
Fr20125, whole (semi-diplomatic)
[1ra]

1. Ci comence li prologues ou liure des estories ·Rogier· [et] la porsiuance·

1.

The Values of French  / Text Viewer  / Printable Version

Segnor ie ai oi retraire؛
con doit ades bie[n] dire [et] faire·
Tant con on ou siecle demore
Li hom ne uit cune sole ore·
Ainz trespasse [et] ua ala fin·
Sil a eu urai cuer [et] fin·
Q[ui] sueure ait este bone [et] fine·
A cel segnor qui tot afine·
En a la desserte si grande·
Com ses cuers le ueut [et] demande·
Car cest li sires qui tot rent·
Quancon li fait si iustement·
Que ia ne sen deura nus plaindre
Porq[uo]i ne se doit nus hom faindre·
De lui seruir a son pooir·
Metre i doit on sens [et] uoloir
Qui si le fait sauue iert sa paine·
Quar qui por bon segnor si paine·
En la fin en a tel merite·
Qui mout durement li profite·
E qui siert a mauuais segnor
Il nia ne preu ni honor·
De ce seit sa pensee certe
Ia ne sen tornera sanz perte
Li mauuais sires cest li deables·
Q[ui] point ne nos est profitables
Car het raison [et] mesure

Bonte loiaute [et] d?roiture?

Mout a sergans [et] ?nequedent?

[b]
quil le seruent a son talent
E؛ las dolant que feront il?
Por lor luiers auront escil
De lor parmenable [et] misere·
Damedeu laissent le urai pere·
Si se tienent al enemi ·
Sel ont si mauuais ami·
Meaus lor uenist que ne ne fusse[n]t·
Car ne font pas ce quil deussent·
Crestiein furent apele·
Quant il furent regenere
Ens es sains fons si com il deure[n]t
E luile [et] la cresme receure[n]t
La orent il a deu couenent·
Quen lui creiroient fermement
Cest quil ades le seruiroient
E ces comandamens feroient·
Por deu segnor ni nele font
Saues quel luier en auront·
Passe auront obedience·
Samende nest par penitance·
Perdu en auront la contree·
Q[ue] paradis est apellee·
Souiegne nos trestans dadam
Qui en dolor [et] en ahan·
Nos mist par le mors dune pome
Segnor adan cel premier home؛
Aueit nostres sires forme·
A sa semblance [et] figure
[et] si lot mis en paradis·
Ou il eust este toz dis·
Se passe neust son comant
Dont nos somes encor dolant

Par le comant quil trespassa
Ens el pas dela mort passa
E enfu mis ?ens en la paine?

Dont chascuns [et] chascune ?paine?

?Segnors [et] puis quadans fumis?

?Por tel? [...]
[1va]
Quiert il de nos qui chascun ior·
Corrossons cent foiz le segnor·
Qui a adan se corrossa·
Por un comant quil trespassa
Bien nos en deuroit souenir·
Mes nos laissomes couenir·
La choze si come puet estre
Ne creons mes ni clerc ni prestre·
Tant nos sachent uerite dire
Li siecles chascun ior enpire
Cest grans dolors [et] grans tristece·
Chascuns de bien fere a perece·
Ne nus ne redoute la mort
Q[ue] si aigrement pince [et] mort·
Q[ue] la dolor ne puet descrire·
Sains ni sainte tant sache dire·
Cest merueille que ne cremons·
Ce qua nos propres oils ueons·
Cest ce que lamort aprochomes
E nos cors acompaigneromes·
as uers de terre sans orgoill·
Nen porterons cun soul lensuel·
Dont nos auromes uesteure·
Segnor en esteroit mesure
Q[ue] nos nos en porpensessimes·
E nos malisses leissesimes·
Que uaut force que uaut noblece
Que uaut beutes que uaut r<i>chece
Que uaut hautesce ni parages·

Certes li hom nest mie sages·
Qui en tout ce a sa fiance·
Car il nia fors trespassance
Nen dirai plus el ai a faire
Car iai entrepris un afaire
A traitier selonc lescriture·
Ou mout aura sens [et] mesure·
Q[ui] la matiere porsiura
E de cuer i entendera
Oir porra la ?plus haute oure?

[b]
Qui encor pas nesi descueure·
Conques fust en nos lengue traite
Mes nai encor mension faite·
Ou ne a cui comencerai·
Or fetes pais iel uos dirai·
De deu est bons li comenciers·
A lui comencerai premiers·
Coment adan forma [et] fist·
Coment en paradis lemist
E com adans entra en paine·
Por quoi nos uestons dras de laine·.
Coment adans ot sa lignee
Dont la terre fu alignee·
Ni lairai riens que doir en oir
Ne doie dire a mon pooir·
Trosqual doloiue sans faillance
Apres niere ie en doutance
De noe ne doit retraire
Quels hom il fu de quel afaire·
De ses enfans· de lor lignage·
Ou il out maint prodome [et] sage·
E maint felon [et] maint mauuais·
Auant sera li liures fais·
Coment les terres deuiserent
E departirent [et] seurerent·

E qui funda la tor babel
De babiloine [et] dou roi bel
Des autres cites renomees·
Des prouinses· [et] des contrees
E des isles qui sunt en mer
Pou en i lairai a nomer·
Son en doit fere mension
Que nen doie dire le non
E quel roi es terres regnerent
Quant eles criurent· [et] puplerent
Des gens de diuerses figures
Vos dirai totes les natures
Apres lestoire porsiurai·
E tot en [...] uos dirai
[2ra]
Coment niniue fu fondee
E babilonie restoree·
Q[ui] dont fu la dame dou monde
De babilonie la secunde
Q[ui] or est damiete dite·
Sor le flum siet qui uie[n]t degypte·
E qui funda ebbaranin
Si com ie le truis ou latin
Le uos dirai amon pooir
E apres uos ferai sauoir
De tebes tote la deuise
Ou ih[e]r[usa]l[e]m est assise·
Ce dirai ie [et] en quel terre
Qui le funda qui li fist guerre
E apres ce uoudrai retraire
De troies tot le grant afaire
Qui le funda en quel contree
E por quoi fu troie apelee
Q[ui] le destriust [et] q[ue] deuindrent
Cil qui la uile grant tens tindrent
Apres uos redirai la some

Dela ueraie estoire de rome
Q[ui] les murs enfunda [et] fist
Eles lois premerains imist
Des haus barons des iugeors
Des conces [et] des senators·
Vos sera toute lueure dite
Apres niert pas lueure petite·
Qua[n]t uendra as empereors
Qui conquisent les grans honors
Par quoi la cites fu cremue
E en grant orgoill embatue
Car ce tesmoine le latins
Toz li mons fu a rome aclins
Quant cesar augustus regna
Apres lestoire porsiura
Tot si com france fu puplee
E de quel gen?t? fu abitee
Puis uos uoudrai le tens descrire·
[b]
Quen terre nasqui n[ost]re sire
E coment crucifiez fu·
Ce ni sera mie teu·
E com au tiers ior suscita
E ses amis denfer geta·
E com au ior dassension
Monta en sa grant mansion
E coment furent doctrine
Li apostre [et] enlumine
Dou saint esperit [et] de sa grace
E par combien apres despace
Il sen partirent [et] seurerent
E par trestot le munt errerent
Por anuncier la loi nouelle
Q[ui] mout p[ar] est saintisme [et] bele
De lor uies la uerite·
Dirai selonc lauctorite

Ou preecherent ou morurent
Com firent bien que fere durent·
Des sains des saintes redirai
Selonc raison [et] conterai
Sous quels segnors receuret mort
as comans deu se tindrent fort
Onques nel laisserent par paine
Ne por cremor de mort p[ro]cheine
Tot ce fera mout bon oir
Si sen deura on esioir
Quant on les miracles orra
Dont deus lor fais enlumina
Segnor dont recouendra dire
Des empereors tot a tire
Qui primes fu crestienes
Q[ue] bons crestieins apelez
Regeneres ens es sains fons
Quant cessa la destruitions
De ceus qui la loi deu tenoient
E lui [et] ses oures amoient
Ce couendra plenierement
Dire sanz nul delaiement
[2va]
E puis apres sans demorance·
Qui premerains fu rois de france·
Fais crestieins coment ot non·
E de sa generation·
Quel furent coment estorerent
Les riches <i>glises quil funderent
Apres sera dit en comun·
Coment li wandele· got· [et] hun·
france pelfirent [et] guasterent
E les iglises desroubere[n]t
E des normans uos iert retrait·
E lor conqueste [et] lor fait
Coment destruirent germanie

Couloigne [et] france la guarnie·
Angou poitou borgoigne tote
De ce ne rest il nule doute·
Que flandres· waucres nenuaisce[n]t·
E mout de maus nelor feissent·
Des quels gens flandres fu puplee
Vos iert lestoire bien contee
Com se prouerent quel il furent
Com il firent que fere durent
Ce uos sera trestout retrait
Tot si apoint [et] tot atrait
Que qui uoudra raison entendre
Petit i aura a reprendre
Lueure iert mout bone [et] delitable
E destoire sans nulle fable
Porce iert plaisans [et] creue·
Que de uerite iert creue
La uerite fet bon entendre
Oir retenir [et] aprendre
Qui uerite aime [et] retient
As comans damedeu se tient
Ie ni ueull fors uerite dire
Longue en iert asses la matire
Quen pensee ai contier a plain·
Por quil plaise le chastelain?؛?
De lisle rogier mon segnor
[b]
Cui deus doint sante [et] honor·
Ioie· paradis en la fin
Sil ueut e[n] romans dou latin
Li cuic si traire lonc la letre
Q[ue] plus ne mains ni sera metre
Por quen uie men laist en pais
Q[ui] amaint home kierche fais
Segnors enuie est male choze
Quele a petit onques repose·

[3ra]

2. Ci comence li liures dels estoreme[n]t dou monde coment n[ost]re sires parla a
adam ·i·

[b]
1. Quant deus ot fet le ciel [et] la terre [et] les aigues douces· [et] salees· [et] le soleill· [et] la lune· [et] les
estoiles· [et] il out a chascun comande quil seruist selonc so[n] cert ordene· cest que li solaus luisist le ior·
[et] enluminast tot le monde par sa grande clarte· [et] la lune· [et] les estoiles rendissent lumiere [et] clarte
a la nuit qui estoit qui estoit tenebrose [et] noire· il fist les oiseaus en lair· [et] les poissons es aigues· [et]
les bestes en terre de totes manieres par sa seule parole· [et] si fist les arbres fruis portans [et] semences·
[et] les herbes uerdes plaisans· [et] beles de diu[er]ses semblances· 2. Apres il fist le premerain home
forme a lui por ce q[ui]l eust de totes chozes qui uie auoie[n]t la segnorie· 3. Segnors le premerain home
de quoi le fist [et] forma n[ost]re sires؛ fist le il sans nulle matere par sa parole si com il auoit fetes les
aut[re]s creatures[∅] 4. Nenil ensi nele fist il mie fist le il donc dor ne dargant· o de riche pierre preciouse·
o dacier o de fer o de cueure· o destaign· o de plomb· [3va] o de bosc· por auoir riche entailleure [et]
durable? 5. Certes segnors nenil· onques de tout ce ni ot rien au fere· ai[n]z le fist de terre· fu ce donc de
bone terre ferme dont cil bon ourer funt ces bones oures? nenil· ains lefist de t[er]re fraille [et] mole [et]
auques uermeille[/] 6. Segnor ce est senefiance queli hom ne se doit mie en orgoillir؛ quar il fu faiz de
poure matere· si pert encore· 7. Se li hom pooit dire par uerite· n[ost]re sires neme fist mie dor· ne de
pierre preciouse· mes il me fist au mains de la meillor terre· 8. E de la plus ferme qui fust en tout le monde·
donques auroit en lui aucune choze dont il seporroit uanter en lui meismes· mes par mille raison ne le
puet il dire quar chascuns seit bien quil est faiz de uil [et] de poure sustance· 9. Q[ua]nt fu fais [et] formes
si com ie uos di li premerains hom dou limon de la terre؛ nostre sires qui fait lauoit de son saint esperit ou
uisage؛ tantost ot il uie· lors le prist n[ost]re sires par la main· si le leua dela ou il gisoit encor a terre en

Tempre· ne tart· ne main· ne soir
Neli lait il le pais auoir·
Cuers enueious niert ia a eise
Poi uoit onques qui bien li plaise
Ne ia denueious plus ne mains
Ne quier plus dire mais lontains
Ne soit il ia· ens en sa uie
De parlier deus nai nulle enuie·
Deus les ament qui le puet fere
A lestoire me ueull retrere
Si dirai qui uoudra entendre
Oir i porra· [et] aprendre

son estage· si li monstra toutes les creat<ures> quil auoit fetes· 10. Segnors cel premerain home apela [et]
noma n[ost]re sires · [et] quant il li out non mis؛ il fist deuant adan uenir totes les bestes· si li demanda
n[ost]re sires de chascune par quels no[n]s eles nomees seroient· 11. Adans esgarda chascune· [et] noma
par les nons queles ont encore· [et] les oizeaus del air· [et] les poissons des aigues· 12. Ensi noma adans
premierement [et] mist nons a totes bestes· [et] a plusors au-[b]-tres chozes· 13. E quel lenguage parla
adans· uoles uos que ie uos die14 ؛. Tuit soiez certain quil parla p[re]miers e tote sa uie en ebriu language·

[et] [1:A] por ce dient encore li sage home que un enfant prenderoit lues quil seroit nes de sa mere si le
norresist on si quil noist nulle uoiz terriene ta[n]t quil uenist en eage de ·xv· ans· do[n]c le menast on entre
gens si parleroit il plus ebriu par nature que nul autre language· 15. Nostre sires out fet adan si com ie uos
ai dit· mes bien saches que encore nauoit il poi[n]t de compaignie qui a lui eust semblance· n[ost]re sires
dist quil li conuendroit auoir aiue a lui semblant· qui li portast compaignie· 16. Donques endormi n[ost]re
sires adan· 17. Tantost co[m] il fu en dormis si li traist il fors dou cors une coste si enforma [et] fist une
mout bele feme· 18. Lors quil lot formee [et] faite [et] aspiree de uie؛ adans sesueilla· [et] n[ost]re sires
limostra la feme quil li auoit fete· [et] si li demanda coment elle seroit nomee· 19. Adans la reguarda si dist·
ceste est de mes os· [et] de ma char fete· Eue sera par non apelee· adonques les mist n[ost]re sires en
paradis t[er]restre· 20. Segnors cest une douce contree· [et] si est assise uers orient en la grant mer qui
tout lemo[n]t enuirone· 21. N[ost]re sires out fait cele isle tres le comencement tele com ie uos dirai· bele
est [et] delitable· flors de toutes manieres bones· ni faille[n]t onques ne onques a null tens ni falli uerdure·
pouretes ni ueillece ni fu onques ueue· 22. Maladie ni do-[4ra]-lors ne tristece؛ ni fu onques sentue· ni
onques par gelee ne par freidure nepar trop grant caure ni fu flors marchie· ne uerdure descoloree· la
tresdouce aure qui i uente · done aspirement deuie· 23. Vois espauentable· [et] hisdors؛ ni trobla onques
nule creature· 24. Clartes sans tenebres· ioie sans ire· tote honors sans enuie· seurtes sans poor est
tostans en cele region trouee· 25. Arb[re]s de totes bones manieres· 26. Fruis portans i ot plantes n[ost]re
sires· 27. Vne fo[n]taine a tres en mi liu dont laigue est tres douce· [et] saine· [et] si ist par ·iiii· rius fors de
paradis si creisse[n]t tant quil deuienent ·iiii· gra[n]t flu[m] dont plusors terres sunt plenteiues [et] arousees·
28. Lun de ces fluns apele· Gyon lescriture· [et] nos le clamons le nil en nos plus use language· cil cort par
mi ethiope · [et] sen uient par mi egypte a damiate la descent il en la mer de gresse· 29. Segnors par celui
nos uient le riches auoirs· [et] les bones marcheandises· li riche drap de soie· les riches pierres
preciouses· totes les bones espesses· [et] li poiures qui est coillis en mout lointaines contrees· 30. Fiso[n]
a a non li autres cil cort par mi inde· [et] par mi mainte autre estrange contree· gangis a anon en mai[n]t
language· 31. Eufrates a anon li tiers cil cort par mi arabie [et] par mi babilonie sen uait ou regne de
mesopotamie· 32. Tigris a anon li quars· cil cort par la contree de parthie· [et] sen uait par la t[er]re de
mede a la mer ou [b] totes aigues repairent· 33. En cele douce contree de paradis que ie uos ai dite qui si
est terre boneuree mist n[ost]re sires euain· [et] adan n[ost]re premeirain pere· [et] si lor dist que de tout
ce quil uieoient [et] trouoient euscent il la poeste [et] la segnorie [et] lor uolente en feissent؛ fors
soulement que du[n] pomier· qui ou mi lue de cel uergier estoit plantes [et] mis· 34. De celui lor defendi
n[ost]re sires quil nen gostassent mes le diables les decut par enuie [et] par sa grant felonie· 35. Si uos

dirai por quoi؛ [et] en quel maniere si uos i uolez entendre· 36. Quant n[ost]re sires ot fet les angeles si
beaus [et] si gens com il les uoust fere؛ il les mis lassus es souerains ciels en sa haute segnorie· 37. Un en
iot plus bel de toz les autres· lussiabel ot anon cil sen orgoilli por la beaute que deus li ot donee· il se traist
uers occident [et] fist la son siege· [et] auec lui plusor autre· [et] si dist quil regneroit en cele partie· [et]
n[ost]re sires regneroit en lautre· 38. Tantost com il ot dite ceste parole· [et] pense· le trebucha ius des
ciels n[ost]re sires· [et] lui [et] sa compaignie· cest ceus qui a lui se tenoie[n]t [et] si les enuoia [et] abati
toz au parfont abisme· en la contree que enfer est apelee· 39. Laiz les fist n[ost]re sire [et] dorrible figure·
quar contre ce quil orent eue be<a>ute gente [et] enluminee؛ orent il laidece espoentable· [et]
desmesuree· [et] contre ce quil auoient este mis laissus es ciels en la grant hautece [et] en la clarte
p[ar]menable les mist n[ost]re sires ou parfont abisme en parmanables tenebres· 40. Cil deables qui ensi
fu tre-[4va]-buchez des ciels par son orgueill· quant il uit le premeirain home adan· [et] euain n[ost]re
premeraine mere en paradis؛ il fu mout dolans· quar il sot bien quil seroient herete del heritage grant quil
auoit p[er]du par son orgueill [et] par son grant outrage· il sot mout de mal؛ si se pe[n]sa que sil pooit ce
naumenroit mie[/] 41. Tantost semist en la forme dou s[er]pent؛ qui donc estoit la plus uiseuse beste qui
lors fust fete؛ donc sen entra en paradis· [et] ala mucant tote le uerde herbe tant quil uint a adam [et] a sa
feme si lor demanda quil iluec fesoient؛ adans li respondi [et] dist· que iluec les auoit mis n[ost]re sires·
[et] le deables li demanda· quel comandise deus li auoit faite 42. Adans li dist quil nelor auoit nule autre
comandise faite· fors tele q[ue] quanque il ueoient [et] uoloient en tote cele contree preissent a lor uolente·
fors dou fruit dun soul arbre li diables loi si en ot grant enuie· 43. Voire fist a adam؛ [et] saues uos por quoi
il leuos a defendu? adams li respondi· ie nele sai mie· fors ta[n]t quil nos dist؛ que tantost com nos en
aurions mangie serions nos gete de ceste encontree· [et] en autre uie· li deables li dist؛ uos ne sauez que
uos dites؛ car se uos en auiez mangie uos seriez ausi sage come deus· [et] sauriez les chozes qui auenir
seroient· 44. Mes mangiez en tost ni fetes nule targance· 45. Adans li respondi ia ce ne ferai en ma uie ne
ia ne trespasserai le<s> comanda-[b]-mens mon segnor la ou ie puisse[/] 46. Li deables uit que uers adam
ne uaudroit nient sa peine· [et] que se par autrui nesploitoit؛ petit uaudroit sa querele· 47. Il traist a euain
quil seut de plus tendre maniere [et] si li dist· 48. Eue tu ses mout pou· [et] si naimes ne honor ne segnorie·
quant por le mangier dune pome ne ueus estre aprise de sauoir؛ autant com tes maistres· 49. Eue escouta
[et] entendi mout bien le diable [et] si dist quele ne loseroit fere· 50. Li deables tant li enhorta· [et] tant li dist
dunes [et] dautres quele enfu tote entalentee· 51. Au pomier en ui[n]t la lasse si coilli ·ii· pomes· 52. Lune
rendi a son baron qui ne le uost prendre· [et] ele li dist quil le preist [et] mangast ne ne doutast mie quar
en ue[n]droit a grant honor [et] a grant segnorie· 53. La lasse morst en la pome qui li estoit deuee [et]
englouti le morsel tote premiere· 54. E adans qui son co[n]seill crei outre mesure [et] outre droiture؛ mors
en la soe a sa dolor· [et] a n[ost]re pesance· 55. Tantost com il senti la sauor en son cors aualee؛ il
saperceu bien [et] senti sa grant misere [et] sa grant destorbance· il geta [et] mist sa main a sa gorge ne
ne laissa le morseu aualer plus aual en nulle maniere· [et] por ce dient encore li plusor que de ce auient
que li home ont le neut ens es gorges[/] 56. Quant adans ot sentie la sauor de la pome queli estoit
defendue· [et] eue ausi؛ il se trouerent tuit nut si ot li uns del autre u[er]goigne car [5ra] deuant ne
sauoient il riens de lor nuete· que firent il donc? il pristrent fuelles de fiers por ce queles lees· [et] grandes

estoient si sen courirent au meaus quil porent· 57. Dolant furent [et] corrocie si se reposerent desous un
arbre·

3. Come[n]t n[ost]re sires p[ar]la ada[m] ·ii·

1. Apres lore de midi reuint n[ost]re sires en paradis· si apela ada[m] en ceste maniere· 2. Adam ou es tu؛
3. Adans li respondi· sire ie sui sa repos quar ie cremi ta uoiz qua[n]t ie loi por ce que ie nus estoie· 4.

N[ost]re sires qui bien sauoit coment la choze estoit alee؛ si dist· [et] qui tensegna que tu estoies nus se
ce non que tu mangie as dou fruit que ie defendu tauoie? 5. Adans qui mout fu dolans [et] tristes li dist· 6.

Sire la feme que tu me donas a compaignesse men dona· [et] ie en mangai a mout grant mesestance· 7.

Nostre sires dist ala feme por quoi feis tu ce· 8. E por quoi trespassas tu ma comandise? 9. La feme
respondi a n[ost]re segnor si dist· queli serpens lauoit deceue· 10. N[ost]re sires dist al serpent· 11. Por ce
quil aueit ce fait que maleoiz fust il en terre· entre totes les bestes que i sunt [et] que sor son pis iroit [et]
mangeroit terre toz les iors de sa uie· 12. Segnors lors mist n[ost]re sires adam· [et] euain sa feme por cest
forfait fors de paradis· [et] de cele douce contree· 13. N[ost]re sires por ce que nut estoient lor fist
uesteures de peaus· ie ne sai de queles bestes· [et] dist a ada[m] quen dolor [et] en peine laboreroit la
terre toz iors mais· [et] il [et] toute sa lignee· 14. E a euain dist il quele a grant [b] trauaill [et] a grant
tristece se desliureroient [et] totes celes que apres li uendroient de lor porteure· 15. Or poez sauer segnors
[et] dames por quoi adans [et] eue furent fors mis de paradis ou il estoient en ioie [et] en leece· mout i
perdirent· [et] tuit cil qui furent [et] cil qui sunt· [et] tuit cil qui auenir sunt؛ i ont receue perte· [et] paine [et]
domage· 16. Segnors receure[n]t i autres creatures domages que li humane lignee? 17. Oil certes· nen
dotes mie· 18. Li solaus ce tesmoigne lestoire en p[er]di les ·vi· parties de sa lumiere· [et] la lune autant·
[et] autant les estoilles· [et] les aigues endeuindrent enfermes· [et] an ameres· [et] bie[n] sachez
certainement sans nulle doutance que seadans neust trespasse le comandament n[ost]re segnor nos
meismes ne soffrissimes ia ni dolor ni pesance· ne feme nule ne fust ia denfanter agreuee؛ ne plus
maumise quest la uerde herbe dela douce rosee· 19. Segnors ensi com uos oez fu tote creature afflite par
le premerain forfait dadan n[ost]re premerain pere· 20. Por deu <segn[or] [et] dames qui raison entendes>
gardes que nos deuendrons· [et] que nos porrons faire· 21. Adans por un comandament quil trespassa؛ fu
mis fors de paradis· [et] enbatus en paine· [et] il [et] tuit cil qui apres lui uendroient· 22. Esgarde chascuns
[et] chascune en lui meismes sil des comandamenz n[ost]re segnor nul trespasse· car bien sachez qua
cel segnor qui a adam fist son coma[n]dament noient a autre nos co[n]uendra totes [et] toz raison rendre
se nos [5va] ses comandamens auons tenus [et] a emplis nos entrerons en dous regne de paradis ou nos
aurons parmanablement ioie sans tristece· [et] se nos ses comans trespassomes por quoi nos
lamendomes par ueraie confession· [et] par penita[n]ce· nos en serons mis [et] herbergie parmanablement
ou regne de tenebres· 23. Dont deus nos destort par sa douce grace·

4. de la beaute adam [et] sa forme ·iii·

1. Adans fu fors de paradis si labora en terre· [et] n[ost]re sires li dona les estrumens dont il labora· [et] si li

dona sens dou faire· [et] si ueull q[ue]uos bien sachez com adans fu fais· [et] de quel maniere· quar des
adam dusques a la fin dou siecle؛ ne nasqui hom ne nefera fors ih[es]u crist qui eust si en soi meismes
totes bontes terrienes com adans ot ce tesmoignent les escritures· 2. Adans fu grans amerueilles· [et]
debele faiture de cors [et] demembres· car il lauoit fait mout sages maistres· si fu plus fors que ne fu
sansons· do[n]t uos auez oi maintes fois lestoire· si fu plus sages que salamons· a cui n[ost]re sires dona
sapience· si fu plus beaus que absalon· decui beaute parole a merueilles lescriture· [et] si fu pl[us] isneus
[et] plus legiers· que ne fu azael qui si legiers fu que nus hom ne seust ne ne peust tant roideme[n]t traire
dun arc une saete quil ne leust rateinte ancois quele fust uenue a terre· [et] ia tant ne seust us grans cers
parcreus fuir necor-[b]-re par mille destrece que azael nalast encoste lui· [et] que se il tenist unes forces
quil ne le tondist ades· entre dos cornes·

5. or parlerai apres de sa lignee ·iiii·

1. Segnors tels fu adans n[ost]re premerains pere· grans· [et] fors [et] sages [et] beaus· [et] isneaus· 2. Or
uos dirai auant de sa lignee·

6. Coment adans ot ses enfans [et] en quel aage ·v

1. Apres ce tot droit ·xxx· ans que ada[n]s ot este getes de paradis [et] il ot uescu de son labor en terre· il
engendra un fill en sa feme cui il mist non caym· quant il fu nes de sa mere· ce fu ses premereins enfes· 2.

E apres chaym ot il une fille qui chalmana fu apelee· [et] apres ces dois ·xxxii· ans de age ot adans un
autre fill؛ cui il noma abel en son language· [et] ap[re]s ot une fille· deldora fu apelee· 3. Chay[n]s fu
ahaniers [et] laboreres en terre· onques nama bien a faire ne droit[ur]e· fel fu [et] enueious [et] de male
maniere· 4. Abel fu paistres de bestes· [et] uiuoit de ces norecons droiturerement sans enuie·

7. Dechain [et] de sa malice ·vi·

1. Segnors de celui tens lor comanda n[ost]re sires quil donassent lor dismes de ce quil laboreroient؛
droiturerement· [et] le portasse[n]t en un haut lue؛ [et] la lumassent [et] espresissent· si en iroit uers le ciel
la fumiere· [et] dele cui disme la fumiere iroit droitureremant amont u[er]s le ciel· cele seroit en gre receue·
2. Chayns qui nauoit uoloir ne pensee a nulle droiture fere؛ quant il deuoit son disme aportier· si eslisoit
[6ra] tote le pior garbe si lalumoit mout tost porce quil en fust tost desliures la fumiere qui a mont par
nature ce deust traire؛ sestegnoit <ta[n]tost> quele issoit de cele offrande sor la terre· 3. [et] Abel ses
freres quant deuoit a deu aporter la soe disme il eslisoit la plus bel agnel de totes ses bestes blanc sa[n]s
tache· [et] sans conciure entre ses bras la portoit [et] offroit hautement a n[ost]re segnor dont en faisoit
douceme[n]t [et] uolentiers son sacrefise si com deus li auoit comande a faire [et] tantost en estoit· la
fumiere en haut droitureirement montee uers le ciel [et] en gre a deu receue· 4. Chains qui ce ueoit en
estoit mout dolans ne nen sauoit que fere· mes par tout ce ne se uoloit il mie amender ne dou mal retraire·
il se merueillout de ses t[er]res qui mauuaisement se charchoient ne ne finoit onques de laborer ce li

sambloit a grant paine [et] ce li torbloit encore plus son corage quil ueoit les terres son frere qui onques ne
failloent· [et] de ce auint maintes fies quil changoit [et] rechangoit sa terre por cele <de> son frere quil
ueoit ades si bien uestue· mes nient neli ualoit؛ car male fois li estoit trop prochaine· [et] si auez oi
maintes fois retraire· car qui deus nauance؛ petit liuaut ses labors· ne sa paine· le labor chaym nauancoit
mie n[ost]re sires car il conoissoit bien sa mauuaise pense<e>· 5. Mes as oures abel regardoit deus· [et] li
moutiplioit [et] acressoit en totes bones manieres· 6. Par ceste choze bel segnor [b] que uos oies [et]
entendez cruit en chaym li male pensee· [et] li enuie· [et] la haine enuers son frere qui de tot ce ne
sapensoit mie·

8. Si com cains ocist son frere ·vii

1. Quant chains se fu porpenses quil porroit faire· il uint a son frere si li dist· 2. Alons la fors esbanoer
ensamble si uerrons nos terres· [et] nos laborages· 3. Abel li respondi a bone ore· ensamble sen alarent·
tant tost com il furent uenu ala campaigne؛ chains cort sor abel son frere [et] le feri dun baston en la teste
si quil locist en meisme lore· ta[n]t tost com il lot mort si repost le cors de uerde herbe [et] de fuelle· li sans
qui estoit espandus sor la terre qui encor adonc estoit uirgene cria a n[ost]re segnor uengance·

9.

1. Segnors por ce di ie que la terre estoit uirgene؛ quele nauoit onques este corrompue ne conchiee par
sanc· ne par cors de nulle creature qui a li fust reuenue·

10. Si com n[ost]re sires parla a chaim ·viii

1. Nostre sires uint a chaim [et] si li demanda [et] dist؛ ou est abel tes freres? 2. Chains li respondi [et] dist·
3. Sire ie ne sai· sui ie donc garde de mon frere? 4. N[ost]re sires li respondi [et] dist tu en as fais
mauuaise garde quar tu las ocis· par ta grant felonie· [et] li sans qui de lui est issus؛ sest a moi plains por
auoir uengance· tu as fait grant de<s>uerie [et] grant outrage· por ce seras tu maleois sor terre qui le sanc
a receu de ton frere [et] quanque tu laboreras [et] treuaille-[6va]-ras sera mout a ta greuance car la terra
ne sera a ton labor iames fecunde ne planteiue· 5. Vaians [et] erras seras toz les iors de ta uie sor t[er]
terre · quar la felonie que tu as faite niert iames obliee· 6. Cains dist a n[ost]re segnor· 7. Sire est si grans
ma felonie [et] mes fais que ie pardon nen porrai auoir en nulle maniere? 8. Tu me maudis [et] me mes
fors de toz les biens de t[er]re· [et] dis que ie soie uaians [et] errans par le monde· donc mocira qui
onques mencontrera soit crueus beste o autre male creature· 9. N[ost]re sires li dist ensi ne sera ce mie·
10. Saches que nule choze ne tocirra qui te uoie· 11. Ie ne ueill pas que tu ensi mueres· [et] qui conques
tocirroit il en soffriroit g[ra]nt paine· 12. Lors mist n[ost]re sires une ensegne en chain par la quele tote
creature sauoit [et] ueoit que n[ost]re sires ne uoloit mie samort ne sa destorbance·

11. dou signe que n[ost]re sires mist en chaim ·ix

1. Segnors [et] dames [et] sauez uos quels fu le signes que n[ost]re sires mist en chaim· p[ar] quoi n[ost]re
sires [b] li destorna sa greuance cest lamort par les sauuages bestes? 2. Se uos ne le saues ie le uos ferai
ente[n]dre· 3. Il le fist hocher de toz ses membres· ce est quil ne pooit onques en un liu estre cois ne
estables ains hochot [et] crolloit ades de toz ses membres· si com li palesineus font encore·

12. Si co[m] adans ot son fill seth ·x·

1. Adonc se departi chains [et] torna en sus uers de n[ost]re segnor [et] ala uers la contree dorient uaiant
[et] errant par la terre· 2. Segnors adans fu mout dolans bien le sachez de la mort abel son fil· [et] mout le
regrata [et] dolousa· quar il lamoit de grant maniere· mes il nen sot plus que faire ·c· [et] xxx· ans auoit
adans de age quant abel fu ocis· par la traison de son frere· 3. Apres ce que uos auez oi retraire·
engendra adans un fill en dame euai[n] sa feme· [et] elle le porta tant com raisons fu [et] mesure· [et] si
sen deliura a droiturer termine· celui apela adans [et] noma par non seth en la remembrance dabel dont il
auoit grant pesance· [et] apres ce quil ot eut set si com uos oes uesqui ada[n]s ·viii·c· ans· [et] dedens
cest termine ot il fills [et] filles· 4. Ensi uesqui ada[n]s ·ix·c· ans· [et] xxx· tant ot il deage·

13. de la lignee chaim [et] de sa generatio[n] ·xi·

1. Chains le fiz dadam qui out fete la grant felonie؛ ot un fil de sa feme a celui mist il non enoth sen ot
grant leece· 2. Chains aresta [et] habita pres dela ou il auoit fait lescomuniet forfait de [7ra] son frere· [et]

si establi· [et] comenca ou non de son frere fill· une cite qui effrem fu apelee· [et] por le non dou fiz[2:A]

chain qui ot non enoth؛ li plusor lenomerent enoicham· 3. Ceste citez fu lapremiere qui onques fu estoree·
quar ele fu deuant le deloiue fundee· 4. Or uos conterai la generation chaim· [et] sa lignee· 5. Chains
engendra enoth si com ie uos ai dit ariere· 6. Enoth engendra irad· irad engendra mauiahel· [et] mauiahel
engendra matusale· [et] matusale engendra lamech· 7. Cis lamech prist ·ii· femes· 8. Li une ot a non ada
[et] li autre sella· 9. De la premiere qui ada ert apelee ot lameth un fill q[ui] ot non iubael· cis [et] cil qui de
lui essirent firent p[re]miers loges [et] te[n]tes por manoir [et] por garder lor bestes· [et] si ot cis iubael
encores un frere de son pere [et] de sa mere qui iubal ot a non· cis fu peres des harpeors [et] de ces qui

premiereme[n]t trouerent[3:A] orguenes·

14. encor auant de ce meismes ·xii·

1. Sella la secunde feme lameth ot un fiz qui ot anon tubalchain· cis fu [4:A] li premiers feures [et] maistres
ourers en totes oures de fer· [et] de cueure· 2. Segnors de ces issi grans generations [et] grans lignee· [et]
mout maliciouse· cist leisserent les comandamens n[ost]re segnor [et] degurpirent ne a lui ne si tindrent
ne a ses oures ne sacorderent· 3. Mes en la fin orrez uos quel loier il en orent· 4. Car bien saches que qui
encontre la uolente n[ost]re segnor oure· deus len rent en la [b] fin lemerite· 5. Deus soffre mout un
mauuais home longement a men[er] sa malisse· [et] sauez uos por quoi? 6. Ie le uos dirai sans doutance·
7. Nostre sires dist enleuangile· ie neueull mie le mort dou pecheor tantost co[m] il a la mauuaise oure

faite· ains ueull quil uiue [et] si se repente [et] so[n] mesfait amende· 8. Certes segnors ce dist meismes
n[ost]re sires· 9. Mes q[ua]nt li hom malicious sendurcist en ces pechiez· [et] en sa male auenture· ne ne
se ueut de mal faire en nulle maniere retraire· n[ost]re sire sen corrosie [et] si li tout a un seul coup sa
malisse [et] sa mauuaize pensee [et] sa uolente [et] lame · [et] le cors ensamble· 10. Por ce le di ie· buer fu
nes qui dautrui se chastie· 11. Li lignages chayn ne ueut onques entente metre a bien faire ne onques
nama loiaute ne droiture· [et] en la fin en orent droiturere desserte· [et] chains en ot bien si com uos orres
ia ausi sa merite·

15. encor auant de ce meismes ·xiii·

1. Quant chains ot uescu tant que lameth fu enueillis [et] auougles par eage· [et] il erroit uaians p[ar] la
terre [et] par la contree si com ie uos ai conte ariere il auint un ior que lameth quiert de sa lignee se fist
mener fors de sa maison a un sien sergant por esbanoier [et] por sentir la doucor del air dont li aure estoit
auques atempree· [et] si fist portier a son sergant un arc [et] plusors saietes por traire as bestes sil en oist
[et] sentist par auenture aucune· 2. Car en celui tens nestoit miaudres archiers ne [7va] fu deuant le
deloiue· 3. E donques auint sans nulle doute que chains qui mout estoit esbaiz enueillis· [et] de grant aage
auoit trescoru· [et] ale par bois [et] par silues [et] estoit arestes en un boisson por reposer؛ ensi com il le
pooit faire · dedens ert entres si com cil qui doutoit tote creature· 4. Lameth iert <a>prochiez pres de cel lui
ou chains estoit pres dune traitie [et] quant li sergans qui lameth ot la amene uit les fuelles dou buisso[n]
[et] par tot croller· [et] hocher sans ce quil ne uenta mie il dist a lameth que pres dilueques en cel arbroie؛
auoit une beste sauuage· 5. Lameth li dist quil li tendist son arc· [et] li tornast cele part son uiaire· 6. E
tantost fist le sergans ce que li aueit comande <ses> sires· 7. Lameth traist qui bien sot traire darriere par
usage si feri chain ou pis sous lamamele · 8. Ensi locist en meisme lore dou cop de la saete· 9. Lors
uindrent andui la ensamble· quar lameth cuidoit auoir ocis aucune beste sauuage· 10. Quant li sergans uit
quil auoit feru un home il le dist a son segnor [et] li deuisa la faiture· 11. Quant lameth lentendi si enfu si
tres dolans quil ne sout quil en peust fere· [et] tantost en meisme lore por la tres grant dolor que len iert au
cuer prise feri il si son sergant qui la laueit amene dou poing· quil locist sans nulle atandance· 12. Adonc fu
creue la paine Lameth en doble maniere· 13. Ensi com uos oes trespassa chains li mauuais· [et] li
desloiaus de ceste uie· ne plus ne [b] uos quier ores de lui mension ne memoire faire· 14. Car des
mauuais se doit on taire· [et] as bons se doit on retraire·

16. de seth le fiz adam· [et] q[ue]l hoir en issirent ·xiiii

1. Seth li autre fiz adam ot un fill quant il out uescu ·c· [et] ·v· ans· celui apella il enos en son droit
language· 2. E apres ce quil ot son fill enos uesqui il ·viii·c· ans· [et] vii· [et] ot asses fiz [et] filles· 3. Cis
enos mena bone uie [et] apela n[ost]re segnor [et] son non en aie· 4. Ci comence la generations adam· de
ceus qui uoudrent bien faire· 5. Enos uesqui nonante· ans· dont engendra il chaina[n]· [et] apres ce que
chaina[n] fu nes؛ uesqui enos ·viii·c· ans [et] ·xv· [et] out ci dedens asses fiz [et] filles [et] ot enos ·ix·c· ans·
[et] ·v· quant il trespassa de ceste uie· 6. Chaina[n] puis quil fu nes uesqui ·lxx· ans· si engendra malalehel·

[et] puis que malalehel fu nes uesqui chaina[n] ·viii·c· ans· [et] quarante· [et] ot asses fiz [et] filles dedens
cest termine· 7. Sor toz uesqui chaina[n] ·ix·c· ans· [et] ·x· [et] adonc morut si ot a somet son aage· 8.

Malahel uesqui ·l·v· ans· si ot un fiz q[ui]l noma iared· si com dist lescriture· [et] puis que iares fu nes؛
uesqui malalehel ·viii·c· ans [et] ·xxx· [et] si ot fiz [et] filles de diuers corages· [et] ot malalehel ·viii·c· [et]
·lxxv· ans· quant il trespassa de ceste uie· 9. Iared uesq[ui] ·c· [et] lx·ii· ans ancois quil eust fil ni fille· 10.

Dont engendra il enoch· [et] puis que enoch fu nes uesqui iared ·viii·c· ans· [et] ot asses fiz [et] filles· [et] ot
iared daage ·ix·c· ans· [8ra] [et] ·lx·ii· ains quil trespassast de ceste uie· 11. Enoch uesqui ·lx·v· ans· si
engendra matusale· [et] puis que matusale fu nes uesqui enos ·ccc· ans· [et] ot fiz [et] filles asses sans
doutance· 12. Ensi ot enos sor toz daage ·ccc· [et] lx·v· ans· [et] donc ne morut il mie ancores· ains le prist
n[ost]re sires meismes si len porta [et] mist en paradis dont adans fu getes n[ost]re premerai[n]s peres·

17. por quoi enoch fu rauis [et] ostes de terre ·xv·

1. Segnors uos que mentendes [et] oes· sauez uos por quoi cis hom enoch en fu rauis [et] portez dela
t[er]re? 2. Por ce que en tote la generation q[ui] ci deuant tres adam uos est nomee nauoit si loial nesi
droiturier home· 3. Nostre sires si leslist· [et] mist en paradis ou il est encore en uie· [et] i ssera iusqua la
uenue dantecrist dont la ueritez uos ert bien contee [et] dite ainz quelestoire faille· 4. Matusalan uesqui ·c·
[et] lxxx· ans [et] vii· si engendra lameth· [et] puis uesqui il ·vii·c· ans· [et] xxx·ii· [et] ot filles [et] fiz asses
sans nulle doutance· ains q[ui]l trespassast de cest siecle· [et] ot sor tot daage ·ix·c· ans· [et] lxix· ans·
plus ne pot il auoir espace de uie· [et] encor dient li plusor quil onques ne uost maison fere ne a son oes
ne a sa maisnee por si tres petit uiure en cest terrien siecle· 5. Lameth li fiz matusale engendra noe· [et]
tot asses puis que noes fu nes fiz [et] filles· [et] si uesqui Lameth ·vii·c· ans· [et] lxx·vii· [et] adonc
trespassa de cest munde· 6. Noe fu iustes hom [et] droiturers quar en tote [b] la generation not plus loial
home feme ot desa lignee· phuarfara fu par non apelee[/]

18. de noe [et] quels fiz ot [et] de lor femes ·xvi·

1. Segnors en celui tens estoit mout petit de foi ne de uerite ne de loiaute es gens qui uiuoient sor terre
trouee· 2. Toz estoit li siecles comu[n]s a mal faire pou sen failloit adonq[ue]s· 3. Tote creature humane
auoit corrumpue sa uoie de droiturerement uiure sor terre· 4. De chaim [et] de ses fiz· [et] de lor lignee
estoit la tres mauuaise semence uenue· dont li humane lignee estoit en mauuais uices [et] en orribles
pechez embatue· 5. Desloiautes [et] luxure· desmeisure enuie [et] couoitise dont il a encore trop ou siecle
estoit adonques par tot mai[n]tenue [et] amee· [et] les gens qui adonc estoient de mout grant estature
auers ores· [et] uiuoient par lespace de grant termine si ne creoient ni ne cremoient n[ost]re segnor· ne a
lui ne sopleoient par lor grans orguels [et] par lor grans outrages· [et] bien saches que adonc auoit mout
gens ou monde· 6. Car li siecles auoit ia dure plus de ·ii· mil ans si com uos ores en lescriture auant· ne ne
uoloit hom ne feme entendre a bien faire· fors seul noe [et] sa mainee· 7. Q[ua]nt noe ot uescu ·v·c· ans
deage il enge[n]dra ·iii· fiz quil ot de sa feme ne mie toz ensamble· mes lun apres lautre· a droiturer
termine· 8. Li uns en ot non sem· [et] li autres cham· [et] li tiers iapheth· 9. Cist ·iii· pristrent femes q[ua]nt il

uindrent en le age quil auoir les [8va] deuoient· 10. La feme sem fu par no[n] apelee pharfia· 11. E la feme
cham· fu par son chartha nomee· 12. E la feme iapheth ot non fluuia en ebriu language· 13. De ces ·iii·
barons· [et] de ces ·iii· dames issi grans lignages si com lestoire ueraie le raconte· 14. Noe fu m[o]lt liez de
ces enfans· [et] de sa lignee· [et] m[o]lt estoit dolans dou siecle quil ueoit ensi chascun ior enpirer· [et] les
ge[n]s si de toz lor pooirs as luxures [et] as autres pechiez retraire· 15. Il nele pot nie[n]t amender par sa
poissance car trop estoit li siecles pueples [et] alumes en totes males auentures [et] en totes ordures qui
ne sunt a conter ne a dire·

19. dou destruisement dou mo[n]de p[ar] le deloiue ·xvii

1. Quant deus qui le mont ot establi [et] fait [et] totes autres creatures par sa grant poeste· [et] par sa grant
segnorie· uit que tote li humane creature estoit desuoiee de droiture faire· [et] a tot pechie estoit
obeissans [et] acline· dolans en fu por ce quil deusse[n]t par uiue raison au bien traire· [et] lui merci prier
[et] socors [et] aie quar il lor auoit done les arbres fruis porta[n]s [et] les bestes· [et] les poissons des
aigues [et] les terres · [et] les fores plenteiues· [et] auec tot ce la clarte dou soleill par ior [et] par nuit de la
lune [et] des estoiles· 2. Il dist quil destruiroit tote la creat[ur]e uiuant sor terre· [et] metroit a fin a mout brief
termine fors soul noe qui loiaus [et] droiturers estoit· [et] sa mainee· 3. Lors uint n[ost]re sires a noe [et] si li
dist· 4. Noe li fi[n]z de tote creature uient [et] apruesme· 5. Car la terre est [b] raemplie des felonies [et] des
pechez des homes [et] des femes qui i habite[n]t [et] ie destruirai [et] eus [et] lor oures· [et] sachez bien
apres ·vii· iors ferai ie plou<oir> <[et] ue[n]ter> sor la terre ·xl· iors· [et] ·xl· nuis· [et] si destruirai tote la
sustance que ie ai faite sor terre· dont tote creature terriene doit uiure· por ce te di ie que tu faces une
arche faire deuerges pelees· [et] si feras chambretes de cele meisme matiere· [et] si le plastreras de fors
[et] dedens de betum fort [et] tenable ·ccc· codes aura liarche de lo[n]gesce· [et] ·l· de leece· [et] ·xxx· de
hautesce [et] si feras une fenestre haut el co[m]ble de seure· un huis i feras en la partie derraine de
larche· mangeoires [et] greches feras dedens car tu i metras de totes manieres de bestes auec toi masle
[et] femele· si quil puissent auec toi uiure· [et] des oizeaus ausi· selonc lor manieres· [et] metras ausi auec
toi des uiandes quetu eles c[re]atures qui auec toi seront en larche puissent mangier si queles soient
sostenues· [et] puis entreras en larche tu [et] ti fill· [et] ta feme [et] les femes de tes fiz auec toi [et] si ne te
targe mie·

20. [9ra] ce que noes ot tost fait ·xviii·

1. Noe fist ce que li comanda n[ost]re sires· tost ot sueure co[n]sume quar n[ost]re sires li estoit en aie·

21. Si com noes mist en larche les oizeaus [et] les bestes ·xix·

1. Quant noe ot larche faite [et] ouree mout bien si com deus meismes li ot ensegne a faire؛ il mist ens ses
oizeaus· [et] ses bestes· [et] atorna par dedens mout bien totes ses chozes· 2. Quant toute ot
co[n]su[m]mee de n[ost]re segnor la comandise·

22. Si com noes entra en larche ·xx·

1. Nostre sires li dist؛ noe entra en larche tu [et] toute ta mainee· ie tai troue iuste [et] loial home entre
toute ceste generation qui sera destruite· 2. Noe obei as comans n[ost]re segnor de tot en tot· si entra il
[et] tote sa mainee en larche ·v·c· ans auoit noe quant deus parla a lui· [et] ·c· ans mis il a faire larche ·vi·c·
ans auoit noe deage quant les aigues dou doloiue creurent [et] uindrent sor terre·

23. Si com les aigues creure[n]t [et] habu[n]derent ·xxi·

1. Entres fu noes enlarche si co[m] uos oes· [et] il [et] tote sa maisnee· por auoir guarandise des aigues
del doloiue· [et] auec lui furent entre li oizel [et] les bestes masles [et] femeles· si com lot demande
n[ost]re sires· 2. Al septisme ior tot droit si come a noe lot dit n[ost]re sires rompirent les fontaines
dabisme· [et] les grans pluies del air lasus [et] desce[n]dirent ·xl· iors· [et] ·xl· nuis conques ne finerent· les
aigues creurent [et] mouteplierent mout dedens cest t[er]mine·

24. Si co[m] tote fu perie ·xxii·

[b]
1. Mout en fu grans habundance sor terre· les aigues leuerent en haut larche· [et] n[ost]re sires meismes
auoit close par de fors la fenestre· 2. Li arche aloit flotant sa [et] la [et] uoltant· sor les ondes· les aigues
crurent· [et] engrandirent dureme[n]t sor terre· [et] habunderent· <tant> queles totes les plus hautes
montaignes qui sous le ciel estoient courirent· lors fu tote creature morte [et] perie oizel· bestes· [et]
homes· [et] femes· [et] totes les chozes ou il auoit espireme[n]t de uie·

25. Si com les aigues abaissere[n]t [et] co[m] noe enuoia le colon fors delarche·
·xviii·

1. Ensi com uos oes plana n[ost]re sires tout le munde [et] destruist toute humane creature· 2. Noe remest
toz sous · [et] il [et] cil qui auec li estoient en larche· [et] bien saches que ·c· [et] ·l· iors durerent les aigues
sor terre si grandes com uos oez ne onques dedens cest termine na menuiserent· 3. Adonques segnor
qua[n]t tote creature fu perie [et] a fin traite ot pitie n[ost]re sires de noe· [et] de cels qui estoient en larche·
4. Lors furent restopees les fontaines dabisme· [et] les pluies cesserent· 5. Li airs resclarci· [et] li soleils
raia clers· [et] les aigues amenuisere[n]t[/] 6. Tant alerent les undes· [et] repairere[n]t par les uens qui les
menoient [et] les remenoient que larche uint flota[n]t es mons darmenie· [et] la aresta ele sans aigues· car
les aigues destruirent durement [et] abaisserent· [et] ta[n]t qual desime mois pooit hom choisir les
soume?ron?s des hautes montaignes· 7. Apres ·xl· iors noe qui en gra[n]t [9va] poor estoit [et] en grant
doute ouri la fenestre delarche si mist fors le corbel por ce quil alast ueoir [et] sauoir sil ia troueroit terre
descouerte· 8. Li corbeaus sen uola [et] ala tant quil troua une charoigne dune beste morte flotant sor
laigue si sassist por ma[n]gier par de seure ne ne repaira onq[ue]s dedens ·vii· iors· acels qui la
tendoie[n]t [et] regardoient en larche· 9. E por ce dist on encore· quant uns haus hom enuoie quanque soit

son message· [et] il ne reuient tost· [et] repaire؛ cest des messages corbon؛ il ne reuendra mie· 10. Quant
noe uit queli corbeaus ne reuenoit mie؛ il mist fors un colon· por sauoir sil ia troueroit terre· li colons ala
grant piece mes onques ne troua lue؛ ou il se peust reposer ains repaira a larche· encore estoient les
aigues sor terre si grans· 11. Noe le reprist a sa main· si le remist en larche· 12. Apres ce atendi noe ·vii·
iors [et] remist fors le colon par la fenestre [et] li colons uola en haut si se mist a la uoie· [et] tant ala quil
troua un oliuier dont les branches aparoie[n]t sor une montaigne· lors prist li colons en son bec les uerdes
fuelles· si repaira ou totes droit au uespre a larche· 13. Quant noe uit ses ensegnes il sot bien que les
aigues estoient abaissees sor terre [et] descreues·

26. Si co[m] noe enuoia autre foiz le colo[n] q[ue]rre terre ·xxiiii·

1. Adonc atendi ·vii· iors encore· [et] si remist fors le colon qui ne repaira mie· 2. Ado[n]c sot bien noe que
les aigues queles aigues estoient abaissees· [et] sachez [b] que adonc esgarda noe fors delarche· [et] uit
que les hautes terres estoient descouertes· [et] que lerbe aparoit [et] la uerdure· lies en fu mout en son
corage de ce ne doutes mie n[ost]re segnor comenca a regracier· [et] a beneir en toutes ses oures·

27. come[n]t n[ost]re sire fist noe issir de larche ·xxv·

1. Lors parla n[ost]re sires a noe [et] si li dist· 2. Noe ua fors delarche tu [et] ta feme [et] ti fil· [et] lor femes
[et] met auec toi fors sor terre؛ totes les creatures q[ui]ue saluees ont lor uies en larche· creisses [et]
mouteplies [et] raemples la terre·

28. Coment n[ost]re sire dona a noe sa beneisson ·xxvi·

1. Quant n[ost]re sires ot ensi parle a noe؛ noes issi delarche· il [et] sa feme [et] si fill· [et] lor femes· [et] li
oisel [et] les bestes· [et] totes les autres creatures qui en larche estoient· 2. Q[ua]nt noe fu fors il fist un
autel de terre· [et] si sacrefia a lonor n[ost]re segnor si com il sot quil deuoit faire· 3. Cil sacrefices plot a
n[ost]re segnor qui ne le refusa mie· 4. Ains dist a noe que ia mes ne maleiroit la terre por les homes que i
habitassent ne iames par doloiue ne destruiroit lumane lignee· 5. Lors benei noe n[ost]re sires [et] si li dist·
6. Creisses [et] moutepliez· [et] me raemples la t[er]re· 7. La cremors [et] la doutance deuos soit sor toutes
bestes de la terre· [et] sor touz les oizeaus del air· [et] sor totes les creatures qui sor terre mueuent [et]
uiuiuent · [et] les poissons de mer· [et] des douces aigues uos doint ie [et] otroi aauiandes · 8. Ensi com
uos oes sousmist n[ost]re sires a noe· [et] a ses fills· [10ra] [et] a tous cels qui apres lui uendroient·
poissons· [et] oizeaus· [et] bestes· [et] totes autres creatures· 9. Quant n[ost]re sires ot ensi parle a noe·
[et] a ses fills [et] il lor ot cele segnorie donee il lor dist encores· 10. Noe saches bien tu [et] ti fill [et] trestuit
cil qui apres eaus iames uendront ou monde· que ie iames ne destruirai lumane lignee ne les autres
creatures de terre par les aigues dou doloiue· 11. Ains metrai entre moi [et] toi [et] cels qui apres toi
ue[n]dront un signe qui ert en senefiance dela conuenance que ie aurai a toi faire· li signes ce iert li airs
qui de diuerses colors aparra es nues· [et] iames nen soies en nulle doutance· car par cel signe me

recorderai ie deuos [et] de ma parole·

29. Del arquensel por quoi il aparut es nues ·xxvii·

1. Bel segnor [et] beles dames ensi co[m] uos oes fu la conuenance faite [et] por ce apert encor li
arconceaus en lair laissus amont qua[n]t les nues deuienent obscures· [et] noires· [et] si est senefiance
que nos naio[n]s nulle doutance que n[ost]re sires nos doie par pluies ne par aigues iames destruire·

30. Ora parle dela destructio[n] dou monde ·xx·viii·

1. Ensi com uos oes fu tous li mons destruis ensamble· [et] noes salues en larche· 2. Or uos ai conte [et]
dit· coment li siecles fu estores· [et] fais· [et] coment n[ost]re sires en dona a adam la premiere segnorie·
[et] coment il la perdi par la soie [et] par la n[ost]re grant mescheance· 3. E apres coment la lignee adam
tint les regions [et] les terres· [et] apres uos [b] ai dit coment il les perdirent· [et] coment il meisme furent
destruit؛ par les aigues dou doloiue· [et] noes toz sous [et] sa mainee salues por restorer le monde·

31. Ci parole cil q[ue] le liure fait [et]doctrine laisser mal a faire ·xxix·

1. Segnors [et] dames por deu entendes [et] retenes si feres que sage· 2. Adans par son peche perdi
paradis· quil tous iors eust eu en heritage· [et] sa generations fu perie tote par lor uils peches· [et] par lor
outrages· [et] noes toz sous entretant de gent salues par ses bones oures· 3. Certes encor est [et] iert
parmenablement cil sires qui a ces que ie uos ai dit si droiturerement lor dessertes؛ rendi conques encor
ni out faillance· 4. Encor rent il les merites de ce nesoit nus en doutance· 5. Por ce se doit on bien retraire
de malisse [et] de peche faire· E؛! las· nos ne uiuo[n]s nient· Corte ioie ont tote gent· Por quoi fait mal nus
hom qui uiue Li mors si durement sa uiue· Contre foibles [et] contre fors· De cest siecle nos met si fors·
Que ia uoir ni retornerons· Beaus sire deus acui lairons? terres· richeces [et] auoirs· fortereces· [et] beaus
manoirs· A ceaus ce cuit qui ne ferunt؛ por nos se mains non quil porront· Ciert asses poi tuit deue somes·
qua nos preu faire ne pensomes· Lescriture dit [et] retrait؛ que maudis est li hom q[ui] fait· a essient pior
sa part· Quant il le sien done [et] depart· Entendes bie[n] que cest li siens· Cest sa science cest ses biens·
Que deus li consent a [10va] auoir·

4
8

12
16
20

Por ce doit bien chascuns sauoir·
Q[ue] de bien faire [et] de bien dire·
Rent la desserte n[ost]re sire·
Puis que nos somes crestien
Laissons le mal faisons le bien·
Si le comande n[ost]re sire·
Nos ne sauons onques tant lire·
Q[ue] nos trouons que por mal faire·
Puist ou siecle nus a deu plaire·

24

28

32

32. Si com noe but leuin par quoi il fu iures ·xxx·

1. Noe si com uos aues oi beaus segnors [et] beles dames fu fors de larche· [et] tote la creature que auec
lui [b] auec lui aueit este saluee· les aig<u>es furent toutes retraites· [et] entrees en lor cors selonc lor
natures· les terres furent tost essuees puis q[ui]l plot ausegnor de tout lemonde· les pastures aparurent
gentes [et] larges· [et] uerdes· [et] les bestes sesparsere[n]t [et] li oizeau si com il fu droiture· 2. Noe
comensa alaborer en terre [et] sema des semences [et] si planta uigne· 3. Tost criurent lor semences que
Noes ot semees· [et] remeurent en asses brief termine· 4. Totes ces chozes mouteplierent quar deus les
out beneies· de la uigne que Noes ot plantee fu la uendenge meure a son droit termine· 5. Noe uendenga
son uin si com il le deut faire· 6. Quant li uins fu parez noes qui uieaus <estoit> [et] de grant eage؛ en but
tant quil li monta au chief· [et] par tous les membres li en descendi la force· lors si coucha noes qui uieus
estoit [et] de grant eage por dormir · [et] por repouser a terre· tantost fu endormis [et] si se descouri de sa
uesteure en tel maniere que li bas membre li paroient· si fill nestoient mie auec lui adonques· 7. Ains iuint
cham premerement que nus des autres· qua[n]t il uit descouert son pere si comenca a rire· [et] lors lala
nuncier a ses freres· [et] si lor dist tout errant· 8. Uenez uooir nostre pere qui tant a beu؛ quil est tous
descouers· [et] endormis [et] toz iures·

Et por bien faire a on a deu
Honor [et] segnorie [et] preu·
Donc seroit raisons [et] mesure·
Que creissiemes lescriture·
Qui a bien faire nos doctrine
Quar tempre uendrons au t[er]mine·
Q[ui] le siecle [et] les maus lairomes·
E les biens que nos i auromes·
Si aurons ce que deu plaira·
Certes cert ce quil rendera·
A chascun mout bien son loier·
Soit maus· soit biens g[ra]nt [et] plen[er]
Nen dirai plus ains reuiendrai
A ma matiere· [et] si dirai·
De noe· [et] de ses enfans·
Do[n]t lestoire est plenere [et] grans·
Mes a la fois si ie pooie
Aucun mot uolentiers diroie·
Ou on bon essample preist·
Des oures faire ih[es]ucrist·

36

40

44

48

52

33. Si com noe maudist son fiz cham por ce quil auoit ris de sa mescheanche ·xxxi·

[11ra]
1. Qua[n]t sem [et] iaphet oirent ce conter a cham lor frere· il furent mout dolant si plorerent por lor pere·
[et] tantost alerent a lui lor chies couuers quant il laproismerent· [et] lor faces tornerent ensus de lor pere
porce quil ne le ueissent· si le recourirent de ses dras [et] de lor affubleures· 2. Quant noes fu esueillies·
[et] il uit ses ·ii· fiz plorer [et] le tiers rire؛ il lor demanda q[ue] il auoient· il li distrent quil estoient dolant por
lui qui estoit descouers en tel maniere· 3. Noes en fu mout dolans· [et] lors benei ses ·ii· fiz sem [et] iaphet·
[et] malei cham de n[ost]re segnor· por ce quil auoit ris de sa mescheance· [et] dist noes quil seroit ases
freres sers a tous iors· [et] il [et] tote sa lignee·

34. Doctrine dou maistre q[ui] fait lueure ·xxxii·

1. Segnors por ceste auenture de noe q[ui] ensi se descouri par trop boire sagenoillent encore li escuier
[et] li sergant a la table dou riche home [et] quant il boit si metent [et] tiene[n]t lor mains a la nape· [et] cest
senefia[n]ce que au riche home souiegne de noe· [et] quil tant ne boiue quil en ait blasme ne uergoigne·

35. de noe qua[n]t trespassa de ceste uie ·xxxiii·

1. Au trentisme an apres le doloiue engendra noes un fill q[ui]l apela [et] noma ionitum· [et] puis uesqui
noes ·ccc· ans· [et] xl· si ala a sa fin؛ [et] ot noe sor toz quant il morut ·ix·c· ans· [et] l· de age· 2. Or uos ai
conte [et] dit de noe [et] de sa uie· co[m]bien il ot deage· 3. Or uos dirai ie de ses [b] fiz [et] de lor ligniees·

36. la deuise dou mo[n]de qui est en treis parties ·xxx· ·[et] ·iiii·

1. Segnors [et] dames li mundes cest tote la terre si e[st] deuisee en ·iii parties· lune p[ar]tie si est apelee
asia· [et] lautre europa· [et] la tierce affrica· 2. Segnors dedens ces trois parties est toz li siecles ta[n] com
terre a de grandor comprise· sans nulle doutance· 3. La mers auirone ces trois parties cest toute la terre· 4.

Cele mers qui tout le monde auirone· [et] assaint claiment occean les escritures· de cel occean ce es de
cele mer ne seit nus hom uiuans ne neuit onques les fins ne les termines· [et] bien certaineme[n]t saches؛
que nient plus que nus hom sot onques de cele mer la somement ne <le> leece· ne sot nus hom qui
onques fust la parfundece· 5. La leece si est sans fin car onques ne[n] sot nus raison rendre· 6. La
parfundece si est abismes ou onques ne pot uenir au fons nulle creature·

37. de ce meisme si com liaigue sostie[n]t la t[er]re ·xxx·v·

1. Segnors enmi ces aigues est la terre compassee [et] assise [et] mise sor une pierre cui les aigues
portent· sor cele pierre est la terre mise [et] aluiee en tel maniere que la piere ne cline ne auale· ne la terre
ne se desment onques par sa grant pesantume· ai[n]s est tostans ferme [et] estable· 2. Or uos samble
merueille ce que ie uos ai dit [et] conte que toute la t[er]re soit ensi sor les aigues asise· 3. Mes neuos en

deuez mie merueillier· 4. Car cil qui [11va] fist les aigues [et] la terre [et] toutes autres creatures abien le
pooir de tenir la terre droite a son uoloir sans nule sostenance·

38. apres de ce meisme tot en ordene ·xxx·vi·

1. Segnors ensi com ieuos di est la terre en trois parties deuisee· 2. Lune de ces trois parties si est ausi
grande par li seule com les autres ·ii· sunt ensamble· 3. Asia· a anon la plus g[ra]nde· [et] les autres ·ii·
europa [et] affrica nunt noient plus de grandece ne de leece؛ que la premeraine que uos est nomee· 4. Or
est bien raisons ce me samble que ie uos die en la q[ue]le partie dou monde est asie· nomee [et] asise· 5.

Asia si est sor loccean cest sor le grant mer a trois costes asise· si comprent tote la terre dorient [et] la
contree· [et] si sestent iusques en occident a destre partie· [et] uers septentrion prent ele fin a europe· [et]
a senest[re] sestent ele outre les mons des capios iusques en affrica· 6. Europe come[n]ce au flum de
tanais qui pres est de la mer grande que le monde auirone· [et] si asaint solonc la mer la t[er]re ou
alixandres ot la grant destrece [et] la ou il fist les autels por faire ces sacrifices les meotiidiens palus ou
len uoit maintes grandes merueilles· [et] si sen uient iusques a la cite de theodosie· [et] iusques a la mer
deuxine ou la mers que de gresse e[st] apelee comence· de la si sen reuient iusques es regors de
costantinoble [et] comprent le terre tout selonc le mer qui nos est uoisine iusques en espaigne· as bones
cest es colo[n]-[b]-bes que Ercules iot mises· 7. Affrica comence ala grant mer tot droit as derraines parties
degypte et si comprent tote la contree [et] la cite dalixandrie· [et] si sen uient par les chasteus que
alixandres ferma sor le rois daire de persie iusques al lai de calearsumme· de la si trespasse [et]
comprent toute ethiope la deserte· encontre la contree de midi· si grande com elle est estendue· [et] trait a
fin en lune coste uers occide[n]t la ou la mers gatidiene fiert en la mer qui le mont aclot· [et] auirone· [et] la
derraine fins daufrique· si est la montaigne qui athlas est apelee· que si haute est quele est iusques
iusques uers le ciel estendue· [et] iusques es isles que de la terre sunt en la grant mer estendues com
claime les isles auenturoses por ce qua paines est il nulle creat[ur]e uiuans que ipuisse sa grans paines
non auoir son repaire· 8. Ensi co[m]prendent ces trois parties que ie uos ai nomees tot le monde· [et] la
terre si com la grans mers le clot [et] auirone·

39. q[ue] li fill noe habiterent les terres ou il porent ·xxxvii·

1. Segnors por ce uos ai ie dou monde deuisees les trois parties que ie ueull que uos bien saches que des
fils de noe [et] delor lignees furent totes ces trois parties· habitees [et] puplees < [et] su[n]t> encore· uoire؛
se la tres grans chalors dou soleill· ou la tres grans froidure desmesuree ni defent labitation humane· 2.

Quar bien saches que mout est grans partie de t[er]re [12ra] qui par la grant caure dou soleill· nest mie
habitee· [et] en lautre partie est mout de terre que par ce que li soleills tant li eslonge؛ est si tres froide quil
ni abite nulle creat[ur]e· ce seuent bien cil dou roiaume de rossie· car par dela eaus sunt les g[ra]ns
froidures·

40. qui p[ri]miers parla dastronomie ·xxx·viii·

1. Ancois que noes trespassast de cest siecle ne de ceste uie fu auques sa lignee acriute [et] moutepliee·
[et] ore[n]t <si> fill enfans· [et] li enfant de ces fiz enfa[n]s [et] maisnees· [et] si ot done a son mainsne fil
ionitum quil ot puis le doloiue· la terre deuconie qui est en oriant ioste le flum deufrates assise· 2. Cis

ionitus fu de merueillouse grandece [5:A] [et] si fu mout sages [et] bien sachez q[ui]l troua premiers lart
dastronomie [et] rendi raison primes dou cors des estoiles [et] deuisa premiers astrelabe· [et] espere a
faire por sauoir la maniere dou zodiaque par quoi les ·vii· planetes corrent· [et] si dist [et] deuisa dou soleill
[et] de la lune lor grandece [et] des ·xiii· signes par quoi li soleaus trespasse [et] fait son cors totes les
manieres 3. As autres ne deuisa mie noes lor terres ne lor regnes· mes puis quil fu mors il les partirent· [et]
deuiserent a lor uolentes sans descordance· [et] bien sachez quetant com li peres uesqui furent il auques
auec lui· [et] a sa uolente faire· mes puis quil fu trespasses deceste uie se departirent il؛ [et]
desseurere[n]t lor lignees· 4. Or uos dirai hui mes daus [et] de lor genealogie· dont les terres [b] furent
puplees· [et] li regne gouerne en diuerses parties dou munde·

41. q[ue]ls gens issire[n]t de sem le fiz noe· [et] de cha[m] [et] de japheth ·xxxix·

1. Sem li fiz noe engendra elam· [et] assur· [et] ludin· [et] aram· [et] arphaxath· 2. Cist· sem ot ·v· fiz· si
furent tuit de grant segnorie· 3. Aram li fiz sem enge[n]dra us [et] ul· [et] geser· [et] mesa· de ces ·iiii· beu
segnor issi grans lignages· 4. Arphaxat li fiz sem engendra sale· 5. Sale engendra heber· heber engendra
phaleg· [et] iectam· iectan engendra helmada· [et] saleph· [et] asarmoth· [et] iare· [et] aduram· [et] usal·
[et] decla· [et] ebal· [et] abimelech· [et] saba· < [et] ophir·> [et] euila· [et] iobab· faleg li fiz hebee·
engendra· Reu· 6. Reu engendra <Seruch·> 7. Seruch engendra nachor· 8. Nachor engendra thare 9.

Thare engendra abraham· [et] nachor· [et] aram 10. Aram engendra loth· 11. Cam li secu[n]s fiz noe
engendra chus· [et] mesraim [et] phuth· [et] canaham· 12. Chus li fiz ca[m] engendra saba· [et] euilath· [et]
sabatha· [et] reuma· [et] Sabatacha· [et] nembroth que on apela iaiant par sa force· [et] par sa grant
estature· 13. Reuma li fis chus engendra saba· [et] didan· 14. Mesraim li fiz cham engendra ludin [et]
amarin· [et] labin [et] nefetun· [et] phetusin· [et] cesloim· 15. Chanaam li fiz cham engendra siden· [et]
eueum· [et] iebuseum· [et] amorreum· [et] gerseum· [et] eueum· [et] aracheum· [et] Sinereum· [et]
aradium· [et] samarite[m]· [et] amatheu[m]· 16. Japhet li fiz noe engendra gomer· [et] magog· [et] madal·
[et] iuuan· [et] thubal· [et] mosoch· [et] thiras· de ces issi grans ligniee· 17. Gom[er] [12va] li fiz iaphet
engendra ascenes· [et] Riphan· [et] thogorma 18. Iuuan fiz iaphet engendra elisa [et] tharsis· [et] chetin·
[et] dodanim 19. De ceaus bel segnor issi mout grans pueples· issi com uos orres ains que lestoire faille·
[et] bien saches que de ceaus issirent ·lxxii· manieres de gens q[ui] parlerent les ·lxxii· lenguages q[ua]nt il
se departirent· [et] il habiterent les terres [et] les isles demer par tout le monde· [et] de ces que ie uos ai
nomes؛ uindrent ansi li non as regions [et] as contrees· [et] as cites quil funderent· [et] si uos dirai coment
sil ne uos enuie· [et] uos le uolez entendre mes primes uos dirai quels gens ce furent· [et] descrirai lor
manieres[/]

42. De nembroth le iaiant ·xl·

1. Sem· cham· [et] iaphet· dont les nons uos ai nomes ariere· 2. Beau segnor cist furent m[o]lt grant
amerueilles· [et] bien sachez qua paines onques est <o>re nus ho[m] uiuans sil nest sages descritures qui
peust creire com grans les ge[n]s estoient adonques· [et] com fort· [et] de com merueillouse maniere· il
nestoient doctrine ne amoneste de nule doctrine· [et] de ce uint quil ne creurent deu ne amerent ne
cremurent· ne ne cuidoient de par deu auoir nulle creature· ains cuidoie[n]t que par lor grans forces· [et]
par lor segnories euscent totes les chozes que lor uenoient· mout uiuoie[n]t par lespace adonques de lonc
termine· 3. Li hom qui ne uiuoit pl[us] de ·ccc· ans؛ on disoit que corte es-[b]-toit sa uie· 4. Chus li fiz Cham
le fill noe ot un fill nembroth le gaia[n]t ensi lapelent les ecritures· cis fu plus grans [et] plus fors que nus
de toute sa lignee· cis nembroth par son orguell· [et] par sa grant poissance ensegna [et] doctrina
premiers ceaus de sa lignee quil deu ne cremissent ne doutassent· ne adeu ne se plainsissent de nulle
mesestance quil euscent quar il les garantiroit bie[n] contre deu par sa force· [et] par son sens [et]
encontre tote creature· [et] les feroit estre beneurous· [et] riches a lor uolentes en totes manieres· 5.

Acestui ne[m]broth [et] a son conseill se tint mout grans partie des gens qui estoient adonques· 6. Dont
recomencerent les malisses a mouteplier [et] a croistre en terre· 7. Li sage home dou lignage cestui
nembroth qui auoient ueu [et] oi dire les grans uertus de deu [et] les tres grans puissances parlerent alui·
[et] si li distrent quil ne feist mie teles oures com il auoit come il auoit comencees afere que deus ne se
corrosast si com il auoit este corrocies autre fiee· 8. Nembroth ne fu guaires les de ceste doctrine· ains lor
dist [et] respondi en ceste maniere· 9. Taizes uos tot coi uos qui deu cremes ne men parlez onques quar
bien sachez que ie ne mie en sa main mon afaire· sil est sires dou ciel· [et] ie sui sires de la terre· [et] par
auenture encor aurai ie dou ciel ma partie·

43. Si com nembroth fist le gra[n]t tor de babel ·xli·

1. Segnors adonques se porpensa ne[m]broth [13ra] par son tres grant outrage quil porroit faire؛ ne
coment il se porroit maintenir encontre deu si que deus neust enuers lui puissance· car il sauoit bien
certainement que deus auoit destruit par le doloiue tot le monde· [et] por ce ne le doutoit il mie· car il
cuidoit que deus neust mes si grant segnorie· [et] auec ce bien se porpensoit en lui meisme؛ que si dex
auoit encore si grant segnorie com il auoit adonques bien sen cuideroit par son sens [et] par sa force
defendre· 2. Toutes ores se porpensa nembroth· [et] dist a lui meismes· car qui estoit garnis nestoit de
legier desconfis· 3. Lors manda tous les iaians de sa lignee· cest toz ceaus qui a son cort se tenoient· [et]
si lor dist quil estoit porpenses· [et] en auoit uolente dune si grande tor faire· [et] si quele fust si lee [et] si
fors· [et] si haute que si deus uoloit autrefois les gens dou siecle noier· par les aigues dou doloiue quil
ipeussent traire a garandise· [et] se deus lor mesfasoit riens en autre maniere؛ il le feroient si haute quele
auendroit au ciel· [et] par la porroient seurement deu asaillir· [et] le ciel par auenture prendre· o deus feroit
a eaus tel pais [et] tel concordance quil <ne> seroient iames de lui en poor· ne en doutance ne ne
tendroient rien de lui ne de sa segnorie· 4. Tuit cil qui auec nembroth estoient loerent mout ceste parole
[et] ceste afaire· [et] si distrent q[ui]l li aideroient· tant com il onques auroient uertu ne poissance· 5. Lors
esgarderent [et] porueirent ou cele tors [b] porroit estre fundee· [et] assise· car bie[n] sachez qua si haute

oure com il uoloient faire co[n]uenoit grant laece [et] grant entrepresure de terre

44. Apres de ce meismes en ordene ·xlii·

1. Segnors [et] dames bien sachez q[ua]donques [6:A] nauoit en tot le mo[n]de tor ne maison ne sale· ne
ne[n] ni auoit encore nulle faite· 2. Ceste tors don ie uos parole fu la premeraine· [et] si dut ele bien estre·
car des puis celi nen fu ausi riche ne si tres grande comenciee de mout ne faite· 3. Qua[n]t la terre orent
porueue· [et] la grande laece iostes le flum dou nil qui dela senuient par mi egypte؛ il comenciere[n]t la
terre a foir por les quareaus manourer [et] faire· quar onques ni ot pierre· ains comenciere[n]t lueure· [et]
firent ades tant com il ourerent de tible cuit mout espes· [et] mout fort 4. Nembroth torna les ouriers qui les
quareaus molloient [et] fesoient de terre fort [et] tenable· [et] apres ceaus q[ui] <les> cuisoient [et] ceaus
qui le bois aportoient· [et] tailloent· [et] puis deuisa ceaus qui le ciment [et] le mortier feroient [et]
aporteroient a lueure· [et] puis deuisa ceus qui les quareaus aserroient selonc riule [et] selonc droiture·
[et] le tor feroient en tel deuise quele ne fustruite fust destruite ne fundue par nulle pesantume ne par nule
hautesce· 5. A tot ce faire segnors ot grant sens [et] grant paine· 6. Nembroth qui de tot ce auoit la poeste
[et] la segnorie comenca meismes le fundament a foir [et] a faire quar mout estoit en grande que la tors
[13va] fust parfaite

45. apres encore ·xliii·

1. Ensi com uos oez fu la tors comencee· [et] bien ueull que uos sachez quele fu comencee a faire ·vii·c·
ans apres le doloiue· tant icontent les escritures de te[n]s le fundament en firent li iaiant mout parfunt [et]
mout large· [et] le geterent de terre a ·iiii· costes· car il ne la uoudrent mie faire reonde· 2. Or uos ueull
dire· [et] descrire la largece de la tor· [et] la hautece· ele ot ·xl· liues enuiron despace· cest chascune coste
·x· liues· ensi en fu prise la mesure· [et] bien sachez que troimile pie funt le liue· 3. Li murs de la tor ot de
haut sans faille ·cc· codes· tant fu lueure en hautor menee ains que li ourier ifaillissent؛ [et] si ot ·l· codes
despes· mout estoit fors quar elle estoit ouree de trop riche ciment si com il piert encore 4. Chascun codes
a ·xv· pas de longece· ce est؛ quele ot de hautor ·x·m· pas [et] ·c· [et] lxxiii· [et] chascuns pas si fait ·ii·
pies· ce sunt ·x·m· pies ·[et] ·iii · [et] ·l· ensi ot la tors ·iii· liues [et] ·ccc· [et] l· pies de hautece· ne neuos
enmerueilles mie· car quant li solaus enuoioit ses rais a plain midi en lune des costes li umbre de la tor
enduroit ·vii· grans liues pleneres·

46. de la deuisance de la tor ·xliiii·

1. Segnor ensi com uos oez ouroient li iaiant en celui tens· adonq[ue]s a cele tor qui tant estoit grande
amerueilles· [et] bien sachez que achascune coste auoit ·xxv· portes totes darain [et] de cueure· par la
entroie[n]t [b] li ourer [et] issoient tot ades quant il uoloient· [et] mout sesploitoient durement por ce que la
tors fust tant parcreue quele fust au ciel paruenue· 2. Or poez sauoir [et] entendre que ces gens estoient
de mout fole science qui contre deu cuidoient estriuer [et] contendre· 3. Encor adonq[ue]s nestoit parles

c

par tot le monde cuns sous languages· 4. Segnors cestoit hebrius que li iuif parolent encore·[7:A] car
deuant ce ne adonques quant cele tors fu comencee· nauoit onq[ue]s estes ne ois ni troues cuns sous
languages· mes par cele tor furent les raisons [et] les diuerses paroles p[ri]mes trouees· [et] parlees· si
porres ia oir en quel maniere·

47. Come[n]t li language furent troue ·xl·v·

1. Quant n[ost]re sire deus qui tote creat[ur]e auoit ordene [et] faite a sa uolente uit le grant orguel [et] le
grant outrage de cele gent qui ne recreoient mie؛ il abaissa lor orguells [et] lor foles cuidances en mut petit
de termine· quar quant la tors fu si amo[n]t menee com ie le uos ai descrite· n[ost]re sires lors enuoia si
grant confusion que li uns nentendi lautre· ains furent si trestuit de diuers languages· que quant li maistre
demandoit quareaus [et] moilon؛ cil qui seruir les deuoient lor aportoient o mortier o ciment· quar li uns ne
sauoit que li autres li demandoit· ne que il li uoloit dire· 2. E quant li uns demandoit dou fue· o del aigue cil
a cui il parloit li aportoit o terre ou aigue · 3. De trestoz ceaus qui la ouro-[14ra]-ient nen furent mie ·ii·

ensamble que li uns peust mie ce que li aut[re]s disoit nitant niquant entendre· 4. ·[8:A] La furent
premereme[n]t parle [et] troue li ·lxxii· language

48. come[n]t la tors ne pot estre consommee ·xlvi·

1. Segnors par ceste choze demora la tors a faire quele not plus dautesce que tele com ie uos ai deuise
ariere· [et] fu la tors apelee· la tor de babel· [et] est encore· cest autant adire com la tors de confusion qui
ne puet estre consumee· [et] bien sachez encore que cele tors fu li premiers· comencemens de la cite de

babilonie qui puis fu de grant renomee [9:A] [et] de grant segnorie [et] est encore car ce fu la premiere
cites puis dou dolouie fundee· [et] qui premiers fu dame didolatrie· 2. Cest o premiers fu dex deguerpis·
[et] les fausses ymages aorees· 3. Cis nons babilonie uaut autant cum confusions de parole· [et] bien
deurent estre confus cil qui lacite comencierent par si grant outrage [et] par si grant folie com por guerroier
le segnor dou ciel [et] de la terre qui les auoit guara[n]dis [et] tenses par les grans aigues dou dolouie· 4.

Des bie[n]s que deus lor aueit fais ne se recorderent point· ne ne metoient le grant puissance de deu· car
rie[n] ne[n] erent en doutance·

49. Ci parole le maistres qui traite lestorie ·xl·vii·
1.

Certes encor ensunt pluisor·
Q[ui] poi doutent n[ost]re segnor·
Ne sai sil sunt de cel lignage·
Oil se cuit mes poi sunt sage·
[b] Q[ua]nt chascun ior la uertu uoient
De deu [et] petit se rauoient

4

A bien faire ne a droiture
Segnors ce seroit bien mesure
Con creist ce con uoit as oills·
Deus uenge toz les granz orgoills
Durer ne puent longement
Ce seit chascuns certainement·
Nembros li fors [et] li iaiant
Qui tant furent orrible [et] grant·
E plain dorgoill [et] de puissance·
Sont tuit ale؛ nen est doutance
La ou deu plaist cest bien seu
Orguells ni force ni ualu
Trestuit cil qui tres donc furent
Sont tuit ale si com il durent·
Cest au uoloir celui quis fist
Cui nos nomomes i[es]hucrist
Segnor [et] nos qui ore somes
Ou siecle uoir apres iromes
Ni remaindra nihaus nibas·
Asses tempre uendrons au pas
Ou nos sera par estauoir·
Passer amout petit dauoir·
La ne uaudra orgoills ni force
Ors ni argens plus que escorce
Dausne o de sauc nen dotes mie
Ou siecle auons une anemie
Qui maint mal a fait [et] fera
Tant com li mundes durera
Car ie sai bien ia niert souprise
Tant que fors dousiecle soit mise
Tant a de gent a sa baniere
Deuant encoste [et] dariere
Haus prelas· Rois· Contes· Barons
Clers chiualiers de grant renons
Borgois escuiers [et] sergans·
Car sa compaignie est trop grans

50. de la grandece des ge[n]s q[ui] adonc estoie[n]t ·xlviii

1. Quant la grans tors de babel fu remese a faire si com ie uos ai conte ariere· mout fure[n]t dolant cil qui

Neis li conuers [et] tuit li moine
[14va]
Noir blanc· [et] gris [et] sans essoine
Le herbergent en lor maisons
Si ne me semble pas raisons
Segnors por deu cest couoitise
Dont ie uos fas ci la deuise·
Par li mains haus hom mal esploite
E mains bas ausi qui couoite
Ce dont li fait petit son preu
Couuoit on au siecle [et] adeu
Couoitise est mout male choze
Sa deu ne pense؛ peu repose
Couoitous hom sans nulle doute
Mes q[ui] a sa pensee toute
A deu auoir cest couoitise
Que li apostles loe [et] prise
Q[ue] couoite qui asses a?
E qui bien seit quil auera
Toz iors asses sans defaillance؛
Honor couoite on cest enfance
Car ele apoi de duree
Honors de cest siecle est fumee·
Mout tost repasse [et] tost sen fuit·
Or creim ie que neuos anuit
Porce que ne sui ma matiere
De nembroth et de chus son pere·
Qui fu fills cham le fill noe
Si nai mie encor oblie
Des lignages parler ne doie
Car mes cuers mout bien si apoie·
Cien dirai selonc droiture
Si come le truis en lescriture·

comenciee lauoient il se departirent tuit [et] desseurere[n]t si com li lignage estoient quar auques sestoient
les lignees en-[b]-semble <tenues>· [et] enprochaines terres puis la mort noe· dusques atant que cele tors
fu faite· [et] bien sachez que tant com noes fu enuie qui uesq[ui] puis le doloiue ·ccc· ans [et] ·xl· ne se
despartirent guaires si fill dauec lui ne totes lor grans mainees· mes puis sa mort comencerent il a q[ue]rre
habitations [et] t[er]res ou il peusse[n]t estendre lor generations que tot ades creissoient [et] mouteplioient
2. Car tant uiuoient li pere adonq[ue]s[/] 3. Segnor cest ou secunt aage dou siecle؛ quil ueoient les enfans
de lor fiz· [et] de lor filles aler en la quarte generation dou lignage ou en la quinte· par ce pupleoient mout
tresdurement les terres [et] li regne· 4. Parle uos ai [et] tochie dou secu[n] eage dou siecle· [et] dit· que les
gens adonques tant uiuoient· mes encor uesquirent il plus ou premier aage bien le sachez sans dotance·
[et] ou tiers eage les gens [et] lor uies amenuisierent· [et] ou q[ua]rt eage ausi acorcierent [et]
amenuisierent li cors [et] les uies plus [et] plus ce me samble· 5. E ou quint eage dou siecle par ceste
raison puet on bien ueir [et] perceiure que les gens [et] les uies sunt amenusees [et] acorcees· car mout
petit uiuent ore les gens· [et] si sunt de poures qualites mout [et] de petites estatures· 6. Li hom qui ore uif
·c· ans a mout grant eage· [et] si le regarde on [et] ascoute ses paroles a merueilles· non ueons or nul qui
ait ·xiiii· pies de longece· [et] sil [15ra] en auoit un ou roiaume de france on diroit par tot conques mes ne
fu si faite creature trouee ne ueue· [et] si liroit on esgarder [et] ueoir a merueilles·

51. combien les ge[n]s uiuoient adonques ·xlix·

1. Segnors ou premier aage parfurent il mout plus grant que ie neuos di· [et] uiuoient ·viii·c· ans o ·ix·c· ans
[et] plus en lor eages· qui ·v·c· ans uiuoit asses esteit corte sa uie· 2. Josephes dist que nus hom ne doit
mescroire que tant ne uesquissent les gens adonques· car deus lor donoit si lonc tens de uiure por les
gloriouses uertuz quil auoient cest sauoir astronomie [et] geometrie

52. des eages dou siecle· [et] co[m]bie[n] durere[n]t ·l·

1. Li primerains eages dou siecle que les gens ta[n]t uiuoient que il erent si tres grant· si fu tres adam
dusques a noe· [et] si dura ·ii· mile ans ·[et] ·iic· [et] xl·ii· 2. Li secuns eages dou siecle ou q[ue]l li doloiues
fu· [et] babilonie fu estoree fu [et] dura؛ dusques a abraham· [et] si ot ·ix· cens ans· [et] ·xlii· ans despace
3. Li tiers eages dou siecle dura dabraham a dauid· si ot de lun a lautre ·ix · ans· [et] lxxiii· [et] bien sachez
quen cestui fu troie la grans cites renomee· par les grizois arse [et] destruite· [et] eneas en cestui eage
engendra son fiz aschanium· [et] aschanius enge[n]dra siluium· 4. Li quars eages dou siecle fu tres dauid
dusques ala t[ra]nsmigration de babilonie· si dura ·v· cens ans ·[et] ·xii· en cestui eage fu nes salamons· li
tresriches rois [et] li sa-[b]-ges qui regna ·lxxx· ans en sa tresgrant segnorie· si com iosephes· tesmoigne·
[et] en cest eage fu menes· en babilonie en la chaitiueson le roi nabugodonosor· ieremies li prophetes· [et]
sedechias· li rois con apele ioachim en lescriture· [et] ananias [et] azarias· [et] misael· [et] daniel li
prophetes· [et] si fu rome primes comencee· [et] estoree· 5. Li quins eages dou siecle si fu tres la
transmigration dusq[ue]s a ih[es]u crist· si dura ·v· cens ans [et] ·xl·viii· 6. Li sismes eages dou siecle si
comenca a la naissance de ih[es]u crist· si dure [et] durera encore tant com il plaira alui qui sires est de tot

c

le mo[n]de· car il sous seit de totes chozes que furent· [et] que sunt· [et] que auenir sunt les fins [et] les
puissances· 7. En cestui eage fu le lois comencee· [et] si furent li apostle qui par tot le monde alerent· [et]
preicherent la seintisme loi nouele· car bien sachiez certainement sans doutance que deuant ce que
n[ost]re sires fu nes de la uirgene pucele nestoit nus hom regeneres par baptisme ne apelez crestiens en
null language· 8. En cestui lignage eage furent ligrant regne conuertit a la foi [et] a la loi deu Rome [et] tote
sa segnorie· [et] france· [et] tote la corone· en cestui eage pristrent li haut baron de france ih[e]r[usa]l[e]m·
[et] antioche· [et] si en fu li dus Godefrois rois· qui entint mout bien lonor [et] la segnorie tant com il uesqui
co[m] preus cheualiers [et] sages· 9. De cestui eage ne sot onques nus hom nes de home [et] de feme la
finement ne [15va] la some· 10. Des le naissence ih[es]u crist iusques au coronement le roi Godefroi· [et]
que ih[e]r[usa]l[e]m fu prise· si ot ·m· ans · [et] lxxx· [et] xix· ans ce me samble· [et] bien saches que li rois
Godefrois moru [et] parti de cest siecle lan del incarnation nostre segnor ·m· [et] ·c· a[n]s [et] apres lui fu li
rois dou roiaume li cuens bauduis ses frere· 11. Or poez sauoir sil uos plaist mout legierement par ceste
raison quans ans li siecle a dure iusques outens ou nos somes· 12. Li some des ans si est des adam
n[ost]re premerain pere iusques a la mort le bon roi Godefroi le nobile prince ·vi· mile [et] ·ccc· [et] ·xvii·
ans· [et] tresdunques aore puet on legierement trouer le conte

53. por quoi on en parle ·li·

1. Segnors [et] dames qui aues discretio[n]s [et] entendances parle uos ai [et] conte des aages dou siecle
si com il sunt uenu [et] trespasse dusques a ore· parce que quant uos orres [et] entendres les fais [et] les
oures ancieines que uos sachez plus legierement les affaires· [et] les porres metre en memoire amains de
paine sil uos plait par les tempories quar de pesant istorie [et] de grande qui trop nest usee ne puet on
mie sauoir segurement en ordene les passages bons a oir· son nia ses poins por quoi on se recorde plus
legierement de la matiere· [et] por ce se couient il ala fiee dire auant [et] tochier ce quauenir en est por
auoir plus legiere entenda[n]ce·

54. de nembroth encore ·lii·

1. Nembroth dont ieuos auoie laisse a di-[b]-re qui tant fu plans doutrecuidance fu mout dolans en son
corage· ce poez uos bien creire· il parla caldeu language qui deuant auoit eue ebriue langue· il laissa
ado[n]ques babilonie quil auoit comencee· si sen ala en la terre que nos ore clamons persie· mout li auoit
n[ost]re sire changie [et] muee ses perance· 2. Densi com il auoit eue sa pensee· quant il uint en perse
non mie por demorer bien entendes quar puis repaira il ariere· il troua gens de sa ligniee· qui la habitoient·
loi nulle ne tenoient ne deu ne oroient· ne de deu parler ne sauoient· 3. Nembroth lor ensegna loi nouelle·
[et] quil faire deuoient [et] que le fue aoreroient· 4. Segnor le fue lor ensegna primes nembroth a aourer·
[et] si lor dist que lor deu en feissent· car il iauoit raison [et] meisure· 5. Par le fue ce lor diseit il ueoient il
mout clerement es grandes tenebres de la nuit obscure· [et] par la force [et] par la segnorie dou fue estoit
la terre mole [et] endurcie ausi come pierre· [et] maintes autres chozes par nature dures qui par le fue
estoient amolies· 6. Ces semblances [et] plusors autres lor mostra il de diuerses manieres· [et] il le

creirent· [et] le fue aoroie[n]t [et] si cuiderent sans nulle doutance que li fues fust lor deus· si li prioient
merci· [et] si lenclinoient· or lairai aparler de nembroth le iaiant· [et] de ses oures si dirai coment li fill noe
sem· cham· [et] iaphet· [et] lor lignees habiterent les terres· [et] puplerent Apres la mort de noe lor pere·

55. Quels [16ra] terres Gom[er] estora li fiz iaphet ·l·iii·

1. IAphet li mains nes fiz noe· si ot ·vii· fiz que ie uos ai nomes ariere· 2. Cist porpristrent a totes lor grans
generations les regions· [et] [et] les contrees si com elles comencent tres la haute montaigne de la tor [et]
le grande montaigne qui aman est apelee en la terre daufriqua si com ele define [et] tote la terre dasie
dusques au flum de thanai· [et] la terre de gazire qui est en la partie deurope que nos apelomes lune des
trois parties dou monde· car encor quant li fill iaphet iuindrent ni auoit habite ni regne nulle creature
humane· 3. Cist mistrent nons as regions diuerses· [et] as pueples dont il les puplerent auques selonc lor
nons· [et] en diuers languages·

56. Q[ue]ls gens magoth estora ·l·iiii·

1. Gomier li ainsniez fiz iaphet estora les gomariquens en la terre de gazire q[ui]l ot en sa partie eslite· puis
changierent les nons de cele contree· [et] si lapelerent galacie· [et] galacieins le pueple· ensi fu li nons
changies· [et] remues de cele contree·

57.

1. Magoth li autre fiz iaphet apela ceaus qui delui issirent magogieins en son language· [et] bien saches
que de ces issi tres grans lignee [et] cruouse si com uos orrez ains que lestoire faille· 2. Li regions ou cist
satrauerent· [et] traise[n]t nomerent li grizois schite· [et] les pueples schitieins qui i habiterent[/]

58. quels gens madeus estora ·l·v·

1. [b] madeus li fiz iapheth estora les madieins· [et] li griu mistrent non lor contree mede· [et] medieins
nomerent le pueple· 2. Ianus li fiz iaphet estora les jonie[n]s et les elladieins bones gens sunt en lor
contrees ardies [et] segures· 3. Iobel li fiz iapheth qui mout fu uaillans [et] sages ot feme <de sa lignee·>
dont il issire[n]t li iobliein que li griu hiberiens apelerent or sunt espaignol dit en nos language· [et] la
contree apelee espaigne[∅]

59. q[ue]ls t[er]res mosochins estora ·l·vi·

1. Mosochim li fiz iaphet engendra les mososieins que li griu capadociens apelerent· [et] la contree
capadocie· [et] ancor a en la region une cite qui de lancien pueple detient lenon ce dient les escrit[ur]es·
car elle est mosa dusques a ores encor par non apelee· [et] par ce puet on sauoir [et] entendre la raison
que ensi en furent les gens sa en ariere apelees [et] nomees

60. Quels terres phiras estora l·vii·

1. Phiras li fiz iaphet apela ceaus qui de lui issirent tirensieins· [et] la contree tirense· 2. Mes li griu en
remuerent le non· [et] si nomerent la region trace qui mout est terre large· [et] grans [et] lee· 3. Segnors
ta[n]t de regnes [et] decontrees com ie uos ai dit furent des fiz iapheth habitees [et] puplees·

61. quels terres [et] quels gens gomer estora ·l·vii·

1. Gomer li fiz iaphet ot ·iii· fiz iaphet ot ·iii· fiz dont il issirent grans gens· [et] grans lignees· li uns ot nom
ascheneas do[n]t [16va] li aschenesien issirent [et] uindre[n]t ensi furent il apele quant il puplerent la
contree· or sunt nome regenien par la muance dou no[n] que li griu lor firent· 2. Riphat ot non li secuns fiz·
3. Gomer qui fu fiz iaphet de cestui isci une grans lignee [et] mout merueillous pueples 4. Rifeien furent
primes apele por le nom de lor ancestre· 5. Mes ore sunt pafaglonien nome en nos plus use language
hardie gent sunt [et] uaillant· [et] preu de lor cors en bataille· [et] bien sachez que mout seuent de
cheuaus [et] darmes car il sunt uoisin as amazonienes cest as damoiseles qui damazone tienent le regne
[et] gouernent· 6. Tygran ot anon li tiers fiz gomer cis fu mout uaillans et mout sages· de cestui issi grans
esnations de gens hardie· [et] seguraine si com uos porres bie[n] oir [et] entendre ains que lestorie faille
por quoi lueure uos ensoit ueraiement tote dite [et] contee· de tygran issirent li tigreient segnors puis
furent il apele frigien qua[n]t lor non changerent· [et] puis apres orent il anon troien car li griu lor nons
[10:A] lor remuerent par un roi qui fu en lor lignee· tros fu nomes mout fu uaillans [et] mout sages de cestui
roi tros fu troie dite premiereme[n]t [et] nomee [et] troien en furent les lignees apelees· 7. Tuit cist que ie
uos ai dit [et] totes les grans lignees que puis en sunt uenues issirent premeireme[n]t des trois fiz Gomer
le fiz iaphet dont ieuos [b] ai conte ariere·

62. Quels terres ianus si fiz iapheth estora ·l·viii·

1. Ianus li fiz iapheth ot ·iii· fiz dont grans gens sunt issues si com lestoire raconte· helisas ot no[n] le
p[re]miers· [et] tharsis li autres· [et] cethim apelerent le tiers cil qui le nom li mirent· 2. De helisas le premier
issirent li helisiem por ce quil en fu comencemens [et] sires or sunt li eoliem clame· ensi a pris li
premerains nons sa muance· 3. Tarsis li autres se herberga en une autre contree qui de son non fu tarse
apelee· [et] tharsiein en orent a non li pueple mes ores a anon cele regions celicie· [et] ciliciein en sunt les
gens apelees· 4. Cethim li tiers se herberga en mer en une isle bele [et] ample [et] large· il [et] sa lignee·

<cele t[er]re en cele mer cethiman apelerent> mes puis li fu cis nons remues [et] si ot a non cypre [11:A] ·
la contree qui encore est ensi apelee· 5. Or uos ai tant dit de iapheth et de ceaus qui de lui issirent ne plus
ne uos enquier parler ore· ains uos dirai de cham [et] de sem· qui furent si frere si com uos auez bien oi
[et] entendu ariere·

63. De Cham [et] de sa lignee ·lix·

1. Cham li fiz noe [et] cil de sa lignee porpristrent les terres· [et] les regions grandes [et] plenieres tres la

prouince de sire dusques a la montaigne de libano ou li flu[n]s iordains prent sa naissence quar sous au
pie de cele montaigne q[ui] mout est bele [et] delitable a ·ii· fontaines dont laigue est douce [et] plaisans
[et] clere· lune de ces ·ii· fontai-[17ra]-nes a anon ior· [et] li autre est dan apelee· li dui riu asses
procheinement sasemblent· [et] quant il su[n]t mesle ensamble si creissent en g[ra]nt aigue· [et] le claime
on le flun iordai[n] per les nons des ·ii· fontaines· 2. Tres la prouince de de sire· [et] tres cele mo[n]taigne
de libano· [et] dusques ala haute montaigne daman que uers le ciel ert estendue quamconques dusques
a la mer a de terres [et] de co[n]trees en toutes costes iusques au grant occean qui tout le mont auirone
porpristrent li fill cham [et] lor lignees· [et] si mirent as regions no[n]s [et] as gens par quoi par propres
appellations les apellerent [et] bien uoell que uos sachez que des plusors terres ou il mistrent nons sunt
les appellations perdues [et] peries· [et] li no[n] sunt remue [et] changie des plusors autres· <par q[uo]i les
regio[n]s estra[n]ges [et] loi[n]taines s[un]t mai[n]s coneues·> 3. Cham si ot ·iii<i>· fiz si com ie uos ai dit
ariere· li uns ot anon chusis· [et] li autres mesrain· [et] li tiers futh· [et] li quars chanaam· cist porpristrent
grans regions [et] lor lignees ce est ceaus qui deaus issirent· 4. Chusis porprist premerains · [et] estora
habitation de gens humaine en ethiopie et apres son nom en furent chusiein apele li pueples qui or sunt

nome ethiopiein en plus use language· 5. Ethiopie siet en la partie [12:A] dasie grans terre [et] mout chaude
par larson dou soleill· par ce isunt noir li home [et] les femes par nature· 6. Mesraim li fiz cham se
herberga en la terre qui ore est egypte [b] apelee· celi porprist il entre lui [et] sa ligniee [et] bien sachez
que de son non ot la regions premierement a nom merse [et] mersiein li pueple mes egyptieins les
clamons nos ore en nos language mes li iuif les noment en ebriu mersieins encore [et] si entienent
lancieine apellation por ce que mesraim en fu sires premerainement qui so[n] nom mist a la contree· [et]
as gens que i habiterent· 7. Futh le tiers fiz cham le fill noe habita premerai[n]s en la contree de libie· [et]

por son non fu la citez apelee futhe· [et] futhieins [13:A] de ceaus qui i habiterent les esnacies؛ grans
regions est [et] pleniere [et] si icort uns flums par la contree qui futhis est nomes· encore cil garde lancien
non de la contree· 8. Mes cis nons li fu changies par le no[n] dun fiz mesraim qui fu apelez libius si en fu la
contree dite libie· [et] ore est ele par son plus droiturier no[m] apelee aufrica [et] bien en orres la raison
[14:A] auant ains que lestoire faille[/]

64. De chanaan le fill cham ·lx·

1. Chananeus li quars fiz cham si traist il [et] sa generations qui fu mout grande en la terre qui de son non
ot a non chananee mes puis li fu ses nons cha[n]giez [et] remues· [et] si ot a non iudea [et] bien uos en
iert la ueritez dite· [et] contee si uos iuolez entendre· mes tot premerement uos nomerai les nons de ceaus
qui furent fill [et] hoir droiturer a ces ·iiii· fiz cham car ce me semble raisons [et] mesure· [17va] car bien
saches segnors [et] dames que cil dont ieuos parole· [et] cil dont ie uos ueull raison rendre furent
comencement [et] prince des regnes [et] des haus barons qui par le monde regnerent por ce me samble
bien raison com raison en rende a ordene lun apres lautre encor en soient li non diuers a retenir [et] a
entendre mes ie ai maintes fois oit dire· ce que ne samble bon a lun ce samble bon alautre· [et] siueut li
uns plus plenierement tot entendre que lautres ne fait si ne doit on mie tresmuer ne changier sa matere

uolentiers· 2. Cusis li fiz cham ot un fill qui ot anon sabas en son language· de cestui ot a non sabe la
contree o il [et] li sien regnerent· [et] sabeiein en orent a non cil qui de lui issirent· 3. Euilas fu apelez li

autres· de celui issirent li euilien qui puis furent getuliein apele [et] sunt encore· cele terre [15:A] euilath est
mout diuerse [et] estrange car ele nos est mout lontaine· [et] assez prochaine dethyope [et] cest inde

65. De sabath le fill cham ·lxii·

1. Sabath fu apelez li tiers fills chusis de celui issirent li sabateniein qui puis furent nome par les grizois qui
le non remuerent ultabarrien· gens su[n]t mout tres crueuses [et] fieres· 2. Reuma li fiz chusis estora par
ses hoirs [et] par sa lignee les rameiens quar il ot ·ii· fiz· saba· [et] didan· dont il issi grans generations [et]
merueilouse· 3. Nembroth li fiz chusis dont ie uos ai parle [et] conte ariere qui [b] funda [et] estora le grant
tor de babel tint la terre de babilonie · [et] en ot la segnorie· 4. Cis nembrot ot ·viii· fiz qui degypte tindrent
une grant partie· [et] primes le puplerent iusques a la terre de gaze philistun le premerain en nomerent de

cui li philistiein issirent [16:A] [et] philistee en ot a non la contree [et] ore est ele palestine apelee· 5. Des
autres ne fait mie granment de mention· li ueraie estorie· 6. Les nons tant soulement en rame[n]toit ele·
[et] les cites [et] les uiles quil funderent· [et] auques de lor lignees furent destruite par les batailles quil
orent uers les iuis· cest certaine choze· 7. Li uns en ot a non nomeus· [et] li autres anamies· [et] labins cis
sous labin tint une des parties de libie· [et] de son nom fu ensi la contree apelee· 8. Nedem [et] pet[ro]sum·
[et] ceslim· [et] cephos ce furent li autre· de ces ne seit hom fors les no[n] en lescriture· 9. Segnors cist
furent de merueillouse maniere cist furent apele iaiant par lor grans estatures· 10. Chanaam li fiz cham
ausi ot ·xi· fiz dont il issi grans generations· [et] cruouse· [et] que firent mainte grande batalle [et] planiere
enuers le pueple q[ui] le loi deu tenoit [et] ces comandamens fasoit·

66. De la terre sydon le fill chanaan· [et] de sa lignee ·lxiii·

1. Sidon li fiz chanaam estora primes en la terre de fenice une cite quil de son no[m] apela [et] noma
sidonia· [et] sidonie[n]s [18ra] les habitans en la contree· 2. Amat li autre fiz chanaam estora les

amatheieins [et] amathie en ot [17:A] a non la prouince· mes puis le nomerent li matedoniein epiphanie por
le non dun segnor q[ui] tenoit la terre deuant ce quil iuenissent· 3. Arudeus li tiers fiz chanaham tint [et]

pupla premerai[n]s [18:A] lisle darade qui ore est rode apelee la atraua cil [et] herberga ses oirs [et] sa
lignee· 4. Erucheus li quars fiz chanaam fist [et] funda le grande tor qui en la montaigne de libano est
asise· [et] si tint tot entor la region [et] la contree· 5. Des autres ·vii· fiz chanaam ne parole mie granment li
escriture· 6. Car lihebriu destruirent les citez quil fu[n]derent· [et] eaus meesmement [et] lor lignees [et] por

ce ne fait on nule mension de lor demorances· 7. Li uns de ces ·vii· iebuseus estora p[ri]mes [19:A]

ih[e]r[usa]l[e]m· [et] de son non fu ele p[ri]merains iebusalem apelee mes petit en tint lonor ne la segnorie
car n[ost]re sires auoit a autre pueple lonor [et] la terre promise si co[m] nos dirons bien [et] esclaireromes
ains que lestorie faille·

67. De sem le fill noe [et] de ces fiz ·lxiiii·

1. Sem li tiers fiz noe ot ·v· fiz si com ie uos ai dit· ariere· 2. Helam [et] assur [et] luth· [et] aram· [et]
arfaxath· 3. Cist tindrent tote asie tres le grant flum deufrates iusques en la grande mer qui tote terre
enclot· [et] auirone [et] deaus orent le regne [et] les gens [b] des contrees propres nons [et] conissances·
4. Mes bien sachez quauques ensunt li non changie· [et] remue ore en cest tens par la trespassance
lointane· 5. Delam le premerai[n] fill sem sunt li helemitiein qui puis furent p[er]sant apele· [et] sunt encore·
[et] la regions perse mes mout en sunt remue mon essiant [et] changie lor lignage· 6. Assur li secuns fiz

sem porprist [et] herberga le region de sire· [et] sirien en orent en nom cil qui de lui issire[n]t [20:A] gens
furent boneuree· [et] en batailles [et] en totes chozes quil orent afaire· [et] si estora cis assur tot
premierement si com iosephes tesmoigne le cite de nine que li rois ninus puis tint [et] enforsa [et] enrichi
de grant maniere· 7. Luth li tierz fiz sem se traist [et] herberga en une contree quil de son nom apela lide·

[et] lidieins en noma on les ge[n]s qui ihabiterent· 8. Aram li quars [21:A] fiz sem fu comencemens des
aranieins une gens mout hardie siros les apelerent puis li griu [et] nomerent· 9. Arphaxath li qu[ar]s fiz sem

fu premerement princes [et] sires de arphazateieins mes ores sunt il chaldeiein apele· [et] [22:A] la regions
chaldee· bone terre est [et] planteiue de tote creature qui au cors del home est profitable[/]

68. Quels terres aram le fiz sem pupla· [et] il [et] sa lignee ·lx·v·

1. Aram li fiz sem ot ·iiii· fiz do[n]t il issi grans lignee· chis ot anon li premerains· [et] O-[18va]-trus li autres·
[et] Geter li tiers [et] mes le quart apelerent· 2. Chis li fiz aram se herberga en la contree que trachonitide

est apelee si est asise entre les ·ii· regions de sire [et] de palestine· [et] si estora le [23:A] cite que damas
est nomee· 3. Otrus li autre fis aram fu premerains sires [et] princes darmenie dont il noma ceaus qui de

lui descendire[n]t[24:A] armenieins en son plus propre language· 4. Geter li tiers fiz aram fu sires
premerains des batrieins [et] cil qui de lui issirent puplerent la co[n]tree· 5. De mes le quart fill aram issirent

li mesaniein [et] la terre en ot [25:A] non mesenie· 6. Mes puis fu ele apelee arax de ceaus qui i
habitere[n]t[/] 7. Arphaxat li fiz sem ot un fill qui ot a non sala· 8. Sala engendra heber[/] 9. De cestui heber

issirent li hebriu do[n]t [26:A] tres grande fu la lignee puis fure[n]t il iuif apele segnor qui furent de mout
grande puissance· [et] bien orres com deus les ama plus quautres gens ains que lestorie faille· 10. Heber
ot ·ii· fiz· phaleth· [et] iectan· ce conte lescriture 11. Iectan ot ·xiii· fiz qui mout de terre puplerent· lor nons
ne taist mie lescriture ne ie ne les ueill ne ne doi mie taire encor seit ce chouse quil en anuient as plusors
a oir por lauersite ancieine· mes por la segnorie deaus· [et] por la hautece· [et] por les terres quil tindrent
[et] puplerent en fait on mention· [et] memoire·

69. De heber [et] des fiz qui de ces fiz issirent ·lx·vi·

1. [b] Helmodad· Saleth· Asormothiare· Adoram· Usal· Deda· Ebal· Abimael· Sephar· Ophir· [et] ebila· [et]
iobabi· 2. Cist habiterent [et] ti[n]drent plusors terres [et] plusors contrees qui sunt entre coffe un flum qui
cort en la terre dinde· [et] le regne de sire· grans terre ia· [et] merueillouses· [et] mout ia chozes de

diuerses manieres· [et] de diuerses samblances·

70. Des lignees qui habiterent sor le flum deufrates ·lxvii·

1. Ensi com ie uos ai dit segnors [et] dames habiterent [et] puplerent li fill noe [et] lor lignees les terres de
nos lontaines [et] diu[er]ses· [et] il furent segnor [et] prince chascuns en sa partie des pueples qui deaus
descendirent· [et] issirent en la terre que sem le fiz noe pupla· [et] sa lignee si habiterent gens de ·xx· [et]
·v· languages· [et] si orent en lor partie un des flums de paradis· 2. Eufrates a anom dont laigue est mout
douce [et] clere· [et] sainne· [et] tote la regions de toz biens plenteiue·

71. Qua[n]tes manieres de languages les gens parlerent qui auec cham furent ·lx·viii·

1. En la terre ou cham li fiz noe se herberga si traistrent auec lui tuit cil de sa generation gens de ·xxiiii·
languagees· qui auques aun acort se tindre[n]t tant com il furent ensamble· [et] si orent en lor partie une
uailla[n]t riuere cest un des fluns cest un des fluns qui de paradis uient qui tote lor region fasoit [et] fait
[19ra] plenteiue [et] fecunde· 2. Gion ot a non [et] le nil le clamons nos ore [et] li pluisor ont bien oi parle
dou bien [et] de la grand habundance q[ue] deus done par celui flum en egypte

72. De quantes manieres de languages se traistrent gens auec iaphet ·lxix·

1. Iaphet li tiers fiz noe ot auec lui en la terre ou il setraist toz de sa conoissance gens de ·xxiii· languages·
cist orent en lor partie un des fluns de paradis qui a anon tygris selonc la letre· cil depart [et] deuise le
regne· de mede [et] de babilonie· 2. Ensi com uos oez [et] com uos poez entendre furent ·lxxii· language
espars par le mo[n]de par les lignees des fiz noe qui puplerent les terres· [et] les regions diuerses en
plusors lues [et] estranges·

73. Or comencerai des ebrius a dire [et] de lor lignee ·lxx·

1. Ore lairons des fiz noe ester que ne[n] ferons plus mention ores· sidirons des ebrius [et] de ceaus qui en
lor tans regnerent [et] coment li regne comencierent ou secunt eage dou siecle

74. Quans ans sem li fis noe uesqui puis le dolouie ·lxxi·

1. Sem li fiz noe uesqui puis le doloiue ·v·c· ans· 2. Arphaxath li fiz sem· uesqui ·cccc· ans ·[et] xxxix· 3.

Sala li fiz arphaxath uesqui ·<c>ccc· ans· [et] xxxiiii· 4. Heber li fiz sala uesqui ·cccc· ans· [et] xxiiii· 5.

Falech li fiz heber· uesqui ·cc· ans [et] xxix· 6. Reu li fiz phalec uesqui· ·cc· ans· [et] xxxix· 7. Seruth li fiz
reu uesqui ·cc· ans· [et] ·xxx· 8. Nachor fiz [b] de seruth uesqui ·cc· ans· [et] ·l·viii· 9. Tare li fiz nachor
uesqui ·cc· [et] ·v· 10. Cis fu pere abraham qui le loi deu ama [et] tint si com uos porres aua[n]t oir [et]
entendre·

75. · Coment li premier temples fu fais ou imagenes furent aorees selonc selonc le
loi paiene ·lxxii·

1. Ou tans Reu le fiz phalec furent premierement temple comencie [et] fait si aoroient les gens ce sunt cil
qui nule loi ne tenoient ne deu ne conoissoient ne sa puissance· les princes qui de sur eaus estoient [et] si
estoit en eaus lor creance· [et] ne cuides mie que ce fust par tot le mo[n]de mes en aucunes contrees qui
encor auant uos seront meaus esclairies· 2. Ou tans heber le pere phalech fu la tors de babel ouree [et]
faite· [et] outans phalec furent les terres parties [et] seurees par la confusion des languages· 3. Ou tans

seruch le fill reu ot il premierement roi en [27:A] scithe thanaus ot a non cis fu premierement rois [et] furent
de sous lui tuit a son comandament cil dou roiaume· 4. Ou tans nachor le fiz seruch comenca

premiereme[n]t [28:A] le regnes degypte si com on dit [et] conte· 5. Zoes en ot anon li rois qui premerains
en ot la poeste· [et] la segnorie· 6. Ou tans thare le fill nachor p[ri]strent comencemens des roiaumes la
contree de syche [et] la terre dasire· 7. Egialus regna en syche· [et] apres lui en tint europs le regne si com

il fu droiture· 8. Belis fu premierement [29:A] rois des assirieins [et] gouerna le [19va] roiaume· [et] apres lui
en tint ninus ses fiz la corone· [et] la segnorie

76. · Dou roi ninus coment il ot premierement sa segnorie ·lxxiii·

1. Segnors tres celui tans com[m]encierent les grans meslees· [et] les batailles por ce firent les gens
segnors [et] rois des plus puissans de lor lignees· 2. Quant belis fu morz ninus ses fiz regna· si com ie uos
di as assirieins· [et] si ot la corone deuant ce que abrahans nasquist ·xlii· ans portee· [et] la segnorie
maintenue· [et] puis que abrahans fu nez uesqui nin[us] [et] regna com poissans rois [et] sires ·xv· ans tot
plenierement de ce ne soit nus endoutance· 3. Ensi com uos oez [et] poez sauoir [et] entendre que
abrahans [et] ninus furent auq[ue]s en un tens 4. Cis rois ninus beaus segnors fu mout uaillans [et] de
g[ra]nt segnorie· [et] bien sachez casur li fiz sem dont la terre dasire fu asire nomee premerement [et]
assiriein cil de la contree comenca primes la cite de nine a funder [et] a faire mes cis rois ninus la parfist
[et] enrichi [et] mist en grant segnorie· [et] fu puis la citez apelee niniue en pluisors lenguages [et] encores
est mes ele est destruite· le non en retient lescriture ausi com ele fait de troie·

77. coment la cites de niniue fu primes fundee [et] en quel liu asise· ·lxxiiii·

1. Segnors de ceste cite q[ui] fundee [et] faite fu en la terre dasire· est il drois que ie uos die la noblece·
uns des fluns de pa-[b]-radis eufrates plentiuos de totes creatures li corroit ioste les murs deuers lune
partie· [et] la citez estoit assise sor le flum· [et] si duroit ·iii· iornees [et] grans [et] plenieres· [et] mains
nauoit ele mie delargece en totes costes qui le uoussist bien sarcher· tote· [et] auironier si com ionas li
p[ro]phetes dist [et] testimoine· 2. Deuers le flum dont laigue est grans [et] large estoient fait [et] funde li
riche palais [et] les hautes sales· [et] dautre part estoient li mur haut [et] plenier· [et] les grans tors hautes
[et] quarrees sus asises· cent portes iauoit darain· [et] de cueure quant hon uoloit qui clooient [et]
ouroient· [et] deuers orient en auoit ·iiii· [et] deuers occident ·iiii· que plus maistres estoient· 3. Sor celes

auoit riches tors espesses [et] grandes amont uers le ciel estendues· dedens les murs de la cite· [et]
dedens la forterece estoient li grant uignoble· [et] li riche iardin· ou on trouoit fruis de toutes manieres· 4.

La cites estoit orguillouse· [et] riche dauoir [et] de haus homes enforcee·

78. Coment li rois ninus mut premiereme[n]t ses os [et] coment il ala sor babilonie
·lxxv·

1. Segnors tele com ie uos di atorna li rois ninus niniuen la grande car cestoit lichies de toute sa segnorie
mes puis quil fu si esleuez [et] essauciez par sa grande puissance il se porpensa quil conquerroit la haute
tor de babel sor le lignage nembroth· [et] babilonie· 2. Adonques en cel tens esteit babilonie riche [et] bien
puplee quar· [20ra] ele auoit este dame [et] comencemens de totes les citez [et] de toutes les fortereces
dou munde· li lignages nembroth le fill chusis lauoit herbergie [et] puplee qui ne le cuidoient ia perdre par
nulle force· 3. Li rois ninus assambla ses amis [et] ses gens quanque il en pot auoir par doner o par
prometre sil iauoient mestier de saie mout li ui[n]drent bien [et] si home [et] cil de sa lignee· 4. Quant
toutes ses gens ot assamblees؛ il en ala sor les babilonieins qui bien sauoient sa uenue· cil de babilonie
orent lor gens q[ua]ncunques il porent mises [et] assa[m]blees ensamble· [et] uindrent contre le roi ninum
a lentrer de lor terres· quar bien sachiez que g[ra]nt [et] hardi· [et] fort estoient ne ne doutoient a morir
nulle choze· adonques en celui tens nesteit ni aubers ni haumes· ne ne sauoie[n]t de cheuaus courir de
fer beau segnor nulle riens car nen auoie[n]t noient ueu faire· 5. Poi domes cheuauchoient car il erent si
tres g[ra]nt [et] si tres pesant qua paines les portast nulle beste· 6. Li pluisor dient que ausi erent li cheual
grant encontre· grant erent il sans faillance mes nerent mie si tres gra[n]t ne si fort a lor endroit com li
home estoient [et] li home erent si tres fort que poi lor en estoit sil erent a piet en estor ou en autre
besoigne· [et] por ce auint primes que li roi [et] li haut baron [et] li riche prince firent faire chars corsables·
a ·iiii· roies· si [b] ateloit on ·iiii· cheuaus fors [et] isneaus [et] riches· adonc montoit li haus hom sor le char
mout richement atorne por aler en bataille· [et] auoit auec lui sor son char ses gauelos por lancier· [et] ses
saietes· [et] son arc· quar de traire si sauoient meaus aidier que dautre choze· [et] bien sachez que cil qui
sor les cheuaus seoient por le droit mener [et] conduire nauoient nule doutance ne li cheual ausi qui le
char traoient quar qui le cheual ou le charreton naurast a essient on deist par tot quil fust plus honis q[ue]
uencus en bataille·

79. De quels armeures les gens sarmoient en celui tens ·lxx·vi·

1. Segnors de cuir de buef o de cerf· [et] de bufle estoient en celui tans lor armeures· chapeaus [et]
cuirasses forz [et] tenables en auoient· [et] ars [et] seetes· [et] fausons [et] massues auoient il por assaillir
lor anamis· [et] por eaus defendre· mes puis que uint ou tiers eage dou siecle comensa cheualerie a
melluirier durement de cheuaus [et] darmeures tostans plus [et] plus si com uos auez pluisors foiz oi [et]
orres si deu plaist encore· 2. Li rois ninus ot tant sa gent menee [et] conduite quil uit les babilonieins qui
dureme[n]t sahastoient de combatre [et] de defendre les siens amonesta il mout [et] somos de bien faire
[et] tantost sans ce que eschiele i eust ordenee ne deuisee bataille· les ·ii· os sasemblerent· ne truis en

lestorie les nons de ceaus qui bie[n] le firent quar ni ot sor les cheuaus encontre perillous· ni ioste delance
[20va] de fraisne par aatine faite ne ent[re]prise· conoissance auoient en la maniere de lor armes parquoi
il sentreconoissoient· cors· [et] busines dune part [et] dautre assez i sonoie[n]t par quoi lor gens
esbaudissoient[/]

80. Coment li rois ninus desconfi le lignage des iaians qui babilonie tenoient ·lxxvii·

1. Ensi comensa la bataille comunalment grans [et] orrible· [et] perillouse· as ars de cor [et] daubor
traoie[n]t les seietes [et] les enguanes par q[uo]i t[ra]oient fors de lor cors les armes· 2. Li estors dura sans
deport [et] sans repos tot le ior aiornee· [et] quant uint au uespre li babiloniein fremirent· [et] las quierent·
si tornerent les dos por uers le cite a retraire· 3. Quant ce uit li rois ninus [et] li assiriein lor force lor fu
creue [et] doblee· lors sesforcierent de lor anemis de trencher [et] ocire· asses en ocistrent de ce nest il
doutance· car cil senfuoient desconfit qui norent secors neretor de nulle creature· La nuis les departi par
quoi cil eschaperent qui nestoient nafre a mort o afole le ior en la bataille· 4. A la cite sen uindrent cist ala
tor babel· la trouere[n]t [et] femes [et] anfans [et] les grans bestiailles dedens la haute forterece· il
conterent lor mauuaises noueles dont grans dolors fu menee· lors a cele ore sesmurent [et] gurpirent la
uile· [et] il trestotes lor maisnees si en menerent lor bestes [et] lor autres richeces· [et] si sespandire[n]t
par diuerses contrees au meaus-[b]- quil onques porent· 5. Li rois nin[us] [et] sa grans compaignie·
geurent en la piece de terre ou sa bataille ot uencue· aigue auoient asses procheine de quoi li home [et] li
cheual burent· [et] totes les autres bestes[/]

81. Coment la tors de babel fu prise [et] rendue ·lxxvii·

1. Ala matinee quant li soleaus fu leuez li rois fist ses gens apareiller por aler deuant babilonie· il ne sen
firent mie proier quar mout uolentiers le firent· tost furent li harnois chargie· [et] trosse [et] il trestuit mis en
la uoie· 2. Si com li rois chiuauchoit uns messages li uint a lencontre qui li dist [et] conta que tote la cites
esteit uoidee· [et] que fui sen estoie[n]t tuit cil dela uile tant doutoient sa uenue· 3. Li rois entendi le
message qui li conta la nouelle· liez en fu· [et] haties en son corage· lors errerent tuit ensamble sans poor
[et] sans dotance· ne ne finerent si uindrent a la tor de babel qui haute esteit [et] q[ua]rree· 4. Li rois [et]
totes ses grans os entrerent ens· conques ni ot defense· ni onques ni monta sergans am[or] a bataille por
la forteresce a defe[n]dre· 5. Segnors ce fu merueille quar la tors esteit si grande· que bien peussent ens
arester totes les gens dune grande contree auec ce si esteit si haute [et] li mur si espes [et] si tenable؛
quassaillir ipeust on dusques a cest ior dore nelor feist on ne mal ne grauance por quoi il eussent la
dedens aigue douce [et] uiande mes deus ne uoloit mie [21ra] que cil longement en ioissent qui faite
lauoient si orgoillouse par lor grans outrecuidances·

82. Come[n]t li rois nin[us] fist aorer son pere ·lxx· [et] ·viiii·

1. Ensi com uos oes fu babilonie la p[ri]meraine fois conquestee [et] prise li rois ninus i fist uenir de ceaus

de sa lignee por pupler la cite [et] la uile· mout estora il [et] sa feme semiramis richement [et] enrichirent
de grant richece· la dame en firent [et] le chief de trestot lor roiaume [et] por ce lensaucierent si com il
peure[n]t [et] si com il durent· 2. Li rois ninus i fist faire un mout riche temple· tres en mi la cite aorne de
riches aornemens dor [et] dargent [et] de dras de soie· [et] de pierres preciouses apres fist faire une
ymage mout noble [et] mout riche en lonor de son pere· Belis· qui trespasses estoit de ceste uie· 3. Li rois
fist metre limage ens ou temple a grant segnorie [et] si commanda a toz ceaus de son grant regne quil
cele ymage aourassent· [et] en li creissent [et] lor cuers ihumeliassent· tuit obeirent uolentiers as comans
le roi cil dou regne· [et] distre[n]t conques mes nauoit eu si bon deu come bel estoit en tote la contree· [et]
bie[n] sachez que aceste cite prendre cest a la tor de babel fu li rois ninus naures dune saiete par quoi il
perdi puis la uie·

83. ci comence dabraham [et] de ses freres ·lxxx·

1. Segnors deuant ce aoroient les elemens, cest le fu· [et] le uent [et] laigue [et] la terre· [et] laissoient le
[b] creator a aorer· [et] si aorerent les creatures· 2. Bien erent deceu [et] auule q[ua]nt de deu ne se
reconoissoient qui auoit lor ancestres guaris [et] salues si com uos aues oi ariere par le grant doloiue ens
en larche tres adonc· [et] deua[n]t ce asses comencierent les foles erra[n]ces qui puis furent bien
maintenues· 3. Cil rois ninus dont ie uos parole conquist tote caldee [et] sousmist a sa seignorie· rois fu
mout puissans· [et] mout gouerna bien sa t[er]re tant com il fu en uie· asses conquis terres [et] regnes par
sa grant force· [et] par tout fist aorer son deu· Bel· [et] ses fausses ymages· mes quel conques deu il
aorassent· en estoit li plus puissans deus a lor cuidances [et] li sires· 4. En celui tans que ninus regnoit [et]
estoit en sa grant segnorie· thares li fiz nachor manoit ou regne de chaldee en une cite que ur estoit
nomee· 5. Cis thare ot ·iii fiz· abraham [et] nachor [et] aram· si com lescriture conte· cist amerent deu [et]
cremurent [et] furent ententif de toz lor cuers [et] de toutes lor pensees a lui aorer sans autre creature

84. [et] quel feme abrahans prist en sa lignee ·lxxxi·

1. Segnor ici commence la premeraine estorie ueraie de ceaus qui deu seruirent [et] douterent· et si
comensa a celui tans que cist furent li tiers aage dou munde· aram li fiz thare qui estoit freres abraham [et]
freres nachor ot un fiz qui fu apeles loth· [et] si ot ·ii· filles mout beles damoiseles· [et] mout sages· lune
enfu [21va] Sarra par son droit nom apellee [et] li autre melcha fu nommee· aram lor pere moru [et]
trespassa de cest siecle en la cite dur que ie uos ai deuant nomee· [et] la le mirent en t[er]re [et] donerent
sepulture ses peres thares· [et] abraham [et] nachor si dui frere· 2. Thares fu mout dolans de la mort de
son fiz aram car mout lamoit si come raisons estoit [et] mesure· abrahans prist lune des filles· a feme cele
que sarra esteit nomee [et] nachor prist lautre· ensi orent a femes les does damoiseles filles a lor frere
abraham [et] nachor quar ensi en estoit adonques en celui tans la costume· thare demena grant dolor por
lamor son fiz· [et] en enhai si la cite [et] la terre quil len guerpi· [et] il [et] tote sa maisnee· il laissa chaldee
si sen uint ou regne de mesopotamie en une cite que carram nome li escriture· [et] la fu il mors [et]
trespasses de ceste uie· 3. Segnors tresdu[n]ques comensoit ia a acorcier le uie des femes [et] des

homes· [et] acorsa m[ou]lt durement iusques au tans moisen le prophete qui tant fu amis n[os]tre segnor
qui ne uesqui que ·vi· uins ans si com lescriture conte·

85. les paroles dou maistre qui lestorie traite ·Lxxxii·
1.

Elas or est plus acorcie·
Nos uie lasq[ue] [et] corecie·
Car poi uit mais ·c· ans nus hom·
·xxx· ans ·xl·· sunt li nom·
Des ans que nos poomes uiure·
Ja tant niert mes fort ne deliure·
Q[ue] plus uiuons une sole ore·
[b]
Li mors nos enchauce [et] cort sore·
Que nul respit onques ne done·
Nen eschape haute presone
Riche ni noble de parage·
Mors prent le fou mors pre[n]t le sage·
Mors nos fait plorer [et] doloir·
Mors fait maint home son uoloir
Mes en la fin couient morir
Ceaus qui par li ont lor desir
De la mort onques nus neschape
Trestoz les pre[n]t mors a sa trape
Riches [et] poures haus [et] bas·
Mors nos embat en un tel pas
Dont nus hom ne retorne ariere
Segnor ni force ni proiere
Ni uaut riens si deus me socorre·
Chascuns ne muire a sa droite ore
Por ce me sembleroit mesure
Que de nos eussemes cure
Nos ne sauons quant nos morons
Ni com nos longement uiuro[n]s
Mes bien sauons que nos morro[n]s
Ja de la mort neschaperons·

86. De nachor le frere abraham [et] quans fiz il ot· <[et]> de ses filles ·lxxxiii·

1. Nachor li fiz thare freres abraham ot de melcha le fille ara[m] son frere quil auoit prise a feme ·viii· fiz· li
premerains en [22ra] ot anon· Uxos· [et] li secuns banch· [et] li tiers· Chamuel· [et] li quars achama· [et] li
quins· haus· [et] li sistes hadalphus· [et] li sepmes· hadelphas· [et] li oitismes batuel· 2. Tuit cist fure[n]t fill
nachor de melcha sa feme· 3. Batuel li fiz nachor ot une fille· Rebecca fu apelee· [et] un fill qui fu nomes
laban· 4. De ces ·ii· ne se taist mie lestorie· ains en parole si come il est raiso[n]s [et] droiture· mes ce nest
mie encore· 5. Ains dirai dabraham· premereme[n]t le fill thare· [et] de sarra sa feme qui fu fille aram· [et]
suer loth·· si com ie uos ai dit ariere[∅]

87. Coment n[ost]re sires comanda a abraham qu il se partist de caldee ·Lxxxiiii·

1. Segnors· [et] dames bien sachez que abrahans nauoit encor ado[n]qes null hoir ne fill ne fille· [et] por ce
il prist loth fill de son frere· [et] frere Sarra sa feme auec lui si com son fiz en main burnie· 2. N[ost]re sire
deus coma[n]da a abraham quil degurpist [et] laisast la terre de caldee ou il auoit este nes [et] nouris· [et]
si sen alast manoir [et] habiter· [et] il [et] tote sa maisnee en la contree de cananee qui puis fu iudee
apelee· [et] li promist n[ost]re sires quil le donroit la terre a lui [et] a sa lignee tote plentiuouse de toz biens
[et] boneuree· 3. Abrahans fist ce que deus li comanda sans atargance il degurpi caldee mout uolentiers
car les abhominations que les ge[n]s dou regne faisoient ne li plaisoient 4. Cest ce quil en deu nauoient
creance ne fiance· ains aoroient le fauces ydeles· [et] les fauces ymages· [b] [et] si cuidoient par lor
uainnes espera[n]ce queles eussent deuins pooirs deaus aidier [et] soccore· por ce haoit habrahams la
contree· 5. Lxx·v· ans auoit abrahans quant il se departi de sa terre· [et] si com deus li auoit comande
entra en chananee· [et] la aresta il [et] tote sa maisnee· [et] loth auec lui [et] lor grans bestiailles car
adonques en celui tens se guarnis soient li prodome [et] li haut de lor beste plus que de nulle autre
creature·

88. la description abraham quels il fu [et] de sa science ·Lxxxv·

Faisons donc bien si soions sage
Tant com dou n[ost]re auo[n]s lusage
Car souent laisson son auoir
Si mait deus a mauuais hoir·
Ne uos dirai plus dela mort
Dont la paors aucuer me mort
Mout souent se deus me socorre
Ains uos dirai quequil demore
Lestorie ueraie [et] fine·
Qui encore ne define·

1. Segnors dabraham dont uos moes parler est drois que ie uos die· quels hom il fu ne de quele science·
car n[ost]re sires li dist que de sa lignee naistroit tels hons par quoi totes gens seroient beneies· 2. Bien
sachez quil fu [et] grans [et] beaus de cors [et] demenbres· [et] si fu mout sages· quar tres ce quada[n]s
n[ost]re premerains peres auoit este mis fors de paradis nauoit nauoit este hom nes en terre qui fust de
totes chozes onniement si entendans ne si sages de totes les creatures quil auoit ueues [et] oies estoit il
sages entenderes [et] bons doctrineres [et] ententis a sa lignee· [et] a ceaus meismes de la contree· [et]
de totes les chozes dont il loisoit cuer dome porpenser [et] parler sauoit il [et] rendre raison selonc droiture
[et] solonc mesure· [et] por ce fu il plus sages que nus de trestoz les autres quen lui habundarent·
premerainement tot ensamble [22va] les grans uertus de sapience· [et] celui tant dentandance que cil qui
adonc estoient auoient de deu mist il auant [et] enforsa en bone creance [et] bien sachez quil fu li
premerains hom qui primes dist [et] prononsa que deus tant souleme[n]t estoit crieres [et] faseures de
toutes creatures· [et] que par le comant de deu estoient les chozes bieneurees donees a ceaus qui bien
faire par bones uolentes entendoient· [et] bien dist [et] fist entendre tot premerainement que par sa uertu
ne par sa force ne par sa force ne pooit auoir nus hom se deus ne li consentoit nulle creature· [et] par son
gra[n]t sens doctrinoit il [et] ensegnoit de mer· [et] de terres totes les natures [et] dou soleill· [et] de la lune
[et] des estoiles· [et] bien mostroit en la fin [et] rendoit raison que toutes les chozes auoit deus faites [et]
par lui erent gouernees [et] maintenues· [et] que nus nes pooit empirier ni a menuisier· ne tant ne quant·
ne destruire se deus non tant souleme[n]t a cui totes ces chozes obeissent· [et] por ce disoit il con deuoit
deu amer [et] cremir [et] rendre graces· 3. Par ce quabrahans mostroit [et] ensegnoit ceste ueraie creance·
[et] uoloit faire retenir [et] entendre estoient encontre li chaldiein· [et] pluisor mesapotanien que cure
nauoient de bie[n] faire· 4. E por ce se departi deaus abraham [et] de lor contrees [et] ala tant quil uint en
chananee a la uolente de deu quar il li ot la terre-[b]- promise a l?ui? oes [et] a sa lignee· 5. Si sages come
uos poes oir [et] entendre fu abrahans [et] plus encore asses q[ue] ie uos puis dire ne descrire· il sot
arimethiq[ue]· [et] astrologie toute car mout esteit de riche science· [et] de grant entandance[∅]

89. Coment abrahans fist le premier autel por faire sacrefice ·lxxxvi·

1. Quant il uint en la terre de chananee· en si auoit ele a no[n] por chanaan le fil cham qui fu fiz noe qui
primes lauoit?oit? habitee il i fist un autel mout bien fait de terre si sacrefia primes a deu por auoir sa bien
uoillance [et] sa grace· 2. Totes ores segnors ne uoloit abrahans nule choze faire se de par deu non le
faisoit· car a deu seruir [et] honores estoit tote sa pensee [et] sentendance·

90. dela saintee abraham ou nos deuons essample prendre ·lxxxvii·

1. Por deu segnors [et] dames qui oes [et] entendes encor nos chastie [et] ensegne sains abrahans q[ue]
nos bien faisons a deu· [et] por deu si ferons mout que sage car en la uoie parmenable ou il est assis
serons nos ensamble ou lui par lui seruir [et] par bien faire· 2. Se nos auomes les grans bien [et] les
g[ra]ns richeces de ceste munde departons en uolentiers [et] largement por la grace de deu auoir qui tot
nos done [et] por la bienuoillance· car m[ou]lt deuons douter nos qui toz les biens [et] totes les honors [et]

toz les eises auomes de cest munde· 3. Ce que sai[n]s [23ra] abrahans dist au riche home por le lazere
cui li riches hom auoit poi de bien fait· 4. Fili recordare quia recepisti bona in uita tua similit[er] et lazarus
mala· 5. Cest a dire que sains abrahans dist alarme dou riche home la ou ele esteit en doloirouses paines
en la contree de tenebres· [et] li riches hom li prioit q[ui]l le enuoiast le lazere cui ame estoit en ioie
parmanable ou saint abraham· 6. Fiz recorde toi ore la ou tu es que tu eus les grans bien en ta uie· [et] li
lazeres ot les maus [et] les paines· tu ne feis mie ce que tu deusses faire de tes grans biens ne des grans
richeces que deus tout donee· 7. Or en sueffres les gries maus [et] les paines· [et] li lazeres por les maus
quil sofri les grans biens· [et] les ioies parmanables

91. Des paroles celui qui le liure traite ·lxxxviii·

1. Por deu segnors riche home ici deuons nos ecouter [et] essample prendre se nos meisme nenos
faisons bien dou n[ost]re meisme tant com nos en auons la baillie· a cui· [et] por quoi nos en plaindrons
nos se cil qui apres nos auront le n[ost]re ne uolent por nos nulle riens doner ne nul bien faire· 2. Certes
dou plaidier ni auroit raison ni mesure· 3. Si dou n[ost]re meisme somes a n[ost]re profit eschas [et] auer ie
ne sai por quoi cil qui ap[re]s nos uendront en facent por nos largece· 4. De ce ne uos dirai plus ore·
chascuns qui sage iert le fera si com por lui meismes·

92. Ou abra-[b]-hams se herberga qua[n]t il uint en la t[er]re de cananee

1. Abrahans fu uenus en la terre de chananee· la se herberga il· pres asses de lui la ou or est la cites de
damas fundee· 2. Segnor mes adonq[ue]s ni auoit mur ni chasteau ni uile· mes apres ce nemie grant tans
ifu la forterece estoree· [et] bien sachez quencores son i faisoit si com on i soloit faire namie grant tens·
est sains abrahans mout honores [et] de grant renom en la cite de damas si com la letre conte· [et] si ia
encor une rue com claime la rue abraham· 3. Por ce que la habita [et] mainst p[re]miers si com li pluisor
tesmoigne[n]t 4. Apres ce que abrahams fu herbergez par le comant de deu en cele t[er]re chiers tans [et]
grans famine nasqui [et] uint en la contree· 5. Abraha[n]s qui mout estoit prodom [et] de grant science oi
parler [et] dire que en egypte auoit grans plantes de toz bie[n]s [et] grant habundance· il se pensa que la
sen iroit il [et] si menroit sa maisnee tote por eschiuer la besogne qui estoit destragnans [et] crueus [et] si
uoudroit ueir la terre que m[ou]lt estoit de toz biens plentiuose· [et] conoistre la maniere des gens qui i
habitoient· [et] quels deus iaoroient [et] sil i ueoit raison ne droiture illor loeroit lor affa<i>re· [et] sil i
entendoit autre choze il lor blasmeroit si quil samenderoient sil pooit en nule maniere

93. Coment abrahans en ala la premere fois en egypte ·xc·

[23va]
1. Segnor ce pensa abrahans q[ue] uos moes conter [et] dire· car mout esteit abeures de gra[n]t sens si
com ie uos ai conte ariere· 2. Ne demora mie apres ce granme[n]t quil ne se mesist en la uoie por aler en
egypte· [et] si mena auec lui sarra sa feme

94. Coment il douta les egyptyeins por la beaute de sa feme ·xci·

1. Segnors bien saches uos qui oes [et] entendes que sarra la feme dabraham estoit tres bele de cors [et]
de membres· [et] de uisage [et] de tote faiture· [et] mout estoit sage [et] de grant bien doctrinee· [et]
ensegnee· 2. Ains quabrahans paruenist en egypte si douta il dureme[n]t que li egyptiein mal neli fesissent
por la beaute de sa feme· [et] adonq[ue]s regnoient li thebeiein en egypte· [et] i auoient une cite fundee
quil thebes apelerent· mes bien sachez que ce ne fu mie thebes <ou> pollinices et ethiocles se
combatirent· car ado[n]ques nestoit encore cele thebes ne atainnes· ne la grans cites de troie fundee· 3.

Mes or entendes ie uos dirai cum bien ce fu deuant la dolorouse destruction de troie· 4. Bien le uos ai dit
[et] si le uos di encore que ninus le fiz Beli regna [et] tint premerement tote la terre dasie fors tant
soulement la contree dinde· 5. E en celui tens fu nes abraham q[ui] fu sires [et] comencemens des ebrius
dont il fu apres mout tres grans pueples ensamble [et] puissans lignee· [et] en celui te[n]s regnoit europs
en sichionie cest en grecie· [b] que si estoit adonques nomee· tres la fin de celui roi nini apres cui sa feme
simiramis tint le roiaume [et] la grant segnorie ot dusques a la destruction de troies ·viii· · ans [et] ·xxx·iiii·
6. E tres la naissence abraham dusques a samson· [et] laudon qui estoient iuge dou pueple isr[ae]l ou
tans tot droit que troie fu fondue· [et] destruite ot ausi ·viii cens ans [et] ·xxxiiii 7. E tres le tans ausi que li
rois europs de sichonie ot ·xxii· ans regne qui ueut conter par dilige[n]ce· [et] par ueraie entendance ot
ausi sans doutance ·viii· cens ans [et] ·xxxiiii· 8. Ensi poes sauoir seuos le uoles entendre com bien cist qui
furent comencemens des regnes furent deuant la destruction de la cite de troies· [et] par ce puet on
retenir [et] sauoir· quel roi [et] quel segnor furent deuant ce que troies fust arse ne maumise· 9. E quel roi
[et] quel segnor regnerent apres dusques ou tens que rome fu premerement fundee est lestorie auques
plus seue· [et] meaus entendue as pluisors quar il lont plus oie·

95. coment abrahans dist asa feme quele le tenist a son frere ·xcii·

1. Segnors a abraham mestuet tout premerainement repairer a riere· 2. abrahans entra en egypte qui mout
se douta por la beaute de sa feme 3. Quant il si fu porpenses il parla a li [et] si li dist quele ne desist mie
qui fu ses barons mes desist quil fust ses freres· [et] par ce li porroit ele asses tost sauueir [24ra] la uie·
quar sele disoit quil fust ses maris asses tost por li le feroit li rois de la terre ocirre· 4. Sarra out[ro]ia [et]
dist ce que ses sires li comanda· 5. Abraham uint en la terre ni ot mie grant tens este quant la renomee de
lui [et] de la grant beaute de sa feme fu seue· 6. Li rois pharaons cil qui adonques en auoit la segnorie en
oi la nouelle· mout se merueilla de la beaute que tuit li disoient que estoit en cele dame· ne pot mie sofrir
ne atendre tant quil leust mandee· ne quele fust alui uenue· ains mut de sa cite [et] ala ali· la o il oi dire
quele estoit arestee· 7. Tantost com il uit abraham [et] sarram mout li plot la dame en son corage· [et] bien
se pensa quil le prendroit [et] tendroit auec lui por auoir de li enfans [et] lignee· 8. Li rois demanda
abraham com bien li estoit cele damoisele· abrahams qui le roi douta dist que cestoit sa suer germaine· 9.

Li rois en fu mout lies quadunques cuida il sans faillance tote sa pensee auoir aemplie car mout estoit
espris [et] entres en grant couoitise de la dame· mes ce neli ualu gaires car ele auoit bone garde· si ne
pooit auoir mal ni dolor ni pesance· 10. E qui ce estoit qui lauoit a garder entreprise? 11. Esteit ce abrahans

c

ses barons que si par estoit sages? 12. Nenil certes· ains estoit li haus rois de tote creature qui noe auoit
garde [et] salue par sa grant puissance en larche cil sires auoit a abraham done la [b] grant science· [et] a
sa feme beaute· [et] entendance· [et] si les gardoit [et] sostenoit sans mesfaire ensamble·

96. les paroles de celui qui lestoire t[ra]ite ·xciii·
1.

Segnor por deu ci prenons guarde·
Buer fu nes q[ui] cil sires guarde·
En nos poons nos esguarder·
Sans lui ne nos poons guarder·
Esgardons donc que nos farons
Sans sa garde nul bien nauons
Pensons que nos soions a lui
De onte de paine danui
Nos gardera si nos uolons
E de cuer a lui nos tenons
Ne nos faut fors ueraie creance
De ce ne seit nus en dotance·
Se nos creance est ueraie [et] saine
A deu ia nen aurions paine·
Ne ia ne nos faudroit sa garde
Mes il qui nos oures esgarde
Siet dou cuer totes les puissances
Par quoi nos entrons en errances
E es mesfaiz ors [et] uilains
De ce soit bien chascuns certains
Quabraham [et] sarram guarda·
N[ost]re sires qui esgarda
E lor oures [et] lor pensees
Q[ue] demal nerent apesees
Ne de folies ne doutrages
Bien paru quabrahans fu sages
E pert encore· [et] par les fais
Com a delui dis [et] retrais·
E dira iusques a la fin·
E en romans [et] en latin·

97. De la grant feste que li rois degypte fist quant il uit la feme abraham ·xciiii·

1. Li rois pharaons fist grant feste de la dame [et] dabraham son mari· mes li rois ne le sauoit ne ne le
cuidoit mie· 2. La dame en mena [et] abraham ensamble a li si come son frere· mes ne p[ar] fu mie li rois
paruenus en ses sales quant une si grans dolors lentreprist· [et] une crueus maladie· quil fu totz
deseseperes dauoir loi[n]taine uie· il se coucha en son lit· plains de tres grant dolor· [et] plai[n]s de grant
tristece· li rois ne seut q[ui]l peust faire· la mort cuide auoir au cuer mout prouchaine· il fist ma[n]der les
prestres de sa loi quil cuidoit entendans [et] sages si lor dist [et] comanda quil seussent [et] entendissent
par lor sacrefices quels maladie li estoit prise· [et] par quele ochoison ele li estoit si soudainement uenue·
3. Li prestre sacrefierent [et] si distrent au roi que par lire de deu li estoit ceste pestilence sus corrue· [et]
por ce quil al estrange home qui nouelement estoit uenus en sa region uoloit tort faire de sa fame[/] 4.

Quant li rois oi ces paroles mout sen merueilla· [et] mout sen douta [et] si ne fu mie merueille il fist sarram
deuant lui uenir· si li dema[n]da [et] proia quele li desist dame ou damoisele quele ele estoit dame o
damoisele [et] quele li desist qui [b] celui estoit qui lauoit amenee· 5. Sarra reconut au roi la uerite· [et] sili
dist quele estoit mariee· [et] quabrahans qui lauoit ensamble auec lui amenee estoit ses sires[/] 6. Quant li
rois sot [et] entendi la uerite· il sescusa mout a abraha[m] que cest choze nauoit il faite par felonie ne par
folage car il cuidoit que sarra fust sa suer· [et] ne mie sa feme· [et] por ce couoitoit il a auoir deli lignee
que lor parage fussent amesle ensamble· [et] bien seust il que por autre tort faire ne uoloit il aemplir son
desirier quar tele estoit sa couoitise[/]

98. coment li rois degypte rendi a abraham sa feme quil auoit couoitee ·xcvi·

1. Lors rendi li rois a abraham sarram sa feme· [et] si lor dona mout riches dons de ses grans auoirs· [et]
des nobles richeces· [et] si comanda quabraha[n]s fust auant mis [et] honores entre les sages homes de
la contree degypte quar li rois ueoit [et] entendoit ia dabraham la grande science· 2. Lors quelirois ot ensi
fait enuers abraham [et] enuers sa feme il torna a sante [et] si guari de la maladie que deus li auoit donee·

99. Coment la science abraham fu loee en egypte·

Nen dirai plus ains retrairai
A lestorie [et] conterai[/]
Auant en ordene tot la faire
E dou mesdire [et] dou mesfaire
Me guart cil qui onc ne mesdist
[24va]
Ne mal ne porpensa ne fist
Sires amen on le doit dire·
Que toz nos consaut n[ost]re sire·

1. Ensi com uos oes fu abrahans uen[us] en egypte de mesopotanie [et] por la grant famine qui estoit en la
terre· 2. Segnor ce fu la premeraine destrece de defaute de guarison [et] la premeraine famine-[25ra]- dont
lescriture face mention ne memoire· 3. Abrahans fu en egypte la plentiuouse· meistres [et] doctrineres des
sages homes de trestot le regne· en celui tens estoient li egyptiein de diu[er]ses meurs [et] de diuerses
costumes ne nule loi ne tenoient· [et] par ce entreaus plus se descordoient· car il nauoient nule creance
se ce non quil uoloient· [et] de deu ne sauoient ne nentendoie[n]t nule creature· 4. Abrahans uit [et]
entendi lor pensees [et] bien sot queles erent mauuaises [et] lor paroles uaines· mout proisa poi lor afaires
en son corage· 5. Lors les prist a chastier [et] a mostrer que lor paroles petit lor profitoient quant il preoient
a une pierre dont il auoient faite une ymage quele lor feist socors [et] aie· li sage home se merueilloient de
la science abraham qui estoit si g[ra]nde· quar il estoit sages home [et] ensegnies de parler [et] de
respondre en totes choze solonc raison [et] selonc droit[ur]e[/]

100. coment il lor ensegna premerainement arismetique·

1. Ceaus degypte ensegna il [et] aprist premerainement arismetica [et] dastrologie les doctrina a son pooir
tot ce quen fu seu onques· car deuant ce quabrahans uenist en egypte ni auoient onques ces ars este
oies ne entendues ne seues· mes par lui les sorent li egyptiein [et] mirent en retenance· [et] pa<r> ceaus
degypte furent puis seues [et] aprises a ceaus de grece 2. Mout ensegna [et] aprist abrahans ceaus
degypte· de [b] haute doctrine [et] de bones costumes sil retenir les uousissent mes en la fin desuoierent il
mout en plusors choze de la retenance[/]

101. coment abrahans sedeparti degypte [et] repaira en chananee ·xcviii·

1. Quant abrahans ot este en la terre tant com a lui plot· [et] la famine fu auques trespassee· il prist congie
au roi qui mout lot honore· [et] as barons dou regne si sen repaira [et] reuint ariere en la terre de cananee·
mout en aporta degypte de beaus auoirs [et] de riches· [et] amena ensamble ou lui grant bestiaill[/] 2.

Quant repair<i>e furent en la terre que deus lor auoit deuisee [et] promise· il couint departir abraham· [et]
loth son neueu· car plus ne pooie[n]t a aise estre ensamble· [et] saues uos por quoi? por lor bestes· [et]
por lor pastors qui se uoloient combatre [et] tensoient por les plus plentiues pastures· 3. Abraham parti [et]
diuisa les terres quil auoit entreprises [et] puis otria a loth quil presist de quelque part quil uoloit sa partie
[et] desseura dabraham son oncle· [et] si se traist [et] prist sa maisnee [et] ses bestes ioste le flum iordain
en une mout bele planece asses pres de la cite de sodome· 4. Abrahans il [et] ses grans maisnees [et] lor
bestiailles· se traistrent [et] habiterent no[n] mie mout loing dilueques ou liu que ie uos deuisai ariere
ansois quil alast en egypte· 5. Segnors tels fu le ochaisons com uos oes dou departement abraham [et]
loth qui mout [25va] sentramoient · [et] bien saches que por la departance ne sentrehairent il onques· 6.

Abrahans fist sabitation [et] son tabernacle ioste le chaisne mambre pres de la ualee debron ou
premeraine ot sarra puis ap[re]s ce sa sepulture· 7. E loth se traist [et] h[er]berga en la cite de sodome qui
adonques estoit riche [et] noble [et] bone· mes or est ele par la uolente n[ost]re segnor destruite· Li
plusors de uos ont maint fois oie lochoison por quoi ele fu fondue mes por ce ne le uos lairai ie mie a dire·

ains le uos dirai si uos i uoles entendre anceis que ie auant trespasse·

102. Dou roi de sodome [et] de sa puissance ·xcix·

1. En celui tans segnors [et] dames dont ieuos conte tenoient li assiriein pou sen failloit tote la partie dasie·
[et] mout grant segnor estoient [et] redoutee p[ar] tot le munde· ninus qui rois [et] sires auoit este de toz
ceaus qui en tote la region habitoient estoit ia ales a sa fin si com funt encor ap[re]s lui li autre· La terre
[et] la cites de babilonie· [et] le regne de caldee ot apres lui la roine semiramis sa feme qui le gou[er]na
mout bien si come bone dame tant com ele fu en uie [et] par le bon conseill des haus baro[n]s [et] par lor
grans forces nen fu onq[ue]s la dame amenuisee donor· de terre ne de richesce· 2. Adonques estoit li rois
de sodome melchisedech mout en ses flors [et] en la beaute de sa ioue[n]te· 3. Riches dauoir [et] degrant
segnorie [et] si auoit ·v· rois desoz lui dont [b] chascuns auoit [et] tenoit asses gra[n]s possessions [et]
grant terre· 4. Ballas en ot li uns a non [et] li autres balleas· [et] li tiers· sinnabaris· [et] li quars simoborus·
[et] li quins le roi ballomore lapelerent· [et] nomerent cil de la contree· 5. Cist ·v· estoient asses puissant
[et] riche chascuns en sa segnorie· [et] si estoient ami [et] asses prochai[n] dont mout lor creissoit lor
force·

103. coment li assiriein sesmure[n]t por aler sor le roi de sodome·

1. Quant li assiriein sorent [et] entendirent que li rois de sodome auoit si grant segnorie [et] si grant richece
il furent mout dolant de ce quil treu ne lor rendoient· [et] mo[u]lt se merueillerent coment ce porreit estre
quil si prouchain uoisin lor seroient [et] treu nelor doneroient· si com faisoient li autre regne· [et] les autres
nassions estranges qui p[re]s deaus habitoient· ne mistrent mie lointaines paroles as conseils pre[n]dre
dassembler les os؛ ains le<s> fire[n]t isnelement [et] tost somondre por aler sor la cite [et] sor le roi de
sodome· 2. Quant lor grans gens furent aunees [et] uenues ensamble؛ ils sesmurent [et] errerent tant a pie
[et] a cheual quil aprocherent de la terre de ceaus sor cui il uoloient forfaire 3. Li rois de sodome en oi [et]
sot bien les noueles· dolans en fu ce poes bien creire il manda ses gens [et] toz ses amis [et] ses homes
por lui [et] por sa terre a defendre· 4. Quant les noueles lor ot contees que li plusors deaus bien sauoient·
il distrent que il iroient co[n]-[26ra]-tre eaus a bataille· [et] si se defendroient· 5. Li rois fu mout liez de la
parole· lors comanda que totes ses os fussent armees· [et] il si furent sans atargance· li assirein
cheuachere[n]t qui de lor gent firent ·iiii· batailles [et] chascune si fu a riche conestable comandees· 6.

Ordene furent [et] dune part [et] dautre· mes li assiriein ore[n]t tant de gent que de totes pars les
assaindrent· dunt ni ot plus les os assemblerent· si comensa la bataille aspre [et] crueus [et] dure asses i
ot feru [et] lance· [et] trait· [et] petit iot ioste de lance quar encor adunques nauoit escus este fais niportes
en bataille onques· por ce de ioster m[ou]lt petit sauoient li cheualier cerent li haut home· li rois de sodome
[et] ses gens sesmaierent por la tres grant habundance dou pueple quil ueoient· [et] li assiriein qui apris
estoient· [et] duit destors [et] de batailles uigorousement les enchauciererent [et] si pres les tindrent· [et] si
destrois· as gauelos [et] as ars quil les desconfirent·

104. coment cil de sodome lor re[n]dirent treu [et] cheuage· [et] come[n]t ap[re]s il se
reuelerent·

1. Segnor uencu furent li sodomite [et] as assirieins se rendirent ensi [et] par tel conuenance que chascun
an a toz iors mais lor rendroient treuage· li assiriein ensi les receuurent [et] si en pristrent seurtance
selonc la costume qui corroit adonques· [et] quant ce fu atorne [et] fait au roi rendirent sa terre [et] ses
hommes quil pris auoient si sen repai-[b]-rerent en lor regions [et] en lor contrees· 2. Ensi com uos aues oi
furent desconfi cil de sodome· [et] li ·v· roi q[ui] auec eaus se tenoient [et] lor gens tote [et] lor maisnee·
bien sachez que xii· ans tot plenierement sans faille paierent il le treu as assirieins ensi com la lois iestoit
asise· 3. Quant uint au tresime an quil furent auques esforcie de gens [et] de fortereces il se traistrent
ensamble por conseill prendre· [et] si distre[n]t que iames as assirieins treu ne donroient la o il peussent ni
paieroient car de tel seruage sil pooie[n]t en nule maniere sosteroient si co[m] il distrent [et] deuiserent
ensi le firent· onques en tout lan lor treu nenuoierent· 4. Quant li assiriein sorent [et] entendirent que par
orguell [et] par tel outrage li sodomite lor treu ne lor rendoient؛ il distre[n]t que ia ensi nele detenroient
sans greuance [et] sans paine· 5. Lors rasemblerent lor gens por uengier cest outrage· [et] si amenerent
auec eaus ·iiii· rois fors [et] puissans par cui la lignee des iaians estoit toute destruite· 6. Ne uuell
trespasser que de ces ·iiii· rois que si erent puissa[n]t les nons ne uos die· 7. Li uns ot a non amrabfelus·
[et] le segons anochus· [et] li tiers codorlaomorus· [et] li quars thaidallus· cist amenere[n]t mout grans
gens [et] hardis en bataille· 8. Par ces fu tote asie conquise [et] si tolirent as iaians lor terres [et] lor cors
[et] lor manantises· 9. Quant li assiriein orent les grans os [et] les [26va] pueples de diuerses manieres mis
ensamble grans fu mout la generations [et] li assemblee· ne soiornerent gaires quen la uoie ne se
mesissent [et] errerent tant par lor iornees [et] par terres desertes [et] par ualees [et] par montaigne quil
uindre[n]t pres dela cite de sodome [et] de gomorre· 10. La tendirent il lor tentes [et] firent lor loges [et] si
se herbergerent [et] atrauerent en une ualee ou il a ore un lac noir [et] orrible· si le claiment cil de la terre
la palus betumeuse la se logierent li assiriein mes cele palus ni estoit mie adonques ai[n]s iauoit pus ou cil
dou pais qui uoloient prendoient aigue por abeurer lor bestes quant eles erent ilueq[ue]s en pasture mes
puis quant les cites fundirent si com uos orres aua[n]t retraire· si uint par la uolente de deu en cele ualee
la aigue· [et] fu [et] est encore la palus betumose nomee· 11. Q[ua]nt si fais pueples fu la logies [et] atraues
li rois de sodome rasembla ses amis [et] ses homes· [et] bien saches q[ue] deuant ce que li assiriein
fussent entre en lor terres en sorent il les noueles si se furent porueu au meaus quil porent de socors [et]
daie· 12. Gens orent il mout sans doutance mes nen orent mie tant com li assiriein ne nerent mie si duit de
bataille[∅]

105. coment cil de sodome furent desconfi[/]

1. Que uos iroie plus parloignant lafaire ne la parole· [et] dune part [et] dautre mistrent lor gens en conrois
[et] ordenerent mout sagement li [b] haut prince les eschieles· 2. Quant deuise furent li quel
cheuaucheroient premier· neli quel apres les soccorroient les os sa semblerent le petit pas tot soef sans
noise [et] sans cri· 3. Durs fu mout li assemblers· car ni ot deport ni espargnance· as espeus trenchans·

[et] as fausars esmolus sentreferirent nulle armature quil eussent ne pooit tenir les rustres cos quil
sentredonoient· 4. Ensi com uos oes furent li conroi tuit lors uenu ensamble· dont comensa li grans hus
·[et] le cris· cop a cop sentrenauraient· [et] traioent les fers [et] les aciers par mi les cors quar poi auoient
de defendance· [et] mout en auoit mors [et] des uns [et] des autres celui ior en cele bataille· mes ens en la
fin furent desconfi li sodomite· car la force des assirieins esteit asses plus grande· por ce les desconfire[n]t
[et] pristrent as mains tans com il en uoudrent·

106. queli rois de sodome eschapa au meaus q[ui]l pot[/]

1. Ensi orent li assiriein la uictorie [et] le nuit se repouserent [et] plorerent les mors· [et] enseuelirent selonc
lor costume· 2. Li sodomite qui eschape furent de la prison· [et] dou mortoire se guarantirent au meaus quil
porent ce poes uos bien croire· 3. Li rois de sodome eschapa cil traist a sa cite a guarantise· [et] ou lui cil
q[ui] le suirent de sa maisnee[∅]

107. coment abrahans ala apres les assirieins[/]

1. Au matin tot droit ala iornee trosserent li assiriein lor arnois· [et] lor tentes· [et] acuilli-[27ra]-rent les
grans proies quil auoient conquises· puis se mistrent a la uoie auec toz les prisoniers q[ui]l en menoient
en seruage· entre les autres prisoniers en menoit on loth le neueu abraham qui auoit aidie a son pooir en
la bataille ceaus de la cite de sodome· 2. Segnors loth esteit mout prodom· [et] plains de g[ran]t proece· 3.

Quant abrahans lesot· [et] ce fu ala matinee mout en fu dola[n]s en son corage· les sodomites plainst
mout quar cerent les gens plus pres de lui prochaines· [et] mout estoit li rois ses amis· [et] li haut baro[n]
de la contree· deuant totes les autres dolors· li estoit la prisons [et] la misere de loth son neueu au cuer
plus greuouse· 4. Abrahans se porpe[n]sa de grant proece· [et] de tresgra[n]t uassalage· [et] dist en lui
meismes q[ui]l les assirieins siuroit a laie de deu en cui il auoit tote sa fiance· [et] a tot ce quil auroit de
gent ensa maisnee· [et] si socorroit loth a son pooir· [et] ceaus de sodome [et] si dist que mout iuoloit il
plus morir quil ne desliurast si a deu uenoit a plaisir· de chaitiueson [et] de seruage· 5. Lors assembla sa
gent si en ot ·ccc· [et] ·xviii· quant tuit furent ensamble· [et] auec ceaus li uindrent troi sien ami· elchol· [et]
ne· [et] mambre· cist erent mout uaillant de cors [et] prodome·

108. coment abrahans les atainst [et] troua·

1. Auec tant dege[n]t com ie uos conte [et] deuise [et] si arme com il porent se mist abrahans ala uoie· si
porsi-[b]-urent ·v· iors tot plenierement· les assirieins qui onques guarde ne sen donerent· 2. A la quinte
nuit tot droiturerement se logierent li assiriein sous la montaigne de libano· entor la fontaine dan· qui
naissence est [et] comencemens dou flum iordain· si com ieuos ai reconte ariere· 3. Quant li os fu tote la
atrauee· il descharcherent lor bestes [et] destroserent· puis sasistrent au mangier a grant ioie [et] a grant
feste· ni onques guait niot cele nuit fait· car il cuidoient lor enemis auoir mout esloignez· [et] estre en terre
segure· 4. Asses burent li assiriein [et] mangierent· puis se coucherent tot asegur quar mout estoient

lasse· ne auoient poor nule ne douta[n]ce· 5. Abrahans qui pres deaus esteit ala uespree logies [et]
enbuschiez lor corru sore·

109. come[n]t abraha[n]s les enuai[/]

1. Segnor la ot grant occision faite [et] cruouse quar cil qui ere[n]t en lor lis endormi quant il sesueilloient
ne pooient auoir lor armes [et] lors erent detrenchie [et] liure a martire· 2. Li autre qui encor ne dormoient
mie erent encor si iure que nese pooient combatre ne defendre· 3. Ensi erent tuit sorpris si quil ne pooient
guarantir lor uies·

110. coment abraha[n]s rescost loth[/]

1. Segnors [et] dames bie[n] saches quen mout petit dore iot grans noises· [et] grans cris· 2. Cil qui les
noises oire[n]t [et] naure nestoient quant il ente[n]doient les dolourous plains que li naure faisoient si sen
fuoient nu [27va] [et] deschaus ne lor chaloit en quelcunques partie· 3. Ensi furent desconfi li assiriein [et]
liure a dolor [et] a paine par abraham [et] par sa maisnee· cil qui de tote la grant ost porent eschaper ne
retornerent onques ariere por nulle choz quil eussent gurpie· 4. Au matinet qua[n]t li solaus luisi· [et] raia
clers par tote la contree· abrahans qui ot conquise la tresgrant richece des assirieins tentes [et] cheuaus·
or· [et] argent· [et] mai[n]te riche uaisselamente· [et] chameaus [et] oriphans [et] autres plusors bestes
dont on ne saureit mie dire le nu[m]bre· quist tant sus [et] ius en loges [et] es autres lues quil troua loth·
sain [et] haite dont il ot mout gra[n]t ioie· 5. Tost fu loth desprisones [et] auec lui maint autre qui liet
estoient lors acuilli abrahans son grant gaai[n]g [et] sa grant proie si semist ou repaire· mes bien sachez
quil ot ansois les assirieins qui eschaperent mout enchaucies· [et] suis· par sa grant uigor [et] par sa grant
force· [et] cil qui li eschaperent repairerent en lor contrees sans honor [et] sans loenge quar tuit orent
perdu [et] lor amis [et] lor auoirs· 6. Cestoit quanq[ui]l porte [et] mene auoient· 7. Abrahans sen repaira tot
en pais ariere en sa contree ou lui ses trois amis [et] lor maisnees totes [et] si desliura les homes le roi de
sodome qui sen repairerent ensamble ou lui iusq[ue]s enlor terres[∅]

111. Coment mechisedech uint encontre abraha[m]·

1. Segnor abrahans rendi graces [et] lo-[b]-enges a n[ost]re segnor de cele uictorie· si com raisons fu [et]
droiture· quar bien disoit a ses homes que par laie de deu auoit il si grans os [et] si fortes gens uencues·
[et] bien lor mostroit quen tant de gent com il auoit nauoit mie eue sa fiance encontre ta[n]t de gent come
il auoit la eu ensemble mes en la uertu de deu qui les orguells· [et] les grans forces abat a son uoloir [et]
chastie [et] dunte· 2. Qua[n]t li rois melchisedech sot ceste auenture mout fu liez en son corage ce poes
uos bien croire· tan tost uint encontre abraham· [et] si lencontra en ual roial qui est entre ih[e]r[usa]l[e]m
[et] la cite de sodome· li rois fist a abraham mout grant ioie si com il fu raisons [et] droiture [et] abrahans
fist au roi mout beau semblant car mout lamoit [et] tenoit cher en so[n] corage·

112. que li rois de sodome uint encontre abraham·

1. Segnor cil rois esteit adonques sires de ih[e]r[usa]l[e]m qui adonc nestoit mie grantme[n] forte ne de
gens puplee· 2. Cil rois esteit mout prodom [et] sages· 3. La cites estoit adonques salem apelee· [et]
gebuseus li fiz chanam lauoit primes fundee si com ie uos ai dit ariere· 4. Li rois esteit ausi come rois [et]
prestres· [et] en auoit la puissance· [et] la segnorie· 5. Cil rois melchisedech ot apareille a abraha[m] [et]
sa maisnee uiandes· [et] mout dautres richeces· [et] mout le loa de lonor que deus li auoit donee· 6.

Abrahans dona a celui roi tout le disme en lonor de deu de la conq[ue]ste [28ra] quil auoit faite· [et] bien
ueull q[ue] uos sachez que ce fu la premiere disme donee puis le doloiue· 7. Q[ua]nt parle orent ensamble
ensi com uos oes· li rois de sodome uint encontre abraham cui il fist mout grant ioie· [et] li pria quil li
rendist sil uoloit et lui plaisoit ses homes quil auoit rescous de la prison [et] dou seruage as assirieins· par
sa grant proece· 8. Abrahans respondi au roi que ses homes ne li rendroit il mie tant seuleme[n]t mes
auec tote la proie quil sor les assirieins auoit conquise nenen uoloit retenir nule creature· or ne argent ne
uaisselamente ne nule autre richece· fors la uiande a oes de sa gent quil auoit mout penee [et] aucune
partie ausi del auoir a oes ses trois amis car ce li sembloit droiture quar mout lauoient bien fait [et]
esforceement auec lui en la bataille· ne autre profit ne uoloit il auoir de tote la conqueste· 9. Li rois mout li
proia quil tout le preseist [et] retenist [et] donast a ses homes car mout tresgrant gre li saueroit sil tant
lolement les siens homes en rauoit en deliure· 10. Abrahans li dist quil ia nen retendroit a son oes nule
choze ensi en remest la parole· car au uoloir abraham fu departie [et] deuisee tote la querele· 11. Quant tot
ce fu fait· li rois prist congie a abraham si sen repaira a tote sa gent a sa cite a riere· 12. Quant il iuint ce
poes uos bien sauoir que grant ioie iot menee· [et] de loth refist gra[n]t [b] feste sa maisnee

113. come[n]t ismael li fiz abraham fu engendrez [et] nes·

1. Segnors qui oes [et] entendes ceste estorie encor adonqes nauoit abrahans null hoir de sa char si
nestoit moult dolans ni ne sauoit que faire· [et] meismement uers sarram sa feme en auoit il haine· car il
cuidoit que ce fust parli mes elle ni auoit coupes[/] 2. Abrahans prioit mout souent n[ost]re segnor quil hoir
li donast masle· quifust ententis [et] conuenable· a lui seruir [et] a ses comandamens faire· 3. Sarre esteit
ausi dautre part mout dolente de ce quele de son segnor ne pooit auoir ne fill ne fill ne fille por quoi
acreust lor lignee [et] moutepliast· 4. Adonques auoit sarra une mout bele meschine qui nestoit mie de sa
lignee ains estoit egyptiane cele seruoit sarram [et] faisoit quanquele li comandoit si come sancele· 5. Cele
damoisele dont uos oes esteit agar apelee par no[m]· 6. Sarre uint a abraham par la uolente de deu· [et]
sili dist que sil li plaisoit quil eust compaignie a agar por sauoir sil ia plairoit a deu quil en eust enfans de
celi por lor lignee acreistre· 7. Abrahans dist quil le feroit sil ne cuidoit uers deu ne uers li meffaire· 8. Sarra
lidist quele le uoloit mout bonement ne deus ne se corrosseroit mie· 9. Abrahans li otroia· puis ot tant
compaignie a agar lancele sarram sa feme· quele fu grosse dun fill quele porta son droiturier termine· 10.

Quant [28va] fu nes ismael li mist non li peres 11. Or saches bien certainement q[ue] quant ismael fu nes
abra<ha>ns en ot mout grant ioie qui adonq[ue]s droiturerement en celui termine auoit ·lxxx· ans [et] ·vii·
de son eage 12. Noiris fu ismael en la maison abraham son pere iusques a un termine que uos mores

auant conter [et] dire· 13. Agar qui uit quabrahans amoit son fill de grant maniere· [et] ?li? meisme portoit
honor por la norreture si sen orgoilli uers sa dame por ce quele cuidoit que sa dame deust demorer
brehaigne [et] deli deust estre la roiaus lignee· 14. Sarra en estoit mout dolente que nesauoit quele peust
faire· ne dire· fors que tant soulement quadeu prioit merci qui souent par sa misericorde les dolans cuers
resclaire·

114. de ceaus de sodome [et] de lor uils pechez[/]

1. En celui tans que uos moes retraire estoient cil de sodome [et] de gomorre si enorgoilli [et] si enrichi de
grans auoirs [et] des grans deuises quil nauoient cure de deu ne de fere nule loiaute ne nule droiture ains
uiuoient en uils pechez [et] si se maintenoient contre nature contre nature pecherent il [et] trop desloiau
furent il· quant por lor uils pechez furent il tuit uif fort [et] sain [et] haite· [et] il [et] lor cites [et] lor maisons
[et] lor grans sales perrines [et] lor femes [et] lor maisnees [et] quanque il auoient a fundre en abisme·

115. encore de ce meismes·

[b]
1. Segnors [et] saues uos quels fu li pechez par quoi les cites furent fondues en abisme? 2. Certes
angoisse ai dou penser [et] grant honte dou dire·
3.

Quar cest pechez contre nature·
E cest pechez contre droiture
Cest li pechez que deu fait honte
Cest li pechez que lame afronte·
Cest li pechez que deus tant heit
Que le some dire nen seit·
Prestres ni clers tant sache lire
E bien uos cuit uerite dire
Q[ue] tot la ou len enparole
Auec le fait soiseaus i uole
De seur en lair se il ne chiet
Cest merueille· quar ento<s>chiet
Ensent si lair quamout gra[n]t paine
Puet puis uiure cune semaine
E herbe en seche sans dotance
Cest li pechez que des auance
Lame de son droit heritage
Silen bat ou mortel damage

116. ou li sodomite seront mis por lor uils pechez·

[29ra]
1. Segnors cil pechies dont ie uos ai parle qui est si ors [et] uilains quil deuant deu [et] deuant tote autre
creature raisnable put [et] flaire· fu primes troues en la cite de sodome [et] fais· [et] dece auient encore
que cil qui puis en pecherent [et] encore en pechent sil nus en est [et] cil qui en pecheront i[us]ques la fin
dou munde furent [et] sunt [et] seront tostans en nostre la[n]guage apele sodomite· de sodome murent [et]
uindrent primes [et] auec sodome auront lor desertes· [et] lor merites· 2. Sodome en fu fondue en abisme·
[et] tuit cil qui en li habitoient· [et] il auec en seront tuit mis en cele compaignie

117. que abrahans esteit mout les deson fill ismael·

1. De ces ne quier ore plus parler ne dire· ains me metrai a abraham dont douce [et] bonne est la parole et
la matere 2. Abraans si com ieuos ai dit ariere fu mout liez de son fiz ismael quil ot dagar legyptiene
ancele sarram sa feme· [et] mout esteit dolans dautre partie quil nul ne pooit auoir de sa feme droiturere si
en esteit soue[n]t en tristor [et] en pesance [et] ia auoit ismael ·xii· ans daage[∅]

118. Coment abrahans herberga n[ost]re segnor [et] silidist quil auroit un fill de sa
feme·

1. Adonques auint un ior quabrahans se seoit al huis de son tabernacle cest ala porte de son herbergage·
il esgarda deuant lui si uit uenir trois angeles tote la uoie si beaus [et] si gens de cors [b] [et] de uisages
come deus meismes les auoit fais [et] com il estoit droiture· 2. Abrahans cuida que ce fusse[n]t pelerins
qui uenissent destrange contree [et] de lointaine· 3. Encontre eaus si leua si lor fist mout beau semblant si

Denfer dont ia nert rachatee
Quele ni soit morte ou matee
Atoz iors p[ar]menablement
De cel peche gart deus sa gent
Cest ceaus qui en lui ont fiance
E si les tort a remenbrance
E les puist si de mal retraire
Quil puissent penitance faire
De toz les autres quil ont fais
Que deus nos truist es gries mesfais·
Dont lame crie e plaint [et] plore
Quant ele en la dolor demore
Ou na rachat ne raenson
Ne nule autre deliureson·

com cil qui mout bie[n] le sauoit faire· [et] si lor pria mout q[ui]l le nuit demorassent [et] auec lui
herbergassent· 4. Li angele li otriarent la demorance· [et] sous la chaisne auec abraham por la beaute de
lui sasistrent· 5. Abrahans comanda quelen apareillast la uiande tele com li plot a oes de ses hostes· [et]
mout fu bien faite sa comandise· quant tot ce fu fait abrahans assist au mangier mout lieement ses ostes
[et] auec eaus sasist por eaus porter mellor compaignie· 6. Ensi com il ma[n]goient il demanderent a
abraha[m] ou sarre estoit sa feme· il lor dist q[ue]le estoit en la maison auec sa maisnee· [et] totes cestes
paroles escoutoit [et] entendoit sarre qui estoit ariere un sol petit traite· 7. Li angele ren-[29va]-dirent
graces a abraham dou bon se[m]blant [et] de la bone chere quil lor auoit faite· [et] mout sen loerent· [et]
lors ne se uoudrent plus celer q[ui]l ne deissent qui il estoient· 8. Adonc distrent a abraham quil estoient
angele [et] que li uns estoit uenus anuncier alui quil auroit un fill de sa feme sarra· [et] li dui autre estoient
uenu por la cite de sodome destruire [et] tote la contree· 9. Sarra qui estoit rescouse encontre luis de la
maison por escouter lor paroles comensa a rire quant ele oi dire langele quele seroit encore m[er]e [et] si
dist en li meisme· Coment porroit ce estre? 10. Quant abrahams me sires a cent ans [et] ie ·lxxx daage? 11.

Que porroit on dire si ie estoie grosse qui sui tote enueillie· 12. Atant fu la nuis aprochee mout clere [et]
mout bele [et] li cels estelez mout clerema[n]t [et] mout rendoient de clarte les estoiles·

119. queli angeles dist abraham q[ue] ses fiz seroit nomes ysaac·

1. Li angeles dist a abraham· Segnor li angeles cestoit deus meismes[/] 2. abraham esgarde uers le ciel
amont [et] si conte si tu pues les estoiles· 3. abrahans dist a langele· 4. Sire ie ne porroie car nus hom
humains qui uiue ne lor porroit conter ne sauoir ne dire le numbre· 5. Abraham saches sans doutance que
nient plus que tu peus conter les estoiles؛ niert nus hom uiua[n]s en cest munde nes de feme qui ia puisse
conter ne sache la lignee q[ue] dont tu seras pere descendra dou [b] fill dont tu seras peres a ases brief
termine· 6. Lors aora abrahans deu [et] si sumelia deuant lui· [et] si li re[n]di graces de ceste promesse quil
li auoit promise 7. Adonques fu sarra auant apelee· 8. Tantost com li li angele le uit si li demanda quele
auoit orendroit a rire? 9. Sarra fu tote esbaie quant ele oi deu parler si ne sot que respondre· 10. Adonc dist
li angeles a abraham que a son fill quil auroit meist non isaac·

120. come[n]t abrahans parla an[ost]re segn[or]· por ceaus de sodome

1. Atant laisserent de cest chose la parole· car abrahans crei bien fermement que ueraie seroit la
promesse que deus proprement li auoit promisse· 2. Apres tot ce abrahans fu mout dolens de la cite de
sodome qui estoit auques sa uoisine dont deus liauoit dit quele seroit destruite· si dist al angele· 3. Sire si
ta uolentes estoit tu ne destruroies mie la cite de sodome tot ensamble les bons [et] les mauuais· cest les
pecheors [et] les iustes car ce ne seroit mie droiture selonc ta grant misericorde· li angeles dist a abraham
que sil bon estoient il neles destruroit mie· mes saches abraham quil nes nus bon sodomites· 4. Abrahans
dist· sire [et] sil en iauoit ·lx· iustes porroit por ta doucor estre laissee lor confusions· [et] lor paine? 5. Deus
dist a abraham ia si ·lx· prodomes iauoit ne seroit lor cites destruite· 6. Abrahans dist e? dous sires· [et] sil
eniauoit ·l· que [30ra] porroit ce estre? 7. Deus dist a abraham· ia se ·l· ni auoit sans conciure· li autre

nauroient perte ne domage· 8. Abrahams dist a deu sire ie te pri por ta grant miserecorde que si ie qui sui
tes sers te parole quil ne te grieue mie· [et] si me di sil eniauoit ·xl· qui fussent iuste si ta grans ire porroit
estre rapaee 9. Deus dist a abraham· abraham saches bien que si ·xl· iuste en pooie[n]t estre troue en tote
lor contree iane seroient li autre maumis en nule maniere· 10. Abrahans respondi lors en ot ire· 11. Sire [et]
sil en iauoit ·xxx? 12. Deus respondi [et] si li dist· par les ·xxx· seroient tuit li autre mene a sauuete· [et] a
deliurance· 13. Abrahans dist sire encore parlerai atoi qui sui tes sers· [et] sil eniauoit ·xx· qui tes
comandamens feissent ne deuroient il estre relaisse de p[er]dition [et] de domage? 14. Deus respondi a
abraham· ia si ·xx· tels eniauoit ne uoudroie des autres la perdition ne la confundance· 15. Apaines sot
abrahans auant que dire· mes totes uoies sen hardi il tant quil dist encore· 16. Sire ie qui sui tes sers parle
uolentiers a toi· [et] si te pri par ta grant pite que tu uers moi ne taires mie· 17. Si eniauoit ·x· prodomes qui
foi [et] loiaute amassent [et] droiture· n[ost]re sires respondi· por ceaus seroit relaissee as autres trestoz
lor dolors [et] lor grandes paines· 18. Abraha[n]s ne sot auant que dire ains laissa de ce ester la parole[∅]

121. essamples debie[n] fere
1.

He? segnors ci poes entendre
retenir sauoir [et] aprendre
q[ue] deus les prodomes mout aime
mout est chaitis qui deu ne claime
Segnor puissant sur tote rien·
Sauoir entendre poons bien
Quen la soe grande puissance
Est nos paine [et] nos deliurance
Mout est grande sa segnorie
Ja sodome ne fust perie·
Sen ·xxx· mile de lor gent
Enfussent ·x· bon soulement
Esgardez donc quest de prodome
Nus nen porroit dire la some
Prodom fai mout a honorer
Li mauuais doit le bon amer
E cremir saues uos por quoi
Porce que cil qui uit sans loi
Cest en peche mortel felon
Auroit tost grant confusion
Si deus nentendoit les prieres
Des prodomes que mout a cheres

122. ·Come[n]t li angele se departire[n]t dabraha[m] [et] si alere[n]t a sodome·

1. Toute la nuit enterine furent li troi angele auec abraha[m] soz larbre a lentree de la maison· [et] la se
reposerent iusqua la matinee· [et] lors sapareillerent si se mistrent en la uoie [et] abrahans les co[n]uoia
une piece qui mout lor proia de loth son neueu [et] de sa maisnee· [et] lors sen repaira arieres· 2. Li angele
sen alerent la droite uoie uers sodome· [et] quant il il auques pre de la cite aprocherent· si come a lentree
loth les perciut si lor ui[n]t a lencontre· [et] lor proia mout q[ui]l auec lui herbergassent [et] il li outroierent·

Proudom lire de deu rapaie
Par ses proieres fait la paie
Dou pecheor [et] de ses fais·
Dont enuers deu est est trop mesfais
Prodom ne fors conseille mie
Celui qui uers deu se gramie
Ains le met tost fors del errance
Sile retorne a amendance
Por un prodome est uns pais
Desliures de ses anemis
Qui de prodome fait memorie
Tostans en est bone lestorie
Soit auie soit ala mort
Toz iors iprent on bon confort
En prodome mout de bien a
En cest siecle [et] en lautre aura
Prodom toz iors ioie [et] honor
[30va]
Por deu segnor le creator·
Prodom fait enuis felonie
Outrage tort ni uilanie
E por ce sunt plaisant a deu
E lor paroles [et] lor ueu
E por ce les oste il soument
E de paines [et] de torment
De ma parole est ce la some
Deus gart [et] mai[n]tegne prodome
E nos ausi consaut toz dis
E nos otroit son paradis

3. Loth en fu mout lies· lors les enmena en sa maison dedens de la uile· 4. Quant cil de la cite qui felon [et]
mauuais estoient uirent les angeles si gens [et] si tres beaus de forme [et] de figure mout les couoitierent·
[et] mout esgarderent ou il a ostel uendroient ne mie por eau honorer ne por bien faire mes por lor ordes
uolentes [et] por lor uils pechez a emplir do[n]t [b] puis lor uint la grans malauenture·

123. Come[n]t sil de sodome assaillirent la maison loth p[or]les angeles·

1. Li angele furent chies loth qui mout en fist grant feste [et] grant ioie· quar il cuidoit que ce fussent pelerin
estrange· 2. Segnor il ne cuidoit mie que ce fussent pelerine angele· ne message dame deu· 3. Cil de la
uile sasemblarent [et] si uindrent ala maison loth· [et] si li distrent quil lor rendist tost [et] desliurast les
iouenceaus estranges qui en son ostel estoie[n]t[/] 4. Loth qui bien conoissoit lor malauentures les
comensa a chastoier [et] a dire quil laissassent ester lor folie [et] fussent prodome [et] chaste que maus
ne lor en uenist [et] paine· il ni uoudrent onques entendre a sa parole· ains li distrent que se il ne lor
rendoit que a lui meisme feroient tantost grant onte· 5. Loth qui fu mout dolans de ses ostes de ceste
choze dist as sodomites 6. Beaus segnors ie ai ·ii· mout beles filles uirgenes encore· ie les uos deliurerai a
uos uolentes fere· si laisses ester les iouenceaus que ie ai hebergies estranges· 7. Tot ce ne uaut nule
choze· car des damoiseles nauoient il cure ai[n]s sapareillerent por entrer en la maison a force·

124. de ce meismes·

1. Quant li angele uirent le grant engressement de ceaus de la cite tot comunement [et] la grant folie il
distrent a loth quil estoient a deu [31ra] message· [et] quil estoient uenu por la cite fundre [et] destruire·
[et] si li distrent quil neust doutance nulle mes uoidast tost la uile il [et] sa feme· [et] ses ·ii· filles auec totes
lor choses [et] lor bestes· ni ia nus deaus por choze quil oist ne se regardast ariere· quar ia si tost ne
seroient fors que la cites comenceroit a fundre[/] 2. Quant loth oi ensi parler les angeles il crei mout bien
lor paroles tantost issi de la uile il [et] sa feme [et] ses ·ii· filles· [et] bien sachez que les ·ii· damoiseles
auoient dui iouencel de la uile pleuies por prendre a femes ceaus araisna loth quil auec lui sen uenissent
mes il nen uoudre[n]t noiant faire· ains demorere[n]t en la confusion auec les autres· 3. Lors quant loth se
fu partis des angeles si com ie uos ie uos di por aler sa uoie uns grans fous de gens de la cite sallirent en
la maison por les angeles prendre· mes si tost com il la dedens entrerent auoglerent il tuit ensamble· ne
ne sot li uns conseillier lautre quil peussent fere· ne coment il peussent repairier ariere·

125. Coment li angele maudirent les cites·

1. Li angele issirent de la uile ni onques ap[re]s eaus ne sen issi nulle creature ta[n]t tost com il furent fors
il maudirent tote la cite [et] tote<s> lors contrees si com ele estoit de mauuaises ge[n]s puplee cest de
sodomites[∅]

126. coment les cites fondiret ap[re]s la maleisson des angeles·

1. Segnor [et] dames ausi tost com la contree fu [b] maudite comensa la endroit a plouoir deuers le ciel fus
ardans [et] sofres toz mesliez ensamble· 2. Lors comensa la tresgrans dolors desmesuree· 3. Li fus se prist
as riches tors [et] as hautes sales· ni remest murs ne masiere tant fust dure a espre[n]dre· 4. Li cris des
gens [et] des bestes fu mout doloirous [et] mout espoentables· 5. Ensi premiereme[n]t comensa la dolors
en sodome [et] gomorre· [et] en adana· [et] en seboin· [et] en segor· ce sunt les ·v· cites que fundirent· 6. E
tote la terre que a eles esteit acline ou les pechiez [et] les desloiautes estoient maintenues· 7. Quant la
dolors fu ensi comencee com uos moes conter [et] dire n[ost]re sire ne uoust que iamais la endroit ou len
auoit comenciee si desloiau maleuenture a faire habitast ne demorast nule creature humaine· 8. Lors
fundire[n]t les cites [et] totes les creatures qui dedans estoient en la parfundece dou oscur abisme· 9.

Segnors de trestote la richece que ia dis fu la esgardee ni ueue ni apert nulle creature· ains ia un lac cest
une aigue obscure [et] noire si le claiment li plusor encore le flum au diable· o la morte mer· ce seuent cil
qui lont ueue· [et] ont este en la contree· [et] la mers morte doit ele par raison estre apelee [et] nomee·
quar ele est si sause [et] si tresamere que beste ni oiseau nen boiuent ne nen goste[n]t ni poisson qui par
droite nature en aigue doiuent uiure ni durent· ne ni uiuent ne nulle autre cre-[31va]-ature· [et] bien sachez
que cele aigue cest la morte mers· [et] dure de longece ·xxvi· liues· des liues dela terre· [et] ·vii· de
largece· [et] li fluns iordains fiert ens a la destre partie si con iua de ih[e]r[usa]l[e]m ne ni entre plus nule
aigue sele ni descent des nues ne ne[n] ist gote ne en mer ne en terre en autre riuere· 10. E dapres celui
lac· cest cele mer morte· a une montaigne dure [et] salee· [et] samblant a pierre clere ausi con si ce soit
glace ou on prent siel en la contree· [et] en ceste partie en aporte lon les cleres pierres que on apele
salgeme que les uielles femes tochent [et] metent a lor oills por guarison dela desfaite· [et] de cele
montaigne que ie uos di descendent les aigues des pluies en la mer morte· [et] la a si g[ra]nt abisme de
parfundece con dist [et] conte par uerite que par de sous terre ia la mers de gresse son cors [et] son
repaire[∅]

127. come[n]t la feme loth fu muee en pierre por ce quele trespassa le coma[n]t del
angele[/]

1. Ensi com uos oes furent ces gens co[n]fundues· [et] lor habitations destruites par lor pechez dont il
corrocerent damedeu· [et] ci deurions nos bien essample prendre tel que nos des uilains pechez nos
gardessons car bien sachez quencore est cil sire sires qui des pechez prist si grande uengance
adonques· [et] encor le[n] prent il ausi grant· [et] ausi trescruouse sil nest amande par penita[n]ce· 2. Ci
porroit on asses dire raison [et] droiture de ceste choze· mes iai [b] asses autre choze a faire cest a
porsuir lestoire de loth qui issus fu de la cite de sodome quant ele come[n]sa a ardoir [et] a fundre· [et] ou
lui sa feme· [et] ses ·ii· beles filles entindre[n]t mout bien lor comandise mes ce ne fist mie sa feme· quar
bien saches que quant ele oi les esfrois des cites qui fundoient mout fu en grant ferfec que ce pooit estre
ele seretorna la chaitiue por ueir la merueille que li estoit deffendue· 3. Tantost com ele fu deuers les cites
qui fundoient retornee؛ ele enroidi tote si deuint une pierre sause ausi com se ce fust une ymage con eust
por grant diligence se[m]blant ali taillee [et] contrefaite· 4. La demora la dolente en estant tote droite en

cele forme de pierre· [et] iest encore ce dient cil [et] content qui alor propres oils lont ueue· 5. Onq[ue]s por
ce loth ne se retorna ne ne reguarda ariere· ains sen ala il· [et] [32ra] ses ·ii· filles· [et] tant fuirent quil
uindrent en une cite asses poure [et] petite dune plaine terre qui sochor estoit apelee· [et] la aresta loth
[et] ses ·ii· filles· [et] dusques pres de celui lue ou il aresterent auoit coru la grans pestilence· [et] por loth
fu ele esparniee·

128. des ·ii· filles loth come[n]t eles esploitere[n]t uers lor pere·

1. Sachez beau segnor que loth estoit adonques· auques dage· [et] ses filles estoient asses iuenes· 2. Or
furent mout a malaise· [et] en tel doute [et] ensi grande cremance que cele cites ou il estoient ne fundist
encore؛ quil le g[uer]pirent [et] si sen alerent asses pres diluec en une montaigne· 3. La demora loth [et]
habita entre lui [et] ses filles· [et] bien sachez que asses i sofri paines [et] mesaises de famine [et] sa[n]s
compaignie de nulle creature· les damoiseles qui seules estoient auec lor pere cuidoient que tote li
humaine lignee fust destruite [et] perie· ausi com ele auoit este par le dolouie· 4. E por ce si cuiderent que
bien lor leust tote lor uolente faire [et] tant parlerent entreles ·ii· ensa[m]ble queles distrent queles se
coucheroient auec lor pere lune ap[re]s lautre por restorer lor lignee nesai seles eniurerent lor pere ou se
ce fu par sa consentance· 5. Tant esploiterent les damoiseles queles fure[n]t engroissees· [et] si porterent
·ii· fiz· do[n]t il issi mout grans pueples· [et] gra[n]s lignee· li fiz lainsnee ot ano[m] moab· [et] li fiz ala
mainsnee amon· 6. [b] Ensi lor mirent nons lor meres cist dui furent puis de grant puissance· [et] tindrent
de sire une grant partie en lor segnorie· 7. Ensi com uos oes esploita loth· [et] si fu deliures des cites qui
fundirent dont uos aues oi la certe uerite ariere· et la demora loth [et] aresta tant com il fu puis en uie· [et]
a sa mort ot il la sa sepouture que li plusor uoient [et] ont ueue·

129. come[n]t abrahans en ala au roi abimelech[/]

1. Quant li angele se furent departi dabraham por aler uers sodome· abrahams fu mout liez de la
promesse que deus li auoit faite· [et] lors mut de le ual de mambre si sen ala en geraris do[n]t abimelech
estoit rois [et] sire· [et] ce fist il por la grant largece [et] por la grant pasture· 2. Quant abrahans uint en la
terre· sarra fu grosse puis en asses brief termine car deus li en auoit promisse faite que ne pooit estre
trespassee· 3. Li rois abimelech qua[n]t il uit abraham [et] sarram sa feme il li demanda qui estoit cele
dame[/] 4. Abrahans li dist [et] respondi tout ausi com il fist en egypte que cestoit sa propre suer germaine·
5. Quant abimelech loi mout en fu liez q[ua]r mout en ama sarram por la g[ra]nt beaute quil li ot ueue·

130. come[n]t deus garda sarram dou roi abimelech[/]

1. Segnors [et] dames or poez sauoir [et] entendre que sarra quant ele fu iuene fu mout tres bele quant ele
estoit si couoitiee [et] amee· [et] si auoit ia pres de nonante ans en sun eage· 2. Abimelech ce [32va] li
sambla ni uit ni laidure ni ueillece· [et] si ne fist il de ce ne soies en doutance· 3. Por sa grande beaute
leust uolentiers prise a feme si deus ne li eust enpeitee sesperance mes ta[n]tost com il en ot la uolente

ententiue· [et] grande· deus qui abraham amoit lenbati en greuouse maladie· 4. Lors que abimelech ot
enquis de ceste choze la certeinete il dist a abraham que ce neli deust il mie auoir fait entandre· abrahans
li dist que ce auoit il fait por la cremance de lui· [et] de ceaus de son regne·

131. come[n]t ysaac fu nes adonq[ue]s[/]

1. Segnors de ce ne faisoit mie abraha[n]s a blasmer quil disoit tels paroles quar il sauoit bien que deus le
garderoit tostans sans mesfaire· [et] si i estoit lamors a deu quil auoit abraham demostree· 2. Adonc proia
abimelech abraham quil proiast a deu que santes li fust rendue [et] si fu ele tantost com abraham en ot a
deu faite sa proiere· 3. Lors fu abrahans mout bien dabimelech qui li dona maint beau don· [et] laissa mout
en grant partie de sa t[er]re[/] 4. Ne demora mie apres ce grant te[n]s quabrahans neust son fill de sarra sa
feme sicom deus lien auoit faite la promesse· ysaac li mist ano[m] li peres· 5. Adonques quant ysaac· fu
nes auoit abrahans ·c· ans daage· [et] sarra nonante· auques estoient andui ia daage quant lor uint [et]
comensa a creistre lor lignee· 6. Apres ce que ysaac fu nes uesqui abrahans ·lx· [et] xii· ans ce [b] dist
lescriture· 7. As ·viii· iors tot droit apres ce que ysaac fu nes fu il circumcis ensi com deus lauoit comande
au pere· [et] abrahans fu ausi circumcis adonques· [et] ysmael ausi qui adonc auoit ·xiii· ans tot
droiturement daage· [et] puis fist abrahans tote sa maisnee circumcidre· des celui ior uint de la
circumcision as ·viii· iors por ysaac la costume as iuis qui encor lor loi tienent· [et] li arabois ce sunt cil
darabie se funt au tresime an circumcidre· por ismael qui fu deaus come[n]cemens [et] sire· qui fu
circumcis en son eage de ·xiii· ans· si com uos aues oi ariere[∅]

132. coment abrahans en fist aler son fiz ismael en sus delui por leconsel de sa
feme[/]

1. Segnor quant ysaac fu circumcis selon le comandament n[ost]re segnor mout en fu liez abraham ses
pere· [et] sarra qui mout lamoit sa mere· ysaac fu norris par gra[n]t diligence [et] par grant segnorie· [et]
tant cruit [et] esforsa si com deus le mouteplioit en tote bone maniere quil aloit ioier [et] esbanoier auec
ismael son frere· 2. Ismael estoit plus grans [et] plus fors quar il auoit plus daage· si faisoit a ysaac ala fiee
aucune felonie dont mo[u]t greuoit a sarram sa mere· [et] bien sachez que deuant ce quele cuidast auoir
hoir par nulle esperance amoit ele mout ismael [et] le fasoit norrir par si grant segnorie com celui quele
cuidoit qui deust auoir apres eaus lonor [et] la terre· [et] le [33ra] roiaume· mes puis quele uit ysaac son fill
enforcier· [et] creistre· si dist a abraham quil fesist aler ismael· [et] agar sa mere en autre co[n]tree quar
elle ne uoloit mie que li fiz de sancele fust norris auec so[n] fiz ysaac· ne quil mostrast en leritage nule
segnorie· 3. Ceste choze sambla mout dure a abraham quil le iouenceau en chassast· [et] auec lui sa
mere en estrange regne· [et] por ce nesi asenti il mie dont sarra fu mo[u]t dolente· 4. Mes puis dist li
angeles a abraham quil les dis de sa feme ne refusast mie· lors charga abraans a ismael [et] a agar sa
mere pai[n] et une bote plaine de bone aigue [et] de douce· si lor dist que sen alassent en autre region la
ou deus lor ensegnast la uoie·

133. come[n]t agar la mere ismael sen ala a son fiz en la desertine·

1. Ensi com uos oes sans plus faire [et] sans pl[us] dire se departi ismael· [et] sa mere agar dabraham son
pere· 2. Agar [et] ismael errerent tant quil entrerent en la desertine cest en une terre que de gens nestoit
puplee ne habitee· 3. Quant par le desert orent ale grant piece lor aigue lor defailli quil nen orent gote·
ismael qui iuenes estoit uoloit mout souent boiure por le grant treuaill de la longe uoie· [et] por la grant
chalor dou soleill qui li faisoit grant greuance· 4. A lasser comensa adonques ismael mout durement par sa
grant paine com ieuos ai dite car il nauoit pourete ni besogne [b] encore adonques eue ne sentie· 5. La
mere uit son fill mout maumene por la grant soif· or ne sot ele que faire· quar ele ou desert ou il estoient
nen pooit elle trouer gote daigue· 6. Li enfes apressa mout por la grant lassete· [et] la mere le coucha sous
un arbre si come cele qui cuidoit quil deust lors morir en lore sans atargance· 7. Quant ele uit quil nauroit
socors par li en nule maniere si com mere dolante [et] triste se traist en sus tant com uns ars poroit geter
une saiete· por ce quele nele uoust mie ueir morir ne soffrir la grant dolor quen li meisme estoit au cuer
trop greuose·

134. come[n]t li angeles ensegna a agar aigue douce por abeurer li [et] son fiz
ismael[/]

1. Dementres que agar demenoit si grant complainte por ismael son fiz si com uos moes retraire· n[ost]re
sires regarda sa dolor· [et] sa misere· [et] entendi ses proieres· 2. Atant uint ali li angeles q[ui] le reconforta
en tel maniere quil li ensegna pres deli aigue clere· [et] douce [et] saine· [et] li amonesta quele lenfant
abeurast sans delaiance [et] puis li dist encore quele a son fiz garder meist grant cure· car delui isseroit
grans pueples· [et] si seroit encore rois [et] sires de cele terre ou ele auoit la grant dolor eue [et] la grant
besoigne· 3. Quant agar oi ensi parler langele ele fu toute reconfortee· [et] si crei bien fermeme[n]t que
ueraie seroit la promesse quil li auoit promise· 4. Lors sen departi [33va] li angeles· [et] cele troua tantost
laigue dont ele fu mout liee· 5. Lors en prist si sen reuint ariere a son fiz ismael qui se gisoit encore toz
estendus sous larbre· 6. Agar abeura son fiz quele amoit tant come mere doit faire· ismael senti laigue
douce [et] froide que li reforsa son corage· 7. Lors se leua en son estage· 8. La mere en fu mout liee ce
poes uos bien croire· adonc mist en lui norir [et] a bien faire tote sentente· quar il li souenoit de la parole
queli angele li auoit dite· [et] por ce soffroit ele meaus [et] plus plaisablement ses anuis [et] ses
soffraites[∅]

135. Coment ismael prist feme [et] de quel lignee par le consell sa mere qui estoit
egyptiene[/]

1. Segnors [et] dames ismael criut [et] enforsa mout dureme[n]t si com le uoloit n[ost]re sires [et] si demora
[et] aresta ou desert pharan il [et] agar sa mere· 2. Mout bo[n]s archiers deuint ismael fors [et] hardis· [et]
sachez bestes [et] ueneisons auoit a son uoloir de diuerses ma manieres · 3. Agar sa mere qui m[ou]t
estoit sage esploita tant [et] fist q[ui]l ot une feme egyptiene de la terre dont ele estoit nee· 4. De sa feme

ot ismael ·xii· fiz· dont il issirent ·xii· lignees que porpristrent maintes contrees [et] maintes regions
estra[n]ges· si com uos porres auant oir ains que la ueraie estorie faille[/]

136. de la lignee que issi dismael·

1. Nabaioth ot anon li premerains fiz ismael qui ot de sa feme· [et] cedar li autres· [et] [b] abdeel· [et]
mabsan· [et] masma· [et] dunia· [et] massadad· [et] teman· [et] ytur· [et] naphis· [et] cedma· 2. Segnors de
ces ·xii· si com ieuos di issirent ·xii· lignees· [et] porpristrent tote la terre qui est entre le grant flum
deufrates· [et] le roge mer asise· [et] fu apelee tote cele regions nabatee dou non nabaioth le premerain
frere· 3. E puis apres fu [et] est encore cele contree apelee arabie par lor grant fierte· [et] par lor grant
puissance· [et] arabois en ont encore a non li pueple· [et] sarrasin en n[ost]re language· 4. Ensi com uos
oes issirent premerainement li sarrasin [et] uindrent dismael le fill abraham· [et] orent comensance· 5. E
bien uos resouiengne encore se uos oes noissun parler desmaelieins ne dagarenieins que tuit furent de
celui lignage[/]

137. come[n]t [et] por quoi abrahans iura feelte au roi abimelech[/]

1. De ces lairai ore que plus ne[n]tendrai la parole dusques a tant que la matere ideura reuenir par
droiture· 2. Si dirai aua[n]t dabraham por continuer plus raisnablement lestorie· 3. Adonques en celui tens
que cefu auenu q[ue]uos oes retraire· Abimelech li rois de la cite de geraris· uit abraha[m] mout acreistre
[et] mouteplier de gens [et] de richece· 4. Por ce si le cremi mout· quil neli fesist mal ne felonie· 5. Q[ua]nt il
se fu porpenses quil en porroit fere il uint a abraham entre lui [et] phicol qui princes [et] meneres estoit de
sa cheualerie· [et] de sa terre· [34ra] si dist a abraham quil uoloit quil li iurast feelte· amor [et]
concordance· quar il uoloit quentraus deus neust nule mespresure· [et] si dist li rois a abraham encore que
bien le deuoit faire· 6. Quar quant il uint en sa contree il li fist tote lonor quil pot [et] la compaignie· 7.

Abrahan[s] dist que ce queli rois disoit ne refusoit il mie· 8. Quar bien conoissoit le cuer dou roi [et] la
pensee· [et] que de lui estoit en doute [et] en cremance· 9. Lors en mena abrahans le roi abimelech· [et]
phicol ensamble· [et] alerent tant quil uindrent au puis ou li angeles auoit a agar la mere ismael ensegne
laigue· 10. Abrahans sauoit celui puis quar il meismes lauoit fait ansois quil en eust agar auec son fill
chacee· mes il ne lauoit fait fors que por abeurer ses bestes qui dusques la [et] asses outre aloient en
pasture· 11. Quant la furent uenu abrahans fist au roi son sairement· [et] sa segurtance· [et] li rois rendi a
abraham le puis [et] tot enuiron les terres [et] les pastures· ensi furent concorde· [et] bon ami li
roisabimelech [et] abrahans ensamble· 12. Abrahans planta bois entor le puis [et] m[ou]t grant plante
darbres· [et] apela [et] noma abrahans cele contree? bersabee· 13. La aresta abrahans [et] repaira grant
piece il [et] ses bestes es t[er]res bones [et] es grans pastures

138. de lamor quabrahans auoit a son fiz ysaac·

1. Endementres beaus segnors quabrahans si com uos oes repairoit [et] habitoit en [b] bersabee ysaac

criut· [et] esforsa tant quil ot ·xxv· ans deage· adonc lama mout abrahans li pere· 2. Segnor sil trop lamoit
ce nesteit mie merueille quar ce estoit ses premiers hoirs de sarra sespouse· [et] auec tot ce il enueillisoit
mout durement que la mort li representoit estre proucheine· [et] son fiz ueoit bel [et] ioune· [et] sage· si en
estoit mout liez quil apres lui tendroit sonor [et] sa segnorie· 3. E por ce lamoit abrahans plus encore quil
ueoit que ysaac amoit [et] cremoit deu sor tote creat[ur]e [et] quil estoit religious [et] ententis as oeures
deu aemplir [et] faire·

139. Coment n[ost]re sires uout esprouer abram sil lamoit damor certaine·

1. Segnors [et] dames or faites pais por deu si ascoutes car ici doit on mout uolentiers entendre· 2.

Abrahans amoit mout tresdoucement ysaac son fill a cui il deuoit apres samort laissier sonor [et] son
heretage· car si com ieuos di li enfes esteit ententis a toz bie[n]s [et] si lauoit n[ost]re sires done a
abraha[m] en sa uiellece· 3. Deus uost assaier [et] tempter abraham lequel abraham amoit plus o lui o
ysaac son fill· 4. Segnors cefu mout dure choze· q[ua]r abrahans amoit deu deuant tote creature· [et]
ysaac son fil amoit il tant quil nen sauoit mesure· 5. Adonc saparu a lui n[ost]re sires· [et] si li dist· 6.

Abraham saches que ie tai mout de beneurte donee· par moi as tu tes enemis uencus [et] desconfiz en
bataille· [et] par moi as tu g[ra]nt [34va] habundance de science· [et] grant richece terriene· [et] par moi as
tu aemplis tes uoloirs· [et] nen as eu de nului dotance· [et] par moi as tu eu ysaac to[n] fiz que tu tant
aimes· or ueull ie que tu de ton fiz me faces sacrefice [et] offrande en la montaigne que moria est nomee·
la feras tu lautel por cest sacrefice faire· quar la montaigne est haute amont leuee·

140. Coment abrahans sesmut p[or] aler a liu o deus uoloit q[ui]l alast por sa
uole[n]te fere·

1. Ensi com uos oes uout deus deus esprouer la religion abraham· [et] sauoir sil lauole[n]te de deu feroit·
ou il garderoit de so[n] fiz lauie· 2. Quant abrahans oi la uois de deu qui ce li comandoit a faire؛ cest de
son fiz sacrefier [et] ocire؛ il se porpensa [et] esgarda en lui meisme· que nestoit mie loiautes ne droiture
destre contre deu ne contre sa comandise· car tote creature deuoit a lui obeir· [et] a ses comandame[n]s
aemplir en totes manieres· 3. Quar par sa grant prouidence uiuent totes creatures [et] ont les biens quil ont
en cest munde· ce se porpensa arbahans en lui meismes· [et] mout bien cela le comandament deu· as
sarram sa feme· [et] la uolente ausi quil auoit de son fiz occirre ne ne le dist ausi a nului de tote sa
maisnee par ce con neli destorbast par aucune auenture dou comant n[ost]re segnor aemplir [et] faire· 4.

Lors prist ysaac son fiz· [et] ·ii· sergans siens si lor fist aporter tot ce que necessaire estoit afaire le
sacrefice· [et] si lor aida il [b] meismes tot a trossier sor un asne· [et] tantost com ce fu fait si se mistrent
tuit quatre ou tote lor beste en la uoie· [et] abrahans sauoit m[ou]t bien le pais· [et] la contree· 5. Quant
eurent ·ii· iors esre mout paisiulement tuit ensamble au tiers ior aproismerent auques la montaigne· la
degurpi abrahans [et] laissa ses ·ii· sergans· [et] sa beste· si prist il [et] ysaac ses fiz lor chozes a lor
sacrefice faire si sen munterent en la muntaigne· 6. Segnor [et] la tot droit meisme fist puiscedi [et] estora
li rois salamons li fiz dauid le temple qui fu fais de si grant richece et de grant segnorie·

141. come[n]t abrahans parla a son fiz ysaac·

1. Quant uindrent en muntaigne li pere [et] li fiz ensamble· il firent lautel de terre por faire le sacrefice·
quant atorne leurent [et] la laigne de seure mise· ysaac dist a abraham son pere· 2. Peres ou est li
offerande dont tu feras le sacrefice? 3. Abrahans dist a ysaac· fiz deus le poruerra bien qui est porueerres
de totes chozes· 4. Sil propices ueut [et] deigne estre [et] ap[re]smier a nos sacrefice· 5. Quant abrahans ot
ensi parle· [et] il uit que tote sa choze que estoit si apareillee quil niauoit fors que dou faire؛ il dist a son
fiz· 6. O tu enfes cui ie ta[n]t desirai que tu depar deu me uenisses que toz le<s> grans desiriers nen
sauroie conter ne dire· 7. E quant ie te ui uenu a uie· [et] en iouene eage nest nulle creature terrie-[35ra]-
ne que ie tant amasse ne ne cuidoie quil fust nulle plus grans boneurtes amoi que toi ueir en uie car ie
mesioissoie de ce que iete laisseroie eretier de tote ma honor· [et] de mon heritage· quar ce saches bien
que par la uolente de deu sui ie fais tes peres· [et] ie selonc sa uolente te tendrai a lui si seras li offerande
por faire cest sacrefice· ie te donrai [et] sacrefierai a deu qui de nos ueut pre[n]dre tele oblation [et] tel
sacrefice· [et] por ce le doi ie bien uoloir [et] faire quil ma este toz iors plaisibles [et] aideres[/] 8. Tu fus nes
beneurousement· [et] boneurosement morras [et] fineras ceste uie· [et] ne mie ensi com li autre que
trespassent de cest siecle [et] fine[n]t mes par ton propre pere seras tu offers a deu tres loiaus sacrefices·
9. Saches si com ie cuide que deus ta eslit loiau [et] digne a ceste choze faire q[ui]l ne te ueut mie par
maladie ne p[ar] bataille ne par autre maniere de paine qui as homes [et] as gens seulent uenir en plusors
manieres greuouses? metre fors de cest munde ains ueut tarme receiure en sacrefices· [et] en offrandes
iustes [et] droitureres [et] ueut que tu soies auec lui ens ou boneureus siecle· [et] encore apres toi aurail
demoi entention [et] cure [et] si gouernera [et] gardera ma uiellece que ie por toi mout amoie[/]

142. Coment ysaac respondi a abraham son pere

1. Ysaac ascouta mout bien les sages dis de son pere [et] mout li pleurent ses paroles· 2. Adonques li
respondi mout benignement· [et] si [b] dist quil neli samblaroit mie droiturere choze ne iuste quil fust nes
en cest siecle ne uenus a uie sil de deu [et] de son pere refusoit la uolente a faire· [et] sil bien nen
demonstroit encore quil esteit apareillies aemplir lor uolentes en totes manieres· quar neli samblaroit
loiautes ne droiture sil a son pere seuleme[n]t nobeissoit de faire ceste choze· [et] puis que deus le uoloit
auec son pere ni par deuoit auoir endroit de lui nule escusance·

143. come[n]t li angeles rescost ysaac que ses peres neli ot tolue la uie·

1. Quant il ot ce dit il se traist uers lautel [et] uers son pere qui ia tenoit lespee tote nue por lui ocirre ni
eust plus de paroles dites ne rementeues quabrahans ne ferist qui ia estraignoit lespee [et] comensa le
bras haut a leuer· [et] a estendre·[/] 2. Quant li angeles a haute uois li comensa a dire· Abraham abraha[m]
ne tocher lenfant ne li fai nul mal [35va] ne greuance car ore seit bien n[ost]re sire [et] conoist que tu le
criens [et] doutes· 3. Lores si regarda abrahans q[ua]nt il ot ensi parler langele· si laissa son fill quil ia
tenoit [et] si rabaissa sespee· [et] si uit apres lui un mouto[n] auec unes grans cornes que li angeles li

auoit aporte por faire son sacrefice· celui offri abrahans por son fiz a n[ost]re segnor ensi com il sot quil le
deuoit faire·

144. De laioie que Abrahams fist·

1. Adonc ot entre le fill [et] le pere grant leece· [et] mout sentrecolere[n]t [et] baiserent por la grant ioie quil
auoient de ce que deus lor auoit este si merciables [et] si propices·· 2. Le ior que ysaac fu ensi par n[ost]re
segnor rescous [et] deliures· dient li iuif que ce fu le premerains iors de sete[m]bre· [et] si le claiment [et]
noment le ior de la deliurance ysaac encore [et] si en funt mout grant feste· [et] cornent et buisinent en la
memoire dou mouton qui ot grans cornes [et] en la remembrance·

145. Coment li message nachor uindrent a abraham qua[n]t il fu repaires·

1. Quant abrahans [et] ysaac orent lor sacrefice fait plaisant adeu ou mont de moria si com uos poes
entendre· celui ior [et] la nuit idemorerent· [et] lendemain uindrent a ceaus quil auoient laissies si sen
repairerent tuit ensamble en bersabee· 2. Adonques uint uns messages a abraham de mesopatanie que li
dist [et] nuncia que nachor ses freres auoit de melcha sa feme ·viii· fiz do[n]t [b] mout croisteroit grans
lignee· [et] uendroit encore· 3. Li premerains en auoit anon hus· de la lignee de cestui descendi [et] uint iob
li sains ho[m] que deus tant ama com uos aues oi maintes fois conter [et] retraire· 4. Li pluisor dient que
iob fu [et] uint de la lignee esau· [et] li quars apres esau ce me samble· mes li ebriu ce sunt li iuif nele
dient ne le temognent mie car il nele trueuent escrit es uolumes de lor grans liures en nulle maniere· hus li
fiz nachor ot un frere bus؛ fu [et] est apeles en escriture de cestui cest de sa lignee issi balaam li
proph[et]es qui ou liure de iob est nomes heliubuzites si com li iuif tesmoignent· 5. Des autres ·vi· fiz
nachor neuos dirai plus ore car lestoire sen taist a ceste feee ains dirai dabraham de cui la parole est
douce [et] plaisans [et] bone·

146. coment sarra fu morte [et] ou ele fu enseueillie·

1. Abrahans ot grant tens areste [et] demore en la terre le roi abimelech· [et] en bersebee· 2. Adonc li prist
talens quil sen repaireroit [et] tote sa maisnee a la ual de mambre ariere· car la auoit il sa premeraine
habition [et] son tabernacle· lores mut abrahans quant il ot pris congie a abimelech qui mout lamoit si sen
repaira auec totes ses grans richeces· 3. Q[ua]nt abrahans fu reuenus si com uos poes entendre ne
demora apres ce gaires que sarra sa feme ne fust morte cest trespassee de ceste uie [36ra] [et]
adonques auoit la bone dame mene [et] acompli de son eage ·c· [et] xxvii· ans· [et] lenfoi abrahans· [et]
dona sepolture en hebron en la ualee qui estoit doble· 4. Abrahans lachata a un home de la terre cui ce
estoit por faire cimetire a lui· [et] a toute sa lignee· 5. En une des ualees gisoient li home [et] en lautre les
femes si quil ne fussent mie mesleement ensamble·

147. coment abraha[n]s reprist feme [et] de quel lignee·

1. Segnor la endroit en ebron q[ue] ieuos deuise gisoit [et] estoit enfois adans· [et] eue nos premerains
peres· [et] nos premeraine mere tres ce quil erent parti de ceste uie· 2. Or saues uos ou il orent sepouture
de ce ne doutes mie· [et] la fu ausi sarra si com uos oes enfoie· [et] cest asses pres de i[e]hr[usa]l[e]m a
mains de ·ix· liues ioste le chamin de damas ce dient cil qui ueues ont les terres [et] lor sepoutures· 3.

Apres ce reprist abrahans qui estoit auques daage beau segnor feme nient por autre choze bien le
saches que por mouteplier [et] por acreistre sadeu plaisoit sa lignee· 4. Cele quabrahans reprist a feme fu
par nom cethura apelee[/] 5. De celi ot abrahans puiscedi ·vi· fiz mout uaillans [et] mout sages· [et] mout
bons laboreors· [et] fors en totes manieres· li premerains ot ano[m] zambri· [et] li autres iezar· [et] li tiers·
madan· [et] li quars magian· [et] li q[ui]ns iesuoch· [et] li sisimes esue· 6. Cist [et] lor fill quil orent dont il issi
grans lignee porpristrent la terre de fenice [b] cest solonc la marine [et] la contree apres qui traconitidiene
est apelee [et] arabie solonc le flum iordain· tot si com ele est dusques ala mer en longor estendue· 7. E
bien sachez encore que de lun de ces ·vi· fiz abraham que ie uos ai nomes ariere uint [et] nasqui surin de
cui nom sire fu premerainement nomee· [et] dite· [et] encore en est ele aparmain surie apelee· [et] surien li
pluisor de la terre· [et] de la contree· [et] de lun des autres fu engendres afferam de cui non ui[n]t ausi li
nons [et] li apellations daufriqua qui encore est aufriqua dite· 8. Cis afferam entra en libie a tote sa grant
gent por conquerre la co[n]tree· la liuint herculus en aie· [et] por ce li dona afferam sa fille a feme qui
ethea estoit apelee· 9. De cesti ot herculus un fill quil [et] la mere doridon nomerent· 10. Preus fu mout cis
[et] uaillans [et] sages· 11. Puis ot cis doridon un fill de feme qui li fu donee· 12. Celui cil dou pais phorion
apelerent· 13. Cis pupla premeraineme[n]t barbarie· 14. Encore en claiment ge[n]s destranges nations
sorophagiei[n]s le pueple· [et] nos les apelons barbarins en nos plus use language·

148. coment abrahans enuoia querre feme aoes ysaac·

1. Segnors adonques esteit abrahans mout enuellis· [et] ysaac auoit ia ·xl· ans deage· 2. Adonques se
porpensa abrahans que son fill ysaac quil plus amoit que toz les autres couindroit auoir feme· de sa lignee
noient dautre ains [36va] quil trespassast de ceste uie· 3. Adonc apela abrahans eliezer qui de samaison
esteit porueerres [et] procureres4 ؛. Celui eliseereliezer esteit mout sages [et] por ce lamoit mout
abraha[n]s [et] auoit en lui grant fiance· 5. Abrahans li descouri son corage [et] li dist· 6. Tu me iureras
eliezer par le deu q[ui] gouerne le ciel· [et] la terre que tu ne donras mie a ysaac mon fill si ie muer feme
dou lignage des gens entre cui iemain [et] habite· 7. Ains en iras a mon lignage en mesopotanie· [et] li
queras feme· [et] si aucune ten ueut suir de ma generation a lui oes dou sairement seras tu toz deliures· 8.

Eliezer iura tot ensi le sairement com li demanda abrahans ses sires· lors sapareilla eliezer sans nulle
demorance por tost lui metre a la uoie· [et] bien saches· quil mena ·x· chameus en sa co[m]pagnie· [et]
auec les sergans qui les chassoient· [et] bien estoient li chameu chargie de riches auoir [et] de nobles tels
com on onques adonc sauoit proisier ens en cele contree· 9. Argent· [et] or· [et] dras· [et] ce proise on
asses encore· [et] de ces chozes meesmement porta il asses auec lui q[ua]r il sauoit que poi auoit en cele
terre· uiandes [et] autres richeces quar bien saches que ·x· chameu puent porter mout tres grant fais· [et]
grans somes· [et] bien sambloit si com uoirs estoit· ou queliezer uenist quil fust a mout prodome· segnor si

estoit il quar abrahans estoit il plus haus hom [et] li plus [b] prodom qui fust adonques en tot le munde·

149. coment li messages abraham erra par mesopotanie·

1. Eliezer entra en son chamin por errer uers carram la cite de mesopotanie ou laban manoit li fiz batuel fiz
nachor qui fu frere abraham si com uos aues oi ariere· mout ot elieser de trauall [et] de paine ains quil
iparuenist· car mout longe estoit lauoie [et] greuouse si com iosephes tesmoigne que dist que
mesopotanie est en iuer mole [et] braiose· [et] en este trop destrainte de mout grant secherece· quar sen
puis nest poi iest en este aigue onques trouee· [et] li bois [et] les fores isunt auques de robeors· [et] de
larrons plentiuouses· 2. Tele com ie uos deuise est mesopotanie·

150. come[n]t eliezer fist sorison adeu qui li laisast trouer ce quil queroit·

1. Quant eliezer ot tant erre p[ar] ses iornees quil ot la cite de carram auques pres aprouchee il aresta de
fors les portes iouste un pus por ce quil uoloit abeurer ses bestes ains queles ens en la cite entrassent [et]
atendi grant piece por ce quaucuns iuenist que uaisseu aportast dont il meismes beust· [et] dont ses
beste fussent abeurees· 2. Endementres queliezer ate[n]doit la si com uos poes entendre il esgarda si uit
uenir un grant fouc [37ra] de damoiseles [et] chascune aportoit sa chane por puisier de laigue· [et] por
reparrier ariere· 3. Tantost com eliezer les ot perceues il fist sorison a deu [et] sa proiere· que sentre ces
puceles en auoit nulle dou lignage son segnor ne quil deust auoir a feme que deus len feist tel signe· [et]
tel demostrance que totes les autres lor uaisseaus por delaigue pre[n]dre li escondesissent· [et] celes les
siens li abandonast benignement [et] sa[n]s atargance[/]

151. coment lorisons que elieser ot faite fu aueree·

1. Quant eliezer ot ensi a deu sorison finee [et] faite les damoiseles uindrent a laigue si emplirent lor
uaisseaus [et] lor buires[/] 2. Auec celes estoit rebecca li fille batuel tres bele damoisele de cors· [et] de
uisage· [et] sage auec tot ce de grant science· 3. Eliezer proia a ces damoiseles queles lor uaisseaus li
prestassent tant quil eust beu del aigue froide· [et] eles len escondirent· [et] si distrent queles ni uoloient
faire nulle demorance· 4. Ensi les escondire[n]t totes· fors rebeccam qui mout uolentiers li dona· [et] a lui ·
[et] a toz ses sergans a boiure· [et] lidist encore que ses chameaus abeureroit toz elle ains que sen
repairast ariere· [et] si fist ele· 5. Laigue traist dou pus [et] si le uersa es grans nos qui la mis estoient por
abeurer les bestes·

152. De rebecca qui a elieser conta cui fille ele estoit[/]

1. Quant a beure furent li chamel [et] eliezer ot mout rebeccam esgardee sele este-[b]-roit asses plaisans
[et] conuegnable aoes son segnor en mariage؛ il li demanda cui fille ele estoit [et] come[n]t elle estoit
nomee· [et] sen la maison son pere auoit estables [et] largece por lui hebergier [et] sa maisnee [et] ses
bestes· 2. Cele respondi a ces paroles· [et] si li dist· 3. Beaus sire· 4. Batuel fu mes peres mes il est

trespasses de ceste uie· [et] laban est mes freres qui de ma mere [et] demoi prent cure· [et] nostre
maisnee poruoit tote ausi [et] gouerne· 5. Quant eliezer oi ensi parler· [et] ce conter a la damoisele il en ot
au cuer grant ioie [et] grant leece· [et] si seut bie[n] certainement que deus meismement lauoit par son
plaisir auoiet a droite uoie por sa besogne faire· 6. Tantost traist eliezer [et] prist de ses beaus iujaus si en
dona a la pucele ausi com si ce fust por ce quele si debonairement auoit abeure lui [et] ses bestes· [et]
bien li sambloit encore raisons [et] droiture quil aucune choze li donast plaisant [et] bele que meaudre [et]
plus cortoise [et] plus uaillans estoit que nulle que la en fust encore tenue ne ueue· 7. Lors sen coru a sa
maison rebecca grant aleure· [et] si nuncia ce quele auoit oi [et] ueu a laban son frere [et] a sa mere[∅]

153. dismael [et] de ses hoirs quels terres il habitarent [et] orent

1. Tantost uint laban encontre eliezer si li fist mout grant ioie· [et] si len mena a sa maison por hebergier·
[et] lui [et] tote sa compaignie· [et] quant il furent paruenu؛ labans aida a descharchier les chameaus
[37va] sans demorance· [et] si lor fist metre deuant toz ou comencement asses uiande· [et] puis fist lauer
les pies a ses ostes· si les assist por repouser dusques con feist por mangier les tables drecier [et] metre·
2. Mes eliezer· dist quil ne mangeroit mie iusq[ue]s auroit dit por quoi il estoit uenus· [et] tote sa besoigne
contee·

154. coment labans otria sa seror a eliezer a oes ysaac a feme·

1. Labans [et] melcha· [et] rebecca ascouterent [et] eliseer lor comensa a conter [et] a dire coment il
abraham iura quil iroit a oes dysaac son fiz querre feme de sa lignee· [et] coment il semist en la uoie· [et]
com grant paine il auoit dela longe uoie sostenue· [et] coment il fist a deu sa proiere quant il uit uenir a
laigue les damoiseles· [et] que deus auoit ses orisons oies [et] entendues· 2. Quant il ot tot ce dit· [et]
abraham dont asses li demanderent mout loe· si com le deuoit par droit [et] par raison faire؛ labans [et] sa
mere li respondirent· [et] distrent· ceste parole est de par deu uenue [et] puis quil le ueut nos ne uolons ne
ne deuons estre en contre en nule maniere· 3. Vois ici rabeccam deuant toi apareillee nos uolons bien que
tu len maines por estre a ton segnor ysaac feme [et] espouse·

155. coment labans [et] melcha demandere[n]t a rebecam sele uoloit le mariage[/]

1. Quant eliezer oi ce il fu mout liez en son corage· [et] loa molt n[ost]re segnor [et] aora qui si bie[n] li
auoit fait enploier sa uoie· 2. Lors [b] prist uaisseaus dor [et] dargent· [et] preciouses uesteures si les dona
ala damoisele· [et] a sa mere dona il asses de mout beaus dons [et] a laban son frere· 3. Tot le ior soiorna
ensi eliezer a grant feste· [et] a grant ioie· [et] quant la nuis fu trespassee [et] ce uint a la matinee il requist
a laban [et] a sa mere quil len laissassent aler quar il auoit faite grant demorance par le longe uoie· [et]
mout cremoit dabraham le trespassement por sa grant uiellece· 4. Adonques li proia mout labans [et]
melcha sa mere q[ui]l selui plasoit demorast [et] si se reposast ·x· iors tant soulement en lor compaignie
mes de tot ce ne uout eliezer nient faire· car ce li sambloit que trop auoit faite grant demora[n]ce· 5. Adonc

dist labans· [et] sa mere· 6. Apelons la pucele [et] si li demando[n]s sa uolente· [et] sele ueut outroier cest
afaire· 7. Lors lapelerent [et] si li demanderent se ele i uoudroit aler o demorer auec eaus ens en lor
contree· ele lor dist que ele iroit uolentiers sil uoloient ia nen querroit escusa[n]ce faire·

156. de ce ausi mesmement[/]

1. Segnors bien sachez que la fu premerainement la uolontes de la feme demandee quant ele deuoit mari
pre[n]dre· 2. En tresdonc [et] encore tient on por droiture con lor uolente lor dema[n]de quant ce uient al
esposer· [et] eles sunt dedens sainte iglise· 3. Quant laban· [et] melcha seurent le uolente dela damoisele
il lapareillere[n]t mout honorablement· [et] a eliezer [38ra] le baillerent· 4. Lors prist congie rabecca· [et]
tout en plorant baisa sa mere [et] puis apres laban son frere si se departirent· 5. Ele [et] eliezer [et] tote lor
maisnee de la cite de carram ou ele fu norie·

157. D[e] la ioie q[ue] ysaac fist q[ua]nt uit sa feme·

1. Ensi com uos oes se departi rebecca de sa mere [et] de laban son frere· 2. E eliseer len porta sor un
des chameaus tot son chemin droiturerement uers geraris ou ysaac estoit adonques· [et] uers bersabee
tant errerent [et] cheuauchere[n]t quil trespasserent mesopotanie qui mout lor fu greuouse si com uos
aues oi ariere· [et] quant il fure[n]t entre en lor terre mout sen esleecierent adonques tot droiturereme[n]t
quil geraris aproismerent؛ estoit isaac uenus a campaignes por porpenser deliezer qui auoit faite si lo[n]ge
demoree o por faire aucune oure par auenture quil auoit comencie· 3. Entres quil en aloit la uoie qui le
menoit droiturerement au pus de bersabee· il uit eliezer uenir· [et] Rebeccam sen ot mout grant ioie· lors
atendi· [et] cil uindrent qui hauteme[n]t si com il durent le saluerent· 4. Qua[n]t rebecca uit ysaac· [et] elle
sot quece estoit ses barons a cui ele estoit donee· ele descendi dou chamel [et] si osta sa fubleure [et]
lors li uint ysaac alencontre· si lacola [et] baisa· [et] fist mout grant ioie· 5. Adonc len mena ysaac a
abraam si le prist [et] espousa a feme· [et] lasist en la chambre samere qui morte estoit· [et] tant lama
ysaac que par la grant amor q[ui]l [b] ot ali· entroblia il latresgrant dolor quil auoit de sa mere lonc tans
demenee· 6. Abrahans si com ie uos ai dit ariere auoit enfans de sautre feme que cethura fu nomee· cil si
departirent adonques de lor pere· [et] porpristrent les terres dont ie ci deuant uos ai faite la deuise· [et]
sacompaignerent totes lor lignees auec la generation ismael lor frere quar li plusor dient que la mere
ismael agar fu mere ces meismes [et] que abrahans lespousa puis la mort sarram sa feme· [et] fu puis la
dame cethura nomee ce en cuident li ebriu si com ie puis entendre· [et] por ce di ie quela generations
dismael [et] daus ensamble fu tot une[∅]

158. dabraham come[n]t il moru [et] quans ans il uesqui

1. Apres ce non mie granme[n]t de tens moru abrahans li proudom [et] trespassa de ceste uie· 2. Segnors
abrahans fu mout renomes· [et] est [et] sera toz dis par les bones oures quil auoit faites· 3. Totes les
uertus de bien [et] de droiture furent enlui assemblees [et] trouees· [et] por ce fu il de deu honores· [et] est

encore· [et] de tot le munde· 4. Abraha[n]s uesqui ·c· [et] ·lxx·v· ans sor tot deso[n] eage· [et] en laual
<debron> ouli donerent sepouture· ysaac [et] ismael si fill ioste sarram sa feme·

159. Dismael [et] de ses hoirs quels terres il habitare[n]t[/]

1. Tant com uos aues oi conte la ueraie estorie des oures [et] des fais saint abraham Auec cui n[ost]re
sires par sa grant [38va] misericorde nos doinst [et] outroit compaignie· dites amen· celi deslotroit qui sires
est de tote creat[ur]e· 2. Ores lairons ester dabraham [et] de ses oures qui passes estoit de ceste uie [et]
dysaac ausi son fiz qui fu auec rebeccam sa feme· [et] cui deus mout ama por sa grant bonte si com il fist
son pere· si uos dirai dou comencement des regnes· [et] des rois qui regnere[n]t dont ie uos comencai
ariere· [et] ai laissee· la matere mes or est drois [et] raisons si com moi samble que ie repaire [et]
reuiegne· 3. Mes ansois encore uos dirai dismael quans ans il uesqui porce que ie ne lobli· [et] ensi le
demande lestorie que tot plenerement por meaus entendre ueut estre ensi continuee·

160. de ce mesmement encore·

1. Li iuif dient que ismael uesqui ·c· [et] ·xxx·vi· ans tout plenierement sans faillance· [et] delui issi mout
tres grans lignages qui tindrent [et] habiterent tote la terre de euilath si com ele est estendue iusques as
desers sur [et] la montaigne quareth si com li g[ra]nt desert sestendent· [et] la terre noient abitee iusques
ens en la mer roge· [et] tot ensi com la terre est au grant regne degypte uoisine· 2. Segnor la terre de
euilath saches bien que ce est inde quar deuila le neueu noe qui p[ri]mes i entra· fu ele ensi nomee· [et]
dun flum qui i cort grans [et] rades· Idons est apeles· 3. De cest est la contree dite inde· [et] bien sachez
quil sunt treis indes· 4. Inde la premeraine entre mede [et] les desers qui mout est terre o-[b]-rible [et]
perillouse· 5. E inde la meiane ou nulle creature nabiteroit por larson dou solell se nerent les gra[n]s
montaignes· [et] dusques a celi fu alixandres li rois par sa grant pussance por ueoir les merueilles· 6. E
inde la deraine entre celi [et] le grant occean qui tot le munde auirone en celi nabiterent onques li fill adan
ne li lignages noe por le tres grant ardor dou solell demesuree· 7. Ensi com uos oes porpristrent les terres
li fill ismael· [et] regnerent [et] criure[n]t mout durement [et] mouteplierent[∅]

161. dou regne dassyre q[ua]ns ans il dura [et] qui entint la segnorie[/]

1. Segnors [et] dames conte uos ai [et] dit ariere quen assire regna premerement· Belis li peres nini· [et]
comenca li regnes qui fu tant com il dura de grant renom [et] de grant segnorie· 2. Ou ta[n]s saruch le pere
nachor qui fu taions abraham fu cil belis· [et] comensa cil regnes· [et] si nauoit saruch encore que ·xxv·
ans de son eage· li regnes dassire dura en ses flors [et] en ses grans segnories ·m· [et] ·ccc· [et] ·v· ans
dusques autans ozie le roi de iudee [et] si regnerent en tant determine ·xxx·vii· roi en grans honors [et] en
grans pussances dusq[ue]s autans sardanapallum que li mediein conquistrent le regne [et] en orent la
poeste [et] la segnorie· 3. De ce rois qui regnerent seroit bie[n] raisons ce me samble con en nomast si
com liuns uint apres lautre les nons· [et] ramenteust [39ra] des pluisors aucunes oures selo[n]c ce que

raisons porsiuroit de lestorie [et] ausi des autres regnes· 4. Segnors ieuos di que belins regna premerains
en assire· [et] apres lui regna ninus qui conquis babilonie· 5. Cil ninus ot un fill qui apres tint le regne
·xxxviii· ans· si uos dirai en quel maniere· 6. Semiramis sa mere uit bien quant ninus ses barons fu
trespasses de ceste uie· quele ne porroit mie p[ar] sa puissance longement gou[er]ner le roiaume si prist
son fill qui fiz estoit ausi au roi nini par ce que par auenture ne li eslungast la segnorie· 7. Ensi fu cil rois
qui ot a nom zameis [et] ninias de par son pere· 8. E ensi tint la roine semiramis sa mere auec lui tote
asire· [et] babilonie quele mout amenda [et] enrichi tant com ele fu en uie· 9. Ensi com uos oes fu ninias
litiers rois dasire· [et] arius li quars qui xxx ans en maintint la segnorie[/] 10. Quins ifu aralius qui ·xl· ans en
maintint le roiaume[/]

162. dou regne de sichionie qui adonc comensa quans ans il dura en segnorie·

1. Li regnes de sicionie prist comencement [et] naissance a egrelao qui premerains en mai[n]tint la
segnorie· [et] adonques auoit nachor li taions abraham ·xxviii· ans daage si endura la segnorie iusques au
·xvi·tisme an heli qui iuges [et] comanderes estoit sor le pueple israel adonques· [et] bien le saches que
de lun a lautre ot ·ix· cens [b] ans [et] ·lxxi· [et] adonques au roi eusipum qui fu li derrains pristre[n]t li roi
de sichionie lor definance mes puis iot iuges· [et] fu remues li no[n]s dou regne [et] de la contree sichionie
fu puis pelopenense apelee·

163. dou regne degypte qui adonc comensa a auoir puissance[/]

1. Segnors ala naissence abraham comencierent li reboriein a regner en egypte ·xvi· rois iot qui la corone
tindrent· [et] pharaon furent apele tuit plus que par lor no[n]s ce me samble dusques a canbise[n]· le fill
leroi chiri de perse qui par sa force prist [et] conquist egypte· [et] puis grant piece imenerent li persant lor
segnorie si com uos orres aua[n]t sil uos plaist a entendre· 2. En sichionie regna tiers telchinus ·xx· ans
dura sauie en la segnorie· [et] quars iregna apis ·xxv· ans· [et] de son nom fu ausi puis apie dite tote la
contree qui puis ot a non si com ie uos dis ore pelopenense· [et] quins regna thelxion ·lii· ans a grant
segnorie [et] sisimes egidius ·xxxiiii· ans ce me samble· en crete regna adonques premeraineme[n]t Cres
si com li pluisor dient [et] de son non fu ele crete dite· 3. Ensichionie fu septismes turmathus ·xlv· ans ou
roiaume· 4. As assirieins regna sisimes xerses qui baleus fu ausi par no[n] apeles ·xxx ans en gouerna
mout bien ses amis [et] le pueple

164. dou regne de gresse enquel tans il comensa·

1. Or entendes segnor ou tans que ysaac [39va] ot ·lx· ans comensa li regnes darges qui puis [et] est
encore gresse dite· 2. Inachus en tint premerains lonor· [et] la segnorie ·l· ans plenerement· si que petit en
ot onques ne poor ne doutance· 3. Cis inachus ot un fiz preu [et] cortois [et] sage· phoroneus fu apeles·
[et] io sa fille[∅] 4. E ta[n]t uos dirai de la damoisele sage fu mout sans faillance· tant que quant ele fu
trespassee de ceste uie· que li egyptiein son non li muerent· [et] isidem le clamerent [et] une ymagene en

son nom li establirent· [et] par tot le regne la orerent [et] distrent quele estoit puissans [et] socorrans
deuesse a ceaus quile requerroient· [et] besogne [et] aie de son socors auoient·

165. Dysaac [et] de sa feme rebeca[m] qui lo[n]c tans fu sa[n]s hoir[/]

1. Or laisserai de ces ester la parole· [et] quant lues [et] tans sera bien isaurai retorner [et] retraire si com
raisons portera [et] droiture· 2. Si uos dirai disaac le fill abraham [et] de sa lignee quar ci endroit seueut
porsiure lestorie por plus raisnablement auant parmener le conte· [et] de ceaus q[ue] deus ama au
comencement· [et] qui deu amerent doit par raison auant aler la parole· 3. Ysaac si co[m] uos auez oi auoit
·xl· ans tot droiturerement quant il espousa dame rebeccam sa feme· 4. La dame fu lonc tens ensamble
auec ysaac son baron que ne peut hoir auoir sien estoit mout dolente· [et] ysaac nen estoit mie liez ce
poes uos [b] beau segnor mout bien croire· ysaac sauoit bien la promesse q[ue] deus auoit a son pere
faite· [et] que de lui deuoit mout tresdureme[n]t mouteplier sa lignee· [et] por ce proia il an[ost]re segnor
quil aemplist la parole quil auoit dite· [et] li donast salui uenoit a plaisir sa promesse[/] 5. Ceste proiere fu
bien a deu acceptable [et] oie quar rebecca porta en so[n] uentre ·ii· fiz· tot ensamble[∅]

166. de la ioie que rebeca ot quant ele fu grosse[/]

1. La dame fu mout lee qua[n]t ele se senti grosse· [et] si porta ses mois [et] ses iors si com il fu droiture
tant quele fu auques dou termine prouchaine de sa desliurance· 2. E lors se comencierent li dui enfant a
demener ou uentre de la mere ausi com il luitassent ou ausi com il estriuassent depremerainement issir
hors li uns deuant lautre· 3. Il semouoient [et] remouoient mout asprement ou cors ala dame qui mout en
estoit en grant poor· [et] merueillose doutance· 4. Certes nesteit mie de merueille se la dame estoit
espaorie qui sentoit dedens li ceste chose mes bien sachez que cestoit oure deuine [et] grans senefiance
[et] la uolentes de deu i estoit demostree· qui ia demostroit aen ceaus qui encore nestoient uenu a
naissance quil feroient quant il seroie[n]t en lor parfait eage· [et] apres eaus lor lignage· 5. La mere si com
uos oes esteit mout de ceste choze greuee [et] coreument afflite· [et] bien uousist [40r] quele ne fust mie
grosse por sofrir si crueau descepline· [et] totes uoies par la paor quele auoit de perdre la uie se mut ele
[et] ala por faire ses orisons a deu· [et] por sauoir sil li donroit ia conseill de ceste auenture· 6. E encor
adonques nestoit il mosters ne temple· ni lius deuises encore ou on peust plus especiaument deu apeler·
ne alui requerre socors [et] aie· 7. Mes par auenture auint quele sen ala au mont moria ou abrahans auoit
fait un autel si com uos aues oi por faire sacrefice·

167. de rebecam qui ot ·ii· fills de sa feme tot ensamble [/]

1. Quant la dame ot faites ses orisons a deu [et] ses oblations cest ses sacrefices si com ele le duit faire
[et] ele si fu la nuit couchee en son dorma[n]t li aparut li uois deuine [et] si li dist quen son uentre auoit ele
les peres de ·ii· pueples qui entreaus se mesleroient [et] combatroient ne ia pais nauroient mes li ainsnes
seruiroit au menor· [et] seroit sa lignee a lui sougite· 2. Quant rebecca se fu esueillee ele fu mout lee por

ce quele sot quele seroit de sa porteure deliure· 3. Ne demora mie apres ce granment quele comensa
atreuaillier si com por sa deliurance· [et] quant a deu plot si en fu deliure en asses brief termine· 4. Li
premerains qui ansois uint a naissence fu toz ros [et] demout bele forme mes toz estoit pelus ausi com
une beste· [et] li autres qui apres ui[n]t tenoit par la plante dou pie son [b] frere ausi com sil le uoussist
ariere traire por premerement naistre· [et] por auoir delainsneete lonor [et] la segnorie· 5. Cis fu
amerueilles beaus duels [et] de uisage· [et] de cors [et] de membres· [et] si fu par no[n] iacob apeles· [et]
esau ot anon ses freres

168. Quans ans ysaac auoit q[ua]nt si fill furent uenu anaissence[/]

1. Ensi com uos oes furent ne li dui frere germain esau [et] iacob de rebeccam lor mere qui en ot este
mout treuaillee [et] fort penee· [et] bien sachez que adonques auoit ysaac lors peres droiturerement ·lx·
ans deage· si com lescriture ueritable tesmogne[∅]

169. des muances dou regne de g[re]sse do[n]t aarges fu la premeraine segnorie[/]

1. Segnor dit uos ai ci deuant quen celui tans tot droiturerement comensa primes li regnes darges dont
inachus fu premerainement sires [et] si dura dusques au quinsisme dalbora [et] barach qui sor le pueple
isr[ae]l estoient adonques iuge· [et] si dura iusques a acrisium qui perseus ocist· [et] adonc fu remues li
roiaumes· 2. Entre inacum [et] acrisium ot ·xiiii· rois qui ·v· cens [et] xliiii· ans regnerent mes apres ces
perseus qui acrisium auoit ocis cremi [et] douta ceaus que de la cite darges si en remua [et] osta dela le
siege dou roiaume· si le fist uenir [et] mist amicenes· [et] puis encore apres ce asses fu li regnes otroies
[et] dones aun uaillant cheualier [40va] qui nestoit mie de roiau lignage· danaus fu apeles· [et] deson nom
furent puis li argiein danai nome [et] sunt encore en plusors lius de lescriture

170. ·Desau [et] deiacob les fiz ysaac recomence[/]

1. Ci le lairai un soupetit de ces· quar asses tost mi uoudrai retraire· 2. Si dirai auant desau [et] de iacob
ensi lestuet il faire quar selonc li tans quil furent co[n]uie[n]t lestorie iusques ala destrucion de troies
continuer des u[n]s as autres [et] parler deaus entremesleement quar ensi le porte raisons [et] mesure·

171. De ce mesmement [et] q[ue]ls oures il firent·

1. Quant li fill ysaac furent auq[ue]s creu [et] uenu en eage de mal [et] de bien conoistre? Esau li ainsnes
deuint ueneres· [et] mout prendoit debestes sauuages car mout en estoit grans plentes p[ar] les fores qui
adonques estoient grans [et] plentiueueses· 2. Iacob deui[n]t ahaniers [et] pastres· [et] si habitoit mout
uolentiers en loges [et] en tentes de rains [et] de fuelles faites auec ses bestes· mes bien entendes que
lor propres repaires estoit dou tot auec le pere [et] auec lor mere· 3. Ysaac amoit mout esau son fill por ce
par auenture plus que iacob· quil estoit li ainsnes· ou porce par auenture quil mangoit uolentiers de sa
uenaison quant il lauoit prise[/]

172. De rebecca le quel amoit plus deses ·ii· fiz

1. La mere amoit plus iacob quele [b] ne faisoit esau son frere· [et] sauez uos? por quel choze? 2. Por ce
par auenture que iacob estoit debonaires [et] simples· 3. O par ce par auenture que nostre sires len auoit
aspiree[∅]

173. por quoi [et] come[n]t esau uendi sonor [et] otria a iacob son frere·

1. Un ior auint adonques q[ue] esau fu ales chacier en la forest as bestes· [et] iacob fu remes en la maison
qui a lui oes cusoit [et] atorneoit uiande [et] si uoloit mangier isnelement por raler en la campaigne [et] en
sa besogne· 2. La uiande fu poumens fais de lentilles qui auques son rossetes [et] uermeilles en lor
nature· 3. Quant iacob les ot cuites· [et] atornees ala guise quil adonc les sauoient faire· esau repaira mout
lasses de sa uenaison querre· [et] si dist a iacob done moi decele uiande que tu as cuite· car iesui si
lasses que ie nen puis atorner ne faire· 4. Iacob respondi [et] si dist a esau son frere· 5. Vent amoi
lainsneete [et] la segnorie que tu dois auoir de la premeraine naissence· esau proisa poi ceste choze· [et]
si cuidoit bien morir sil ne mangast en meisme lore· 6. Lors otroia esau a iacob por un poi de celes lentilles
tote lonor quil auoir deuoit dece quil estoit ai[n]snes de son frere· [et] si iura esau a iacob quil celui
uendage li tendroit fermement toz les iors de sauie[∅]

174. La deuise de lainsneete·

1. Segnors saues uos quele esteit la segnorie [41ra] al ainsne en celui tens adonques? 2. Li ainsnes auoit
une especial uesteure quil uestoit tant souleme[n]t quant il offroit a deu [et] faisoit sacrefice· [et] quant ses
peres trespassoit de ceste uie li peres li donoit beneisson deuant trestoz les aut[re]s[/] 3. E par cele
beneisson auoit il deua[n]t trestoz ses freres la poeste [et] la segnorie· [et] quant ce uenoit as
solle[m]pnites [et] as conuiues il faisoit les beneissons as mains nes tele estoit la costume [et] si auoit
doble p[ar]t de la uiande ce queli autre nauoient mie [et] en liretage auci quant il defaloit dou pere auoit il
ausi ·ii· tans que nus des autres cest double partie· 4. E ceste costume tot ensi com ie leuos ai ci deuisee
tindre[n]t il iusques a aaron lefrere moyse[m]· le prophete· dont auant uos sera lueure bien certainement
tote dite selonc raison [et] descrite[∅]

175. por quoi ysaac ala au roi abimelech·

1. Segnors adonques en celui tens nasqui uns chers ta[n]s [et] une grans famine· ysaac se porpensa quil
iroit en egypte qui bone terre estoit [et] plentiuouse [et] si auoit defromens grant habu[n]dance· mes si
auint par la uolente de deu quil ni ala mie ains rest en remest en la cite de geraris· [et] en la terre
abimelech qui grant amiste auoit eue a abraham son pere· [et] por cele amor le receu abimelech amout
grant feste· [et] a mout g[ra]nt ioie· [et] mout li fist en son uenir g[ra]nt honor si com il le sot fere mes puis
[b] apres par enuie dece quil ueoit q[ue] deus li estoit si propices· [et] si li mouteplioient [et] uenoient bien
totes ses chozes le chassa abimelech de geraris si fu la bone amisties de par abimelech desroute [et]

departie[/]

176. Que enuie fait mal ama<i>nt home qui sen deuroient retraire·
1.

Certes segnor mon ensient
auient il encor mout soue[n]t
que par enuie la pugnaise
Est mains mauuais cuers a malaize·
Qua[n]t autrui uoit bien auenir·
Ne laissent pas deu conuenir·
ains sunt contre sa·uolente
De quanquil poent aboute
Nen poent plus questre dolent
Deus que lor ua ce profitent
Il ne descent a aus ne monte
Si deus consent cuns hom amonte
Ou en honor o en richece
Par son sens [et] par sa proece
Por quoi fait il mal a nuilui?
Ce quor auons fu ia autrui
E apres nos autres laura
Puet selestre gre nen saura
Donc laist chascuns ester enuie·
Tant com il est en ceste uie
Si pregne ce que deus li done
E sil qui abien sabandone
Por sarme faire sobre [et] chaste
Nert enueious ne naura laste
De tel chaitiuete deduire
Que fait le cuer doloir [et] cuire·
Enuie est mout mauuais morseaus
le fie runge [et] les bueaus
autrement nului ne profite
Car morir fait demort sobite
Mal deheit ait tels compaignie
[41va]

177. Por quoi ysaac sen ala en pharan ou sa maisnee [et] ou ses bestes·

1. Quant ysaac se departi degeraris si com uos aues oi ariere il sen ala en pharam pres asses diluec
cestoit une ualee· 2. La amena il ses bestes [et] sa maisnee· 3. Segnor la terre nestoit mie la endroit asses
plentiuouse daigues por abeurer lor maisnee [et] lor bestes quar ausi nest ele en pluisors autres lues en
ta maintes contrees [et] por ce icomensa ysaac un pus a foir [et] a faire mes li pastor abimelech sa
semblerent [et] si se uoudrent a lui· [et] as siens combatre por le pus quil ne uoloient mie que lueure
enfust parfaite· 4. Ysaac qui prou-[b]-dom estoit [et] sages ne uout mie que lueure enfust parfaite por ceste
<choze> a eaus estriuer necontendre ains laissa [et] degurpi son afaire ains en ala auant si en comensa
un autre [et] tot ensi com dou premerain li defendirent il le segont si que lueure nen puet estre consumee·
5. Ysaac que nauoit cure den saucier ne de maintenir la folie laissa celui [et] si se departi dela· [et] si se
porpensa quil a tendroit encore un poi de termine· [et] si uerroit sil auroit enuers eaus noient de mellor
grasce se quil le peust fere par lor uolente· [et] par lor licence si quil ni eust ni corrous ni bataille· 6. Ap[re]s
ce ne demora mie grant tens q[ui]l foi le tiers de celui neli contredist nus lueure quele ne fust consumee
[et] parfaite· 7. la prist il aigue a lui [et] a sa maisnee [et] a ses bestes [et] si auoit riche pasturage [et]

Mout par doit estre resoignie·
Si est ele uoir a preudome
De ma parole est ce la some
Quenueious hom ens en la fin·
Naura ia le cuer uerai [et] fin·
Toustans ia mauuais couine
Qui mout dautres maus enracine
Dont pluisor hunte uo[n]t [et] uiene[n]t
Q[ue] quant mai[n]s segardon sauiene[n]t
Denuie se fait bon retraire
Enueious a deu ne puet plaire
Elui fait il secroi anui
Asses souent plus qua nuilui
Mout souent a el par enuie
Mains bien proudom p[er]du sauie
Daus le lairai nen dirai plus
Or uoir fussent il tot enclus
haut reogn<i>e come conuers
Dont saroit hom les cuers paruers·
E si seroient coneu
Li prodome [et] li durfeu

noble·

178. Por quoi ysaac sen ala en bersebee·

1. Adonques comensa ysaac enrichir [et] mouteplier durement [et] par la uolente de deu de cui tuit li bien
creissent [et] uienent· cruit tresdurement sa garisons [et] sonors [et] sa segnorie· [et] qua[n]t il ot este
illueques cest en pharan tant com lui plot il sen departi [et] ala tant quil uint en bersabee ou abrahans ses
peres auoit habite maint ior si com uos aues oi ariere· 2. E quant il fu uenus en bersebee ou abrahans ses
peres habita il comanda a ses sergans quil feissent un pus [et] si querissent aigue [42ra] [et] si firent il· 3.

Quar il trouerent le pus quabrahans i auoit fait sile netoierent [et] ratornere[n]t m[o]lt bien si com il meaus
le sorent fere

179. de ce meismement ausi selo[n]c lestorie·

1. Mes ansois que ce fust fait beaus segnors que ie uos deuise ot ysaac la fait un autel ou il reclamoit le
non nostre segnor [et] li prioit souent socors [et] aie· [et] la nuit quil ifu primes uenus saparu alui n[ost]re
sires en forme dangele [et] si li promis ce q[ui]l auoit ausi promis a abraham son pere· cest quil li
mouteplieroit durement sa lignee·

180. come[n]t li premerains merches fu primes estores por achater [et] por
uendre[∅]

1. Quant abimelech li rois de geraris uit [et] sot que ysaac enrechisoit [et] mouteplioit si tresdurement com
cil cui deus noblioit mie il uint alui entre lui [et] phicol le prince desa cheualerie sise fist mout dolans de ce
q[ui]l auoit congie de sa cite por noient dafaire· 2. E si li dist quil estoit alui uenus por faire amendance [et]
ta[n]ttost sans plus dire refu entreaus dos la bone amors reconfermee [et] par fiances la bone pais
establie· [et] deuisee· 3. Ensi furent puis bon ami ysaac [et] abimelech tant com il uesquirent· 4. En celui
tans dont ieuos ai dit [et] conte regnoit en gressie phoroneus qui fu fiz inachi· [et] adonques mist il [et]
dona p[re]meraineme[n]t lois ou regne· [et] en la contree· [et] si iassist iuges deua[n]t [b] cui les quereles
[et] les causes seroient iugiees· [et] deuisa le liu ou li iuge seroient proprement por ente[n]dre les oences
qui lor seroient deuant mises [et] racontees· [et] ceau lue apela [et] noma phoroneus por la remenbrance
de son nom foru[m] cest marches en nostre langage[/] 5. Car encor adonques nauoit este marchez
deuises ne fais en chastel ni en bone uile· [et] adonc segnor [et] dames en ceau lue con clamoit phorum
dou non le roi phoroneum ne uendoit on ne achatoit nule creature ains i seoient les iustices [et] les
droitures si com ie uos ai dit por oir les tors fais [et] les droitures· [et] por amender si com li rois auoit ses
lois assises de ce auint que mout degent si comenciere[n]t a assembler [et] a traire· [et] por la gra[n]t
assemblee que la uenoit si com ie uos deuise· icomencierent cil qui lor chozes uoloient changier ni
uendre· a aporter lor auoirs dont il uoloient estre desliure· 6. E la tot ensi com ieuos di sen deliuroient il
ensi com il sauoient· [et] al usage quil adonques auoient ensi furent li marchie premerement estore· [et]

les marcheandises aportees [et] uendues· mes li bon marcha[n]ant qui puis celui tans deuindre[n]t uiseus
[et] sage ont mout les marchiez [et] les festes amendees par les riches auoirs· [et] par les grans richeces
de diuerses manieres quil ifunt uenir [et] quil iaportent de mainte longe contree·

181. Des des [42va] [et] des deuesses q[ue] li egyptiein aoroient[∅]

1. Segnor li rois phoroneus auoit une seror io estoit nomee· mout estoit la damoisele bele [et] sage si com
ou tans adonques[/] 2. Cele passa la mer de gresse [et] si sen ala en egypte· [et] meesmement en celui
tans· 3. Quant ele ifu uenue ele ensegna as egyptieins grat partie dahanages de terres dont il ne sauoient
encor adonques se petit non nulle choze si que par ce ama[n]da mout egypte· 4. E puis lor aprist la
damoisele letres a lor guise [et] a lor maniere dont il onques nauoie[n]t eu nul usage· 5. Por ces sens [et]
por autres dont la damoisele estoit sage· [et] ententiue fu ele de si grant autorite· [et] si auant mise ou
roiaume6 ؛. Que quant ele fu trespassee de ceste uie que tuit cil dou regne cuidere[n]t [et] creirent quele
fust deuesse· [et] que ele eust pooir daider [et] nuisir enciel [et] en terre· [et] si li firent ymages ali
samblant au meaus quil porent [et] par tot laorerent [et] si li remuere[n]t son nom io· si lapelerent ysin· por
ce quil cuidoient la fole gens que la terre portast par li [et] par son coma[n]dament· por ce quele lor auoit
ensegne dahaner la maniere· 7. Phoroneus li rois ot un fiz qui apis fu nomes qui mout fu uaillans [et]
sages[/] 8. Cis apis mut dou regne de gresse؛ quant il ot pris congie a son pere· [et] si sen uint en egypte
apres santai[n] io· par mi la mer a nage· [et] quant il il fu uenus en la contree li egyptiein cuiderent quil fust
barons a la [b] damoisele que ie uos ai deuisee si li porterent grant honor [et] g[ra]nt segnorie· [et] il estoit
haus hom [et] riches si comensa premereme[n]t sor le flum denil une cite qui me[m]phis fu dite

182. Q[ue] la cites de memphis est babilonie en egypte·

1. Segnor cis apis fiz leroi phoroneum de gresse lestora premerement mes il ne la par enrichi mie ne par
pupla si com ele fu puis puplee· [et] est encore· ains lenrichi mout apres lirois centris qui pharaons fu
nomes si com uos orres encore· 2. Bien sachez segnor [et] dames que ceste cites memphis dont ie uos
fais mention [et] parole· [et] adonc en celui ta[n]s fu primes comencee· fu puis [et] est encore babilonie
apelee· [et] si ne fu mie babilonie dont ieuos ai parle ariere· 3. Quar ceste babilonie que nembroth [et] li
iaiant estorerent est ore tote destruite [et] si est apelee babilonie la deserte· 4. E ceste que apis comensa
est ore nomee babilonie la secunde· [et] si est assise sor le nil en egypte· [et] ioste li mout procheinement
est li caires riche cites en terre sarrasine· [et] sor le flum ausi que de toz biens irent grant habundance· 5.

Ceste babilonie siet en egypte· lautre siest en chaldee sor le flum de tygris assise· [et] bien saches que de
lune a lautre au mien essient a plus de ·l· iornees qui raison [et] uerite en uoudroit bien [et] plenierement
recontier [et] dire· 6. Mes de ce le larrai ores ester· 7. Si di-[43ra]-rai dapis qui moru en egypte puis
laorerent li egyptiein [et] un de lor deus en firent [et] son non apis li muerent [et] changierent [et] serapin
lapelerent·

183. que adonques esteient foles gens·

1. Or poes oir [et] ente[n]dre com poi de sens les gens auoient adonques que dun haut home quant il
estoit trespasses de cest siecle faisoient lor deu [et] si laoroient [et] auoient creance quil auoit en ciel [et]
en terre poeste [et] segnorie·

184. Q[ue] sil que sens ont doiuent mout la mort redoter·
1.

E؛ beau segnor ce ni amie
Lamors· la mors n[ost]re anemie
Chastoie si [et] rois [et] contes·
Quapres ce quil sunt mort nest co[n]tes
de puissance nule quil aient
Tot ausi com li poure paient
Ala terre ce quil li doiuent
Paient li riche car tuit boiuent
A un enap puis quil sunt mort
Nient plus ni pince ne mort
Li haus que li bas sans doutance
Trestuit sont dune egal puissance
Ni a parage ne orguell
Aconte de sous le linsuel
Puis que li arme en est alee
Qui ne puet estre rapelee
Ni apooir ni segnorie
Puis con est mort tote est perie
E sa richece [et] sa autece
E ses pooirs [et] sa ruistece
Nia fors ce quil plaist a deu
Qui bien a fait si i a preu
Quar larme naura la desserte·
Auec le cors riche [et] aperte
Au ior que merite iert rendue
[b]
Ceste parole est bien seue
A tous ceus qui raison entende[n]t
E qui le iugement atendent
Ou sera la gries departie

185. Ci conte quels femes esau prist contre la uolente son pere [et] sa mere[∅]

1. Beau segnor ysaac cui deus auansa [et] mouteplia mout tresdurement si com uos aues oi ariere fu en
bersabee a tote sa maisnee [et] sa grande bestialle· [et] si dui fill esau [et] iacob auec lui qui ia tuit grant
[et] tuit parcreu estoient· 2. Esau nefist mie bie[n] la uolente disaac son pere ne de rebeccam sa mere· 3.

Quar quant il fu paruenus en laage de ·xl· a[n]s il prist encele region ·ii· femes filles de ·ii· haus barons de
cele contree· 4. Lune des ·ii· damoiseles en ot a non iudith· [et] li autre bethsamat· 5. Cestes ne furent mie
dela lignee abraham· mes de la lignee chanahan· [et] por ce en fu mout tristes ysaac· [et] si nen uout
onques gaires de parole puis q[ui]l fu auenu ne de samblant faire mes totes uoies ne uousist il en nule fin
que li chananiein fussent amesle a sa lignee· mes esau [43va] demenoit ou pais grant segnorie par la
hautece de ses ·ii· femes[/]

186. coment ysaac roua esau querre uenison por mengier·

1. Ensi trespassa li tens [et] ala tant que ysaac enueilli mout tresdurement si quil ne pot mes ueir gote par
la tresgrant uiellece· 2. Ades gisoit el que petit si ne se remuoit de sabitation por sa grant feblece· si dui fill
maintenoient tot la faire mout paisiblement auec rebeccam lor mere· 3. Un ior auint adonques que ysaac
apela esau· [et] si li dist· 4. Beaus fiz esau atorne moi uiande de ta uenison que ie ma[n]ge<rai>· [et] puis
apres ie te donrai ma beneisson ansois que ie muire· 5. Esau respondi a son pere· que ce feroit il mout
uolentiers [et] ta[n]tost prist son arc [et] ses saietes si semist ala uoie por dela uenison querre[/] 6. Rebeca
que ses paroles ot oies [et] entendues apela tot coiement iacob· [et] si li dist fiz tot ensi ai oi parler ton
pere [et] prometre la beneisson a ton frere mes or oi mo[n] conseill si feras que sages· [et] si te[n] ua
isnelement a nos bestes si maporte ·ii· tresbons chaureaus si en apareillerai uiande a oes ton peres tele
com ie sai quil uolentiers mangue si quil te doint la beneisson quil doit doner a esau ton frere· iacob fist le
comandame[n]t samere sans atargance· [et] ele atorna mout isnelement la uiande· [et] quant ele ot ce fait
si come [b] ele le sot onques meaus faire· ele uesti iacob de la bone uesteure esau queli ains nes deuoit
auoir uestue as hautes festes deuant toz ses mainsnes freres ensi com ie uos ai ci deuant la choze
deuisee[/] 7. Iacob dist a sa mere quil auoit dote mout grant que ses peres nele reconust [et] quil ne

E deus nos mete en sa partie·
Si com il est [et] rois [et] sire
Or ne ueull plus parler ne dire
de ceste choze quil nanuit
Sen deust on trosqua la nuit
Bien parler mes or le lairai
E a lestorie reuendrai
Dysaac tot premerement
E de ses enfans ensement·

32

cuidast quil le uousist deceiure [et] quil neli donast maleisson por sa beneisson· [et] ensi porroit tost auenir
la choze quar bien sauez bele mere quetoz est ueluz esau mes freres [et] au taster me conoistroit tost
ysaac mes peres· 8. Rebeca respondi [et] dist aiacob· fiz de ce ne soies ia en dotance· 9. Lors prist rebeca
les peaus des chaureaus si enuolopa tot le cou de iacob· [et] le poil par deseure· [et] des mains ausi tote
la nuece· [et] ce fist ele por ce que si le pere le tochast؛ quil li semblast pelus si com estoit esau ses
freres· 10. De tote autre choze estoient il asses samblant si come dui frere deuoient estre[/]
[44ra]

187. come[n]t iacob decuit ysaac son pere[∅]

1. Adonc prist iacob lauiande que bien estoit aparellee· si la porta deuant son pere [et] si li dist· 2. Ie sui
esau tes fiz beau pere mangue de ma uenison que ie tai apareillee [et] puis me benei si com tu ledois
faire· ysaac li respondi [et] dist· fiz ou trouas tu si tost la uenison que tu mas aportee? 3. Iacob li respondi
[et] dist· peres la uolentes de deu fu quetantost me uint deuant ce que ie uoloie· 4. ysaac dist aproisme toi
de moi si que atochier te puisse [et] si prouerai si tu es mes fiz esau ou autres· 5. Iacob saproisma pres
dysaac son pere [et] tantost ysaac le tantost ysaac le tasta ou cou [et] es mains [et] en la face· [et] lors
que ysaac lot atochie [et] senti il dist a lui meisme· 6. Li uois de cestui qui a moi parole est a uois de iacob·
ce me samble· mes les mai[n]s su[n]t sont esau sains doutance· 7. Lors manga ysaac dela uiande asses
que iacob li auoit aportee [et] q[ua]nt il ot mangie [et] beu dou uin il baisa iacob [et] sile benei en meisme
lor· [et] si dist· 8. Fils deus te doint de toz les biens de terre plante [et] g[ra]nt habundance [et] si te seruent
tuit li pueple [et] totes les lignees· [et] si soies sires de tote ta lignee [et] detoz tes freres· [et] qui conques
te maleira la maleissons soit alui repairee· [et] qui te beneira beneis soit il de la beneisson parmanable·

188. Comment esau cuida auoir [b] la beneisson son pere·

1. Quant ysaac ot finees ses paroles [et] iacob estoit ia apaines repaires a sa mere؛ [et] esau uint a son
pere [et] si li dist· peres mangue la uenison que ie tai aportee· [et] puis me done beneisson sans
atargance· 2. Quant ysaac oi ceste choze il sen esmerueilla [et] espoenta mout durement en lui meisme·
[et] si en fu trespenses quil sambloit quil fust pasmes [et] quil nentendist a nulle creature· [et] en cele
tresuasance uit il [et] sot que ceste oure estoit par n[ost]re segnor aemplie [et] faite por ce que quant il fu
reuenus en lui meismes ne se corroussa il mie ai[n]s aferma le don [et] le beneisson quil auoit faite· [et] si
dist a esau sans <atargance> 3. Tes freres iacob uint a moi par deceuance en samb<l>ance de toi si que
ie ne le conu mie· [et] si receu la beneisson que ie don[er] te deuoie· si sera beneis car ie la beneisson
retolir ne retraire ne le porroie· 4. Esau respondi [et] dist pere nen as tu cune seule beneisson que tu
doner puisses? 5. Lors comensa mout a proier son pere quil le beneisist [et] quil nele laissast mie· 6.

Quant ysaac uit que esau ses fiz lenchaussoit si par larmes [et] par proieres il en ot pite mout grande [et]
si li dist fiz esau en la rose<e> dou ciel [et] en la plante de la terre sera ta beneissons assise [et] a toi
donee [et] ensi fu il sans faillance· quar la terre de dumee ou [44va] esau habita [et] qui de son nom fu
ensi nomee mout plentiueuse de riches pastures estoit [et] encor apres dist ysaac a esau· 7. Tu uiuras



19/01/2021, 14)04Fr20125, whole (semi-diplomatic) | Printable Version | The Values of French

Page 86 of 606https://tvof3.kdl.kcl.ac.uk/textviewer/print/Fr20125/semi-diplomatic/whole/whole

ades en batailles [et] en meslees [et] tu [et] ta lignee [et] si seruiras ton frere· 8. Segnor [et] ce fu tot
prophetie car la terre de dumee rendi treuage ala lignee iacob si com uos ores encore auant· mes puis
uoudre[n]t il encore reueler· [et] oster deaus le treuage dont il iot maint estor [et] mainte grant bataille

189. come[n]t [et] por quoi iacob si departi de son pere· [et] desa mere·

1. Quant ces paroles furent ensi dites entre esau [et] ysaac· esau sen parti mout dolans [et] mout tristes·
[et] si hai mout en son cuer iacob son frere· [et] si dist en lui meisme· 2. Li ior de plorement uendro[n]t cest
la mors mon pere· 3. Adonc ocirai ie iacob si naurai ma uenga[n]ce· 4. Ces paroles [et] ces menaces seu
rebecca· [et] si li furent nunciees par le saint esperit [et] reuelees· 5. Tantost ala ele aiacob [et] si li dist·
uatan a labam mon frere en mesopotamie [et] si soies la iusqua tant que lire deton frere soit rapaiee[/] 6.

Iacob li otroia mes quil en eust le congie deson pere· 7. Lors uint rebeca a ysaac [et] si li dist en ceste
maniere· 8. Sire ie ueull que tu saches que si iacob mes fiz prent feme de ceste contree qui ne soit de
nostre lignee· ie ne quier plus uiure mes sil uos plait dones li congie quil sen uaise a mon frere laban· 9.

Adonc [b] apela ysaac iacob si le benei· [et] licomanda quil sen alast en mesopotamie· [et] si presist feme
des filles laban son oncle· 10. E iacob li otroia si deus li donoit prosperite [et] uie [et] lors se departi de son
pere

190. de ce que esau prist a feme la fille ismael son oncle·

1. Adonques se porpensa esau de ce quil auoit mout corrouce son pere de ce quil nauoit prise feme de sa
lignee [et] quil estoit a estranges aloies par mariage· 2. Lors sen ala a ismael son oncle· [et] si prist a feme
malech sa fille qui suer estoit nabaioth germaine· 3. Or en ot il trois dont il issi grans lignee· 4. Esau ot son
ainsne fiz qui ot nom raguel· 5. Cis raguel ot un fill qui ot a non zared· zared ce dient li plusor fu peres
saint iob do[n]t asses parole [et] conte sainte escrit[ur]e [et] si fait· [et] ses oures font bien a reconter [et] a
dire· mes li ebriu si com ieuos ai dit ariere ne dient ne ne tesmoignent mie que sains iob fust dou lignage
esau ains dient quil descendi dou lignage hus fiz ainsne nachor le frere abraha[m] [et] ce uos ai dit [et]
conte ariere· 6. E cis sains iob dont ie uos parole fu plains de mout grant pacience [et] de mout grant
abstinence si co[m] ho[m] trueue ens ou liure qui delui raconte les biens fais [et] les oures [et] si uesqui
·cc· ans· [et] ·l·ix· deson eage· 7. Mout ama n[ost]re sires saint iob si com uos auez oi maintes foiz conter
[et] dire· quar entote la terre [45ra] doriant ne trouast hom tant co[m] il uesqui un plus prodome· desau [et]
de ceste choze le lairai ore si dirai de iacob qui ot pris congie a son pere ysaac [et] a sa mere por aler
feme querre a laban son oncle en mesopotanie

191. de iacob qui se departi de bersabee·

1. Iacob si com ie uos di segnors [et] dames se departi de bersabee· [et] si semist a la uoie par mi la terre
de cananee [et] si sachez quil doutoit mout [et] cremoit la gent de la contree· 2. Quar si com ioseph dist
[et] tesmoigne il namoient mie bien ysaac son pere· [et] non por autre chose que por ce q[ui]l ueoient que

deus lamoit [et] mouteplioit [et] il lor amonestoit le bie[n] a faire· [et] de ce uenoit auques li ra[n]cune [et] li
corine·

192. De iacob qui uit p[ar] auision les angeles monter ou ciel [et] descendre p[ar] une
eschiele·

1. Segnor por ce les doutoit iacob nene uout onques a lostel denull retraire tant com il fu sor son chemin
[et] sor la uoie· ains gisoit [et] h[er]bergoit ades as chans ou es montaignes au ciel [et] ala lune [et] as
estoiles· 2. Ensi erroit iacob [et] ala tant quil uint a une uespree dapres lusan une montaigne· la saresta il
por reposer· [et] si se coucha si mist a son chaueis une pierre por haucier son chief si quil dormist plus a
eise[/] 3. Ace quil fu endormis il uit ce li sambla en auision droiturere· une eschiele dreciee dela terre
iusques au ciel lasus en la souraine [b] hautece· [et] par cele eschiele ueoit il ce li sambloit les angeles qui
muntoient [et] descendoient de la terre au ciel [et] dou ciel ala terre· [et] ce li sambla apres quil uit n[ost]re
segnor tenir de sous au pie deleschiele· [et] si li disoit n[ost]re sires iacob ie sui li deus abraham· [et]
ysaac to[n] pere· saches sans doutance que ie donrai ceste terre a toi [et] a ta lignee [et] si serai garde de
toi en ceste uoie [et] site ramenrai en ceste terre q[ue] ie que ie tai promise

193. que iacob sesueilla apres sa uision [et] si dist q[ue] cil lues estoit saintismes[/]

1. Iacob sesueilla de ceste uision quil ot oie [et] ueue [et] si dist· 2. Certes n[ost]re sires est en cest lui · [et]
ienele sauoie mie ne ne cuidoie· [et] mout est cis lues saintismes· [et] mout fait acremir· quar cest li
habitations de deu· [et] dou ciel la porte· 3. Tantost com il ot ce dit il prist la pierre quilauoit desous son
chief mise· si le leua en haut· [et] establi sor autres pierres en la remembrance dela uision saintisme quil
auoit ueue [et] quant il lot ensi amont mise [et] establie· il la toucha [et] oinst doile [et] puis si uoa an[ost]re
segnor qui li estoit apparus quil laoreroit toz les iors de sa uie· [et] quil honoreroit celui lue [et] cele pierre·
[et] quant il repaireroit de mesopotanie il i donroit dismes [et] offerandes loiaus [et] droitureres· 4. Ela cite
ausi dilueques prochaine dist il que le seroit [et] deuoit estre par droiture par lui honoree· 5. Adonc lapela
[45va] [et] noma betel· [et] ce uaut autant en nostre language come maisons deu ou offrande deu si com
le dist iosephes· 6. Cele cites fu premerement iebus apelee des gebusieins les fiz canaam qui le
funderent· 7. Puis fu ele lusa dite· ce uaut autant come nois o amendele· 8. Car quant on ifist
premereme[n]t les fundemens del oure· 9. La racine des premerains amendelers i fu troue<e>· 10. Encore
a en cele terre gra[n]t plante de tels fruis [et] de tels arbres[/]

194. q[ue] iacob uint ala cite de carra[m]· [et] au pus ou eliezer uit rebecam sa
mere[/]

1. Quant ensi ot esploitie iacob [et] dit com uos poes entendre il se remist a la uoie [et] erra tant quil par
lonc tens [et] par g[ra]nt trauaill entra en la contree de mesopotanie· [et] quant il ot tant esploitie quil
aprocha la cite de carram il troua le pus dont ieuos ai parle ariere· [et] cil pus estoit couers dune mout

grant pierre· [et] la de ioste auoit trois fous de bestes que li pastor qui auec estoient abeurer i uoloient· 2.

Iacob uit les bestes ilueques por boiure assemblees· 3. Lors dist a ceaus qui les gardeoient por quoi il nes
abeuroient [et] si les remenassent isnelement a la pasture· [et] il li respondirent· [et] distrent que lor
costume estoit tele que nulle nen abeuroient i[us]ques atant queles erent totes uenues [et] assemblees·
adonc leuoie[n]t a force la pierre si aidoit li uns a lautre tant que totes les bestes [b] estoient abeurees·

195. Coment iacob troua rachel qui len mena a laban son oncle·

1. Quant iacob ot entendue [et] oie ceste choze il demanda seil laban conoissoient· [et] coment il le faisoit
ore [et] coment il si maintenoit [et] de sa maisnee [et] il li distrent que il estoit toz sains [et] haites [et] que
ilueques estoit en presence Rachel une soe fille auec les bestes· 2. Quant iacob le uit il lacola [et] baisa
[et] li fist gra[n]t ioie [et] si li dist quele estoit sa cosine [et] tantost descouri le pus de la pierre· si li abeura
ses bestes· 3. A ce poez uos bien sauoir que iacob nestoit uenus sans compaignie quar la pierre dont li
pus estoit couers estoit mout grande· 4. Lors que les bestes furent abeurees Rachel sen coru a maison·
[et] si nuncia ceste choze a son pere· 5. Quant laban entendi la parole rachel sa fille il ui[n]t encontre iacob
[et] si li fist mout gra[n]t ioie· 6. E tantost len mena a sa maison quil auoit bone [et] bele dedens la uile· 7.

Quant araisne lot de mai[n]te choze si come de son pere [et] de sa mere quil faisoient il li demanda
lochaison de sa uenue· [et] iacob si co[n]ta tot [et] dist delui [et] de son frere· [et] que por ce en estoit
uenus [et] par le uoloir de son pere [et] par le consell de sa mere· [et] li auoient dit au departir [et]
comande quil ne repairast mie ariere si eust prise feme de sa lignee· 8. Quant iacob ot laban son oncle
conte [et] retrait en ordene tot son afaire· Laban qui mout [46ra] esteit sages li dist· 9. Beaus nies ta char
[et] ti os sunt li mien tuit ensamble [et] por ce ueul ie bien que tu saches que tu auec moi pues
segureme[n]t sil te plaist arester iamais nauras poor ni doutance de ton frere mais que tant seulement
prent guarde [et] aies cure de mes bestes [et] bien saches que ie te rendrai la deserte a ta uolente por ton
trauaill· [et] le merite[/]

196. Que iacob serui ·vii· ans laban por rachel sa fille·

1. Segnors [et] dames laban dont uos oes auoit ·ii· filles· lya en esteit lune apelee· 2. Ceste estoit des ·ii·
oills auques borgne· [et] si estoit li ains nee· 3. Rachel ot anon li autre qui estoit tresbele de cors [et] de
uisage· [et] desguardeure· 4. Iacob qui ot rachel premerainement ueue au pus alentrant de la uile lot mout
en amee· [et] por ce dist il a laban son oncle· 5. Ie te seruirai ·vii· ans por auoir tant seulement rachel ta
fille· 6. Laban li otria mout uolontiers· [et] len fist bone seurtance· 7. Ensi com uos oes fu faite la
conuenance· [et] si serui iacob por auoir rachel ·vii· ans a laban son oncle [et] bien sachez neli sambla mie
trop lons termines· tant amoit il la damoisele· quar mout plus lo[n]c tens en eust serui ains quil ieeust
faillance· lamors estoit m[o]lt bone [et] mout bele· quar ni auoit pensee de folie ne de cuer ne de corage·

197. Coment laban decuit iacob de sa fille·

1. Quant li ·vii an furent acompli [et] iacob ot [b] mout tresbien fait son seruise؛ laban li fist grant ioie [et]
grans nueces· [et] quant uint au coucher ala uespree· laban mist lyam e[n]s ou lue de rachel sa fille por ce
que lya estoit li ainsnee· [et] iacob onq[ue]s ne sen dona guarde quar deceus fu par auenture par le uin
quil ot beu lauespree· 2. Ensi iut iacob auec la damoisele qui au maiti[n] fu [et] duit estre apelee par raison
dame·

198. coment iacob serui les autres ·vii· ans por auoir rachel

1. Quant uint ala maitinee [et] iacob uit que ce nestoit mie rachel il uint a laban· [et] si li dist q[ue]
mauuaisement li auoit atendues ses conuenances mout se plai[n]st de laban· [et] a laban meisme· [et] li
dist bien que ceste choze neli deust il mie auoir faite ne ensi receu so[n] seruise· 2. Labans respondi [et]
dist a iacob quil a lui nesi deuoit corrocier mie quar ce quil auoit fait auoit il fait par droite besoigne [et] par
destrece por garder la costume dou pais [et] dela contree· 3. Quar la costume i estoit tele quil conuenoit
par raison [et] par droiture baron doner a sainsnee fille· [et] par ceste ochoison [et] non por autre auoit il
faite ceste choze· mes or li prioit il quil li pardonast cest afaire· [et] si le seruist ·vii· ans encore· [et] il li
donroit rachel la mainsnee· si les auroit a[n]deus a molliers [et] a espouses loiaus [et] droitureres[/] 4.

Iacob li otria qui bien uit quil ne pooit en null sens autrement [46va] estre quar lamors quil auoit a la
pucele si ueraie li fist otroier [et] faire·

199. come[n]t iacob ot ses ·xii· fiz·

1. Ensi com uos poes oir [et] entendre recomensa iacob son seruice a laban son oncle· bien le serui si
come sages ho[m] dut faire ·vii· autres ans tot plenerement sans nulle defaillance· [et] tantost ot il auec lui
ausi lyam sa feme· 2. Quant li ·vii· an furent acompli [et] iacob ot mout bie[n] fait son seruice· Laban li dona
rachel sa bele fille a feme· [et] si dona a chascune deles ·ii· une meschine por seruir qui lor feissent lor
afaires· cele que fu baillee a lyam lainsnee· ot a nom zelpha ce dit lescriture· [et] cele qui a rachel fu
donee fu bala apelee· [et] bien entendes [et] sachez que cestes nestoient mie anceles mes meschines
seuleme[n]t dautre lignee· 3. Entre ces afaires [et] ces chozes que uos oes conter [et] ret[ra]ire ot iacob
desa premeraine feme qui lya estoit apelee un fill qui ruben fu apeles· 4. De cestui ot la mere grant ioie [et]
mout fu lee de sa naissence· por ce que rachel ne conceuoit mie ne ne portoit ele dist q[ue] n[ost]re sire li
auoit done son fiz· [et] si lauoit regardee [et] uisitee [et] apres celui en ot ele un autre qui fu apelez
symeon· [et] apres ot ele letiers qui ot ano[n] leui· [et] apres ot ele le quart quele iudas mist anom en ebriu
language· [et] adonc nen ot ele plus en celui tans· 5. Rachel ot enuie de sa seror por ce quele ne pooit
enfa[n]t [b] auoir· [et] sa suer lya estoit ia mere de ·iiii· beaus fiz quele auoit auec li toz ensamble· [et] por
ceste choze parla ele a iacob· [et] si li dist· 6. Iacob done amoi des enfans ou autrement iert corte ma uie·
7. Iacob li respondi [et] si li dist· 8. Bele douce suer ia ne sui ie mie deus que ie te puisse a ta uolente
doner oirs ne lignee· 9. Rachel li respondi [et] dist· 10. Si tu de moi nen pues null auoir· [et] que a n[ost]re
segnor ne plaise· doneme[n]t [et] fai de bala mancele· 11. Lors dona a iacob sa meschine por auoir lignee·

200. decemesment encore·

1. Segnors [et] dames ensi le uoloient [et] pooient adonques faire quar nule lois nestoit encore adonques
deuisee ne donee [et] bien sachez que si la dame ne pooit de son baron auoir ne fill ne fille elle li otroioit
sa meschine ou sancele· [et] si de celi auoit uaillet ne damoisele· la dame disoit que cestoient sien
meisme· [et] par ta[n]t estoit ele reconfortee de sa lignee· [et] tot ensi ot iacob de bala un fill· que il noma
dan en son language· [et] apres en ot il un de celi encore quil mist a non neptalim dont rachel fu mout liee·
2. Quant lya uit quele <fu> ensi remese [et] quele ne portoit mie ele dona a iacob zelpham la soe
meschine por acroistre sa lignee· 3. Segnor mout par estoit lies en celui tens cui deus acreissoit [et]
mouteplioit sa progenie· car de ce uenoit la force [et] la segnorie [et] ausi fait ele encore [47ra] mes asses
plus adonques quar asses poi de terres estoient puplees· [et] por ce sen esforsoient li segnor [et] les
dames si nestoit mie merueille· 4. De zelpham ot iacob un fiz q[ui]l noma [et] apela gad· [et] puis en ot il de
celui un autre qui ot anon asser ce sone [et] uaut autant com boneureus en nostre propre language·

201. come[n]t pallas fu aoree [et] deuesse clamee en celui tans·

1. Segnors [et] dames en celui tans que iacob estoit ensi en mesopotanie com uos moes retraire· ot en
achaie un grant doloiue dont la contree fu mout maumise· [et] perie· [et] ado[n]c en estoit Ogiges rois [et]
sire· 2. Cis rois auoit une riche cite que de celui doloiue fu fundue [et] destruite· acta esteit apelee· 3. Puis
lestora li rois ogiges· [et] fist faire mout grant· [et] mout pleniere· [et] si fist reuenir [et] atraire ceaus qui
estoient eschape de la male auenture [et] de la g[ra]nt pestilence· [et] cele cite noma il [et] apela eleusym
qui mout fu puis [et] est encore de grant renom [et] de g[ra]nt segnorie· 4. E adonques ausi a primes sa
paru une damoisele ioste un lai en gresse· [et] celi aperelent li griiois [et] nomerent minerue· [et] pallas fu
elle ausi nomee por une isle de mer ou elle fu nee qui pallene fu apelee· [et] cele isle si siet ou regne de
trace· [et] la fu norrie la damoisele qui mout fu sage de mainte choze trouer [et] faire· 5. Ceste damoisele
pallas troua primes ourage [b] de dras faire de laine [et] de soie [et] mout sot dautres afaires [et] de
malauentures· [et] por ce cuidere[n]t la fole gens qui adonc estoient quele fust deuesse [et] quele eust
poeste grande en ciel [et] en terre [et] por ce fu ele aoree [et] degrant reno[m] [et] mout honoree si com
uos pores auant entendre· mes de ce le lairai ores· si dirai de iacob [et] des oirs qui delui issirent· 6. Cest
des ·xii· lignees· 7. Adont tote terre fu puplee· si com uos pores auant tot plenerement sil uos uient a plaisir
oir [et] entendre[∅]

202. encore parole cis liures des ·xii· fiz· iacob·

1. Apres ce que iacob ot eu de zelpham son fill asser· co[n]cuit lya un fill dont ele fu mout liee· 2. A celui
mist ele no[m] ysacar entre li [et] le pere· [et] puis ot ele le sisisme quele noma zabulon dont ele fist grant
ioie [et] apres ces ot ele une mout bele fille qui dina fu apelee· [et] a cesti aresta ele de sa porteure· 3.

Rachel qui mout estoit dolente de ce quele ne pooit estre ausi com sa suer· mere de lignee· mouteplier
[et] acroistre· conciut apres ceste choze [et] si porta un fill qui mout fu puis de grant renom ce fu ioseph ce

dit lescriture[/] 4. Quant la dame en fu deliure [et] ele le uit mout en fu lee· quar il estoit beaus sor tote
creature· de cestui ioseph ne siueut mie li estorie taire· 5. Ains en parole asses si com il est droiture· mes
ansois que ie plus en die parlerai de ia-[47va]-cob qui serui ot ·xiiii· ans laban son oncle por ses ·ii· filles·
dont il auoit ia bele lignee· si com uos aues oi si uos aues entendue ma parole·

203. Que iacob demora alaba[n]··vii· ans encore·

1. Segnor· [et] dames quant iacob ot serui a laban son oncle ·xiiii· ans por les ·ii· femes que li estoie[n]t
donees il dist quil sen uoloit repairier ariere en chananee· [et] si uout prendre congie si com por departir a
laban· [et] il [et] toute sa maisnee· 2. Laban pria mout iacob quil encore de lui ne se departist mie [et] si li
dist quil encore le seruist ·vii· ans si demandast il meismes a sa uolente sa desserte· [et] ele li seroit a sa
uolente donee· 3. Iacob li respondi [et] dist quil li couenoit proueir en aucu[n] tans son afaire [et] de sa
maisnee· [et] de ses chozes auoir soign [et] cure [et] de son pere· [et] de sa mere· sauoir la certainete
coment il le faisoient· [et] sil encore uif estoient· 4. Laban li dist que prouee choze seroit que petit lameroit
[et] petit auroit en uers lui de grace sil ne faisoit [et] entendoit sa proiere· 5. Adonc dist iacob a laba[n] quil
le seruiroit ·vii· ans encore· sil li plaisoit [et] par une couenance que ia li seroit deuisee· 6. Labans li dist
quil li feroit quanquil li porroit faire· [et] si li deuisast ce quil li uoloit demander [et] dire· quar il neuoloit mie
que sa deserte fust uaine ni perdue

204. Q[ue]le fu la deuisions por quoi iacob demora a laban·

1. Iacob li dist quil le seruiroit par tel co[n]-[b]-uenance que il totes ses bestes q[ui] estoient dune color
meist en sa garde· [et] si que celes qui uaires en naistroient seroient soes por la deserte· [et] celes que
dune color ue[n]droient fussent alaban· [et] au chief de ·vii· ans partiroient ensi [et] par ceste deuise· 2.

Segnor adonc fu ceste couenance ensi confermee [et] faite· [et] labans le loa mout tres uolentiers qui
seporpensa en lui meisme que par droite nature nauroit ensi iacob gaires de ses bestes· 3. Quar puis que
li masle [et] les femeles seroient dun poil [et] dune semblance· [et] li faon par droite raison deuroient estre
sa[m]blable· 4. Ceste pensee fist laban auques loer ceste choze· 5. Lors assambla laban totes ses bestes
dont il auoit grant habundance q[ua]r puis que iacob les ot entreprises a garder par les ·xiiii· ans esteie[n]t
eles mout acreues [et] mouteploiees· quant eles furent assemblees il mistrent celes dune color ce fu les
blanches dune partie [et] totes les autres charcha a ses enfans laban· [et] a sa maisnee· siles enfist
mener en pasture en sus de celes qui estoient remeses a iacob por garder trois grandes iornees

205. de ce meismes encore cest de la couenance·

1. Segnor [et] ce fu fait por oster les sospoissons [et] les doutances queles nalassent as masles dautres
semblances· queles nestoient de quoi peust uenir entraus [48ra] aucune descordance· 2. Ensi com uos
oes fu ceste choze confermee [et] faite· [et] iacob encore demores est e?il? [et] tote sa maisnee· a son
oncle·

206. Coment [et] par q[ue]l enging iacob engigna laba[n] de ses bestes·

1. Or ente[n]des segnor [et] dames la ueraie estorie de iacob sans un point de messonge auant traire por
bel parler quar na mestier en la matere· 2. Iacob guarda ses bestes sans orguell [et] sans couoitise en la
pasture· 3. Li pasturage estoient adonc grant [et] ample [et] large quar les terres nestoient encore gaires
puplees· 4. Quar adonques nestoit encore troie comenciee afaire ne rome· ne en lempire dalemaigne ne
ou roiaume defrance nauoit habitation nulle creature humane· ne ni auoit borc ni cite ne chasteau ne uile
[et] porce dige que grant estoient li pasturage· [et] ample· [et] bestes ausi auoit en totes regions [et] en
totes contrees· 5. Iacob qui ses bestes gardoit si com ieuos ai dit ariere se porpensa dune merueillouse
chose· [et] por ourer contre nature· 6. Vos aues bien oi [et] entendu que ses bestes estoient totes dune
color [et]· li masle [et] les femeles [et] si nen deuoit auoir que celes qui uaires en naistroient por sa
desserte· 7. E saues uos quil fist por ce que li faon fussent dessamblable? 8. Il prist uerges uerdes de
poupelier [et] damandelier [et] de plasne si les pela par lues [et] osta lescorche· [et] puis les estacha· [et]
mist ou [b] tans queles bestes aloient au masle la ou eles abeuroient si que quant eles uenoient a laigue
por boiure queles ses uerges uaires ueoient· [et] quant eles beuoient lombre de ces uerges en laigue ausi
esguardoient· [et] qua[n]t eles arestoient [et] li masle as feme as femeles aloient entre ces uerges tostans
estoient·

207. q[ue] iacob enrichi mout p[ar] cest engign quil auoit porpense a faire·

1. Segnor · [et] dames de ce auint qua[n]t uint ala saison queles faoner deuoient furent fors que petit tuit
uaire li faon en diuerses manieres· [et] por ce queles uaireures fussent dessemblables؛ i mist il diuerses
uerges que laban ne perceust lengin ne la deceuance· 2. Par ceste maniere· [et] par cest engin que uos
poes oir [et] entendre enrichi iacob mout tres durement· [et] ot dedens les ·v· ans de berbis [et] de
chieures mout gra[n]t plante [et] mout grant habundance·

208. Q[ue] n[ost]re sires comanda a iacob quil repairast en cananee·

1. Qua[n]t li fill laban uirent [et] aperceurent que iacob enrichisoit si del auoir lor pere· [et] de lor
substances il en parlarent a lor pere [et] li demandarent coment ce pooit estre quil auoit aiacob faite tele
conuenance· laban sen porpensa mout· [et] mout esgarda enlui meisme lauenture queli sambloit
merueillouse· 2. Tant en pensa [et] repensa que iacob uit bien que [48va] laban li faisoit pior samblant
q[ui]l ne soloit faire· [et] quil ensi neli estoit mie clers ni paisibles com il li soloit estre· il se porpensa quil
porroit faire· [et] en ce quil en estoit en la destraignance de sa pensee li dist lauois deuine· ia ci ne
demorer plus auec ton oncle ne en ceste co[n]tree· mes uatan en chananee [et] si en maine tote ta
maisnee tes femes [et] tes fiz· [et] ta fille· 3. Ensi parla deus a iacob· [et] iacob entendi bien la parole

209. Coment laban remua la co[n]uenance a iacob de ses bestes[∅]

1. Segnor entres que ce auint si fu porpenses labans q[ui]l mueroit a iacob sa conuenance [et] si prendroit

les uaires bestes qui tresdunt en auant naistroient· [et] iacob eust celes qui dune color seroient· car tant
iueoit uenir [et] naistre ce li sambloit de uaires que petit li sambloit quil ieust des autres· 2. Quant
porpenses si fu quil mueroit la premeraine co[n]uenance· il ledist a iacob qui nele refusa mie· 3. Q[ua]nt ce
fu aferme [et] fait· si com il onques le sorent meaus faire [et] afermer؛ iacob osta ses uerges uaires dela
uoie a ses bestes· [et] si iremist uerges totes dune color ou noires o pelees totes blanches· 4. Lores recriut
li fous des bestes dune color· si que labans q[ui] adonc sen prendoit meaus guarde quil ne soloit faire sen
esmerueilloit que ce pooit estre· 5. Ensi ne sauoit labans quil peust fe-[b]-re quar toustans li sambloit quel
change quil fesist que celes iacob creissoient [et] mouteploient [et] les soes amenuisoient·

210. Con ne doit faire en chambre de haut home nulle laide figure·

1. Segnors [et] dames qui oes [et] entendes ceste estorie ueraie [et] sans messonge por ceste auenture
que uos poes entendre de iacob [et] delaban son oncle· [et] de la semblance deces uerges deffendent li
plusor sage home encore quen chambre a haut home ne a haute dame ne doit on paindre ne portraire
diuerse forme dome ne laide samblance por ce que par auenture nauiegne que la dame concoiue en
lesgardance [et] en la pensee dela semblance de la figure quele uoit laide· [et] aueue deuant li portraite· 2.

Segnor [et] si neuos esmerueilles mie si ie ceuos uos en recorde· 3. Car nos trouons en escriture por
uerite dite [et] retraite quil fu ia dis une haute dame riche dauoir [et] de gra[n]t noblece bele decors [et]
demembres [et] de tote faiture· plus ne uos doi ne ueull de sa grande beaute dire ne descrire· mes cele
dame auoit baron si tres beau home que en nulle terre ne conuenoit si tresauenant home demander
neq[ue]rre[/] 4. Ensi estoient que mout sentremoient· 5. Riches maisons [et] riches sales perrines auoient·
6. La chambre ou il gisoient estoit mout uaillans de grant maniere· painte [49ra] [et] portraite a or [et] a
asur dechief en chief tote de riches estories ancieines· 7. Entre les autres portaitures en la maisiere
droiturerement contre les oils a la dame quant ele estoit en son lit couchee auoit une figure portraite
samblant aun noir home dethiope· que les laies gens deceste contree apelent [et] noment mort de
moriane por lor grant laidete· 8. Car bien saues certainement quil sunt si tres lait quil nont sor eaus de
blanchor fors lueull [et] la dent· [et] cest por la tresgrant chalor dou solell qui est en ethiope o en inde la
moiene lor contree· 9. Cele figure si com ie uos di estoit contrefaite deuant deuant cele dame· [et] au main
[et] au soir ou en quele oure que uos uoles dou ior por que clarte eust en la chambre ueoit [et] esgardoit
cele portraiture la dame deuant totes les autres quar chozes quar cele estoit plus parans par la noirete
que sor le blanchor estoit assise

211. De ce meismes por essample·

1. Segnors [et] dames de ce aui[n]t que quant la dame co[n]ciut un fiz deson baron si com len dit par uerite
[et] conte quele le porta tout son droiturer termine· 2. E quant ce uint au ior quele en fu deliure· li anfes fu
sambla[n]s alimage que ieuos ai deuisee· [et] fu toz plus noirs ou ausi come une more· 3. Segnors ce tient
on a uerite certaine que ieuos di [et] co[n]te· 4. Ne dirai plus deceste choze· mes [b] en plusors auentures
que su[n]t auenues puet on prendre aucun bon essample qui ueut oir retenir· [et] aprendre·

212. que iacob se complainst ases femes de laba[n][/]

1. Iacob se complainst [et] fu mout dolans de laban son oncle qui si souant si muoit [et] failloit de sa
conuenance·· [et] auec tot ce il auoit grant talent [et] grant uolente de repairier ariere ensa contree por la
parole que n[ost]re sires li auoit dite· [et] por la boneurte quil li auoit promise· 2. Por ce auint un ior quil
manda lyam· [et] rachel ses ·ii· femes ens ou champ ou il gardoit ses bestes· [et] si lor dist [et] parla a eles
en ceste maniere·[/] 3. Dames saches queuos peres labans qui est mes oncles ne me tient nule
conuenance ne ne mi ueut faire nulle droiture· quar ·x· fois ail ia remuee [et] cha[n]gee de lune a lautre la
deuise q[ue] nos auions entre nos dos a tenir loiaument· [et] por ce uos di ie q[ue] por sa grant felonie ne
serai ie pl[us] en son seruice· [et] bien ueull que uos bien saches que deus ma comande que ie ariere
men repaire· [et] que ie [et] tote maisnee degurpisse ceste terre· [et] ceste contree tote· ormen dites
uostres uolentes [et]ce quil uos ensamble· 4. Lya [et] rachel respondirent a iacob [et] si li distrent· 5. Sire
saches que nos peres nos fait [et] demaine· a la guise [et] ala maniere que si nos estiemes ·ii· estranges
femes ne [49va] iames naurions plus dou sienne de son eritage· mes or soies sages· [et] si fai quanque
n[ost]re sires te comande a faire· [et] nos somes apareille<e>s a toz tes comandame[n]s faire [et] a emplir
sans nule defaillance·

213. Coment iacob se torna de laban ou tote sa maisnee·

1. Segnors les dames en nostre segnor auoient fiance quar iacob lor auoit dit que deus estoit sires [et]
puissans ou ciel [et] en la terre· quar labans lor pere nes auoit mie de ce doct[ri]nes· ains auoit labans
ymages quil aoroit [et] enclinoit· [et] si disoit [et] cuidoit que ce sis deus fussent· [et] en ces deus auoit il sa
fiance [et] sa creance· 2. Quant iacob ot ensi parle a ses femes sicom uos aues oi [et] entendu· [et] il sot
bien lor corages il ni fist mie longe atandance· 3. Ains atorna mout belement tot son afaire· 4. E lors sans le
seu de laban semist ala uoie por repairer ariere en sa contree· la ou deus li auoit comande a retraire· auec
lui en mena iacob ses femes· [et] ses enfans toz ·xi· dont iauoit mout bele compaignie· [et] totes ses
richeces [et] totes ses bestes quil auoit conq[ui]ses en cele maniere contree· 5. Rachel la feme iacob
embla a son pere laban ses ymages· cest les ydoles quil aoroit que mout esteient riches [et] preciouses·
[et] de noble faiture·

214. Q[ue] rachel enporta les deus son pere cest ses ymages[/]

1. Segnor nestoit adonques ui-[b]-uans en tout lemonde fors cil qui dabraham issu estoient qui naorassent
les ydeles· cest les fauces ymages quil aoroient [et] faisoie[n]t [et] en celes estoit tote lor esperance [et]
lor creance· 2. Labans auoit les sie[n]s deus que mout honoroit [et] cremoit [et] ceaus queli embla rachel
sa fille [et] si les enporta auec li· [et] si conques iacob nele sot ne le perciut en nule maniere· [et] bien uoill
que uos saches que rachel nen porta mie les deus son pere por ce quele les uousist aorer ne aus porter
honor ne segnorie· ains les en porta por ce q[ue] si labans les en suist por eaus mal faire· ne felonie· ele li
rendist ses deus· [et] proiast que par eaus [et] par lor reuerence fust uers li· [et] enuers iacob· [et] uers

tote sa mainee sire [et] sa male uoillance repairee· tele fu lochoisons com uos oes por quoi rachel en
porta les deus son pere· [et]· non por autre choze· quar iacob lauoit bien doctrinee [et] ensegnee q[ue]
deus estoit sires [et] puissans sor tote creature· [et] quil nestoit autres deus qui eust poeste ne segnorie·
en nulle maniere· [et] ce creoit m[o]lt bien la dame·

215. coment labans sui iacob por mal faire

1. Iacob ensi com uos oes erra son chemin uers la muntaigne de galaad؛ en mesopotanie [et] adonc quant
uint au tiers ior p[ri]mes fu dit [et] nuncie a laban que iacob en estoit ales uers sa contree [et] auec lui
totes ses bestes· [et] sa gra[n]de maisnee· 2. Quant laban le sot mout en fu ires en son corage· lors [50ra]
assembla ses fiz [et] ses cousins [et] g[ra]ns gens ensamble si semist ala uoie apres iacob· [et] por iacob
mal faire quar si tresdolans estoit de ce que iacob en menoit si tres grans richeces quil auoit entor lui
aquises· [et] auec ses ·ii· fiz [et] ses ·ii· filles · [et] de ses deus quil auoit perdus· [et] bien sauoit quil emble
liestoient quil de duel ne dire nesauoit que faire[/] 3. A ceau grant mautalent [et] a cele grande tristece que
uos oes fui labans iacob ·vii· iornees· [et] dedens ce parla alaban lauois deuine· [et] sili dist [et] comanda
quil a iacob ne feist ne ne deist nul mal nichoze q[ui] fust ali anuiouse negreuouse·

216. come[n]t labans ratai[n]st iacob [et] coment il quist ses deus q[ui]l auoit
p[er]dus·

1. Quant uint au septisme ior adonc ratainst primes labans iacob en une ualee ou lor bestes paissoient· 2.

Tantost com labans uit iacob qui estoit deriere tote sa maisnee il li dist· 3. Iacob porquoi uos en fuistes uos
demoi en tel maniere? 4. Vos me deusses bien auoir dit u[ost]re uolente [et] u[ost]re pensee· 5. E por quoi
maues uos embles mes deus ou ie auoie ma fiance· 6. Vos esties mes cousins fiz de ma seror germaine·
[et] si uos auoie donees mes ·ii· filles· [et] sires esties· dou mien· ou que ie leusse· ce ne deussies mie
auoir fet por nulle choze· 7. Iacob respondi a laban· [et] si li dist· ie cremoie que tu tes filles me retolisses
par felonie· [et] por ce men uing ie en ceste maniere [b] [et] bien saches queles neme siue[n]t mie por
amor queles uers moi aient com eles funt par lor enfa[n]s qui auec moi enuienent· 8. E dece que tu mes
amoi sus larrecin de tes deus que tu dis que nas mie? 9. Saches que ie bien ueull que tu faces totes nos
gens enquerre· [et] sor cui on trouera tes dex soit ocis erraument deuant nos sans nulle atargance· 10. Ce
ueut bien labans que ne sentraist mie ariere· ains ala la ou lya sa fille estoit· [et] sa maisnee· si come[n]sa
ses· deus a querre par toz les lues des tentes ou eles estoient logiees· 11. Quar bien saches que tot la ou
il trauoient por herbergier [et] por lor bestes repaistre lor conuenoit tarbernacles [et] loges faire· [et] sil i
auoit bon herbergage il demoroient trois iors ou ·iiii· por tenir la pasture· 12. Labans quist ses deus sines
troua mie· 13. Lors reuint la ou rachel estoit sa fille qui les deus en auoit aportes· dont iacob ne sauoit
encor nulle nouelle· [et] saues uos quele fist des deus q[ua]nt ele uit uenir son pere· ele les repost de
sous lesterneure dou chamel quele chiuauchoit en la uoie [et] puis sasist si fu tote coie· 14. Laba[n]s la
troua seant en tel manere sen ot un poi de uergoigne [et] ele li dist sans atargance[∅]

217. coment la pais fu faite entre laban [et] iacob son oncle·

1. Sire neuos corrocies mie que ie contreuos ne me lieue quar bien saches [50va] que ie sui mout malade
dune maladie qui me tient greuose· [et] plusors fois me renouele· 2. Q[ua]nt labans oi ce si se traist ariere·
[et] laisa ses deus a querre· 3. Ensi le deciut Rachel sa fille si que de ses deus ؛not plus solas ne
confortance· 4. Quant iacob ot sofferte [et] ueue la uolente laban de ses deus sercher [et] querre il len
blasma mout [et] si li dist· 5. Oncles ieuos ai serui· ·xx· ans mout bien· [et] par grant diligence· or men
rendes poure gueredon ce me samble qui tote ma maisnee [et] lor chozes aues retornees [et] esquises
por uos deus q[ue]rre que uos cuidies que ie eusse· 6. Labans fist samblant que mout li pesoit de cest
afaire· [et] si dist· 7. Iacob totes tes chozes sunt moies [et] totes les moies sunt toies ne taire mie· [et] quel
choze puis ieatoi [et] ates fiz faire dont uos doies auoir greuance? 8. Ce ne doit estre nulle creature· car
nos somes une meisme chars [et] une meisme lignee tuit ensamble· 9. Mes or entent amoi· [et] si faisons
entre nos deus une aliance [et] une confermance que ie ne tu netrespasso[n]s mie· [et] tele que ieuers toi
mal ne me porpenserai a faire en toz les iors de ma uie· [et] tu mal neme feras ausi nuisance· ne mes
filles que tu as esposees nafliras en nulle maniere· ne sor eles namenras femes estranges por auoir en ta
compagnie· 10. Iacob ensi lotria com le deuisa ses oncles· [et] [b] lors prist une piere si le leua en haut· [et]
le remist [et] assist a terre· en la senefiance de la pais qui estoit entreaus ·ii· confermee· [et] lors apela
iacob tote la maisnee· [et] la maisnee son oncle· si lor comanda· [et] fist aporter un grant mont de pierres
qui encor est grans [et] haus aparans en la contree· 11. Q[ua]nt cele montaigne fu ensi estoree· [et] faite il
sassistrent· [et] firent aporter uiande si mangierent deseure· 12. Adonc parla labans [et] sidist· 13. Cis terres
ert toz iors tesmognages delaliance quenous auons faite entre nos deus· 14. E por ce noma [et] clama
iacob en son language cele montaigne premerement galaad· ce uaut autant a dire en n[ost]re language
com la montaigne dou tesmoignage de la pais iacob [et] laban son oncle·

218. q[ue] labans se[n]repaira ariere en mesopotanie·

1. Quant ceste conuenance fu ensi faite com uos oes· [et] ie leuos ai deuisee؛ labans p[ri]st congie a ses
filles· [et] a iacob· [et] a ses fiz· [et] si seremist ala uoie tres la uespree [et] si se repaira en son pais [et]
auec lui sa grans compaignie ne uos conterai mie les iornees quil fist ni ses gistes iusquata[n]t quil reuint
en sa terre· ains uos dirai auant de iacob si com le porsuit lestorie·

219. sico[m] iacob fu reconfortes p[ar] les angeles dela poor desau·

1. Segnor iacob fu mout lies de ceste concordance [et] ado[n]c se departi de galaad si se [51ra] remist a
sa uoie· [et] erra tant par asses petites iornees quar il neles pooit mie grandes faire por la bestialle quil
aprocha a sa contree· [et] bien saches quil nestoit mie a eise· car il doutoit [et] cremoit mout durement
esau son frere [et] uos sauez bien por quoi car ieuos ai lochoison contee [et] dite ariere· 2. Ace q[ue] iacob
estoit en la pensee de ceste chose· une grans torbe dangeles li ui[n]t alencontre ausi com apareilles por
estre en saie enuers son frere do[n]t il auoit la doutance· 3. E de ce quil ot ceste uision ueue fu il toz

asseures· [et] apela ceau lue ou il ot ce ueu leherbage ou lechastel deu en son plus droiturer language·

220. Si com iacob ordena sa maisnee por combatre contre esau·

1. De ceau lue dont ie uos fas mention [et] parole enuoia iacob messages a esau son frere por sauoir [et]
por enquerre dou lue la pensee· [et] le cora silauoit encore obliee delui la male uoillance [et] la grande
haine· 2. Cil qui enuoie ifurent firent mout bien lor mesage· [et] si repairarent ariere baut [et] le [et] haite·
[et] nuncierent a iacob [et] distrent que esau uenoit enco[n]tre lui lies [et] ioious de sa uenue· a tot ·cccc·
homes· [et] nemie par felonie ne par haine· 3. Quant iacob oi ces noueles il fu un petit en doutance· nemie
por ce quil neust bone fiance es angeles qui li auoie[n]t fait semblance de socors [et] daie mes totes uoies
li cuers qui charneaus [b] estoit fu un petit en effreance [et] por ce sasegura il auques en meisme lore· [et]
lors deuisa il [et] atorna totes ses gens en ·ii· torbes ausi ordenees com en ·ii· batailles· les anceles [et] lor
fiz [et] lor maisnees en la premeraine· [et] en lautre mist il les franches dames [et] lor enfa[n]s [et] lor
maisnees· [et] ou darrain decele compaignie mist il rachel [et] ioseph son fiz ausi com sil les eust plus
chers queles autres· [et] de ce auient encore que li plusor cuide[n]t que iacob eust· trois batailles· mes si
rachel [et] ioseph en feissent une ele fust trop petite por auoir son les desconfesist recourance·

221. q[ue] iacob enuoia a esau riches presens por auoir sa pais [et] sa grace·

1. Ensi com uos oes deuisa [et] ordena iacob tote sa gent [et] tote sa maisnee· [et] por ce que esau uenist
por eaus nuisir [et] por mal fere· [et] il desconfesist la premeraine· li autre par fuir puist bien estre sauuee
[et] deliuree de mort· [et] de maleuenture· 2. Quant iacob ot ensi tote sa choze deuisee [et] ordenee il
p[ri]st messages si enuoia a son frere riches dons [et] precious· 3. Bestes de diuerses manieres· [et] or [et]
argent [et] dras de soie dont petite auoit encore en cele contree· et bien saches quil ne les enuoia mie a
une fois toz ensa[m]ble· mes les unes chozes apres les autres· [et] par pluisors messages· si que par les
uns dons qui uenissent apres les autres en i samblast plus grans habundance· [et] si que [51va] par ce
fust auques la indignations [et] lire desau si point eniauoit de ramance apaisee [et] abaissee· 4. Ensi furent
li present enuoie deuant [et] puis siuirent les maisnees sico[m] ie le uos ai en ordene deuisees [et] les
bestes si com ie les uos ai en ordene deuisees·

222. q[ue] iacob trespassa le flum ou tote sa maisnee·

1. Quant uint ala iornee [et] leior deua[n]t [et] la nuit fu tote ceste oure atornee· iacob fist ses femes [et] lor
fiz· [et] tos les autres passer par les gues de iaboth· [et] si cuident li plusor que soit le nons dune riuere
quil trespassassent· [et] qui iaboth fust nomee· 2. Mes ce samble meaus raisons selonc lestorie que ce
fust li flums iordain quil trespassasse[n]t [et] la endroit estoit laigue basse· [et] peurouse qui en mains
autres lues auoit grant parfundece· [et] por ce quil iauoit apie [et] a cheual adonques passage sicom il a
encore en pluisors grandes riueres· li paissant cest cil de la contree lapeloient les gues iaboth en lor
mellor language[∅]

223. Q[ue] iacob luita alangele q[ui] son no[n] li remua [et] sile clama isr[ae]l·

1. Quant tuit furent outre [et] gens [et] bestes de diuerses semblances· iacob remest toz seus sor le riue
dou flum por ce quil aorast deu [et] li rendist graces de ce quil lauoit conforte· [et] remene en la terre a
sauuete quil li auoit promise· [et] alui [et] a sa lignee· 2. Entres que tuit entendire[n]t al erbergier· [et] alor
bestes encontre [b] la uespree· [et] iacob estoit sor le flu[m] si com ie uos fais entendre· 3. Vns hom
demout tres bele faiture saparu deuant lui· [et] si seprist a iacob a ·ii· bras tantost a luite· [et] iacob a lui
ausi qui nesoblia mie· 4. Ensi dura la luite deaus ·ii· sor le flum tote la nuit sans faillance· 5. Li hom qui
luitoit a iacob la tocha ou nerf dou iareth· [et] tantost li retraist un seul petit la iambe par cele marcissure· 6.

Quant uint a la iornee li hom dist a iacob laisse moi quar il aiorne· iacob li respo[n]di· [et] dist· ie ne te lairai
mie si tu ne me beneis premerement que ie te laisse· 7. Lors li demanda li hom coment il estoit apeles· [et]
neli celast mie· 8. Iacob li dist que iacob estoit ses nons dist par la uolente de so[n] pere· 9. Li hom li dist tu
ne seras mes apeles iacob mes isr[ae]l· ensi te fais ie de ton nom la muance· 10. E saches bien que puis
que tu as este enco[n]tre deu fors [et] aidables sans espoerance que seras tu donc enuers toz autres
homes· 11. Segnor cil hom qui a iacob luita fu li sains angeles q[ui] le benei en ceau lue meismes [et] li
mua son non [et] si li dist [et] reconforta quil ia neust doute de son frere[/]

224. que iacob fu toz reco[n]fortes dela poor por ce q[ui]l auoit deu ueu face a face·

1. Segnors [et] dames ce que iacob qui ore mes fu nomes isr[ae]l setint tant encontre le sai[n]t angele qui
nefu uencus ne abatus· 2. Ce fu signes [et] senefiance que ia ne seroit uencus ne confondus [52ra] par
son frere· 3. Celui lue ou cele luite fu faite apela [et] mist nom iacob phanuel en ebriu langage· 4. Ce uaut
autant en n[ost]re lengue com la face deu tote propre· 5. E quant il ot celui lue ensi nom mis il dist· 6. Ie
uis n[ost]re segnor face [et] face si en est marme sauuee· [et] mes cuers reco[n]fortes de la poor [et] de la
doutance o il estoit[∅]

225. que esau fist gra[n]t ioie a iacob tantost com il le uit·

1. Quant il ot ce dit il trespassa phanuel [et] lors esclarcist li iors· [et] li solaus comensa a luire· 2. Tantost
com iacob semist a la uoie comensa il a clocher dou nerf [et] de la iambe que li angeles a son doi liauoit
marchie· [et] lors dist iacob por ceste choze que iames ne gosteroit de nerf en tote sauie[/] 3. E por ce nen
gostent encore li iuif car tuit furent [et] sunt ce dient de sa lignee· 4. Iacob not mie ale g[ra]nt piece· quant il
uit uenir esau son frere encontre lui· a tot ·cccc· homes toz de sa maisnee [et] de sa lignee· hardis [et]
preus [et] aidables· lors trespassa iacob totes les rotes deses ge[n]s· [et] de ses bestes· [et] tantost com il
uit· [et] perciut esau son frere il sagenoilla a terre· [et] si lenclina· [et] aora ·vii· fois· 5. Quant esau leuit il
acorut contre lui grant aleure [et] lors quil fu alui paruenus lacola [et] baisa tot enplorant· si quil ne pooit
por la pite quil auoit de son frere un tot soul mot ne parler ne dire· [et] quant cele dolors li fu tresalee· il
demanda cui ces fe-[b]-mes [et] cil enfant estoient· 6. Iacob li dist queles estoient soes· [et] de sa lignee·
[et] li enfant ausi tuit sien sicom il les ueoit ensamble[/] 7. Lors les acola esau [et] baisa· [et] si en ot mout

grant ioie· [et] mout les loa por lor beautes· [et] por lor beles contenances· 8. Esau dist a iacob son frere
que les presens quil li auoit enuoies ne uoloit il mie· mes represist les quar il nen auoit q[ue] fere· [et]
asses estoit riches de totes richeces· [et] plentiuous dauoir [et] de bestes·

226. de ce mesmement encore de iacob· [et] desau·

1. Quant iacob oi ensi parler esau son frere il li respondi· [et] dist mout doucement· [et] a brief parole· 2.

Sire si ietai troue paisible [et] amiable· [et] ie ai ta grace· 3. Dont te pri ie que tu ne refuser mie ces petiz
presens que ie tai enuoies quar ie nauroie au cuer tristor [et] pesance· [et] si sachez bien que ce me
samble que ie uoie deu meisme si ai ie grant leece· por ce que ie uoi ta face enuers moi haitee [et]
ioiouse [et] clere· 4. Adonc a primes otroia esau aiacob ce quil li prioit deses presens a receiure· [et] esau
re[n]di mout des siens beaus [et] riches a son frere·

227. q[ue] iacob en ala en sichem au roi emor qui en estoit sires·

1. Adonques quant ce fu dit [et] fait sans plus atandre se departi esau de iacob son frere quar tant auoient
grans maisnees ensamble quil ne poient mie granment arester en [52v] un lue quil o lor bestes nieusse[n]t
soffraites· 2. Esau sen ala en esyr une cite quil auoit estoree· [et] si lauoit apelee seyr· de lui meisme en
ebriu language· 3. Iacob se departi de la [et] ala auant sa iornee· 4. Q[uan]t uint uers la uespree· il fist ses
loges· si prist le herbergerie en un mout beau lue quil sochoth noma par sas tentes quil i auoit tendues· 5.

Encor dist sains ieremies q[ue] sochoth est une cites outre le flu[m] iordain asise· [et] cest cele meisme
q[ui] por le tabernacle iacob ou il herberga fu [et] est ensi nomee· 6. Segnor de sochot se departi iacob
sisen ala en sychem une cite qui salem fu ensi nomee· 7. Mes sychimiein en estoient les ge[n]s apelees·
[et] salem li mist nom moyses· 8. Cis noms e[n] autant a dire come parfaite· ou consumee quar la fu garie
la cuisse iacob de la chocheure dont ie uos ai parle ariere· 9. En celui tans en estoit emor rois [et] sires· 10.

Acelui [et] ases fiz achata iacob un champ de terre que iouste le cite estoit assise [et] si lor endona cent
germes ce dit lescriture de ses plus beles bestes· la habita iacob· [et] premerainement i establi il un autel·
[et] fist ou il apela le fortisme deu sor tote creature quil li fust en aie·

228. coment dina la fille iacob fu tolue [et] rauie·

1. En celui point droiturerement adonques faisoient cil de la cite une g[ra]nt feste· [et] si auoient cil de la
cite contree aporte pluisors auoirs [et] plu-[b]-sors chozes auendre· dina qui fille estoit iacob iala tote soule
por achater dras [et] aornemens des femes de la contree· 2. Quar ele neuoloit mie estre dessamblans par
uesteures ne par contenances· as dames ne as damoiseles de la terre ne dou regne· 3. Quant ele fu en la
cite entree· sichem li fiz le roi emor de la uile uit la damoisele bele adesmesure de cors [et] de uisage· [et]
de faiture· mout la couoita [et] ama en son corage· [et] bien saches quil neli fist mie longe proiere· ains le
prist [et] mena la ou il uout [et] sili fist force dont mout poisa ala damoisele· 4. Mes sychem proia le roi
emor son pere quil li donast a feme· quar tant li plaisoit la damoisele par sa tresgrande beaute· [et] par sa

science quil ne sauoit que faire en peust· 5. Li rois emor dist a son fiz quil le feroit mout uole[n]tiers sil le
pooit faire· 6. Lors uint a iacob· [et] si li proia au plus que il pot [et] sot benignement quil a son fill donast
dinam sa fille a feme a la loi de sa contree· 7. Iacob fu toz sousp[ri]s dou respondre por ce queli rois li
p[ri]oit si doucement quil a son fill donast sa fille· [et] por la hautesce de lui [et] por la dignete neli uoloit il
contredire· [et] dautre partie ne li sambloit il raisons ne droiture· quil aun estrange home qui fust dautre
lignee que de la siue donast ne aioinsist par mariage sa bele fille· 8. Quant ce ot pense iacob il quist au roi
ior [et] respit de ceste cho-[53ra]-se· [et] si dist quil en parleroit ases fiz quar ce li sambloit mesure· li rois li
otroia liez [et] ioians· [et] si se departi de iacob en tele esperance quil bien cuidoit sans douta[n]ce faire
les nueces par lotroi de iacob· [et] de ses fiz tot ensamble· amout cort [et] a mout brief termine· 9. Ensi
remest celui ior la requeste dou roi· [et] de iacob la parole·

229. coment iacob se conseilla ases fiz quil de lor seror feroient·

1. Quant uint a la uespree iacob manda deua[n]t lui toz ses fiz dont lassemblee estoit mout bele· si lor dist·
[et] mostra la requeste dou roi emor [et] quil mout sumilioit por le mariage de son fill sychem [et] de lor
seror dinam quil auoit rauie· [et] esforciee· 2. Or esgardassent quil en uoloient faire· [et] quil en porroient
au roi respondre· li pluisor se teurent qui de tel choze preu conseiller nesi sauoient[∅]

230. Come[n]t symeon [et] leui distrent tot coiement quil le uengeroient·

1. Symeon [et] leui a cui la damoisele estoit suer germaine de par pere [et] dep[ar] mere prirent conseill
ensamble [et] si distrent· que sans le seu delor pere prendroient il sil pooient de lor seror· [et] de lor honte
uengance· [et] si le raueroient dou fill le roi emor qui encor le tenoit par sa g[ra]nde outrecuidance· 2. Lor
consaus fu tels ce me samble· quil [et] lor frere establirent [et] deuiserent quil es-[b]-garderoient que cil
dela cite feroient· [et] celeberroient lor festes quil de lor deus faisoient· 3. Il seroient en porueance [et]
garni de lor armes· 4. E quant cil dela uile auroient beu [et] mangie· [et] il por lor grant laste endormi
seroient· il lor corroient sus· [et] ocirroient [et] le roi ausi [et] son fiz [et] toz les autres que ia un seul nen
espargneroient·

231. Com la damoisele fu cherement uengiee·

1. Cis conseaus fu ensi de touz pris· [et] loes neniot null q[ue] traire sen uousist ariere· 2. Ensi soffrirent
iusques au demai[n]· que la feste fu grande en la cite comencee· 3. Symeon [et] leui· [et] li autre frere qui
armes porent portier lor gent apareillerent tot leior au plus belement quil porent por fere leur afaire· 4. E
quant uint ala uespree cil de la uile qui gius auoie[n]t tote ior fais de diuerses manieres deuant lor ydeles·
[et] deuant lor ymagenes· il laisserent la feste si mangerent asses [et] burent selo[n]c lor usage· [et] puis
se coucherent si sendormirent si com cil qui lasse estoient· [et] de nuilui paor ne doute nauoient· ne
cremance· li fill iacob dou premerain songe entrerent en la uile· [et] auec eaus ?mo[u]lt? de gent delor
maisnee· [et] tantost si traistrent uers la maison le roi· si entrerent ens· [et] briserent les huis a force· lors

ocistrent le roi emor· [et] son fill [et] tote lor maisnee· 5. E quant ce fu fait· il sesparsent par la uile si
detrenchere[n]t [53va] toz les homes quil trouerent sa[n]s les femes [et] sans les petiz anfans quil en
prisons en menerent· [et] adonc repristrent dinan lor seror si len remenerent auec aus mes ansois quil de
la se departissent orent il tote la cite destruite [et] degastee· 6. Ensi com uos oes fu dina mout cruelment
uengiee[/] 7. Adonc quant tot ce fu fait li frere ou tote lor seror repairerent a iacob lor pere qui ia bien
sauoient tote lueure coment esteit alee[/]

232. Q[ue] iacob fu mout dolans de la crueuse uengance[/]

1. Quant iacob uit ses fiz il fu ?mo[u]lt? dolans del occision quil auoient faite· [et] liez fu il aussi dece quil
rauoit sa fille· [et] lors quil uit symeon il parla sans atargance [et] si dist· 2. Symeon [et] uos leui uos aues
mout torble mon corage· [et] si maues enbatu en si grant haine de ceaus de ceste co[n]tree quil
destruiront moi si il poent [et] tote ma lignee· 3. Par mo[n] conseill nentrepristes uos mie si faite malisse
afaire· quar ie ne uousisse mie si tres crueu ue[n]gance· 4. Ensi com uos oes se corrosa mout iacob a ses
fills· mes il nen pot plus faire[∅]

233. Sicom li angeles parla aiacob [et] si lenroua aler en betel[/]

1. En cele nuit meisme conforta mout n[ost]re sires iacob [et] sili dist· [et] parla alui en uision par son
angele· 2. Iacob lieue sus [et] si ten ua en betel la ou ie aparu a toi quant tu ten aloies [b] mout
desconfortes en mesopotamie· [et] tu uoas que quant tu repaireroies ariere que tu la feroies offrandes· [et]
sacrefices· [et] q[ua]n tu la uendras si fai unautel ou tu feras tes oblations teles com tu sauras que a moi
seront paisibles [et] couegnables· 3. Mes aua[n]t que tu mueues saintefie [et] esp[ur]ge tes fills [et] tote ta
maisnee si quil del autrui nulle choze ne retiegnent quar ie men corroceroie· [et] de ce quil ont fait lor
malisse lor fai faire amendance· 4. Iacob entendi bien la parole que deus li ot dite [et] mostree· 5. Lors
assambla tote sa maisnee· [et] quist [et] enq[ui]st par tot por ce quil ne mesfesisse[n]t de nulle riens
enuers deu ne enuers nulle creature[∅]

234. que iacob troua les deus laban que rachel auoit embles·

1. A ce quil les enqueroit en tel maniere quil ni uoloit laisser nulle choze a enquerre il troua les deus laban·
cest les ymages que rachel en auoit aportees· [et] encor adonques les auoit rachel sibien celees que
iacob nauoit onques seu queles fussent emblees quar rachel les auoit la reposes en terre un petit remeue
sous un arbre· [et] par ce en ot iacob la perceuance[∅]

235. que iacob fist de ces ymagenes [et] des autres·

1. Quant iacob les <ot> troues il se porpensa tantost que ce porroit estre· [et] bien sot sans plus dire que li
deu laban [54ra] son oncle estoient· [et] lors fist aporter totes les ydeles· [et] les ymages [et] lor
aornemens que si fill de sychem aporte auoient deuant lui en presence [et] si dist· 2. Ostons si fais deus·

[et] si estranges dentre nos· [et] si nos lauons [et] faisons munde· de <ce> quil ont este enceste
compaignie· [et] puis si nos en iromes en betel car n[ost]re sires le ueut [et] comande· 3. Lors prist les
ymages laban· [et] totes les aut[re]s ydeles· [et] les aornemens deles· [et] que si fill de sychem aporte
auoient· ses enfoi iacob defors la cite sous un arbre que cil de la contree therebin clamoient· 4. Or dient li
pluisor [et] retraient que puis celui tens grant piece troua la sous celui arbre li rois dauid de ih[e]r[usa]l[e]m
ces ymages· [et] si les fist totes metre fors de terre· [et] les fist ensemble fondre lor [et] largant [et] le
cueure· [et] par li metre chascu ne despoise· si dist quil les metroit en un temple quil a n[ost]re segnor
uoloit faire· mes dou temple fere not dauid poeste ne licence si com uos porres auant oir en lestorie· sele
uos est auant en ordene bien ueraiement contee· ai[n]s le fist salamons ses fiz qui lueure fist riche [et]
noble· [et] tele conques puis ne deuant neiames ne sera ne nefu ausi preciouse ni ausi riche faite· si com
uos tesmogneries sele uos esteit descrite· [et] deuisee[∅]

236. Sico[m] iacob uint en betel ou il fist a deu sacrefices·

[b] 1. Mes dece lairai ore quar iusques la ai encor mout a faire· 2. Si dirai de iacob qui les estranges deus
ot enfuis en terre· 3. Quant ce ot fait iacob· [et] il ot laissies aler les petis anfans [et] les femes que si fill de
sichem amenes auoient؛ il se mist ala uoie· ne unques cil de la contree en uers lui ne semeurent siles
auoit deus enuers iacob mis en doutance· [et] en cremance· [et] il ala tant quil uint en betel [et] il [et] toute
sa maisnee· 4. Quant iacob fu la paruenus il fist un autel si com li ot coma[n]de n[ost]re sires· [et] si fist ses
ses sacrefices ensi com il auoit deuant uoe· [et] a la maniere quil les deuoit faire·

237. Q[ue] delbora la norrice rebecca trespassa adonques·

1. En celui tens adonques moru [et] trespassa de ceste uie delbora· la norrice rebeca quele auoit ou li de
sa terre amenee· 2. Quant ele uint a ysaac sicom ie uos ai conte ariere· 3. Cele delbora fu enfoie ioste
betel sous un therebint dont la fuelle estoit mout bele· [et] por la damoisele qui la ot sepouture fu li arbres
nomes [et] li lues li chaines plores cest de dolor souenance· 4. E por ce poes sauoir que chaines [et]
therebins est encele contree uns meismes arbres· 5. Apres ce saparut n[ost]re sires aiacob· [et] si li dist
encore[/] 6. Tu nauras plus a nom iacob· mes israel· [et] lors apela israel en remembrance que par cest
no[m] seroit il coneus tres ore mes [54va] en auant· [et] sa lignee[∅]

238. Coment rachel fu morte deson fiz beniamin·

1. Segnor apres ce si porpensa iacob quil en iroit ueir ysaac son pere quil nauoit ueu mout auoit passe
grant te[n]s [et] si lauoit laisse quant il sen estoit partis agreue mout de grant uellece· 2. Auec tot ce ueist il
uolontiers rebeccam sa mere sil peust car ce fust raisons [et] droiture· 3. Iacob se parti de betel si se mist
a lauoie [et] ou lui tote sa mainee· [et] Rachel ausi qui estoit grosse· 4. Quant il orent tant erre quil uint a la
cite deffatra qui ore est bethleem apelee· 5. Rachel comensa aaler؛ mau· qui de grant dolor fu agreuee· 6.

Tantost com la dame se dut deliurer de sa porteure· ele senti quau cuer auoit la mort prochaine· [et] quele

ne porroit eschaper· quele ne fust perie· 7. Totes uoies entres quele soffroit la grant destregnance
desmesuree se deliura ele dun fiz de mout bele faiture[/] 8. Celui noma rachel bennono a cele ore tot droit
que par la tres grande dolor issoit de li li ame· 9. Bennon siuaut autant com fiz de dolor en nostre
language· 10. Mes iacob lichanga son <no[m]> quant sa circumcisions fu faite· [et] lapela beniamin· ce fu li
mains nes des ·xii· freres·

239. q[ue] iacob demena grant dolor por rachel sa feme[/]

1. Ensi com uos oes fu morte rachel la bele dame que iacob auoit mout amee [et] bie[n] [b] sachez quele
fu mout plainte· [et] dolousee deiacob [et] detoz les autres· [et] si fu mise en terre dapres lacite en une
uoie· [et] la apert encore [et] est sa sepouture· [et] ele seule de toute cele prouchaine lignee nefu mie
auec les autres en la ual debron enseuelie· 2. Iacob qui grant dolor auoit demenee de la mort ala dame fist
faire mout riche tombel sor la sepouture qui encore i apert ce dient cil qui ont este en cele contree· [et] si
est escris li epytaphies sor le tombe en ebriu language· 3. Ci gist rachel la feme iacob le patriarche qui de
beniamin son mainsne fil fu morte· 4. Or ot iacob ses ·xii· fills· ensamble· [et] auec toz ces not il cune soule
fille dinam dont ieuos ai asses parle ariere· 5. De lyam sa premeraine feme ot iacob ·vi· de ses fills [et] sa
fille· 6. E deus fills de rachel· [et] ·iiii· des ·ii· meschines· de chascune ·ii· fills· ce furent؛ li ·xii· 7. Segnors de
ces issi la tres grans generations [et] la tres grans lignee· 8. De ces issi li pueples israel dont tant parole li
escriture· quar israel ot a nom lor pere· 9. De ces [et] de lor fais [et] com deus les ama uos contera asses
tost ceste estorie· 10. Mes anssois uos dirai un petit dysaac encore [et] de iacob lor pere·

240. come[n]t iacob ui[n]t a son pere ysaac·

1. Quant iacob ot mout plore [et] grant dolor menee por rachel sa feme il se de-[55ra]-parti de la [et] ala
tant quil uint en ebron en la terre de chananee [et] la manoit [et] arestoit ysaac ses peres· 2. Quant il ifu
paruenus il troua ysaac encore enuie· mes morte estoit· [et] alee de ceste uie rebecca sa mere· 3. Mout fu
liez ysaac quant iacob ses fiz fu reuenus [et] a lui repaires ariere ains quil fust trespasses de cest siecle
[et] li demanda coment il auoit esploitie en mesopotanie ou il auoit faite si longe demorance[/] 4. Iacob
conta a ysaac son pere come[n]t deus li sires de tote creature li estoit aparus premierement en betel· [et]
coment il li auoit este p[ro]pices· [et] coment il auoit serui laban son oncle plus de ·xx· ans por auoir ses ·ii·
filles· [et] quil en auoit illueques en presence ·xii· fiz m[o]lt uaillans [et] une bele fille· [et] come[n]t il estoit
partis de laban· [et] reuen[us] ariere riches [et] puissans dauoir [et] de bestes· [et] de maisnee· 5. E puis li
conta desau son frere qui faite li auoit mout grant ioie· 6. De ce fu mout lies ysaac lor pere· [et] a derrains li
conta de la mort rachel sa feme dont il estoit mout dola[n]s dedens son corage· 7. Ensi com uos oes troua
iacob ysaac son pere encore en uie· [et] li conta totes ses oures· [et] ses auentures si com eles li estoient
auenues en la uoie· quil auoit uenue [et] alee en mesopotanie· 8. Quant ysaac ot tot ce oi a son fill iacob
conter [et] dire il en loa [et] gratia mout n[ost]re segnor [b] qui les siens essauce [et] auance [et] dist quen
celui segnor doit on bien croire qui ses sers alor grandes besoignes socort [et] aie· [et] qui ne degurpist
les desconseilliez qui en lui ont fiance· 9. Atant laissa ceste parole ysaac qui de iacob ot mout grant ioie·

[et] si li demanda mout de laban [et] de sa lignee· [et] iacob lidist quil estoient tuit sai[n] [et] haitie· [et]
asase [et] riche· [et] de bestes [et] de tote autre richece· 10. Atant cessa li demande [et] la parole· 11. Ne
demora mie apres ce grant tens segnors [et] dames que ysaac li prodom qui tant auoit ame n[ost]re
segnor ne trespassast de ceste uie· si fill iacob <[et] esau·> li donerent sepouture en ebron· auec sa feme
[et] sa lignee q[ui] la erent enseuelli sico[m] uos aues oi ariere· 12. Mout fu ysaac prodom [et] sages [et]
ames de n[ost]re segnor en sa uie· [et] mout fu de grant se[n]s [et] de grant prouidence sicom fu a[55va]
brahams ses peres· [et] mout fu de grant eage· ains quil trespassast de ceste uie· quar il uesqui ·c· [et]
·lxxx· ans· [et] ·v· ce nos dist lescrit[ur]e[/]

241. en quel terre esau habita [et] mai[n]st[/]

1. Segnors [et] dames ensi com uos oes [et] ente[n]des trespassa de cest munde ysaac li bo[n]s proudom
[et] li sages· [et] bien saches quap[re]s samort enrichirent si tresdurement li fill esau· [et] iacob que la
contree la entor ne pooit co[m]prendre aus ne lor bestes ne lor maisnees· [et] lors departirent lor terres [et]
lor habitations [et] desseurerent[/] 2. Esau dona [et] otria a iacob son frere la cite debron [et] la contree· [et]
il tint seyr [et] le regne dedumee· [et] de son non estoit ensi cele cites apelee· [et] bien sachez que desous
aupie dou mont de seyr est la cites de damas asise· [et] de la terre de damas asise [et] la contree est
proprement li regnes didumee· [et] dela fu esau au premerain comenceme[n]t· [et] rois [et] sires· [et] dela
cite de damas comanderes [et] iusticieres qui adonques en celui tans nestoit encore mie puplee· mes
esau· lenrichi [et] enforsa de grant maniere· si com il adonc le sauoient faire· [et] la fu sabitations· [et] ses
manages· quar mout estoit la terre· [et] est encore plaisans· [et] delitable·

242. de la lignee esau qui puplerent ydumeam·

[b]
1. Segnor li mons de libano depart [et] deuise le regne didumee· [et] la terre de phenice quar en lune
costiere au pie de la muntagne naissent dui flum [et] creissent albana [et] lifernes qui corrent de fors
antioche asses prouchain de la uile· 2. Cil deuisent les regnes si com ieuos aidit ariere· 3. Esau ot ·v· fiz
beau segnor dont ie neme uoill mie taire quar daus issi grans lignee [et] crueuse sicom uos porres auant
oir retraire· 4. De ces ·v· furent li troi frere germain dune mere aliba fu par nom apelee· li ainsnes ot a nom
hyeus· [et] li autres hyelon· [et] li tiers chore· 5. Ces nons lor dona li pere· 6. Li autre dui dont les uns ot
anon eliphat· [et] li autres raguel fure[n]t de ·ii· autres femes· 7. Eliphat dada [et] raguel de basama· [et]
tout ce couient il entendre· [et] les nons reretenir por sauoir dont les lignees naissent· 8. Eliphat li fiz esau
ot ·v· fiz de sa feme droiturere espouse· Timan· omor· ophus· iotan· cannas· 9. Cist fure[n]t degrant
segnorie· [et] encor en ot il un autre dune damoisele· <ra[n]na> estoit apelee· [et] amalech ot a no[n] li fiz
qui mout ot grant proece[/] 10. Tuit cist puplerent [et] habitere[n]t ou regne dedumee qui deuant ce quesau
iuenist esteit gobolitis apelee· [et] puis en une partie damalech fu ele amalecitis clamee· quar bien sachez
que laco[n]-[56ra]-tree dedumee est mout grande· 11. Mes es pluisors parties la ou li segnor habiterent
mistrent il lor no[m]s [et] changierent a la terre par lor uolentes· [et] par lor segnories· [et] ces

appel<l>ations retient le regnes encore [et] cil [et] pluisor autre[∅]

243. de ce meismes cest de la lignee·

1. Ci conte lestorie quesau ot l[......] dun haut home [......] 2. Cil haus hom ot anon [.....] la terre de
chananee [et] [.....] premerains fist les asnes [.....] [et] assembler auec les iues porce q[ue] li mulet en
nasquissent [et] uenissent dece se porpensa cil· [et] en celui tans quar deuant ce nauoit on onques ueu
ne mul ne mule q[ue] on seust en nulle contree· 3. Ensi co[m] uos pores oir [et] entendre criut [et]
m[o]lteplia mout durement la lignee esau· doir en oir tant quil furent grant gent ensamble or dirai de iacob·
[et] lairai desau· quar ensi le couient por suir lestorie[∅]

244. Or recomence de iacob qui remest en ebron[/]

1. Iacob bel segnor [et] beles dames remest en ebron· sicom ie uos ai fait bien entendre ariere· 2. La
mouteplia il si [et] enrichi com cil qui deu auoit en aie· 3. La tresgrande boneeurte que n[ost]re sires li ot
donee ne porroit mie legierement estre dite· quar tant lamoit n[ost]re sires que ce quil sambloit que deust
estre perte o tristece· o damages li uenoit tot a profit· [et] a honor· [et] a moutepliance de grandes
richeces· nesteit nus apareilles a lui [b] en tout le roiaume· 4. E par les g[ra]ns uertus de ses fiz estoit il
honores [et] cremus par tote la contree· 5. De tote creature qui couenoit a prodome nauoit il sofraite· si fill
q[ui] estoient degrant science [et] degra[n]t intelligence estoient ades apareillie a obeir a lui [et] ses
comandame[n]s faire· 6. Ensi estoit iacob en grant honor· [et] en grant segnorie par le segnor de cui cui
tuit li bie[n] uienent· [et] habundent[∅]

245. des fais [et] des oures des gens qui nerent mie de la ligne<e> abraham [/]

1. En celui tans dont ie ci uos fais memorie dist on q[ue] prometheus fu li freres atalantis qui faisoit [et]
formoit homes sicom li pluisor cuidoient· [et] saues uos coment ce pooit estre? 2. Cil p[ro]metheus esteit
riches hom [et] sages hom[et] sages si doctrinoit· [et] ensegnoit les foles gens qui estoient de sens ausi
come bestes [et] quant il les auoit afaites a aucune science· 3. Tot aussi co[m] hom un oizeau ou une
beste dunte [et] afaite· 4. Li autre qui rien ne sauoient cuidoient quil ceaus q[ui]l auoit afaities quil les eust
formes [et] fais par sa puissance· [et] par sa segnorie· [et] meesment encor dient li pluisor de ceste choze·
q[ue] asses fait le uilain [et] asses lachate qui tant ensuefre de paine quil la faite· 5. Encor dist on ausi que
cil prometheus faisoit [et] tailloit ymages quil aler faisoit par nesai quele art dont il estoit [56va] asses
maistres· [et] por ce cuidere[n]t la fole gent qui adonques estoient quil eust la puissance dou faire a son
uoloir homes [et] femes [et] auoir uie· 6. E bien sachez encore que cis prometheus fist premerains anel en
doit a metre· [et] si imist pierre preciouse mes li aneaus ne fu mie dor ni darga[n]t ni de cueure mes defer
fu il sa[n]s doutance· [et] si dist prometheus quel quart doi le deuoit on metre en la senefiance donor [et]
de segnorie [et] que en celui doi desce[n]doit une uaine que si plenierement ne uenoit mie es autres [et]
adonques ausi dist on [et] conte que tritolemus uint par mer en gresse en une nef ou poins estoit uns

dragons dorrible fig[ur]e [et] la ensegna il [et] apris premerai[n]s a ceaus de la contree dahaner les terres
por bles porter [et] anone le maestrie [et] la nature [∅]

246. Encore de ces gens meismes qui en deu nauoie[n]t fiance·

1. Eceres ausi une damoisele lor aprist m[o]lt de celui meisme afaire· [et] darer tote la maniere· [et] lor
troua [et] ensegna a faire la premeraine mesure por lor grain mesurer car nen sauoient nulle chose
adonques· ains contoient [et] mesuroient par munceaus lor fromans [et] les autres grains de trestot le
regne· [et] dece auint que ceaus qui ce lor ensegnoie[n]t tindrent il a deus [et] ses aorere[n]t siestoit fole
lor ententions· [et] [b] lor creance· 2. En celui meisme tans ausi furent li chelchiniein ausi uencu [et] chacie
de lor terre par les assiriens puis alerent il tant quil puplerent [et] establirent lisle de rodes qui mout est
bone terre· [et] de tout [...]n plentiuouse[∅]

247. ·q[ue] li siecles creis[...] mouteplioit mout en celui tans[/]

1. [..]si creissoit ia ?dure?ment li siecles· [et] ?m?outeplioit· [et] plus en [...]se quen bien faire quar poi
sauoient adonques de deu cil qui uiuoient fors iacob· [et] sa lignee· uoire cele qui de lui estoit issue· 2. E
por ce me ueull ie dou parler retraire a iacob [et] auant encore de lui· [et] de ses fiz porsuir lestorie[∅]

248. ·de iosep le fill iacob come[n]ce a parler [et] dire·

1. Segnor [et] dames iacob si com ieuos ai dit deua[n]t estoit en grant honor· [et] en grant segnorie· 2. Vn
fill auoit ioseph de rachel sa feme[/] 3. Celui amoit il plus que null de toz les autres· quar il passoit toz ses
freres de beaute [et] de force [et] de science· [et] de totes bones costumes qui doiuent estre en raisnable
creature· 4. Mout le tenoit cher li pere· [et] li ot faite une uesteure meillor que a toz les autres· [et] bien a sa
mesure· 5. E por ce par auenture queli peres lamoit le haoient li frere· o par ce par auenture que il songa
songes· [et] uit uisions quil re-[57ra]-conta deuant eaus· [et] deuant lor pere dont il orent enuie· [et] auec
tot ce ioseph auoit racuses ses freres de grande uilainie· [et] de tresmauuais crieme a iacob son pere quil
sauoit bien quil fet auoient· [et] tot ce acreissoit la haine· mes de tot ce fust la maleuoillance laissee sil
teus si fust des uisions que li estoient aparues[/] 6. Les uisions si furent teles com uos ia mores conter [et]
retraire[/]

249. q[ue]ls songes ioseph songa p[or] quoi si frere le hairent[/]

1. Ioseph se gisoit en son lit por reposer· [et] si sendormi sicom li pluisor seulent faire· lors songa un songe
que li sambla par samblance uerites· 2. Il li fu auis que ses peres iacob lauoit enuoie auec ses freres por
soier en une campaigne de bles qui tote estoit meure· [et] quant soie orent grant piece il uit celi sambla
que les garbes que ses freres soiees auoient acorrurent ala soe garbe qui coie estoit en esta[n]t tote
droite· [et] si la orerent [et] enclinerent totes a terre· [et] si sumilierent ensi com li serf seulent enuers lor
segnors faire· [et] ceste uisions fu merueillouse[∅]

250. que ioseph reconta a son pere [et] a ses freres sa ·uision·

1. Quant uint a la maitinee ioseph q[ui] se fu apareillies uint deua[n]t son pere· [et] si conta ceste uision
quil auoit en dormant ueue deuant toz ses freres· 2. Tantost sorent [et] entendirent li frere la [b] uertu· [et]
la hautece de lauision· que ioseph lor ot contee· [et] quil auroit poeste sor eaus· [et] segnorie mes nen
distrent mot aioseph ne sa uision neli espelirent· ains firent samblant quil nulle rien sauoient· [et]
adonques consellerent ensamble· [et] si distrent tot coiement por ce que ne le seust lor pere que ia
nauendroit ceste uisions ne quele fust ueraie en nulle maniere [et] por ceste choze estoient il enuers
ioseph plus en rancune· [et] le haoient mout dureme[n]t dedens lor corages· 3. Mes n[ost]re sires qui
corrunt totes les enuies [et] les mauuaises pensees rafrene a sa uolonte· [et] chastie؛ demostra a ioseph
une autre uision· [et] mout meillor [et] plus bele que la premeraine[∅]

251. de lautre uision que ioseph [...] dont ses peres entendi la senefiance·

1. [.]uar il uit celi sambla le solell [et] la lune· [et] totes les estoiles [...]ndre a terre· [et] lui aorer· [et] lui
aorer ausi com sil fust lor peres sires· 2. E ceste uision ausi come la premiere reconta il ason pere deuant
ses freres quar il ne doutoit ne ne si donoit guarde de lor gran?d?es felonies· ains lor prioit quil [...]
deissent quele senefiance pooit estre· li frere mot neli respondi?r?ent· mes li peres qui mout liez en estoit
en son corage li dist que ce estoit si deu plaisoit significations de grande boneurte que n[ost]re sires li
auoit en sauf mise [et] pro-[57va]-mise· [et] queli tans uendroit que tuit si frere· [et] ses pere· [et] si ami
lonoreroient· [et] laoreroient· car bien sachez que iacob dedens sa pensee comparoit lesolell [et] la lune
au pere [et] a la mere quar la lune croist [et] nourist tote chose· [et] li solaus les forme· [et] endurcist [et]
done force· [et] les estoiles co[m]paroit il a ses freres qui ·xi· tuit ensamble estoient· 3. Iacob q[ui] pla[...]
estoit de grant science enten?di? bien ceste uision qui ensi com u?os? oes lot par sa discretion comparee
[et] dite[∅]

252. del enuie que li frere i[.]seph orent sor lui p[or] ses uisions·

1. Li frere ioseph tuit ensamb[..] furent mout dolant de c[.]te choze· [et] tot autant en erent triste com si
ioseph lor fust estra[.]ges · [et] quil deuoit auoir sor ea[..] poeste [et] segnorie· [et] si nen [...]ent mie ioie si
com il de[...] auoir dou bien [et] de lono[...]re · auec cui puissent il le [...] lonor partir [et] prendre· qu[...] fust
raisons quil que frere [.]ent [et] dune lignee partississen[.] [et] presissent le bien ensamble [et] fussent
compaignon dela bone[.]urte sedeus lorauoit donee [et] [.]troiee · mes ce ne uoudrent il [...] otroier ne faire
ains pensere[n][.] [et] distrent ensamble quil le i?o?uenceau ocirroient· [et] si li fe[..] ses uisions [et] ses
songes toz to[..] a noient [et] a deceuance[∅]

253. q[ue] tuit li frere ioseph sen alarent en past[.]rage ou iacob enuoia ioseph
ap[re]s

[b] 1. Quant il orent cest consell establi [et] pris tel com uos le poez oir [et] entendre il sen alerent ou totes
lor bestes en sychimis en pasture· lonc de lor pere g[ra]n de dimie iornee· [et] ce firent il por lor malisse
meaus aemplir [et] parfaire· [et] por ce ne laisserent il mie sauoir a lorpere ou il aloient· 2. La terre o il
estoient ale esteit derbe mout plentiuouse· [et] la se tindre[n]t il si conques ne renuoierent a lor pere
ariere· 3. Apres nesai combien de termine iacob fu dolans de ses fiz dont il nooit nulle nouelle· 4. Ne por
les bestes nepor eaus meismes ne reuoioient nuilui ariere si en entra en pensee [et] en doutance· lors
nesot quil peust faire· mes por ce que ses cuers en estoit en tristor [et] en angoisse ienuoia il ioseph· por
aus querre [et] por sauoir quil faisoient· [et] sil auoient eu destorbier ni greuance[∅]

254. com li frere ioseph parlent qua[n]t il leuirent uenir؛ quil lociroient·

1. Ensi com uos oes [et] por ceste chose semist ioseph ala uoie [et] ala tant serchant montaignes [et]
ualees com li ensegna la ou il estoient qua[n]t il les aprocha· [et] il le p[er]ciurent il comencierent entraus a
dire· 2. Vees ici uenir le songeor· or porra il ia sauoir combien si songe [et] ses uisions li ferunt de socors
[et] daie· 3. Quant rubem qui estoit ainsnes de toz ses freres uit quil ensi saperelloient [et] aastisoient de
ioseph ocirre· il se pensa que ce [58ra] ne feroient ia la ou il peust en nule maniere· ains len destorneroit
sil le pooit faire· 4. Lors lor mostra [et] dist que trop grande felonie [et] outrageuse presuntions [et] maligne
choze· [et] trop escuminiee estoit a deu [et] au munde dun estrange home ocirre· [et] donc estoit plus
grande felonie [et] plus escuminiee de son frere ala mort atraire· quar bien sachez beau segnor fait ruben
encore que si uos ocies cestui n[ost]re frere uos nocires mie lui tant seulement mes auec lui n[ost]re pere
qui por lemort de lui auroit agrant dolor tost trespassee sa uie· 5. Or uos porpenses beau segnor tuit
ensamble encore· 6. Que porroit ce de n[ost]re pere estre· qui li auriez son bon fill mort iouenceau [et]
cortois [et] sage· 7. Laissies ceste grande deuerie· [et] si atempres uos corag<e>s· 8. Quar bien sachez se
uos parfaisies ceste tresgrande abhomination [et] ceste felonie uos en seriez encore en grant paine· [et]
perilouse· [et] greuouse· 9. Quar uos uoudries la prouidence de deu uioler· [et] maumetre· [et] il est
presens a tote choze· 10. E bien sachez que nus fais ne nulle choze neli est absconse· ne repuse tant soit
en desert ou en cite ou en chasteau· ou en uile faite en obscure parfundece· ou co[n]ques li hom est soit a
bien soit a mal faire· 11. Lui conuient sauoir [et] entendre que deus li est en presence· [et] por ce ne doit on
mie les maus ne les pechez abandoneement faire con ansois ne se porpense· de ce-[b]-lui segnor qui toz
les cuers conoist [et] toz les fais uoit [et] si en rent merite· 12. E bien lor mostroit encore ruben que bien
pooient sauoir [et] entendre que lor science estoit p[er]u[er]se [et] mauuaise quant il lor frere q[ue] nulle
choze nauoit mesfaite uoloient por nient destruire [et] ocirre· [et] se ce fust par auenture choze q[ui]l eust
enuers eaus une male oure portraite [et] faite si le deuroient il metre en obliance· quar a son ami doit on
bien pardoner un meffait ou ·ii· par uiue raison· [et] par fine doctrine· [et] bien sauez uos mi beau frere que
ioseph neuos mesfist onques choze por la quele nos le deussimes traire a la mort nepar nulle ochoison
ocire· 13. Encor beau segnor ia autre choze· quar cil uos auoit dite ni faite nulle folie ne un outrage? 14.

Seli deuroit on pardoner por sa iouenence· quar de nos meismes estroit il guardes [et] seurs enuers totes
autres creatures q[ui] mal li uoloient faire· ne greuance· [et] auec tot ce encore seroit li ochoisons desa

mort a nos toz mout pire· 15. Por ce que nos laurions ocis por lenuie des biens qui auenir li doiuent· 16. E
sil a grant bien uenoit nos ipartrions tuit ensamble· quar il nest mie estranges· ains est de uos si amis [et]
priues come u[ost]re freres· [et] porce deuries croire [et] entendre que ce que n[ost]re sires donroit a
ioseph u[ost]re frere que ce fust uostre profiz meismes· [et] si uos ensi ne le uolez conoistre· [et] entendre·
17. Sachez [58va] que li ire de deu en pora bien encor sur uos descendre puis que uos celui uolez ocire·
[et] tolir a deu cui deus aime [et] tient a iuste· [et] li a promis si grant choze·

255. que ruben prioit quanq[ui]l pooit ses freres encore que nocesissen ioseph·

1. Segnor cedisoit ruben a ses freres· [et] mout dautres chozez encore por auoir de ioseph sa deliurance·
[et] m[o]lt li prioit [et] humelioit uers eaus doucement qui si grande felonie ne pensasent com delor iouene
frere ocirre· 2. Totes ces paroles que uos oes [et] poes entendre ne ualurent a ruben nule choze· ai[n]s
distrent tuit ensamble quil locirroient ne iames puis celui ior ne porroit dire quil sur eaus deust auoir poeste
ne segnorie· ne iames nesi porroit uanter quil deussent estre sous lui en seruage· 3. Ensi com uos oes·
[et] par ces paroles ses chauferent si enuers ioseph· [et] enaigrirent que pou en iauoit mes autre choze
qui del enprendre [et] dou corre sore· 4. Mes ruben qui nen estoit mie a eise lor dist encore· bel segnor mi
frere si tres grande desloiaute neuos consente ia deus a faire· mes entendes me un sou petit encore·
alegies le tresgrant mal un soul petit [et] la grande felonie en ta[n]t com ia porres entendre· 5. Ci apres
aune fosse estroite [et] parfunde· [et] auales lens si li laissies ta[n]t quil ait fine sauie· ensi porres [b]
guarder uos mains que dou sa[n]c de lui ne soient conchiees· [et] si ert li grans maus de sa mort plus
alegies[∅]

256. coment ioseph fu auales ou pus en la desertine[∅]

1. Segnor tot ce disoit ruben por mener ioseph a deliura[n]ce· 2. Quar il sauoit bien q[ue] de sa mort ne
pooient auoir sanui non si autre frere· [et] greuance· [et] lor peres iacob qui prodom estoit [et] sages dolor
au cuer orrible· [et] desmesuree· 3. Quant ruben ot p[ar]le [et] ceste raison mostree· tuit li autre lotroierent·
[et] distrent q[ue] ensi uoloient il bien que la chose fust menee quar bien lauoit en la fin deuisee· 4. A ces
paroles ui[n]t ioseph a ses freres ses salua depar iacob lor pere· [et] si lordist quil a eaus lenuooit por
sauoir quil fasoie[n]t· [et] sil de nulle choze auoient mestier ne besogne· 5. Quar mout estoit pensis [et] en
grant tristece· por ce quil ne sauoit ou il estoient ne quil faisoient· 6. Onques ni ot celui de toz les ·x· freres
qui mot respondist ne desist ains sa proismerent de lui si le saisirent [et] pristrent· [et] si li despoillerent la
cote quil auoit uestue· 7. Lors le loia ruben meismes [et] sachez bien que ce fist il tot degre por lui mains
de mal faire[/] 8. E quant loie leurent· Ruben lauala tot suef en la parfunde cysterne ou il nauoit gote
daigue· ains estoit par dedens au fons tote sechee·

257. coment li co[n]-[59ra]-saus fu pris de uendre ioseph as marcheans qui la
trespassare[n]t[/]

1. Quant ce fu fait ioseph fu mout dolans dedens le pus en parfundece· [et] ruben sen departi si sen ala
q[ue]rre liu plentiu derbage por men[er] les bestes auant en mellor pasture· 2. Li autre frere demorere[n]t
auec les bestes si guerpirent ioseph tot soul ens ou fons de la cisterne [et] lor bestes porsuirent[/] 3. A ce
quil ensi sen aloient· [et] ioseph tot dolant [et] triste en la fosse laise auoient il uirent marchaans darabie
qui ne erent de la lignee ismael si uenoient de uers galaad· [et] si sen aloient en egypte [et] si portoient
encens [et] mirre· [et] autres marcheandises por uendre ens ou roiaume[/] 4. Quant iudas qui fiz estoit
iacob [et] a ioseph estoit ausi frere· les uit il les mostra as autres [et] si lor dist que sil le croient entrues
que ruben estoit departis daus lor ains nes freres quil ioseph dou pus trairoient [et] a ces ismaelieins le
uendroient· 5. Ensi en porroient estre deliure· si que iames nen oroient parole· 6. Quar li marchaant le
reuendroient en aucune estrange contree ou il feroit toz les iors de sa uie en seruage ou en tel prison dont
iames ne repaireroit ariere[∅]

258. coment ioseph fu trais dela fosse [et] uend[us] as ismaelieins·

[b] 1. A ceste parole que iudas lor dist [et] a son consell sacorderent tuit ensamble[/] 2. Tantost repairerent
ariere a la cisterne si en traistrent fors ioseph qui mout grant dolor auoit demenee· 3. Lors len menerent as
ismaelieins· [et] silor uendirent ·xxx· pieces dargent· tels fu la conuena[n]ce· [et] adonques auoit ioseph
·xvii· ans ni plus ne mains si com tesmoigne iosephe de son eage· ensi com uos oes fu uendus ioseph as
arabieins qui len menerent en egypte en lor compaignie· [et] si frere demorerent qui mout bien en
cuiderent a toz iors mes estre deliure· [et] asous[∅]

259. coment ruben repaira ala fosse ou il cuidoit trouer ioseph·

1. Segnors [et] dames ruben ni estoit mie qua[n]t ceste marcheandise faite ne nen sot riens ce uos fais ie
bien entendre· ains atendi tant ruben que la nuis fu uenue co[n]ques ne repaira a ses freres ains sen
reuint tot droiturerement plus coiement quil pot onques a la parfunde cisterne· [et] quant il uint par de
seure il apela [et] ucha ioseph son frere· 2. Segnor ioseph ne li respondi mie quar il en aloit auec les
marcheans sarrasins ne ne sauoit mie encore ou ne en quele contree[∅]

260. De la dolor que ruben demena quant il de ioseph ne troua mie·

1. Quant ruben noi lenfant que mout auoit cher respondre؛ [59va] il ne sot que penser ne que faire· 2.

Souent sabaissa sor la fosse por ascouter sil oroit ni uois ni alaine[/] 3. Mes noient ni pooit oir ni porceiure
quar il ni estoit mie· 4. Lors pe[n]sa ruben par lui soul meisme q[ue] fors len auoient trait si frere· [et] ocis
par lor grant felonie entrues quil ni auoit este mie· 5. Lors sen ui[n]t a ses freres· [et] si les comensa molt
ablasmer· [et] a reprendre de grande felonie· [et] si lor dist quil trop grande desloiaute auoient faite[/] 6. A
ces paroles dire demenoit Ruben grant dolor por ioseph [et] gra[n]t tristece· 7. Quant li frere uirent la grant
dolor que ruben faisoit por ioseph· [et] por son pere iacob qui de dolor acorceroit sa uie· il se pensere[n]t
quil plus neli celeroient lueure· quil neli deissent coment la chose estoit alee· [et] tantost li comencierent a

dire que ioseph auoient gete de la fosse [et] si lauoient uendu a mercheans darabie qui lenmenoient en
egypte· 8. E ensi funt il aruben en somes nos a toz iors mes deliure que de seure no<s> ne demenra ne
aura poeste ne segnorie· 9. Ruben fu mout lies quant il oi ceste chose· cest que ioseph nauoit mie perdue
la uie· [et] encor do[n]ques a paines en pooit il ses freres croire· mes en la fin len asseurerent [et] distrent
quil les encrei sen ot leece· 10. Quar il pensa bien [et] espera en lui meismes que par laiue de deu pooit
ioseph encore· de la prison estre deliures· [et] par [b] ceste pensee laissa ruben le plorer· [et] la grant
tristece[∅]

261. Q[ue] li ·xi· frere porpenserent por dire alor pere de ioseph[/]

1. Segnor apres ce si porpenserent tuit ensamble li frere quil poroient faire [et] dire a iacob lor pere quil
neles mescreist de son fill de ce q[ue] par haine ou par enuie neli euscent tolue la uie· quant porpense se
furent il pristrent la cote que ioseph auoit aportee uestue· [et] quil li auoient traite quant il en la cisterne
laualerent si le desrompirent par mains lues [et] dessirerent· [et] puis si le teinstrent ou sa[n]c dun de lor
bous quil ocistrent q[ua]nt ensi com uos oes lorent ensanglentee il si porpenserent quil len porteroient a
lor pere por ce quil cuidast que ioseph son fill eussent deuore bestes sauuages par desertine·

262. come[n]t il mostrere[n]t a iacob la cote ioseph tote [et] ensanglentee[/]

1. Ensi com il lorent deuise [et] porpense ensi le firent sans demorance· [et] lors se[n]uindrent sans
demorance a iacob lor pere· 2. Quant iacob les uit il fu mout liez de lor uenue [et] tantost lor demanda de
ioseph lor frere· [et] coment ce pooit estre quil auec aus nestoit repaires ariere il respondirent [et] distrent
a lor pere quil de ioseph nauoient ueu mie· ni que de lui nauoie[n]t eu parole ne nouele nulle entendue· ne
ne sauoient encore saucune mescheance ne saucune [60ra] pestilence li estoit auenue· mes une cote
auoient il trouee tote desroute· [et] ensanglentee· porce cuidoient il que deuore leussent bestes sauuages
sil cele cote auoit uestue quant il por a aus uenir sestoit mis a la uoie·

263. Com grant dolor iacob demena por ioseph·

1. Quant iacob oi ces noueles [et] il ot la cote son fill ioseph reconeue· il perdi tote de lui la bone
esperance· quar ansois quil la cote eust ueue estoit tele sa pensee que son fill eusse[n]t prist aucun
robeor· [et] mene en seruage· [et] ensi neust mie p[er]due la uie· mes la cote quil li auoit uestue quant il
lenuoia a ses freres li toloit tot le cuer· [et] tote cele pensee· 2. Lors le laissa iacob cheir sor le cote· [et]
comensa sa dolor aussi gr[a]nde com se il ueist son fill ioseph ilueques demore [et] ocis en presence· [et]
ausi com seil neust plus defiz a cui il deust laisser sonor ne sa segnorie· ne delui neust mes confort ni
alegrance· 3. Lors come[n]sa iacob deuant ses fiz sa grant dolor a demener· [et] afaire [et] si dist tot en
plorant a haute uois q[ui]l ne sacessa mie[∅]

264. de ce meismes encore·

1. Ioseph beaus fiz por q[uo]i tenuoiai ie onques a tes freres? or es ce par moi que tu as mort receue· 2.

Beste sauuage por quoi deuoras tu mon fiz ioseph [et] coment fus tu si crueuse? 3. Ma g[ra]nt ueillece
feras tu en grant dolor fenir· corte sera mes ma uie· 4. Ne [b] sera iames nus qui me reconforte· leece ai
tote p[er]due por toi beaus fiz que ie tant amoie· 5. Changee ai ma ioie· [et] tote ma uolente de uiure a
tristece· 6. Quar ma tres g[ra]nde dolor ne porroit ne ne sauroit nulle creature reconter ne dire·

265. Que li fill iacob le chastioient [et] reconfortoie[n]t·

1. Ensi com uos oes [et] mout plus encore plaignoit [et] ploroit iacob son fill ioseph que ne si pooit
ascesser de trop grande dolor demener [et] faire· 2. Si fill le chastioient [et] reco[n]fortoient mes ne ualoit
nulle choze· 3. Quar la tres grande dolors li auoit tresp[er]cie le corage· 4. Or le lairai ci un soul petit de
iacob qui sa dolor demena grant [et] desmesuree· 5. Si dirai un sou petit de iudas son fill por meaus
continuer· [et] suir apres la matere [et] lestorie· puis reuiendra a ioseph qui menes· en estoit en seruage
en egypte·

266. Si conte lestorie de iudas le fill iacob [et] de thamar do[n]t issi la roiaus lignee·

1. En celui tans beau segnor dont ieuos di [et] conte [et] deuant ce un petit que ue[n]dus fust ioseph par
ses freres si departi deaus iudas si sen ala a un sien ami qui li gardoit bestes iram lapeloient si uoisin· la
uit iudas une bele damoisele· 2. Sue estoit apelee· fille a un chananiein· haut home [et] poestiu [et] riche
celi prist iudas a feme dont il ot ·iii· fiz· chascun ne a son droiturer termine· her le premerain deses [60va]
·ii· fiz nomerent· [et] lautre apres ona apelerent· [et] le tiers sela mist a nom li peres· 3. A lainsne de ses fiz
her dona iudas feme qui thamar fu nomee haute damoisele [et] bele· [et] de lignage· 4. Cil her fu mauues
[et] desloiaus enuers sa feme cest quil neli fist mie ce quil li deust faire· [et] n[ost]re sires en prist
uenga[n]ce· quar il locist de mort sobitane si le troua on mort gisant en son lit dapres sa feme qui mout
fust bone dame sele eust ausi prodome [et] sage· 5. De celui fist on ce que on en duit faire· cest con le
mist en terre· 6. Lors fist iudas a son autre fill ona prendre thamar afeme por ce quil eust lignee de la feme
son frere· [et] que la lignee nen fust perdue· 7. Segnor ensi le faisoient li iuif adonques [et] fo[n]t encore· 8.

Quar bien sachez sil estoient ·vii· frere germain dun pere [et] dune mere sen presist li ainsnes feme si
morust li hom sans oir cest quil neust ne fill ne fille· 9. Li autre freres repre[n]droit la feme· [et] se cil rien
pooit auoir lignee li tiers la prendroit· [et] ensi tuit li autre trosques a celui do[n]t il auroit lignee· 10. E sil
trestuit moroient sans auoir fill· ne fille ap[re]s la dame se maintendroit toz iors mes en la chaeste de
ueuance· 11. Tele fu la costume deuant ce co[n]ques lois fust donee ne mise· 12. E quant li lois fu donee
ensi fu ele comandee [et] asise· 13. Or ot ona ausi thamar par lecomandame[n]t [b] son pere espousee [et]
prise mes onques nient plus que ses freres nen ot fill ne fille· quar la dame nama onques ains fu asses
pires que her not este ses freres· ne se contint mie uers la dame de co[m]paignie sicom il deust faire ains
estoit mauuais [et] desloiaus ne uos en ueull plus dire[∅]

267. encore reconte des fiz iudas pleniereme[n]t lueure·

1. Segnor [et] dames ce ne uout mie consentir ne soffrir n[ost]re sires ai[n]s moru cil chaitis demort
crueuse [et] orible· 2. Or remest encore sela li tiers fiz iudas si petis [et] si iouenes quil ne pooit ne ne
deuoit prendre feme par aage· 3. Adonc dist iudas a thamar quele sen ralast a la maison son pere· [et]
quele si mai[n]tenist com bone dame ueue· ta[n]t que ses tiers fiz sela fust noris [et] en eage de prendre
feme· [et] tantost li donroit sans doutance· 4. La dame fist ce queli comanda iudas ses sires [et] si sen rala
ariere a la maison son pere· [et] la se maintint ele si sagement com bone dame deuoit faire[∅]

268. q[ue] thamar decuit iudas por ce q[ui]l li refusoit de son fill le mariage·

1. Segnor tant passerent [et] ior [et] nuis [et] tens que sela fu parcreus [et] en leage de feme prendre· [et]
thamar naguardoit mes autre choze que le mariage· mes iudas se porpensa quil neli donroit mie quar il
cremeroit quil ne morust aussi come liautre fait estoient· 2. Porce [et] [61ra] ensi demora grant piece que
ne[n] fu parole nementions faite ne la dame en nulle maniere araisnee· 3. Quant thamar uit [et] parcuit
ceste choze elle en fu mout dolente si se porpensa quele poroit faire quar mout estoit triste· de ce que de
li nistroit lignee preus [et] couegnable· 4. Ensi remest la chose tant que uint a un termine que thamar oi
dire que iudas ses sires deuoit aler airam por ses berbis tondre· 5. Tantost com elle le sot ele sapareilla
plus bel quele sot al usage qui estoit ado[n]ques si come damoisele· [et] si ot mis ius [et] ostes les dras de
ueuece· 6. Lors sen ala seir a la seir a la ca[m]paigne ou forc de ·ii· uoies par ou iudas deuoit passer sans
faillance· 7. Ni ot mie la dame sis ni este grant piece quant iudas uint toz sous son baston en sa main tote
la uoie· 8. Thamar auoit bie[n] sa face enuolopee [et] couerte porce que par lui ne fust reconeue· 9. Ta[n]t
ala iudas quil uint ala dame· q[ue] mout li sambla bele decors [et] de faiture· si esteit ele sans doute[/] 10.

Iudas cuida quele ne fust mie sage· [et] si li dist quant pres lot aproimee· 11. Damoisele laisses moi de uos
mes uolentes faire sans atargance· 12. La dame li respondi [et] dist en oire · 13. Sire que me donnes uos si
ie ce faire ne soffrir uoloie? 14. Iudas li dist· 15. Damoisele ieuos enuoierai ie ci en cest lui meisme un bon
chaurot· gras· [et] re-[b]-fait de mes bestes· 16. La dame dist donc soffrirai ie uos ius [et] ce que uos
uodres faire· mes que uos me dones guage ou ie me tendrai que uos menuoieres ma promesse ariere· 17.

Lors li dona iudas son anel quil auoit en son doi· [et] sa ficeure· [et] son baston quil auoit ou lui aporte en
la uoie· [et] si lidist quil renuoieroit tost por totes ses chozes[∅]

269. que thamar fu grosse de iudas·

1. Segnors· [et] dames iudas fu ensi eschaufes [et] sospris de la dame· quil iut ali ilueques en cele meisme
ore· [et] si engendra ·ii· fiz· dont il issi segnors lignee [et] noble [et] haute· 2. Quant conceu ot la dame a
une sole fiee ·ii· enfans si com uos moes dire· iudas sen departi qui nesen perciut onques· [et] thamar sen
est ausi tantost tornee· [et] a la maison son pere ralee si mist ius les dras quele auoit uestus [et] si reprist
les dras de ueuance· 3. Iudas qui dautre part sen fu rales uint asses tost ases bestes· [et] lors fist
pre[n]dre un gras chaurot si lenuoia par son pastor a la damoisele· [et] si li ensegna le liu ou il lauoit
trouee· [et] auec ce comanda au serga[n]t quil raportast ce sans delaiance que li chercheroit la damoisele·
4. Cil dist a son segnor que sauroit il bien faire· 5. Lors si mist a la uoie [et] quant il uint alui ou li ot en dite

ses sires· il netroua mie dela damoisele· [et] bien le demanda a ceaus quil encontra sil lauoie[n]t [61va]
ueue· mes ne troua nului qui len disist noueles fors que ta[n]t quele sen estoit alee ia auoit g[ra]nt piece· 6.

Tantost semist cil ou repaire a son segnor ariere· [et] si li dist q[ue] cele en estoit ia alee grant piece· auoit
si com li auoient fait ente[n]dre cil qui ueue aler len auoient· 7. Iudas laissa ensi ester la choze· [et]
demorer quar il nen sot plus que faire· [et] si fist ses bestes atorner [et] tondre· 8. Apres ce tot
droiturerement trois mois de termine engroissa mout durement la dame· [et] si que li plusor le sorent· [et]
perciurent· 9. Tost enfu la nouele par tot trescorue· [et] a iudas paruenue [et] li dist on que thamar estoit
engroissee en adultere parquoi ele auoit forfaite la uie· [et] si le cuidoit on si bone dame [et] si sage· quant
iudas oi ceste nouele si sen esmerueilla mout durement en son corage coment [et] de cui ce pooit estre·
10. Lors dist a ceaus qui les paroles li auoie[n]t aportees quil le presissent [et] si le arsissent quar ele auoit
grant desloiaute faite qui sestoit par folage a autre lignee ameslee· que la soe· lors fu la dame saisie [et]
prise por mener ardoir [et] destruire· [et] ele tantost prist lanel [et] le baston [et] <le> fice si lenuoia a iudas
[et] si li manda par le message q[ue] de celui cui ces chozes estoient estoit ele sans doutance engroissee
or esgardast sele por ce deuoit estre par raison destruite· 11. Quant iu-[b]-das uit [et] entendi si fait afaire il
sen esmerueilla ce poes uos croire outre mesure· [et] si dist· laisses en pais aler la dame quar ele a
droiture· [et] si est plus iuste [et] pl[us] raisonable que ie ne sauoie· car ie le deusse auoir a sela mon fill
mariee [et] donee· [et] ce a ele fait por ce que la lignee de mon fill ne fust perie·

270. come[n]t thamar sen repaira qua[n]t ele fu deliuree q[ue] ne fu lapidee[/]

1. Ensi fu thamar del issil ou ele esteit abandonee desliuree [et] repaira ariere a la maison son pere· 2. Ne
puis not iudas ali aliance ne carnel compaignie· 3. Ceste dame segnor porta le fais dont ele esteit chargiee
iusques a son droiturer termine· [et] adonc si deliura ele de ·ii· fills lun ot erraument apres lautre· le
premerain qui uint anaissence phares apelerent· [et] lautre apres zaram ce me semble nomerent· mout
furent beau li enfant si com deus le uout [et] ce fu droiture quar daus issi roiaus lignee si co[m] uos pores
auant oir sil uos plait [et] entendre mes ce ne sera mie ore a presence ains reuendrai a lestorie de ioseph
lor oncle qui menes fu ou regne le roi pharaon· en la terre degypte quar de ce fait hui mais bon oir [et]
entendre por quoi la droite uerites en soit raisnablement dite [et] recontee[∅]

271. Coment ioseph fu uendus en egypte[/]

1. Ioseph segnor [et] dames ot tant ale ou les ysmaelieins qui acha-[62ra]-te lauoient quil uindrent [et]
furent en egypte· 2. Tantost com il furent en la contree il trouerent phutiphares qui seneschaus estoit [et]
conestables le roi pharaon [et] sires estoit en sa maison de seure tote sa cheualerie· 3. Cis phutiphares uit
ioseph ou les marcheans qui auoient mainte autre marchaandise· 4. Tantost com il le uit il le couoita mout
dureme[n]t saues uos por quoi؛ por ce quil le uit de si tres bele semblance· [et] si li sambla mout cortois
[et] mout sages segnor si estoit il nen dotes mie· quar nostre sires si estoit auec ioseph qui lui auansoit
[et] ses oures [et] li dona grace plaisant [et] co[n]uegnable· 5. Phutiphares lachata sans gueres atandre·
[et] tant en dona auoir as marchaans quil i guaanarent asses· 6. Quant il lot deuers lui endeliure· il len

mena en ses riches sales· [et] si li charcha de sa maison [et] de sa maisnee tote la cure· [et] tote la
porueance car mout li sambloit bien doctrines [et] sages[/] 7. Segnor por la bone amor que n[ost]re sires
auoit aioseph· [et] por la grace quil li auoit donee mouteplia il toz les biens legyptien que ioseph auoit
enguarde· [et] li auansa en bone prosperite totes ses oures· [et] ioseph guarda lui meisme si bien conques
enuers deu ne enuers son segnor ne uout nulle mauuaise choze faire ne entreprendre·

272. Que mout est bone chose dauoir loiaus sergans·

[b]
1.

Segnors ci poes uos sauoir
q[ue] q[ua]nt riches hom puet auoir
bon sergant mout le doit cherir·
Amer honorer [et] ioir·
Li bons sergans qui sages est·
fait ausegnor mout gra[n]t conq[ue]st·
Quar le sien quil li met en garde
Loiaument [et] de foi li guarde
[et] li sergans qui bien croit deu
fait lui [et] son segnor grant preu
Q[ua]r deus ses oures li auance
Tels est mes sens [et] ma creance·
porce est sages qui bien oure·
Au bien faire conoist on lueure
[et] li maus si proue a la fin
Tuit deuons estre uerai [et] fin
Quar deus rent chascun sa merite·
E por deu segnor q[ue] profite
Maus a faire ne maus a dire
tels cuide estre puissans [et] sire
Por ce que deus li sueffre auoir
Auqueletes de son uoloir
Qui tot pert a mout brief termine
Nos auons mis tot en la mine
Or nos guardons donc de mesfaire
Ne uos en quier lonc sermon faire
Ne longe parole tenir

273. Come[n]t la dame ioseph len ama a gra[n]t desmesure[/]

1. Ensi com uos aues oi deuant fu ioseph auant mis [et] comanderes en lostel un des plus auant princes
de trestot le regne [et] il guouerna mout bien son ostel [et] tot son affaire [et] tant auint [et] ala la choze
que la dame del ostel q[ui] [62va] mout estoit bele [et] haute feme de lignage en ama ioseph por la beaute
[et] por la<ue>nandise quele ot en lui ueue· 2. Mout plaisoient ala dame li fait ioseph [et] ses oures ne li
estoient contraires ni anuiouses en nulle maniere[∅]

274. encore de ce meismes·

1. Segnor de tot ce ne si donoit ioseph guarde ne ni auoit cuer ni uolente ne entendance ains faisoit son
seruice plenierement [et] sans faintise si com cil qui ne pensoit sabien non enuers deu [et] enuers son
segnor a faire· 2. Mes la dame qui de tot ce nauoit cure ni pensee qui de tres grant amor estoit alumee se
desmenta mout en li meisme [et] porpensa quele poroit deuenir ne faire· 3. Quar bien ueoit que ioseph en
tel maniere deli nauoit cure ne pensee· [et] dece quele tant lamoit [et] desirroit nauroit il iamais ensi
parceua[n]ce· 4. Adonc ni ot plus dendroit la dame· mes quele bien se porpensa quele li diroit sans plus
atandre son corage· [et] que por ce porroit ele plus tost uenir a la uolente dont ele estoit ensi grant
errance [et] si se pensa encore que se ele li disoit quil tendroit a grande boneurte sa uolente [et] sa parole
qua[n]t il lauoit oie [et] entendue· [et] que ia nesguarderoit a nulle choze dou contredire ne a nul affaire· 5.

Ains le porroit ensi· [et] par ceste maniere a sa uolente [et] a son desirier atraire·

275. Q[ue] la dame ne si pot mes [b] tenir quele ne deist a ioseph son corage·

1. Quant ele ot ce pense pense ele ne fu mie esbaie de sa besogne faire ains manda ioseph [et] il iuint
sans atargance· [et] si com cil qui de tot ce ne si donoit guarde· [et] tantost com la dame le uit ele li fist
mout bon sembla[n]t [et] mout lee chere· [et] sili mostra· [et] descouri son corage tot belement [et] si li dist
encore que mout lies deuoit estre quant ele tant lamoit que ele sestoit de sa uolente descouerte a lui
premeraine· 2. Ioseph oi [et] entendi la parole· [et] la fole uolente de sa femedame· [et] si li respondi tot
briement sans null conseill prendre que ia ce quele disoit se deu plaisoit neferoit en nulle maniere· car ne
seroit ne raisons ne droiture quil le seruist de tel seruice par quoi ses sires qui lauoit achate [et] ta[n]t
honore eust pesance ni uerguoigne· 3. Mes entendes moi fait ioseph bele dame chasties uos [et] prendes
autre cure quar ia se deu uient aplaisir ne ferai enuers mon segnor si grant desloiaute ne si gra[n]t felonie
[et] bien sachez dame sans doutance que totes autres chozes feroie ie por uos que ie porroie faire mes a
ceste nentendes mie q[ue] ie le feisse por nulle creature· [et] bien sachez ma dame que tel choze encore
soie ie uos sers ne me deues uos mie querre quar ie nele doi consentir ne faire ia ceit ce q[ue] [63ra] il me

Ains ueull tot errant reuenir
A ioseph qui serui mout bien
Phutiphares legyptiein

28

conuiegne a toz uoz autres seruices obeir [et] entendre[∅]

276. Q[ue] ioseph nauoit c[ur]e des dis ala fole dame·

1. Ensi com uos oes parla ioseph a sa dame qui m[o]lt en fu dolente· [et] qui nesot contre ce dire
nirespondre· mes totes ores que plus lescondisoit ioseph [et] metoit ariere par sa parole tant en estoit la
dame en pl[us] grande [et] li eschaufoit plus lamors en sa uolente [et] en son corage· [et] de li faisoit
encore greignor greuance quele se pensoit dedens li meisme que ia ne poroit ioseph a sa uolente ne a
samor traire· 2. Ensi se departi ioseph de sa dame ceste premeraine fois sans plus dire[/] 3. Segnor la
dame qui uit quele estoit escondite fu mout dolante ce poes uos bien croire mes ele si porpensa quensi
nen remaindroit mie encore la choze ains le metroit sele tant sauoit en autre poi[n]t encore· tost si fu la
dame porpensee [et] porcuidee si com uos pores ia oir [et] entendre[∅]

277. Q[ue] la dame se porpensa come[n]t ele porroit ala fin esploitier [et] faire·

1. Une haute sollempnites eschai adonques que li egyptiein dun de lor deus faisoient [et] celebroient[/] 2. A
cele haute feste tuit cil de la co[n]tree sa semblerent· chiualier· dames [et] puceles [et] borgois· [et]
marcheant qui plusors auoirs i aporterent· 3. La dame dont ie uos di ni ala mie ains dist ason segnor [et] a
sa maisnee quele estoit dune g[ra]nt [b] dolor entreprise· [et] dune grief maladie· ne ne porroit aler a feste·
quar ele nen auoit ni uolente ni cure· 4. Atant fu la dame laissee [et] ses sires i ala ou lui sa chiualerie· tuit
alerent ala feste por ueir les ius sans la dame [et] sans ioseph qui de lor ius nauoit cure ains proioit a deu
merci mout soua[n]t a cui esteit tote sa pensee· 5. Quant ensi fu auques li maisons uoidee com uos poes
entendre la dame q[ui] ce auoit couoitie [et] desire uint a ioseph sirecomensa sa proiere· [et] plus grande
asses quele nauoit faite a lautre fois [et] si li dist que bien lisamblast raisons [et] droiture q[ui]l a lautre fois
leust oie [et] entendue· ne que il nele deust mie auoir contredite por la reuerence deli· [et] por sa hautesse
mes or le fesist meaus quil nauoit fait si feroit que sages· [et] samendast ore loutrage de ce quil lauoit
despitee par par sa folie· [et] porce quele cuidoit quil uousist quele len priast encore quil nidotast· fausete
ne deceuance sestoit ele fainte denfermete a son segnor· [et] meaus uoloit ele auec lui estre si li plaisoit
por sa uolente faire quele ne fesist a estre as grans ius ne ala feste· [et] bien disoit encore a ioseph la
dame que de ce quil lauoit refusee a la premiere fiee ne tenoit ele mie a grant malice ains estoit a lui oes
grans profitance selonc cequele estoit en la uolente demoree· [et] les biens quele li auoit [63va] promis·
[et] quele li prometoit encore [et] asses plus grans quele ne li seust deuiser ne dire auroit il si sa uolente
sans contredire li uoloit aemplir [et] faire· [et] bien seust il encore sans doutance sil refusoit li [et] sa
proiere il en auroit sa haine· [et] si en prendroit uengance tele quil li seroit orible· [et] guardast bien quil
neust mie fiance en auoir aucune escusance par nulle parole quil seust a son marit ne conter ni dire· quar
ce ne li porroit aidier guaires puis q[ue] ele seroit entree en la felonie car ses sires le creiroit meaus
tosta[n]s en la fin quil ne deust faire ia fust ce choze quil li desist uerite [et] ele li contast mesonge mes
esguardast mout bien ore quil fust sages [et] quil retenist lamor deli por quoi il porroit auoir honor [et]
segnorie[/]

278. come[n]t ioseph chastioit la dame[/]

1. A ces paroles dire que uos poes entendre beau segnor ploroit la dame mes par tot ce ne li ualu nient sa
proiere car onques ioseph par doussor ne par menace ne uout sa chaeste corrumpre ne enuers deu ne
enuers son segnor forfaire· 2. Ains dist bien a la dame que ce ne li auendroit ia a tote sa uie· ne de ses
menaces ne doutoit il nulle quar il amoit meaus a ssoffrir pordroiture aucune dolor ou aucune greuance
quauoir ioie ne leece par quoi perditions en la fin li fust paruenue· [et] si dist ala dame q[ue]le [b] deust
recorder le mariage de son baron· [et] la compaignie· [et] si se deust par ce de folie retraire ne mie
enbatre en ardor de luxure do[n]t il pooit auoir honte [et] anui· [et] pesance[∅]

279. Coment la dame uout ioseph retenir a force·

1. Ce disoit ioseph a la dame [et] plusors autres paroles por ce quil le cuidoit oster dela male uolente [et]
de la folie retraire· mes la dame que trop esteit en grant ardor escomeue nauoit de tot ce cure ai[n]s geta
ses mains auant com tote desesperee si saisist ioseph [et] le uout retenir a force· 2. Mout fu dolans ioseph
quant senti la dame· [et] si ne sot que faire mes quil li guerpi es poins sa fubleure que la dame auoit mout
fermement enpoignee· 3. Ensi sen fui ioseph [et] eschapa a la dame qui mout demora dolente·

280. Coment la dame triste [et] dolante se plainst de ioseph a son baron[/]

[64ra]
1. Ensi com uos oes fu ioseph partis de sa dame qui bien guarda quanquele pot sa fubleure par q[uo]i ele
cuide bien auoir uengeance· [et] ioseph ot la maison uoidee plains dire [et] danui [et] de pesance· ne
demora mie gra[n]me[n]t que li sires repaira de la feste [et] ta[n]tost com il fu entres en sa chambre· 2. La
dame fist mout dolante chiere· [et] mout triste· [et] li sires li demanda coment il li pooit estre de sa maladie·
3. La dame li respondi mout fainticement· [et] ausi agreuee come sele fust pres que morte [et] si li dist
aquasse uois en sospira[n]t ausi com mout agreuee· 4. Sire uos aues saiens un felon serf amene· [et] trop
deputaire· chasties le car il ma mout enchaucee de force faire· [et] sachez bien que tant e[st] il plains
defolie quil me uoloit uiolier [et] u[ost]re lit empirier [et] maumetre· neil ne si recorda mie quels [et] com
fais il uint en n[ost]re maiso[n] ne en nostre seruice ne il ne cremi mie lonor [et] la segnorie que uos li aues
otroiee [et] faite· mes contre ce quil se deust porpenser des bie[n]s que uos li aues fais· [et] que uos moes
rementoiure sest il apenses de traison [et] de deceuance sima aguaitee tant quil me uit sole [et] adonc me
cuida a force deceuoir [et] conquerre· [et] de ce faire a il aguaitie grant piece· 5. Mes ne me peut en null
lue trouer sole· sore non [b] entant com uos esties a la feste· [et] autre choze nauoit il desiree mout a
grant tens· [et] quanque il a en lui ades demostre de dousor [et] de simplece a il tot fait por la poor de uos
[et] por la doutance ne mie par la benignite que eust en lui de nature ne de bone noreture· [et] bien est
drois encor donq[ue]s quil ait fait tel outrage· quar uos lauies sans nulle raison essaucie en trop grant
segnorie· [et] en tele honor quil onques not esperance quil deust uenir a si grande· [et] por ce sire que uos
lauies fait prouost sor toz les anciei[n]s sergans de uostre maisnee [et] otroie [et] chargie de totes uos

possessions· [et] de totes uos terres la porueance [et] la cure· si se uoloit il encore de tant auant metre
quil uoloit honir [et] uiolier moi qui sui u[ost]re feme· 6. Lors se teut la dame ausi com si par dolor li fust
alaine faillie· [et] tantost traist auant la fubleure quele auoit de ioseph retenue· [et] si dist qua[n]t a parole
fu reuenue· 7. Sire uees ici son mantel quil idegurpi q[ua]nt ie me defendoie quar il ot mout grant haste de
fuir quant il oi de uos la reuenue·

281. Q[ue] ioseph fu mis en prison por bien faire·

1. Quant phutiphares oi ces paroles sachies que neli pleurent mie· [et] si ne mescrei mie ce quil ooit que
sa feme disoit· 2. Por ce quele cuidoitploroit agrant habundance de larmes [64va] [et] por ce quil ueoit la
prouance de la fubleure [et] auec tot ce il amoit mout durement sa feme [et] por ce nen uout il onques
uerite ne examination faire· ne enquerre· 3. Ains dist que la dame auoit raison [et] droiture· [et] ioseph
estoit fel [et] mauuais [et] plains de outrecuidance· [et] de desmesure· 4. Adonc ni ot plus de parole contee
ne dite· 5. Phutiphares fist ioseph en la chartre le roi pharaon aualer [et] metre· auec les prisoniers q[ue]
forfait auoient ou regne dont li rois uoloit prendre uengeance·

282. Q[ue] n[ost]re sire dona grace a ioseph a la guarde de la chartre·

1. Segnor [et] dames onques ioseph contre sa dame ne contre son segnor nedist nulle choze ai[n]s
comanda a deu qui toz les tors fais uoit [et] conoist son cors [et] son afaire [et] si sofri taisans [et]
paisables les fers ou il estoit mis [et] auales en la chartre quar il auoit fiance [et] espera[n]ce en deu qui la
uerite sauoit que sa chaitiuetes [et] sa tristece seroit par lui encor alegiee plus quele ne porroit estre par
ceaus qui lauoient enbatu· [et] liure a dolor [et] a paine· [et] bien sachies que ueraie [et] bone li fu ceste
pensee· 2. Quar tost troua [et] esproua la benignite n[ost]re segnor qui onques ceaus qui en lui ont fiance
a lor grans besoi[n]s ne met a riere ne oblie· 3. Quar li maistres sergans qui guardoit la chartre uit [et]
conut de ioseph la bonte· [et] la pure conscience· [et] [b] la grant beaute· [et] la simplece seli plot· [et]
esguarda mout bien sa maniere [et] sa contenance· 4. E deus dona a ioseph ensi com uos oes sa grace
[et] si quil li lascha ses loiens [et] la prison en totes manieres· [et] ce queli greuoit li alega il si com cil qui
bien le pooit faire· [et] si coma[n]da a ceaus qui de sous lui estoie[n]t que li apareillassent meillors uiandes
[et] donassent quil as autres ne faisoient· 5. Ensi fu fait puis q[ui]l lot comande· ne ne fu puis ioseph en
nulle anuiouse destrece· ains troua mout grace si com deus li ot donee deuant le maistre guarde de la
chartre· 6. Adonques auint en celui tans meisme que li botelliers le roi pharaon [et] ses panatiers qui sor
les mestiers auoient en lostel le roi la poeste [et] la baillie fure[n]t mis en prison ne sai por quel afaire· en
cele meisme chartre· sen auoient li pluisor mout grant pesance[/] 7. Ioseph qui mout estoit debonaires lor
ministroit [et] seruoit de quanq[ue] il pooit faire· [et] mout les confortoit [et] alegoit par sa parole quil trop
grant dolor nen demenassent· 8. De ce [et] dautres chozes parloien<t> mai[n]tes fois ensamble· tant quil
aui[n]t une nuit que li botelliers· [et] li panatiers en lor lis gisoient si songerent [et] uirent diuerses uisions
[et] merueillouses [et] estranges· 9. Qua[n]t esueille furent chascuns recorda en lui meisme lauision quil
auoit ueue· [et] quant uint a la matinee chascuns fu tristes [et] pensis por le [65ra] songe quar il ne

sauoient que ce pooit estre ne quele en estoit la senefiance·

283. coment ioseph p[ar]la au boteillier· [et] au panatier qui ou lui en p[ri]son
estoie[n]t·

1. Ioseph qui se fu au maintin leues les esguarda· [et] si les uit plus tristes en uisage ce li sambla quil ne
soloie[n]t silor demanda sans atente por q[uo]i [et] de quoi lor estoit ceste dolors creue [et] uenue· [et] il li
respondirent [et] distrent quil neli celeroie[n]t mie [et] lors li distrent quil estoient esbahi· [et] souspris de
uisions quil auoient le nuit endormant [et] en songant ueues· 2. Ioseph lor dist ne uos esmaies mie mes
dites moi [et] contes ce que uos ueistes· a n[ost]re segnor ensoit li entrepretations· [et] li espelissance· 3.

Adonc parla premiers li maistre boteilliers [et] ensi comensa sa raison a raconter [et] sa parole[∅]

284. come[n]t ioseph esponst au boteillier sauision[/]

1. Or entendes fait <il> ioseph ie uos dirai que ie ueoie· il me sambloit que deuant moi auoit uigne mout
bele [et] mout gente dont il troi gernon issu estoient· dont il mestoit auis que flors mout beles [et] soef
flairans croisoient [et] apres deuenoient roissin qui lues meuroient· [et] ces roissi[n]s ce mestoit auis
prendoie ie a ma main [et] cuelloie ses espregnoie en la cope le roi pharaon que ie tenoie· [et] puis apres
donoie au roi la cope <p>or boiure si com ie soloie· [et] le rois beuoit sans iror· [et] sans pe-[b]-sance· 2.

Ioseph ot bien entendu le songe· [et] la uision queli boteilliers li ot dit· [et] racontee· [et] tantost li dist [et]
respondi quil ne satarga mie· 3. Nostre sires dona en bon usage leuin as femes [et] as homes [et] porce
quil en beussent [et] nemie tant com a outrage a faire mes raiso[n] [et] mesure doit on de ce faire· ausi de
tote autre creature· · 4. Li troi geton que tu ueoies dont les flors [et] les crapes meures issoient simostre[n]t
[et] donent senefiance des trois iors prochains qui aproisment [et] uiene[n]t apres les quels lirois pharaons
te comandera a geter de prison· [et] si te remetra en ta segnorie [et] en to[n] seruice· 5. Or te pri ie quil te
souiegne de moi quant tu seras en tonor [et] en ta grande puissance· [et] que tu conseilles [et] aides au
roi quil fors me mete de ceste chartre· 6. Quar par larrecin fui ie amenes de la terre as ebrius [et] uendus
en ceste contree· [et] sans coupe que ie i aie sui ie mis si com tu uois en prison enceste orrible fosse[∅]

285. Q[ue] ioseph dist ausi au panatier de sauision la senefiance·

1. Quant ce ot dit ioseph mout fu lies li boteilliers por la bone senefiance ou il ot esperance· [et] si ot mout
en co[n]uent a ioseph se ce pooit uoirs estre quil selonc son dit fust ia deliures· se lues sen uenoit il ne
loblieroit mie· 2. Quant li panatiers oi ensi ioseph lauision le boteillier espondre il comensa ausi aconter [et]
a dire la soe· 3. Ioseph fait il ie me [65va] gisoie emon lit [et] si dormoie si me sambloit que ie sor mon
chief auoie trois uaisseaus ou on metoit farine· [et] en celui deseure portoie paspastes mout bien fais· [et]
par gra[n]t maestrie si com a oes le roi cui ceaus deuoient estre· 4. Lors me sambla q[ue] oiseau uindrent
a uolant deuers les nues qui les pristrent sor ma teste si les mangierent trestous [et] deuorerent lors
mesueillai si eu en mon cuer grant tristece· [et] grant efreance· 5. Or le mespon en bien [et] en ioie si tu le

pues [et] sies faire· 6. Ioseph li respondi [et] dist· ie ameroie [et] uoudroie mout meaus que ie te peusse
estre espondere [et] anunciere de bone choze que de mauuaise· mes de la bone nentent ie point en ton
afaire[/] 7. Saches que li troi uaisseau que tu sor ton chief portoies donent des trois iors qui auenir sunt en
presence senefiance· [et] ce que li oiseau del air mangoient la uiande que tu en celui mis auoies deseure
senefie quadonques sans nulle a targance te fera lirois pharaons en haut ocire [et] pendre· [et] la te
mangeront li oiseau si com tu en as ueue la uision [et] la semblance[∅]

286. Q[ue] li rois pharaons tint sacort [et] sa feste[/]

1. Quant li panatiers oi [et] entendi ces paroles saches que dolans en fu si ne fu pas merueille· [et] li
boteilliers refu auques lies [et] esiois en son corage por ce que la soe uisions li [b] estoit en bien anunciee·
2. Segnor adonc passerent li dui ior [et] li tiers uint dont ioseph auoit mention faite· [et] adonques fu li iors
q[ue] li rois pharaons celebroit [et] faisoit grant feste por sa naissence [et] ou lui estoient li haut baron [et]
li haut prince de tot son regne· 3. A cele feste ot grant ioie si co[m] adonques en estoit la costume·

287. Com en ceau meisme ior fure[n]t les paroles ioseph auerees·

1. Quant au mangier si fu li rois assis [et] tote sa grande cheualerie a parler comencierent de mainte choze
si com on feroit encore [et] entre ces paroles souint au roi pharaon de son boteillier [et] de son panatier
qui en prison estoient· 2. Tantost com il li furent reuenu a memorie il comanda con le boteillier mesist on
fors [et] si le fesist on deuant lui uenir en presence· [et] le panatier comanda sans plus atendre en haut en
lair faire morir [et] pendre· contre le comandament leroi nosa nus estre ne co[n]tre sa parole· 3. Ains fu fait
si com il dit sans delaiance· 4. Au boteillier rendi [et] restabli e[n] sonor [et] en sa segnorie· [et] fu plus
auant encore en le roiaume conques nauoit este toz les iors de sa uie· [et] li panatiers fu mors [et] destruis
en celui meisme ior sans faillance si co[m] ioseph liot sa uision dite [et] despo[n]due·

288. combien ioseph demora ap[re]s ce en prison en chartre·

[66ra] 1. Segnors [et] dames adonc remest ioseph toz sous en la chartre qui de nuilui nauoit conseill ni
alegance fors de celui qui le guardoit· mes en deu estoit sa bone esperance q[ui] ceaus qui loiau sunt
onques noblie· 2. Ioseph cuidoit que auboteillier deust delui souenir cui il auoit honor anunciee· mes au
boteillier ne souint ne de lui ne de sa compaignie· iusques a un ior que n[ost]re sires ne uout que ioseph
fust plus en prison ne en seruage· 3. Segnor poi aime qui si tost son bon ami oblie· com li boteilliers fist
ioseph qui ·ii· ans fu puis en prison que onques ne li en uint remembrance [et] si lauoit ioseph ausi bien
serui la ou il estoient ensamble [et] honore com se ce fist ses sires· 4. Ne dirai plus de ceste amor ne de
ceste co[m]paignie ne de maintes autres qui samblent mout ueraies [et] mout tost sunt perdues· [et]
faillies· 5. Ains dirai de ioseph coment li uerais ameres [et] des biens fais li uerais soueneres cest n[ost]re
sires atorna [et] poruei a ioseph sa deliurance[∅]

289. dou roi pharaon qui adonc regnoit en egypte·

1. Bien aues oi [et] ente[n]du segnors [et] dames que pharaons guouernoit [et] iustisoit adonques le regne
degypte mes ne cuidies ne nentendes mie que cis rois pharao[n]s regnast [et] uesquist iusques au [b]
tans moysen le prophete ne tres ce quabrahans fu en egypte [et] iacob ses fiz dusques a celui tans· mes
ensi auoient tuit li roi degypte sor non· 2. Ausi com o[n]t encore tuit li empereor de rome [et] dalemaigne
Auguste·

290. Des autres rois qui regnerent en egypte trosques a moysen le prophete·

1. Cil rois pharaons a cui ta[n]s ioseph fu uendus en egypte ot non amosis pharaons si regna ·xxv· ans·
[et] porta corona· cis fu premerains co[n]tes [et] nomes pharaons par droiture por ce quen son tans fu
ioseph amenes en egypte quar parles fiz iacob orent liroi degypte cest sornom premerement [et] ceste
acreissance· 2. Li autres rois apres cestui ot anon crebron· pharaons en egyptiein language cis regna ·xiii·
ans [et] tint le roiaume· [et] li tiers apres ot anon amenophes pharaons· cis regna ·xxi· ans poestis [et]
sires 3. Li quars ot a nom meplixes pharaon· cis regna ·xii· si com lestorie conte· [et] ens ou tans cestui
moru ioseph qui auoit ·c· [et] ·x· ans· deage· 4. Apres cestui regna misphormotosis pharaons ·xxvi· ans
plus <fel> [et] plus crueus dasses quenus de son ancestre· 5. E puis apres regna tomosis pharaons ·ix·
ans sans plus despace· fel [et] crueus de lignage· [et] puis regna apres ammenophis pharaons ·xxxi· an
crueus [et] orguoilous en sa segnorie· 6. Harus pha-[66va]-raons regna apres ·xxxviii· ans sous la segnorie
de cestui fu nes moyses li prophetes [et] aaron ses frere cui deus tant ama en lor uies· 7. Apres regna
acenchris ·xii· ans en grant cruaute [et] en gra[n]t felonie· 8. E puis regna achoris pharaons ·vii· ans en
lonor [et] en la segnorie· 9. E puis regna chenoris pharaons ·xviii· ans li plus crueaus de tote sa lignee· 10.

Segnor ce fu cil pharaons deuant cui moyses fist les signes· [et] puis noia en la mer roge si com uos pores
oir sil uos plaist auant entendre· 11. Apres regna acherres ·viii· ans tant seulement· [et] porta corone· 12.

Apres cestui regna uns autres acherres ·xv· ans en grant segnorie· 13. Au tans cestui fu primes la lois par
n[ost]re segnor donee a moysen ou desert[∅]

291. encore suit asses de ce meismes·

1. Segnor or uos ai distinctes [et] diuises les nons dune partie des rois degypte· 2. Por ce que uos ne
cuidies mie cuns pharaos peust tant regner [et] uiure· [et] bien uoill que uos bien saches que ie neuos ai
mie dis ne contes toz les iors qui furent entre lun roi [et] lautre· quar por le roiaume iot maint estrif· [et]
mainte meslee dont ie ne fas ci deuisance· quant li roi aloient a lor fin [et] trespassoient de cest siecle· 3.

Or le lairai de ce ester que plus mention nen quier faire ore· 4. Si dirai de ioseph qui en la pri-[b]-son
encore si com uos aues entendu ariere·

292. Q[ue] ioseph estoit en la chartre·

1. Apres ce ·ii· ans que li boteilliers ot este deliures [et] remis en sa segnorie [et] ioseph estoit en la chartre



19/01/2021, 14)04Fr20125, whole (semi-diplomatic) | Printable Version | The Values of French

Page 123 of 606https://tvof3.kdl.kcl.ac.uk/textviewer/print/Fr20125/semi-diplomatic/whole/whole

li rois pharaons gisoit en son lit de dens sa cite que me[m]phis estoit primes nomee mes ia li estoit ses
nons remues· [et] babilonie estoit apelee·

293. Q[ue] li rois pharaons comanda q[ue] les sages homes uenisse[n]t espo[n]dre
sa uisio[n]·

1. Li rois pharaons songa un songe [et] en dormant li fu lauisions demonstree dont il ot en lui meisme
quant il fu esueillies grant poor [et] grant effreance quar neli sambloit mie que la uisions li anunciast honor
ne boneurte ne segnorie· 2. Por ce en estoit plus destrois [et] pensis dedens son corage· 3. Ensi [et] en
pensant apres le songe passa la nuit tote [et] q[ua]nt uint ala iornee il manda deua[n]t lui [et] fist uenir tos
les plus· sages homes quil iot en tot le regne degypte· 4. Quant deua[n]t [67ra] pharaon assemble [et]
uenu furent il lor dist quil endorma[n]t auoit une uision ueue dont il uoloit quil len deissent la senefiance· 5.

E lors lor dist sains atargance si com il ot la choze ueue dont sa pensee estoit auq[ue]s confuse [et]
esperdue· 6. Li sage home qui le roi ascoutoient [et] sa parole entendue auoient distrent quil nen sauoient
raison rendre quar il neli uoloient faire mesonge entendre· par quoi il peust ne de mal ne de bien auoir
esperance· [et] puis si eust apres deceuance· 7. Mout fu dolans pharaons quant il uit que par eus neli
seroit sa uisions esclarie· ne deuisee· [et] lors se prist au penser sine sot que faire[∅]

294. Coment li boteilliers reco[n]ta au roi <l>a science de ioseph·

1. Quant li boteilliers dont ie uos ai parle ariere uit le roi pharaon dolant [et] triste por ceste choze· [et]
esbais ses homes il li souint de ioseph [et] li reuint a memorie quil si droiturerement auoit lauision de lui
[et] dou panatier dite [et] deuisee· [et] que mout estoit sages dun songe dire la uerite· [et] la senefiance·
[et] tantost saproucha dou roi [et] si li anuncia [et] dist de ioseph la discretion· [et] la grant sapience· [et]
lors conta le roi tote la uision quil ot en la chartre ueue [et] coment ioseph li auoit dite [et] despondue [et]
qual tiers ior sans faillance li auoit [b] este sonors rendue· [et] au panatier ausi solonc sa uision si com il li
sot meaus conter [et] dire anuncia samort [et] son martire[∅]

295. Q[ue] li rois pharaons en ot grant ioie[/]

1. Quant li rois pharaons oi ce a son boteillier racont[er] [et] dire il en fu mout lies en sa pensee· [et] tantost
demanda ou ioseph estoit ne en quel contree· li botelliers li dist que phutiphares lauoit en prison [et] en
seruage· [et] si estoit il encore adonques sicom il disoit des ebrius· [et] de par pere [et] de par mere de
gentil lignage· 2. Mandes le sire fait le boteilliers nene laies mie en uiltance por lanui quil a ore ne por sa
pesance quar par lui conoistres [et] saures de uos songes [et] de uos uisions la poissance[∅]

296. Q[ue] li rois pharaons comanda deuant lui amen[er] ioseph·

1. Adonc comanda li rois pharaons con li amenast deuant lui ioseph en prese[n]ce· [et] puis quil lot dit fu
tost faite sa comandise ni ot mie longe atargance· 2. Quant ioseph uint deuant leroi pharaons mout fu

simple [et] bele sa contenance· [et] li rois le prist par le main si come[n]sa a lui aparler· [et] a dire· 3. E?
ioseph de toi est amoi por mon sergant nouele [et] conuissance uenue q[ue] tu est mout preus [et] uaillans
[et] sages· or te pri ie que tu neme failles mie que tu dune uision que ie ai ueue mesclaires mon cuer [et]
ma pensee se tu le pues [67va] faire si com tu fesis a mon boteillier de celi quil ot ueue· [et] si saches bien
que ie neueull mie· que tu imetes au dire longe demorance· ne que tu por nulle paor ne por nulle
doutance me[n] dies nulle creature a essient o il ait faillance ne deceuance ia soit ce choze que la uisions
soit anunciemens de tristece ne de pesance· bien ueull sil autreme[n]t ne puet estre que tu le mal com le
bien me dies· 4. Quar quant la choze est deuant seue [et] p[ro]nunciee· mains de mal [et] mains de
g[re]uance fait a la fiee· 5. Or entent beaus dous amis ce que ie ui· [et] se te paine dou descerner au plus
que tu pues [et] dou despondre quar cest une des chozes dou mu[n]de que ie plus uolentiers sauroie· [et]
entendroie[∅]

297. Q[ue] ioseph parla au roi pharaon·

1. Sire fait ioseph au roi en deu est la porueance de tote creature· [et] si alui soul uient a plaisir tost porras
sauoir de ta uision la puissance· mes or dites [et] ie sui apareillies del oir [et] del entendre·

298. Come[n]t li rois pharaons reconta a ioseph la uision q[ui]l auoit ueue·

1. Li rois dist a ioseph il me sambloit tot proprement sa[n]s faillance que <ie> estoie ales esbanoier sor la
riue dou flum [et] si ui ·vii· bues· grans [et] beaus· [et] cras a desmesure ou il repairoient uers laigue de la
pasture [b] [et] lors en reui ·vii· autres issir de la riuere si tres maigres conques ce me sambloit nauoie
ueues si tres laides bestes de maigrece en tot mon eage· [et] adonc sans atendre li maigre corroie[n]t sor
les gras· [et] si les ocioient [et] deuoroient sans ce que es cras eust point de retor si come a defendance·
2. Lors mesueillai toz esbaiz [et] mout me porpensai que ce pooit estre [et] quele senefiance· mes ni ualu
noient ma pensee ains me rendormi par anuiance· [et] tantost reui autre uision asses merueillouse [et]
que asses plus me torble [et] esmaie en mon corage que ne fist la premere· 3. Q[ua]r il mestoit auis que ie
ueoie ·vii· espis de froment toz ensamble uenus [et] creus dune plante· [et] si tres beaus· [et] si gens [et] si
tres chargies de grain q[ue] ne pooient estre plus [et] si tres meurs com por soier quar ia tuit enblanchi
estoient· 4. A ce que ie ces beaus espis esguardoie por la grande beaute [et] looie· ie ui ·vii· autres espis
poures· [et] teneues de semence qui as beaus aprocherent si les abatirent [et] depecierent· [et] si me
sambla quil les deuorerent [et] mangierent [et] cest la choze encore q[ue] plus mesmaie [et] torble mon
corage· 5. Ie mesueillai adonques por leffreance ne ne me rendormi mie· ains me leuai ala iornee si
mandai [et] assamblai les sages homes de tot mon roiaume q[ui]l [68ra] de ces uisions me feissent
ente[n]dre esclairance· ne me seurent rien dire· ne nen puis auoir p[ar] eaus conoissance· 6. Or te pri ie
ioseph que tu lemesclaires [et] si en met fors mon cuer de tristor· [et] derrance[∅]

299. Come[n]t ioseph esponst au roi ses songes·

1. Quant ioseph ot ensi oi le roi parler [et] il ot bien sa raison de cuer entendue؛ il li respondi [et] dist rois
entent ma parole· 2. Encor soit ce que tu ·ii· uisions aies ueues en dormant· les ·ii· ne portent que dune
soule choze· la senefiance· [et] de celi te saurai ie bie[n] si deu uient a plaisir la senefiance dire [et] raison
droiturere faire entendre· [et] si que tu le uerras ce saches tu bien ne soies en doutance· 3. Rois des ·vii·
que tu si beaus ueoies· [et] des ·vii· maigres qui les destruisoient est faite a toi merueillouse
demostra[n]ce· li ·vii· gras buef que tu ueoies qui des pastures au flum aloient [et] si grant [et] si gent [et]
si beau estoient senefient rois tresbien le saches ·vii· ans qui auenir su[n]t plains de si grant plante
conques si tresgrande ne ueis ne nois parler en trestot ton eage· 4. Li ·vii· maigre rois que tu dou flum issir
esgardoies· [et] qui les ·vii· gras enuaissoient [et] adonc la meslee estoit si grande que tu ten
esmerueilloies [et] qui les beaus [et] les gras en la fin ocioient senefient rois· [et] funt demostrance de ·vii·
ans au-[b]-tres qui apres les plentiuous ue[n]dront si plains de pourete [et] de misere quapaines reportera
terre sa semence· faute sera de tote creature qui por reuenir en terre iert getee si tresgrande que li home
[et] les femes ne sauront que faire· 5. Rois [et] des ·vii· paumes de froment que tu apres ce ueis si
chargies [et] si tres beles· [et] des ·vii· teneues [et] poures qui les plentiuouses a ton samblant deuoroient؛
pues tu par toi meisme ausi autretele entendre la senefiance· [et] bien saches que n[ost]re sire demostre
ensi maintes chozes qui auenir sunt as homes [et] as femes por ce quil si gardent [et] guarnissent q[ui]l
nen aient ne anui ne tristece[∅]

300. de ce mesmement encore·

1. Rois cist ·vii· an qui entreront ore seront plentiuos a merueilles· [et] apres uendront li autre ·vii· an de si
grande defaute [et] de si grande destrece que le le grande destrece que la gra[n]s plentes que deuant
estoit uen[us] sera tous destruis [et] ales· [et] ce senefient les uisions que tu as ueues sans nulle
doutance· 2. Or esguarde que tu uoudras faire· [et] que tu tel consell aies par quoi tu ne ta terre ne soit en
trop gra[n]t pourete cheue ne en trop grant destrece· 3. E si tu me uoloies croire tu feroies assambler [et]
guarder toz les fromens de trestot ton roiaume si que de la famine qui test anunciee nauroit li regnes
[68va] degypte ne anui ne greuance·

301. dou conseill que ioseph dona au roi p[or] guarnir sa t[er]re[/]

1. Quant lirois pharaons oi ensi parler ioseph mout sesmerueilla de sa grant sapience quar il li auoit
despondu son so[n]ge ce que tuit li sage home de son regne ne pooient ne ne sauoient faire· [et] puis si li
conseilloit encore coment il se maintendroit encontre tel afaire· 2. Mout esgardoit lirois ioseph por sa
beaute· [et] por sa science· [et] lors li demanda [et] dist quele il seroit sa comandise [et] quil li ensegnast·
quar il le uoudroit faire tot a sa deuise·· 3. Ioseph dist au roi quil feist espargnier le froment par tot son
regne ne laissast on mie as gens a lor uoloir aloier [et] despendre· mes par mesure le liurast on as ge[n]s
[et] as maisnees selonc ce quil seroient· [et] lautre guardast on m[o]lt bien a oes le tans de besoigne
do[n]t il rien ne sauoient· [et] bien dist ioseph encore au roi quensi le feist faire· que si sergant recullissent
par le grande plente as ahaniers le froment en laire· [et] puis lor en liurast on lor despe[n]s tant solement

si quil ni eust outrage· [et] lautre guardast on sor tote creature·

302. Q[ue] li rois pharaons comanda a ioseph de tot son regne la baillie·[/]

1. Mout esmerueilloit pharao[n]s de ioseph [et] de sa grant science· quar de tel conseill ne de [b] si grant
discretion ne li sambloit quil eust ueu null home· 2. Lors li dist [et] proia quil de ceste choze fust porueeres
[et] despenseres [et] le fesist si quau roi [et] a tot le pueple degypte tornast a profitance tot ensi com li
samblaroit meaus a faire· quar bien sambloit a pharaon que meillor senechal ne peust il mie trouer por lui
[et] por sa terre garder contre si grant besoigne[∅]

303. Q[ue] lirois dona aioseph son riche anel dor deuant ses p[ri]nces par grant
segnorie·[/]

1. Segnor adonc recuit ioseph dou roi pharaon la poeste [et] la baillie que ce quil comanderoit [et] diroit
fust fait sans nulle demorance par tot son regne· adonc traist pharaons son precios anel dor si le mist ou
doi a ioseph· [et] a so[n] cou ausi sa riche aficheure dor· [et] de riches pierres preciouses [et] si dist [et]
establi deuant ses haus barons [et] deuant ses riches princes que ioseph fust secuns sires [et]
coma[n]deres en tot [et] par tot son roiaume· [69ra] [et] lors le fist monter li rois sor so[n] riche car a ·iiii·
roes sor quoi li rois pharaons aloit par sa terre si fist li rois ioseph mener par la cite· [et] par les rues· [et]
toustans aloit deuant li crieres qui anuncioit ahaute uois [et] disoit as gens [et] au pueple que trestuit sa
genoillassent [et] enclinassent a ioseph sicome le roi pharaon fesissent[/]

304. Q[ue] li rois comanda que nus de tot son regne ne fust si hardis q[ui] ne fust
obeissans a ioseph·[/]

1. Quant ce fu fait [et] li renu[n]s de ioseph fu espandus· [et] seus par tote la contree؛ li rois dist a ioseph
encore· 2. Ie sui pharaons saches que ie comande quil ne soit nus tant hardis qui de ceste contree isse ne
entre nus por faire nulle besoigne ne null office si nest par ta uolente [et] par ta comandise· 3. Tuit ueull
que soient obeissant a toi si com a moi meisme· 4. Lors le noma pharaons phanecphane en language
egyptiein si uaut autant [et] sone en cestui language com sauueres dou monde[∅]

305. Q[ue] li rois pharaons dona a ioseph feme·[/]

1. Segnor ·xxx· ans· auoit ioseph quant il uint deua[n]t pharaons [et] il le mist en cele segnorie· li an de la
grande ple[n]te furent si com ioseph auoit la choze anunciee· [et] il aloit par tot le regne· [et] enuooit ses
?mini?stres si faisoit les bles pres guarder [et] recullir aces le roi· [et] en sauf [b] metre· 2. Les gens sen
esmerueilloient qui la grant plente auoie[n]t por quoi li senechaus le roi faisoit ce faire· [et] por ce noient
ne sen ap[er]ceuoient· 3. Li rois pharaons dona a ioseph feme· 4. Haut damoisele· [et] bone· [et] bele [et]
uirgene aseneth estoit nomee· fille estoit phutiphar uns esteit des plus haus homes de tot egypte· [et] des

plus riches· de cele damoisele ot ioseph ·ii· fiz· ansois queli chier tans uenissent· 5. Manasses ot anon li
ainsnes· 6. Ensi li ot mis non li pere por ce que par le bon eur que deus li auoit done auoit il oblie la paine
[et] la dolor quil auoit eue· 7. Effraim ot a non li autres por ce que n[ost]re sires li auoit rendue honor [et]
franchise[∅]

306. Q[ue] ioseph fu m[o]lt sires en egypte·[/]

1. Ensi com uos oes [et] com uos poes entendre fu ioseph sires [et] comanderes [et] poestis sor tot le
roiaume ne ni estoit nus tant fust poissans ni riches qui nobeist a lui· [et] soupliast si come au roi meisme·
[et] il estoit si sages en totes creatures quil les ancieins homes [et] les discres de tot egypte doctrinoit [et]
aprenoit de sa grande science[∅]

307. Q[ue] licher tans uindrent [et] come[n]cerent·[/]

1. Segnor [et] dames li ·vii· an de la grant plente· [et] de la leece trespasserent si com ioseph auoit au roi
despondu son songe· [et] si entrerent li ·vii· an q[ui] auenir estoient de la cherte· [et] [69va] de la destrece·
2. Adonc uint sor terre la secherece· [et] li fluns <ne> sor unda mie· la semence qui sor terre fu getee fu
tost sechiee [et] perie· 3. Ensi comencierent li mauuais ta[n]s[/] 4. Tost furent les fautes seues· [et]
p[er]ceues· [et] les guarisons si encheries que les gens ne sauoient q[ue] il peussent faire· quar guarni
nesestoient mie contre la male auenture por le bon tans [et] por le bone grande plente quil tosta[n]s
auoient eue [et] cuidoient auoir[/]

308. Q[ue] les gens por la grant destrece uindre[n]t au roi [et] por la famine[/][/]

1. Quant la grans famine les destrainst [et] angoissa [et] plus ne peurent sofrir ne endurer la soufraite il en
alerent as portes dou palais pharaon· [et] si comencerent a crier· [et] a dire au roi quil ne laissast son
regne par si faite pestilence empirier ne destruire mes fesist lor de ses bles [et] de ses fromens deliurer
[et] uendre· 2. Li rois lor respondi [et] dist quil a ioseph alassent· [et] a sa uolente feissent [et]
esploitassent· 3. Lors comenca a ioseph tost auenir li pueples [et] haut [et] bas [et] poure [et] riche lor or
[et] lor argent selonc ce quil estoient au frome[n]t [et] ala guarison aportoient· 4. Ioseph fist ourir ses
graniers [et] ses granges quil auoit bien guarnies par tot le regne· [et] fist les bles liurer [et] uendre par
bons serga[n]s [et] par bones guardes quil iauoit mises [et] establies· [et] ne mie ta[n]t [b] soulement as
egyptiei[n]s mes ausi as gens des estranges prouinces qui as uiandes uenoient q[ua]r par tot estoit la
ch<i>ertes [et] la gra[n]s faute alee [et] espandue· 5. Lor [et] largant con receuoit de ceau tresg[ra]nt
uendage faisoit ioseph metre ens ou tresor le roi [et] assambler tot ensamble·

309. Q[ue] lifill iacob pristrent conseill alor pere daler au frome[n]t en egypte·[/]

1. Quant iacob qui manoit en la terre de chananee sot [et] oi dire quen egypte estoit la plantes tele con
iuendoit les fromens [et] les guarisons as ge[n]s des estranges contrees il apela ses fiz [et] si lor dist quil

ialassent tuit ·x· [et] de la guarison achatassent [et] si sesploitassent de tost repairier ariere au plus quil
porroie[n]t quar la faute lor estoit greuose [et] la sofraite· 2. Li ·x· frere distre[n]t [70ra] a iacob lor pere que
uoluntiers iroient [et] son comandament feroient· lors satornerent [et] pristre[n]t lor bestes· [et] lor [et]
largent si se mistrent a la uoie· [et] beniamins li mendres de tous demora auec le pere qui ses fiz benei
[et] comanda a deu tot en plorant quant il delui se departirent[∅]

310. Come[n]t li ·x· frere uindre[nt] a ioseph en egypte[/]

1. Segnor li frere alerent ta[n]t quil uindrent en la terre degypte· [et] quant il i fure[n]t il demanderent des
afaires de la contree· [et] qui estoit princes [et] comanderes de sous le roi pharao[n] por ses
comandamens aemplir [et] faire· [et] sil porroient auoir des biens de la terre dont il auoient en lor contree
sofraite [et] besoigne· 2. Or lor dist [et] ensegna que li seneschaus le roi lor feroit bien sil uoloit lor
besoigne quar a sa uolente estoit obeissans [et] acline tote la terre degypte· 3. E quanque il comandoit [et]
disoit estoit fait sans nulle demorance tot ausi com dou roi meisme· 4. Quant ces noueles sorent [et] orent
entendu li ·x· frere onques ne finere[n]t iusques atant quil a joseph ui[n]drent quil pas ne reconurent[/] 5.

Tantost com il le uirent il sagenoillerent tuit ensamble [et] si se[n]clinerent [et] saluerent mout humilment si
com il esteit lor costume adonques· 6. Joseph reconut lors ses freres mes onques ne lor enfist semblance
ne demons-[b]-trance ains les aparla mout rustement quil de lui neussent lores aperceuance· 7. E si lor
dist mout durement· [et] demanda dont il uenoient· il distrent de la terre de chanaam por achater uiandes·
quar lor terre en estoit besoignose[/]

311. Coment Joseph parla ases fre[re]s quil bien auoit reconeus[/]

1. Joseph lor dist ie ne uos en croi mie ains estes espies qui uenes espier· [et] ueir les febletes de cest
regne· [et] de la contree· 2. Il li respondirent [et] distrent· certes sires ensi nest il mie· 3. Mes saches bien
que nos qui ti serf somes [et] si nen soies mie en doutance nos somes tuit fill a un home· [et] encor auons
nos un menor frere· [et] plus iouene q[ue] nos tuit ne somes· 4. Cil est demores auec n[ost]re pere· [et]
encor en auions nos un autre dont nos ne sauons ou il est ne en quel contree· 5. Ensi estions nos tuit frere
ensamble nos ·xii·[∅] 6. Rubem qui estoit li ainsnes de toz disoit la parole·

312. Q[ue] ioseph les espoenta dureme[n]t de sa parole[/]

1. Quant ioseph les oi ensi desrainier [et] dire si lor dist· or sai ie bien que ma parole est uoire· cest ce que
ie disoie· uoirement estes uos espies· uos neuos en pories escondire· [et] tresbien puet on sauoir q[ue] ce
ne porroit estre cuns sous hom [et] idiotes eust tels fiz ne tant ensamble· quant li haut roi· [et] li puissant
[et] li riche nen puent auoir se petit non ensamble· mes par [70va] la salut le roi pharaon ensi n[e]n ires
uos mie nen istres de saia[n]s queli quels que seit deuos niremaigne iusques atant que uos maures
amene u[ost]re petit frere [et] par ce saurai ie certainement se uos estes ueritable [et] son uos puet ne doit
de ce que uos dites croire· or ienuoies lun deuos q[ui] le remaine sa ensamble ou lui si seres tuit deliure·

313. Q[ue] symeon demora enprison por ses freres· [et] li autre sen ralere[n]t·

1. Segnor [et] dames por ce faisoit ioseph ases freres amener beniamin quil doutoit quil enuers lenfa[n]t
neussent faite uilanie [et] felonie si com il auoie[n]t enuers lui faite [et] auec tot ce il le desiroit aueir por ce
que ce estoit ses germains frere ce que nestoit nus des autres fiz de rachel sa mere· 2. Lors les comanda
[b] toz en prison a metre por eaus pl[us] esmaier [et] si les itint iusques autiers ior conques nen issire[n]t
[et] bien saches conques ni orent dolor ni soufrance de boiure ne de uiande· 3. Quant uint autiers ior
ioseph fist deuant lui ramener ses freres· [et] si lor demanda quil feroient [et] quel conseill il auoie[n]t daus
meismes [et] de ramener lor petit frere il li distrent quil li ramenroient sil tant les uoloit croire quil ariere
repaire fusse[n]t [et] si encore cun de ceaus qui ilueques estoient li lairoient en ostages iusques atant quil
reuenu <s>eroient· 4. Joseph dist quensi lor lairoit il faire· mes guardassent bien quil ne li faillissent q[ua]r
sil neli estoient ueritable il ociroit [et] destruiroit lor frere quil en p[ri]son li lairoient· 5. Lors prist symeon si
le fist loier deuant toz les mains por ce quil le ueissent [et] tost ariere repairassent· 6. Adonc se
comencierent li frere mout acomplaindre en lor language [et] si distrent cest a bon droit que nos ce
sofromes qui ce fesimes anostre frere qui ne nos auoit nulle choze forfaite or en auons nos la desserte· 7.

Ensi disoient il [et] deuant ioseph q[ua]r il cuidoient quil nes entendist mie· quar ioseph parloit ades a aus
par amparler ausi com sil ne seust nient de lor propre parole· 8. Lors comanda ioseph a ses sergans quil
lor sas de bon frome[n]t lor emplissent [et] largent quil en [71ra] receuroient en lor sas si belement [et] si
corement lor remesissent q[ui]l ne sen aperceussent· [et] si lor donassent auec tot ce uiandes por tote lor
uoie por eaus [et] por lor bestes·

314. coment li ·xi· frere reuindrent a lor pere iacob·

1. Ensi fu la choze bien faite puis q[ue] ioseph lot comandee· [et] adonc si departirent de lui si ·x[i] frere qui
sen repairerent ariere tuit dolant [et] tuit triste a lor pere· 2. Q[ua]nt il uindrent· [et] il orent lor bestes
deschargiees lies en fu iacob mout ia le poes mout bien croire mes sa leece fu tost en grant dolor repairee
quar il lor demanda ou symeon estoit dont il ne ueoit mie· il li distrent [et] raconterent tote lor paine si
come lor estoit auenue [et] que le prince de la contree auoient troue mout orible· [et] que sor lor auoit mis
quil estoient espies· ne ne sen pooient onques escondire· [et] quil ne pooit croire q[ui]l fussent ·xi· frere tuit
engendre dun pere· [et] por ce lor couint symeon laisser enostage quil creussent de beniamin lor menor
frere· [et] que la auec eaus ramener le deuoient· [et] par ce seroie[n]t il creu de ce quil dit auoient· [et] si
rauroient symeon lor frere· [et] il meisme trestut seroient deliure[∅]

315. coment li frere parlerent alor pere p[or] men[er] beniamin en egypte·

1. Ace quil orent ces paroles dites [et] racontees il desloierent lor sas por oster le [b] froment quil aporte
auoient [et] lors trouerent en chascun sac tot de seure en la boche largent quil cuidoient auoir laissie· [et]
paie en egypte· 2. Quant il ce uirent mout furent espoente· [et] si lor uint a grant merueille· coment ce pooit
estre· ne seure[n]t que faire ne que dire ains se teurent [et] iacob parla qui dolans fu [et] tristes· 3. Segnor

fait iacob mal bailli maues en mauie quar uos me feres sans mes enfans est[re] que ie tant amoie· or ai ie
ioseph perdu dont mes cuers si desmente· [et] simeons est remes en prison ce me dites· [et] ore en uoles
mener beniamin par cui est sostenue· [et] reconfortee ma uiellece si me sera tolu auec les autres· [et]
donc ne par aurai iames ioie ne reconfortance· [et] tot ensi uienent tuit li mal par mi mi [et] repairent· 4.

Ruben respondi premerains [et] dist a son pere·

316. que iacob lor respondi q[ui]l ne[n] me[n]roie[n]t mie[/]

1. Sire sachez que nos somes mout dola[n]t de u[ost]re tristece mes nos nen poons autre choze faire· uos
nos enuoiastes en egypte qui ne sauies pas lauenture ne nos ausi beaus pere ne le sauions ains iauons
laisse uostre fill [et] n[ost]re frere dont as cuers en eumes gries dolor [et] pesances [et] ce feimes nos por
auos repairier ariere· 2. Or me charges beniamin si en rirons por lautre· [71va] [et] si nen aies nulle
doutance· [et] ie uos en lairai mes ·ii· filz en ostages par ensi que si ie beniamin ne uos ramain sain [et]
haute auec uos ariere faites les ocire· sans demorance· 3. Jacob respondi qui ne se targa mie· [et] sidist
que auec aus nen iroit il mie por choze quil seussent faire quar il ne uoloit mie son fill perdre si com il auoit
fait les autres ·ii·[/]

317. Q[ue]n la fin p[ar] destrece lor otroia iacob q[ui]l len menasse[n]t[/]

1. Ensi remest la parole tant q[ue] la uiande quil auoient aportee degypte lor fu defaillie· 2. Adonc lor
comensa enuair la destrece [et] la famine· adonc lor dist iacob lor pere· 3. Mi beau fill q[ua]r uos en rales
en egypte por achater encore de la uiande por quoi n[ost]re uie soit sostenue· 4. Judas parla [et] si
respondi a son pere [et] si li dist· 5. Sire si uos beniamin n[ost]re frere iuoles enuoier auec nos adonc
saches que nos iromes [et] si uos ce ne uoles faire ؛nos ni irons mie mes chargies moi u[ost]re fill en ma
guarde [et] ie le receurai si que uos doutot le me demandes si ia ne le uos ramaine [et] sil ne reuient en
n[ost]re compaignie por ce que il ait anui· ne pesance de son cors li pechies en soit sor mi toz les iors
dema uie· 6. Jacob dist qui ne sot que fere· 7. Ensi fait il le conuient a estre· faites en ce que uos uoles·
quar il en est besoigne[/]

318. Q[ue] iacob [b] baisa mout beniamin a la dep[ar]tie·

1. Or uos dirai que uos deues faire· prenes des precios fruis de ceste contree en uos uaisseaus dou miel
[et] des amendeles· [et] dou basme precious [et] riche si en portes [et] faites present a celui segnor qui
tient uos frere en prison· [et] n[os]tre sires les uoist trouer paisible· [et] uos en laist remener beniamin dont
mes cuers est en errance· [et] si reportes auec uos largent que uos raportastes· [et] si le rendes la ou uos
le deues rendre· [et] del autre ausi en portes por achater uiandes· 2. Sire font tuit ensamble li frere nos
ferons uolentiers uostre comandise· 3. Lors satornerent [et] pristrent congie a iacob lor pere qui mout
estoit dolans [et] qui mout baisa beniamin ala departie[∅]

319. Q[ue] tuit li ·x· frere reui[n]drent en egypte·

1. Segnor adonc sen alerent li ·x· frere tuit ensamble en egypte· [et] mout laissierent dolant [et] corrocie
iacob lor pere· 2. Quant uenu furent en la contree il alere[n]t tant quil uindrent deuant ioseph si
sagenoillerent tuit· [et] si lenclinerent· 3. Joseph comanda a son seneschau quil les menast amont en ses
sales [et] quil apareillast la uiande quar il mangeroient auec lui aceste fiee· lors se departi daus sans plus
arest[er] [et] sans plus dire· 4. Quant il fure[n]t mene es sales· [et] ioseph si fu daus [72ra] seures sans ce
quil les arainsnast de nulle creature acele fiee· il orent grant poor· [et] grant doutance por largent quil en
orent reporte ariere· [et] quil orent retroue en lor sas quant il furent reuenu ariere a lor pere en chananee·
5. bien cuidoient sans faillance que ioseph lor en deust faire m[o]lt grant felonie· [et] por ce distrent il alor
preuost qui largent ot receu [et] la monoie quil raportee lauoient [et] nient nen sorent qua[n]t il delui se
departirent quele en lor sas fust remise· [et] mout enfurent dolant· ne ne sauoient come[n]t ce pooit estre
tant ne si sauoient prendre guarde· 6. Li preuos lor dist segnor aies pais en uos meismes saches que uos
deus uos a done ce que uos dites quar la monoie [et] largent que uos me donastes ai ie encore[∅]

320. Q[ue] li frere si rasegurere[n]t de lor paor por les paroles dou prouuost[/]·

1. Adonc se reseurerent un poi plus li frere· [et] li prouos lor amena symeon sain [et] haitie dont il fire[n]t
tuit ensamble mout grant leece· [et] il daus quant il ot demande de son pere· 2. Segnor bien saches q[ue]
tant com symeon fu en prison en egypte ce fu iusques a la reuenue de ses freres fu il mout a eise· [et] de
quanque on sauoit quil uoloit ne li failloit nulle creature[/] 3. Mes onques alui ne se descouri ioseph ne ne li
dist son corage ne ne parloit deuant lui ne deua[n]t [b] toz les autres onques hebriu· mes ades legyptien
language[/] 4. Liet furent li frere si com ie uos di quant symeon refu en lor co[m]paignie· 5. Or furent il
ensamble tuit ·xi· [et] quant ioseph iestoit si estoient ·xii· [et] cestoit mout bele compaignie·

321. Q[ue] tuit li ·xi· frere presentere[n]t a ioseph lor prese[n]s[/]

1. Segnor ioseph estoit ales en sa besoigne qui dusq[ue]s ahaut midi ne repaira ariere· [et] endementres
apareillerent li ·xi· frere lor presens quil li auoient aporte de la terre de cananee· tels com ie les uos ai
denomes ariere· 2. Amidi reuint ioseph en ses sales a grant compaignie de ge[n]s· [et] si frere lor dons li
presenterent [et] si sagenoillerent deuant lui [et] si lenclinere[n]t· il lor fist demander que faisoit lor pere [et]
liquels estoit beniamins lor mainsnes frere· il li mostrerent· [et] si distrent que sains [et] haities estoit lor
pere iacob· [et] li enuooit ces presens quil presentes li auoient·

322. Q[ue] ioseph ne se pot tenir de plorer qua[n]t il uit beniamin son fr[er]e·

1. Quant ioseph uit beniamin son frere [et] il oi parler de iacob son pere· li cuers li ratenri si [et] totes les
entrailles quil ne pot demorer auec ses freres· ains entra por plorer dedans ses chambres quar il ne sen
peust astenir en nulle maniere· [et] il ne se uoloit mie encore a aus faire conoistre[/] 2. [72va] Quant sa
dolor ot toz sous demenee [et] sa pensee li fu resclairie· il rissi de ses chambres· [et] les tables furent

mises si sassist au mangier [et] si fist asseir ses freres tot ensi com il se soloient seir a la maison lor pere·
3. Mout lor fist ioseph a toz ensamble bone chiere· [et] beiniamn honora sor tous les autres· [et] de ce quil
lor donoit li bailloit ades doble partie· 4. Ensi mangerent [et] beurent a g[ra]nt plente [et] a aise quar ioseph
ne lor sambloit mie ore enuers eaus si crueaus com il soloit estre ne si malignes[∅]

323. Q[ue] ioseph comanda aemplir ?l?or sas [et] aremetre ens tot coieme[n]t lor
monee[/]

1. Apres mangier comanda ioseph ases ministres q[ui]l lor sas lor emplissent [et] a son preuost dist que
quant il seroient endormi en meisme leure lor remesist tot lor argent en lor sas ariere [et] si belement quil
ne sen perceussent· [et] ens ou sac dou pl[us] iouene cest beniamin repusist [et] mesist auec son anap
darge[n]t a quoi il soloit boiure· [et] si le feist par tele diligence quil nen fust perceuance·

324. Q[ue] ioseph les fist suir p[or] eaus esprouer· [et] por beniamin son frere·

1. Segnor [et] dames ce faisoit ioseph faire por sauoir [et] por entendre se si frere aideroient beniamin a sa
besoigne [et] socorroie[n]t se luis enuenoit ala destrece· o il le lairoient entre pres entre [b] estrai[n]ges
gens repris daucune folie· [et] ariere sen repairereoie[n]t sans lui en lor contree a lor pere· 2. Tele iestoit de
ioseph lente[n]dance quar bien saches quil amoit plus de doucor de cuer beniamin que null des autres
q[ua]r ni auoit plus fiz ne filles de lor meres quaus ·ii· freres· [et] donc nestoit ce mie merueille ains estoit
droiture· 3. Li preuos a cui ioseph auoit ceste oure comandee sofri· [et] atandi tant que reuint la uespree· 4.

Lors furent li frere couchie· [et] apareillie mout aeise· [et] quant pense orent une piece de lor afaires [et] de
ioseph a cui il auoient congie pris tres la uespree por mouoir maitin ala iornee si sendormirent [et] li
sergans qui dou comandament son segnor auoit grant cure en ot la perceuerance· il fist ce quil li ot
comande afaire sans demorance· 5. Quant ui[n]t ala iornee li fill iacob tuit ·xi· qui de ce nient ne sauoient
ne guarde ne sen donoient si mistrent a la uoie· 6. Q[ua]nt ou chemin entre furent· [et] aroutees orent lor
bestes qui les g[ra]ns fais portoient il reguarderent symeon [et] si sesleecierent mout durement si com cil
qui auoient double ioie por symeon quil fors de la prison auoient· [et] por beniamin quil a son pere
remenoient si com il li auoient promis [et] eu en conuenance· la ou il sen aloient ensi esleessant com uos
[73ra] moes conter [et] dire [et] plus asseur cuidoient estre· il se reguarderent si uirent uenir mout
durement de gens a cheuau une grande route a desroi quanq[ue] il pooient lun auant lautre· 7. Adonc
sesmerueillerent li frere que cil queroient [et] quil uoloient qui si durement uenoie[n]t [et] quels gens
estoient· 8. A ce q[ui]l les aproismerent il reconurent le preuost ioseph· [et] des autres quil auoient ueus en
son ostel· de sa maisnee· [et] si lor semblere[n]t mout ire a lor contenances [et] a lor chieres· 9. Lors lor
demanderent quele besoigne il auoient qui ensi apres eaus [et] si tost uenu estoient· 10. Il lor respondirent·
[et] distrent· 11. Nos uenons apres uos qui trop felon [et] trop malicious estes qui de nos segnor le prince
degypte aues si grant honor receue [et] riches dons si com nos bie[n] sauomes· [et] or en portes par uos
grandes mauuaistes sa riche coupe a quoi il beuoit par sa g[ra]nt segnorie· 12. fait aues grant outrage
quant de lui neuos souint a lui faire felonie· ni de ses riches dons ne de son bon ostage ne uos prist ausi

remembrance· saches que uos nen goires mie longes ains en pores bien tuit perdre les uies· ia de
mauuais guai[n]gne de ceste couoitise ne uendres a bone profitance· [et] lamiste nos segnor que uos
auies si grande en aues uos ia sil le sauoit p[er]due [b] mes sil ne le seit encore sile seit deus qui seit
totes les chozes· [et] il ne soufrist mie que uos atot si grant larrecin quite [et] en pais repairasses ariere
encor auenist ce choze que li sergans qui le guardoit nen eust perceuance· ne uos ne saues mie la grant
paine ne la grant malauenture que nos por le hanap atendions· saches bien que lamors nos en estoit
crueuse [et] orible promise· mes ore q[ua]nt nos rataint [et] repris uos auomes par raison en serons nos
deliure· 13. De si faites paroles [et] encore de pl[us] anuiouses [et] plus laides les araisnoient cil qui seus
les auoient· [et] li seneschaus plus encore que li autre·

325. Q[ue] li frere parlerent m[o]lt segurement qui ne cuiderent rien auoir forfait·

1. Li frere les escouterent amerueilles [et] si sebaissoient de ce quil ooient si com sil qui noient nen
sauoie[n]t [et] mout sesmerueilloient de ce q[ui]l tel larrecin sus lor metoient· lors distrent au seneschau
ioseph qui deuoit guarder la cope [et] qui plus les destregnoit de parole· 2. Amis ce ne dois tu mie croire
que nos par larrecin aions ne par mauuaiste fait ton segnor le prince degypte damage· ne a toi anui ne
huntage quar largent que nos en nos pais reportames [et] que nos en nos pais reportames· [et] que nos
en nos sas retrouuames te reportames nos en egypte ariere· ne nen uolimes retenir mie· [et] come[n]t
[73va] pues tu ore cuidier ne croire q[ue] nos repreissimes ne chargissimes autre ? 3. Saches bien de
uerite q[ue] nos ne le fesimes mie· 4. E si tu nos en mescrois acertes si com tu en fais la semblance
desloie [et] esq[ui]er nos fais [et] nos meismes sans demorance· [et] si tu sor null de nos toz tele
desloiaute faite ne aemplie auoit ؛ nos otroions mout bien com toz nos destrue [et] ocie·

326. Q[ue] li seneschas ioseph dist quil les uoloit esquerre[/]

1. Segnor ensi disoient tuit li fill iacob qui la estoient por la bone fiance quil auoient en lor meismes [et]
noient ne se sauoient consachable de tele mesprison ne de tele felonie· 2. li senechaus meismes· qui la
cope lor auoit mucie dist quensi leuoloit il bien [et] uolentiers otroier [et] faire· [et] cil coupes ni auoient
quite [et] deliure sen alassent quar ce seroit raiso[n]s [et] droiture· 3. Lors les comensa a esquerre· [et] si
sotilment quil a beniamin ne comensa mie quil bie[n] reconissoit· ains esquist premiers les fais de toz les
autres[∅]

327. Q[ue] la cope fu trouee ou sac beniamin·

1. Segnor mout lie estoient li frere quant tuit fure[n]t esquis iusques a beniamin dont il nauoient nulle dote
mes souient auient que on mains crient cest ce qui plus grieue· 2. Aderrain si com ie uos di [et] raconte fu
desloies li sas beniamin [et] trouee ens la cope· 3. Qua[n]t [b] ce uirent li frere adonc comencierent a
plorer· [et] lor dras a derompre· grans fu entraus la dolors que por larrecin seroit beniamin liures amort [et]
a martire· 4. Lors comencierent entraus adire cor auoient il menti a iacob lor pere cui il orent en conue[n]t

quil sauf [et] en uie li ramenroient mes ne feroient iames ce disoient quar il ne porroient· [et] de ce lor
sambloit encore lor paine creue quil cuidoient ore tuit estre deliure [et] remis sestoient ala uoie· [et] ore
estoient cheu en la plus grant malauenture[∅]

328. Q[ue] beniami[n]s en fu remenes a ioseph·

1. Adonc ni ot plus cil qui la estoient uenu depar ioseph pristrent beniamin si len remenerent ariere mes
onques un de toz les autres nen araisnerent· 2. Quant ce uirent li frere qui mout se complaignoient de
iacob lor pere il furent trop dolant si se remistrent tuit ensamble ariere apres beniamin ala uoie· [et] alerent
tant lor gra[n]t dolor demenant quil uindrent deuant ioseph qui beniamin auoit comande en prison ametre·
3. Quant il uindrent deuant ioseph il ne sastindrent pas de lor dolor afaire· 4. Mes ruben li ai[n]snes lor
blasma mout [et] lor dist en son language quil ce ne feissent quar ne torneroit mie a grant profitance· 5.

Joseph les entendoit bien [et] il ne cuidoient [74ra] mie ains cuidoient quil nentendist ne ne seust autre
language fors legyptiein[∅]

329. Q[ue] ioseph parla ases freres mout crueume[n]t p[ar] esmaier·

1. Quant il les ot mout ascoutes [et] lor complaintes entendues [et] il les uit si maumenes [et] si dessires
por lor grande desconfortance il les uout plus airier [et] corroucier si lor dist encore· 2. O uos malicious [et]
de putaire coment ousastes uos enu[er]s moi faire si grant outrage [et] si g[ra]nt de felonie· il ne li seurent
que dire ne respondre· 3. Ains li distrent quil daus toz feist sa uolente faire [et] ocire por beniamin quil
auoient en conuent amener ariere a lor pere· 4. Joseph lor dist quil ne lor en demandoit en la fin nulle
choze ains les en clamoit toz quites [et] faisoit deliures· mes il sen prendroit au menor frere qui le
mauuaise oure auoit portraite [et] faite· [et] si dist encore que droiturere choze ne li samblaroit mie con le
mal faitor laissast aler· [et] a aus en fesist on sofrir la paine· mes repairassent ariere seil uoleient en lor
contree a lor pere· [et] se il de nulle choze se doutoient il lor feroit liurer sauf conduit iamar auroient de
nulle rien cremance·

330. Que iudas uoloit [et] p[ri]oit a ioseph q[ui]l por son frere beniamin li tolist la uie·

1. Quant li frere oirent ensi parler ioseph de paor· [et] disde trestuit sesbairent ne ni ot celui qui seust que
respon-[b]-dre· quar tant doutoient lor pere por beniamin quil ne sauoie[n]t que faire· 2. Judas
meismement qui plus lauoit enorte a laissier aler au pere que nus des autres [et] en totes chozes esteit
plus uaillans [et] plus sages sabandona tot aua[n]t a metre son cors por la salut de son frere· [et] si dist a
ioseph [et] parla mout belement [et] mout humilment sans point dire· 3. Beaus sires saches que nos tuit
tauons plus forfait que cis na cui tu en coupes quar nos lamenames outre la uolente de son pere en ceste
co[n]tree [et] por nos [et] por deliurer n[o]stre frere symeon· ne cis ni uint mie por toi mal faire· mes par
nos uolentes qui li amenames· [et] por ce en deuroit qui raison esguarderoit [et] droit[ur]e sor nos reuertir
la dolors [et] la paine encore auiegne ce choze que nos tuit naiomes mie faite la choze cest la mauuaistie

ne la felonie mes de nos li plus iouenes· [et] no[n] portant saches bien que se nos nauons de sa uie por
son forfait nulle bone esperance nos lauons en la benignite de toi· [et] en ce que tu le nos comandas a
amener en ceste contree·

331. encor est de ce la parole iudas a ioseph[/]

1. E tu beaus sires ne prent mie guarde a nos maus fais ne anos felonies mes reporpense toi de ta
gentilesse [et] si ne te met mie enuers nos en ire mes en doussor [et] en misericorde par ta grande
franchise· 2. E tu sire soies de haut corage [74va] [et] si aies plus en toi doussor [et] franchise que
rancune ne ire· [et] si ne soies mie si uencus ne soupris par felonie que tu ceaus qui guarder ne se
seurent faces destruire· quar tres or mais en auant no[n]t il sen toi non tuit soul fiance ne esperance de
uie· [et] saches bien cor aprimes· ne le nos donras tu mie ne sauueras mes tres ce que nos ala premiere
fiee uenimes achater le froment dont tu refesis par ta grant largece nos [et] nos maisnees· [et] tres adonc
nos donas tu les uies qui de nos fussent perdues [et] parties par la pestilence de la grant famine[∅]

332. Encore est ce de ce meismes[/]

1. Beaus sires ne nos despis mie encor soiomes besoignos des chozes qui nos sunt necessaries si come
des uiandes [et] si ne nos destruis mie ia ceit ce choze que nos a ton cuidier mesfait aions· [et] selonc ce
que tu nos as bien fait largement dou tien propre meismes fai que ta grace encor nos remaigne qui
dampne somes par chaitiuete [et] par enuie· [et] ensi porras [et] et deuras sau<u>eir nos [et] nos ames
que tu ne sofris mie qui fussent destruites par la destreignant famine· 2. E saches bie[n] E saches bien
que ce sera mout haute chose· [et] mout esmerueillable que par toi auromes les ames [et] a nos cors les
soustenances· 3. E bien cuit encore que deus a faite ceste choze por ce que ta g[ra]ns [b] uertus qui est
renomee soit encore plus demoustree· [et] par ce que tu anos qui somes en si g[ra]nt misere pardones les
peches que nos uers toi auomes fais [et] les grans felonies· 4. E se tu grans loenges as as pluisors de
pardoner [et] clamer quites petiz forfais· Adonc dira on plenierement se tu les nos pardones que ce feras
tu depar deu [et] par ta grant gentilese·

333. Encore est ce la parole iudas p[or] lui [et] por ses freres·

1. Et bien saches encore sire que ce ce nestoit por nos pere q[ui] si si destruit [et] ocit por la doutance de
ses fiz perdre por la mort de ioseph n[ost]re frere ia por nos nen parleroie ains uos en larroie conuenir
selonc u[ost]re grande franchise quar uos saues bien con doit aidier· [et] socorre ceaus qui sunt en
tribulation [et] endolor en ceste uie· [et] nos ne uoudrions mie de nos meismes nulle autre choze que tu
enuoudroies si nestoit por n[ost]re pere· 2. Mes ore beaus sire par mi tot ce naies mie merci de nos encor
soiomes nos iouene· [et] naions nos mie use encore granment les biens de ceste uie mes aies m[er]ci de
nos pere· [et] si te reguarde a sa uiellece cest de ce dont nos te faisons plus g[ra]ns proieres· [et] si te
comandons nos cors a ta uolente faire que n[ost]re malignites amis en ta poeste por sofrir tormens q[ua]r

bien saches que nos peres nest mie malignes ne il ne nos cuida mie [75ra] auoir engendres ne noris tels
que nos par si fais forfais deusson perdre les uies· 3. E puis quil est proudom [et] iustes ne seroit mie
raisons ne droiture quil fust parsoniers de nos malice ne de nostre paine· [et] ne portant encor ore est ses
corages en grant paine por ce quil ne seit ou nos somes ne que nos faisomes·

334. Encore parole iudas a ioseph por auoir misericorde·

1. Et quant il saura [et] orra dire que nos ensi auromes perdues les uies la soe uie sera mout corte· [et] si
sera tost consumee par grant dolor· [et] par grant tristece· quar la laide oure quil orra dire que nos aurons
faite li corrumpra si le cuer [et] la pensee quil ne porroit plus uiure ne durer sor terre· en ceste uie· [et] por
ceste choze beaus sire que ie ci te raconte· aies· merci de nostre pere· [et] si aies de lui plus grant pitie
[et] plus g[ra]nt misericorde que tu naies maleuollance enuers nos por n[ost]re malice· [et] si ne
desconforte mie si grant uiellece quele li faille [et] anientise por n[ost]re perdicion [et] por nos defaute por
<ce> honor· [et] resoigne le non de pere· [et] si done au n[ost]re cest don que tu de nos merci aies· [et] si
saches quen ce faire honoreras tu le tien pere· 2. E deus meismement qui est pere de tote creature ten
saura bo[n] gre [et] ten rendra bon gueerdon [b] [et] la merite[∅]

335. encore de ce meismes[/]

1. Et nus hom nen orra ne saura ceste choze raconter ne dire qui bien ne doie sauoir [et] entendre que tu
par n[ost]re segnor auras eue ceste choze de n[ost]re pere misericorde quil par le perdition de ses fills ne
perdi cest siecle ne la uie· 2. Et nos sauons bien que ce <q[ue]> n[ost]re sires nos adone est tien meisme
ausi bien o meaus come n[ost]re quar tu as la poeste dou tolir [et] dou rendre· [et] cil a cui deus a tel
poeste donee doit bien por raiso[n] en lui esguarder mesure quil le mal laist afaire [et] au bien de tot son
pooir sabandone· [et] la poeste quil a de mal faire laist ausi co[m] il lait obliee [et] com il nen ait cure[/] 3. E
tu beaus sires nos sauueras tres tous si tu as merci de n[ost]re frere qui par sa grant non sachance a faite
la maleurte [et] la felonie[/] 4. E saches bien sans nulle douta[n]ce que cil i muert nos ni uolons mie uiure
quar iames nouzerions repairier a n[ost]re pere· [et] beaus sires por ce te prions nos quanq[ue] nos poons
que si tu li as pense a tolir la uie· que tu toz ensamble auec lui nos ocies· 5. E tot ausi nos demaine com si
nos auio[n]s fait le forfait tuit ensamble· mes por ce quil est iouenceaus· [et] ne mie de sage eage seroit
ce me sa[n]ble a ta grant science humaine chose <[et] pie> que tu li pardonasses· [et] ce lairai ie sor ta
franchise· [et] si ces-[75va]-serai aparler ore a ceste fiee· se tant non que si tu en uoloies un autre
chastier [et] prendre por lui prent moi [et] cestui renuoie a n[ost]re pere· 6. E si tu en uoloies un serf retenir
por ton seruice faire donc me retien en seruage toz les iors de ma uie quar molt meaus porrai ie sofrir
labor· [et] paine si com tu le pues bien conoistre [et] ueir tu meismes que nus de toz les autres freres·

336. Ausi suit encor li humiliance·

1. Segnor ensi parla iudas [et] fu apareilles por son frere a sofrir totes choses ne ia neli seust on tant

torner amort ni a dolor ni apaine[/] 2. E quant sa parole ot tote definee il si laissa cheir tot plorant as pies
ioseph sauoir sil ia porroit rabaissier sa dolor ne sa ire· [et] ausi firent tuit si autre frere [et] distre[n]t tot en
plorant a ioseph q[ui]l metroie[n]t lor cors [et] lor ames por deliurer beniamin lor frere·

[b]

337. Q[ue] ioseph fist a tote sa maisnee uoidier la sale·

1. Quant ioseph uit a ses piez gesir [et] plorer toz ses freres il ne pot plus refrener ne abstenir son corage
ains fu si souspris de pitie [et] de dolor tot ensamble que a paines pooit il sauoir quil deuoit fere· li cuers li
ploroit [et] fundoit nen pot plus sofrir labstene[n]ce· 2. Lors comanda a issir fors de la sale tote sa maisnee
por ce quil se uoloit demostrer [et] faire conoistre a ses freres· 3. Tost fu faite sa coma[n]dise ariere si
traistrent de sa presence· 4. E tantost parla il tot en plorant [et] dist a ses freres[/]

338. Q[ue] ioseph sefist conoistre a ses freres·

1. Je sui ioseph uostre frere naies nulle poor ne nulle doutance· [et] quanque ie uos ai fait nai ie fait si por
esprouer non uos cuers [et] uos corages· [et] si saches que ie loe mout [et] prise la grant uertu [et] lamor
que uos maues demostree enuers beniamin n[ost]re frere· [et] asses estes meillor que ie ne cuidoie por
aidier li uns lautre ensi com le deues faire· 2. E bie[n] saches que ie ne uos sai null mal gre de ce que uos
me feistes· [et] que uos me uendistes quar tele fu la uolentes de deu [et] sa porueance qui les biens que
nos auomes nos done en cest siecle· [et] donra plus grans [et] meillors en lautre· 3. Or maues uos noueles
dites de n[ost]re pere· [et] si uos ai troues m[o]lt [76ra] uerais uers n[ost]re frere· iamais ne recorderai ce
que uos uers moi cuidies auoir mesfait en felonie· [et] si saches que tote la haine [et] tote la rancune en ai
ie guerpie· [et] laissee· [et] si aues mamor [et] ma grace tot ausi com si ie par uos auoie les grans biens
[et] les g[ra]ns honors dont ie sui poestis [et] coma[n]deres par tot egypte[∅]

339. de ce ausi meismes q[ui]l nesesmaiassent mie·

1. Or ueull ie ausi que uos oblies tot [et] metes ariere ceau forfait que uos par non sauoir feistes quar tot fu
fait por le uoloir de deu que ne laisse mie a emplir la mauuaise oure si com ele fu a primes porpensee [et]
deuisee· 2. Or uos esleecies [et] esioissies de ce que deus nos a fait par sa grande largesce quar il ne
deguerpist onques ceaus q[ui] le reclaiment [et] apelent· [et] en lui ont fiance·

340. Que ioseph comanda a ses freres quil ralasse[n]t por lor pere[/]

1. Uos en ires ariere [et] repaireres a n[ost]re pere· [et] dires de ce que uos aues ueue lauenture· [et]
quant uos li aures raconte [et] dit que ie sui encor en uie sains [et] haities [et] a grant segnorie· 2. Amenes
le sa a moi [et] si repaires auec lui tuit ensamble [et] si amenes auec uos uos femes [et] uos enfans [et]
tote uos lignee quar bien saches que ie ne ueull mie estre riches [et] uos soies poure· [et] asases [et] uos

aies famine quar la destrece· [et] la besoigne durera [b] encore ·v· ans tote pleniere· 3. Q[ua]nt ioseph ot
ce dit il coru acoler· [et] baisier toz ses freres· 4. Adonques furent il tuit esbahi quant il ce oirent [et] uirent
quil ne seurent quil peussent dire ne respondre quar ce quil li auoient fait confondoit si lor sens [et] lor
memoires quil estoient si pris que li uns reguardoit lautre sa[n]s rien dire· [et] auec tot ce lor faisoit encore
pis la bone uolentes· [et] la benignites de lor frere quar mal liauoient fait solonc lor entendances· [et] il lor
auoit bien fait [et] prometoit encore afaire· 5. Segnor ce lor greuoit mout· [et] destregnoit lor pensees· 6.

Adonc les fist ioseph aseir au mangier si laisserent de ce ester la parole· [et] si lor fist m[o]lt grant ioie[∅]

341. Come[n]t ioseph mena ses freres au roi pharaon·

1. Tantost fu ceste choze seue par la cite· [et] au roi pharaon uint la nouelle que a ioseph estoient uenu tuit
si frere· 2. Quant li rois le seut il en ot mout g[ra]nt ioie· [et] mout g[ra]nt leece· 3. Quant il seu quil estoie[n]t
uenu as fromens [et] ala uiande il comanda con lor queist asses uoitures por reporter des bles a grant
plante en lor contree· 4. Adonc les mena ioseph deuant le roi <toz> ensamble· [et] li rois les conioi mout·
[et] loa lor faitures· [et] lor sa[n]blances· [et] si lor dona riches dons dor [et] dargent alor ces meismes [et]
mout enuoia par aus aiacob [76va] lor pere· [et] adonc en regraciere[n]t mout le roi [et] mercierent si
p[ri]strent congie [et] si sen partirent[/] 5. Mes mout proia li rois a ioseph quil par ses freres mandast a son
pere quil uenist en son regne· [et] il li feroit grant honor· [et] a lui [et] a tot sa maisnee· 6. Joseph en
remena en ses sales ses freres· [et] puis lor fist asses chargier fromens [et] uiandes· [et] si lor dona riches
dons· [et] a beniamin les plus grans [et] les plus riches[/] 7. Ensi com uos oes le nuit trespasserent· [et]
quant uint ala matinee· li ·xi· frere se partirent de la cite de memphis a grant ioie· [et] ioseph lor comanda
mout· [et] proia quil au reuenir li amenassent iacob lor pere quar il ne desiroit tant aueir nulle creature· [et]
si lor dist quil tot entresait ramenassent ausi auec aus totes lor maisnees enfans [et] femes [et] totes lor
lignees qui daus estoient nees [et] creues· 8. Adonc ni ot plus dit acele fiee· 9. Joseph qui les ot conuoies
une mout grant piece sen repaira ariere [et] li frere sacheminerent uers chananee a grant leece a iacob lor
pere[/]

342. Que li frere reuindrent a iacob lor pere[/]

1. Tant alerent cheminant a grant feste [et] parlant de lor auentures quil reuindrent a lor peres [et] qua[n]t
iacob les uit mout ot grant leece· quar iames ne les cuidoit [b] reueir en trestote sauie· [et] lors lor
demanda por quoi il auoient tant demore· [et] sil auoient eue nulle destorbance il li raco[n]terent tot de
chief en chief lor auentures· [et] coment il auoient retroue ioseph lor frere qui sires est [et] comanderes
sous le roi pharaon par tote la terre degypte· [et] riches dauoir [et] de grans possessions [et] si nest nus
qui ne soit soz sa comandise par trestot le regne· 2. E bien sachies sire font il alor pere que li rois
meismes por lonor de u[ost]re fill [et] de sa segnorie do[n]t nos ne uos saurions mie la moitie conter ne
dire uos enuoie de ses riches auoirs agrant plante [et] de ses uiandes· [et] uostre fiz ausi ioseph or [et]
argant [et] pierres precioses· [et] si uos manda que uos sans atargance en ales a lui en la terre degypte·
[et] nos auec uos [et] si menons nos femes [et] totes nos maisnees quar ·v· ans a encor a durer li chiers

ta[n]s [et] la gra[n]s famine·

[77ra]

343. Que iacob ot grant ioie qua[n]t il oi noueles de ioseph son fill·

1. Quant iacob oi ces noueles toz enfu esbahis en lui meisme il reg[ar]da ses fiz· [et] si lor dema[n]da se
ce uoirs estoit quil li reco[n]toient [et] que ioseph ses chiers fiz fust encor en uie por cui il auoit tante dolor
sostenue [et] menee· il li respondirent· [et] distrent q[ue] bien les en deuoit croire quar bien en pooit ueir la
prouance si come lor [et] largent [et] les uiandes· 2. Adonc not quesleecier en israel ce poes uos bien
sauoir· [et] croire quar ce li dobloit sa leece que ioseph estoit en uie quil ne cuidoit mie fust ensi grant
segnorie [et] ensi grant boneurte q[ui]l guouernoit sous le roi tote la region degypte· 3. E si saches bien
uos qui oes [et] entendes ceste estorie que isr[ae]l nen fu mie en doutance ains crei bien ce que si fill li
disoient quar il sauoit bien [et] conoissoit de n[os]tre segnor la g[ra]nde puissance· 4. Adonc baisa [et]
acola mout beniamin qui reuenus estoit auec les autres si fist il symeon· [et] chascun ausi a sa fiee[/] 5.

Adonc plora li uieaus de leece· [et] de ioie por ce quil uit deuant lui toz ses fiz ensamble fors que ioseph
qui estoit agrant honor en egypte· 6. E lors dist quil iroit son fill ueoir quil tant auoit desire[/] 7. E si
natargeroit mie·

344. Q[ue] iacob dist quil iroit uers son fill en egypte[/]

1. [b] Adonc comanda isr[ae]l ases fiz quil sapareillassent· [et] atornassent lor afaires si co[m] por aler en
egypte· [et] il [et] lor maisnees· il ne furent mie encontre lor pere· ains li distrent quil sapareilleroient a brief
termine· quar tuit estoient entalante de sa uolonte faire· 2. Segnors [et] dames li chiers tant [et] la grans
famine estoit adonques si creue [et] si moutepliee que tote semence que auie tornoit dome estoit dou tout
faillie· rosee nissoit de terre ne u[er]dure ne pluie ne chaoit del air· qui fesist humor auoir a nulle creature·
3. Li fluns degypte cest le nils qui le grant plante rent a la contree ne sorondoit mie ai[n]s estoit si petiz [et]
si estrois en toz te[n]s quil ades se tenoit en ses riues [et] por ce nauoient il bles ne anones en la contree·
ains sofrirent m[o]lt crueaus destreces cil de la contree ausi com cil des autres pais faisoient se ne fust de
ioseph le g[ra]ns porueance· [et] por cele besoigne qui si grans est com famine· [et] por ioseph ueir son
chier fiz dist isr[ae]l quil iroit en egypte·

345. Q[ue] iacob sapareilla [et] mist en la uoie[/]

1. Segnor iacob cest isr[ae]l bien le uos ai dit ariere· ysaac mist non a son fiz iacob· [et] deus li dona le non
isr[ae]l· [et] por ce est drois con ensi le nome· [et] delui issi le pueples isr[ae]l· quar il ot ses ·xii· fiz dont il
issi la lignee grande [et] merueillouse si com uos porres [77va] oir ains que lestoire faille· 2. Segnor iacob
fu apareillies [et] il [et] si fill [et] totes lor maisnees· 3. Tuit chargerent [et] menerent femes [et] enfans· [et]
harnois· [et] bestes ne laisserent nulle choze ariere ains deguerpirent chananee que deus auoit a eaus
[et] a lor oirs apres eaus promise· 4. Tant alerent q[ui]l uindrent au puis en bersabee· ou abrahans [et]

amalech iurere[n]t les sairement de lor aliances[/] 5. Encore le nomoit on le pus dou iurement· [et] la se
reposerent q[ua]r iacob isacrefia a deu [et] fist ses oferandes que deus ne se corossast mie de ce quil en
aloit en egypte quar il se doutoit mout que por la grant plente [et] por la gra[n]t boneurte de la terre que si
fill ne lor lignee nen repairassent iames en la terre que deus lor auoit adoner promise· [et] de ce estoit sa
doutance [et] sa cremance que n[ost]re sires por ceste uoie ne fust enuers lui esmeus en ire [et] auec tot
ce estoit il en mout grant cure quil tant fust en uie quil eust ioseph ueu dont auoit eu dolant [et] corrocie le
corage[∅]

346. que n[ost]re sires parla· a iacob en la uoie[/]

1. Quant il ot sacrefie a samaniere [et] a sa guise si com il adonques le sauoient faire [et] la nuis fu uenue
il se coucha [et] endormi en ceste pensee· 2. E n[ost]re sires li aparu en uision tantost qui lapela par son
segont non [b] isr[ae]l quil ne mesconut mie· [et] il li demanda qui cestoit qui le nomoit [et] apeloit· 3. E
n[ost]re sires li dist sans atargance· nest mie droiturere choze que tu deu mesconoisses qui tostans fu a ta
lignee en aie· [et] apres aus a toi meisme· quar bien saches quant tes peres ysaac te uout esloignier [et]
tolir la segnorie de lainsnete [et] doner a ton frere par moi te fu ele rendue [et] restablie· [et] par moi fus tu
enuoies en mesopotamie· [et] i presis tu bones femes dont tu as <gra[n]t habu[n]dance·> des fils [et] de
maisnee· [et] si ten repairas ariere o tes grans richeces en ta co[n]tree· [et] si saches bien que par moi est
tote ta generations demoree haitee· [et] saine conques nen perdis un en tote ta uie· 4. E ioseph ton fill que
auoir perdu cuidoies ai ie si guarde [et] sauue quil e[st] encore sains [et] saus [et] en uie· [et] si lai mis
ensi grant honor [et] ensi grant hautece que poi a de difference de lui au roi par tot egypte[∅]

347. encore de meismes[/]

1. Or saches bien quausi ne te faudrai ie mie· ai[n]s irai auec toi ou que tu soies tes sauueres [et] tes
meneres de ceste uoie [et] si te di [et] nu[n]ce que tu es mains ioseph ton cher fiz fineras ta uie· 2. Or ua
segurement ta uoie· [et] si naies nule doutance quar ie ne te deg[uer]pirai mie [et] si te di [et] fais asauoir
que ta lignee durera lonc tans [78ra] en grant honor [et] en grant segnorie· [et] si tendra la terre [et] aura
que ie li ai promise· 3. Quant iacob sesueilla il fu mout lies de ceste uision quil ot ueue· [et] si sen ala plus
lies uers egypte por la bone esperance·

348. Quans homes [et] qua[n]tes femes entrerent auec iacob en egypte· de sa
maisnee·

1. Segnor [et] dames quant iacob fu entres en la terre degypte [et] il [et] si fill [et] lor maisnees ne furent il
que ·lxx· tuit ensamble [et] si uos dirai bien coment si uos uoles entendre· 2. Iacob ot ·xii· fiz dont ioseph fu
li premerains uenus en egypte· [et] li autre entrere[n]t auec lui en la contree· 3. Rubem· symeon· leui·
iudas· ysacar[∅] zabulon· beniamin· Dan· neptalim Gad· aser· 4. Ce sunt li ·xii· [et] si fu auec dina le
damoisele lor suer· quar iacob not plus de filles· 5. Or est drois ceme samble que ie de ces ·xii· uos nome

les fiz dont il issi la grans lignee· [et] que auec les peres entrerent en egypte· 6. Rubem hainsnes fiz iacob
ot ·iiii· fiz· preus [et] cortois [et] sages· li premerains fu apeles enoch· [et] li autres saluch· [et] li tiers esrom
[et] li quars charmi· cist furent auec lor pere· 7. Symeon en ot ·vi· que ie uos sai bien nomer solonc
<lesc[ri]ture>· Jamuel· aoth· lachim· Sabel· Saul· de ces issi grans lignee· leui en ot ·iii· Gerson· Caath·
merari· 8. E iudas en ot ausi trois· Silom· [et] phares· [et] Zare· [et] phares auoit· ia ii· fills [b] esron· [et]
amor· 9. Izachar en ot ·iiii· tholas· furas· iob· [et] esrom[/] zabulon en ot ·iii· quil mena en sa compaignie·
Sarrat· ilon· iahel· 10. Tuit cist furent de la lignee lia· [et] si fu auec ces dina sa fille· 11. Tuit cist ce me
samble su[n]t ·xxiii· ensamble· 12. De rachel la feme iacob ni ot que ·ii· fills· ioseph [et] beniamin· ioseph en
ot ·ii· fills manassem· [et] effraim· beniami[n] en ot ·x· dont les nons ne ueull mie taire· Bolus· Bechior· Asa·
Belus· Gera· naaman· aza· Notim· ophim· Ared· 13. Cist ·xiiii· auec les ·<x>xxiii· deuant sunt ·xlvii·[/] 14. Tuit
cist furent des ·ii· femes espouses· iacob· loiaus· [et] droiturere lignee· de bala la meschine rachel furent
dan [et] neptalim[/] 15. Dan not cun soul fill cil ot a no[n] hus· [et] neptalim en ot ·iiii· enol[/] Gumis· Saris·
[et] salin· 16. Ces co[n]tes auec les autres si en iaura par nombre ·liiii·[∅] 17. Gad· [et] asser fure[n]t fill·
zelpham qui fu lie meschine· 18. Gad ot ·vii· fiz· dont il issi gra[n]s parages· zophorom· iauin· humin·
zabron· airim· Rodim· Ariel· 19. Aser ot ·vi· fills· [et] une fille[/] 20. Ses ainsnes fiz ot a non lomnis[/] ysus·
iohe· ubbaris· abar· [et] melchel· [et] arra ot anon la damoisele· 21. Ci en ot ·xv· sans la meschine· or les
contes o les ·l·iiii·· [et] auec metes iacob le pere· si sero[n]t droiturement ·lxx· par no[m]bre tant en
entrerent premereme[n]t [et] fure[n]t deuant pharaon en egipte·

[78va]

349. Q[ue] ioseph ala encontre son pere q[ua]nt il sot q[ui]l estoit en la t[er]re

1. Segnor de ces issi la grans generations [et] la grans lignee· cist criurent [et] m[o]lteplierent tant com uos
ores auant ains quelestoire faille[/] 2. De ces issi li grans pueples isr[ae]l quar isr[ae]l en fu li pere· 3. Quant
ioseph oi dire que iacob ses pere [et] tuit si frere [et] lor lignee estoie[n]t entre en la contree· iudas ses
freres estoit auant uenus [et] si len auoit dite [et] anunciee la nouele il en fu mout lies en son corage· lors
uint quant fu apareilies por aler encontre· not mie granment ale quil lencontra en une cite que Erom estoit
apelee·

350. de la ioie que iacob fist q[ua]nt il uit son fill ioseph[/]

1. Quant iacob uit ioseph son fill [et] il lacola il en ot mout grant leece· [et] poi sen failli quil ne fu mors de
ioie· quar li cuers li failli si quil fu grant piece q[ui]l ne sauoit quil deuoit faire· mes ioseph le tint entre ses
bras qui le reconfortoit [et] radousoit par sa parole· [et] petit sen failloit en cor adonques que ioseph ne
sofroit ausi tresgrant dolor par la tres grant leece de son pere· 2. Apres ce que ceste dolors [et] ceste ioie
fu trespassee· ioseph prist ·v· de ses freres si les mena auec lui au roi pharaon· [et] si li dist que uenus
estoit ses peres· [et] a toute sa lignee quil auoit ensamble [b] ou lui amenee· 3. Li rois fu molt lies quant il
oi ceste choze q[ua]r mout amoit ioseph en son corage· 4. E tantost comanda ioseph repairier a son pere·

[et] demander quel uie il uoudroient mener a lor plaisir ens en la contree· [et] il ensi le comanderoit a estre
en quelconques liu quil uoudroit en son regne· 5. Joseph si respondi que porce demander ne le conuenoit
pas retorner ariere quar il en sauoit totes lor uolentes [et] lor puissances· [et] si dist au roi quil estoient tuit
nobile pastor por guarder bestes es larges pasturages· [et] a autres chozes faire si lor uolontes estoit· [et]
si ne uoloient mie estre espars en diu[er]ses parties dou roiaume ains uoloient estre tuit ensamble [et]
habiter en une des parties la quel plairoit au roi· [et] por ce mesmement encore quil uoloie[n]t lor pere
seruir· [et] porueir a lor pooir de quanque mestiers li seroit asa uolente tant quil seroit enuie· [et] por ce
seroit biens [et] mesure fait ioseph au roi sil uos plaisoit sire quil habitassent ensamble· li rois dist a ioseph
quil esguardast [et] porueist si la choze quele fust a lor oes profitable· [et] ioseph sen porpensa tost puis
que li rois li ot comande quar il les fist habiter en une des parties degypte si com uos porres ci apres
entendre quar li egyptien namoient grant-[79ra]-ment terres de pasturages ne de bestes a norir nauoient il
mie grant uolente ne grant cure[∅]

351. q[ue] iacob ala deuant pharaon por le conseill ioseph·

1. Quant ioseph ot ensi p[ar]le au roi il repaira a iacob son pere [et] si li dist q[ue] si li dist que sil estoit
reposes· [et] apareillies que bon seroit q[ui]l uenist au roi qui mout uolentiers le uerroit dedens ses riches
sales· 2. Jacob dist quil iroit m[o]lt uolentiers sans delaiance· lors mut· [et] si ·xii· fill ou lui en sa
compaignie· [et] de ses fiz li fill ai[n]sne qui mout uaillant estoie[n]t[/]

352. come[n]t iacob salua le roi pharaon[/]

1. Tantost com iacob uint deuant le roi pharaon auec tote sa bele compaignie il salua le roi en hebriu
la[n]guage· [et] pria que deus li sauuast son regne [et] a lui donast longe uie·

353. Q[ue] pharaons demanda a iacob de son eage·

[b]
1. Pharaons esguarda m[o]lt iacob· [et] si le loa mout en sa pensee quar mout li sambla bien prodom
ancieins [et] sages· [et] lors li demanda qua[n]s ans il pooit auoir de son eage· 2. Jacob li respondi que ·c·
[et] ·xxx· a[n]s pooit bien auoir dure sa uie· li rois sesmerueilla mout quil si longement ot uescu· [et] si
estoit encore desi bele samblence· 3. Jacob li dist quencore auoit il asses petit uescu enuers ceaus qui
auoient este si ancissor derriere quar cil auoient asses plus uescu par grant espace de tans· 4. Quant li
rois ot asses parle a iacob· [et] dema[n]de de son afaire [et] de ses fiz· [et] de lor lignee il comanda quil
habitassent [et] arestassent en une cite q[ue] heliopolitana estoit apelee q[ua]r la terre entor estoit bone
[et] plentiue de grans pasturages[∅]

354. De labitation iacob en egypte[/]

1. Segnor la les en mena ioseph· [et] la fu lor habitations [et] lor conuersations premeraine· 2. E li pluisor

beau segnor [et] beles dames content [et] dient que ce fu en cele partie o or siet damiate mes la cites
nestoit encor mie adonques come[n]ciee ne estore ains lestorere[n]t cist [et] comencerent
premerainement quant il comencere[n]t a mouteplier [et] a croistre· [et] thanaus ausi un riche chasteau·
[et] fort qui la siet ausi en cele partie· [et] por ce fu damiate dame sor [79va] totes les cites degypte apelee
quen li por ce queli hebriu i habitere[n]t nauindrent mie les dolors ne les pestilences qui par totes les
autres cites auindrent de la region qui auant uos seront dites [et] acontees· [et] puis ceau ta[n]s le
creurent [et] enforcierent li roi si com il uindrent li uns apres lautre plus [et] plus por la force dou liu ou ele
est asise quar ele est sor la mer [et] sor le flum asise dont ele est forte [et] plentiue de totes creatures qui
acors dome sunt delitables·

355. Q[ue] la cites de me[n]phis ne fu mie damiate·

1. Et li pluisor autre dient que damiate fu memphis apelee· [et] que en une tor defors la uile fu ioseph en
prison· [et] cele iest encore· mes ie nen ai nient troue la certainete en lestoire· por ce ne uos en ueull
autre choze faire entendre que ce que ien ai oi dire· [et] q[ui] meaus en seit rendre raison si li plaist si
lendie quar iosephes ne ysidorus· ne eutropius· ne orosius qui tuit content estories nen parolent guaires·
[et] poi plus ausi en troue on en croniches· mes bien me samble par raison que que on endie que
memphis ne puet estre damiate quar en memphis manoit li rois pharaons quant iacob [et] si fill uindrent en
la contree [et] de la les enuoia li rois arester [et] manoir en une des parties [b] degypte si com uos poes
entendre· 2. E dautre part ausi qui bien ueut raison entendre· se li fill isr[ae]l habiterent en damiate qui
memphis esteit apelee donc se puet hom esmerueillier ou il pristrent la uoie· 3. Quant il issirent degypte
por aler a la rouge mer o il passerent car dedamiate ala roge mer a mout grande uoie si com li pluisor
dient [et] content·

356. de ce meismement[/]

1. Mes bien puet estre selonc ce con puet plus raisneblement parler selonc mesure· que li fill isr[ae]l la
premerainement habiterent por la plaisance de la terre qui estoit delitable· 2. E puis apres quant cil rois
pharaons fu mors [et] ioseph ausi par cui il auoient la segnorie q[ui]l furent par autres segnors agreue de
pluisors chozes si com uos pores entendre· [et] puis en ralere[n]t de la en une autre partie de la terre pior
por aus agreuer par auent[ur]e· o por fermer chasteaus o faire aucuns laborages· [et] de la aproismerent
plus memphi[s] qui puis fu babilonie dite· [et] est ancore· [et] puis quant a deu uint a plaisir de la sen
alerent [et] partirent tant quil uindre[n]t ou desert dont bien uos sera la uerites dite sans faille [et]
raco[n]tee[∅]

357. Q[ue] li rois coma[n]da a ioseph quil pensast de so[n] frere·

1. Quant iacob fu partis dou roi pharaon cui il [80ra] ot conte mout de son afaire li rois comanda a ioseph
conques a son pere ne a ses freres ne laissast auoir besoigne de choze q[ui]l peust auoir en son roiaume·

mes bien le feist plenierement si co[m] il deuoit faire a son pere· [et] il le uoloit [et] si len faisoit bien la
comandise· ioseph len mercia mout· [et] proia que deus li donast espace de longe uie[∅]

358. Coment la famine fu grande·

1. Segnors [et] dames la famine [et] la grans destrece croissoit [et] mouteplioit durement chascun ior [et]
destregnoit les homes [et] les femes· 2. La grans besoigne auoit si menes ceaus dou regne que ia mes ne
sauoient q[ui]l <peusse[n]t> faire· quar li fluns ne sorondoit mes sor les t[er]res dont lor grans plentes lor
soloit uenir [et] la grans habundance ne deus ne faisoit plouoir sor terre par quoi semence fust creue sor
terre ne mouteploiee [et] cil dou regne ne des autres parties ne sestoient mie porueu co[n]tre ceste
grande pestilence· [et] q[ua]nt il sen furent perceu si fu perdue la porueance quar la grans faute de
fromens [et] danone lor estoit ia trop seure corue· 3. Ioseph qui porueus sestoit deuant delong tans lor
uendoit les formans a or [et] a argant tant co[m] il leurent· [et] quant ces choses lor defaillirent il i
amenerent lor bestes· [et] lor despoilles [et] lor [b] autres richeces [et] puis apres segnor idonerent a
ioseph lor chasteaus [et] lor terres [et] lor uiles tuit [et] haut [et] bas [et] riche [et] poure por la doloirouse
famine donerent quanquil orent sor terre por ce quil peussent eschaper soleme[n]t a tote la uie· 4. Segnors
si tres gra[n]de estoit la destrece que neis lor cors uoloient metre [et] liurer en seruage por auoir asses
pourement lor sostenance· 5. Ensi com uos oes [et] par cele famine fu tote egypte sousmise au roi a si [et]
a sa segnorie que nus ni ot nient sil non en nulle creature·

359. de ce encore ausi parole[/]

1. Segnor ne fu mie merueille q[ua]r de plus crueuse espee ne peust mie estre destrainte ne assaillie la
contree· 2. Tuit fure[n]t ensi sosmis au roi fors les terres des prestres que li roi deuant lor auoient asises·
[et] cil prenoient lor uiures tant seulement des frome[n]s le roi sicom lor prouendes deuisees lor estoient·
3. Ensi passerent li ·vi· an qui a non orent li an de besoigne· [et] de destrece si e[n]tra li septimes· 4. Ioseph
qui bien sot le termine dou tans qui deuoit ramener la leece fist assa[m]bler deuant lui les pueples· [et] les
gens de tot le regne· [et] ne mie a un ior ne trestoz ensamble· mes en pluisors parties si co[m] il uenoit as
bones uiles· [et] si lor dist[∅]

360. Coment ioseph parla as pueples degypte·

[80va]
1. Segnor uos [et] uos bestes [et] uos terres clam ie tous quites· [et] si uos baillerai des bles· a resemer
uos terres par ensi queli rois en aura mes a toz iors la quinte partie· [et] uos aresemer [et] a uos
sostenances en aures les quatre· [et] si recome[n]cies la terre degypte a ahanier q[ue] par la uolente de
deu a este lonc tans brehaigne · 2. Li pueples sescrioit [et] disoit a haute uois a ioseph· sire ta uolente
feromes nos sans delaiance quar en ta main sunt nos mors [et] nos uies·

361. Que tost fu la ioie reuenue quant la famine fu faillie·

1. Segnor [et] dames qui oes [et] entendes ceste estorie saches bien sans doutance que tres donc
dusques a ore dure cele costume as rois en egypte quar qui conques i ahane ne semence i gete en t[er]re
au roi ou a sa comandise enuie[n]t [et] repaire la quinte partie quar tresce que ioseph en fist premerement
la comandise fu tenue la choze· [et] est ausi com droiturere lois asise· 2. Quant li ·vii· an furent trespasse
de la grant misere [et] ioseph ot par tot fait deliurer des semences li fluns sor onda fors des riues [et] si
sespandi si com il soloit par les terres· [et] deus renuoia del air les pluies [et] les rosees si comencerent
ta[n]t tost les compaignes a deuenir fecundes· [et] fu en asses brief ter-[b]-mine la regions plentiue [et]
resleecee· tost fu li pueples resiois puis que la dolors fu faillie· car tost a oblie dolor si faite [et] pesance cil
cui deus done plente honor [et] bone escheance· 3. Ausi cil degypte furent tost resleece de la g[ra]nt
pestilence quil auoient eue [et] sostenue· 4. Mes de ce le lairai ore si dirai de iacob [et] de sa lignee que
nos les fills isr[ae]l apelomes [et] nomomes[∅]

362. Q[ue] iacob afebli mout [et] si parla a ses fiz·

1. Iacob fu en egypte a grant honor [et] a grant segnorie ·xvii· ans ce tesmoigne lestorie· ou derrain an
come[n]sa il mout a feblir [et] a agreuer de maladie· 2. Lors fist toz ses ·xii· fiz deuant lui uenir [et] si lor dist
que bries [et] corte seroit mais sa uie· [et] adonc deuisa a chascun· auques par prophetie quel il seroient
[et] coment il si maintendroient de conquerre la terre de chananee ce que lor auint apres lonc tans· 3. E
puis apres proia· mout ioseph son fill quil ne recordast mie la greuance ne la paine que li frere li auoient
faite· mes fust lor dous [et] debonaire [et] benignes· [et] lor donast de ses bie[n]s [et] de ses richeces si
come lor bons amis [et] lor freres· [et] puis si coma[n]da a ses fiz quil les fiz ioseph effraim [et] manassen
meissent en lor nombre [et] en lor compaignie quant il la terre de chananee auroient conquise [et] il
entraus la departiroient [et] a lor lignee[/] [81ra] 4. E de ce uos dirons nos bien apres coment il
esploitere[n]t [et] coment il le firent· 5. E puis lor proia mout a toz ensamble [et] ioseph deuant toz les
autres quil en bron len portassent q[ua]nt il seroit mors [et] si lenseueillissent [et] enfoissent auec
abraha[m] [et] ysaac son pere [et] auec sa lignee· 6. Ce li ot en conuent mout ioseph a faire [et] si li dist
quil ne[n] doutast mie quil ne feist qua[n]que il li sauroit dire ne requerre quar ne uoloit nient trespasser de
sa comandise[∅]

363. Q[ue] iacob trespassa de ceste uie·

1. Quant ces paroles fure[n]t ensi dites [et] deuisees [et] li frere orent mout doucement tote la uolente
otroiee a lor pere· iacob parti de ceste uie prodom [et] sains hom [et] dasses grant eage· 2. Ioseph ses fils
qui tant estoit proudom [et] sages [et] qui tant lamoit com il le deuoit faire comanda as maistres mires dela
contree quil laromatissassent [et] enseueillissent le cors [et] oinsissent de precious basme quil nen peust
issir nulle male odors ne nulle corrupture· 3. Tot ensi com ioseph le comanda le firent mout richement li
mire quar de riche aromath [et] de precios basme le cors iacob conduirent [et] confirent [et] adonc le

guarderent li egyptiein ·ix· iors sor terre·

364. de la costume des mors con faisoit en egipte[/]

[b]
1. Segnor adonc estoit as paiens costume q[ue] q[ua]nt uns de lor amis moroit [et] passoit de ceste uie quil
guardoient le cors ·xl· iors sor terre· [et] si le baignoient [et] lauoient ades en aigue chaude por ce que si li
arme li fust ens ou cors endormie ne refroidie quil les ueillassent [et] asouagassent· [et] chascun ior ausi
le plaignoient· [et] ploroient· [et] quant il ueoient que li arme en estoit alee [et] q[ue]le par ce ne repairoit
mie adonc primes laromatisoient il [et] en seueillisoient si ni auoit puis nulle atandance· 2. E li hebriu ausi
auoient tel costume adonq[ue]s quil lor cors sans aromatisier ·vii· iors guardoient por aguarder ausi se li
arme en estoit certainement alee· [et] puis apres laromatisoient si le guardoie[n]t tant sor terre que ·xxx·
ior aco[m]pli [81va] estoient [et] ci en dedens lor gra[n]s plains [et] lor grans dolors demenoient· 3. Ensi
com uos oes [et] p[ar] ces ·ii· manieres fu licors iacob aromatizes [et] guardes ·lxx· iors· sor terre [et] plains
[et] plores de g[ra]nt maniere de sa ligniee[∅]

365. ·Si come ioseph porta le cors de iacob son pere en ebron por auoir sepouture[/]

1. Segnor [et] dames li feel deu qui or sunt en cest uie· ce sunt li crestiein qui die[n]t que a lor mort su[n]t
bien aromatize par le sainte aigue dou baptisme· [et] par le bone foi [et] par la ueraie creance quil ont eue
[et] si les plaignent ·xxx· iors [et] plorent cest quil ·xxx· messes especiaus en lisent [et] en chantent
chascun ior trosqua ·xxx· [et] tels ia ·vii· [et] tels ia ·iii· por ce queles armes aient delor mesfais [et] delor
delis de cest munde alegance· 2. Ci en dedens que iacob esteit ensi g[ua]rdes com uos moes conter [et]
dire enuoia ioseph de ses plus especiaus amis dela contree au roi pharaon [et] si li fist nuncier [et] dire
quil auoit iure a son pere quil le cors delui <feroit porter> en ebron en chananee por la auoir sepult[ur]e[/]
3. Li rois li otroia bien quil li reportast a sa uolente· [et] a grant honor [et] a grant segnorie· [et] menast
auec lui tant de gent quil ne doutast nulle destorbance· 4. Ensi ot ioseph dou roi pharaon congie [b] [et]
licence de porter ariere en ebro[n] iacob son pere· 5. Lors prist ioseph toz ses ·xi· freres [et] des plus
ancieins [et] des plus sages homes de tot egypte si apareillerent lor afaire au meaus quil seurent si se
mistrent o tot le cors a lauoie mes il nalarent mie le droiturer chemin ains se desuoiere[n]t por ce quil ne
uoloient mie auoir as ca<na>niens meslees ni batailles ains uoloient aler paisibleme[n]t si com raisons
estoit [et] droiture[/] 6. Tant alerent par lor iornees q[ui]l uindrent a un lue mout beau [et] mout delitable ou
puis murmura [et] parla li pueples en co[n]tre n[ost]re segnor dont bien parlera [et] racontera liestorie [et]
dira quel loier il en orent· [et] la mistrent [et] descendirent le cors disrael a t[er]re si le plainstre[n]t [et]
plorerent ·vii· iors si fill [et] li egyptiein ensamble· [et] de ce auint que cil de la co[n]tree qui pres de la
habitoient nomerent [et] clamerent celui lue le plaint degypte [et] lapelent ce cuit ensi encore[∅]

366. Q[ue] ioseph [et] si frere repairerent en egypte·

1. De la seremuerent [et] alerent tant quil uindre[n]t au flum iordain sile passerent [et] lors se remistrent a
la droite uoie· 2. Ne demora mie apres ce grant tens quil uindre[n]t en ebron la ou abrahans [et] ysahac
auoient sepoutures· [et] la en foirent iacob sicom il le dure[n]t faire auec sa lignee a grant ho-[82ra]-nor
[et] a grant segnorie· 3. Qua[n]t tot ce fu fait ioseph [et] si frere· [et] tuit li autre sen repairerent ariere [et]
alerent tant par lor iornees quil reuindrent en egypte· 4. E quant au roiuint la nouelle quil sain [et] sauf
repairoient mout en ot grant leece quar mout amoit ioseph· [et] creoit plus que null de ceaus de tot son
regne· [et] por la grant science· [et] por la grant porueance que deus li auoit donee·

367. Q[ue] tuit li frere ioseph lenclinere[n]t [et] proierent quil mal ne lor feist·

1. Segnor [et] dames quant reuenu furent tuit ensi com uos oes en egypte· li frere ioseph orent g[ra]nt
paor· [et] mout se cremirent que a ioseph ne souenist puis que mors estoit lor pere dou tort [et] de la
felonie quil li auoient faite[/] 2. E por ce li distrent il tuit ensamble· 3. Sire nos peres nos coma[n]da entrues
quil estoit encor en uie que nos apres samort te deisssemes [et] prouissiemes depar lui qui estoit ausi tes
peres· [et] nos ti frere que tu ne recordasses nos maus ancieins ne nos felonies [et] por ce te prions nos
q[ue] tu la felonie que nos a toi feimes nos pardone por la reme[m]brance de nos pere· [et] tantost com il
orent ce dit si laisserent il tuit cheir a ses pies [et] a terre [et] si lenclinerent[∅]

368. Q[ue] ioseph fist iurer ses freres q[ui]l ses os reporteroie[n]t en ebro[n]·

1. Adonc plora ioseph por la pitie de ses freres [et] si lor dist quil ne si doutasse[n]t quar ia mal ne lor feroit
nient plus uolentiers que lui meisme en tote sa uie· 2. Lors les conforta mout [et] asegura de grans biens
afaire [et] il si fist tant com il fu en uie· 3. E ce fu par grant tens· quar il uesqui ·c· [et] ·x· ans· [et] si uit les
fils effraim son fill trosques en tierce lignee· 4. E si uit demachir le fill manasse son fill· fills dont il issi grans
generations [et] poestiue· 5. Or uos ai dit [et] conte disrael quel uie il mena auq[ue]s solonc lescriture· or
est raisons [et] mesure que ie ansois que ie dautrui parole uos die de ses fiz qui demore furent en egypte·
[et] coment il cruirent [et] mouteplierent [et] puplerent la terre par la uolente n[ost]re segnor de cui toz
biens habunde· 6. Ioseph fu en egypte tant com il uesqui princes sous les rois [et] comanderes si com il
uenoient liuns apres lautre· ne onques a lun ne alautre ne perdi sonor ne sa poeste· ne sa baillie· en grant
segnorie furent par lui tuit si frere· [et] lor fill [et]· lor maisnees tant ala ensi lor afaires que lamors que nulle
nespargne [et] li ior daage aproismerent ioseph en sa g[ra]nde prosperite· [et] en sa segnorie·· 7. Quant il
sent lamort prouchaine il ma[n]da deuant lui toz ses freres si les chastia mout [et] amonesta quil [82va]
deu cremissent [et] amassent tot au comencement· [et] ce ausi alor lignees enortassent [et] il meisme
sentreamassent [et] tenisse[n]t ensamble si ne seroient ia desconfit par nulle creature· [et] si lor dist
quencore les uisiteroit n[ost]re sire [et] lor donroit la terre tote de chananee quil lor auoit par lor ancestres
promise· en lui eussent fiance· [et] iamar· auroient puis delui doutance· [et] apres ce les coniura mout [et]
lor fiz ausi sicom il estoient q[ui]l ses os auec aus en portassent quant il se departiroient dela terre
degypte· [et] si les meissent [et] enfoissent en aual debron ioste la sepouture de iacob son pere· 8. Li frere
li otroierent ensi afaire ou il ou cil de lor lignage qui apres aus uendroient· 9. Ensi parla ioseph ases freres·

[et] puis ni ot mie longe atandance q[ui]l ne morust si come saintismes hom [et] come sages quar bien ot
tot deuise son affaire [et] chasties [et] doctrines ses freres qui mout dolant [et] mout triste en furent[∅]

369. Q[ue] gra[n]s dolors fu demenee dela mort ioseph·

1. Quant ioseph fu mors· mout fu plains [et] plores de ses freres [et] de tote sa lignee· [et] de tous les aus
homes dou regne quar mout durement lamoient [et] li priue· [et] li estrange· 2. Li rois meismes pharaons
qui regnoit adonq[ue]s [b] en fu si dolans [et] si tristes quil iura ses deus que mors estoit li plus sages hom
de tot egypte· 3. Lors fist on le cors richeme[n]t aromatiser [et] enoindre de riche bausme [et] puis le
mistrent si frere en un riche sarcu en t[er]re en la terre degypte· [et] la giut il [et] fu trosques aun tans
do[n]t ie uos ferai bien quant lues ensera mencion [et] memorie·· 4. Mes tant uos dirai ie bien ansois de
ses freres quil asses prochainement apres ioseph morurent liuns apres lautre [et] si furent enseueilli a
grant honor par lor amis· [et] par lor proismes [et] portes chascuns en ebron por la auoir sepouture· 5. Mes
ioseph ni fu portes dusq[ue]s a daarains· [et] ce furent li autre [et] por ce ireporterent li daarain qui issirent
degypte les os deioseph quil en auoit coniure lorancestre [et] por ce ausi quil fu de grant puissance sor
tote sa lignee [et] de grant segnorie[/]

[44ra]

370. Ci laira dela lignee abraham·

1. Or seroit drois [et] mesure que ie auant des fiz israel cest de la lignee les fiz iacob uos deisse [et]
contasse auant [et] continuasse lestorie coment [et] par quele ochoison il issirent degypte· [et] comant [et]
par ce grant paine il conq[ui]sterent la terre de chananee· mes non ferai ore ains dirai premerement des
paiens· [83ra] qui adonques regnerent [et] comencerai au meaus que ie porrai des rois [et] des regnes
trosques a la destruction de troies quar si le ueut ce me sambla [et] coma[n]de mes sires· [et] lores apres
ce reuendrai [et] repairerai as ebrius coment il issirent degypte q[ua]r daus est [et] doit estre plus
droiturere [et] plus amee lestorie q[ua]r il en nasqui [et] issi la dame gloriouse qui porta [et] alaita en terre
le sauueor dou munde·

371. Que lirois ninus fu au tans abraha[m][/]

1. Segnor [et] dames parle uos ai [et] conte dou roi ninus ariere [et] de la roine semiramis sa feme· [et]
encore uos irecomencerai ie ore· [et] ne mie por faire longe demorance mes tant uos en di ie quau roi
ninus comencent des paiens totes les batailles estories · [et] a saint abraham des iuis totes les lignees· 2.

E cil rois ninus qui fu fiz le roi belis fu au tans sai[n]t abraham en uie si com uos aues oi si uos aues
entendu ariere· [et] si regna premerains [et] conquist babilonie la grande par batailles· [et] au tans que
ninus regna tot droiturereme[n]t quant abrahans fu nes ot dure li siecles cest tres adam le premerain
home trois mil ans [et] ·c· [et] ·lxxx· [et] ·iiii· [et] ci en dedens ne seurent onques historiogra-[b]-phiein
conter ne parler se petit non destor ne de bataille q[ue] gent feissent ne comensace[n]t ains uiuoient ausi

[et] queroie[n]t lor uiandes par bois [et] par silues <li pluisor> com se ce fussent bestes[∅]

372. dou termine quans il ot dans dau roi ninus a cesar aug[us]te[/]

1. Et dou roi ninus o de la naisse[n]ce saint abraham ot trosques a cesar auguste cest quen terre nasqui
n[ost]re sire lan tot droit que cesar ot regne ·xlii· ans sans faillance· [et] que li pais fu si grande par tot
uniu[er]se mu[n]de que cesar fist clore [et] fermer les huis dou temple iani por ce que nus nauoit mes que
faire darmes quar pais auoit faite cesar as romains des turs qui mout souent [et] cruelment greues les
auoient ot ·ii· mil ans [et] ·xv· 2. E dedens cest termine comencerent les batailles grandes [et] plenieres si
com uos pores oir [et] entendre [et] furent les pestilences [et] les famines en diu[er]ses contrees si com en
egypte [et] en autres regnes· [et] fure[n]t les cites comencees [et] de murs haus [et] fors [et] espes
fermees [et] li chastel basti [et] asses sor les mers [et] sor les aigues [et] es hautes montaignes [et] les
grans tors ausi defendables[/] 3. Tres adonques li grans malisse des couoitises par quoi li plus poissans
uout au plus feble tolir sa guarison [et] sa terre [et] bien est cele racine mouteplie quar [83va] ausi font il

encore ore·[30:A] quar ensi toz li mons esploite quar qui plus a [et] plus couoite[∅]

373. dou roi nin[us] q[ua]ns ans il regna·

1. Deuant ce que rome fust comencee ne estoree ·m· [et] ·ccc· ans sa[n]s doutance fu cil rois ninus [et]

porta prem[ier]s [31:A] armes por la couoitise de conq[ue]rre honor terriene [et] segnorie· 2. E si mena par
lespace de ·l· ans mout crueau uie par totes les parties dasie quil par batailles petit sen failli conquist tote·
3. Quar tres la grande mer qui est uers midi· [et] trosques ala m[er] rouge· [et] dusques en septemtrion· [et]
ala mer eximimene uasta il [et] douta toz ceaus qui i habitoient en sa uie· 4. E sichie la sauuage qui
adonques nauoit onques seue ne coneue bataille ne a mal faire nestoit esmeue ensegna il [et] aprist
premereme[n]t [b] a conoistre sa force [et] sa crueute [et] sa felonie· si quil plus desiroient [et] amoient
sanc humain a espandre [et] plus i entendoient [et] gent a ocire quil a autre choze ne faisoient· 5. E puis
apres ce conquist il [et] ocis en bataille le roi de bactrie qui auoit non zoroastres qui maistres fu [et]

premerains troueres de la art de nig[ra]mance[32:A] cest denchanterie· [et] li plusor content [et] dient
encore que cil rois zoroastres de bactre fu canaam li fiz noe [et] quil estoit ado[n]ques encore en uie· [et]
que par sa malice [et] par la grant ancienete de lui auoit trouee lart dencanterie· mes neli profita guaires
ne aida contre le roi ninus ne contre sa cheualerie·

374. dela roine semiramis que tin assire·

1. Epuis apres ce quil ot la tor de babel prise qui puis fu la grans babilonie nomee fu il ocis dune saiete [et]
getes de uie ensamble [et] de segnorie· 2. E apres ce quil fu ensi ocis regna semiramis sa feme qui ot
cuer dome [et] samblance de feme quar neli soufist mie tote la t[er]re que des barons li rois ninus ot
conquise· ains se treuailla [et] pena par ·xlii· ans en occision domes p[ar] estors [et] par batailles [et] si
conquist ethiope [et] soumist a sa segnorie· 3. E puis apres ent[ra] ele en la t[er]re dinde a force ou

onq[ue]s nus nentra que la peust conq[ue]rre sele non [et] alixandres li gra[n]s [84ra] si com uos ores en
sa uie· 4. E adonques estoit plus gries choze [et] pl[us] crueuse docire homes [et] gens destruire que ne
fust puis en lointain tans quar les gens adonq[ue]s en pais uiuoient [et] noient de batailles ne sauoient
dusquata[n]t con lor coroit seure· [et] adonc a primes en aprendoient par la g[ra]nt destrece· [et] par la
grant male auenture quil auoient· 5. Ceste roine premeraine semiramis fu poi sen failli la plus maliciose qui
fust puis son tens quar ele estoit ardans en luxure· [et] desirans de sanc humain espandre [et] de terres
ardoir [et] confundre· [et] entre totes les autres malesauentures dont ele estoit costumere [et] aprise faisoit
ele ocirre ceaus qui auec li gisoient q[ua]nt plus neli plaisoient· 6. Ala parfin ot ele un fill quele prist a baron
dont ie uos ai dit ariere [et] saues uos coment ele se couri de cele desloiaute [et] de si grant male
auenture· 7. Ele comanda par trestot son roiaume que li fill preissent lor meres a lor plaisir [et] les filles les
peres [et] feissent lor uolentes que ia ni eust reuerence guardee de nature dendroit mariages mes lor
uolentes feissent si com chascuns [et] chascune uousist [et] ce que meaus lor pleussent[∅]

375. encore de cele roine[/]

1. Et ceste roine qui estoit si maleuenturouse renforsa si com ie uos ai dit [b] ariere mout babilonie [et]
mainte cite ifist en la contree funder [et] faire· [et] si fu cele que premereme[n]t fist fosses [et] haus teraus
entor les cites faire· et ne mie por doute ne por cremance quele eust de null home· mes por le fluement
des aigues qui as murs ne uenissent si quil enpirassent les tors [et] les fortereces[∅]

376. la deuise de ·iiii· poissa[n]s regnes·

1. Segnor· or poes entendre tuit si co[m] ie uos ai dit ariere que ninus fu li premerains rois [et]

come[n]cemens dou regne dasire· [et] abraha[n]s des iuis· [et] europs de sychionie· [et] [33:A] li thebeiein
degypte· [et] de toz ces fu ninus rois· [et] ensi que sor eaus ot [et] conquist il [et] semiramis la segnorie· de
ces que ie ci uos nome [et] deuise issirent [et] uindrent li comencement des roiaumes poissans [et] les
grans segnories mes ·iiii· regne es ·iiii· parties dou monde assis [et] mis en orent grant piece sor les autres
la puissance mes puis retorna [et] afebli la choze quar li troi amenuiserent mout [et] amenterent de lor tres
grant noblece· [et] li quars namenuisa onques· tant quades nesoit creue sonors [et] sa segnorie· 2. Des
·iiii· regnes uos ueull descrire [et] dire coment il orent a non· [et] ou il sire[n]t li premers fu assire dont
babilonie fu chies qui en orient fu assise· [et] deuers midi li regnes de cartage o daufrique qui fu degrant
puissance sicom la lettre deuise [84va] [et] deuers septentrion li regnes de macedonie qui fu degrant
renom [et] de grant segnorie[∅]

377. Q[ue] rome ot tres ce quele comensa [et] a ore la segnorie·

1. Et deu[er]s occident li regnes des romains dont rome est li chies dame encore [et] poestiue· 2. Entre le
premerain regne [et] le daarrain ot grant deuise cest entre babilonie [et] rome· [et] si fu auques
respondans li une a lautre en diuersite par semblance encor fust li une deuant lautre grant te[n]s [et] tot ce

fu par le certaine disposition n[ost]re segnor en cui de totes creatures est la conoissance [et] la
porueance· 3. E si uos dirai bien come[n]t [et] en quel maniere · 4. Ninus si co[m] ie uos ai dit fu
premerains rois [et] plus poissans sires as assiriei[n]s que nus apres lui de toz les autres· 5. Quant ninus
fu ocis sa feme semiramis tint le regne· [et] enforsa· [et] restora de quanque ele sot faire babilonie· [et] si
enfist le chief de tote sa terre [et] de tot son roiaume· 6. Ensi fu babilonie chies de tote assyre qui mout
longement fu en sa poeste [et] en sa segnorie· 7. Mes puis ou tans quarbatus queli pluisor arbacem
apelent tint le prouoste dou regne des medieins [et] tote la baillie de soz le roi sardanapallum qui estois
ses sire· [et] arbatus ot ocis sardanapallum en babilonie tres adonc fu perdus li nons des assirieins [et]
destruite babilonie· [b] 8. E si fu mise tote lonors [et] la segnorie par celui arbacem ou regne de mede dont
cil ot la segnorie· 9. E ensi fu destruis li regnes que ninus ot estore [et] babilonie· 10. E en celui an meisme
que cele destructions fu faite· comensa a regner en la terre latine prochas li peres amulu [et] numithoris
qui fu taions Reesiluie qui fu mere romolu qui estora [et] funda premerainement la cite de rome· 11. Or
porres oir [et] entendre tot certainemement quant babilonie chai· [et] sa segnorie adonc sesleua [et]
ennobli rome premeraineme[n]t· [et] tot ce fu si com ie uos di par la deu prouidence[∅]

378. Que rome come[n]sa q[ua]nt babilonie fu destruite[/]

1. Totes les estories romaines qui uerite ueut dire a procha comence[n]t· 2. E totes les ancieines au roi
ninus si com ie uos ai dit ariere[/] 3. E tres lepremerain an que ninus porta corona dusques ata[n]t que
semiramis restora [et] enrichi babilonie ot ·lxxiiii· ans daage· 4. E tot ausi tres le premier an que prochas

comensa a regner [et] a auoir sa grande segnorie· ot trosques al an que romulus [34:A] comensa a funder
rome؛ lxxiii· ans <ne pl[us] ne mai[n]s>· tesmoignant lescriture· 5. Ensi [et] en ceste maniere en celui tans
que prochas regna؛ fu de rome en terre getee la semence· mes ele na pa-[85ra]-rut lors mie· 6. En celui
tans meisme perdi babilonie sonor [et] sa segnorie ia soit ce chose quele soit encore· 7. Quant arbatus se
departi dou regne [et] il ot tote la terre guastee [et] conquise il repaira en mede [et] li caldui retindrent de
lui une grant partie dou regne [et] babilonie· 8. Ensi fu babilonie soz la poeste des medieins· [et] li chaldui
les proprietes en orent· 9. Li caldui por lancieine dignite de la cite ne uoudre[n]t mie quele eust changie
son non en lor remembrance ains uoudre[n]t que li lor en fust meaus remues [et] changies· [et] si eussent
non babiloniein· quar ce lor sambloit pl[us] grant segnorie· 10. E a daarains segnor fu tote cele babilonie
destruite [et] guastee· quar cyrus uns rois de perse la confundi tote· [et] si quencor en est ele deserte· 11.

E en celui ta[n]s meisme fu rome deliuree de la poeste les rois tharquinieins· [et] de lor segnorie· 12. Ensi
en une meisme contenence de tens fu li une cheue [et] li autre esleuee [et] creue· 13. Babilonie adonques
ausi come morte laissa [et] guerpi leritage· 14. Rome ausi come dame droiturere se conut adonc primes
hiretiere· 15. E adonques primes chai dorient la poestes qui mout estoit esleuee· 16. E doccident sesleua
[et] fu essaucies li nobiles emperes· 17. Ne uos dirai ore plus de babilonie· ne de rome en ceste
samblance ne de lor segnories mais tant uos endi [b] ie [et] conte briefment por ce que uos meaus
entendes quant uos enores parler autre fiee ·

379. Or come[n]sera a parler des lignees·

1. Comencie uos ai aparler des premerains regnes [et] deceaus qui premerement iregnerent: · 2. Si com
abrahans as ebrius· 3. As assirieins ninus· 4. As sichionieins europs [et] li tebiein en egypte· 5. Dabraha[n]s
uos ai conte [et] de sa lignee tant que bien men puis ore taire dusques a tant que ie des autres auques
aie auant la matere menee des assirieins · 6. Des assirieins uos ai ie ausi parle mes petit a ceste fiee· [et]
por ce iueull ie encor retraire· quar a aus uoudrai ie des autres tant com li regnes en dura tenir le nombre
des tens [et] le conte quar premerement segnor [et] poestis furent li roi si me samble raisons [et] droiture
[/]

380. Ci comence des rois dassire a conter lestorie·

1. Premerains iregna ninus ·l·ii· ans· [et] ·xlii· ans apres semiramis sa feme· [et] puis ap[re]s zameis lor fiz
·xxxviii· ans toz ensamble· 2. Tot ce uos est bien dit [et] conte ariere· por ce neme[n] blasmez ne
reprendes mie· quar ie ne recomence si en som si por ce non que cil que letre ne sunt mie entendent
meaus lestorie [et] asses brement uos sera la continuance dite · 3. Quant cis zameis· ot ·iiii· ans regne de
sa [85va] uie· si regna cres premerainement en crete· [et] de lui fu ele crete apelee· [et] li auquant dient
que saturnus qui fu peres iupiter enfu premerains sires· 4. E cis cres nori [et] repust iupiter en fu
premerains sires· por son pere quil nele fesist ocire· dont li auctor dient [et] content [et] comencent lor
fables· 5. Apres zameis fu dassyre quars rois ari[us] ·xxx· ans· [et] puis aralius ·xl· [et] au nouisme an de
cestui sunt pluisor qui dient quadonques primes regna li rois cres en crete· [et] li autre dient mes au ta[n]s
que ie uos ai dit ariere· 6. Apres arius regna en assire [et] en babilonie· xerses ·xxx· ans [et] adonq[ue]s
comensa premerement li regnes de gresse· dont innacus premerement fu rois [et] sire· [et] ·l· ans en
maintint lonor [et] la segnorie· bien leuos ai dit deuant· [et] de io sa fille· 7. Apres· xerses regna
armametres septismes en babilonie ·xxx·viii· <a[n]s> [et] quant cis ot ·xx· ans· si moru i[n]nachus· [et]
phoroneus ses fiz regna ·xl· ans do[n]t ieuos ai bien conte ariere· 8. Ap[re]s armametres regna en assire·
[et] en babilonie· 9. Belochus octismes ·xxx·v· ans· 10. E en celui ta[n]s que cis belochus estoit rois
enuairent par bataille telchises [et] cariacus phoroneum qui rois estoit des argieins cest des griiois qui ensi
primes apele fure[n]t dont mout fu grande la batail-[b]-le mes en la fin telchises [et] cariacus [et] tote lor
gens desconfi furent [et] chascie de lor terres uoire cil uif eschaperent car m[o]lt en iot demors ce poes
uos bien croire· quar darmeures auoient adonques petit de defense·

381. dece meismes[/]

1. En la fin thelchises· [et] cariacus ne seurent ou fuir ne que faire si se penserent quil se soustrairoient·
[et] osteroient si de totes meslees [et] de totes batailles quil nulle nen douteroient· lors sen alerent [et] si

puplerent [et] estorerent rodes qui adonques [35:A] par son premier non estoit offiusa apelee· [et] la
traitrent il en cele isle por ce quil ifussent asseurtance· 2. E ce furent cil qui primes abiterent en lisle de
rodes [et] por ceste cremance[∅]

382. dou doloiue qui coru en achaie·

1. Et en celui tans ausi fu uns doloiues en achaie dont ogiges estoit rois· [et] ce meismes uos ai ie
rementeu ariere· mais ce [et] el uous rep[re]n ie por meaus suir la continuance· 2. Par celui doloiue fu petit
san failli tote achaie guastee· [et] li rois ogiges [et] les cites quilauoit faites [et] estorees destruites [et] ses
mainees quar les habundances des aigues [et] des grans pueuies emplirent les ualees [et] courirent les
terres si quauis onques en eschapa nulle creature· 3. Ensi fu destruis [et] par tel [86ra] pestilence li rois
ogiges qui fu[n]da premerement la cite deleuse[/]

383. encor des assiriens

1. Apres belocus regna baleus ·lii· ans· [et] de babilonie sire [et] dassyre· 2. E apis regna apres phoroneum
en gresse ·xxx·v· ans ensamble· 3. Ens ou tans de ces· fu la grans famine· si com ie le uos ai ariere dite·
[et] uint iacob a ioseph son fill [et] tuit si frere· 4. E apis estora menphin en egypte· 5. Et sparte fu ausi
ado[n]ques estoree dun fill leroi phoronei qui ot a non spartus· [et] por ce en fu ausi la cites apelee· 6.

Apres baleus regna althadas en babilonie ·xxxii· ans· 7. E as argieins argus li fiz apis ·lxx· a[n]s auques
<s>en<s> batailles dont on face noient de memorie· 8. E ens ou tans de ces fu prometheus cui on cuidoit
adonques quil feist homes [et] femes de fust [et] de pierre parler [et] aler oir [et] entendre· 9. Apres
althadas regna mamithus ·xxx· ans en asyre· 10. E as argieins creansus premerement prestre solonc lor
costume· cest por faire festes [et] sacrefices a lor imagenes quil aoroient si com ie uos ai dit ariere· 11. Li
prestres fu callithias apeles qui premerains ot cele segnorie· 12. Apres ce que mamithus fu trespasses de
ceste uie fu rois de babilonie [et] dasire mathale[us] ·xxx· ans ensamble· 13. E en egypte regnoit thomosis·
14. Au tans [b] de ces dist on cathilas li frere p[ro]methei fu sages astronomiei[n]s [et] de grant science· [et]
por ce cuidoient la fole gens qui adonc estoient quil soustenist le ciel [et] si le disoient· 15. E adonques uint
syrus en la contree qui de son no[n] fu sire apelee· 16. Apres mathaleus fu rois de babilonie sperus ·xx·
ans· cis fu li tresimes· 17. Ou disuitisme an quil ot porte corone fu nes moyses li prophetes acui li lois des
iuis fu premers donee· 18. E apres machaleus fu rois mamilus ·xxx· ans· 19. E au tans de cestui fu rois des
argieins forbas sistes ·xxx·v· ans daage· 20. Or dient li plusors [et] content que au tans que cist regnerent
fu primes prometheus· [et] athals ses frere [et] argus [et] io [et] sa fille p[ro]methei· [et] tels ia qui dient que
tuit cist ne furent dusques ou tans que cecrops regna en athenes· 21. Apres mamilus regna en babilonie·
[et] en asyre· sparecus ·xl· ans· 22. E triopas as argieins· ·xl·[et] vi· ans <Et adonques ou ta[n]s q[ue]
moyses ot ·xxxv· ans> daage regna premerement cecrops en tessale mes deuant lui en auoit hemon este

premerement comenceme[n]s [et] sires· [et] ce fu cil qui adonques estora [et] funda primes la cite [36:A]

dathenes qui tant fu puis renomee· [et] tresce que cil regna primes [et] il comensa sa cite a faire· ot ·ccc·
ans· [et] ·lxxx· [et] ·v· dusques a la destruction de troies· 23. E en celui ta[n]s ausi nasqui [et] criut

premereme[n]t [86va] sor le tor dathenes la premeraine oliue que onques fust ueue [37:A] ne trouee· 24.

Cecrops sacrefia premerainement un buef en lonor [38:A] de iupiter quil essausa [et] aora primes· 25.

Apres ce que sparetus· fu partis de ceste uie regna as assirieins astacadis ·xl· ans· [et] as argiens
crotopus ·xxi· an· [et] as athenieins granaus ·ix· ans segons rois en la segnorie· 26. E apres cestui regna

en athenes tiers rois amphicteon ·x· ans ne plus ne mains si com dist lestorie[∅]

384. dou doloiue que coru en thessale·

1. Segnor en celui tans coru uns si grans doloiues en thessale que tote la contree en fu confundue [et]
guastee quar les grandes aigues qui des nues descendoie[n]t [et] de la terre habundoient noierent tot
homes [et] femes [et] bestes fors que petit qui par les montaignes eschaperent· 2. Ado[n]ques tenoit le
pais [et] la terre entor le mont qui parnasus est apeles deuchalion [et] en estoit sires· 3. A cele haute
montaigne uindrent les pluisors gens affuiant por auoir guarandise· 4. Deuchalion qui en estoit rois les
retint [et] reconforta sicom il pot ens en la montaigne ta[n]t que les aigues furent alees [et] abaissees· [et]
apres ce retraist chascuns la ou il soloit manoir [et] estre si se repristrent a lor guaagnages·

385. Q[ue] par maintes t[er]res [b] ot adonques g[ra]ns pestilences[/]

1. Et de ce auint que li actor [et] li poete qui co[n]tent les fables en lor liures dient que dou doloiue
neschapa nus hom en uie pl[us] que deucalion [et] pirra sa feme [et] par ces fu restoree tote lihumaine
lignee· 2. E adonques encore dist platons [et] tesmoigne que mout de crueaus pestilences [et] de maladies
auindrent en ethiope en celui termine· 3. E en inde ausi ot mout de batailles por quoi ausi mout de gent
perirent [et] morurent· 4. Et egypte ausi iuindrent sor leroi pharaon· [et] sor son regne les g[ra]ns
tribulations qui bien uos seront encore raconte<e>s· [et] por q[uo]i uenoient adonc au siecle· [et] as gens
totes ces malauentures se por ce non quil en deu ne creoient· 5. E adonques ausi fu il tres grans caure
desmesuree en ethiope· [et] en sithe· par quoi li airs fu si destempres plus quil ne soloit que poi sen failloit
que les gens tuit ni moroient[∅]

386. encore raco[n]te aua[n]t de ceaus qui regnerent adonques[/]

1. Et de ce dient [et] raconte[n]t li auctor la fable come[n]t pheton esploita enu[er]s son pere por ce neuos
en ueull ie de ce plus longe parole traire quar tot ce est niens se ta[n]t non que ie uos en di dela gra[n]t
caure· 2. E puis apres ce que cro-[87ra]-topus fu mors regna as argieins stelenus ·xl· ans· [et] a athenes
erictonius· [et] as assyrieins amintes ·xl·v· ans· 3. Or uos dirai coment stelenus [et] par con grant felonie il
perdi son regne· 4. En celui tans estoient dui frere· danaus [et] egistus qui regnoient en une des parties
degypte de sithe· 5. Danaus se porpensa de trop grant male auenture quil toudroit a son frere son regne·
6. E que fist fist il adonques? 7. Egistus auoit ·L· fiz· ceaus ocist [et] fist ocire danaus lor oncles toz
ensamble fors un tot soul qui en eschapa par auenture cil ot no[m] linceus qui apres son oncle totes ores
tint le regne· [et] si ne uos esmerueilles mie siegist[us] ot tant de fiz· com ie uos raco[n]te· quar li paien
auoient tant de femes com il tenir en uoloient [et] ont encore[∅]

387. Q[ue] danaus ot [et] tint gresse·

1. Quant ce fu choze que danaus ot faite ceste grande desloiaute [et] ceste feloiaute felonie il meismes fu

apres ce chacies de sa terre [et] si ala a stelenum qui estoit rois des argieins [et] il le retint en son regne·
2. Puis ala tant la choze que danaus li toli son roiaume· 3. Ensi fu rois danaus des argieins si regna ·l· ans
si fist mout de malauenture· 4. E de son no[n] furent puis li argiein ce sunt ligri-[b]-iois danaiein apele· 5.

Ensi muoient li non des terres [et] li regne· 6. Au tans de celui funda dardanus dardaniam[∅]

388. Q[ue] dardan[us] fu la p[re]mere semence de troies·

1. Segnor ci est li comencemens de troies cis dardanus enfu de la uile la premeraine cemence par cestui
orent il premiers anon dardaniein· 2. Apres ores uos bien por quoi il orent a non troiein si uos iuoles
entendre · 3. En celui tans fu en gresse fais li premerains chars [et] la premeraine charrete· si li fist
erictonius q[ui] mout fu bons engineres [et] sages· [et] ne por tant si nauoit il ia en autres contrees· 4. En
celui tans ausi menoit sa segnorie en une des parties degypte ioste le nil busiris qui faisoit ausi mout de
desloiautes [et] de felonies quar toz ses ostes qui a lui uenoient [et] herbergoient faiseit il ocire si en
prendoit le sanc si en faisoit a ses deus sacrefices· 5. E en celui tans uindre[n]t de thebes en egypte
phenix [et] cadinus en la terre de sire [et] si regnerent a tyr [et] en sydone· 6. E puis estora cadinus thebes
qui or su[n]t en lisle de moisson estiues apelees· quar la ala il sa seror querre· que iupiter en auoit rauie
[et] puis lot a feme qui regnoit en crete· 7. La dame ot a non europe si en issi grans lignee· 8. E en celui
tans ausi fu mors moyses [87va] li prophetes· 9. E adonques ausi ala perseus de gresse en asye· [et] la en
une des parties lor coru sus par bataille si iconquist grant terre dont les gens diuerses furent par lui
uencues [et] desconfites· [et] il de son non mist le regne a non perse· [et] persans le pueple· 10. Apres ce
canintes fu trespasses de ceste uie· regna en babilonie· [et] asyre· bolochus· dis [et] nuefismes ·xxv· ans
cis ot une fille iossa fu nomee qui auec son pere regna par ·xii· ans [et] en fu roine· 11. Ou tans cestui
regna cadinus a thebes· [et] de sa fille qui semele fu apelee nasqui liber qui en inde mist les bones apres
les grandes batailles quil iot faites quant plus nen peut aler auant· [et] si dist que celes ne seroient ia mais
par null home passees mes puis ifu alixandres qui les passa mes ce fu m[ou]lt petit de uoie· 12. Adonques
en celui tans ausi fu bithinia fundee si le funda [et] estora phenis [et] ele estoit deuant arundina apelee [et]

adonques fu linus de thebes [39:A] [et] zetus [et] amphion cist trouerent premereme[n]t lart de musique[∅]

389. encor e[n] ce des rois q[ui] les terres tindrent·

1. En egypte regnoit ado[n]c menopes qui ·xl· ans tint le regne· [et] as dardanieins regnoit erictonius qui fu
fiz dardani ce me samble· 2. Apres bolochus regna as [b] assyrieins bellesparis ·xxx· a[n]s en sa segnorie·
3. Adonques funda sisiphus ephire qui or est corinte apelee· 4. E en celui tans conte on [et] dist que frixus·
[et] elles sa suer sen fuirent por lor marastre [et] si les en porta uns moutons a un uisage dor parmi lamer
andeus ensamble mes bien saches que ce fu fable quil sor un mouton sen alassent mes il en alerent en
une nef ou il ot paint o taillie un mouton dore asigne· [et] cest ce con en doit meaus croire· 5. Apres
bellesparis regna en assyre la[m]prides oitismes rois puis que ninus en ot estre sires· 6. Cis lamprides tint
·xxxii· ans le roiaume· 7. E as argieins regna tresimes rois pretus ·xvii· ans [et] as athenieins regna
septismes rois cecrops li secuns ·xl· ans· 8. E sychionie sychion dis [et] nuefismes ·xlv· ans· 9. De cestui

sychion orent nom li sychioniein [et] deuant lui auoient anon li egialiein· 10. Ens ou tans de ces regna as
dardanieins· tros qui troieins de son non apela [et] noma troieins si com liestorie conte[/] 11. Apres
lamprides regna as assirieins sosares ·xx· ans· 12. E as argieins regna quatorsimes acrisius adonques
·xxxi· an· 13. E a lui failli li roiaumes qui dura ·v · ans [et] xl·iiii· si uos dirai come[n]t li regnes prist
definance· 14. Ou ta[n]s que cis acrisius regnoit estoit [88ra] perseus de grant puissance· [et] si regnoit en
micenes [et] ia auoit si com ie uos ai dit conq[ui]se p[er]se [et] faites pluisors batailles quant il fu repaires il
ala as argieins· [et] tant imonta lor afaires quil ocist acrisium si en retint le roiaume· [et] sile sousmist a la
segnorie de micenes· 15. Ens en celui tans estora liber qui as indieins si fu co[m]batus le cite de nise
iouste le flu[m] indiein· [et] amphion regnoit a thebes· 16. Apres sosares regna as assyrieins lamperes
<·xxx· a[n]s>· 17. E as hebrius furent adonc iuge delbora· [et] barach ·xl ans· 18. E as sychionieins polibus
uintismes· ·xl· ans· 19. E as athenieins pandion ·xxv· ans 20. E as miceneieins euristeus ·xliii· ans· [et] as
egyptieins ramses ·lxvi· ans toz ensamble[/]

390. encore ausi de ceaus qui regnerent·

1. Ens ou tans de ces regna en phrige li rois mida [et] ilion· de ilo fu premerement comencies ylion qui puis
fu de grant renon [et] de g[ra]nt segnorie· 2. E en celui tans ausi fu la bataille ou liber fu ocis q[ua]nt il se
combati enuers persen le roi de perse [et] si fu mis en lisle de delphos en sepouture· 3. E si estoit pains
iouste limagene apollinis qui dor estoit faite ausi com se ce fust une damoisele· [et] saues uos porquoi on
lauoit paint de seure sa sepouture en tel fig[ur]e? [b] porce quil menoit auec lui tosta[n]s damoiseles en
ost hardies [et] combatans auec sa cheualerie· 4. E q[ua]nt il ordenoit ses batailles homes [et] damoiseles
metoit ades ensa[m]ble tele estoit sa costume· 5. Apres lemperes fu rois as assyrieins pannias ·xlv· ans
poestis rois· [et] sires adonques fu milethe fu[n]dee [et] faite· 6. E adonques furent les premeraines karoles
come[n]cees en delphos si les come[n]sa philamon qui adonques estoit de grant segnorie[∅]

391. Quen celui ta[n]s fu dedalus[/]

1. En celui ta[n]s beau segnor fu dedalus dont li auctor [et] li poete content [et] dient lor fables q[ua]r il
dient quil faisoient les ymagenes mouoir [et] aler tot <e[n]sa[m]ble> [et] <cefu> <meso[n]>ge· ains uos

dirai la uerite coment ce pooit estre [40:A] cil dedalus estoit bons maistres [et] sages de faire ymagenes
[et] de maisons [et] dautres chozes [et] li autre qui ymagenes deuant lui auoient faites [et] il meismes ausi
une grant piece les faisoient ensi que licors [et] les iambes [et] li pie estoient tuit dune piece [et] tenoient
ensamble [et] puis creut tant dedalus le maistr<i>e q[ui]l les pies [et] les iambes tailloit par eaus ensamble
[et] le cors par lui [et] puis aiognoient lun a lautre [et] si sotilment quil mouoient quant on les adesoit· [et]
aloient auant [et] auant [et] ariere · por ceste choze cuidoient [88va] [et] creoient la fole gent qui adonques
estoient [et] de ce noient ne sauoient queles ymagenes se remuessent [et] alassent· 2. Or le lairai de ce
ester [et] dou reconter de ceaus dont li auctor raconte[n]t [et] dient lor fables quar se ie de trestout uoloie
raconter [et] dire trop auroie afaire si me prendrai a raconter de la destructio[n] de thebes que fu ausi en
celui tans [et] si dirai apres coment [et] por quoi li regnes de femenie fu puples de damoiseles [et] de la

c

g[ra]nt bataille queles orent uers lor uoisins queles toz conquistre[n]t [et] coment hercules les desconfi por
ce quil les ot souprises· [et] puis apres uendra de troies li grans afaires dont les batailles fure[n]t grans [et]
desmesurees · 3. Mais ci en dedens uos lairai a dire coment tantalus raui ganimedem qui fu fiz le roi tros
qui sires estoit des dardanieins [et] le grant bataille que puis en fu meue si com phanocles li poetes le dist
[et] raconte· [et] si lairai ausi les grans estris [et] les grans meslees des dardanieins en u[er]s leroi
pelopem a raconter quar de ce nauons nos mes que faire · 4. E si trespasserai ce que palefatus li poetes
raconte des thebainieins [et] des spartanieins coment cadinus [et] ?perseus? sen entre?u?a<i>rent· [et]
les maus [et] les paines greuouses en sofrirent [et] si lairai a raconter coment [b] pandion lirois dathenes
sen fui [et] fu chacies de son regne· [et] coment atreus [et] thiestes sentrehairent de grant haine [et] les
luxures [et] les murtres qui simalauenturous furent entreaus adonques mestuet trespasser [et] laissier a
dire [∅]

392. Q[ue] li siecles estoit mout mauuais adonq[ue]s[/]

1. Segnor adonques en celui tans bien ·v · ans deuant ce que rome fust comencee afaire ne que romolus
fust nes par cui ele fu fundee premerement [et] remus ses freres nestoit nus regnes auis onques ou il
neust batailles o murtres desloiaus entre rois [et] princes luxures desloiaus iestoient maintenues toz estoit
li siecles abandones a peches [et] a malauent[ur]es [et] por ce uenoient sor eaus[/] [89ra] les tempestes
[et] les destructio[n]s en maintes manieres· 2. Segnor nus nestoit en deu crea[n]s adonques fors un poi de
gent dela lignee des hebrius [et] ne mie tuit cil encore qui dela lignee des fiz isr[ae]l uenu estoient[/] 3. E
por ce estoit li siecles toz en tribulation [et] en meslees q[ui]l en deu nauoient fiance ne creance[∅]

Source : Bibliothèque nationale de France

393. Ci comence de thebes ·

1. Uns rois estoit ado[n]ques en thebes riches [et] poissans laius estoit apeles ce me samble· feme auoit
haute dame de son lignage bele a desmesure iocasta estoit par nom apelee· 2. Cis rois puissans laius qui
riches hom estoit ·[et] sages ot un fill de dame iocaste sa feme mout tres bel quar quant il fu nes ne
conuenoit mie querre pl[us] bele creature· 3. Quant li rois laius qui mout auoit ueu auenir par le munde de
pluisors auentures, sot quil auoit un beau fill de dame iocaste sa feme il ala a ses deus [et] as deuineors
por sauoir [et] por ente[n]dre quels cil fils porroit estre [et] coment il se maintendroit [et] a quel proece il
uendroit en sa uie· 4. Respondu li fu que cil fills seroit merueillous· [et] q[ui]l ociroit son pere[∅]

394. Q[ue] li rois laius comanda son fill a ocire·

[b]
1. Quant li rois laius sot [et] entendi ceste choze؛ mout sen esmerueilla [et] il nen sot que faire [et] bien
saches que mout fu dolans en so[n] corage· lors comanda ala roine sa fame que celui anfant fesist sans

c

nulle faillance [et] sa[n]s nulle atargance ocire [et] destruire· 2. La mere ensi come mere quant oi ensi
parler le roi si en fu mout triste· [et] totes uoies en la fin nosa ele refusier sa comandise ains fist prendre
lenfant si len comanda aporter ensus deli en la forest [et] si le comanda a ocire· 3. Li sergant qui len
porterent uirent lenfant si tresbel [et] de si gentil forme q[ui]l se penserent que ia ne lociroie[n]t ains le
pendroient en la forest par les pies a un arbre por ce q[ue] les bestes sauuages ne le deuorassent seles a
terre gisant le trouassent [et] ensi le lairoient si en conuenist bien les deus o de sa mort o de sa uie[∅]

395. Q[ue] li ueneor le roi polibum trouere[n]t lenfant tot uif

1. Ensi com li serga[n]t lorent pense [et] deuise tot ensi le firent· lors pendirent lenfant a un arbre par les
plantes des pies quil li trauerent ensi le laissierent [et] si sen tornerent· [et] quant reparie furent au roi [et]
ala roine nu[n]cierent que lenfant ocis auoient li rois le uout bien qui la maleuenture que li estoit p[ro]-
[89va]-nuncie cuida auoir eschiuee mes ensi nala mie la choze ai[n]s auint ensi come ele deuoit estre ne
nen pot estre changee· 2. Ensi auint adonques quen la forest ou cil enfes qui edippus estoit par nom
apeles estoit par les plantes pendus؛ chassoient li ueneor le roi polibum de micenes a ce quil par la forest
er<r>oient [et] aloient il oire[n]t lenfant plorer [et] crier si ascouterent [et] si traistrent a cele p[ar]t por ueir
que ce pooit estre[∅] 3. Q[ua]nt il uirent lenfant mout sen esmerueillerent [et] tantost le desloierent [et]
osterent del arbre· [et] si len porterent au roi polibum si li baillerent [et] li racontere[n]t lor auenture del
enfant [et] coment il le trouerent· li rois polibus enfu mout lies quar m[o]lt uit lenfant de bele faiture· lors le
fist bien norrir [et] guarir de ses plaies [et] de ses plantes· [et] si dist que ce seroit ses hoirs quar il nauoit
ausi ne fill ne fille[∅]

396. Q[ue] edippus fu bien guardes [et] noris

1. Ensi com uos oes fu edippus nes [et] norris par grant diligence· [et] bien ueull que uos saches que li rois
laius de thebes nela roine iocasta sa feme ne mistrent mie non acest enfant qui lor estoit mes li rois
polibus darchade li mist le non edippus porce quil les plantes des pies auoit trauees[∅]

397. Q[ue] edippus cuidoit [b] estre li fills leroi polibum darchade·

1. Segnor li rois cadmus qui primes funda thebes ot ·ii· fiz [41:A] qui apres lui tindrent la cite liuns de ces ·ii·
ot anom athamas [et] penteus li autre [et] ap[re]s ce regna li rois laius qui fu de lor lignee· 2. Edippus qui fu
auec le roi polibum darchade par tel maniere com uos aues oie [et] entendue cruit [et] forma [et] deuint
beaus amerueilles· li rois polibus le cherissoit [et] amoit mout durement si come celui a cui il cuidoit laisser
tote sonor [et] sa segnorie· 3. Edippus en deuint orgueullos [et] coi[n]tes si com cil qui cuidoit estre fis le roi
polibum darchade par tel maniere com uos aues oie [et] oirs droituriers de la terre· 4. Mout deuint fel [et]
malicious a ceaus qui tenoient sa co[m]paignie quar il ne prisoit noient lor afaires [et] si cuidoit de sor aus
toz estre si com lor damoiseaus [et] lor sire[∅]

398. Q[ue] edippus sot premereme[n]t q[ue] li rois polibus nestoit mie ses peres

1. Tant ala ensi la choze cun ior auint que edippus qui grans estoit [et] fors [et] beaus· a merueilles si
corrousa a un sie[n] compaignon ne sai por quel chose· mes tant alerent les paroles que cil li dist [et]
demanda p[or] quoi il se faisoit si orguoillous [et] si desmesurables· 2. Edippus li [90ra] dist por ce quil le
uoloit [et] deuoit faire· 3. E cil li dist en oire· 4. Onques nele faites porce que uos cuidies queli rois polibus
soit uos peres quar bien saches quil nelest mie[/] 5. Ains fustes troues en la forest obscure· ne ne seit on
qui fu uos peres ne qui fu uos mere· [et] por ce ne uos deues uos mie tant enorguoillir que uos laidenges
ne moi ne les autres· mes porpenses uos qui uos estes· [et] si ne uos cointies mie trop por ce se li rois
polibus demonstre en uos sa franchise[∅]

399. Q[ue] edippus fu en grant pensee de ceste choze·

1. Quant cil ot ensi dit ؛ edippus ne fu mie a aise quar il cuidoit estre fiz au roi· [et] or li auoit cil dites tels
noueles que mout li desplaisoient il ne sot que faire ne que dire mout estoit a malaise ta[n]t quen la fin
seporpensa quil iroit au roi [et] si le coniureroit de ceste choze· [et] si ce estoit mesonge que cil li auoit dite
il li feroit a grant dolor finer la uie· 2. E si li rois li disoit que ce fust uerites donc ni auroit il que de serchier
[et] de querre tant quil sauroit sil onques pooit qui fu ses peres [et] por quel choze le deguerpi sa mere[∅]

400. Q[ue] edippus ala au roi por sauoir sil estoit ses peres·

1. Adonc niot parle plus a cele fiee mes que au roi en uint droiteme[n]t edippus· [et] si li demanda a con-
[b]-sell [et] coniura sor les deus quil aoroit quil ne celast mie ains li desist qui estoit ses peres [et] sil
conoissoit sa mere· 2. Li rois lesguarda ou uisage si li sambla mout tristes· [et] si li dist quil auoit ore· [et]
ne sauoit il bien quil estoit ses peres· 3. Edippus li respondi [et] dist 4. Sire, ensi nest il mie· mes ie uos pri
mout que uos uerite men dites· [et] se ce non ie naresterai pl[us] en u[ost]re roiaume ains men irai en
autre contree por sauoir [et] por entendre se ie ia de ceste choze nouele poroie oir [et] entendre·

401. Q[ue] li rois polibus li dist la uerite quil nestoit mie ses fills·

1. Quant li rois oi ensi parler edippum [et] il le uit si dolant [et] triste dolans en fu mout en son corage quar
il lamoit mout de grant maniere mes totes uoies enla fin por ses deus dont il lauoit coniure li dist quil
nestoit mie ses peres [et] puis liconta tot ensi com il ala chacier en la forest [et] coment si braconier
lauoient troue al arbre· [et] quil lauoit fait norrir [et] guarir tant quil beaus [et] g[ra]ns [et] sages estoit· or
auroit apres lui tot le regne quar il nauoit oir qui le tenist ne fill ne fille· 2. Edipus dist au roi quensi ne seroit
il mie ains en iroit querre [et] sauoir qui fu ses peres· atant en laisserent ester la parole· 3. Et edipus sest
mis ala uoie sains atargance [et] ala tant quil uint [90va] a un temple dun deu que cil de la contree
aoroient· cil deus siestoit apeles [et] nomes en lor language apollo segnor cestoit li solaus quil aoroient
ensi si la peloient· imagene i auoient faite· dor [et] de quueure grande [et] plenere· [et] si seoit sor un char
a ·iiii· roies fait de mout riche samblance· li diables habitoit encele ymagene qui parloit [et] donoit respo[n]s

a ceaus qui a li uenoient [et] qui laoroient· [et] saues uos por quoi cele ymagene estoit sor le char asise
por ce que li solaus en cui senefiance ele estoit faite oire tot ades sans souior [et] p[ar] le monde fait son
cors· 4. Or esguardes com les gens estoient fol [et] non sacha[n]t ado[n]ques que creoient [et] cuidoient
que li solaus fust deus [et] la luna deuesse· si laissoient aourer le creator de tote choze si aoroient le
creature quil auoit cree [et] faite[∅]

402. Q[ue] edippus quist respons a apollin qui estoit ses peres [et] come[n]t il locist[/]

1. Quant edippus uint ou temple il sagenoilla deua[n]t limagene [et] si comensa mout de cuer a faire orison
[et] sa proiere al deu quil uers lui ne fust iries [et] quil li respondist [et] desist qui estoit ses peres [et] ou il

en porroit oir nouele· [et] sil ce li disoit nen [42:A] doutast mie quil ne le seruist [et] aorast toz les iors de sa
uie· 2. Adonc comensa a muir li diables qui estoit en limagene [b] [et] apres en issi une uois auques orrible
qui li dist quil uers thebes en alast [et] la en oroit il noueles· 3. Edippus qui ontos estoit de ce quil enqueroit
tel merueille؛ se tresleesa mout de la nouele quapollo li auoit dite lors issi dou temple quant limagene ot
p[ar]fundement enclinee si remo[n]ta sor son cheual [et] tantost semist ala uoie por aler uers thebes·
quant cheuauchie ot tant q[ui]l aprocha la contree il entra en un chastel que on nomoit phoces· [et] en
celui chastel auoit m[o]lt grant ioie· [et] si faisoient noueaus iues cil de la uile si que tuit cil dou regne
enuiron uenu i estoient por ueir les iues qui establi iestoient· 4. A cele grant feste [et] a cele grant
assemblee uint edippus en la uile· ni ot mie g[ra]ntment areste tot acheual qua[n]t grans meslee sorst
entre ceaus qui iuoient la bataille cruit [et] enforsa p[ar] grant aramie li deforain se traistrent uers les
portes [et] edippus auec qui ne sen melloit mie· mout iauoit de ces gens grans compaignes· 5. A ce quil a
grans presses des portes issoient li rois laius de thebes uenoit a grant compaignie p[or] ueoir les ius [et] la
feste quant il uindrent ala porte [et] sa maisnee entendirent quel chastel auoit grant bataille ens uoudrent
entrer mes ne peurent p[or] la grant presse· la recomensa la [91ra] bataille grans [et] pleniere [et] entre les
autres edippus i ocist le roi laium son pere· 6. Teus ia qui dient quil locist au clore dou flael de la porte· [et]
teus ia que dient desespee· or uos en tenes au quel que uos uoudres mes ensi fu mors li rois de thebes
mes ne sot nus de ses gens qui cil estoit qui lauoit mort quar tost se refu edippus mis entre les autres·

403. Com la dolors fu grande dou roi de thebes·

1. Entor le roi de thebes comensa li dueus gra[n]s [et] oribles de sa maisnee· [et] de pluisors autres le cors
pristrent [et] si le reporterent ariere· a la roine iocaste sa feme qui g[ra]nt duel enfist· 2. E apres tot ce mist
on le cors en cendre cest con larst quar tele estoit adonques lor costume· [et] apres fist on un mout riche
sarcu faire de blanc liois [et] de porfire· si mist on ens les cendres dou roi· ensi ot il sepouture en un
temple dun de lordeus solonc lor costume[∅]

404. Q[ue] edippus sen ala a thebes· [et] dou serpent q[ue] spins estoit nomes·

1. Segnor apres ce se departi edippus de phoces· [et] si semist ala uoie por aler a thebes por ce quapollo

liauoit dit que la oroit il noueles de son pere· [et] qui fu sa mere· il nala mie le droiturer chemin ains ala par
deuers la mer de ioste une montaigne ou uns monstres habitoit de merueillouse maniere· 2. Ne puis [b]
laissier que ie nele uos deuise selonc ce que li auctor en racontent· 3. Cors auoit delion [et] pies [et]
ongles· [et] tres les ars en amont auoit cors [et] uisage de damoisele cruel [et] espoentable· 4. Cele beste
auoit si la montaigne effranchie par sa crueute· [et] tote la terre ioste la marine quil ni osoit aler hom ne
feme ne autre creature[/] 5. Spin lapeloient cil de la contree· 6. Quant il auenoit choze par aue[n]ture que
cheualiers o autres ho[m] passoit par iluec qui ne sen donoit guarde؛ spins li uenoit au deua[n]t en mi la
uoie· [et] quant lauoit areste si li demandoit un adeuinail [et] se cil cui il le demandoit neli pooit dire؛ la
beste li corroit tantost sus si le deuoroit en mout brief termine [et] si auenist choze que cil acui ele
demandast ledeuinail li seust soudre [et] dire· ocire le peust cil sil uousist ia ne se meust la crueuse
beste[∅]

405. Q[ue] edippus troua qui li estoit uenus al encontre[/]

1. Tant cheuaucha edippus tristes [et] pensis [et] toz sous sans compaignie quil senbati sor celui diable· de
mout loing lot ueu uenir li serpens quar il estoit haut sor la montaigne sen demena grant ioie· quar grant
tans auoit quil ni auoit ueu uenir mais home null sen auoit grant pesance· quar nus qui en seust noueles
ne si osast enbatre· 2. Au deuant uint edippus si la resta en la [91va] uoie· [et] lors li demanda sil uoudroit
a son a deuinaill respondre par si que se il li sauuoit quil le porroit ocirre· o se ce non il perderoit la soe uie
quar ensi auoit il sa loi asise·

406. Del adeuinal q[ue] spins dist a edippum·

1. Edippus esguarda la beste sile uit mout hisdose· [et] grande [et] parcreue ne fu mie merueille sil en ot
doutance mes totes uoies ses uerais cuers li rasegura son corage [et] si dist et respondi au serpe[n]t quil
ne satargast mie de dire ce quil deuoit dire· 2. Spins li dist or entent bien quar ie ni ueull plus atendre· 3.

Une beste est qui est de tel nature que q[ua]nt ele est premerement de sa mere nee qui est de tel
maniere [et] de tel feblece que ne puet aler se sa mere nele porte· [et] puis en forcist ele tant quele uait a
·iiii· pies sans laie de sa mere· [et] puis a ·iii· [et] puis a ·ii· sans doutance· [et] puis uit ele tant que par
feblece la conuient a ·iii· pies remetre· [et] puis a ·iiii· par des-[b]-trece· 4. Or me di quels beste ce puet
estre o si non tu perdras la uie· 5. Edippus li dist [et] si ie le te sauoie dire ne seroit mesure q[ue] tume
tenisses le loi que tu meismes i as assise· 6. Spins li respo[n]di que iamar fust de ce en doutance quar il
ne len faudroit mie· 7. Edippus li dist lors· fole creature [et] crueuse demoi meisme as tu faite ta
deceurance or ente[n]t bien ie le taurai tost dite[∅]

407. Que edippus li soust son adeuinall [et] si locist par la conuenance·

1. Quant ie fui nes de ma mere si febles fui par nature que ie ne me pooie aidier puis cruic ie tant [et]
enforsai que ie a ·iiii· pies aloie [et] quant graindre force me fu uenue ie me leuai sor mes ·ii· pies [et] si

pris un bastoncel si me[n] alai apoiant tote la rue [et] puis quant ie fui fors plus un petit ie getai ius le
bastoncel si alai a ·ii· pies sicom ie fais ores [et] encor uendra li termines que par feblece me conuiendra
le tiers pie cest le bastoncel reprendre· [et] puis encore refleblirai ie ta[n]t quas ·iiii· pies cest as ·ii· pies [et]
as ·ii· paumes me co[n]uiendra par terre moi meisme catoner [et] restendre· 2. Or tai ie sous ton adeuinaill
par quoi tu as a maint prodome tolue la uie [et] bien est raisons que tu le merite en aies· 3. Tantost traist
edippus lespee si copa a spin la [92ra] teste· [et] ensi en fu deliure la contree·

408. Q[ue] edippus uint a thebes [et] si parlerent tant entre lui [et] sa m[er]e q[ui]lle
p[ri]st a feme[/]

1. Quant ensi ot esploitie edipp[us] il sen ala uers thebes· la nouele fu tost espandue [et] seue par tot le
regne quil auoit ocis spin en la grant montaigne· en thebes en thebes en firent mout grant ioie· 2. E quant
edippus fu uenus en la uile mout le honorerent [et] si distrent que par lui estoit dou deable deliure tote la
contree· 3. Lors se traistre[n]t li haut baron de la uile a la roine iocaste qui dou roi son baron auoit grant
dolor menee· [et] si li distrent quen la dolor demener ne pooit ele guaagnier nulle creature mes esguardast
quele feroit quar ele nauoit ne fill ne fille qui apres li tenist leritage si seroit raisons [et] mesure quele
represist baron tel par cui la terre· [et] li regnes fust guouernes en pais [et] aidies sestranges ge[n]s lor
corroient soure· 4. Quar bien saches funt il dame qua paines est il orendroit terre ne contree ou il nait
guerres· [et] malauentures [et] por ce seroit bien raisons ce nos samble que uos segnor <eussies> par cui
no<s> fussons conseillie [et] aidie si nos en auions besoign· 5. La dame dist bien quele en uoloit uolentiers
a lor uolentes [et] par lor conseill faire· 6. Tant parlerent a donques [et] distrent quil li anuncie-[b]-rent quen
la uile auoit uenu un cheualier deuers achade qui mout estoit beaus [et] preus a desmesure quar il auoit
ocis spin en la mo[n]taigne dont mout auoit guarie la contree [et] mout bien sambloit haus hom [et] de
gra[n]t noblece· 7. Tant en parlerent ensi [et] ta[n]t le loerent que la roine le manda qui tost fu de lui acointe
par le los de ses homes le prist a baron [et] a segnor la roine[∅]

409. Q[ue] la roine apercuit que ses baro[n]s estoit ses fills[/]

1. Segnor [et] dames ce fu une dolorouse asse[m]blee quar cestoit sa mere [et] si auoit ocis son pere· 2.

Or poes uos bien sauoir [et] entendre que diables auoit adonq[ue]s ou monde grant puissance q[ua]r poi
estoit de gens que deu coneussent· 3. La feste fu grande en thebes de celui mariage mes puis en fu grans
dolors creue si com uos porres asses briefment entendre ains que lestorie faille[/] 4. Edippus ot prise a
feme la roine iocaste sa mere· mout fu edippus li rois preus [et] sages· mout guou[er]na bien le roiaume
un grant tens si conques ne troua home ne uoisin quil eust que li fesist guerre· 5. De sa feme ot ·iiii·
enfans ·ii· fiz · [et] ·ii· filles· li ainsnes de ses fiz ot ano[n] ethiocles [et] li autres pollinices· [et] li ainsnee fille
ot anon antigone mout bele damoisele· [et] mout sage si com dit lescri-[92va]-ture· [et] li mains nee ot a
non ismene· li enfant cruirent [et] esbaudirent· [et] edippus deuint daage· un ior auint que li rois edippus
estoit deschauciez deuant son lit [et] la roine ifu soruenue· lors esguarda la roine les pies le roi· si uit les
traces des plaies quil auoit eues tres senfance que li serf en la forest le laissarent· la roine fu tote esbaie

[et] si quele ne pot mot dire quar li dui serf qui lenfant auoient laisse al arbre li auoient racontee tote
lueure [et] si li auoient bien dit quil nestoit ne mors ne peris ains auoit eu socors ains quil guaires
sesloignassent· 6. Ceste choze fist laroine esbaie· [et] ne portant ele nen fist mie samblance adonques por
ce quil nen fust ap[er]ceuance ai[n]s laissa la choze [et] la parole trosques a la nuit quil couchie se furent
[et] tantost com lamaisnee sen fu alee [et] il apaise se furent la dame geta un souspir de cuer parfunt si
com cele qui estoit entree en pensee· 7. Edippus qui ne dormoit mie li dist dame que penses ore qui si
dureme[n]t souspires mout men uient a grant merueille· [et] si ne uos esmerueilles mie· 8. Dame dist
edippus en totes fins ueull ie que uos me dites de ceste choze que uos penses ore en uostre cuer· [et]
<en> uos pensee la uerite· 9. La dame li respondi ie neluos celerai mie·

410. Q[ue] la roine iocaste [b] dist [et] reconut la uerite ason fiz de laius son pere·

1. Il auint choze que <ie> pris baron en ma iouence un roi qui no[m] ot laius qui mout proudom estoit [et]
sages· 2. Au roi distrent nos deu [et] destinerent quil un fill auroit de moi qui seroit plai[n]s de si grant
cruaute [et] de si grant felonie quil ociroit son pere· 3. Li rois laius qui oi ceste afaire douta mout lauenture
[et] si me coma[n]da tantost come ie fui grosse q[ue] si fill auoie que ie ocire le feisse ie qui dolante fui de
ceste coma[n]dise ne losai refuser ia fusse chose quele me fust a grief pesance[/] 4. Tantost come deliure
fui dun beau fill· le pristrent li serf leroi [et] si len porterent en une grande forest por ocirre mes il destruire
nele uoudrent quant li enfes comensa a rire· [et] li serf en orent pitie sicom il me distrent [et] por ce nele
uoudrent mie perir· ains le pendirent par les plantes des pies a un arbre· [et] ensi tot choi le laisserent[∅]

411. Q[ue] la roine iocaste co[n]iura mout edippum quil li desist do[n]t il estoit uen[us]

1. Quant repaire sen fure[n]t [et] ie qui dolente [et] triste estoie lor demandai q[ui]l fait auoient· [et] il me
distrent tote ceste oure si com ie le uos ai contee· [et] apres tot ce me distrent il encore quansois quil de la
forest si partissent uirent il [et] oirent que ueneor a ne sai [93ra] quel haut home despendirent lenfant [et]
auec aus len portere[n]t por lui sauuer la uie· 2. De ceste choze rois edippus sui ie en effreance [et] en
doutance quar or endroit ansois que nos couchessiemes percui ie en uos ·ii· pies traces· [et] samblances
dont a mo[n] cuer me uienent merueillouses doutances· 3. Rois si neuos esmerueillies mie· 4. Quar quant
uos primes en ceste cite uenistes· 5. Adonc estoit morz li rois laius mes sires si com uos bien
certaineme[n]t seustes· 6. Quant edippus oi ensi parler la roine iocaste mout sen comensa a esmerueillier
en lui meisme [et] seut bien tantost que cestoit il meismes dont la roine li auoit contee lauenture· 7.

Ado[n]c ne se puet abstenir de ieter un grant sospir qui de lor faisoit demonstrance· 8. Quant la roine loi
adonc fu ele mout esbaye [et] tant coniura le roi edippum sor ses deus [et] sor lor puissances quil neli
celast mie dont il estoit uenus· [et] par quel auenture il uint en la cite de thebes quar ses cuers en estoit
en grant effreance· 9. Edippus targa mout a respondre· a la roine quar trop grans dolors desmesuree li
auoit auques sa parole confundue [et] sa pensee· mes laroine qui tant langoisse [et] tangone de parler [et]
de dire le remet auoie de sa parole·

412. Coment edippus li co[n]ta tot [et] dist ou il auoit este noris·

[b]
1. Lors comensa edippus tot ala roine raconter [et] dire coment lirois polibus darchade le nori a grant
segnorie [et] come[n]t il li faisoit entendre quil estoit ses peres por auoir apres lui la segnorie dou regne
[et] coment il li fu dit quil ni auoit droiture ne iretage quar li rois polibus neli apertenoit mie· [et] coment il
sen departi dolans [et] tristes· 2. E ala au temple ou apollo estoit aores por respons prendre qui ses peres
estoit· [et] enquel contree il le porroit trouer sans plus atendre· 3. E coment li deus li deus li ensegna quil
uers thebes tenist sa uoie· [et] la porroit il oir [et] entendre qui fu ses peres [et] qui fu sa mere· 4. Tantost
fait il dame me uing sans atargance· [et] esrai tant ma uoie q[ue] ie uing au chasteu de phoces ou li iue
noueau establi estoient· [et] la sans nulle doutance fu que ie ocis le roi laius qui fu uos sires· mes de ce
que ce eusse ie fait ne fu parceuance lors me remis a lauoie por uenir uers ceste cite ou ie uos ai prise a
feme[∅]

413. Q[ue] la roine li guarda as pies por pl[us] estre certaine·

1. Quant la roine entent ceste choze mout fu dolante [et] triste quar li cuers li dist [et] a deuine que edippus
estoit ses fiz qui ses barons estoit [et] ses sires [et] si auoit ocis son pere· 2. Lors comensa aplorer [93va]
sans delaiance· [et] edippus qui bien rentent lauenture ot asses dolor [et] pesance· [et] la roine qui ne sa
seura mie est isnelement de son lit leuee· [et] si a une chandele esprise· [et] si la au lit aportee· por plus
certainement sauoir lauenture merueillouse· 3. Lors fist au roi ses pies descourir si p[ar]cuit [et] uit les
traces que li serf en la iouenece li auoient faites[/] 4. Adonc not nient de confort en la roine ne ou roi ausi
edippum quar or a primes sauoient tot certainement lauenture la roine se desmente cui nus ne reconforte·
[et] dist certainement quele est la plus maleuree feme de tot le munde· [et] cui deu o[n]t plus obliee [et]
plus agrauee[∅]

414. De la grant dolor que edippus demena [et] la roine qua[n]t la uerites fu
reconeue·

1. De sa dolor [et] de sa pesance ne mestuet mie faire demonstrance quar qui tote la uoudroit descrire
mout i auroit affaire [et] a dire· [et] dou roi edippum que uos diroie· cil demaine dolor merueillouse· [et] se
plaint [et] desmente· [et] dist que trop est mauuaise sa uie· 2. Dame fait il a la roine de ceste auenture
neuos deues uos mie tant plaindre com ie fas quar la dolors men est plus greueuse quar ie sai bien que li
deu me heent qui de ceste grande tristece ne mont fait demostrance· 3. Or puis ie [b] bien sauoir quil me
heent· [et] ne mie por ce que ie bien seruis nes aie· 4. Ensi [et] par tels paroles de tristor ont tote la nuit
dolor demenee· 5. E quant uint a la iornee li rois se leua si sen uait au temple por plus sa grant dolor
complaindre· 6. La plora [et] guaimenta sa grant uiellece qui en grant uiellece estoit cheue· larmes [et]
sospirs erent tot ades en sa compaignie·

4

415. Q[ue] por la grant dolor si creua edippus li rois de thebes ses oils[/]

1. Segnor [et] dames la roine iocaste nauoit mie plus grant leece· [et] ce nestoit mie de merueille q[ua]r ele
bien certainement sauoit que de son fill auoit ses enfans [et] fills [et] filles ensi com ie uos ai dit ariere· 2.

Que uos ioroie ie plus parlongant la parole <ne deuisant> lor dolor ne lor tristece· tant plora lirois edippus
que par les larmes que assidueuseme[n]t des oills li cheoient perdi il sa ueue[/] 3. Adonc a primes perdue
la ueue fu sa dolors doblee [et] creue· si dui fill ethiocles [et] pollinices qui iouencel estoient· lor pere qui
en dolor [et] en misere estoit cheus mout durement despitoient [et] il ses grans cris [et] ses lamentations
ooient· ne faisoient autre choze quil en gaboient· 4. Rois edippus qui de ce auoit plus grant pesance que
de nulle autre choze blasmoit mout durement [et] haoit sa uie [et] di-[94ra]-soit conques mais li deu <p[ar]
lor> puissa[n]ces nauoient enbatu haut home ne roi en si grant uiltance[/] 5. Tant li cruit plus [et] plus sa
g[ra]ns uiltance [et] sa grans dolors quil auint un ior que si dui fill deuant lui uenu estoient· [et] tant le
blasmerent [et] raisnerent de uilaines paroles quil saira si que par grande deuerie sacha il les ·ii· oils desa
teste qui ia tuit estint estoient en lor uiltances· [et] si les geta deuant les oils de ses fils en presence· li
iouencel qui non sachant estoient montere[n]t a lor pies sor les oils de lor pere· [et] si les esquicherent
laidement [et] defolerent· 6. Or poes uos sauoir [et] entendre que trop ot lirois edippus dolor [et] pesance·
si dui fill en une fosse laualerent ou il fu a grant dolor [et] a grant dolor [et] a grant destrece quil fina en
t[ro]p grant misere [et] en trop grant pourete sa uie [et] sa hautece·

416. de la tence qui fu entre les ·ii· freres por le regne qua[n]t il fu defaillis delor pere·

1. Dela roine uos ueull tant dire q[ue] ens en la fin guerpi ele auques sa pesange trosques en son derrain
tans dont bien uos sera faite demonstrance segnor [et] dames quant edippus li rois de thebes fu mors si
com uos poes entendre· si dui fill ethiocles [et] pollinces tencierent tost entre aus ·ii· por auoir le regne· 2.

A autre choze nentendent lioir [b] encore meisment ore que a auoir lauoir [et] lonor delor ancessors· [et] la
segnorie· 3. Quar souent auie[n]t quansois queli cors soit mis en la fosse dient li enfant o li pare[n]t

partons partons que atendons [43:A] nos ore· 4. Segnor cil que sen ua en la terre dont nus ne repaire en
aporte auec lui sa partie [et] bie[n] saches quasses est petite· 5. A ses oirs remaint li auoirs [et] li heritages
dont il por lui rauoir donroient mout petite partie· 6. Ausi fesissent ethiocles [et] pollinices por rauoir lor
pere· 7. Entreaus comensa tantost la descordance q[ua]r ethiocles qui estoit ainsnes par eage disoit quil
deuoit auoir p[ar] droiture lonor [et] le grant heritage· 8. Pollinices qui estoit li mai[n]snes disoit [et] mostroit
a son frere quil de la partie del iretage ne le deuoit geter mie de ce· [et] ensi fu la descordance entre les
·ii· freres [et] la maluoillance si grande do[n]t en la fin perdi chascuns la uie·

417. De la composicion qui fu faite entre pollinicet [et] ethiocles·

1. Por ce que de ceste choze li dui frere si rancunoient li sage home de lacite parlerent ensamble· [et] si
traistrent as ·ii· freres· [et] lor blasmerent mout durement ce quil se descordoient· 2. Pollinices lor mostra
[et] dist que ce par lui nestoit mie ains estoit par son frere q[ui] le uoloit partir [et] oster de lonor· [et] de la

segnorie· que lor estoit re-[94va]-mese de lor pere· la ot asses mai[n]tes paroles dites [et] mostrees· mes
en la fin li baron tant les menerent quil ensi les concorderent que par ans regneroie[n]t [et] la corone [et] la
segnorie tendroient· [et] si deuiserent [et] distrent par raisnable demostrance q[ue] ethyocles qui estoit li
graindres auroit lepremerain an la corone [et] si en feroit sairement [et] fiance deuant lor deus· [et] deuant
les barons dou regne que qua[n]t il auroit un an tenue la segnorie quil le lairoit autr'an tenir a son frere
sans descordance· [et] entrues que li uns regneroit lautres sen iroit en estrange terre por honor [et] por los
conquerre· 3. Ensi com uos oes fu la pais entre les ·ii· freres deuisee par les haus barons de la terre· [et]
ensi lafiansa [et] creanta ethiocles a tenir sans deceuance· [et] ausi fist pollinices mes ce quil le conuenoit
de la partir؛ li tornoit a grant greuance [et] ne portant ensi estoit la choze deuisee que uoidier li conuenoit
la contree· tant que li ans seroit trespasses· [et] ausi feroit adonques ethiocles ses freres·

418. Q[ue] pollinices semist ala uoie por uoidier sa contree·

1. Adonques sans atarga[n]ce semist pollinices ala uoie armes de totes ses armes [et] sist sor un riche
cheual sans plus decompaignie [et] erra uers une grant forest [b] grant aleu<r>e quar mout doutoit la
malice de son frere por ce quil par auenture ne le suist por ocire por la grant couoitise de tenir le regne en
pais toz les iors de sa uie· 2. Por ceste doutance erra pollinices grant aleure le ior [et] la nuit por eslongier
sa contree· 3. Ensi cheuaucha pollinices pensis [et] tristes· ne ne sauoit a quel part il deuoit traire por auoir
recet ne repaire· 4. Ne se doit esmerueillier nus hom qui uiue sil au cuer auoit gra[n]t pesance quant en tel
paor· [et] en si grant doutance li conuenoit guerpir son regne [et] estre poure [et] esguare en autre regne·
5. Tot si com uos oes a poi de delit [et] a poi de uiande erra pollinices par fores [et] par montaignes tant
que ce uint tant que ce uint a la quarte nuit quil torna son chemin uers la mer a destre· [et] mout
sesmerueilloit en lui meisme quentot le ior deuant nauoit ueu borc ne chasteau ne uile· 6. Cele nuis li
anuita mout orrible quar li airs torbla [et] obscuri de grant maniere· [et] il entra ioste lamer en une grant
forest pleniere· not mie grant ment erre quant li airs comensa atorbler· [et] li mers a fremir· si leua une
tresgrans tempeste· les pluies grosses [et] espesses des nues descendoient a si tresgrant plente [et] a si
tresgrant habundance quil sambloit que noier [95ra] en deust tote creature [et] auec ce se mesloient
eclistre paurous [et] tonoile orible· [et] bien sambloit ausi que li ·iiii· maistre uent uentassent [et] que
chascuns uousist li uns uers lautre mostrer sa force la mers bruissoit [et] resonoit de tres grandes ondes
qui as riues batoient· 7. E en la forest demenoient li arbre tel friente par les uens quis estraignoient quil
sambloit bien que la fores tote [et] les bestes sauuages qui par nature sunt [et] doiuent estre crueuses si
com ours o lion [et] serpent de maintes manieres estoient si abatu por la grant tempeste que mouoir ne
sosoient[∅]

419. Q[ue] pollinices percuit [et] uit les riches sales dou roi darges[/]

1. Par tele nuit com ie uos ai ci deuisee cheuaucha pollinices a mout gra[n]t mesaise [et] asses petite
aleure quar il ne sauoit que faire [et] li aresters li fust a grant greuance [et] li alers li alers li estoit a
pesance· 2. Ensi co[m]plaignoit a lui meisme mout durement sa grant mescheance· 3. Quant uint uers la

mie nuit li uent un petit sa coisierent· [et] les pluies [et] li tonoile ausi petit [et] petit sabaisserent [et]
pollinices par lair qui esclaira percuit le tor [et] les sales dela riche cite darges[/]

420. Dou roi adrastus darges qui il fu [et] por quoi il tint gresse·

1. Segnor [et] dames en cele cite auoit adonques un roi mout prodome [et] sa-[b]-ge adrastus auoit anon

auques [44:A] estoit deage [et] bien ueull que uos saches quil ne fu mie de la lignee danai ne les autres
rois qui deua[n]t lui en la cite regnerent ains fu nes delisle de sichionie fils le roi thalai quin tint la segnorie·
[et] por le grant sens [et] por la tresgrant proesce que cil adrastus ot en sa iouenece leslirent cil darges·
[et] pristre[n]t a roi· [et] firent segnor de tote grece· 2. Cis rois adrastus fu plains de grant prouece [et] tint
mout bie[n] iustice· [et] si ot de sa fille <feme> ·ii· mout beles filles· li une ot a non argiua· [et] li autre
deiphile· 3. En lor ta[n]s ne furent ·ii· plus beles trouees ne ueues· li rois adrastus lor pere nauoit null oir
masle dont m[o]lt auoit au cuer grant pesance· mes par ses beles filles estoit auques reconfortes quar
bien se pensoit que par eles pooit il uenir a gra[n]t lignee [et] non porquant ce li torbloit auques son
corage quil auoit ueue une uision par nuit endorma[n]t [et] une samblance· o si deu par auenture liauoient
dit [et] demonstre cuns senglers [et] uns lions seroient si gendre [et] si auroient ses ·ii· filles que mout
auoit amees· 4. De ceste choze sesmerueilloit mout li rois adrastus darges· [et] en estoit en grant
effreance·

421. Q[ue] pollinices uint de nuit ou porce des sales le roi adrastus·

1. Pollinices qui parceue ot la tor <dou roi> dont ie ci uos ai faite deuisance en ot [95va] mout grant ioie
quar trop estoit debatus [et] demenes dela grant te[m]peste· 2. Tant ala empleus [et] amalaise quil entra en
la uile ou tote la gens couchie estoient· 3. Ne sot que faire si chiuaucha par la maistre rue tant quil uint
deuant la sale le roi· qui mout estoit de riche faiture [et] de bele· 4. Deuant a lentree ot ·ii· gra[n]s ars uolus
[et] un porche ou li plait le roi estoient tenu [et] ses oiences· 5. Laiens se traist pollinices qui aillors ne uit
son repaire· [et] si descendi de son cheual qui mout auoit male nuit souferte· 6. Ensi fu pollinices
herbergies qui bien soufrist meillor auenture sele li fust auenue· mes bien saues que tele li conuient
receuoir [et] prendre com deus la ueut par sauolente doner a chascun [et] rendre· 7. Pollinices qui lasses
estoit sasist [et] clina soi iouste une pierre si comensa a someillier por la lassete· [et] por la grant dolor quil
auoit eue· [et] son cheual tenoit ausi par les regnes quil auoit en son bras mises·

422. Q[ue] tideus qui fu fills le roi de calidonie uint la ou pollinices estoit par autel
aue[n]t[ur]e[/]

1. A ce quil estoit en tel ma?niere? [et] que ia auoit auques sa grant dolor obliee par ce quil estoit
endormis por le tres grant mesaise quil ot sofferte uns autres cheualiers ui[n]t illueques pres par tele
auent[ur]e quar a force auoit deguerpi sa contree· 2. Thideus ot anon le ch[eualie]rs [b] preus [et] cortois
[et] fiz estoit le roi de calidonie· 3. Cis tideus ot ·ii· freres dont li uns ot anon menalippus preus [et] cortois

[et] sages [et] li autres meleager sen auoit lun ocis en une forest par grande mescheance· li un dient [et]
sacordent que ce fu menalipu[m] [et] li autre meleagrum [et] teus ia qui dient que ce fu un sien oncle· 4.

Por ceste auenture [et] por ceste grande mescheance auoit uoidie tideus son regne [et] en aloit cum
iscillies en estrange co[n]tree· 5. De ses proueces ne de ses g[ra]ns cheualeries ne se taist mie lestorie·
ains en ores auant si co[m] raisons iert [et] droiture· 6. En cele meisme nuit que ie uos ai deuisee ot il
cheuauchie par la forest antie [et] soferte la dolor [et] la paine tant quil uint par lase[n]s dela tor ausi com
pollinices en la noble cite darges· 7. Lors semis en la maistre rue sans atargance quar la tempeste [et] la
forte nuis le destraignoient ta[n]t erra quil uint deuant le sale le roi ou pollinices ot pris son herbergage
sans ce que point ieust de compaignie fors ses armes [et] son cheual quil auoit trait deuant le porche por
le forte nuit [et] por la tempeste· 8. Tideus cui cele meisme destrece quace uint al arc uolu [et] si natarga
mie de descendre· [et] lors uolt il ens mener son cheual [et] lui meisme por hebergier par sa [96ra] grant
destrece· 9. Mes li destriers pollinices qui senti le freor del autre tira a lui son frain [et] grata [et] herni tant
durement que pollinices qui aloit soumeilla[n]t enfu engrant effreance· 10. Tantost sailli sus pollinices si uit
le cheual [et] le cheualier arme de totes armes· 11. Il natarga mie q[ui]l ne saillist en la sele de son destrier
por ce quil ne fust deceus par aucune auenture [et] tantost dema[n]da a tideum [et] dist· 12. Sire
cheual[ie]rs questes uos uenus querre· 13. Tideus li respondi mout simplement sans plus datargance· que
la forte nuis [et] la tempeste lauoient ilueques amene par auenture· pollinices li dist que la ne herbergeroit
il mie· mes alast aillors hostel querre quar il premerainement i estoit uenus si neuoloit mie por lui soffrir
mesaise ne destrece· 14. Tideus li respondi· Tideus li respondi quil disoit uilenie· [et] quil li sa[m]bloit quil ni
peust mostrer uiue raison ni droiture par quoi il plus delui i clamast iretage· pollinices ne sumilia mie ains li
li dist que bien seust il certainement quil ni herbergeroit mie sil ni herbergoit a force· 15. Tideus qui bien uit
certaineme[n]t que rien neli uaudroit humeliers ne bele parole dist puis quil li conuenoit demostrer force
q[ui]l li mostreroit [et] si se combatroit alui ains quil neust sa part [b] la nuit ens en lerbergage· 16. Or poes
sauoir [et] entendre que por petit daffaire mut entre les ·ii· barons mout grande folie quar tantost fu tideus
remontes qui mout uiguorous fu [et] sages· 17. Ta[n]tost ni ot plus datendance pollinices se fu escus de

porche· [et] sans plus deuiser parole ne contenance des esperons brochent lor cheuaus [45:A] qui de ce
neussent que faire· si laisse corre liuns sor lautre par grant ire· sor les escus se fierent· [et] si briserent les
lances· 18. Ensi comensa la bataille as effrois quil demenoient des grans cous des espees quil
sentredonoient19 ؛. Li rois adrastus qui gisoit en ses chambres sesueilla por la noise [et] quant plus
lentendi plus li uint a grant merueille que ce pooit estre· 20. Lors apela ses chambarlens si se leua [et]
apareilla en mout grant haste· 21. Lors enuoia sauoir qui cil estoient qui la aual si grant noise demenoient·
[96va] 22. Vns sergans cui il auoit enuoie que ci dui chiualier estoient mes nen sauoit nulle autre
conoissa[n]ce· li rois adrastus mout isnelement auala les degres por ueoir ou porche [et] ou lui pluisor de
sa maisnee qui grans sirges ardans tenoient· 23. Quant li rois adrastus uit les cheualiers qui se
combatoient· [et] daus ocire quanquil pooient se penoient il li uint a g[ra]nt merueille dont il a ces ores
uenoient· [et] qui il estoient lors parla a eaus [et] si lor dist quil de combatre se tenissent· [et] quil li
deisse[n]t quele ochoisons les auoit illueques amenes por atel ore combatre· 24. Tideus qui mout estoit
sages quant il entendi dou roi la parole il guerpi son compaigno[n] [et] uint alui sans point datarga[n]ce [et]

pollinices ausi qui ne satarga mie·

423. Coment li rois les enmena en ses sales [et] si lor dema[n]da p[or]q[uo]i il se
co[m]batoie[n]t

1. Rois adarastus qui mout estoit cortois [et] plains de grant mesure prist tantost en son poing les espees
porce quil par auenture plus mal nesen feissent [et] puis lor comensa a dire quil mout malement
esploitoient quil ateus ores lor mors chassoient mes or fussent en pais [et] donassent triues tant que iors
fust [et] la clartes uenue· [et] quil dit lieussent dont il fussent [et] de quel contree [et] por quoi fust entreaus
·ii· li a atine [et] li crueutes dela bataille· [et] [b] li chorine· 2. Tideus li respondi [et] dist quil estoit fills le roi
dechalidonie qui otneus estoit nomes en son language· [et] lors li conta lochoiso[n] sans delaiance por
quoi il auoit guerpi sa terre· [et] coment il estoit uenus illueques par auent[ur]e· por le nuit obscure
tenebrose· [et] noire· 3. Apres ce dist pollinices· au roi quil estoit nes de thebes fiz de la roine iocaste· 4.

Mes ot onte [et] uergoigne de nomer son pere· por ce que li rois edippus estoit ses peres qui de par la
roine iocaste estoit ses freres· li rois adrastus sauoit bien tot lafaire· [et] percuit bien que pollinices en
auoit u[er]goigne si le reconforta [et] dist q[ue] de son lignage ne pooit il auoir nulle hunte· [et] si lor dist
que de lun [et] de lautre conoissoit il bien les lignages· [et] quil andui mout haut home [et] mout gentil
estoient· 5. Tantost les fist desarmer· [et] a ·ii· uasles lor armes prendre [et] si lor comanda ausi a lor
cheuals entendre· [et] puis si en mena les ch[eualie]rs lassus dedens ses chambres si lor fist aporter ·ii·
manteaus por afubler quil froit neussent·

424. Q[ue] li rois adrastus enuoia por ses filles en lor cha[m]bre[/]

1. Beaus estoit pollinices [et] grans [et] furnis demembres· [et] mendres estoit thideus sans douta[n]ce mes
plus espes estoit par le pis [et] meaus formes de membres[/] 2. Li rois adrastus qui les reguarde les loe
mout en son cuer [et] pri-[97ra]-se· [et] tantost fist aporter uiandes por ce quil maniassent quar bie[n]
sauoit que lanuit nauoient pas este a aise· 3. Quant les napes furent mises [et] les uiandes fure[n]t
aportees· li dui baron burent [et] mangerent qui ia por la proiere le roi acorde sestoient· [et] puis fu entraus
·ii· si grans la compaignie com uos pores entendre sil uos plait a oir que ie leuos die· 4. Q[ua]nt mangie
orent ensamble pollinices [et] tydeus deuant le roi adrast[us] qui mout lor portoit grant honor [et] grant
segnorie· 5. Li sergant osterent les napes [et] lirois enuoia por ses ·ii· beles filles· [et] manda queles
sapareillassent por uenir alui· [et] si com por ueir ·ii· cheualiers estranges· 6. Les damoiseles qui oirent le
comandament lor pere ne satargierent mie ains sapareillerent isnelement· [et] si sen uindre[n]t es
chambres le roi plus beles que fees· 7. Li chiualier contre eles seleuerent qui mout les esguarderent por la
tresgrant beaute quil en eles uirent· [et] les damoiseles qui les chiualiers ne conoissoie[n]t enrougirent· [et]
ensi lor beaute en doblerent [et] puis si sasistrent[∅]

425. Q[ue] li rois adrastus se porpensa q[ui]l a ces ·ii· ch[eualie]rs donroit ses ·ii·

filles q[ua]r m[o]lt ere[n]t haut home[/]

1. Endementres quil sentresguardoient [et] mout poi de paroles disoient lirois ot comande li rois les liz as
·ii· uassaus afaire [et] tot ce fu mout tost fait sans demo-[b]-rance· 2. Li rois qui mout estoit dous [et]
benignes en fist les ·ii· ch[iualie]rs al[er] couchier por la grant paine [et] por la grant dolor quil auoient la
nuit eue [et] traite· si com uos aues oi ariere· [et] lors sen repairererent· les ·ii· damoiseles argiua [et]
deiphile en lor riches chambres li rois meismes se coucha qui tantost nesen dormi mie ains pensa [et]
repensa com proudom [et] sages quil a ces ·ii· barons qui li sambloient estre uaillant sil pooit marieroit [et]
donroit ses ·ii· filles· quar mes neles porroit il mie enploier si bien ce li sambloit en nulle maniere· 3. En
ceste pensee sendormi li rois trosques a la matinee [et] lors uit cele uision que uos ai auant deuisee· [et]
q[ua]nt uint au ior il ala a ses deus au temple por faire sorison [et] sa demande· [et] por respons de ceste
chose prendre· [et] il li distrent quil delor escus reguardast les conissances· si uerroit des ·ii· bestes dont la
uisions li auoit faites demo[n]strances؛ les samblances· 4. Qua[n]t li rois adrastus fu seurs de ceste choze
par les dis des deus ou il auoit sacreance il en ot mout grant ioie· [et] lors reuint as chiualiers qui ia leue
estoient [et] al temple por orer sen aloient· li rois meismes les iconuoia par sa grant cortesie· [et] quant lor
orisons orent faites solonc lor manieres [et] solonc lor costumes il issirent dou temple sisen uin-[97va]-
drent auec le roi ens es sales ou les tables por mangier estoient ia mises· 5. Apres mangier li rois les
mena en ses chambres· [et] si p[ar]la a aus mout benignement· [et] lor dist que il auques uieaus ho[m]
estoit [et] deage· [et] si lor plaisoit [et] il uoloient il lor donroit ses ·ii· beles filles· [et] auec eles tote la moitie
deson regne· [et] apres son deces tote lautre partie quar bien lor dist [et] fist entendre quil anciei[n]s hom
estoit [et] frailles· [et] que mestier auroit de repos [et] den pais user sa uie· [et] il iouene bachalier
estoie[n]t [et] bien uiguorousement gouerner son regne poroient· [et] il endementres se porroit a ioie
desduire en bois [et] en riuere quar ce demandoit tresor enauant ses ta[n]s [et] ses eages[∅]

426. Q[ue] tideus respondi au roi·

1. Tideus qui mout fu de grant uaillance respondi premerement au roi· [et] li dist sire ce dendroit moi ne
refus ie mie que uolentiers nen prenge lune [et] mes compains selui plaist prenge lautre [et] si uoist si a sa
deuise quele que meaus li plaist en eslise· 2. Pollinices dist que ceste choze mout bien li agree· [et] dist
quil prendroit argiua qui estoit li ainsnee [et] tideus mout doucement li otria sans point de descordance·
[et] dist quil prendroit lautre que deiphile estoit nomee [et] bien disoient cil queles conissoient que cele
estoit li plus bele·

427. Q[ue] [b] pollinices [et] tideus distre[n]t au roi q[ue] mout lor plaisoit ce q[ui]l lor
p[re]sentoit afaire[/]

1. Quant li rois adrastus seut les uole[n]tes des ·ii· barons il ma[n]da toz les princes de son regne· por ce
quil a cele assemblee fusse[n]t [et] quant il uenu furent as ·ii· barons dona uoiant tot son barnage ses ·ii·
beles filles· 2. Pollinices a esposee argiua qui estoit ainsnee [et] tideus deiphile qui mout estoit cortoise [et]

sage· 3. Li nouele fu tost espandue [et] seue p[ar] tote la contree que li rois adrast[us] a ses ·ii· filles
mariees [et] donees· a ·ii· mout haus barons· [et] de m[o]lt grant lignage· trosques en tebes en est la
nouele corue a ethiocles le frere pollinicet cui ele ne fu pas bele· [et] a sa mere [et] ses serors [et] as
autres de lacite fu ele seue do[n]t li pluisor endemenerent grant ioie quar meaus amoient pollinicet quil ne
faisoient ethiocles quar ethiocles estoit plus fel de mout dafaires que ne fu pollinices

428. dece q[ue] mout fu dola[n]s etiocles de celui mariage q[ua]r il sauoit bie[n] q[ui]l
iporroit auoir paine [et] domage

1. Segnors [et] dames or saches bien que dest mariage ot ethiocles grant pesance quar bien sot [et]
percuit en son corage qua brief termine en poroit estre embatus en grant paine [et] en grant greuance
quar bien sot certainement que fors estoit li rois adrastus [et] de grant segnorie [98ra] qui a son frere auoit
donee sa fille [et] por ceste choze dont il auoit dotance manda il toz les haus barons de son regne por
conseill q[ue]rre coment il se poroit maintenir de cest afaire· 2. Li baron [et] li sage home dela contree
oirent [et] entendirent bien as paroles que li rois lor mostroit quil a son frere nauoit telant de tenir la
co[n]uenance qui entreaus ·ii· estoit deuisee· [et] por ce quil par lui le sentirent [et] entendirent li
conseillerent quil ne satargast mie de querre a ses uoisins [et] ases amis soucors [et] aie [et] li distrent quil
sapaisast isnelement sa[n]s demorance a ses anemis· [et] honorast ses amis [et] enforsast [et] fermast sa
uile quar ce li poroit bien auoir besoigne si auenoit choze que ses freres uousist enuers lui esmouoir
guerre· ethiocles lor respondi [et] dist quensi le uoudroit a son pooir sans nulle atargance faire· 3. Segnor
ethiocles estoit mout beaus ch[eualie]rs de cors [et] de membres [et] de uisage [et] plains de tresgrant
proece· [et] sil a son frere uousist droture faire sans traison· [et] par mesure? hom ni seust que blasmer de
nule creature· 4. Maisnee auoit il gentil [et] noble· quil ne conuenoit meillor aroi ne a haut home·
iouencaeaus toz preus [et] hardis de gentil lignage[∅]

429. · Q[ue] ethiocles dist ases homes q[ue] iamais sil pooit ne tendroit pollinices la
terre·

[b]
1. Tot ensi com uos oes [et] poes entendre ala tant la choze quela fins del an aproucha [et] li termes dela
conuenance qui deuoit estre ferme [et] estable entre les ·ii· freres· 2. Etiocles nesaseura mie ains prist
consell priueement a ses homes [et] si lor dist bien en oiance que se ses freres repairoit a lui por lonor
conq[ue]rre؛ il le feroit sil pooit ocire· [et] silor dist bien en oiance que iamais ne seroit a aise trosques
atant que pollinices ses freres auroit perdue la uie· 3. Tels iot de ses homes qui de ceste parole le
blasmerent [et] tels iot que len loerent [et] tels iot qui sen teurent por ce quil ne sauoient a quel fin desi
grant t[ra]ison [et] de si grant malauenture porroit uenir lueure[∅]

430. Q[ue] pollinices dist au chief delan au roi q[ui]l iroit p[or] sonor athebes[/]

1. Segnor [et] dames pollinices de ce ne se porpensoit ne ne donoit guarde· ains desiroit mout le termine
quil refust en lonor [et] en la segnorie rois [et] damoiseaus si com auoit este ses freres· [et] por ce traist il
auroi adrastus por consell querre [et] si li dist quil en iroit a thebes por sonor· [et] por sa terre requerre a
so[n] frere· quar mout en auoit este dolans [et] tristes por ce quil enauoit este dolans [et] tristes por ce quil
en auoit si este dou tot departis· [et] eue mainte paine [et] soferte mainte honte [et] maint mesaise· 2.

Q[ua]nt li rois adrastus oi ensi parler pol-[98va]-linices il li dist que par son conseill niroit il mie quar se ses
freres sestoit porpenses delui mal faire par enuie ne par mauuaise couoitise il le feroit par auenture asses
tost ocire mes sil le uoloit croire il ienuoieroit tot premerement un message qui raisnablement seust parler
[et] fust mesurables· [et] por celui porroit auq[ue]s sauoir de son frere le corage quar ne porroit faillir se
etiocles pensoit mauuaiste ne felonie quil au message nen feist aucune demonstrance· 3. Cest conseill loa
[et] dona lirois adrastus a pollinicet deuant tideus [et] deuant plusors de ses homes· 4. Li auquant
comencerent a dire que fous feroit qui iroit au message q[ua]r bien pooit on sauoir que etiocles rendroit
enuis le regne [et] la corone por aler en issill en estranges contrees[∅]

431. Q[ue] tideus dist q[ui]l iroit ou mesage premereme[n]t q[ue] nus des autres[/]

1. Quant ce oi tideus qui hardis estoit de cuer· [et] de corage [et] de parler sages [et] mesurables il dist
deuant le roi [et] deuant toz les autres quil iroit el message [et] diroit au roi ethiocles de thebes quil a son
frere rendist sa terre ensi com entre eaus ·ii· furent deuisees les conissances· [et] sil les uoloit noier il
seroit pres deprouer en sacort encontre un cheualier par son cors [et] par ses armes quil tort li feroit sans
[b] nulle faillance· 2. Pollinices respondi a tideum [et] dist quil ni iroit mie quar il ne uoloit q[ue] autres alast
a etiocles quil por chalengier premierement son iretage [et] dist au roi quil congie len donast quar il ni
uoloit faire plus nulle demorance· 3. Tide[us] qui mout lamoit de grant maniere [et] qui a lui sestoit aloies
damor [et] de compaignie· [et] dist beaus tres dous amis uos nires mie quar uos freres est fel [et]
deputaire· si sai bien [et] pense en mo[n] corage que il uos feroit ocire por la couoitise dauoir le roiaume
mes uos remaindres [et] ie irai qui mout bien furnirai [et] ferai le message· 4. Li rois adrastus mout le loa
[et] tantost dist [et] proia pollinicet quil dist quil rema[n]dra· [et] tideus quil ira qui sapareilla isnelement [et]
tost de totes ses armes sans nulle delaiance· [et] li rois adrastus qui mout estoit cortois [et] sages li pria
mout· [et] dist quil fesist si cortoisement [et] si sagemant son mesage que uos fait li rois repris nen soies
en nulle uilainie· 5. Tideus respo[n]di au roi· [et] dist quil nen doutast mie quar il feroit mout bien la
besoigne sans nulle couardie·

432. Q[ue] tideus toz armes sor son riche destrier semist ala uoie·

1. Atant li fu amenes ses destriers [et] il fu apareilles com preus ch[eualie]rs de totes ses armes si monta
deuant le [99ra] roi por aler a thebes el message [et] lors mut [et] tint sa uoie [et] saches bien quil ansois
ot parle [et] pris congie a deiphile sa feme [et] la dame en fu mout esmarie [et] en grant doutance por ce
quele auoit oi nouele dela conuena[n]ce dont nus ne cuidoit quele deust estre tenue [et] por ce plora ele
mout por tideus quar en cest mont namoit ele rien plus si en estoit espouree[∅]

433. Q[ue] tideus entra en thebes·

1. Tideus li cortois [et] li sages erra [et] tint son chemin uers thebes· [et] aquelque paine quil soufrist dela
uoie uint il a thebes ains que trespassast la semaine· 2. De fors la uile descendi en un pre plain de
uerdure si uit la cite qui mout estoit noblement asise [et] herbergee de nobles maisons perrines· [et] de
riches sales· [et] uit les riches tors le roi qui haut uers le ciel estoient leuees· [et] de ses haus barons les
riches maisons delitables· 3. Segnor [et] dames ce plot mout a tideus si dist a lui meisme· e؛ pol pollinices
beaus tres dous amis com lies ie seroie si tu rauoies ton iretage· [et] fusses sires de ceste grant segnorie·
4. Ie uoudroie que tu seusse com mes cuers le uoudroit sans deceuance [et] bien te mostrerai ains que la
fins en uiegne com ie le uoudroie que quil men auiegne· [et] lors a ces paroles [et] a ces pensees entra en
la [b] uile si le uit bien puplee de ch[eualie]rs [et] de dames [et] de borgois [et] dautres gens menues·

434. Q[ua]nt tideus fu entres en la cite quil demanda ou il trou[er]oit le roi ethiocle·

1. Segnor adonques les ge[n]s qui estoient dune nation [et] dune acordance ensamble se traoient [et]
arestoient en un liu ou il plus seurement estre cuidoient· [et] celui liu mout noblement puploient [et]
herbergoient por auoir aie [et] defendance sautre gens les enuaissent de cui il eussent doutance· encor
nestoient ne maisnil ne uiletes sicom il sunt ore· ains se traoie[n]t les gens de ·iii· iornees [et] de ·iiii· tot
ensamble [et] por ce estoient li chasteau qui adonques estoient defensable· [et] assis enteus lues qui
mout estoient delitables porce uos di ie que thebes q[ui] adonc estoit mout renomee estoit auques de
bones gens garnie [et] puplee· 2. Tideus qui entres fu en la uile cheuaucha tote la maistre rue· [et] uit
cheualiers [et] dames deuant un temple si lor demanda ou li rois estoit etiocles [et] il li distrent quil estoit
en ses sales· 3. Tideus erra tant quil uint a la porte dou chasteau le roi [et] si entra ens sans ce quele li
fust defendue [et] si descendi deson cheual alentree dela sale si laissa coi son cheuau de sous un arbre
silatacha par les regnes· [et] uint en la sale toz armes ou li rois seoit [99va] encor as tables ou il mangie
auoit [et] il [et] sa cheualerie· 4. Mout fu reguardes· tideus a grant m[er]ueilles por ce quil ensi uenus estoit
deuant le roi le auberc uestu [et] lespee sainte· 5. Entre aus distre[n]t li chiualier que il estoit messages [et]
que il diroit par auenture teles noueles dont il dolant o lie seroient[∅]

435. Q[ue] tideus parla au roi· [et] si li dist quil estoit messages son frere[/]

1. Quant li rois uit tideus uenir en tel maniere؛ saches que neli abeli mie quar bien sot [et] pensa dedens
son cuer quil li diroit tel choze que ne li plairoit mie· 2. Tideus ala tant quil uint deuant le roi [et] si le salua
mout hautement [et] lui [et] sa maisnee si come cortois [et] sages· 3. Segnor li auquant dient q[ue] tideus
uint deuant le roi tot acheual la ou li rois seoit au mangier encore· me ce me samble q[ui]l nele fesist mie
quar ce samblast uilainie [et] couardise· [et] tideus nauoit nulle de ces ·ii· teches quar il estoit plus cortois
[et] li plus tres hardis de fin cuer [et] de corage qui fust si com ie cuit adonc en trestot le roiaume de
gresse de son eage[/] 4. E porce fu ce uoirs sans doutance quil son cheual laissa fors del huis de la sale·
[et] si dist au roi q[ua]nt il lot salue quil estoit messages de par son frere pollinicet qui alui lauoit enuoie par

grant amistage[∅]

436. Come[n]t tide[us] oia[n]t leroi [et] ses barons li co[n]te son message·

[b]
1. Rois fait tideus entent a moi [et] tu [et] ta maisnee [et] saches bien que ce q[ue] ie te dirai nete doit
greuer mie por ce que tu raison uoilles ente[n]dre· 2. Il auint choze quapres la mort de ton pere si com ie ai
oi co[n]ter [et] dire fesis tu concordance a ton frere [et] par tel samblance q[ue] par ans deuoies
guou[er]ner le regne chascuns a sa fiee· [et] tenir la terre· [et] de ce a tenir en pais feis tu fiance [et] si
endonas bons pleges de ces barons que ci uoi entor toi por auoir meillor seurtance [et] de ce liseroient il si
com ie croi tesmoing se ce uenoit a besoi[n]g[/] 3. Mes ie ueull queli deu consente[n]t que ce ia ala
besoigne uiegne· 4. Rois pollinices tes freres por cest afaire a toi menuoie· [et] si te ma[n]de par moi que
tu ceste cite li re[n]des [et] la corone si com tu leus co[n]uenant sor ta loiaute· [et] sor ta fiance· [et] si ten
ua en autre contree si com il fist auenture q[ue]rre [et] se tu ce ne fais· saches de uerite que tu enuers les
deus [et] enu[er]s lui seras trop uilainement periures· [et] saches bien que par un an estre fors dou regne
ne li dois tu mentir mie· [et] si tu ceste conuenance trespasser uoloies ne le sofriroient mie ti uaillant baron
si com ie cuit ne ti haut home que tuit en firent hostage [et] por ce me samble bien raisons que tu
doucement [et] uolentiers co[n]uenences li tiegnes [et] que tu se [100ra] uers lui ta tempres؛ que uos pais
aies [et] concorde ambedui ensamble quar mout par est g[ra]ns uilainie [et] seroit trop grans desmesure a
roi mentir sa foi por petit dafaire·

437. come[n]t li rois etiocles respondi a tideus·

1. Quant etiocles oi ensi parler tideus mout ot gra[n]t ire en son corage [et] ne portant nen fist mie
samblance· en meisme leure dont auques fust parceuance· 2. Ains li respondi par couert corage· beaus
sire chiualiers bien sai sans doutance que riches hom est mes freres onques si riches ne fu nus de nostre
ancestre· [et] bien saches que ie en ai grant ioie· [et] si ie ore ceste cite li guerpissoie· neli uaudroit ele
guaires quar il atant afaire dautres richeces· [et] de ses grans affaires que poi priseroit ce quil auroit en
cest regne· mes dites li bien de par moi que ie li mande que me laist estre en pais si sera grant courtoisie·
[et] que molt lies porroit estre de ce si ie ci guarir me pooie· quar bien saches si ie ci guarir ne me pooie?
que la iroie por auoir de lui socors· [et] aie· quar ce est mes freres si seroit alui oes grans laidure sil estoit
manans [et] riches [et] ie poures [et] besoignos estoie· soit en pais de la [et] si se deduise auec sa feme
q[ui]l a prise nouelement· [et] qui tant est auenans si com ie ai oi retraire· [et] cortoise [et] bele· [et] auec
tot ce [b] ele qui est fille a si haut home· [et] norie en si grant richece ne porroit soffrir la pourete de cest
regne ne la grant destrece· 3. E sor tot ce dites bien amon frere que sele iuenoit ele tenseroit a nos serors
[et] a nos mere·

438. les paroles [et] les menaces entre le roi ethiocles [et] le message[/]

1. Quant tideus oi ensi parler le roi etiocles bien entendi la felonie· [et] la deceuance de son corage· [et]
tantost li respo[n]di sans plus atendre· 2. Rois tu es mal conseilles de cest afaire· saches bien que ce ne
porroit en nule fin estre que tu si en pais tenisses la terre· 3. Ansois enuerras esmouoir tel guerre dont tu
auras merueillous domage [et] si te deura mout greuer enton corage quant tu uerras que li rois adrastus
se meslera de ceste afaire qui toz les barons de gresse ame[n]ra sor toi [et] en ta terre· [et] si uerras a
uiue force prendre tes proies· [et] les murs de ta cite a poissans barons auironer· [et] a droite force par lor
engins confundre· [et] abatre· [et] adonques saches bien rois que lamende sera greueuse· [et] anuiouse a
prendre· [et] saches q[ui]l le testeuera a faire· [et] si auras p[er]du honor [et] homes dont il sera g[ra]ns
domages· 4. Mout meaus uendroit ore que uos a u[ost]re frere rendisses son iretage que uos rendre li
deues par droiture· li rois respondi a tideus· [et] dist que ia tant quil le peust tenir ior neli [100va] renderoit
en sa uie por manace ne por proiere que nus liseust faire· mes or laissies u[ost]re parole a tant ester si
feres que sages· q[ua]r ie por uos nulle rien nen feroie· 5. Tideus ot de ce grant ire· si dist au roi
isnelement sans plus de losenge auant traire· 6. Rois or saches bien puis que tu conseill ne ueus croire؛
que ie te somon de ta foi <deua[n]t tes baro[n]s> que tu le tiegnes si com tu le pleuis a ton frere quar li
ans est passes [et] li termines que tu corone dois ius metre· [et] a lui rendre le roiaume [et] la terre· 7. E se
tu ce ne fas saches bien que mals ten uendra· tels [et] si grans que si li mur de ceste cite estoient fait tuit
funde de fer· [et] dacier ensamble si seroient il acreuante [et] confundu a uiue force mal gre toi [et] tote ta
puissance· 8. De ce ot etiocles grant ire si respondi fierement au message· 9. Chiualiers trop sies parler
folement si ne te tieng mie a sage· bien entent a tes paroles que cil qui sa tenuoia ne ueut guaires
esploitier de sa besoigne par toi faire mais bien li di depar moi que ielima[n]de que ce quil a guart bien
quar ence que ie ai iamar aura fiance· ne onques mais il niautres de par lui ne maraisne de conuenance·
quar ia mais en sa uie ne tendra plain pie de ma terre tant que ie aie puissance dou defendre ains uerrai
qui sor moi uendra [et] qui mes murs abatra[/]

[b]

439. Q[ue] tideus deffie le roi [et] si dist a ses homes [et] somon sor lor sairement
quil uiegne[n]t en gresse[/]

1. Tideus qui ensi oi parler le roi seut bien cor a p[ri]mes li decouroit il son corage· [et] por ce li dist il rois·
[et] ie te desfi depar ton frere por ce con ne die que ie demon message enuers toi entreprenge· 2. Or te
haste de tes murs renforcier· [et] de tes grans tors rehaucier [et] de querre aie· 3. Lors ne dist plus au rois
ains se torna as barons qui par les bans seoient· [et] lor chies embronchies tenoient q[ua]r bien sauoient
que ces paroles a grant dolor torneroient a oes le regne de thebes mes por tot ce nosoient il uenir
encontre les dis dou roi quar li rois estoit mout mautalentis [et] mal senes quant il estoit en ire· 4. Segnor
fait tideus a eus or poes entendre de uostre roi com il plainement se pariure qui a son frere ne ueut tenir
droiture؛ ne conuenance· il sest amors a tenir lonor [et] le segnorage· mes bien en puet encor uenir a
honte· [et] a grant domage· 5. Uos poes bien ueoir que ie plus nen puis faire· mes ie uos somon tos par

pollinicet si com uos estes [et] si com uos a foi li deues estre que uos a lui en uiegnes en g[re]sse [et] si li
aidies si com uos deues amaintenir sa guerre enu[er]s son frere qui a grant tort [et] sa[n]s [101ra] nulle
droiture li tueut sa t[er]re[/] 6. E bien sachez qui a lui uendra por aidier lui aguerroier si co[m] il ia droiture·
[et] qui sa terre g[uer]pira [et] sa manandise il li rendra au double [et] de ce me met ie en pleges [et] en
hostages sans nulle faillance· [et] auec tot ce autre tant or [et] argent [et] autre richoise quil uoudra doner
[et] departir a ceaus qui seront en son seruise quil nen iaura nul poure ne besoignous quil ne soient tuit
rice·

440. Q[ue] li rois etiocles enuoia so[n] conestable apres thideus quil li tolist la uie·

1. Quant ce ot dit tideus· mal soit de chiualier de quanquil ieust en la sale que respondist ne un ne el؛ a
ceste parole· 2. Onques ni ot riche ni poure qui se uantast daidier pollinicet por foi quil li eussent faite ne
por droiture· 3. Tideus en uint a grant merueille qui plus nen sot que dire ains sen retorna ariere sans
congie au roi prendre ne a sa cheualerie ains ui[n]t a son destrier [et] si monta [et] si estoit ia pres de la
uespree [et] bien ueull que uos sachies que onq[ue]s li rois nele pria derbergier· ne li fist semblant null de
dousor faire ne alui nen chalu guaires ains sen torna son gros espie paumoient si issi de la uile p[ar]mi la
maistre porte· [et] tantost torna son chemin uers gresse[/] 4. Li ch[iualie]r qui ou le roi remes estoie[n]t؛ [b]
en la sale parlerent asses entre aus [et] conseillerent [et] distrent que mout auoit pollinices eu bon
message hardi [et] preu [et] bie[n] parlant qui li eust faite ne co[n]sentie droiture· 5. Li rois etiocles a cui les
paroles plus greuoie[n]t quil auoit oies apela son conestable· [et] de ces barons une grant partie· [et] si lor
dist que cil chiualiers que la auoit enuoie ses freres li auoit faites gran<s> deshonors oiant toz ses barons
[et] dit grant honte [et] grant outrage [et] desfie· [et] menace en ma maison quil ne deust faire· mes or tost
fait il a son conestable siues le a grant aleure [et] si menes tant auec uos de ma maisnee qui preu [et]
hardi [et] uaillant soient quil ne uos eschape mie· [et] guardes bien co[n]q[ue]s uif nele me ramenes mes
toles li la uie· [et] bien saches que par les deus en cui ie croi sil uos eschape mar aueres en moi fiance· ne
retor ne seurte en nulle maniere· 6. Cil oent le comandame[n]t le roi [et] sa uolente qui guaires ne sa
targerent ains corrurent as osteus por monter es destriers [et] lor armes prendre[∅]

441. Q[ue] liconestables [et] ·l· chiualier o lui sen buscherent por guaitier tideus·

1. Quant arme se furent [et] monte de la uile issire[n]t par une posterne tant quaschans furent· [et] lors
sesmerent si furent ·l· tuit ensamble lor sa drecierent par une autre [101va] uoie que nalast limessages qui
sen aloit tot soauet le pas [et] lambleure por son cheual dont il auoit de la grant paine [et] de la longe uoie·
li traitor qui le siuoient li ui[n]drent au deuant [et] tant le trespasserent quil furent alentree de la forest
iouste la montaigne· ou spins la crueuse beste soloit estre· 2. La auoit un fort trespas dune uoie chauee
entre ·ii· roches qui ne pooit estre eschiuee quar la fores [et] la montaigne estoie[n]t grans [et] oribles de
lune [et] de lautre partie· 3. Par la conuenoit passer le message uousist o non p[ar] fine destrece· [et] la
estoient enbusche li traitor dou roi ethiocles q[ui] la guaitoient [et] mout safichoient de lui sans atargance
ocire·

442. Q[ue] la meslee comensa des ·l· ch[iualie]rs au roi tideus qui sous estoit·

1. Segnor tideus li gentils chiualiers de ce ne se donoit garde ains ot ta[n]t cheuauche que li iors fu
trespasses [et] la nuis uenue mes tant auoit tideus de socors [et] daie que la lune resplandissoit cler qui
m[ou]lt estoit bele· 2. A ce quil aproucha la roche chauee il percuit les resplandors des escus qui contre le
rai de la lune aparoient mout sesmerueilla que ce pooit estre mes tost se fu aperceus que cestoit traisons
que li rois etiocles de thebes li auoit bastie [et] faite· lors sa seura tideus quil ne sespeuri mie quar de son
gentil cuer [b] li hardemens li uenoit [et] croissoit plus [et] plus la tresgrans prouece· 3. Quant tant les ot
aprouches quil pot les escus de plain p[ar]ceiure il setraist un poi par dehors dela uoie· [et] si lor demanda
quels gens il estoient qui a tel ore ilueques guaitoient cil onques un soul mot ne respondirent uers lui
saillirent delor aguais [et] de totes pars la saillirent [et] enuairent· [et] tideus enfier lun qui estoit lor
maistres si roidement del espie sor son escu q[ui]l li persa les ais [et] la tainture [et] li mist del espie fer [et]
fust [et] acier par mi le cors a droiture· 4. Ensi comensa la meslee aspre [et] desmesuree enuers tideus·
quar li traitor delor conestable quil perdu auoient dolant estoient de totes pars lenuairent· 5. E li gentils
ch[iualie]rs qui proece auoit a compaignesse se defendi apres lespie alespee nue· [et] lor paie tels cos [et]
done q[ue] de cele part ou il se torne le fuient il plus [et] redoutent quil ne feissent dou ciel effoudre· 6. Mes
tant lenchauciere[n]t totes uois [et] encoste [et] deriere <q[ua]r p[ar] deua[n]t nosoient> que de son cheual
a grant paine labatirent· mes ia les auoit menes ferant [et] reculant pres dusques es destrois de la uile·

443. com tideus si defendi par gra[n]t proece enuers ses anemis qui mout le
destregnoient·

1. Quant tideus uit quil a force estoit abatus ala terre adonc li doble sa [102ra] grans ire [et] sa grans
ruistece· 2. Tost fu redrecies en pies [et] lor recoru soure lescu au cou [et] lespee traite [et] lors les remist
tant en sus delui par sa grant force quil monta por lui defendre en un haut tertre estroit de la naie· roche·
3. Segnor en celui lue ou tideus monta por son cors a defendre soloit habiter spins la crueuse beste [et]
bie[n] saches que mout estoit fors li lius quar ni auoit cune entree [et] cele estoit asses estroite· 4. La
comencierent a assaillir li traitor le nobile chiualier quil cuidoie[n]t ocire o prendre· mais il estoit a lentree
quil defendoit mout rustement par sa grant proece· 5. Mout aigrement tuit ensamble la sailloient [et] il se
defendoit com por lui meisme·

444. com tideus les desconfi toz [et] par quel maniere[/]

1. Segnor ia aprouchoit la mie nuis· [et] bien saches que mout greuoient [et] anuioient litraitor le uaillant
tideus· [et] il les enuaissoit [et] ocioit tantost com il la prouchoient· si que souent auenoit que de celui quil
auoit feru amort qui plus amont estoit montes des autres abatoit il ·ii· o· trois de cels qui apres celui
uenoient mes totes uoies sil si resuertuoient por la cremance dou roi qui lor auoit comande sor lor cors [et]
sor lor oills quil le message ocesissent· por cele cremance daus meismes nosoient il laissier la meslee ne
[b] retorner ariere qui tant estoie[n]t encontre un soul home· 2. Tideus qui contre lui les ueoit eng[re]s

p[ar]cuit [et] uit encoste lui sorle roche un tresgrant perron si esloschiet par la grant ancienete des pluies
[et] dou tans· 3. Tideus p[ar]cuit bien q[ue]le sependoit aual quele ni tenoit guaires mes la estoit arestee
par sa grande pesantume· 4. Tideus q[ui] bien lot p[ar]ceue se traist par encoste· [et] a la force de son
bras [et] de son pis la remua tant quil la fist aual descendre· la piere desmesuree uint aual de mout grant
rauine· si encontra les traitors que par lentree des destrois tideus en chausoient· mout en crauanta en
petit dore· 5. Quar ne sai o anof o a dis en toli la uie· 6. Ceste auenture les desconfi si quil ne seure[n]t que
faire ains se traistrent ariere un petitet ensus dela roche por ceste doutance· 7. E tideus qui ioians fu de
ceste auenture lescu deuant le pis lespee ou poing destre com hardis chiualiers descendi de la roche· lors
lor passe pas auant autre si lor cort sore· [et] si les fiert [et] oci [et] detrenche· [et] il lui meisme naurerent
[et] plaierens ens ou cors [et] es membres quar mout se u[er]gondoient quensi erent maumis par le cors
dun seul home [et] ne portant en la fin les ocist [et] desconfi toz tideus fors cun tot sol cil remest en uie·
[et] celui fist il fiancier [et] iurer tantost quil repaireroit a thebes [et] nunceroit [102va] il au roi ethiocles les
noueles de la conqueste [et] dela grant traison quil auoit porpensee [et] porparlee [et] faite· cil li ot bien
co[n]uenant quil ensi au roi le diroit q[uar] mout auoit grant ioie par mi tote la grant malauenture quil auoit
soferte por ce quen tideus trouoit tel franchise quil li laissoit la uie·

445. de ce meismeme[n]t encore[/]

1. Atant se departirent· li chiualiers sen uait a thebes qui bien dist au roi ethiocles totes les noueles qui neli
furent ni plaisans ni beles· 2. Tideus li preus [et] li hardis uint a son cheual qui ioste la montaigne estoit
arestes sos un arbre si est montes a quelque paine quar lasses estoit [et] naures si que mout sannoit par
ses grans plaies restraintes les a [et] bendees des pans de son bliaut quar mout les afeblissoient· 3. Ensi
cheuaucha tideus a grant dolor par les destrois de la grant montaigne quar la paors quil auoit dela traison
le roi ethiocles len faisoit haster si nestoit pas merueille· li gentis chiualiers se plaignoit souentes fois par
la destregnance de ses plaies· [et] mout en auoit de morir grant paor [et] doutance[/] 4. Souent regretoit sa
feme deyphile [et] pollinicet son compaignon [et] son pere oeneus [et] le roi adrastus quil troua de si
douce acointance· 5. Ensi [et] en ceste do-[b]-lor [et] en ceste grant paine erra tideus trosques a
lendomain a prime· [et] auoit ia totes les montaignes trespasses [et] le regne de thebes [et] entra en la
t[er]re un roi ligurges estoit nomes· en cele contree pres dou chasteau le roi uint cheuauchant thideus
mout agreues [et] plai[n]s de grant feblece [et] lors esguarda ioste le chemin siuit un uergier plain darbres
precious· [et] mout delitables par un guicet entra la dedans sidescendi sor lerbe quar plus ne pooit estre
lasses por la dolor [et] por la destrece de ses plaies· 6. Li solaus luisoit clers [et] beaus li iors [et] lerbe
chargee de la rosee qui mout plaist a tideus por refroidier [et] atalante· [et] tantost mist ius lescu qui
percies estoit [et] destre[n]chies en mainte partie· [et] si osta a son cheuau le frain qui mout estoit lasses
si le laissa paistre en lerbe uerde fresche· [et] nouele· [et] il meismes se coucha por reposer qui lasses
estoit am[er]ueilles· [et] si comensa a someiller por la tres grant paine quil auoit soferte·

446. come[n]t li fille au roi ligurge troua tideus dormant·

1. A ce quil gisoit [et] reposoit en tel maniere com ie uos conte ci؛ li fille au roi ligurge uint ou uergier tote
sole por esbanoier si quele en estoit acostumee· [et] tantost co[m] estoit dedans entree ele p[ar]cuit
[103ra] le cheual paistre en la uerde herbe· mout sesmerueilla que ce pooit estre· [et] plus sesmerueilla
quant ele percuit le chiualier qui gisoit sous larbre mout ot grant poor [et] ne sot que faire· quar mout estoit
esbaie de ce quele ne le connoissoit mie ne ne sauoit dont il pooit estre· 2. Ta[n]t sen hardi la damoisele
quele ala uers tideus· [et] bien sauoit quil ne ueilloit mie· [et] mout sesmerueilla dou sanc quele ueoit entor
lui dont lerbe estoit enuermeillie· 3. Par ce cuida li gentis damoisele queli uassaus fust mors si en fu mout
esbaie [et] adonc la procha tant quele crolla lechiualier un soul petit par aporceiure sen lui auoit point de
uie· 4. Tideus sesperi tantost· com il senti la damoisele [et] ado[n]ques cuida estre trais si com cil qui encor
estoit en grant effreance de ses anemis [et] en doutance· 5. Lors sailli sus si mist lamai[n] alespee sans
atendre· [et] tantost leust traite quant il percuit la pucele·

447. come[n]t la damoisele araisna tideus qui mout estoit agreues de ses plaies·

1. La damoisele li dist qui le uit ensanglente sire cheualiers naies nulle doute quar ie sui fille au roi ligurge
cui cis uergiers est si ni uing pas por uos mal faire· ai[n]s iuing por moi esbanoier par acostumance ni
onques mai ni trouai cheualier null ior [b] de ma uie· 2. Or uos iai troue naure [et] ensanglente si en sui
tote espoerie [et] bien ueull que uos saches que mais ni uendrai soule quar hom sen doit bie[n] douter de
mescheances· [et] de plusors auentures· [et] sil ne uos ?tor?noit a greuance ie uoudroie bien sil uos
plaisoit sauoir do[n]t uos estes [et] de quel contree· [et] que uos me deissies de quel p[ar]t uos uenes qui
tant estes a greues de dolors [et] de gries plaies·

448. Q[ue] la damoisele en mena tideus p[or] reposer en ses chambres riches
[et]beles[/]

1. Tideus esguarda la pucele qui mout estoit gente· [et] qui por lui li sambloit espauerie· sili dist franche
damoisele ie sui messages dun mien compaignon pollinices est nomes frere au roi de thebes· [et] lors
conta tideus ala pucele tot en ordene le comenceme[n]t [et] la fin de son message· [et] por q[uo]i il estoit
ales au roi de thebes· [et] comment il lauoit fait aguaitier a ·l· chiualiers ou destroit dela montaigne [et]
coment il en estoit deliures par laie des deus qui par lor poissance socoru lauoient· mais si estoit blecies
[et] naures quil ne pooit chiuauch[er] ne errer fors qua mout grief paine· [et] en la fin nen cuidoit il guarir
mie· 2. La pucele lesg[a]rdoit mout amerueilles qua[n]t il li contoit sauenture [et] mout bien li sambloit
gentis hom [103va] de lignage [et] hardis [et] de grant uigor si com il estoit de corage· 3. Quant tideus li ot
sa parole finee [et] tote lueure dite si com la traisons estoit alee quar bie[n] lauoit enquise [et] demandee a
celui cui il enauoit laissie raler a tote la uie au roi ethiocles a thebes· 4. La damoisele li dist [et] pria mout
doucement quil neli tornast a greuance de uenir auec li en ses chambres· [et] reposer· [et] au chasteau
son pere le roi ligurge· [et] tideus qui bie[n] entendi que la damoisele ledisoit endroit dousor· [et] par
cortoisie dist quil iroit quil natargeroit mie quar si estoit lasses [et] essainies par les plaies que mout grant
mestier auoit de repos por sauuer sauie· 5. Tantost len mena la damoisele a quelq[ue] paine par mi le

uergier a droiture· si com ele qui bien sauoit la uoie· [et] par un guicet soz la tor entrerent en sa chambre·
[et] lors fist enuoier por le cheual tideus qui encor estoit ou uergier en lauert herbe en pasture[/] 6. La
damoisele apela de ses puceles dont ele auoit mout de cortoises [et] de senees si comanda un riche lit a
faire sans demorance [et] si fist au chiualier mout doucement le sanc <lauer> ius de ses plaies [et] ele
meisme sen pena quant quele peut au meaus [et] au pl[us] doucement quele seut faire· [et] si li benda
estroitement de de ben drap de soie· 7. Por ce que plus dou sanc nen corust fors· [et] lors le fist un poi
mangier de tel uiande com il co[n]uenoit a home naure e qui nestoit mie enferme· ensi aisa mout la gentis
pucele le uaillant chiualier de quanquele li seut faire· [et] puis le fist couchier ens ou lit soef [et] delitable
que fait auoient les puceles par grant diligence· 8. Tideus qui mout agreues estoit sesioi dou repos [et] de
la bonauenture queli deu li auoient donee· [et] si dormi [et] reposa auques en pais trosques a la
matinee[∅]

449. Q[ue] tideus se parti lendemain dela pucele por aler a arges la cite·

1. Quant li iors fu esclarcis a la matinee reuint la damoisele ueoir tideus qui la uespree lauoit aise de
quanquele sot faire· [et] si li demanda coment il li estoit [et] quil li sambloit de lui meisme· 2. Tideus
lirespondi [et] dist q[ue] bien sentoit son cuer [et] quil bie[n] cuidoit guarir sil estoit en sa contree· 3. La
damoisele li pria m[o]lt quil demorast auec li trois iors o quatre tant quil fust a soages de ses plaies [et] ele
limanderoit un mire son pere qui imetroit grant cure· 4. Tideus dist a la damoisele que ce ne feroit il mie
ains sen iroit sans atargance au roi adrastus [et] a son co[m]paignon pollinicet [et] a sa feme qui
latendoient ala nobile cite [104ra] darges· [et] si conteroit les noueles dou roi etiocles de thebes [et] de la
traison quil li ot faite do[n]t il auroit sil pooit uengance· lors si leua [et] apareilla· [et] la damoisele li aida
meisme[/]

450. Q[ue] la pucele ne le pot retenir en nulle maniere· tant quil fust guaris·

1. Segnor [et] dames li rois lig[ur]ges ni estoit mie ains estoit ales enautre liu en son afaire quar sil ifust il
eust mout tideus honore [et] aaise por lamiste le roi adrastus [et] por sa uaillandise [et] sa fille qui mout
estoit cortoise li ot porte mout grant honor [et] feist encor plus sil de repairier neust tel haste· en sa
contree· mes tideus cui m[o]lt greuoit en son cuer li traisons [et] la mesproisons que li rois etiocles li auoit
faite demanda son cheual que la damoisele auoit mout bien fait apareillier· [et] ia amener sos ses
chambres enla place quar bien ueoit dou retenir le chiualier par beau semblant ne par bele proiere seroit
nulle choze· [et] bien saches que mout len auoit proie [et] angoisse en totes les manieres quele le meaus
[et] leplus beau le sot faire·

451. Q[ue] tideus reuint au roi adrastus a arges la cite nobile·

1. Atant [et] ensi finerent les paroles que tideus dist que ce ne porroit estre q[ui]l plus longement feist
ilueques demorance· mais sans plus di-[b]-re uint li bons chiualiers a son chiual [et] si i monta apareillies

de ses armes qui en pluisoirs luis estoient routes· [et] fausees [et] il m[o]lt naures ou cors dont il auoit au
cuer mout grans greuance· 2. Ensi prist tideus congie a la damoisele [et] a ses puceles [et] si se mist a la
uoie· [et] mout chiuaucha a grant dolor [et] a grant paine· 3. Totes uoies erra il par leffort de son gentil cuer
[et] trespassa fores· [et] plaignes [et] montaignes [et] ualees [et] grans desertines· tant quil reuint en
gresse au meaus quil pot si com li conuenoit faire· 4. E quant il fu uen[us] ala cite darges il descendi au
perro[n]· soz une oliue al entree dela grant sale· [et] dou porche ou il auoit este autre fiee· 5. E quant il fu
reconeus asses fu qui li uint alencontre· 6. Q[ua]r li rois adrastus tenoit une grant cort [et] faisoit feste si ot
mande les haus barons [et] les haus princes de par tote sa contree[∅]

452. Q[ue] tideus entra en la sale ou li rois adrastus estoit [et] si haut baron[/]

1. Atant entra tideus en la sale tot ensi atornes com il estoit uenus sa uoie lescu au col detrenche [et] le
hauberc uestu tot ensanglente· [et] de son elme rompu le maistre cercle· [et] il uains [et] lasses dou
treuaill [et] de la large uoie· [et] de la destregnance de ses greuouses plaies· bien sambloit chiualier hardi
[et] uertuous [et] qui son cors eust deliure destor par sa grande prouece· 2. Pas auant autre uint [104va]
tideus deuant le roi adrastus q[ui] contre lui uint ausi sans atargance· [et] ausi fist pollinices· [et] tuit li
autre· [et] bien saches segnor [et] dames que quant li rois uit tideus qui si estoit mal baillis mout en fu
dolans en son corage· mout lacola ansois quil le desarmast· [et] puis sili aida il meismes son elme a oster
[et] so[n] hauberc a traire· [et] quant il uit les grans plaies qui encore nestoient mie recloses il parla [et]
dist[/] 3. Tideus beaus tres dous amis poi maima [et] petit uos honora por moi qui ce uos fist faire [et] bien
croi [et] puis sauoir sans doutance ce que sil en eust le pooir uos ne[n] eusses mie la uie raportee·

453. Q[ue] li rois manda ses mires por guarir tideus[/]

1. Quant tideus fu desarmes uoiant le roi· [et] uoiant tot le barnage lirois demanda ses maistres mires silor
fist les plaies lauer [et] reguarder se il de mort auoit deliurance· il li distrent quant il les orent reguardee
quil tantost le guariroient· 2. Lors lapareillerent uoiant le roi sicom il meaus le seurent faire· [et] tantost fist
li rois aporter dras [et] roube nouele si se uesti tideus [et] apareilla qui mout pales [et] uains estoit par le
sanner [et] par le greueuse laste dela uoie· [et] tantost com li rois lot assis ioste lui mout aeise li demanda
il qui ce li auoit fait ne ou ne en quel contree· 3. Tide[us] [b] a conte au roi [et] a toz les autres tote
lauenture de son message [et] les fais [et] les paroles si com uos les aues entendus ariere· 4. Ni laissa a
raconter nulle creature [et] a fait quil lor racontoit li rois [et] pollinices· [et] plusor autre chiual[ier] par la
sale lescoutoient· 5. Not mie bien tot parconte apaines qua[n]t deyphile sa feme qui estoit ens en ses
chambres entendi la nouele· 6. Lors uint corrant en la sale tote escheueillee uestue dun bliaut de soie si
bele [et] si gente sele ne fust esmarie que sous ciel ne conuenoit aueir plus bele creature[/] 7. Quant ele
uit tideus qui contre li se leua a quelque paine ele comensa a plorer· [et] grant duel a faire· 8. Mes tideus la
mout reconfortee qui de ioste lui la assise· 9. Par la cite ala tost [et] coru la nouele que tideus estoit pres
de mort naures la ou li rois la lot enuoie ou message le roi etiocles qui a pollinicet son frere ne uoloit mie
rendre sa partie de thebes en son iretage· mout en mainent grant duel par la uile dames [et] damoiseles·

chiualier [et] boriois [et] lautre gens menue· quar mout estoit ames tideus de ceaus [et] de celes qui le
conoissoient· [et] de ceaus meismes essement qui onques ueu ne ne lauoient quar tant en auoient oi de
bien dire [et] parler de sa grant prouece que mout len encherissoient·

454. dou chiualier [105ra] q[ue] tideus renuoia a tebes por raconter ses noueles·

1. Segnor tideus torna tantost a guarison [et] par les bons mires qui bie[n] le guarderent [et] qui bien
imistrent lor entente· 2. Or le lairai ci un poi ester de tideus [et] dou roi adrastus· [et] [et] de pollinicet· si
dirai de ceaus de thebes [et] dou cheualier qui departi daus detideus [et] fu enuoies a etiocles dont ie uos
ai parle ariere· 3. Quant li cheualiers dont ie uos di uint a thebes si fu iors esclarcis· [et] bele la matinee·
[et] il natarga onq[ue]s en nulle maniere si uint deua[n]t le roi etiocles sili conta tote sauenture· [et] la
desconfiture que tideus auoit faite· 4. Tot li co[n]ta bien si que neli laissa rien a dire ne de cous ne
denuaies ne de prouece de cheualerie quenus daus ieussent faite qui ·l· estoient· 5. Ne de tideus ausi qui
toz les auoit ocis par son sens [et] p[ar] sa prouece· [et] lui soul en auoit espargnie par sa grant gentilece·
[et] por faire le message de conter lauenture qui auenue estoit as autres·

455. coment lichiualiers p[ar]la a etiocles qui deua[n]t lui socist[/]

1. Quant li rois etiocles qui mout estoit fel [et] de putaire oi teus noueles؛ mout sen merueilla dedens son
corage il ne sot plus que faire ne que dire mes que por sa grant ire refroidier comensa [b] laidement a
parler au chiualier qui repairies estoit ariere· et] li dist que dela mort neli chaloit guaires quant il si mauuais
estoie[n]t que par un soul cheualier tuit desconfit [et] ocis estoient [et] li chiualiers respondi au roi que par
lor mauuaistes nestoit ce mie mais par la tres grant desloiaute de lui [et] parla traison quil auoit
porpensee· [et] quil lor auoit coma[n]de afaire· [et] nuiliu nen doit on rien demander fait il au roi se uos non
qui raison iuoudroit entendre· 2. Quar qui de tel murtre se mesle bien en doit auoir en la fin honte [et]
domage· [et] si aures uos rois bien le saches coment que la chose prenge· 3. Or en sunt mort nostre
cheualier qui mout ere[n]t preu [et] hardi· [et] dont il est grans domages· 4. Quant li rois ot oi ceste parole
dire auchiualier mout ot grant ire· si que por petit quil ne forsene· [et] lors se lieue por corre sus le chiualier
par grant par grant mautalent [et] por lui ocire· 5. E li chiualiers qui mout dolans [et] tristes estoit traist
sespee lors dou fuere deuant le roi [et] deuant les barons qui ou lui estoient· si sen feri par mi lecors enmi
le meisme ore·

456. dela grant dolor qui fu menee en tebes des ·l· chiualiers que tideus auoit ocis[/]

1. Segnor ensi fina li messages que tideus ot enuoie au roi etiocles le roi de thebes por conter les noueles
de lui· [et] des ·xl·ix· autres· 2. Lors [105va] comensa li grans noise [et] li grans cris par totes thebes quar li
parent [et] li ami a ceus qui ocis estoient au destroit soz la montaigne ne se teurent mie ains fu grans lor
dolors demenee [et] si alerent p[or] les cors qui mort gisoient iouste le destroit au pie dela montaigne les
uns trouerent ferus par mi le cors [et] les autres toz froiscies p[ar]mi le pis [et] par mi les mameles si com

la pierre les auoit confondus que tideus par sa grant force [et] par sa grant ruistece auoit ius botee· [et] li
auquant erent p[or]fendu trosques ens es dens dela bone espee tranchant [et] esmolue[/] 3. Adonc niot
plus chascuns lignages reconut ses amis au meaus quil peut si les mistrent sor litieres qui bien orent
apareillees [et] ensi a grant dolor [et] a grant cri en la cite les aporterent· [et] puis ap[re]s si com il erent
plus haut home selonc lor lois [et] solonc lor richeces les enseuelirent [et] en foirent· 4. E bien saches que
la ot mout gra[n]t dolor [et] mout grant cri demene· [et] mout uolentiers eussent coru sor le roi etiocles· se
por ce ne fust que li sage home conseill imistre[n]t qui entendre lor firent que cestoit lor damoiseaus [et]
lor sire· 5. Come[n]t que lueure fust traitie [et] menee[/] 6. Quar ce que li chiualiers qui uenus i estoit [et] la
nouele en auoit aportee· [et] deuant le roi sestoit ocis por le roi quili ueu<t> sus corre [et] les eschaufoit
encore plus [et] les [b] embatoit en ire plus que nulle autre choze· mes si com ie uos di par les sages
homes dou regne fu cele ire· [et] la grans descordance ariere mise· 7. Neuos uell de ceaus de thebes dire
plus ore a ceste fiee· 8. Ains uos dirai dou roi adrastus [et] de pollinicet [et] des barons de gresse qui oit
orent [et] ueu le message[/]

457. come[n]t li haut baron de gresse loere[n]t au roi adrast[us] quil uengast tideus[/]

1. Segnor [et] dames bien uell que uos saches [et] bien le poes entendre que li rois adrastus fu mout
dolans si quil ne satarga mie ains prist consell a ses barons quil porroit faire de la grant honte [et] de la
grant traison queli rois etiocles de thebes auoit fait a tideus cui il auoit a lui enuoie en message· li baron
qui ou lui estoient li loerent [et] distrent quil ne satargast pas de si grant huntage aprendre uenga[n]ce
quar cil nesen uengoit prouchainement encor si porroient amordre a tel oure faire cil de thebes o de ses
uoisins pluisor autre· 2. Mes uengast durement [et] plenierement cest mesfait [et] si rendist a pollinicet cui
il auoit sa fille donee sonor [et] son iretage· 3. Li rois dist a ce faire natargera il mie· [et] mout pria les
barons qui iluec estoient quil a lor pooir sen penassent [et] a ce faire ne satargassent mie [et] il distrent
que de ce ne fust en doutance quil a lor pooir sen peneroient· [et] lor cors [et] lor auoirs [106ra] a lor
pooirs por ceste hunte uengier metroient[∅]

458. Q[ue] li rois manda ses os par tote gresse por uengier sa grand honte·

1. Ensi com uos oes segnor [et] dames comensa lueure perillouse de la destruction de thebes do[n]t tant
chiualier furent mort [et] ocis que ce fu grans merueille quar dune part ne dautre si co[m] uos ores nen
eschapa guaires si com uos en la fin sil uos plaist a oir pores sauoir [et] entendre· 2. Segnor li rois
adrastus manda par tote sa region toz ses chiualiers [et] ses homes qua un ior quil [et] li baron qui ou lui
erent deuisere[n]t fussent tuit a arges apareillie alor pooirs de lor harnes [et] de lor armes si com por aler
sor ceus de thebes qui li auoient fait g[ra]nt huntage· [et] a ceaus qui olui estoient proia il mout quil en lor
terres sen ralassent [et] se hastasse[n]t de uenir auec totes lor chiualeries [et] a totes lor maisnees si que
au ior quil deuise auoient sans nulle atargance reuenissent a arges· 3. Il respondirent au roi que ne fust de
ce en doutance· quar a quanque il auoir porroient par proiere ne par amor ne par douta[n]ce ne par lor
auoir doner repaireroient il ariere acelui termine sans nulle atargance· 4. Li rois les en mercia mout [et]

ausi fist pollinices· [et] tideus qui bien distrent que les soudoiers des estranges contrees qui uendroient
por lor [b] [et] por pris [et] por honor conquerre donroient il tant dou lor quil sen loeroient[∅]

459. Q[ue]ls gens uindrent a laie le roi adrastus [et] quel roi ou totes lor cheualeries·

1. Acest conseill [et] a ses paroles se tindrent tuit [et] loerent [et] ce fu a la uespree· 2. E qua[n]t uint ala
matinee la cors esparst tote si repaira chascuns en sa contree dont niot faite nulle demorance· 3. Li baron
[et] li prince somostrent lor amis [et] lor homes quil a eus uenissent apareillie de lor armes sans
demorance [et] il si firent [et] au ior nome sa semblere[n]t tuit [et] uindrent sous arges en la grant praerie
qui mout estoit bele [et] delitable· 4. La uint parthonopeus qui fu fiz le roi darchade atote sa cheualerie· 5. E
tuit cil de micainnes· [et] li rois ypomedon [et] li rois capaneus· [et] li rois meleager [et] li rois de crete· [et] li
rois agenor· [et] li rois laertes· dela cedemonie · 6. E pirrus· [et] tritolemus· [et] palemon q[ui] mout fu prous
chiualiers [et] sages[/] 7. Tuit cist [et] encor pluisor autre do[n]t ie neuos ai mention faite a totes les
grandes cheualeries sasemblerent sous arges es beles praeries la peust on ueoir tant uaillant chiualier
fort [et] hardi [et] de grant estature [et] tant riche destrier fort [et] isnel [et] tante armeure de diu[er]se
maniere quapaines est nus tant uiseus ne sages q[ue]lepeust raco[n]ter ne dire[∅]

460. q[ue] tideus remanda sa gent en callidone·

[106va] 1. Tideus a cele grant assemblee demanda toz les barons de chalidonie [et] q[ui]l uenissent tuit
sans delaiance sil iamais uoloient delui auoir socors ne aie· 2. Mout en iuint q[ua]r li pluisor des tres haus
homes amoient mout tideus por sa beaute [et] por sa prouece· [et] dou regne de thebes iuindrent ausi
plusor chiualier [et] pluisor sergant a pollinicet· 3. Teus iot por le sairement que fait li auoient q[ua]r mentir
ne uoloient por ce que bien les auoit tideus somons deuant le roi de tenir lor fiances [et] teus iot qui por
lamiste delui iuenoient· [et] teus iot qui iuindrent por la felonie de etiocles [et] por sa traison leguerpirent·

461. dou roi adrastus qui ot gra[n]t ioie detant riche prince quil uit uenir en saie·

1. Quant sous arges en la grant praerie furent tuit assamble cil roi [et] cil prince que ie uos deuise saches
que mout tresgra[n]s gens furent auec aus uenues· [et] assemblees quar la estoit tote la flors de gresse
des chiualiers q[ui] adonques estoient· [et] des uoisines terres qui a aus [et] a lor amors se tenoient· 2. Li
rois adrastus ot grant ioie quant uit tant riche roi [et] tant hardi uassal uenir en sa besogne [et] tideus [et]
pollinices ausi a cui appendoit auques la besoigne en orent grant leece [et] bien dient que ne remaindra
[b] por nulle paine que etiocles ne destruisent sil nelor rent le roiaume de thebes loiaume[n]t si com fu
faite la conuenance[/]

462. q[ue] etiocles requist ses aies en contre les grigois·

1. Segnor or ne uos ueull mie laisser a dire de etiocles qui bien seut par ses espies [et] par ses messages
la grant assemblee des grius qui estoit uenue a arges [et] por lui destruire sil pooient· [et] son regne

confundre· mout en fu dolans [et] tristes en son corage ne ne sot que faire mes que par le conseill de ses
homes manda toz les barons quil pot auoir en son regne· [et] qui de lui lor fies [et] lor terres tenoient [et]
silor manda mout [et] proia par ses messages quil lor lontains parens [et] lor amis auec aus amenassent
[et] il lor donroit or [et] argent [et] chiuaus de pris [et] dras de soie· [et] si poroient li iouene bachalier
esprouer lor proueces [et] faire mains beaus cous as griiois dont honors lor crestroit toz les iors de lor
uies· [et] bien lor mandoit encore que ag[ra]nt tort [et] sans nulle ochoison certaine li griu sor lui uenoient·
[et] por ce li deuoient mout meaus aidier tuit cil qui lamoient· 2. Ensi com uos oes [et] par ces paroles
sasemblerent grans gens a thebes qui la uile garnirent [et] enforcierent· 3. etiocles li rois lor fist mout grant
feste por ce quil alui uenu estoient [et] adonc ne sa targa [107ra] il mie quil les murs de la cite ne feist
rehaucier [et] renforcier les riches tors de pierre por auoir mellor defendance· 4. As portes mistre[n]t
manoir riches chiualiers ou lor chiualeries por ce quil par lor proueces [et] par lor honors meaus les
contretenissent contre ceaus de fors [et] guardassent·

463. q[ue] etiocles iura par lui meisme que ia ason frere por nulle force ne rendroit
alui la corone·

1. Ensi com uos oes se guarni [et] porquist etiocles de riches aies· [et] iura par lui meisme les deus ou ou il
auoit sa creance quil a son frere ne au roi adrastus ne rendra sa terre por nulle por nulle cremance ansois
sil puet lor sera chier uendue quil laient conquise en nulle maniere quar mout li torneroit a grant deshonor
ce li sambleroit sil a son frere rendoit la corone [et] il sen aloit com issilies en autre regne· 2. Segnor
adonques estoit li mois dauril moiens· [et] pognoient les herbes uerdes [et] noueles [et] les flors de
diuerses samblances· 3. Adonc comanda li rois adrastus [et] soumost les rois [et] les princes auec li
estoient quil sapareillassent [et] lor gent atorn[er] feissent por mouoir [et] por aler u[er]s thebes quar ni
auoit mes mesti[ier] delaiance il li distrent [et] respondirent que uolentier le feroient· [et] que totes seroient
les os apareillees [et] uenues ains que trespassast la semaine[∅]

464. Com amphioraus [b] fu espoentes des respons a ses deus·

1. Segnor adonq[ue]s auoit en la terre leroi adrastus un sage home maistres· [et] sires estoit de lor loi ausi

com sunt ore arceuesque[/] 2. Amphioraus estoit apeles par[46:A] non en griiois language· de scie[n]ce
estoit renomes sor toz ceaus dou roiaume alor deus cest alor ymages quil aoroient ou ens lidiable
habitoient prendoient respons [et] a deuinances· 3. Cil amphioraus auoit ia parle a ses ymages· [et]
demande del ost des grius· [et] de la bataille· [et] respondu li auoient [et] dit que sil auec le roi en aloit a
thebes· ia ne repaireroit ariere· ains ouerroit la terre soz lui [et] fundroit si que toz uis cherroit aual en
abisme· 4. De ceste chose fu amphioraus en grant esmaiance [et] si le dist a son fiz qui almeon ot anon
[et] a sa feme que euriphile estoit apellee· [et] silor dist q[ue] por ceste grande pestilence se uoloit il
reponre· [et] bien le celasent se li rois le faisoit querre ne ne lensegnassent mie quar bien sauoit que ce
que si deu dit liauoient ne seroit mesonge ne failla[n]ce· 5. Amphioraus ne satarga mie de faire la choze
ensi com il lot deuisee[∅]

465. Q[ue] amphioraus ala en lost dolans [et] corrocies mais sa feme lenseigna

1. Et li rois adrastus par consell de ses princes lenuoia a so[n] repaire querre quar bien liore[n]t [107va] fait
entendre [et] il bien le sauoit que sans lor euesque qui estoit lor maistres [et] lor ensegneres ne deuoient il
mie aler ensi grant afaire· 2. Cil cui li rois ienuoia le quistrent asses [et] demanderent <[et] ne le t[ro]uerent
mie·> [et] tant que en la fin lor ensegna sa feme si que uousist o non amphioraus le conuint aler en lost
dont il ot grant pesance· 3. E qua[n]t il fu uenus en lost mout i ot grant leece· quar li griu par li mout sa
seurerent· lirois adrastus li pria mout quil li disist q[ue]l[e]s fins uendroit de la bataille [et] il dist si com cil
qui la choze auoit bien enquise par sors [et] par sacrefices que seil i aloit petit ramenroit de sa cheualerie
ariere ains iseroient tuit mort [et] ocis de ce nestoit il mie en doutance· 4. E si saches bien rois adrastus
fait amphioraus que si ie iuois ie serai destruis en la bataille· [et] si baera li terre sous moi [et] si
menglotira quar ensi le mont dit nos deu q[ue] ie ne doi pas mescroire· [et] tot ce uerras tu auenir· 5.

Adonc porras tu bien sauoir [et] entendre que de toi [et] des autres ne taurai pas dit mesonge·

466. Q[ue] li haut baron ne uoudrent croire les paroles amphioraus[/]

1. Quant li haut baron de lost oirent ensi parler amfioraus il parlerent au roi a haute uois [et] si distrent· 2.

Rois fai mouuoir tes os [et] a force ua tes anemis requerre· ne ne croi mie en sort ne en la parole de cest
[b] prestre qui par nature a paor de soi meisme quar bien saches q[ue] nos bien le sauons que chascu[n]s
de nos uiendra ala mort a son droiturer termine· 3. A ces paroles sunt tuit resuigore ne ne lor fu rien de lor
destruction que amphioraus lor auoit anunciee· 4. Au bie[n] maitin quant laube fu creuee ses mut li os si
com li rois lot comande· [et] si iot sone maint cor buglerec [et] fait maint cri·

467. Q[ue] les os se mistre[n]t a la uoie [et] si alere[n]t ta[n]t q[ue] uindre[n]t enla
terre dou roi ligurge·

1. Segnor [et] dames adonques faisoit mout sec li tans en cele contree quar ni auoit pleu mout auoit grant
piece si erent les terres sechees mout [et] les aigues mout abaissees· 2. Les os chiuaucherent [et] li
solaus luisi chaus <[et]> luisans· [et] il sen tornerent uers thebes le droite uoie· 3. Tant chiuaucherent par
lor iornees a asses grief paine por siete daigue quil entrerent en la terre le roi ligurge ou il soffrirent asses
grant destrece [et] nient dautre choze que de signe quar bien uoill que uos saches que plus auoit de trois
mois passes que plueuie nestoit a terre deuers le ciel cheue· [et] de ce estoit li os mout mal baillie quar ne
sauoient quel part torner ne au maitin ne au uespre quil peussent trouer aigue· dont il ni lor cheual
beussent ne les autres bestes qui lost porsiuoient· 4. E cil qui a pie [108ra] estoient parestoient si malbailli
quil aler ne pooient· ains recreoient par la grant dissete quil aler ne pooient auoient daigue· 5. Ceste
destrece les faisoit mout atargier de haster lor uoie quar si estoient alasquie quant uenoient ala uespree
quil a lanue terre se couchoient [et] les fers de lor armeures a lor boches metoient ne uoill plus atargier
alor destrece descrire quar si tote la uoloie raconter [et] dire mout auroie a faire· 6. En cele grant destrece

auint choze quil entrere[n]t en la terre le roi ligurge dont ie uos ai parle deuant [et] lors enuoia li rois
adrastus ses messages par la contree en sus delost plus dune iornee en pluisors parties [et] bons
chiualiers [et] sages quil ne se feinsissent mie de querre estanc o riuere par quoi lost fust socorue· dont li
pluisor homes [et] femes [et] chiual [et] bestes moroie[n]t agrant martire[∅]

468. Coment la meschine qui gardoit lenfa[n]t leroi le laissa [et] si ala ou tideus por
ensegner la riuere·

1. Tideus li bons chiualiers [et] li sages qui plus prendoit delost g[ra]nt cure que nus des autres erra ta[n]t
[et] chiuaucha quil uint ens ou uergier le roi ligurge a une uespree· [et] li rois capaneus le siuoit grans
aleures ou lui pluisors de sa maisnee· 2. Tideus entra ens ou uergier ou lerbe estoit uerde [et] ge[n]te [et] li
arbre fuelli de pluisors ma-[b]-nieres il reguarda sous un lorer si uit seoir une damoisele qui un enfant ot
aporte auec soi tot iouenet [et] petit au serain de la uespree· lenfes estoit au roi ligurge qui nauoit plus oir
masle si lamoit sor tote creature· 3. Q[ua]nt tideus uit la meschine uers li ala grant aleure [et] la damoisele
mout sespoeri quant le chiualier uit arme [et] les autres qui apres lui uenoient· 4. Tantost se lieue [et] se
mist ala uoie grant aleure quar ni uousist estre si soule par nule creature· 5. Tideus la deuanci mout tost
silidist suer bele naies nulle doutance quar ne uos feromes nulle creature que uos soit destorbance mes
saches bien que chiualier somes destroit· [et] agreue de grief soif· si uos uoudriomes requerre parcortoisie
[et] par gueerdon rendre se lius en uenoit que nos ensegnesses aigue en tote ceste contree si uos en
saues point quar bien uos fais ente[n]dre sans faillance que nos nenos destrier ne beumes tiers ior a si
nos torna a grant greuance [et] plus nos est encore de n[ost]re gent menue qui finent a grant dolor par
ceste grant destrece que ie uos raconte· 6. Quant la damoisele oi ensi parler tideus ele fu tost raseuree
[et] si en ot mout grant pitie dedens son cuer quar mout estoit cortoise [et] tantost li dist sire chiualiers tant
est grans la secherece par ceste contree que petit [108va] ia sorion ne fontaine qui ne soit sechee ne sai
par quele auenture se par ce non que lideu nos heent· [et] ne portant mout seroit grans domages si co[m]
moi semble si de ce uos perissies que naies socors [et] aie· [et] si nestoit por cest enfant que ie ci guarde
ie uos menasse a une aiguete auques pres de ci qui mout est clere [et] saine· [et] qui bien solo[n]c ce que
uos dites uos porroit rendre lauie mes certes cest enfa[n]t nos guerpir quar fiz est au roi sile guarde que
par aucune maniere mescheance ne men uenist[/] 7. Segnor isiphile ot a non la damoisele· [et] quant ele
ot atargie un soul petit si se fu porpensee [et] dist a tideus quele ne laira mie porce quele le uoit si
desconforte que la riuere ne li ensigne[/] 8. Tantost cuell herbes [et] flors si coucha lenfant deseure· [et]
lors enmena les chiualiers uers la riuerete que mout estoit bele· [et] mout tost le lor ot enseignee·

469. Q[ue] mout ot tideus grant ioie qua[n]t il ot laigue trouee·

1. Quant Tideus uit laigue mout ot ens en son cuer grant ioie [et] mout en mercia la meschine [et] tantost
en fist aler ses messages alost por crier [et] por dire quil auoit aigue auoit trouee [et] quil iuenissent sa[n]s
demorance· 2. Adonc oisses par lost grant noise [et] demener grant leece· 3. Cil as chiuaus semetent a-[b]-
uant grant aleure neni dema[n]dent ne uoie ne sente ains se metent as adreces par mi haies· [et] par mi

boissons quainc nestint perece [et] quant il perceurent laigue adonc nes peust nus tenir en nulle maniere·
4. E bien saches que quant il peruindrent la ni quistrent entree ne riue ains sailloient ens chascuns endroit
soi sicom il uenoient· 5. Adonc ueisses ces chiualiers tant boiure q[ui]l estagnoient [et] des pluisors li cuer
lor creuoient· 6. Tant beuoient de laigue que trop desire auoient que sofrir nele pooient [et] cil cui cheuaus
cheoit ou gues ianentendist puis asa deliurance q[ua]r ougues auoit tel presse de ceaus qui uenoient· [et]
de ceaus qui issir en uoloient que ne si peust releu[er] nulle choze qui ifust cheue·

470. Q[ue] la damoisele conta au roi adrastus dont ele estoit nee·

1. Segnor que fu ce donc qua[n]t il paruint la gens menue qui asses plus encore ont laigue desiree dedens
sailloie[n]t tuit chaucie [et] tuit uestu ne ne les peust arester nulle creature tant enientra [et] dune part [et]
dautre que tote fu estanchee la riuere· [et] si quil conuint laigue soronder [et] repairer ariere tant quele fu
engueus as riues· [et] quele uoloit passer par deseure· 2. Et par desous lost qui tot estoit ens embatue
esteit ele sechee [et] aual coruee· 3. Quant beut orent asses a-[109ra]-donc orent grant ioie· il se
baignoient [et] sailloient ou bruech [et] en laigue quil tant desire auoient· 4. Li rois adrastus [et] lor
deuineres amphioraus [et] li preus tideus [et] pollinices [et] li autre p[ri]nce firent les gens issir des aigues
[et] lor comanderent a logier ilueques sor la riuere [et] lors en mena tideus la damoisele au roi q[ui] laigue
lor auoit ensegnee li rois len mercia mout hautement [et] li dist que sele auoit de lui afaire il li seroit en aie
[et] neli celast mie quele ne li desist dont ele estoit [et] de quel lignage· 5. Isiphile respondi au roi [et] si li
dist sire ie sui une essillee [et] chacee· hors de ma contree [et] si fui en lisle de lennos norie [et] nee [et]
fui fille au roi qui tint la terre· ne sai sonques oistes parler dela gra[n]t traison que les dames de la contree
porparlerent honte en ai dou dire· mes si est seue choze q[ue] ne puet estre celee· 6. Jouene toze estoie
adonques si nauoie mie de mere [et] les dames dou pais sasemblerent totes [et] porparlerent queles lor
barons ociroie[n]t fils [et] neuos [et] freres si tendroient les honors [et] les segnories ne ne seroient plus a
nuilui sougites· 7. Quan ce orent porparle eles me manderent [et] distre[n]t que ie alor conseill me tenisse
[et] le mien pere ocesisse· mes ne me puis onques acorder a si grant cruaute faire cum de [b] mon pere
ocire [et] eles ne satargerent mie ains firent le nuit meisme lescuminiee oure queles porparle auoient· [et]
a bons couteaus endormant lor baro[n]s lor fiz [et] lor freres [et] le roi meisme <mo[n] pere> ausi
detrencherent· [et] si ie ne men fusse tot coiement emblee morte meussent por ce que ie a la tres grant
felonie deles ne mestoie acompaignie· 8. Tres ado[n]c men uing ie enceste terre au roi ligurge qui mout
ma honoree [et] tant amee quil ma chargie son petit fill a guarder quil aime plus que nulle creature·

471. Que la damoisele retorna apres ces paroles ou uergier o ele auoit lenfant soul
laisse[/]

1. Or men rirai al enfant fait la pucele au roi cui ie laissai gisant sor lerbe florie quant ie menai ces gentis
chiualiers a la riuere quil tant desiroient· 2. A tant prent congie des rois [et] des chiualiers la damoisele· si
sen torne· mes encore ne sauoit pas la pesant auenture qui del enfant qui non auoit archimenus qui li
estoit auenue[∅]

472. Q[ua]nt la damoisele uint al enfant si le troua mort par un serpent[∅]

1. Bien aues oi· [et] entendu coment lot soul laisse en lerbe uerdoient desoz larbre· [et] tantost come sen
fu partie[∅] 2. Vint uns serpens fors dela forest sientra ou uergier qui m[o]lt delitables estoit· [et] ala tant
tra-[109va]-inant son cors [et] sa coe quil ui[n]t sous larbre ou lenfes gisoit qui sesbanioit as flors [et] as
fuelles de diuerses manieres· 3. Tantost com il la proucha il bota fors de la coe un grant aguillon tot
enuenime de lui meisme si lestecha lenfant droiturerement par mi le uentre· 4. Atant sen retorna ariere si
laissa lenfant qui trois cris cria mout aigrement· [et] lors sa paisa quar mors fu [et] fenis en meisme lore· 5.

La damoisele qui guarder le deuoit [et] pris ot congie au roi lentroi' si semist porce plus tost ala uoie· mes
ne pot chaloir quar trop sestoit atargee [et] si com ele uint lenfant troua froit [et] sans uie· 6. Adonc not en li
que corroucier ce poes uos bie[n] croire· 7. Adonc comensa a regreter lenfant [et] sa grant beaute· [et]
puis son pere qui tant lamoit que nulle choze namoit tant en cest munde· lasse fait ele que porrai ie
deuenir [et] que porra ce de moi estre· par raison serai ie deliuree a grief martire· 8. Q[ua]r quant li rois
saura cest grant domage merueille sera sil en so[n] sens remaint ne la roine ausi ma dame·

473. Q[ue] li rois adrastus repaira au roi ligurge por pais faire ala meschine del
enfant q[ui] mors estoit[∅]

1. A ces paroles quele disoit ploroit ele mout tendrement [et] si que les larmes quele fasoit li decoroient
aual la face quele auoit bele [et] [b] clere· 2. E adonc ni fist nulle atargance quant un poi se fu porpensee·
ains guerpi lenfant tot soul gisant ens en lerbage si sen corut ausi com enragee enuers la riuiere ou lost
auoit laissee· 3. E qua[n]t ele ifu paruenue si sen ala droit atideus [et] si li dist en plorant q[ue] mort auoit
troue lenfant quele guardoit· [et] quele auoit laissie sous larbre· [et] si ne sauoit par q[ue]le auenture· 4.

Beaus sire fait ele a tideus par uos mest auenus ces domages ne iamais noserai retorner au roi ligurge· 5.

Tant amoit son fill que il por lui me feroit ocire 6. E sil auenoit choze par auenture que lirois lamort de son
enfant ne me demandast mie si me feroit la roine ma dame desmembrer [et] destruire· 7. Tideus ot grant
pitie de la damoisele quil ueoit tant durement doloser [et] complaindre· lors la reconforta au plus quil pot
<[et] dit> [et] quele ne plorast mie quar il iroit au roi adrastus [et] si le feroit aler au roi ligurge por ce quele
fust en pais mise· 8. Adonc uint tideus au roi sili conta la nouele del enfant [et] de la damoisele qui la
riuiere lor auoit ensegnee· 9. Sire fait tideus por uos [et] por uos homes est ceste meschine cheue en
grant paine· mes faites bien [et] cortesie ales au roi cui ele seruoit [et] nos irons auec uos tuit ensamble si
querres quele soit en pais mise· [et] ie sai bien sans doutance que [110ra] ia si crueus ne sera li rois ne la
roine se uos le pardon lor proies por la pucele quil ne le uos otroient· 10. Li rois adrastus entent la
mescheance que tideus lia contee mout en fu dolans en son corage lors ni fist nulle atargance ains fist
lost deslogier si erra uers la cite le roi ligurge· [et] errerent tant quen asses brief tans deuant les murs
satrauoient li rois ligurges uint encontre le rois adrastus tantost com lost ot aperceue mes ansois quil issist
desa porte encontra il le roi adrastus ensamble ou lui plus de ·xxx· que rois que princes· 11. Li rois
lig[ur]ges li fist mout grant ioie [et] dist conques mes ne fu si lies es iors de sa uie com de ce quil estoit
uen[us] a sa cite· 12. Sire fait il or herbergeres uos saiens· [et] uos [et] uostre compaignie· [et] cil qui ne

porunt en la uile herbergeront la defors en loges [et] en tentes [et] prendront saiens uiandes dont il ia a
gra[n]t plante sans nulle defaillance[/] 13. Mout len mercie li rois adrast[us] [et] dit que mout li fait grant
honor quant la cite li abandone mais de ce prendre nauoit il ore grant cure quar il auoit mout grant
besoigne entre prise a faire· mes uenus estoit a lui un do[n] requerre quil li donast [et] otriast sil onques
lauoit ame a ior de sa uie· 14. Sire fait li rois ligurges ne soies en doutance que ia ne me requerres choze
que ie neuos face amon pooir tant soit greuouse· mes que fors en met mo[n] cors <[et] ma feme> [et] mon
fill que ie aim plus que nulle creature· 15. Apaines ot sa parole bien afinee quant uns sergans uint acorrant
[et] cria[n]t a haute uois pleniere· 16. Rois lig[ur]ges mout dois auoir grant destorbance quar mors est tes
fiz que tu tant amoies fai tost enuoier por lui· quar il gist mors sous un arbre sila point uns serpens [et]
enuenime de mout orible figure[∅]

474. Q[ue] la roine dist que ia ne seroit la mors pardonee si li serpens nen estoit
ocis·

1. Quant li rois oi ces noueles mout fu dolans [et] tristes petit sen failli que ne fu pasmes cheus deuant le
roi adrastus en meisme lore· [et] quant parler pot por la grant dolor quil ot laissiee si comensa a dire que
iamais ior ne seroit haities en sa uie· sauroit celui mort que lauoit desirite de son droit hiretier qui apres lui
deuoit tenir sonor et sa segnorie· 2. La roine estoit ado[n]c primes leuee de dormir· si oi au palais [et] en la
cort aual la gra[n]t noise tantost quele entendi la nouele de son fill qui mors estoit ou pauement chai
pasmee· 3. E q[ua]nt fu reuenue de pasmisons ses paumes bat [et] detort ses puins si comensa son tres
grant duel a faire· 4. Et quant esguarde lauoient؛ ne [110va] se pooient abstenir ausi de dolor a faire· li rois
ligurges estoit m[o]lt sages hom por le roi qui la estoit [et] por ses barons se conforta par samblance mes
por ce nestoit mie dedens son corage la dolors mai[n]dre· 5. Ains comanda con li portast son fill si le
uerroit encor une fiee ains quil fust mis en terre[/] 6. Tantost li fu aportes quar li pluisor ia coru iestoient· 7.

Adonc recomensa li duels grans [et] oribles quar quant li rois uit lenfant mort [et] enfle dou uenim dou
serpent mout ot ire [et] pesance· 8. La dolors que la roine menoit sor le cors de son fill [et] les paroles
quele disoit ne poroit nus descrire quar par la semblance de sa tristece faisoit plorer leroi adrastus [et] sa
chiualerie· 9. De ce lairai ester la parole· quar puis quelenfes fu mis en terre solonc lor costume؛ li rois
adrastus pria au roi ligurge· [et] a la roine sa feme le pardon de la damoisele qui lenfant auoit en sa
guarde· 10. La roine respondi tote premere au roi adrastus [et] si en iura mout durement come feme airee
que ia ceste dolors ne seroit pardonee iusques atant que li serpens seroit ocis qui lauoit sa ioie tolue· li
haut baron des grius sescrierent a haute uois [et] distrent que ia por ce ni perderoit rien la pucele si le
serpent trouer pooient·

475. Q[ue] tote li os sesmut por querre le serpent ta[n]t quil le trouere[n]t

1. [b] Adonc sesmut lios por le serpent querre· 2. Tant cercherent par la forest ualees [et] montaignes quil
iouste la riuiere en un lue mout en nermi dapres un grant perron gisa[n]t le trouerent· [et] la locist
parthonopeus li rois darcade dune saiete[/] 3. E quant lot mort le chief en aporta a la roine qui de son grant

duel en fu auques refroidie q[ua]r ele estoit celi sambloit uengee· 4. Par ce que uos poes entendre؛ fu la
damoisele au roi racordee· [et] a la roine· [et] pardonee li grans ire·

476. Q[ue] li serpens fu ocis· que li os ala tant quil uindrent deuant tebes[/]

1. Segnor quatre iors ot soiorne li os· dont <mout lor anuia> [et] tantost uint uns messages au roi adrastus
[et] si li nunsa [et] dist que cil de thebes sapareilloient por uenir contre lui as fors passages [et] as
montaignes· li rois en ot grant leece [et] tantost commanda lost amouoir· [et] les tres [et] les tentes a
destendre· 2. Tost fu faite sa comandise· 3. Adonc sonerent cors [et] buisines [et] tabors si ot au mouoir
grant ioie· qua[n]t lost fu mise a la uoie [et] li rois adrastus ot pris congie au roi ligurge [et] a sa feme la
roine il errerent tant par lor iornees [et] trespasserent tant ualees [et] montagnes [et] fores umbrages [et]
terres plaines quil uindrent sous thebes en la large praerie qui mout estoit delitable [et] bele· 4. Segnor cil
[111ra] de thebes nen issirent mie· [et] ne mie por ce quil neussent grant cheualerie dedens la uile [et]
mout uaillans chiualiers [et] mout armes qui uolentiers sen ississe[n]t mes li rois etiocles meismes lor
defendi· [et] fist fermer les portes· 5. Adonc se logierent li griu tote ior sains atargance [et] li fourier
sespandirent par la contree· 6. Il lardirent tote [et] pelfirent [et] guasterent· 7. Quant li iors fu trespasses [et]
la nuis fu uenue li rois etiocles mist les escrouguaites sor les murs [et] par les tors quil auoit mout bien
guarnies contre los griiois qui sor lui uenu estoient· 8. De perdre sa cite a force ne cremoit il nulle choze·
mais de ce que li home nel traissent estoit il en doutance quar <bien> iauoit de tels iauoit qui tant
nelamoient mie com son frere encor fussent il en sa uile· 9. Onques en tote la nuit de fors ne dedens ne
dormirent quar li bon chiualier qui dedens estoient lor armes [et] lor arnois apareilloient si com cil qui bien
sauoient que longe pais ne longe trieu mais auoir ni pooient· 10. Lautre gens menue en grant poor estoient
por la gra[n]de assemblee que deuant la cite ueoient en la praerie·

477. Q[ue] les os se logierent entor la cite a gra[n]t force[/]

1. Cil de fors tote la nuit se penerent de logier [et] de herbergier [et] datorner lor afaires tot ausi com sil
ideusse[n]t [b] estre a domorance toz les iors de lor uies· 2. Sor les murs ot g[ra]ns noises de cors [et] de
buisines [et] en lost ausi encontre aus de ceaus qui escrouguaitoient· 3. Li rois etiocles manda ses barons
por co[n]seill prendre coment se porra co[n]tenir enuers le roi adrastus· [et] enuers son frere· [et] sil fera
pais o non quil lor uolontes endie[n]t· 4. La ot dites paroles de maintes sa[n]blances quar li pluisor uoloient
la guerre [et] li sage home ne le uoloient mie ains disoient au roi quil a son frere feist pais [et] acorde
ansois que pis len auenist· [et] par ensi quil li rendist la moite dou roiaume· 5. Sa mere meisme la roine
iocaste len pria m[o]lt [et] li dist que uers son frere ne se pariurast mie· 6. Etiocles iura toz les deus ou il
auoit sa creance que ia nen feroit enuers lui tel partie quar ia puis nauroient pais ensamble· 7. Li baron len
blasmerent mout cil qui sage home estoient [et] distrent quil mout fol seroient sil ensi por li de la
conuenance· qui entraus ·ii· estoit faite se pariuroient· 8. Li roine traist son fill dune part [et] si li dist beaus
fiz que ueus tu faire croi tes haus barons si feras que sages· por quoi ueus tu ton frere desiretier ne tolir
sa terre qui sa droiturere part doit auoir en liretage· 9. Tu ne ses mie bien fermement les corages de tes

homes· si tu ne crois lor con-[111va]-saus tu ipues bien perdre [et] auoir domage· 10. Quant etiocles oi ensi
parler la roine sa mere si grant ire ot quil ne sauoit que faire [et] dist en son corage que sil pooit encore si
uengeroit il des traitors que ce li looient <[et]> <q[ui] sa t[er]re li toloient·> 11. Quant cil conseill furent fine
ou mout ot parle si com uos poes bien croire· etiocles otria la pais aquelque paine· [et] mout enuis quar
mout haoit le partir que li pluisor de ses home li looient· mes ens en la fin dist il que ia nauenroit sil nen
auoit la segnorie si que de lui la tenist ses freres· 12. A ce uousissent li baron onon les conui[n]t acorder
quant nen peurent pl[us] traire[∅]

478. Q[ue] la roine de thebes iocaste [et] ses ·ii· filles alerent au roi adrastus [et] a
pollinicet p[or] faire pais[/]

1. Acest conseill dient li plusor que edippus fu lor pere mes ce ne peust estre quar sil fust bien enuie ni
uenist il mie tant les haoit il [et] tant uoloit il lor grandes malauentures[/] 2. Quant uint a la matinee lor
co[n]saus mostrerent [et] li rois [et] si baron cui il porroient enuoier au message a lost des grigois p[or]
parler au roi adrastus [et] a pollinicet de ceste choze· 3. Ni ot baron qui ne sescusast· [et] ne desist quil ni
iroit mie· 4. Ace ont parle mes la roine qui mout estoit sage dist a aus quil de ce ne sairasse[n]t mie
entraus quele iroit au message entre li [et] ses ·ii· beles filles [b] antigone [et] ysmaine qui mout estoient
sages [et] cortoises· 5. Ce loerent bien li baron qui distrent q[ue] cestoit droiture quar ele estoit mere a lun
[et] a lautre· si feroit plus tost pollinicet radoucier [et] raison entendre· 6. Adonc ni ot plus· tost furent li
palefroi apareillie [et] les dames montees qui uindrent en lost des grigois ou on lor fist mout grant ioie· 7.

Pollinices baisa sa mere· [et] ses ·ii· serors que grant tens auoit mais que nes auoit ueues· 8. Au tre le roi
adrast[us] ou la roine estoit descendue uindrent li haut baron delost por ueir li [et] les ·ii· damoiseles qui
moult beles estoient· la roine ne satarga mie quele ne desist au roi adrastus [et] a pollinicet son fill p[or]
quoi ele estoit uenue· [et] si haut que lentendirent li roi [et] li prince qui la estoient assemble· 9. Q[ua]nt la
roine ot finee sa parole· [et] bien lorent tuit entendue· 10. Tideus respondi premiers qui dist que ce
nauenroit ia entoz les iors de sauie· quar bien sauoit certainement que se pollinices auoit la partie dou
regne contre son frere qui dauantage uoloit auoir la segnorie il le feroit ocire par traison sil autrement ne li
pooit tolir la uie· mes sil pais uoloit auoir tenist les conuenances quil auoit fienciees si sen alast un an
esbanoier [et] querre son p[ri]s en estrange contree· [et] bons pleges li donroit li rois adrastus [112ra] de
par pollinicet que dedens les ·ii· jors quil seroit reuenus au chief delan li rendroit ses freres pollinicet ausi
lonor [et] la corone· 11. A celui co[n]seill sacorderent lirois adrastus· [et] si baron [et] si distrent que ia autre
pais nen seroit faite· 12. Mes amphioraus disoit bie[n] a haute uois deuant le roi [et] deuant les autres que
cestoit folie· li rois le rouoit taire· qui deuant toz ses barons fist son sairement sor ses deus· [et] sor ses
sacrefices que si etiocles ne si uoloit tenir ala pais premeraine si com tideus lauoit deuisee ia ne sen
torneroit mes de la cite por nulle ochoison si lauroit a force prise· 13. A ces conseaus ot asses parle de
pluisors afaires· [et] ap[re]s trosques ala uespree [et] mien essient tant eussent la parole menee en la fin
que la pais fust tote taillie [et] deuisee par le conseill de la roine iocaste· [et] par ses ·ii· filles que tant
estoient beles se ne fust une auenture que ie uos dirai·

479. de la tigre de thebes por quoi comensa la bataille [et] la g[ra]ns noise[/]

1. En la cite de thebes ot une tygre priuee si lauoit norie antigone [et] ismene les serors le roi etiocles a cui
on lauoit enuoie dou regne degypte· 2. Segnor cele tygre estoit eslongee mout de sa nature por ce quele
estoit norie ens es sales le roi [et] es chambres as puceles tres ce quele auoit este petite aportee dou
regne dethiope [et] dou regne de-[b]-gypte· 3. Segnor [et] dames de la tygre sauuage uos uell ia descrire
[et] dire la semblance [et] la nature· [et] bien saches sans doutance quele est grande de cors come sers
p[ar]creus en boscage legiere [et] forte [et] isnele autant come nulle autre beste sauuage· 4. Jambes [et]
pies a de lion [et] coe ausi samblable mes la teste a gentil [et] bele a lonc musel come leurers ne mie
espoentable le poil cler [et] luisant solonc sa nature [et] bien samble doree tant par est clere [et]
resplandissans de fresche doreure· 5. E bien saches que de sa cruaute nest nulle creature entant com ele
est corroucee· q[ua]r nest serpens ne lupars ni lions sauuages qui en sa grant ire losast atendre quar tot
le deuoroit en asses brief tans par sa grant felonie· ne nest beste tant hardie puis quele sent de la tigre
liror qui losast aprouchier dune traitie· [et] contre ce quele est si crueus [et] si maliciouse quant ele [112va]
est si iree؛ raele grant dousor en li quant ele est apaisee quar la tresgrans cruautes deli est en dousor
muee· si queles bestes sauuages qui entor li habite[n]t en la contree dethiope uienent ali por flairier [et]
sentir la tresgrant dousor de salaine· 6. De tel maniere est la tygre en sa tresgrant debonairete douce [et]
paisible· [et] trop crueus quant ele est iree· cele qui dedens thebes estoit norie auoit si obliee sa nature
por la noreture quen li nauoit iror nient plus quen un aignel ou en une autre petite beste· ains aloit par la
sale co[m] uns leurers· ne ia tant ne li feist on felonie que ia diror iueist point de demonstrance· 7. Mout
estoit la tygre en la cite amee· [et] son en uousist au roi etiocle doner ·c· m[ilia]· dor nele donast mie[/] 8.

Cele tygre oi la grant noise que cil de fors menoient· qui la uile auoient asise· si issi fors de la porte ne sen
dona guarde si fu en la praerie· lors sen coru la ou ele ooit la noise ausi com por esbanoier grant aleure·
[et] cuidoit estre tote seure ausi comele soloit estre dedens la uile· 9. Mes not pas granment ale quant
escuier la perceurent de lost defors [et] lor chiuaus des gues dabeurer ramenoient· 10. Tantost com il le
uirent il cuiderent quele fust sauuage· si lescrierent a haute uois· [et] soure li corurent la tigre [b] que
nauoit nulle doutance ne sespoeri ne ne fui mie· 11. Ensi atai[n]strent la tigre [et] si locirent· 12. Cil de la
uille qui estoient as murs uire[n]t ceste choze qui mout sen esbaire[n]t [et] tantost crierent as armes [et]
distrent au roi que sa tigre estoit ocise· 13. Lors monterent es cheuaus qui meaus pot sans plus atendre
[et] sacuillirent les escuiers qui encor estoient entor le tigre por esg[ar]der deli la beaute [et] la
semblance[/] 14. Pluisors en ocistrent [et] pristrent [et] cil qui par effors des riches cheuaus eschaperent
uindrent alost tuit a haute uois criant [et] distre[n]t que cil de la cite estoient fors issu tuit arme qui
enchaucies les auoie[n]t [et] mors [et] ocis le plus de lor compagnie· 15. Tost fu li os estormie par ces
paroles· [et] ausi dautre part sen issoient· onq[ue]s ni ot conroi deuise· ne bataille ne eschiele faite ains
uindrent dandeus pars par desroi ensamble·

480. Q[ue] cil del ost assamblerent a ceaus de thebes [et] cil de tebes aceaus del ost
p[ar] lochoiso[n] de la tigre[/]

1. Tideus assambla toz premerains a ceaus de la uile [et] etiocles [et] li rois creor a ceaus delost quil
nespargnere[n]t mie· 2. Segnor ci ot grant bataille [et] ensi [et] por ceste choze que ie uos ai deuisee·
asses iot ocis [et] des uns [et] des autres aceste premeraine assamblee mes cil de la uile en orent le pior
ce uos sai ie bien dire [et] mout plus ieussent encore p[er]du que a force fussent remes par [113ra]
destrois de lor barbacanes en la cite guarnie· se ne fust la roine iocaste qui manda a son fill pollinicet que
por lamor de li desfesist la bataille· [et] feist sa gent repairer ariere· 3. Ensi le fist pollinices por lamor de sa
mere si sen retornere[n]t as loges [et] as tentes· [et] cil de la uile as portes uindrent dolant [et] tristre por
lor tigre quil auoient p[er]du [et] mout cher compare·

481. Q[ue] la roine iocaste parla au roi adrast[us] por la pais faire [et] si ne pot estre
[con]fermee·

1. Quant tuit fure[n]t repairie alost [et] desarme li rois [et] li baron· la roine iocaste parla au roi adrastus [et]
si li dist quele sen uoloit repairier ariere mais desist li sil la pais co[n]sentiroit afaire entre ses ·ii· fils dont
ele estoit mout dolante· 2. Li rois adrastus respondi ala roine que la pais ne desuoloit il mie· ensi com
tideus lauoit deuisee o autrement nen seroit il ia pais tant com il fust en uie quar li haut home qui auec lui
estoient autrement ne li looient mie a faire· 3. Atant prent la roine congie si sen torne del ost [et] ele· [et]
ses ·ii· filles· si le conuoia uers la cite pollinices [et] tideus [et] parthenope[us] darcade qui mout en ama
ismene por la grande beaute quen li ot ueue· 4. E quant il aprouchere[n]t la porte؛ des chiualiers de la cite
issirent tuit desarme encontre eles por conduire a grant honor la roine· [et] les damoiseles· 5. Li troi [b]
cheualier des grius pristrent co[n]gie a eles· [et] mout baisa pollinices au departir ses ·ii· serors [et] sa
mere [et] mout il pria la roine quil fesist pais ason frere· 6. Atant sen repairerent ariere alost de ceaus de
g[re]se quis atendoient· [et] les dames entrerent dedens la cite qui bien furent conuoiees iusques au
palais le roi etiocles ou il [et] si baron estoient· 7. Ci dient li pluisor que pollinices [et] tideus [et]
parthonope[us] uindrent en thebes auec la roine por conduire [et] ou palais descendirent· [et] quau
repairier les firent contreguaitier cil de la uile por ocire mes ie ne truis mie si bien en la ueraie estorie que
ie uos ueull afermer [et] dire· 8. E thideus nestoit mie plains de si grant folie quil senbatist si
abandoneement toz desarmes sor ses anemis dont il auoit maint en la uile· 9. E por ceste samblance ne
fait il mie acroire nique pollinices senbatist si en la poeste son frere qui mout estoit traitres·

482. Q[ue] la roine iocaste dist a son fill etiocles q[ue] ia pais nauroit sil ason frere ne
rendoit le regne[/]

1. Apres ce que li chiualier en lost repaire furent la roine iocaste conta a son fiz [et] a ses barons la parole
quele auoit oie· 2. E si lor dist que ne pooit trouer enceaus de la pais ne acordance sil a son frere ne tenoit
tot plainement la premeraine co[n]uenance· 3. Etiocles qui lentendi dist que ia en sa uie ne[n] tiendra
[113va] mais plain piet del iretage ne ensamble ou lui nen aura il compaignie mes fesist le meaus quil
peust quar iames ne seroit raconte ne dit quil par nulle couardise feist nulle pais ne nulle concorde· 4. Ensi

remest la parole as pluisors deses barons en poisa mout [et] tels iot qui en orent leece qui en asses cort
termine lor fu en tristor reuertie quar ne demora mie granme[n]t que cil de fors [et] cil dedens rarmere[n]t
lor cors por combatre [et] en cele batalle fu amphioraus armes [et] mo[n]tes sor un riche char a quatre
roes por aidier ceaus de gresse se mestier en eussent· [et] la ou il estoit m[o]lt bien apareillies [et] en la
gregnor p[re]sse ouri li terre [et] baa si que chei ens amphioraus a tot son char [et] a toz les chiuaus qui le
traioient· 5. Et pluisor ausi trebucherent qui auec lui estoient· 6. La terre apres ce reuint ensamble [et] fu
seree si que deuant soloit estre· [et] amphioraus toz ius fu trebuches en infer [et] el parfunt abisme· 7.

Segnor ce fu par sa tresgrant desloiaute quil trop auoit demenee quar il cuidoit les deables seruir toz les
iors de sa uie [et] lor oures auoit faites faire as gens de son regne [et] anunciees· [et] qui le deable sert
nena autre loier· ala persone que ce quil en est honis· 8. Quar cest li merite quil por lui seruir rent [et]
done· 9. Li rois adrastus nestoit mie de cele part ou a[m]phioraus estoit cheus en abisme ains estoit en
lautre partie de la [b] bataille· mes tantost uint uns mesages qui li dist les noueles dou grant domage quil
auoit receu damphioraus [et] de ses homes [et] que li terre lauoit engloti par grant mescheance· 10. Li rois
ne pooit croire les noueles que li messages li disoit ains cuidoit que ce fust mesonge· quant pluisor autre
uindrent qui li distrent q[ue] cestoit uerites sans faillance· li rois adrastus fu mout esbais de ceste cruel
auenture· 11. E tantost fist soner ses cors [et] ses buisines por sa gent traire ariere [et] deseurer dela
bataille· 12. Mout sesmaia li rois adrastus· [et] mout fu dolans [et] tristes· quar amphioraus estoit ses
maistres conseillieres [et] li hom de tot son regne encui il auoit gregnor fiance· 13. Quant repaire fure[n]t as
tres [et] as herberges amerueilles parlerent par lost de ceste auent[ur]e qui lor estoit auenue· [et] si
disoie[n]t li pluisor que la fait mauuais estre [et] mauuais combatre [et] petit iauroient de duree se li terre
les engloutoit ausi fors [et] haities [et] en lor puissances· 14. De ceste chose fu en lost grans parole [et]
bie[n] disoient que meaus lor uendroit repairier ariere quil ensi tuit uif fussent enuoie en abisme· 15. Ensi
disoient li un as autres ne onq[ue]s entote la nuit not en lost ioie demenee ne criee· quar plus doutoient la
terre que fundist [et] que les englotist quil ne faisoient lor anemis qui estoient en thebes·

[114ra]

483. dou roi adrastus qui mout fu esmaies damphioraus· [et] si demanda conseill a
ses homes·

1. Or saches certainement quen la cite auoit gra[n]t ioie· [et] grant leece quar bien sauoient lauenture [et]
la dolor qui a ceaus de fors estoit auenue· 2. Tote lenuit crioient sor les murs les guaites [et] disoient as
grigois quil sen ralassent quar il auoient perdu lor adeuineor en cui auoient grant fiance· 3. Ansi [et] par
tels paroles tote lanuit trespasserent· [et] quant ce uint a la matinee li rois adrastus manda toz ses barons
por conseill q[ue]rre quil poroit faire delauent[ur]e qui lor estoit horrible· [et] perillouse· 4. Segnor fait il ne
sai que faire quar mout sui engrant doutance se nos guerpissons cest siege deuant ce que la cite aions
prise mout iaurons grant hunte· [et] dautre part sui ie en grant doutance ne sai que ie uos en mente que la
terre ne nos engloutie· 5. Or si uoudroie que men deisses ce que uos ensamble quar ie ne uoudroie en

nulle maniere q[ue] nos feissimes choze par quoi lonors de gresse fust abaissee ne ou eussent reprouuer
li oir deta[n]t baron com ie uoi ci ensamble· 6. A cest conseill ot mout parle de dulses paroles· mes en la fin
sacorderent a ce quil ne sen partiroient mie si seroit lauile prise o tuit morroient· [et] quil esliroient un [b]
autre qui seroit en lue damphioraus por faire a lor deus lor sacrefices· [et] qui enquerroit lor respons de lor
afaires [et] de lor auentures· 7. Adonc esliurent par lost li quels porroit meaudres estre a auoir cele
segnorie· 8. Tant que ·ii· sages homes i trouerent ancieins [et] de grant science· li uns ot a non melampus·
[et] theodamas li autres[/] 9. Melampus laisserent por ce quil estoit de trop grant eage· [et] thiodamas
esliurent [et] mistrent en la signorie quar il auoit este disciples amphioraus toz les iors de sa uie· 10. Quant
ce fu fait tuit furent raseure li grigois [et] distrent que iames ne sen partiroient p[ar] nulle doutance quil
eussent· 11. Segnor et dames ensi com uos oes furent raseure li grigois cui meaus uenist asses quil ale
sen fussent quar mout sofrirent de paines de chalors [et] de froidures [et] de g[ra]ns batailles horribles
dont sentrocirent· [et] de fors [et] dedens a grans dolors [et] agries paines come gens mausenee· [et] qui
daus nauoie[n]t cure mes descrire lor batailles ne les aguais quil faisoient dedens [et] de fors tant com il
au siege fure[n]t nest mie grant mestiers que ie uos descrise quar asses tost porbel parler iporroie dire
mesonge q[ue] ne seroit raisnable ne conuegnable ne a profit ne torneroit a nulle creature[∅] 12. Porce
lairai ie a deuiser lor conrois [et] lor batailles [et] siuos dirai de la fin come[n]t il [114va] parlerent[∅]

484. des haus princes del ost qui ocis furent en la bataille·

1. Segnor ou comenceme[n]t asses par tens ifu mors tideus li gentis cheualiers [et] li sages qui tant fu
preus [et] hardis en sa uie quencor en parole[n]t mout [et] content les escritures· 2. Puis ifu mors
parthonopeus [et] ocis en la bataille· [et] ypomedon noies en une aigue ou il senbati apres ses anemis par
sa gra[n]t proece[∅]

485. Q[ue] dou iugeme[n]t de daire si com li romans le conte nest mie lactorites
ueraie ne en auctorite certaine

1. Segnor [et] bien saches ausi que ne me ueull antremetre de raconter le iugement de daire le rous qui sa
tor rendi a pollinicet par quoi la uile dut estre perdue quar trop en seroit longe la parole· [et] lonc dauctorite
seue· mais por beau parler est mainte choze contee [et] dite que nest mie uoire en tote traitie destorie· por
ce le lairai ester [et] maintes chozes a retraire qui as pluisors poroient par auenture plaire·

486. Quen la fin sentocirent li dui frere pollinices [et] etiocles por lor grant deuerie·

1. Apres sentrocirent li dui frere pollinices [et] etiocles si uos dirai en quel maniere· 2. Pollinices abati au
iost[er] le roi etiocles son frere [et] si le feri par mi le cors dun glaiue si quil fu amort naures en meisme
lore· quant pollinices uit le gra[n]t [b] fuison dou sanc issir dou cors so[n] frere il en ot grant pitie a son
cuer si descendi de son cheual a terre· [et] lors lacola [et] baisa tant en plora[n]t quar li cuers li ratenrisoit·
[et] tornoit a dousor par nature· [et] mout li disoit que dolans estoit de ce quil le ueoit morir encor leust il

forfait uers lui par sa couoitise· 3. Etiocles qui mout ot grant ire [et] qui ia sentoit au cuer auq[ue]s la mort
prouchaine se porpensa de grant cruaute [et] de grant felonie quar un poi sous hausa la o il gisoit a terre·
[et] son frere qui le ploroit [et] entendoit alui de ce alegier quil li pooit faire· li bota par desous les pans del
hauberc lespee ou uentre· 4. Tantost fina pollinices ioste etiocles qui longes ne uesqui mie· 5. Ensi finerent
li dui frere com uos moes conter [et] dire·

487. dou grans assaut qui fu as portes puis quelirois etiocles fu mors [et] del occision
des uns [et] des autres[/]

1. Quant li dui frere entreocis se furent [et] il furent p[ar]ceu de lor maisnees [et] de lor chiualiers· mout
leua grans li hus [et] la criee· 2. Cil de la uile fure[n]t si esbahi que ne se seurent mes contenir en la
bataille ains se tornerent uers la uile a tot le cors detiocles lor segnor au plus tost quil porent· 3. E li rois
adrast[us] qui por pollinicet remenoit g[ra]nt dolor les anchausa a tote sa maisnee parmi les lices
premeraines tant quil les mist auiue force [115ra] dedens les portes· 4. La enot tant mort [et] dune part [et]
dautre que poi est nus qui la uerite en seust dire· q[ua]r tant en ocirent cil alantasser [et] al entrer ens [et]
a la presse qui estoit desmesuree que par la grant habundance des abatus ne pooient auenir as portes·
[et] cil de la uile qui sous les creteaus [et] sor les m[ur]s monte estoient [et] as tors deforaines lor getoient
caillaus [et] pierres tant [et] a si grant fuison que les grigois qui agrant effors as portes enuaissoient
trestoz ocioient ensi le firent trosqua la nuit si que poi sen failli que defors [et] dedans ne furent tuit liure
amartire· 5. Por la nuit setraist li rois adrastus ariere qui toz ses rois [et] ses princes auoit pardus as
assaus [et] as batailles fors soul capaneus qui estoit prous [et] hardis sor tote sa chiualerie· 6. Un chiualier
qui naures estoit ens ou cors dune lance comanda li rois adrastus q[ui]l sen alast a arges [et] nunciast on
par tote gresse lor grant dolor [et] lor grant mescheance· 7. E ie que uos diroie de ceaus de thebes qui
mout le furent quant fu lanuis uenue [et] que peurent fermer les portes· quar tant erent esbai de lor grant
dolor [et] de lor perte quar sencor eust li iors plus eu de duree tuit cuidassent estre pris [et] desco[n]fit
sans nulle demoree· le roi etiocles enseuelirent [et] enfoirent ou mainte larme ot ploree de ses serors [et]
de sa mere [et] des autres [b] dames qui auec eles estoient· 8. Apres ce distrent li baron que roi lor
conuenoit a faire dedens la uile a cui il eussent aliance lor esluirent creon ancieins chiualiers estoit [et]
mout prous [et] sages[/] 9. Segnors porce le firent que mors estoit etiocles [et] pollinicet ne ni sauoient
mais oir droiturer q[ui] tenist liretage· qui aidier lor peust or a presence alor grant destrece· li rois creon fist
uenir deuant lui toz ceaus de la uile· [et] si lor mist a abandon or [et] argent [et] dras de soie por quil li
aidassent a lor pooir· [et] leuile contre lor anemis tenissent· 10. Cil sen aatirent m[o]lt bien que tot le pooir
en feroient [et] il si firent tant com il uesquire[n]t li messages le roi adrastus que ales sen estoit a arges
conta as dames de la cite les doloirouses noueles qui tost furent espandues par tote la contree· les filles
le roi adrastus argiua [et] deiphile fire[n]t si grant duel por lor barons [et] por lor pere quil nestoit deles
nulle reconfortance· 11. Les dames de par tot le roiaume sassemblerent aarges [et] pristrent conseill
ensamble queles feroient [et] tant parlerent [et] distrent quen la fin sacordere[n]t queles a thebes iroient
[et] si reconoistroient lor amis· 12. Lor barons lor fiz lor cosins [et] lor freres si les metroient en terre [et] en

seueliroient solo[n]c lor costume·

488. Q[ue] les filles le roi adrastus [et] les autres dames de gresse se mistrent a la
uoie por aler a tebes[/]

[115va] 1. A ce sacorderent les filles le roi adrastus qui bien le uoloient [et] que distre[n]t que auec les
autres iroient· 2. Lors ni ot faite nulle demorance tost furent mises a la uoie quant furent apareillees [et] si
alerent totes a pie a tebes a grant paine· [et] a grant tristece· 3. La peust on ueir merueilles de lost des
dames quar tant eniauoit de diuerses manieres que tote en estoit la terre cou[er]te· [et] tant alerent alerent
aquelque paine par lor iornees queles uirent la cite de thebes [et] les tentes des grius qui totes uoides
estoie[n]t li rois adrastus cui tote sa gens estoit morte [et] confundue fors soul lui [et] le roi capaneus
sesmerueilla mout quant ele les ot perceues [et] dist a capaneus que mout ses merueilloit que ce pooit
estre· 4. Capaneus li dist que ce li sambloient dames [et] damoiseles· 5. E li rois meismes en auoit eu
perceuance lors sadrecerent uers eles por sauoir qui eles estoient [et] ou eles aloient [et] ont en
esperance ausi de guerpir le siege quar tote auoient lor gent perdue· 6. Quant les dames aproismerent les
·ii· le rois adrastus demout loign reconurent lor pere a la barbe blanche [et] as entresegnes de ses armes
lors comensa grans lacriee deles [et] de totes les autres [et] quant li rois adrastus les ot reconeues adonc
ot si grant dolor au cuer que ferus se fust par milecors [b] dune espee tote nue si capaneus ne li eust
auiue force des poins tolue[∅]

489. Q[ue] lidus dathenes manda au roi creon quil les cors des mors ch[eualie]rs de
gresse feist rendre au roi adrast[us] q[ui] gisoient deua[n]t ses lices·

1. Lors si comensa li rois adrastus adesmenter [et] a dire que mout estoit dolans quil nauoit este ocis en la
bataille auec les autres homes· e quant uindre[n]t ensamble il [et] les dames ce poes uos bien croire que
la ot grant dolor menee· 2. Et bien saches que qui tote la uoudroit conter [et] dire anuier poroit au reconter
[et] au descrire· 3. En la fin distrent les dames au roi adrastus queles p[ar] ce meues estoient queles a
thebes iroient [et] si enseueliroient les cors de lor amis [et] donroient sepouture [et] puis les uengeroient
seles pooient· 4. La nuit iluec endroit se h[er]bergerent [et] quant uint a la matinee li rois adrastus reguarda
ioste la montaigne si percuit [et] uit cheualiers uenir· [et] sergans dont mout iauoit de compaignes· 5. Cil
qui uenoient estoient apareillie de riches armeures [et] si auoient riches chiuaus sor quoi il seoient[/] 6.

Quant li rois adrastus les ot p[ar]ceus il monta sor son destrier [et] ala contreaus grant aleure· 7. As
premerains quil encontra dema[n]da qui il estoient [et] qui en estoit sires [et] ou il aloient· il li distrent que
cestoit li dus dataines qui la passoit por aler sor un sien home [116ra] qui disoit que delui ne tenoit pas sa
terre· 8. Li rois adrastus ot grant leece quant il entendi ceste parole· 9. Lors uint au duc la ou il estoit entre
sa compaignie· 10. Tantost co[m] il le uit il descendi de son cheual· [et] si sa genoilla a terre [et] si li pria a
iointes mains quil par sa pitie li feist soucors [et] aie· 11. Lors li co[n]ta tote sa desconfiture· [et] come[n]t
les dames de son regne illueques asemblees [et] uenues estoient por lor amis reconoistre [et] les cors

metre en cendre· mes bien sai fait li rois au duc beaus sire que cil de la cite les lor uoudront defendre [et]
ie nai tant de gens que ie lor en puisse aler alencontre· [et] li dus li dist quil li aideroit de quanq[ui]l porroit
faire· [et] iura son saireme[n]t que se cil de thebes uoloient les cors ocis defendre a metre en t[er]re quil
les escilleroit [et] destruiroit sans nulle demorance· lors enuoia ·ii· messages a thebes au roi quil les cors
lor rendist qui deuant sa cite mort [et] destrenchie gisoient· li rois creon respondi mout laidement as
messages· [et] dist que por lor segnor ne feroient il nulle creature

490. Que li dus datenes asist tebes tant quil le prist a force [et] si le fist tote
destruire·

1. Quant li dus dathenes entendi ces paroles par ses messages qui repaire estoient il ot en son cuer mout
grant ire· 2. Tantost comanda sa gent atorner si sen torna plus tost q[ui]l [b] pot uers la cite de thebes [et] li
rois adrastus reuint alost des dames quil a esmeues si se refunt ausi uers la cite tornees· 3. Li rois creon
de thebes fist sagent assembler· [et] monter as murs ce quil en auoit dedens lauile quar neni auoit ta[n]t
quil osast fors issir por combatre ala compaignie· [et] li dus qui molt ot sa gent amonestee debien faire uint
as murs premerains por assaillir [et] li rois adrastus [et] capaneus qui mie ne satargerent· 4. La ot grans
hus· [et] grans criees [et] grans esfrois de cors [et] de buisines· les dames meesmeme[n]t assaillirent as
murs [et] as fosses si com celes qui mout estoient dolentes [et] airees· li rois capaneus uit que ne
guerreioent cil dedens· si comensa a monter contramont une eschiele que cil de fors a force drecee orent·
la lichei une grans pierre dou mur sor le chapeau dou fer si que la teste li ot tote esmiee· 5. Ensi fu mors
capaneus qui le roi adrastus ot mout ame [et] porte compaignie· la endroit o capaneus fu mors ot grant
dolor [et] grant criee [et] li rois adrastus le pleure [et] regrete [et] fait tel dolor que poi sen faut quil ne
forcene· 6. Entrues quil a cele grant dolor entendoient les dames enfundrerent les murs a pis dacier [et]
acuignees puis niot guaires de demorance que li dus nen trast ens [et] il [et] sa chiualerie· 7. La ot [116va]
grant ocisision faite de ceaus de la uile [et] de femes [et] denfans· [et] dautre gent menue· 8. La fu li rois
creon ocis deuant le roi adrastus meisme [et] li dus fist boter le fu par tote la uile qui ne fu mie si tost arse
ne bruie ains mistre[n]t mout longement les riches tors [et] les sales riches a fundre· 9. Li dus fist prendre
la roine [et] ses ·ii· filles [et] autres dames [et] damoiseles si les enfist mener en prison en sa contree por
sa uolente faire· [et] tot lor lor [et] largent de la cite [et] les dras de soie departi [et] dona a ses homes·

491. Q[ue] gra[n]t dolor ot demene as cors des haus barons ardoir [et] metre en
sep[ou]lt[ur]es[/]

1. Et quant tot ce fu fait li dolors repaira as cors des grigois metre en cendre [et] en sepoutures· 2. Il nest
hom nes de mere qui peust la dolor dire q[ue] les dames demenoient· 3. Ne ueill ne ne puis de chascun roi
deuiser les sepoutures ne les pyramides que cil dedens [et] cil de fors a lor amis faisoient quar nele
sauroie raconter ne dire· mais en la fin p[ri]st on le cors des ·ii· freres par le coma[n]dament le roi adrastus
[et] si les arst on ensamble [et] la ou les flames sailloient des cors si partissoient eles li une ensus de

lautre si que ne saprouchoient

492. Q[ue] mout demena grant dolor deiphile por tideus [et] sa suer argiua por son
baron pollinicet ausi·

1. Segnor [et] dames cestoit la senefiance [et] la demonstran-[b]-ce de la tresgrant haine quil entreaus ·ii·
en auoient· cil qui cele merueille esguardoient [et] ueoient disoient bien que mout estoit merueillouse
ceste demonstrance [et] que bien pooit on sauoir par ceste choze que iames pais neussent toz les iors de
lor uies· 2. De tideus fist deiphile sa fille feme mout grant dolor· [et] quant le cors orent mis en cendre riche
tombel ifist li rois adrastus establir [et] faire [et] mout reconforterent tuit li baron qui la estoient la dame
q[ui] mout estoit cortoise [et] sage· 3. Segnor la dame auoit un fill de tideus qui diomedes estoit nomes par
non· qui mout ot puis prouece [et] uassalage si com uos porres oir auant ains que lestoire faille de troies
qui apres cesti qui ci uos est dite sera racontee· 4. La pora on oir [et] entendre que diomedes de grant
prouece rasambla bien tideus son pere· 5. Cis enfes diomedes le reconforta mout qui lor fu de remanance·
quar ace si reconforta li rois adrastus ausi ta[n]t com il fu en uie· 6. Argiua plora m[o]lt [et] plainst pollinicet
quar mout lamout lamoit degrant maniere [et] mout estoit dolante quele oir nen auoit dont sa grans dolors
fust reconfortee [et] alegiee· les autres dames en diu[er]ses parties lor dolors demenoient par les
campaignes ou lor amis lor barons lor freres [et] lor fiz gisans <mors> trouoient·

493. Q[ue] li rois adrastus repaira ou les dames [117ra] de gresse en son regne sans
compaignie de chiualerie·

1. Quant toz les orent ars [et] mis en cendres solonc lor costume li rois adrastus dist au duc dathenes quil
en uoloit aler [et] repairier en sa contree [et] si en menroit les dames [et] les damoiseles qui iluec trop
grant dolor demenoient· 2. Li dus dist au roi que cestoit bon afaire· 3. Lors se departirent· [et] mout mercia
li rois adrastus li duc dataines delonor quil li auoit faite· li dus sen repaira en sa contree a toz les prisoniers
[et] a tote sa cheualerie qui del auoir de thebes estoit mout enrichie· [et] li rois adrastus se mist ala uoie a
totes ses grans compaignies des dames qui toz les iorz de lor uies plainstre[n]t [et] plorerent lor amis qui
athebes ocis estoient· [et] bien sachez que li rois adrastus en eust fait porter auec les dames les cors des
rois q[ui] auec lui en la bataille uenu estoie[n]t por chascun enseueiller en sa cont[re]e sil en eust la
poissance mes il nauoit fors les dames qui par la gra[n]t dolor queles demene auoient [et] par lalaste de la
uoie aider ne se pooie[n]t·

494. Qua[n]s ans il ot de la destruction de tebes iusques au come[n]ceme[n]t de
rome qui puis fu de gra[n]t segnorie[/]

1. Ensi repaira li rois adrastus toz sous en sa contree ou il puis ne uesqui guaires ains moru mout petit
apres ce quil fu repairies· ni puis tant co[m] il uesqui not ioie ne leece· 2. Segnor [b] ensi com uos oes fu
thebes arse [et] destruite qui mout fu ancieine quar ansois ·cccc· ans o plus fu la destrucions faite que

rome fust comencee a faire· por ce di ie que la cites fu mout ancieine si com uos pores entendre

495. q[ue] les poures gens se rasemblerent a thebes [et] si restorere[n]t la cite qui
encor e[st] estiues nomee·

1. Segnor ensi repaira li rois adrastus toz sous en sa contree· 2. Apres ce les poures gens qui fui sen
estoient [et] qui eschaperent de la bataille se rasemblerent [et] si raherterent la endroit [et] reherbergerent
au meaus quil peurent[/] 3. Ensi fu puis la cites recomencee [et] thebes nomee la destruite mes puis li
changierent son non li citeain qui honte [et] uergoigne auoient de la destruction qui lor estoit ramenteue si
le nomerent estiues qui encor est ensi apelee· 4. Ne uos quier plus faire mencion ne parole de thebes ains
dirai aua[n]t de ceaus qui ou siecle adonc habitoient [et] regnoient aquels fins il uenoient por ce que
damedeu ne cremoient ne aoroient· 5. Quar bien saches segnors [et] dames co[n]q[ue]s ces grans
batailles ne ces grans malauentures ne cesserent ne ne finerent si com uos pores oir [et] entendre
trosques atant que n[ost]re sires uint [et] descendi a terre mes tantost fu humaine creat[ur]e tote apaisee
[et] cesserent les batailles· [et] les pestilences par tot le mo[n]de[/] 6. [117va] E por ce doit on esguarder
raison [et] droiture cest deu amer [et] seruir por cui nos est donee pais [et] concorde en cest siecle· [et] en
lautre· repos sans tristece [et] ioie parmanable[∅]

496. Ci come[n]ce de ceus dathenes et de ceus de lisle de crete qui en celui tans
seguerreoient [et] dou comencement dou regne damazone[/]

1. Apres ce ne mie grant tens puis que thebes fu destruite ·v·c· ans· [et] ·lx· droiturereme[n]t deuant ce que
rome fust primes fundee ne estoree nasqui [et] sorst une tresgrans bataille [et] perillouse entre ceaus de
crete et ceaus datenes· 2. La ot mout de gent morte [et] grant bataille par mer [et] par t[er]re[/] 3. Segnor
que uos iroie ie de ceste bataille deuisant ne faignant les no[m]s des princes que li estorie ne rame[n]toit
mie ce seroit pechiez [et] uilainie· 4. E que uos iroie ie contant quantes nes cil de crete mistrent sor mer
por enuair ceaus dathenes tost iporroie faillir si ie men entremetoie· 5. E que uos diroie ie de ceaus
dathenes queus aguais ne quels engiens il firent por ceaus de crete destruire· 6. Lonc tans se combatirent
mes mout en orent en la fin cil de crete le meillor dela bataille· [et] si pristrent asses des plus uaillans
dathenes [et] de gresse qui les athenieins aidoient· [et] saues uos quil en faisoient quant il les iouenceaus
pris auoient؛ il auoient en lor contree un monstre [b] qui minotaurus estoit apeles li auctor dient quil estoit
la moitie hom [et] la moitie tors· plus crueus que nulle beste· 7. A celui deable liuroient il lor prisoniers cil
de crete a deuorer؛ quil prendoient· 8. E tels iauoit quil les ieus sachoient des testes si come des plus
iouenes home siles cuisoient sorles charbons [et] rostisoie[n]t· 9. Ensi [et] par si grans cruautes
destruisoient liun les autres quar nulle pitie ne nulle misericorde les gens adonques en aus nauoient· 10. E
adonques ausi li tessaliniein· [et] li laphitiein ensamble se combatoient· 11. E par cele bataille refurent
mout de gens ausi ocise [et] morte· mes a tot ce deuiser [et] descrire neme uoill mie arester ne faire
demorance· ains passerai auques outre briement quar ensi le conuient a faire· mes por lestorie meaus



19/01/2021, 14)04Fr20125, whole (semi-diplomatic) | Printable Version | The Values of French

Page 202 of 606https://tvof3.kdl.kcl.ac.uk/textviewer/print/Fr20125/semi-diplomatic/whole/whole

continuer men co[n]uie[n]t faire ramenbrance·

497. dou roi degypte qui tot le mont uout conquerre[/]

1. En celui tans meisme asses prouchainement ot un roi en egypte de mout grande fierte plain [et] de
grande segnorie· 2. Cil rois ot a non uezones· 3. Mout estoit riches dauoir [et] plai[n]s doutrecuidance· 4. Cil
rois se porpensa en lui meismes [et] dist quil por bataille [et] a force uoudroit sousmetre a sa segnorie· [et]
a son regne totes les gens [et] les pueples qui estoient tres miedi dusques en septemtrion [et] en mer [et]
en terre· [et] encor asses [118ra] plus des autres qui en orient [et] en occident habitoient o iamais ta[n]t
com il uiuroit ne lor faudroit bataille· 5. Quant il ce ot pense [et] dit il manda ses grans os [et] assembla ou
chief de son regne mout parot grant assemblee quar mout ot cil rois gens de son regne [et] mout enot de
ses uoisins par amor [et] par proiere· 6. Adonc ni ot plus mes que li haut baron qui la assemble estoient
demanderent au roi uezones sor quels gens il uoudroit premerement forfaire· li rois lor dist sor ceaus dou
regne de scithe quar ce estoient cil qui enuers tote ge[n]t estoient plus rebelle[/]

498. Q[ue] li rois degyppte enuai le roi de scite p[ar] son outrage

1. Segnor [et] dames bien saches que li regnes de scithe si est en une des fins deurope iouste le grant
occean qui tot le mont auirone [et] si depart cil regnes [et] li regnes de paphaglone europe [et] asie par
grandes montaignes qui dusques en cele mer ataignent [et] estendent· 2. Par le co[n]seill de ses homes
cheuaucha li rois degypte tant quil aproisma le roiaume de scithe· [et] lors prist messages ses enuoia as
barons dou regne· [et] si lor manda quil uenoit sor aus· [et] quil destruiroit lor contree sil a lui ne si
rendoient a sa uolente faire [et] treu neli donoient· 3. Li rois de scite [et] li baron respondirent as messages
[et] si distrent que trop estoit fous si riches rois com estoit li rois degypte qui enuers si poure [b] regne
uoloit par sa couoitise mouoir bataille· [et] que mout en deust cremir [et] douter lauenture [et] la
mescheance· 4. Quar nest mie certe choze de sauoir la fin ne le domage quauenir endoit par maintes
fiees· 5. Mes retornassent tost ariere a lor roi· [et] si li deissent quil ne la te[n]droient mie tant quil uenist en
lor contree lor proie prendre ains liseroient sil pooient al encontre · por le defendre·

499. Q[ue] li rois degypte fu desconfis en scithe [et] tote sa gens morte [et] uencue[/]

1. Atant li message ariere repairerent au roi [et] ces paroles li nuncierent· 2. E cil de scithe ne satargerent
mie ains assemblere[n]t toz ceaus de lor regne qui armes peurent porter si alerent sans demorance
encontre ceaus degypte [et] ta[n]t sesploiterent quansois quil entrasent en lor terre lor furent il au deuant
si com il lauoient dit [et] deuise as messages· 3. Ni ot mie grans paroles tenues ne deuisees mes tantost
com les os sentreuirent si saproucherent au plus tost q[ui]l peurent· [et] si sasemblerent en plusors
parties· 4. Segnor la ot dur estor [et] trop crueuse bataille quar molt iot gens de diuerses samblances qui
point ne sespargnoient ne deportoient ains entendoie[n]t de quanco[n]ques il pooient [et] sauoie[n]t de
confundre li uns lautre [et] ocirre· 5. Quant ce uit li rois uezones degypte qui tot le monde cuidoit conquerre

entrues quil estoit en [118va] son pais [et] en sa contree ؛ perdue en ot mout tost lesperance tote [et]
sai[n]s ce quil plus en uousist faire ne p[ar]ler ases homes se mist il ala uoie sor un riche destrier si guerpi
la bataille [et] si sen repaira ariere en so[n] regne· 6. E si home [et] lor gens quileurent amenee furent
tantost desconfi· quar ne se peurent tenir ne defendre encontre lor anemis qui mout aigrement les
assailloient [et] enuaissoient· 7. La fu trop g[ra]ns la desconfiture· 8. La ot trop gent detrenchee [et] ocise· 9.

La guerpirent cil degipte toz les auoirs [et] totes les uiandes qu'il auec aus aportees auoient· 10. La furent
guaaigne oliphan [et] chamel [et] pluisors autres bestes qui les tentes [et] les grans richeces auoient
amenees degypte [et] dethiope· 11. E cil qui ne furent ocis ne pris sen refuirent mout uolentier au plus tost
quil peurent apres le roi en lor contree qui mout auoient desiree[∅]

500. Q[ue] li rois de scithe [et] ses gens en alerent en egypte por conquerre le regne·

1. Ensi com uos oes fu desconfiz li rois uezones [et] ot perdus toz ses auoirs [et] ses engiens quil auoit
apareillies [et] fais faire por destruire les regnes [et] les contrees enquelconques parties ses gens [et] ses
grans os se tornasse[n]t mes ne fu mie ensi ains fu puis p[ar] ses engiens meismes destruis toz ses
regnes quar li scithiein qui desconfis les auoient ne repairerent mie ariere· ains les siurent tros-[b]-ques en
egypte quil tote eussent destruite se ne fussent li grant destroit des palus [et] des terres mareschages· ce
tensa auques [et] guari une partie des gens [et] des auoirs dou roiaume· 2. Porce que uos oes si partirent
il degypte· mes mout leure[n]t ansois confundue quar il ni trouerent ni roi ne baron ne prince qui contre
aus peust mouoir bataille ne estre par nulle force quil eussent en lor terre· 3. Degypte se partirent ensi li
scithiein a totes lor grans os quil menoient· [et] si come[n]cerent a guaster [et] sousmetre a lor segnorie
tote la partie dasie· 4. La ot moutes grans destructions [et] mai[n]tes batailles faites dedens ·xv· ans quil
sans triues [et] sans pais idemorerent si com orosius tesmoigne·

501. Q[ue] cil de scithe demorere[n]t tant en egypte [et] en asie q[ue] lor femes les
remandere[n]t[/]

1. Segnor [et] dames or poes oir [et] entendre que toz li mons estoit en grant dolor [et] en grant
malauenture ouconques gens manoient· [et] habitoient· [et] tot estoit porce quil en n[ost]re segnor ne
creoient ne nele reclamoient en lor perius ne en lor besoignes si com uos pores encor auant asses meaus
oir [et] entendre· 2. Ces ge[n]s de sithe qui si erent enameri de sa[n]c espandre [et] de gent ocire [et]
confundre erent en asie quil tote conqueroient [et] por le longe demorance si come de ·xv· ans quil faite
auoie[n]t lor manderent lor femes quil repairessent sans nulle atendance [119ra] quar trop les auoient
deguerpies [et] laissees longement· 3. E sil ce ne uoloient faire bien seussent certainement queles
queroient ge[n]t dautre regne p[ro]chain deles por auoir lignee· 4. Por ce ne repairerent il mie ains alerent
tant terres destruisa[n]t [et] contrees que tant eurent ale [et] tant en iot mort [et] par batailles [et] par
uielleces quil ne peurent en la fin tuit reuenir ariere· 5. E cil repairerent sine furent puis receu ne coneu en
lor propres iretages· quil deguerpis auoient· 6. Ensi com uos pores oir [et] entendre·

502. Q[ue] li ioue[n]ceau bachalier qui enfant estoie[n]t demore sesmurent por aler
socoure lor peres [et] por ramener·

1. Ens ou regne de sithe erent demore li enfant adonques quant sen partirent li pere· 2. E quant les dames
lor messages enuoierent a lor barons quil repairassent entre eles auoit ·ii· iouenceaus haus homes de
roiau lignee de la contree· li uns auoit anon plinus [et] li autres scolopetius· 3. Cil assemblarent tote la
iouente deu regne o il ot mout de iouenceaus fors [et] preus [et] hardis ensamble si distrent quil iroient
socoirre· [et] aidier lor peres [et] lor amis [et] lor freres [et] siles ramenroient sil pooient alor serors [et] a lor
meres· 4. Ado[n]c alerent tant quil se logierent en la contree de ?mappadocie? iouste le flum de
?thermodontem? [et] si ?deguasterent? tot le regne [et] ?preere[n]t? La ?demorerent? il grant piece por
[b] destruire tote la contree mestuit cil dou pais sasemblerent [et] si les aguaiterent tant par lor espies quil
une nuit les sorprirent si quil toz les ocirent [et] detrenchere[n]t[/] 5. Quant ensi furent tuit mort ؛ lor femes
[et] lor parentes en seure[n]t asses tost les noueles dont mout sesbairent· [et] saues uos queles firent? 6.

Eles sasemblerent [et] si p[ri]strent conseill queles sarmeroie[n]t [et] si sen iroient uengier lor barons [et]
lor fiz [et] lor freres de ceaus qui ocis les auoient· [et] si defendroient lor regne enlor ueuance seles
pooient si queles ne seroient a issill liurees [et] iames ausi barons ne reprenderoient·

503. Des dames de sithe qui alerent ue[n]gier lor fiz [et] lor amis as armes esmolues·

1. Entre eles auoient ·ii· roines li une auoit anon marpesia [et] li autre lampethe· iouenes dames beles de
cors [et] de uisages [et] de cuer hardies·· 2. Cestes firent mout bien atorner lor ?afaires? sicom por
chiuauchier a force sor lor anemis [et] lor terres conquerre [119va] mes ansois queles ississent ne
departissent de lor contrees en ocire[n]t eles toz les homes [et] les enfans males por ce queles totes se
concordassent meaus ensamble a une uolente sans retraire· 3. Adonc niot plus richement atornees [et]
apareilees si se mistrent a la uoie [et] alere[n]t tant queles entrerent en la terre alor anemis ou eles bien
lor grant dolor uengieret · quar as ars [et] as saietes [et] as espees esmolues destruirent eles ceaus qui lor
amis ocis auoient·

504. Qua[n]t les dames se furent uengees lune roine repaira [et] lautre remest[/]

1. Ensi comencerent premerement [et] par ceste ochoison les dames en cele region aporter armes qui
puis deuindrent mout cheualerouses si com uos pores sil uos plaist auant oir [et] entendre· 2. Ap[re]s
ceste premeraine bataille queles orent desconfite [et] uencue marpesia [et] lampetho deuiserent lor
compaignies en ·ii· parties· [et] si repaira li une ou totes les damoiseles en lor terre por guarder le
roiaume· 3. E li autre a totes fines grans compaignies prist la cure de la bataille por lor pris [et] por les
treus de gens des estranges contrees auoir [et] conquerre· ensi le faisoient les roines a fiees· 4. Et celes
q[ui] lor regne guardoient quant il lor plaisoit sacointoient a faire lor delis as estranges homes qui pres
deles manoient· 5. E quant eles ere[n]t grosses coies estoient tant queles [b] erent deliurees· 6. Se ce
estoit masles queles auoient tot maintenant adonques les ocioient· 7. E ce ce estoient femeles· les destres

mameletes a un chaut fer lor eschaudoient por ce quau traire del arc [et] al esteser de la corde auiue
force ne lor fust la destre mamele agreuance quant ele fussent g[ra]ndes [et] a pie [et] a cheual en g[ra]ns
estors [et] en greueuses batailles·

505. Q[ue] les amazonienes fundere[n]t ephese[/]

1. Ensi [et] par grant dilige[n]ce norissoient eles les puceles· 2. E tantost co[m] eles erent teles queles
chiuauchier pooient si lor aprendoient a combatre ales espees [et] del arc a traire· 3. Quar iousters de
lance nestoit mie encor granment en usage· 4. E bien uoell que uos saches que porce q[ue] ces
damoiseles auoient les destres mameles ensi arses [et] bruslees fu lor terre cest la o eles habitoient
nomee amazone [et] eles amazoni-[120ra]-enes· 5. Tot ensi cruirent eles ta[n]t [et] mouteplierent en force
[et] en p[ro]ece queles conquistere[n]t par bataille grant partie deurope [et] dasie [et] si pristrent maintes
cites [et] destruirent· [et] maintes en ifermerent [et] funderent· 6. E quant eles orent ephese fundee
premerement [et] faite [et] autres chasteaus asses en asie eles seurerent delor ost une grant partie de lor
damoi damoiseles · si les enrenuoierent en lor regne cest en amazone a tot grans auoirs queles auoient
co[n]quis es terres queles auoient gastees [et] destruites· 7. La roine marpesia demora a tot grant esfort
de ses amasonienes por guarder la t[er]re en asie queles conquis auoient mes lor anemi ce sunt cil dou
regne dasire orent un ior quanquil peurent soumonre mis de gent ensamble· 8. E porce quil bien sauoient
cune grans partie deles ere[n]t repairees ariere en lor regne [et] en lor contree[∅]

506. Q[ue] les amazonienes fure[n]t mortes [et] uencues p[ar] les assirieins[/]

1. Quant tuit furent assemble bien fu nuncie ala roine· [et] ele com latresplus uiguerouse [et] la plus hardie
qui fust adonques en tot le munde fist armer ses damoiseles [et] si ordena ses batailles [et] lors
cheuaucha contre ses anemis tote premeraine· 2. Tantost com les os sentreuirent sasamblerent mais mal
fu partis li gius perilleus quar la roine m[ar]pesia ot a la grant destrece petit da-[b]-ide· [et] tant qua force fu
ele fors mise dou champ o ele estoit premers assamblee ala bataille· 3. Cele roine fist merueilles por ses
compaignesses quele ueoit deuant li ocire mais ne ualut rien en la fin quar la fu ocise la roine [et] totes
ses puceles qui bien si furent uengees· 4. Et furent puis apres encore asses meaus par celes qui tornees
sestoient deles si com uos porres aparmain entendre·

507. Q[ue] la roine synope ala uengier sa mere [et] les autres puceles[/]

1. Segnor [et] dames cele roine marpesia qui la fu ocise؛ auoit une fille <en amazone> que synope estoit
apelee· 2. Cele synope estoit pucele [et] uirgene si quele nauoit cure dauoir compaignie a home en nulle
maniere· fors [et] aidable [et] legiere estoit mout la damoisele [et] tant estoit puissans a cheuau [et] as
armes que nauoit son pareill entot le roiaume· 3. Quant ele sot q[ue] morte estoit sa mere marpesia la
roine mout dolante fu [et] ausi furent totes les autres dou roiaume [et] de celes ausi qui auec eles
estoie[n]t ocises· 4. Adonc niot plus la dolor laisserent ester [et] sidistrent queles uengees seroient seles



19/01/2021, 14)04Fr20125, whole (semi-diplomatic) | Printable Version | The Values of French

Page 206 of 606https://tvof3.kdl.kcl.ac.uk/textviewer/print/Fr20125/semi-diplomatic/whole/whole

pooient en nulle maniere· 5. Roine fu faite synope ou lue de sa mere [et] bien leduit estre quar mout acuelli
grant prouece par sa cheualerie· 6. Lors mut la roine synope [et] oli grans os de damoiseles por aler sor
lor anemis en asie [et] en europe· 7. Et ·ii· serors remesent en amazone roines [et] dames sor le [120va]
regne [et] sor la contree· 8. Lune ot ano[n] anthiope [et] orthia li autre·

508. qui fu mere la roine pantesilee qui fu ·a troies·

1. Segnor [et] dames bien uoill que uos saches que ceste roine orthia fu mere a la roine panthesilee qui fu
au siege a troies o ele fist si com uos ores mainte noble chiualerie mes de ce le lairai ie ore si dirai encore
de ces damoiseles qui si auoient esmeue tote asie [et] europe ausi tote par lor ruistes proueces
quapaines sauoient les ge[n]s qui ihabitoient quil peussent faire· li renons deles uint en gresse qui adonc
estoit bien puplee [et] de riches cites [et] de nobles chiualeries· 2. Segnor adonques estoit hercules en la
flor de sa iouente· 3. Cil hercules fu fiz dela roine almene qui fu fille le roi laudaci qui uint de crete[/] 4. E
bien saches que plus fors hom ne plus hardis ne fu guaires puis le doloiue que fu cil hercules si co[m] on
trueue en escriture· [et] porce die[n]t li pluisor [et] tesmoignent quil fu samblans a sanson de proece [et]
de force· 5. Hercules fist mainte merueille en sa uie qui bien funt a repre[n]dre· [et] ausi fist sansos mes de
sanson neuos parlerai plus ore iusques atant que par droiture uie[n]dra a lui licontes de lestorie ce sera
quant parlera des hebrius q[ua]r il fu delor lignee· 6. E bien saches neportant quentre sanson [et] hercules
not mie grant tens quar andui furent ou tans que troie fu [b] premerement destruite mes a troie ne fu mie
sansos quar ausi ne furent cil de sa lignee[∅]

509. Que li grigois enuoierent hercules sor le regne damazone[/]

1. Cil hercules dunt ie uos fais mention [et] memoire oi la nouele de ses damoiseles [et] cil de gresse ausi
qui mout les douterent por ce queles auoient mainte riche terre confundue [et] maumise· 2. Adonc
parlerent ensamble li baron de gresse [et] si raisnerent tant a hercules quil dist quil iroit en amazone
combatre as amazonienes· 3. Lors fist hercules faire ·ix· longes nes [et] grandes· 4. E quant eles furent
faites [et] bien apareillees de quant quil iconuint [et] deuiande [et] darmes il ot assemble mout de la
cheualerie dathenes [et] de micaines [et] de tote gresse· 5. Et si ala auec lui theseus si entrere[n]t es nes a
grant ioie· [et] a grant leece· 6. E ensi nagierent tant au soleill [et] ala lune [et] as estoiles quil aproismerent
amazone· mes hercules not mie en ses compagnons ne en sa force tant de fiance quil osast a plain ior
ariuer· [et] as amazonienes assambler· ains les uout desporueues e[n]uair [et] requerre· 7. Ensi com il
leurent deuise ensi le firent en la terre entrerent si que nele seurent celes qui bien leussent a lor pooir
defendue seles le seussent mais nen seurent nient ains furent si seuprises queles ne se peurent [121ra]
assambler ne alor uoloir ordener lor batailles· 8. Ensi furent desconfites mes bien saches que parmi tot ce
eussent eles les grius mout maumenes se nefust la grans force dercules [et] la grans prouece· 9. La furent
mortes les pl[us] uaillans darmes [et] detrenchees [et] mout en iot de prises [et] bien saches que mout
ausi en eschaperent de celes qui la furent assamblees [et] mout en iot de pelaiees [et] de naurees[∅]

510. Que les ·ii· serors iosterent as ·ii· ch[iualie]rs les meillors dou monde adonques
cestoit hercules [et] theseus·

1. Entre les aut[re]s· qui retenues furent ot prises ·ii· damoiseles serors la roine antiope· li une ot a non
menalippe· [et] li autre hippolite· 2. Segnors cestes firent merueilles ains quelles fussent prises quar eles
seoient sor ·ii· riches destriers armees mout richeme[n]t alor maniere· 3. E si auoient couertures de ·ii·
mout riches dras desoie por conissances· 4. Celes se furent apareillees noblement entre que les autres se
combatoient· 5. Teles iauoit armees· teles iauoi<t> desarmees· 6. Ensi com gent seusprise uienent
desordeneement a bataille· 7. E tantost com eles uindre[n]t al estor menalippe iousta a hercules· [et]
hippolite a theseus· [et] si tres durement sentrecontrerent a la grande uigor queles auoient [et] par la force
des riches destriers sor quoi eles seoient queles [et] li [b] dui chiualier uaillant qui ausi contre eles
uenoient quanquil pooient se porterent a terre·

511. Que li dui chiualier uaillant o laie de lor gens p[ri]stre[n]t les ·ii· puceles·

1. Tost furent les damoiseles releuees qui asses sauoient darmes [et] ausi fure[n]t li chiualier hercules [et]
theseus qui grant uergoigne en orent [et] sine uos esmerueilles mie sercules chai qui fors estoit
amerueilles quar ce fu par auenture par son cheual qui chargies estoit de lui [et] de ses armes [et] par le
ruistre enco[n]tre de la damoisele qui le chiual fist sous lui trebucher [et] fundre· 2. Tantost com en pies
furent reuenu [et] les damoiseles orent les escus reons auant mis [et] es poins les espees li grigois lor
corure[n]t soure la force auoient [et] tant les demenerent que hercules prist menalippe· [et] teseus
hippolite· 3. Quant cestes furent retenues adonc furent les autres totes desconfites si sen tornerent [et]
guerpirent la [121va] bataille hercules [et] theseus [et] lor chiualerie repairerent a lor nes [et] la se
reposerent [et] desarmerent [et] quant uint ala matinee la roine de femenie qui mout dolante estoit par ses
damoiseles qui p[ri]ses estoient enuoia ahercules une pucele qui en sa main portoit un raim doliuier uert
[et] tot chargie de fuelles· 4. E cestoit senefiance de pais [et] de concorde· 5. E sili manda que se il uoloit
raeson auoir de ses damoiseles ele li donroit tot a sa deuise mais qui li re[n]dist ele nen uoloit autre
choze· 6. Hercules respondi a la pucele q[ui] alee estoit ou message qui uolentiers lirenderoit ne nen uoloit
autre raenson auoir que ses armes en la remenbrance desa uictorie [et] que ele iureroit ausi sor ses deus
o ele auoit creance quele ne feroit agresse par sa force ne anui ne greuance· 7. La damoisele qui enuoiee
estoit ou message؛ ot mout grant ioie quant eleot la parole entendue que hercules liot dite· 8. Lors repaira
a sa dame [et] sili dist que ele des grigois auoit bones triues [et] fermes sele uoloit parler a hercules [et]
otroier ceste conuenance· 9. La roine en fu mout lee [et] tantost assambla mout gentil compaignie de
puceles si ala parler a ercules [et] si confermerent lor conuenances que hercules li rendi menalippe sa
seror [et] theseus prist a feme hippolite si len mena o lui en son regne· 10. E hercules ot les ar-[b]-mes ala
roine siles en porta ou lui en gresse[∅]

512. Q[ue] gra[n]t ioie ot en g[re]sse quant hercules fu repaires dou regne

damazone·

1. Quant hercules fu repaires grant ioie en ot par tote gresse· [et] si distrent bie[n] tuit cil dou regne que
mout auoit bien esploitie qui la uictorie auoit eue as amazonienes· 2. Entre ces chozes que ie uos conte
dercules moru orthia li suer laroine antioppe si fist on roine de sa fille pantesilee· 3. Segnor [et] dames de
la beaute ceste roine [et] de son sens [et] de sa grant proece que uos deuiseroie[/] 4. Bien saches sans
doutance que mout ot beaute [et] proece si com uos porres oir [et] entendre ains que de li la ueraie
estorie faille· 5. Ceste roine pantesilee tint tote soule le le roiaume apres santain anthiope qui mout estoit
uaillans roine [et] si conquist mout terre es parties daarraines deurope· [et] dasie· 6. A cesti reuint synope
sa fille la roine marpesia dont ie uos ai parle ariere qui en asie cheuaucha sor les assirieins por uengier sa
mere o ele ot mainte grant bataille faite· 7. Ceste roine pantesilee afaita mout ses damoiseles enchiualerie
[et] en toz autres afaires mes trop par ert crueuse de son hardi cuer [et] par sa grant proece· 8. Quar bien
saches que mai[n]t fort chiualier fist morir ansois quil guaires fust entrepris de grant uiellece [et] mainte
contree [122ra] destruist de gens qui ihabitoient[∅]

513. ·Quen celui tans estoit t[ro]p malicios li siecles·

1. Or poes entendre [et] sauoir queus cis siecles estoit adonques· 2. Segnor ces femes dont ieuos conte
comencierent a regner [et] les grans occisions afaire plus de ·cccc· ans deuant ce que rome fust
comencee premerement a faire· 3. E si regnerent plus de ·c· ans en lor gra[n]t poeste [et] en lor grant
deuerie si co[m] domes ocire [et] de sanc humain espandre· 4. Por deu segnor en estoit adonques mout
grans dolors ou munde? 5. Pais nestoit en nulle partie· 6. Tuit sentreocioient· homes [et] femes· [et] queus
gens ihabitoient· 7. Tostans uoloit li uns alautre tolir son pais· [et] sa terre ne ni guardoit li peres le fill ne li
fiz le pere· ains sa hurtoient atoz mauuais uisses por aus toz confundre [et] destruire· 8. Dit uos ai deuant
[et] di encore que totes ces pestilences erent ou munde por ce que deus li sires de tote creature qui fait
auoit le ciel [et] la terre [et] le soleill [et] la lune [et] les estoiles [et] lome premerain [et] la feme premeraine
nestoit aores ne seruis de nulle creature· 9. Cest de ceaus [et] de celes qui sor terre habitoient· 10. E ne
deuons nos <do[n]t> auoir grant poor por deu segnor <q[ue] uos ensamble> se nos ne laorons [et]
seruons sicom nos deuons que porrons nos faire? 11. Or esguarde li haus [et] li bas [et] li [b] riches [et] li
poures com chascuns sert a son pooir n[ost]re segnor [et] aore[/] 12. Qui bien le fait le fait mout lies en
puet estre· [et] qui nele fait ne[n] puet faillir quil nen encontre crueuse bataille [et] dolorouse en cest siecle
o en lautre· 13. En lautre deus aura il donc bataille? 14. Oil asses crueuse encontre le deable· a ceaus q[ui]
nauront aore [et] serui n[ost]re segnor si com il doiuent faire[∅]

514. Quencore seroient les gra[n]s p[er]secutions sor terre seli saint home
nestoient[∅]

1. E riches hom donc te porpe[n]se· Voies qui cil est qui te tense· 2. En cest mont esguarde dont lonors
teuient [et] la segnorie · 3. Se tu cuides quele te uiegne de ton ancestre porpense toi que tes ancestres est

deuenus ? 4. Ce q[ue] des ancestres demore· ce laissons nos en petit dore· Segnor liancestre trespassent
[et] les richesses quil amassent· E nos ausi trespasserons [et] li auoir que nos aurons· 5. Mes ce nos dient
[et] racontent li sage home que ce que nos endonrons por deu [et] que nos en despendrons en bon usage
ne trespassera mie en cest siecle que nos nen aions le merite a cent dobles a nos pere des cels qui done
lonor [et] la segnorie qui onques ne perist ne ne trespasse· 6. Donc le s[er]uons [et] aorons sicom nos
deuons faire quar il rent mout bien a chascun son seruice· 7. E bien saches sans doutance que nos ne le
poo[n]s seruir ne aorer se dou sien non meismes· 8. Quar tuit somes si serf [122va] ou comencement [et]
roi [et] conte· [et] tuit prince· [et] clerc [et] lai· ne ne uit nus ou munde se par sa dousor non [et] par sa
misericorde· 9. E si sa misericorde nestoit si grande [et] lamors quil a enuers ceaus qui de uerai cuer le
seruent en cest munde· bien saches quencor seroient batailles [et] pestilences en cest siecle ausi
grandes com eles ifurent onques· mes les orisons [et] les ieunes [et] les larmes des sains homes qui petit
cessent onques ne ior ne nuit de chanter [et] de lire en sainte iglise rapaient n[ost]re segnor des grans
mesfais dont nos lecorosomes[∅]

515. Ci conte come[n]t hercules ocist lorrible gaiant qui ne doutoit nulle creature [et]
que nus ne pooit lasser ni amenussier sa force[∅]

1. Segnor [et] dames [et] que sera ce donc de ceaus qui sainte iglize guerroient [et] ceus font mal [et]
heent qui damedeu seruent le segnor de tote creature·
2.

4

Par foi bien sai ia nen gorrong·
Quar sil font mal [et] pis auront·
Li iugement en est ia fais·
Chascuns hom portera son fais
Soit biens soit maus ia ni faudra
O il tresbien lamendera·
De ce le mestuet laissier ore·
Quar iai afaire mout ?encore?

Dauant lueure continuer
Mais on doit bien son dit
?nuer?

De raison sil est qui le fa?ce?

Ausi com on ?nue la face?

Dune ymage quant on la paint
Ausi est droit qui cil se paint
[b]
Qui reconte bone matere·

4

8

12

3. Petit apres ce que hercules fu repaires damazone oi il parler dun gaiant fort [et] grant a merueille[/] 4. Cil
gaians auoit anon antheus [et] si habitoit en une forest ioste une grant montaigne en une des derraines
parties de gresse· 5. Cil iains estoit de tel nature que sil auenist choze quil se combatist [et] il fust tant
soupris de laste [et] il chaist a terre· tantost com il sentist la terre [et] la froidure deli؛ sa force [et] salaine li
fust reuenue [et] doblee ce dient li pluisor· 6. Por ce quil estoit si fors [et] de tel nature estoit il mout
orguoillous [et] mout crueus a tote creature· 7. De celui oi parler hercules si ala a lui combatre· 8. Et si tost
com il sentreuirent li uns coru seure lautre si sentreprirent as bras a luitier· 9. Quar hercules nauoit nulle
arme portee fors sa masue grande tele come conuenoit a si fort home 10. E ce auoit il fait por ce quil fust
plus legiers encontre le gaiant sil a ?luite? sentrepreisse[n]t ? si com il firent?· 11. Grans estors
sen?trerendirent? hercules [et] antheus[/] 12. E ?tantost com? hercules lauoit ?abatu si se releuoit cil cui
force namenuisoit mie? 13. Ensi ?que plus le cuidoit avoir conquis? hercules ?[et] mate tant le trouoit? il
plus [123ra] fort [et] ameillor alaine· 14. Mout sen esmerueilloit hercules ne ne sauoit coment ce pooit
estre· [et] tant quen la fin se porpensa [et] lors leleua mout uiguorouseme[n]t de terre a ·ii· bras· [et] tant
lestrainst [et] tint a force en air quil lestranla [et] ocist entre ses bras ne onques li iaians por force quil eust
ne por choze quil seust faire ne se seut tant pener quil peust reuenir a terre[∅]

516. Q[ue] h[er]cules ocist un autre iaiant[∅]

1. Segnor bien poes sauoir que de ceste bataille eu hercules mout grant loenge [et] sel dut il bien auoir·
quar mout fu grans prouece [et] grans force densi un grant iaiant conquerre [et] ocirre· 2. E bien saches
quil fist mout deproeces autres quar il ne doutoit rien ne lion ne serpent ne nulle autre beste tant fust
crueuse ne orrible[/] 3. Segnor [et] bien saches que theseus ses compains fu ausi mout preus [b] quar ce
fu cil dus qui destruist thebes si com ie uos a conte ariere [et] si ocist un iaiant ausi quacus ot anon mes
teus ia qui dient q[ue] hercules locist qui bien le peut faire si ot theseus un fill de sa feme yppolite quil
amena damazone cil ot anon yppolitus encontre sa mere· [et] si enot un autre amphilocum dune
damoisele quil prist ausi a feme phedra estoit apelee·

517. De quel lignee li roi detroie fure[n]t [et] qui la cite estora premerainement·

1. Segnors [et] dames ou tans que cil estoient estoit laomedon rois noueleme[n]t a troie qui encor adonc
nestoit mie si grande ne si puplee ne si renomee com ele fu puis apres ce si co[m] uos aues oi retraire· 2.

Troie nestora mie cil laomedon ains ihabita primes friga qui fu de la lignee des fiz iaphet [et] deson non ot
ano[n] la terre premerainement frige [et] a cestui comence la premere habitations dela terre [et] dela cite

Quil ni oblit deu n[ost]re pere
Quar li exemple de tot bien·
Vienent delui ce seit on bien·
E a lui tuit li buen riront
Qui mout se esleeceront·

16

20

q[ue] puis fu sicom uos ores troie apelee· 3. Epuis regna de cele lignee meisme li rois dardanus de cui non
li terre ot a non dardania· 4. E puis iregna erictonius qui fu pere le roi tros· 5. E de cestui roi qui tros ot a
non ot a non la terre [et] la cites ou il habitoient troie· 6. Cil tros fu mout uaillans chiualiers [et] ?fors? [et]
aidables [et] siot ·ii· fiz· li uns ot anon ylus [et] li autres ganimedes· 7. Segnor adonques quant cil [123va]
rois tros regnoit en troie؛ si regnoit en micenes uns rois· tantalus estoit apeles par nom· 8. Cil rois tantalus
guerroia le roi tros [et] si li ocist son fill ganimedem dont mout sofrirent [et] liun [et] liautre de paine [et] de
malauenture· 9. Eci fu la premeraine semence de la haine [et] dela chorine des grigois a ceaus de la terre
de troies· 10. E siuos dirai coment· li rois tantalus fu pere le roi pelopem· 11. De celui roi pelopis isci uns
rois con apela plistinem· cis fu pere le roi agameno[n] [et] le roi menelau le baron dame helaine· 12. Or
poes bien sauoir [et] ente[n]dre que puis queli rois tros de troies [et] li rois tantalus de micenes tant
sentrehairent [et] qui furent ausi comenceme[n]t des lignees que ce peut bien estre [et] dut
comenceme[n]s [et] semence par quoi li oir apres ne sentramerent onques· 13. Li rois ylus qui fu fills le roi
tros de troies ti[n]t apres le deces son pere le roiaume [et] si ferma ylion le maistre chastel de troies· [et]
de son non limist il a non ylion· 14. Cis rois ilus fu peres le roi laomedon· 15. Cis rois laomedon fu au tans
hercules [et] au tans theseus si com ieuos ai dit ariere [et] si estora mout en son tans [et] enforsa si com
de murs [et] de fosses la cite de troies [et] en celui tans ausi estoit rois en la cite de pelepene[n]se peleus
qui fu fiz leroi eachum [et] creteum· de la lignee cestui roi fu ulixes quar laertes li peres ulixes fu freres
creteum qui fu on-[b]-cles peleus[∅]

518. Ci comence la ueraie estorie de troies

1. Or uos conterai de la destructio[n] de troies [et] lochoison mout brefment quar ensi le me proie mes
sires por ce que lestorie est ta[n]t oie mais nauenroit mie que de sigrant fait com la ot ne feist on entre les
autres remenbrance· la ou ele deuroit estre[∅]

519. Ci comence lueure·

1. Peleus li rois ot un frere eson estoit apeles[/] 2. Cil eson auoit un fill mout preu [et] mout uaillant [et] hardi
sor tote creature cil estoit nomes iason· 3. Cil iason estoit mout ames [et] doutes de toz ceaus dou regne
q[ua]r il les herbergoit [et] honoroit de qua[n]quil pooit faire· 4. Quant li rois peleus uit que iason estoit si
uaillans [et] si ames plus que nus hom par sa proece· il le douta [et] cremi q[ui]l tort neli feist [et] quil
encore neli tolist son regne· 5. Quant il ot ce pense [et] doute il lapela [et] si li dist quen lisle de colcos
auoit un mouton qui auoit le uisage dor [et] que bie[n] [124ra] seroit raisons [et] droiture a sa uertu [et] a
sa prouece quil i alast [et] si len aportast· 6. E sil ce pooit faire il li do[n]roit tot ce quil li uoudroit
dema[n]der ia niauroit faillance· 7. Quant iason oi ce il dist au roi peleus si co[m] sil qui estoit de hardi
corage quil i uoloit aler quar celi sambloit q[ue] mout porroit estre sonors creue sil celui ueaire pooit
aporter de colcos en gresse· 8. Quant peleus oi ce il ma[n]da un maistre charpenter qui auoit anon argus
[et] si li comanda quil feist une tres bele nef apareillee de tote creature a la uolente iasonis· 9. Tantost com
ceste nouele fu seue؛ uindrent li legier bachalier de gresse a iason [et] si ami [et] si li distrent quil iroient

auec lui [et] si li seroient en aie· 10. Iason les en mercia mout [et] si lor proia quil fussent apareillie quant
tans seroit dentrer en mer sans nulle demorance· 11. La not nulle atargance que tantost co[m] la nes fu
apareillee furent tuit uenu [et] entrerent ens· [et] la fu hercules aue iason en compaignie· 12. Quant de
terre furent eschape uers frige cest uers troie il tindre[n]t la droite uoie par mi la mer au plus droit quil
porrent tant nagierent quil ariuerent au port de simounta si issirent a terre· 13. Tantost fu nu[n]ciee au roi
laomedon la parole a troies· cune merueillouse nes plaine de iouenceaus de gresse estoit au port de
symoenta ariuee· 14. Quant ce oi li rois laomedon mout enot grant ire quar il pensa bien en lui [b] meismes
que si li grigois sa costumoient densi ariuer a ses pors il poroit tost auoir domage· 15. E por ce enuoia il
lors au port [et] si manda as grigois que uousissent o ne uousissent de sa terre se departisse[n]t[/] iason
[et] hercules· [et] cil qui auec aus estoient furent mout aire de la cruaute leroi laomedon por ce quil mal ni
tort neli uoloient faire [et] si uilainement les auoit congees de son regne nen peurent plus faire adonques
por ce quil cremirent la force des gens de la contree ains rentrerent en lor nef si nagierent par la mer tant
quil uindrent en colcos si ifirent bien ce quil queroient quar a tot le mouton qui auoit le uisage dore
repairerent ariere en gresse·

520. Q[ue] mout se plai[n]st hercules [et] tuit li autre dou roi de troies[∅]

1. Quant reuenu fure[n]t [et] cele merueille fu esguardee a ceaus de la contree؛ hercules fu mout tristes
[et] tuit li autre compaignon de ce que li rois laomedon lor auoit grant honte faite· 2. Tantost sans plus
atendre sen ala hercules asparte une cite dont castor [et] pollux roi estoient· 3. Cist dui furent frere la roine
helaine· 4. Quant hercules uint a aus il dist quil li uenissent aidier le ho[n]te a uengier que li rois laomedon
lor auoit faite· 5. Lors lor conterent tot lentrepresure· 6. Castor [et] pollux respondirent a hercules que
qua[n]que il uoudroit quil li feroient apres sen ala hercules a salamine [124va] au roi thelamon [et] sili pria
quil auec lui uenist a troies sor le roi laomedon qui grant honte lor auoit faite· 7. E puis apres aphithiam [et]
apeleum· 8. E puis apres au roi nestor [et] sili proia quil amenast auec lui sa gent en frige sor le roi
laomedon qui lor auoit faite deshonor [et] honte· 9. Tuit cist loerent mout hercules de cest afaire· [et] si li
distrent quil auec lui iroient a tot quanques il li porroient faire daie sil uoloit iamar en fust en doutance[∅]

521. Q[ue] li g[ri]iois sassamblere[n]t [et] si alere[n]t a troies si ocistrent leroi
laomedon [et] la cite destrurent·

1. Quant hercules entendi loruolentes؛ il fist apareillier ·xii· nes [et] faire [et] si eslist chiualiers teus com lui
pleut en gresse por metre ens [et] por uengier cest afaire niot mie longe atendance quant apareillie [et]
entre furent es nes quil ala uoie ne semeissent [et] si errerent tant par la mer quil ariuerent [et] prirent port
par nuit en la terre de troies· 2. Adonc issire[n]t des nes hercules [et] thelamon [et] peleus [et] tuit li autre·
3. Tantost co[m] laomedon le seut il uint abataille contre aus si se comensa acombatre· [et] hercules [et] sa
maisnee e[n] ala uers la cite qui auques estoit de gent uoidee si assailli ceaus qui dedens estoient· [et]
lors fu nuncie au roi laomedon ceste choze qui sans atargier repaira ariere· 4. Et hercules reuint contre lui
qui lo-[b]-cist en cele bataille· 5. Adonc entrerent li griu tot erraument en troies qui plus ne peut estre



19/01/2021, 14)04Fr20125, whole (semi-diplomatic) | Printable Version | The Values of French

Page 213 of 606https://tvof3.kdl.kcl.ac.uk/textviewer/print/Fr20125/semi-diplomatic/whole/whole

defendue· 6. E thelamon entra premerains ou chasteau con apeloit ylion· [et] por ce li dona hercules
esiona[m] la fille au roi laomedon en la reme[m]brance de sa prouece· la furent mort li fil au roi laomedon
fors un soul [et] tote sa cheualerie· [et] troie tote arse [et] deguastee· 7. E lors sen repairere[n]t li griu a
totes lor grans proies ariere en gresse· 8. Segnor hercules ne uesqui mie puis lonc tens ains li prist une
greueuse maladie· [et] si tres greueuse quil por la grant fierte entra en un grant fue si sarst toz [et] ensi
fina sa uie· [et] iason moru ausi [et] pluisor autre de diu[er]ses manieres qui furent en cele compaignie· 9.

Thelamon qui ot esionam le mist auec lui en co[m]paignie sien ot un fill qui puis fu plains degrant
chiualerie·

522. Q[ue] p[ri]amus ne fu mie auec son pere qua[n]t troies fu destruite·

1. Cil fills le roi laomedon qui ocis ne fu mie auec son pere a cele destruction que ie uos ai contee؛ nestoit
mie adonques a troies· ains estoit ales en ost a totes gra[n]s gens en une des parties dou regne sor gens
qui uers son pere se reueloient cil auoit a non prians prous chiualiers [et] uaillans [et] sages [et] si auoit
feme ecuba estoit nomee· fille le roi ?dimantis? haute dame [et] bele· 2. Cis prians auoit de sa feme ·v· fiz·
li ainsnes de ses fiz auoit ano[n] [125ra] hector· [et] li autre paris en sor nom alixandres· [et] li autres
deiphebus [et] li quars helenus· [et] li quins troilus· 3. En ces ot mout de prouece· 4. Des filles ot anon li
ainsnee creusa· [et] li autre cassandra· [et] li tierce polixena· creusam ot eneas· afeme· [et] cassandra fu
mout sage· [et] polixena fu mout tres bele· 5. Encor ot prians asses enfans fils uaillans chiualiers dautres
femes q[ue] de la roine ecuba[∅]

523.

1. Quant priamus seut que li grigois auoient si maumenee la contree son pere [et] lui meisme ocis [et] la
cite destruite· [et] les grans proies tolues [et] menees [et] sa seror esionam rauie [et] donee en seruage؛
mout en fu dolans en son corage· [et] mout en demenerent grant dolor si fill [et] tuit li autre qui auec lui
estoient· 2. Tantost repaira ariere a troie [et] o lui sa feme la roine ecuba· [et] si enfant· hector· paris·
deiphebus· helenus troilus· andromacha la feme hector [et] cassandra [et] polixena· 3. Tantost com
priamus uint a ylion le maistre chasteau de troies [et] il le troua tot fundu [et] abatu asses i ot grant dolor
menee· 4. E lors sans plus atendre mis les ourers a oure [et] si restora le chasteau mout plus grant [et]
plus grant [et] plus fort· [et] tote la cite ausi que ele nauoit este onq[ue]s encore puis quele auoit este pre-
[b]-merainement fundee· 5. E sile pupla de grant plante de chiualerie por ce quil ne fussent mes ensi
destruit ne soupris com auoit este li rois laomedon ses pere· 6. Et bien saches quala cite fist faire priamus
·v· maistres portes [et] li une en ot anon anthenorida· [et] li autre dardanida· [et] li tierce yliassera· [et] li
quarte cynbrea· [et] li quinte troiana[/] 7. Adonc en ala ector li prous ch[eualie]rs fiz au roi prian en peonie
por gens querre por socors auoir [et] aie se besogne en auoient· 8. Bien ifist ce quil quist si repaira au plus
tost quil pot ariere·

524. Q[ue] p[ri]amus enuoia ses messages en gresse por rauoir sa seror·

1. Quant tot ce fu fait [et] troie noblement fermee [et] puplee· li rois priamus par le conseill de ses fiz qui
mout uaillant estoient [et] par ses homes enuoia en gresse au roi peleus [et] as autres barons de la
contree· [et] si lor manda que de la mort son pere [et] de ses autres amis· [et] de la destruction de sa uile
lairoit il ester le tort fait [et] loutrage quil fait li auoie[n]t mais que sa seror esionam tant soulement li
rendissent· 2. En celui message ala anthenor qui mout estoit uaillans [et] puissans [et] sages[/] 3. Tantost
com anthenor qui natarga mie uint en gresse il ala droit au roi peleus· [et] sili dist ensi com uos auez oi·
[et] que li rois prians li mandaue· 4. Lors que peleus ot la parole oie il ne respondi a anthenor autre choze
mes quil dist q[ui]l [125va] tost se departist de deuant lui· [et] uoidast sa contree· 5. Adonc ni aresta plus
anthenor ains en ala a salamine athelamon· [et] si li pria q[ui]l a priant rendist esionam sa seror[/] 6. Et
thelamon dist quil ne le renderoit mie mais issist de sa terre [et] de sa contree· 7. Apres sen ala anthenor
la ou castor [et] pollux manoie[n]t [et] au roi nestor de pyle· [et] si lor dist ausi si com uos aues oi son
message mes tuit cist neli respondirent nient autre choze ains len rouerent asses plus laidement aler fors
de la contree [et] si lidistrent q[ue] mout estoit hardis qui por tel affaire estoit uenus en gresse puis que li
troien lor auoient premerainement fait laidure [et] outrage·

525. Q[ue] li message repairerent de gresse qui poi i esploiterent·

1. Quant anthenor uit quil ni troueroit autre choze ni plus ni pooit faire il retorna au roi priant ariere [et] si li
reconta coment chascuns li auoit respondu [et] coment il lauoient congee uilainement de lor contrees· 2.

Adonc manda li rois prians toz ses fiz [et] ses amis por conseill prendre· 3. La fu anthenor [et] ancises· [et]
eneas· [et] vcalecon· [et] pigmalion [et] panthus [et] <si> furent ausi li fill leroi· [et] li rois prians [et] li fill de
la roine sa feme [et] tuit liautre q[ui]l auoit eus de damoiseles· [et] lors lor mostre ce quanthenor li auoit
raporte de gresse· [et] si les enhorta asses de la uengance prendre· 4. E mes-[b]-mement hector son
ainsne fill pria il [et] toz les autres quil en gresse passassent [et] si uengassent ceste honte sil onques
pooient· hector respondi a son pere premerement que nus des autres· [et] silidist q[ui]l estoit appareillies
de sa uolente faire· [et] de uengier son taion [et] le grant outrage· mes on deuoit esguarder com ne
comensast tel chose con ne peust p[ar]faire quar cil de gresse auoient mout daies· [et] si estoient gens
hardies [et] combateresse siconuenroit par sens [et] par mesure esguarder lafaire· 5. E ne mie por ce fait
ector que iele die p[ar] couardie· [et] que ie autant o plus nen face quant uiendra ala besoigne quant
neisuns des autres[∅]

526. Q[ue] paris reconta au roi priant laue[n]ture quili estoit auenue par q[uo]i il dist
quil iroit en gresse·

1. Apres parla paris [et] si dist ason pere quil feist appareillier la nauie quar il iroit en gresse· sil uoloit· [et]
si auoit tant es deus sa fiance que cil i aloit quil uainteroit si ses anemis quil en auroit loenge· [et] quil
repaireroit ariere a tote honor [et] a tote uictorie· 2. Or entendes sire fait il por quoi ie sui toz cers de ceste
chose· 3. Na mie encore grant tens q[ue] ie estoie ales chacier en la grant forest dyda· [et] la saparu amoi
mercurius endormant ce me fu en sa[m]blance· [et] si amena auec lui trois deuesses iunone[m] [et]

uenere[m] [et] mineruam· [et] adonc me roua mer-[126ra]-curi[us] qui grans deus est [et] grans sires que
ie feisse iugement la q[ue]le de ces trois estoit la plus bele feme· 4. E bien saches quasses me promirent
sens [et] prouece iuno [et] minerua [et] uenus de gresse la plus bele feme por ce que ie de beaute pl[us]
le loasse· 5. E ie qui la bele dame couoitoie dis oiant totes que uenus estoit la plus bele [∅]

527. Q[ue] tuit uoloient que paris alast en gresse fors que he[le]n[us] [et] pantus[∅]

1. Et par ceste auision sire fait alixandres paris au roi priant son pere sai ie tot certainement si ie uois en
gresse que uenus nos aidera· [et] par saie lor porrons nos bien faire tel choze quil lor sera a greuance· 2.

A cest conseill se tint deiphebus li freres paris [et] si dist a son pere que bon seroit [et] profitable choze
que paris fust enuoies en gresse· helenus lor frere dist quil bien sauoit certainement que si paris aloit en
gresse [et] il en amenoit feme li grigois uenroient sor aus [et] si destruiroient· ylion [et] si ociroient lor amis
[et] lor parens [et] lor freres[∅] 3. Troilus liplus iouenes des ·v· fiz le roi priant [et] ne mie mains fors dector
lainsne son frere· dist con dece ne deuoit croire helenus· ne por ce ne deuoit on mie laissier auengier la
honte que li grigois lor auoient faite· 4. Ceste parole que troilus dist pleut a toz ceaus qui la estoient· adonc
comanda p[ri]amus a paris [et] a deiphebus quil en alassent en poene por chiualiers eslis querre qui auec
aus [b] uenissent en aie· 5. E tot ensi le fire[n]t come le uoli lor pere· 6. Chiualiers asses en amenerent· 7.

Apres ce assambla prians un parlame[n]t de toz ses haus barons [et] dou pueple· [et] si lor dist que sil
iauoit celui a cui despleust la bataille enuers ceaus de gresse quil en deist sa uolente [et] sa pensee· 8.

Tuit distrent a une uois quil bien le uoloient fors que panthus qui estoit parens asses prouchains au roi
priant· 9. Cil lidist quil auoit oi dire son pere euphoriuum ansois quil morust que se paris auoit feme de
gresse que troie en seroit a toz iors sans restorer deserte [et] destruite mais bien guardes fait panthus au
roi priant le quel uos ames miaus o uiure en pais [et] a honor [et] en fra[n]chise· o sofrir mort [et] paine
dolorose· [et] seruage a toz les iors de nos uies·

528. Q[ue] cassandra fille priant dist que se paris aloit en gresse troie seroit
destruite[∅]

1. Toz li pueples qui la estoit assambles desdistrent ce que panthus disoit· [et] distrent au roi priant
co[n]ques par teus paroles ne laissast afaire ce quil uoloit faire de la ue[n]gance· 2. Priamus lordist quil
feroit les nes faire por aler en gresse [et] apareillier de tot ce que besogne lor seroit en la uoie· 3. Li
peuples escria a haute uois que par aus ne faisoit hon mie la demorance de laler· 4. Li rois prians les en
mercia mout [et] rendi graces· 5. E tantost enuoia ses charpentiers en yde· sa riche fo-[126va]-rest por les
nes charpentier [et] appareillier [et] affaire· 6. E puis apres q[ua]nt tot ce ot bien comande [et] deuise
affaire il en enuoia hector son ainsne fill en frige la soueraine quil les chiualiers [et] les bons sergans en
feist apareillier si quil fussent tuit prest ala besoigne· 7. Quant cassandra la fille le roi priant seut cest
conseill· [et] que paris en deuoit aler en gresse ele comensa a dire ce q[ua]s troiens auenroit se ses peres
laissoit en gresse paris aler atote sa nauie[∅]

529. Q[ue] Paris entra en ses nes por aler en gresse·

1. Segnor [et] dames por ce uos di ie se cassandra· [et] helenus en fussent creu [et] panthus encor neust
troies nul mal· ne ne fust destruite mes li rois prians nes en crei mie· 2. Ains fist tost apareillier la nauie· 3.

E lors quele fu au port traite· [et] parfaite li chiualier que paris [et] deiphebus orent eslis en poene furent
uenu [et] atorne sicom por faire la besoigne· 4. E quant tans fu des nes mouoir prians fu au riuage· [et] si
lor dist a toz si com il estoient que paris seroit lor sire [et] q[ue] par lui feissent ce quil lor comanderoit a
faire [et] que bien moustrassent as grius quil esionam rendissent· 5. E puis apres le torfait ame[n]dassent·
[et] cil ce faire ne uoloient mandassent ariere le soucors il lor enuoieroient de gens [et] de ch[eualie]rs
prous [et] hardis grant habundance · 6. Paris [et] si compaignon distrent au roi quil bien feroient le messa-
[b]-ge· [et] que ia ariere ne retorneroie[n]t silor auroient fait honte [et] anui [et] domage· 7. Auec paris
enuoia li rois prians deiphebus· [et] eneas [et] polidamas [et] grant chiualerie· 8. A ta[n]t lor ancres
esragierent de terre·

530. Q[ue] paris o sa nauie encontra en mer leroi menelau·

1. Quant lor ancres orent leuees si se mistrent tost [et] isnelement en mer· puis queles uoiles furent sus
amont sor les mas leuees· [et] liuens droiturers les enmena uers la contree de gresse· 2. Et ansois quil
iparuenissent enco[n]trerent il le roi menelau en lor uoie ou il en aloit par mer apyle au roi nestor· 3. E si
com il saproismerent mout sentreguarderent cil des nes· [et] mout ses merueilla li rois menelaus ou si
riche nauie com il ueoit aloit· [et] dont ele estoit uenue[/] 4. Ensi setrespasserent que liun ne parlerent as
autres· ne ne dema[n]derent ou il aloient· 5. Castor [et] pollux li frere la roine elaine qui feme estoit au roi
menelau estoient ausi ale ala cite de climestram· [et] si auoient auec aus amenee ermionam la fille a
helaine quar une grans feste estoit adonques en la cite darges de iuno lor grande deuesse o il mener
esbanoier le uoloient[∅]

531. Q[ue] la roine helaine oi noueles que paris estoit au te[m]ple uen[us][∅]

1. Adonques ariua paris en lisle de chiteree o il auoit un temple [et] une ymagene de la deuesse uenus en
cui paris a-[127ra]-uoit grant fiance· 2. Tantost com il ifu uenus i fist il ses orisons [et] ses sacrefices· 3. Cil
dela terre sassemblerent por ueir la riche nauie do[n]t mout sesmerueillerent· [et] si lor demanderent dont
il uenoient [et] o il iroient· [et] il lor respondirent q[ui]l estoient de troies message au roi priant quil les
enuoioit au roi castor [et] a pollux son frere· [et] por ce estoient il ariue en cele contree· q[ua]nt la roine
elaine oi les noueles que la a celui temple estoit paris li fiz le roi de troies [et] auec lui mout de beaus
iouenceaus qui uenu estoient tuit par mer amout riche nauie il li plot la aler· [et] si feroit ses sacrefices ou
temple [et] ala deuesse·

532. Q[ue] paris parla a la roine elaine·

1. Segnor cele roine helaine fu fille la roine leda [et] si fu la plus tres bele feme qui fust adonques en tote

gresse ne en nulle autre terre ne sauoit nus hom ausi sa pareille· 2. Ele monta a tote mout grant
compaignie de ch[eualie]rs [et] de puceles· si sen ala au temple qui pres estoit asses dela mer ou paris
estoit ariues ou sa nauie· 3. E quant paris seut quele estoit uenue il le couoita mout aueir por la grande
beaute quil de li auoit oie raconter [et] dire· [et] la roine ausi desiroit mout aueir paris quar mout lauoit oi
loier [et] de grande beaute [et] de prouece· 4. Tant firent quil sentreuirent· [et] lors sentramerent tant quar
mout pleut la beautes de lun a lautre· 5. Ensam-[b]-ble parlerent li uns alautre un petit ausi come par
acointance· [et] si mirent tans [et] ior alendemai[n] essoir au temple dasses parler [et] dacointer plus
ensamble· 6. Pres de la mer illueques auoit un riche chasteau heleam lapeloit on la repairoit helaine· [et]
quant ele uoloit ueillier o ses sacrefices faire si aloit au temple a la deuesse[/]

533. Q[ue] paris raui la roine helaine·

1. Quant uint ala uespree la roine rala au temple ou grant compaignie [et] o grant feste· 2. E paris o toz ses
compaignons fais armer [et] apareillier la nauie [et] si lor dist q[ui]l iroit au temple [et] si rauiroit la roine·
[et] uoudroit toz ceaus qui la estoient ocire quar ensi poroit il meaus uengier la honte que cil de gresse lor
auoient faite· 3. Et si lor dist encore que tantost com il lor feroit signe quil enuaisse[n]t ceaus dou temple
[et] preissent les auoirs [et] les homes oceissent· 4. Et tuit si compaignon li distrent quil estoient appareillie
a sa uolente faire· 5. Lors sen alerent une partie au temple [et] li autre apareillerent [et] guarderent
lanauie[/] 6. Tantost com paris [et] cil qui ou lui estoient uindrent au temple fist paris soner un cornissel[/] 7.

Lors entrerent ens si saisirent la roine qui guaires nen fu dolante [et] asses autres damoiseles si les en
firent mener uers les nes· 8. E lors iot mout grant ba-[127va]-taille· quar cil dou chasteau qui la estoient [et]
cil qui la noise en oirent uindre[n]t tuit ala meslee· mais paris ot la force par la bone chiualerie quil ot
amenee si les desconfi [et] ocist toz [et] prist lor auoirs [et] lor proies si se remist en mer ariere· [et] si
esplotierent tant al aie des uens quil bons auoient quil ariuerent a tenedon un chasteau le roi priant qui
sires estoit de troies· 9. Quant issu furent des nes؛ paris reconforta dame elaine qui faisoit dolante chiere
[et] si enuoia a troies un message a son pere qui li nuncia cest afaire· [et] quil ensi auoit esploitie en
gresse·

534. Q[ue] li rois menelaus sot la nouelle desa feme[/]

1. Quant li rois menelaus qui barons estoit ala roine elaine sot ceste choze en pile la ou il estoit auec le roi
nastor mout dolans fu [et] tristes ce poes uos bien croire· 2. Lor mut entre lui [et] nestor [et] si sen uint a
sparte sa cite· si manda si com il pot plus espresseement le roi agamenon son frere a arges quil alui
uenist quil ne laissast mie[/] 3. entrues que ce fu fait se parti paris de tenedon · [et] si ui[n]t a tote sa
conqueste a troies· [et] o lui tote sa compaignie· 4. E si conta a son pere tote lueure si com ele estoit alee·
5. Prians sen esleessa mout quar por ce cuida il que li grigois li deussent rendre sa seror esionam· [et]
amender la honte quil li auoient faite· 6. Mout conforta li rois [b] prians la roine elaine· [et] si la dona a paris
son fill a feme· 7. Qua[n]t ce uit cassandra ele comensa g[ra]nt dolor a faire· [et] li rois prians ses pere la
fist enclore [et] ensarrer en une chambre· 8. Entre ces afaires fu agamenon uenus a sparte· si reconforta

mout le roi menelau son frere· [et] si lidist quil lor amis mandassent [et] par lor conseill esploitassent daler
sor ceaus de troies [et] de uengier lor huntage[∅]

535. ·Q[ue] li haut baron de gresse sassamblerent a arges por co[n]seill pre[n]dre de
ceste choze[∅]

1. Ensi le firent sans atarga[n]ce· 2. La uint achilles [et] patroclus· [et] eurialus· [et] thelepolenus [et]
diomedes· 3. Quant cist furent assamble a arges il distre[n]t quil uengeroient cest outrage· lors enuoierent
lor messages par tote gresse quil apareillassent aus [et] la nauie solonc ce quil pooient [et] lor gens
amenassent au port dathenes por aler sor ceaus de troies p[or] uengier la hunte que cil de troies auoient
faite· 4. Castor [et] pollux qui frere estoient elaine entrerent en lor nauie· 5. Quant il seurent quele fu ensi
rauie por li siure mes puis quil aproismerent lisle de lesbio les sousprist si grans tempeste quainc puis nen
fu nouele oie· 6. Asses furent puis quis mesnoie [et] peri furent· 7. E les chaitiues gens qui adonc estoient
cuidere[n]t quil fussent deuenu deu si sen fussent ale es ciels si neussent cure de repairier ariere·

536. Qua[n]t prince [128ra] [et] quantes nes assamblerent a athenes por aler sor
troies·

1. Or entendes les nons de ceaus qui a athenes au riuage sasa[m]blerent por aler sor ceaus de troies· [et]
tuit apareillie estoient por mouoir en meisme leure quil iuindrent[/] 2. Agamenon qui grant cure prendoit del
affaire plus que nus des autres i amena de micenes ·c· nes bien guarnies de chiualiers [et] dautres gens
[et] de uiandes· 3. Li rois menelaus ses freres i amena de sparte ·xl· nes bien chargees· li rois archelaus·
[et] prothenor amenerent ·l· nes dou regne de boethie· 4. Ascholaph[us] [et] alimptus· i amenerent ·xxx·
nes dorthomenie· 5. Epitropus· [et] sceclius i amenerent ·xl· nes de phoce· aiax thelamonius amena auec
lui de salamine theucrum [et] amphimacu[m] [et] dorium· [et] theleum· [et] polixenum· 6. Cist amenerent ·xl·
nes chargees en lor compaignie· li rois nestor de pyle i amena ·lxxx· nes bien apareillees· li rois thoas
iamena ·xl· nes de sa terre de tholiee· 7. Vnen[us] dexymi une terre plentiueuse iamena ·liii· nes bien
estorees de tote creature quil conuient en mer a riche home· 8. Aiax oelenius iamena ·xxxvii· nes de sa
terre de locres bien atornees [et] fortes [et] tenans co[n]tre tempestes· 9. Thoas de chalchedone [et]
antippus [et] philippus i amenerent ·xxx· nes bien apareillees[/] 10. Dromenes [et] merion i amenere[n]t [b]
de cree ·lxxx· nes· plaines de bones gens por soffrir paines· [et] batailles· 11. Vlixes i amena ·lx· nes de
son regne dithaca· 12. Cis ulixes fu mout sages· [et] si ot ou lui riche compaignie· 13. Enulius de pyrgis en
amena ·xxx· nes riches [et] apareillees· 14. Prothesilaus [et] potharcus amenerent xl· nes dou regne de
pilaca chargees de hardie chiualerie· 15. Podelirus· [et] machaon li fill escolapi i amenerent ·xxx·ii· nes de
triche lor contree[/] 16. Achilles [et] pitroclus iamenerent de pythia ·l· nes plaines de mirmidonieins qui mout
estoient preu [et] hardi si com estoit achilles lor sires[/] 17. Thelepolenus iamena ·x· nes derodes bien
chargees [et] bien guarnies[/] 18. Euripilus dorchomenie i amena ·xl· nes en sa compaignie· 19. Xantipus
[et] amphimacus iamenerent ·xi· nes de lidem dont il auoient la segnorie· polibetes [et] leontius en

amenere[n]t ·lx· delarisse· 20. Diomedes [et] eurialus [et] stelenus en amenerent ·lxxx· darges mout bien
guarnies· 21. Philotetes en amena ·vii· de sa terre de melibee· 22. Et guneus li rois de cipre en amena ·xxi·
23. Prothelius demagnesie en amena ·xl· 24. Agapenor en amena ·xl· dou regne darchadie· 25. Creneus en
amena ·xxii· qui mout estoient bien guarnies· 26. Menesteus lidus dathenes en ot ·l· ou riuage bien
atornees por mouoir ala uolente des autres· 27. Cist que ie uos ai nome furent roi [et] duc [et] meneor
delost degresse por aler sor ceaus de troies ·lxvii· estoient qui auoi-[128va]-ent amene ·m· [et] ·cc·l· nes
qui totes furent ensamble a ancrees ou port a athenes[∅]

537. quachilles [et] patroclus alerent respons querre a lor deus ansois que les nes se
meussent dou riuage[∅]

1. Quant tuit furent uenu si com uos oes agamenon les apela a conseill [et] aparlament [et] si lor dist
quebien seroit raisons [et] droiture quil ansois quala uoie se meussent por uengier lor honte enuoiassent
en lisle de delphos a apollo lor deu por sauoir [et] por respons prendre que lor porra auenir de ceste
choze· 2. Ace sa sentirent tuit [et] achilles [et] patroclus son compaignon par le comun assens des barons
i enuoierent[∅]

538. Q[ue] li rois p[ri]ans sot les noueles des grigois [et] q[ui]l enuoia respons querre
aldeu o achilles estoit ales [et] si senco[n]trere[n]t li message[∅]

1. Entrues que ce auint seut li rois prians de troies que si anemi erent ensamble por destruire lui [et] sa
terre· 2. Tantost enuoia partot son regne [et] a ses amis [et] a ses uoisins quil alui en uenissent a troies a
tot quanque il de gent armes portans auoir pooient· 3. E achilles qui estoit ales en lisle de delphos ui[n]t
deuant lymagene dapollo si fist ses sacrefices si com il sot quil le deuoit faire· 4. E quant il ot tot fait lideus
lirespondi [et] dist que li griu auroient uictorie· 5. Et au dissime an seroit troie prise [et] destruite· 6. Segnor
[et] adonques ausi por res-[b]-pons auoir [et] prendre i estoit uenus calcas uns maistres adeuineres [et]
sages de troies [et] si uoloit oir aquel fin li troien uendroient de cele bataille· 7. Apollo li dist que troie seroit
destruite [et] quil ni repairast mie· ains alast auec les grigois, si les conseillast [et] aidast de quanquil pooit
faire [et] lor enortast que por paine quil eussent ne retornassent ariere si fust troie prise· 8. Cis calcas [et]
achilles sentreco[n]trerent ou temple [et] lor afaire sentredemanderent [et] distrent· [et] si sentrefirent mout
grant ioie· 9. E lors uindrent a un hostel ensamble· si fu lor amors confermee ne ainc ne retorna calcas a
troie por renu[n]cier son message· 10. Ains en ala auec achilles au port a athenes[∅]

539. Q[ue] li rois agameno[n] [et] li g[ri]iois enuoiere[n]t au roi p[ri]ant quil rendist
helaine[∅]

1. Mout furent lie li grigois quant il uirent que calcas li troiens fu uenus en lor compaignie· [et] bien saches
quil li firent grant ioie· 2. Lors satornere[n]t por mouoir mes calcas lor dist quil nese meussent mie si
eussent ala deuesse diane fait sacrefice· quar ele estoit a aus corrocee· 3. Agamenon fist cest sacrefice

par le comun esguart des autres· 4. Qua[n]t tot ce fu fait [et] agamenon ot coma[n]de que les ancres
fussent amont sachees il semistrent a la uoie· [et] philotetes qui auec iason i fu alautre fiee les mena quar
il sauoit dela mer adonques plus que nus [129ra] fist en sa compaignie· 5. E si auoit este compains argus
qui la nef iason [et] hercules auoit conduite [et] deuisee afaire· 6. Adonc nagierent tant li griu ?auec? lor
grant estorie quil ariuerent a un chasteau en la terre le roi p?riant? ?[et]? ?c?elui prirent il a force [et] si iot
grant proie co[n]quise· [et] tot ocirent [et] destruirent [et] le chasteau [et] les gens quil itrouuere[n]t[/] 7. De
la sen alerent atenedon un autre chasteau le roi priant celui assaillirent il ausi [et] prirent· 8. E puis apres
assambla li rois agameno[n] toz les haus barons de lost [et] si lor dist que raisons seroit [et] mesure quil
au roi priant enuoiassent por demander droit del outrage que ses gens lor auoient fait· [et] si lor rendist
elaine quil a force [et] a tort en auoient amenee de gresse [et] la proie auec quil en auoient ausi amenee·
9. Et sil ce uoloit faire bon seroit quil sen retornassent sans plus de domage [/] 10. E se ce non il ne sen
partiroient sauroient destruite lui [et] sa terre · 11. A ce sacorderent li baron [et] li prince quel message
enuoierent ulixes [et] diomedes· 12. E e?ntru?es que cis se[n] alerent ou message a troies؛ sen alerent
ausi par comun esguart des barons achilles qui fu fils peleus [et] telephus qui fu fils hercules querre
uiande· 13. Adonc los nestoit pas asses plentiuose· 14. Cil achilles estoit grans e fors a merueilles espes
par pis [et] tres bien taillies decors [et] de membres· [et] si estoit mout beaus de uisage [et] de
ch?euel?eure [et] si saches [b] bien que de hardement ne de prouece nauoit son pareill en tote lost de
gresse· 15. Telephus estoit m[o]lt uaillans mais nestoit mie de la prouece ne de la force que hercules ses
peres [et] dun poi mains pooit il asses auoir uaillandise[∅]

540. Que achilles [et] telephus alerent q[ue]rre uiande en la terre le roi tetran·

1. Achilles [et] telephus [et] lor g[ra]ns compaignies uindrent amissiam dont li rois teutrans estoit sires qui
bien en sauoit les noueles· [et] si que ia en auoit totes les gens de son regne assamblees· 2. Elors uint
abataille encontre ceaus qui ces proies auoient ia enuaies· la ot grant bataille por la proie rescorre· 3. Mais
achilles assambla cors [et] cors au ro teutran par si dure acointance quil le naura amort· 4. E quant il fu
cheus dou cheual a terre achilles li eust lechief cope se ne fust teleph[us] qui le couri deson escu porce
quachilles ne loceist mie· 5. E ce fist thelep[us] porce quil la auoit este mout honores en senfance· 6.

Adonc se departirent lor gens dela bataille [et] dune part [et] dautre· 7. E lirois teutra[n]s qui not null hoir
[et] qui uit quil ne guariroit mie dona sa terre a thelephus [et] sa segnorie· 8. E theleph[us] lenseueli [et]
enfoi a grant honor [et] a grant noblece·

541. Quachilles o ses gra[n]s chiualeries [et] ou le grant proie auoit conquise repaira
a lost de gresse qui estoit a tedenon·

[129va]
1. Quant tot ce fu fait achilles [et] sa compaignie repairerent atenedon a tote g[ra]nt proie quil orent
conquise· [et] lors conta achilles au roi agameno[n] [et] as autres ceste choze tot ensi co[m] ele estoit



19/01/2021, 14)04Fr20125, whole (semi-diplomatic) | Printable Version | The Values of French

Page 221 of 606https://tvof3.kdl.kcl.ac.uk/textviewer/print/Fr20125/semi-diplomatic/whole/whole

alee·

542. les paroles des messages de gresse au roi priant q[ui] demanderent amende
dela laidure qui en gresse lor estoit faite·

1. Entre ces chozes uindrent li message des grius· Vlixes [et] diomedes au roi priant a troies· 2. Vlixes
salua le roi priant [et] si lidist la parole si co[m] li rois agamenon li ot chargee· 3. E si demanda mout bien
[et] mout bel si com cil qui mout bien sauoit parler quil rendissent la roine elaine que paris lor auoit tolue
[et] tote la proie quil auec auoit prise· 4. E puis apres as grius amendasse[n]t le tort quil lor auoient fait [et]
loutrage · 5. E ensi porroient uenir a pais [et] a concorde · 6. Li rois prians respondi as messages que
premerement li deussent il amender le grant tort quil auoient fait docire le roi laomedon son pere [et] de
troies quil li ardirent tote [et] destruirent· [et] de sa seror esionam quil encor en seruage tenoient· 7. E auec
ce segnor fait li rois prians lor deuroit bien souenir que quant anthenor i ala depar moi por requerre quil si
tres grant forfait mamandasse[n]t onques nen uoudrent entendre parole· ains le traitierent mout
uilainement [et] laidengerent· 8. E [b] bien uoill que uos saches que ia pais par ceste amende nen iert
faite· 9. E uos meismes issies de ma cite tost· [et] isnelement si feres que sages· 10. Lors sans arester sen
departirent limessage [et] si repairerent ariere a tenedon ou li grans os estoit herbergee [et] logee· [et] si
recontere[n]t a agamenon [et] as autres le respo[n]s dou roi priant [et] la parole· li griu en orent grant ire·
11. Lors sa semblere[n]t aconseill li haut baron coment il le feroient [et] coment il ariueroie[n]t au port de
troies quar sans rentrer es nes ne porroient il uenir deua[n]t lauile nele port prendre· 12. E ce sauoient il
bien que mout lor torneroit agrant greuance·

543. Q[ue]ls aies li rois p[ri]ans detroies ot p[or]quises uers les g[ri]us[∅]

1. Or le lairai ester un soul petit des grius [et] de lor co[n]seill si uos dirai quels aies li rois prians ot por sa
uile aidier adefendre· [et] qui uindrent destranges contrees a totes grans os de uaillant chiualerie de la
contree q[ue] zelia est nomee· iuint sandarus· [et] ampon· [et] adrastus· [et] dou regne de colophonie iuint
masius [et] caras [et] amphimacus [et] nesteus· [et] dela terre de lycie iuint sarpedon [et] Glancus· [et] de
liconie iuint euferemus· 2. E de larisse iuint tippotus [et] capesus· [et] de ?uxon?ie iuint erin[us] [et] de
trache iuint alchamus· [et] de poene iuint petremesus [et] terope[us] [et] de frige iuint ascanius [et]
xaintipus [et] messeres [et] de boecie iuint sanias [et] asimacus [et] fortinus· [et] de [130ra] bothine iuint
epistropilus [et] boecius· [et] de paphaglone iuint philimenus· 3. E detyope iuint li rois perses· [et] li rois
mennon· [et] de trasie iuint li rois arcilogus· [et] fiscus· [et] dagreste iuint amphius [et] adrast[us][/] 4. E
dalisome iuint lirois epistrop[us][/]

544. Q[ue] il rois p[ri]ans fist p[ri]nce [et] co[n]duseor de son fiz hector sor tote sa
chiual[er]ie·

1. Tuit cist que uos ci oes nomer furent riche roi [et] dus [et] conte [et] si uindrent a tot lor effors aidier leroi

priant[/] 2. E quant il orent lor gens ordenees [et] par eschieles achascun prince liurees li rois prians en fist
hector son fill maistre [et] comandor sor toz [et] si dut il bien estre· 3. Quar en tot le mont si grans com il ert
ne trouast on son pareill de prouece ne de chiualerie [et] auec hector por les gra[n]s os mener [et]
destraindre imist li rois prians ausi son fill deiphebus [et] paris [et] troilus [et] eneas [et] mennon le roi qui
mout estoit prous [et] sages[/] 4. Segnor bien saches que mout auoit en troies encor autres gens que ie ci
ne uos ai nomees quar auec le roi priant estoit anthenor [et] anchises li peres eneas· [et] polidamas [et]
dolon [et] li fill le roi bastart qui si tres uaillant estoient quapaines porroit on croire lor tres grans proueces·
tuit cist auoient mout gens en lor batailles[∅]

545. Q[ue] g[ra]nt ioie ot en lost quant palamedes lifiz le roi nauplus de corinte ariua
o sa chiualerie[∅]

[b]
1. Segnor troie estoit mout grande quar ele auoit trois iornees de longor sans mout dentrepresure [et] si
estoit bien puplee· 2. Chascuns rois de la uile auoit dedens la forterece sa mandise riche [et] sa gent [et]
sa segnorie· 3. E dou roi p[ri]ant lor honors [et] lor segnorie tenoient· 4. E por ce segnors e dames
sapareillerent au miaus quil seurent [et] peurent de la cite cest de lor terre tenir [et] de defendre· 5. Grans
gens eut mout en troies· [et] mout eurent bien deuisees lor escheles [et] lor batailles· li quel iroient
p[re]mier les pors defendre [et] lariuer· [et] li q[ue]l les socorroient· 6. Mes de ce a reco[n]ter nai mie
granment a faire ains dirai des grius qui sapareilloie[n]t si com de rentrer es nes [et] por aler a troies· 7.

Entrues quagamenon sor cui tote la cure del ost estoit mise parloit as barons delor afaires [et] delor nes
apareillier [et] enchasteler por leport a force prendre [et] les queles iroient deuant por premerement a terre
corre· 8. E tot ce fu mout bien deuise e ensegne· 9. Palamedes li fiz le roi naupli de corinthe ariua a tot
·xxx· nes chargees de uiandes [et] de cheualerie· 10. E tantost com il uint a terre il ala as barons [et] as
princes [et] si sescusa [et] dist que par maladie auoit il laisse quil nestoit uenus a athenes auec les autres
au riuage mes or estoit il uenus plus tost quil onques pooit a tote sa cheua-[130va]-lerie· li baron len
merciere[n]t mout [et] si li proierent mout quil as grans consaus fust· [et] si desist [et] ensegnast ce que
bon iestoit a faire· 11. Adonc parlerent ensamble li grigois liquels choze lor seroit la miaudre o dariuer par
nuit o p[ar] ior au port de troies· palamedes lor enorta [et] rendi raison que par ior lor couiendroit sor lor
anemis a force le port prendre· 12. A ce sacordere[n]t tuit cil qui au conseil estoient· [et] ansois quil se
remuessent enuoia on par le conseill dagameno[n] <amisia[m]> [et] as autres cites qui a aus estoie[n]t
con apres lost enuoiast uiandes quar il ne sauoient quant il repaireroient· 13. E lors apres ce que li
message en furent ale assambla agameno[n] les barons [et] la cheualerie [et] si lor dist [et] comanda [et]
amonesta quil sentrefuissent [et] fusse[n]t tuit entendant a faire ce que bon seroit a faire [et] quil si
eussent apareillie que tantost que les busines [et] li cor soneroient fussent les uoiles sor les mas sachees
[et] les ancres de terre drecees [et] leuees [et] esragees si se meissent ala uoie u[er]s troies au plus droit
quil peusse[n]t[/] 14. Ensi lotroierent tuit ensamble[/] 15. Adonc ni ot plus datendance q[ue] trosques ala
iornee que les nes ne si partesissent dou port de tenedon[∅]

546. Li q[ue]l prire[n]t port premeraineme[n]t en la terre le roi priant deua[n]t troies[/]

1. Segnor e dames qui ueist la grant estorie des nes la mer porpre[n]-[b]-dre [et] les uoiles [et] les mas
dont il iauoit si grant habundance m[o]lt li samblast grans merueille· [et] si estoit ce quar en ·ii· grans liues
plenieres estoit la mer couerte de uaisseaus [et] porprise· 2. E bien saches quanc deuant ce ne puis por
une cite asseir ne se departirent dun port ensamble tant de uaisseaus ne o il eust tant riche prince a une
concordance· 3. Atorne ore[n]t [et] deuise li quel prendroient p[re]mier port [et] terre sor lor anemis· 4. E ce
fu proteselaus [et] potarcus qui ·xl nes bien garnies [et] bien apareillees auoient amenees totes de lor
segnories· 5. Cestes uenoient deuant totes les autres a uoiles droitureres· [et] noblement enchastelees si
com por prendre le port a force[∅]

547. Que mout ot grant bataille alariu[ee] de ceaus de fors [et] de ceaus dede[n]s [et]
que mout en fist hector li fiz au roi priant gra[n]t descipline[/]

1. Ensi com uos oes uenoie[n]t les nes [et] aproismoient durement dou port de troies· 2. E cil de la cite qui
bien le seurent [et] bien uenir les uirent orent mout bien lor gens ordenees [et] par eschieles lor batailles
deuisees· 3. Hector li fors li fiz au roi priant chiuaucha toz premerains uers la mer [et] uers le port o lui
grant chiualerie· les autres eschieles les siurent apres lune apres lautre sicom eles erent deuisees· 4. A
tant p[ro]theselaus coru aterre tot de plai[n] a uoiles tendues· la ot grant occi-[131ra]-sion faite ains quil
peussent uenir ne issir sor terre· 5. Totes uoies aquel que paine en issi protheselaus qui mout iocist [et]
acreuanta des troiens mes hector li uint al encontre que lues leut ocis sa[n]s guaires atandre· [et] mout i
ocist des autres· 6. Tuit la o hector si tornoit fuioient ligriu adesconfiture [et] de cele part o il nestoit mie
fuioient litroien [et] guerpissoient la place[/] 7. Quant mout eniot ocis achilles uint a terre· 8. Adonc
saresamblere[n]t les batailles [et] dune part· [et] dautre[/] 9. La ot mout ocis de cheualerie· achilles par sa
force mist les troiens ensus dou riuage [et] si faisoit de soi meismes merueilles de gent ocire· 10. E hector
ausi qui nes espargnoit mie· [et] ausi ne faisoient li autre· 11. E bien saches que malament fure[n]t ligriu
mene [et] fussent plus si la nuis ne fust uenue qui departi la bataille· 12. Adonc ariua agamenon [et] li autre
tuit [et] si herbergerent au meaus quil peurent [et] toute la nuis sescougaiterent tuit ensamble trosques au
cler ior quar mout erent en grant doutance· [et] cil de troies furent tuit a eise en lor uile quar il nauoient
paor ne cremance[∅]

548. Que gaires ne laissere[n]t li troien les g[ri]iois soiorner puis q[ui]l ariue fure[n]t[/]

1. Alendomain lues que laube fu creuee refist hector sa gent apareillier [et] si sen issi de la uile o tote
lagrant chiualerie cui il ot mout amonestee de bien faire· 2. Agame-[b]-non li rois uint encontre [et] liautre
baron de gresse qui mout malaasie estoient [et] de la mer [et] de la nuit quil tote auoient ueillee [et] por ce
eussent il mestier de repos [et] de soior sil peust estre mes bien enfurent guarde quar hector fu bien par
matin pres des loges [et] des tentes· 3. La ot grant hu· [et] grant criee· [et] bataille crueuse [et] dure· 4. La
ocist hector patroclus ala premeraine assamblee· la sentreocioient li hardi [et] li fort as premeraines

ioustes· 5. La ot grant occision faite sor patroclus por le cors rescorre· 6. Merion qui des grius estoit i fist
merueilles darmes· mes hector qui toz les acrauantoit li toli la uie [et] adonc iuint menesteus dathenes qui
hector naura en <la> cuisse· 7. Ci ot grant occision faite quar hector ce dist lestorie en ocist toz plaies plus
de ·ii· mile· 8. E ia neust fine par le grant ire ou il estoit ses eust toz mis ala fuite· 9. E lor nes esprises a fu
grigois· [et] alumees ou riuage sene fust thelamon aiax fiz esiona[n] saintain quil encontra en mi sa uoie·
10. La sentreconurent [et] mout sentrefirent grant ioie· 11. E por ce defendi hector a metre les fus es nes
[et] si fist sagent retraire ariere [et] si sen repairerent tuit uers la uile· 12. E ensi remest la bataille
lendemain requistrent li grigois triues por les mors ardoir [et] enseuellir [et] metre en terre· [et] li rois
p[ri]ans lordona par le conseill de ses fiz· [et] des haus barons detroies· 13. Quant les triues furent otroees
[et] donees [131va] li grigois quistrent les cors delor amis· [et] li troien ausi [et] puis les mistrent en terre
solonc lor costume· 14. Achilles plainst mout durement patroclus quar cestoit ses tres chiers compains [et]
si namoit nulle autre compaignie tant co[m] la soe· [et] si fist faire ius [et] chans si co[m] il lauoient
acostume de faire as mors en celui tans· 15. Chascuns dune part [et] dautre plainst ses amis quil ueoient
ocis por tel folie mes or aprimes estoit lueure comencee dont maint autre morroient encore· 16. Entrues
que ces triues fure[n]t apres ce que li cors furent enterre palamedes qui daarrains estoit uenus en lost des
grigois se comensa mout acomplaindre de ce quagamenon auoit sor aus toz la maistrie [et] la segnorie
[et] si disoit as barons quil estoit plus haus hom [et] plus riches [et] plus sages quagamenon ne fust· [et]
por ce seroit ce drois [et] raisons quil delost eust la poeste [et] la maestrie· 17. De ce iot mout parle· [et]
mout estriue entant com les triues furent mais li pluisor se tenoient a agamenon [et] li pluisor a
palamedes[/] 18. E ensi remest adonques quagamenon remest en cele baillie tant q[ue] les triues furent
faillies·

549. Q[ue] li rois agamenon proia mout achilles [et] les autres barons dector ocire·

1. Segnor au ior que li termines uint dela triue faillie orent lor gens [et] lor batailles bien apareillees [et]
ordenees· agamenon achilles diomedes [et] li rois [b] menelaus [et] li autre prince· 2. Encontre ces issi de
lauile· hector· paris deiphebus troilus· eneas la ot grant occision faite dune part [et] dautre· 3. Cil qui
premier i chaoient cestoient li hardi chiualier [et] li fort qui sentrocioient hector i ocist trois riches dus [et]
poissans· boetem· [et] archilogum· protenorem· 4. La nuis uint qui fist desseurer la bataille· 5. Quant retrait
[et] departi se furent [et] la nuis fu uenue· agamenon manda toz les barons de lost· [et] si lor enorta m[o]lt
[et] dist quil totes lors paines [et] lor forces meissent a hector ocire quar il lor ocioit toz lor haus princes [et]
sil uit fait il longement nos tuit i aurons grant domage· 6. A ce sacorderent tuit ensamble· mes bien disoient
que hector estoit si fors [et] si hardis quapaines estoit nus hom qui cors acors peust auoir a lui duree· 7.

Agamenon en proia mout achilles quil i meist sentente· [et] il li dist que si feroit il ia ne len estauoit faire
proiere[∅]

550. ·Q[ue] paris naura le roi menelau dune saiete·

1. Quant uint ala matinee hector· eneas paris amenerent les batailles fors de la uile· 2. Li grigois se

refurent bien apareille· [et] ordene qui lor uindrent alencontre la ot mortel bataille aiostee a ce[n]s [et] a
millers sentreuoioient en infer quar ni auoit nulle esp[ar]nagnce· li rois menelaus come[n]sa paris a
guaitier [et] a porsiure [132ra] par la bataille por ocire paris le p[er]ciut bien [et] tantost traist alui dune
saiete si quil le naura en la cuisse quar paris estoit nobiles chiualiers [et] mout bien archiers si sauoit trop
bien traire· li rois menelaus ot grant ire de ce quil fu naures· [et] lors que sa plaie fu bendee [et] estrainte
recomensa a porsuir paris entre lui [et] oelemus aiax· [et] tant lalerent aguaitant q[ue] si leurent souspris
que ia leusse[n]t sousmis [et] ocis quant hector [et] eneas les perciurent qui tantost ui[n]drent [et] en la fin
ifust mors paris quant eneas le couri de son escu [et] si len mena mout laidengie fors de la presse [et] de
la bataille· 3. A tant ui[n]t la nuis par quoi la meslee fu deseuree[∅]

551. Q[ue] mout ot cis des haus barons en ceste bataille[∅]

1. Ni ot plus de soior que trosques a la matinee· 2. Adonc satorna achilles [et] diomedes por toz les conrois
ordener [et] deuiser quar adonc enfu sor aus la cure· 3. Encontre uint hector [et] eneas auec toz ceaus de
la uile la ot grant destruction de cors de chiualiers [et] domes faite· 4. Tant en iauoit docis que tote la terre
en estoit couerte· 5. Hector i ocist de samain ·vii· que rois que dus fors [et] puissa[n]s [et] hardis de grant
uasselage· Orcomonen palomenem· epistropum Scedium· Elpinorem· dorcum polinerum· 6. Eneas iocist
·ii· riches dus amphimacum [et] meru[m]· 7. Segnor [et] achilles iocist ·iiii· riches dus de ceaus de troies·
Eufemu[m]· iportum [b] phileum· astrorium· 8. Et diomedes menestrem· [et] xantippum· 9. Ensi en ot mout
mors des haus barons en cele quinte bataille· 10. Quant agamenon uit tant de ces barons [et] de ses haus
princes ocire؛ il fist desseurer au meaus quil pot la bataille· [et] li troien rentrerent en lor uile le [et] haite
por ce que bien lor auenoit ce lor sambloit encontre lor anemis· 11. Agamenon qui molt en estoit dolans
[et] delost auoit g[ra]nt cure les assambla a parlament [et] si proia mout les princes [et] amonesta quil se
combatissent contre lor anemis hardament [et] si ne se defaillissent mie quar cil de la uile descroissoient
chascun ior· [et] aie fait il nos uiendra prochainement de mese· si ne nos deuo[n]s mie desesperer· mais
hardiement combatre·

552. Q[ue] diomedes [et] ulixes alere[n]t au roi p[ri]ant por t[ri]ues req[ue]rre[/]

1. Ensi passa la nuit [et] lendemain au maitin coma[n]da agamenon que les batailles fussent ordenees [et]
si ississe[n]t des tentes encontre ceaus de troies [et] il ensi le firent sans demorance [et] li troien ne
satargerent mie· ains furent mout tos a la campagne· 2. La ot grant occision faite dune part [et] dautre·
onques en lxxx· iors ne cesserent de combatre [et] bien saches que dedens cest termine en iot mout de
millers mors [et] dune part [et] dautre· <il ne sauoie[n]t mais ou assambler> [et] si lor greuoit mout en lost
la flairors des mors [et] por ce requist triues agamenon [132va] [et] si enuoia ulixem [et] diomedem au roi
priant qui li distrent quil triues lor donast ·iii· ans por enfoir lor cors [et] por guarir les naures [et] les
malades [et] por lor nes refaire [et] por aus meismes reposer qui g[ra]nt mestier en auoient· 3. Cist
message murent par nuit des tentes [et] alerent tant que <delon> uns chiualiers de troies les encontra [et]
si lor demanda o il ensi aloient· il li respondirent [et] distrent quil estoit message des grigois [et] si aloient

au roi prian triues demander [et] querre depar le roi agamenon sil auoir les pooient· 4. Adonc les en mena
delon [et] conduist trosques au roi a cui il distrent lor message· 5. Quant priamus les entendi il manda toz
ses barons [et] ses fiz a conseill [et] si lor dist quil lor sambloit des grius quilor messages auoient alui
enuoies por ·iii· ans triues querre· 6. Hector respondi toz premerains [et] dist que ce li sambloit que trop
ieust lonc termine· li rois prians dist [et] roua que chascuns en desist sa uolente ne ne sen celast mie· 7. E
adonc pleut a toz que la triue si longe fust donee [et] otroiee si enterreroient lor cors [et] les murs dela cite
repareilleroient [et] les tors [et] les autres chozes· 8. Ensi la triue fu donee [et] afiancee [et] dune part [et]
dautre[∅]

553. ·Q[ue] la grans bataille rasambla au chief de ·iii· ans quant la triue fu faillie [et] si
dura ·xxx· iors[/]

[b]
1. Apres les trois ans reuint li iors dela bataille hector [et] troilus· eneas [et] memio[n] issirent dela uile a
totes lor gra[n]s gens [et] lor batailles bien ordenees[/] 2. Encontre uint agamenon· [et] memenelaus
achilles [et] diomedes· [et] bien saches qualassambler not point despargnance· la ot grant· [et]
espauentable occision faite· 3. Hector lor ocist al assembler ·iii· riches dus philippum [et] antippum [et]
metion[/] 4. E achilles iocist· lichaonem [et] euphorbum riches dus [et] puissans dela uile· 5. E bien saches
que mout de milliers en iot occis a cele fiee· 6. Q[uar] ·xxx· iors toz ensamble sans point de delaiance
sentrecombatirent[/] 7. E por ce que li rois prians uit quil tant de sa gente auoit perdue enuoia il messages
a agamenon· [et] si requist triues ·vi· mois· [et] agamenon les otroia par le conseill des barons de lost qui o
lui estoient·

554. Q[ue] la bataille recomensa apres les ·vi· mois que lirois prians auoit ·triues·

1. Quant cil termes fu passes dela triue dune part [et] dautre se refurent mout tost apareille [et] ordene por
combatre· ni ot point de demorance que ·xii· iors quil ne si combatissent sans nulle delaiance· 2. En ceste
bataille ot mout ocis de haus homes· [et] dune part [et] dautre· [et] mout en iot de naures ausi qui des
plaies grandes [et] oribles puiscedi morurent· 3. E adonc enuoia agamenon messages au [133ra] roi de
troies [et] si requist que triues li fussent ·xxx· iors donees por les cors doner sepoutures solonc lor
costumes· 4. Priamus li rois les dona [et] otria par le consel de ses hommes[∅]

555. Q[ue] la feme hector andromaca uit en dormant la uision do[n]t ele fu esfreee[/]

1. Quant li termes des ·xxx· iors fu uenus [et] ce uint la nuit quela matinee deuoit estre recomencee la
bataille la feme hector qui andromac<h>a estoit nomee uit endorma[n]t une uision tele quele fu bien
certaine que si hector ses barons aloit as grigois celui ior combatre ne porroit trespasser ne faillir quil ni
fust ocis [et] quil ni perdist la uie· 2. E quant ele ot ce songie [et] ueu· [et] ele fu esueillee ele le reconta a
hector qui guaires ne proisa sa parole· 3. Ains li dist que tot ce laissast ester quar en tel uision nauoit rien

fors que fantosme· 4. Andromaca q[ui] dolante en fu [et] triste [et] qui ia sentoit [et] alenoit sa pesant
auenture؛ enuoia au roi priant [et] si li manda quil hector son fill ne laissast mie aler celui ior a la bataille
quar sil ialoit il auroit pesance· priam[us] proia [et] dist a hector <q[ui]l ni alast mie lors remest hector> qui
ia deuoit monter por la proiere de son pere· quil ni alast mie lors remest hector 5. Tantost en issirent li
autre· helenus· paris· troilus· eneas· alentions· 6. Cist conduistrent les conrois· [et] les grans batailles· 7.

Qua[n[t ce uit hector mout se corrousa asa feme· [et] mout le blasma de ce q[ue]le [b] auoit tel parole
auant mise· [et] contee· 8. Tantost demanda son cheual [et] ses armes· [et] sidist quil ne rema[n]droit en
nulle maniere quil nalast ala bataille· 9. Andromacha qui molt estoit triste uint deuant lui tote eschaueillee·
[et] sili mist son petit fill astianate[m] a ses pies por ce quil en eust pitie· [et] quil nen alast mie mes por tot
ce ne remest il mie· 10. Ele comensa mout durement a plorer [et] grant duel afaire· [et] lors sen coru au roi
priant en sa sale [et] si li conta tote la uision quele auoit ueue· [et] q[ue] hector ne por li ne por son fill
quele deuant li auoit mis ne uoloit laissier quil nissist des portes por aler combatre· 11. Priamus ala a
hector [et] si le retint [et] toz ses autres princes [et] lor conrois fist issir dela uile [et] aler ala bataille· 12. De
ceste choze fu tot errant mout parle ce poes uos bien croire 13. Li haut baron des griiois agame[m]no[n]
achilles [et] diomedes· aiax· [et] li autre seurent mout tost que hector ni estoit mie [et] quil ne uendroit mie
a la bataille· 14. Adonc firent toz lor conrois uenir si se comencerent mout aigrement a combatre quar bien
lor sambloit que tuit erent asseure por ce que hector ni estoit mie· [et] bien cuidoient les troiens par tant
desconfire [et] remetre a force es portes par mi le destroit de lor lices· 15. Ensi sauiverent li grigois [et]
mout iocirent des haus homes de troies en lor uenir [et] de lautre cheualerie· 16. Quant hector oi la grant
noise en lost [et] la g[ra]nt criee· [et] il sot que li hus estoit leues [133va] sor ceaus de troies por ce quil ni
estoit mie· il ne uout plus atendre· ains issi toz armes des portes conques nus neli peut defendre· 17.

Tantost si feri en la bataille· [et] lors lor ocist diomeneum· [et] ypidum [et] leunteum· [et] si lor naura en la
cuisse stelenus· 18. Tuit cist furent riche duc [et] poissant [et] plain de grant prouece· 19. Adonc fist hector
merueilles quar il toz sous fist toz les conrois des grius remuer [et] traire ariere [et] li troien recourerent qui
mout i auoient eu grant domage[∅]

556. ·Coment hector fist merueilles q[ua]nt il fu uenus al estor [et] quachilles locist
[et] co[m] gra[n]s dolors enfu menee[/]

1. Quant achilles uit que hector estoit uenus a la bataille [et] quil lor ocioit toz les haus baron [et] quil lor
ocioit toz lor poissans homes il se pensa quil ne feroit autre choze que lui aporsuir [et] guaitier tant quil le
porroit entreprendre· quar bien sauoit sil ne locioit quil des grigois feroit perir <[et] morir·> mout grant
partie· 2. Ensi le pensa achilles· [et] ensi comensa hector a guaitier [et] aporsuir· 3. E entrues estoit la
bataille aigre [et] crueuse q[uar] mout de milliers en ichairent· 4. Ado[n]c auoit en la bataille des grius un
riche duc fort [et] hardi [et] arme de ri<ches> armes polibetes auoit a non celui encontra hector si locist
sans plus atendre· 5. E quant il uit les riches armes il se pensa quil nes ilairoit mie· 6. Tantost liuout
ilueques oster le haume qui estoit trop bel [b] aornes de preciouses pierres [et] trop riches· mes achilles li
fu au deuant qui nele peut sofrir· ains li cori sus en meisme leure· 7. La ot grant meslee entre les ·ii·



19/01/2021, 14)04Fr20125, whole (semi-diplomatic) | Printable Version | The Values of French

Page 228 of 606https://tvof3.kdl.kcl.ac.uk/textviewer/print/Fr20125/semi-diplomatic/whole/whole

poissans chiualiers mes achilles sen torna qui ne peut ne ne uout sofrir hector adonq[ues] plus quar
hector lauoit naure en la cuisse· 8. Adonc iot grant bataille [et] crueuse [et] dune part [et] dautre· 9. Achilles
qui mout auoit grant ire reuint ala meslee quant sa cuisse fu estrainte [et] bendee· 10. E tantost uit [et]
p[er]cuit hector qui toz sestoit aclines sor le col de son chiual por auenir au riche haume polibetes q[ui]l ni
uoloit laissier mie· 11. Achilles qui ne guaitoit ne ne porpensoit autre choze brocha le chiual des esperons
si feri hector par dederriere de son glaiue en descouert si len mist plus de ·iii· pies ou cors quar li aubers li
estoit un petit sousleues por ce quil sabaissoit p[ar] auant au cors qui gisoit a terre[∅] 12. Lors recomensa
li grans cris [et] la g[ra]ns dolors sor ceaus de troies quar achilles [134ra] les en menoit a force uers les
portes [et] bien saches que mout les eust encore plus adamages se ne fust le roi mennon dethiope qui a
lui se combati cors a cors si que plaies fu chascuns ains quil se departissent· 13. La nuis departi celui ior la
bataille· 14. Achilles repaira mout naures as tentes [et] pluisor autre delor princes· [et] li troien en porterent
le cors dector en la uile· [et] bien saches que grant dolor iot tote la nuit demenee· 15. Tuit le plorerent [et]
uiell [et] iouene quar mout tresdurement lamoient· [et] por sa debonairete [et] por sa tresgrant prouece[/]
16. Li rois prians ses peres qui en lui auoit tote sa fiance en ot au cuer g[ra]nt dolor [et] ausi ot la roine
ecuba sa mere [et] ses serors· [et] si frere· [et] sor toz les autres andromaca sa feme· mes detot ce lairai
ester atant quar dolor deussent bien demener [et] faire sauques lor deust aidier [et] profitier en la uile·
mais la dolor neles peut mie ala fin deliurer de lor grant malauenture· 17. Alendemain se rapareillerent cil
dedens por aler ala bataille [et] por uengier lor grant damage [et] lor g[ra]nt malauenture· 18. Mennon [et] li
autre prince ordenerent les conrois [et] deuiserent· 19. E agamenon ausi ceaus dehors encontre· 20. E
apres ce conseilla agamenon as barons delost quil triues ·ii· mois requesissent tant que li un [et] li autre
eussent lor cors enseueillis [et] mis en sepoutures· 21. Ensi le firent [et] li rois prians· les otria· si sen
repairerent li message· 22. Adonc requirent les cors [et] li un [et] li autre [b] si les en porterent [et]
assemblerent sen firent ce quil en durent faire· 23. Priamus fist enseueillir hector en un temple deuant la
porte dela cite agrant honor selonc lor costumes[/] 24. E sifist faire gius [et] establi quil auoient acostume a
faire as haus homes quant il moroient· 25. Ensi esploitierent· [et] mout se trauaillere[n]t [et] de fors [et]
dedens a lor dolors demener [et] a lor cors ardoir [et] metre en t[er]re· 26. Et quant tot ce fu fait uolentiers
sereposerent li un [et] li autre· 27. Mais palamedes ne se uout mie taire de ce q[ue] agamenon auoit sor
aus la poeste· [et] de tote lost lacomandise[∅]

557. Q[ue] palamedes fu esleus a roi sor tote lost des grius [et] si en pesa achilles·

1. Quant agamenon qui mout estoit sages oi [et] seut que <palamedes [et]> li pluisor en parloient il lor dist
quil mout uolentiers sofferroit quil un autre resleussent· quar il ne fu onques couoitoz dauoir sor toz les
autres la segnorie nela maestrie· 2. Nenai fait il beau segnor autre couoitise de tote ceste choze que ce
q[ue] nos de nos anemis puissiemes pre[n]dre uengance· [et] bien saches que ia ne men airerai ne ne
corroucerai se uos faites empereor de sor moi quar ieniquier auoir autre segnorie nulle que compaignie·
[et] asses me soffist lonors de micaines [et] la segnorie· lors uint palamedes auant· [et] si dist oia[n]t toz
les barons quil estoit asses riches [et] poissans [et] sages por metre consell en toz lor afaires detant com

lueure montoit quil entrepris auoient[/] [134va] 3. A ceste choze ot mout parle des uns [et] des autres mes
en la fin otroiere[n]t il a palamedes la poeste dela segnorie· [et] bien saches qua achilles ne pleut mie[∅]

558. Q[ue] la bataille rasambla ap[re]s les t[ri]ues de·ii· mois [et] que bie[n] estoit
parant dector qui ni estoit pas[/]

1. Apres ce quant les triues des ·ii· mois furent faillies· [et] ce uint ala matinee palamedes ordena ses
batailles [et] mout enorta ses barons [et] les princes dou bien faire· 2. En troies se rapareillerent·
deiphebus ordena les eschieles· puis issirent des portes [et] si trepasserent totes les barbacanes trosques
as chans encontre lor anemis qui tuit rengi e[n]t cheuauchoient· 3. Lors assambla li rois sarpedon
premerains as grigois· encontre lui uint neoptholemus· la ot grant bataille· mout en iot docis [et] dune part
[et] dautre mes trop estoit li rois sarpedon entrepris· [et] ia estoit naures· [et] abat[us] quant li rois perses
le sourcoru a tote sa compaignie· 4. Cist rois perses estoit uenus dethiope por aidier a ceaus de troies·
mout fu hardis [et] uaillans quar par sa prouece rescoust il le roi sapedon dentre tel gent que mout le
haoient [et] m[o]lt lor fist de domage delor meillors chiualiers mes ocis fu le ior en la bataille· 5. Ensi se
combatirent un termine dusques a ·ix· iors· [et] molt en iot ocis [et] naures des haus barons mes plus
asses de ceaus de troies que de ceaus de gresse· bien se po-[b]-oient p[er]ceiure cil dedens [et] cil defors
que hector li preus [et] li tres hardis ni estoit mie·

559. Q[ue] li rois p[ri]ans req[ui]st triues un an por ses mors seuelir [et] ses
fortereces refaire·

1. Adonc requist triues li rois prians par ses messages por ses mors doner sepout[ur]es [et] por guarir les
naures [et] les malades· 2. Palamedes qui des grius auoit la <baillie> les otria un an· [et] ausi li autre· [et]
si quen la cite peussent aler esbanoier· [et] en lost cil qui uoudroient· 3. Ces triues furent ensi bien
fiancees [et] iurees [et] des uns [et] des autres· 4. Quant ce fu bien creante [et] fait· palamedes enuoia
agamenon en mese athelephum p[or] froment [et] por uiandes a ces de lost sostenir [et] socorre [et] quant
agamenon ifu uenus tote lueure conta a thelephus de palamedes [et] come[n]t il auoit le pooir de lost [et]
la segnorie mout en poisa a thelephus mais agamenon dist que tot ce fu sauolentes· ne onques nen ot au
cuer corrous ne ire· 5. Adonc fist bien la besoigne· 6. Agamenon si repaira ariere[/] 7. Entrues que la triue
fu palamedes qui mout ot grant paine metoit mout grant cure afaire en lost ce quil cuidoit que bon fust
afaire· fist les nes apareillier si quil ni failli nulle choze· [et] puis fist recrester les fosses entor les tentes [et]
les tors de fust qui sor les fosses faites estoie[n]t fist il refaire [et] rapareillier queles ne decheissent· tot ce
quil uit que bon lor estoit au profit de lost fist [135ra] dedens ces triues faire· 8. E cil de troies ausi firent lor
murs [et] lor tors rehaucier la ou il en auoient besoigne· [et] lor fosses reparer [et] reparfongier quar asses
<lait> estoient [et] tot ce quil sorent que bon lor fu firent por lor uile guarnir [et] defendre· 9. Molt
sapareillerent bien contre lor anemis quar fort [et] orgoillos estoient mes trop erent afebli dector le
poissant chiualier quil perdu auoient[/]

560. del anniuersaire hector [et] que la uit achilles polixene·

1. Dedens ces triues uint li iors delaniuersarie hector li rois prians ala au temple la ou estoit enseueillis en
une riche sepouture quil auoit faite faire· [et] auec le roi ala la roine ecuba [et] polixena sa fille qui de
tresgrant beaute estoit enluminee [et] bele· [et] auec eles alerent tuit li haut home de troies [et] ausi lautre
gens menue· 2. La uindrent ausi asses des grigois por esguarder les gius que li troien feroient· 3. Entre les
autres chiualiers uint achilles qui esg[ua]rda polixene [et] tantost com il ueue si itorna si son corage quil
laima t[ro]p outre mesure· 4. Adonc fu si achilles delamor la pucele espris· [et] souspris quil mena tel uie
quil ne sauoit quil peust faire· [et] auec ce li greuoit mout durement que palamedes auoit sor lui segnorie·
[et] que agamenon lauoit sans ce quil nelauoit otroie p[er]due· mes de totes les greuances [et] de totes les
pesances quil auoit ne len estoit nulle au cuer [b] si prouchaine come de la bele polixene· 5. Quant li iors
traist uers le declin tuit sen repairerent dou te[m]ple· [et] liun [et] li autre· 6. Achilles qui fu a sa tente fu
mout a malaise de lamor qui le destragnoit· 7. Quant tant ot soffert <q[ui]l ne pot plus>· [et] il se fu bien
porpe[n]ses quil ne poroit durer de la tresgra[n]t deuerie [et] de la tresgrant rage qui sus li estoit corue il
prist un feel message qui ou lui estoit· [et] nes estoit ausi dela contree detroies si len enuoia tot celeement
ala roine ecuba· [et] si li manda que sele uoloit ele feroit o lui pais [et] concorde· par si que ele lidonast a
feme polixenam sa fille· [et] se ele se uoloit otroier [et] faire il feroit tote lost des grius guerpir le siege [et]
si les feroit repairier ariere [et] tot li amenderoit ce que li auoit mesfait a son pooir [et] a sa deuise· 8. Li
messages qui porta les paroles uint a la roine ecuba· [et] si li conta bien [et] bel au meaus quil sot tote
lueure· la roine li respondi que sil au roi priant plaisoit ele li uoudrot bien otroier [et] faire· lors dist la roine
au message quil repairast ariere a son segnor [et] si reuenist ali quant lui plairoit· [et] ele p[ar]leroit au roi
son segnor quil en uoudroit faire· 9. Adonc sen retorna li messages qui a achilles nuncia [et] dist ceste
choze [et] achilles en ot mout g[ra]nt ioie[∅]

561. Q[ue] la roine ecuba parla au roi p[ri]ant que achilles uoloit auoir polixene[/]

1. Adonc ne satarga plus la roine ecuba q[ue]le au roi priant son baron [135va] ne contast ceste choze [et]
lidist m[o]lt belement [et] conta les paroles tot en ordene si com li messages li ot nunciees· 2. Priamus qui
bien lot escoutee [et] entendue li dist que ce ne porroit estre [et] ne mie porce fait il que ie ne <le> cuide
asses estre haut home de lignage mais sil si uoloit torner dou siege ou sa chiualerie؛ ia por tot ce ne por
lui ne sen torneroient li autre· 3. E auec tot ce fait priamus ala roine est ce gries chose [et] anuiouse de
doner sa fille a son anemi en mariage· 4. E ne portant sil pooit faire quela ueraie pais fust entre nos [et]
aus otroiee [et] faite [et] q[ui]l sen repairassent en lor regnes [et] en lor contrees؛ ie li donroie uolentiers
ma bele fille· 5. Ne demora mie apres ce granment quachilles nen renuoiast sauoir ala roine que ele
uoudroit faire [et] que ele li remandast p[ar] son message· 6. La roine remanda ce que ele auoit troue au
roi priant [et] que polixene li seroit donee si pooit tenir [et] faire la conuenance quil lor auoit mandee· 7. De
ceste choze ot achilles grant ioie· 8. Lors se traist achilles as barons [et] as princes delost [et] si se
complainst mout [et] dist que mout estoit grans dolors [et] grans honte que tote gresse [et] tote europe
estoit assamblee por une feme· [et] tant de milliers domes en erent perit qui p[er]dues en auoient les uies·

9. E tant de perill encore lor en aparoient [et] en paor [et] en doutance auec tot ce estoient lor honors [et]
lor franchises quar ne sauoient aquel fin il poroient [b] uenir de la bataille · 10. E por ce fait achilles beau
segnor seroit bien raisons [et] mesure que nos pais feissemes si sen retornast chascuns en sa contree
que nos auons si grant tans aguerpie par grant folie ce me sa[m]ble [et] laissee· 11. A ce ne sacorderent
mie tuit ensamble· 12. Ains iot mout p[ar]le en diu[er]ses guises· 13. A achilles poisa durement [et] greua ce
quil la pais q[ui]l lor auoit enhortee ne uoloient faire [et] si lor dist cor se combatissent ta[n]t com il
uoudroient por dame helaine qui sa ioie auoit [et] estoit a aise quar il nesen cuidoit en piece mes
combatre[∅]

562. Q[ue] mout greua a achilles q[ue] li griu <ne> uoloient pais faire [et] q[ui]l en
laissast laler ala bataille·

1. Ansi remest cele choze [et] achilles sofri grant dolor· [et] grant paine por lamor quil auoit solement
entreprise· [et] entretant faillirent les triues· palamedes qui mout metoit grant paine es grius conseillier·
ordena ses batailles [et] les mist toz as plai[n]s chans fors des lices· 2. Tuit li griu sa atirent mout de
combatre fors achilles qui bien dist quil ne se combatroit mie· 3. Cil de troies le lor gent ordenerent·
deiphebus paris troilus· eneas· sarpedon [et] polidamas la ot grant occision de chiualiers faite quant il
assemblerent· 4. Segnor a milliers sentreocioient· palamedes [et] deiphebus assemblere[n]t la ot mainte
ioste faite· palamedes iocist deiphebus· rois sarpedo[n] en ot grant ire· sa gent assambla [136ra] o les
gens deiphebus qui grant dolor menoient si lor pria [et] roua quil dou uengier pensassent· 5. Adonc
sasa[m]blerent tuit li conroi [et] dune part [et] dautre· 6. Mains poissans chiualiers [et] riches i perdi uie [et]
honor [et] ioie· 7. Palamedes qui les grius enhortoit [et] somonoit de bien faire i greua mout ceaus de troies
quar il lor ocist <le roi·> sarpedon qui prous [et] uaillans estoit [et] mout amoit ceaus de la uile· [et] quant il
lot ocis mout en demena grant ioie mais paris cui mout greua au cuer lamors dou roi sarpedon qui pros
[et] uaillans estoit· [et] de deiphebus son frere traist a palamedes une saiete trenchant [et] aceree· [et] si
ala si lauenture quil le feri ou cou si li trencha toz les ners [et] les maistres uaines· [et] ensi perdi
palamedes la uie [et] la segnorie· q[ua]nt ce uirent li grigois mout en fure[n]t esbai [et] triste quar mout
auoient en palamedes de conseill [et] de fiance· 8. E li troien trestuit se resuertuere[n]t [et] enforcerent·
adonc corurent li grigois tant aigrement seure quil a force dedens lor lices les enbatire[n]t [et] les fus
bouterent en pluisors lues en lor nes au riuage [et] as tentes les assaillirent mout durement· la ou li griu
erent torne a defense uns messages ala nuncier achilles qui estoit en sa tente· mais de quanq[ui]l ot [et] il
uoit de celui afaire؛ fait il samblant que nient nelenchaille[/] 9. Tuit fussent li g[ri]iois <celui ior> mort [et]
desco[n]fit [et] lor nes totes arses se ne fust aiax telamonius qui les rescost [b] [et] defendi par sa grant
prouece· [et] la nuis ausi qui uint la p[ar] quoi departi la bataille[∅]

563. Q[ue] li troien plai[n]stre[n]t mout deiphebus [et] li griu lor roi palamedes qui i
estoit ocis·

1. Atant repairerent li troien en la uile si plainstrent mout [et] plorerent deiphebum [et] sarpadonem· 2. E li
grigois plainstrent mout palamedes· [et] regreterent sa grant science· [et] sa bonte [et] sa dousor· [et] sa
grande droiture quil uoloit [et] tenir [et] faire· li rois nestor de pile quiains nes estoit de toz les barons de
gresse qui la assamble estoient apela toz les princes cele nuit a conseill [et] si lor dist [et] mostra mout
belement quenp[er]eor lor co[n]uenoit a faire [et] eslire par cui comandise li autre feissent ce que bon
seroit afaire [et] qui porueist lost de ce que lor seroit profitable [et] necessaire[/] 3. E si lor mostra [et] dist
encore que agamenon lor fu mout bons tant co[m] il fu en la segnorie· quar los fu ades boneuree [et]
asses plentiue tant co[m] il ot la baillie [et] asses bien lor uint lor affaires· 4. E sil uos plaisoit segnor fait li
rois nestor encor me sambleroit il bons mes or en die chascuns <ce> que li en samble· 5. Ci ot asses
parle· mes en la fin sasentirent tuit ensamble quagamenon refust mis en la poeste [et] en la segnorie· 6.

Ensi esploiterent [et] ourerent li griiois cele nuit· [et] quant uint ala matinee cil de troies issirent tuit ordene
ala bataille dela cite [et] des portes troilus [et] paris [et] lor frere· [et] eneas [et] li rois [136va] mennon [et]
polidamas· [et] li rois plulimenus de paphiglonie· 7. Tuit cist furent mout entalante de ueng[ier] lor amis
queli grigois ocis lor auoient [et] li rois prians lor en auoit mout proie quil ses fills hector· [et] deiphebus [et]
ses autres barons li uengassent· 8. Dautre part uint li rois agamenon· [et] li rois menelaus [et] nestor· [et]
diomedes· [et] aiax thelamonius· [et] aiax oelenius mes achilles ni uint mie quar bien lor auoit dit quil ne se
uoudroit en piece mais combatre· 9. Tantost com li conroi sassamblerent iot mout docis [et] des uns [et]
des autres· [et] ala fiee chassoient cil de gresse de grief maniere [et] a la fiee cil de troies· mes puis que
uint uers lore de none؛ troilus par sa gra[n]t proece mist les grius ala uoie· q[ui] adonc li ueist merueilles
faire chiualiers ocioit [et] abatoit [et] metoit a desconfiture· 10. Tant les destrainst troilus o laie de ses freres
[et] des barons de troies quil les enbatire[n]t par mi lor lices a uiue force en lor tentes· 11. La tornerent li
griu as fortereces des fosses [et] as destrois p[or] aus defendre· [et] la nuis aproisma [et] li troien se
rassamblerent de totes parties si sen repairerent [et] entrerent en la uile· 12. Celui ior iot ocis mout de gent
[et] dune part [et] dautre mais cil de gresse perdire[n]t asses·

564. Q[ue] troilus ocist mout des haus barons de gresse en ceste bataille tresime·

[b]
1. Alendemain bien par maitin ala iornee refurent les batailles ordenees [et] as plai[n]s chans totes issues
[et] dune part [et] dautre· li anemi mortel senuaire[n]t [et] assaillirent· 2. La ot aigre bataille [et]
desmesuree· 3. En ceste bataille tresime ocist troilus mout des haus barons de gresse· ensi se
combatirent ·vii· iors tos continues conques ne cesserent· [et] adonc iot tant de chiualiers [et] autre gent
ocise que dedens [et] de fors ne sauoient que faire· ne ne sauoient ou assambler mais por combatr[re][/]
4. Adonc requist li rois agamenon triues por combatre de ·ii· mois au roi priant par ses messages· [et] li
rois prians les otria par le conseill de ses barons por lor cors ardoir· [et] metre en sepoutures· 5. Ensi
furent les t[ri]ues donees [et] afiancees [et] des uns [et] des autres [et] creantee· 6. Puis que ces triues
furent donees agamenno[n] fist mout richement palamedes enseueillir [et] metre en haute piramide· [et]
toz les autres ausi solonc ce quil estoient haut [et] poissant [et] riche· 7. E tot ausi firent des lor cil de

troies· 8. Quant tot ce fu fait agamenon enuoia a achilles le roi nestor [et] ulixes [et] diomedes por ce quil li
proiassent [et] amonestassent quil o les autres uenist si com il soloit as estors [et] as batailles· 9. Achilles
lor dist quil ni iroit mie· mes bien seusse[n]t quentre estoient en grant folie p[or] une feme [et] que meaus
lor uenoit quil pais feissent quil por tel affaire lor cors [et] lor honors en tel auent[ur]e [137ra] meissent· 10.

Por ce uos di ie segnor fait achilles que uos pais faites quar ie ne me uoell ore plus combatre· 11. Ensi se
departirent dachilles nestor ulixes [et] diomedes qui rien ni fire[n]t [et] si renuncierent a agamenon ce quil
troue i auoient· [et] bien li dist que mout bien se aatissoit que de lui nauroient il plus a cest eure ne
soucors ne aie· 12. Quant agamenon ot entendues ces paroles il fist assambler tos les barons qui en lost
estoient [et] puis lor conta tot cest afaire· [et] si lor proia mout [et] roua quil esguardassent coment il sen
porroie[n]t deduire· [et] que chascuns en desist ce que meaus len sambloit sans atargance· 13. Li rois
menelaus parla toz p[re]merains· [et] si dist quil ne sauoit· ne ne ueoit null meaus que de hardiament
combatre· ne point fait il ne nos deuons esmaier sachilles ore ne nos aie· quar cil de troies ont perdu
hector ou tote estoit lor fiance· 14. Diomedes [et] ulixes li respondirent [et] distrent que tort auoit qui ce
disoit q[ua]r troilus nestoit mie mains fors ne mains hardis que fu hector ses freres· [et] mout font il a
encore dedens la cite de bone chiualerie [et] de hardie[/] 15. Ensi com uos oes parloient [et] furent
encontre le roi menelau· [et] ia fust la parole a ce menee que la pais eusse[n]t otroiee afaire؛ quant
chalcas lor dist quil nesesmaiassent mie porce sore en estoient li troien au deseure quar il sauoit bien
certainement quen la fin seroient ?il uaincus? [et] lor uile arse [et] confondue· 16. Ceste parole raseura [b]
les grigois [et] les ratalanta deco[m]batre quar en chalcas auoient grant fiance·

565. Q[ue] troilus abati leroi menelau [et] si le naura· [et] mout ausi des autres·

1. Atant repaira li termines dela bataille· cest que les triues furent faillies· 2. Adonc ordenerent lor gent cil
de lost· [et] enorterent mout de bien faire lor chiualeries· li rois menelaus [et] agamenon· aiax· [et]
diomedes cist issirent premerainement des terres o lor batailles as plains cha[n]s [et] li autre le siuirent· 3.

Encontre ui[n]drent li troien tost [et] isnelement· 4. Troilus· paris· eneas· [et] li rois mennon [et] polidamas·
cist amenerent fieres compaignies· mout estoit grans li orguells· [et] la haine [et] dune part· [et] dautre· [et]
porce sassamblerent au plus tost quil porent as mortels cous doner as espieus trenchans [et] as espees
nues· 5. Troilus assambla au roi menelau si quil le porta a t[er]re [et] si le naura mes il nelocist mie· la ot
grant destruction de cors [et] de chiualiers [et] grant occision faite· mout en ichai [et] dune part [et] dautre
qui onques puis nesereleuerent· 6. Troilus en ocist tant quil toz si les hesbai q[ui]l les mist a droite force es
tentes· [et] lors departi la nuis qui lor soruint la bataille· si sen repairerent· [et] dune p[ar]t [et] dautre [et]
desseurerent· 7. Onques ni ot plus de soior adonques que tant que la nuis fu passee quar tot droit en la
iornee issirent dela cite· troilus [et] paris [et] li autre baron o lor ualla[n]s maisnees· 8. Encontre ceaus
issirent [137va] li grigois des loges [et] des tentes dune part [et] dautre sentreuairent tantost com il
sentreuirent· 9. La ot grief assa[m]blee quar mainte arme en fu ag[ra]nt dolor de son chaitif ostel cest de
son cors getee· 10. Troilus i naura diomedes· [et] agamenon· [et] mout i fist g[ra]nt occision des autres· 11.

Ensi se combatire[n]t mout aigrement par ne sai qua[n]s iors [et] mout de milliers en iot ocis ce dit la

ueraie estorie· 12. Quant li rois agamenon uit quil p[er]doit ta[n]t de ses haus barons [et] que chascun ior
sa gent outre mesure samenuisoient؛ il enuoia ses messages au roi priant par le conseill des barons
delost por triues de ·vi· mois requerre li rois prians se conseilla ou ses fils [et] a ses homes quil meaus len
looient afaire· 13. Troilus respondi [et] dist oiant toz au roi priant son pere que son len creoit ia par si lonc
tans ni donroit ni otrieroit triue mais combatissent ades chascun ior tant quil les eussent uencus [et] totes
lor nes arses si ne lor eschaperoit ia uns toz sous q[ui] repairast ariere· 14. Ci ot dit [et] parle de maintes
chozes· 15. Li rois prians lor roua dire ce que meaus lor en sambloit en la fin afaire· 16. A ce sacorderent
totes ores que bien deuoit les triues creanter puis queli g[ri]iois les requeroient· 17. Ensi furent les triues
donees [et] fiancees en ·vi· mois [et] dune part [et] dautre· 18. Quant ce fu bien otroie؛ li rois agamenon se
pena mout de ses gens qui ocis estoient honorable-[b]-ment ardoir [et] don[er] sepoutures· [et] ausi firent
cil de troies· 19. A ce faire mistrent asses lonc termine q[ua]r contre ce quil haut home estoient lor faisoient
il hautes piramides cestoient sepoutures· 20. E tot ou som el pomel metoient il la cendre dou cors qui ars
estoit [et] cestoit rame[n]brance de sa proece [et] de sa hautece· 21. La piramide estoit ausi faite· a ·iiii·
costes o reonde com uns clochers [et] au faire metoient grant entente a rome en a encore une mout
anciene com claime laguille de rome[/] 22. Cele fu faite par grant diligence· la sunt encore tot en som ou
pomel les cendres dou roi iule cesar ce die[n]t li pluisor [et] content· 23. Segnor por ce le uos ai dit [et]
deuise quensi en celui tans [et] puis ausi apres ce grant ta[n]s enterroient lor haus homes [et] qua[n]t il
auoient les longes triues a ce faire mout se trauailloient· 24. Dede[n]s ces triues ala agamenon· [et] li rois
nestor par le conseill des autres barons a achilles por proier quil lor aidast [et] reuenist sicom il soloit as
batailles· 25. Achilles qui mout estoit dolans [et] tristes dist quil ni iroit mie por choze quil li peussent ne
trouer ne dire· mais feissent pais si feroient lor preu· [et] lor honor [et] que sage[/] 26. Apres ces paroles
dist tant agamenon quachilles dist quala bataille niroit mie· mais por lamor delui quil dou tot ne uoloit mie
escondire i enuoieroit il sa cheualerie [et] ne li seust mie maugre de ce quil li escondisoit quar il lauoit ensi
uoet [138ra] [et] propose a faire· 27. Agamenon dist que maugre neli en sauoit il mie puis que sa uolentes
ni estoit ne ses corages· ains len mercioit m[o]lt de ce quil par lamiste de lui i uoloit enuoier ses homes[∅]

566. Q[ue] les dures batailles rasamblerent apres le demi an que les triues faillirent[/]

1. Quant li demis ans fu passes li iors reuint dela bataille· li troien issirent de la bataille cite en la iornee a
totes lor grandes cheualeries· 2. Li griiois uindrent encontre qui ne satargerent mie· 3. Achilles fist ses
mirmidonois apareillier [et] mout les amonesta· [et] enorta debien faire· puis les enuoia au roi agamenon
qui les deuoit mener [et] conduire· 4. Niot mie faite grant demorance que les batailles [et] des uns [et] des
autres ne uenisse[n]t ensamble· grant occision iot faite mout aigrement se combatirent[/] 5. Troilus qui en
la premeraine bataille des troiens estoit faisoit m[er]ueilles· 6. Tant ala cheuauchant q[ui]l ala bataille des
mirmidonois sahurta a lespee nue· mout se defe[n]dirent bien com chiualier plain de grant proece· [et]
mout ocirent de troiens mes troilus ot fait ses conrois assambler si lor coru sore la perdi mains prous
chiualiers son tans quar troilus les mist a la uoie [et] trosques es tentes les enbati il encore a force· la en
ot mout mort [et] mout naure· [et] se ne fust thelamon aiax qui enco[n]tre fu par sa grant proece li g[ri]iois

[b] fussent tuit mene a desconfiture[/] 7. Ensi esploiterent celui ior· [et] li troien tuit lie [et] tuit ioious enla
cite sen repairerent·

567. Q[ue] achilles rala a la bataille por aidier ses homes [et] que troilus le naura en
la cuisse si quil en guerpi celui ior la bataille·

1. Alendemain sans plus atendre li rois agameno[n] fist toz les grius issir des tentes por combatre· la furent
li mirmidonois ce sunt les gens achilles qui le ior deuant iorent este mout laidengie [et] renbatu trosques
en lor tentes· encontre issire[n]t li troien· la ot grant bataille dune part [et] dautre sentrocioient come gent
qui nient nesespargnoient par ne sai quans iors dura ceste pestilence quainc ni ot triue dema[n]dee ne
quise mais chascun ior atire tres la iornee dusques ala uespree sentrepenoient docire [et] ta[n]t en iot ala
fin de mors؛ quil ne sauoient o assembler· sil sor les cors des ocis nesassambloient· [et] bien saches que
mains de milliers nen iauoit mie aenseueillir· qualautre fiee en ot quant la triue de demi an fu requise· 2.

Troilus des gens achilles iot faite grant destruction [et] g[ra]nt occision· 3. Quant agamenon uit que de sa
gent iorent tant p[er]du la uie· il requist triues ·xxx· iors ta[n]t soulement por doner as cors sepoutures· 4. Li
rois prians les otria qui les siens uoloit ausi ardoir [et] metre en cendre· 5. En ces ·xxx· iors orent asses cil
dedens [et] de fors de trauaus· [et] [138va] de paines as cors ardoir· [et] la flairors lor faisoit ausi trop grant
anui [et] trop male greuance· 6. E quant tot ce fu fait؛ tant com il orent loisir uolentier se reposerent li sain
[et] pl[us] cil qui naure estoient· 7. Mout fu cors li repos ce lor sambla· [et] qua[n]t fu trespasses des ·xxx·
iors litermines· au bien maitin issirent li troien des portes· 8. Troilus fist totes ses gens issir dela uile [et]
passer les barbacanes [et] des fosses les lices daarraines [et] les trenchees· 9. Encontre uint li rois
agamenon [et] q[ua]nt quil pot auoir degens en eschieles bien ordenees [et] bien deuisees· 10. La ot grant
froissies al assambler des lances· 11. Li coart grant paor iauoie[n]t quar li hardi mout sentredoutoient· 12.

La cheoient chiualier sans releuer [et] uoidoient seles· asses ialoient chiual estraier qui point de segnor
nauoient· [et] puis queli iors fu un petit esbaudis· troilus li pros [et] li hardis si fist conoistre· quar ta[n]t en
ocit [et] acrauante que tuit li fort [et] li uaillant li faisoient uoie· 13. En asses petit dore les fist torner en fuies
uers les tentes por auoir guarandise· 14. Quant ce uit achilles· [et] oi dire que troilus li ocioit toz ses homes
que o le roi agamenon ere[n]t a la bataille· [et] que nus grigois ne pooit auoir uers lui duree il dema[n]da
son cheual [et] ses armes si sarma [et] si sen issi des tentes ala bataille· 15. Quant ses gens le uirent mout
en orent grant ioie· la sentrassamblerent achilles [et] troilus qui nie[n]t [b] nesespargnerent· ains
sentredonerent grans cous sor les escus sans faintise· 16. Troilus naura achilles de quoi achilles ot mout
grant ire quar por la plaie li co[n]uint guerpir [et] laissier celui ior la bataille· 17. E adonc uint la uespree e li
troien uers la cite tot soauet le pas sen repairerent· [et] li grigois ausi alor loges [et] a lor tentes· 18. Ensi se
combatirent ·vi· iors toz ensamble conques ne finerent nene se departirent trosquata[n]t que desseurer les
faisoit la nuis tote noire [et] obscure· 19. Entretant fu guaris achilles dela plaie que troil[us] li ot faite quar
en ces ·vi· iors nala il onques en estor ne en bataille[∅]

568. Q[ue] achilles ocist troilus dont grans dolors fu demenee a troies·

1. Quant uint au septisme ior li grans tornois rassa[m]bla ou champ de la bataille entrues que li un fuioient
[et] li autre chassoient· 2. Achilles qui piessa mais nauoit este al estor amonesta mout ses compaignons
de bien faire [et] de troilus entreprendre sil onques pooient· 3. Dautre choze ne les araisnoit ne prioit
achilles· [et] il li distrent que toz seurs en fust il q[ue] toz lor pooirs en feroient [et] lor ententes imetroient·
4. E adonques estoit ia passee none· 5. Achilles [et] sa gens assemblerent ala bataille troilus[/] 6. La ot
grant froissies delances [et] g[ra]ns chaples des espees nues sor les haumes· 7. Li mirmidonois
destraignoient mout la gent troilus [et] il sabandonoit entraus a destre [et] a se-[139ra]-nestre si en faisoit
amerueilles g[ra]nt martire· 8. Quant achilles uit troilus a grant desroi sa cheualerie detrenchier [et] ocire· il
sa dressa uers lui quanque chiuaus li pot rendre plains de grant mautalent [et] dire [et] troilus ausi uers lui
qui ne satarga mie· 9. Trop fu grans la bataille des ·ii· barons· [et] de lor maisnees q[ua]r en pluisors lues
en ueist on chiualiers chair de chiuaus· [et] morir· [et] gesir toz sanglens par terre· 10. E a cele enuaie ocist
achilles troilus dont li troien receurent lor grans domages[/] 11. Quant achilles ot mort troilus le uaillant
chiualier il prist le cors si le uoloit faire trainer contre cheual uers les tentes fors dela bataille p[or] lui honte
faire· [et] por ce quil neust sepouture mes li rois mennon li fu al encontre o tote sa chiualerie si rescoust le
cors de troilus [et] si naura achilles mout durement mes il ne[n] ocist mie· 12. Adonc issi achilles de la
bataille si fist sa plaie bender [et] restrai[n]dre· [et] lors repaira mout aires enco[n]tre le roi mennon mes
neli peut nient de greuance faire· 13. Atant se restraistrent li conroi ariere quar pres estoit dela uespree·
[et] cil qui duit [et] sage estoient dela bataille les departirent [et] seurerent· 14. Li grigois sen re[n]trerent es
tentes auques ioious· [et] liet solonc lauenture por troilus do[n]t il estoient deliure mais que de la plaie
achilles estoient endoutance· 15. Cil de troies dolant [et] triste rentrerent en la uile· [et] quant li cors de
troilus fu couches deuant le roi p[ri]amus so[n] [b] pere· [et] deuant la roine hecuba [et] deuant ses serors·
[et] deuant ses freres bien poes croire que tresgrant dolor iot demenee· segnor nestoit mie de merueille·
quar troilus estoit tote lor defendance ce lor sambloit [et] lor esperance· de ce le lairai ester ore si dirai
auant quil auint de la bataille le oistisme ior[∅]

569. Q[ue] lendemai[n] rassambla li estors [et] que desco[n]fit furent cil de troies [et]
remis ag[ra]nt force en la uile[/]

1. Ne demora mie granment que cil de fors [et] cil dedens a la destructio[n] delor cors ne se
rassamblassent· 2. Achilles fu toz tornes aguarison q[ui] bons mires ot a ses plaies· 3. Longement se
combatirent [et] mout en iot ocis· [et] delune part [et] de lautre[/] 4. Tant porsui achilles le roi mennonem de
perse quil locist en cele bataille· mes bien saches quansois lot lirois mennon abatu dou cheual [et] naure
·ii· fois· [et] fait torner dela meslee· 5. E puis que li rois de perse fu ocis furent troien torne a desconfiture· il
tornerent les dos uers lor anemis· si se mistrent tuit a espars a la uoie· 6. Adonc leua sur aus li hus [et] li
cris· 7. Cil que p[re]mier porent uenir as portes saches que uolentier i entrerent· 8. Ensi dura cele chace
[et] cele fuite trosq[ue]s ala nuit· [et] mout iot gent detrenchee [et] ocise· 9. Lors clostrent cil de la cite lor
portes· [et] adonc ot par tote la cite trop grant dolor [et] trop grant cri· 10. Alendemain bien par maitin
enuoia li rois prians ses messages au roi [139va] agamenon por auoir triues ·xxx· iors· 11. Li rois

agamenon les otria· [et] dona par le conseill des haus baro[n]s de gresse· 12. Quant ceste triue fu iuree
[et] fiencee li rois prians fist a grant honor enseueillir son fill troilus· [et] le roi mennon de perse· 13. Quant
tot ce fu fait cil de troies qui dolors asses auoient se tindrent tuit coi dolant [et] triste dedens lor uile· 14. Et
achilles nestoit encor mie rasouages ne quites delamor la bele polixene· ains enuoia son message si
come cil qui plains estoit de rage؛ ala roine ecuba quele uers lui ne sairast mie mes donast li sa fille· [et] il
li seroit en aie· [et] feroit tote lost sains doutance repairier mout tost ariere· 15. Quant la roine hecuba qui
tant estoit dolante mere [et] triste oi [et] entendi ces paroles ele se porpensa en quel maniere ele se
porroit uengier dachilles qui ses ·ii· uaillans fils hector [et] troilus li auoit ocis· par sa felonie· 16. E quant ele
se fu p[or]pensee coment ele porroit estre ue[n]gee ele uint a paris son fill· [et] si li proia mout [et] enorta
quil uengast dachilles lui [et] ses uailla[n]s freres· [et] si laguaitast olui de sa cheualerie ou temple
appollinis de fors la porte de tinbree· quar la le manderoit ele ala nuit· [et] il iuiendra por u[ost]re seror
polixene quil me demande a feme· 17. Beaus fiz paris ensi en poro[n]s estre uengie se tu le ueus faire· [et]
ie li manderai quil anquenuit o demain tot entresait uiegne· 18. E si dira li messages que ie en ai parle
ta[n]t [b] au roi p[ri]ant quil bien li agree [et] otroie· 19. E saches bien beaus fiz que setu ocis lauoies؛ que
puis ne me poroit uenir destorbiers en ma uie· 20. Paris qui se entendi que sa mere li prioit tot en plorant li
respondi [et] dist q[ui]l estoit toz apareillies de faire [et] daemplir tote sa comandise· 21. Adonc prist paris
bons chiualiers [et] eslis auec lui· si entra ala nuit ens ou temple [et] la roine enuoia a achilles· [et] si li
manda que ele [et] li rois prians uoudroient uolontiers uenir a lui a pais [et] aconcorde· [et] si li donroient
lor fille polixene qui tant estoit cortoise [et] sage [et] bele· [et] sil ce uoloit faire uenist a aus parler ala
matinee au te[m]ple apollinis de fors la porte de tinbree· [et] la lor dira ce quil pense dou mariage [et] son
corage[/]

570. Q[ue] la roine ecuba porquist coment achilles p[or] traison p[er]di la uie·

1. Quant achilles oi cest message mout fu lies [et] ioious quar mout amoit la pucele si remanda ala roine
que lendemain sans faillance uendroit il au temple· 2. La nuit ne dormi mie achilles tote· ains se leua sil
peut asses main la matinee si satorna au plus beau quil pot [et] auec lui antilogus fill le roi nestor si
montererent sor lor palefrois sans armes porter plus quelor espees· 3. Asses tost uindrent au temple· [et]
lors quil furent descendu [et] il ens entrerent· 4. Paris [et] si compaignon lor corurent seure de totes
parties· 5. Achilles qui bien uit quil estoit trais enuolepa son senestre bras desa fubleure [et] ausi fist
antilogus si [140ra] traistrent les espees· 6. Paris escria ses compaignons [et] enorta quanquil pot
dachilles ocire· [et] il li corurent sus de totes parties mes achilles en ocist mout ansois quil fust abatus [et]
ausi fist antilogus as espees nues· [et] ia en la fin nefussent retenu par toz ceaus qui les assailloie[n]t si
se defendoit achilles se ne fust paris qui al arc le feroit a chascun cop sans faillir dune saiete· 7. Ensi ocist
paris achilles par mout de plaies quil ou cors au traire li ot faites[∅]

571. de la grant dolor que li g[ri]iois demenerent de la mort achilles en cui il auoit
grant fiance·

1. Segnor [et] dames ensi fu mors achilles [et] antilogus com uos poes entendre la ot asses tost grant
assemblee de ceaus de la cite qui mout lie furent q[ua]nt il seurent [et] entendirent les noueles mais qui
conques en eust ioie ne leece polixena en fu mout triste quant ele sot quil ensi por li auoit perdue la uie·
[et] ne mie por ce quele trop lamast mes por ce quele estoit lochoisons de la traison quele nauoit mie
porparlee ne faite· 2. Paris comanda com le cors presist dachilles se le getast on la o oiseau [et] bestes
sauuages le deuorassent quar il ne uoloit pas quil ia eust sepouture· 3. Helenus ses freres fu durement
encontre [et] si dist que ce ne feroit on mie ai[n]s les metroit on fors dou temple si les rendroit on alor
homes qui a lor uolentes les enseueliroient· [b] 4. De ce fu helenus creus quar li troien ensi le firent· 5.

Quant li g[r]iiois seurent [et] uirent que mors estoit achilles [et] a[n]tilogus· grant dolor ot par tote lost
demenee· li mirmidonois pristrent le cors de lor segnor si len porterent a grant cri en sa tente· li rois
agamenon q[ui] tant en estoit dolans que plus ne pooit estre fist au cors tant donor com il len pot faire· [et]
si manda au roi priant quil li donast espasse de faire a achilles sepouture li rois prians li otria sans
delaiance li rois agamenon le fist mout richeme[n]t faire [et] si fist faire mout de gius diuers si com estoit
adonques la costume as cors a faire· 6. E bien saches uos qui entendes segnors [et] dames que cele
costume paiene· [et] anciene tienent encore un mauuais rain la uilaine gens crestiene quar la nuit quil lor
cors guardent por lendemain doner sepout[ur]e sassemblent li pluisor homes [et] femes a la maison o li
cors est en presence si i corolent [et] chantent dont li dolante arme si mait des nauroit cure· [et] puis apres
i sunt gius uilai[n]s [et] oribles qui representer ne faire ni deuroient· 7. E؛ por deu segnors [et] dames quels
gius i monte a faire? nos auons oils por ueir si ne ueons gote· nos auons cuer por retenir [et] por aprendre
si ne uolons nient entendre· 8. Por quoi demenons nos leece quant ueons n[ost]re grant tristece· 9. O tu
crestieins o tu crestiene en auient il maintes fois que tu uois [140va] lome o la feme aler tot lie [et] tot aitie
par semblance son chemin [et] sa uoie· [et] dedens les ·viii· iors o mains le uois tu gesir en biere· [et]
lendemain porter ala fosse· 10. Por deu quar te porpense coment pues tu de ce chanter ne coroler qui por
toi meismes plorer en deuroies· larme na cure de baler ne de coroler ai[n]s ueut [et] desire com por li face
a n[ost]re segnor orisons [et] proieres [et] doint as poures besognos selonc ce com puet de uerai cuer [et]
de bon entires aumosnes· 11. Segnor ce uoudroit li arme [et] li cors quant il gist mors queli puet aidier li
gius com li fait ne la feste nient certes ne li aie q[ua]r il sen ua en la terre tenebrose [et] noire o il a tels
compaignons qui tot le rungent [et] ma[n]guent ce sunt li uer de lui meismes· 12. E quels ioie por deu
segnor est affaire a celui q[ui] sen ua en tele contree· 13. Si mait d[eu]s segnor ie di qui raison uoudroit [et]
mesure entendre que plus se deuroit on esmerueiller· [et] hesbair son ueoit coroler ne ioier en tor un cors
q[ui] fust trespasses de ceste uie que son ueoit plorer ne grant dolor demen[er] ceaus [et] celes qui sunt
assis au ma[n]gier dunes hautes noces o dun haut home a sa premeraine chiualerie· 14. Nos somes tuit
esmarri· [et] fors dou sens qui de ce ne nos por pensons dont il nos seroit plus g[ra]ns besoigne· 15. Ne
dirai plus de ce ains dirai des grigois qui trop dolant estoient por achilles dont il auoie[n]t grant perte
receue· 16. Quant fu acomplis li obseques achilles [et] lueure de sa sepouture tote confirmee agamenon
assambla toz ses barons a parlament por demander conseill quil poroient faire· il distrent quas deus
enconuiendroit aler por sacrefier [et] por respons prendre· 17. A ce tuit sacorderent calchas [et] autres
adeuineors ienuoierent· cil oirent as respons de lor deus que par la lignee achilles seroit tote lor oure a fin

menee· 18. Q[ua]nt ce seurent [et] entendirent li grigois p[ar] lor messages· aiax parla [et] si dist que
raisons seroit [et] mesure con enuoiast por pirrus le fill achilles si maintendroit les mirmidonois qui home
son pere estoient [et] sile uengeroit sil le pooit faire· 19. Ceste parole [et] cis consaus pleut a agamennon
[et] a toz les autres [et] tantost le roi menelau enuoierent por faire la besoigne· [et] il le fist bien quar a tot
pirr[us] le fill achilles repaira asses tost alost ariere[∅]

572. Quen ceste bataille ocist paris aiax le fill santain [et] aiax paris sans
demorance·

1. Entrues que li rois menelaus fu engresse por cest afaire faillirent les triues si repaira li iors decombatre·
2. Agame[n]non [et] diomedes les batailles conduistrent fors des tentes [et] reposerent ordenerent· 3.

Encontre issirent li troien· Paris· eneas· [et] silimenis de pasaglonie· 4. En la premiere eschiele des grius fu
aiax thelamonius son escu a son cou sans plus darmeure quar par sa fierte ne uout son hauberc uestir
quar ne doutoit mais nient des [141ra] troiens la force ne la poissance· 5. Atant assamblerent les batailles·
ou mout ot de menue gent ocise grans hus iot [et] grans criees par pluisors parties· 6. Aiax enchaussoit
mout les troiens por aus torner a desconfiture· mais paris lauisa bien si traist a lui une saiete quil li enbati
ou cors trosques alenpeneure· [et] bien saches que celui ior en auoit maint ocis au traire quant aiax si
senti si griefment naure il en ot mout grant ire· [et] lors porsui tant [et] chassa paris par la bataille a tote la
saiete quil ou cors auoit enflechee quil la tainst sili coru sore [et] tant lenuai aigrement quil labati dou
chiual a terre [et] li toli la uie· lors le pristrent si home si len porterent en troies a grant cri [et] la fu tote la
grans dolors des dames [et] des damoiseles recomencee· 7. Aiax qui remes fu en la bataille ne pot plus
sofrir p[or] le sanc qui dou cors li decorroit· ains repaira asa tente· [et] tantost com il ifu paruenus il fist
deson cors la saiete traire· [et] lor auec le fust [et] ole fer en issi larme· 8. Ensi ocist paris aiax [et] aiax
paris celui ior en la bataille· 9. Segnor puis que paris fu mors agamennon [et] diomedes corurent sur les
troiens qui por lor grant dolor [et] por lor grant mescheance tornerent a desconfiture· diomedes les
enchausa [et] li autre griu sans null retor trosques dedens les portes [et] bien saches que tant estoit
esbahi cil qui fu ioient [et] tant enaigri daus ocire cil qui chassoient qua grant paine pe-[b]-urent estre les
portes closes· mais cil qui sor les aleors des murs estoient [et] es grans tors firent ceaus qui
enchaussoient traire ariere· [et] adonc furent clozes les portes· li rois agamenon fist atraire lost deuant la
uile· [et] tote la nuit entor les murs [et] deuant les portes setindrent [et] escharguaiterent· 10. Dedens troies
ot grant dolor· li rois prians plore son fill paris [et] ausi fait hecuba la roine[/] 11. Mais sor toz les autres en
demaine si grant duel dame helaine que li rois prians [et] tuit li autre mout bon gre li en sorent· [et] que li
rois dist que ia pis ne li feroit que sele estoit sa propre fille· 12. Adonc fist li rois priam[us] richement
enseueillir paris o ses autres freres [et] doner sepouture[/]

573. Q[ue] la roine pantesilee de femenie ui[n]t au socors de ceaus de troies·

1. Quant uint ala matinee agamennon ordena [et] amonesta de bien faire ses batailles mes li troien nen
issirent mie· ains les tint coi li rois prians por ce quil auoit nouele oie que la roine de femenie panthesilee li

uenoit socoure a tote riche chiualerie de puceles armes portans [et] preus [et] hardies· ceste nouele
resbaudi [et] raseura toz ceaus detroies [et] si dut ele bien faire quar mout estoit la roine poissans [et]
uaillans [et] plaine de tresgrant proece· 2. Ceste roine panthesilea auoit nouele oie ou regne damazone
dou grant orguell de gresse qui auoit troie asise [et] si auoit oi parler destor [et] de grant proece [141va] si
se pensa quele le uendroit ueir p[or] sa grant ruistece· [et] por sa grant poissance conoistre [et] si
esgarderoit sa chiualerie· 3. E por auenture por estre contre les grius qui autre fois lauoient coroucee· 4.

Tant erra ceste roine quele entra en troies ou point q[ue]le estoit nouelement assise si co[m] uos oes· 5.

Grant ioie [et] grant dolor iot le ior quele ifu uenue· la ioie fu deli [et] de sa maisnee qui si estoit noblement
apareillee quar onques en nulle uile ne fu plus bele ne plus fiere ueue quar tels mil damoiseles iauoit dont
il niauoit nulle si poure de corage que ne feist riche destrier o ·ii· ensamble mener en destre par sa fierte
[et] par sa couoitise de ce estoit la ioie a ceaus dela uile [et] la dolors fu dece quele ne troua hector le fort
[et] le poissant enuie p[o]r quoi ele sestoit tant trauaillee· mais par mi tot ce raseura ele asses le roi priant
[et] li dist quil ne sesmaiast mie· 6. Ne demora que la nuit soulement dou ior quele fu uenue que
alendemain ne feist la roine ourir les portes [et] li g[ri]iois [et] li rois agamennon [et] diomedes [et] tuit li
autre qui bien sauoient ia les noueles sestoient ou point dou ior tuit arme [et] si orent lor batailles bien
ordenees [et] enortees de bien faire· 7. E la roine ou sa riche compaignie tote armee issi dela cite sor un
riche destrier· [et] auec li tuit li uaillant chiualier de troies· ne conuint mie les uns ne les autres loing
querre· 8. La roine [b] pantesilea abati diomedes au premerain poindre mais nele blessa mie granment
quar les armes le guarirent· 9. La fu mout grans la meslee quar merueilles i faisoie[n]t les damoiseles· [et]
cil de troies par eles rauoient totes lor paors obliees· 10. E bien saches sans doutance que ce ne fust toz
sous diomedes qui tot ades estoit encontre la roine panthesilea tuit fussent ou ior li griu desconfit· [et] les
nes arses [et] fins faite de la bataille· mais ne deuoit mie ensi estre quar ne lor erent mie encore [et] de
fors [et] dedens auenues totes lor males auentures· 11. La nuis departi la bataille· 12. Li rois agamennon
retraist sa gent [et] sa chiualerie dede[n]s lor tentes· [et] la roine o ses puceles [et] o ses autres gens
rentra en la cite de troies· li rois prians· eneas athenor li firent si grant ioie com il li durent faire· 13. E bien
saches que mout fu la roine por sa grant biaute des plusors esgardee· [et] por sa tres grande proece ausi
loee· 14. La nuit trespassere[n]t ensi cil dela cite agrant ioie quar tuit erent reseure por la roine· 15. Au bien
[142ra] maitin remonterent tuit arme cil de fors [et] cil [et] celes de la cite· 16. Ensi se co[m]batirent par ne
sai quans iors· [et] tostans en auoient li grigois le pior· par lesfort· [et] par la proece la roine panthesilee·
[et] li griu erent tuit esbai· ne ne sauoient quil peussent faire· trosquatant queli rois menelsaus reuint qui o
lui amena pirrus le fill achilles de gresse·

574. Q[ue] pirrus le fiz achilles uint en lost por uengier son pere·

1. Quant pirrus uint en lost adonc iot grant ioie de toz comunaument· [et] si home ce sunt li mirmidonois en
demenerent grant leece· les armes son pere li baillerent· [et] si li conterent coment il ot estre ocis [et] si
menerent a sa sepouture· la demena pirrus grant dolor [et] cria [et] plora entor la piramide qui estoit en
haut leuee· 2. Apres ce ni ot mie grant demorance quela roine pantesilee nissist de la uile· si com ele

estoit acostumee· [et] mout enorta ses puceles [et] les barons detroies de uengier lor amis· [et] ceaus
delor lignees· 3. Pirrus [et] si mirmidonois [et] li uaillant baron de gresse uinrent mout richement apareille
encontre· li rois agamenon les proia mout [et] amonesta que nulle cuardise ne nulle fai[n]tise ni eust faite·
4. A ces paroles uindrent les batailles ensemble· pirrus [et] si home i faisoient des troiens g[ra]nt martire·
quant uint poignant la roine panthesilee o li sa riche bataille de damoiseles· lors laissa corre entre la grant
presse por iouster a pirrus [b] [et] pirrus ali qui bien lot choisie· si se donerent mout grant cos des
espieaus trenchans sor les escus· mes ie ne sai mie de uerite si pirr[us] chai o sil andui sabatirent mais lor
maisnees lor furent asses prochaines qui les departirent la ot maint cop feru de lance [et] despee· [et]
maine saiete de corde darc descochee· 5. La roine panthesilee i naura pirr[us] mout durement de quoi
pirrus ot mout grant ire· 6. Ensi dura ceste bataille par ne sai quans iors [et] chascun ior trosques ala
uespree a tire· [et] tant en iot naure [et] ocis que mout en furent agreue li grigois [et] cil ausi de la uile· 7.

Segnor ne uoloient mais ne li un ne li autre triues doner ne requerre mais tuit o mort o pris tele estoit lor
pensee· 8. Or poes oir [et] entendre grant dolor [et] grant destruction por petit daffaire comencee· bien les
auoit deus g[uer]pis cui il naoroient ne creoient· [et] trop les auoit deables sorpris cui il a lor pooirs
seruoient· 9. Tel loier en a cil quele sert q[ue] lui [et] son seruise pert[/]

575. Q[ue] pirr[us] contragaita tant la roine damazone q[ui]l li toli la uie[/]

[142va]
1. Un ior auint entrues quil estoient si engres de combatre؛ que pirrus ot ta[n]t contraguaitee la roine
panthelisee quil lentreprist si en sus de ses damoiseles la ou ele estoit ou grant estor contre les grigois
quil le porta a terre· 2. Lors li coru sus [et] la roine fu tost releuee qui mout se defendi par sa grant proece
mais trop fu grande la force pirrus [et] de sa compaignie si perdi la roine damazone la uie· la ot grant dolor
[et] grant cri· ses puceles totes sabandonoient p[or] eles faire ocire· le cors recoustrent a force dentre la
grant presse· 3. Ado[n]c ni ot plus deuise· li troien desconfi furent· [et] a la uoie qui meaus meaus si
mistrent· a grant paine uindrent il trosques la cite por auoir guarandise· 4. E bien saches quansois quil
paruenu ifussent en ore[n]t li griu tant ocis com les peust esgarder amerueilles· 5. Quant entre furent es
portes cil qui entrer i porent si les firent serrer [et] clore· [et] li grijois entor sa trauerent [et] logierent quar
mais de ceaus dedens nauoient paor ne doutance[∅]

576. Q[ue] mout ot a troies grant dolor qua[n]t la cites fu trosques as murs assise par
ceaus de gresse·

1. Segnor [et] dames la nuit ot en troies grant dolor demenee· mout fu la roine de sa maisnee [et] de toz
les autres regretee [et] plainte· mout ifu ramenteue sa proece· [et] ses hardemens· [et] sa grans
chiualerie· 2. Au roi p[ri]ant [b] parlerent les damoiseles qui remeses estoient· [et] si li distrent queles en lor
regne en riroient [et] auec eles lecors delor dame en porteroie[n]t por la doner sepouture· 3. Li rois prians
lor otria le congie toz dolans [et] toz tristes [et] auec eles pristrent congie maint baron des lointanes
contrees qui plus auoient perdu que guaaigne en celui afaire q[uar] bien ueoient [et] sauoient que mais as

grijois ne poroient torner ne combatre· [et] dedens la cite auoit trop gent por la uile tenir toz iors [et]
defendre por quele ne fust traie de ceaus q[ui] guarder le deuoient· 4. Por ce sen p[ar]ti li rois philimenis· si
sen rala o ta[n]t de sa gent com il ot de remanant en paphaglone o les amazonienes· 5. Quant anthenor
[et] ancisses [et] eneas· [et] polidamas· [et] ocalion· [et] dolon [et] aphidamas uirent ensi la cite assise· [et]
de nului natendoient mais ne socors ne aie· ains sauoient bien quansois pooit lor force descroistre il
alerent au roi priant· [et] si li distre[n]t quil conseill preist quil poroient [et] deuroient faire· 6. Li rois prians
fist toz ses barons assembler por parler de cest afaire· 7. E quant tuit furent uenu· [et] uns fiz le roi priant
alsi amphimacus estoit apeles fors [et] hardis [et] uistes· 8. Anthenor comensa a parler· [et] si dist au roi
quil uolentiers diroit ce que li samble de bien faire sil i uoloit entendre [et] se si acordere[n]t mout des
autres· 9. Li rois prians lor dist quil sans atargier deissent ce que lor plaisoit· [et] quil desiroient· 10. [143ra]
Adonc comensa anthenor sa parole· [et] si dist sire nos poons estre [et] deuo[n]s mout amalaise dedens
ceste cite q[ue] n[ost]re anemi ont assise· quar nos auons perdus toz nos haus homes [et] toz les princes
qui la defendoient hector u[ost]re fill le preu chiualier· [et] le uaillant· [et] troilus son frere· [et] toz nos
autres fills· [et] les rois [et] les autres barons estranges qui la uile estoient uenu aidier [et] defendre· 11.

Q[ue] tuit sunt mort [et] ocis par ceste g[ran]t bataille· 12. E li grijois sunt encore m[ou]lt grans gens [et] si
nont ausi mout des perdues mes encor iest li rois agamenon [et] li rois menelaus· [et] pirrus li fiz achiles
qui nest mie mains fors· ne mains hardis que fu ses peres· [et] si est diomedes [et] lorus qui mout sunt
hardi [et] fort a armes [et] si est li rois nestor [et] ulixes qui sunt riche [et] poissant [et] de grant sapience·
13. Et tuit cist o toz lor grans pooirs nos ont dedens nos murs enclos [et] n[ost]re gent mout laidie [et]
espoerie· por ce sire nos sembleroit raisons· [et] mesure que nos pais requesissiemes· ensi que dame
helaine fust au roi menelau rendue son baron [et] tote la proie auec li que paris uos fiz amena de gresse
[et] si nos par ensi poons nos pais porchacier ne faire· ia ne nos en deuroit blasmer nulle creature· 14. A
ce quanthenor monstra [et] dist si com uos oes ot mout parle de ceaus qui la estoient· quar li un le
uousissent [et] li autre ne le uoisissent mie· 15. Ado[n]c parla amphimacus li fiz le roi p[ri]ant [et] si blasma
mout anthenor [et] toz les [b] autres qui a cest conseill sassentoient· [et] si dist que mout meaus seroit quil
chascun ior lor anemis alor tentes enuaissent [et] tant fait q[ue] nos tuit mort fussons o que nos toz ocis
les eussons· 16. Quant ce ot dit amphimacus· eneas parla m[ou]lt belement [et] sans ire encontre· [et] si
dist que ce ne seroit mie raisons· ne lor preus nelor biens affaire· mes requeissent pais si seroient lor
honor [et] que sage·

577. Que li rois pria[n]s blasma mout eneas [et] anthenor [et] q[ui]l en traison sil
peust les eust fais ocire[/]

1. Quant ces paroles furent auques abaissees· li rois prians parla [et] dist a anthenor [et] a eneas mout
laidement quauques estoit par lor conseill ceste oure comencee· [et] q[ua]nt anthenor reuint dou message
de gresse qui mout se plainst des laidures quil li auoient faites [et] respondues [et] por ce encore estoit
auq[ue]s la choze eschaufee [et] plus engreuee[/] 2. E adonc donerent il le conseill que paris ala en gresse
[et] eneas auec en sa compaignie· 3. E por ce fait li rois prians neme sembleroit raisons ne droiture que

uos parlisses de tel pais faire ne requerre ains uos somoign [et] coman si com uos estes mi home que uos
apareillie soies as portes quant uos ores soner les cors [et] les busines [et] si nos combatrons tant quenos
tuit uencu soions o il· tels en est ma uolentes [et] ma pensee· 4. Quant li rois prians ot ce dit il les enorta
mout debien [143va] faire· [et] quil ne salentisissent pas ne ne se fainsissent dela cite ne de lor honors
defendre· 5. Atant remest la parole si se departirent· li rois prians en ala en ses riches sales o lui ses fiz
amphimacus [et] lors letraist en un conseill en sa chambre sans ce que plus de ge[n]t le seussent· [et] lors
li dist que molt se cremoit [et] doutoit que cil que la pais li enortoient a faire [et] a requerre nele traissent
[et] a nos anemis fait il beaus fiz la cite ne rendent· [et] por ce si me sambleroit biens afaire que nos tant
nos penissiemes quil ocis fussent q[uar] ie sai bien certainement que de ceaus de la uile se tienent
deuers aus grans partie de lor lignages [et] de lautre gent menue· 6. E sil estoient mort que ie de traison
neusse doutance encor sai ie bien que nos n[ost]re pais [et] n[ost]re uile porrons [et] tenir [et] defendre [et]
nos anemis sormonter [et] uaincre· fils fait p[ri]ans or le fai si com ie rensegnerai a faire· [et] si ne
trespasse mie mes comandame[n]s por nulle paine· 7. Amphimatus li respondi [et] dist que ia nen fust en
doute ne en cremance· 8. Or entent donc fait li rois priamus beaus fiz ma parole· 9. Saches sans doutance
que demain au maitin uendront il au temple por oir [et] por ueir le seruice com fera a nos deus· [et] le
sacrefice si com hom le seut faire· 10. E ie apres ce les somondrai [et] prierai de mangier auec moi· tant
quil i uendro[n]t [b] quil ne se porront escondire· [et] a donc soies apareilles [et] tu [et] ta compaginie [et] si
lor cor sore· [et] tant fai que tu les ocies· 11. E ensi porons auoir pais [et] seurtance por nos [et] por nos
cite defendre· 12. Amphimacus loa mout le conseill le roi priant son pere· [et] si dist que sans atargier le
uoudroit il sans faillir aemplir [et] faire[/]

578. Q[ue] la traisons de la cite fu fiencee [et] iuree entre les haus baro[n]s dela
uile[/]

1. Ensi passa li iors [et] quant la nuis fu uenue [et] ansois encore quele fust obscure si co[m] en la uespree
sassemblerent ou palais anthenor anthenor polidamas ocalion· amphydamas dolon [et] si distre[n]t que
dou roi priant mout sesmerueilloient qui estoit en sa cite enclos [et] issir nen pooit por pooir quil eust ne
por force ne por aie· [et] si amoit meaus lui a perdre [et] tote sa gent [et] sa cite [et] sa maisnee que pais
as grius faire ne requerre· 2. Anthenor lor respondi [et] dist quil auoit bien troue en lui meisme quil faire
deuroient sor ce sil croire le uoloient· [et] il faire len uoloient fiance· [et] si lor torneroit a g[ra]nt profitance·
3. Tuit li distrent [et] li respondirent quil le creiroient [et] lors sentreficherent sans plus atendre cil qui la
estoient· 4. Quant anthenor uit quil estoit asseures il enuoia por eneas [et] por le uiel anchises son pere·
anchises uint [et] eneas [et] anthenor si lor dist ceste choze [et] puis lor demanda sil uoloient haus [et] lor
maisnees garder de destruire [et] estre a sa acordance· [et] il respondirent [144ra] quil ne se
desuoudroient mie· lors dist anthenor quil lor co[n]uiendroit as grijois enuoier· [et] agameno[n] tel pais sil
pooient faire quil le lor guarandist· [et] guardast [et] de toz lor lignages [et] ensi la cite li trairoient [et]
re[n]droient· [et] ace faire segnor fait anthenor nauons nos quatargier quar li rois prians est uers nos iries
si prendra tel co[n]seil par auenture dont nos tuit poons auoir destorbance· mais esgardons cui nos

ienuoierons p[our] n[ost]re besoigne faire· lors ienuoiere[n]t polidamas qui estoit de lor coniurement [et]
delor compaignie[∅]

579. Q[ue] polidamas ala as grijois por porter de la traison le message·

1. Polidamas semut tot coiment de troies [et] ala ta[n]t quil uint as tentes [et] lors demanda tant agamenon
le roi quil le troua· si li conta mout bie[n] tot son afaire· 2. Agamenon assambla la nuit tot a priuance les
barons delost· [et] si lor reconta mout bien tot cest affaire [et] puis si lor proia que chascuns en desist ce
quil len sambloit [et] que meaus en seroit laffaire· 3. A toz plot bien [et] li distrent que ce seroit bone choze
[et] q[ue] as traitors deuroit on bien tenir lor co[n]uenance nestor [et] ulixes respondirent [et] si distrent que
mout deuoit on si faite folie douter a entreprendre· [et] por ce ne le looient il mie· 4. Pirrus fu encontre [et]
bien saches que dite iot mainte parole· mais en la fin tant sacorderent q[ui]l [b] a polidamas demanderent
coment il feroient fi de ceste choze [et] polidamas lor respondi quil celui ienuoiassent cui il bien creissent·
[et] cil pre[n]droit la la fiance [et] si li seroit la ensegne dite par quoi la cites seroit rendue [et] traie· [et] il
ausi por ceaus de troies qui a aus lenuooient le feissent· anthenor [et] li autre distre[n]t que ce raisons
estoit bien [et] mesure· 5. Lors receu polidamas des haus barons de lost les sairemens [et] les fiances que
quite [et] seur en iroient a toz lor auoirs [et] totes lor lignees· cil qui la cite lor trairoient[∅]

580. Q[ue] cil de gresse enuoierent lor message auec polidamas por prendre des
t[ra]itors le message·

1. Quant ce fu bien deuise [et] fait؛ cil de gresse enuoierent auec polidamas un uaillant chiual[ier] [et]
sage· synon estoit apeles por pre[n]dre de ceaus de troies lor seurtances[/] 2. Segnor [et] dames encor
nauoit mie amphimacus les cles des portes؛ prise ne ses guardes mises· [et] por ce se hasterent plus cil
quila traison faisoient· 3. Quant synon fu uenus dede[n]s troies auec polidamas ansemble uindrent
anchises anthenor eneas [et] lor compaignie [et] si confermerent par lor saireme[n]s [et] par lor fiances ce
quil auoient mande a tenir as grius sil ausi les lor conuenances tenir lor uoloient· 4. Tot ce fu bien fait au
meaus quil porent [et] quil sorent· 5. Adonc se departi daus synon· [et] si sen rala auec lui polidamas as
tentes [144va] en compaignie· 6. Quant il fure[n]t uenu· Synon raconta a agamenon [et] as autres barons
coment il auoit esploitie uers ceaus de troies mais or prendes garde fait synon beau segnor se uos bien
uoles tenir les lor conuenances si co[m] uos laues faite [et] ele uos est deuisee[/] 7. Atoz plot bien [et] si
distrent que bien uoloient com lor guardast [et] tenist tote lor deuise [et] que par sairemens fust
confermee· la fiance si conques nus ne sen peust retraire par nulle mauuaise couoitise ariere· 8. Adonc fu
bien encore rementau [et] renouelee la parole quanthenor [et] anchises [et] eneas [et] polidamas [et]
dolon [et] tuit lor parent [et] lor enfant [et] lor femes [et] toz lor proismes qui tenir le uoudre[n]t a ceste
conuenance؛ en porroient porter totes lor chozes· [et] demorer o aler tuit deliure la ou meaus lor plairoit
sans auoir nulle destorbance· 9. Quant tot ce fu fait [et] bien deuise polidamas lor dist quil la nuit tote lor
gent bien armee amenassent [et] a lor porte qui scea estoit apelee [et] la auoit defors en la porte entaille
la teste dun chiual demout bele semblance· 10. E la trouueres uos fait polidamas a agamenon anthenor

[et] anchises [et] les autres qui uos oureront les portes [et] si seront cil apareille qui uos menront tot
droiturerement as sales le roi priant ou uos le troueres o sa riche maisnee [et] si saches certainement que
tels [b] enseignes uos moustreront anquenuit li n[ost]re؛ quil uos ate[n]dro[n]t a cele port que ie uos ai
nomee [et] deuisee quil sor le mur auront deuers lost lumiere [et] clarte de fue tornee[∅]

581. Q[ue] la cites fu prise por traison [et] la gens a grant dolor tornee tote la nuitee·

1. Quant ce fu bien deuise afaire؛ polidamas sen repaire ariere· [et] si nuncia as traitors si com la parole
estoit traitee· [et] prise· [et] si lor dist quil ne laissassent mie por nulle choze quil ala porte qui estoit
deuisee neussent ala nuit [et] as murs ausi lor gens [et] lor maisnees [et] ensi com il estoit deuise i
eussent lumieres apareillees· [et] si ourissent les portes totes amples por les grijois ens recuillir [et]
receiure· 2. Tuit comunement respondirent que uolentier le feroient· [et] tuit prest apareille estoient· 3.

Quant uint ala nuit Anthenor [et] eneas furent apareille ala porte· [et] si mostrerent lenseigne de la clarte
dou fu· ce fu cenefiance quil i estoient· 4. Tantost ui[n]drent li grigois· Pirrus [et] agamenon· [et] tuit li autre·
les portes furent erranment ouertes sans plus ata[n]dre· 5. Pirrus [et] agamennon [et] totes lor gens
armees entrerent en la uile· [et] si liurerent chiualiers as traitors por guarandir ceaus quil guarandir demal
uoudroie[n]t de lor lignees [et] de lor maisnees [et] si les auoient il fais toz atraire es parties [et] as rues
dela cite quil [145ra] tenoient· 6. Quant mout bien orent deuisee [et] porparlee lor choze Anthenor en mena
pirrus o sa grant gent uers ylion cest au palais le roi priant qui de tot ce ne se donoit guarde· 7. E quant il i
furent uenu pirrus [et] sa gent lor corrurent sore· la comensa p[ri]mes locisions [et] la meslee li troien qui la
noise ooient· [et] de ce ne se donoient guarde de totes pars corroient arme [et] desarme· [et] li g[ri]iois les
ocioient· 8. Pirrus qui grant destruction en faisoit troua le roi priant deua[n]t lautel iupiter lor grant deu la le
ocist il [et] coupa la teste· 9. La roine hecuba [et] sa bele fille sen fuioient u[er]s le temple minerue· si
encontrerent eneas la roine hecuba li bailla polixene quil le menast aguarison· 10. Et eneas len mena [et]
reprist auec anchises son pere· 11. Andromaca li feme hector [et] si anfant [et] cassandra li fille au roi [et]
helenus si amusserent en la tor minerue· 12. Q[ue] li g[ri]iois qui tuit estoient entre en la uile ne cesserent
onques tote la nuit des troiens destruire· [et] ocire [et] des grans auoirs prendre [et] porter la o il uoloient·
13. Segnor nauoit es troiens point de recourer ne defense· ains sen fuioie[n]t [et] reponoient au meaus quil
pooient[∅]

582. les paroles des conquestes [et] lamort polixene [et] quans milliers en ot ocis [et]
dune part [et] dautre·

1. Quant uint ala matinee [et] li solaus luisi clers co[m] pot ueir le grant dolor en [b] la nobile cite· 2.

Agamenon assambla toz les princes des grius ou te[m]ple minerue· si rendi graces as deus qui si grant
honor li auoie[n]t faite· [et] si loa mout tote lost quensi sestoit ades trosquala fin maintenue en grant
proece· 3. E apres ces paroles si comanda com tote la proie qui en la cite estoit guaaignee [et] toz les
auoirs aportast on ensamble si les departiroit on si enguaument que nus ne sen deuroit plaindre· 4. E si
saches bien fait agamenon beau segnor que ia ni quier auoir plus grant partie ains autres· ains en uoill

uos uolentes aemplir [et] faire· 5. E si uos demant [et] quier conseill encore se uos a antenor [et] a eneas
[et] as autres qui la cite trairent uoles tenir [et] guarder les conuenances [et] les fiances que nos
enconuent lor eumes· lors li respondirent tuit a une uois que ce lor plaisoit mout <[et]> bien le uoloient
faire· 6. Tantost fu mandes anthenor· eneas [et] li autre· si lor dist li rois agamenon que totes lor chozes
guardassent en franchise quar ia par aus mal nauroient ne destorbance· mout en mercierent les barons·
Anthenor [et] cil qui ou lui estoient· 7. Adonc parla anthenor qui mout estoit sages [et] si dist a
agamenno[n] [et] as autres quil entendissent [et] ascoutassent sa parole· 8. Agamennon li comanda quil
deist cequeli plairoit adire· 9. Ou comencement desa parole loa mout anthenor les grijois· [et] [145va] lor
rendi graces dou lor [et] delor fra[n]chise quil otroiee lor auoient· apres lor dist [et] mostra que helen[us]
[et] cassandra auoient tostans alor pere le roi priant desenortee la bataille· [et] que par helenus ot achilles
sepouture quar il fist rendre le cors uousissent o non li autre· [et] mout estoit sages des chozes q[ui]
auenir estoient· lors sen conseilla agamenon as barons quil enuoloient faire· [et] par le comun assens de
toz lor fu lor franchise rendue lors fu mandes helenus qui au roi agamennon [et] as autres proia por la
roine hecuba sa mere· [et] por andromaca qui fu feme hector son frere· [et] si lor dist conques la bataille
ne uoudrent ne la maluoillance· 10. Agamenon en parla as barons qui bien otroierent ausi que franchise lor
fust rendue [et] totes lor chozes rendues· 11. Apres ce agamennon li rois departi si bien lor guaaign [et] lor
proies que tuit [et] bas [et] haut sen loerent· lors issirent dela cite quant tote la grans occisions fu afinee
[et] se si retraistrent as loges [et] as tentes mais primes en la noble cite le fu boterent [et] adonc
restablirent ior de rentrer en mer por repairier ariere· mais primes firent as deus sacrefices por ce quil
uictorie auoient eue· 12. E por ce que la mer lor fust paisible· 13. E quant li iors uint quil en mer entrer
deuoient la mers comensa a tempester si oriblement quil entrer ni oserent [b] por ce demorerent nesai
quans iors· tant que calcas lor dist quil asses nauoient mie al gre de tos ceaus qui en infer estoient· 14.

Lors souint pirrus que polixene nestoit mie trouee en la tor por cui ses peres auoit perdue la uie· 15. Lors
le demanda a agamennon [et] mout sen complainst· [et] mout en blasma les barons que ne li auoient
rendue· 16. Adonc fu ele demandee a anthenor [et] il en ala a eneas [et] sili dist quil le quesist [et] fust
auant amenee· 17. Eneas quist la pucele la ou ele sestoit por la paor amussee· 18. E qua[n]t il lot trouee il
la rendi a agameno[n] [et] agamenon la liura a pirrus qui sor le tombel son pere achilles li copa la teste· 19.

Ensi fu morte polixene la bele· 20. E lors fu la mers apaisee· [et] li grijois entrerent ens qui mout desiroient
a repairier en lor regnes· mais ansois quil ississent dou port comanderent il a eneas quil issis de la
contree por ce quil auoit polixene tant tenue amussee [et] celee· 21. Eneas apareilla ses nes quant il sot
[et] entendi queli griu estoient uers lui en ire[/] 22. E dame helaine fu rendue au roi menelau plus dolante
que lee· 23. Ensi se departirent li griu dou port de troies o il orent este ·x· ans [et] ·viii· mois [et] ·xii· iors a
siege· [et] si i ot mors [et] ocis delor gens ·viii·c· [et] ·vi· mile homes· 24. E des troiens ·vi·c· [et] lxxvi· mile·
dusques ata[n]t que la cites fu traie· [et] puis en iot ocis ·cc· [et] lxxviii· mile· li so[m]me de [146ra] toz ces
qui furent ocis des grius· [et] des troiens ensemble si est mil milliers· [et] ·vii·c· milliers· [et] lx· milliers par
conte[∅]

583. Qui ceste ystorie de troies escrist por quoi hom la tie[n]t a ueritable[/]

1. Ceste ystorie escrist daires qui estoit manans auec anthenor en troies· 2. Cil daires estoit bons clers si
uit mout grant laffaire [et] por ce imist il son sens ou retenir· [et] sentente· 3. E en lost des grius auoit ausi
un autre maistre clerc ditis estoit nomes· prous [et] cortois· [et] sages· 4. Cist dui sacointerent tres le
comencement ensamble si se penerent tant que ce que de fors auint [et] dedens assamblerent· [et]
mistrent en escriture en grijois language puis si translata del griu en latin crispus qui le troua entre autres
liures en athenes· 5. Tres le come[n]cement dou monde dusques au comencement de troie ot ·iii· mil ans·
[et] ·cc· [et] ·xliiii· puis dura ele· ·ix·c· ans· [et] lxii· si fu destruite· 6. Et tres la destruction de troies ot ·ccc·
ans dusques au comencement de rome que romulus la funda p[ri]mes[/] 7. E tres romulus qui primes en fu
rois [et] sires dusques a brutus qui primes en fu conceles ·cc· [et] ·xl· ans [et] en cest termine i regnerent
·vii· roi qui mout de malisse fire[n]t[/] 8. E tres le tans brutus que gouernerent la cite concele ot dusques
ala naissance ih[es]su crist n[ost]re segnor· que cesar augustus en fu enpereres ·v·c· ans [et] ·xii· li
somme des ans tres [b] dou comencement dou monde dusques ala natiuite ih[es]u crist؛ si est ·vi· mile·
[et] cc· [et] lviii· ans· 9. Ci define de troies· mais que li pluisor dient [et] content que troies ne fut traie se par
un chiual non de fust qui fu fais par le sens ulixes [et] le roi nestor qui le deuiserent afaire de si grande
estature quapaines fait ele a croire [et] la dedens mistrent il ta[n]t de chiualiers en estages quil fais i
auoient faire com por tele cite sous prendre [et] combatre a aus sil sen parceuoient· 10. E quant celui
chiuaus fu fais de fust [et] li chiualier furent ens mis li grigois le menerent tros quala porte sor roieles
tornoians· sor quoi lueure estoit bastie· 11. E qua[n]t il orent ce fait il repairent as te[n]tes si boterent le fu
ens es loges· ce fu senefiance quil sen repairroient [et] lors entrerent es nes si se tapire[n]t[/] 12. E li troien
qui le fu uirent orent grant leece si sen issirent dela uile· 13. E quant il uirent cele merueille cest le chiual
de si grant estature il se merueillerent que ce pooit estre? 14. E tant firent quil ala porte la boterent· mais la
porte fu estroite [et] basse si conuint quil abatissent dou m[ur] une grant partie [et] il si firent· 15. Ensi
amenerent celui chiuau trosq[ue]s au temple minerue· la le laissere[n]t tot coi quar la nuis estoit ia uenue
[et] lendemain ideuoient faire lor feste· 16. Mais quant tuit furent repaire alor osteus dou chiual issirent li
chiualier qui laiens estoient· [et] li grijois qui as nes estoient sen [146va] repairerent au plus tost quil
pore[n]t uers la cite· [et] quant il uindrent il trouerent le mur frait· [et] la porte ouerte· [et] si oirent ia la gran
noise de lor chiualiers qui les troiens assailloient [et] ocioient· [et] il ausi lor corurent sore· 17. Par ceste
maniere dient li pluisor que troies fu soup[ri]se [et] destruite [et] quantenor [et] eneas leconsentirent por ce
quil en fusse[n]t deliure· [et] lor auoir [et] lor maisnees mais ensi ne le reconte mie daires lacui hystorie ie
uos ai deuant dite· [et] ie or plus neuos en dirai ains siura lestorie·

584. Q[ue] li g[ri]iois deuindre[n]t [et] ou il alere[n]t apres la grant destruction de
troies [et] q[ue] menelaus rep[ri]st abon gre dame helaine·

1. Oi aues [et] entendu si uos uousistes la grant destruction de troies mout i ot gent ocise [et] dune p[ar]t
[et] dautre· li griiois ains quil sen partissent esprirent la cite par pluisors parties· [et] ele arst mout lo[n]c
tans quar li pluisor uolent dire q[ue] vii· ans ifu li fus ains quele fust tote parfundue mais ie ne sai se se
puet uerite estre que tant i durast flamme· quar a tel fu [et] si gra[n]t [et] si orrible conuenist grant peut[er]e

por auoir si longe norreture· 2. E ne portant la uile fu si grande [et] les riches tors [et] les riches sales que
bien pot estre uerites quau chief de ·vii· ans fu i peust on trouer si come [b] charbons o flamesches qui en
g[ra]nt mont de cendres o en celier o en fosse fussent repusses· cui chaut de ce· puis quela cites fu
enbrasee· li grijois qui lor nes orent apareillees [et] chargees de riches auoirs de troies dor [et] dargent [et]
de pierres precioses· [et] de dras de soie de pluisors manieres se mistrent en mer por raler en lor contrees
mais malame[n]t lor en auint quar ansois quil paruenissent la؛ fu mout amenuisee lor compaignie· 3. E si
uos dirai briement en quel maniere quar ie nai que faire de ci arester؛ ne faire demorance· 4. La mers lor
fu mout paisible malament quar ele entorme[n]ta grant partie iouste la mo[n]taine quil apeloient
carphareum· 5. E por ce dient li auctor que aiax oreleus quant troies fu prise entra ou temple minerue si
troua cassandram la fille au roi priant repuse [et] por la beaute [et] por la fole uolente quil ot iut a force
auec la pucele qui estoit en la guarde [et] ou temple a la deuesse· mais bien saches que ceste raisons ne
fu mie ueraie ains fu messonge· 6. Mes ie uos dirai la uerite si com seruius le tesmoigne· 7. Bien aues oi
que palamedes fu mors atroies· cis palamedes fu fiz le roi maniplus qui tenoit la montaigne de caphareum
qui sor la mer estoit assise· desous cele montaigne dedens la mer si auoit roches [et] grans pierres dont
les pluisors estoient daigue couertes [et] teles iauoit qui aparoient por [147ra] ce i estoient les aigues del
mer mout perillouses· 8. Quant li rois nauplus qui mout estoit dolans deson fill qui ocis estoit a troies sot
que li griu sen repairoient؛ il fist par nuit obscure fu alumer sor cele montaigne por ce que li griu quil mout
haoit iuenissent por port trouer si com il firent quar par la clarte quil uirent furent deceu qui de bon port
deuoit estre demonstrance sous cele montaigne entre ces roches bises en ot perit mout tres grant partie
[et] cil qui eschaperent furent si desseure [et] espars par tempestes que li un ne seurent que li autre
deuindrent· 9. Ensi eniot mout perit ausi par les tempestes en la mer· 10. E cil qui ala fin ui[n]drent a port
en lor contrees fure[n]t si mal ariue que lor fiz [et] lor femes [et] lor grans maisnees se uoloie[n]t a aus
combatre· 11. En la fin ramena li rois menelaus dame helaine en son regne qui mout fu puis tant com ele
uesqui de pluisors reguardee [et] si la uenoient ueir li auquant por ce que par li estoient mort tant prince
[et] tante iouente finee· 12. Ensi com uos oes finerent [et] dune part [et] dautre si quapaines seit on li quel
en la fin le meillor en orent· 13. Ci le lairai des griiois q[ue] plus nen dirai a ceste fiee <ains dirai des troiens
qui de la grande occision eschape estoie[n]t>·

585. Q[ue] cil de troies que eschaper porent deui[n]drent·

1. Segnor [et] dames quant troies fu destruite ·iiii· manieres de ge[n]s sen partirent si uos dirai qui il [b]
furent· [et] ou il alerent [et] quels terres il tindrent [et] puplerent· [et] bien saches que de sa les mons
nabitoient nulles gens adonques ne ne manoient fors un poi de iaians qui tant com il uoloient de terre i
tenoient· 2. Helenus li fiz au roi priant [et] la roine hecuba [et] cassandra [et] andromaca a toz ses enfans
sen partirent· [et] pluisor aut[re] en lor compaignie· 3. Cist sen alere[n]t dolant [et] triste si come cil qui plus
i auoient perdu [et] endolorous damage que null des autres helen[u]s qui mout estoit sages les enmena a
cernosium· la demorerent il ta[n]t com il uoudrent· [et] si se reposerent de la grant dolor quil auoient
demenee· 4. Puis tint [et] pupla helenus une grant partie de macedoine· 5. Apres sen partirent la gens

menue qui ensamble sestoient trait [et] eschape estoient de la desconfit[ur]e· 6. De ces i ot grant
habundance cist esploiterent tant [et] quistrent q[ui]l orent nes si se mistrent en mer [et] tant errerent quil
uindrent en sartaigne· la ne uoudrent il mie demorer por ce quil neuoloient ia mais estre sous autrui
segnorie· e totes les siuirent autre de lor ge[n]t meismes que puis orent de tote la terre de sartaigne la
segnorie· [et] cil qui parti sen estoient errerent ta[n]t disle en isle [et] de terre en terre tosta[n]s par mer quil
arriuerent au port la o ore est la cites de uenise assise· 7. Q[ua]nt la furent paruenu [et] issu a terre il
esguarderent [et] la terre [et] la mer [147va] illueques basse [et] a petit deparfun de ce si se traistrent a
conseill ensamble quil feroient quar de franche lignee estoient si ne seroit raisons ne droiture quil a null
seruage se sosmeissent· 8. Adonc fu lor conseils tels quil distrent quen terre ne herbergeroient il mie que
parce ne clamast aucuns sor aus segnorie· mes en la mer ou nus ne sauoit que dire feroient il lor
habitations· [et] lor manandises· 9. Tantost com cis conseaus fu pris nesatargerent mie ains se logierent
sor terre· [et] puis comencerent lor nes a pareillier [et] faire si quil peussent terre mettre ens [et] porter fors
por faire une mote en la mer ou laigue estoit mout parfunde por ce que la forterece feissent por estre
afranchise· 10. A ce faire ne mistrent mie longe atendance ains iourerent tant quil i firent tel isle o il se
porent segurement herberg[ier] [et] atraire· [et] il se firent[∅]

586. Q[ue] li fill hector enchaucerent le roi antenor detroies fors dela contree a force·

1. Entrues beau segnor que cil ensi se penoient de lor cite faire dont lueure ne fu mie tost consume؛ auint
q[ue] li fill hector [et] sa gent enuairent anthenor [et] la soe gent qui remes estoient atroies quar bien lor
estoit dit [et] conte [et] il bien le sauoient quanthenor auoit toz sous troie t[ra]ie[/] 2. Mais liuinus li poestes
dist quil dui la trairent· eneas [et] anthenor mais sisenna est encontre qui dist [b] queneas ne la trai mie
mais anthenor por ce quil herberga les messages de gresse que agamennon [et] li autre enuoierent por
dame helaine au roi priant requerre· 3. E si herberga ausi ulixes qui en poure abit uint a troies por ueir la
uile· les· ge[n]s [et] la forterece· 4. Anthenor le reconut bien [et] si nen retint mie ne fist sauoir au roi priant
ne anullui de sa maisnee· [et] por ceste choze si dist sisenna quil sous fist la traison ne queneas ne le sot
trosquatant quil lot tote porchacee [et] faite· [et] que noie[n]s estoit mais dela uile aidier [et] defen ne
socorre· 5. Por ceste choze enuaire[n]t li fill hector le roi anthenor· [et] il entra en mer au plus tost quil pot·
[et] o lui sa gent [et] sa maisnee dont il iot mout ensamble· 6. Quant il furent es nes entre ·ii· mile· [et]· v·c·
[et] ·l· 7. Et auec helenus [et] andromaca en alerent ·ii· mile· [et] ·cc· quant il sen partirent·

587. Q[ue] anthenor ala tant p[ar] m[er] quil uint la o cil detroies estoroie[n]t lor cite
qui ore est uenisse[/]

1. Anthenor erra tant par mer lonc termine quen la fin la fin lamena auenture dont on trueue par mer
mainte grande la ou li troien estoroient en mer cele cite· [et] cele isle sicom ie uos ai deuant lueure contee
[et] dite· q[ua]nt cil le uirent uenir mout sesmerueillerent quels gens ce pooient estre· lors corurent as
armes [et] anthenor refist ausi sa gent armer q[ui] se doutoit ades de dur encontre mes tant saproismerent
quil parlere[n]t [148ra] ensamble· [et] si sentreconurent· 2. Ado[n]c iot grant ioie [et] grant leece· 3. Qua[n]t

anthenor fu uenus a terre tuit cil qui la estoient sen esioirent mout [et] neporquant si ot mainte larme
ploree por ce quil lor resouenoit de lor amis [et] de la noble cite quil auoit perdue· 4. Tant parlerent
ensamble quanthenor demora auec aus [et] il le firent roi [et] segnor quar m[ou]lt estoit sages [et] mout
durement lamoient· 5. Adonc fu la cites faite [et] creue [et] si lapelerent anthenoride por anthenor [et]
anthenorides en orent a non li peuple mais puis ot un roi qui ot anon henetus p[or] le cui non la cites ot a
non enethia· [et] cil qui apres uindrent le non li changerent· [et] uenethiam < lapelerent>· 6. Cele cites dont
uos oes cruit mout· [et] enforsa si com uos poes entendre· q[uar] affait que li lignage croissoit؛ croissoient
il lisle [et] les riches manandises· [et] tant firent que tote la terre iouste la mer [et] ensus gra[n]t piece fu a
aus [et] a lor laborages ape[n]dans [et] acline· 7. Ci le lairai de ces do[n]t il issi grans ligniee qui la terre
puplerent puis en mains luis si dirai des fills hector un petit· [et] puis deneas quar ce fu cil qui primes
separti de troies mes ie nen sui mie premerainement la matere· por ce que si ieleusse premiers entreprise
si longement i meisse que des autres ne souenist a ceaus qui loissent quant ie iuoussise retraire· 8.

Helenus si com ie uos ai dit deuant tint [et] pupla grant terre [b] en macedonie· [et] li fill hector qui creu
furent [et] preu [et] uaillant q[ua]nt il enorent anthenor enchace estorent une cite si com li pluisor die[n]t
por restorer troies [et] troies premerement le nomerent· de ceaus issi mout grans gens qui puis la cite
apelerent septe· ne sai mie bien la raison porquoi se ce ne fu li septisme qui ia estoit ou non de troies
estoree o por la fuite des gens espars [et] rep[us] que cil auoient que lauoient estoree[/] 9. Or uos en tenes
quelque uos uoles [et] qui meillor raison en sauroit mostrer [et] rendre ia ne men corroceroie· de ceste
gent issi grans pueples qui estorerent ausi une troies en une des parties qui estoit dela grant troies la
destruite [et] une autre qui or est apelee sains iohans de salogres[/] 10. Ensi remouteploierent [et] cruirent
cil qui eschaperent de troies· 11. Asses firent batailles [et] estors ces gens quant il cruirent a ceaus qui
pres daus estoient [et] delor lignees nestoient· [et] aceaus maismement qui de lors lignages erent
descendu puis queli lignee estoit eslongee· 12. Segnor [et] cest en mout petit de tans cuns lignages est
eslongies [et] por petit dochoison se meslent puis ce di ensamble· 13. De ce ne uos uoil or plus dire ai[n]s
uoil reuenir ala matere por cui tote ceste choze [et] ceste hystorie fu come[nc]ee· cest de rome [et] des
romains [et] de lor oures [et] coment la cites fu p[ri]mes comencee·

588. Ci comence deneas qui separti de troies [et] coment il sen ala en itale[∅]

[148va]
1. Segnors [et] dames quant troies la grande fu arse [et] destruite ne mie encore tote· mais ta[n]t que li
griiois uirent [et] sore[n]t bien quele ne porroit iamais estre rescousse il sapareillerent por entrer en mer si
com ie uos ai conte ariere mais ansois quil en lor nes entrassent agamenon qui sor aus toz auoit la poeste
[et] la segnorie comanda a eneas quil sans atargier uoidast le pais [et] la contree quar mout lauoit
agamenon acueilli a haine por ce quil polixene la fille au roi priant pour cui amour achilles auoit este ocis
lor auoit repuse [et] celee [et] ce fu lochoisons dela rancune [et] dela haine· 2. Eneas uit bien quil encontre
ne pooit estre si fist apareillier [et] atorner les nes oens paris auoit este en gresse ·xxii· en iauoit par
nombre quant eles furent bien rapareillees [et] guarnies darmeure [et] dor [et] dargent [et] deuiandes· il fist

ens entrer sa gent son pere [et] son fill [et] sautre maisnee dont il iot ensamble que ueus que iouenes
sans les femes ·iii· mile [et] ·cccc· ou il iot puis grande prouece·

589. Q[ue] de friga le frere eneas fu la seme[n]ce des fransois premeraine·

1. Ci dient li pluisor queneas ot un frere friga fu nomes qui auec eneas ne sen ala mie ains remest en frige
cest en la [b] terre de troies· [et] olui sa maisnee mais quant il uit quil ni poroit arester quil neli conuenist
estre de sous autrui segnorie؛ il sen parti [et] o lui grans gens toz de sa contree [et] de sa lignee [et] lor
femes [et] lor enfa[n]s [et] si se mistrent en mer en nes q[ui]l orent faites faire [et] apareillees· 2. Cist
alerent mout par mer [et] en pluisors lius se combatirent [et] por ce q[ui]l ne uoloient estre de sous nuilui
poeste· si ne uoloient il estre en nul lui arestant· entretant si morut friga [et] il firent roi dun fill sien
fra[n]chion ot a non· [et] tels ia qui dient quil fu ses nes· mais mout estoit prous chiualiers [et] de grant
force· 3. Cis francios erra tant par mer quil ui[n]t en europe· [et] la issi il a terre· si porp[ri]st le regne entre
le rin [et] le dunoe ou adonc nauoit habite ne mes nulle humaine creature· 4. Segnor cil puplerent cele
terre quar daus criut [et] issi mout grans pueples· 5. E deces dient li pluisor que li fransois issire[n]t [et]
orent non fransois por lor roi qui estoit preus [et] hardis [et] francion ot a non en lor premerain language· 6.

E tels ia qui aferment [et] dient quil uindrent premerainement dune isle qui scanzia est apelee dont ligot
issirent quar en cele isle a une t[er]re qui iest encore france apelee· [et] si mostrent cil qui ce dient tel
raison encore que cele terre est auques uoisine au regne qui fu au roi latin qui fu pere ala roine laiuine
que eneas ot a feme· [et] eneas en noma les latins francois por cequil pres li estoie[n]t [149ra] [et] ensaie·
7. De ceaus dient il ensi que france fu puplee· 8. E puet bie[n] estre qua donques en celui tans i ariuerent
[et] uindrent [et] des uns [et] des autres· mais nest mie certe choze li quel en orent tres adonc la segnorie·
mais tres celui tans fu ele puplee[∅]

590. Q[ue] mout fu eneas de grande lignee·

1. Ansois queneas p[ar]meust fist il a ses deus sacrefices por auoir respons en q[ue]l terre il trairoit por
auoir demora[n]ce li deu lidistrent· quen italie arestaroit il [et] sa lignee qui de g[ra]nt non seroient [et] de
grant puissance[/] 2. Segnor heneas fu mout de haut lignage quar il fu dela lignee dardanus si uos dirai en
quel maniere· 3. Elect[ra] fu fille athalantis de cesti ot iupit[er] dardanum· [et] dardanus fu peres erictonium·
4. Erictonius fu pere le roi tros· li roi tros ot ·iii· fiz· li uns fu nomes ilus· [et] liautres asaracus [et] li tiers
ganimedes· 5. Asaracus fu peres capin· capis fu peres anchises[/] anchises fu peres eneas· [et] eneas fu
peres ascanius· silot de creusa la seror hector· tels fu sa lignee· 6. Quant eneas sot enquel terre il deuoit
traire· cest le non dela terre quar le regne ne sauoit il mie il entra en sa nef· si comanda les ancres leuer
de terre [et] les uoiles sor les mas contre le uent desploier [et] destendre· 7. Quant ce fu fait liuens si feri
es uoiles par quoi les nes se partirent dou port qui en asses brief termine orent mout eslongee lor contree·
li maroner ne sauoient [b] quel part il deuoient tendre ne traire· ains laissoient les nes aler a plaines uoiles
aler aplaines uoiles en la largece dela mer si com les uoloit mener fortune mais norent mie les trois parties
dou ior corues quant il lor leua si tres orible tempeste [et] si grande conques apaines oi nus hom parler

deplus crueuse quar il sambloit que tuit li maist[re] ·iiii· uent uentassent [et] si feissent lor pooirs [et] lor
forces dela mer esmouoir [et] dela hautece trosques en abisme· [et] adonc anuita eneas [et] sa
compagnie· 8. E quant la nuis fu uenue adonc comensa atoner [et] aesclistrer si fort [et] si pesme tans
afaire auec ce de plueuies conques plus fort ta[n]s ne uit nulle creature[∅]

591. Dont li roi de france orent premeraineme[n]t comensance[/]

1. Et ansois que ie deneas qui estoit en mer entres uos die plus ne conte؛ uos dirai ie qui premers fu rois
de france de si haut tans [et] de si lonc com on le puet plus certainement trouer en estories que nos aions
ueues ne oies· 2. Il nest nulle doutance q[ue] de iaphet le fill noe [et] de sa feme qui fluuia estoit nomee
nissist Gomer [et] de gomer issirent un pueple qui galathe furent apele porce quil ere[n]t blanc [et] blondes
cheueleures auoient quar en griiois language est li lais apeles gala acui il auoient de blanchor samblant· 3.

Ces gens dont il iot mout grant lignee estorerent en asie une cite quil delor non galatia[n] apelerent· de
ces issirent li troien si [149va] com ie uos ai conte ariere ou come[n]cement dou liure· 4. Por ce leuos di ie
ore que ie uoill que uos saches que de iapheth [et] des troiens orent li fransois totes ores comensance· 5.

Et quant anthenor se parti de la destruite troies si com ieuos ai dit ariere il en mena auec lui un fill le roi
priant qui iouenceaus estoit si ne fu mie ocis auec les autres q[uar] si enfes estoit que nus ne sen preist
guarde· 6. Cis ot anon priamus si com ses peres· 7. Quant anthenor [et] cis orent tant ale com ie uos ai dit
deuant [et] lor gens lor fu creue· il en alerent en pannone si estorere[n]t une cite sichambriam lapelerent·
[et] de lor gens la puplerent· 8. Apres lor mors tint cele cite lor lignee· ·m·[et]·cccc· ans [et] xl· trosques au
tans que ualentinianus fu empereres de rome· 9. En celui tans estoient unes gens crueus [et] hardies qui
habitoient es darraines parties de pannone ioste les meotidiens palus ces gens alami apele estoient [et]
por lor force [et] por lor forte terre ne cremoient ceaus de rome qui ado[n]c auoient par tot le mont la
segnorie· ains lor faisoient mout de mal [et] de greuance· 10. Quant lenpereres ualentiniens uit quil neles
poroit destraindre؛ il manda as troiens qui en sichambriam manoient· [et] de pannonie le plus tenoient quil
de ces gens le uengassent si seroient quite ·x· ans dou treu quil a rome deuoient· 11. Tantost com il oirent
ces noueles corurent il sus [b] ces gens· [et] si les mirent a force fors des palus· [et] chacerent [et]
desconfire[n]t si conques puis noserent uers rome nulle rien mesprendre· 12. Quant lenperere
ualentinianus sot quil ensi auoient ceaus mors [et] desconfis siles noma [et] apela fransois cest ausi com
hardis [et] crueus· 13. E quant ui[n]t au chief de ·x· ans· li enpereres· vale[n]tinian[us] enuoia as fransois
cui il auoit celui non done [et] mis por ceste choze· [et] si lor manda quil li enuoiassent le treu si com il
soloient· li fransois respondirent as messages [et] si distrent· 14. A mout grant tort nos demande lenperere
ualentinianus treuage qui nos combatissiemes as gens qui son regne enuaissoie[n]t [et] si les getames a
force fors des palus [et] si les ocesimes ou nos eumes g[ra]ns paines· 15. Quant il orent ce dit il pristrent
les messages si les ocirent· 16. Ta[n]tost come ualentinianus lenperere sot ces noueles il fist apareillier
grant chiualerie· [et] silor comanda quil sor les fransois alassent [et] si les destruissent [et] tote lor cite
sichamb[ri]am o il auoient lor fiance· lors murent li romain· [et] si alerent tant quil a cele cite uindrent· [et] si
lenuairent [et] assaillirent tant quil a force la pristrent si ocirent mout de ceaus qui i habitoient· 17. Cil qui

eschaperent se rassamblerent ensa[m]ble tant quil iot mout grans ge[n]s mais ne trouerent mie alor
consell quil plus as romains se combatissent quar il neussent mie la force ains se partirent de cele
contree· [150ra] [et] alerent tant quil uindre[n]t en germanie [et] si se herbergerent sor le rin· 18. La
mainstrent il [et] aresrent ·lxxv· ans· 19. E adonc qua[n]t theodosius fu enperere de rome si fu fais rois [et]
sires des fransois faramons qui dela lignee estoit priant dont ie uos ai dit ariere[/] 20. Cis faramons fu li
premerains rois des fransois qui puis co[n]quisterent [et] tindrent tote france· cest au plus haut que nos en
poons trouer· [et] de cestui uient [et] descent lagenealogie si com ie uos deisse ap[ar]main mais trop
lairoie ariere grant matere deneas [et] des romains qui ansois asses furent mais ie uos en ai tant toche
ore por ce que des troiens issi ensi com uos oes des fransois la preme premeraine semence· 21. E bien
saches encore que quant faramons enfu primes nomes rois [et] sires؛ si estoit ia france granment puplee·
mais nauoit mie adonques a non france mais gale por la blanchor des gens· [et] porce quil estoient uenu
de galatie dont ie uos ai deua[n]t toche la parole· 22. E por les francois que faramons iamena ot perdu li
regnes le non de galle [et] si ot anon france[∅]

592. Q[ue] eneas q[ua]nt ilot lo[n]c tans ale par mer fu mout agreues par orrible
tempeste·

1. Or le lairai de ce ester si siurai auant lestorie deneas que en mer estoit a g[ra]nt torment si com ieuos
aidit ariere[/] 2. Quant eneas uit la tres grande [b] tormente il ot mout grant paor [et] tuit cil ausi qui auec lui
estoie[n]t[/] 3. Il tendi ses mains uers le ciel e si dist· 4. E? deus com furent ore cil pl[us] boneurous de nos
qui atroies receurent mort entre les griiois qui si preu [et] si hardi estoient· 5. La fu mors hector [et] paris
[et] troilus· [et] sarpedon [et] liautre qui uaillant estoient؛ en i peusse ie ausi bien auoir mise la moie arme?
6. Entrues quil ensi se complaignoit ne mie tant por la paor dou morir com por la dolor dela laide mort
sicom de noier qui li sambloit huntose؛ li tempeste pluncha une de ses nes dont sa gra[n]s dolors li fu
mout creue· [et] tantost furent les autres si esparses [et] desseurees que li un ne seurent que li autre
deuindrent· 7. Apres ce cessa litempeste [et] li airs resclaira· [et] les pluies amenuiserent· [et] lors
perceurent terre li maroner cestoit libie qui es as daarraines parties daufrique· [et] la premere espaigne
deuers les aufriquans· la se traistrent li troien au plus tost quil porent· 8. Quant il aproismerent la terre il
trouerent un port mout beau· [et] mout delitable entre ·ii· roches qui mout hautes estoient· [et] laigue
desous paisible· asses parfo[n]de por aterre traire· 9. Ou port entra eneas a tot ·vii· nes qui li estoient
remeses de ·xxii· quil en ot meues desa terre· 10. Tantost com les ancres furent getees [et] en terre fichees
il issirent des nes qui mout le desiroient quar moillie [et] lasse dela paor es-[150va]-toient· [et] des ondes
dela mer [et] des pluies· 11. Adonc esbatirent le fu alor fusils de lor pierres si firent g[ra]ns fus quar la plus
tresbele fores qui peust estre de pins [et] de sapins· [et] dautres arbres illueques estoit· trosque sor lamer
prouchaine· 12. E lors mistrent fors des nes les fromens qui moillie estoient [et] lor armes [et] lor dras si
resecherent tot [et] rapareillerent [et] si mangerent sicome cil qui grant mestier en auoient quar mout
auoient ieune [et] ueille [et] en grant paine[∅]

593. Q[ue] eneas reconforta ses compaigno[n]s qua[n]t que il pot q[ua]nt il fure[n]t
uenu a terre [et] dist q[ui]l nesesmaiassent mie[/]

1. Entrues quil sechoient lor chozes qui des aigues si com ie uos ai dit estoient petit sen falloit ia
corrompues؛ eneas monta sor une roche [et] si esguarda par lamer [et] dune part [et] dautre sil ia uerroit
par auent[ur]e null de ses compaignons qui par la mer espars estoient des nes q[ui] delor compaignie se
partirent· 2. Entrues qui ce esguardoit [et] il dolans estoit de ce quil null nen ueoit· il se retorna un petit siuit
paistre asses pres de lui une grant herde de cers iouste le riuage en la forest qui bele estoit [et] ramee· 3.

Lors prist un arc eneas [et] saietes si traist as cers [et] tant quil en abati ·vii· ai[n]s quil se meust ne partist
dela herde· 4. Tantost retorna a ses compaignons [et] si lor departi [et] dona a chascune nef le sien· quar
·vii nes es-[b]-toient· [et] ·vii· cers auoient [et] silor departi [et] dona mout bons uins q[ue] li rois de sesile
acestres li auoit dones [et] chargies en ses uaisseaus qua[n]t il passa iouste sa contree· 5. E quant il lor ot
ce ensi departi [et] done il les comensa mout areconforter [et] adire· 6. Ouos mi compaignon ne uos
esmaies mie uos estes bien apris de sofrir paine quar nos enauons mout eu sa en ariere que nos auons
trespassees· ausi saches bien que deus metra fin a cestes que nous auons ore· rapeles en uos meismes
uos bons corages [et] si enostes les paors [et] les doutances quar quant nos uenrons as grans biens
honors nos sera [et] gloire de raconter les trauaus [et] les paines que nos aurons eues [et] sofertes· 7. E
par mitoz ces maus uendrons nos en ytalie o li deu nos ont promis repos· [et] tot le regne por regner؛ [et]
por restorer troies· 8. Or neuos esmaies mie mais soies fort [et] seur a sofrir trauaus quar apres uendront
les grans leeces· 9. Ensi les confortoit eneas qui enlui meismes auoit asses tristece mais il nen demostroit
mie la semblance par de fors por ce quil nen fust aperceuance[∅]

594. Q[ue] eneas uit p[re]merainement la cite de cartage que la roine dido faisoit
encore faire·

1. Quant ces paroles furent laissees ilapareillerent lor uiandes delor cers [et] dautres chozes si mangerent
asses [et] burent [et] quant il furent auques aise· [et] rasoagie de la paor [et] de lor paine· il [151ra]
comencerent a parler delor compaignons quil perdus auoient ne ne[n] sauoient le quel meaus croire· o sil
uif estoient o mort encore· 2. Eneas les regretoit par lor nons· [et] ramenteuoit lor forces [et] lor gra[n]s
proeces· ensi [et] par tels paroles menerent le ior tant que la nuis fu uenue· 3. Eneas ne dormi guaires
ains fu la nuit en grant paine de penser quil poroit faire quar il li tornoit mout a grant greuance de sa gent
quil cuidoit auoir p[er]due[/] 4. Quant uint ala matinee sitost com il aiorna il dist quil iroit cercher [et] ueir sil
troueroit null home ne nulle feme par auenture qui le desist enquel terre li uent lauoient amene ne qui en
estoit sires [et] sil ce pooit trouer il le renoncieroit uolentiers a ses compaigno[n]s qui la latendroient quar
ce li sambloit que cestoit terre mout sauuage· 5. Lors lor dist ce quil auoit pense [et] quil nese remeussent
trosquata[n]t quil delui oroient noueles· 6. Atant se parti dou riuage olui un soul co[m]paignon a totes lor
armes· 7. Eneas erra tant grant piece par la forest qui mout estoit grande [et] obscure [et] tant quil uint a
une montaigne dont il uit terres plaines [et] les murs [et] les tors de la cite de catarge· 8. Segnor cele cites

de catarge estoit adonques comencee afaire· [et] encore iouroie[n]t liourer en mains lius· [et] as sales [et]
as fortereces sile faisoit estorer· [et] fermer une dame dido estoit nomee qui la estoit uenue destran-[b]-ge
contrees· 9. Ceste dido fu fille le roi belus qui tint tyr [et] sydone· [et] la terre tote de fenice que nos ore
apelons la terre de saiete· [et] siot un frere pigmalion estoit apeles [et] baron qui sicheus cil dela contree
apeloient· 10. Apres ce queli rois belus fu mors tint pigmalion le regne· [et] si deuint si crueus [et] si
malaue[n]turous de totes creatures quapaines est il nus qui leuos seust conter ne descrire· 11. Il estoit
auers [et] couoitous [et] traitres [et] par ces trois teches nestoit onques ses cuers asasies de faire
desloiautes [et] felonies· 12. Cis pigmalion mortri en un te[m]ple sicheus le baron dido sa seror por
couoitise de tot auoir le regne· [et] puis quant il lot fait enfoir tot coieme[n]t si dist a sa seror quil en estoit
ales· en sire si reuiendroit quant il auroit faite sa besoigne· 13. Mais ne demora mie apres ce granment
quant dido gisoit en son lit que ses barons saparut ausi com en uision a li· [et] sili dist [et] conta coment
ses freres lauoit mortri· [et] quele ne le ratendesist mie· ne si ne demorast mie la· quar ausi la feroit ses
freres ocire· [et] si sen tornast si coiement de la contree qua son frere nen fust p[er]ceuance· 14. Quant
dido fu esueillee ele crei bien la uision quele ot ueue· 15. Tantost quist [et] assembla g[ra]ns auoirs dor [et]
dargent· [et] si quist ge[n]s asses por auec li mener qui uolentier i alarent por la cruaute [et] por la
desloiaute de son frere quar on se doit bien departir de mauuais [151va] segnor [et] fuir·

595. Coment la roine dido uint premeraineme[n]t en libe·

1. Quant dido se fu bien porueue des riches tresors qui furent son pere· [et] a son frere au plus tost quele
pot si naga tant auoiles tendues quele ariua en libe· 2. E quant ele fu aterre descendue ele achata a ceaus
de la contree tant de terre com ele poroit du[n] cuer de buef assaindre· cil cuiderent que ce ne fust gaires
de choze· [et] que ce ne fust se tant non solement o ele peust segurement seir [et] reposer a terre· se li
uendirent [et] creanterent por asses petit daffaire· 3. E quant la roine dido en ot ensi fine؛ ele fist le plus
grant cuer de buef prendre q[ue] le pot auoir si le fist tot entor detre[n]chier par si menues coroies com on
onques plus le pot faire· si que ce sambloient fil quant eles fure[n]t detrenchees· 4. E apres ce ele
esguarda le plus beau liu [et] le plus fort [et] le pl[us] delitable de tote cele terre si en auirona tant come
ele pot de celes coroietes [et] dedens ce fist ele comencier les autes tors [et] les espes murs de cartage
[et] la faisoit encor ourer la riche roine dido· 5. Quant eneas la uit p[ri]mes qui a cele part ala au plus tost
q[ui]l pot entre lui [et] son compaignon sa[n]s demorance· 6. Quant eneas fu uen[us] a catarge il reguarda
amerueilles les riches portes de la cite noueleme[n]t fundees· [et] les beles rues aornees de riches palais
[et] les haus murs [et] les grans tors demarbre· 7. E siuit les tireins cest les gens de la [b] cite estre encore
en grant paine del ourer as fosses [et] as murs [et] as hautes sales quar li comencemens estoit deste
queles flors [et] les fuelles [et] les uerdes herbes mout tresdoucement flairoient· 8. Quant ce uit eneas il
dist· 9. E؛ gens beneuree q[ui] ia aues tant u[ost]re paine asomee q[ue] u[ost]re mur [et] uos tors sunt ia
enu[er]s le ciel montees· 10. Atant entra en la uile mais il ot ansois demande qui en tenoit la segnorie [et]
onliot bien dit [et] conte que dame [et] roine en estoit dido qui de tyr estoit la uenue anauie· [et] quele
nauoit baron ne segnor ne fill ne fille· 11. Enmi la cite tot droit ot un mout tres beau liu darbres precious de

diu[er]ses manieres· tres en mi liu droit[ur]erement ot la roine dido fait faire un riche temple enlonor iuno
lor deuesse que ele aoroit [et] si li ot faite faire une grant imagene dor aornee de pierre precioses· [et]
encore i faisoit ele ourer [et] enbelir le temple de ses auoirs [et] de ses g[ra]ns richeces· 12. La uint eneas
[et] tantost com il esguarda le tres grant ourage il uit enla painture qui a or [et] a asur estoit faite؛ totes les
batailles de troies com la cites estoit grans [et] riche· [et] coment li griu lassistrent [et] deuers le quele
partie les loges [et] les tentes estoient· [et] com li rois prians ses fills [et] les autres amonestoit de bien
faire· [et] com hector ifaisoit ses grans promesses [et] li autre ausi qui de fors [et] dedens estoient [et] com
achilles ocist hector [152ra] [et] coment en la fin la cites fu destruite·

596. Q[ue] eneas ne se pot tenir de plorer quant il uit la remenbrance de troies·

1. Quant eneas ot tot ce esguarde il comensa a plorer· [et] si dist a achates son compaignon· 2. E؛ beaus
amis fait il esguarde il nest terre ne regions en tot le munde que nostre dolors ne seit ia seue· 3. Or
esguarde fait il uois ici le roi priant pai[n]t [et] totes ses proeces· 4. E de sa pues tu ueir les chozes dont on
puet plorer [et] dolor faire· 5. E؛ qui seroit ce qui esguarderoit si nen auroit tristece? 6. Ensi parloit eneas·
[et] en regardant la painture li corroient les larmes agrant fuison aual la face quar totes iueoit paintes les
batailles [et] coment la roine damasone panthesilee iestoit uenue· [et] les chiualeries quele iauoit faites
oses damoiseles· 7. A ce que eneas esguardoit ses oures qui mout a esmerueillier faisoient؛ la roine dido
uint au temple o grant co[m]paignie de chiualiers [et] de iouenceaus qui ou lui estoient· [et] bien saches
que tant estoit bele la roine dido quil nestauoit ueir ne querre en forme de feme nulle plus bele creature· 8.

E quant ele ot esguarde ceaus qui ouroient ele sasist por meaus ueir a loisir les plus maistres ourers· 9.

Entretant eneas qui lot ueue se reguarda si reguarda si uit ses co[m]paignons cui il en mer cuidoit auoir
perdus entrer ou temple [et] lor nes estoient au port de la cite ariuees· [b] [et] ancrees· 10. Tantost com
achates [et] eneas les conurent؛ bien poes croire que mout iot grant leece· mais cil que eneas trouerent
ore[n]t grant paor quant il le uirent illueques si soul que mescheance de ses autres compaignons ne li fust
auenue par le torment· 11. Adonc lor reconta eneas coment il estoit la uenus [et] que ses nes estoient au
port sos la forest entre ·ii· roches aancrees [et] tuit si compaignon fors ceaus qui dune nef perirent sicom
nos ueimes· 12. Lors parlerent ensamble [et] sidistrent quil ala roine dido demanderoient conduit quil aseur
quil aseur fusse[n]t a ses pors que sa gent nelor feisse[n]t greuance ne dolor ne destorbance [et]
sidistrent entraus li pluisor q[ue] eneas nesi demonstreroit mie q[ui]l fust eneas trosquatant quil dela roine
sauroient la uolente [et] le corage· quar feme est de cuer tost muee [et] a poure conseill menee· 13. Ensi
ledistrent litroien [et] firent quar deuant la roine en uindre[n]t tuit ensamble mais il ne distre[n]t mie liquels
estoit eneas qui encor adonques aparoit par semblance bien daus estre rois [et] sires·

597. Q[ue] eneas [et] si compaignon uindre[n]t deuant la roine dido·

1. Quant deuant dido furent tuit uenu؛ il lenclinere[n]t [et] saluerent· [et] lors parla ilioneus qui daus estoit li
plus ancieins· [et] si comensa ensi sa parole· 2. O tu roine dame a cui li deu [152va] ot donee poeste [et]
segnorie de ceste nouele cite faire [et] estorer por ata[m]prer [et] refrener les pueples [et] les nassions

estranges? saches que nos somes troien si nos ont amene [et] chace a tes pors li uent [et] les grans
tempestes por ce te proions nos dame que tu defendes a tes ge[n]s quil ne nos fassent a nos nes ne a
nos anui ne greuance· aies m[er]ci de nos lignee [et] si reguarde les dolors que nos auons sofertes· 3. Nos
ne somes mie ci uenu por forfaire ne por prendre les proies deta terre ne nos nen auons uolente ne force·
4. Mais saches bien dame que nos estions meu por aler querre une terre qui italie est apelee dou non le
roi italus de sesile qui i habita sa en ariere· [et] qui fu de nostre lignee· 5. A ce que nos estions mis en
haute mer؛ tempestes nos enuairent qui si nos departirent q[ue] nos seumes que li pluisor de nos
compaignons deuindrent· [et] nostre roi meismement qui eneas auoit a non p[er]dimes nos qui m[o]lt estoit
preus [et] hardis as armes· [et] de grant beaute [et] sages· 6. Or somes ci ariue en u[ost]re contree si
uoudrions en pais refaire nos nes· [et] nos compaignons [et] nos segnor encore atendre por sauoir se nos
ia orions noueles sil est encor en uie quar si nos sauions quil fust ales en italie nos le siurons o en autre
contree· [et] se nos nen oons noueles nos repairerons en sesile au roi acestes o en autre terre· ensi
p[ar]la [b] ilioneus ala roine [et] quant ele ot entendues les paroles ele abaissa un petit le uisage [et] si li
dist· 7. O uos troien naies nulle doutance· [et] si saches que a moi meismes sunt maintes auerses chozes
auenues[/] 8. Il nest nus regnes ou lauenture de troies si com ie croi ne soit seue· [et] coneue· 9. E bien
saches que a quelque part que uos uoudres aler [et] traire ie uos aiderai [et] dauoir [et] de gens qui uos
seront en aie· 10. E si uos uoles auec moi ci demorer ceste riches cites que ie ferme iert uostre· [et] en
uostre aie· 11. Or faites uos nes a terre traire [et] a uostre uolente refaire· 12. E si ne doutes mie que ie ne
uousisse bien que u[ost]re rois eneas fust sa ariues par tel auenture co[m] uos estes· [et] si enuoierai ie
cers messages [et] fiels par totes les parties darraines delibie por sauoir sil en forest fust ia ariues ne
getes par les pesans tempestes· 13. Adonc not que leecer es troiens quant il oire[n]t ensi parler la roine·
14. Acates parla premerains a eneas [et] si li dist· 15. Sire que penses tu? en os tu la roine? tu uois que
nos tuit assegure somes [et] si uois toz tes compaignons sains [et] haites que nos plaignions [et]
dolosions? fors ceaus que nos perir ueimes a nos oils[∅]

598. Q[ue] la roine dido fist mout grant ioie a eneas [et] a tos ses compaignons·

1. Tantost setraist eneas aua[n]t [et] si dist a la roine dido dame ie sui eneas li troiens que uos demandes
[et] si saches bien q[ue] [153ra] a grant paine sui ie eschapes dela mer daufrique [et] uenus aport en
ceste contree de libie· 2. Or somes en ta merci quar tues dame [et] roine poissans [et] loee· lors que dido
uit eneas ele fu tote esbaie quar m[o]lt li sambla beaus [et] de grant segnorie [et] lors li dist· 3. E؛ sire
quele auenture uos demaine? 4. Com ele est grand qui ci estes ariues en ceste contree? 5. Maintes fois ai
oi parler deuos quar li troien uindrent maintes fois en sydone <a mo[n] pere>· la en oi p[ar]ler [et] de
u[ost]re pere anchises [et] des autres nobles princes ausi de troies· 6. Adonc niot plus faite demorance la
roine en mena eneas en ses riches sales [et] ses compaignons· [et] si lor fist grant ioie· 7. Entretant
demanda dido a eneas o ses nes estoient ariuees [et] eneas li dist [et] ensegna la forest [et] les ·ii·
montaignes o eles erent a ancrees· 8. Tantost com ele sot o eles furent [et] que ·vii· nes iauoit chargees·
ele lor enuoia ·xx· bues· [et] c· pors· [et] c· moutons cras· [et] autant dagneaus tendres por ce quil eussent

noueles uiandes· [et] si lor enuoia pain [et] uin [et] a sigra[n]t plante com il uoudrent[∅]

599. Q[ue] eneas fist aporter de ses plus riches ioaus si en fist faire presens ala
roine[/]

1. Quant dido fu uenue en ses sales mout iot g[ra]nt ioie demenee· la uiande fu asses tost apareillee [et]
les tables mises· la ueist on les riches copes dor [et] les hanas oures [et] entailles a riches oures· la roine
sasist [et] [b] eneas ensamble [et] li autre baron apres sicom il estoient· 2. Eneas q[ui] mout pensoit de son
fill ascanius [et] qui si doucement lamoit come pere enuoia acates por lui as nes [et] si comanda quil
aportast auec lui le riche manteau que la roine helaine auoit aporte a soi a troie q[ua]nt ele en uint auec
paris de gresse· 3. Celui manteaus parestoit trop riches aornes dor [et] de pierres precioses [et] siaportast
ausi son riche septre [et] le riche noscle qui li ainsnee fille le roi priant soloit porter a son cou par grant
segnorie· [et] la riche corone double dor [et] de pierres precioses ge[m]mes· [et] tot comanda eneas que
ses fills li aportast por doner a la roine qui tant se penoit delui aaisier [et] sa compaignie· 4. Quant acates
sot la uolente eneas il sen ala as nes grant aleure· [et] si amena ascanius a toz les riches presens en la
cite [et] es sales la roine· les nes nerent mie de la uile lointaines· por ce repairerent il plus tost ariere· 5.

Tantost com ascanius qui encor estoit asses enfes uit la roine il la salua [et] enclina [et] puis ala baisier
son pere [et] que plus lesguarda la roine plus [et] plus lentreprist la fole amors dont ele ia si eniuroit que
neli souenoit mais de sicheus son baron solonc quil soloit faire· ele baisoit lenfant plus [et] plus por lamor
au pere· [et] que plus le baisoit plus senbatoit en la folie [et] en la rage· 6. Qua[n]t les tables furent ostees
[et] laigue fu donee· la roine but [et] eneas [et] tuit [153va] li autre· 7. Adonc ot grant ioie par la sale·
estrument isonoient por aus esbaudir· [et] apres ce il sasistre[n]t sor les riches dras de soie· [et] lors que
la nuis fu uenue il iot alume si grant lumiere que la nuis iot tote obscurte [et] la tenebror perdue· 8. E apres
ce que li tyriein ce sunt les gens la roine [et] li troien orent g[ra]ns festes demenees ensamble la roine dido
qui ia estoit delamor eneas si sousprise quele tote la nuit uousist ensi estre؛ li dist· 9. E? sire quar nos
contes tote lueure coment li g[ri]u uindrent sor troies· [et] coment il lasistrent· [et] coment li rois prians [et]
ses riches barnages le defendirent[/] 10. Atant· fu tote li noise abaissee· [et] si setraistrent tuit li chiualier
uers eneas [et] uers la roine por ascouter [et] por entendre· 11. Eneas comensa a parler [et] si dist· 12.

Dame uos me comandes a renoueler ma tresgrande dolor cest que ie raconte coment li griu destruistrent
troies [et] les grans richeces [et] tot le regne [et] si uoles que ie uos die les grans dolors si com ie les ui en
mains lius a mes oils [et] ie meismes en eu bien dela dolor ma partie quar ie i perdi ma feme que ie mout
tresdureme[n]t amoie· 13. E? dame qui poroit ce raconter quil neli conuenist plorer sans atargance· 14.

Saches bien que par trois chozes pooit estre nostre cites guarandie quele ne fust destruite· [et] se li une
de ces trois chozes nos fust demoree ia ne fussons ue[n]cu ne la uile perie· li une de ces trois [b] chozes
si estoit la uie troilus ·xx· ans tant solement mais achilles nele nos laissa mie· 15. Li autre si estoit li
palladions· cestoit une ymagene faite alonor ledeuesse minerue que ulixes [et] diomedes nos emblerent
par combonneors quil en la cite orent· 16. La tierce si estoit li cors leroi laomedon qui estoit mis [et]
enserres ou mur dela porte qui scea estoit apelee· [et] tant com il ifust sans remuer ne fust ia la cites prise

mais li murs [et] la porte furent abatu [et] li cors remues an[ost]re grande pesance[∅]

600. Q[ue] eneas conta ala roine dido tote la destruction de troies[∅]

1. Apres ce comensa eneas a raconter a la roine tot en ordene coment ligriu assemblerent lor os [et] por
quoi [et] coment il sen partirent dou port dataines [et] coment il uindre[n]t a tenedon· [et] dela a troies [et]
coment il ariuerent· ni laissa eneas a raconter nulle creature ne destors ne de batailles qui liun feissent
uers les autres ne cors a cors ne ensamble par ·x· ans queli sieges dura ains que la uile fust prise· [et]
apres ce conta coment il perdi sa feme entre les grans presses la ou il nestoit mie [et] com grant paine il
ot au querre quele estoit deuenue· quar la ou la uile ardoit de totes parties lala il querre toz armes sor son
chiual as sales le roi priant son pere mais ele ni estoit mie ains estoit ia morte de dolor entre les gens [et]
auoit per-[154ra]-due la uie· 2. E puis sidist que quant il nele pot trouer quil la comensa a hucher a hautes
uois tot la ou il aloit par les rues [et] quant ie leu tant quise fait eneas que ie mais ne sauoie que faire؛ ne
seu mot la ou ie men repairoie a mon fill [et] a mon pere [et] a mautre gent que ie tote auoie deguerpie si
saparut deuant moi li espris deli· [et] li ymage mais plus grande <me> sambloit que le ne soloit estre· 3.

Quant ie le ui p[re]merement ie en eu grant hisde· [et] ie me rasegurai tantost com ie leu reconeue [et] si
lidis· 4. E؛ ma douce suer coment me porra estre iamais ma dolors alegee? ele me respondi [et] dist
quensi le uoloit deus [et] quele nen alast mie de la contree [et] si me dist que ie mout auroie de paines par
mer [et] par terre [et] lors sesuanui de moi· mais ansois mot mout proie de mon fil ascanius que ie en
cherte le tenisse· [et] ie qui ploroie· [et] qui mout desiroie ali parler le cuidai acoler· [et] retenir ains quele
se fust de moi partie mais ie nele peu aprocher tant que ie la sentisse· 5. A la fin quant ie ui que ie lauoie
p[er]due ie men repairai ama gent qui tant sestoient trait de fors la cite en une montaigne que ie
reuenisse· 6. Et quant ie iuinc ie itrouai mout de gent que ie mie nicuidoie homes [et] femes [et] toz lor
auoirs qui me distrent quil estoient apareille daler auec moi en quel conques terres ie mener les uodroie·
7. Entretant fait eneas fu la nuis alee [b] [et] estoit ia uenue la iornee· [et] nos esguardames dela o nos
estions si ueimes les griiois as tentes [et] as entrees des portes [et] la cite ardoir [et] torner a cendre· nos
en alames la ou nos nes estoient apareillees· [et] si entrames ens [et] q[ua]nt les uoiles furent dreicees
[et] amo[n]t sor les mas leuees nos nos mesimes en haute mer o nos eumes mout de paines· 8. Dame nos
ariuames en mainte terre ansois que nos ci p[ar]uenissiemes [et] si parlai a helenus le fill au roi priant en
macedonie· [et] si uic auec lui andromaca qui fu feme au preu hector dont uos aues oi parler maintes
fiees· helenus qui mout estoit sages me dist mout [et] conta des paines qui me sunt auenues· [et] qui
mauendroient encore quar il me dist que ie [et] ma lignee en irions en itale [et] q[ue] autrament ne porroit il
estre quar itale fu premerement airetee de n[ost]re lignage [et] dou roi italus de sesile fu ele itale apelee· 9.

Quant tot ce mot dit helenus [et] asses pluisors autres chozes ie me departi de lui [et] si me remis en mer
si errai ta[n]t que uos iroie ie plus contant ne disant la pris ie port ne la issi ie a terre quar gries tormente
[et] orrible entre mes autres paines ma ci ariue en u[ost]re contree o uos maues fait mout donor [et] a ma
compaignie [et] bien saches que mes peres rois anchises que ie mout amoie fu mors a la cite qui
drepanum est nomee [et] la ot sepouture[/] 10. [154va] A cest mot cheirent a eneas les larmes des oils si



19/01/2021, 14)04Fr20125, whole (semi-diplomatic) | Printable Version | The Values of French

Page 260 of 606https://tvof3.kdl.kcl.ac.uk/textviewer/print/Fr20125/semi-diplomatic/whole/whole

laissa [et] fina sa parole[∅]

601. Q[ue] la roine dido fu esprise [et] sousprise delamor quele auoit a eneas·

1. Tuit cil qui la estoient orent eneas entendu [et] ses paroles· [et] la roine asses plus ententiuement que
tuit liautre quar il ni dist ni raconta nulle creature quele ades nele reguardast ou uisage [et] tot ce li faisoit
croistre lamor desmesuree do[n]t ele estoit ia esprise come fole [et] alume· 2. Ia estoit grans piece de la
nuit alee· li lit furent fait [et] la roine dido prist congie a ses hostes si sen ala en ses chambres [et] li autre
sen partirent [et] alerent alor hostels en la uile· 3. Eneas se coucha qui uolentiers si repousa [et] cil ausi
qui auec lui estoient· 4. Mais qui qui dormist ni reposast la roine ne dormi mie ains li sambloit tantost com
ele clooit les oils q[ue]le ueist le uisage eneas [et] quele le ueist parler ausi uisablement com ele lauoit
ueu parler· [et] oi la uespree· 5. Tel uie [et] plus greuable asses mena tote la nuit la roine· 6. E quant uint
ala iornee ele se leua si apela sa seror· [et] si li dist a[n]na douce amie ne sai quels uisions mont anuit en
dormant trop espoentee· 7. Cis n[os]tres noueaus hostes me samble mout beaus [et] si est de tres haute
lignee de ce ne doute ie mie· 8. E? quantes batailles [et] quantes paines il a eues [et] sofertes? 9. Se mes
corages me tenoit [b] ensi fermement dendroit lui com il fait ore ie le prendroie en mariage quar puis que
sicheus fu mors mes barons ne me traist mais mes corages tant anull home· mais meaus uoudroie estre
morte que ie feisse uilainie dont ie fusse en mal reprise· [et] tantost co[m] ele ot ce dit li emplirent li oill de
grosses larmes quili decorroient aual la face· 10. Anna le recomensa aadoucier desa parole [et] si li dist·
11. Dame reconfortes uos [et] si naies mie tostans sidur corage uos ne uos uousistes onques a poier
apoier a baron reprendre puis que premerement fu mors sicheus [et] si uos ont tant de haut roi requise·
12. Dou roi iarbas refusastes uos le mariage [et] de pluisors autres[∅]

602. Q[ue] la roine dido ne uout mie prendre le roi de sesile por la proiere de ses
homes·

1. Segnor [et] dames cis iarbas fu rois de sesile· [et] quant la roine dido fu premerement uenue en libie [et]
ele ot sa cite comencee a faire؛ cis rois oi parler de sa beaute [et] de son sens [et] de sa richece si dist
quil la prendroit a feme [et] tantost i enuoia ses messages mais la roine dist quele nen uoloit mie· 2. Li rois
quant il le sot fu mout dolans [et] tantost rasambla ses gens si coru sor la roine· [et] si li uoloit defendre a
fermer sa uile· mais li home la roine se traistrent a li [et] si li distrent que trop faisoit grant mal qui ensi
[155ra] les uoloit destruire· 3. Ensi parlere[n]t tant ali quele uit bien [et] entendi que si home la
destreindroient a ce que faire li conuiendroient· [et] otroier celui mariage· 4. Adonc lor respondi [et] dist quil
li sofrissent tant quele eust fais ses sacrefices por apaisier larme deson baron q[ue]le nen fust trop
coroucee· 5. Atant fist faire la roine un grant fu ausi co[m] por faire son sacrefice· 6. E quant li fus fu grans
[et] pleniers· ele se laisa cheir ens si se uoloit ardoir mes sa gent le rescoustrent· [et] si distre[n]t quil
ansois se combatroient quele iamais fust mariee se par sa uolente non en totes lor uies· 7. Adonc sot li
rois iarbas ceste choze si repaira ariere quar il cuida quele null home ne uousist auoir por la grant amor
de son baron qui p[er]due auoit la uie· 8. E la roine por ceste choze fu apelee dido cest autant en lor



19/01/2021, 14)04Fr20125, whole (semi-diplomatic) | Printable Version | The Values of French

Page 261 of 606https://tvof3.kdl.kcl.ac.uk/textviewer/print/Fr20125/semi-diplomatic/whole/whole

language come barnesse quar ele estoit deuant ce elissa nomee· 9. E bien saches ausi que cartage estoit
premerainement birsa nomee· [et] apres tirois [et] adaarrai[n]s cartage por un chasteau qui estoit apeles
cartha entre sur [et] baruth seoit· [et] la fu la roine dido nee·

603. Q[ue] eneas ala chacier un ior en la forest auec la roine·

1. Mout parla anna a sa seror la roine [et] li loa a retenir auec li eneas [et] a baron prendre· [et] quele en
proiast les deus [et] si lor en feist sacrefices quil a eneas en donassent uolente [et] co-[b]-rage· totes ces
paroles eschaufoient plus [et] plus la roine qui endroit lamor nestoit mie froide· 2. Adonc fist ele ses
sacrefices mais que li ualoit ce afaire? 3. Ele estoit ia si sousprise quele ne sauoit que le peust faire· 4.

Apres ce reuint ele a eneas [et] si la mena par sa cite [et] si li mostra ses grans richoises ne li souenoit
mais desa cite fermer ne de ses grandes tors enhaucier uers les nues· tos auoit oblies ses <afaires> por
lamor eneas dont ele estoit souprise· 5. Ensi fu eneas en cartage auec la roine dido qui li faisoit tot le bien·
[et] tote lonor quele li pooit fairetant que ce uint la matinee au point dou ior la roine fu leuee [et] tote sa
maisnee [et] apareillee si com por aler en la forest· [et] eneas [et] lor gent· ausi se remistre[n]t ala uoie
apres la roine qui ia sen aloit grant aleure· 6. La matinee fu mout bele· [et] cil qui la forest sauoient
quistrent tant les bestes quil a grant plante en trouerent· lors comensa lor deduis si come de traire
ascanius [et] si compaignon furent tuit premerain [et] eneas en sa compaignie· 7. Entretant quil ensi
espars par la forest estoient [et] il tuit [et] la roine mesmement as cers [et] as bisses ente[n]dant estoient
par pluisors parties en la haute forest· uns fors tans comensa aleuer [et] si comensa a toner· [et] a
esclistrer si tresdurement quil sambloit que la forest confundist tote apres co-[155va]-mensa a plouoir a si
tres gra[n]s fuisons [et] gresils [et] aigue cheir ensamble quil sambloit que de celui ior ne deust eschaper
nulle creature· 8. Tantost semistrent a la uoie por la poor dela tempeste· la gent dido [et] ascanius [et] sa
compaignie· 9. E la roine tote soule uint corant sor son cheual o ele ceoit aune mout bele fosse iouste une
grant roche· la uint dido [et] eneas fuiant par auenture· 10. Eneas descendi [et] la roine· [et] si entrerent
sos la roche· [et] lor chiuaus mistrent al entree que li fors tans [et] la tempeste fust trespassee· 11. La
furent en si soul eneas [et] dido· [et] tant descourirent lor corages [et] tant parlerent [et] firent que dido
cuida bie[n] estre segure queneas le deust toz iors tenir a feme [et] maintenir [et] gouerner li [et] son
regne· la fure[n]t les premeraines assamblees de lor ·ii· faites [et] lor conuenances· acreantees· 12. Quant
li lais tans fu trespasses [et] la tempeste a cessee· eneas· [et] la roine dido se remistrent a la uoie [et] si
encontrerent lor gens qui encontre aus repairoient· 13. Ensi repairerent a cartage· bien cuida auoir esploite
la roine de ce que ses grans desiriers [et] sa uolentes estoit a emplie· mais ele ne sauoit mie lauenture
que li estoit a auenir de ceste choze· la nouele fu lors espandue par tote la contree queneas tenoit la
roine· [et] quil la deuoit auoir en mariage· 14. De ce le lairai ester [b] [et] de lor ioies ausi quil demenoie[n]t
sidirai briement auant por suir lestorie[∅]

604. Q[ue] la roine dido socist por ce q[ue] eneas lauoit deguerpie·

1. Une nuit gisoit eneas en son lit si li uint en uision quil narestast en cartage mais alast sen tost en itale si

com li deu le uoloient quar la deuoit il aireter la contree [et] sa lignee· [et] guardast bien quil ni feist plus
demorance que li deu a lui ne sairassent· 2. Quant eneas ot ceste uision ueue [et] entendue [et] il fu
esueillies il fu mout dolans si ne sot que faire· 3. Dune part doutoit il mout a corocier dido [et] dautre part
les deus quili auoient la terre promise ditale· par mi ces ·ii· gries fais se porpensa il en la fin que meaus li
uiendroit quil corousast la roine dido qui tost par auenture sele ne le ueoit seroit rapaee que les deus o il
auoit sa fiance· 4. Alendemain parla a sa gent [et] a sa maisnee a conseill porce quil nen fust
aperceua[n]ce· [et] si lor dist quil as nes alasse[n]t [et] si les rapareillassent [et] guarnissent de tot ce que
mestier lor estoit quar il les en conuiendroit aler querre la terre que li deu lor auoit promise· 5. Ensi le firent
cil [et] mout isnelement· [et] si restraistre[n]t totes lor gens [et] lor chozes as nes mout celeement por ce
que la roine nen eust aperceuance· [et] eneas ausi lor auoit dit que tantost com bons uens seroit؛ uendroit
[156ra] il apareillies· [et] si se metroit en mer sans parler a la roine· 6. Mais ensi ne fu il mie quar ce fu dido
tote premeraine qui perceut· [et] sot lor alee· 7. E saues uos por q[uo]i ele en fu si tost aperceue؛ por ce
q[ue]le estoit tostans en doute quele ne perdist ce quele trop amoit· 8. E quant ele fu primes aperceue· [et]
ele uit as nes porter les harnes· [et] les chozes qui lor estoient necessaires ele fu si esbahie [et] si dolante
quele ne sot que faire· par mi tote la dolor quele auoit؛ uint ele a eneas [et] si li dist· 9. E? sire eneas
coment poes uos penser a faire si grant felonie que si coiement uos uoles departir de ma terre· mout
parestes crueaus quant li amors que ie ai auos ne la fois que uos maues fiancee neli iuers que n[us]
home ne si doit metre en mer ne uos poent retenir c?e?me samble? ie te pri par les fois que nos nos
entrepleuismes [et] par les larmes que tu me uois espandre· [et] si ie tai fait null seruice qui te plaise que
tu laisses ester ceste pensee [et] la uolente que tu as entreprise quar saches bien que mout de roi· [et] de
gent me heent por toi [et] por lamor que ie ai a toi ne men chaut il· [et] si en ai guerpi tote la honte· 10. Tels
paroles [et] asses pluisor autres dist dido en plorant a eneas porce quele le retenist uolentiers sele le
peust faire· 11. Mais eneas qui mout la reconfortast uolentiers dist a li en la fin qualer len con-[b]-uenoit par
lecomandament de ses deus en itale· [et] que li arme danchises son pere saparissoit a lui mout souuent
en uision qui li remetoit deuant [et] resomonoit la uoie· 12. Adonc not en didon q[ue] corrocier qui tote
fundoit en larmes mout parla a eneas [et] eneas alui qui rapaisier [et] rasoagier le cuidoit· mais en la fin uit
il que ce ne pooit estre· [et] por ce que faire li conuenoit ce que li deu li comandoient؛ se departi il de li
aq[ue]lque dolor· [et] si sen ala a sa nauie· 13. Es nes entra eneas [et] tote sa maisnee· [et] li maroner
arracherent les ancres de terre [et] si desuoloperent les uoiles au uent por les nes eslongier dou riuage·
14. E? segnor q[ue]l samblant pot adonc faire la roine dido qui en sa plus haute tor estoit montee? 15. Mout
ot au cuer grant dolor quant ele uit les uaisseaus mouoir [et] le uent ferir esuoiles quar trop auoit son cuer
mis en amer eneas ce poes uos bien croire· 16. Ne uos en ferai autre alongance de sa dolor par parole·
mais quele quist tant art [et] engien quele fu essolee de anna sa seror [et] de tote sa maisnee· [et] lors
ui[n]t en sa chambre si se dolosa mout· [et] <q[ua]nt> se fu par si soule desmentee ele p[ri]st une espee
queneas auoit la laissee si sen feri par mi le cors a droiture·

605. Q[ue] ansois que larme fust partie de la roine uint sa suer anne qui trop lamoit·

[156va]
1. Ensi socist la roine dido de cartage por lamor eneas son oste· 2. Encore nen estoit mie larme partie؛
quant anna iuint qui trop grant dolor demena quant la uit en son sanc toellier [et] estandre· 3. Adonc ot
grant dolor par tote la cite de cartage· 4. Mais par mi tote la dolor mistrent il le cors de la roine en cendre si
com adonc en estoit costume· [et] si li fire[n]t riche sepouture· 5. Que mout dura la dolors ansois q[ue] li
cors fust ars [et] mis en cendre q[ua]r tuit cil dela cite lamoient mout si come lor bone dame dont il estoit
g[ra]ns domages q[ue]le auoit ensi perdue la uie·

606. Q[ue] eneas reuint en sesile·

1. Ne dirai plus ore de la roine dido qui premereme[n]t fu elissa nomee ne de la dolor com demena desa
laide mort par tote sa contree· ains dirai deneas qui a son pooir eslongoit lybie por aler querre itale que li
deu li a-[b]-uoient promise· 2. Tantost si co[m] ie uos ai dit deuant؛ com eneas fu es nes entres se partirent
tuit li mariner dou port au plus tost que il porent· 3. E quant il orent tant coru quil furent en haute mer [et]
quil neporent mais ueir terre uns fors tans lor uint [et] une si tres grans tempeste que li maistre maronier
ne sauoient quil peussent faire ains erent si esbahi quil comanderent totes les uoiles ius a metre· [et] les
nes laissier aler ala uolente des uens en cui poeste il estoient· 4. En tel paine com uos moes conter estoit
eneas en mer [et] sa compaignie· 5. E quant la nuis fu uenue li maistres nocliers qui auoit a non palinurus
dist que se les estoiles quil maintes fois auoit ueues [et] coneues ne le deceuoient quil li sambloit que li
uent les menoient uers la terre de sesile dont acestes estoit rois [et] sires· 6. Qua[n]t eneas loi ensi parler il
en ot gra[n]t ioie· [et] si dist quen nulle terre ne uoudroit il plus uolentiers ariuer que la se lideu leuoloient·
quar acestes estoit mout ses amis [et] dou lignage as troiens· [et] si i sunt li os fait il danchises mon pere
en lor sepouture· 7. A ces paroles cessa li fors tans [et] la tempeste bo[n]s uens [et] droiturers lor reuint
dont il orent grant ioie· [et] tantost fure[n]t les uoiles restendues sor les antaines [et] sor les mas
resachees؛ eurus si feri qui tost les remist [157ra] a la uoie· 8. Ensi corurent tant q[ui]l ariuerent en la terre
le roi acestes qui mout en ot grant leece tres ce tresce quil ot en la mer les nes reconeues· 9. E tantost
com il fure[n]t en port entre le rois acestes les receu a grant ioie· [et] mout les complainst [et] aisa por la
grant paor [et] por la grant paine quil auoient eue· 10. Quant uint a lendemain eneas parla au roi acestes
[et] a ses co[m]paignons· [et] si lor dist que li aniu[er]saires estoit de son pere [et] quil m[o]lt lies estoit de
ce quil ia estoit reuenus a celui termine· [et] quil bien sauoit que cestoit parla uolente des deus· lors atorna
[et] deuisa li rois acestes [et] eneas a faire ius de diuerses manieres a la tombe son pere quar ensi estoit
adonques la costume· [et] contre ce que li hom que li hom qui mors estoit· estoit haus hom [et] riches؛ si
oir [et] si ami plus haus gius [et] plus riches i faisoie[n]t[/] 11. E a ces gius faire sesprouoient li iouene
bachalier [et] li uaillant q[ue]ls forces [et] quels proueces il auoient quar il faisoient cors de chiuaus· il
getoient plomees o autres pesa[n]s chozes· il lansoient espieaus· il luitoient· il sailloient [et] en mer [et] en
terre· de totes chozes sesprouoient il li un contre les autres· [et] la a celui aniuersaire queneas fist de son
pere ot fait mout de proueces quar tuit sen penerent quanquil porent· eneas [et] sa gent [et] li rois acestes
[et] sa gens ausi· [et] par mer [et] par terre[∅]

607. Q[ue] eneas se remist en mer [b] por querre la region ditale·

1. Quant li giu furent ensi fine [et] il furent repaire ala sepouture anchises؛ li fus esprist en lor nes qui totes
eussent este arses ou riuage se ne fust uns messages qui le nuncia la o il estoient· [et] si dist que les
dames des nes meismes les auoie[n]t esprises por ce queles uousissent illueques faire demorance quar
trop erent lassees [et] debrisees qui paine [et] trauaill auoient soferte par terre [et] par mer pres auoit de
·vii· ans queles estoient meues de lor contree deserte· 2. Quant il entendirent ces noueles؛ ascanius qui
seoit sor son riche destrier iui[n]t premerains· [et] eneas apres [et] li autre qui les nes rescoustrent ou
riuage a grant paine· mais en la fin en iot ·iiii· perdues [et] arses [et] ausi eussent este totes les autres ia ni
fussent rescosses3 ؛. Mes il come[n]sa a plouoir si tresdurement [et] a si grant fuison quil sambloit que
tote creature en deust confundre [et] ce lor aida mout a lor nes arescorre· 4. Apres ce ot conseill eneas
quil illueques comenceroit une cite nouele affaire· [et] si la pupleroit des gens qui auec lui uenu estoient
[et] qui en bataille mestier neli auoient· [et] ensi le fist il par lotroi dou roi acestes qui ne le desuout mie·
[et] adonc deuisa eneas [et] marcha la grandor de la cite [et] si dist que ce seroit troies la restoree mais
apres ce la nomerent cil dou regne [157va] acestam dou non le roi acestes en cui terre ele estoit fundee·
5. En cele cite laissa eneas les femes [et] les anfans [et] les ancieins· [et] si eslist tote la iouente fort [et]
aidable por mener auec lui en itale· petit iot de gens· mais mout estoit preu [et] hardi por combatre [et] par
mer [et] par t[er]re· 6. Quant tot ce fu fait [et] eneas ot fait ala tombe son pere ses gius [et] ses sacrefices·
[et] fines toz les obseques li airs fu beaus [et] clers [et] lamers paisible [et] eneas prist congie au roi
acestes [et] a sagent quil la laissoit qui grant dolor demenoient· lors reuint eneas a ses nes qui bien furent
rapareillees [et] chargees de uin [et] de uiandes [et] de tot ce que mestiers lor estoit [et] de cheuaus [et]
darmeures si entra ens [et] ascanius [et] tote lor compaignie· 7. E tantost come les ancres furent fors de
terre arachees li uens si feri es uoiles qui les eslonga dou riuage[∅]

608. de ce mesmement encore que eneas sen repaira uers itale·

1. Segnor [et] dames la ot g[ra]nt dolor demenee quar q[ua]nt la gent que eneas ot la laissee uirent les nes
en mer floter· [et] ala uoie prendre petit sen failloit quil en laigue ne sailloient la oist on les grans cris que
les dames faisoient apres lor amis· [et] lor fils· [et] lor freres meismes li rois acestes qui au port estoit [et]
tote sa gente dolant en estoient· 2. De ce lairai ester ore si dirai deneas qui sen aloit le plain cors· [b]
droiturerement uers itale qui adonques nestoit mie si puplee de gent com ele est ore· les nes siglerent tot
le ior [et] tote la nuit a bon uent· mais quant uint pres de dimie nuit il lor auint une g[ra]ns mescheance
quar lor maistres maroniers palinurus someilla un petit por la doucor de la nuit q[ui] mout estoit serie· [et]
por ce que m[o]lt estoit lasses de regarder es estoiles qui mout cleres et resplendissans estoient· el
soumeillier quil fist il sentroublia sor le bort de la nef si chai en laigue· [et] la fu il noies conques ne fu
rescous ne ni ot aie· 3. De ceste auenture fu eneas qui mout lamoit de grant maniere trop tristes· sile
complainst m[o]lt [et] ausi firent tuit li autre· 4. Apres ce il ariuerent [et] pristrent port en une isle qui eulioea
estoit apelee· [et] si auoit une cite calchis estoit nomee· 5. De cele cite issire[n]t gent qui en campaigne
enfunderent une des cites quil cumas nomerent· 6. Campaigne si est par de la rome [et] si fu ensi nomme

[et] apelee dou non capis le neueut eneas qui la tint [et] pupla quant eneas [et] ascanius orent itale
conquise· 7. Cele cite cumas uos ai ci rementeue por ce que li pluisor ont oi parler de dedalus· [et] la sen
fui il por la paor dou roi minos de crete· qui le uout ocire· li pluisor seue[n]t bien lochoison por quoi il uout
ce faire· [et] asses ia qui ne le seuent mie· ains cuident dela fable que [158ra] ce soit uerites· [et] la uerites
[et] la uerite ne conoissent mie· mais totes ores ains que ie deneas die auant؛ dirai ie quels hom dedalus
fu [et] porquoi il guerpi sa contree· 8. Voirs fu ou comencement que minos fu rois de crete· [et] sa feme ot
anom pasiphe qui haute dame estoit· [et] roine bele sor totes les dames dou regne· 9. En crete adonques
manoit dedalus sages hom [et] bons enginieres de diuerses oures a faire· 10. Or content li plusor une fable
[et] si est uoirement mesonge que la roine pasiphe feme le roi minos fu ensainte si co[m] sunt encore
quant deu uient a plaisir pluisors autres dames· 11. Cele roine pasiphe porta son fais trosques a tant que
ce uint a son t[er]mine droiturer que ele en diut auoir deliurance· 12. E quant ele se deliura de cele
porteure ele ot une creature· la moitie tor [et] la moitie· home si fu apeles minotaurus· [et] que plus le norri
on p[ar] le comandament le roi qui cuidoit que ce fust ses fiz plus deuint crueaus· [et] si quil mangoit [et]
deuoroit homes [et] femes quant il les pooit ataindre· 13. Por celui diable enserrer manda li rois minos
dedalus [et] si li fist faire une maison merueillouse· 14. Atant dentreclos [et] de chambres quel mont nauoit
creature sele la dedens en la moiene fust encloze que iamais fust reparree alentree· quar ·c· huis iauoit
puis compassoit le pre-[b]-merain qui toz desuooient ceaus qui la dedens estoient· en cele maison fu cil
monstres enclos· en celui tans estoient cil dathenes sougit au roi minos de crete quil li deuoient chascun
an enuoier ·vii· uailles· [et] ·vii· meschines de treuage· [et] tels com li rois minos les mandoit ou roiaume[/]
15. E quant il erent uenu en crete li rois les faisoit metre deuant son mo[n]stre quil auoit enclos qui les
deuoroit [et] mangoit sans atarga[n]ce· 16. Adonques en celui tans estoit egeus rois datenes· si li conuint
enuoier son fill theseus en crete· por celui treuage auec les autres [et] quant il se parti delui il li fist a ses
nes totes metre noires uoiles [et] si li dist que se il pooit eschaper en nulle maniere quil ni perdist la uie· au
repairier mesist sor les mas de ses nes blanches uoiles si sauroit bien quil seroit guaris de si loign com il
le poroit en la mer p[er]ceiure· 17. Teseus dist au roi son pere quensi le feroit il se li deu len [158va]
laissoient raporter la uie· mais q[ua]nt il fu uenus en crete li rois minos auoit une fille adriana estoit nomee
cele· quant ele uit theseus si bel [et] de si grant proece· 18. Ele len ama forment [et] si li dist que se il len
uoloit auec lui porter en sa co[n]tree ele le deliureroit dela mort [et] de la prison son pere· 19. Teseus li
creanta a tenir ceste conuenance· [et] tantost en ala la damoisele a dedalus· [et] si enquist coment ele
poroit deliurer theseus· 20. Dedalus li dist quil meslast poil [et] pois ensamble si la portast auec lui [et]
q[ua]nt il uenroit au mostre se li getast deuant [et] il tantost le uoudroit tot mangier mais ne le poroit tant
mascher quil le peust aualer ne enduire· [et] entretant quil a ce entendroit le porroit teseus ocire· q[ua]r de
la pois [et] dou poil ne poroit li diables deliurer ses dens ne ses ioes· 21. E quant il doit entrer en la maison
si li charges fait dedalus ala damoisele un loncel de fil· si latachara alentree [et] si lira tot desuolopant tant
quil aura sa besoigne faite· [et] puis par le fil quil resiura sen pora il rissir [et] repairier ariere· ensi le fist
teseus par la damoisele [et] si ocist le monstre· puis mist la pucele en sa nef si se remist ala uoie sans le
seut le roi minos qui mout en fu dolans quant il le sot [et] teseus ot si grant ioie de ceste auenture· quili
estoit auenue quil oblia ce que ses peres li auoit dit· [b] cest quil sor ses mas mesist bla[n]ches uoiles sil

eschapoit [et] repairoit a tote la uie[∅]

609. Q[ue] li rois egeus se laissa cheoir en la mer por la dolor de son fill q[ui] cuidoit
q[ui]l eust p[er]du la uie·

1. Quant li rois egeus uit <les nes> son fill repairier a totes les noires uoiles il cuida certainement quil ifust
mors [et] quil ne reuenist mie· lors se laissa cheoir de dolor des fenestres en la mer ensi· [et] par ceste
ochoison p[er]di il la uie· 2. E li rois minos sot que theseus estoit eschapes par dedalus si le mist en prison
[et] son fill auec lui· mais dedalus fist eles a ses bras [et] as bras son fill de penes [et] de pois [et] de sire
par grant maestrie si monta sor les fenestres [et] si sen uolerent tant [et] alerent que icarus le fils dedalus
uola trop haut si eschaufa li cire aquoi les penes se tenoient [et] il chai en la mer si noia· mes totes uoies
en ala ses peres tant ce dist salustius quil uint en sardagne [et] apres en ala a cumes· 3. Ensi eschapa
dedalus de la prison le roi minos de crete· 4. Ce en content li pluisor qui en faillent· mais abries mos uos
en dirai la uerite de lestorie· quar bien saches que la roine pasiphe ne peust mie auoir faite si grant diablie
com de porter tele creature· 5. Verites fu que li rois minos ot un notaire o lui de sa maisnee cil estoit
nomes taurus [et] cestui en ama la roine pasiphe de crete tant fist la dame [159ra] [et] tant quist art [et]
engien por ce q[ue] ele estoit pres guardee que ele en la maison de dedalus giut auec celui taurus [et] si
en fu ensainte [et] apres o deuant giut auec son baron· [et] si auint que quant ele se deliura de sa
porteure quele ot ·ii· enfans a cele fiee· lun ce dient de celui taurus [et] lautre de son baron qui minos auoit
anon· [et] de ce traistre[n]t la fole gent la fable [et] si distrent que cestoit uns monstres si ot a non
minotaurus· [et] sans faille asses fu ce grans merueille li rois minos sot en la fin ceste choze si en mist en
prison dedalus [et] son fil ausi qui auoit anon icarus mais la roine pasiphe lor aida [et] fist tant [et] dona a
ceaus qui les guardoient quele les mist fors de prison [et] il entrerent entrerent en une nef si uoiderent la
contree· mais icar[us] chai en la mer fors de la nef si i noia dont dolans fu ses peres· [et] dedalus sen ala
[et] guouerna sa nef tant quil uint a cumes· 6. Tant en content par uerites les estories·

610. Q[ue] eneas ariua en itale qui ore est dite lombardie·

1. Quant eneas [et] ses gens furent ariue [et] lor ancres furent getees il issirent aterre· li pluisor aporterent
laigne [et] si alumerent le fu por lor uiandes cuire· [et] eneas ala en la forest· a un mout riche temple que
dedalus auoit la funde tres celui ta[n]s que ieuos ai conte deuant· [et] ens ou porche estoit tote painte cele
[b] estorie dou roi minos que uos aues oie· 2. En celui temples prist respons eneas quil alast a sebile· qui
en cele forest manoit uielle [et] decrepie [et] cele len menroit a infer por ueir larme danchises son pere·
[et] de tote sa lignee qui de cest siecle trespasse estoient mais tot ce est mesonge quar onques eneas en
infer nefu tant com il fust en uie sil ni fust par songes [et] apres sa mort li sambla quil iuenist trop tost quar
il a sa uolente ne sen repaira mie ariere· [et] qui oir ueut coment il iala [et] coment limena sebile· sile
quiere ou roma[n]s deneas [et] de laiuine o de uirgile· 3. Quant eneas se parti de la il entra en mer· [et] si
ot mout beau tans· [et] tant alerent les nes [et] corurent que eneas uit itale [et] une haute forest plaisant
[et] bele [et] si uit la riuiere dou toiure qui par cele forest acoroit [et] cheoit en mer grans [et] pleniere· 4.

Eneas comanda a ses maroniers quil a cele part adresassent lor nes au plus droit quil pooient [et] il se
firent· 5. Adonc esploiterent les nes por les uens [et] par laie de ceaus qui dedans estoient q[ue]les se
ferirent enla riuere dou toiure qui adonques estoit albula apelee· 6. E tantost prist il port [et] geterent lor
ancres quar mout uire[n]t la contree bele [et] plaisant [et] delitable· [et] les fores grandes [et] plenieres
plaines doiseaus [et] de bestes· 7. Segnors [et] dames de celle terre o eneas ariua estoit sires un rois
latinus [159va] estoit apeles qui null oir nauoit fors cune mout tres bele fille· cele estoit laiuine apelee· li
rois latin[us] ses peres estoit ia auques daage· qui mout en pais auoit ia sa t[er]re tenue [et] guouernee·
[et] bien saches que maint haut baron li auoient sa fille demandee· [et] deuant toz les autres en estoit en
grande del auoir uns poissans bachaliers dela contree meismement ditale turnus estoit nomes haus hom
de lignage [et] trop hardis de cuer [et] beaus decors [et] de membres [et] mout pros as armes· li rois
latinus ne li uout onques doner por ce ie croi que ce ne deuoit estre· o il auoit entendu as respons deses
deus quil ne lor donast mie· [et] encor adonques nestoit mie la damoisele trop iouenete ains estoit dasses
meur eage[∅]

611. Quans rois auoit en itale· au ior que eneas uint en la contree·

1. Segnor deuant ce queneas fust la ariues [et] uenus cest en itale iauoit il eu ·v· rois tant soulement qui la
t[er]re auoient tenue [et] guouernee tres le comencement quele fu p[ri]mes habitee· <[et]> de gens a
demorance puplee· 2. Rois en fu premerement ianus· [et] apres ses fiz saturnus· mais bien saches que ce
ne fu mie saturnus li peres iupit[er] dont li actor parolent· 3. Apres saturnus en fu rois picus· [et] puis
faunus· [et] apres latinus ses fiz qui adonques tenoit leroiaume· 4. Cist regnerent ·c·[et]·l· ans ains
queneas eust si [b] com uos ores sil uos plaist esposee laiuine par quoi il ot iretablement le roiaume· 5. E
puis regna eneas en itale· [et] sa lignee quissi de lui ce sunt si oir· cccc· ans [et] xvii· trosques a romulus
qui comensa rome a faire· 6. E puis regna romulus· [et] ·vi· roi apres lui· Numa pampilius· iulius· hostilius·
marcus ancus· priscus· tarquinius· Seruius· Tullius· lucius· Tarquinius· 7. Cist regnerent ·cc· ans [et] xl·[/] 8.

E puis iregnerent concele ·cccc· a[n]s [et]·lx· dusques a iule cesar qui toz seus en fu rois [et] enperere· 9.

E bien saches que tres adam trosques a ianus le premier roi ditale cest de lombardie· ot ·iiii·mile ans
[et]·viic· [et]·iiii· [et] tres ianus dusques ala mort iule cesar ·cc·ans·[et]lx·vii· p[ar] droit conte· [et] tres la
mort iule cesar trosques ala natiuite ih[es]ucrist ·xlvi· ans sans doute· li some si est ensi· 10. Tres adam
trosques a la natiuite n[os]tre segnor ·v·mile·[et]cc·[et]·xvii· ans qui bien ueut enquerre[/] 11. Mais de ce
lairai ore atant ester la parole si dirai deneas [et] de ses ge[n]s qui port orent pris en itale [et] ia furent issu
des nes a terre· 12. Tantost firent lor uiandes fors des nes metre ce quil en auoient· [et] cestoit asses petit·
si sassistrent au mangier sor la uerde herbe· il nauoient ne tables ne autres apareilleme[n]s por seir
hautement· ains firent tables [et] tailleors [et] escuelles depai[n] por sus metre lor autres uiandes [et] a
daarrains orent il si poi de pai[n] [160ra] quil mangerent trestot celui do[n]t il auoient fait lor escueles [et]
lor tables por metre lor autre mes si com il est encore costume dou metre as tables des haus homes[/] 13.

Ni remest ni relief ni autre chose quil tot ne mangessent [et] si encor trop petit por aus saoler· apres la
grande laste· 14. Quant ce uit ascanius si comensa arire· [et] si dist oiant son pere mout nos a ore

destrains [et] angoisses la famine qui auons mangies toz nos relies [et] les tables sor quoi nos mangions·
15. Tantost com eneas entendi cele parole sot il bien quil estoit uenus en la contree que li deu li auoient
promise· 16. Quar bien saches que ses peres li auoit ce li sambloit dit puis quil auoit este mors en auision
que quant il uenroit en la terre o il [et] sa gent mangeroient par besoigne lor relief [et] lor tables sor quoi
lor uiandes seroient posees [et] mises؛ ce seroit lor en la fin ademorance· 17. Ceste choze ot mout eneas
en sa memoire retenue· 18. E quant il uit quele ensi estoit auenue il en fu mout lies en son corage· [et] si
dist a ses compagno[n]s quil ore sauoit bien sans doutance quil erent entre ou roiaume que lideu liauoient
promise· [et] q[u]e lor trauaill [et] lor paines seroient ilueques acheuees [et] afinees· 19. Lors orent tuit
ensamble mout gra[n]t ioie· [et] tantost aporterent fors de lor nes lor deus quil auoient auec [b] aus
aportes detroies [et] si lor fire[n]t grans sacrefices [et] si firent lor orisons as deus ausi dela contree quil lor
fussent aidant [et] propisse[/] 20. Lors enquist [et] demanda eneas agens quil troua qui maintenoit cele
contree [et] qui en estoit sire illi respondirent [et] distrent que li rois latins qui asses estoit ancieins hom en
tenoit la segnorie [et] si nauoit nul hoir fors cune soule fille· [et] si manoit illuec pres asses a une cite qui
anon laure[n]te·

612. Q[ue] eneas comensa premerement sor le toiure sa forterece·

1. Segnor or uos dirai por q[uo]i cele cites fu laurente nomee quar ele fu primes lauina clamee· 2. Bien
saches que li rois latinus ot ot un frere dou roi faunus son pere· cil auoit a non lauinus si funda cele cite·
[et] quant il lot tot compassee si dist quele de son non seroit si co[m] ele fu apelee· 3. E quant cil fu mors
au roi latinus reuint la cites q[ui] mout enforsa [et] amenda [et] totes ores estoit ele lauina nomee· 4. Ta[n]t
quil auint choze cuns lauriers criut [et] nasqui en une haute tor [et] riche· [et] de ce auint que li rois latinus
changa ala cite so[n] non premerain [et] sile fist clamer [et] nomer laurente [et] la arestoit il [et] sa riche
maisnee quar cestoit lichies detot son roiaume· 5. Qua[n]t eneas oi [et] entendi que la cites o li rois latinus
arestoit lor estoit auques prouchaine [et] que mout [160va] estoit la cites nobile [et] bien puplee· il fu mout
lies [et] tantost sans plus atandre quist il· [et] esgarda le plus fort liu [et] le plus defendable iouste letoiure
[et] en une rostre montaigne si imist lors ses homes a oeure por faire fosses [et] lices por aus atenir [et]
defendre sil auenoit choze quil en eussent besoigne· [et] bien saches quen asses brieff termine orent il
celui liu efforce quil si traistrent tuit [et] lor chozes ausi [et] si norent de nuilui doutance·

613. Q[ue] eneas enuoia au roi latin ses messages o beaus presens·

1. Segnor tantost com eneas ot son chasteau por le los de ses homes comencie afaire [et] ce fu le ior
apres quil ariuerent eslist il ·c· de ses plus sages homes por enuoier au roi latin a sa cite de laurente [et]
por pais alui requerre· [et] quil ne li greuast ni anuiast quil [et] sa gent auoient port pris en son regne [et]
quil reposer se uoloient [et] demorer par le comandament des des [et] sans lui nulle greuance faire· li
message se murent isnelement [et] tant alerent atot riches presens quil de par eneas au roi latin portoient
[et] a tot chapeaus en lor chies de fuelles doliues [et] en lor mains ausi rains [et] branches doliues quamor
[et] pais senefioient quil ui[n]drent ala cite delaurente· 2. Defors des murs dela uile trouerent [b] il [et] uirent

mout grant feste de iouenceaus dont li un lor riches destriers coroient por assaier des chiuaus lor pooirs
[et] les manieres· 3. Li autre assaioient les ars au traire [et] fors [et] foibles [et] coment il sen aideroient sil
besoigne en auoient· li pluisors lansoient gauerlos [et] dars do[n]t mout se penoient [et] tels iauoit qui
coroient [et] luitoient li un as autres [et] ensi lor forces [et] lor pooirs esprouoient [et] assaioient[/] 4. Atant
entrerent li troien dedens les portes [et] uns messages sor un riche destrier de ceaus qui la sesbanioient
sen ala au roi latin [et] si li dist que mout haut home ce li sambloit par lor contenance [et] par lor uesteure
erent entre en sa cite [et] por a lui parler quar messagier fait il samblent a riche roi par les rains doliuers
fuellis q[ui]l en lor mains tenoient· 5. Li rois qui estoit en sa riche sale entendi ce que cil li racontoit· [et]
tantost comanda com auant alui sefist uenir les messages· 6. Li message uindrent deuant le roi latin si le
saluerent de par lor segnor eneas [et] lenclinerent· li rois qui seoit sor son riche siege en sa sale ou paint
estoient tuit li roi de sa lignee si com il auoient tenue itale li uns apres lautre [et] les auentures qui lor erent
auenues qui dignes estoient de memorie [et] le batailles quil auoient faites respondi mout paisiblement
[161ra] as troiens quar ia auoit bien entendue la nouele quil erent de troie qui tote estoit destruite· 7. E si
lor demanda tantost com il salue lorent quil queroient [et] quels besogne les auoit fais uenir par si lons
cors de mer as pors de lombardie· o si tempeste les auoient achacies· o ce quil ne sauoient tenir lor droite
uoie qui entre estoient ou flum dou toiure· quar gens qui uont par mer fait li rois ont en pluisors manieres
mout danuis [et] de paines· 8. E coment que uos i soies ariue puis que uos pais uoles؛ bien soies uos
uenu· li pais est bons [et] la contree si uos ipores aaisier [et] reposer· [et] si ia droiture quar dardanus qui
primes tint dou regne de troies la segnorie fu de ceste co[n]tree[/] 9. Quant ce ot dit li rois il se teut؛ [et]
ilioneus parla qui li ainsnes estoit des troiens qui la estoient· [et] li plus sages· [et] si dist· 10. Rois gentis·
[et] haus [et] puissans de lignage saches bien que fors tans ne tempeste· ne deceuance de uoie ne nos a
mie destrains de ci prendre port· ains i somes uenu [et] ariue par nostre uolente quar nos fumes de la
riche cite de troies qui de noblece [et] de segnorie sormontoit totes les cites q[ui] de sous le soleill
estoient· 11. Rois de la destruction que tu as oi que fu si grande si com ie croi asses racont[er] [et] dire nos
partimes nos· [et] si auo[n]s puis mout grans paines eues [et] receues par mer [et] par terre· [et] tres ce
que nos meumes nos rouerent [b] li deu [et] comandere[n]t que nos quesissiemes uostre contree par
auoir demorance· ne nos ni uolomes cun poi de terre ou nos puissons habit[er] ni ia ne uos i ferons
agreuance· ne ia ne pesera auostre gent en la fin a auoir compaignie a la nostre· [et] saches bien quen
pluisors luis nos eust on uolentiers retenus [et] liure terre por auoir demorance· mais les destinees des
deus nos enuoiere[n]t en ton regne dont dardanus fu nes [et] apollo le nos comanda· 12. Por ceste choze
fait ilioneus somes nos ci ariue· [et] si nos enuoie a toi eneas qui nos maistres [et] rois [et] sires est· [et] si
tenuoie de ses iuaus quil a aporte auec lui de troies ou il ot ia grant honor [et] grant segnorie· 13. Lors
bailla au roi un tres riche mantel [et] une preciouse corone dor [et] de pierres [et] un ceptre roial que li rois
prians porta maintes fois par grant segnorie·

614. Q[ue] li rois latins fist mout g[ra]nt ioie as messages[∅]

1. Li rois latins receut les presens [et] ilioneus se teut sans plus dire· [et] li rois pensa ne mie por les



19/01/2021, 14)04Fr20125, whole (semi-diplomatic) | Printable Version | The Values of French

Page 270 of 606https://tvof3.kdl.kcl.ac.uk/textviewer/print/Fr20125/semi-diplomatic/whole/whole

presens queneas li auoit enuoies؛ mais por le mariage desa fille· 2. E saues uos por quoi il en pensoit
adonques? porce quil lauoit otroiee a doner premerainement par lenortement de sa feme qui estoit roine
[et] amata nomee a un mout uaillant chiualier fort [et] hardi· turnus estoit apeles fiz le roi daunus de la cite
dardea qui asses estoit prouchaine de laurente· a celui [161va] ot lirois en conuent si com ie uos di quil li
donroit laiuine· mais apres ot il respons de ses deus quil neli donast mie ains la donroit a un estrange
home qui uenroit a nauie en son roiaume· 3. Segnor [et] dames porce pensa li rois latins quar gries choze
estoit a sage home de desfaire ce quil auoit otroie dendroit le mariage en uers un haut prince de la
contree por un estrange home· 4. E plus gries choze estoit encore destre contre la uolente ases deus qui
celui mariage desuoloient· 5. Quant li rois latins ot porce pense un petit il haussa le uisage· [et] si respondi
haitieme[n]t au message qui dite auoit la parole· [et] si dist troiens frere· les dons que tu mas aporte depar
ton segnor ne refus ie mie· ains les ressoif mout uolentiers· [et] si li di que ie sui mout lies de sa uenue·
[et] q[ue] ma terre que bone est [et] plentiue iert a sa uolente· [et] auec moi si li plaist sans nulle doute
puet il en ceste cite prendre herbergerie· [et] tot ce que mestier li ert a sa gent· [et] a sa maisnee· [et] si
dites encore de par moi a uostre roi que ie ai une m[o]lt bele fille que li deu me defendent a doner a home
de n[ost]re contree por ce quil uolent que ie le doinse a un estrange home dont il doit issir roiaus lignee
poissans [et] de grant no[m] par tot le monde· [et] se ie ne sui deceus en ma pensee dont ie croi· [et] cuit
que ce doie il estre·

615. Q[ue] li rois latins renuoia a eneas de ses riches p[re]sens[∅]

[b]
1. Quant ce ot dit li rois il fist deuant lui amener ·c· riches chiuaus a riches frains a or· [et] a riches seles
noblement apareillees si en fist baillier un a chascun des messages [et] si ne uos esmerueilles mie o il ot
si tost troues ·c· riches destriers quar il en auoit en ses propres estables ·ccc· tos depris qui mangoient a
crebe· 2. A eneas enuoia li rois un riche c<h>ar tot apareille [et] ordene si com il estoit adonques costume
por sus combatre· [et] iiii· riches destriers de grant pris qui le traioent[/] 3. Adonques pristrent congie li
message au roi latin qui mout les ot onores· si sen reuindrent lie [et] ioios sor lor riches chiuaus a lor
segnor [et] si li conterent tot lor afaire· [et] q[ue] lirois latins lor otroioit pais [et] repos de quanquil pooit
faire en sa terre· [et] presenterent aeneas les presens que li rois li enuooit do[n]t il ot grant ioie·

616. Q[ue] li cers fu ocis par quoi la meslee fu comencee·

1. Segnors [et] dames ceste nouele fu tost espandue [et] seue par tote la contree ditale qui ore est
lombardie dite· [et] asses tost fu conte a turnus que troien erent ariue ou toiure qui eschape erent de
troies· [et] au segnor daus qui eneas estoit nomes auoit ia li rois latins abandonee sa contree [et] sa fille
quil deuoit auoir laiuine uoloit li rois doner en mariage a eneas por aireter de sa terre· 2. E ia lor auoit li rois
consenti tel chas-[162ra]-teau a fermer quil nierent mie legier a geter a force dou roiaume· 3. Tantost com
turnus sot ceste choze fu ses cuers a mout grant ire escomeus por la damoisele qui primes li estoit donee
[et] otroiee· [et] bien iura tos ses deus que ia eneas ne lauroit tant com il fust enuie· 4. Turnus estoit mout

prous [et] mout uaillans de chiualerie· [et] li rois daunus ses peres estoit ancieins hom qui plus nauoit de
fiz si lamoit mout de g[ra]nt maniere· 5. Turnus par le uoloir so[n] pere manda de ses plus prouchains amis
por conseill querre de ceste chose· 6. E quant il ot grant gent ensamble mise il li loerent quil alast au roi
latin a laurente por sauoir coment [et] por quoi il uoloit ce faire· 7. Endementres que ces paroles coroient
eneas [et] sa gent ouroient ades alor forteresce· [et] ascanius se mut par le congie de son pere [et] o lui
nesai quant de sa chiualerie por aler berser as cers dont il auoit mout g[ra]nt plente es fores iouste le
riuage· 8. Adonques iouste la cite de laurente ot un chasteau ou les grans noressons leroi estoient dont
tyrrus estoit sires qui ·ii· fiz auoit [et] une bele damoisele a fille qui siliua estoit apelee· cele auoit nori un
cerf g[ra]nt [et] parcreu que si frere li auoient aporte de la forest si iouene quil lauoient tolu a la mere· 9. Li
cers estoit entre les gens deuenus si priues q[ui]l sofroit que la damoisele le pinoit [et] aplagnoit a sa main
[et] quele li faisoit capeaus de flors [et] de fuelles [b] en ses cornes· [et] si tenoit ausi sor les rains de ses
cornes les chandeles toz cois [et] en pais a la table deuant son segnor [et] deuant toz les autres mout
estoit cil cers bien afaities [et] mout lamoient tuit cil de la cite [et] dou chasteau· [et] plus lamoit que tuit li
autre la damoisele [et] q[ua]nt tant auoit este cil cers auec les ge[n]s com il uoloit en la sale o es
chambres si sen aloit esbanoier par les fores auec les autres [et] puis repairoit ala uespree· 10. Celui cerf
trouerent li chien ascanius [et] tant len chaucerent que ascanius le uit qui litraist dune saiete si quil li
tresp[er]sa les costes tot outre [et] li sers toz naures sen reuint fuiant en la maison o il auoit este noris si
se coucha [et] plainst [et] braist ausi com sil requesist aie de la mort q[ui]l sentoit prouchaine· p[ri]mes iuint
corant siliua qui mout en fu esmarie quant ele uit son cers sanglent qui ia moroit par la plaie· tantost
comensa ele a crier aie· [et] li uilain saillirent [et] sa maisnee· si quistrent la plaie quil asses tost trouerent
par la lee saiete qui encor ou cors li estoit· 11. Lors uint tyrrus qui mout en ot grant dolor· [et] grant ire si
sona un cor por sa gent esmouoir enuers ceaus qui son cers ocis auoient· 12. Lors saillirent tuit alor armes
li uilain [et] li pastor de la contree si se mistrent uers la forest o il les troiens encontrerent quar il apres lor
cerf uenoient· 13. Onques ni ot plus parole deuisee[/] [162va] 14. Li uilain lor corurent soure a pels [et] a
massues [et] a tels armes com il auoient [et] li troien se defendirent as ars [et] as saietes [et] as espees
nues[/] 15. La force criut as paisans si enforsa la meslee quar ascanius ocist a une saiete lainsnet fill tyrrus
dont il grant criee· [et] ia en eussent li troien le pior quant eneas le seut a sa forterece qui tantost iui[n]t [et]
o lui grant partie de ses homes·

617. Q[ue] turnus manda ses gens [et] de ses aies por chacier eneas de tote la terre·

1. Par ceste ochoison [et] ensi com uos oes comensa la grans bataille· qui puis ne fu mie tost rapaiee· la
ot grant estor puis queneas i fu uenus· [et] dautre part uiene[n]t [et] acorent tuit cil de laurente [et] de la
contree [et] quant il ueoient lor gent morir [et] il en la cite les mors raportoient si maudisoient leroi latin qui
si faite gent com de troies auoit consenti a arester en sa contree· 2. A ces paroles [et] a ceste dolor iuint
turnus a laurente [et] quant il uit si la gent dela cite esmeue contre le roi il comensa a iurer par grant ire
sespee que mar iauoit li rois atrais les troiens q[ua]r se il nauoit laiuine a feme il ardroit la cite [et] le palais
leroi meisme· 3. Adonc escria turnus sa ge[n]t [et] toz ceaus de la cite quil le seusse[n]t dont il iauoit grant

chiualerie· si sen issirent par les portes ala bataille· 4. Adonc parla li rois latins a sa gent [et] a turnus· [et]
si lor dist [b] quil contre la uolente des deus se uoloient as troiens co[m]batre· onques por cele parole
nese uoudrent turnus neli autre retraire [et] lirois entra en ses sales si les en laissa conuenir quar plus
ne[n] pooit faire· 5. Ensi se combatirent tant que la uespree les departi ado[n]c sen repairerent cil dou pais
qui i auoient des lor perdus asses· <a laure[n]te·> [et] eneas [et] ascanius a lor forterece· 6. T[ur]nus si
com uos aues oi deuant ot mande ses aies [et] ses amis par tote la contree [et] il liuindrent mout de gens
[et] por sa proiere [et] por lamor meismement de ceaus qui iuenoient· 7. E bien saches que trop longe
choze seroit a nomer [et] a raconter toz ceaus qui iuindrent· 8. Mais tot premerainement iuint mezentius de
tuscie· [et] lausus ses fiz cist iamenerent grant chiualerie· 9. Que uos diroie plus trestuit iui[n]drent cil de
lombardie [et] de toscane [et] des uaus despolisse [et] de puille [et] de prenestine [et] denurse [et] de la
co[n]tree de licie qui mout est plentiue [et] de mout dautres terres dont ie ne uos ferai mie longe deuise·
10. E auec toz ceaus qui la sassamblerent iuint de la contree de uolsca camilla une pucelle qui dame
estoit de priuerno un fort chasteau qui fu merabus son pere· longe choze seroit [et] anuiouse adire
comment cil merabus fu chacies de son chasteau [et] de sa terre [et] coment il en porta camilla auec lui sa
fille si petite q[ue] ele encore alaitoit [et] coment ele [163ra] fu norie en la forest ou ele deuint siprous [et]
si legiere quele prendoit les bestes au cors par sa grant isnelete· [et] puis reconquist ele tote sa terre par
sa grant proece· 11. Cele damoisele amena ou li mout g[ra]nt compaignie de chiualiers [et] de puceles
armes portans por turnus aidier quele mout amoit· 12. E q[ua]nt ele fu uenue a laurente ele fu asses
esguardee des dames dela cite porce quele se mantenoit le ior come chiualiers· [et] la nuit nentrast ia nus
hom tant fust ses priues en ses chambres auec li ne auec ses puceles· forte estoit [et] hardie [et]
chiualerouse plus que nulle autre creature·

618. Q[ue] eneas ala q[ue]rre aie aun roi qui ot non euander qui tenoit pallantee·

1. Ensi com uos oes ot t[ur]nus sa gent quise [et] assamblee de diuerses contrees por eneas [et] sa gent
chacier fors de lo[m]bardie quil nieussent demorance quar il uoloit auoir la fille au roi latinus laiuine [et] la
roine amata le uoloit ausi mais lirois nele uoloit mie [et] porce ne se mesloit de tote la meslee· 2. Segnor
eneas auoit auec lui poi daie se celi non quil ou lui auoit amenee· [et] porce ne sesmaioit il mie· por ce
que cele terre li estoit promise par ses deus aabiter alui [et] asa lignee· 3. Adonc une nuit liuint une uisions
q[ui] lidist quil alast socors querre aun roi qui auoit anon euander· 4. Segnor cil rois fu n<i>es le roi
pallantis [b] darcade [et] si ocist son pere par lenortement sa mere qui incostrata estoit apelee· 5. Por
ceste choze guerpi euander arcade [et] si sen uint en arca itale [et] tant fist la quil se herberga ou mont
palatino sor le toiure qui adonc auoit anon albula [et] fist euander [et] comensa une cite petite si le noma
pallantee por le non le roi pallantis darcade [et] ore est ele rome nomee· 6. Cil rois euander ot une fille qui
pallantia ot a no[n] [et] dou non celi dient li pluisor q[ue] la cites ot a non pallante· [et] si ot un fill preu [et]
cortois [et] hardi pallas fu apeles quil amoit sor tote creature· cil guerrioit ades turnus [et] les italieins· [et]
turnus lui si conques ni pooit auoir pais ferme ne concorde· 7. A celui roi eua[n]der dist eneas quil iroit
querre aie [et] lors proia a sa gent [et] coma[n]da que cil qui remandroient auec son fill ascanius se turnus

les assailloit se penassent dou bien faire entrues quil ni seroit mie [et] bien guardassent quil nississe[n]t
mie de lor forterece si le ueroient repairier ariere [et] ce seroit asses tost seli deu li otroioient bien faire lor
besoigne· 8. Quant il ot bien la choze deuisee [et] comandee il entrerent al auesprer es nes il [et] cil quil
uout ou lui mener si nagierent tant contremont le toiure quil en une nuit [et] en un ior uindrent a pallantee·
9. Q[ua]nt il ariue furent [et] li rois euand[er] [163va] qui celui ior auoit fait grant feste sot qui il estoient
mout les receu a grant ioie [et] mout honora eneas qui chacies estoit fors de sa contree· mout
sentracointerent bien en parlant [et] en racontant lor grans labors [et] lors g[ra]ns paines· [et]
meesmement euander auoit mout tres bien coneu anchises le pere eneas qui gra[n]t segnorie auoit eue
en troies· 10. Atant le lairai ester de lor paroles [et] de lor mes [et] de lor uiandes· mais que li rois euander
dist a eneas quil li aideroit [et] de son auoir [et] de ses homes [et] si li chargeroit pallas son chier fiz qui
estoit li confors de sa uie· [et] ·cccc· homes fors [et] hardis en bataille· 11. De ce mercia mout leroi euander
eneas· [et] q[ua]nt la nuis fu alee [et] ce uint ala matinee eneas [et] lirois firent lor sacrefices a lor deus quil
lor fussent aidant [et] propre a lor besoignes· [et] quant il orent ce fait eneas qui en grant soing estoit de
sa gent ariere auoir laissee sen traist uers ses nes [et] pallas ausi [et] si home as siues nes que li rois ses
peres li auoit grant piece a faites apareillier [et] faire por porter lor armes [et] lor uiandes· 12. Vne partie en
entra es nes [et] li plus fort [et] li plus aidable alerent par terre· li rois euander auoit fait as troiens doner
riches chiuaus a grant plante [et] ausi a ses homes[/]

619. Q[ue] eneas en mena o lui pallas le fill le roi euander o sa chiualerie[∅]

[b]
1. Quant uint au mo mouoir la roine plora [et] li rois acola son fiz [et] si dist· 2. E? fils si ie estoie si iouenes
com ie fui quant ie uinc p[re]miers en ceste contree? 3. com ie en laisasse toi [et] eneas en uis aler sans
moi a ceste besoigne? 4. Ia turnus ne mezentius ne sen peussent esleecier que ie delor gens nelor feisse
domage· mais or proi ie nos deus quil de toi mesleecent si q[ue] tu puisses repairer ioious [et] en uie quar
ie ameroie asses meaus a morir que ie ta mort ueisse· 5. A ta[n]t se tot lirois [et] si se pasma a la departie
[et] si uaillet len reportere[n]t entre lor bras en ses chambres· 6. A tant issirent des portes de la cite eneas
[et] pallas [et] li autre baron· [et] les dames estoient sor les murs qui les esguardoient t[ri]stes [et] dolantes
por lor fiz [et] por lor freres [et] por lor amis queles aler en ueoient [et] tant les esguarderent queles porent
ueir la resplandor des armes [et] la poudreire que li chiuau a lor pies contremont esleuoient[/] 7. Ensi erra
eneas [et] pallas [et] lor ge[n]t tant quala nuit se herbergerent en une planece dune montaigne iouste le
flum·

620. Q[ue] turnus assailli le chasteau o eneas auoit sa ge[n]t assise·

1. Entretant t[ur]nus qui ses grans os auoit assamblees uint deuant le chasteau o ascanius estoit· [et] sa
chiualerie por sauoir sil ia les porroit fors abataille traire o le chastel [164ra] prendre· mais li troien qui le
g[ua]rdoient quant il les uirent uenir a tote si grande habundance de chiualerie se mistrent dedens lor
forterece· [et] si sapareillerent m[o]lt bien de lor armes [et] ordenerent as murs [et] as creteaus por aus

defendre· [et] nisus [et] eurialus dui uaillant chiualier guarderent la porte· cil sentreamoient damor loial [et]
certaine· 2. Turnus qui seoit sor un riche uair destrier dou regne de trasse uint lui uintisme esporonant
trosques as murs [et] siles escria [et] dist sil iauroit si hardi q[ui] uenist a lui co[m]batre en la plaigne· il neli
respondirent mie [et] il tantost lor lansa son espiout quanq[ue] il pot uers les murs· 3. Ce fu li
come[n]cemens dela bataille· [et] tantost retorna le chief douchiuau si fist par mi le champ un eslais par si
grant segnorie [et] li ·xx· chiualier qui olui uenu estoient escriere[n]t uers ceaus dou chasteau [et] mout
sesmerueilloient que li troien erent si coart quil atansquans aaus ioster ne uenoient· 4. Quant turnus uit
quil dou chasteau nistroient mie· il comensa a aler tot entor la o il chiuaucher pot por sauoir de la quel
partie il seroit pl[us] legiers a prendre· [et] entrues aproismoient les os turnus dureme[n]t la forterece· [et]
turnus p[er]suit les nes qui au chasteau estoient remeses sous les murs ou riuage quant eneas sen estoit
partis p[or] aler au roi euander darcade· 5. De [b] ce ot turnus grant ioie· 6. Tantost escria le fu por les nes
ardoir por ce que cil dou chasteau ne sen fuissent[/] 7. Tantost fu li fus aportes [et] mis es nes mais li
caable rompirent a quoi les ancres se tenoient por ce en iot pluisors guaries qui bien nerent mie alumees·
8. De ce semerueillerent mout li rutiliein ce su[n]t les gens turnus [et] mesapus ausi qui ou premier chief
estoient [et] si disoient que li deu les auoient guaries· 9. Turnus sescria ahaute uois que tot ce ne ualoit a
ceaus dou chasteau nulle choze· quar ia ne se sauroient si defendre quil ne les presist a force· 10. Segnor
turnus sauoit bien queneas niestoit mie qui durement uenoit o lui pallas [et] lor bone chiualerie· 11. Quant
uint ala uespree turnus comanda lescrougaite· a ·xiii·c· chiualiers dont mesapus fu princes [et]
comanderes· [et] ta[n]tost com la nuis fu tote uenue [et] li fu furent alume par totes les loges mout iot grant
ioie· au ma[n]gier [et] au boiure sasistrent si com cil qui nauoient nulle doutance [et] mout ueillerent grant
piece de la nuit apres mangier au boiure [et] a feste faire· 12. Li troien esgardoient tot ce des haus murs o
il estoient [et] mout bien guarnissoient [et] portes [et] torretes si com por aus bien defendre· menesteus·
[et] serestus cui eneas por la tres grant proece auoit fais dou chasteau [et] de ceaus qui dedens estoient
maistres [et] conestables auoient lor gent orde-[164va]-nees [et] mise chascune en son liu· por endroit lui
hardiament defendre quar asses estoient gent a grant plente· [et] plus por la forterece auironer ala
reonde· mout auoient entraus parle la dedans denuoier encontre eneas por aus socorre mais nus ne sen
uoloit entremetre·

621. Q[ue] nisus [et] eurialus porpenserent quil les gens t[ur]nus enuairoient par nuit
[et] puis sen iroient a eneas·

1. Quant uint uers la mienuit cil delost qui asegure estoient sa paiserent [et] endormirent tuit plain [et]
chargie de uin [et] de laste de la nuit q[ui]l auoient adonc [et] deuant ueilliee[/] 2. Adonc se porpensa nisus
cui on auoit lentree cui on auoit lentree de la porte chargee a guarder por sa grant proece [et] si dist a
erialus so[n] compaignon· 3. Beaus compains esguarde com li rutiliein sunt asegure par totes les tentes na
orendroit point de clarte ne lumiere tuit sont endormi [et] apese par somell [et] par iurece· saches quil
mest uenue en ma pensee q[ue] ie en lost uoudrai aler [et] faire daus grant occision se ie puis· [et] puis
men irai a pallantee por eneas quar ie sai mout bien la terre p[ar] cele ou ie ai este por chacier· [et] dela

ce me samble ai ie la tor de la cite ueue· 4. E? beaus compains se ie puis faire ceste oure que ie ai en
pensee com grans merite men sera rendue· [et] asses men seroit g[ra]ns [b] merite la bone renomee· 5.

Quant erialus oi ensi parler son compaignon? il li dist· 6. E? dous amis nos auons este en tans perils loiau
compaignon ensamble· [et] or uious sans moi si faite choze entrepre[n]dre a faire? [et] ie coment te lairoie
aler ensi grant perill deta uie? 7. <Onq[ue]s mes peres ofelices q[ui] fu preus ch[iualie]rs [et] ardiz
enco[n]tre les grigoiz as batailles de troies ne manseigna si gra[n]t uilanie afaire·> 8. Onques sans toi
nentrepris nule creature ou honors deust croistre ne loenge· [et] encore est bien tels mes corages que ie
ne besoigneroie mie a metre ma uie en auenture por honor auoir ensi com tu le ueaus aquerre· 9. Nisus li
respondi que de ce nestoit il mie en doute؛ mes co[m]paing se tu me creoies tu demoreroies porce que
sauenture estoit que ie pris fusse tu me racheteroies [et] si ie ere ocis tu menseueliroies [et] feroies faire
bele sepouture· 10. Euralius dist que sans lui niroit il ennulle maniere· 11. Lors sen alerent la o ascanius
estoit [et] li sage chiualier dou chasteau qui en grant co[n]seill estoient cui il poroient enuoier a eneas quil
les uenist socoure[/] 12. Adonc parla nisus [et] si lor dist tot si com il auoit la uoie en sa pensee entreprise
afaire· 13. Quant ascanius loi il lor geta les ·ii· bras aucou· [et] si lor dist tot en plorant de ioie· 14. E? bon
chiualier qui uos pora rendre le merite de si grant hardement com uos uoles entreprendre afaire? 15. Ie sai
bien que li deu leuos rendront tot premerainement qui bien uoient [et] conoissent uos corages· 16. E apres
les uos rendra lirois eneas [165ra] mes peres [et] ie ausi qui ia ne loblierai en tote mauie [et] si te iur nise
sur toz les deus que si tu me ramaines mon pere si que ie le uoie؛ ia naurai si grant honor ne si grant
segnorie que ie ne meite dou tot en ton conseill de ce que ie auerai affaire [et] site donrai ·ii· riches copes
dor· [et] ·ii· tables precioses [et] ·ii· pois dor· [et] un riche hanap danciene oure que la roine dido me dona
en cartage· [et] si li deu nos done[n]t tel eur que nos puissons conq[ue]rre lombardie [et] la proie prendre
[et] departir iene ti faudra que tu naies le riche destrier sor quoi tu uois t[ur]nus seir [et] son riche escu [et]
son riche haume· [et] sor tot ce te donrai ie une partie de la terre que li rois latinus a or en sa baillie· [et] a
toi euralie qui es plus iouenes se li deu donent q[ue] tu sains [et] haities repaires ie te resoif en
compaignie ne ia ne quier auoir loenge ne gloire de nulle chose que tu niaies ta partie [et] si ie sui en pais
o en guerre en quelconq[ue]s liu que ie soie en toi ert mes consaus [et] ma fiance[∅]

622. Q[ue] eurialus proia ascanius quil li sauuast sa mere sil ne repairoit ariere·

1. Adonc respondi eurialus a ascanius [et] si dist ia li deu ne me laissent ueir letans ne le ior ne lore que
nisus mes treschiers compains entrepreigne si grant fais que ie auec lui ne soie· mais quoi que mauiegne
o maus o biens ie te proi ta[n]t solement de ma mere qui haute [b] feme est· [et] de la lignee le roi priant
[et] anciene· 2. e sele a besoigne si de moi defaut que tu le socores [et] aides quar ie en ai en toi g[ra]nt
fiance· 3. Ascanius respondi [et] si li dist ie te di euriale que qua[n]q[ue] tu me proies ferai ie· [et] ele iert
amoi por li bien faire [et] honor ausi com se ce estoit creusa ma mere· 4. E si te iur foi que ie doi mon pere
que ce que ie tai promis tenrai ie· [et] a ta mere [et] a ta lignee tant com ie aurai ou cors la uie· 5. Quant il
ot ce dit si li comencerent les larmes a chair mout tendreme[n]t des oils· [et] lors dona a nisus une mout
riche espee· [et] menesteus li dona une cuirie forte durement de la pel dun lion [et] aletes li dona un mout

riche haume· 6. Lors sen alerent uers la porte tuit arme nisus [et] erialus [et] tuit li haut baron dou chasteau
les conuoierent [et] ascanius tos premiers qui asses de paroles mandoit a son pere qui onques ne li furent
dites·

623. Q[ue] nisus [et] ses compains eurialus issirent dou chasteau si entrere[n]t es
tentes oil trop g[ra]nt occision fire[n]t[∅]

1. Quant nisus [et] ses compai[n]s eurialus furent issu des portes [et] il orent les gra[n]s fosses trespasses
[et] totes lor lices il se mistrent entre les herberges [et] adonc uirent les auoirs· [et] les richeces gesir es
tentes [et] les homes dormans qui dou uin estoie[n]t chargie [et] iure [et] dela nuit auoie[n]t ueillie une
grant partie· adonc [165va] parla nisus a erialus [et] si lidist· 2. Compains esguarde? 3. Ceste chose que
nos ueomes nos somon que nos esprouons nos hardeme[n]s [et] nos forces· uois ici la uoie que nos
iromes· 4. Or te tien derriere si guarde que nus ne se mueue [et] ie irai deuant si uerai que ie porai faire de
toi apareillier asses lee uoie· 5. Quant il ot ce dit il abaissa sa uois [et] sa parole· [et] lors esguarda en une
tente si uit gesir sor m[o]lt riches tapis un roi rhannetem le nomerent en lost [et] mout estoit amis turnus
quar il melloit dadeuiner sili dist mainte choze[/] 6. Deuant celui rannete[m] gisoit ses escuiers qui tant
auoit beu que guaires neli chaloit descrougait[er] son segnor ne sa tente· 7. Celui aproisma p[ri]mes nisus
[et] si li trencha a un soul cop la teste· 8. E lors refist la teste uoler en sus dou cors dou segnor a cui
ualurent petit ses adeuineures· 9. Ensi comencere[n]t afaire grant occision es tentes [et] es loges nisus [et]
eurialus· ie ne sai por quoi ieuos nomasse les no[m]s des pluisors quil occistrent quar trop sunt auers [et]
si ni auroit pas grant profitance· li pluisor si demandent coment pooit ce estre· que nus ne si esueilloit؛ si
faisoit mais quant il les ueoient armes [et] les espees tenir totes nues [et] ensanglentees si nosoient noise
faire [et] si erent tuit estordi [et] dou uin [et] dou sogme· [et] cil tantost com il p[er]ceuoient quil ueilloient
ne se [b] mouoient tant ne quant ses ocioient· 10. Ensi dura cele malauenture sor ceaus delost· quant ce
uint pres de la iornee adonc uindrent il ala tente le roi mesapus si uirent encore le fu luire [et] por ce ni
forfirent nulle choze autre que erialus i prist le haume mesapus qui trop p[ar]estoit clers de doreure
fresche· [et] beaus [et] riches· ado[n]c parla nisus a erialus [et] si li dist co[m]paign metons nos ala uoie
quar ie sai bien que pres est dela iornee [et] si auons mout nos anemis greues [et] si somes auques lasse
de nos armes· 11. Lors se mistrent a la uoie [et] mout iguerpirent de riches <henas> dor [et] dautre richece
quil auoir peussent sil porter [et] chargier sen osassent· mais totes uoies repaira erialus pardeuant la tente
rannete[um] le poissant roi qui premiers i fu ocis [et] si prist uns riches lorains [et] unes bocles dor ce ni
uout il laissier mie [et] si ot le riche haume mesapus sor sa teste· 12. Atant se mistre[n]t fors des tres [et]
des loges [et] si acuillirent lor uoie·

624. Coment lidui compaignon furent pris quant il es te[n]tes ore[n]t la gra[n]t
occision faite·

1. Entrues quil eslongoie[n]t ia durement les tentes ·ccc· chiualier dont uolce[n]s estoit conestables

estoient issu de laurente tuit arme [et] si aloient au roi turnus [et] de par le roi latinus li aportoient noueles
[et] paroles [et] ia tant ale auoient quil deuoient entrer es herberges [et] ado[n]c [166ra] se reguarderent
sous senestre si uirent les ·ii· compaignons qui sen aloient grant aleure [et] si les perceurent par le
resplandissant haume que erialus auoit sor sa teste quil auoit pris a la tente le roi mesapus qui mout cler
luisoit as rais de la lune· 2. Quant uolcens les ot p[er]ceus il lor uint au deuant [et] si lor dist home arestes
[et] si me dites dont uos uenes arme [et] ou uos deues aler sans atarga[n]ce· 3. Cil se teurent ne nient ne
respondirent ains se mistrent ala fuie uers la forest quar la auoient il fiance [et] en la nuit qui en la forest
apparoit encor asses obscure· 4. Lors hurterent li chiualier apres des esperons [et] si sesparstrent apres
par diuerses parties por ce quil les ratainsissent mais ia estoient feru en la forest qui estoit obscure [et]
espesse· [et] en petit dore puis quil ifurent entre perdi li uns lautre quar nisus se mist en un assens par
auenture o il ot tost eslongies ses anemis qui le chassoient· [et] erialus entra en une espesse o il ne troua
sentier ni uoie si ne pot eslongier ceaus qui le chassoient· 5. Nisus qui sen aloit [et] ia estoit a guarandise
quar il auoit passee la piece de terre opuis fu la cites dalbe fundee [et] assise si se reguarda si ne uei ni
noi mie de son compaignon erialus dont il ot mout grant dolor si come[n]sa a dire· 6. E? beaus compains
ou tai ie deguerpi [et] en quel contree? ou te porrai ie ore cercher [et] querre[/] [b] 7. Tantost com il ot ce dit
il retorna ariere si com il estoit uenus par la forest ramee [et] obscure· 8. Il not mie granment repaire quant
il oi les effrois des chiuaus [et] le reson des armes [et] la noise entor erialus de ceaus qui pris [et] co[n]suit
lauoient [et] il tant sestoit defendus com il pooit mais rien ne li ualut sa defense· nisus ala tant coieme[n]t
quil les uit tot entor son compaignon quil tenoient [et] adonc ne sot il que faire ni coment il le peust metre
a deliurance souent se porpensoit sil sabandoneroit entraus por lui meisme faire ocire [et] por son
compaignon deliurer entrues quil se combatroit a aus [et] quil alui entendroient· 9. Quant il tant ot pense il
uisa dun dart quil tenoit [et] lansa si en aus de quanque il ot de force si feri un chiualier contre le dos
deriere entre ·ii· espaules si quil li fist passer trosquau pis fer [et] fust [et] lors chai cil mors dou chiuau a
t[er]re· 10. Si compaignon qui ce uirent se reguarderent tot entor aus a g[ra]nt merueille ne ne sauoient
dont ce pooit uenir ne ce pooit estre· 11. Entrues quil ensi sesmerueilloient nisus relansa un autre si le feri
si quil li respandu la ceruelle [et] cil chei mors ius de la sele a terre[∅]

625. Q[ue] liconestables de laurente lor fist coper les testes [et] metre en som ·ii·
glaiues·

1. Adonc comensa a forsener uolcens de mautalent p[or] ce quil ne sauoit dont cil cop uenoient ne acui il
en peust [166va] a cui il uengier son corage· a ce quil estoit en sa tres grant ire· il comensa acrier [et] a
dire a erialus qui conques mait ce fait par mi toi en reuenront les paines· 2. Ata[n]t la proisma lespee traite
tote nue· 3. Quant ce uit nisus il nepot plus sofrir ne plus ne se uout celer por ce quil neuoloit mie ueir son
conpaignon ocire ains recomensa haut a crier [et] si dist laisses ester celui qui nulle choze nia forfaite mes
moi prendes [et] ocies· quar ie uos iur par ces saintes estoiles que uos uees laissus amont reluire que cil
nia riens mesfait mais ie iai tant solement lamort deseruie· 4. Entrues que nisus disoit ces paroles uolcens
feri sespee par mi lecors erialus si quil locist sans demorance· 5. Quant ce uit nisus il lor cort sore· [et]

quanque il pot uers uolcent sadrece en son poign la bone espee nue· uolcens licort sore· [et] si chiualier
ausi de totes parties mais tant ot nisus aproche uolcent que la o il escrioit a hautes uois ses compaignons
quil le presissent li estecha nisus lespee en la boche si quil li fist fors par derriere el haterel issir la lee
pointe [et] uolcens trebucha qui guaires puis ne fu en uie· si chiualier ferirent tant nisus quen pluisors lius
amort le naurerent· mais totes hores senforsa tant quil se laissa cheir sor lecors erialus son tres chier
compaignon [et] la fina il sa uie· 6. Adonc pristrent li ruti-[b]-liein lor armes· [et] ce quil en portoient [et] si
pristrent le cors de lor segnor uolcent si repairerent grant dolor demenant as herberges· [et] q[ua]nt il i
uindrent il i trouerent grant dolor [et] grant criee por ceaus qui ocis iestoient [et] meesmement autre
rannete[m] estoit g[ra]ns dolors demenee· 7. Quant uint a la iornee [et] li solaus ot la clarte demenee·
turnus comanda que tote lost fust armee [et] que chascuns princes ordenast sa gent por assaillir [et] por
combatre [et] il si firent par grant ire· [et] turnus fist prendre les testes de nisus [et] de erialus si les fist
enfichier sor ·ii· glaiues si les en fist porter deuant le chasteau a grant noi[s]e· [et] a grant hu por les
troiens esbahir qui dedens estoient· 8. Quant cil dou chasteau les uirent mout en furent dolant si com il
durent estre· mais totes uoies ne furent il mie si esbahi quil lor gent sor les murs a senestre nordenassent
quar adestre corroit la riuiere parfunde dou toiure qui batoit asses pres des murs qui fort [et] espes
estoient [et] de lautre part erent les hautes tors [et] li fosse de sous les murs asses parfunt [et] large· 9. La
o il ensi appareillie estoient as greteaus [et]· es tors por aus defendre ala la nouele ala mere erialus qui de
son fiz mena trop grant dolor mais de ce raconter nai ie que faire· 10. Adonc ni ot plus longe demorance
faite· 11. Li cor [et] les buisines sonerent en lost por assaillir· [et] il [167ra] ne sen atargerent mie ains
saua[n]cerent qui miaus miaus por les fosses emplir· [et] por droicier au m[ur] les eschieles· [et] li pluisor
traioient dars maniers a ceaus qui sor les murs estoient li hardi chiualier troien qui bien erent apris de
defendre lor getoient grans pels agus [et] grans pierres· li premerain qui al assaut uindrent ne pooient
pl[us] sofrir les grans forces des troieins qui sor les murs estoient qui tos lor derompoient escus [et]
targes· [et] autres armeures [et] qui lor derompoient les testes [et] les cors [et] le[s] me[m]bres· quant
mezentius iuint qui le fu lor fist lancier· [et] mesapus fist les fosses emplir· [et] auant les eschieles traire[∅]

626. ·Q[ue] li assaus fu mout grans ala tor deuant la porte dou chasteau qui de
mariein estoit faite[∅]

1. Deuant la porte dou chastel auoit al entree dela barbacane une haute tor de fust de grans tables <[et]>
de trastres faite· la auoient cil dedens mis chiualiers qui cele tor [et] lentree de la maistre porte
defendoient· a ceaus assaillirent cil de fors par grant ruistece [et] cil qui ens estoient· [et] cil des murs ausi
mout aigrement se defendoient· mais tant sesforcere[n]t cil de fors quil le fu geterent encele tor de fust qui
tantost fu esprise· [et] par le uent [et] par le grant secherece· cil qui la defendoient ore[n]t grant paor quant
il le uirent؛ durement enbracier [et] esprendre[/] 2. Il ne seurent que faire quar en-[b]-uis le guerpissoient
[et] enuis por la doutance dou fu idemoroient[/] 3. En la fin quant il uirent que uoidier lor conuenroit il se
traistrent dune part por fors issir· mes ansois que li premerains eust mis son pie fors del huis por
descendre chai litors si haute com ele estoit a tot aus contraual a terre· 4. Tuit cil dedens furent mort au

cheir fors ·ii· chiualiers dont li uns ot a non helenor· [et] li autres lycus· 5. Cil dui ni morurent mie mais tant
lor auint demescheance quil entre lor anemis cheirent[/] 6. Quant helenor se uit entre ses anemis il lor coru
mout uiguorousement sore· si com cil qui bie[n] ueoit quil ne pooit eschaper se si uoloit bien uengier ains
quil iperdist la uie· lycus qui mout legiers estoit si mist uers le chasteau ala fuie· [et] quant il aprocha la
forterece il seprist au mur por ramper outre mais turnus le suisi pres quil le resacha ius atot un cretel o cil
se tenoit qui cuidoit aler a guarandise· turnus en p[ri]st la teste tantost alespee nue·

627. Q[ue] eneas ui[n]t au socors deses homes [et] que grans icomensa la bataille·

1. Segnor que uos deuiseroie ie plus del assaut [et] que uos diroie ie· cil ifu naures [et] cil ocis· [et] cil ifist
grant proece [et] cil nenifist nulle· li non sunt auers del estrange anciein language por ce si nen aues uos
que faire [167va] mais tant uos di ie que li assaus dura trosques ala nuit quil se departirent· mout se
defendirent bien li troien [et] mout ocirent de ceaus de fors [et] turnus lor fist g[ra]nt domage· la nuis ensi
com ie uos di fist departir lassaut· li troien tote la nuit porterent as murs gra[n]s traistres [et] grans pierres
<por> aual get[er] sor ceaus qui les assaudroient· [et] qua[n]t uint lamatinee ou point de la iornee il
sarengerent sor les m[ur]s por aus defendre [et] ne mie· [et] ne mie si espes com il le ior deuant iauoient
este quar mout iauoient p[er]du de lor homes mais neportant bie[n] serapareillerent quar bien sauoient
quil niauoit el que dou morir o dou bien defendre· [et] turnus [et] sa gent refurent bien apareillie daus
assaillir asses tempre ala iornee· 2. Entretant eneas qui socors queroit [et] aie tot la oil le cuidoit auoir fu
ales au roi tarchon qui li fust en aie [et] si fist il quar il li amena olui toz ses haus barons [et] ses homes
desa terre de nissie [et] si se mistrent tuit es nes [et] eneas [et] pallas [et] lor gens quar eneas auoit ia
noueles oies de turnus qui mout treuailloit ses homes· 3. Ne satargere[n]t mie ·xxx· nes queneas amena
totes chargees de gens [et] de uiandes ains siglerent tant queles aprocherent le chasteau ou cil estoient
qui le socors atendoient· 4. A turnus uint la nouele qui contre aus ala ala porte defendre le port mais tuit
ariuerent sans damage fors la [b] nef tarchon· cele fu al ariuier mout laidengee· [et] turnus sen pena
quanque il pot [et] sa chiualerie· mais puis queneas fu uenus sor terre [et] il fu montes ou chiual armes de
ses riches armes il liura as rutilieins tele entente que par loisir en porent issir li autre· 5. Adonc sonerent li
cor [et] les busines [et] dune part [et] dautre· eneas au premerain poindre ocist theronem qui mout estoit
armes de riches armes [et] puis licam· [et] giam qui portoit une massue do[n]t il auoit a maint troien tolue
la uie· 6. Qui adonc ueist pallas qui faisoit merueilles [et] ausi faisoie[n]t liautre· 7. Ne uos irai mie contant
cil ocist celui ne cil cel autre quar trop en seroit longe la deuise· mais eneas eust mout desconfit turn[us]
celui ior se ne fust une auenture dolorouse que turnus ocist pallas au ioster· le fill le roi euander par quoi
eneas ot grant destorbance[/] 8. E quant turnus lot mort sili toli un mout riche anel dor dueure preciouse·
[et] por ce p[er]di apres si com uos ores turnus la uie· 9. Quant pallas fu ocis grant dolor iot demenee·
mais por ce ne cessa mie la bataille ains len porterent si compaigno[n] sor un escu fors de la presse· la ot
asses grant dolor demenee· [et] plus grande len demena q[ua]nt il le sot ses peres [et] la roine sa mere·
10. Tantost com eneas le sot il ni ot que coroucier mais il nestoit mie lius illueques de duel co-[168ra]-
mencier [et] faire· sen uers ses anemis non cui il faisoit asses doloir quar il ocioit [et] detrenchoit les

chiualiers uaillans qui plus hardi estoient· 11. E adonc issirent dou chasteau ascanius [et] li bon chiualier
qui la enclos estoient qui uolentiers entre lor anemis se ferirent as espious trenchans [et] as espees
nues[∅]

628. Q[ue] turn[us] entra en une nef por ce quil icuida eneas ataindre·

1. Segnor par la bataille aloit eneas turnu[m] quera[n]t [et] tant leust il quis quil leust troue [et] mort celui
meisme ior par auenture si ne fust une merueille que ie uos uoill faire entendre· ces gens qui la se
combatoient deu le segnor de tote creature ne creoient ne aoroient· ai[n]s aoroient les diables en
ymagenes si com ie uos ai dit maintes fois qui respons lor donoient· 2. Turn[us] qui mout estoit prous [et]
hardis estoit en la bataille qui sor le riuage estoit pres asses dela mer [et] dou toiure· [et] la bataille si
estoit mout perillouse quar mout de hardi chiualier ichaoient· li diables q[ui] sot [et] uit queneas queroit
turnu[m] por ocire [et] qui neuoloit mie quil fust sitost mors por ce quil encore fesist plus de male auenture
se fist samblant a eneas [et] siuint deuant turnus qui forcenoit des gens eneas ocire· 3. Quant turnus le
p[er]ceu il cuida tot p[ro]prement q[ue] ce fust eneas sili coru sore [et] a ce [b] quil la proisma il li lansa un
dart [et] li diables li torna le dos si se mist ala fuie· 4. Turnus cuida que ce fust eneas qui ne losast atendre
sile comensa a enchaucier· [et] mout a ramponer de parole· 5. A celui qui fuioit nen chaloit guaires ains
entra en une nef ausi com por paor de sa uie· 6. Turn[us] qui tenoit lespee nue [et] qui ioie auoit de ce quil
cuidoit queneas sen fuist por lui [et] quil ne losast atendre se mist apres en la nef por eneas ocire mais
quant il fu ens il ni troua nulle creature il quist par desous [et] desore [et] quant il nen i troua mie il fu toz
esbahis si semist ou repaire par mi les t[ra]stres de la nef por tost reuenir ala bataille· mais mal li fu la uoie
apareillee quar la corde del ancre aquoi a quoi la nes se tenoit estoit rompue [et] la nes parfont en laigue
empainte[∅]

629. Q[ue] mezenti[us] feri eneas dun espiou de quoi eneas ot grant ire·

1. Entrues estoit eneas en la bataille qui huchoit a haute uois turnus [et] queroit [et] mout metoit des
rutilieins a martire· 2. Turnus qui se uit eslongiet dou riuage sot [et] uit quil estoit deceus si ne sot que
faire· 3. Lors tendi il ses ·ii· mains uers le ciel si comensa iupit[er] a apeler· [et] a huchier porquoi il lauoit
enbatut en tel paine quil ueoit a ses oils sa gent ocire· [et] si ne les pooit socourre· une fois se pensoit
t[ur]nus [168va] quil se ferroit parmi le cors de sespee si socirroit· [et] lautre si pensoit quil saudroit en la
parfundece de laigue· entretant que turnus estoit en tel dolor la nes sen coroit a grant cors ne naresta
onques si uint au port de la cite leroi daun[us] pere turnus qui ardea estoit apelee· 4. Segnor mezentius
estoit en la bataille qui forsenoit des gens eneas ocire· [et] o lui estoit ses fils lausus qui preus estoit a
merueilles mezentius lor coroit sore· ne nient plus neredoutoit il home null a enuair que fait lions
fameillous en sa grant ire؛ la beste quil couoite a prendre entre les autres· il lor ocist acron· [et] oroden [et]
pluisors autres que ie neuos uoill mie nomer por lanuiance· 5. Mesapus irefaisoit grant occision des gens
eneas· quar il lor ocist clonium· [et] lichaoniu[m]· [et] erichaten· [et] asses autres que ie ne uos nomerai
mie· 6. Ensi estoient meslees les batailles [et] uenues a une· [et] sor toz les rutilieins iestoit li rois

mezentius qui confundoit [et] ocioit quanquil encontroit qui ne li faisoit uoie· 7. Eneas le uit de loign si se
pensa quil alui iroit p[or] refrener sil pooit sa grant forsenerie· lors poinst le chiual eneas des esperons [et]
mezentius leuit uenir qui nele douta mie· ains le reguarda mout com grans il estoit [et] dequel contenance
[et] lors la proisma si li lansa son espiout par son grant mautalent [et] par [b] sa plus ruiste force· 8. Li
espious co[n]sui eneas en lescu mais il ne lentama mie ains resorti sor un autre chiualier li cos par ce quil
fu sidurement lances si quil li toli la uie· 9. Eneas en ot grant ire en son corage· 10. Lors feri mezentius bas
en lescu de son espiout si quil li p[er]sa les couertures de ·iii· cuers de buef qui sor les ais estoient assises
[et] si li desrompi [et] fendi les ais [et] apres les autres armeures [et] si lienbati lespiout par mi la cuisse
haut iouste lainne trosquen la feltreure· 11. Quant eneas en uit le sanc mout enot grant ioie· [et] lors traist
lespee si li fust corus sore quant si chiualier le pristrent qui grant dolor endemenerent si le traistrent ariere
a tote le hanste qui encor en la cuisse li estoit <fichee>[∅]

630. Q[ue] grant dolor demena mezentius q[ua]nt il uit son fill mort a t[er]re[∅]

1. Quant lausus uit son pere naure mout en ot grant ire· 2. Adonc assambla totes ses batailles si coru
eneas sore· la ot asses chiualiers mors [et] abatus des chiuaus qui puis ne se releuerent· 3. Eneas iferi si
lausus de sespee sor le haume quil le porfendi trosques ou pis onques lecop ne pot retenir armeure· la ot
asses grant dolor demenee· quant laus[us] chai ce poes uos bien croire· 4. Entrues que ce auint؛
mezentius a gra[n]t flote de chiualiers estoit descendus sor le riuage dou toiure· [et] si faisoit terdre [et]
essuer sa plaie qui mout [169ra] li estoit dolorouse mais porce ne laissoit il mie quil ne demandast ou ses
fils estoit lausus [et] sidisoi<s> a ses gens quil lamenassent fors des estors [et] des meslees [et] si li
desissent coment il se mantenoit q[ua]r mout uoudroit oir delui la tres grant proece· 5. Ace quil ensi
p[ar]loit li chiualier lausus uienent atot le cors [et] agrant criee· 6. Tantost sot mezentius qui ce estoit q[ua]r
ansois con li desist le sot il· par la dolor de son cuer qui bien len faisoit sentir la tristece· 7. Qui adonc ueist
les bons cheueus chenus desrompre· [et] detraire [et] lui debatre [et] par terre estendre· [et] apres
durement [et] apres durement par dolorouses paroles combatre [et] co[m]plaindre8 ؛. E quant mout lot
regrete [et] plaint il fist sa cuisse bie[n] fort bender [et] estraindre si se fist armer [et] son chiual amener
por aler ala bataille por uengier so[n] fill lausus deneas sil puet sans atargance· 9. Quant il fu montes il
prist dars asses por lancier· [et] lors se feri entre ses anemis o sa ruiste chiualerie· 10. Ensi com uos oes
reuint mezentius al estor [et] tantost hucha eneas a haute uois trois fiees· 11. Eneas loi si en loa deus· [et]
tantost liuint al encontre· 12. Quant mezentius le uit il comensa acrier [et] adire[/] 13. O؛ eneas qui fel es [et]
crueaus dune sole choze me poise· [et] de quoi tu me pues plus coroucier en cest monde cest demon fill
ocire· [et] ce-[b]-le mas tu faite· ie ne sai se ie morrai ausi· mais uois me ci en prese[n]ce· [et] ansois que
imuire te donrai ie tels dons qui mout seront atoi greuable· 14. Lors li lansa un dart mout ruistement· [et]
puis un autre· [et] tot ades coroit entor eneas au riche destrier sor quoi il seoit quar petit losoit atendre· 15.

Eneas nepot plus sofrir· quar tost se ueoit courir de dars [et] de saietes· 16. Lors lansa ap[re]s mezentius
une lance quil tenoit sile cuida ferir en la targe· mais p[ar] ce que mezentius natargoit onq[ue]s failli eneas
alui· si feri lechiual p[ar] mi les hinnes si que lichiuaus chai [et] mezentius sous lui· 17. La ot grant criee

quar les gens eneas [et] les ge[n]s mezentius erent tuit assamble؛ as espees nues· 18. Eneas qui uit
mezentius gesir a terre sadressa sor lui auiue force· [et] ansois quil peust sus releuer par mille aie li ot il
tel cop done dela bone espee quil li toli tot ensamble [et] la ioie dou mo[n]t [et] la uie· 19. Adonc furent tuit
desconfit cil delost· [et] mout plus eussent eu domage si ne fust lanuis qui lor soruint· [et] qui fist
desseurer les batailles[∅]

631. Q[ue] eneas renuoia lecors de pallas tot mort a son pere·

1. Adonc se retraistrent ariere cil delost uers lacite de laurente· [et] eneas [et] li sien enuers lor forterece·
mais il ne porent mie tuit dedens entrer ains si logierent de fors sor la riuere bele [et] delitable· 2. E quant
uint ala [169va] matinee eneas fist prendre pallas sile fist mout richement appareillier si come fill a roi si le
renuoiera a son pere atote la proie [et] a tot le grant guaaign de chiualiers que pallas i auoit fait ansois quil
ip[er]dist la uie· 3. Longe choze uos seroit a raconter les ators [et] leduel que eneas li fist· 4. E plus longe
choze seroit encore araconter les dolors que sa mere en fist· [et] lirois euander ses peres· [et] la
sepouture· [et] les sacrefices qui ifurent fait· 5. Tot ce me co[n]uie[n]t trespasser quar uos nen aues q[ue]
faire· 6. Mais tant uos en die ie cil qui le reporterent distrent bien lor message [et] raconterent sa g[ra]nt
proece· [et] puis au plus tost quil porent repairerent ariere· 7. Entretant uindrent a eneas message a tot
rains doliue dela cite de laurente [et] si requistrent triues de p[ar] ceaus de la cite por lor cors querre par
les chans dela bataille· [et] ardoir [et] metre en cendre· [et] eneas lor otria mout uolentiers ·xii· iors les
triues· [et] quant eles furent acreantees eneas lor dist· 8. E؛ segnor latin quels auenture est ce qui uos fait
uers moi combatre qui uos amis uoudroie estre? uos me requeres pais [et] triues a oes les mors sachies
quausi uolentiers la donroie ie as uis· quar ie ne me cuidai mie ci combatre· ni por co[m]batre ni uinc ie
mie· se uos me laisses en pais estre ains iuinc par les comans des deus por auoir demorance· [et] ie ne
me combat mie a [b] ceaus de laurente mais a turn[us] en cui li rois latins a mise sa fiance quil se doie
uers moi tenir [et] defendre· 9. Encore me sambleroit plus droiturere choze· se turnus nos ueaut chacier
aforce fors dou regne quil amoi se combatist cors a cors si en eust honor cil a cui lideu la donassent [et]
liautres perdist la terre [et] la uie· 10. Ensi seroit miaus afaire si nen morroient mie liautre qui coupes ni ont
ne nen seroit pas la contree desertee ne afeblie des prodomes· 11. Mais or ales [et] si ardes uos cors [et]
metes en sepoutures [et] nos ferons ausi les n[ost]res [et] bien dites au roi que ce en ferai ie que ie uos en
ai dit sil ueaut [et] turn[us] lotroie· 12. Li message qui ascoutoie[n]t eneas si taisoient tuit coi· [et] m[o]lt
sesmerueilloient de la beaute [et] de la proece quil en lui ueoient· 13. Ado[n]c reguardoit li uns lautre [et]
puis se traioient ensamble si se conseilloient de la parole quil auoient oie· 14. Vn en iot que li plus uiaus
estoit [et] li plus haus hom [et] li plus riches drances estoit apeles en son language [et] mains prisoit
turn[us] [et] amoit que nus haus hom de la contree· 15. Cil dist a ses compaignons quant il ot bien
esguarde [et] oi p[ar]ler eneas· 16. E? troiens que si es renomes darmes [et] de proece a cui des deus te
porroie ie comparer de loenge? dou quel mesmerueillerai ie premiers o de la droiturete qui est en toi o de
la tres grande paine que tu pues soffrir de batailles· nos [170ra] qui asses somes auant de parler en
n[ost]re contree reconterons a la cite ce que nos auons oi [et] ueu de toi· [et] si fortune done au roi latin

quil raison entende [et] face nos li aiderons [et] conseillerons· [et] turn[us] se porquiere· 17. Quant il ot ce
dit il prist congie a eneas si sen repairerent· 18. E quant il orent au roi· [et] as barons· [et] en la cite les
paroles dites quil orent oies [et] que les triues erent donees il sapareillerent si ardirent lor cors [et] ausi fist
enea[s] [et] sa compaignie· 19. Por quoi uos iroie ie les grans dolors racontant que cil [et] celes
demenoient qui lor amis charnels detrenches [et] ocis itrouoient? les dames de la cite maudisoient turnus
[et] lore quil onques comensa la bataille por auoir la fille le roi laiuine· 20. Ensi dura la dolors ·iii· iors· [et]
·iii· nuis conques ne finerent [et] turnus fu repaires de sa cite o il fuariues si com uos oistes [et] reuenus a
laurente[∅]

632. des messages que turnus ot enuoies a diomedes por aie·

1. Adonc assambla li rois lati[n]s barons por conseill prendre quil porroit faire enuers eneas qui ne uoloit se
pais non [et] concorde· 2. Entrues quil a celui conseill estoient uindrent li message quil adiomedes enuoies
auoient[/] 3. Segnor ou comencement quant turnus quist ses aies por combatre a eneas؛ si enuoia il ses
messages a tot mout riches presens a diomedes a la cite dargrrippa qui seoit en [b] une des parties de
pu<i>lle [et] la estoit diomedes demores [et] arestes tres ce quil estoit partis de troies apres les grans
paines quil ot par terre [et] par mer eues· si tenoit de la cite la poeste [et] la segnorie [et] de la uenoient cil
message· 4. Li rois latinus les comanda auant uenir deuant ses haus barons· [et] raconter quil troue
auoient [et] sil auroient de diomedes ne socors ne aie· 5. Venulus parla qui auoit o les autres este ou
message· [et] li rois tantost com cil comensa sa raison؛ comanda q[ue] pais fust tenue· 6. Cil comensa
haut a parler· [et] si dist· 7. O uos segnor baron nos ueismes diomedes [et] g[ra]nt partie de ses gens o lui
qui furent a troies destruire [et] puis que nos fumes deuant lui uenu· [et] nos leumes salue si com nos
deumes nos li deimes dont nos estions· [et] qui la nos enuooit· [et] por quel chose· [et] qui cil estoient li
nomasmes nos bien qui nos guerreoient [et] si li presentames les dons de par le roi latinus que nos porte
li auio[n]s[/] 8. Quant il bien nos ot ascoutes· il nos respondi mout paisibleme[n]t [et] si nos dist· 9. O uos
bone eurouse gent ditale quel auent[ur]e est ce qui uos cort sore? 10. Saches bien sa[n]s doutance que
nos qui as troieins nos combatimes [et] lor terres lor destruissimes ni guaiagnames nulle creature· quar si
prians li rois fu desconfis [et] sa noble chiualerie· ausi est agameno[n] [et] li rois menelaus en iscil en lisle
de faron· [170va] en la daarraine partie degypte· [et] li rois agamenon qui toz nos guouerne par sa science
ne fu il lues quil reuint en sa terre ocis par sa feme qui climestra estoit nomee quar ele auoit autrui en ame
qui or tient la terre· 11. E que uos diroie ie des malauentures que pirrus ot· [et] aias de locres [et] de moi
meismes? 12. E que uos raconteroie ie de tos les autres؛ saches que ie iamais ne me combatrai enuers
troien home porce qua tote monor deporter men puisse· quar encore nos est il pis auenu de ce que nos a
aus nos combatimes quil nest a aus en mout de manieres· mais retornes ariere au roi eneas [et] les
presens que uos maportes lidones si feres que sage· 13. E bien uoill que uos saches que ie me sui
combatus a lui cors a cors· [et] por ce que ie le trouai si fort [et] de si grant ruistece di ie؛ q[ue] sen troies
en eust auec lui [et] auec hector tels ·ii· auec aus com il estoient· tote gresse fust par aus destruite [et]
desertee· [et] moi qui les assaiai en deues uos bien croire [et] tote la demorance qui ifu a la uile ardoir· [et]

metre en cendre ifu tote faite por la force deneas [et] dector qui par lor grant proece toz les autres
resbaudissoient· 14. Asses erent pres ingual eneas [et] ector· mais eneas estoit plus pius de corage· 15.

Retornes tost ariere en uos regnes [et] si faites pais a eneas ce uos lo ie si feres [b] que sage·

633. Q[ue] li rois latinus loa a sa gent· [et] a turnus quil a eneas pais feissent·

1. Rois font li message au roi latin deuant cui il parloient· uois ici les presens q[ue] diomedes nos fist· [et]
si somes repaire a toi a grant trauaill [et] a paine par la destrece dela forte uoie· 2. Apaines orent li
messages dites ces paroles quant li grans murmures leua en la sale· [et] quant il un petit furent apaisie؛ li
rois parla [et] si dist· 3. Segnor ie uousisse mout meaus que conseill eussiemes deua[n]t cest grant
domage que nos ore receu auomes ؛ que ore quant n[ost]re anemi nos sunt pres des portes· ne nos ne
somes mie sage qui a eneas nos combatons qui est en la guarde des deus [et] la cui gens nest onques
lassee par bataille· 4. E si uos aues eue esperance en auoir laie diomedes ni aies plus atendance mais or
se porpense chascuns coment il porra meaus eschiuer le perill ou nos somes quar sor uos en est li fais·
[et] li besoigne· [et] ie sui uiaus si ne me puis mais aidier en bataille quar la uertus mest auques defaillie·
5. Une choze ai ie porpensee en mon corage que ie uos uoill dire· si entendes a mes paroles· ieai une
ancieine piece de terre qui est sor laigue dou toiure· [et] si sestent de longece trosq[ue]s uers sesile· 6.

Cele terre ahanent [et] tienent li arunciein· [et] li rutiliein [et] si ipaissent lor bestes· 7. Do-[171ra]-nons cele
terre [et] la montaigne qui i aiouste as troieins [et] si nos concordomes· [et] sil tant aiment la contree
facent i chasteaus· [et] uiles si i remaignent [et] sil ne uoloient faire· [et] il meaus aime[n]t aler en une
autre contree ie lor ferai riches nes faire [et] lor liurerai quanque mestiers lor iert de uins [et] de uiandes
[et] si enuoierai fait li rois a eneas riches prese[n]s dor [et] dargent [et] de uoire· sil ce que ie di ueaut
prendre par les messages que ie i enuoierai por cont[er] ceste choze· 8. Adonc sen leuerent ·c· qui distrent
au rois quil a eneas iroient· [et] ces paroles [et] ces presens li porteroient· 9. Adonques parla drances qui
turnus namoit pas [et] si dist· 10. E? bons rois tuit cil q[ui] ci sunt seuent bien a quoi la chose tote est tenue
mais il le resoignent a dire· mais ie le dirai cui quil tort a greuance· 11. Tuit deuroient metre paine a ce que
nos pais eussons quar maint haut home en ont ia perdues les uies [et] si ueomes tote la cite escomeue
en plor [et] en tristece quar il uoient queneas nos assera sa dedens par sa force[/] 12. Or uos dirai ie une
sole choze rois otroies auec ces dons [et] auec ces p[ro]messes cest uostre fille qui bien issera enploiee·
[et] si saches que p[ar] ce i pora la pais [et] lamors entre nos [et] aus estre otroiee· [et] si uos ne le uoles
faire por la paor de turnus nos li proierons tuit quil le te laist faire· 13. E por quoi nos ueaut t[ur]nus [b] en
tans perils [et] en tantes males auentures enbatre? 14. Sache il bie[n] que nulle santes nest de combatre[/]
15. Por ce li proions nos tuit quil pais nos laist faire· [et] ie len proierai toz premerains quil ait merci de ses
chaitis homes· 16. Laist turnus q[ui] ci est en presence· [et] fait le hardeme[n]t de combatre quar nos en
auons ia asses ueu docis dont les t[er]res remaindront desertes [et] se il a si ardi corage de combatre [et]
il sent en lui la force [et] la uertu quil le fille le roi uoille auoir· [et] le regne tot apres le roi son pere؛ uoist
cors a cors encontre son anemi qui len fait guerre si nen face mie la poure gent destruire· 17. Souiegne lui
de la grant proesce son pere si uoist encontre eneas qui lui soul huche [et] demande·

634. Q[ue] turnus [et] li cuens drances sentredistrent pluisors rampones[/]

1. Quant turnus oi ensi parler le conte dra[n]ces mout en ot grant ire quar il sauoit bien quil ne lamoit mie·
2. Lors parla par mout grant mautalent [et] si dist· 3. O drance que tu as grant habundance de paroles qui
que si combate tu nen as cure· mais as plais auec les senators ueaus tu premerains estre· [et] de ce
nauons nos que faire· 4. Lors comensa mout turnus a parler encontre drances· [et] a dire deuant le roi
quencore auoient il gent [et] aie ia mar iuenist diomedes por chacier eneas de la terre· [et] sil fait turnus se
ueut amoi combatre ie ne le [171va] refus mie· ains me combatrai uolentiers sil auoit encore meillors
armes quil nait [et] asses greignor force·

635. Q[ue] eneas uint deuant la cite de laurente ou turnus estoit a sa chiualerie·

1. Entrues que ces paroles [et] ces rampones estoient teles com uos oes entre turnus [et] drances deuant
le roi latinus [et] deuant ses barons· [et] encor asses plus grandes· eneas ot sa gent ordenee [et]
apareillee· por uenir si com il fist deuant laurente· 2. Lors uint uns messages acriant en la cite [et] au roi·
[et] a ses barons la o il estoient si lor dist que li troien [et] lor gens sestoient parti de laurente lor tentes [et]
ia aprochoient durement la cite por asseir [et] por prendre· 3. Adonc fu li cites mout tost tote escomeue en
dolor [et] en tristece· les dames [et] li anfant crioient· [et] li citeain corurent as armes [et] si monterent sor
les mu<r>s· [et] si firent porter pierres· [et] caillaus sor les aleoirs por aus defendre· 4. Turnus fu mout tost
tornes [et] partis de conseill o il [et] li autre estoient· 5. E quant il fu armes il comanda sa gent [et] sa
chiualerie quil les suissent· 6. E si comanda a ceaus qui les menoient [et] conduisoient quil mesissent
chiualiers [et] sergans as portes por bien garder [et] tenir les entrees [et] les issues· [et] tuit li autre si
meissent fors des fortereces as larges campaignes· 7. Que que turnus deui-[b]-soit [et] ordenoit ensi sa
gent؛ li rois latinus laissa la parole [et] le conseill quil auoit entrepris de la pais faire entre lui [et] eneas· si
sen rala en ses plus hautes sales [et] mout se blasmoit dedens lui meisme quil a eneas nauoit donee sa
fille· 8. Adonc ni ot plus li cor [et] les busines sonerent par la cite [et] sor les murs que tuit ississent ala
bataille· [et] il si firent sans ceaus qui les fosses la o il erent foible contreforsoient· [et] ceaus qui sor les
murs sapareilloient· la roine amata [et] sa belle fille laiuine por cui tote ceste malauent[ur]e estoit esmeue·
[et] les autes dames auec eles sen mo[n]terent es hautes tors dou temple minerue por ueir les
assamblees [et] ceaus qui fuiroient [et] ceaus q[ui] chaceroient· [et] q[ui] plus iferoient de proeces mais
ansois ot li roine done a la deuesse beaus dons [et] fais ses sacrefices que la deuesse fust en laie turnus
[et] les autres dames ausi por lor amis qui a la bataille ale estoient· 9. E mout maudisoient eneas [et] toz
ceaus qui li estoient en aie· 10. Quant turnus fu issus de la cite toz armez [et] de ses riches armes sans
escu [et] sans haume· [et] il seoit sor le riche destrier darcade· la roine camille o sa riche compaignie de
chiualiers [et] de puceles armes portans li uint au deuant tote armee sor le chiual de pris [et] si li demanda
le don dauoir la premeraine bataille encontre eneas [et] contre sa chiualerie· [172ra] 11. E uos beaus sire
fait camilla demores auec u[ost]re gent a pie as portes [et] as murs si lor pores faire grant aie· [et] moi
laissies co[n]uenir de maintenir la bataille· 12. Turn[us] lesguarda [et] si li dist· 13. E؛! dame q[ui] estes
lonors [et] la proece de tote itale qui uos porra rendre les merites· ne les graces de laie [et] de la bonte

que uos nos faites؛ ma uolentes en seroit apareillee· mais encor nele porroie ie faire· mais uostre grande
loenge en sera uostre merite· 14. Dame saches quamoi sunt uenu message qui me dient queneas a
enuoie ci deuant corre de ses chiualiers une p[ar]tie [et] il [et] li autre sen uienent par les dessers de la
montaigne [et] si uoudra la cite enuair deuers lautre partie· 15. E ie uos dirai que ie encontrepense ie me
metrai de sous la montaigne enla ualee entre les bos qui auironent lun [et] lautre t[e]rre o mes archiers [et]
a ma chiualerie· [et] sil sor nos senbat ansois quil soient fors dou destroit lor ferons nos grant domage· [b]
16. E uos dame [et] u[ost]re gent tote· [et] li tyrriniein· [et] mesapus li hardis [et] li latin auec la soie
compaignie [et] coras [et] catillus· [et] tyburniein ires a ceaus qui sunt uenu deua[n]t tenir le tornoi [et]
comencer la meslee· 17. Dame [et] uos sor toz en prendes guarde [et] cure· a ces paroles uint mesapus
cui turnus enorta m[o]lt [et] amonesta dou bien faire· 18. Lors sen torna [et] departi turnus [et] o lui sa grant
chiualerie por contreguaitier eneas au descendre de la montaigne· [et] la roine camille [et] mesapus [et]
coras [et] ses freres catillus cheuaucherent tot ordene par conrois loign as plai[n]s chans fors des [et]
ensus auques des derraines lices· 19. Entrues se hastoient mout li troiein [et] totes lor aies ordene mout
bien ausi par eschieles por uenir deuant la uile· mais tantost com il sentreuirent· [et] il saproismere[n]t [et]
dune part [et] dautre onques ni ot parole de triues ne de pais mostree ne deuisee ains sentrelaisserent
corre les chiuaus les lances eslongees· ensi sacointerent [et] assamblerent· 20. Quant ensamble uindrent
mout iot grant reson [et] grant noise darmes [et] de chiuaus[/] 21. Tuit entremesleement lansoie[n]t ia li un
as autres espious [et] dars [et] traoient si espessement que li airs en estoit toz espeissies [et] torbles des
saietes qui uoloient ausi menuement com li nois uole[/] 22. A cele premeraine assemblee en orent le pior li
latin quar li troien [172va] les mistrent a la uoie [et] si les enchaucerent trosques as portes mais la
retornerent li latin les chies des chiuaus· [et] si leuerent le hu [et] la criee sor les troiens quil auiue force
firent retorner ariere·

636. Coment la roine camilla fu ocise[∅]

1. Ensi auint adonques que ·ii· fois les mistrent li troien as lices [et] as portes· [et] li latin ·ii· fois a force les
remistrent ariere· mais puis que uint ala tierce fiee que les batailles furent totes assamblees [et] uenues a
une adonc fu grande la destructions domes [et] de chiuaus tres deuant les lices? 2. Q[ue] uos iroie ie
deuisant cil ocist celui ne cil cel autre· li uaillant chiualier ifaisoient merueilles grans [et] dune part [et]
dautre· mais sor toz les conrois [et] par tot iestoit la roine camilla quar auec lespiou [et] auec lespee auoit
ele larc [et] le keuure plain de saietes trenchans dont ele a ses anemis p[er]soit [et] tre[n]choit pis [et] bras
[et] costes [et] corailles sans nulle espargnance· 3. Se ie uos disoie quans ele en ocist· [et] ie lor nons uos
nomoie tot seroit anuance· [et] quequele fesist por ce ne sentrespargnoient mie li autre· ains
sentreferoient [et] ocioient· 4. En la bataille des troiens ot un chiualier riche home [et] poissant· cloreus
estoit apeles [et] ia dis auoit il este euesques a troies a une de lor deuesses mais ce auoit il ore laisse si
sestoit repris ala chiualerie· cil [b] auoit mout precioses armes [et] m[o]lt cleres couertes de fin or [et] de
pierres preciouses· 5. Quant la roine camilla le uit ele couoita mout les armes ne sai se ce estoit por metre
a un temple por honorer la deuesse diane quele aoroit o a son oes meismes por ce queles erent si beles

a ueir [et] si resplandissables· 6. Entrues que la dame couoitoit ces armes [et] ele sapareilloit de chioreus
ocire؛ uns troiens arruns auoit anon le p[er]ceut [et] auec ce auoit il de la grant dolor de loccision que la
roine lor auoit fait mout grant ire· 7. Cil comensa a proier mout a son deu iupiter q[ui]l li donast force· [et]
pooir [et] hardeme[n]t de uengier ses amis· [et] ceaus ausi que camilla auoit par sa forcenerie getes fors
de uie· 8. Quant il ot ensi sorison faite؛ il laisse le chiual aler uers la roine· [et] ta[n]tost com il la proucha·
[et] ele nesen donoit guarde؛ il la fiert sous la senestre mamelle del espiout si quil li fausa tote larmeure
[et] la blanche char· [et] les os· si li mist ou cors le fust [et] le fer ensamble [et] tant com arruns lot ensi
amort ferue il se parti au plus tost quil pot dela quar mout doutoit la roine· mais petit li ualu sa fuite quar
puis locist une damoisele enla uengance de la dame·

637. Q[ue] les gens turnus [et] eneas o la soie bataille uindrent al estor ensamble[∅]

1. Quant camilla fu cheue adonc iot g[ra]nt [173ra] dolor demenee· les batailles des latins fremirent totes
de paors neni ot plus retenance mais uers les destrois des lices [et] des barbacanes se mistrent· 2. La en
ot m[o]lt abatu es fosses qui puis ne saiderent· [et] les dames de la cite mo[n]terent as murs por la uile
defendre· [et] quant eles uirent aporter lecors de la roine· adonc primes ne lor chalu de lor uies ains
sabandonerent as cretaus [et] as defenses ansois que li home· 3. Ata[n]t uint uns messages a turnus q[ui]
estoit en son aguait o sa chiualerie [et] si li nuncia la grant dolor de la bataille [et] que morte iestoit camilla
la roine· turnus qui si g[ra]nt dolor ot quil ne sot que faire laissa laguaitier eneas si sen uint ala bataille· [et]
apres ce ne demora mie grant tans eneas quil ne descendist de la montaigne· por uenir ausi deuant la
uile· [et] por sa gent aidier [et] socorre· 4. Ensi uindrent ensamble as meslees eneas [et] turnus [et] lor
grans co[m]paignies· mais ia estoit si pres la uespree que puis que il uenu i furent iot fait petit de
chiualerie· ains sen intrerent li rutiliein [et] li latin en la cite· [et] tote lor autre gens ensamble· 5. Et eneas
[et] li sien se logierent defors les lices asses pres des fosses [et] rendirent lor tentes· 6. Quant uint a la
matinee turnus qui ot grant ire de sa gent quil uit si morte [et] si desconfite uint deuant le roi la-[b]-tinus
par grant fierte [et] si li dist cor estoit il toz aprestes de la bataille prendre cors a cors encontre eneas sans
nulle atargance· mais mandes le sire fait turnus [et] si n prendes les sairemens [et] faites deuiser la
conuenance· [et] sil me pot uaincre ait la terre [et] la feme· [et] si ie lui puis conquerre uoist sen si me laist
en pais laiuine u[ost]re fille· [et] u[ost]re regne· 7. Li rois respondi a turnus mout paisiblement [et] si li dist·
8. E?! uaillans iouenceaus ie dout mout les auentures· 9. Q[uar] te porpenses? 10. Tu as [et] atens si g[ra]nt
terre le roi daunus ton pere [et] si en as asses encore aquise par ta grant proece· [et] tant a de hautes
femes en itale? 11. Saches que li deu ne uolent mie ne notroient que ie ma fille doinse a home de mon
regne· 12. Mais por lamor que ie auoie a toi le tauoie ie donee [et] otroiee [et] meesmeme[n]t por la grant
proiere de ma feme la roine lauoie ie retolue a eneas· [et] soffri ie a mes homes entreprendre la greuouse
bataille dont ie ai ma gent p[er]due· [et] tu g[ra]nt paine ias eue· 13. Or somes tant pene qua paines somes
nos point asseur en la cite· [et] li champ sont tuit chargie de nos homes q[ui] sor la terre gisent mort· 14.

Que raconteroie ie totes nos males auent[ur]es [et] ne me uendroit il meaus que ie pais feisse entrues que
tu sains es [et] haites que se tu auoies p[er]due la uie? 15. Reguarde les auentures de la bataille come

eles sunt grandes [173va] [et] si aies merci de ton pere qui est de grant eage[∅]

638. Q[ue] la co[n]uenance fu faite de la batailla entre turnus [et] eneas cors a cors·

1. Quant turnus oi ensi le roi parler il li respondi mais ansois atendi il un petit [et] aresta tant que sa g[ra]ns
ire li fu tresalee· [et] tantost com il pot parler il li dist· bons rois naies de moi nulle paor ne nulle doute?
mais lai moi a querre mon pris [et] monor acroistre? sui ie do[n]c si foibles [et] taille donc si poureme[n]t
mes espious que ie ne moserai combatre· [et] est ma chars si tendre que li sans en issera si ie sui plaies?
[et] noient de la soie? 2. Saches quensi ne sera il mie· ains li sera lonc si ie me combat a lui uenue la
deuesse sa mere en cui il a g[ra]nt fiance· 3. A ces paroles uint la roine amata qui tote estoit espoerie de la
grant bataille dou ior deuant [et] dou siege qui estoit entor la uile· 4. Quant ele uit turnus qui se uoloit
combatre si comensa a plorer· [et] si li dist· 5. Turne ie te pri [et] coniur par les larmes que tu me uois
espandre [et] par lonor sil ten souient que ie tostans tai portee [et] faite que tu as troiens ne te combates·
quar si tu i mores ia pu<i>s ior ne nuit ne uiuroie· ne ia lore ne quier ueir queneas ait ma fille a feme· 6.

Quant laiuine uit plorer sa mere mout en fu dolante· [et] por la dolor quele enot li uint une colors mout [b]
uermeille qui li auint sor le bla[n]chor a tel merueille؛ que quant turnus la uit [et] esguarda tant durement li
criut lamors uers la pucele que adonc p[ri]mes eschaufa il plus [et] forcena de combatre· [et] si dist adonc
ala roine· 7. Dame p[or] moi ne plores mie ne ne dotes nulle choze quar mout uient meaus quentre nos ·ii
nos combatons que n[ost]re gens sentroceisse[n]t[/] 8. E quant turnus ot ensi parle il fait deuant lui amener
ses chiuaus [et] aporter ses armes si sarma mout richement a sa maniere· [et] li rois latinus ot enuoie ses
messages a eneas por nuncier que t[ur]nus estoit tos aprestes por combatre· 9. Eneas qui de la bataille ot
grant leece se refu asses tost armes de ses riches armes· 10. Lors sassamblerent tuit [et] dune part [et]
dautre defors la cite en une plaigne por ueir la bataille· [et] les dames [et] les puceles de la cite [et] lautre
gent menue erent monte sor les mu<r>s· [et] sor les haus portaus dela uile [et] as creteaus [et] as
fenestres des riches tors· [et] la roine ausi [et] les autres hautes dames· li rois latinus estoit issus de la
cite· [et] uenus en la plagne auec turnus [et] auec ses homes· 11. E bien saches que dune part [et] dautre
faisoient il alor deus sacrefices por ce que li deu donassent [et] otroiassent a celui qui deuers aus estoit la
uictorie· li rois latinus [et] li autre baron deuiserent la co[n]uenance que qui seroit uencus o turnus [174ra]
o eneas quil uoideroit en pais il [et] si home la contree· [et] si sen iroit en autre terre[∅]

639. Q[ue] la bataille comune recomensa par laigle qui se feri es signes·

1. Entrues quil ensi parloient [et] la parole estoit ia tant menee com de sairemens faire si que plus ni eust
que dou metre en samble· une auenture lor uint merueillose [et] aparu deuant tos ceaus q[ui] la estoient·
2. Vne aigle grans· [et] p[ar]creue uint a uolant haut en lair entre la cite [et] les tentes [et] lors sabaissa de
grant rauine si se feri en un mout grant fouc de signes sauuages qui ilueques pres iouste la mer ens ou
flum estoient· li aigle en pris un a ses pies [et] a ses ongles quele auoit grans [et] agues si le leua an lair a
grant force· 3. E tantost tote la flote des autres cignes qui paor orent sesleuerent delaigue si se[n]uolerent
en haut uers les nues [et] tant eniauoit que li airs en estoit toz espeisses [et] si demenoient grant reson

[et] g[ra]nt noise p[ar] lor eles [et] par lor uois apres laigle [et] tant lauironoient quele laissa le cigne aler a
force si rechai en laigue [et] ele sen fui [et] tint sa uoie· quant li rutiliein [et] li latin uirent cest choze mout
en orent grant ioie quar il cuiderent certainement que ce fust a lor oes bone senefiance· [et] si en leua par
tote lost mout grans li murm[ur]es [b] [et] ia fremissoient [et] estragnoie[n]t lor armes si que petit sen failloit
quil as troiens ne coroient sore[/] 4. E adonc parla tolonnius uns adeuineres premerains en oiance [et] si
dist· 5. Segnor rutiliein cestoit ce que ie desiroie que ie aucun cigne de par les deus ueisse [et]
p[er]ceusse[/] 6. Ceste aigle que si feri es cignes senefie n[ost]re anemi estrange eneas qui nos pais
deguaste par la force mais auirones le ausi com li oisel firent laigle [et] si defendons turnus· [et] saches
que nos li fero[n]s tenir sa uoie· lues quil ot ce dit il lait aler un saiete en mi la co[m]paignie des troie[n]s si
quil feri un chiualier darcade si li p[er]sa les costes [et] labati a terre· 7. Cil auoit en lost lui nouisme de
frere que tuit erent uenu a auec pallas en laie deneas ala bataille[∅]

640. Q[ue] grant domage fist turnus de la gent eneas a cele bataille·

1. Adonc comensa la bataille grande [et] des uns [et] des autres· 2. Eneas lor escrioit [et] disoit segnor por
quoi uos combates? 3. E ne saues uos queles les lois de la bataille sunt ia deuisees [et] que nos nos
deuons co[m]batre? 4. Entrues que eneas disoit ce؛ [et] quil a ses homes cenoit de sa mai[n] quil se
traississent ariere une saiete uint a uolant si le feri en la mai[n] dont il cenoit mais onques ne sot on de
quel part ele uint ne q[ui] lauoit traite· lors sen parti eneas de la [et] turnus tantost coru as [174va] armes
[et] si lait aler as troieins[/] 5. Adonc comensa grande la meslee[/] 6. Turnus en son uenir cest al assembler
fist grant domage as troiens quar il estoit mout uaillans chiualiers [et] si les desiroit de quanque il pooit
faire ocire· [et] de<s>confire· il seoit sor un riche car· a ·iiii· roes· [et] ·iiii· blanc dest[ri]er le traioient· [et] il
auoit o lui ses dars por lancier· [et] ses autres armes por assaillir de pres [et] de loign ausi [et] por
defendre· 7. Tantost com il fu uenus ala meslee il lor ocist stelenum· [et] thamirum· [et] pholium· [et] puis ·ii·
freres glaucu[m] [et] iaden· dont fu mout dolans sil estoit uis imbrasus ses peres· [et] apres ces uit il un
troien fils fu dolon de troies· eumedes ot a no[m] qui mout estoit armes de riches armes· 8. A celui lansa
turnus ·i· guauelot [et] si le feri si quil le naura [et] abati a terre· 9. Tantost co[m] il le uit cheut il fist arester
ses chiuaus· [et] lors sailli il de son curre a terre· si mist celui eumedes qui toz cois gisoit le pie sor le cou
si li bota lespee en la gorge· [et] puis si dist· troien uois ici la terre q[ue] tu as requise de lointaines
contrees por combatre· or gis cois· [et] si en mesure largement ta p[ar]tie [et] si saches bien que tel seront
li loier de ceaus qui a moi se pre[n]dront a bataille· 10. E puis tantost com il ot ce dit ocist il asbiten le
compaignon celui a cui il auoit dites ces paroles· [et] puis a-[b]-pres ocist il [et] abati mout des autes dont
anuis seroit les nons toz co[n]ter [et] dire· 11. Entrues que turnus aloit si sa uolente faisant par la bataille·
eneas [et] menesteus [et] li ardis achates· [et] ascanius uindre[n]t as meslees· [et] tuit cist ni auoient piece
auoit este por la plaie queneas auoit en sa main de la saiete eue· mais or li estoit li fers fors trais par
herbes [et] la plaie adoucie· eneas tenoit un grant espiou [et] de cele part o il sot turnus point il [et] sa
chiualerie· la ot grant bruit [et] grant criee· 12. Tuit li renc des italiei[n]s tantost sesbairent· [et] fremirent· 13.

Eneas iocist osyrin· [et] menesteus archetium [et] achates epulone[m] [et] gyas iocist ufente[m]· [et]

tolunius qui la meslee comensa i perdi la uie· 14. Adonc leua grans la noise [et] la criee [et] li rutiliein· ne li
latin ne porent plus sofrir ains tornerent les dos si se mistrent ala uoie· 15. Eneas qui les enchausoit nes
degnoit ocire ains queroit [et] huchoit turnus tant soulement par les grans presses de lor compaignies · ne
autrui ne aioloit il ne ne demandoit ala bataille· 16. Turnus narestoit guaires ains cerchoit les rens des
troieins dont il faisoit grant domage· 17. Lors furent assamblees totes les batailles· 18. Eneas se pensa quil
uers la cite se trairoit qui tote estoit esbaie· lors apela menesteum· [et] sergestum· [et] serestum qui
conestable estoient de ses gens [et] de ses batailles· [et] si lor dist faites [175ra] nos gens traire a ceste
montaigne pres dela cite quar ie le uoudrai hui cest ior se ie puis prendre o turnus se combatra a moi· par
ce puet estre relaissee· 19. Tantost com il ot ce dit ni ot faite demorance ains furent lues totes lor gens
assamblees· [et] si se mistrent a force uers les murs· [et] uers les portes· [et] si porterent le fu [et] les
eschieles· 20. Eneas meesmement estoit en la premeraine assamblee [et] si escrioit mout a haute uois au
roi latinus que mauuaisement li auoit tenue sa conuenance· 21. Entre ceaus de la cite leua adonc grans
discorde quar liun uoloient les portes ourir [et] eneas a segnor receiure [et] li autre nele uoloient mie ains
uoloient la uile defendre[∅]

641. Que la roine amata se pendi por la dolor q[ue] eneas auroit lauine·

1. Quant la roine amata uit ensi la choze alee· [et] ele uit les eschieles as murs [et] le fu ia ruer en la uile
[et] ele ne uit mie de turnus qui le deuoit defendre؛ ele cuida quil fust ocis· 2. Lors ot mout torblee sa
pensee [et] si dist quele auoit ceste malauenture· [et] ceste dolor esturdie· 3. Tantost sen ala en une
chambre sans compaignie [et] si se lassa entor le cou une guimple si se pendi a un rastre o ele se toli la
uie· 4. Quant la nouele en fu seue p[ar] la cite adonc p[ar] furent si abosme trestuit que petit iot puis de
defense· 5. E qui adonc ueist laiuine ses beaus cheueaus desrompre m[ou]lt [b] en peust auoir au cuer
grief dolor [et] pesance· 6. E li rois latinus q[ui] toz fu esbahis de si faite auenture derompi tote sa chenue
crigne [et] sa uesteure· [et] mout se blasma q[ui]l a eneas nauoit donee sa fille· 7. Entretant oi turnus en la
cite la g[ra]nt dolor [et] la grant criee· 8. E uns siens chiualiers ferus par mi le cors li uint al encontre· [et] si
li dist t[ur]ne aies merci de tes homes quar en toi est n[ost]re daarraine esperance· 9. Eneas si combat
durement a la cite· [et] si menace totes les hautes tors ius a craua[n]ter [et] abatre [et] si saches bien quil
fait ia lancier le fu en la uile· [et] li rois latinus te blasme mout [et] si ne seit que faire si a eneas torne por
aie o a toi por doner son regne [et] sa fille· [et] auec tot ce la roine amata qui ta[n]t estoit ta feels amie sest
ocise a ses mains dont mout est en g[ra]nt dolor la uile escomeue· [et] deuant les portes encontre les
troiens nest nus qui defende· fors que mesap[us] [et] asilas· cist contretienent lentree [et] entor aus sunt
grandes les batailles· [et] li resonemens des armes [et] des espees· [et] tu uas ci aual la ca[m]pagne sor
ton riche curre· 10. Quant turnus oi ce si ot dolor· [et] honte· [et] lors reguarda uers la cite si uit les flammes
prendre [et] esprendre as entableures des trastres de la grant tor sor le porte que turnus meismes auoit a
horder deuisee· 11. Quant il se uit il sailli ius de son curre· [et] si sadresa quanque il pot [175va] uers la
porte ou plus grans [et] plus espesse estoit la bataille· [et] quant il ifu paruenus il comensa de sa mai[n]
acener· [et] a faire enseigne a ses homes quil ariere se traississent q[uar] il a eneas por aus toz se uoloit

co[m]batre·

642. De la bataille cors a cors q[ui] fu entre turnus [et] eneas[∅]

1. Tantost com eneas oi t[ur]nus parler il ni fist demorance ains sen uint uers lui grant aleure [et] si laissa
lassaut as murs· [et] as hautes tors quil auoit enuaies· [et] tuit se partirent [et] dune part [et] dautre· [et]
laisserent lassaut [et] le deffendre por ueoir la bataille [et] meisment li rois latinus sesmerueilla mout
coment gens qui estoit si esprise de combatre se fu si tost partie [et] desseuree· 2. Adonc ni ot plus quant
en mi le champ furent soul a soul eneas [et] turn[us]؛ quil enbracerent les escus [et] estrai[n]strent as
poins destres les trencha[n]s espees· [et] si sa proucherent par g[ra]nt fierte ausi com dui orrible tor qui
sentreheent qui uienent ou cha[m]p de la pasture· 3. Ni ot point despargnance que chascuns nen requeist
son anemi si que toz les escus dont il se couroient detrenchere[n]t 4. Mout fu grans la bataille quar mout
sentreheoient mais en la fin fu turnus uencus si quil li conuint merci proier a eneas q[ui]l ne loceist mie·
[et] bien saches que pardoner li uoloit eneas <[et] la t[er]re rendre> se ne fust li aneaus [et] la sainture
pallas que turnus auoit auec lui· 5. E quant [b] eneas le uit la dolors dela mort pallas li fu tote renouelee· 6.

Adonc fu tote sa grans ire doblee· [et] si dist a turnus tu comperras la leece que tu eus de pallas quar tu
por lui morras ausi ni aura ia demorance· [et] tantost li bota parmi le cors sespee· [et] li arme sen parti
dolante [et] corroucee· 7. Ensi fu mors turnus [et] finee la bataille [et] conquise laiuine· [et] tote itale si com
uos pores auant oir sil uos plaist [et] entendre·

643. Q[ue] eneas espousa laiuine· [et] si tint tot le roiaume·

1. Segnor [et] dames tantost co[m] turnus fu ocis sen partirent dolant [et] corrocie li charnel ami· [et] pluisor
autre qui por sa grant proece dureme[n]t lamoient· [et] li rois latinus qui m[ou]lt estoit dolans por ses grans
mescheances uint a eneas [et] olui si home si li dona sa fille [et] tot son regne sauf ce quil en eust la
segnorie tant co[m] il seroit en uie· 2. Ensi le receu eneas agrant leece [et] adonc fu pais ausi deuisee [et]
ueraie concorde enuers cels qui contre lui auoient este· [et] or uoudroient a samor retraire· 3. Adonc ni ot
plus troien [et] latin sassamblere[n]t por les cors qui ocis estoient assambler [et] ardoir· [et] metre en
cendre· 4. A ce faire mistrent grant paine· [et] quant tuit furent li champ desliure [et] la roine amata en un
riche sarcu mise [et] la roine camilla portee en sa contree la cites fu auques repaisee de la tres grande
dolor do[n]t [176ra] ele estoit entreprise· 5. Ne sai que plus uos contasse de la dolor q[ue]le chascuns [et]
chascune la demena por son ami· 6. De ce nai ie que faire mais tant uos di ie que maintes fois auient
quapres les ioies uienent les grans dolors [et] apres les grans anuis uienent li bien desire [et] les grans
leeces· [et] si com il auint adonques auient il asses de fois encore· 7. Eneas qui ot mainte paine eue par
plus de ·vii· ans quil auoit quil estoit partis de troies [et] de sa contree p[ri]st a feme [et] espousa la fille au
roi latinus laiuine qui tenoit laure[n]te· mout ot grant ioie a cele assa[m]blee· 8. Apres ce ne demora mie
g[ra]nt tans que li rois latinus trespassa de ceste uie si tint eneas tot le regne mais ansois en ot meslees
[et] guerres asses a ses uoisins eues quar li pluisor dient que mezentius le guerroia qui tenot sesile [et]
queneas ne le uenqui mie por la mort qui trop li fu prochaine mais puis la mort de son pere si combati cors

a cors ascanius· [et] si ocist mezentius· [et] porce ot anon ascanius iulus cest de ce que ado[n]c primes li
uenoit nouele barbe q[ua]nt il uenqui mezentius mais bien uoill que uos saches queque li pluisor dient·
queneas ocist mezentius ce dist uirgiles quant il reuint de pallantee en la premeraine bataille si com uos
aues oi ariere· [et] sil locist la· dont neli pot faire guerre mezentius qui estoit ocis ne a [b] ascanius
combatre· mais bien peut estre que ce fu li fiz mezenti[us] qui ot anon ausi mezentius com ot ses peres·
[et] por ce uos di ie ce q[ue] li pluisor demandent maintes chozes por ce quil uoelent ce q[ui]l oent
reprendre· 9. Quant eneas ot la terre auques en pais mise [et] deliuree· la mors que nulle rien nen
espargne li coru sore [et] en tel maniere que petit seit on come[n]t il perdi la uie· quar li un dient quil fu
ocis dun effondre· li autre dient que li deu len rauirent· [et] li autre dient que li cors de lui fu troues en une
aigue iouste le toiure ausi com un estanc· nunicu[m] lapelent cil de la contree· [et] si ne uesqui eneas que
·iii· ans puis q[ui]l ot laiuine espousee·

644. Quapres lamort eneas tint le roiaume ascanius·

1. Apres eneas tint le regne ascanius [et] si remest ensainte deneas laiuine dun fill· [et] mout se douta
quascanius nele feist ocire en traison por tot le roiaume tenir entrues quele estoit ensai[n]te· 2. Por cele
paor sesmut laiuine tot celeement qui mout estoit dolante si sen fui en la forest es loges tirrus qui estoit
pastres la fu ele tant quele se deliu[r]a de son fill qui ot anon siluius postum[us][/] 3. Quant ascanius sot ou
sa marastre estoit alee [et] quele auoit un fill qui estoit ses freres il la remanda quele reuenist sans nulle
doutance· [et] ele reuint o li [176va] ses fils siluius quele norri par grant entente· 4. Ascanius dona [et] otria
a sa marastre [et] a son frere siluius la cite de laurente· [et] il fist [et] estora adonques la cite dalbes en
lombardie· [et] la fu ses repaires ·xxx·viii· ans quil tint le regne· mais de ceste cite albe sunt li pluisor en
doute liquels lestora primes o ascanius o siluius ses freres· por ce que tuit li roi qui furent en lombardie
tres ascanius dusques a romulus orent a non siluius por la hautece de celui qui primes tint albe qui
donques dusques a romulus qui fu[n]da rome fu li chies dou regne· tels ia qui cuident por ces nons que
siluius la fundast primes mais non fist ains lestora ascanius [et] ascanius not null oir a cui il laissast apres
lui sa terre fors q[ue] son frere siluius· 5. A celui laissa il apres lui tot le regne· [et] sil siluius fu mout
uaillans [et] mai[n]tint bien le roiaume· [et] por ce tuit li oir qui apres lui uindrent ore[n]t sor non siluius· ausi
com apres cesar auguste por sa uaillandise ont sornon tuit li emp[er]eor de rome dusques a hui cest ior
auguste· 6. Ascanius ot un fill iulius ot anon mais quant ascanius morut ses fils iulius fu trop iouenes por
tenir le regne· [et] por ce le dona il [et] otria a siluius postumus son frere de par eneas son pere qui laima
mout [et] le doctrina [et] chastia mout tant com il [b] fu en uie· 7. E bien saches que puis queneas fu mors
ot la roine laiuine un fill de melampodis q[ui] ot a non latinus siluius· cis regna apres son frere siluius
postum[us] ce content li pluisor [et] dient· [et] de iulius le fill ascanius issirent li iuliein· dont iulis cesar
apres fu de la lignee· 8. E bien saches que tres ce que li fill isr[ae]l issirent dou seruage le roi faraon
degypte q[ua]nt il passerent a sec pie la mer roge ot dusques ala mort ascanius q[ue] siluius postumus
ses freres fils eneas [et] laiuine fu rois de lombardie ·ccc· ans· [et] lxx·vii· ans· 9. E apres siluius postumus
qui uesqui rois ·xxix· ans· tint le regne latin[us] siluius ses freres qui tint le regne ·l· ans· 10. E au tans

segnor queneas [et] ascanius uindrent en lombardie [et] il orent lor guerres affinees regnoit en
ih[e]r[usa]l[e]m li rois dauid li peres salamon cui tant loerent les escritures· mais de lui ne uoill plus ore dire
dusq[ue] tant quelestorie irepairera solo[n]c droiture· 11. Apres latinus siluius regna en lombardie alba
siluius ·xxxix· ans· 12. E apres iregna egyptus siluius qui athis siluius fu ausi nomes dautre non ·xxiiii·
a[n]s[/] 13. E apres egyptus siluius i regna capis ·xxiiii· ans· [et] apres capis i regna capetus ·xiii· ans· [et]
apres capetus i regna tyberinus ·viii· ans· 14. Dou non cestui fu li toiures nomes toiures quar deuant estoit
il apeles albula· 15. Apres tyberinus [177ra] regna agrippa siluius ·xl· ans· 16. Ou tans cestui ce conte li
estorie latine estoit homerus de grant renon de science en gresse· 17. E apres agrippa regna aremulus
siluius ·xix· ans· 18. Cis fu fel [et] de malaire si fu ocis dun effoudre· 19. Quar as mauuais [et] as felons· rent
deus souent lor gueredons· Quar soit atempre o soit a tart· de lor malise ont il lor part· 20. E apres
aremulus regna auentinus ·xxxvii· ans· 21. E apres auentinus tint le regne ·xxiii· ans· prochas siluius· li fiz
auentinus· 22. A cestui comencent les estories des romains· cest li comencemens de ceaus qui funderent
rome· [et] estorerent mais ne dirai plus ore auant a ceste fiee· 23. Si aurai premiers dit qui li roi dasire
furent [et] des autres roiaumes qui adonc en lor flors estoient· [et] sous quels rois li roiaume finere[n]t
trosques au tans le roi prochas· qui tint lombardie quar de ceaus entrelaissai ie por lestorie de thebes [et]
de troie· que ie tot en ordene sa[n]s tresposser nulle choze uoloie quar auques le demandoit ensi li contes
por uenir as empereors de rome·

645. Des assirieins qui de tot le mo[n]de orent la poeste [et] la segnorie·

1. Dit uos ai [et] conte com li rois ninus fu premiers par sa force rois [et] sire de babilonie cest que par lui
[et] par sa force fu ele prise mais poi en tint la segnorie quar il ifu ocis dune saiete· 2. Apres le tint la roine
semi-[b]-ramis· [et] restora auques bien ce quele fu deserte· 3. Apres la tindrent li roi doir en oir· ensi com
ie uos ai nome ariere dusques a pannias qui regna en assire ·xlv· ans si co[m] ie uos ai dit arriere· [et] por
ce uos reconte ie des assirieins arriere· [et] recomence ansois que de null autre regne؛ quil auoient nen
failloit guaires adonques sor toz les autres regnes qui estoient ou monde la poeste [et] la segnorie· 4. E
bien saches quel tans que cis pannias regnoit en assire nerent que ·vi· roiaume· cest que ·vi· manieres de
gens qui de poissance fussent· [et] renom eussent· [et] de toz ces estoie[n]t liassiriein ce sunt cil dou
regne de la grant babilonie qui fu puis deserte si com uos ores· li plus eurous [et] li plus fort [et] de plus
grant segnorie· 5. Or entendes [et] oes les no[m]s des pueples que ces ·vi· roiaumes adonques
tenoient[∅]

646. Q[ui] li roi fure[n]t qui en celui tans regnoient[∅]

1. Ce furent hebriu li un que nos iuis apelons· 2. Segnor [et] dames cil fure[n]t deg[ra]nt segnorie si com
uos pores oir encore· 3. Apres furent li assiriein· [et] puis li sichioniein· [et] puis li micheniein· ce sunt cil de
michenes [et] puis li atheniein· ce sunt cil dathenes· 4. E puis li egyptiein· ces ·vi· manieres de gens erent
adonc segnor dou monde· li ebriu beau segnor encor adonques nauoient eu null roi p[ar] cui il se
iusticassent· ains se iustisoient par iuges quil sor aus [177va] par uolente deu establissoient ma<i>s puis

4

apres ce grant tens uoudre[n]t il auoir roi· [et] il lorent sicom uos encore pores bien entendre· mais tuit li
autre auoient rois a cui il se ralioient· 5. Adonques erent iuges des hebrius delbora [et] barach qui ·xl· ans
les iusticierent· [et] as assirieins pannias estoit rois· [et] as sichionieins polibus ·xl· a[n]s· [et] en michenes
euristeus ·xliii· ans· [et] en athenes pandion ·xxv· ans· [et] en egypte ramsses ·lxvi· ans· 6. Ensi com uos
oes tenoient cist les regnes· [et] les segnories· 7. Q[ua]nt delbora [et] barach furent fine si tint des hebrius·
Gedeon la segnorie ·xl· ans· [et] as assirieins ap[re]s pannias sosarmus ·xix· ans· [et] as sichionieins·
innachus ·xlii ans· [et] en michenes atreus· [et] tiestes dui frere· ·lxv· ans· [et] athenes egeus ·xlviii· [et] en
egypte amenofes ·xl· ans par conte· 8. Ou tans de ces fu tyrs fundee qui ores est sur apelee· 9. Apres
gedeon fu ses fiz abimelec iuges des hebrius ·iii· ans· 10. E puis thola ·xxii· ans· [et] as assiriens fu rois
mitreus ·xxvii· ans· [et] as sichioniens festus ·viii· ans [et] puis li rois adrastus· 11. Et athenes theseus ·xxx
ans· [et] menelaus ses freres regna en lacedemonie· [et] en egypte agamenemes ·xxvi· ans· 12. Ou tans
de ces dient li pluisor que li tyriein uindrent premerainement en libe· [et] si comencerent [b] a faire cartage·
[et] si sarst hercules ausi por la tres grant maladie quil auoit ou point quil estoit de ·lii· ans deage· [et] tels
ia qui dient quil nauoit mie ·xxx· ans q[ua]nt il socist ensi [et] toli la uie·

647. Des rois qui regnerent en assyre·

1. Or le lairai ester des hebrius [et] des sichonieins [et] de michenes [et] dathenes· [et] des egyptieins les
nons des rois anomer· [et] des latins ausi q[ui] ci dedens regnerent si com ie uos ai dit ariere por la trop
grant anuiance· si dirai des assirieins tant solement por tost reuenir a la matere des romains· 2. Cest a
procas en cui tans lor segnories finerent· apres mitreus regna as assirieins tautanes ·xxvismes· rois ·xxxii·
ans· 3. Ou tans cestui fu troies arse [et] destruite· [et] li fill hector reuindrent a ilion· cest al maistre
chasteau de troies· [et] si en chacerent a force par laie delenus lor oncle anthenor [et] tote sa progene [et]
il retindrent la contree[/] 4. Apres regna as assirieins teutenus ·xl· ans· 5. Ou tens cestui funda ascanius li
fiz eneas la cite dalba dont albaniein orent a no[n] li peuple· quar bien saches que cil de laurente orent
anon latin por le roi latinus qui fu lor sire [et] cil dalbe albaniein· [et] romain cil de rome quant la cites fu
fundee· puis regna en assire tineus ·xxx· ans· 6. Ou tans cestui fu li roiaumes des sichionieins destruis [et]
si ala en au-[178ra]-trui poeste la segnorie· [et] si en fu zeusippus dearrains rois ·xxxii· ans· [et] adonc en
auoit dure la segnorie· [et] li roi regne par ·ix· ce[n]s ans· [et] ·lxii· deage· [et] apres lamort le roi agamenon
cest quil repaira de troies· p[er]di michenes en celui tans ausi no[n] de roiaume· si fu en athenes la
segnorie· 7. Adonc furent hebriu [et] assiriein· [et] atheniein [et] latin [et] egyptiein [et] latin chief des
roiaumes dou monde· 8. Apres thineus regna en assire cest en babilonie dercilus ·xl· ans· 9. Adonc deuint
chies dou roiaume lacedemonie si i fu rois euristeus qui par sa force i aquist gra[n]t segnorie en xliii· ans
quil iregna daage· 10. E adonc ausi fu premiers rois apeles alethes en corinte qui ·xxxv· ans i regna· 11.

Ensi fu lacedemonie· [et] corinte en celui tans ado[n]c primes nome chief des roiaumes qui puis cruirent
en grant segnories· 12. Apres dercilus fu rois as assirieins eupales ·xxxviii· ans[/] 13. Ou tans cestui funda
salemons le riche temple en ih[e]r[usa]l[e]m· [et] bien saches que tres ce que moyses· [et] li fill isr[ae]l
essirent degypte ot dusques a salemon le fill le roi dauid· cest quil estora le temple ·cccc· ans· [et] ·lxxx· si

com li liures des rois co[n]te [et] tesmoigne· 14. E tres la doloiue؛ dusques a moysen qui passa la mer roge
ot ·m·[et] cccc· ans· [et] xlvii· sans faillance· [et] tres adam dusques au doloiue ot ·m·m·[et]·cc·[et]·xlii· ans·
15. Cest sor so[m]me qui bien [b] conte tres adam dusques al estorement dou temple en ih[e]r[usa]l[e]m
·m·m·m· ans· [et] ·c· [et] lxviii· ans deage· apres eupales fu rois as assirieins laostenes ·xlv· ans· [et] en
corinte agelaus ·xxxv· ans· [et] en lacedemonie· labotes ·xxxvii· ans· [et] as latins alba siluius· [et] as
albanieins ensamble· 16. Apres laostenes regna en babilonie· [et] en caldee priciades ·xxx· ans· priciades
regna apres offracteus ·xx· ans· 17. Adonc estoit mout segnor de la mer cil de trace· 18. Apres offracteus
regna en assire offratenes ·l· ans en gra[n]t poissance· 19. Ou tans cestui furent cil de rodes mout segnor
de la mer cest que par ·xxiii· ans icoru bien lor segnorie· [et] en celui tans prophetisoient helias [et]
heliseus en la t[er]re de iudee· apres offratenes regna en assire· agrazapes ·xlii· ans· 20. Ou tans cestui
furent cil de cipre segnor de la mer par ·xxx· ans deage· 21. En celui tans moru helizeus li prophete· 22. E
adonques ausi en celui meisme tans ocist li rois ioas zacarie le prophete· mais bie[n] saches que ce ne fu
mie zacarias li pere saint iohan baptiste· quar sains iohans ne fu puis en mout lonc tans· 23. Apres
agrasapes regna en assire ·xx· ans sardanapallus· cis funda tarse· [et] en celui tans que cis sardanapallus
tenoit babilonie si regnoit sor le pueple isr[ae]l ioroboam· [et] li rois p[ro]cas as latins si com ie uos ai dit
ariere[∅]

648. Come[n]t sardanapallus p[er]di p[ar] sa grande mauuaiste le regne [et] lauie[∅]

[178va]
1. Segnor [et] dames a cestui roi sardanapallus fu destruite babilonie [et] perdi son non li regnes dassire·
[et] si en fu la segnorie [et] li nons reposes· [et] portes en medes si uos dirai en quel maniere si uos le
uoles entendre[/] 2. Bien aues oi [et] entendu que tres le tans le roi ninus dura cil regnes par les fors
segnors en grant segnorie dusques a sardanapallu[m] par ans deage· [et] de toz ces qui i regnerent ensi
lo[n]c termine fu sardanapallus li pires quar par sa uilte [et] par sa mauuaiste quant il ot regne ·xx· ans
perdi il cors [et] arme ensamble· [et] sa segnorie· 3. Cis rois p[ar] sa mauuaiste ne se uestoit mie com hom
ne ne deduisoit en nulle maniere ains seuestoit [et] deduisoit en totes chozes ausi come feme· feme
uolout sambler en totes ses oures· ne si nen doutoit nient qui hom deust estre le hontage [et] bien saches
que honte seroit de raconter [et] doir ce quil faisoit de lui meismes· por ce si lairai ester la parole quar bien
paru a ses fais queles ses oures furent[/] 4. En mede auoit adonques cil rois sardanapallus un prouost qui
li guardoit la contree· cil auoit a non arbaces mout parestoit prous [et] cortois [et] sages [et] si auoit grant
force par la bonte de lui· [et] par sa largece [et] par son lignage· 5. Quant arbaces uit son segnor si
hontous· [et] a si grant desloiaute [b] uiure [et] user sa uie il se pensa que se il pooit quil li toudroit le
regne· quar si tres mauuais ho[m] ne deuoit par nulle droiture porter corone· 6. Adonc assambla sa ge[n]t
[et] sa chiualerie arbaces si respassa le flum de tygrin· [et] sardanapall[us] rassambla sa gent demainte
contree· 7. Ensi sassamblerent mais arbaces desconfi leroi [et] les assirieins [et] si prist babilonie a force·
[et] bien saches que porce que trop g[ra]ns anuis seroit de deuiser [et] les assaus [et] les grans paines
des longes batailles quil demenerent [et] firent li un uers les autres؛ nemen uoill ie antremetre· 8. Ains uos

di briement que babilonie fu tote destruite· [et] lor rois ocis· [et] tote caldee sousmise a la segnorie
arbaces· [et] tos li regnes dassire qui si lonc tans auoit este de grant renom [et] de grant segnorie sor toz
les regnes qui adonc estoient ou monde·

649. Q[ue]n celui tans comensa la segnorie [et] li regnes de macedonie·

1. Ensi com uos oes furent li assiriein desconfit· [et] destruit· [et] li nons daus· [et] la segnorie dou regne·
[et] li nons tresposes [et] portes as medieins· [et] en mede· mais li caldeu qui dela gra[n]t ancienete
amoient babilonie [et] la segnorie ne laisserent mie le non perdre· encor en fust la dignites [et] la tres
grans hautece cheue ains uodrent quil eussent le non dou regne por acroistre le renon daus [et] si
repuplerent la cite puis ap[re]s [179ra] ce· [et] par la uolente des medieins sous cui treut il estoient· 2. Or
regna ensi com uos oes premerains rois en mede arbaces ·xx·viii· ans en grant segnorie· [et] mout
essausa son roiaume· [et] tuit estoient sous sa segnorie qui sous les rois des assirieins soloient estre· 3.

Et prochas regna ausi adonques en itale cest en albe [et] en laurente· 4. E adonc ausi en celui tans
come[n]sa la segnorie de macedone· sin fu rois premerains caranus· qui xxviii· ans en maintint· [et] acriut
durement par sa proece le roiaume· 5. Segnor cil regnes de macedone qui adonques a primes come[n]sa
fu puis de grant renom [et] de grant segnorie si com uos porres oir auant [et] entendre· 6. Adonques en
celui tans p[ro]phetisoient en la terre de iudee· ysaias· ionas· amos [et] ozee· 7. E en egypte regnoit
osorton qui ·viii· ans itint la corone· 8. E as lacedemonieins thalcamenes· [et] en athenes agamestor· [et]
adonc apres ce petit de tans faillire[n]t li roi en corinte· quar automenes en fu rois un an qui tant ifist
desloiautes [et] malauentures que cil de la cite ne uoudrent plus auoir roi apres lui· ains firent princes dan
en an· [et] establirent qui le peuple guardassent· [et] la cite deffendissent·

650. Ci comence lestorement de la cite de rome·

[b]
1. Or le lairai ce ester des nons a ces rois [et] des roiaumes por ce que diu[er]setes samble as pluisors qui
petit lentende[n]t si siurai dun sol regne en chief cest de lombardie [et] de rome la ueraie estorie· quar ele
comence si com ie uos ai dit ariere au tans que babilonie la g[ra]nde fu destruite· [et] li regnes des
assirieins qui dura tres le tans le roi ninus dusques au roi prochas· cest ·mil ·cc· ans [et] xl· 2. Cis rois
prochas ditale ot ·ii· fiz de sa feme dont li un[s] ot non numitor· [et] li autres amulius· 3. Numitor fu liainsnes
si q[ua]pres le deces dou roi prochas son pere deust il auoir dou regne gouerner la segnorie· mais tantost
com lirois prochas fu mors· amulus q[ui] qui de malice estoit plains [et] enginous chassa numitor fors de la
poeste· [et] de la segnorie· si la tint a oes delui meismes· [et] une fille que munitor auoit· siluia estoit
apelee· oilia fist amulius ses oncles sacrer a lor loi· [et] a seruir une delor deuesses por ce quele neust
lignee cest oir qui li tolist la terre· 4. Segnor tres adonc estoit enuie [et] couoitise grande· [et] parcreue par
le monde· [et] tres adonc puet ele auques estre trosq[ue]s a ore moutepliee· quar ce fu ansois que rome
fust comencee a faire· 5. Ne dirai plus denuie ne de couoitise quar trop en seuent lihaut [179va] home· [et]
liriche· [et] li bas [et] li poure ains dirai de la damoisele cui amulius auoit ensi doir auoir esloignee que

dedens le septisme an en ot ele ·ii· a un lit ensamble· liuns en fu nomes remus ·[et] liautres· Romulus· [et]
si les ot siluia demart ce dient li pluisor [et] content qui deus estoit de bataille· 6. Quant amulius le sot il fist
la damoisele enfoir tote uiue· [et] les ·ii· anfans comanda ageter ou flum dou toiure por noier· ensi en
cuida estre deliures· mais ensi niert il pas a auenir la choze· quar li sergans acui li dui iouene enfansonet
furent deliure por destruire· les enporta andeus ensamble en son geron uers le flum dou toiure· [et] quant
il uint ala riue [et] il ouri son geron por les enfans geter en laigue il comencerent a rire· 7. Cil qui les deuoit
ocire ensi co[m] uos poes entendre en ot pitie [et] misericorde si se pensa que il nes noieroit mie quar tant
uit beaus les anfans· [et] uigorous de lor eage q[ua]r il nauoient mie plus de ·iii· iors quapaines estoit nus
qui le peust croire· 8. Romulus parestoit si beaus [et] si iustes que delis estoit a ueir sa faiture· [et] si li
sambloit ia quil ensus de lui uousist boter remus so[n] frere quant cil qui les tenoit les ot esguardes [et]
ueus de tel sambla[n]ce· [et] de tel contenance· il coucha lun de iuste lautre sor la riue dou toiure [et] si
dist en soi meisme que ia por lui les uies ne p[er]droient· mais seli deu uoloient quil diluec eschapas-[b]-
sent si les guarandissent· 9. Ata[n]t sen parti cil· si laissa les ·ii· enfansons toz sous sor la riue de la
parfunde aigue· [et] quant il reuint a son segnor le roi amulius qui lidemanda quil auoit fait des anfans· cil li
respondi [et] dist que bie[n] len auoit deliure· [et] il le cuidoit bien· quar sa pensee estoit a ce q[ue] li anfant
tant degetassent lor cors quil en laigue se trebuchassent [et] sil ce ne faisoient que uenisse]n]t oiseau
obestes sauuages qui les deuorassent[∅]

651. Coment romulus [et] remus furent troue [et] mis anorice·

1. OR cuida li rois amulius estre asseures ens ou regne de toz ceaus quil cuidoit qui agreuer li peussent
mais ensi nala il mie quar uns siens paistres qui ses bestes guardoit· [et] en la forest manoit troua les
anfa[n]s gisans sor la riue del aigue dont il ot grant merueille· 2. Cil paistres ot a non faustus· [et] si auoit
nouelement feme prise· mout bele [et] m[o]lt gentil de cors [et] de faiture· 3. E por la tres grande beaute
dont ele estoit enluminee fu ele tant requise de pluisors que ele fist folie de son cors [et] legerie· 4. Por ce
que ele estoit a folie faire ensi abandonee la nomere[n]t li pluisor leiuie· mais ele estoit en droit non acca
apelee· 5. Quant faustus ot troue les ·ii· anfans ensi com uos oes il en fu mout lies si les en aporta a sa
feme· [et] sili dist· [et] comanda quele les noresist tant q[ui]l p[ar]creussent si seroient lor fill· [et] si [180ra]
li aideroient a guarder ses bestes· 6. La dame en fu mout lee· [et] si dist que ele les noriroit mout
uolentiers· [et] par grant diligence· lors apelerent lun romulus [et] lautre remus· 7. Mais puis apres ce fu li
nons romus acreus dune sillabe si ot a non romulus por sa grant proece [et] por sa grant segnorie· 8.

Segnor ensi com uos oes furent li doi frere mis a norice· [et] porce que ie uos ai dit deuant de la dame
quis nori content li auctor [et] dient quil les nori une leuue [et] ensi le cuide[n]t li pluisor qui la ueraie
estorie ne seuent mie· mais porce que ele p[ar] sa tres grande beaute fu trop requise si fist ele folie· [et]
por ce fu ele lupa nomee des pluisors [et] meismeme[n]t ausi des autors en lor liures· 9. Tant nori faustus
[et] sa feme· Romulus [et] remus quil grant deuindrent[/] 10. Romulus fu si preus [et] si beaus q[ue] de sa
iustice de tant quil auoit deage nestoit nulle creature· 11. Mout par estoit ausi beaus ses freres· [et] de
grant proce plains· [et] bien saches que encor les noresist faustus [et] sa feme en son poure manage· [et]

entre ses bestes؛ por ce nesi laissoit mie a prouer nature· 12. Quar nature ne se puet celer en nulle
creature· 13. Noreture se puet auoir en home un poi de force par poure cuer encontre nature· mais en la
fin passa nat[ur]e de totes ces chozes noreture· 14. E por ce dist li uilains en son prou[er]be؛ que plus trait
nature que ·c· buef 15. Ausi romulus· [et] remus se p[ro]ue-[b]-rent tempre solonc lor nature· 16. Q[ua]r de
ceaus qui de lor eage estoient [et] auec aus estoient en compaignie comencerent asses tempre a auoir la
segnorie· 17. Romulus en uoloit auoir sor remus la segnorie [et] sor toz les autres au point quil fu de ·x·
ans deage[∅]

652. Coment romulus [et] par quoi comensa a croistre en grant segnorie·

1. Quant li rois amulius oi parler de la grant beaute des ·ii· anfans [et] de lor proece· il manda faustus quil
les amenast deuant lui en sa presence· 2. Ensi fist faustus com li rois liauoit comande sans nulle
demorance· 3. Quant li rois uit les iouenceaus mout les loa por lor beautes [et] por lor figures· [et] si les
uout retenir en son palais por aus norir [et] aprendre mais faustus dist au roi quil ses anfans enuoloit
remener por auoir daus laie· 4. Mout parfurent reguarde li anfant en la cite dalbe ou li rois amulius se
tenoit adonques· [et] quant tant furent parcreu quil orent eage de ·xv· ans· [et] quil orent discretion [et]
entendance؛ Romulus qui plains estoit de grant hardement assambla toz les larrons· [et] toz les robeors·
[et] toz ceaus qui banit estoient de la contree en sa compaignie· 5. Ensi comensa premiers sa segnorie[/]
6. E quant il ot entendu que faustus nestoit mie ses peres p[ar] accam quil cuidoit qui fust sa mere· [et]
que il auoit este troues sor la riue [180va] dou toiure entre lui [et] son frere adonc enquist il tant que il sot
coment samere ot este ocise· [et] ses taions numitor chacies par le roi amulius son frere fors de sa
segnorie· 7. Tantost com romulus sot [et] entendi si faite choze il coru sor le roiaume amulius a force· [et]
quanque il en pooit auoir· [et] prendre donoit il [et] departoit atoz ceaus qui auec lui estoient· 8. Ensi
comensa romulus amonter [et] a croistre quar par sa grant largece uenoient a lui li pluisor [et] lor seruices
li presentoient·
9.

Tant auoit en lui grant largece·
E si fier cuer [et] tel proece·
Que trestuit cil alui uenoient·
Qui onques parler en ooient·
E il tot lor abandonoit
Sans prometre ce quil auoit
Par ce en auoit les corages
Des bas· des haus· des fous· des sages·
E se il ensi auenist؛
Que sans doner lor promesist·
Ja les cuers daus en nulle fin·
Neneust ne soir ne maitin·

4

8

12

653. Q[ue] romulus rendi a son taion sa terre [et] si uenga sa mere

1. Quant romulus uit q[ui]l ot compaignie entalentee de lui aidier· [et] de sa uolente faire· il comensa mout
durement a guerroier le roi amulius· 2. E bien sachies que es grant fores antiues· estoit ses repaires quar il
nauoit tor· ne maison· ne chasteau· ne forterece· 3. Q[ue] uos iroie ie les batailles ne les esfors racontant

Ce puet on bien aperceuoir·
Q[ua]r on dist piessa tot par uoir·
Q[ui] fait promesse [et] nela saut·
Le cuer a son ami se taut·
E par prometre sans doner·
Puet on le fou reconforter·
Mais ce ne fait on le sage home·
Ja romulus qui funda rome·
Neust uencus ses anemis·
Si sans doner eust promis
E ce auient asses encore
Q[ui]l su[n]t mai[n]t haut home ou ta[n]s dore
[b]
Q[ui] tant promete[n]t sans doner·
Ja deus nelor puist pardoner
Q[ui]l nen pergent lor segnories
[et] lor honors [et] baillies
[et] les cuers ausi de lor homes
Mais sache[n]t bien sor totes somes
Q[ue] quanq[ue] il uont faunoiant
Lor reuiendra es nes deuant
Ne dirai plus chascuns se guart
[et] de soi pregne tel reguart
Q[ui] se gra[n]t terre a abaillir
Q[ui]l ne promete sans faillir
A ce prist guarde romulus
Q[ui] nestoit cuens· ne rois· ne dus·
Ne par terre ne par baillie
Q[ue] nus hom li eust baillie
Mais en lui se proua nature·
Qui les gentis cuers raseure·

neles aigues que romulus fist au roi· [et] a sa gent [et] li rois a romulus por lui guaitier [et] entreprendre· ce
ne seroit senuiemens non· [et] alongance· 4. Mais bien saches que en la fin mena tel le roi amulius quil li
toli la cite dalbe· [et] tot le regne· 5. E a daarains la uie· [et] si remist [181ra] numitorem son taion en sa
segnorie· 6. E adonques auoit amuli[us] regne en sa segnorie [et] ou regne ·xl·iiii· ans deage· 7. Segnor [et]
dames adonc fu romulus mout renomes [et] mout cremus par tot le roiaume· 8. Tant de gent ot o lui
ensamble por sa grant proece· [et] por sa g[ra]nt largece que la cites dalbe lor fu petite por aus
comprendre· [et] por ce la laissa il ason taion· si sen ala iouste le toiure au mont palentino o li rois euander
qui fu pere pallas ot premerement fundee la cite de pallantee· 9. Segnor cele cites pallantee dont uos aues
asses oi parler ariere estoit adonc destruite [et] guastee p[ar] La mort de pallas [et] dou roi euander qui en
ot la segnorie· [et] si en estoit la gens uenue [et] retraite en la cite dalbe tres ce que ascanius li fiz eneas
lot premerement fundee 10. La endroit o cele cites sist pallantee comensa romulus o sa gent une cite a
faire· 11. Segnor ne mie grande ou comencement· mais puis criut ele si com uos poes oir· [et] entendre en
grant segnorie· 12. Quant li p[re]meraine tors ifu faite o la sale· romulus dist que la seroit ses repaires [et]
lichies dou regne· [et] que de so[n] non seroit rome apelee· 13. Lors se herbergerent tot entor lui si home·
[et] il entor les herberges cest entor la uile fist les fosses [et] les murs bastir [et] faire· [et] ne mie les
fosses p[ar]funs [et] larges· ne les murs de g[ra]nt hautece·

654. Q[ue] romulus fist ocire son frere remus par sa felonie·

[b]
1. Quant ce fu fait il parlerent entre lui [et] remus son frere li quels tenroit la cite [et] auroit la segnorie· 2.

Tant menerent de ce la parole quil sacorderent ensi quil la matinee isceroient de la uile· [et] cil qui plus
ueroit doiseaus uolans en la partie o il reguarderoient؛ cil tendroit lonor [et] la segnorie· 3. Ensi quil lore[n]t
deuise· ensi le firent· 4. Quant ui[n]t ala matinee [et] il furent uenu ala campaigne· remus esguarda tot
premerement· [et] si uit ·vi· escofles toz ensamble dont il ot grant leece[/] 5. E tantost quil les ot p[er]ceus il
les monstra romulus son frere por ce que il en seust le nombre· 6. Lors reguarda romulus en lautre partie
si en uit ·xii· [et] por ce ot il sor son frere la poeste de la cite· [et] la baillie[/] 7. Apres ce ne demora mie
gra[n]me[n]t que romulus qui mout couoitoit [et] desiroit acroistre son non [et] sa segnorie· ne fesist
numitore[m] son taion ocire· 8. Apres ce remus ses freres comensa a gaber des m[ur]s qui entor sa cite
estoient que trop erent bas· [et] petite la forterece· 9. Romulus qui sot ceste parole iura so[n] sairement·
[et] fist son ban faire· q[ue] sil estoit nus hom tant hardis q[ue] il trespassast par desseure sa forterece que
il li toudroit la uie sans nulle demorance· 10. Ne demora mie apres ce granment que remus q[ue] remus ne
souint de celui saireme[n]t ne de cele parole que romulus ses freres auoit iuree· si recomensa [181va] a
blasmer la forterece· [et] lors ioinst les pies si sailli outre les murs si dist que poi porroient auoir de force
ne de duree· [et] poi se poroit on desfendre sil estoit qui roidement iassaillist par bataille· 11. Ceste sot
romulus [et] uit si en ot grant ire [et] tantost comanda a un sien prince quil loceist sans atargance· 12. Ensi
[et] par ceste ochoison fist ocire romulus remus son frere· [et] lors ti[n]t il toz sous la segnorie· 13. Adonc
ne satarga mie romulus quil les m[ur]s [et] les tors ne feist haucier de rome [et] adonc ausi esliut il toz les

iouenes homes [et] les fors cest les aidables de ceaus qui o lui estoient· ces fist chiualiers por meaus
maintenir les batailles [et] les guerres dont il ne cuidoit mie estre en pais toz les iors de sa uie·

655. Q[ue] romulus fist rauir les sabinieins si les fist espouser ses homes

1. Segnor [et] dames adonc se porpensa romulus come[n]t il [et] si chiualier· [et] sa ge[n]t tote au[er]oie[n]t
femes dont li iouenceau qui o lui estoient nauoient nulle· quant il se fu porpenses il fist crier uns gius a
totes les cites prouchaines· [et] fist nuncier· [et] dire que totes les dames [et] les damoiseles uenissent a
rome por la feste esguarder· [et] les gius qui noueau seroient· 2. Quant ce ot fait par tot nuncier romulus il
dist a ses chiualiers que quant la grans feste seroit assamblee des dames [et] des damoiseles· adonc
preist chascuns [b] la soe· si feroit sa feme por auoir oir· [et] lignee· 3. Quant uint au termine que romulus
ot ces gius comandes a faire؛ tuit si assamblerent li sabiein· [et] cil des cites enuiron· dont titus tatius
estoit sires· 4. Cil qui iuer deuoient estoie[n]t establi defors rome en une montaigne· 5. La ot mout dames
[et] damoiseles assamblees· [et] tantost li giu comencerent de core· de saillir· [et] de geter· si com
chascuns sen efforsoit por auoir pris [et] loenge· 6. A ce quil meaus iuoient romul[us] fist soner un cor· qui
fu senefiance que chascuns presist [et] rauist la siue· 7. Lors furent li giu laisse· si p[ri]st chascuns celi qui
meaus li atalenta se il premiers i pot uenir o se ce non il en prist une autre· 8. La fure[n]t rauies les beles
puceles sabinienes· [et] les damoiseles de la contree [et] portees a force en rome· 9. E bien saches que ni
porent auoir socors ne aie· par ceaus qui auec eles uenu estoient· quar ni erent mie uenu arme· ne
porquidie darmeures ne de batailles faire· 10. La ot grant dolor demenee de fors la cite [et] dede[n]s des
dames [et] des damoiseles [et] de lor parens [et] de lor amis [et] de lor freres[/] 11. Celes dedens qui prises
estoient ploroient [et] demenoient grant dolor por ce que eles estoient rauies [et] quariere ne pooient
repairier auec lor amis· auec cui eles auoie[n]t este nories· 12. Cil de fors [et] celes dede[n]s braoient [et]
crioient· [et] derompoie[n]t lor chaueaus· [et] lor uesteures por [182ra] le honte com lor auoit fait de rauir a
force lor filles· lor serors [et] lor cousines· 13. Ensi ot grant dolor par tot demenee· mais romulus [et] sa
gent reconfortoient celes quil auoient rauies· [et] si lor disoient que ne sesmaiassent mie· mais eles
seroie[n]t dames [et] honorees daus [et] de lor lignees· 14. Ce les reconforta auques· [et] fist la dolor
entrelaissier· quant eles uirent que autrement ne porroit estre· mais lor gent la dolor ne la honte noblierent
mie· ains assa[m]blerent lor aies tot la o il les peure[n]t querre· si combatirent a romulus mais il ne le
desconfirent mie· ai[n]s torna romulus par sa grant force [et] par sa grant proece de la bataille [et] si prist
lor cites· [et] aus meismes asa uolente faire· [et] atytum tacium qui dus estoit des sabieins fist il pais [et]
concorde apres les longes batailles que il orent demenees longement· [et] si li otria romulus a lui [et] a sa
gent une partie de rome por abiter· [et] por manoir· [et] por auoir de lui aie· se besoing en eust [et]
compaignie· 15. Mais la compaignie si p[ro]ua mout mal en la fin· quar romulus le fist ocire· por ce que
dient liauquant quil le doutoit quil sor lui neuousist auoir segnorie·

656. Q[ue] romulus establi premerainement en rome senators por iugier les afaires·

1. Quant ce ot fait romulus [et] il not de uoisins en cui il eust nulle doutance· il esliut en sa cite ·c· uieaus

home[s] [b] si les fist senators por conseiller les affaires de tote la uile· 2. Senators les apela por ce quil
erent uiel· [et] danciein eage· quar senex en latin cest uieaus en n[ost]re language[/] 3. Apres ce que tot ce
ot romulus ordene· [et] fait· [et] les lois establies il fu rauis iouste un flum ou il estoit quar diable len
porterent· si conques ne sot hom de sa maisnee quil fu deuenus· ains distre[n]t [et] raconterent que li deu
len auoient raui· ens ou ciel por sa grant poeste [et] por sa grant segnorie· 4. Ensi creirent li romain
adonques؛ que romulus fust deus· [et] que p[ar] lui peussent auoir soucors [et] aie· 5. Ensi com uos oes fu
mors romul[us] qui mout ot fait demalauentures[/] 6. E bien sachies ou point quil ot ·xviii· ans deage
comensa il a faire la cite de rome· ce fu tot droiturerement apres la destruction de troies ·ccc· ans· [et]
lxxx· [et] ·iiii· que ele fu comencee· si come eutropi[us] tesmoigne· [et] asses briement en retrait lestorie· 7.

E ou tans que romulus ot ·xxxvii· ans trespassa il de ceste uie· [et] au point que rome auoit ia ·iii· ans
dure· [et] quele auoit este comencee furent rauies les sabienes dont des romai[n]s acriurent les lignees·

657. Q[ue] li senator apres lamort romulus tindrent la cite ·l· ans deage [et] puis fu
rois numa pompilius·

1. Apres ce que romulus fu mors tindrent li senator la cite [et] la segnorie par [182va] quinsaines chascuns
par lui ne mie ensamble· 2. Ensi regnerent li senator ·l· ans plenierement ap[re]s la mort romulus qui oir
nauoit qui peust ne seust guou[er]nier la cite ne la terre· 3. Apres cel an eslire[n]t il par comun esguart roi
[et] seignor qui sor aus eust poeste [et] seignorie [et] qui presist de la cite guou[er]ner deuant toz les
autres la poeste [et] la cure· 4. Cil cui il esliurent fu nomes numa pompilius [et] si fu iustes [et] sages de
grant science· si com les estories tesmoignent[/] 5. Cis rois numa pompilius uesq[ui] en son regne [et] en
sa segnorie ·xl· ans· o xliiii· si com li pluisor tesmoignent· ne onques en tant de tens not guerre de nului ne
meslee ne batalle· [et] si acriut autant rome en honor [et] en poissance que romulus ot fait qui lauoit
come[n]cee [et] si sousmist as lois de rome? totes les uoisines cites qui deua[n]t lui ades sen estoient
eslongees· [et] par sa grant discretion [et] par sa grant science noma il ·ii· mois en lan plus quil nauoit fait
deua[n]t· jenier· [et] feurier dont nulle mensions nestoit faite encore· 6. Segnor nentendes ne ne cuides
mie que cis rois numa pompilius qui regna apres romulus acriut lan de ·ii· mois de longece· quar li ans
estoit ausi lons com il est ore· mais ni nomoient que ·x· mois adonques· mais numa pompilius i noma ces
·ii· [et] deuisa por guarder les lunisons certaines [et] les bissex [b] si com ne perdist mie par droiturer
conte le certain termine·

658. Q[ue] mout fu sages numa pompili[us] [et] si fu sains guerre qui puis nauint en
lointain termine·

1. Mout parfu sages cil rois numa pompilius qui de ce se prist guarde quar deuant ce estoit tot confusions
de trouer ans [et] mois· [et] jors dauoir droiturer termine· 2. E si establi p[re]merains en rome temples haus
[et] grans a lor deus a orer [et] faire sacrefices· 3. En tel estude mist cis rois numa pompilius tot son eage
·xl· ans o xliiii· si com ie uos ai conte ariere· 4. Apres cestui regna tullius ostilius qui recomensa les guerres

[et] les batailles quar il not cure de la pais qui auoit este grande si com numa pompilius auoit eue· 5. Cis
comensa sa premeraine guerre· uers les abanieins· cest a ceaus de la cite dalbe qui ·xii· liues manoient
ensus de la cite de rome [et] uers les uegetenieins· [et] uers les fidenetanieins qui ensus de la cite
manoient a ·vi· liues· [et] por la grant cruaute de lui encontre lui estoie[n]t[/] 6. Segnor [et] dames saches
bien [et] entendes que cis rois tullius ostilius ot grant paine a ses gens conquerre a force [et] alor cites
faire obeir [et] a sa comandise· mais en la fin ala disuitisme bataille que il ot encontre aus faite· dont il ot
maintes fois le pior les uenqui il [et] sousmist a sa segnorie· apres ce acriut il m[o]lt la cite cest quil leslargi
des murs [183ra] [et] des fosses si quil enclost dedens la forterece le mont de celyon o li ·vii· dormant
reposerent· 7. E qua[n]t il ot regne ·xxii· ans poissans rois [et] cremus en sa segnorie· uns effoudres dou
ciel chei sor lui qui confu[n]di [et] arst lui [et] ses riches sales [et] les pluisors de sa maisnee· 8. Ensi fina
tullius hostilius· [et] perdi tot ensa[m]ble honor [et] regne [et] uie· 9. Apres cestui regna ancus marcius qui
fu fils de la fille le bon roi numa pompili[us] qui tant ot en lui de science· cil ot asses batailles [et] trauails·
[et] paines quar li latin ce sunt cil de laurente [et] tuit cil qui a aus se tenoient furent encontre lui de
quanque il porent faire· la ot mainte bataille grande crueuse· [et] ocis pluisors haus homes dune part [et]
dautre· 10. Tant com cis rois ancus marcius poi se failli fu en uie؛ mais en la fin les uenqui il par la force de
la bone gent dont il ot aie· [et] qui nori estoient dariere de bataille· 11. Cis uenqui [et] regna ·xxxii· ans ce
dient li pluisor [et] content· [et] si criut la cite de mo[n]t auentin· [et] enla cite de oiste establi il [et] fist le
temple iani cest dun de lor deus quil aoroient· [et] si comensa con ifeist sacrefices· 12. Apres ce ne
demora mie granment que il ne morust dedens ses sales en la cite de rome par maladie qui li prist si
come ele fait les pluisors natureument[∅]

659. Des rois qui regnerent en la cite de rome·

1. Apres cestui regna priscus tarquinius ·xxxvii· ans en [b] segnorie· cis fist mainte merueille por acroistre
sonor [et] sa gloire q[ua]r ou comencement dobla il les senators en rome· [et] si funda [et] estora le
capitoile [et] si le sacra a iupiter aorer premerainement· [et] enrichi de grans richeces· [et] si establi gius
[et] ueilles a faire que cil de rome p[ar] mout lointain tens maintindre[n]t [et] si ot guerre poi sen failli toz les
iors de sa uie uers les sabinieins qui contre lui reuelerent· mais ansois que il paruenist au termine de la
mort؛ engranga il mout la cite de rome [et] enlargi de murs [et] de fortereces· [et] si fu cil qui premerains
entra par non de uictorie en la cite quant il ot les sabinieins desconfis [et] sousmis a sa segnorie· 2. E en la
fin locirent li fill ancus marcius qui en sa compaignie estoient· 3. Segnor en celui tans que cil rois priscus
tarquinius regna en rome destruist nabugudonosor qui estoit rois de babilonie la cite de ih[e]r[usa]l[e]m
[et] le riche temple q[ue] salamons auoit funde si richeme[n]t com uos ores encore raconter [et] dire· mais
a present ne uos en iert plus mensions faite dusques a tant que lestorie i reuenra solonc droiture· ains
dirai des romains por siure la continuance· 4. Apres p[ri]scus tarquinius regna seruius tullius· cis ot grans
batailles [et] greueuses· enuers les sabinieins acriut mout la cite [et] engranga quar il enclost dedens les
fortereces ·iii· montaignes lune ape-[183va]-loient il quirnalem· 5. Lautre uiminalem· 6. La tierce esquilinum·
7. Ensiacriut mout durement la cite de rome· cis rois seruius tullius fist premerainement as romai[n]s paier

cens [et] rentes qui adonques ni estoient onques coneues ne paiees· [et] en la fin locist tarquinius
superbus cui fille il auoit en mariage por la couoitise dauoir le regne[/] 8. E quant il fu ocis si auoit il regne
xxxiii· ans en la segnorie· 9. Apres cestui regna rois septismes tarquini[us] superbus crueaus [et] fel [et]
plains de malauentures· cis auoit ·i· fil qui auoit a non ausi tarquinius sis onissoient les femes [et] les filles
des citoiens par lor grandes luxures [et] en la fin auint que li rois tarquinius superbus ala atot grant os a
sur la cite darcade porce que cil de la uile encontre lui estoient· 10. Adonc auec lui auoit un haut home
colantinus estoit nomes· qui mout auoit une bele fille feme lucretia estoit apelee bone dame de cors [et]
de pensee· aceli giut tarquinius li iouenes a force· 11. La dame en ot si grant dolor [et] si gra[n]t honte que
ele sen plainst a son marit [et] a ses amis [et] a brutus son pere qui mout estoit sages [et] creus en la cite
[et] de grant force· 12. Quant la dame lor ot monstre le grant tort [et] la grant honte con li ot faite· ele socist
tantost en lor presence deua[n]t aus· 13. Ceste grans dolors fist mout dolans [et] tristes les amis ala dame·
14. Brutus ses pere parla tant as se-[b]-nators [et] au pueple quil les escomut si enuers le roi tarquinius
que il distrent que il ne seroient ia mais sous sa segnorie·

660. Encore des rois qui tindrent rome [et] lor conquestes [et] que tarquinius en fu
tost chasses·

1. Quant lirois tarquinius sot [et] entendi que la gens de la cite estoit ensi enuers lui escomeue il laissa la
cite que il auoit assise· [et] si sen reuint a rome· 2. Mais quant il fu uenus ala cite li senator qui la uile
conseilloient [et] tote lautre gens؛ il uindrent as portes· [et] si les clostre[n]t encontre lui [et] si distrent que
iames ni entreroit toz les iors de sa uie· 3. Quant ce oi tarquinius il sen p[ar]ti o sa feme [et] o ses enfans
[et] si sen fui asses astiuement porce quil ne loceissent· [et] si sen ala au roi porsenna de tosquane que il
li feist aie· mais il auoit fait pais a romains qui asses si prouchain uoisin estoient[/] 4. Auec celui roi fu
tarquinius ·xiiii ans [et] sa feme [et] sa maisnee· [et] la enueilli il [et] moru· [et] xxiiii· ans rois [et] enpereres
de rome auoit il este en sa segnorie· 5. Ensi com uos oes regnerent ·vii· roi en la cite ·cc· [et] xliiii· ans
liuns apres lautre· [et] adonques fu la cites auques creue [et] enforcee· 6. Mais lor segnorie naloit encor
mie sapaines non ensus de la uile ·vii· liues [et] demie· 7. Adonc p[ar]lerent ensamble li senator que iamais
puis sor aus naleueroient qui de la cite eust la poeste ne la segnorie· ains feroient conciles dan [184ra] en
an a cui il obeiroient· [et] qua[n]t ce uenroit au chief del an li senator [et] li comuns de la uile autres i
esliroient por ce que cil qui este i auroient ne sen orgoillissent trop [et] acreussent sil ·ii· ans o ·iii· plus
iestoient· 8. Adonques fu fais premerainement conceles· 9. Brut[us] [et] tarquinius colantinus qui maris
lucretie qui ensi com uos aues oi deuant ses amis sestoit ocise10 ؛. Brutus estoit cil por cui tarquinius
estoit chacies dou regne· 11. Sis fu premerains conceles· [et] ·l· porconceles iot fait ausi en celui an qui
sous les conceles estoient· [et] siestablire[n]t homes dou pretorie· cest ausi com iures de la pais qui les
causes [et] les lois auec les conceles [et] auec les senators maintendroient· 12. E si ot atorne ses homes
por guarder le capitoile deg[ra]nt science· [et] de grant segnorie· 13. Quar li capitoiles estoit la maistre
forterece de la cite· [et] la plus grans choze·

661. Q[ui] li concele furent qui tindrent la cite ·v· cens ans· [et] ·xii· ans

1. OR uos conterai les nons des conceles [et] dirai qui iusticierent rome ·v·c· ans· [et] xii· cest iusques ala
naissence i[hes]u crist [et] dusques a auguste cesar q[ui] le regne en maintint sicom uos pores oir· 2. Toz
seus en cel temporie ot bien saches que ie les nons de ceaus uos uoill nomer a presence si com il la cite
gouernerent· porce que uos meaus entendes lor nons q[ua]nt uos en ores parler· [et] com li un ui[n]drent
apres les autres· 3. Dit uos [b] ai coment brutus en fu premerainement sires [et] fais conceles· [et]
tarquinius colatinus ausi auec lui encompaignie· [et] puis ualerius publicola· [et] lucreti[us]· [et] puis oratius
puluinus· [et] largius lucius· mamertus emilius· furius camillus[/] Tirus quintus· lucius manilius[/] Gneius
sulpisius· Valerius papirius· Tytus ueturius· Spurius posnius· Appius claudius· Quintus fabius· Cornelius·
Rufinus mili[us][/] Valerius lenius· Publius sulpisius· Decius memmius· Fabricius· 4. De cestui fabricius
parla li rois pirr[us]· [et] dist que nient plus com porroit le soleill destorner de sa uoie quil doit aler [et] corre
ne porroit on fabricius oster doneste ne de droiture· [et] a une autre fois uos sera meaus ceste choze ؛
esclairie· 5. Apres fu cornelius lentulus· [et] curius denatus· cis amena a rome ·iiii· olifans que il ot conquis
en bataille· 6. E ce fure[n]t li premerain q[ui] onques en uile entre auoient· 7. Apres fu conceles fabius
licinius· [et] claudius canna· Quintus culnius· fabius pictor· attulius regulus· appio claudius[/] Quintus
fuluius· Valerius marcus· Duellius cornelius· Concipio aquilius· mallius uulsio· atilius regulus· seruius
fuluius· Seruilius scipio· sempromius bleses· cecilius mecellus· furius placidus[/] claudius pulcher· lucius
catul[us][/] Postumius albinus aulus mal[us][/] Cornelius lentulus· Flauius flacco· mallius torquatus· attilius
[184va] uulcus· Junius albinus· Fuluius centumalus· Lucius emilius· fabi[us] hystoricus· Claudius mecellus·
minussius rufus· Pompeius cornelius· 8. Ou tans de ces uint li rois Hannibal de cartage sor les romai[n]s·
por conquerre rome [et] il a lui se combatirent· 9. En cele bataille perdire[n]t li romain ·xliiii· mile homes de
la cite· [et] ·iii· mile chiualiers· [et] ·v·c· qui tuit a chiuau furent· [et] de chiualiers apie ·xl· mile· 10. E entre
conceles [et] haus princes ·ccc· [et] ·xxx· senators· [et] ·xx· sages homes dou pretorie· mais ce que ie ci
uos toche uos sera tot plenierement conte encore quant lius en uenra si uos i uoles entendre· 11. Apres
ces que ie uos ai nomes furent concele · tyberius· se[m]pronius· flaminius fabius· maximus emilius· paulus
uarro scipio· 12. E puis apres scipio claudi[us] marcellus· ualerius leuinus· Titus manlius· Sulpicius
marcellus· scipio affricanus· Titus q[ui]ntius· Aquilius glabrio· Gnelius albinus· licinius dus· anicius pretor·
Manilius censor<i>nus· manilius scipio· Publius iuuentius Cetilius mecellus· Mommius destructor· Quintus
pompeius[/] Ostilius mancinus· placinius crassus· Parpurna celius· cassius Longinus· Domicinus clauinus
Muscius sceuola· Scipio nasica· Calpirius bestia· Marius· Rutili[us][/] cepio nobilis· coto portius· Gnei[us]
pompeius· Cornelius silla· Gneiuus octauianus· lucius corne-[b]-lius· Cornelius cynna· Norban[us][/] scipio·
Marius filius marii· parius carbo· pompeius fortissim[us][/] Memilius lepodius· mecellus pius· cis uenqui
ceaus de sarragousse· [et] prist la cite a force [et] si la sousmist a la segnorie de rome 13. Apres fu
scriborianus curio· [et] s[er]uilius conquonius· Emilius lepidus· lucinius lucullo· maurelius cota· aufidius
orestes· cornelius lentulus· lucullus fortis[/] mecellus creticus· tullius cicero[/] Sergius catilina[∅]

662. Q[ue]l tans que lucullus fu conceles se combati lirois mitriades as romains·

1. Ou tans de cestui se combati lucullus fortis que ie uos ai deuant nome outre le flum deufrates· [et] outre
le flum de tycrin encontre le roi metridate degypte [et] si locist lucullus en bataille ·xx· mile homes en une
sole bataille· apres seri[us] catilina furent concele iulius sillanus· lucius morena 2. En celui tans norent li
romain nulle bataille ains se reposerent un soul an petit apres de termine·· 3. E ie cuit que ce fu porce qua
auenir lor estoit prouchainement la pl[us] tres grans malauenture que il onques encore eussent eue· ni
encontre pirrus ne encontre hannibal o il tant perdirent· 4. Quar asses tost lor coru sore apres celepais la
grans bataille de iule cecesar· [et] de pompeie· 5. Apres lucius morena furent concele antani[us] [185ra]
Cornelius scipio· petreius q[ui]ntus[/] Cornelius faustus· cato rigidus[/] li doi bruti· [et] iulius gaius qui fu
nomes iules cesar· [et] qui par lui soul si com uos ores tint lonor de rome [et] la segnorie

663. Q[ue] li concele sosmirent a rome grant partie dou monde·

1. Segnor [et] dames cist que ie uos ai nome maintindrent rome· [et] guouernerent· ·v·c· ans· [et] ·xii· par
lor grans sens [et] par lor grans proeces [et] pluisor autre que ie ne uos ai mie nomes ausi lor aiderent· [et]
par lor sens [et] par lor forces· [et] par lor proueces firent il tant dedens celui termine que que il perdissent
que rome fu dame poi sen failli de tot le monde· [et] ot des regnes [et] des t[er]res les cens· [et] les
cheuages· ne ne fu q[ui] uers li feist estor ni bataille· 2. Ens ou quint eage doumunde ti[n]drent ensi co[m]
uos oes li concele la cite· [et] si fu li regnes de p[er]se de gra[n]t renon [et] de grant poissance· 3.

Trosquatant qualixandres li grans en abatile non· [et] sin traist la segnorie· [et] le [b] renom ou regne de
macedonie o il ot este nes [et] noris si com les escritures dient [et] racontent· mes de ce le lairai ore ester·
si racomencerai de brutus a parler par cui li roi furent premerainement abatu de rome· [et] qui premiers i fu
conceles quar ensi le conuie[n]t afaire por lestorie meaus continuer [et] entendre[∅]

664. Si comence des conceles li grans affaires[∅]

1. BRutus si com uos oes fu premerains conceles fais par les senators [et] par le comun esg[ua]rt de toz
ceaus de la uile· 2. E tarquinius conlatinus dont uos aues oi parler ariere· 3. Mais poi fu cis tarquinius en la
baillie nient por autre choze tant solement que por ce quil ot a nom tarquinius ausi com li mauuais roi qui
de la cite chacie estoient· porce tant solement ne uout brutus ne li senator ne li autre pueples quil eust sor
aus poeste tant ne quant ne en la cite nulle baillie· 4. E por ce prist il tot le patremone qui li estoit remes·
[et] toz ses muebles [et] tote sa maisnee· si issi de la cite [et] ala manoir en autre contree· [et] ens ou liu
de lui fu ualerius publicola fais conceles· 5. Adonques lor esmut grans guerre· li rois tarquinius qui fors
estoit botes de la cite sicom [185va] uos aues oi ariere· quar il auoit grans gens quises par promesse [et]
par proiere por ce quil cuidoit tant faire a force par ses aies con le deust en la cite receiure [et] rendre le
septre [et] la corone·

665. Q[ue] li co[n]celes brutus se combati contre le roi tarquinius [et] si fu ocis
brutus[/]

1. Quant lirois tarquinius ot ensi assemblee sa ge[n]t [et] li rois porsenna de tosquane qui li estoit en aie· il
chiuaucherent uers la cite· [et] brut[us] [et] brutus [et] ualerius a toz ceaus de la cite encontre· 2. Al
assambler ot grant noise [et] grant criee· mais as premeraines iostes sentrocire[n]t brutus [et] lifiz le roi
tarquinius qui mout plains estoit de grant uassalage· 3. De cele premeraine bataille eurent li romain la
uictorie· [et] mout i eussent guaagne [et] honor conquise se ne fust li g[ra]ns domages de brutus qui ia
auoit perdue la uie· 4. En la cite repairerent liciteain atot le cors de bruti dont trop grans dolors ifu
demenee· 5. Quar les dames de la uile· [et] les puceles le plainstrent [et] le plorerent un an plenierement
porce quil estoit a eles totes comu[n]s peres [et] defenderes de lor chaastes [et] de lor honors guarderes·
6. Cil brutus ot en lui sens [et] grant proece [et] por ce li firent li romain au cors ardoir [et] metre encendre
si grant honors· com il onques li peurent faire· [et] quant tot ce fu fait il lenfuirent [et] enseuelirent mout no-
[b]-blement [et] agrant segnorie en haute piramide si com il estoit adonq[ue]s lor costume· 7. E bien
saches que ansois que ie plus des romains uos die؛ uos dirai ie qui cis brutus fu ne de quel lignee· 8. Qui
tant ot en lui sens [et] uassalage· il fu de la lignee iaphet le fill noe ce uos uoill ie bien faire entendre· quar
de iaphet issi iuan· [et] de iuan؛ ioboath· [et] de ioboath· baath· [et] de baath· izrau· [et] de izrau· ezra· [et]
de ezra· rain· [et] de rain· abyr· [et] de abyr· oth [et] de oth aurach· aurach engendra mair· [et] mayr
symeon sethebyr· [et] sethebyr· alanum· alanus· hesitionem· hesius engendra brutum· do[n]t uos oes la
genealogie· 9. De cestui brutus fu premerainement bretaigne nomee [et] dite· 10. Bretaigne ne mie porce
quil premerainement habitast en la contree· ai[n]s i auoit gens quant il uint en la terre· [et] siuos dirai
briement qui il furent ne dont il uindrent q[ui] la terre puplerent· 11. Quant li fill isr[ae]l issirent dou seruage
degypte ala uolente n[ost]re segnor a cui doit obeir [et] seruir tote creature humaine· [et] li rois pharaons
[et] toz ses riches esfors furent noie en la mer· qui le pueple qui deu seruoit uoloient [et] noier [et]
destruire· la terre degypte en fu mout de sa force aemplie afoiblie· 12. Adonques auoit en celui regne haus
homes uenus a totes lor maisnees dou regne de scisse qui a force erent chace de lor contrees par les
assyrieins [et] por [186ra] ce estoient il uenu en egypte por demorer· [et] si auoient auec aus g[ra]ns gens
amenees· 13. Cist dont ie uos parol ne se murent onques ou le roi pharaon por suir le pueple n[ost]re
segnor por mal faire ains remestrent tot coi en la terre degypte· li egyptiein apres la mort le roi pharaon
[et] sa grant chiualerie douterent mout ses gens que il tant ne creussent [et] efforsassent que il sor aus
uousissent auoir la poeste [et] la segnorie· porce sassamblerent il tuit ensamble· [et] si pristrent co[n]seill
tel que il les chacerent a force de la contree· 14. E cil entrerent es nes si se mirent en mer si nagierent par
grant tens par la mer daufriqua· 15. Tant que par le flum de malue trespasserent il les bonnes hercula· [et]
si entrerent en la mer tyreniene· 16. Ensi nagierent tant quil uindrent en espaigne· la aresterent il [et]
habiterent par lonc ta[n]s quar il ifurent ·ix·c· ans· [et] xlviii· [et] bien saches que ansois quil i p[ar]uenissent
orent il mainte dolor [et] mainte paine sofferte· [et] par mer [et] par terre· 17. Quar ·xlii· ans nagierent il [et] ؛
errerent ains quil ip[ar]uenissent·

666. Q[ue] li roi de rome tindrent la segnorie de bretaigne·

1. Ces gens qui aresterent en espaigne si lonc tans co[m] uos moes conter [et] dire criurent durement· [et]

mouteplierent [et] lors se remurent despaigne si se remirent es nes en mer [et] nagierent uers occident
tant [b] que il trouerent lisle diberne· la aresterent il· [et] si la puplerent· [et] autres isles ausi prochaines· si
come bretagne qui est ore engleterre dite· 2. Mais li pluisor conte[n]t [et] dient que en bretaigne auoit ia
eus ·iiii· segnors quant ces gens iuindrent· 3. Dont li premerains fu apeles storech· [et] li autres balbrieta·
[et] li tiers buylas· [et] li quars iectan· 4. Cist uindrent de poitau· tot premerement en bretaigne [et] puis cil
de scithe· si com ie uos ai dit qui se departirent despagne [et] uenu estoient en hiberne· sor cele lignee
conquis brutus qui conceles fu de rome tote lisle qui de son non fu bretaigne apelee· 5. Ensi com li estorie
des bretons raco[n]te[/] 6. Apres brutus [et] sa lignee tint iulius cesar bretaigne quar il la co[n]quist aforce·
quar cil qui adonques i estoient quant il la conquist erent eslongie de lamor des romai[n]s [et] de lor
lignee· 7. E apres iulius cesar entint la segnorie octouian[us] augustus · [et] puis claudius augustus· [et]
puis seuerus august[us][/] [et] apres constantius augustus· [et] puis apres constantinus aug[us]tus· [et]
apres maximus augustus[/] 8. Tant en tindrent li empereor romain la segnorie[∅]

667. ·Quel roi fure[n]t premerement crestiein en bretaigne[/]

1. Apres i ot ·vii· rois de bretaigne qui entindrent la segnorie· li premerai[n]s fu apeles lucius· [et] li autres
Gortingerius· [et] li tiers berili [et] li [186va] quars fu apeles catel cis fu crestiei[n]s [et] la terre tote
crestienee par mon segnor saint germain qui lor fist entendre la uoie de uerite· [et] les paroles n[ost]re
segnor si com eles sunt escrites ou saint euangile· 2. Apres catel qui premerains crestieins rois fu en
bretaigne tint le sceptre [et] la corone gortenir· [et] apres catigerin· [et] apres celui faustus ses freres· 3.

Cist ·iiii· furent crestiein [et] si tindrent ·xviii· ans la sainte loi crestiaine dusques au tans que hengistus qui
dus estoit de sassogne corut sor bretaigne o grans gens quil ot assamblees· si conquist la terre [et]
destruist tote· [et] si fist les pueples qui demorerent retorner ala loi sarrasine cest a aorer les ydeles
dusques au tans que mes sires sains gregoires <fu apostoil[e]>· 4. E ado[n]ques enuoia il saint augustin
[et] saint paulin en bretaigne por les bretons remetre ala loi crestieine [et] il les conuertirent [et]
babtisere[n]t en la sainte aigue de baptisme· 5. E bien saches que tres le tans que hengistus i refist aorer
la loi sarrasine dusque au tans que sains gregoires irefist aorer la loi crestieine· ot ·c· [et] xlviii· ans deage
si com li ueraie estorie raconte[∅]

668. ·Quapres la mort le concele brutus fu ualerius publicola fais conceles[∅]

1. Ne uos dirai plus des bretons ore ap[re]sence ains siurai lestorie des romains porce que longe chose
seroit a raconter des rois si co[m] [b] il regnerent· [et] si dirai des romai[n]s si com il acriurent par grans
trauaus [et] par grans paines lor segnories· [et] la cite enforcerent quanque il porent en totes manieres[/] 2.

Quant brutus fu mors si com ie uos ai dit ariere· Valerius publicola demora en la poeste dou concele qui
deuant li estoit otroiee· [et] si fist son compaignon par lassens des senators de spureum lucretu[m] qui
tempre fu mors [et] trespassa de ceste uie· apres refu fais conceles orati[us] puluillus· 3. Ensi trespassa cil
premerains ans que ·v· conceles iot qui maintindrent lonor de rome [et] la segnorie· 4. Au secon an que li
co[n]cele furent fait؛ cest que li dignites de rois fu ostee de la uile· 5. Tarquinius superbus qui daarrai[n]s

iauoit porte corone se porquist [et] porpensa mout de la cite mal faire· [et] des citeains ocire [et] destruire·
6. Por ce que por la paor quil eussent de lui le rapellassent al honor [et] a la segnorie· 7. Mais rien ne li
ualu quanquil ipot faire· [et] si lor fist il mout de greueuses batailles par leroi porsenna si com ie uos dis
deuant qui li estoit en aie· [et] petit sen failli quadonques ne fu la cites destruite par la bataille o li romain
<fure[n]t> tuit mis a escil o liure a seruage· 8. Mais si ala la choze que li romain firent pais au roi porsenna
ensi quil neli greueroient mais toz les iors de sa uie ne il a aus quar lor cites erent auques prouchaines par
cele pais fu li rois tarquinius [187ra] superbus mis si fort de lesperance de reuenir a sa segnorie que
onques puis nireuint ne ni ot atendance[∅]

669. Quen celui tans adonques estoit li rois cyrus de perse·

1. Segnor neuos uoill pas oblier a dire que en celui tans que ie uos ai conte ne fust li rois tyrus de perse
qui destruist le regne de mede par sa segnorie· [et] par sa force· [et] si en ocist le roi astiages q[ui]
oitismes rois en estoit· [et] toli sa segnorie· 2. Adonques estoit croesus rois de lyde qui ·xv· ans en tint la
segnorie· 3. Cis croesus se combati a ceaus de lisle de sarde [et] si les uenqui [et] en tint la segnorie· [et]
apres enuai il le roi cyrus dont il fist folie quar li rois cyrus le prist [et] si destruist lui ensamble [et] son
regne si aplain q[ue] onques puis ni ot rois poeste ni segnorie qui fust de sa lignee· [et] si auoit dure li
roiaumes de lyde ·cc· ans· [et] ·xxx· 4. Cis rois cyrus dont ie uos di [et] raconte fu ou tans q[ue] tarquinius
superbus fu rois a rome· [et] si destruist si com ie uos ai dit sor le roi astiages le regne de mede qui mout
estoit ia creus en grant segnorie si com uos aues oi ariere· 5. Arbaces qui destruist sardanapallum [et]
conquist babilonie [et] tot le regne dassire en tint premerainement ·xxviii· ans legnorie· 6. Apres regna
secons rois en mede sosarmus ·xxx· ans en g[ra]nt segnorie· 7. E ou tans cestui faillirent li roi en corinte·
cest quil [b] ne uoudrent plus sous la poeste de roi estre· ains imistrent iuges qui dan en an a remuer en
tenissent la segnorie· 8. Apres sosarmus regna tiers rois en mede ·xl· ans medidus· [et] adonques
p[ro]phetisoient en la terre <de iudee> ioel ysayas· [et] ozee com prophete[/] 9. Apres regna quars rois en
mede cardiceas ·xiii· ans· [et] cinquismes iregna deyoces ·liiii· ans· 10. Cis comensa si com li pluisor
recontent la cite de echatanam a faire· 11. Apres iregna en mede· sisismes rois fraortes ·xxiiii· ans[/] 12. Ou
tans cestui comensa a prophetiser ieremias li prophetes· 13. E si fu en celui tans la cites deduras estoree·
14. Puis tint le regne de mede sietismes rois· Ciaxares ·xxxii· ans· 15. Ou tans cestui fu li rois
nabugodonosor sires en babilonie· [et] si destruist le temple dedens ih[e]r[usa]l[e]m que salamons ot
estore [et] fait si riche com uos pores oir retraire en lestorie des hebrius se uos le uoles entendre· 16. E si
fist cis rois nabugodonosor toz les uaisseaus porter en babilonie qui fait estoient dor [et] dargent· [et] de
pierres preciouses por seruir ou temple· 17. E sen fist mener en seruage le roi ioachim [et] toz les haus
homes de la terre de iudee[/] 18. La fu pris ieremies [et] daniel· [et] ananies· [et] azaries· [et] fist mener en
babilonie· 19. Cil rois de mede <cisaires> se combati as assirieins qui en la cite de niniuem estoient si les
[187va] uenqui [et] prist la cite a force· 20. Ap[re]s cestui fu rois de mede astiages cui li rois cyrus dont ie
uos ai parle ariere destruist [et] toli lacorone· [et] tot le regne [et] le nom dou roiaume [et] bien seroit
raisons si com moi samble que ie de cest roi cyrus uos contasse [et] deisse dont il uint [et] coment il ot si

grant force mais trop en seroit grans la matere sianuieroit par auenture ceaus qui des roumains uolent oir·
[et] entendre· 21. E por ce dirai ie auant des conceles· [et] de la cite qui criut en grant segnorie· mais
tochier couient ala fie des rois des autres roiaumes· [et] des haus barons q[ui] les terres guouernerent· [et]
les cites funderent por sauoir en q[ue]l tans il furent· por ce que quant on en ot parler com puist retraire
amemorie dont il uindrent [et] en quel tans il regnerent[∅]

670. Q[ue] li conceles ualerius publicola fu mors dont mout en rome gra[n]t dolor
demenee·

1. Ou quart an que li roi furent chacie de rome sentrepristrent li sabiniein as romains par bataille· 2. La ot
mout grant occision faite mais li roumain en orent la uictorie· dont il orent grant ioie en la cite [et] si lor en
acriut mout lor reno[n]s [et] lor force· 3. Au cinquisme an morut ualerius publicola cui <b>rutus ot fait
concele en sa compaignie· 4. De cestui auint grans merueille quar il ot este mout sires [b] donor [et] de
richeces ausi come rois o enpereres· 5. E en la fin letroua on si poure quil conuint querre au comun dela
uile ledespens dont il ot sepouture si come il le dut auoir solonc raison [et] solonc droiture· 6. De la mort
cestui fu en rome grans dolors demenee quar m[o]lt plainstrent son sens· [et] sa proece· li citeain [et] les
dames [et] les puceles ausi le plainstrent [et] le plorerent un an plenierement· 7. Tot si com eles auoient
fait brutus quar il lor auoit este uerais conselleres de bien· [et] uerais aidieres de la cite defendre [et] de
guarder lor honors· 8. Apres ce au meisme· nouisme an que liconcele orent premereme[n]t eue rome· [et]
quil en orent la poeste [et] la segnorie· li genres leroi tarquinii superbi assambla toz les sabinieins [et]
totes les gens quil pot auoir a saie qui de lui erent prouchaines [et] lointaines· 9. E quant furent tuit
assamble· [et] uenu il les amonesta [et] pria que il a uengier lor aidassent de ceaus de rome qui anui [et]
domage auoient fait a lui [et] a sa lignee· 10. Tuit ensamble li respondirent [et] distrent que il mais ne se
departiroient por nulle paine siauroient la uile confundue [et] destruite·

671. Q[ue] mout ot g[ra]ns bataille par ·ii· ans entre les oirs tarquinii· [et] ceaus de la
cite de rome[/]

1. Quant li romain seurent ces noueles [et] entendire[n]t que li sabiniein sapareilloient de quanque il
pooient por [188ra] a aus combatre il les douterent quar cestoient gens riche dauoir [et] enforcie [et] hardi
en bataille· por cele paor que il en orent estorere[n]t il desseure les conceles un prince a cui cil <en> la
bataille iroient obeisse[n]t [et] de sous celui un autre qui fust ausi com conestables de la chiualerie cil qui
premerains fu mis en cele segnorie que ie uos raconte ot anon largius· preus chiualiers· [et] sages· [et]
porce esguarderent li romain que sauctorites [et] sa poissance fust desseure les conceles por conseillier
[et] por aidier la comunite de la uile[/] 2. E li autres qui estoit ausi com conestables cest maistres des
chiualiers ot a non paperius cassius plai[n]s de grant sens· [et] de grant proece· 3. Q[ua]nt ensi com uos
oes se furent li senator [et] li haut baron de la cite porueu؛ au meaus quil porent encontre lor anemis qui
sor aus uenoient؛ il ordenerent lor batailles [et] si issire[n]t de la uile· 4. Ne lor conuint mie loign querre lor

anemis quar asses prouchains les trouerent· la ot grant bataille quar poi estoient adonques armees les
gens enuers ce quil su[n]t ore· [et] por ce en iot mout mors [et] dune part [et] dautre· 5. E bien saches
q[ue] cele bataille ne fu mie en un ior afinee· ains dura pres de ·ii· ans p[ar] fiees· [et] si costa mout a la
cite dauoir [et] de muebles por auoir aie· 6. E il ens en la fin sousmirent lor anemis alor segnories· 7. Apres
ce que la corde fu deuisee de ces grans batailles [et] de la mesestance que ie uos ai reme[n]-[b]-teue uint
[et] criut en la cite une grans dissessions entre le peuple cest la mains menue <[et]> encontre les
senators [et] les conceles qui la cite deuoient guarder [et] defendre· li peuples se plaignoit de diuers tors
que li concele [et] li senator lor faisoient· 8. Cest des cols [et] de despens quil trop grans auec lor cors as
batailles metoient· [et] deuers lor partie se tenoit marcus ualeri[us] qui estoit ausi com princes en la cite
[et] qui iauoit mout grande puissance· 9. Ensi com uos oes [et] p[ar]ce criut la grans dissessions en rome·
quar marcus ualerius qui estoit ausi come chies de la uile en issi ou la gent menue· [et] si se mistre[n]t en
une montaigne o totes lor armes por combatre encontre les senators [et] entre les conceles· [et] bien
saches que petit sen failli que par ceste choze ne fu la cites tote destruite· quar cil de fors [et] cil dedens
qui sentremesloient erent tuit de la uile· [et] li quel qui uencu fussent ni conquesist guaires li autre partie
quil ausi destruit ne fusse[n]t[/] 10. Quar estoient ausi com li chies [et] li membre qui ensamble se
combatent· 11. Tous fust destruis li reno[n]s de la cite de rome ensi com uos oes en celui tans si ne fussent
li sage home qui tant sumilierent· [et] p[ar]lerent enuers le pueple que il pais fissent par ensi que marcus
ualerius esliut iuges dou pueple parcui conseill il se iusticierent se li senator e li concele tort lor uoloi-
[188va]-ent faire· 12. Ensi furent <rapaisie> 13. Li romain a cele fiee premeraine [et] reuindrent en la cite cil
qui issu en estoient· 14. Lan apres ce que ce fu fait que quintius marcius estoit dus des romains· [et]
marcus fabi[us] [et] gneius manlius estoient concele sapareillerent cil de la cite por aler sor ceaus de uulce
qui la cite coriolos tenoient· 15. La ot grant assaut [et] grant bataille· mais en la fin prist la cite qui mout
estoit riche [et] plentiue adonques quintius marcius qui gouernoit les romains en cele bataille· [et] si en
sousmist les gens qui ihabitoie[n]t [et] lor pooirs ala segnorie de rome[/] 16. Mais quant il fu reuenus a la
cite il ni aresta mie grant tans quil ne fust fors mis [et] banis por ce quil la conqueste nauoit mie adroit
rendue ne departie si com il le deuoit faire a la cite a ceaus qui erent de sa compaignie[∅]

672. Q[ue] marci[us] quintius fist maint mal ala cite de rome·

1. Quant ensi com uos oes fu marcius quintius fors mis de la cite il en ot mout grant ire· [et] lors sen ala as
uulcieins [et] as uegetenieins [et] si lor quist [et] demanda aie encontre les romains qui atort si com lui
sambloit lauoient congee· [et] fors mis de lor uile· 2. Cil qui ce oire[n]t furent tuit lie· [et] ioious de ce quil
oirent· si li distrent que il li liureroient gent asses [et] tresor por combatre encontre ceaus de rome [b] mais
que il les asseurast que il mal ne lor ferroit ne greuance· 3. Ensi fu la choze bien asseuree· [et] bien
acreantee· 4. Adonc furent les os assamblees qui a ceaus de la cite de rome firent maint gra[n]t anui [et]
mainte grande greuance· 5. Quar martius quintus q[ui] les os menoit [et] iustisoit uenqui pluisors fois les
romains [et] si lor deguasta le pais pres de la cite iusques· a ·ii· liues [et] demie· [et] si fist tendre les loges
[et] ses tentes par la cite dont il estoit confundre [et] destruire· mais cil de la uile enuoierent a lui lor

messages por pais requerre· [et] por amender les tors fais a sa uolente o il poroit mostrer raison quil
onques li feissent· mais onques les messages ne uout entendre ne oir· quintus martius ains les enuoia
tost· [et] a laides paroles ariere [et] ia nefust remes q[ui]l la cite neust assise se de la cite ne fust a lui
uenue sa mere qui ueturia estoit nomee [et] sa suer uolumina qui as pies li cheirent [et] plorerent tant quil
merci eust de la contree· [et] de la uile؛ que il les os fist deslogier· [et] repairier ariere·

673. Q[ue] mout ot rome en celui tans de persecutions en pluisors manieres·

1. Ensi com uos oes fu li secons de la cite quintus martius apres tarquinius superbus qui mout lor fist de
paines [et] de malauentures· 2. E deuant ceste bataille un soul pe-[189ra]-tit orent li roumain ausi m[o]lt de
dolor· 3. Quar ·ii· pestilences lor corurent sore sans totes les batailles orent il un chier tans orible· [et] une
greuouse maladie tuit comunaument par la uile par q[uo]i les gens furent aflit mout· [et] aquis li poure· [et]
li riche· 4. E ce fu outans que titus gesonius· [et] publi[us] minutius estoient concele· 5. Ado[n]c en iot tant
mort de la famine· [et] de la greueuse maladie que la cites en fu afebloie·
6.

Segnor or poes ci entendre· ·
Sauoir· retenir [et] aprendre·
Que mout auoit de paine rome
De la parole est ce la some·
Quausi certaineme[n]t auoient·
Cil qui par le mont habitoient
Quar en chascune region·
Auoit mala destruction·
De batailles o de famines
Quar les gens nerent pas aclines
A deu seruir ne aorer·
Ne ne se uoloient pener·
En null endroit de null bien faire
E deus lor sofroit lor afaire·
Si fort dou tot anientir
Quil ne lor uoloit consentir
Quil de lor biens en bien usasse[n]t
Ne quen la fin sen essaussassent
Ni que lor oir ia en ioissent
Ne les honors apres tenissent
Ains le perdoient si li pere
Que ia fill ni parent ni frere
Ni clamassent part ni droiture

Se ce ne fust par auenture
Que li uns lautre oceist
O a force tot li tot li tolist· [b]
Tels estoit li siecles en celui tans
Por ce quen deu nert nus creans
Na lor besoins ne le huchoient
Ne en sains fons laue nestoient·
Mais puis quil uindrent acreance
Les mist toz deus a deliurance
Des grandes persecutions
Dont uos oes les mensions·
Por ce est fous qui ne laore
E qui ses grans pechies ne plore
E qui uers lui ne sumelie·
Quar qui souent merci li crie
De uerai cuer ou repentance
De ce quil fait par ignorance
Ne puet faillir quil nesacorde
Au segnor de misericorde
Quar il est si misericors
Que tot ades est ses acors
A ceaus qui ne se desacordent
A ses dis [et] qui si acordent
Drois est que nos iacordons
[et] si traions a tels cordons
Qui ne faillent la droite corde
Quar tost iauroit g[ra]nt discorde
E qui de droit ua descordant
En bien nel ua nus descordant
Ne deus nel claime mie quite
Ceste parole uos ai dite
Porce que de deu uos souiegne
Qui a sa loi toz nos maintiegne
Ne dirai plus ains uoill retraire
As Romains dont mout ai afaire·
Mais ce di ie saches le bien

674. Q[ue] li fabiniein de rome furent desco[n]fi [et] ocis en bataille· [et] li conceles
manlius·

1. Apres ces pestilences que ie uos ai contees que li ro-[189va]-main sofroient [et] auoient adonques ne
furent il mie tuit aq[ui]te ne deliure ains lor corurent asses prouchainement sus li trusciein [et] li
uegeteniein qui mout durement les aoient· [et] lor greueus anemi estoient· si assamblerent des uoisins [et]
daies quanque il peurent· [et] par promesse· [et] p[ar] doner· [et] par proiere· 2. Quant ce seurent li
roumain· il enuoierent encontre aus ains quil guaires en lor terres entrassent grans ge[n]s [et] chiualiers
[et] totes lor maisnees[/] 3. Auec ceaus fu marcus fabius [et] gnenius manlius concele· cist assamblerent
lor gens alor anemis p[ar] mout fiere aatie· 4. Quar il auoient iure deuant les senators ains que il meussent
que ia ne repaireroient ariere por nulle mesestance sauroient lor anemis ocis o desconfis [et] fait repairier
ariere· 5. E por ceste ochoison les enuairent il mout aigreme[n]t al comencement por ce que il les
meissent a la uoie· mais cil estoient plus gens asses cui il sus coroient si orent lor gens ordenees ala
bataille [et] lor aguais mis en destrois lius qui socors lor feissent؛ quant les routes seroient assamblees· 6.

La ot gra[n]t destruction de gent faite [et] dune part [et] dautre· 7. Li roumain chacerent lor anemis
trosques a ceaus qui enbusche estoient· 8. Ta[n]tost com il un petit outres les ore[n]t cil saillirent des
aguais si les [b] escrierent [et] deuant [et] dariere· 9. La furent li romain a grant meschief por lor uies [et]
por lor homes a deffendre [et] por lor honors mais poi lor ualu en la fin quar tuit ifure[n]t ocis li uaillant
chiualier fabiniein dont rome fu mout abaissee[/] 10. Quar ·ccc· chiualiers i ot ocis· [et] vi· dont li pires par
sens [et] par uiue proece deust une ost conduire· [et] mener aguarandise· [et] si i fu ocis gneius manlius
[et] fabius consulaus qui de ces gens duc [et] conduiseor estoient· 11. Onques de cele bataille premeraine
si com ele assa[m]bla enterinement neschapa chiualiers qui remansist en uie fors uns sous iouenceaus
qui renu[n]cia la grant dolor [et] la grant perte ariere· 12. Or saches bien segnor que la ou tant de
prodomes furent ocis sor lor cors a defendre que mout iocioient de lor anemis ansois que il tuit perit i
fussent· 13. Apres ce marcus fabius qui demores estoit ou lautre gent menue lorcoru sore [et] si les
desconfi [et] destruist lor chasteaus [et] lor fortereces· [et] puis apres sen repaira a rome· o il ot grant dolor
demenee de la gentil chiualerie des fabieins do[n]t mout estoit la cites afeblie[∅]

675. Q[ue] g[ra]ns dolors fu arome demenee por cele desconfiture·

1. Segnor [et] dames adonques en celui tans qui conques des princes roumains uenquoit bataille sor gens
qui contre la cite fussent au repairer [190ra] ariere quant il la gent [et] la t[er]re auoit conquise on le
receuoit en La cite agrant honor [et] a grant segnorie· [et] si li faisoit on chapeaus de fuelles de lorer·
cestoit senefiance que il la uictorie auoit eue [et] lonor de la cite [et] la segnorie acreue· 2. Ceste honor
uoudrent li senator faire marco fabio mais il la refusa q[ui]l ne la uout receiure ains dist as senators que
meaus conuenoit atoz ceaus de la cite plorer [et] duel faire que demener ioie· quar trop estoit la cites de la
force amenuisee quar la gloriouse maisnee des fabinieins dont li pueples deust estre socorus· [et] la cites

Entre ·xx· maus un poi de bien· 60

defendue estoit morte· 3. Por ce [et] ensi com uos oes ne uout marcus fabius receiure lonor ne reno[m] de
la uictorie qui li fu presentee· 4. Apres ce que ces chozes furent auenues· li senator [et] li co[n]cele qui
guarde estoient de la cite· cest de chascun home un denier tel com il lauoient adonques de lor monoie· 5.

E quant tuit furent ensamble mis [et] aporte deuant les senators il conterent que il auoient ·c· [et] xlvii·
milliers domes [et] ·ccc· [et] xviii· auec toz aidables· 6. Tant pooit faire rome segnors adonques [et] si auoit
p[er]du les pluisors de ses aies si com ie uos ai reconte ariere· 7. En lan apres ce q[ue] ie uos conte
sassamblerent li bani de la cite· [et] li serf qui fuit de lor segnor estoient simistrent [et] aunere[n]t grans
gens ensamble· de ces gens fu dus [et] conestables herbonius q[ui] meesmement estoit sabinieins· [b]
hom de grant pooir· [et] de grant force· 8. Ces gens qui uos oes enuaire[n]t rome [et] si grans i fu li bataille
q[ue] ualerius qui conceles estoit i fu ocis en la bataille· [et] poi sen failli que il ne destruistrent tote la cite
quil nardire[n]t le capitoile mais minuti[us] li conceles lor uint alencontre a totes grans gens apareillees de
bataille· 9. Tantost com li ulciein qui auec les sabinieins estoient [et] auec les sers [et] auec les banis de la
cite auoient fait lor aliance les p[ar]ceurent il lor corurent sore· 10. La ot si grant bataille [et] desmesuree
que minutius li conceles ne ses gens ne le porent sofrir ai[n]s liurerent lor dos si se mirent a la fuite· [et]
tuit i fussent ocis en la fin se ne fust ce quil se mistrent aguarandise en un mont haut [et] roste· 11. Algido
lapeloient li latin adonques· 12. La les assistrent lor anemi enuiron la montaigne [et] toz les eussent en la
fin destruis par famine o par armes se ne fust q[ui]ntius cincinatus qui ahanoit en sa terre ou sa charrue·
13. Quant cil quincius sot que li romain ere[n]t en la montaigne en si grant destrece [et] que li citeain ne lor
osoie[n]t faire socors ne pooient il prist so[n] arele tot entierement a totes les roieles si ala tant quil uint
aceaus qui la montaigne auoient assise la les acueilli mout ruistement a la bataille si les ocist [et] desconfi
toz a son arele·· 14. Lors descendirent cil qui erent en la montaigne· [190va] si li aiderent ce quil porent
ta[n]t que il furent de lor anemis bien uengie· [et] deliure· [et] cil de la cite firent de celui quintius
concinat[us] grant ioie· [et] ausi come prince entre aus lessaucierent [et] en la memorie de la uictorie quil
auoit eue fondirent il une charrue de cueure [et] les bues de cueure si les mistrent a la maissiere dun
palais qui tenoit a la porte qui ouroit deuers la montaigne ou la bataille auoit este uencue· [et] tot ce fire[n]t
li romain en la representance de la prouece que cil auoit faite qui estoit a sa cherrue [et] qui de la cherrue
mesmement auoit desliures ceaus qui ierent assis· [et] la cite dardoir [et] destruire[∅]

676. Q[ue] li concele fure[n]t abatu a rome par les senators de lor segnories·

1. Apres ce que ie uos conte ·ccc· ans droiturerement que la cites auoit este fo[n]dee qui mout auoit eu ci
dedens paines [et] trauaus par batailles [et] par famines [et] par maintes autres gries pestilences pleut as
senators [et] al autre pueple que la poestes des conceles fust abatue [et] ius mise [et] por les ·ii· conceles
esleust on ·x· homes qui cure eussent de la cite [et] guarde i preissent[/] 2. Ensi fu fait sans demorance·
cel premerain an esploiterent [et] fire[n]t bien ala cite· 3. Cil ·x· home qui en la poeste estoient· [et] si
sacorderent ensamble dedens celui premier an porce quil plus fort fussent [b] que ce que li uns uoudroit
faire li autre nel desuolissent mie· por ce [et] ensi cuidoient il auoir de la cite toz les iors de lor uies lonor·
[et] la segnorie· 4. Mais quant uint au secont an appius claudius qui estoit de cele compaignie esploita si

qualui [et] a ses compaignons fu cele poestes tolue· 5. Si uos dirai coment a bries mos si uos iuoles
entendre· 6. Encele cite auoit un haut home uergenius estoit apeles qui contre les latins faisoit mainte
chiualerie qui la cite maintes fois treuailloient· 7. Cil uergenius auoit une mout bele fille que claudius
api[us] prist [et] uout tenir par sa force por ce quil [et] si compaignon lor uolentes en feissent· 8. Quant
uergenius le sot bien poes sauoir que il en ot g[ra]nt ire· 9. E porce que sa tres bele fille ne fust liuree a tel
hontage il la p[ri]st [et] si locist en mi la cite deuant tot le pueple· [et] si moustra au comun de la uile [et]
ala chiualerie que tres or mais en auant seroit la franchise de la uile perdue puis que cil q[ue] la deuroient
guarder auroient pooir de lor beles filles prendre [et] metre [et] metre a seruage· 10. Apres ces paroles fu
tote la cites esmeue [et] si corure[n]t as armes si traistrent ou mont auentin· [et] si distrent que il lor
franchises tendroient contre les senators· [et] contre les ·x· segnors· qui la poeste en la cite auoient· 11.

Par ceste grant sedission furent tel mene li senator quil conuint les ·x· homes oster de lor poeste· [et] de
lor [191ra] segnories [et] si furent dampne a toz iors mais dauoir poissance en la cite par lor mauuaiste·
[et] par lor felonie· 12. Ensi fu la cites repaisee ce sunt cil qui dedens habitoient qui poi estoient auis
onques sa[n]s grief paine [et] sans grande malauenture·

677. Dou crolle qui adonc auint a rome [et] de la defaute des semences·

1. Entre les autre maus auint en celui tans uns si grans crolles de terre par tote lombardie que les uiles [et]
li chasteau enfundoient [et] cheoient [et] cil de rome en pooient estre tuit esbahi [et] tuit espaori par les
gens [et] par les messages qui a aus en uenoient· [et] afuioient· 2. Apres celui crolle uint une si tres gra[n]s
secherece par tote la contree que lesperance des semences qui en t[er]re estoient getees por sostenir lan
q[ui] estoit auenir furent totes p[er]dues quar la terre ne peut porter ne fructefier por la grant hasle [et]
p[or] lagrant ardor dou soleill dont la terre estoit sousprise· 3. En celui ta[n]s sesmurent li fideneient [et] li
rois tholomunius des uegetenieins si assamblerent grans gens [et] g[ra]ns aies por enuair les gens de
rome [et] la cite qui asses lor estoit prochaine· 4. Auec ces gens sassamblerent cil dela cite de uolsche
q[ui] mout estoient crueau [et] fier [et] ge[n]t outrecuidee· 5. Tuit cist de cestes cites mistrent grans auoirs
ensamble [et] si distrent quil destruiroient [b] la cite de rome [et] toz ceaus qui i habitoient· 6. Quant totes
lor ge[n]s orent assamblees la nouele en fu tost seue as senators [et] as pri[n]ces de la cite qui lor gens
deuiserent [et] ordenerent qui contre ceaus iroient en bataille· 7. De ceaus conduire fu dus mamertus
emili[us] [et] quincius cincinatus qui maistres estoit de la chiualerie· 8. Les os dune part [et] dautre
assamblere[n]t asses en brief termine puis que les batailles furent deuisees q[ua]r les cites erent auques
prouchaines· 9. La ot grant noise al assambler [et] grant porriere esmeue· 10. La en ot mout mort [et] dune
part [et] dautre· mais mamertus emili[us] [et] quintius cincinatus [et] li autre romain qui puissant [et] uaillant
estoient [et] adure darmes tornere[n]t lor anemis de la campaigne· 11. La ot al esmouoir grant hu [et] grant
criee· [et] mout i conquistrent li roumain grans auoirs ains que la uespre fust uenue· 12. La nuit
herbergerent ou cham de la bataille [et] lendemain enseueillirent lor cors si com il estoit costume
adonques· [et] apres ce siuirent lor anemis dusques a la cite de fidenes que il assistrent [et] assaillirent
tant quil leurent par force prise[/] 13. Ensi fu cele cites destruite qui auoit este comencemens de cele

malauenture· [et] pres estoit a ·ix· liues de la cite de rome·

678. Q[ue] mout agreuerent les romains cil des pluisors cites ditale·

[191va]
1. En cele bataille fu pris li rois tholomunius [et] ocis qui sires estoit des uegetenieins qui mout en orent
grant ire· 2. E apres ce que cil mal [et] ces dolors orent bien dure ·xx· ans par tote lombardie [et] en la cite
de rome qui apaines auoit repos onques reuelerent li uegeteniein encontre les romains cui il ne pooient
amer en nulle maniere· 3. Cist assamblerent grans gens por ue[n]gier les haines qui ens es cuers lor
estoient si longement demorees· mais ensi naui[n]t il mie· q[ua]r tels cuide abaissier sa honte q[ue] la
croist [et] mouteplie· 4. Encontre ces fu enuoies par les senators furius camillus o grant chiualerie· 5. En
cele bataille ou premerain estor ot mort tant de uegetenieins que il le champ guerpirent· [et] camillus les
enchaussa tant [et] siui o sa gent qui m[o]lt estoit preus [et] hardie que il les assist en lor cite· [et] prist a
force ai[n]s quil sen partist· mais mout ifu longement a siege· 6. Cele cites uegetene estoit une des plus
ancieines de lombardie· [et] une des pl[us] nobles [et] une des plus riches· 7. Q[ua]nt prise lot si com uos
oes a force il fist les haus murs abatre [et] confundre· [et] les uaillans chiualiers poissans [et] les sergans
ocire· 8. Et apres ce assist il la cite de falisq[ue]· qui nestoit mie mains noble· ne mains riche· 9. Celi prist il
au-[b]-si a force· [et] destruist murs [et] palais [et] riches sales· [et] si en auna [et] assambla les riches
auoirs· [et] les grans proies quil departi si mauuaisement au tesmoing de sa chiualerie quil poi sen
loerent[/] 10. E por ce tantost com il fu repaires a rome fu il banis de la cite [et] congees· [et] o lui sa riche
maisnee q[ui]l auoit norie[∅]

679. Q[ue] li dus brennius enuai les romains de bataille·

1. Ne demora mie apres ce gra[n]ment cuns dus de la cite de sene dont la terre estoit adonc gualle
apelee· 2. Brennius estoit nomes· cil assambla grant gent [et] merueillouse si erra tant a force o ses os quil
assist la cite de tusce prouchaine asses de la cite de rome· 3. Quant li roumain sorent que cil dus brennius
auoit cele cite assise qui lor estoit adonques uoisine· [et] a si grans gens lauoit enuiron assainte il le
douterent si ne fu pas merueille· [et] por ce sassamblerent li senator· [et] li concele [et] li apostat de la uile
si pristrent conseill quil porroient faire contre ces grans gens· [et] coment il se maintenroient· 4. A ce fu li
conseaus pris que il distre[n]t que il lor messages enuoieroient au duc brennius por pais faire en tel
maniere que liun ne feisse[n]t as autres greuance ne anuiance ains fust ferme pais entraus p[ar] cele
conuenance· [et] se il ce ne uoloit faire il defendroient [et] aus [et] la cite· [et] se il sor aus uoloit rien for-
[192ra]-faire؛ tant com il ou cors auroient les uies· 5. Adonc naresterent pas li message plus que il a la
uoie ne se mesissent [et] errerent tant quil uindrent a la cite de tosq[ue]lane o les grans os estoient· la
cites estoit de la mor de rome adonques· 6. E por ce se traistrent deuers lor gens adonques li message de
rome qui se combatoient enuers les gualliens qui assis les auoie[n]t 7. Li message lor aiderent en la
bataille· 8. E por ce en ot si grant duel brennius que onques puis ne uout lor parole entendre· 9. Ains
comanda por celui mautalent ses loges [et] ses tentes a destendre [et] le siege de la cite guerpir que il

auoit assise· si en iroit destruire rome sa[n]s demorance [et] prendre les senators [et] les conceles [et] tote
lautre gent qui ia uers lui nauroient defenda[n]ce· 10. Tantost furent les tentes destendues [et] los esmeue
por aler enuers rome· mais li romain q[ui] ce seurent enuoierent encontre fabius le concele o grant
chiualerie [et] o grant habundance de sergans si que mout en fu la uile uoide· por afrener la force de
ceaus qui uenoient [et] la grant deuerie· 11. Les os sentressemblarent sor la riuere qui alia estoit apelee· ni
onques mais li romain en nulle fiee si t[re]s aigrement ne si tresdurement lor anemis nencontrerent mais
trop fu grans la force le duc breni[us] [et] sa gens desmesuree qui les roumains reciurent si aigrement [b]
as armes esmolues que il lor firent changier lor cuers [et] lor pensees quil auoient de ceaus desco[n]fire·
12. Qui la fust si ueist merueilles faire le concele fabius [et] sa gent· 13. Quant il perciurent la force de lor
anemis si les enchaussoient mais nient ne lor ualu q[ua]nt quil porent faire dont grans dolors fust se il en
deu creissent q[ua]r tuit ifurent ocis sans null deport [et] sans nulle espargnance· 14. E ta[n]t en ot noie ens
ou flum que poi sen failli que laigue ne fu tote estanchee· 15. Ne adonques se ensi fust remese la choze
tant soulement ne peust nus dire par uerite que rome eust eu en bataille null si grant domage· 16. Mais
tantost li criut la dolors plus grande quar li dus brennius o ses galois lues que il ot cele bataille uencue
ui[n]t a la cite que il troua desguarnie· auques de gent [et] les portes ouertes si entra ens par fiere aatie la
ot grant destruction faite des gens de la cite [et] de la uile· 17. Quar la cite fist tote enbraser [et] liurer a
flamme brennius· ne nestoit nus qui le peust defendre· la furent ocis li senator en lor riches sales ne
nauoient autres sepoutures que les combles ardans de lor riches palais qui sor aus cheoient[∅]

680. Q[ue] lidus brenius prist rachat des romains qui fuit estoient arandise ou
capitoile[/]

1. Ensi furent liure a grant martire com uos poes en-[192va]-tendre· 2. Adonc en celui tans tuit li home [et]
la cites de rome fors solement il mil qui fuirent guarandise ens ou capitoile cest ou maistre chasteau fors
des murs [et] des montaignes· 3. La les assistre[n]t lor anemi qui la cite auoient tote pelfie· [et] celui
remanant cuidoient tot destruire [et] liurer a martire [et] si eussent il fait o par famine o par autre destrece
sil ne se fussent rachate par auoir dona[n]t por departir le siege· 4. Ensi fu faite la conuenance au duc
brennius [et] a ses homes que mil liures dor li donerent cil qui erent ou capitoile si se departesissent de la
cite [et] repairassent ariere· 5. Ceste conuenance fu acreantee [et] otroiee· por ce que brennius cuida que
romain ne deussent iamais auoir ne renon ne poissance·

681. Q[ue] adonq[ue]s en celui tans fu rome tote gaustee si esteit tote destruite·

1. Segnor [et] dames ensi com uos oes fu adonques destruite rome· [et] quant cil se furent parti qui
destruite lauoient· la uile remest mout orible de la grant ruine· les maisons [et] les grans sales perrines
estoient arses [et] cheues [et] les hautes maissieres de pierres demies fondues· 2. Qui par la cite alast
hisde [et] paor peust mout grande auoir en son corage dela dessertine o il fust entres· 3. E qui ni
enco[n]trast home ni feme ne autre creature· 4. Cil tant de gent com remes [b] i estoient si com ie uos ai
dit ou capitoile il mil a paines [et] lor femes [et] lor maisnees disoient entraus tels iauoit que la ne

remai[n]droient il mie ains iroient en un autre chasteau habiter por plus a pais sil pooient user lor uies
q[ua]r la nauoient il onques eues en toz lor eages se paines non [et] greuouses malauentures· 5. E? por
deu segnor qui oes [et] entendes les merueilles qui en celui tans auenoient· quar recordes en uos
meismes le tans ou uos estes ore· 6. Esguardes [et] entendes en uos meismes les batailles· [et] les
pestilences qui adonc onques ne cessoient· [et] si penses en uos meismes la pais [et] le grande plante
que nos ore auons? 7. Mout a petit de sens qui bien ipre[n]t guarde qui ne seit dont ce nos uie[n]t ne
habunde· 8. Ce nos uient [et] desce[n]t dou segnor a cui nos seruomes [et] aoromes cest ih[es]ucris a cui
doit obeir [et] seruir tote humaine creat[ur]e[/] 9. E qui ne le sert si com uos poes entendre؛ petit faut
onques o soit atempre o soit a tart que il nait le merite de ce que il defaut de loiau seruice· 10. Si com li
romain fire[n]t qui deu ne seruoient ne rendoie[n]t loenges des uictories que il auoie[n]t· 11. E en la fin
adonques furent uencu [et] desconfit si que poi en iot de remanance[∅]

682. Coment li dus brenius fu desconfis [et] sa gent uencue[/]

1. OR est drois dou roi brenius que ie uos die [et] de ceaus de gualle de dela les mo[n]s [193ra] [et] de sa
une partie qui o lui estoie[n]t qui puis fu france apelee· 2. Qua[n]t lor [et] largent orent receu [et] les dras de
soie [et] la riche uaisselamente· [et] les grans proies de la cite de rome 3. Camillus en ot mout grant ire qui
banis estoit de la cite si com ie uos ai conte ariere· 4. Cil camillus estoit plains de grant sens [et] de g[ra]nt
proece si porpensa en soi meisme que sil pooit en nulle maniere que il uengeroit celui grant outrage [et] le
desmesure damage· lors assambla tote sa riche maisnee· [et] totes les aies quil pot auoir p[ar] amor [et]
par proiere [et] par promesse· 5. Si assambla au plus tost quil pot al duc brennius· [et] a sagent de gualle·
6. La ot grant estor [et] grant meslee q[ua]r camillus [et] sa gent se combatoie[n]t por lor honors [et] por lor
contree· 7. Et brenius [et] li galois por lor grans auoirs quil auoient [et] por lor uies[/] 8. Ensi fu ruiste la
bataille [et] dune part [et] dautre· 9. Mais en la fin fu brenius desconfis [et] ocis· [et] sa gens a la fuite mise·
la ot grant occision faite ce poes uos bien croire· quar li romain [et] cil de la contree les ocioient sans
espargnier tot afait que il les encontroient· 10. Ensi en eschapa petit que tuit ne fusse[n]t mene a martire·
11. E camillus prist tot lor [et] tot largent que il encharge auoient [et] les grans proies domes [et] de dames
[et] de damoiseles [et] de bestes quil auoient raui par le regne si repaira atot a rome [et] si restora la cite·
[et] si fist les gens [b] reuenir [et] retraire qui fuit de la cite sen estoient[∅]

683. Q[ue] par camill[us] fu rome repuplee [et] senator [et] concele rasis en la uile[∅]

1. Ensi [et] par ceste maniere que uos oes fu adonques rome repuplee· mout se pena camillus de la cite
amender [et] des gens reconforter qui les g[ra]ns pertes auoient eues [et] les g[ra]ns damages [et] tant lor
fist de bien· [et] tant amenda la uile tant com il fu en uie que il fu apeles li secuns romulus ausi com faisere
de la cite [et] pupleres· 2. En celui tans que ie uos conte regnoit en perse artaxerses qui sires estoit par
tote la partie dassye quar il manda a ceaus de gresse par ces messages quil pais eussent entraus si
grande que armeure nulle ni fust ueue ne portee· 3. E ce ne peust mie legierement estre quar ta[n]t erent
espris de bataille [et] li athenientiein [et] li lacedemonien q[ui]l de combatre ne se tenissent en nulle

maniere si com li rois artaxeres le peut puiscedi bien ueoir [et] entendre· 4. Mais ne uos dirai ore mie a
presence de cest afaire la matere ains lametrai en france trosques a tant que ie parlerai de toz les rois qui
regnerent en perse· 5. Tres cyrus trosques a dayre le fil arsami cui li rois alixandres fills le roi phelippon le
roi de macedonie uenqui sor le flum granicum en bataille· 6. Quar se ie entremes-[193va]-loie entre les
fais des autres regnes les fais des romains trop seroit lueure anuiouse a n[ost]re language [et] greuouse a
entreprendre· 7. Apres ce ·ccc· ans· [et] ·xlv· tot droiturerement que la cites fu premerement par romulus
estoree assistrent cil de la cite <iugenus> iuceurs sor aus par cui la uile fust conseillee· [et] aidee [et] si
restorerent senators [et] conceles [et] toz les autres poestas par quoi les gens fussent confortees[∅]

684. Q[ue] camillus prist a force les cites uoisines qui rome agreuoient·

1. En celui an meisme assambla camillus sa gent por aler sor la cite de uolque q[ui] bien par ·lxx· ans lor
auoit este enuiouse [et] anuiouse· 2. Cele assist camillus [et] si la prist a force· [et] ap[re]s ce prist il la cite
de eque· [et] apres la cite de sutre· 3. E quant il ot ces ·iii· cites prises [et] les gens asa uolente faire totes
sousmises il en abati les murs trosques en t[er]re [et] les riches sales [et] lors repaira a rome a grant
honor [et] a grant ioie [et] si fu receus des senators [et] dou pueple al honor de treble uictorie que il auoit
eue· 4. Adonques sesmurent cil de la cite de prenestine a totes lor gens que auoir en porent si enuairent
les romains [et] guerroierent [et] tant auoient grant force quil uindrent un ior la proie prendre deuant les
portes· 5. Encontre ceaus issi de la uile tytus quintius o tant de gent com il [b] pot auoir par le comun
esguart des senators [et] de lautre chiualerie· 6. Cil qui la proie orent enuaie [et] retenue une partie sen
repairerent ariere dusques sor la riuere alliam o les contretendoie[n]t lor grans compaignies· 7. Tantost
com il se furent logie contre la riuiere en la praerie؛ lor corut sus titus quintius o sa chiualerie· 8. La ot
grant desconfiture quar tel mil sen cuiderent guarir par la riuere o il a abandon se feroient que il ne
pooient issir ains i noioient· 9. Ensi fu cele gens maumise [et] tornee a desconfiture [et] lor uiles [et] lor
chasteau destruit [et] abatu [et] la cites de prenestine aforce prise [et] sousmise al honor [et] a la segnorie
de rome· 10. E tant fist tytus quintius encontre ces gens par sa force [et] ta[n]t i aquist honor [et] glorie que
qua[n]t il fu reuenus a rome a tot ses grans guaains [et] ses grans proies que ·xx· iors toz entiers len fist
on honor de uictorie· 11. E apres ce pleut a toz ceaus de la cite comunaument que totes les poestes [et]
les segnories refussent as conceles donees [et] otroiees·

685. Q[ue] grant dolor ot en rome demenee de la mort camillus qui la cite auoit tote
estoree·

1. Ensi refurent li concele fait segnor de la cite ausi com la premiere fiee· 2. Adonc fu fais conceles
genucius lucius· [et] quintus serussius· 3. Ou tans de ces fu mors camillus qui rome auoit restoree [194ra]
si com ie uos ai dit ariere· 4. Mout fu camillus plains [et] plores en rome [et] regretee sa force [et] sa
scie[n]ce [et] sa proece· 5. E quant uint al enseueillir [et] au cors metre en ce[n]dre il li firent si grant honor
com plus li porent faire si que cele honors fu apelee la seconde honors puis romulus qui fust faite si
grande en rome· 6. E adonc en celui meisme tans ausi؛ auint une si tres grans pestilence en la cite

quapaines ifu onques deuant ueue si grande· quar tant i morure[n]t par ·ii· ans homes [et] femes [et] uiel
[et] iouene que la uile en fu mout afeblie [et] si ne uint pas cele mortalites par desteprance de tens si com
par trop grant secherece en iuier· o en prin tans trop grans caurre o par en este trop grans plouuassies
par quoi maladies as gens uenissent· [et] que il empalesissent [et] amagresissent ai[n]s quil morussent· 7.

Mais ensi nestoit il mie· ains lor uint uns ue[n]s de calabre [et] une aure mal ate[m]pree par quoi chascuns
[et] chascune p[er]doit isnelement la uie· [et] cil qui en eschapoient maigre [et] pale descolore
remanoient[∅]

686. Quen celui ta[n]s aouri la terre [et] baia en mi la cite de rome· par plus de ·iii·
iors despasse[/]

1. Apres ceste grant mortalite [et] ceste chaitiue pestilence lor auint en lan prochain asses plus grande
tristece· [et] qui doit estre a raconter [et] a oir asses paorouse· [et] esmerueil-[b]-lable quar tres en mi la
cite aouri a terre [et] fu si baee que trosques en abisme nauoit point de retenance· 2. De ceste
esmerueillable auenture sespauentoient molt cil de la uile si com il deuoient faire· quar cele grans fosse
qui si estoit orible ne fu mie en lespasse dun ior [et] dune nuit raclose ni raiointe ensamble· 3. Ains dura
p[or] ne sai quans iors aouerte [et] baee li senator [et] li sage home de la cite pristrent conseill ensamble
quil de tel auenture porroient faire· 4. E si en firent a lor deus ofrandes [et] sacrefices· 5. En la fin quant
tant orent enquis [et] demande si trouerent q[ue] ia seroit en nulle fin sarree la t[er]re ensamble se il ni
auoit gete un uif home [et] ce atendoit ele [et] aguardoit ansois que ele peust reclore· 6. Quant ceste
choze fu seue mout furent esbai tuit cil qui ce oirent [et] entendirent· quar ni ot celui tant fust hardis qui
neust grant paor que ce ne deust il estre· 7. Mais marcus curcius uns hom hardis [et] de grant corage
pensa en lui meisme que grans dolors estoit que cil espoentables tormens duroit si longement por la uie
dun home [et] que la cites en estoit si esbaie· 8. E por ce sailli il toz armes en abisme [et] tantost fu la terre
racloze mais por ce ne fu mie li grans paors ne li grans esmeillance trespassee· ains sesmerueillerent
mout li pluisor· [et] doiuent esmerueillier cil qui sunt ore que li terre uis [194va] les uoloit englotir qui tant
enreceuoit par pestilences· [et] par les greueus mortories[∅]

687. Q[ue] li galois qui gent orent requise renuairent la cite de rome·

1. Segnor [et] dames tot ce lor auenoit par les diables que il aoroient [et] seruoient [et] n[ost]res sires les
consentoit por ce que il ne le reclamoient[/] 2. Mais or est boneurous li tans des crestieins quant n[ost]re
sires de si grans pestilences [et] de si ap[er]tes mortalites nos deliure par les orisons [et] par les proieres
des sai[n]s homes qui le seruent [et] ior [et] nuit en sainte iglise· 3. Bueneurous su[n]t licrestiein qui se
tienent as commans de sainte iglise [et] qui aore[n]t lor creator qui les crea [et] fist· 4. Q[ua]nt il en ont pais
[et] plente en cest siecle [et] en lautre uie parmanable· 5. E cil qui estoient adonques en celui tans dont ie
uos conte q[ua]nt rome auoit tant de greuances naoroient mie lor creator ains aoroient la creature cest lor
[et] largent le fust [et] la pierre dont il faisoient lor simulacres [et] ce estoit lor fiance [et] tote lor

espera[n]ce· [et] por <ce> lor uenoient totes les pestilences [et] les grans males auentures· 6. Apres ce lan
tot droiturerement que la cites auoit este comencee premeraineme[n]t a faire ·ccc· ans [et] ·lxviii·
rassamblerent cil de galle grans gens [et] merueillouses os por uenir sor rome· 7. Quant tot orent as-[b]-
samble gens [et] auoirs au plus que il onques porent il se mistre[n]t ala uoie si errerent tant quil uindrent
au flum aniene[m] asses pres de la cite que il destruire uoloient· 8. De ces gens fu mout la cites esbaie [et]
si ne fu pas grans merueille solonc les mescheances [et] les grans pestilences qui lor ere[n]t auenues· 9.

Neportant solonc totes auentures lor conuenoit lor uies [et] lor auoirs defendre o la cite rendre o aus
sousmetre aseruage· encontre ces gens por la cite faire garandise fu enuoies tytus quinti[us] [et] manlius
torquatus fils a un senator de grant noblece·

688. Q[ue] manli[us] torquatus iosta au galois de g[ra]nt noblece· [et] de grant force·

1. Quant tant orent aproche li romain les os qui sor aus uenoient que il les loges [et] les tentes ueir pooient
il se logierent dautre part la riuiere[/] 2. La sesmut uns galois armes de riches armes sor un grant destrier ؛
quil comensa a corre [et] a porsaillir en la praerie· 3. Quant ce uit manlius torquatus il sarma ausi m[o]lt
richement de ses armes· [et] si monta sor un riche destrier sans demorance· 4. Tantost com li gualois le
perceu [et] le uit uenir gualopant iouste la riuiere· il li escria [et] hucha se il a lui soseroit combatre par
co[n]uant se il le pooit uaincre mout i auroit grant pris [et] grant honor conquise· 5. Li romains li comensa a
haute uois a crier [et] a dire que [195ra] de la bataille ne li faudroit il en nulle maniere· 6. Lors passa li
roumains le flum dont laigue estoit asses basse· 7. E tantost com il fu outre laissa li uns uers lautre corre
le chiual de grant rauine· si sentreferirent sor les bocles des escus reons des espious trenchans a
droiture· li gualois feri si le roumain que il li rompi la[n]ste de son espiou mais il nen abati mie· 8. E li
romains feri si le gualois par si ruiste poissance que il li faussa la targe [et] la quirie· [et] si li mis ou pis
lespiou si le trebucha dou chiual mort a terre· cil gualois auoit a son cou estachee une mout riche nosche
dor [et] de pierres preciouses· celi prist manlius [et] si la mist a son cou pendre por la beaute [et] por la
grant richece· [et] por la segnorie por ce quil lauoit au ioster conquise por ceste auenture fu il nomes
torquatus en sornon puis cele hore tant com il fu en uie [et] apres tote sa lignee·

689. Q[ue] li galois furent desconfi [et] ue[n]cu par ·ii· fiees[∅]

1. Apres ceste bataille les os qui estoient assamblees dune part [et] dautre sentrassamblerent la ot grant
bataille [et] desmesuree· 2. La fist merueilles darmes tytus quintus [et] manli[us] torquatus [et] li autre
romain qui totes ces gens qui la erent sor aus uenues tornerent a force de la campaigne· 3. Mais bien
saches ce ne fu mie si tost fait ains iot ansois [b] mout mort [et] dune part [et] dautre[/] 4. Quar ·ii· iors tot
entierement en dura la bataille conques ne departi chascun ior trosques a la uespree[/] 5. Cil qui en
eschaperent rassamblerent lor gens au plus tost quil porent [et] porchacerent aies por uengier lor grans
damages [et] lor g[ra]ns pertes que li romain si com uos aues oi lor auoient faite· 6. Entreta[n]t que ces ges
qui uencu estoient en la bataille se reporchassoient de uengier lor grans pertes repairoient tytus quintus
[et] manlius torquatus [et] lor gens repairerent a la cite de rome o grans ioie fu daus faite por ce que il

auoient eue la uictorie [et] por ce que il mout la cite enrichirent des grans auoirs [et] des riches proies quil
auec aus amenerent· 7. Mais apres ce naresta pas granment que li galois si com uos aues oi repairerent a
tote mout grant gent por uengier lor honte[/] 8. Adonc fu enuoies contre aus par les senators Gaius
sulpicius ou grant partie de la gent romaine· 9. Cist ne satargerent onques daler tant que il trouerent lor
anemis[/] 10. La fu grans la bataille quar onq[ue]s ni ot parole mostree de querre triue ne de faire
concordance mais si tost com il sentreuirent sassamblerent as ars [et] as saietes [et] as armes trenchans
esmolues· 11. En icele bataille furent cil de galle si desconfit [et] lor gens si morte [et] si destruite que lonc
tans apres ce ?en? fu lor co[n]tree tote mate· 12. E quant gaius sul-[195va]-picius les ot ensi uencus com
uos poes oir [et] entendre il repaira a la cite a tote grant conqueste dont li uile fu puis lonc tans
enorguollie·

690. Q[ue] li auoir [et] li tresor deuenoient que li romain conqueroient[/]

1. Segnor des grans auoirs que li romain es ruistes batailles si com uos oes conqueroient est bien drois
[et] raisons que ie uos die que il faisoie[n]t[/] 2. Quant il reuenu estoient a tote lor grant conqueste cil qui
conq[ui]ses les auoient on partoit amoitiet les armes [et] les auoirs [et] les proies lune moitie prendoient li
senator [et] li concele· si la metoit on en sauf a oes le comun profit de la uile si que quan ce estoit choze
que estranges gens sus lor coroient؛ il en retenoient les poures sergans [et] les poures soudoiers [et]
enuoioient en lost au coust de la uile· 3. E toz ceaus qui nauoient armeures ne uiandes armes [et]
peutures lor en liuroient [et] lautre moitie auoient li co[n]cele [et] li prince que la bataille auoient uencue si
la departoient as sergans [et] ala chiualerie qui auec aus este auoient· [et] inguaument solo[n]c ce que il
preut estoient que il ni auoient blasme dendroit couoitise que ifust ramenteue· 4. E qui co[n]ques uousist
de ceste choze aler fors de droiture banis fust de la cite ia ne len aidast proece ne hautece· 5. E par ce
estoit la cite riche [et] cremue· [et] bien maintenue en droiture q[ua]r ni entendoit mie a fouler li riches [b] le
poure ains estoient tuit a une acordance puis que il en la uile demorer uoloient· 6. Apres ce ne demora mie
granment que cil de tusce qui enforcie estoient se reuelere[n]t encontre les romains por les g[ra]ns paines
quil sauoient que il auoient eues [et] dont il cuidoient q[ue] 7. La cites fust mout afeblie [et] aflite por ceaus
rafrener [et] donter de lor folies [et] de lor outrecuidances· [et] por ce fu esleus des senators guaius
marcius o grande habundance de chiualiers [et] de gent a pie uailla[n]t [et] ardie· 8. De ceste bataille puet
on asses briement passer ce me samble por ce que ele fu asses tost assamblee· quar liun couoitoient
mout les autres [et] desiroient auenir al encontre· 9. En cele bataille ot mout mort de gent a pie [et] de
chiualerie[/] 10. Quant li romain qui les tuscieins desconfirent en menerent pris [et] lies bien plenierement
·viii· mile· 11. En cele bataille restorerent li romain mout de lor grans damages [et] tant iguaaignerent or [et]
arge[n]t [et] chiualiers [et] armes [et] autre proie que la cites enfu mout enrichie· 12. Au tiers an apres ce
rassamblere[n]t li galois lor gens ensamble si sen alerent iouste la marine es montaignes dal؛ por
conquerre [et] por preer le pais [et] la contree· 13. Mais li romain qui tost seurent lor uenue enuoierent
encontre aus marcu[m] ualerium a tot ·lxx· mile romai[n]s [et] si lor distrent li senator que il encore les
latins mandassent q[ue] [196ra] il lor uenissent en aie mais por celui mandament ni uoudrent il mie uenir

ains distrent que ia ne sen mesleroient ne ia en lor aie ne seroient·

691. Q[ue] li galois <se> rep[ri]strent abataille as romains autre fiee·

1. Por ce ne laisserent mie li romain quil contre lor anemis ne chiuauchasse[n]t[/] 2. E quant il les orent
aprouchies tant que il les uirent uns galois se departi des autres si comensa a haute uois a crier [et] a dire
que il se combatroit a un romain cors a cors qui fust de grant renon [et] de grant poissance [et] cil qui
uencus seroit feist ses compaignons retraire [et] retorner ariere· 3. Ensi fu la bataille acreantee quar
marc[us] ualerius qui dus estoit [et] menere de la romaine chiualerie dist que par son cors tan solement
seroit cele bataille faite [et] furnie· 4. Adonq[ue]s sans plus atendre fu marcus ualerius armes· [et] montes
[et] desseures de totes ses compaignies· [et] li galois ausi de la soe gent· 5. Quant il le uit uenir sans nulle
demorance cil chiualiers de galle estoit si fors [et] si poissans as armes que en lui soul auoient tuit li autre
lor esperances [et] lor entendances de co[n]querre tote itale· 6. Mais quant il [et] marcus ualerius furent
ensamble uenu de grant rauine؛ uns corbiaus sassist sor le senestre bras marcus ualerius grans noirs a
orible bec [et] mout espoentables· 7. E entreta[n]t [b] que marcus ualerius [et] li galois se combatoient as
aches danoises dont il auoient totes lor targes detrenchees؛ li corbiaus feroit de ses eles le galois en mi le
uisage [et] dou bec· [et] des ongles si quapaines pooit li galois ueir gote· 8. Par ce [et] ensi fu li galois en la
fin desconfis [et] ocis· [et] marcus ualerius apeles des romains coruinus en sornon toz les iors de sa uie· 9.

Quant li gualois fu ensi uencus com uos poes entendre؛ desconfi furent tuit cil qui estoient deuers sa
partie· 10. Li romain les acueillirent qui g[ra]nt occision [et] grant lapidament en firent· [et] puis apres
repairerent a rome a grant guaaign [et] a gra[n]t uictorie· 11. En celui tans comencerent li roumain mout a
mouteplier· [et] a enrichir [et] a croistre lor renons [et] lor poissance· 12. E adonques ausi meismement
enuoierent cil de cartage a rome lor messages p[or] auoir entraus pais [et] aliance [et] ele ifu de par les
romains otroiee· mais puis apres ce si com uos porres entendre· ifu li pais mout ordement guardee [et]
tenue· 13. E bien saches que ens ou point que li message de cartage entrerent en itale por lamiste des
romains a aus afermer [et] aquerre auindrent m[er]ueillous signe· [et] trop espoentable par tote la contree·
14. Quar les estories content [et] tesmoignent [et] li liu o ce auint en font encore demo[n]strance· quar la
nuis en fu alongee tres la iornee dusques a lore de [196va] tierce· [et] que gresils descendi dou ciel· cest
des nues· [et] auec ueraies pierres bisses grandes a merueilles qui onques ne remistrent [et] si enfurent
acreuantees bestes [et] oiseau [et] maintes autres creatures· 15. E en ces meismes iors fu nes alixandres
que nos apelons g[ra]nt roi de macedonie· [et] en celui tans ausi desconfi ochus qui artaxerses estoit
sornomes la terre degypte· 16. E si fist les ·x· lignees des iuis par son comandament [et] par sa force aler
[et] habiter outre les mons de scapyos· 17. E si lor comanda quil ne fussent ia si hardi que il ne ississe[n]t
[et] il si ne firent quar il isunt enserre encore ore· 18. Mais si com li pluisor dient il en isseront encore· 19. E
quant il en istront il feront g[ra]nt occision de gens [et] grant destructio[n] si com bedes tesmoigne·

692. Q[ue] li conceles pompeius ne sosa combatre as sanitieins se fust repaires de
rome·

1. De ce le lairai ore si dirai des romains por continuer plus entendanment la matere· mais ne puis laissier
que ie ala fois des autres rois q[ui] sunt renome ne toche por sauoir en quel tans il furent si que q[ua]nt on
parlera plus plenierement solonc lor lignees que cil qui loront ne soient mie esbahi de ramembrer le tans
que il lor regnes guouernerent [et] lor segnories demenerent· 2. En celui tans meismes adonques orent li
romain bataille enuers les samnitieins une ge[n]t [b] orguollouse [et] riche· [et] puplee darmes [et] de
chiuaus [et] de riches fortereces· 3. Cist habitoient [et] manoie[n]t entre pulle [et] campaigne outre la cite
de rome si tenoient tote la t[er]re qui ore est dite [et] nomee li uaus dispolisse· 4. Encontre ces gens fu
enuoies papirius [et] fabius maxim[us] conestables de la chiualerie· 5. Adonc repaira a rome papirius
ansois que il as samnitieins assamblassent por querre plus gent [et] aie· q[ua]r tant de force auoient cil
samnitiein quise [et] assamblee que douter [et] cremir en pooit on la grant habunda[n]ce· 6. A ce que
papirius se parti de sa gent il comanda fabio maximo [et] a toz les autres que il nassamblassent mie lor
gens por as samnitieins combatre en nulle maniere trosques a tant que il seroit repaires ariere· 7. Ce li ot
mout bien en conuent fabius maximus· [et] li autre chiualerie· mais li samnitiein tantost com papirius fu
tornes de lost؛ herdi<e>rent tant deuant les loges [et] corurent que romain plus tenir ne se porent ains
ordena fabius maximus ses batailles par le comun assens des sergans [et] de la cheualerie· 8. E bien
saches puis que il furent mis en conroi que il les chiuaus laisserent corre a lor anemis bien entalante [et]
entalante [et] encoragie de lor anemis desconfire [et] ocire· 9. La fu grans la meslee [et] la bataille quar li
samnitiein auoient de gens mout grant habundance· [et] li romain [167ra] nen auoient mie tant· mais les
cuers auoient entalantes [et] les corages daus chacier de lor regnes se il onques pooient· 10. En cele
bataille furent uencu li samnitiein [et] ne mie tuit ensamble quar lor gent auoient a moitie partie· [et] faite
retraire ariere· porce que il en cele moitie cuidoient asses auoir gent por desconfire la romaine chiualerie·

693. De la grant malauenture qui leua entre les romains por ceste bataille·

1. Entretant que ce auint reuint papirius qui mout se corousa por ce que decius qui conceles estoit i auoit
este ocis [et] ·vii· mile de ses chiualiers [et] de ses gens dont lor bataille fu mout afeblie· [et] des
samnitieins iot ocis ·xl· mile· [et] des gallois auec qui lor estoient en aie· [et] de ceaus qui remes lor
estoient sains ceaus qui i estoient ocis si com liuius le raconte en iauoit a pie ·c· [et] xl· milliers [et] ·ccc·
[et] ·xxx· [et] a chiual ·xlvii· mile· 2. E porce que tant en iauoient li romain perdu [et] tant en i auoit encore
de remanance demenoient il dolor ne ne sesleesoient mie de cele uictorie premeraine· 3. E por ce uout
papirius que fabius maximus fust dampnes [et] ocis qui sains lui sestoit combatus؛ quar il estoit sire de lui
[et] de tote la gent qui o lui estoit assamblee· 4. E si cuidoit bien que se il i eust este que il tant ni eussent
mie perdut ains eust dou tot entot desconfite lautre partie· [b] 5. Encontre cest dampname[n]t que papirius
uoloit faire por ceste chose fabio maximo؛ furent li serga[n]t [et] li chiualier qui orent este ala bataille [et] si
en furent si tormente [et] si triste quil en leua [et] sorst entraus si grans noise؛ que petit sen failli que
papirius ni fu ocis· [et] si ifu esmeue mout grans malauenture[/] 6. Naresta mie apres ce granment q[ue] li
samnitiein rassamblerent lor gens mout grandes [et] mout merueillouses por uengier lor damages [et] si
muerent lor abis [et] lor uesteures· 7. Cest ce que il totes lor armeures sorargenterent si fu tele lor deuise

entraus quil de la bataille ne mouroient encontre les romains ne partiroient si seroient tuit ocis o il les
desconfiroient· 8. La ot grant orguell assamble· [et] grant resplendor darmes sorargentees·

694. Q[ue] papiri[us] se combati as samnitieins encontre les dis des adeuineors de
rome·

1. Encontre ceaus fu enuoies papirius li conceles o g[ra]nt chiualerie quar bien estoit seut [et] bien nuncie
en rome la g[ra]ns desmesure que li samnitiein demenoient· 2. Li adeuineor de la cite disoient que papirius
ni alast mie q[ua]r il sauoient bien par les respons q[ui]l alor deus enquis auoient q[ue] gra[n]s pestilences
a ceaus de la cite auenroient· 3. Mais ne sauoient mie q[ua]nt certainement por ce sierent en doutance [et]
defendoient que ce ne fust acele bataille presente· 4. Mais papirius qui estoit de gentil corage [197va] nes
en crei mie ains ala [et] chiuaucha tant o ses batailles ordenees [et] deuisees quil a ses anemis uint
alencontre qui tot le regne [et] la cite par lor orgueill cuidoient confundre [et] destruire· 5. Mais la [et] en
pluisors lius encore ore؛ puet on bien parceiure [et] entendre que pluisors foles pensees sunt abatues [et]
cheues· 6. Quar papirius ne douta ne poi ne grant lor grant orguell ne lor grant boubance· ains lor coru sus
tant aigrement [et] a tant bone uolente qui mout aie les choses a faire que il les uenqui en la fin [et]
desconfi· [et] si en ocist ·xii· mile q[ui]l que sa compaignie· [et] si enmenere[n]t pris ·iii· mile [et] lies [et] pris
o lautre proie qui mout estoit grande· 7. Ensi furent desconfi li samnitiein p[ar] papirius adonques mais ne
mie trestuit si que encore neni eust de remanance· 8. Papirius retorna en rome qui mout ot los grant [et]
renon si com il fu droiture dela uictorie· 9. Ci endroit ne fu mie des adeuineors la deuinance certaine ne
ueraie qui defendoient papiri[us] quil o sa gent nalast a la bataille· [et] si disoient encore que se il i
aloie[n]t ia nen reuenroient quar bien sauoient que la cites deuoit auoir p[ro]chainement grant anui [et]
damage·

695. Q[ue] nus ne doit croire en adeuineors quar lor parole ne puet estre ueraie[/]

1. Segnor [et] dames qui oes [et] entendes por deu coment puet ce estre que cil disoient [et] parloient
enseme[n]t [b] que il adeuinor se faisoient de cele choze dont il mentoient? 2. Saches que de la choze quil
demostroient ne sauoient il nulle rien fors que par le diable· [et] le diables de quanquil est auenir ne seit
nulle choze· 3. Mais il est uieaus li pautoniers [et] de grant eage quant on li demande aucune choze se il
ne respondoit si auroit grant honte· 4. Celi samble aceaus qui en lui ont fia[n]ce· si respont ausi com par
coniect[ur]e de chozes que il a ueues sa en ariere quar il est de si cler sens [et] de si uiue memorie que il
li souient de mout de chozes par ce si en dist a la fiee uerite [et] ala fiee messonge· 5. Et a la fiee respont
il des chozes aauenir par adeuinance se eles sunt si soient se eles ne sunt petit li en chaille quar il nest
qui en pregne son guage· 6. Ensi funt cil qui de son mestier uiuent· 7. Cest des adeuinemens a la fiee
asenent [et] a la fiee faillent· 8. Ne nus ni doit auoir fiance ne creance quar cest tot ensiuance dou diable
qui tot ades desire [et] couoite a destruire lumaine lignee [et] a traire a sa dolorouse compagnie·

696. Q[ue] li sannitiein desconfirent la bataille des romains q[ue] fabius gurge deuoit
mener [et] conduire·

1. Apres cele bataille que papirius ot sor le samnitieins uencue uint en la cite une soudaine pestilence cest
une mortalites dont la gens fu mout afflite· 2. E lan apres ce droiturerement fabius gurges qui [198ra] estoit
conceles fiz fabii maximi dont ie uos ai parle ariere sesmut o grans gens de la cite par le conseill des
senators [et] des autres p[ri]nces por aler contre les samnitie[n]s qui lor gens auoient requelloites [et]
mises ensamble mais malament iesploitierent li romai[n] a cele fiee quar tuit ifurent desconfit [et] ocis poi
sen failli· [et] fabi[us] gurges sen eschapa apaines [et] ala tant corrant sans compaignie quil uint fuiant en
la cite de rome o il ot mout de deshonor de dames [et] de damoiseles [et] de tote la chiualerie· 3. De lui
alerent li senator a conseill que il faire en poroient quar tuit li metoient sore que par la couardise de lui
estoient sa gens desconfite il sen escondisoit quanquil pooit mais nient ne li ualoit· 4. E tantost fust ostes
de sonor [et] de sa chiualerie segnorie se fabius maximus ni fust uenus ses peres qui proia as senators
[et] roua quil gens li liurassent [et] il iroit o son fill en la bataille contre les samnitieins [et] se il lor honte ne
uengoient [et] il la romaine segnorie nacroissoient a toz iors fussent bani de la cite sa[n]s repairer ariere·
[et] se il lor honte ue[n]gier pooient sofrissent li senator por lamiste quil a lui auoient q[ue] ses fiz demorast
en sonor [et] en sa poissance· 5. Ceste proiere fu otroiee q[ua]r mout estoit fabius maximus sages
chiualiers [et] uaillans qui ta[n]tost assambla grans gens [et] g[ra]ns [b] chiualiers por aler encontre les
samnitieins qui son fill desconfi auoient [et] ia cheuauchoient par lor grant orgueill uers la cite de rome· 6.

Ne demora mie granment que les os sentreuirent· [et] puis q[ui]l sentrecontrerent de grans eslais a toz lor
pooirs sentraproucherent[/] 7. La ot al assambler grans hus [et] g[ra]ns cris [et] maint cop feru despious
[et] de haches [et] de gisarmes acerees [et] maint chiualier naure des saietes trenchans esmolues[∅]

697. Q[ue] fabius maximus desconfi tot a fait les sannitieins qui ·xlix· ans auoie[n]t
maintenue la bataille·

1. Ceste bataille fu mout ruiste [et] de grant fierte [et] dune part [et] dautre por ce en i cheirent des ocis
une grant habundance· 2. Par la bataille aloit li dus des samnicieins poignant· poncius estoit apeles qui
mout faisoit des romains grant damage[/] 3. Al encontre uint de celui fabius gurges o sa compaignie· 4.

Mais ta[n]tost fu enclos de ses anemis qui ia leussent ocis quant li socorut ses peres qui iuint o sa grant
chiualerie [et] deuant toz les autres semist enla gregnor presse· 5. La ot mout ruiste bataille quar totes les
eschieles si aunerent ensamble chascune por lor segnor socore· mais deuant toz les autres si aidoit
fabius maxim[us] li pius peres qui estoit adonques deage por son fill rescore· [et] por ce si aidoient encore
miaus li romain q[ue] il li ueoient si bien faire ne onques [198va] ne se departirent de la piece de cele terre
si orent uencus lor anemis [et] lor duc pris qui mout lor auoit fait anui [et] laidures· 6. En cele bataille ot
ocis des samniciei[n]s ·xx· mile· [et] pris ·iiii· mile qui mene furent en seruage· [et] lor dus auec qui tote
auoit faite cele assamblee· 7. Adonques [et] ensi com uos oes furent paruencut li samnitiein [et] lor aies
qui par ·xlix· ans auoient les romains par pluisors fois enuais de bataille ne en tote la terre ditale nauoient

li romain onques eut anemis qui en tant de tens tant les agreuassent· 8. En lan apres que ceste bataille fu
finee· si com uos oes [et] poes entendre reuelerent li sabiniein encontre les roumains· 9. Encontre ces fu
enuoies curius li conceles qui tant en ocist en la fin [et] prist quil ne pot sauoir le nombre· [et] si en ot lonor
de la uictorie en rome si com ot fabius maximus de la bataille q[ue] ie uos ai deuant dite· que il ot co[n]tre
les samnitinie[n]s uencue·

698. Q[ue] li galois reuindrent sor les romai[n]s por uengier lor damages[/]

1. Apres ce lan droiturereme[n]t que la cites ot este fundee ·cccc· ans· [et] lxiii· passes deage· fu dolabella
[et] domissius concele· 2. Ou tans de ces sassamblerent cil de luque· [et] li etrusciein· [et] li brutiein li
galois de sens si mistrent lor gens ensamble por aler sor la cite de rome que il mout desiroient a destruire·
3. Mais quant [b] ce sorent li senator [et] li concele de la cite il enuoierent as galois lor messages quil a
pais se tenissent· [et] a lor amiste uenissent· [et] il lor aideroient encontre totes gens qui mal lor
uoudroient faire· 4. Ce ne uoudrent nient faire· li galois ains pristrent les messages romains si les batirent·
[et] laidengerent [et] a daarrains les ocistrent· 5. Por uengier cele honte [et] abaissier la rage de ces gens
q[ui] si sa atisoient de bataille encontre les romains fu enuoies cecilius pretor o grant chiualerie· mais ie ai
souent oi dire [et] si est uerites prouee que tels cuide uengier sa honte qui mout durement lacroist [et]
amonte· quar en cele bataille p[er]dirent mout li roumain quar ocis ifu cecilius pretor· [et] ·viii· autre
conestable romain [et] mout de haus homes· quar il iot ocis ·xiii· mile· chiualiers romains [et] autres gens
asses qui mout la cite afeblirent· 6. Mais ansois que il ifussent tuit ocis ne torne dou champ de la bataille
orent il sor lor anemis aquis quil nore[n]t puis ardement ne poissance q[ui]l auant alassent ains
retornere[n]t a toz lor gaains chascuns en sa contree·

699. Q[ue] des conceles [et] des romains laira ore li liures si dira des medieins qui
adonc erent de grant poissance·

1. En celui tans que ie uos conte que rome auoit tant de meslees [et] de ba-[199ra]-tailles [et] que cil
concele qui adonques iestoient en la poeste auoient si grant paine de la cite guouerner si com uos moes
retraire estoit alixandres li rois de macedonie ia trespasses de uie· cil qui apres lui demore estoient por
auoir les honors [et] les segnories· 2. Cis alixandres qui rois fu de macedonie fu de grant segnorie [et] de
mout g[ra]nt poissance· [et] si destruist le regne de perse qui auoit dure p[ar] ·xiiii· rois tres le tans cyrus
qui ot ausi conquis le regne de mede qui p[ar] ·viii· rois auoit dure si com li ueraie estorie conte des
medieins [et] des p[er]sans [et] des macedonieins seroit bien raisons ce me samble que ie mention uos en
feisse ansois que ie le tans que il furent trop durement trespassasse· quar ce ne seroit mie raisons que ie
de lor fais merueillous aucune choze neuos desisse [et] de sous quels rois li regne perdirent lor nons [et]
as autres regnes furent aclin· [et] obeirent· de ce uos uoill ie ore conter ains q[ue] plus die des romains ne
de pirr[us] le roi de pire qui fu de la lignee le bon roi achilles· si com les estories racontent· 3. Mais bien
saches uos qui oes [et] entendes que ce ne fu mie cil pyrrus qui fu fills achilles dont lestorie de troies
raconte· 4. Quar mout ot de tens entre lun [et] lautre[/] 5. Mais cis pyrrus fu de cele lignee· [et] si se

combati as romains dont ie uos dirai bien lochoison certaine quant ie reuenrai auant a les-[b]-torie des
romains·

700. Ci comence des rois de mede [et] des autres rois la genealogie qui tote assie
tindrent·

1. Bien aues oi [et] entendu comment arbaces regna premerainement en mede· [et] lochoison por q[uo]i il
destruist sardanapallum son segnor [et] si li toli le regne dassyre [et] si en mist la segnorie au regne de
mede· 2. Apres i regna sosarmus ·xxx· ans· 3. E medidus apres ·xl· [et] apres Cardiceas ·xiii· ans· 4. E
apres deioces ·liiii· 5. Et puis fraortes ·xxiiii·· 6. Cis fraortes fu mout prous [et] mout iustes [et] mout ot de
paine quar es ·xxii· ans quil tint le regne de mede ne fu il onques se petit non que il neust bataille o en
aucune partie dassyre o en aucune partie de p[er]se[/] 7. Quar li prince dassire reueloient mout uolentiers
contre les medieins por ce que il auoient ou monde grant poissance [et] grant segnorie· 8. Apres fraortes
regna en mede sietismes rois diocles qui ?p[ar]? autre non fu ausi apeles cyaxares· cis fu mout uaillans
as armes [et] esproues de grant prouece[/] 9. Cis fu en batailles toz les iors de sa uie· [et] si acriut mout le
regne de mede [et] mist en pais enuers toz ceaus qui le guerreoient· 10. Cis diocles not nul oir quant il mo-
[199va]-rut a cui il laissast son regne· por ce le dona il a astiages qui ·xxx· [et] viii· ans en maintint la
segnorie· 11. Cil rois astiages ot une fille dont il songa que de li issoit une uigne qui tote acouroit [et]
entreprendoit la partie dassie· 12. Quant il ot ce sunge il le conta as sages homes de son regne qui li
distrent [et] mostrerent par le meillor enterpretassion que il li sorent faire que il auroit un neueu de sa fille
q[ui] sires seroit de tote assie [et] qui le getroit fors de son regne· 13. Quant ce entendi astiages il cremi
[et] douta mout cest affaire [et] porce que ce ne peust estre il dona sa fille e maria a un chiualier de bas
lignage· [et] tot por ce que fils ne nasquist de li haus hom de lignage· [et] de grant poissance· 14. Quant
ensi lot mariee la damoisele fu asses tost ensainte· [et] astiages q[ua]nt il le sot il fist guarder [et] sauoir
quel enfant ele auroit au ior q[u]e ele seroit deliuree·

701. Q[ue] li enfes fu liures par le comant le roi destruire[/]

1. Tantost com la dame fu deliuree· on nuncia au roi que ele auroit un fill de mout bele faisson· [et] de
mout bele faiture· [et] il tantost le fist prendre si le charga a un sien prouost arpallus auoit a non qui mout
estoit ses priues si li comanda a ocire· 2. Cil prist lenfant si le uit bel [et] plaisant [et] de gente reguardeure
si se porpensa en lui meisme que si li rois astiages moroit [b] que li regnes reuenroit a sa fille [et] se ele
sauoit que il son enfant eust ocis il en poroit encore bien perdre la uie· 3. Por ce le resoigna il a ocire· 4.

Lors charga lenfant a un des pastors le roi qui manoit en la forest o ses bestes si li comanda que il lenfant
en portast en la forest [et] si le getast en el liu que les bestes sauuages le deuorasse[n]t· 5. Cil fist ensi
com li prouos li ot comande· 6. E quant il fu la uespree repaires a sa feme il li dist laue[n]ture qui li estoit
auenue [et] come[n]t il auoit lenfant abandone as bestes sauuages[∅]

702. Q[ue] la feme au pastor li proia tant quil rala por lenfant[/]

1. Quant la feme lentendi ele pria a son baron que il repairast ariere [et] si raportast lenfant se il le trouoit
en uie [et] ele le noriroit de son lait [et] si osteroit le sien propre enfant de sa mamele· 2. Li pastres fist les
comandamens de sa feme· 3. Quar bien seuent li pluisor de uos qui femes aues eues que faire conuient
les comandamens des dames maintes fiees· 4. Et cil retorna tost [et] isnelement en la forest o il ot lenfant
laissie tot soul [et] sans compaignie· 5. E quant il i paruint il i troua une lisce grande [et] parcreue qui
alaitoit lenfant [et] qui le defendoit des oiseaus [et] des bestes sauuages· li paistres esguarda la merueille
[et] si prist lenfant [et] si le toli a la lisce qui mout en fu airee par semblance[/]-[200ra]- 6. E quant il lot
raporte a sa feme· [et] ele le descouri des drapeles dont il estoit couers· li enfesons li comensa a rire· [et]
a esleecier ausi com il la reconeust par noreture· 7. La feme le uit bel si lencheri mout [et] le nori ausi tres
doucement que ce se fust de sa porteure· [et] si le noma [et] apela؛ sparticum en persant language qui
uaut autant [et] sone com quaiaus en langue latine· 8. Quant ta[n]t fu creus cil enfes que il fu grandeles [et]
que il pot o les autres anfans aler iuer· [et] guarder les bestes· il deuint prous [et] si iustes com le pooit
reguarder a merueilles· 9. Adonc le firent roi de sur aus li pasturel [et] li enfant qui iluec entor lui manoient
[et] si li distrent [et] proierent quil lor fesist droit de tors fais que li uns as autres faisoient· 10. E lors
respondi cil puis que il roi lauoient fait [et] establi؛ bien seroit raisons que il lor fesist droit[ur]e·

703. Coment sparticus ce fu cyrus comensa premereme[n]t a demen[er] sa
segnorie[/]

1. Ensi comensa premiers a regner sparticus sor les anfans de son eage· il les iustisoit mout
uiguorosement [et] batoit [et] laidengoit ceaus qui ne li uoloient faire droiture· [et] si dient li pluisor [et]
conte[n]t que il auint un ior que il estoie[n]t essamble· si perdi li uns un coutelet que li autre li emblerent[/]
2. Cil uint au roi [et] si li dist que il son coutelet li feist rendre· quar tolu li auoit ne sai li quels· [et] [b] emble
par felonie· 3. Li rois fist son ban que cil qui lauoit le rendist tost [et] isnelement o se ce non il feroit folie· 4.

Ni ot celui qui le uousist rendre por le comandament le roi ains le conceloient· 5. Li rois les fist toz
esquerre por le coutelet recourer [et] por sauoir qui estoit si hardis q[ue] il auoit trespasse sa comandise·
6. Lors le troua on sor le fill celui qui lauoit norit· [et] cui il cuidoit que il fust ses freres· 7. Tantost com le
couteles fu troues sor celui؛ [et] tot errant le fist prendre [et] si le pendi il meismes por tenir iustice· 8.

Q[ua]nt li peres sot ces noueles dolans en fu si ne sot que faire· [et] mort eust sparticum se sa feme ne
fust qui par paroles li repaisa son corage· 9. La parole ala tant des peres [et] des meres les enfans cui
sparticus laidengoit ensi؛ que ele uint au roi astiages· [et] si li distrent que li fiz son pastor laidengoit [et]
faisoit mout de mal a toz les anfans de la contree· 10. Quant ce oi li rois astiages il comanda que on li
amenast deuant lui· [et] tantost com il le uit il li demanda porquoi il batoit les anfans [et] laidengoit· [et]
uoloit ocire· 11. Onques sparticus quant il oi le roi astiages parler il ne sespoori de nulle choze ains
respondi [et] dist que il roi lauoient fait· [et] por ce en uoloit daus tenir iustice·

704. Q[ue] cyrus fu menes deuant le roi qui comande lauoit ocire·

1. Quant li rois loi ensi parler· [et] [200va] il le uit si beau [et] si apert [et] de si gentil faiture il se porpensa
que de haut cuer uenoit mout a tel enfant tels chozes afaire [et] daucune gentilesse de lignage· [et] si se
pensa il meismes conques cil enfes nauoit este fis son pastor q[ue] queles <gens> en deissent· [et] por
ceste pensee o il estoit comanda il son pastor [et] si li demanda en priuance [et] coniura quil li deist tot
seurement dont cil fiz li estoit uenus [et] quil ne li celast mie· quar se il ne len disoit uerite il le feroit
destruire· cil qui paor ot dou roi ne li osa celer ce que il li demandoit ains li conta tot en ordene come[n]t la
choze estoit alee· li rois quant il lentendi si sen esmerueilla m[ou]lt [et] si en ot grant ire enuers celui cui il
lot premerainement coma[n]de a ocire· [et] ne portant ses corages fu auques apaisies entant q[ui]l cuida
que la parole de ceaus qui li auoient dite que ses nes le boteroit fors de son regne [et] si seroit rois par
ceste choze fust aueree؛ en tant que il auoit este rois des enfans· [et] contre lui en son regne auoit faite
iustice· 2. Por ceste co[n]iecture quil ot ensi contre pensee laissa li rois astiages son neuout a mau faire
ains le comanda a norir [et] a endoctriner a arpallum son conseillier cui il lot premerement comande a
ocire [et] si ne li dist mie qui il estoit ai[n]s li dist que il estoit fiz de son pastor mais por la beaute que il
iuoit [b] [et] por la proece le uoloit faire duire [et] endoctriner de sens [et] de cortoisie· 3. Ensi entreprist
arpallus a doctriner le neueu le roi astiages par sa comandise· mais li rois astiages qui felon cuer eut [et]
mauuais noblia mie ce que arpallus ot trespassee sa comandise de son neueut ocire ains se pensa que il
sen uengeroit molt crueaument sains ce que il len feist samblance trosques atant quil li demostreroit la
uengance· [et] il se fist en tel maniere q[u]il fist prendre un soul fill que arpallus auoit si le fist ocire [et]
apareillier [et] cuire· [et] porter au mangier deuant son pere qui au cuer en ot mout grant dolor [et] mout
grant ire si com uos poes sauoir [et] croire[∅]

705. Q[ue] cyrus quist gens [et] aies por tolir au roi son regne·

1. Entretant criut en grant beaute sparticus [et] si se porpensa que il dou regne son oncle uoudroit auoir
une partie· o tot se il le pooit faire[/] 2. Lors parla as uaillans chiualiers de perse qui mout lamoient [et]
p[ro]mist tant honors [et] segnories q[ue] il distrent tot plenerement que il li aideroient· 3. Ceste choze
remest ensi adonques quar astiages fist tant dautres cruautes [et] dautres felonies؛ que cele fu alui tote
obliee mais ce ne fu ele pas a arpallum a cui il lauoit faite sil auenist ia tans que il rendre li peust le merite·
4. Lors fure[n]t [201ra] les os par tote perse assamblees por le roi astiages assaillir [et] destruire qui tenoit
[et] guouernoit mede· 5. Quant ces gens furent esmeues [et] li rois astiages [et] li mediein le sorent il
rassamblerent lor gens si come por aus defendre· 6. Quant assemble fure[n]t tuit li rois astiages qui obliee
auoit la grant felonie [et] la gra[n]t desloiaute que il auoit faite؛ charga a arpallum tote la cure de la bataille
[et] quil sa gent menast [et] ordenast [et] si comanda que tuit a lui obeissent· 7. Entretant arpallus cui la
grans dolors nestoit mie dou cuer issue ne la grans cruautes que astiages li auoit faite· [et] se porpensa
que toz ceaus qui a lui estoient comande por conduire en la bataille torneroit il al amor [et] a la pais
sparticum· se il le pooit faire· 8. Lors lor dist q[ue] il sparticum deuoient aidier [et] tenir a segnor [et] si le
nomassent cyrum tres ore en auant [et] par fine droiture quar cyrus ualoit auta[n]t com drois iretiers en

n[ost]re language· [et] lors li manda quil seureme[n]t uenist quar il li metroit sa ge[n]t tote a sa uolente
faire· 9. Cyrus enot grant ioie· quar bien li tint arpallus ce que il li ot enconuent affaire· Legierement le peut
faire quar il les deuoit mener [et] co[n]duire [et] de ceaus trestoz estoit sires·

706. Q[ue] mout fu la bataille g[ra]nde entre les gens cyrus [et] les gens le roi
astiages·

[b]
1. Quant ce sot astiages il en ot mout grant dolor en son corage· [et] si en ot tele doutance que il dun fill
dune soie seror darius estoit nomes fist iretier de son regne auques por ce que il neli greuast encontre
cyrus son neueut [et] que il ne se tornast deuers sa partie· 2. Lors rassambla ses gens quanque il en pot
auoir· [et] ses riches auoirs ni laissa mie que il auec lui ne feist porter quar il de totes chozes estoit en
paor [et] en doutance· 3. Et lors cheuaucha uers les persans par mout fiere contenance· 4. Quant il les
aproismerent li rois astiages qui mout ot de sa gent p[er]due p[ar] arpallum son prouost si com uos poes
entendre parla a ceaus que il ot rassambles en sa compaignie· [et] si lor dist que il hardiament se
combatissent [et] sans nulle faintise quar bien seusse[n]t certainement que tos ceaus qui de la bataille se
partiroient ne fuiroient faroit il ocire sans nulle arestance· 5. Par ceste paor que li rois astiages ensi les
menassoit lor<s> reuint li cuers [et] la uolentes de combatre· 6. Atant sassemblere[n]t les batailles [et] des
medieins [et] des persans· 7. Cyrus somonoit sa ge[n]t a haute uois de bien faire [et] astiages prometoit as
siens que qui fuiroit ariere plain piet por nulle doutance que il le feroit ocire erraument sans nulle
?ate[n]?dance·

707. Q[ue] li mediein desconfi-[201va]-rent les persans premeraineme[n]t [et] li
p[er]sant apres les mediens

1. Por ceste paor [et] por ceste manace sen esforcerent tant li medien que il les persans fissen fremir [et]
en co[m]batant traire ariere· [et] quant li mediein les perceurent que il sespaorissoient il les escriere[n]t a
hautes uois e huerent· [et] si les tornerent de la piece de terre a uiue force· 2. La ot grant occision [et]
bataille orible [et] desmesuree· 3. Li persant qui les dos auoient tornes a lor anemis [et] mis sestoient ala
uoie sans esperance de retorner ariere encontrerent lor femes· [et] lor meres qui apres aus uenoie[n]t
dolantes [et] corrocees por la doutance de la bataille orible [et] espauentable· 4. E quant eles les enuirent
a fuir [et] torner a desconfiture eles lor comencerent a crier [et] a dire q[ue] il retornassent arriere a la
bataille [et] si defendissent lor cors [et] lor honors [et] le regne [et] lor uies· [et] lors se descourirent totes si
lor mostrerent lor chars totes nues [et] lor membres si lor demanderent o il fuiroient a guarandise [et] se il
uoloient encore rentrer en lor uentres· 5. De ce orent il mout grant ho[n]te [et] tantost retornerent ariere en
la bataille· [et] tant sesforcerent [et] resuigorerent que il lor anemis aresterent [et] tant les demenere[n]t as
armes esmolues que il totes lor batailles p[er]cierent [et] desconfire[n]t la fu pris li rois astiages [et] olui [b]
sa gens tote qui eschaper ne porent· 6. Mais cyrus ses nies ne li toli autre choze que son roiaume ne

onques ne le mist enfers ne en prison anuiouse ains le fist segnor des hyrkaniens toz les iors de sa uie·

708. Quensi perdi le regnes de mede sa segnorie [et] si fu sous la poeste des rois de
perse·

1. Ensi com uos oes [et] com uos poes entendre perdi li regnes de mede son no[m] de roiaume [et] sa
segnorie [et] si fu desous la poeste le roi cyrus de perse· 2. Cis rois cyrus apres ceste bataille q[ue] il ot
ensi uencue conquist tote la terre de scite [et] tote asye [et] le regne dorient par la force [et] par sa
poissant chiualerie [et] apres enuai il les assirie[n]s [et] caldee por babilonie prendre qui adonc estoit
puplee noblement [et] dauoir enrichie quar li caldiein lauoient repuplee de la destruction que arbaces li
rois de mede i auoit faite· [et] adonques iregnoit baltassar li nies nabugodonosor qui ierusalem qui
ih[e]r[usa]l[e]m auoit destruite a celui baltassar aparu lescriture en la massiere dont daniel li fist
demostrance· 3. Quant cyrus dut entrer en caldee si com ie uos di por babilonie prendre li flums de gindes
li fist mout grant destorbance quar laigue estoit si parfunde [et] si lee que les gens ni porent passer en
nulle maniere· 4. Quant los fu sor celui flum logee [et] li rois cyrus uit laigue parfunde il sesmerueilla se
chiuaus nus la porroit [202ra] tresnoier ne porter outre un chiualier arme par sa force· tantost com il ot ce
pense [et] dit il fist amener son plus riche destrier q[ui] estoit ausi blans come une nois negee [et] lors fist
monter sus un sergant por tempter [et] por assaier se il outre poroit passer a chiual dautre part a la riue· 5.

Cil q[ui] li rois lot comande se feri en laigue a tot le destrier qui se prist a noier de grant force [et] de grant
rauine mais ne parpeut mie uenir outre quant li grans radors de laigue le souprist en tel maniere que ele
aual le porta [et] eslonga si dou bas riuage que onques puis ni pot auenir· ains noia li destriers [et] cil qui
sus seoit uoiant le roi [et] toz ses barons q[ui] o lui estoient· 6. De ceste auenture ot li rois cyrus mout grant
ire [et] si fist son sairement que il senuengeroit delaigue qui son uaillant sergant [et] son riche destrier li
auoit tolu [et] deuore· si que les femes qui passer iuoudroient lor iambes a paines trosques a lor genous
imoilleroient [et] tele la feroit atorner ains que il sen tornast· [et] adurer parmanablement queque lui deust
coster au faire

709. Q[ue] li rois cyrus prist la grant babilonie a force ·

1. Ne saresta mie li rois cyrus puis quil ot le sairement fait [et] ce deuise granment au faire· ains comanda
as prouos [et] as baillis de sa terre [et] as crieors delost que [b] il toz les ourers de pele a lui uenir feissent
[et] il lor donroit si riches loiers que il onques si riches nore[n]t· adonc en i uindrent asses qui comencerent
lueure [et] firent a la uolente le roi que il ot deuisee· [et] si uos dirai en quel maniere li rois fist contremont
le flum granme[n]t comencier lourage· 2. Cest que il fist faire ·cccc· [et] ·lx· fosses par quoi fust li flums
amenuises quant laigue si metroit [et] corroit en diuerses parties· 3. A ce faire mist li rois cyrus g[ra]nt cous
[et] grant despens tot lan plenierement· 4. E li fossier qui de ce faire sage estoient atornerent si le flu[m] en
ceste maniere que uos oes dire [et] amenuiserent que tote los le roi cyrus ipassa si quapaines iot sai[n]gle
de chiual moillee· [et] tot ausi co[m] il ot fait de cestui flum؛ fist de eufrates qui plus estoit grans asses
encore· [et] qui coroit par mi babilonie [et] si prist la cite a uiue force sor le roi baltassar qui si estoit forte

quapaines poroit croire humaine pensee coment ele pot estre si richement fermee [et] fundee· ne coment
ele pot estre prise par la force ne par lengien de null home[∅]

710. Q[ue] li rois cyrus conquist le regne de lyde· [et] si en ocist le roi croesus·

1. Bien uos ai dite e descrite ariere sa faiture [et] come[n]t ele par nembroth le iaiant fu premerainement
estoree· [et] que par le roi ninus [et] semiramide sa feme quant il lorent destruite fu ariere restoree· 2. Cele
riche [202va] cites fu par le roi cyrus ariere destruite mais ansois que il leust prise lor uint en aie croesus
mais il ifu uenus [et] desconfis par cyrus si se repaira ariere en lyde en sa contree a tant de gent com il ot
de remanance· 3. E tantost co[m] cyrus ot uencue [et] destruite babilonie a sa uolente [et] sousmise a la
terre de caldee a sa segnorie il sen ala en lyde o croesus sen estoit fuis si le prist a force· [et] au tant par
engien com par bataille· 4. Ensi li toli ensamble [et] son regne [et] sa uie· 5. Ensi prist li regnes de lide fin
par cyrus le roi de perse qui prise auoit la grant babilonie· [et] en caldee a sa uolente ses lois assises· 6. E
si laissa daire en la segnorie· 7. Apres ce cyrus qui tot le regne dorient ot conquis par grans trauaus par
gra[n]s batailles si com uos poes entendre sen ala an amazone· dont dame estoit [et] comanderesse
thamaris la poissans roine· 8. Quant cele roine thamaris sot que li rois cyrus uenoit sor li o ses grans os
por sa terre confundre [et] prendre ele se pensa q[ue] ele niroit mie contre lui· si seroit entres en son
regne quar il ni pooit entrer en nulle maniere se parmi un flum non qui auoit a non araxis· rade [et] le· de
grant parfundece [et] por ce se pensa la roine que se il celui flum estoit trespasses ariere o sa chiualerie
que ele auoit en li tel fiance· [et] en sa gent que il ansois que il le flum eust trespasse ariere lauroit ele
torne a [b] desconfiture· 9. Ensi passa li rois cyrus le flum daraxis si entra ou regne damazone· 10. E quant
sa gens fu tote outre passee il coma[n]da que ses tentes [et] ses loges fusse[n]t tendues· 11. Quant ce sot
la roine thamaris ele assambla mout g[ra]ns gens de chiualiers preus [et] hardis [et] de damoiseles armes
portans؛ dont mout furent beles les compaignies· 12. Ceste choze sot li rois cyrus par ses messages [et]
par ses espies· 13. Lors se porpensa de merueillouse uoisdie· 14. Quar plus douta les femmes armees que
tote la chiualerie dorient que il auoit uencue [et] ases comandamens sosmise· 15. E por ce comanda li rois
cyrus que les tentes fussent tantost tendues [et] les loges fussent faites· [et] que les tables fussent mises
si saseissent tuit al mangier sans nulle demorance· 16. Que li rois cyrus desco[n]fi le fill la roine thamaris
damazone[∅]

711. Q[ue] li rois cyrus desconfi le fill la roine thamaris damazone

1. Ensi fu fait com li rois lot comande [et] lues que il assis se furent li rois fist crier par tote lost que les
tables guerpissent tuit· [et] totes· les uiandes tost [et] isnelement [et] les loges [et] les tentes [et] si
suissent le roi si chiers com il auoient lor cors [et] lor uies· 2. E qui demoroit puis que li rois partiroit des
herberges iamar auroit fiance en quanquil auroit ne en lui meisme· 3. Tantost fure[n]t sone li grant cor
buglerec le roi [203ra] [et] les araines [et] los issi des tentes dolant [et] corroucie tels iot por les uiandes
[et] por lor auoirs que il laissoient· [et] si ne sauoient quel part li rois les menoit ne la o il aloie[n]t li rois se
retraist ariere uers le flum ausi com il por paor reuousist passer outre· 4. Ceste nouele sot tost la roine



19/01/2021, 14)04Fr20125, whole (semi-diplomatic) | Printable Version | The Values of French

Page 335 of 606https://tvof3.kdl.kcl.ac.uk/textviewer/print/Fr20125/semi-diplomatic/whole/whole

thamaris par ses espies la o ele ot ses gens assamblees [et] ele tantost prist grant partie de sa chiualerie·
si les charga a un sien fill que ele auoit iouenceau prou [et] hardi [et] de mout bele faiture [et] si li
comanda que il le roi cyrus porsuissent qui se traoit ariere· [et] se il il se repassoit le flum sans ce que il a
sa terre feist anui ne greuance en pais le laissassent aler sans a lui ne a sa gent faire nulle pesance· [et]
se il prendoit les proies en sa terre ne assailloit forterece comensassent o sa gent la meslee [et] ele les
socorroit o son g[ra]nt esfort si tost com ele en oroit la nouele· 5. A ses paroles sen parti li fils la roine
thamaris o sa grant chiualerie· si alerent tant quil uire[n]t les loges [et] les tentes que li rois cyrus auoit
laissees [et] lors enuoiere[n]t auant lor espies por sauoir quels gens i estoient [et] ou li rois estoit do[n]t il
nooient ne noise ne criee· 6. Tantost com cil qui enuoie i furent sorent que li rois estoit repaires ariere il
retornerent a lor gens [et] si lor distrent que fuis sen estoit li rois cyrus [et] de paors auoit ses pauaillo[n]s
[et] ses tentes laissee· [et] si sestoit has-[b]-tes dou tost uoidier la contree؛ que il les tables auoient
deguerpies totes chargees de uins [et] de uiandes [et] de riches uaisselementes· [et] si i auoient laissies
chiuaus [et] palafrois a grant plante [et] dras de soie [et] de diuerses manieres dont il cuidoient estre
chargie por reporter ariere·

712. De ce meismement encore quocis fu liiouenceaus· [et] tote morte sa chiualerie·

1. Quant ce entendirent cil qui o le fill la roine thamaris estoient il demenerent grant leece ne onques ne
tresfinerent si uindrent as tentes le roi cyrus quil trouerent guarnies [et] plentiuouses de uins [et] de
uiandes [et] dautres richeces asses plus que reconte ne lor auoient lor message[/] 2. E lors que il uirent ce
il descendire[n]t si sassistrent au boiure [et] al mang[ier] quar ia estoit pres de la uespree· [et] si ne
cremirent que nulle creature lor deust ne peust faire anui ne pesance· 3. Ceste choze sot tost li rois cyrus
qui ades auoit as loges ses espies [et] lors que il fu auesprit fist il sa gent armer [et] monter por ceaus se il
pooit desconfire· 4. Ensi reuint li rois cyrus· [et] cil qui estoie[n]t as loges demenoient grant ioie [et] tant
auoient mangie de uiandes· [et] beut des fors uins que li pluisor en erent eniure contre lor grande
malauenture· quar li rois cyrus les sousprist si qua paines en iot null qui i tornast a defenda[n]ce· la fu ocis
li fiz la roine thama-[203va]-ris damazone [et] sa grans chiualerie tote desconfite [et] morte· 5. Ensi les
desconfi li rois cyrus par sa grant uisiuete si que petit i ot de sa gent perdue· [et] se il iot damage de ses
uiandes il lor ot mout chier uendues· 6. Des autres auoirs nen iot null perdu ains ilaisserent lor auoirs tuit
cil damazone·

713. Q[ue] la roine thamaris fu de so[n] fiz mout dolante [et] que ele assa[m]bla ses
gens por prendre la uengance·

1. Segnor ne uos esmerueilles mie se la roine de femenie enuoia chiualiers por combatre encontre le roi
cyrus encor nait en amazone fors que damoiseles quar bien saches que ceste roine thamaris estoit si
uaillans [et] si hardie de corage que ele tenoit [et] iustisoit sithe o mout a gent a chiual [et] a pie hardie·
[et] por ce que ele auoit un fill que ele amoit plus que nulle creature auoit ele ades oli chiualiers [et]
sergans auec ses uaillans puceles [et] por ce tenoit la roine la terre de femenie dont damoiseles a armes



19/01/2021, 14)04Fr20125, whole (semi-diplomatic) | Printable Version | The Values of French

Page 336 of 606https://tvof3.kdl.kcl.ac.uk/textviewer/print/Fr20125/semi-diplomatic/whole/whole

le seruoient [et] le regne de sithe do[n]t chiualier li uenoie[n]t· 2. Quant la roine thamaris sot que ses fills fu
ocis [et] sa gens uencue ele fu mout iree sans ce que ele en feist demonstrance [et] bien saches que ele
not pas cuer de feme a la dolor demener ne al porpenser coment ele en seroit uengee· ains ot cuer tres
hardi [et] entreprendant si co[m] [b] uos poes ia oir [et] entendre· ele sot bien certainement que li rois
cyrus apres cest grant domage q[ue] il fait li auoit entreroit il en sa t[er]re [et] plus seurement por ce que il
sauoit <bie[n] q[u]il lauoit> de sa gent afeblie· 3. E por ce se porpensa ele que ele le deceuroit se ele pooit
par aguait que ele li feroit [et] en autre maniere quil ne li auoit fait· quant il li ot sa gent destruite [et] son
chier fill mort dont ele estoit mout dolante· 4. E lors amonesta sa gent de bien faire [et] encoraga de
quanque ele pot par sa parole· 5. E si chiuaucha tote premeraine com uaillans barnesse [et] hardie o ses
grandes os tant que ele uint a uns fors destrois de ·ii· montaignes rostes [et] grandes par ou li rois cyrus
deuoit passer o sa gent qui de combatre estoit ades apareillee[/] 6. Mout estoit li trespas fors [et] greuous
ou la roine thamaris fist sa gent enbuscher [et] la uoie estroite [et] en la grande ualee qui as pies des ·ii·
montaignes estoit؛ ot forest anciene ou la roine fist un de ses aguais enbuscher [et] reponre [et] lautre es
montaignes [et] le tiers dautre part en la ualee [et] furent tel gent qui bien sauoient le pais [et] la contree· 7.

Ensi ordena la roine thamaris sa gent [et] ses batailles por ce que quant li rois cyrus seroit entres ens ou
destroit o ses fieres compaignies armees [et] il tuit se seroient mis dedens la forest obscure que cil dou
premerain aguait les enuaissent [et] oceissent [et] si les [204ra] tenissent cors o les ars de cor traians [et]
o les saietes acerees que il repairier ne peussent ariere· [et] cil dou secont aguait ens es montaignes les
oceissent as pierres [et] as caillaus [et] as dars enpenes [et] as gauelos enlansant sans nulle
espargnance· [et] se les gens le roi cyrus sen uousissent outre passer a force· [et] que il peussent
eschaper de ·ii· aguais par auenture· li tiers lor fust au deuant par auenture alencontre que il ne
trespassassent mie· sans grant bataille perillouse quar en celi estoit la roine armee de trop riches
armeures [et] si seoit sor un trop riche destrier [et] fort· [et] isnel [et] remuant· blanc come nois negee [et] o
li si com li pluisor conte[n]t [et] dient ot tels ·ii· mile damoiseles armees sor les destriers damazonie dont il
niauoit nulle si poure de corage qui nosast entreprendre a faire bataille cors a cors enuers le meillor
chiualier de tote lost le roi cyrus de perse· 8. Sans totes les damoiseles qui tant erent prous [et] aidables ot
la roine mout grant chiualerie· [et] sans les gens apie [et] les archiers dont la forest estoit broiscie·

714. Q[ue] la roine thamaris desconfi les gens leroi cyrus· [et] si prist lui meisme a
force·

1. Tot ensi ot la roine ses ge[n]s ordenees com uos poes entendre [et] si repus estoient es fores [et] es
roches [et] es fortereces des montaignes [et] si tenoie[n]t sans noise sans criee· quil nen [b] estoit
aparance ne demonstrance· li rois cyrus qui ia cuidoit auoir tote la contree conquise chiuaucha o son riche
pooir si fierement com cil qui de nulle creature nauoit doutance ne il ne cuidoit mie que nulle riens
humaine deust estre encontre sa uolente ne encontre sa comandise· 2. A ceste pensee [et] o cest g[ra]nt
orguell se mist il es grans destrois de sithe por outre passer· [et] por aler ou regne damazone· 3. Q[ua]nt
les os paruindrent al entree dela forest eles entrerent es grans destrois seurement· [et] si sa routerent si

espessement com la uoie auoit de largece· 4. Li rois chiuaucha tot premerainement lies [et] ioiaus o sa
grant chiualerie· mais il fist deuant lui arouter plus de mil archiers o les ars tendus [et] les saietes
encochees por ce que il nen contrassent aucunes auentures· 5. Ensi com uos oes chiuaucha li rois cyrus
de perse a totes ses grans os[/] 6. E quant tuit furent entre en la forest· les gens la roine thamaris dou
premerain aguait assaillire[n]t la riere guarde· 7. La ot al assembler grant noise [et] grant resson de cors
[et] de tabors [et] de buisines quar dit estoit [et] deuise as gens la roine q[ue] ia ne si meussent cil qui
estoient es montaignes ne ne feissent daus demonstrance en nulle maniere trosques atant que il oroient
les cors soner [et] la noise de ceaus qui estoient ou premerain aguait en la ualee· [et] por ceste ochoison
en g[ra]nt [204va] partie sonerent lor cors [et] firent grant noise cil qui assaillirent la gent le roi cyrus qui ia
sestoit tote dedens mise en la forest [et] enbatue· 8. La ot mainte saiete de corde darc traite [et]
descochee [et] maint cors de chiualier [et] maint riche chiuau naure [et] ensanglente [et] cheu a terre· 9. La
noise [et] la fremisors fu tost seue de lun chief de lost trosqua lautre quar cil des montaignes les enuairent
[et] assaillirent a destre partie [et] a senestre· 10. Les gens le roi cyrus se defendoient tant com il pooient
mais si erent souspris des grans destrois par quoi il ne pooient uenir alor anemis quil ne se pooient
uengier de ceaus qui les ocioient· [et] meismement cil q[ui] cheoient mort de lor gens les encombroient si
que il ne sauoient que il peussent faire· 11. Par ceste maniere furent si desconfi quil se meissent uolentiers
ala fuite se il eussent largece mais uousissent o no uousissent lor conuint aler tote la uoie a destrece de
tant com ele auoit de largece· 12. E quant il furent outre les montaignes paruenu· [et] il cuiderent eschape
de lor g[ra]nde malauenture· 13. La roine thamaris o sa grant compaignie de puceles [et] de chiualiers lor
uint al encontre· la ot si grant desconfiture [et] si grant occision que bien iue[n]ga la roine la mort de son
fill [et] la perte que ele auoit fait de lautre chiualierie· la fu pris li rois cyrus a force· [et] sautres gens ocis·
[et] descon-[b]-fite qui tant auoient de maus fait [et] de sanc humain espandu par diuerses contrees[∅]

715. Q[ue] la roine thamaris fist deuant li le roi cyrus ocire·

1. Quant li rois cyrus fu pris [et] sa gens morte [et] desconfite si que mais ne tenoit nus conrois ensamble
la roine damazone fist soner ses g[ra]ns cors bugleres por ses gens des fores [et] des haus montaignes
ratraire· 2. Tuit se retraistrent a la noise [et] ala criee quar bien estoit dit [et] deuise que tantost com il
oroient les cors la roine [et] les buisines que il a li se retraississent [et] il si firent sans demorance· mais
ansois orent prises les despoilles des perssans [et] des mediens que il auoient ocis [et] desconfis en la
forest soutaine· 3. E tantost com il o lor riches guaains ala roine paruindrent se retraist la roine iouste le
flum daraxis si fist tendre ses tentes [et] les riches paueillons des persans que sagent ore[n]t conquis par
tel maniere com uos poes entendre· 4. Quant li tres la roine fu tendus [et] ele fu desarmee ele fist amener
deuant li le roi cyrus qui tant auoit eu honor [et] segnorie· [et] lors por la dolor de son fill [et] por la
uengeance· li fist coper la teste en sa presence· [et] tant auec lui de ses homes qui pris estoient que ele
de lor sanc fist emplir un grant baril· [et] dedens la teste le roi cyrus boter [et] metre· [et] puis si dist [205ra]
rois de perse [et] de mede qui onques ne fus rasasies de sanc ueir [et] espa[n]dre dumaine creature or en
pues asses boiure quar ie sui cele qui ten raemplirai [et] rasasierai ton desirier que onques ne peut nus

faire

716. Quensi fu mors li rois cyrus com uos poes entendre· [et] la roine uengee·

1. Ensi com uos oes se uenga la roine thamaris damazone dou roi cyrus de perse [et] le chief en mist
soucir en plain baril de sanc ce fu fiere uengeance· [et] lors departi la roine a ses gens les grans auoirs
des persans [et] les grans proies si com raisons fu [et] droiture· de la partie de ceaus ne me conuie[n]t mie
grant raison rendre quar a la uolente de li se departirent· 2. Ensi fu mors li rois cyrus qui tote ot asie
conquise [et] a sa segnorie acreue tant que petit sen failloit que sa poestes [et] sa comandise tote
pleniere ne corroit de lune mere trosques alautre· 3. Ne uos ai mie de lui contees totes totes les oures ore
apresence quar mout en seroient longes les paroles por ce le lairai ore mais quant ce uenra alestorie des
hebrius si uos en conterai encore comment il lor dona congie de restorer le temple de ih[e]r[usa]l[e]m que
li rois nabugondonosor auoit destruit par sa grant segnorie·

717. Ci comence dou fill le roi cyrus qui cambisses ot non qui tint le roiaume·

1. Cis rois cyrus ot un fill cambisses ot a non qui ap[re]s lui tint le regne de perse ·viii· ans de son eage· 2.

Cis cambisses fu apeles artaxerses des pluisors· [et] des pluisors assuerus [et] nabugodonosor si com
lestorie de iudit raconte[/] 3. Cis si combati as egyptiens qui encontre lui furent apres la mort de son pere
[et] il les uenqui [et] prist a force· [et] si estora [et] fonda la cite de babilonie en egypte sor le flum de nil qui
mout est encore ore a presence [et] poissans [et] riche· 4. Cis cambisses defendi a restorer ih[e]r[usa]l[e]m
[et] le te[m]ple dont ses peres cyrus auoit done as iuis licence· 5. Cis cambisses qui nomes estoit li secons
nabugodonosor tint le regne dassire quar ses peres en sa uie li ot otroie [et] la cite de niniue donee [et] si
li mist le non de nabugodonosor por cele segnorie· 6. Adonc fu arphaxat en mede rois [et] sires sous le roi
cyrus mais quant cyrus fu mort [et] ses fiz tenoit le regne dassire [et] la cite de niniue si com ie uos di qui
mout estoit adonques [et] poissans [et] riches arphaxat li rois de mede comensa terre a conquerre [et]
gens a sousmetre a sa segnorie· [et] tant fist par sa richece [et] par sa tres grant poissance que il ot mout
de regnes [et] de terre co[n]quises· 7. Adonc funda il [et] estora une riche cite [et] de grant noblece
ethbathanis fu nomee· 8. Quant li rois [205va] arphaxat ot cele cite fundee [et] les m[ur]s en haut leues
·lxx· keustes de pierres quarrees [et] ·xxx· keustes de largece· [et] il ot fait de ·xx· pies a autres tors
esmerueillables de ·c· keustes de hautece [et] les portes de la uile totes dautel autece [et] dautel forterece
il se glorifia mout en sa cite [et] es grans os de chiualiers [et] de gens <q[u]il auoit soz sa puissance [et]
des richeces> que il auoit aquises· 9. Quant ce seut nabugodonosor il assambla sa gent [et] si dist que il
uoloit aler sor le roi arfaxat de mede se il treus ne li rendoit de son regne si com il auoit fait a son pere· ce
li loerent bien [et] en orterent li aut prince qui auec lui estoient tuit a une acordance[∅]

718. Dou roi cambises qui fu sornomes secuns nabugodonosor· qui enuai le roi de
mede·



19/01/2021, 14)04Fr20125, whole (semi-diplomatic) | Printable Version | The Values of French

Page 339 of 606https://tvof3.kdl.kcl.ac.uk/textviewer/print/Fr20125/semi-diplomatic/whole/whole

1. Quant ceste nouele fu nu[n]ciee au roi arfaxat en sa cite de ethbathanim ou ses cuers estoit esleues en
tel beubance que il ne cremoit nulle creature· il dist quil bien se cuidoit dou roi nabugodonosor defendre
en totes terres cors a cors· ou gent a ge[n]t par bataille· 2. Lors fist ses gens somondre [et] assembler dont
il ot m[er]ueillouse abundance si cheuaucha sans arester contre le roi nabugodonosor qui meus estoit por
entrer en son regne au plus tost que il porroit [et] por lui destruire· 3. Ensi chiuaucherent li un contre les
autres p[ar] grant orguell tant que les os sentreuirent [et] que il furent entre le flum defrates [et] le flum de
tygris [b] en une bele plaigne de terre· 4. La sassamblerent les batailles sa[n]s nulle deuise de triues ne de
pais faire· 5. Mout aigrement [et] de lune part [et] delautre sentreuindrent· 6. En cele bataille fu desconfis li
rois arfaxat [et] sa gens uencue [et] tos ses regnes sousmis au roi de niniue qui en fu mout sa force
acreue[/] 7. De ceste bataille [et] de ceste co[n]queste fu si esleues li cuers le roi nabugodonosor que il
dist a ses haus princes [et] a ses haus barons que il uoloit conquerre [et] sousmetre a sa segnorie les
terres estranges [et] toz les regnes qui estoient de lune mer trosques alautre· [et] lors prist ses messages
si enuoia outre le flum iordain en la terre de samarie· [et] as iuis qui habitoient en i[e]hr[usa]l[e]m· [et] a
ceaus qui habitoient es montaignes deseure triple· [et] a ceaus qui habitoient en damas iouste le mont de
libano· [et] en cylice· [et] a toz ceaus qui manoient [et] habitoient tres le flum iordain dusques es hautes
montaignes dethiope· [et] si manda as haus barons des terres que ie uos ai nomees quil a lui uenissent
[et] lor terres de lui tenissent [et] treut len rendissent o se non ia neussent en lui fiance·

719. Q[ue] nabugondonosor comanda au duc holofernes quil alast sor ceaus qui
contre lui estoient[/]

1. Quant tuit cest oirent les messages le roi nabugodonosor il respondirent [et] distrent que ia [206ra] treut
ne li donroient la o il peusse[n]t ne lor terres de lui tenroient ta[n]t com il uesquissent· 2. Ensi enchacere[n]t
les messages le roi nabugodonosor [et] renuoierent ariere sans honor quil lor feissent· [et] sans dons quil
lor donassent· dont mout furent dolant li message quant il fureuenu au roi nabugodonosor [et] il li orent
cele parole contee il en ot mout g[ra]nt desdaing [et] mout grant ire si iura par son trosne [et] par son
regne que de toz ceaus qui auoient son coma[n]dament trespasse se uengeroit il en asses brief termine·
3. Quant il ases haus barons ot mostre cest afaire [et] il li orent bien loet la uengance a prendre il apela
holofernem qui princes [et] maistres estoit deseure tote sa chiualerie· [et] si li dist ua tan sans atargance
ens ou regne doccident [et] contre ceaus premerement qui mes comandamens despitent si ne uoient ti oill
chasteau ne cite ne regne que tu espargnes [et] que tu ne sousmetes a ma segnorie [et] a faire ma
comandise· 4. Tantost com li rois ot ce comande holofernes esliut les dus [et] les bons chiualiers de tote
lost des assiriens [et] les archiers [et] les sergans apie dont tant iot q[ue] tote en estoit la terre couerte· si
se mist a la uoie por faire ce que li rois li ot comande a grant apareilleme[n]t de bataille· 5. E quant il ot
tant ale o ses grans os quil fu fors dou regne dassyre il guasta mesaptoamie [et] cylice [et] les
madianitiens par sa grant ire· 6. Quant la nouele fu [b] espandue par les regnes que ensi auoit holofernes
ces terres destruites li prince des autres contrees enuoierent alui lor messages [et] si li manderent que il a
aus ne fust si crueaus ains uenist en lor cites paisibles [et] si receust de ceaus a son plaisir [et] les treus

[et] les s[er]uices· 7. A ce sacorda holofernes si descendi des montaignes o sa g[ra]nt chiualerie [et]
tantost com il aprochoit les cites uenoient encontre lui o tabors [et] busines [et] o autres diuers estrumens
dont il esleecier le cuidoient [et] ce faisoient il porce que il lor fust benignes [et] paisibles· 8. E tantost com
il uenoit ens es cites il faisoit les g[ra]ns fortereces abatre [et] les autres tors totes confundre· [et] lor deus
cest lor ymages toz destuire· 9. E si mandoit par tot que il autre deu ne creissent ne aorassent que le roi
nabugodonosor· 10. Cil les porroit sauuer a sa uolente [et] a mort [et] a uie· 11. E bien saches uos qui oes
[et] ente[n]-[206va]-des que ceste loi [et] cest comandament auoit aporte holofernes dou roi
nabugodonosor quar q[ua]nt il se departi de lui il li comanda que par tote la terre que il poroit conquerre le
feist il aorer [et] en son <no[m]> faire former ymages[∅]

720. Q[ue] holofernes ala uers ih[e]r[usa]l[e]m dont li iuif orent mout grant doutance·
[et] gra[n]t paor·

1. Quant li iuis oirent [et] entendirent ces noueles il orent mout gra[n]t paor que holofernes ne uousist ausi
faire en ih[e]r[usa]l[e]m com il fasoit es autres cites [et] es autres contrees[/] 2. E por ce enuoierent il par
totes les marches de lor terre par ou la uoie estoit plus descombree por uenir en ih[e]r[usa]l[e]m si les
guarnirent au meaus que il porent [et] si sumilierent mout enuers n[ost]re segn[or] le segnor de tote
creature [et] si li firent offrandes [et] sacrefices por ce que il eust merci daus ne que lor anemi ne
destruissent la sainte cite ne aus ne lor lignee· 3. Ensi prioient merci a n[ost]re segnor cil qui laoroient [et]
seruoient [et] bien saches que mout poi de gens estoient enuers la grant force des assiriens qui sor aus
uenoient· 4. Lors fu nuncie a holofernem que li fill is[rae]l sapareilloient por encontre lui estre [et] que ia
auoient les destrois des montaignes guarnis por ce que il ni passast ne il ne sa chiualerie[/] 5. Quant ce
entendi holofernes il apela maab· [et] achior· [et] amon qui [b] duc estoient des terres iluec prouchaines· si
lor demanda qui cil pueples estoit qui porprendoit les mo[n]taignes [et] quel force [et] quel uertu il auoient·
6. Achior li respondi [et] dist que cestoit uns pueples qui premerement estoit uenus de caldee en cananee
par la terre de mesopotamie· [et] si aoroient un deu tel que quant bien le seruoient nus hom ne pooit
contre aus estre qui ne fust desconfis en petit de termine· 7. E quant il le corocoient [et] airoie[n]t por ce
que il bien ne le seruoient il erent uencu [et] desconfist cestoit auenu maintes fois· 8. Quar lor deus haoit
mout mauuaiste [et] felonie· mes or enquier [et] fai sauoir se lor deus est a aus corrocies de nulle creature
adonc te poras tu a aus combatre [et] seles porras uaincre· [et] cil nest a aus corocies ne ti combat mie
q[uar] sil lor ueaut aidier tu feroies folie[/] 9. De ceste parole ot holofernes grant desdaing [et] grant ire [et]
si respondi a achior [et] dist· 10. Por ce que tu saches [et] entendes que il nest nus deus poissans fors
soulement que nabugodonosor en tot le monde il te conue[n]ra aler en la compaignie de celui pueple qui
o[n]t si poissant deu com tu dis [et] racontes [et] si sera perdus [et] destruis auec aus quant ie les prendrai
auiue force· 11. Lors fist prendre holofernes a ses sers achior· [et] si le comanda amener en betenuble
q[ue] il auoit assisse al entree des montaignes· 12. Quant cil dou chasteau les perceurent il issirent
encontre [207ra] aus [et] si traistrent [et] geterent de ?fondefles? encontre lor uenues· 13. Cil qui paor
orent loierent a un arbre achior si sen repairerent· 14. Et cil qui dou chasteau erent issu ui[n]drent a lui si le

desloierent [et] si le menerent en la uile deuant les anciens homes qui le guardoient [et] qui li
demanderent lochoison p[or]quoi cil de lost lauoient la loie· [et] lasse si ne lor en mentist mie· illor conta
lochoison certaine por quoi cestoit· [et] que holofernes lauoit iluec enuoie ausi com por mort receiure· 15.

Quant ce oirent li iui il tendirent lor mains uers le ciel [et] si prierent n[ost]re segnor que il ne les de
guerpist mie[∅]

721. Que hoholofernes agreua mout les iuis q[ui] estoient ou chasteau de la
mo[n]taigne[∅]

1. Adonc len mena ozias qui de la lignee symeon estoit [et] p[ri]nce de la uile en sa maison por ce q[ue] il
fust a lui a honor [et] a segnorie· 2. Entretant toli holofernes a ceaus dou chasteau laigue qui par conduit
lor coroit en la uile dont les fontaines estoient asses pres des murs faites [et] compassees [et] des
montaignes uenoient les aigues afilant en ces fontaines quant il plouoit si erent ausi com cisternes faites
[et] plastrees par grant maistrie por tenir aigue [et] dela coroit laigue en la cite por conduit q[ua]nt les
fontaines estoient auques plaines· cil conduit furent parceut par creueures quil i auoit ou [b] li oizelet
beuoient· 3. E quant holofernes le sot il les fist depecier [et] desrompre [et] la fontaine fist guarder si que
nus dou chasteau ni pooit ne osoit aigue prendre· 4. Ensi dedens ·xx· iors furent les cisternes de la cite si
uoides [et] si sechees par ce que aigue ni uenoit que li pueples comensa a crier [et] a dire a ceaus qui de
ih[e]r[usa]l[e]m erent uenu que meaus lor uenist seruir holoferni [et] obeir a ses comandamens que morir
[et] faire mala fin par ?sainnie?· 5. Li prodome [et] li sage respondirent au pueple [et] si distrent quil
sofrissent encore [et] atendissent ·v· iors tant soulement si n[ost]re sires par auenture ci endedens lor
uoudroit faire ne demonstrer sa grant misericorde par quoi il fussent uers lor anemis [et] tense [et]
deliure[∅]

722. Que iudich fu menee deuant leduc holofernes·

1. En la cite auoit adonques une dame mout bele de cors [et] de uisage qui ·iii· ans auoit este sa[n]s baron
[et] en ueuance [et] si estoit iudit par droit non apelee· 2. Ceste estoit caste dame [et] bone de la lignee
ruben le fill iacob dont uos aues oit ariere en lestorie· 3. Ceste assambla les sages homes de la cite· [et] si
lor dist· 4. Segnor ie sui creature deu [et] faiture a sueure a emplir [et] faire [et] bien saches que ie ne uos
dirai ne mon corage ne ma pensee mais anquenuit soies a cele porte deuers lost [et] ie men istrai fors par
uos congies [et] n[ost]re sires uoille en [207va] n[ost]re proposement metre conseill [et] aie· 5. Atant sen
departi la dame· daus si reuint a sa maison [et] pria n[ost]re segnor quil li donast cuer [et] hardement [et]
sens parquoi ele peust a ceaus dela cite socorre· 6. Quant ele ot sorison faite ele se laua mout bien [et]
oinst son cors [et] son uisage de mout riche ongement [et] precious fait [et] desconfit de mirre· [et] puis si
uesti un<s> des plus riches dras quele soloit uestir a hautes sollemnites [et] quant ele estoit en ioie· 7. E
puis si apela sa meschine qui la seruoit si sercha un uaisselet plain de uin [et] un autre plain dolie [et] pain
[et] fromage· [et] uiande tele com il auoient acostume a user adonques· 8. Ensi se mut la dame [et] o li sa
meschine si sen uint ala porte o li anciein home qui maistre estoient de la cite latendoient· 9. Quant il la

uirent uenir il sesmerueillerent forment de sa grand beaute si li ourirent la porte si les laisserent fors issir·
[et] o li sa meschine a cele ore· 10. E ia estoit la nuis uenue [et] li saint home proierent a n[ost]re segnor
por li que il la conduisist [et] fust garde de son cors [et] de sarme· lors reclostrent les portes [et] la dame
se torna uers les loges [et] uers les tentes le duc holofernes· 11. Mais tantost com ele fu de la montaigne
descendue la perceurent les escrougaites de lost q[ui] la pristrent [et] menerent droiturerement au duc
holofernes qui estoit en sa tante [et] qui se seoit desous un tincelier mout richeme[n]t [b] oure fait de
pierres preciouses [et] de fil dor [et] de soie· li pan dou cincelier estoient amont aucie [et] holofernes estoit
desous assis sor un riche siege [et] entor lui· [et] entor lui seoient pluisor de ses haus barons[/] 12. Quant
iudic fu deuant lui amenee en la tente [et] tantost com holofernes la uit il sesmerueilla mout de sa tres
grant beaute que il uit en la dame [et] lors la couoita a auoir mout en son corage· 13. Li assiriein qui
lesgarderent quant les escrougaites furent faites lorent au duc holofernes presentee comencerent a haute
uois a dire· 14. Qui despira ia mais le pueple des hebrius? o il a si beles femes· 15. Par droit nos deuo[n]s
nos bien encontre aus combatre por eles auoir [et] conquerre·

723. Coment iudic parla a holofernes quant il lot araisnee·

1. Adonc sa genoilla iudic deuant holofernes si laoura [et] enclina parfundement uers terre [et] holofernes
parla a li [et] si li dist· 2. Dont te uient la uolen-[208ra]-tes que tu es a nos uenue? 3. La dame li respondi
[et] si dist· 4. Sire saches que certe choze est que n[ost]re gens sera confundue [et] destruite quar il ont le
deu quil aorent mout corrocie· [et] por ce sunt il si destroit [et] si maumene de famine que il no[n]t en aus
ne ualor ne poissance [et] si uont contre la loi que il doiuent tenir que il ne deussent faire· 5. Q[uar] il
deuisent au boiure [et] au mang[ier] le sanc de lor bestes que li lois defendent en totes manieres [et] ce te
sui ie uenue anuncier [et] dire par n[ost]re segnor par cui ie saurai lore que il lor rendra le merite de lor
pechies [et] adonques en feras tu totes tes uolentes si te menrai dusques en iherusalem ou tu les poras
toz faire loier [et] prendre si come ceaus qui nauront defendeor ne guarde· 6. Quant holofernes oi ce ala
dame dire il respondi [et] dist· 7. Se tes deus me faisoit ce que tu me contes ie le metroie en la compaignie
de mes deus [et] si laoreroie [et] tu seroies honoree· [et] essaucee ou regne le roi nabugodonor [et]
poissans dame [et] grande por faire ta comandise· 8. Quant il ot ce dit il la fist mener a ses tresors que il
auoit conquis [et] assambles por ueir sa tres grant richece· [et] si li dist que ele deuisast les uiandes teles
come eles les uodroit auoir por sa soustenance quar il li feroit baillier a grant plante auoirs [et] uiandes[/] 9.

Judic li respondi [et] dist que ele nulle uiande ne uoloit auoir autre؛ que tele come ele auoit auec li apor-
[b]-tee· quar se ele mangoit ne usoit autre ele trespasseroit sa loi· si cremeroit que deus ne sencorrousast
ali qui uiout que on en sa loi ne face nulle trespassance· 10. Tantost li dist holofernes [et] quel chose te
porons nos faire quant ta uiande te sera defaillie? 11. Ele respondi a lui [et] dist· sire ie qui sui tancele ne
laurai mie despendue dusquatant que deus maura consenti a faire loure que iai en pensee· 12. E quant ele
ot ce dit ele requist au duc holofernes que il li feist doner congie dissir par nuit de sa tente por faire ses
orisons a son deu a cui ele deuoit soploier [et] faire ses proieres[/] 13. Ce li otroia holofernes [et] ele par ·iii·
nuis le fist si que mais nauoit a li nulle guarde [et] ele se leuoit [et] faisoit ses orisons a n[ost]re segnor [et]

prioit que il guardast par sa misericorde de destorbier li [et] son pueple· 14. Cest toz ceaus [et] totes celes
qui en li creoient·

724. Come[n]t iudic ocist de sa main a une espee le duc holofernes en son lit[∅]

1. Quant uint au quart ior apres ce؛ holofernes fist un grant co[n]uit· as haus barons dou regne dassire qui
auec lui estoient· tote ior burent a grant plante [et] mangerent [et] demenerent grant ioie [et] grant leece· 2.

Quant uint a auesprer [et] il departi se furent [et] rale alor tentes holofernes qui mout estoit haities [et]
eschaufes dou uin que il ot beu dist aun sien chambarlenc qui eunucus estoit fais tres senfance· [208va]
parole a cele feme hebriue· [et] si li enorte quele de son gre uiegne amoi por ma uolente faire· 3. Cil ala a
iudic [et] si li dist ce q[ue] li dus holofernes li mandoit [et] ele li respondi que ele estoit aprareille mout tres
uolentiers de faire quanquil li plairoit toz les iors de sa uie· lors satorna iudic au plus beau que ele pot [et]
au meaus si sen uint en la tente o holofernes seoit deuant son lit qui mout fu lies [et] haities· tantost com il
lot ueue· quar il auoit plus beu؛ deuin quil onques mais en un ior en eust beut toz les iors de sa uie· 4. E
lors comanda holofernes q[ue] tuit uoidassent la tente [et] si fire[n]t[/] 5. Tantost com il fu couches fors iudic
tant soulement [et] sa meschine· 6. Entretant que iudic faisoit sembla[n]t de li apareillier por coucher
holofernes sendormi mout fermement qui toz estoit iures· 7. Quant ce uit iudic ele apela sa meschine [et]
sidist que ele alast al huis fors de la ten tente [et] si guardast que nus ne uenist qui laiens entrast en nulle
maniere· 8. Cele fist son comamdament sans delaiance· [et] iudic comensa a faire ses orisons an[ost]re
segnor tot en plorant que il la confortast par sa grant misericorde· 9. Tantost com ele ot sorison demenee
ele prist une espee qui pendoit a une colombe iouste le cheues dou lit holofernes si enferi ·ii· cops ou col
le duc holofernes si li coupa la teste que ele prist si la bailla asa meschine qui estoit al huis de la tente·
[et] lors p[ri]st [b] iudic le cincelier [et] destacha si issi de la tente si se remist ala uoie· uers la cite· 10. E
tant alerent entre eles ·ii· que eles uindrent ala porte· e lors que eles i furent paruenues· iudic comensa
hauteme[n]t a hucher· 11. Oures oures quar n[ost]re sires est auec nos qui sa grant uertu a demostree a
son pueple· 12. Ta[n]tost li fu la porte ouerte si acorure[n]t encontre li li sage home de la cite [et] li uiell [et]
li iouene tuit sans demorance [et] si aportoient en lor mai[n]s grans lumieres ardans dont tote la uile estoit
enluminee· [et] lors lor mostra ele le chief holofernis [et] le riche cincelier؛ si lor comensa a dire·

725. Q[ue] li assiriein furent tuit esbahi quant il sorent que mors estoit holofernes·

1. Aores n[ost]re segnor qui uos a donee uictorie par moi q[ui] sui une feme [et] qui ma ramenee saine [et]
entiere que ie ni sui uiolee ne maumise· 2. E lors fu apeles auant achior qui chei a terre de paor tantost
com uit le chief holofernis· 3. E quant il fu reuenus de pasmisons il sa genoilla deuant iudic [et] si laora a
mains estendues· 4. Ele le fist sus leuer· [et] si comensa au pueple a dire quil cele teste feissent en haut
pendre sor les murs si le uerroient cil de lost ala matinee [et] quant il lauroient ueue [et] il seroient
espoente si lor corussent sore· 5. E por ce poroient il estre tost mis a la fuie [et] torne a desconfiture· 6.

Adonc se torna achior [209ra] a la loi des iuis si fu circumcis en meisme lore· [et] si fu tres adonc en auant
en lor aie [et] en lor compaignie a cele hore meismement enuoia ozias ses messages par totes les cites

de iudee· [et] si lor manda que tuit cil qui armes poorent baillier uenissent alui sans demorance la matinee·
[et] il si firent· 7. E q[ua]nt il furent assamble il ordenerent lor batailles si issirent tuit arme fors des portes
[et] quant li assirien les uirent issir fors de la cite ordeneement por combatre li uns dist al autre· 8. Or sunt
les soris issues fors de lor duieres si ferunt ia m[er]ueilles· 9. Segnor ce disoit il por ce quil nient nes
doutaient ne ne demorent<prisoie[n]t> [et] quil les cuidoit ia auoir toz conquis sans lancier [et] sans traire·
mais en petit dore lor fu mues [et] changies lor corages· 10. Quar li maistres chambarlencs le duc
holofernes entra en la tente por lui esueillier [et] por dire que li iui issoient de la cite arme por co[m]batre
[et] quil sa uolente deuisast daus quil en uoudroit faire o de toz uis metre enprison o de toz uis ocire· 11.

Mais quant il fu entres en la tente [et] il uit le cors gesir ens ou lit sans la teste il fu toz esbais [et] lors en
ala au tabernacle iudic [et] quant il nen troua mie il come[n]sa a haute uois acrier e a dire· 12. La feme
hebriue qui ci estoit uenue a faite grant dolor [et] grant confusion ou regne nabugodonosor quar la teste le
duc holofernes nest [b] mie auec le cors remese ains lia copee [et] auec li aportee· 13. Quant ce oirent li
assiriein tuit fure[n]t esbahi [et] espoente nene sorent q[ue] faire fors que de repairier ariere[/]

726. Q[ue] li iuif desconfirent les assyriens· [et] si firent sor aus grant conqueste[∅]

1. En cele bataille [et] en cele esfreance o il estoient les enuairent li iuif [et] escrierent mais li assiriein ni
aresterent mie a cele fiee por combatre ains guerpirent les tentes si se mistrent ala uoie dolant [et]
corrocie por repairier ariere· [et] li iuif les enchaucerent a grant force· dusques a la fin de lor contree [et] si
en ocirent tant que tote en estoit la terre couerte si com il en aloient· 2. E quant tant les orent chacies q[ue]
il les orent mis fors des marches de lor contrees il repairerent ariere [et] si mistrent bien ·xxx· iors
plenierement a concueillir [et] a assambler les guaains des assirieins qui ocis estoient [et] qui remes
estoient as loges [et] as tentes que il auoient guerpies· [et] tot ce quil ot en la tente le duc holofernes
dauoir [et] de richece· 3. E dras de soie· de diuerses manieres donerent il [et] otroierent a iudic par cui
sens [et] par proece n[ost]re sires lor auoit donee la uictorie· 4. Joachim qui sourains uesques estoit en
ih[e]r[usa]l[e]m [et] tuit li prestre de tote la cite uindrent uooir iudic· [et] mout la loerent [et] beneirent quar
par li les [209va] auoit n[ost]re sires getes dou perill de la mort des assirieins [et] dou seruage· [et] adonc
comensa iudic a loier [et] a beneir n[ost]re segnor· [et] si enorta toz les fills isr[ae]l cest les iuis q[ue] il ausi
feissent toz les iors de lor uies· quar de lui loer [et] beneir ne deuroit estre allassee nulle creature· apres
ce en ala iudith o le pueple en ih[e]r[usa]l[e]m· [et] si rendirent a n[ost]re segnor les ueus que li auoient
fais [et] promis· 5. E si firent en ierusalem celui ior grant feste [et] si nomerent cambissem le roi de perse
second nabugodonosor por ce que il les uout destruire· 6. Ausi com nabugodonosor les destruist
premerement par nabizardan le prince de sa chiualerie dont la choze uos sera encore plus apertement
dite [et] esclarie·

727. Q[ue] lirois ca[m]bises fu mors· [et] qui apres lui tint le regne·

1. Quant cele haute feste fu en ih[e]r[usa]l[e]m celebree [et] cil iors mis en auctorite que chascun an en
celui tans en fust la feste honoree· 2. Judith sen repaira en betulie [et] si fu en sainte ueuete toz les iors de



19/01/2021, 14)04Fr20125, whole (semi-diplomatic) | Printable Version | The Values of French

Page 345 of 606https://tvof3.kdl.kcl.ac.uk/textviewer/print/Fr20125/semi-diplomatic/whole/whole

sa uie· 3. Et quant ele ot uescu ·c· [et] ·x· ans de son eage· ele trespassa de ceste mortel uie si fu
enseuelie [et] enfoie auec manasse son baron si com bone dame qui toz iors li ot porte foi [et] loiaute [et]
droite co[m]paignie· 4. Li pueples la plainst ·vii· iors tot comunement por la bonte de li [et] por ce que par
son sens estoit la terre deliuree de lor anemis [et] [b] de crueau occision [et] de grant treuage· 5. Apres ce
li rois cambises qui mout fu dolans de la perte [et] de la desconfiture que sa gens auoit eue· [et] dou duc
holofernes par cui sa force estoit mout descreue· se departi degypte o grans gens que il ot assamblees
por ue[n]gier le domage [et] la deshonors q[ue] li iuif li auoient faite· 6. Mais deus qui ne deguerpist mie
ceaus qui de uerai cuer le seruent [et] aorent ne uout mie que sa pensee crueuse en fust aemplie· 7. Quar
une maladie tant greueuse prist le roi cambises qui nabugonosor estot sornomes que il ne pot chiuauchier
ne aler ains le portere[n]t roi [et] duc [et] conte sor lor cous en litiere si richement apareillie come a si haut
home le conuenoit estre tant que il uindrent adamas [et] la perdi il la uie si fu enfois [et] enseueillis a si
haute honor par ses gens com costume estoit adonq[ue]s de roi auoir sepouture· 8. Cis rois Cambises
auoit eu un frere· mergis estoit nomes qui apres lui deust auoir le regne por ce que lirois nauoit null oir
fors une fille qui pantheim estoit nomee· 9. Mais cambises auoit ocis son frere m[er]gin en un temple si
coiement q[ue] nus ne le sauoit fors erineides· 10. Cil erineides prist a feme panteim la fille cambise [et] si
retint auec li dou regne la segnorie· [et] si disoit cis erineides li encantere quil ne uoloit mie regner mais
guarder le [210ra] regne a oes mergin le frere cambises qui estoit encore asses enfes[/] 11. Par ceste
deceuance tint erineides le regne de perse ·vii· mois [et] apres ce la mors li fu prouchaine· mais ansois
que il morust mist il en so[n] liu cest ou siege dou regne un sien frere iouenceau· beau de cors [et] de
figure si fist entendre as princes [et] au pueple que cestoit mergis· fiz le roi cyrus freres cambises cui il
auoit norri tant que il estoit creus [et] uenus en grant force· 12. Or sachies bien que legierement pooit on
ensi les princes [et] le pueple deceiure· quar as rois de perse nentroit nus ne aloit cest en lor chambres
por ueir lor secres· se cil non p[ro]prement qui a ce erent establi que il le seruoient· [et] en cui il dou tot se
fioient[∅]

728. Q[ue] chascuns des ·vii· enchanteors couoitoit a estre rois [et] a auoir la
segnorie·

1. Adonques auoit ou regne de perse ·vii· enchanteors qui desous leroi dou roiaume auoient tote la
segnorie [et] la poeste· 2. De ces ·vii· en iot un qui ot une mout bele fille· celi damoisele por sa grande
beaute amoit tant li rois que il lauoit a son lit mise· entre les autres damoiseles dont il auoit pluisors a sa
uolente faire li peres a cele damoisele dont ie uos conte fu en grant souspesson de tote sa pensee que li
rois nestoit mie proprement mergis li freres leroi cambises si com erineides lor auoit fait entendre· ains se
porpensa pl[us] [b] p[ro]prement en lui meisme que erineides en liu de lui auoit mis· [et] fait coroner son
frere· por sauoir de ceste pensee la certainete [et] la uerite sans doutance il traist a sa fille qui amie estoit
au roi tot secretement· [et] si li dist que ele tastast [et] ueist quant ele giroit apres le roi [et] dormiroit se ele
auoit nulle oreille· 3. E saues uos por quoi il li rouua ce faire? 4. Porce que il sauoit bien sans doutance
que au frere eriniades fu une fiee li rois cambises corocies si quil li fist trenchier les oreilles o une partie· si

com li pluisor dient· 5. La pucele respondi a son pere que ce li feroit ele bien sauoir sans doutance· [et]
tantost com ele iut ole roi ele noblia mie le comandement son pere· ains troua [et] perceu bien que uerites
estoit que il nauoit nulle oreille· 6. Quant la damoisele lot redit [et] conte a son pere [et] il en sot bien la
uerite il le reconta a ses compaignons [et] si lor dist que agrant tort estoit cil rois [et] auoit sor aus la
poeste [et] la segnorie· 7. Lors sentrafierent entraus [et] iurerent que il dou tot seroient a une concordance
[et] si ociroient le roi quar raisons nestoit mie que il ensi eust le regne ne sor aus la poeste ne la segnorie·
8. Ensi com il le distrent [et] deuiserent ensi le firent quar il ocistrent celui roi au chief de ·v· mois que il
auoit porte corone· 9. Ensi ne regnerent que un an tant soleme[n]t li dui frere en perse roi· 10. Apres
cambisem le roi poissant dont uos aues [210va] oi [et] entendu ariere· 11. Adonc parlerent li ·vii· encanteor
ensamble [et] si deuiserent li quels prendroit a feme la fille le roi cambises que ereneides auoit eue [et] si
regnast ou regne de perse ou liu de son pere· 12. Tant orent deuise de ce [et] tenue la parole que il
sacorderent ensi entre aus quil tuit ·vii· sor lor riches destriers ala iornee monte seroient [et] si uenroient
tuit soul sans compaignie en la cort dou riche palais le roi deuant les portes dou temple [et] cui chiuaus
hen<i>roit premeirainement par la uolente des deus· cil seroit rois [et] auroit la dame ensamble [et] la
segnorie· 13. De ces ·vii· encanteors estoit daires li uns li fiz itapis sages chiualiers [et] prous [et]
entendables· 14. Quant il oi que entre aus estoit la conuenance faite il parla a celui qui ses chiuaus
gardoit· si li comanda [et] dist que il son riche destrier menast ale obscure nuit ou liu o il deuoient estre la
matinee ensamble· [et] si li coma[n]da que il ansois quil iuenist o le riche destrier ieust fait mener une iwe
qui achiual uousist aler per droite nature· 15. E quant il uenroit la tot droiturement au liu que il bien deuisa؛
li chiual laissast saillir une fois si sen repairast· 16. Li sergans entendi mout bien [et] fist ce queli ot
coma[n]de ses sires si que onques ni failli en nulle maniere· 17. E quant uint la matinee ou point tot droit
de la iornee li ·vii· dont ie uos ai dit [b] sassamblerent· [et] si sen uindrent au lui qui deuises estoit sor lor
riches destriers por sauoir par lor deuise li quels auroit le roiaume[/] 18. Mais tantost que il paruenu ifurent·
li chiuaus sor cui daires seoit qui senti la flairor del iwe auec cui il auoit este la uespre henni tant durement
[et] si clereme[n]t que cil qui la estoient ensamble sen esmerueillerent mout tres durement [et] esbahirent
mais p[or] ce ne laisserent mie que il a roi ne lesleussent·

729. Q[ue] daires fu rois [et] si dona licence as iuis quil le temple restorassent·

1. Ensi com uos oes [et] com uos poes entendre fu cis daires fais rois de perse· mais bien sachies que ce
ne fu mie cil daires le persans qui sor le flum g[ra]nicum fu desconfiz en bataille q[ua]nt il se combati al
grant alixandre le roi de macedonie quar entre le un [et] lautre regnerent ·viii· rois si com uos pores auant
oir [et] entendre [et] li primerains fu fiz itaspis· [et] li daarrains fu fills arsami· par ce puet on bien sauoir la
deuise· cis daires li fiz itaspis restora le te[m]ple en ih[e]r[usa]l[e]m que nabugodonosor auoit destruit [et]
que cambises ses fiz qui fu apeles secons nabugodonosor ne laissa mie refaire· 2. E q[ua]nt zorobabel qui
princes estoit des iuis adonques uit que cil rois cambises ne lairoit restorer le temple il traist a daire qui
mout estoit amis auroi adonques si li enor-[211ra]-ta et proia mout que il au deu des iuis uoast [et]
promesist que se il le faisoit roi de perse [et] on li otrioit la segnorie que il li restorroit son temple en

ih[e]r[usa]l[em] [et] renuoieroit toz les uaisseaus dor [et] dargent oens on faisoit le seruice que lirois
nabugodonosor auoit fait rauir [et] porter en ses riches palais [et] qui encore estoient deuers les rois de
perse· 3. Cest ueu fist daires ansois quil fust rois azorobabel· [et] il en tint bien la conuenance quar q[ua]nt
il fu fais rois si com uos oes au secont an droiturerement dona il co[n]gie a zorobabel [et] as iuis que il le
refeissent· 4. Mais ore ne uos dirai plus de la reedification dou te[m]ple aceste fiee· 5. Ains uos dirai de
daire qui regna en perse· [et] de ses oirs q[ui] apres lui regnerent [et] quels nons il orent [et] de lor oures
une grant partie[∅]

730. Q[ue] lirois daires couoita aauoir afeme la fille le roi de scithe·

1. Quant daires fu essaucies en son regne il se combati uers ceaus qui reuele estoient por la dissessio[n]
qui auoit estee ens ou regne des ·ii· freres qui auoient regne si com uos aues oi· 2. Ausi come par traison
[et] par boisdie [et] porce erent pluisors gens reuelees contre le regne de perse qui lor treus ne uoloient si
solre ne paier com il deuoient· de ce ot daires mout grant paine· 3. Etot ou comencement rala il sor les
assyrieins [et] sor les caldeins [et] sor babilonie quil tot racouura [b] par batailles· 4. E quant il ot tot ce fait
[et] remis a sa segnorie les ge[n]s [et] les pueples [et] les cites [et] les uiles il oi noueles que li rois anthirus
de scithe auoit une mout tres bele fille sage [et] cortoise uers tote creature por la tresgrande beaute dont
la damoisele estoit enluminee [et] renomee pleut au roi daire que il la demanderoit au roi de scithe que il li
enuoiast [et] donast a feme mais li rois de scithe anthirus quant il oi les messages parler depar le roi daire
[et] demander sa fille il se porpensa [et] si se co[n]seilla que il ne li donroit mie q[ua]r bien certainement
cuidoit quil por autre choze ne la uousist auoir a feme que por auoir ochoison plus ueraie de lui tolir la
corone [et] le regne· 5. Por ceste pensee· [et] por ceste doutance respondi lirois anthirus as messages le
roi daire que il sa fille ne uoloit encore mie marier ne enuoier si loign en sus de lui come ou regne de
p[er]sie· 6. Li message si departirent de scite [et] dou roi anthirus mout corrocie [et] mout dolant de ce quil
nauoient bien faite la besoigne que il requeroient· 7. E quant il fure[n]t reuenu par lor iornees ou regne de
perse il respondirent au roi [et] distrent ce que il auoient oi [et] entendi [et] quil nauroit mie par la uolonte
dou pere la damoisele·

731. Q[ue] la grans guerre comensa por la damoisele qui mout estoit bele·

1. [211va] Quant daires oi ensi parler ses messages mout fu dolans [et] mout ot g[ra]nt ire por ce que li
damoisele ne li estoit enuoiee quar mout la desiroit a auoir por la grande beaute qui tant li estoit
ramenteue [et] loee [et] lors iura ses deus [et] lor grandes poissances que il lauroit se il pooit o ele seroit
mout cherement comparee· 2. Adonc ni ot plus· datendance que ses grans os ne fussent ma[n]dees [et]
assamblees· [et] quant uenu furent si home il sesmut atot ·vii · mille chiualiers por aler en scite· 3. Por deu
segnor qui oes [et] entendes [et] ne fu ce grans deuerie que uns ho[m] sous por sa uolente faire dune
damoisele assambla tant de gent armee [et] de chiualerie par sa deruerie· 4. Les os alerent tant que il
uindre[n]t en scithe· mais ansois que il iparuenissent se fu lirois anthirus bien porquis des gens de son
regne [et] des nassions uoisines li rois daires ot passee le dunoe [et] li rois anthirus ot ses gens

c

assamblees si com por combatre lendemain au point de la iornee· 5. Mais la nuit ui[n]drent message au roi
daire qui li distrent [et] nuncierent que li rois anthirus· li cuidoit tolir le trespassement de laigue por ce que
siuir ne le peussent ne ses gens ne ses uiandes· 6. Ensi [et] par ceste maniere le cuidoit desconfire· en sa
terre qui forte estoit [et] de uiandes auq[ue]s besoignouse [et] faillie· par ceste nouele se desloga li rois
daires au [b] maitin [et] fist ses gens uers les po[n]s dou flum retraire por ce quil par la neust anui ne
pesance· 7. Mais tantost com il fu deslogies li rois antirus qui ot sa gent apareillee li coru sore o sa
chiualerie· la ot g[ra]nt occision faite de la gent le roi daire quar ansois quil eust trespasse le flum ot il
perdu ·iiii · homes [et] mil toz armes portans en bataille· 8. Por ceste perte repaira il ariere adonques si
guerpi le regne de scite [et] la damoisele· 9. Mais encore eust il tant de sa gent perdue· il ne do[u]ta mie
cest domage a grant ne ceste perte· [et] apaines se parceut il de p[er]dre tant de chiualerie que uns
autres rois peust auoir ensamble a paines· 10. De la se parti il si conquist tota asye [et] macedonie dont
amintans estoit rois [et] sires· 11. Apres mist il nes sor mer· por entrer en gresse [et] si desconfi [et] uenqui
en mer les ioniens qui es nes a lui [et] a sa ge[n]t se combatirent· 12. E apres enuai il les atheniens por ce
que il les ioniens aidierent· 13. Mais li athenien tantost com il seurent que li rois daires uenoit sor aus il
manderent soucors [et] aie as lacedemoniens quil tost les socorussent ograns gens aprise [et] estruite de
bataille par mer [et] par terre[∅]

732. Q[ue] li rois daires fu desconfis o ses grans os [et] quil trespassa de uie·

1. Quant tuit furent assamble li griiois dathenes [et] de lacedemonie [et] totes lor grandes aies il uindrent
enco[n]tre [212ra] le roi daire apareillie de bataille· [et] encontre sa grant gent que il auoit amenee· 2.

Premerains assa[m]bla la bataille [et] dune part [et] dautre plus tost que une saiete ne uole melithiades
qui fu dathaines· la ot grant bataille et grant occision faite· mais li persant iperdirent plus si com moi
samble quar il erent lasse de combatre par mer [et] daler per terre· [et] li lacedemonien erent fort [et] hardi
[et] desirant de bataille· [et] si amoient meaus amorir que estre torne adesconfiture· 3. Par ceste choze fu
mout gries li estors [et] la meslee [et] dune part [et] dautre q[ua]r li persant erent plus gent asses que li
griiois ne fussent· [et] si se co[m]batoient si diu[er]sement [et] si aigrement que il sambloit que il neussent
null talent de plus uiure· 4. Mais en la fin par fiere poissance desconfirent li griiois le roi daire q[ui] se
remist es nes en mer por auoir guarandise· 5. En cele bataille si co[m] les ystories content perdi li rois
daires ·cc· mile persans qui mout lafeblirent· 6. Or a primes senti il cest damage [et] si dist que il auoit eut
anui [et] perte receu· 7. Ensi fu uen[us] li rois daires de perse adonques· [et] si ala tant par mer o sagent
qui remes li estoient que il reui[n]t en son regne· 8. E bien saches que il noblia mie songrant domage· ne
la honte que li griiois li auoient faite ains iura ses deus [et] ses deuesses cui il par sa uolente portoit
reuerence que il iamais ne fineroit si [b] seroit uengies de la grant deshonor que il li auoient faite· 9.

Entrues que il sa hatissoit [et] aparloit de ceste uengance prendre [et] quil auoit fait somondre toz les
p[ri]nces [et] toz les homes qui armes pooie[n]t porter dassire [et] de caldee [et] de perse [et] degypte [et]
de mesopotamie [et] dethiope trosques en la premeraine inde· [et] toz ceaus dasye dusques ou grant
occean qui tot le mont auirone li mors lenuai p[ar] maladie qui nulle creature nespargne ne ne redoute·

xx

733. Q[ue] mout est grans merueille que nus hom ne doute la mort·
1.

Segn[or] por deu q[ue] puet ce estre·
Q[ue] nus ho[m] ne change so[n] estre·
P[or] la paor q[ui]l ait de mort·
Q[ui] tant aigreme[n]t pince [et] mort·
Q[ue]le nos fait laissier richece·
Honor beaute force [et] proece·
Si nos enbat a son uoloir·
Ou liu ou nos nauons pooir·
fors ta[n]t co[m] deu uient aplaisir·
La somes mis au co[n]uenir·
De qua[n]que nos poomes faire·
Cest nulle riens quar n[ost]re afaire·
A deus dou tot en sa baillie·
La sera larme mal baillie·
Q[ui] ne sera [et] caste [et] monde·
Des biens quelaura fait ou mo[n]de
Tost muert li hom [et] ua afin·
Tels est toz haites au maitin·
Q[ui]l sans null cop quil ait de guerre·
est ains le uespre mis en terre·
Niuaut ni tors ni forterece·
La mors a tot en sa destrece·
Vesques prelas [et] chapelains·
[212va]
Rois [et] contes [et] chastelains·
Roines dames [et] contesses
Mout bien lor paie lor promesses
Quar tot orguell lor fait laissier
E la pure terre massier
E deguerpir lor dras de soie
Ou on les grans auoirs enploie
Qui sunt as poures gens tolu
Mais <poi> lor aura donc ualu·
Quant prises seront ala guerre

2. Ensi com ie uos di prist au roi daire crueaus maladie entrues que ces gens sassambloient· 3. E ansois
quil fussent paruenu moru il [et] trespassa de cest siecle ou point quil a auoit mantenu ·xxxvi· ans dou
regne [et] la segnorie· 4. Por la mort de lui furent mout dolant li haut home de perse quar mout fu uaillans
[et] hardis [et] corageus li rois daires tant com il fu en uie[∅]

734. Q[ue] li rois xerses fu corones apres la mort le roi daire son pere·

1. Apres le roi daire fu eslis a roi [et] mis en la segnorie ses fiz xerses qui mout [b] fu uaillans [et] sages· 2.

Cis xerses q[ui] mout fu uaillans [et] sages quant il ot receus les homages de ses homes [et] il fu asseures
ou regne [et] en la segnorie il se porpensa que il ue[n]geroit la honte que li griiois auoient a son pere faite·
lors sousmist totes ses os [et] fist mout tres grant appareillement de bataille quar il fist toz les auoirs que il
auoit [et] qui remes li estoient de son pere toz assambler· por departir· [et] por doner· [et] por despendre·
3. Quant il se porpensa bien que par doner auroit on force [et] aie· [et] aquerroit on bons amis sicome on
fait encore· 4. E quant il ot toz ces riches auoirs assambles [et] il ot ses gens aunees il fist metre sor mer
[et] apareillier la plus riche estorie de nes [et] de galies qui onques a troies destruire· ne deuant troies ifust
encore mise quar il content [et] dient que il iot ·iii· mile nes droitureres [et] ·m· [et] ·cc· galies de cors
richement apareillees· [et] si ot li rois xerses ·vii · mile homes de son regne [et] de sa segnorie· [et] ·iii ·
mile des uoisines terres qui li estoient uenu en aie· 5. E tant iauoit bestes [et] autre gent menue quapaines
pooient il trouer terre asses large por herbergier ne flum asses habundant por aigue auoir ne riuere· [et]
lamers lor estoit asses estroite par les pors o il aler deuoient· si com li pluisor co[n]tent [et] dient la ot grant
apareillement de gens [et] deuaisseaus si com uos poes entendre qui tuit si mistrent en mer por passer en
gresse-[213ra]- si com il firent· 6. Ceste choze [et] ceste grant habundance de gens tres ce quil
comencerent a assambler ot laissie sauoir en gresse uns chiualiers de lacedemonie· 7. Maratus estoit
apeles qui deuers xerses estoit en prison tres le tans son pere· par ce si furent li griiois porq[ui]s dauoir

Dont on les enfora enterre
E quant les chars soef nories
Seront auec les uers porries
La seront re[n]du li mesfait
Q[ui] en cest siecle ont este fait
De ce se deuroit porpenser
Qui ueaut uers deu sarme tenser
Quar nus hom neuit ta[n]t q[ui]l cuide
Por ce le di que tel estuide
Mist daires en uengier son honte
Mais cil q[ui] les orguoills desmonte
Li fist tost sa pensee uaine
Par la mort qui li fu prouchaine·

aie· [et] si orent lor nes rapareillees [et] rencastelees [et] guarnies [et] lor cites ausi [et] lor fortereces·

735. Q[ue] li rois xerses ariua en gresse a totes ses grans os· [et] que li rois leonides
li uint al encontre·

1. Entretant ariua li rois xerses o sa grant estorie en gresse en la terre desparte dont leonides estoit
adonques [et] rois [et] sires quar leonides qui rois estoit desparte estoit mout uaillans chiualiers prous [et]
coragous [et] hardis a armes· 2. Tantost com il sot que la grande habundance de perse estoit en sa terre
ariuee il assambla ses barons de sa t[er]re [et] ses uoisins [et] ses amis por amor [et] par proiere· 3. Et
quant tuit furent assamble si furent bien ·iiii· mile a armes uaillant [et] coraugous [et] aidable· leonides lor
dist que mer auoit passee li rois de perse o grant gent [et] o g[ra]nt auoir por conquerre gresse· mais or
uerroit il qui preus [et] uaillans seroit a lui aidier [et] por uengier la honte que il li auoient faite denuair lui
premierement [et] son regne· 4. Tuit li orent enconuent [et] distrent que ce ne fust ia en doutance que il de
tot lor pooir ne li aidasse[n]t[/] 5. [b] Lors sesmut li rois leonides o sa gent apareillee [et] encoragee de bien
faire si sen uindrent contre les os le rois xerses auns destroit o il passer deuoient 6. [b] Quant les auant
gardes le roi xerses les perceurent؛ il les priserent mout poi mes totes uoies le nuncierent il au roi ansois
que il se combatissent por ce que li rois ne si corrousast؛ nient por autre chose· 7. Li rois fist enquerre par
ses espies [et] sauoir combien de gens il pooient estre· [et] quant il seut quil en i auoit si petit nombre com
de iiii· mile il ne sen degna armer· ains comanda les chiualiers de saua[n]tg[ar]de que il preissent gens
asses auec aus [et] si se combatissent tant que il les eussent uencus [et] toz mors [et] pris sans nulle
demorance· 8. Atant fure[n]t ordenees les batailles dune part [et] dautre en tel maniere que li rois xerses
ne li pluisor de ses haus princes ne si armerent adonques mie· ains assamblerent lestor premerement cil
qui frere· [et] qui ami orent este ocis en la bataille le roi daire؛ q[ua]nt li griiois si com uos aues oi sa ariere
le desconfirent· 9. Cil le comencerent [et] apres li autre si com il uenoient esparsement quar il nauoie[n]t
mie ordenees lor batailles por la g[ra]nt habundance de gens [et] por le grant orgueill qui en aus estoit· [et]
por ce q[ue] il les persanieins mout poi prisoient·

736. Q[ue] li rois leonides assambla o ·iiii· mil homes as ge[n]s leroi xerses[/]

1. Ensi com uos oes assambla li rois leonides as gens le roi [213va] xerses de perse a mout petit de
chiualerie mais il auoit fiance es destrois des montaignes se besoins fust o se ses gens fuissent· 2. Mout
sentreuairent aigrement [et] dune part [et] dautre· mais des gens le roi xerses iauoit si grant habundance
que il sentregreuoient mout auenir li uns deuant les autres agrant desroit por ce que lor gens nestoit mie
deuisee a bataille ne ordenee· 3. La ot mout grant destruction de gent humaine· quar li rois leonides· [et]
sa gent erent hardi [et] uiguorous por aus [et] por lor terre defendre· [et] des gens le roi xerses eniauoit si
gra[n]t plante que tote la terre en estoit couerte· 4. Ensi com uos oes se combati li rois leonides a grant
meschief as persans· trois iors tot entierement conques ne sespargnerent· ne deporterent trosques atant
que la nuis fu uenue· [et] si entremesleement ades [et] si ensamble que ce sa[m]bloit que ce fussent unes
meismes gens qui se combatissent· 5. Quant uint au quart ior le roi leonides sambla que por quanque il se

<sa>uoit combatre enuers les persans namenuisoient il onques· [et] que plus se combatoit [et] que plus
en ocioit plus len sambloient les presses grandes [et] desmesurees· por ceste choze mist a raison ceaus
qui li estoient uenu en aie dautre terre que de la soe par amor [et] par proiere· [et] si lor dist que il ala nuit
se sostraissent de la bataille [et] ostassent si belement que il aguarandise [b] alassent es montaignes· [et]
si se reposassent [et] guardassent dusq[ue]s a meillor tans a lor oes por faire contre les persans meaus
lor besoigne· [et] ie fait il [et] ma gent desparte qui plus deuons douter la honte [et] la perte de n[ost]re
contree que nos ne fasons de nos ne nos cors· ne nos uies farons autre choze se li deu p[ar] lor plaisir le
nos otroient· 6. Ensi departi sa gent li rois leonida· [et] tot por ce que il ne uout auec lui auoir se ceaus non
qui de uerai cuer enuers lui estoient· 7. E quant departi se furent not il que ·vi · chiualiers ta[n]t solement
de remanance qui au comencement en ot eu ·iiii· mile· ceaus enorta il [et] amonesta mout durement de
bien faire· [et] si lor proia [et] dist que la mort ne doutassent mie mais eussent entente [et] esperance en
honor [et] en glorie aquerre de proece· quar qui la uie doutoit aperdre por sonor a detenir· [et] por so[n]
pais a defendre· il ne deuoit estre loes guaires ne renomes entre ceaus qui estoient de grande memorie·
8. Cil li respondirent [et] distrent que en totes manieres que il lor sauroit deuiser estoient il apareille de
metre lor cors [et] lor uies por honor [et] los aquerre· [et] por defendre lui [et] son regne· 9. Adonc lor dist li
rois leonides q[ue] il natendroit mie dusques ademai[n] que lor anemi lor corussent sore ai[n]s les
enuairoient ala nuit es loges [et] es tentes quar en null liu nes poroient il si adamagier ne si souprendre
[et] si sapareillassent bien· [et] [214ra] afermassent bien lor cuers en aus meismes si com por morir o com
por uengier de lor anemis si come de ceaus qui ocire les uoloient· 10. Quant ensi les ot enortes [et]
amonestes· li rois leonides de bien faire؛ il sarmerent au meaus q[ui]l porent· [et] apareillerent mout bien
entalente de uengier la mort q[ue] il lor sembloit quil eussent prochaine· 11. Quar lor pensee [et] lor
entente estoit tote [et] lor uolentes de quanque il pooient o dou morir o delor anemis desconfire· 12. Ce qui
sambloit qui ne peust estre en nule maniere· 13. Tantost com il furent bien arme [et] bien apareille· [et] la
mie nuis fu auques aprouchee [et] li persant qui lasse estoient [et] t[ra]uaille dormoient asseur en lor
te[n]tes· il entrerent ens ou les hastes esmolues [et] o les espee nues·

737. Coment li rois leonides desconfi les os le roi xerses·

1. Segnors [et] dames ceste choze fu merueillouse que ·vi · homes tant soulement oserent enuair por
desconfire en lor loges [et] en lor tentes ·vi · mile homes a bones armes· lors q[ue] il furent parceu li grans
tumultes [et] li grans criee leua tantost par totes les herberges· 2. E li rois leonides [et] sa gent lor
detranchoient bras [et] pis [et] costes tot a fait quil lor uenoient quar asses eniauoit de tels qui tuit sans
arme nulle uenoient tuit estordi ala noise [et] a la criee· 3. E tels iauoit [b] ausi qui de lor gent meismes
q[ui]l encontroient cuidoient que ce fust des gens leonides si sentrocioient· 4. Ensi aloit la choze malament
a oes les gens le roi xerses qui porueu nestoient mie adonques de combatre ne qui ne sendonoient
guarde· li rois leonides [et] sa gens prous [et] hardie se tenoient ades ensamble [et] si queroient le roi de
perse par tot por ocire o por prendre· 5. E quant il uire[n]t quil ne le trouerent mie il cercherent totes les
herberges· [et] si feroient [et] ocioient quancunq[ue]s il ataignoient sans nulle espargnance· 6. La trouast

on tant de cors naures [et] plaies amort [et] tant gisant ocis sans aspirement de uie que li spartaniein
nauoie[n]t guarde dariere por les mors [et] por les naures qui igisoient a si g[ra]ns monceaus se il deuant
[et] en coste de uif [et] des sains se pooient defendre·

738. De la grant bataille qui comensa en mer orible· [et] perillouse·

1. Cele g[ra]ns dolors [et] cele g[ra]ns misere dura tres le comencement de la nuit dusques a haute none
[et] si sachies que mout en iot demors de tels qui ens ou sanc entre les ocis [et] les naures por paor [et]
por laste se touelloient [et] reponoient [et] la estegnoient il· ensi fu la desconfiz acele fiee li rois xerses [et]
sa gens a force mise fors des herberges dont il fu g[ra]ns m[er]ueille· 2. Entretant iuint la [214va] nuis
quileroi leonides fist traire ariere o tant de gent com il ot de remanance· li rois xerses qui ·ii· fiees auoit
este uencus en t[er]re [et] mout de sa gent auoit perdue si retraist ariere as nes si sen rent[ra] en mer por
combatre a ses anemis par nauie· quar par terre ne len estoient guaires de bones auentures auenues
puis que il estoit entres en gresse· 3. Quant themistocles li dus dataines sot [et] entendi que li rois xerses
se restoit mis es nes por combatre en mer encontre ceaus de gresse il manda les ioniens que il
sapareillassent a nes [et] a galies si se porchassassent daus quanque il pooient por combatre as persans
qui les uoloient destruire par mer [et] par terre· 4. Ensi remistrent grant nauie li atheniein sor mer [et] li
ioniein· [et] tuit cil quil porent auoir en lor nauie [et] en lor aie· encontre le roi xerses [et] encontre sa gent
[et] encontre sa grant nauie· 5. Entretant la roine midora qui estoit auec le roi xerses uenue en aie ot ses
gens [et] ses nes apareillees [et] mises ou p[re]mier chief por combatre· 6. Mais quant li rois xerses uit les
nes des atheniens [et] des ioniens uenir por assambler armees [et] enchastelees il retint de ses nes ou
port une g[ra]nt partie ou soi· [et] les autres dont m[o]lt iauoit alerent contre les athenie[n]s [et] contre lor
nes qui ia estoient m[o]lt auant uenues· 7. La comensa la bataille grans [et] orrible en mer q[ua]nt [b] les
nes se furent aprochees· li atheniein [et] lor dus temistocles firent sauoir as ioniens que il un poi se
soustraissent de la bataille ausi co[m] se il nes poussent sofrir· 8. E quant li persant dont plus les
enchauceroient il les siuroient plus adeliure· [et] depeceroient les guouernaus de lor nes [et] meaus les
desconfiroient[/] 9. Tot ensi com il le deuiserent ensi le firent [et] si saches que par ceste chose iot mout
des nes prises [et] peries[/]

739. Q[ue] mardonius estreprist tot la faire le roi de perse qui sen rala en son regne·

1. Entrues que ceste bataille e sstoit en mer si perillouse [et] si orrible [et] que li persant en auoient trop le
pior en totes samblances· mardonius qui estoit p[ri]nces [et] reguars des afaires le roi xerses ui[n]t alui [et]
si li dist quil repairast ariere que mauuaise renomee ne uenist de lui en perse par quoi il peust auoir
damage ne anui ne pesance en son regne· 2. E si me laissies sire fait mardonius uos gens [et] uos auoirs؛
Ie uos uengerai de nos anemis se ie puis al honor de nos [et] de n[ost]re regne[/] 3. E sil auenoit choze
que ie ueniance nen peusse prendre؛ uos niauries dendroit deuos nehonte ne blasme· 4. A ceste parole
[et] a cest conseill sacorderent li haut baron qui o le rois xerses estoient [et] si li distrent [et] mostrerent
que meaus [et] plus seurs estoit ses alers que ne fust sa demorance[/] li rois meismes si assenti qui paor



19/01/2021, 14)04Fr20125, whole (semi-diplomatic) | Printable Version | The Values of French

Page 354 of 606https://tvof3.kdl.kcl.ac.uk/textviewer/print/Fr20125/semi-diplomatic/whole/whole

auoit de lui meisme perdre [et] de son [215ra] regne· 5. Adonques entreprist mardonius tote la cure des
gens le roi xerses· [et] de toz ses riches auoirs p[or] doner a sa uolente [et] por despendre· [et] si
comanda li rois que tuit a sa uolente feissent · [et] obeissent· 6. Atant sen parti li rois xerses a petite
compaignie <por aler u[er]s p[er]se· q[ui] g[ra]nde lan auoit amenee q[ua]r al uenir ot il mout nes [et] galies
si co[m] uos aues oi arriere [et] au repairier ot il mout petite compagnie·>· 7. Tant ala li rois nequede[n]t par
mer que il uint a abydon un chasteau o il auoit fait un pont faire par un bras de mer par sa grant segnorie·
8. Mais quant il uint tot troua le pont desrout [et] desfait par le fort tans del iuer· si en ot mout grant ire [et]
por ce li conuint entrer en ·ii· nes peschereces [et] passer outre a grant paor qui soloit auoir de mer [et] de
terre la segnorie· 9. Or poes oir [et] entendre com les auentures dou monde sunt merueillouses quant cis
rois xerses qui tant ot de pooir [et] de segnorie fu si menes quadonques apaines auoit il qui le seruoit tant
que il reuenist en gresse quar tant de males auent[ur]es [et] de pestilences li corurent sore [et] ceaus qui
auec lui erent que poi en eschapa qui en lor contrees reuerteissent· 10. E mardonius cui il auoit laisse en
gresse retraist [et] rassambla sa gent au plus tost [et] au pl[us] belement quil pot ensamble· si asist un
chasteau en gresse· olintu[m] lapeloient cil dou pais· celui prist il a force· [et] lors comensa a asaier les
atheniens se il ia les porroit metre en uoie de ce qua lui pais feissent por treu auques legier quil li
rendissent· mais de ce faire norent li [b] atheniein cure·

740. Q[ue] li griiois desco[n]firent mardonium·

1. Quant ce uit mardonius [et] il sot bien certaineme[n]t que ce ne pooit estre il fist boter le fu ens es
forbors dela cite d arainnes que il auoit aprochee· 2. E puis si torna a totes ses grans os [et] si deguerpi
gresse [et] si esploita [et] ala tant que entra ou regne de boese[/] 3. Tantost com li athenien [et] li griiois
sorent que il enboese estoit arestes por le regne destruire il enuoierent apres lui ·c· mile homes a armes
por a lui combatre· [et] por aidier ceaus dou regne· 4. Tantost com li grijois furent uenu en boese· [et]
mardoni[us] le sot que il les siuoient por a lui combatre il fist sa gent ordener p[ar] eschieles [et] deuiser·
bien armees lors uint al encontre plus tost que il pot ne onques ni ot parole dite ne deuisee de pais ne de
triue prendre· ains assamblerent ta[n]tost com il sentreaprocherent as ars [et] as saietes [et] as espious
tranchans [et] as aches esmolues· 5. En ceste bataille ot mout mort de gent [et] dune part [et] dautre de
haus homes· 6. Et en la fin ifu desconfiz mardonius [et] ses gens si tote morte [et] maumise que apaines
en eschapa il amolt petite compaignie· 7. La fu conquis toz leriches tresors le roi de perse· [et] de tot le
regne· dont les loges [et] les tentes erent si raemplies que tote gresse en fu enrichie [et] si enorguellie
com il lor parut apres toz les iors de lor uies· [et] en celui ior meismes [215va] que mardonius fu desconfis
en boese estoit alee en lost une grans p[ar]tie de ceaus de perse en une partie <dasie>· sor unes gens
qui manoient ens es plaignes sous le mont de micale qui encontre le roi de perse reuele estoient· 8. Or
poes ueir grans merueilles qua la iornee droiturerement comensa la bataille en boese des g[ri]iois contre
mardonium quil desco[n]fire[n]t [et] boese si est auques en orient assis[/] 9. En celui ior meismes fu
nunciee la desconfiture aceaus qui estoient en la partie dasye qui siet uers miedi dedens lore de none
que il auoient ausi ordenees lor batailles por co[m]batre[/]

741. De ce meismement parole·

1. Or esguardes coment ce puet estre que tant despasse entre deus؛ ces deus gens coment ipot estre si
tost la nouele alee? 2. Ce fu por ce mien essient que li diables qui conchie uolentiers ceaus qui le seruent
uout que li rois xerses qui ot bien plainement tote sa gent ensamble [et] de lune [et] de lautre partie· cest
cil qui enorie[n]t estoient· [et] cil qui deuers miedi se deuoient combatre eussent en un ior de lui lor loiers
[et] lor soudees q[ua]r autrement nen guerendone il ses seruices que on li fait que honte p[ro]uee en
porchace il au plus tost que il puet o mort cruel [et] perillouse[/] 3. Por ce cuit ie que la nouele ifu sitost
portee· quar quant li persant qui enasye se deuoient combatre [et] auoient lor gent totes ordenees
abataille oirent la nouele que mardonius [b] estoit desconfis [et] sa gens tote uencue il orent si grant dolor
[et] si grant desesperance en eaus meismes quil norent puis talent de combatre ai[n]s furent si esbahi [et]
si apesanti que quant lor anemi les assaillirent il ne se peurent mie bien defendre ne metre a la fuie por
guarandir lor uies ains furent tuit mort· [et] desconfi par ceste nouele qui ensi lor fu nunciee· [et] si
perdirent lor auoirs [et] lor grandes proies dont perse fu mout apourie·

742. Coment li rois xerses fu ocis [et] qui apres lui tint le regne·

1. Segnor par ces batailles fu li rois xerses uils tenus en perse tant que en la fin locist uns siens prouos
artabanus auoit anon· cil locist en la sale· [et] si tint le regne de perse ·vii· mois en celui tans· [et]
adonques fu socrates nes si com li pluisor content [et] dient· 2. Apres cestui tint le regne de perse
artaxerses ·xl· ans en sa segnorie· 3. Ens ou tans de cestui rescrist hesdras la loi des iuis que li caldeu
auoient arse [et] destruite· 4. E si content li pluisor [et] dient que ou tans cestui fu la roine hester· [et]
mardoceus de cui uos ores bien encore sil uos plais aentendre lestorie· 5. E tels ia qui dient que ele fu au
tans un autre artaxerses qui en sor non estoit apeles mennon en perse· [et] assuerus en ebriu language·
6. Ou tans le premerain artaxerses qui apres arbatanu[m] regna ·xl· ans si com ie uos dis [216ra] na
encore guaires restora neemias li boteilliers le roi artarxersis les murs de ih[e]r[usa]l[e]m· [et] repupla la
cite par la uolente le roi son segnor· [et] par la licence que il len ot otroiee· 7. Cis rois artaxerses tint mout
bie[n] le regne de perse· [et] apres lui regna oitismes rois xerses ·ii· mois ta[n]t solement· [et] apres regna
socdian[us] ·vii· mois· 8. E apres regna darius· qui en sor non estoit apeles nothus ·xix· ans· 9. Apres cestui
regna artarxerses qui en sor non estoit apeles mennon qui fu fiz daire le roi qui deuant regna· [et]
parsisatidis la roine· 10. Cis fu nomes assuerus des hebrius si com ie uos ai dit deuant si com li pluisor
content [et] dient·

743. Dou roi assuerus qui artarxerses fu premiers nomes· qui estora la cite de susis·

1. Cis assuerus cest artarxerses tint [et] guouerna les regnes [et] les terres sous sa poeste [et] sous sa
segnorie tres inde dusques en ethiope ou il auoit ·c· [et] xxvii· contrees de diuerses maniere qui treus li
rendoient [et] seruices· 2. Susis estoit apelee sa maistre cites o li chies de son regne estoit [et] la noblece·
[et] o il arestoit plus uolentiers por demener sa glorie [et] por demonstrer sa grant proece [et] sa grant

noblece· 3. Cele cites estoit si fermee de riches murs de pierre [et] de hautes tors fortes [et] de gentils
praeries [et] si herbergoit la uile dedens que il ne conuenoit plus bele ne meaus seant en tot le monde· li
rois assue-[b]-rus iot un riche palais fais dede[n]s sa forterece si riche [et] si esmerueillable si com li
estorie conte quar q[ui] dedens estoit tous pooit estre esbaiz de ueir [et] desguarder les merueilles [et] les
oures dargent [et] dor [et] de pierres precioses· les colombes estoient dargent· [et] les basses [et] li
capiteau tuit fait a flors dor [et] adiuerses figures[/] 4. E les uoutes ausi dor [et] dargent estincelees de
riches pierres preciouses a la semblance des estoiles· [et] fait iestoient ausi par grant estuide [et] part
merueillouse art li solaus [et] la lune [et] li ·xii· signe chascuns en sa propre figure· 5. De cele sale deuiser
si com ele fu trop riche faite seroit grans trauaus [et] grans paine por ce men tairai a tant ore quar par
auenture tels en porroit plus oir de la uerite que il ne le creiroit mie·

744. De la cort que li rois assuerus tint quant il ot sa cite faite [et] co[n]somee·

1. Quant li rois assuerus ot regne ·iii· ans [et] li cuers li fu es<leuez> ues en grant gloire por sa tres grande
poeste· [et] por sa tres grant richece il manda toz les haus barons des co[n]trees qui treu li deuoient por
tenir cort haute [et] pleniere [et] grant feste faire· 2. Tuit sassamblerent li haut prince au comant le roi
assuerus· en la cite de susis que ie uos ai deuisee· 3. La grans cors comensa [et] la grans feste ou riche
palais que li rois auoit fait faire· 4. E bien saches que cele feste ne fu mie tost esparse· quar ele dura ·c·
[et] ·lxx· iors tot [216va] continuelment conques ne lasq?[ua]? en nulle maniere· 5. Segnor uos qui oes [et]
entendes ce ne fu mie des cors qui sunt ore que li roi [et] li conte [et] haut home tienent as noels [et] as
pasques [et] as pentecostes· 6. Quar on ni a mais cun soul ior tot soulement de bon soior· lendemain
samble tot bruine· Ensi trespasse tost [et] fine· E qui ne seit donques o traire· Asses a aplaindre [et]
afaire· 7. Ensi ne firent il mie adonques en susis· quar apres les ·c· [et] ·lxx· iors que li feste ot estee ou
palais fist li rois auec somonre؛ tot le pueple qui estoit en susis si tint la feste ·vii· iors toz pleniers ou
uergier delitable desous la sale ou il auoit une uigne faite dargent par grant art [et] par g[ra]nt estuide dont
li geton [et] les fuelles estoient dor [et] les crapes depierres preciouses· [et] de sous la sale estoient les
tentes tendues qui estoient atachees acolombes darge[n]t [et] de marbre porfile· a cercles diuoire par
cordes de porpre [et] de soie [et] li siege i estoient fait dor [et] dargent o li rois seoit [et] si baron ariches
safirs [et] ariches esmeraudes [et] tuit ibeuoient ahanas dor bo[n]s uins [et] precious alor uolente [et] a
grant habundance· 8. La roine mesmement qui uasti estoit apelee retenoit son conuiu<e> [et] sa feste
g[ra]nde [et] pleniere des hautes dames [et] des hautes damoiseles de tot le regne· 9. Quar nestoit
costume adonques ne nest encore en plui-[b]-sors contrees queles dames neles damoiseles mangassent
ne fusse[n]t auec les estranges barons qui as festes sassamblassent ne ne seruoient adonques ne les
rois ne les princes en lor chambres ta[n]t que les dames ifussent ne repairassent se sergant non qui
ame[n]de estoient tres lor enfances· [et] apris [et] doctrine de bien seruir en chambres· [et] ceaus
apeloient encore eunuques [et] fait encore en escriture·

745. Coment li rois assuerus manda la roine que ele uenist a lui [et] ele ni uint mie·

4

1. Au septisme ior quant li rois assuerus ot asses beut [et] il fu haities il uout que si haut baron ueissent la
roine por la tres grande beaute do[n]t ele estoit plai sans [et] enluminee· 2. Adonc comanda il a ses
sergans q[ui] le seruoient en ses chambres [et] daler deuant la roine si com ie uos ai dit deuant [et]
tostans estoient apareillie de la uolente le roi a faire que il amenassent la roine deuant lui si ueroient li
haut baron des regnes estranges qui la estoient assamble la contenance de li [et] la grande beaute dont
ele estoit mout loee· 3. Quant la roine entendi les messages [et] que li rois lot mandee ele lor respondi [et]
dist que ele niroit mie mais repairassent ariere se il uoloient quar del aler nestoit ele mie bien entalentee·
4. Cil repairerent ariere au roi [et] si li distrent que la roine [217ra] ne uenroit mie· 5. Li rois en ot g[ra]nt ire
por les haus barons qui la estoient· [et] qui la parole dou mandament auoient oie· 6. Por cest affaire requist
li rois conseill a ·vii· sages homes qui plus de son priue conseill estoient quil porroit faire de la roine qui
auoit trespassee sa uolente [et] sa comandise· li uns li respondi [et] si li dist· 7. Rois saches bien
certainement que la roine ne ta mie tant soulement corouce ains a aire toz les haus homes qui sunt [et]
habitent par ton roiaume [et] par ta segnorie· 8. Quar ta[n]tost com ceste nouele isera oie [et] entendue lor
femes qui bien lauro[n]t retenue ne uoudront ia puis por lor barons nulle choze faire ne ne priseront rien
totes lor comandises· 9. Mais por ce que ceste choze soit bien uengee [et] li grans escandeles cheus qui
en puet auenir par le regne si com uos moes conter [et] dire faites faire u[ost]re ban [et] crier si q[ue] ce
soit atoz choze coneue que la roine ne gira iamais en u[ost]re lit ne naura poeste ne segnorie en u[ost]re
co[n]tree por ce quele a trespassee u[ost]re comandise· 10. Tantost fu fait si com cil deuisa[/] 11. Quar li
rois fist mander par totes les cites de son regne par ses letres con anunsast [et] criast que la roine nauroit
mais poissance ne segnorie por ce quele auoit trespasse son comant· [et] sa parole·

746. Q[ue] li rois fist assambler les beles puceles de son regne·

[b] 1. Quant la feste fu trespassee [et] ce fu fait si com uos poes entendre li haut baron dou conseill le roi
parlerent a lui [et] si li distrent que il feist q[ue]rre les beles puceles de son regne [et] assambler tant com
lui pleust [et] si les feist apareillier richement [et] uestir a lor guise [et] a lor maniere· de riches uesteures·
[et] si les feist g[ar]der [et] baillier a aggeum leunuke ·vii· mois toz pleniers por eles apareillier [et] por eles
lauer de riches piumens [et] de totes les chozes que eles sauroient qui meaudres lor seroient[/] 2. E quant
uenroit au chief del an eles fussent amenees deuant le roi beles [et] plaisans [et] fines· [et] li rois esleust
la quele que il uoudroit [et] qui li plairoit [et] si en feist roine ens ou liu de la roine uasti qui auoit trespasee
sa comandise· 3. Ceste choze pleut mout au roi qui ensi fu deuisee [et] tantost comanda que les
damoiseles fussent quises [et] assamblees[/] 4. Cil natargerent mie qui la cure orent entreprise de cest
afaire· ains les quistrent par grant diligence mout beles de cors [et] de tote faiture [et] plaines de grande
science· 5. Adonq[ue]s auoit en la cite de susis un iuif· mardoceus estoit apeles qui estoit nes [et]
concreus de ceaus qui auoie[n]t este pris en la cite de ih[e]r[usa]l[e]m ou tans que li rois nabugodosor
lauoit faite destruire· 6. Cis mardoceus auoit norie une pucele tres ce que failli li estoient [et] ses peres [et]
sa mere· [et] si la tenoit en ausi grant chierte· [et] [217v] [b] prometoit a doner quanquil auoit ausi com fe
ce fust sa fille· 7. Ceste damoisele estoit hester apelee [et] si estoit si tres durement bele que ele fu mise

auec les autres puceles [et] coma[n]dee a celui qui les deuoit prouer [et] de quanconques eles mestier
eusse[n]t trosques a tant queles fussent ala uolente le roi apelees·

747. Q[ue] li rois p[ri]st amollier hester por sa beaute [et] por sa science·

1. Ceste damoisele hester ot grant grace aleunuke q[ui] porueoit [et] li [et] les autres puceles· [et] tant
lenora por les sens [et] por la grant beaute que il ueoit enli؛ que il ·vii· puceles mist a lui seruir por ce que
eles doutot lor pooirs lapareillassent [et] atornassent au meaus [et] au plus belement que les onques
peussent· 2. Tant ala ensi li afaires que li tens uint que li rois deuoit eslire celi qui miaus li deuoit plaire por
faire roine· 3. E cele cui il mandoit la uespree sen raloit la matinee auec les autres ne ne repairoit au roi
trosques atant q[ue] il lauoit par non remandee· 4. Ensi ala la choze tant que hester diut aler au roi si com
ele fist ala uespree[/] 5. Tantost com li rois la uit ele li plot tant durement plus que totes les autres puceles؛
que il uout entresait que ele fust roine· [et] si regnast por uasti quil ensus de lui auoit ostee· [et] qui auoit
eue si grande segnorie· 6. Alendemain fist li rois assa[m]bler toz ses barons por ses por ses noces faire·
[et] si enuoia ses corius <coureors> par [b] tot le regne por anuncier [et] por dire que il tuit se reposassent
[et] feste feissent cil des contrees tant com les noces le roi dureroient· 7. Ce fu par un mois despasse· 8.

Ces noces furent riches a grant merueille [et] mout enforcees de ioie de quanque on en pooit faire· 9.

Apres ce non mie grantment de tens se corrocerent au roi dedens lor cuers dui eunuke qui huisier estoient
le roi [et] tant lor criut [et] enforsa la grans ire que il auoie[n]t quil parlerent ensamble [et] deuiserent que il
le roi ociroient·

748. Q[ue] li rois sot qui cil estoient qui le uoloie[n]t ocire· [et] la uengeance·

1. Ceste choze sot mardoceus q[ui] le fist assauoir alaroine· [et] ele le dist au roi· [et] que mardoceus li
auoit fait assauoir por guarandir sa uie· 2. Li rois fist ceaus pre[n]dre quant il ot la uerite bien faite enquerre
si les fist ocire [et] de mort mout cruau· [et] mout dolorouse· 3. Adont fist li rois assuerus essaucier [et]
leuer en grant segnorie un suen baron aman qui uers les iuis not onques foi ne loiaute ne amor portee ne
li iuif uers tote sa lignee q[ua]r il les auoient uencus [et] ocis en bataille· [et] tolues totes lor terres· 4. E tuit
cil qui le roi assuerus seruoient en son palais [et] ses afaires ministroient cremoient tant cestui aman por
ce que il estoit si bien dou roi que il laoroient a genous [et] enclinoient mais mardoceus ne la oroit mie ne
ne uoloit encliner por ce quil trespassast sa loi celi sam-[218ra]-blast se il aorast autrui que deu le roi tot
poissant· sor tote creature· 5. Ceste choze sot aman [et] entendi q[ua]r ele li fu nunciee· 6. E tantost com il
le sot il en ot grant desdaign en son corage· [et] si sot bien que mardoceus estoit hebrius· si dist en lui
meismes li franc home de ceste contree flechissent tuit deuant moi lor genous· [et] si menclinent· [et] cis
sers mardoceus ne le deigne faire? 7. Adonc se porpensa aman que il feroit toz les iuis destruire dou
regne le roi [et] de celui auec qui le desdeigneue· 8. Lors t[ra]ist au roi [et] si li dist que en son regne auoit
gens atotes autres gens dessamblables· [et] qui maintenoient unes noueles lois qui sunt as n[ostr]es tote
contraires· 9. Rois fait aman si couenroit que tu comandasses que il fussent tuit destruit por ce que il ne
facent anui a toi [et] a ton regne· 10. E por ce que tu ne cuides que t u treu en amenuisent ie te donrai ·x

mile besans por metre en tes tresors de ceste defaillance· 11. Li rois prist son anel de son doi si le dona a
aman [et] li respondi [et] dist que toz ses ors [et] ses argens fust siens· [et] de celui pueple feist quan que
il enuoloit faire·

749. Q[ue] li rois comanda p[ar] mal conseill q[ue] tuit li iuif de son regne perdissent
les uies·

1. Mout ot aman grant ioie [et] grant leece si fist faire letres [et] chartres enseelees del aneau le roi qui
alerent par trestotes les contrees dont li [b] rois assuerus estoit sires que tuit li iuif uiell [et] iouene
fusse[n]t ocis· [et] lor labors [et] lor possessions totes guastees· 2. E cis meismes bans fu fais en la cite de
susis· [et] quant li iuif le sorent [et] la [et] aillors il demenerent grant dolor [et] mout plorerent quar ce
deuoit estre fait au tresime ior dou mois que il atendoient le grant martire· 3. De cheste choze fu si dolans
mardocheus que il deuesti ses riches uesteures [et] si se uesti por la grande dolor quil ot de sac [et] si
enpoudra son chief de cendre si comensa m[o]lt grant duel ademener ens porche dou palais quar ens ou
palais ne pooient entrer cil qui uilment estoient uestu ne congie nen auoient adonques en celui tans· 4.

Q[ua]nt la roine sot que mardocheus demenoit si grant dolor quil en auoit uestue si uil uesteure ele en ot
si grant tristece <q[ue]le ne sot> que ele en peust faire· 5. Mais que ele prist dras si li enuoia por uestir [et]
por ce que il uenist a li sans demorance· mais mardocheus nes uout mie uestir ne prendre ains li remanda
pas celui qui les dras aportes li auoit por quoi il demenoit si g[ra]nt dolor· [et] que ele alast au roi si li
proiast merci por tot son pueple· 6. Cil reuint ariere a la roine [et] mout bien li dist le message [et]
reco[n]ta· tot si com mardocheus li auoit la parole enditee· 7. La roine respo[n]di au message [et] si dist
quil repairast a lui ariere [et] si li nun-[218va]-ciast de par li que ·xxx· ior estoient passe que ele nauoit este
ueue ne mandee· [et] si estoit la choze si deuisee que quiconques alast au roi se il ne le mandast o il ne li
re[n]doit la uerge dor que il tenoit morir le conuenoit ensi estoit la lois assise· 8. Mardocheus li remanda
q[ue] por ce estoit ele ou regne uenue q[ue] ele aidast sa gent a ceste grant besoigne· [et] se ele ore nes
socouroit n[os]tre sires les desliureroit par un autre [et] ele nen tenroit mie la segnorie· longement·

750. Q[ue] la roine hester ala proier le roi merci por les iuis de son regne·

1. Adonques remanda la roine mardocheo quil feist iuner toz les iuis qui en la cite de susis estoient ·iii· iors
[et] si feissent a n[ost]re segnor por li lor orisons [et] lor proieres· [et] ele meisme iuna ausi por ce que
n[ost]re sire li consentist afaire ce que ele conuoitoit cest a deliurer le pueple de cui ele estoit descendue·
2. Ensi le fist faire mardocheus com la roine li ot mande par son message· 3. Et quant uint au tiers ior la
roine se uesti de roiaus uesteures· [et] si satorna au miaus quele onques pot [et] au plus richement quele
onques pot [et] au plus richement· [et] si issi fors de ses chambres si uint ens ou praeau qui estoit
droiturerement encontre les fenestres de la sale ou li rois seoit sus ses riches sieges· 4. Auec la roine
estoient ·ii· puceles issues dont li une souspor-[b]-toit son bliaut de soie qui li trainoit· [et] la roine sous
lespaule de lautre pucele de ses ·ii· bras saclinoit· 5. Tantost com li roi lot esguardee [et] ele porceut que il
lot ueue ele se laissa cheir a terre ausi come tote espaorie· 6. Quant ce uit li rois il li plot mout en son

corage· [et] por ce tantost li estendi il la uerge dor· ce fu senefiance que ele uenist alui [et] si fust tote
asseuree· la roine se leua sus isnelement qui seut bien la uole[n]te le roi· 7. E quant ele fu deuant lui
uenue si tres bele [et] si encoloree que plus ne pooit estre nulle terriene creature ele baisa le someron de
la uerge dor que li rois tenoit ce fu dumilite apparance [et] grans demonstrance[∅]

751. Q[ue] la roine pria le roi quil o li uenist mangier [et] olui aman ses seneschaus·

1. Adonc parla li rois a li [et] si li dist que ele demandast [et] requesist ce que ele uoudroit [et] il li donroit
[et] otroieroit sans nulle faillance· 2. La roine li respondi [et] dist que se il uoloit faire sa proiere ele li
requerroit tant soulement que il auec li uenist mangier· [et] amenast auec li aman en ses chambres· 3. Li
rois se leua tantost [et] ala auec la roine [et] aman ensamble o lui· 4. Quant li rois ot mangie [et] beu a
grant plante o la roine il lidist que ele li requesist ce que ele uoloit [et] il li donroit sans doutance· la roine
respondi au roi que [219ra] ele li prioit encore que il lendemain mangast auec li· [et] auec lui aman ausi
ensi com il auoit fait ore [et] li demonstreroit ele ce que ele pensoit [et] son corage· 5. Adonc se departi
aman lies de la chambre la roine si sen ala a son riche repaire o sa feme [et] si autre ami latendoient· 6. E
tot ensi com il passoit par les rues de la cite si leuoient cil qui leueoient [et] enclinoient fors ta[n]t
soulement mardocheus sil ne se leua mie encontre lui ne nenclina· 7. De ce ot aman mout grant desdaign
[et] grant ire en son corage· [et] si se pensa bien que il li uendroit tot chier se il le pooit faire· lues q[ue] il
fu uenus en ses riches sales· il apela sa feme [et] ses amis [et] si lor demoustra sa grant gloire· [et] sa
gra[n]t segnorie· [et] les grandes richeces que li rois auoit baillees· [et] que la roine le somonoit auec leroi
tant soulement a ses festes· [et] ases conuis· 8. Mais tot ce ne prisoit il nulle chose auoir ne honor ne
richece tant com mardocheus fust en uie·

752. Q[ue] aman fist faire une haute crois [et] longe por ocire mardocheum·

1. Quant ce li oirent dire si ami il li respondire[n]t que il feist dun tastre faire une crois que ·l· coustes eust
de hautece si ifesist metre [et] pendre mardocheum par le comandement le roi q[ui] ne li escondiroit mie·
[et] ce feist faire si tost a presence que il lendemai[n] alast lies [et] haities auec le roi ma[n]gier as tables la
roine· 2. Aman en-[b]-tendi bien le conseill que si prouchain ami li donoient· 3. Quar ta[n]tost fist la crois
apareillier [et] faire haute [et] esmerueillouse o il cuidoit mardocheum faire finer· ains que lore de miedi
alendemain fust trespassee· 4. Cele nuit ueilla mout li rois assuerus· [et] si fist lire [et] recorder deuant lui
les fais des biens [et] [et] des honors que cil li auoient fait qui sonor li auoient guardee puis que il estoit
uenus a la corone· [et] les gueredons [et] les honors que il lor en auoit rendues· 5. Ce faisoient adonques li
roi metre en escriture· [et] recorder quant il lor uenoit a plaisir por ce que il lor souenist de lor amis feels
[et] que il lor en rendissent certes merites·

753. Dou iugeme[n]t que li rois demanda aman de[n]droit celui qui au roi auoit honor
faite·

1. Quant li rois ot tant fait lire que lescriture uint a mardocheum qui li guarandi la uie des ·ii· sers qui le
uoloient ocire il demanda a ceaus q[ui] entor lui estoient quel merite il len auoit rendue· [et] il li
respondirent [et] distrent que il ne sauoient que il onques en eust eue nulle honor ne segnorie· 2. Adonc
demanda li rois qui ce estoit qui estoit en la cort de sous la sale· 3. Cil qui o le roi estoient esguarderent si
uirent aman qui au roi uenoit por congie auoir de faire mardocheum ocire· lors le nuncierent au roi cil qui
lorent ueu [et] si distrent que cestoit aman· 4. Tantost comanda [219va] li rois con len feist a lui uenir· [et] il
iuint isnelement؛ sicom cil q[ui] natendoit autre choze· 5. Quant li rois le uit il li demanda con deuoit faire
del home que li rois uoloit honorer [et] essaucier en son regne· 6. Aman cuida en sa pensee que li rois li
desist proprement por lui honor faire· si li respondi [et] dist que li rois le deuoit faire uestir de roiau
uesteure· [et] metre en son chief cercle dor en samblance de corone· [et] si le deuoit faire monter sor son
plus riche destrier [et] ensi aler por totes les rues de la cite· [et] crier [et] dire que ensi est li hom cui li rois
ueut honor faire· 7. Quant il ot ensi parle [et] dit au roi· [et] li rois assuerus ot bien la parole entendue· il li
dist· 8. Va si fa isnelement mardocheo lueure si com tu lamas deuisee· [et] si guarde bien que tu ni
delaisses nulle creature si chier com tu as ton cors [et] ta uie· 9. Adonc fu esbais aman· mais totes uoies
nosa il escondire le comant le roi por nulle paine· 10. Ains fist mardocheus encontre cui il estoit dequanquil
pooit monter sor le riche destrier le roi [et] atorner si richement com il lauoit deuise· [et] porter corone dor
sor sa teste· 11. Mardocheus ou comencement cuida que aman le feist por lui deguaber· [et] por mal faire·
mais quant il ot la uerite coneue [et] il sot certainement que cestoit por lui honor faire· il se raseura dou tot
[et] chiuaucha seurement par la cite· [et] puis apres repaira ou palais ariere· 12. Aman q[ue] [b] si estoit
esbaiz [et] tristes en son corage que il ne sauoit coment il se peust contenir de ceste choze· ansois couri
sa teste si sen rala ases sales tot plorant [et] demenant trop g[ra]nt dolor dedens son corage· 13. Quant il
ifu paruenus· sa gent [et] si ami li distrent que se mardocheus de la lignee as iuis cui il uoloit destruire
<le> seust certainement que il ne porroit <encontre lui> durer ni estre· 14. A ce font il que tu es abaissies
[et] cheus de sous sa poeste [et] de sous sa segnorie·

754. Que la roine ester se plainst au roi daman cui ele namoit mie·

1. Entretant uindrent li message le roi a aman si lemenerent en la sale amo[n]t deuant le roi qui li fist grant
honor [et] grant feste· [et] si len mena auec lui mangier es sales la roine o il auoit este somons le ior
deuant si com uos aues oi ariere· 2. Qua[n]t mangie orent [et] beu agrant plante dont il ne co[n]uenoit mie
grant mension faire· li rois parla ala roine [et] dist mout haitiement que ele requesist ce que ele uoloit quar
il estoit apareillies dou faire· [et] ele li respondi [et] dist que ele ne uoloit autre choze mais quil eust deli
m[er]ci [et] de son pueple que il ne fussent ocis [et] uendu [et] liure en seruage· 3. E ie meisme sire fait ele
nen soie tant abaissee que ie en plore [et] soie dolant toz les iors dema uie· li rois respondi [et] dist ala
roine qui est cil qui ce oseroit faire? la roine li respondi [et] dist aman est n[ost]re ane-[220ra]-mis qui ci
est en u[ost]re presence· 4. Adonc se leua li rois sans plus dire mout coroucies [et] mout aires si entra en
son uergier delitable· [et] aman demora auec la roine toz seus [et] toz esbais de la parole que il ot oie que
la roine auoit dite [et] si li proia mout que ele eust merci de lui· si que il ni p[er]dist la uie· 5. Entre ces

adeuales reuint li rois es cha[m]bres si troua aman acline sor lelit o la roine gisoit por li merci proier que
ele fust en saie au roi· 6. E qua[n]t li rois le uit il dist a ceaus qui olui estoient· 7. Or poes uos uooir fait il
grant folie [et] grant outrage que deuant moi meisme ueut cis faire force a la roine· 8. Adonc respondi au
roi [et] dist arbona li eunuques sire uengies uos en en tel maniere q[ue] uos plus nen aies ire ne pesance·
9. E bien saches que dedens sa maiso[n] est li crois faite [et] apareillee o il deuoit ocire mardocheum qui
uos guarandi [et] sauua la uie· 10. Or faites sauoir se ce est uerites o no[n] se li rendes sil uos uient
aplaisir solonc sa desserte sa felonie·

755. Q[ue] li rois manda confeist aman morir dautretel mort com il uoloit
mardocheum ocire·

1. Adonc comanda li rois· [et] dist com presist aman [et] si locesist on dautretel mort com il uoloit
mardocheum faire· 2. Tantost fu faite sa comandise· 3. Ensi fu ocis aman [et] destruis· [et] par sa grande
boisdie· [et] lors fu mardocheus mandes deuant le roi [et] de-[b]-uant la roine hester qui adonc p[ri]mes
regehi au roi que ce estoit ses oncles· [et] quil lauoit norie tres senfance· 4. E li rois dona son aneau a
mardocheo· [et] tote lonor [et] la segnorie que il auoit a aman otroiee[/] 5. La roine fist segnor mardocheum
des riches maisons aman que li rois li ot donees· [et] de toz ses auoirs dont ele estoit dame [et] poestiue·
[et] adonc plora la roine deuant le roi [et] si li chei as pies [et] si li proia que les letres que aman auoit fait
faire [et] escrire [et] enuoiees par son regne por les iuis ocire feist rapeler par autres letres se il li uenoit a
plaisir· [et] queles natargassent mie li rois li otria lies [et] de bone uolente [et] mardocheus les escrist [et]
enseela de lanel le roi· [et] si les enuoia as princes de diuerses contrees les letres disoient [et] deuisoient
que on nen oceist mie les iuis· mais li iuif oceissent toz ceaus qui ocire les uoloient [et] destruire· [et] ace
faire lor fussent les forces des haus p[ri]nces des contrees en aie quar ensi le comandoit lirois assuerus
[et] uoloit quil fust ensi fait· 6. E qui ne le feroit mar auoit en son cors ne en sa uie fiance·

756. Q[ue] li iuif furent mout essauce p[ar] trestot le roiaume·

1. Adonc furent li iuif de si grant renon p[ar] tot le roiaume que li pluisor des persans [et] des autres lois
deguerpirent les lois que il tenoie[n]t [et] si se tindrent as lois des iuis por ce que li non daus· [et] la
poissance [220va] estoit tant enforcee [et] creue par tote la contree· 2. E bien saches que quant uint au
tresime ior dou mois qui estoit deuises es premeraines letres que aman auoit faites por les iuis ocire؛
ocirent li iuif toz lor anemis par les prouinces [et] par les contrees [et] si en iot ocis ·lxxv· mile par non· [et]
en la cite de ?susis? ·v· cens homes [et] auec aus ifurent perdu li ·x· fill aman· [et] ·ccc· autre qui erent de
lor lignee· 3. Ensi com uos oes furent li iuif retorne de grant dolor a ioie par la roine hester· [et] par
mardocheum par cui il orent deliurance· [et] si en establirent a faire chascun an g[ra]nt feste en
ih[e]r[usa]l[e]m [et] en toz les lius o il habitoient· 4. Ou tans cestui roi assuerus estoit aristocles en gresse
qui fu maistres le grant alixandre qui puis fu rois de macedonie [et] si ooit platon qui laprendoit qui
adonques estoit de grant renon de science [et] de grant segnorie· Adonc aprimes auoit aristocles ·xviii·
a[n]s de son eage·

757. Q[ui] regna en perse ap[re]s cestui assuerus de sa lignee[∅]

1. Ne uos dirai plus dou roi assuerus ore· ains uos dirai qui regna apres lui en p[er]se si com lestorie
raconte [et] tesmoigne· [et] lescriture qui bien en retient la memorie· 2. Apres assuerum regna artarxerses
qui ochus estoit ausi apeles ·xxvi· ans en sa segnorie· 3. Cis destruist ?neptanabum? le roi degypte [et] si
li toli son regne· [et] chassa a force en ethiope· 4. Cis ?neptana-[b]-bus? sot mout de lart de nigromance si
com li pluisor content [et] dient· [et] si cuident que il fust peres alixandre· 5. E que olimpiadem la feme le
roi phelippe de macedonie et mere alixandre· eust par lart de nigromance deceue· 6. Cis ochus fist mout
de batailles es ·xxvi· ans que il regna en pluisors contrees quar il destruist sydonie qui ore est saiece dite
[et] tote la terre sousmist a sa segnorie· 7. Ou tans cestui fu nes alixandres dont puis fu sigrans la
renomee com uos pores encore auant· [et] entendre· 8. Apres ochum regna arsamus ses fils en perse ·iiii·
ans ta[n]t soulement· [et] puis apres ses fiz daires· cui alixandres uenqui en bataille si com uos aues oi
dire pluisors fois· 9. Cis daires ne regna que ·vi· ans quar en son tans fu destruis li regnes de perse· 10.

Ensi com uos oes prist fin li regnes de perse qui ot este de grant renon [et] de grant segnorie si com uos
aues oi ariere· [et] si comensa li regnes de macedonie a esleuer en grant poeste [et] souraine deseure toz
les autres regnes par alixandre qui dedens ·xii· ans quil regna conquist ·xii· roiaumes mais ansois que ie
de lui plus uos die ne de son pere uos nomerai ie les rois qui regnerent en macedonie· por ce que uos
saches dont il uint [et] de quel lignee·

758. Des rois de macedonie qui regnerent trosques a alixandre·

[221ra]
1. Li rois qui premerains fu de macedonie si ot anon charanus si com ie uos ai dit [et] conte ariere· 2. Cis
regna en macedonie ou tans que prochas siluius regna en laurente· [et] arbaces en mede qui destruit
auoit le regne dassire [et] ocis sardanapallum· 3. Cis charanus regna ·xxviii· ans en macedonie· 4. E apres
iregna thurimas ·xxxviii· ans· 5. Ou tans de cestui fu[n]da premierement romulus rome· 6. Apres regna
quars rois p[er]dicas ·li· an en macedonie· 7. Apres regna argeus ses fiz ·xxxviii· ans ens ou regne· el tans
cestui ne uoudrent cil daraines plus auoir rois· ains esliurent des homes de la cite ·viiii· ses nomerent
princes por iusticier la uile un an tant soulement[/] 8. E se il bien ne feissent au chief de lan il les ostassent
[et] meissent autres· 9. Apres argeus regna en macedonie philippus ·xxxviii· ans en grant segnorie· mais
ce ne fu mie philippus li peres alixandre dont uos aues oi maintes fois· 10. Ou ta[n]s cestui phelippe
destruist li rois nabugodonosor tot le regne de ih[e]r[usa]l[e]m [et] prist le roi ioachim [et] fist mener en
babilonie· 11. Apres cestui regna en macedonie acropas ·xxvi· ans [et] apres regna alcetas ·xxxviiii· a[n]s
[et] ou tans cestui destruist li rois cyrus de perse le regne de mede si co[m] uos aues oi ariere· 12. Apres
regna en macedonie amintas ·l· ans· cis fu ou tans que tarquinius superbus regna a rome· 13. Apres ireg-
[b]-na disimes rois alixandres ·xl· [et] ·iii· ans· 14. Ou tans cestui fu une partie de la cite dathaines arse par
la gent le roi xerxis q[ui] a grant estorie de gent [et] de nauie estoit entres en gresse· 15. Apres cestui i
regna p[er]dicas ses fiz ·xxviii· ans· 16. E puis archelaus· dousimes rois ·xxiiii· ans· 17. Ou tans cestui fu
socrates mout honores en gresse par sa bone eloquence [et] par sa bone clergie· 18. Apres archelaum

regna orestes ses fiz ·iii· ans tant soulement de sa uie· [et] apres regna quatorsimes rois archelaus ·iii· ans
[et] amintas apres un an tant souleme[n]t· [et] puis pausanias un an tant souleme[n]t rois sessimes· 19. E
puis regna ·vi· ans apres amintas· [et] puis alge[us] ·ii· ans· [et] apres uns autres ami[n]tas ·xviii· ans rois
disenueuismes 20. E apres regna alixandres ·ii· an· [et] apres tholomeus rois de macedonie ·iiii· ans tant
soulement de sa uie· [et] apres p[er]dicas ·vi· ans· [et] apres li rois phelippes ·xxvi· ans qui fu pere le roi
alixandre qui apres lui tint macedonie [et] co[n]q[ui]st perse [et] egypte· [et] babilonie· 21. Mais ansois que
ie rien de lui uos die uos dirai ie dou roi phelippe son pere [et] de ses oeures une partie· [et] de sa mere
olimpias feme le roi phelippon· [et] de quel terre ele fu nee [et] de quel lignee ·

759. Dou roi phelippe le pere alixandre coment il uint a terre·

[221va] 1. Au tans tot droiturerement que il auoit ·cccc· ans que rome auoit este fundee [et] faite entreprist
le regne de macedonie phelippes a guouerner li fils amintas [et] freres alixandre qui apres amintas regna·
mais de toz ses freres fu il li plus iouenes [et] porce en tint il a daarrains la segnorie· 2. Cis felippes si com
ie uos di fu freres alixandre qui ne regna que un an quar sa mere euridices le fist ocire par sa grant
desloiaute [et] par sa grant malauenture· [et] un autre sien fil apres lui por lauoutire do[n]t ele estoit
couoitose que il ali meisme feissent· 3. E quant il neli plaisoient o il sa uolente faire ne uoloient ses faisoit
par uenim ocire[/] 4. E apres ce que ses barons fu mors fist ele une soie fille ueue de son baron que ele
uout auoir ou li en compaignie· 5. Apres totes ces malauentures· felippes qui auoit este ·iii· ans apris [et]
enseignes a thebes ou ses freres alixandres lauoit mis en ostages au rois epaminu[n]dan qui fu sages
philosophes· [et] hardis de corage por ce que il ne reuelast uers lui؛ uint a terre bie[n] apris [et] bien
ensegnes de celui roi oil ot este en ostages quar li pueples le remanda par grant besoigne por tenir [et]
por gouerner le regne· 6. E tantost com il ifu uen[us] li corurent sus li anemi dou regne de totes parties por
ce que il uoloient que il ia ne creust en force co[n]-[b]-tre aus ne en poissance· 7. Ensi fu p[ri]mes li rois
phelippes acuellis de guerre en son uenir de ses uoisins qui mout le greuerent· 8. Mais ta[n]t tost com il ot
sa gent assamblee [et] porquise au miaus que il pot la o il sot que il porroit auoir aie il enuai premerement
les atheniens por ce quil pis li faisoient [et] plus li greuoient· 9. Maint estor i ot [et] mainte grande bataille·
mes en la fin furent uencu li athenien [et] si mene que il sousmistrent aus [et] lor cite a la poeste [et] a la
uolente le roi phelippe de macedonie· [et] si li promistrent quil toz iors li aideroient tant com il seroient en
uie·

760. Q[ue] lirois phelippes uenqui [et] co[n]quist mout de gens par sa gra[n]t force·

1. Apres ce mena il ses os mout grans sor les asilliriens que il conq[ui]st a grant force· [et] mout i ot de lor
ge[n]t ocise ansois que il uousissent uenir a faire la uolente dou roi phelippe· 2. E quant il ses gens ot
desco[n]fiz [et] il asseure lorent de lui aidier [et] dou treu rendre؛ il assist la nobile cite de larisse qui riche
estoit dauoirs [et] de bones gens plentiue· ne puis le ior que il lot assise premerainement ne sen parti il si
leut a force prise· 3. Ensi acriut li rois phelippes en grant poeste [et] en gra[n]t segnorie [et] en grant renon
par tote la terre de gresse plus que nauoie[n]t este tuit li roi qui deuant lui auoient regne en macedonie· 4.

Apres ce que il la cite de larisse ot prise fist [222ra] il ses os [et] ses gens apareillier por enuair ceaus de
thessalie· ne mie tant por auoir uictorie ne por le treut conquerre com por la bone chiualerie dou pais traire
[et] metre en sa compaignie· 5. Quar il sauoit bien certainement que se il o lui les auoit sa force en seroit
mout durement acreue· 6. Por ceste ochoison enuai il le plus les thessaliens qui si furent souspris q[ua]nt il
uint en lor terre quil ne se peurent porquerre dautres gens auoir socors ne aie· 7. Mais ne porta[n]t il se
defendirent tant com il porent com hardies gens [et] poissans contre le roi de macedonie· [et] bien se
cuidassent estre deliure se il soupris ne fussent o il lieussent fait de sa gent trop desmesure damage· 8.

Totes hores en la fin les desco[n]fi li rois phelippes [et] si les sousmist a sa poeste· [et] si aioinst lor grans
chiualeries [et] lor uaillans gens apie o ses compaignies· parce si ot si grans os [et] si tres fortes gens
ensa[m]ble· [et] tant dauoir auec que il ne doutoit nulle creature· 9. Quant ensi com uos oes ot li rois
phelippes conquis les atheniens [et] les illiriens· [et] les thessaliens· [et] aioi[n]tes lor os· auec les os de
macedonie il oi dire que li rois de molossore· qui auruba estoit apeles auoit une seror tant bele [et] si
gente de tote faiture· que por nient queist on ou monde si tres bele creature· 10. Cele damoisele estoit
olimpias apelee· li rois phelippes la fist [b] demander au roi auruba que il li donast a feme [et] il li otroia
mout uolentiers por ce que il se pensa que il seroit buenseures seil pooit auoir amistie [et] aliance au roi
de macedonie· [et] si en seroit il [et] ses regnes mais tostans a repos toz les iors desa uie· mais par ceste
pensee fu il deceus· 11. Quar petit apres ce queli rois phelippes ot la roine olimpiadem sa seror esposee li
toli il sa terre [et] len enuoia il en issill ou il enueilli [et] en pourete [et] en paine fina il sa uie·

761. Q[ue] li rois phelippes conquist si tote gresse que petit sen failli que tuit ne li
rendirent treuage·

1. Apres ce li rois phelippes assist la cite de commothonam ou il ot mout g[ra]nt paine au prendre [et] de
sa gent m[ou]lt ocise· [et] grant domage de lui meisme· quar il iot un oill creue dune saiete dont il mout
enpira si ne fu pas merueille· 2. Mais en la fin prist il la cite [et] destruist tote· 3. Q[ua]r il onques ne sen
uout partir por sa mescheance si leust prise a force· 4. Adonc conquist il petit sen failli totes les cites de
gresse qui ne uoloient auoir ne ne degnoient sor eles null segnor <s>e ceaus non delor uiles que eles a
lor uolente imetoient [et] ostoient· [et] totes celes qui entreguerroier si soloient· 5. Atorna si li rois phelippes
que eles mouoir ne sosoient· [et] se il en iauoit nulle qui par son orguell se uousist mesler encontre lautre؛
li rois [222va] ·esguardoit les plus febles li lor liuroit aies par quoi il erent si mate [et] desconfit quil puis
remuer ne sosoient [et] en la fin ot il la segnorie de tote gresse plenierement [et] si uos dirai en quel
maniere il auint choze que cil de thebes qui mout estoient orguoullos· [et] poissant de grans richeces se
combatirent as lacedemoniens [et] a ceaus de la cite de foces· [et] tant firent li thebaniein que il en ocirent
[et] p[ri]strent tant com il lor uint a plaisir [et] a talent [et] si les sousmistrent si a lor poeste quil distrent que
il lor donroient auoir· 6. Dont il lor demanderent si grant somme que il paier ne peussent ne soudre en
nulle maniere· [et] por ceste besoigne requellirent lor gens ensamble cil de foces· [et] li lacedemoniein
quanquil porent por combatre uers les thebaniens en tel esperance com dou tot estre ocis o deliure dou
seruage [et] dela grant somme dauoir quil lor estoit comandee·

762. Des grans batailles que li rois ot u[er]s ceaus de foches·

1. Ensi rassamblarent lor ge[n]s cil de foches· [et] si firent p[ri]nce [et] duc de lor bataille de philomelo qui
mout estoit preus [et] hardis [et] sages de chiualerie· 2. Auec aus lor uindrent en aie li lacedemonien· [et] li
atheniensien qui mout orent grans gens ensamble fors [et] hardis [et] mout uaillans a armes· 3. Quant lor
batailles fure[n]t ordenees il enuairent les thebani-[b]-ens [et] tant se combatirent cel premerain ior que il
les renbatirent es loges a forces [et] si lor en tolirent mout [et] pristrent de ceaus des pl[us] uaillans· [et]
grant plante delor auoirs [et] de lor proies· 4. Mais apres ce requellirent li thebanien cuers [et] aies· si se
recombatirent a lor anemis o il ot si tres grant bataille que mout en iot ocis de lune [et] de lautre partie· 5. E
meisment philomelus li dus de foces i fu si naures dun espiout trenchant par mi le cors que il en perdi la
uie· mais porce nesesmaierent mie cil de la cite de foches· encore en i eussent il grant domage· ains
esliurent a duc· Enomaum qui mout estoit preus [et] hardis [et] sages· [et] si rassamblerent auec aus tant
de gent [et] daies que li thebanien [et] li thessaliein traistrent au roi phelippe de macedonie cui il soloient si
hair que il se penoient de lui oster de la segnorie de tote gresse· si li proierent de lor gre que il lor aidast
encontre lor anemis qui les agreuoient· [et] si fust sires de lor auoirs· [et] de lor gens que il auoient
assamblees· 6. Li rois phelippes dist que il lor aideroit o sa g[ra]nt chiualerie de macedonie· 7. Adonc niot
faite longe demorance· li rois phelippes o laie des thebaniens [et] des thessaliens qui ensamble se
tenoient enuai ceaus de foces [et] tant se combati que petit sen failli que toz nes ot ocis [et] a toz tolues
les uies· 8. E tantost com li atheni-[223ra]-ein sorent lauenture que a ceus de foces estoit auenue il
guarnire[n]t les montaignes ou cil de perse furent desconfit si com uos aues oi ariere· 9. Por ce que li rois
phelippes nentrast en gresse la souraine· [et] que il ne destruist [et] aus [et] la cite d araines· [et] ia estoit
nes ses fiz alixandres cui la roine olimpias faisoit norir par grant diligense·

763. Q[ue] mout estoit dolans li rois phelippes quil tote gresse ne pooit co[n]querre·

1. Quant li rois phelippes uit [et] sot certainement que il ne porroit entrer en g[re]sse· ne ses anemis
sousmetre a sa poeste ne a sa segnorie cest ceaus dathaines [et] de lacedemonie· il coru sor les
thebaniens [et] les thessaloniens qui en sa compaignie estoient [et] en saie· [et] lor cites qui petit deuant
ce li estoient amies [et] apareillees a portes ouertes enuai il crueaument par batailles [et] si les destruist
[et] desconfi totes par batailles [et] si fu li amistes [et] li compaignie en sa conscience obliee que il les
femes [et] les enfans uendi tos tost [et] maintenant denier [et] denier [et] mist en seruage· [et] si destruist
les temples [et] uiola en tel maniere q[ue] il enprist lor [et] largent [et] la uaisselemente o on faisoit le
sacrefice [et] les dras toz de soie· 2. Apres ce que il ot ensi mors [et] desconfiz ceaus q[ui] en lui auoient
fiance· il passa ta[n]t terres [et] mer tant que il uint en capadosse· 3. La le recuellirent il ausi [b]
benignement cil dou regne· [et] le uoloient honorer dequanquil pooient [et] de quanquil sauoient· 4. Mais il
les atorna tot ausi com il ot fait les thebaniens· [et] les thessaloniens· 5. Quar quant il cuiderent estre plus
asseur· [et] de lui auoir force [et] aie il prist les rois p[ar] traison· [et] par boisdie· [et] les haus barons si les
fist toz ocire· 6. E puis apres ce sousmist il tot le regne de capadoce a sa segnorie [et] ala poeste de
macedonie· 7. Apres ces gra[n]s occisions [et] apres ces grans arsins [et] apres totes ces malauentures

quil ot faites en chasteaus [et] en cites [et] en uiles· se pensa il que il ociroit ses freres dont il auoit ·iii· de
par son pere· por ce que il ne uousissent auoir de son regne une partie· 8. Si com il le pensa ensi le fist il
quar il en ocist lun [et] li dui sen fuirent en la montaigne dolimpi o il auoit une riche cite assise qui olimpe
estoit ausi nomee· 9. Tantost que li rois phelippes sot que la estoient fuit si frere por auoir guarandise il
enuai la cite qui riche estoit [et] noble· [et] de grant renomee adonques· 10. Tantost com il lot a force prise
par grans assaus [et] par grief paine il traist fors ses freres [et] si les fist de cruel mort morir· [et] auec toz
ceaus de la cite homes [et] femes [et] enfans· [et] la cite tote fundre [et] ardoir [et] les murs [et] les tors
abatre· 11. Apres ce esguarda il les plus haus barons de son regne por ce que il neust iamais daus paor
ne dou-[223va]-tance que il uers lui traison ne porpensassent ne feissent si com il uers les autres
porpensoit [et] faisoit· si les fist toz detrenchier [et] ocire par sa grant felonie·

764. De ce que li rois phelippes fu mout assegures quant il ot fait ocire ses freres [et]
ses barons·

1. Quant il ot ensi ocis ses co[m]paignons [et] ses amis [et] ses freres qui poissance il doutoit· ses cuers fu
esleues en grant orguell [et] en si grant deuerie que il cuidoit bien que il li leust [et] que il peust faire tot ce
que il porpensoit· [et] por ce que il ne fust nulle felonie ne nulle malauenture que il naemplist en son
corage؛ mist il galios sus mer por le mer guarder [et] entreprendre· [et] si sen ala en trassie por la miniere
dargent entrepre[n]dre [et] auoir· [et] la miniere dor ausi en thessale· 2. Et quant il uint en trassie il auoit ·ii·
rois freres iouenceaus qui le regne entraus deus partit auoit· 3. Mais il estriuoient andoi ensamble de lor
parties· ta[n]t que en la fin lemistrent il ou iugement dou roi phelippe· 4. E il iui[n]t ausi com por aus
apaisier؛ a droit· [et] si amena sa gent tote armee· [et] ausi com por bataille ordenee· [et] ta[n]tost enuai il
les ·ii· freres si lor toli ensamble· [et] le regne [et] les uies· li atheniensiein qui premeraineme[n]t encontre
lui furent· [et] qui lentree de gresse li orent defendue [et] deueee p[ar] les montagnes que il orent
guarnies· reuindrent tot de lor gre [b] a sa pais· [et] si lamonesterent [et] requistrent les destrois des uoies
passer qui mout estoient perillouses quil li auoient defendues·

765. Q[ue] totes les orguoillouses cites requistre[n]t pais au roi phelippe[∅]

1. Totes les autres cites de gresse en la forme de pais se sousmistrent totes a sa segnorie· [et] por ce
meismement le plus que li une eust pais enuers lautre· [et] que les batailles uoisines qui mout erent
perillouses definasent· 2. E adonc uindrent a lui li thessaliein ausi si li proierent que il enuers ceaus de
foces lor aidast· [et] uenist auec aus en bataille· [et] il lor ot en couuenent quil i uendroit a totes ses os·
mais guardassent que il sans lui ne se combatissent mie· 3. E quant ce seurent cil de foces il p[ri]strent
auec aus les atheniensiens [et] les lacedemoniens si traistrent au roi phelippe si li prierent tant [et]
promistrent auoir؛ que il les thessaliens ne aidast mie· quil lor promist [et] iura que il les mettoit a pais [et]
a concordance [et] que ia por ce de lui nauroient greuance· 4. Ensi com uos oes [et] com uos poes
entendre fist ta[n]t li rois phelippes par ses engiens [et] par boisdie que il guarni les destrois des
montaignes· [et] si mist es chasteaus ses guardes por auoir la force [et] la segnorie de tote gresse[∅]

766. De conques lirois phelippes ne tint foi ne saireme[n]t anulle creat[ur]e[/]

1. Adonques aprimes seurent certainement cil [224ra] de foces [et] tote gresse qui tant estoit orguoillouse
[et] poestiue dauoir [et] de chiualerie que ele estoit sousmise ala uolente faire le roi phelippe [et] a sa
comandise· 2. Et tot ou comencement enuai il ceaus de foces si conques ni reguarda sairement ne loi quil
lor eust iuree ne faite ains les destruist [et] ocist· [et] liura toz a grant discipline· [et] apres deguasta si
totes les autres cites que quant il ne le ueoient si le cremoient il ausi com sil fust en lor presence· 3. Et
quant il fu repaires en son regne de macedonie il demenoit a son plaisir les pueples [et] totes les cites de
gresse [et] guastoit les queles cites quil uoloit· [et] quil li uenoit a plaisir· 4. E repuploit les queles cites que
il uoloit· [et] si donoit [et] retoloit a sa uolente [et] a son plaisir les segnories[∅]

767. Q[ue] li rois phelippes assist bizance qui ore est dite costantinoble·

1. Ensi com uos oes estoit adonques tote gresse· en grant chaitiuete [et] en grant malauenture· q[ua]r la
ou li rois phelippes estoit en macedonie, les conuenoit toz obeir· [et] faire a sa comandise· les uns enuooit
es estranges contrees encontre lor anemis habiter [et] manoir qui hair les soloient· les autres enuooit
habiter [et] manoir es darraines parties de lor regne por ce quil ne se coneussent a auoir force de lignee
ne de lor iretage· [et] les pluisors qui haut home [et] fort [b] soloient estre enuooit il [et] remuoit de lor lius
si les enuoioit es cites confondues [et] destruites p[or] ce que il ne peussent amonter ne croistre en
richeces dont il uers lui sesleuassent ne reuelassent si com il soloient faire· 2. Ensi fu gresse adonques
abaissee qui soloit estre si noble [et] si enforcee de richeces· 3. E quant il lot ensi sousmise a son
comandament [et] a sa uolente faire [et] totes les richeces mises ensamble a son oes· [et] aconqueillies il
se pensa que la nobile cites de bizance li seroit bone [et] conuegnable por ses auoirs assa[m]bler· [et] por
auoir son repaire [et] p[ar] mer [et] par terre· 4. Ceste cites bizance auoit este faite [et] fondee deua[n]t ce
grant tens dun roi desparte· qui pausonias estoit apeles [et] puis apres ce grant tens ot ele a non
costantinoble de costantin le premerain crestien empereor de rome fil la roine helaine qui ta[n]t fu bone
dame [et] renomee [et] est encore· 5. Cele cites estoit tres adonc enrichie mout de riches auoirs [et] de
grans marcheandises· [et] si iert li sieges esleus de tot le regne [et] si estoit si li chies dorient de totes les
cites qui adonques i estoient· 6. Cele cite assist a force adonques li rois phelippes de macedonie· mais il
ne leut mie tost prise ains idespendi grans auoirs a tenir les serga[n]s [et] les chiualiers [et] por celui auoir
reconquerre que il en celui siege despendoit que mout li anuioit que [224va] il ne pooit sa uolente faire
mist il la endroit galios sor mer por guaitier les nes qui i uenoient dauoir [et] de grans richeces chargees
[et] il en i prist par les roubeors de ses gualies ·c·[et]·lxx· nes totes comblees de riches auoirs [et] de
marcheandises [et] si en repaisa [et] recria un soul petit sa pensee dou despens que il faisoit al siege de
bizance· 7. E porce que lui sambloit que il auoit poi encore rapaie son corage dou despens que il [et] sa
gens faisoient departi il sost si en ala lune partie enfuere· [et] lautre remest deuant la uile auec cele partie
qui ala enfuere ala il meismes· [et] si destruist mai[n]te cite [et] guasta ains que il repairast ariere· 8. E en
la fin sen ala il en scite [et] auec lui ses fiz alixandres q[ui] ia estoit tels qui ia pooit bien chiuauchier por la
proie de la terre a force prendre [et] conquerre·

768. Q[ue] li rois phelippes remena ses os de bizance ou regne de scithe·

1. En scithe auoit adonques un roi qui atheas estoit apeles par non qui mout estoit uaillans chiualiers [et]
poissans dauoir [et] de gent en sa contree· 2. Cis rois atheas auoit guerre contre leroi des histrianiens· qui
mout lapressoient [et] destregnoient par lor bones chiualeries [et] por ce que il auques lor prouchai[n]
uoisin estoient· 3. Por ceste destregnance [et] por ceste grant paor que li rois atheas auoit des histrianiens
uint il encontre le roi phelip-[b]-pe sitost com il en sot la nouele· [et] si li dist [et] pria que il li fust en aie
encontre ces gens qui le guerreoient [et] qui le damagoient de sa terre [et] de sa gent [et] de sa proie· 4. E
sil li uoloit aidier tant que il en fust deliures esguardast a sa uolente des auoirs de son regne [et] il li
donroit or a sa presence· [et] si seroit toz iors en sa force [et] en saie por faire sa coma[n]dise· 5. Ceste
conuenance otria [et] acreanta li rois phelippes de macedonie· [et] tantost tornerent les os sor les
histrianieins quil uenquirent [et] desconfirent [et] ocistrent le roi [et] le plus de lor chiualerie· 6. Q[ua]nt li
rois atheas uit que il estoit desliures de ses anemis [et] que iamais enuers lui nauroient poissance en tote
sa uie il se retraist ariere en ses fortereces· [et] si noia au roi phelippe totes les conuenances qui faites
estoient entraus deus [et] deuisees· 7. Quant ce uit li rois phelippes il en ot mout grant ire· [et] lors
remanda totes ses os qui seoient deuant bizance· si lor fist deguerpir le siege· por uenir en scithe· [et] por
combatre contre le roi atheas cui il ahoit durement [et] menassoit por la conuenance que il li auoit
defaillie[∅]

769. Q[ue] lirois atheas de scithe rassambla ses gens por co[m]batre contre le roi
phelippe·

1. Ensi com uos oes [et] par ceste ochoison assambla li rois phelippes [et] ses fiz alixandres lor gens [et]
lor g[ra]ns os ou regne de scithe· [et] li rois atheas ne se oblia mie ains rassambla [225ra] la soe gent par
amor [et] par proiere [et] par force tant que il nen ot mie le mains que cil de macedonie· 2. E adonques ni
ot faite mie longe demorance que il nassamblasse[n]t a bataille par tel samblance que il sentrocioient [et]
afoloient as saietes dacier [et] as armes esmolues·

770. Come[n]t lirois phelippes [et] ses fills alixandres desconfirent le roi atheas·

1. Mout furent bien uengie cil de scithe des macedoniens parce que il auoient eu tant de gent· [et] ausi
grans forces se ne fussent li engien le roi phelippe· [et] les grans boisdies dont il estoit plains par quoi il
les sousprist [et] fist lor gent traire ariere· 2. Quar il manda au roi atheas quil sa gent retraissist ensamble·
[et] il feroit ausi la soie ge[n]t faire· si se desarmassent· [et] reposassent de combatre [et] il seroit bien
co[n]seillies de deuenir ses amis [et] de deguerpir la conuenance qui entre aus ·ii· estoit faite· 3. Li rois
atheas qui doutoit mout en son corage les macedoniens· encore eust il de sa gent grant force· loa bien
ceste chose a faire qui puis li torna a grant malauenture· quar si tost com il ot sa gent de la bataille tornee·
[et] il furent refroidie [et] destalante de combatre· [et] li pluisor desarme de lor armeures li rois phelippes
lor recorut sore· o ses macedoniens qui atala[n]te [et] adure estoient de combatre· 4. La fu li rois atheas

ocis [et] sa gens morte [et] desconfite· [et] ses pais confond[us] [b] ·[et] maumis· [et] les grans proies de
pluisors bestes prises· [et] si ot pris ·xx· mile que enfans que femes si com les estories content qui en
furent mene [et] uendu par pluisors contrees [et] liure a seruage· 5. Mais dor [et] dargent ni ot troue nulle
chose· quar cil de scithe del assambler nen auoient cure· 6. Mais des bestes i ot tant pris que on en pooit
ag[ua]rder les grans fous amerueilles· 7. E li rois enfist mener ·xx· mile iues gentills [et] beles en
macedonie por des chiuaus auoir [et] norir· a oes les uaillans chiualiers de la contree· mais la o il sen
repairoit ariere o totes grans proies que ie uos conte [et] deuise li uindrent alenco[n]tre li triballien une
gens hardie [et] m[o]lt uiguorouse· [et] si lenuairent a bataille en tel maniere que il li fire[n]t de sa gent
grant domage [et] il meismes fu ausi naures dun espiou par mi la cuisse a droiture que ses chiuaus fu ocis
deuant lui desous lui· [et] toz sanglens abatus a terre [et] tantost com sa gent le uirent cheut [et] mout
angoissous [et] naure il cuiderent que il fust mors si se desconfirent· 8. E lors maintenant le leuerent sor
un chiual si sen tornerent a tot lui· si deguerpirent la grant proie que il auoient amenee [et] tote la
perdirent· ne onques li rois felippes ne lor sot tant dire quant il fu reuenus de pasmiso[n]s quil nauoit
guarde que il les peust remetre ensamble ne faire retorner ariere· ains len conuint [225va] ensi adonques
repairier en macedonie· [et] adonques se reposa il tant en pais que il fu guaris de sa plaie· 9. E tantost
com il fu guaris il refist ses os somondre [et] rassambler· si reuint en gresse· 10. E quant il ifu uenus il
enuai ceaus dathaines por ce quil encontre lui reuele estoient [et] gent auoient mise ensamble [et] quises
aies por combatre se il reuenoit en la contree si com on li ot fait entendre· 11. Adonc enuoierent por aies cil
dathaines as lacedemoniens qui lor anemi soloie[n]t estre· 12. E tant sabuenirent li un u[er]s les autres por
cele paor que il firent lor pais ensamble [et] co[n]fermerent· [et] que il furent en une acordance· 13. E
adonques ausi renuoierent cil dathaines par totes les cites de gresse que comunalme[n]t sassamblassent
a totes lor forces auec aus por le comun anemi de la terre enuair· [et] por chacier fors de la contree· les
pluisors des cites setraistrent as atheniens [et] tindrent [et] les pluisors por la paor de la bataille au roi
phelippe·

771. Q[ue] li rois phelippes renuai ceaus dathaines·

1. Quant les os furent totes assamblees [et] dune part [et] dautre· [et] trestotes uenues lor aies?؛? mout
orent grans gens ensamble cil de macedonie· 2. Mais pl[us] orent asses grans gens cil dathaines· [et] plus
de chiualiers dedens [et] de fors la uile· 3. Adonc furent les batailles ordenees [et] deuisees· [et] [b] mout
furent entalante [et] dune part [et] dautre de lor anemis confondre [et] uaincre· mais li macedoniein qui
adure estoient de bataille [et] mout durement endurcit· de lonc tens uenquirent en la fin ceaus dathaines·
4. Mais bie[n] saches conques mais en gresse deuant ceste bataille nauoit eue؛ nulle si dure ne si
crueuse· ne ou tant se fussent tenu li un contre les autres· [et] ce fu porce que celui ior i gisoit tote li
honors de gresse· a conquerre [et] li franchise quil soloient tenir ancieine· mais celui ior ifu ele definee [et]
abatue· [et] por ce si contretindrent tant li un [et] li autre com il porent· [et] asses pl[us] longement que il
mais fait nauoient· [et] por ce iot mout mors des atheniens· [et] de ceaus qui lor estoient en aie ansois que
il se uousissent dou champ torner· qui lor uies [et] lor cors [et] lor auoirs [et] lor franchises defendoient· 5.

De tot ce perdirent mout en la fin en ceste bataille· 6. Quar li rois phelippes les desconfi [et] sousmist a sa
uolente faire qui mout i ot ausi de sa gent p[er]due·

772. Q[ue] adonques fist li rois phelippes ocire mout des haus homes de gresse·

1. Apres ceste crueuse bataille؛ li rois phelippe p[ri]st les haus princes des cites de tote gresse [et] des
thebaniens [et] des lacedemoniens que il auoit ausi conquis a force si en fist as pluisors coper les testes
[et] les plui-[226ra]-sors en prison metre· [et] a trestous tolir lor auoirs [et] lor gra[n]s richeces[/] 2. E apres
ce que il ot ensi ason uoloir tote gresse uencue· il en assambla ·cc· mile sergans a pie· [et] xv· mile
chiualiers auec totes les gens que il auoit meismement assamblees de macedonie por aler en asye· 3. Et
si esliut· trois dus de sa gent· athalum· [et] amintam· [et] parmenione[m] por enuoier en perse· 4. E entrues
q[ue] on assambloit les auoirs de tote gresse por aler en cele chiuauchee Alixandres qui estoit freres
olimpiadem sa feme [et] qui puis fu ocis en la cite de luque· par les sabinie[n]s [et] cui il auoit fait roi
degypte de epyre por le loier de la tres uilaine amor que il auoit a lui dou uilain peche· ort [et] orible dont
les cites fo[n]dirent dona sa fille qui eleopatras estoit apelee· [et] si en uout [et] apareilla grans noces [et]
comanda grans feste faire· [et] le ior deuant ce que les noces furent li demanda on la o il estoit a repos
[et] a ioie· quel fin li ho[m] deuoit miaus couoitier [et] desirer a auoir de sa uie· il respondi que cele fins
estoit tres bone· deuant totes les autres [et] gloriouse al home qui fors [et] haus estoit de lignee q[ua]nt il
auoit ses mesestances [et] ses guerres afinees [et] il guouernoit en pais sa terre sans ce que il eust nulle
paor de nulle creature en son corage [et] adonc estoit ocis soudaineme[n]t si que il ne sen donoit guarde·
5. Et ensi com il ot adonc deuise li aui[n]t en asses brief termine· 6. E li deu cui [b] il auoit souent aire· [et]
lor temples brisies [et] lor autiers [et] lor ymagenes ne le peurent destorner que il neust la mort que il tant
auoit loee· [et] par parole desiree· 7. Quar lendemain la o il estoit as gius entre les ·ii· alixandres son fill [et]
son gendre o il auoit grans presses por esguarder les gius que li iouenceau faisoient fu il ferus p[ar] mi le
cors en la presse dune espee a pausania qui iouenceaus estoit [et] de la lignee orestes de par sa mere·

773. Q[ue] mout fist li rois phelippes li peres alixandre de maus [et] de felonies·

1. Ensi fina li rois phelippes li peres alixandre com uos poes entendre qui tant fist de malauentures [et] de
batailles· [et] de desloiautes en ·xxvi· ans que il tint le regne de macedonie [et] guouerna· 2. A cestui· [et]
as autres haus rois [et] as contes [et] as dus [et] as haus barons qui ades estoie[n]t eschaufe [et]
entalante de mal faire؛ puet on example prendre a quels fins [et] a quels fins [et] a quels merites a
daarains il en uenoient[/] 3. Quar des ·xxv· ans que il regna ne fina il onques o de cites ardoir o
dassambler· batailles o de destruire contrees· o domes ocire· o dassa[m]bler grans auoirs [et] grans
rcheces par rapine o de uendre chaitis o chaitiues en seruage· o de faire boisdies uers freres et uers
serors[/] 4. Et traison faire uers tote creature[/] 5. E en la fin ne li ualu mie granme[n]t [226va] ne profita tot
li malissie quil auoit fait· quar il en fu ocis par t[ra]ison [et] perdi la uie· mais ansois q[ue] il parmorust le fist
uengier de sa main meisme ses fiz alixandres· si com ie uos ferai ia oir sil uos plai [et] briement entendre·

774. De neptanabus le roi degypte qui fu peres alixandre si come li pluisor content
[et] dient·

1. Dit uos ai ariere que li pluisor cuidoient [et] cuide[n]t encore que cis alixandres estoit fiz au roi
neptanabus degypte· [et] si u[ous] dirai por quoi il le cuidoient [et] disoient [et] dient encore· 2. Cis
neptanabus estoit sages encanteres [et] si sauoit mout de lart dastronomie haus estoit degypte mais rois
nestoit mie de nassion de lignage mes par lart de nigromance auoit aquise la segnorie· [et] si en estoit
m[o]lt doutes par ce que il en auoit fait noier [et] perillier en la mer pluisors princes dorient qui ou grant
gent uenoient[/] 3. Ensi guouerna il [et] tint une g[ra]nt piece en pais le regne· 4. Mais apres ce petit de
tans que il estoit apaises ens ou roiaume· li indiein [et] arablois· [et] li turc· [et] cil de fenice· [et] cil de
scithe· [et] li assiriein· [et] li alan [et] cil qui habitoient uers les mons de caukasos· [et] li hiberiein [et] li
agriophagiein· totes ses gens li corure[n]t [b] seure por la poor de ceaus nosa neptanabus demorer en
egypte ains se mist en mer· [et] ala tant quil ui[n]t en macedonie· 5. La uit il la roine olimpiadem qui tant
bele estoit que gries choze seroit a raconter sa beaute [et] sa faiture·

775. Q[ue] li rois phelippes sesmerueilla mout q[ua]nt il sot que sa feme estoit ia
grosse denfant·

1. Adonques estoit li rois phelippes en ost si com il auoit soue[n]t use par acostumance· 2. E neptanabus
enama la roine de tres g[ra]nt amor por la beaute dont ele estoit enluminee en la terre de lybe [et] en
macedonie aoroient adonques les foles gens un deu· amon estoit apeles dont li ymagene estoit en guise
de mouton taillee [et] faite en cele forme de celui deu sen uint cil neptanabus a la roine en ses cha[m]bres
[et] si laresna tant si com cil q[ui] bien le sot faire· [et] promist ce que ele uoudroit [et] coueiteroit a auoir
que ele auroit sans faillance [et] ta[n]t que ele fist ses uolentes [et] si demo[n]stra lui [et] sa samblance a
la dame· [et] la fu engendres alixandres si co[m] li pluisor cuident· 3. E quant li rois phelippes reuint ala
roine· [et] il la troua ensainte il sen esmerueilla mout de cui ce pooit estre [et] la dame respondi [et] dist au
roi· co[n]ques nus hom nauoit auec li este puis que il estoit partis de li [et] de sa cha[m]bre· ne nulle autre
creature humaine· se ses damoiseles non· [et] amon li poissans deus de libe qui [227ra] lauoit reconfortee
maintes fois [et] solacee· 4. Adonc cuida li rois phelippes certainement que ele fust ensainte dou deu· [et]
si le crei fermement· 5. E tantost com ele en fu deliuree si le mist anon alixandre[/] 6. E quant alixandres fu
tant creus que il ot ·xii· ans de son eage· il aui[n]t une nuit que entre lui [et] neptanabum issirent fors des
sales por esguarder par lart dastronomie en lair· [et] ou cors des estoiles· 7. Adonques bouta alixandres
neptanabum si que il ne sen dona guarde en une fosse qui derriere lui estoit plaine de pierres dures [et]
grandes [et] ce fist il por ce que li pluisor le gaboient [et] disoient que cestoit ses peres si en auoit grant
uergoigne [et] si ne le creoit il· ne ne cuidoit mie· 8. Neptanabus qui fu botes en la fosse en tel guise com
uos moes dire ot le cou si desloie [et] la teste si defroissee que il le conuint mourir prouchainement· [et]
perdre la uie· 9. E quant il uit que il nen porroit mie eschap[er] [et] alixandres lot retrait dou fosse [et] si lot
soui[n] couche a terre؛ neptanabus parla [et] si li dist coment il estoit fuis degypte en macedonie [et] par

quel art il lauoit engendre en la roine en la semblance amonis le deu de libe· 10. E tantost com il ot ces
paroles dites [et] contees a alixa[n]dre qui mout sen esmerueilloit il moru en meisme lore·

776. Come[n]t alixandres conquist sonchiual bucifal par sa fierte·

[b]
1. Et alixandres qui sot certainement que cestoit ses peres le fist enseueillir [et] ardoir le cors come roi [et]
faire trop riche sepouture haute amont grande [et] esleuee· 2. Adonq[ue]s auoit ou regne de macedonie un
cheuau nori de merueillouse faiture que il ou regne bucifal apeloient· [et] tant estoit cil chiuaus fiers [et]
oribles que nus ne losoit aproismer ne sus monter ne metre frain ne sele· 3. E ou tans que alixandres ot
·xiiii· ans oi li rois phelippes a ses deus respons [et] prist que qui conques sor celui chiual porroit monter
[et] mener a sa uolente il conquerroit tot le monde por sa poeste [et] en seroit sires· 4. Alixa[n]dres oi
parler de ceau chiual· [et] tantost com il enoi la nouele il ala por ueir la grande merueille quar li chiuaus
estoit dessemblans a autre chiual de tant que il auoit crigne [et] coe leonine [et] le chief [et] les oils
espoentables [et] le cors [et] les membres de chiual fais ausi [et] formes com ce fust fins souhais o riche
entailleure· 5. Lors que alixa[n]dres le uit il ne le redouta mie ai[n]s ala uers lui grant aleure [et] li chiuaus
qui ne se laissoit mie aproismer de nulle creature sumelia u[er]s lui ausi com sil leust nori toz les iors de
sa uie [et] alixandres li mist le frain [et] la sele si ?monta isnelement? sans nulle demorance· [et] poinst le
chiual a sa uolente· [et] com sans nulle contre arestance [227va] [et] sans frain [et] sains sele le coru il
asses deuant le roi phelippe· [et] deuant tote sa chiualerie· [et] torna [et] retorna tost [et] isnelement le
chiual tot a sa uolente· ce fu la choze dont cil qui le uirent trop durement sesmerueillerent·

777. Q[ue] lirois alixandres porta corone apres la mort son pere phelippe· [et] si
nauoit que ·xx· ans·

1. Et quant li rois phelippes le uit [et] il uint a lencont[re] si le salua si hautement come le segnor de tot le
monde· 2. E quant alixandres ot ·xv· ans il sen ala combatre a ceaus de pile que il uenqui par laie de sa
bone gent [et] par sa grant proece· [et] en apres ce se combati il au roi nicholas cui il uenqui en bataille si
com uos aues oi pluisors fois conter [et] dire· [et] apres enuai il la cite de mathonie cui il sousmist au
comandament le roi de macedonie· [et] si en fist il as gens de la cite paier le treut a sa uolente [et] a sa
deuise· 3. Apres ce repaira il en macedonie si racorda sa mere la roine olimpias au roi phelippe q[ue] il
auoit laissee por cleopatra· [et] lochoisons si fu dou laissier por ce que pausonias amoit olimpiadem· [et] li
lauoit rauie· [et] por ce pausonias en naura le roi phelippe a mort que il le uoloit detenir [et] auoir a feme·
4. Mais alixa[n]dres en meisme lore que li rois phelippes fu naures si com aues oi ariere· prist pausoniam
[b] si lamena deuant le roi phelippe cui il mist en la main une mout bone espee tote nue· [et] si li dist q[ue]
il sen uengast a sa uolente si come de celui cui il auoit la mort donee· 5. E li rois phelippes tantost ocist
pausoniam si quil perdi tot mantenant la uie· 6. Adonques fu corones a roi alixandres de macedonie· [et] si
auoit tant souleme[n]t ·xx· ans deage· 7. E lors fist il desfermer [et] ourir les lithes tresors le roi phelippe
son pere por departir [et] por doner as uaillans chiualiers cui il fist assambler [et] uenir a lui de macedonie·

[et] demout diuerses contrees·

778. Q[ue] li romain enuoiere[n]t a alixandre une corone dor·

1. Des macedoniens ot il auec lui apie armes portans ·xv· mile [et] ·viii mile chiualiers· [et] ·ii· mile [et] vii·
cens dautres contrees· [et] ·vii·cens dou regne de trasse mout uaillans as armes· 2. E quant il ot tote sost
assamblee· il en ot ensamble ·lx· [et] xiii· mile· [et] ·vi·cens toz hardis [et] corauios de sa besoigne faire·· 3.

Adonc fist il ses os arouter [et] chiuauchier ensamble· tant que il entra en trasse [et] esra tant le regne [et]
le terre ala conquerant tant que il ot la cite de lyconie assise· [et] a force prise· 4. De la sen ala il en sesile
que il conquist a force· [et] uenqui les ge[n]s par greuouses batailles· [et] apres entra il en itale· qui ore est
lombardie dite· 5. E tantost com li roumai[n] le seurent il li enuoierent une co-[228ra]-rone dor· [et] ·xl·
ponteaus dargent· [et] ·ii· mile chiualiers en saie· 6. E adonques estoit conceles a rome· ma[n]lius
torquatus [et] rois en perse daires li fils ?arsami? dont uos aues oi ariere [et] dont uos ores auant encore·

779. come[n]t alixandres prist tyr [et] tote la contree·

1. Quant alixandres se fu ensi concordes uers les romai[n]s qui li orent enuoie ces riches presens [et]
promisses totes lor forces [et] lor aies· il fist rapareillier sa nauie por entrer en mer [et] por trespasser ou
roiaume de lybe· 2. Et quant il fu entres en la terre li renons de lui ot si espoente ceaus dou regne
quapaines i ot cite tant fust fort fermee [et] meismement cartage que il niot celi qui nobeist asa uolente
faire· [et] de la quant il ot tote la terre conquise sen uint il en egypte cui il conquist ausi a force [et] a grans
batailles oribles [et] perillouses· [et] la oi il parler de la riche cite de tyr qui ore est sur apelee q[ua]r ele
estoit tant forte quele guardoit de mer les destrois [et] les passages· [et] quele nobeissoit· ne cremoit ne
redoutoit· ne rendoit treu a nulle creature· ne a roi terrien tant eust g[ra]nt force ne grant segnorie· li rois
alixandres qui oi [et] entendi ces noueles deguerpi egypte que il ot a ses comandamens sousmise· [et] si
sen uint o ses grandes os par le regne de syre por la cite de tyr asseir p[ar] mer· [et] par terre· [et] por
prendre a force se il rendre neli uoloient· 3. Mais [b] quant il ifu uenus il sot bien la uolente de ceaus de la
cite· por ce q[ue] il fermerent encontre lui les portes· [et] si sapareillerent bien [et] hardiament tuit arme [et]
ordene sor les ?aloirs? des murs ?creteles? por aus uiguerousement defendre· 4. De ceste choze ot li rois
alixandres m[o]lt grant desdaing [et] mout grant ire· [et] si dist bien certainement que il ne sen torneroit por
nulle paine si lauroit a force prise· [et] les murs abatus· [et] les tors fors [et] espesses confundues [et] les
gens qui dedens habitoient· [et] qui contre lui par lor orguell le detenoient ocises [et] maumises· lors assist
alixandres la cite de tyr· [et] par mer· [et] par terre· [et] cil de la cite qui contre lui estoient sapareillerent
mout bien dou defendre au miaus quil porent si com il firent· 5. Mais en la fin les prist li rois alixandres par
sa force [et] si destruist la cite tote· [et] si fist les murs [et] les tors [et] les fortereces abatre [et] si en ocist
homes [et] femes· [et] uiaus· [et] iouenes tot comunement· si conques nen laissa se poi non en uie· 6. A
ceste cite prendre content li pluisor [et] dient que li rois alixandres fist faire un ?berfrois? sor nes qui
sormontoit les murs un petit de hautece· [et] quant il fu fais il fist les nes pres desmurs ?assacher?· [et]

atraire· [et] adont monta alixandres sor le ?berfroi? si sailli sor les murs entre ses anemis· [et] apres lui
chiualier qui le socorurent· 7. Ensi dient li pluisor que lauile fu prise [228va] tels ia qui dient que quant
alixandres iot sis ·viii· iors [et] assailli as murs [et] as portes cil dedens p[ri]strent conseill entraus que il
feroient de ce que il nauoient mie asses uiandes dedens la uile por aus contretenir a lonc tans co[n]tre le
roi de macedonie· [et] si natendoient de nuilui ni socors ni aie[/] 8. Por ceste paor furent cil de la cite si
esbahi li pluisor [et] non mie tuit quil en furent mout ?amati? dou defendre· [et] si enfurent les portes
depecees [et] lor mur trauue [et] desrompu par engiens [et] a pi<ou>s dacier [et] ?a cognees?·

780. Coment alixandres repaira en syre o li rois daires lienuoia ses letres[/]

1. Quant alixandre<s> ot ensi la cite de tyr guastee [et] confundue com uos poes entendre il sen repaira
ariere en syre· [et] la enuoia li rois daires de perse a lui unes letees plaines dorguoll [et] de menaces que
disoient que il demenoit trop grant bobance· [et] que il cuidoit trop grant folie faire· quant par son orguell
cuidoit tot le monde conquerre· 2. Mais il seust bien certainement que il li seroit al encontre o ses grans
esfors que il li monstreroit ains que il ent[ra]st ou regne de perse· 3. Tantost com alixandres oi [et] entendi
ces noueles il se mist en arabie por enuair le roi daire· 4. E si dist orosius [et] conte que alixandres nauoit
adonques en sost que ·xxxii· mile [b] homes a pie [et] ·iiii· mile chiualiers [et] ?·v·? cens sergans a chiual·
[et] ·c· [et] lxxx· nes· tele estoit sa compaignie· 5. Quant li rois daires oi dire que li rois alixandres uenoit sor
lui il rassambla ses gens tost· [et] isnelement tant que il en ot ·vi· cens mile· [et] adonc saproismere[n]t
tant li persant [et] li macedonien que il se combatirent mais par lengien alixandre furent uencu li persant
plus que par force q[ue] il ieust de gent adonques· 6. La ot grant occision de ceaus de perse faite· [et] de
la gent alixandre ni ot ocis que ·vi· uins chiualiers [et] ·ix· homes apie par droiturer conte· 7. De ceste
bataille eschapa li rois daires si sen repaira ariere o lui ta[n]t de gent com il ot de remanance [et] iura bien
ses deus encui il creoit que encore se il pooit feroit il alixandre anui [et] greuance· 8. Alixa[n]dres qui
desconfi auoit le roi daire[/] 9. Apres ce que il ot les auoirs [et] les proies asa gent departies [et] donees il
sen ala a gordien une cite de frige qui ore est sardis apelee si lassist o sa chiualerie [et] prist a force· 10. E
quant il lot asauolente sousmise [et] murs [et] de ؛ fortereces destruite noueles li uindrent que li rois daires
?rauoit? grans gens assamblees [et] grans richeces por lui enuair [et] por sagent ocire· [et] prendre ia si
ne se sauroient defendre·

781. Coment li rois alixandres se combati au roi daire de perse·

[229ra] 1. Quant alixandres oi ces paroles il douta les destrois o il estoit de la montaigne dou tor cuil il
trespassa o sage[n]t si isnelement quil en un ior en alerent ·xv· liues trosques a la cite de tarse· 2. E quant
il iuint il se baigna por la grant ?kaure? que il auoit dou grant trauaill [et] de la g[ra]nde laste que il auoit
eue en une mout tresfroide aigue que cil de la contree cidnom apeloient· 3. En cele aigue prist alixandre si
grans froidure apres la ?kaure? desmesuree· que li pluisor de ses gens cuiderent quil deust morir par les
membres qui tuit li enroidirent[/] 4. Entretant que li rois alixandres guari de ceste choze li rois daires le siui

o grant apareill de bataille· [et] si ot en sa compaignie sa mere [et] sa feme [et] ses serors [et] ses ·ii·
filles[/] 5. E si ot ·ccc· mile homes· <a pie> [et] de ceaus a chiual cent mile· 6. Quant ce sot alixandres que
li rois daires uenoit o si grant habundance de ge[n]s a lui por combatre il le douta en son corage mais il
nen fist onques samblant· [et] ce li fist auoir fiance dou roi daire uenquir [et] desconfire quil a si poi de
gent com il ot en la premeraine bataille le desconfi [et] de sa gent ·vi· cens mile· 7. Adonc fist apareillier
ses gens lirois alixandres· [et] si saches bien que il asses auoit plus de gent quil a la premere fiee nauoit·
quar de la t[er]re dakaie [et] de pluisors cites lenestoient uenu en aie ·c· [et] lxx· mile[/] [b] 8. Quant les
batailles furent ordenees [et] deuisees [et] dune part [et] dautre [et] licor [et] les busines sonerent por les
os assambler uos peusses oir merueillouse noise [et] ueoir grant resplandor contre le soleill des armes
resplendissans dor· [et] dargent faites [et] enluminees· les batailles comencerent morteus [et] perillouses
[et] li dui roi somonoient lor gens quanque il pooient de bien faire por lor anemis desco[n]fire· [et] les grans
auoirs dor [et] dargent lor prometoient· 9. En cele bataille iousterent cors acors alixandres [et] daires sor
les riches destriers [et] si se ferirent si des espious brunis sor les escus reluisans dor [et] de pierres
preciouses quil sentrenaurere[n]t [et] si fu li rois daires portes a terre· 10. A lui socoure quil ne perdist la uie
ot mout grant bataille des persa[n]s [et] des macedoniens ensamble· mais en la fin quant rescous fu li rois
daires sesbahirent si sa gent des macedoniens ensamble qui tant aigrement les enuaissoient [et] ocioient
quil ne sen pooient defendre· 11. La fu li rois daires desconfis [et] sa gens mise a la uoie sans recouurer
[et] ala fuite· [et] li rois daires ausi qui onques ne repaira uers les tentes por guarandir ses auoirs ne les
dames ne les damoiseles que il auoit amenees ains laissa ens ou champ de la bataille de sa gent a pie
morte [et] ocise ·lxxx· mile [et] des chiualiers· ·x· mile· [et] lx· mile en iot pris· qui tuit re-[229va]- merent a
la uolente faire le roi de macedonie· [et] des gens le roi alixandre a pie i ot ocis ·vi· uins [et] ·x· tant
soulement· [et] des chiualiers ausi i orent perdu ·c· [et] ·l· les uies·

782. Q[ue] lirois apres la desconfiture repaira as loges por le guaaign quil i troua·

1. Quant alixandres ot cele bataille uencue [et] le roi daire chace [et] sa gent une grant piece il repaira
ariere as loges [et] as tentes des persans ou il troua mout grant habundance dor [et] dargent [et] dautres
richeces [et] si i troua la mere le roi daire· [et] sa feme· [et] ses serors· [et] ses ·ii· filles qui mout plus li
ualussent dauoir se il raenson en uousist prendre que ne feist tote lautre richece que il auoit conquise· 2.

De ceste uictorie fu mout esleues li cuers alixandre en grant orguell [et] en grant cremance enuers toz
ceaus qui en auoient oies les paroles [et] les noueles· 3. Et li rois daires qui tant i ot perdu en fu si dolans
[et] tant abosmes quil ne sauoit que il en peust faire· mais entre toz ces damages ne plaignoit il tant nulle
creature come les dames [et] les damoiseles que il auoit perdues· 4. E por ceste dolor rasouagier enuoia il
au roi alixandre ses messages [et] se li manda humilment [et] proia que se il li uoloit re[n]dre samere [et]
sa feme [et] ses anfans· [et] ses serors [et] lor damoiseles· il li donroit [et] guerpiroit· [b] tot plenierement la
moitie de so[n] regne· 5. De ce ne uout nient faire alixandres· ains dist [et] respondi as messages que les
dames ne les damoiseles ne li rendroit il mie· por ceste co[n]uenance auroit encore se il pooit dou regne
la meillor partie[∅]

783. Q[ue] li rois daires se reporchaca daies por combatre ou le roi alixandre·

1. Quant li message de perse orent ces paroles entendues dou roi alixandre· [et] il les orent au roi daire
dites [et] raco[n]tees· li rois en ot mout grant ire [et] lors se porpensa que encore se co[m]batroit il au roi
alixandre por sauoir [et] por esprouer si ia consentroit fortune que prendre en peust uenga[n]ce· [et] que il
en peust esclairier son cuer [et] son corage de la honte que il li auoit faite· 2. Adonc ne satarga mie li rois
daires de somondre sa gent [et] de querre ses aies tot la o il les peut auoir· par riches dons [et] par amor
[et] par proieres [et] as haus homes qui aidier li uenoient faisoit querre soucors [et] gens a lor uoisins [et] a
lor amis· [et] tot la o il auoir les pooient·

784. Q[ue] lirois alixandres prist rodes [et] autres terres asses entrues q[ue] daires
queroit aies[∅]

1. Entrues que en tel maniere se porqueroit li rois daires quanque il pooit dauoir soucors [et] aie· uindrent
au roi alixandre pluisor haut home qui a lui rendirent lor cors· [et] lor terres a sa uolente [et] a sa co-
[230ra]-mandise· [et] il les pluisors fist uenir auec lui [et] les pluisors osta de lor terres· [et] enuoia en
autres t[er]res por guarder ses fortereces· [et] as autres pluisors en toli il les uies· [et] apres ce enuai il
rodes [et] prist a force [et] puis sen rala en egypte quil donta [et] sousmist ausi tote a sa comandise· [et]
adonc ala il au te[m]ple amonis porce que il uoloit le blasme de lui [et] de sa mere abatre de ce que li
pluisor de ses plus haus barons disoient [et] creoient que li rois phelippes nauoit pas este ses peres [et]
que il mescreoient sa mere de lauoutire dont uos aues oi parler ariere· 2. E bien disoient encore li pluisor
celeement con ne sauoit certainement qui auoit este ses peres· 3. Por abatre cest blasme [et] ceste
doutance ala il au temple· [et] quant il ifu uenus il parla al euesque q[ui] deuant limagene fasoit le
sacrefice· [et] si li endita ce que il uoloit oir· [et] bien li comanda [et] proia quil autre choze ne respondist
ne deist <q[ue]> ce que il lidemandast alendemain quant il uenroit ses sacrefices faire [et] oir les respons
dou deu deuant ses barons [et] deuant ses p[ri]nces·

785. Dela tres grande bataille q[ui] fu entre le roi daire· [et] le roi alixandre·

1. Ensi fu la parole prise [et] deuisee entre le roi alixandre· [et] leuesque dou temple qui bien aempli· [et]
fist sa comandise tote· 2. E quant li rois se departi dou temple· il estora [et] fist la cite dalixandre en egypte
que il <anrichi mout [et] pupla de gens [et] darge[n]t [et] dor q[ue] il> [b] fist assambler [et] atraire· [et] lors
li ui[n]drent les noueles que daires li rois persans auoit ensamble mis ·cccc· mile homes apie· [et] ·iiii· mile
toz fors [et] aidables· [et] portans armes· [et] cent mile chiualiers preus [et] ardis por a lui combatre· [et] si
se traoient ia uers tharse por estre contre lui q[ua]nt il isteroit degypte· 3. Quant ce sot alixandres il atorna
ses chozes· [et] ses afaires· [et] si semut o ses grans os si trespassa par mi mede· [et] si ala ta[n]t que il
troua le roi daire o sa gent herbergie iouste le flum degypte· 4. E tantost come les os sentreuirent i ot si
grant noise faite de cors [et] de tabors [et] si grant criee quapaines fu onques oie nulle si grande noise en
tot le monde· 5. Adonc assamblerent les <oz> [et] dune part [et] dautre si com mortel anemi sans point

despargnance[/] 6. Ou premerain estor uint uns chiualiers de perse· apoignant sor un riche destrier· armes
mout richement des armes un macedonois· cui il auoit ocis por ce queon nele reconeust mie· 7. Cil semist
entre la gent le roi alixandre· [et] quant il uit son liu il poinst le destrier des esperons poignans si feri le roi
alixandre del espiout trenchant contre le cuer deriere· por ce que il le cuida abatre· [et] tolir la uie· mais
ta[n]t fu fors li haubers que il nen pot fauser maille ni estendre· nonques li rois ne guerpi estrief ne ne se
mut des arsons por le roit coup fors que tant que il saclina un poi auant sor larson de sa sele· 8. E cil
brocha le [230va] destrier qui sen cuida aler [et] passer outre a guarandise· mais uns macedonois li fu al
encontre qui le roi ot ueu ferir· cil labati dou destrier a terre dont il ne se releua onques si eut perdue la
uie· 9. Adonc comensa la bataille fiere· [et] merueillouse qui onques ne prist fin trosques a tant que la nuis
fu uenue· ce les fist departir adonques [et] traire ariere· la nuit giurent tuit arme· [et] li persant [et] li
macedonois dusques ala matinee quil asses par tans rassamblerent les archiers· [et] lor autres ge[n]s ou
champ de la bataille· li rois alixandres ot la nuit deuise [et] coma[n]de as dus delost [et] as conestables
que il totes les bestes delost preissent [et] meissent ensamble· 10. Dont iauoit si grant habundance que
nus ne seust ne peust dire le no[m]bre· [et] si comanda qualor cornes [et] a lor testes lor loiast on rains
darbres· haut amont leues [et] alor coes ausi por esmouoir la poudriere· por ce que cil de perse
cuidasse[n]t que de tant de gent fust lor os acreue· 11. E que ce fussent ordenee en conrois qui si grant
poudriere esmeussent [et] si firent il sans faille· quar tantost com li persa[n]t perceurent [et] uirent les
grans gens [et] les grans chiualeries qui deuant uenoient [et] les grans torbes des bestes deriere qui la
grant poudre enuers le ciel esleuoient il cuiderent que ce fusse[n]t tuit chiualier [et] gens armee qui [b] sor
aus uenissent si enfurent si esbahi que il se retraistrent ariere· 12. E alixandres fist logier sa ge[n]t sor le
flum qui lasse estoient de ueillier [et] de combatre· [et] les gens le roi daire repasserent le flum a lor loges·
[et] alor tentes qui dautre part laigue estoient·

786. par quel maniere alixandres ala ueir le roi daire a sa tente·

1. Par ceste maniere les espoenta li rois alixandres· [et] esbahi que ainc puis enuers lui uolentiers ne se
combatirent· 2. E quant logie se fure[n]t li macedonois sor le flum ensi com uos poes entendre· Alixandres
mo[n]ta sor un chiual autre que bucifal [et] olui uns sergans si trespassa le flum changees ses roiaus
uesteures· si ala tant quil uint ala te[n]te le roi daire· [et] la descendi il dou chiual· [et] si le bailla a un
sergant a guarder· [et] dist au roi· [et] fist ente[n]dre que il estoit messages le roi alixandre de macedonie·
3. Entrues que daires li faisoit grant feste [et] gra[n]t honor· por son segnor [et] que il le uoloit faire asseir
au mangier auec lui en sa tente· uns chiualiers de perse pafarges auoit anon· reconut le roi alixandre· [et]
si dist au roi daire que se lui plaisoit ore auroit il bien sa guerre finee· quar bien seust sans doutance que
cestoit lirois alixandres de macedonie qui estoit en sa presence· 4. Tantost com alixandres entendi celui
qui reconeu lauoit· il nares-[231ra]-ta guaires en la tente ains uint a celui qui son chiuau tenoit si locist de
sespee por ce quil ne lencombrast de nulle choze· 5. E lors monterent as chiuaus· li pluisor des gens le roi
daire si lenchaucere[n]t grant aleure· mais par la nuit qui fu auques prouchaine· [et] par le flum o il se feri
le perdirent il [et] alixandres repaira a ses gens [et] a ses tentes toz moillies [et] tos apesses delaigue dont

li haut prince mout le blasmerent·

787. De la tierce bataille qui dura trois iors entre les gens alixandre [et] daire·

1. Ensi passa la nuis [et] li rois alixandres qui ueut ot le couuine le roi daire de perse· [et] ses gens et
princes· [et] ses barons dont il auoit si grant habundance que onques graindre ne fu ueue dist a ses
barons que il ne satargassent mie que lendemain au point dou ior ne fussent lor batailles ordenees [et]
apareillees por passer le flum [et] por combatre a ceaus de perse· 2. Il li respondirent [et] distrent que ia
mar de ce fust en doutance que il ne fussent apareille a sa uolente obeir· [et] a faire· 3. Alendemain
passerent le flum li macedonois· [et] li persant dont tant i auoit quapaines en pooit nus sauoir le nombre· 4.

Cil establirent ausi lor batailles [et] ordenerent· [et] si lor comanda li rois daires [et] dist que il
uiguorousement se combatisse[n]t quar se il pooient les macedonois torner douchamp· [et] uaincre il les
[b] enrichiroit de terres· de grans auoirs quant il repaire seroient ou regne de perse· 5. Ensi saatirent [et]
dune part [et] dautre de bien faire· li p[er]sant as macedonois· [et] li macedonois as persans· 6. E lors
comensa la bataille si grande [et] si orible· quapaines en ot en nulle bataille dariere tant de sanc espandu
ne tant de gent ocise· 7. Quar li macedonien erent fort [et] adure tot ades de lor anemis uaincre· [et] li
persant ere[n]t plus gens asses· [et] preu [et] hardi· si amoient miaus a morir [et] estre tuit ocis quil les
macedonois ne uenquissent· par ceste fierte· [et] par cest orguell qui estoit [et] dune part [et] dautre dura
la bataille· trois iors [et] loccisions si crueuse·

788. Q[ue] li rois daires fu uencus sor le flum granicum·

1. En la fin se traistrent les gens le roi daire sor le flum de g[ra]nicum· [et] la furent il desconfi· [et] li rois
daires par le conseill de ses homes sen est tornes de la bataille· la ot grant destruction des persans quar li
pluisor sen ferirent ou flu[m] qui tuit i noierent· [et] les autres en chaucerent li macedonien [et] siuirent apie
[et] a chiuau· tant que petit sen failli que toz nes ocirent· 2. En cele bataille cheirent poi sen failli totes les
forces dasye· [et] des cites dorient [et] dou regne de perse si que tuit furent sousmis ala poeste le roi de
perse alixandre· [et] rendirent treut· [et] cheuage· es trois batailles que alixandres fist uers le roi daire
[231va] ·le segnor de p[er]se· ot il ocis de persa[n]s [et] de lor aies ·xxv· cens mile chiualiers· [et] des gens
alixandre cent mile ·x· cens mains sicom lestorie raconte· 3. Adonques quant cele darraine bataille fu
uencue· Daires li rois de perse qui partis sen estoit dolans [et] corrocies por sa gent dont il auoit tant
perdue [et] por sonor ausi [et] por sa tres grande mescheance se pensa il en lui meisme que niens seroit
iamais de gens rassambler por combatre contre alixandre· 4. Ensi ot tote sa bone esperance perdue· 5. E
por ce fist il letres faire que il enuoia au roi alixandre· [et] si li manda que il de sa mere [et] de sa feme [et]
de ses serors· [et] de ses fils [et] de ses filles eust merci· [et] il li rendroit· [et] li donroit tot le tresor de
perse· [et] le tresor de mede· o il auoit dor [et] dargent [et] de pierres preciouses mout tres grant
habundance· mais alixandres meismes li remanda par ses letres propres qua ce ne satendist mie· quar ie
ne li rendroit ne ia ne les raueroit en toz les iors de sa uie·

789. Q[ue] li rois daires requist socors au roi porrus dinde·

1. Quant ce oi daires [et] entendi tant dolans fu quil ne sot que faire· mais quil se pensa quil en iroit a un
riche roi qui en inde manoit· Porus estoit apeles par nom· grans chiualiers [et] fors de cors [et] de menbres
[et] hardis [et] prous as armes autant com nulle humaine creature· [et] si li prieroit que il uenist en aie
enco[n]tre [b] le roi alixandre de macedonie qui li auoit sa gent morte· [et] confondue [et] grant partie de sa
terre tolue· 2. Entretant alixandres [et] sa gens qui le roi daire auoit uencut· [et] desconfit· [et] sa gent
enchaucee [et] ocise· repairerent as loges [et] as tentes des persans· ne onques en ·xxxiiii· iors toz
continueus ne finerent des grans auoirs assambler ne des grandes proies tant en iot com on les pooit
aguarder a fines merueilles· 3. E si fist ses chiualiers [et] ses gens qui ocis estoient en lestor querre [et]
ardoir [et] les cors metre en cendre· 4. Quant tot ce fu fait alixandres li rois o ses grans os chiuaucha tant
quil uint deuant persepolim· la plus riche cite· [et] la plus renomee· [et] la plus plentiue qui fust entot le
monde adonques· [et] qui dame estoit [et] chies de tote perse si lassist [et] enuai tant que il la prist a force
quar onques cil de la cite dou roi daire· ne dautrui ne peurent auoir socors ni aie· [et] quant il lot prise· [et]
sousmise a sa segnorie en tant quele li fu tributaire· [et] quil grans auoirs en ot receus a presence il fist sa
gent appareillier por suir le roi daire qui sapareilloit· [et] mis sestoit ia ala uoie por aler auroi dinde por
socors q[ue]re· [et] aie· 5. Mais il not mie granme[n]t ale quant si home meismement le pristrent si le
mistrent en buies dor en prison tot naure a mort al prendre por liurer a alixandre· 6. Et entrues que il soul
lauoient laisse [232ra] agreue mout de ses plaies· 7. Alixa[n]dres qui deuant tote sost chiuauchoit o ·vi·
mile chiualiers le troua si naure que poi i auoit mais de uie[∅]

790. Q[ue] alixandres plora por le roi daire de perse·

1. Ci content li pluisor [et] die[n]t que alixandres plora por le roi daire quil troua ensi mene par ses sers qui
ia ot este de si grant force [et] de si grant segnorie· [et] tantost com daires perceut que sestoit li rois
alixandres il li tendi ses mains iointes· [et] si pria merci de sa mere [et] de sa feme· [et] de ses ·ii· filles [et]
tantost li issi li arme dou cors deuant le roi de macedonie li rois qui pitie en ot [et] misericorde uaine quar
trop fu tardiue· il len fist porter en la cite de persepolim· [et] si le fist enseueillir· [et] appareillier <si come
roi> a la costume [et] ala loi de perse· 2. E ceaus qui lauoient ocis qui mout cuidoient estre a lui bie[n]uenu
[et] auoir riches gueredons fist li rois prendre· [et] si les fist morir par gries tormens· [et] finer lor uies· 3. E
si dist li rois alixandres que ia traitres ne deuroit estre en cort honores tant fust haus hom ne poissans·
ains le doit on mout poi presier · [et] de mout uil mort ocire·

791. Q[ue] lirois alixandres repaira ariere en ih[e]r[usa]l[e]m·

1. Quant alixandres ot ensi com uos oes tote perse co[n]quise· [et] les treus assis· a sa uolente par les
chasteaus [et] par les cites que il chascun an li [b] soudroient [et] paieroient· il sen reuint ariere en la terre
de iudee p[or] ih[e]r[usa]l[e]m prendre [et] deguaster [et] les iuis sousmetre asa segnorie· 2. Ado[n]ques en
estoit ioaddus euesques [et] sires qui en guouernoit la t[er]re [et] le pueple· 3. Tantost que ioadd[us] sot

que alixandres li rois de macedonie uenoit sor les iuis il en ot mout grant paor si assambla les anciens
homes de la cite por co[n]seill querre [et] demander quil porroit faire contre alixandre le roi de macedonie·
li pluisor respondire[n]t que il alast encontre ansois quil a la cite paruenist ne quil leust assise· [et] si li
proiast merci dou pueple [et] de la uile qui tuit estoient apareille a sa uolente faire· [et] a sa comandise· 4.

Ensi le fist ioaddus li euesques quar il fist toz ses prestres dou temple reuestir en blanches uesteures [et]
il meismes se reuesti ausi· [et] si fist deuant lui porter une table dor mout bien faite [et] haut amont leuee
ou li nons n[ost]re segnor estoit escris en ebriu language·

792. Q[ue] alixandres sagenoilla contre le non deu·

[232va]
1. Quant alixandres uit uenir leuesque tot reuestu de blanches uesteures deuant toz les autres [et] qui
mout grant paor auoit؛ [et] quant il uit ausi le nom n[ost]re segnor escrit en la table dor qui estoit amon
leuee il descendi a terre dou chiual [et] si sa genoilla deuant le nom n[ost]re segnor [et] deuant leuesque
cui il acola molt [et] fist mout grant feste· 2. De ce sesmerueillerent trop tuit li haut baron [et] li haut prince
qui o lui estoient· [et] si disoient entraus q[ue] mout auoit fait li rois grant m[er]ueille qui si haus hom estoit·
[et] si riches· [et] de si grant poissance [et] cui aoroient [et] enclinoient totes les gens dorient· [et] li roi [et]
les roines· [et] tuit cil de perse [et] de gresse· [et] de macedonie [et] de pluisors autres roiaumes· [et] il
deuant un poure home sestoit agenoillies q[ui] contre sa loi meismement estoit que il ne deust faire· 3.

Ensi [et] de totes paroles parloient entraus la gens alixandre· mais ni auoit celui qui len osast araisner ne
faire nulle semblance fors que uns trestos sous parmenius auoit a nom· cil parla au roi asses
pauerousement [et] sili dist· 4. O? tu bons rois honores [et] cremus sor tote creature por quoi as tu aore
cest euesque? qui nest pas de ta loi· ne tos tes deus ne croit ne aore? li rois li respondi [et] dist leuesque
naore ie mie· mais le [b] deu en cui honor [et] en cui sambla[n]ce il est ensi atornes· [et] cui nom ie uoi
escrit en cele table· [et] por le deu porte ie honor a cest home qui le sert· [et] qui laore· 5. Quar quant ie
estoie ou regne de macedonie· il saparu amoi en tel samblance [et] entel forme com cis euesques est ore
deuant moi en auision la ou ie demoroie· [et] si me promist [et] dist que ie sires seroie de mout de regnes
que ie conquerroie· il me dist uerite plus grande que nos deu nont maintes fois faite· [et] si men est
souenu pluisors fois en mon corage· ne puis quil saparut a moi en auision؛ ne uic ie mais creat[ur]e nulle
de sa samblance fors cest home cui ie por lui porte honor [et] reuerence·

793. Q[ue] mout se doiuent humilier li crestiein uers deu·

1. Segnor et dames or poes oir [et] entendre que alixandres li rois de macedonie qui onques de deu nauoit
oi parler· ne il tornes nestoit a sa creance· [et] qui fiers estoit [et] de si grant puissa[n]ce quil cuidoit que
toz li mons li fust petis por a lui souffire sumelia tant que il aora [et] enclina leuesque des iuis porce que il
deu s[er]uoit qui en uision li auoit honor promise· 2. E uos segnor por deu qui crestiein estes [et] qui la loi
deu tenes qui uos est donee [et] otroiee par la grace de deu en laigue dou saint babtisme· [et] qui bons
pleges i aues mis de maintenir la loi [et] la creance que il nos a donee [et] comandee [233ra] esguardes

coment uos lonores [et] serues tuit ou comencement [et] de com fin corage· 3. E si esguardes por deu
coment uos honores ses ministres qui nuit [et] ior le seruent por la soie amor [et] por la soie doutance ·

794. De ce meismement encore por demoustrer example[∅]

1. Crestiein somes apele apres lui qui ieh[su]s cris a nom si le deuons amer [et] cremir come le creator qui
nos a fais [et] desfera a sa uolente par sa grande poissance· [et] si deuons honorer toz ceaus qui le
seruent· [et] de lui se reclaime[n]t· 2. Mais certes petit lenfont cil qui le deuroient meaus faire quar si les
ont diable soupris en mauuaises oeures· [et] aperecis en lor corages que quant il uoient le sauueor de tot
le monde porter a son ministre· 3. A celui qui en a besoigne؛ il ne font mie tant cil qui lencontrent que il lor
cuers i humelient ne a lor genous laorent ne enclinent· ains trespassent ausi outre que il ne lor enchaille·
[et] si ne fait il sans faille[/] 4. Quar a lor samblances [et] a lor oeures puet on conoistre lumelite· [et] la
douce amor que il iont en lor corages· 5. Nen dirai plus ore mais qui de deu honorer [et] seruir a este
necligens par ignorance chastoit soi meisme· si aura ?prou? en ·ii· manieres quar il fera ce quil deura
faire· [et] si prendront example li pluisor qui en amenderont lor afaire·
6.

[b]

795. Coment alixandres entra en iherusalem·

1. Quant alixa[n]dres ot lenom deu aoure [et] leuesque mout honore il entra en ih[e]r[usa]l[e]m si ala au
te[m]ple [et] si sacrefia a lonor deu en la maniere queli euesques li ensegna quil le deuoit faire· 2. E apres
ce si dona al euesque [et] as prestres asses de riches dons· [et] de ses beaus presens· [et] si comanda
quil ·vii· ans fussent quite· [et] deliure de lor treuage· [et] si tenissent lor loi en pais· [et] fermement· [et] si
seruissent lor deu sans auoir de nuilui paor ne cremance· 3. Ensi esploita adonques li rois alixandres
enuers la cite de ierusalem· [et] enuers les iuis qui la loi deu tenoient· 4. E quant il ot ce fait il seremist a
lauoie por tot le pais afait prendre si com il sen deuoit aler de perse por trespasser uers inde· [et] ne
cuides mie uos qui oes [et] entendes dou roi alixandre quil tant soulement guerroiast ne espandist sanc
humain par le mo[n]de· encore eust il la terre dorient co[n]quise· [et] sousmise a sa segnorie ne li romain
ausi adonques en itale qui por ces batailles ne se laissoient mie a combatre· ains se combatoit ausi
hagides li rois de sparte· [et] li rois alixandres depire encontre les lucaniens o il ot grant occision faite
quant il les desconfirent· [et] zephirion li ?prefes? ausi· [et] encontre ceaus de scithe· hagides qui rois
estoit de sparte· [et] de lacedemonie se combatoit contre toz cels [233va] de gresse dont antipater estoit
adonques guouernere· [et] entre la grant mortalite qui ifu [et] des uns [et] des autres faite as trenchans
armes esmolues i fu li rois hagides ocis [et] desconfis ensamble tote sa maisnee· [et] zophirion ausi· qui a
tot ·xxx· mile home toz armes portans sen ala en scithe por le regne conquerre· mais il perdi lui meisme

Face chascuns tostans le bien·
Tost muert chascu[n]s ce uoit on bien·

[et] sagent tote [et] ses g[ra]ns richeces·

796. Q[ue] par tot le monde auoit adonques estors [et] mortalites· [et] batailles·

1. Ensi estoit andonques toz li mons en dolor [et] en grant paine· quar en quel conques liu gens manoient
[et] habitoient· estoient il esmeu daucune p[ar]tie en bataille· 2. Poi estoient adonq[ue]s seur li haut home
por lor richeces ne por lor proeces· quar mout souentes fois auenoit que q[ua]nt il estoient esleue en la
tres pl[us] grant gloire de lor noblece· fortune pesme [et] crueuse retornoit sa roie si les metoit en uilte [et]
en destrece [et] si lor toloit ce q[ue] lor auoit promis [et] done cest les uaines richeces de cest siecle [et]
auec la uie·

797. Q[ue] la roine damazone uint a alixandre·

1. En fortune ne doit nus auoir fiance ne atendance· quar ce quele a done a la matinee· retout ele ala
uespree· 2. E celui cui ele fait chanter [et] esioir a la uespree fait ele soue[n]t auient plorer [et] doloir a la
matinee· 3. Ne dirai plus de fortune ore a ceste fiee· [et] si en porroit on asses co[n]ter [et] dire· ains dirai
dalixandre le roi de macedonie qui mis sestoit ala uoie par le regne de perse por co[n]querre inde· [et] tote
la terre o gent habitent dusques au grant occeant qui tot le monde auirone· mais ansois quil paruenist as
montaignes dinde se combati il as ?irkaniens? [et] as mandiens ·ii· pueples mout crueaus quil conquist a
force [et] fist treu rendre· 4. E ansois q[ue] il de cele bataille se fust departis uint a lui la roine alestris a tot
·ccc· damoiseles porce que ele desiroit mout que ele fust de lui ensainte [et] que ele eust de si uaillant roi·
[et] de si renome oir· fill o fille par quoi ele acreust sa lignee· 5. E si rendi la roine halestris o minothea·
ensi estoit ele nomee a alixandre li· [et] le regne damazonie por faire sa comandise· 6. Apres ce alixandres
enuai les turs par fiere bataille qui tant se defendirent contre lui por guarandir aus [et] lor regne que petit
sen failli que il ne furent tuit mort [et] lor cites [et] lor fortereces totes abatues· ansois quil uencut si cla-
[234ra]-massent· ne quil treu uousissent rendre· 7. E bien saches que ce furent les gens qui plus
agreuerent alixandre· [et] sa gent par crueaus batailles que nulles autres gens tant eussent ne force ne
aies· [et] porce les conuint a alixandre le roi trestoz destruire· [et] planer ansois que il les peust sousmetre
a sa comandise· 8. Et quant il ceaus ot uencus il en ala as dranceiens· [et] as euergeteiens· [et] as
parimeiens· [et] as arpieiens· [et] a toz les pueples qui habitoient· [et] manoient es pies de la montaigne
de cauquassi si se combati tant a aus a grant trauaill· [et] a grief paine· [et] a grant domage de sa gent [et]
de sa chiualerie quil les uenqui ala par de fin· trestoz [et] sousmist a sa segnorie· 9. E quant il ot ce fait il
ferma [et] funda illuec une cite sor le flum de thanais qui de son non noma [et] fist apeler alixandre·

798. Que li rois alixa[n]dres fu mout fel· [et] mout crueaus en totes manieres·

1. Segnor [et] dames li pluisor co[n]tent [et] dient que totes les bones teches donor [et] de dousor· [et] de
largece [et] de cortesie furent en alixandre· 2. Mais orosies dit [et] tesmoigne cui on en doit mout bien
croire quil nestoit mie mains crueaus ne mains felons a ses freres ne a ses amis· ne a ses parens que il

estoit a ses anemis estranges· [et] si le monstre par lexample dun sien cousin germain· Amintas estoit
nomes cui il fist ocire [et] ses freres ausi· [et] sa marastra· [et] parmenium [b] ausi· [et] philote· [et] pluisors
autres haus princes de macedonie qui poissant home estoient [et] riche do[n]t liuns fu pausanias [et]
liautres eurilochus· [et] li tiers atralus qui fu peres eumenidus qui mout fu uaillans as armes· 3. E si ocist la
o il seoit au mangier clitum qui estoit mout anciens hom daage· [et] ses amis por ce quil loa plus le roi
phelippe de fais [et] de chiualeries q[ue] il ne fist lui· [et] por ce le feri li rois alixandres dun espiou par mi le
cors si que il esanglenta la table o il seoit· [et] les riches uiandes· 4. Ensi nestoit onques a aise alixandres
se il nespandoit sanc humain o de ses anemis· o de ses compaignons o de sa noble maisnee·

799. Q[ue] li rois entra en inde ou porrus li rois lenuai de bataille·

1. Puis apres ce ansois encore quil entrast en inde enuai il unes gens crueuses· [et] fieres qui o[n]q[ue]s
encore nauoient este dontees par nulle creature · chorasmos· [et] dahas les apeloient cil qui nomer les
uoloient [et] sauoient· 2. E si se combati ta[n]t a aus quil les desconfi [et] uenqui· [et] prist lor auoirs· [et] si
lor fist gra[n]s treus [et] merueillous rendre· 3. Et adonc auoit il un maistre philosophie· 4. Callistenen estoit
nomes· cil auoit este ses compains en escole sous aristocle son maistre ce lui fist il ocire· [et] pluisors
princes auec lui· porce quil ne laoroient ausi com il faisoient deu si laissasent ester la costume dou saluer
[234va] que il li faisoient· 5. De totes ces malauentures que uos oes [et] entendes estoit plains alixandres li
rois de macedonie· [et] de mout encore des autres dont mout grans anuis [et] mout longe choze seroit de
retraire · 6. Apres ce assist il la cite de ?nisam?· [et] si enuai la roine cleofilis [et] son regne quil conquist a
force· mais il le rendi a la roine a tenir porce que ele sabandona a sa uolente faire· [et] de son cors [et] de
ses richeces[/] 7. E ?la roine? estoit tant bele [et] tant plaisans a tote creature que par sa beaute rachata
ele dou roi alixandre son regne· si que ele nen perdi mie sa segnorie ne sa corone· 8. Apres ce se mist il
ou regne dinde· dont porus estoit rois [et] sires· li plus riches hom dor [et] dauoir· [et] dargent qui fust
adonques ne co[n] peust trouuer· en null regne· 9. Ta[n]t tost com porus li rois sot que alixandres estoit
entres en saterre؛ il assambla ses grans os [et] ses gra[n]s gens si com por lui [et] por sa terre defendre·
10. E bien saches que porus li rois dinde· ot en saie si com li rois alixandres meismes le tesmoigna par ses
letres quil enuoia a aristocle son maistre ·cccc· olifans toz chargies de tors de fust faites· dont chascuns
en portoit une appareillee mout bien ?et? defensable· [et] chiualiers en chascune toz armes [et]
appareilles si com por aus defendre· [et] assaillir ceaus qui seroient par la bataille· 11. E si ot ·vi· mile
chars· [et] ·viii· cens ausi ri-[b]-chement appareillies ou ens home ?haut [et]? poissant de ?chiualerie?

?estoient?· 12. E auec aus auoit dars [et] espious por lancier· [et] autres armeures teles com besoignables
lor estoient· 13. De lautre chiualerie [et] des gens apie que li rois porus ot assambles est a paine nus ho[m]
qui en seust le nombre dire·

800. Q[ue] cil qui estoient sor les olifans les greuoient mout·

1. Atot si grant apareill de bataille com uos poes entendre· [et] des bestes qui braoient [et] muioient de
pluisors manieres· si grant resson auoit en totes parties· [et] si grans criees· que a paines i pooit on

entendre nulle creature· 2. E quant les batailles furent assamblees trop iot grant occision [et] crueuse des
dolantes gens qui sans nulle espargnance sentrocioient· 3. Cil des tors des olifans faisoient grant domage
des macedoniens auec les dars agus [et] auec les espious bien esmolus que il fortment lor lansoient· 4.

Mais li macedonien auec les ars [et] auec les saietes quanconques il pooient encontre ceaus se
defendoient· 5. En cele grande bataille ot mout de haus homes [et] riches barons· [et] dune part [et] dautre
naures· [et] ocis· [et] alixandres meismes li rois de macedonie ienchaussa tant tos ses anemis· por ses
homes aidier [et] socoure que li rois porrus li uint al encontre· [et] si [235ra] si combati tant a lui que il li
ocist son chiuau bucifal dont li rois alixandres fu mout dolans quant il se senti a terre· 6. E bien sachies
q[ue] la eust il este ocis se il neust eu si tost secors de ses homes· [et] porrus ausi fu mout plaies [et]
greues· par ce departirent [et] dune part [et] dautre les batailles·

801. Q[ue] la bataille fu departie [et] triue donee·

1. Et quant il departirent li un des autres triues furent donees [et] afiees entre les ·ii· rois· [et] entre lor gens
de ·xx· iors por guarir lor naures· [et] por les mors solonc lor costumes ardoir [et] metre en cendre· 2.

Dedens ces triues· quant orent fait ce quil durent faire de lor cors enseueillir· [et] metre en sepoutures li
rois porrus [et] li rois alixandres p[ri]strent bataille cors a cors· par tel deuision liuns enuers lautre q[ue] cil
qui uaincroit auroit la segnorie sor celui qui uencus seroie· [et] sor sa gent tot comunement· 3. Ceste
conuenance acreanta mout [b] uolentiers lirois porrus porce q[ue] il estoit plus grans asses que li rois
alixandres· [et] plus fors ausi par samblance·

802. Q[ue] lirois alixandres [et] lirois porus se combatire[n]t cors a cors[∅]

1. Et quant li rois de la bataille fu acis· il uindre[n]t en la piece de terre qui iestoit deuisee· si richement
arme come roi· [et] sor les chiuaus couers de dras de soie· 2. E tantost com il se[n]treuirent il poinstrent lor
chiuaus des esperons sans longes paroles faire· li rois porus feri le roi alixandre haut amont en lescu si
que li persa al espiou trenchant qui aresta sor le clauain qui molt fu fors [et] tenables· [et] li rois alixandres
qui bien se tint ne chei mie dou destrier· 3. Ains feri le roi porrus bas iouste lorle de la ?roiele? si quil li
persa le clauain· [et] li mist del espiou plus de demi pie en ?lainne? [et] si labati dolerous [et] dou bon
destrier a terre tot naure· la fu pris li rois porrus qui au roi alixa[n]dre [235va] iura [et] creanta a faire tote
sa coma[n]dise· 4. E adonc fist faire li rois alixandres ·ii· cites· lune quil apela nisiam· en la remembrande
dou roi porrus cui il auoit uencu· [et] lautra bucephalem en la remembrance de son chiual quil tant
durement auoit ame [et] qui auoit este ocis en la bataille· 5. Et trestuit cil de la contree en la remenbrance
dou roi macedonois apelere[n]t ces cites [et] nomerent chascune par son nom alixandre· 6. E quant tot ce
fu fait li rois alixandres dist au roi porrus quil uoudroit quil aauec lui uenist en inde quar il uoloit aler ueir
les merueilles qui i sunt dusques au grant occean qui tot le mont auirone· 7. Adonc en mena li rois porrus
le roi alixandre en sa cite· o il auoit la plus tres riche sale faite que nus hom peust ne conter ne descrire
quar il iauoit ·xl· colombes que totes erent de fin or espessement couertes· [et] les basses· [et] li capiteau
ausi de mout grande hautece· [et] les maissieres ausi erent totes couuertes de tables dor dun doit

despessesse· [et] qui mout estoient de grant richece ourees [et] bien faites· [et] si ot une uigne dor [et]
dargent faite qui entre les colombes sentrecuelloient [et] aloient les branches de lune colombe a lautre·
haut amont dont les fuelles estoient dor· [et] li roisin escrapes entaillie de cristal [et] desmeraudes si
belement [et] de si m[er]-[b]-ueillouse nature quil sambloit tot certainement quil i fussent uenu [et] crie par
droite norreture·

803. Q[ue] li rois porrus mena alixandre ueir ses grans richeces·

1. Trop estoit la uigne riche [et] esmerueillable [et] faite mout sotilment· [et] ouuree· [et] mout lesguarda li
rois alixandres mout plus por lueure subtil [et] merueillouse que por la grant richece que bien faisoit aueir·
[et] a mout grant merueille· 2. E si auoit en cele sale chambres ausi totes a fin <or> ourees [et] faites ou li
lit estoient mout cler [et] resplendissant dor [et] de marguarites· [et] de charbuncles· [et] dautres pierres
p[re]ciouses de pluisors manieres· [et] li huis en totes parties· [et] les fenestres estoient fait de blanc iuoire
[et] li carnel de cipres· [et] les roieles p[ar] quoi li huis tenoient as linteus sunt dor qui mout forment
resplandissoient· 3. E si auoit par pluisors lius de la sale ymagenes dor faites de trop riche faiture· [et]
aornees de riches pierres preciouses de diuerses manieres· 4. E tant iauoit dautres richeces pures dor [et]
darge[n]t [et] esmerueillables· que trop porroit anuier au raconter· [et] au descrire· 5. Quant alixandres li
rois de macedonie ot ueus ses riches tresors qui tuit li erent abandone a sa uolente faire· [et] il en ot
dep[ar]ti [et] done a ses barons [et] a ses p[ri]nces [et] a ses homes tant com lui uint a plaisir il dist au roi
porrus que [236ra] il uoloit aler en la moiene inde· [et] mener sa gent· [et] porus li dist que il liureroit a lui
[et] a sa maisnee quanque mestiers li seroit [et] tels gens qui bien sau[r]oient [et] mener [et] conduire· [et]
quanco[n]ques besoins seroit a lui [et] a sa gent enuoieroit il apres lui si que ia ni auroit il de nulle rien
defaillance[/] 6. E adonques si com li pluisors content [et] dient si departi li rois alixandres dou roi porus si
en fist porter o lui grant plante de uiandes [et] mener mout grant habundance de bestes uiues por
mangier· quant il besoing en auroient· [et] si mena o lui ·c· [et] ·l· homes dou regne qui les destrois
sauoient des uoies· [et] si lor promist grans auoirs a doner· [et] grans honors a faire· se il seurement le
menoient· [et] lui· [et] sa gent tant que il uenissent ou regne de bactre· 7. Mais li indien qui mener deuoient
le roi alixandre par les droites uoies mains perillouses le desuoierent· [et] si le menerent par grandes
desertines o il tant trouere[n]t serpens [et] bestes sauuages crueuses que li rois alixandres comanda tote
sa gent que il sarmassent mais il auoient tant or [et] tant argent [et] pierres preciouses auec aus aportees
que il en estoient si charge que il ne sauoient quil peussent faire· quar il auoient de platines dor tant auec
aus [et] de lor armes estoient si dureme[n]t chargie que mout lor faisoient grant pesance· 8. E des robis
[et] desmeraudes· [et] de safirs· [et] de margarites ausi dont los estoit tote clere [et] resplendissable·

804. Q[ue] li roi alixandres entra es dessers dinde·

1. Entre ces destreces o il estoient des desertines grandes [et] de la serpentaille· [et] delespessetume des
armes riches· [et] des auoirs· quil enchargies auoient lor criut sus plus grans anuis dont il nese donoient
guarde· quar il alerent le ior tote ior a la grant kaure dou soleill desmesuree quil ne trouuerent flum ne

estanc ne fontaine dont il neli grans plentes des bestes quil menoient peusse[n]t lor signe repaisier ne
boiure· 2. En cele grant destrece o los estoit adonques· [et] en cele grant dolor dou soif si grant que il ne
sauoient quil peussent· faire uint uns chiualiers zeuerus estoit nomes par nom au roi alixandre· [et] si li
aporta aigue douce en un haume q[ue] il auoit trouee en une crues dune pierre· [et] si amoit meaus que li
rois estinsist sa soif· [et] alegast sa mesestance que il ne feist a la soie meisme que il auoit mout grande·
3. E tantost com li rois alixandres tint le haume ou li aigue estoit qui adonques estoit mout preciouse· il la
respandi [et] geta a terre uoiant tote sost por ce que cil en eust beut deuant aus lor soif en fust tote
doblee· 4. Mais or se penserent il [et] distrent que [236va] bien deuoient soffrir lor mesaises quant li rois
meismes les soufroit· ne por ce se li rois ot laigue respandue nen ot mie mai[n]s de gre ne de gueredon
zeuerus· ains len loa mout li rois· [et] tuit si home· [et] si len rendi dignes dessertes· [et] grans honors por
le merite·

805. Q[ue] li rois [et] tote los auoie[n]t grant destrece daigue·

1. Et adonques ala li os auant· [et] li rois toz p[re]merains qui mout desiroit que il trouast aigue dont il [et]
ses gens [et] la grans bestiaille auoient grant destrece· mais norent mie granment ale quant il trouerent un
flum parfont [et] large en une grant desertine· 2. Et sor la riue de celui flum tot enuiro[n] auoit rosseaus
mout gros come pins o come sap· [et] si auoient ·lx· pies de longece· [et] tan fort estoie[n]t [et] tant durable
que totes lor choses· [et] lor edifisses en faisoient trestuit cil de la contree· 3. Sor cel flum comanda li rois
alixandres ses tentes a tendre a toz ceaus qui deuant aloient por ce que li cheual [et] li home [et] les
bestes a cel flum beussent [et] refroiddassent lor cors [et] alegassent de la grant paine· [et] de la grant
kaure que il auoient eue [et] souferte· 4. Et entrues con tendoit les tentes li rois alixandres meismes
descendi dou chiual sor le flum si assaia tos premerains laigue dont il uoloit rapaisier sa soif· 5. Mais tan-
[b]-tost com il lot en la boche il la senti plus amere que ce ne fust aloisne· [et] plus de mauuaise sauor que
nulle autre creature· tant senti li rois cele aigue de mauuaise nature· que beste ne hom nen pot en nulle
fin gouster sans grant torment sofrir· [et] mout grief paine· 6. E bien saches que plus les greuoit ceste
destrece por les mues bestes؛ que por aus meismes quar li hom est plus raisnables a sofrir paine a la
destrece [et] plus durables que nest la mue beste· 7. E des bestes i auoit si grant habundance que onques
si grande nen fu ueue· q[ua]r il i auoit mil olifans de trop merueillouse grandece qui or [et] pierres
preciouses portoient· [et] si auoit ·cccc· chars ou chiual traoient· 8. E si i auoit mil· [et] ·cc· bouges que
soumier portoient· 9. E si auoit ·xx· mile chiualiers qui les grandes batailles menoient sor les chiuaus [et]
les grans estors ordenoient· 10. Et si auoit ·cc· [et] ·l· milliers domes a pie [et] autretant de mul[l]es qui les
harnois portoient· [et] ·ii· mile chameaus· [et] ·l·· 11. E auec ·ii· mile bues mout grans [et] parcreus qui auec
les chameaus les fromens [et] les farines portoient· 12. E auec tot ce siuoit li grans bisseaus que li
chiualier· [et] li sergant delost mangoient chascun ior dont nus nestoit qui en seust conte rendre ne dire[/]

806. Encor est ce de grant destrece quil auoient·

[237ra]

1. Totes ces bestes dont uos ci poes oir [et] entendre estoient si mal baillies [et] si mal menees de soif
quapaines pooient eles durer en nulle maniere quar eles nauoient nulle recreance de quoi eles peussent
auoir de la soif ne de la kaure nesune alegance· 2. Mais li chiualier [et] li sergant boutoient a la fiee en lor
boches les froides ferreures· si come les pans de lor haubers [et] les pomeaus de lor espees [et] autres
ferreures froides que il sussoient [et] lechoient por alegier lor grant soif [et] tels i auoit que lolie assaioent
[et] aualoient en lor cors par la tres grande destrece· 3. E de tels i auoit asses qui nauoient mie honte de
boiure celui tant de petit dorine quil faisoient· 4. Ce fu la choze qui plus greua alixandre quant il le sot por
la pitie que il ot de sa gent qui le seruoient a sa uolente faire· [et] si grans sofraites auoient· [et] en cele
grant dolor o il estoient adonques fist faire alixandres son ban [et] par tote lost crier que qui armes ne
seroit ades par la grande desertine que il perdroit o uie o me[m]bre ianelen espergneroit hautece ne
noblece·

807. Q[ue] li indien qui le ost deuoient mener· les desuooient[/]

1. De ce sesmerueillerent tuit cil de lost mout fort· por quoi li rois faisoit cele comandise faire· [et] quels
besoins estoit delost ensi aler armee qui nuilui ne ueoient qui mal lor [b] uousist porchacier ne faire· [et]
qui si tres durement estoient agreue de soif· [et] de kaure· 2. Mais tot ce faisoit li rois faire porce que il ne
fussent soupris par auenture ne ocis es desers lius o il sauoit bien par ceaus qui le conduisoie[n]t que les
uoies ou il deuoient aler [et] passer estoient plaines de serpens de mout diuerses samblances [et] de
bestes sauuages grandes [et] crueaus· [et] fieres mout fortment· 3. Ensi com uos oes [et] a tel paine ala li
os iouste le flum q[ui] si estoit amers trosques alore de none tant que ele uint a un chasteau qui de ces
rosseaus dont ie uos ai parle deuant estoit fais en une isle· 4. En mi cele aigue q[ui] tant estoit amere [et]
tant estoit fors li lius com ni pooit auenir ne a pie ne a chiual en nulle maniere· [et] laigue lee· [et] parfunde
a desmesure entor lisle qui estoit reonde [et] ne mie grande· 5. Cil de lost reguarderent mout la forterece·
si uirent ne sai quans homes indiens· toz nus petit sen failloit· [et] sans uesteure· [et] cil ta[n]tost com il
uirent lost [et] la gent armee samusserent es habitacles que il auoient fais dedens lor forterece ne ainc
puis auant a nuilui ne saparurent· li rois alixandres qui mout les desiroit aueir por demander· [et] por
enq[ue]rre sil sauoient point de douce aigue illuec apres en nulle p[ar]tie dont lost peust estre resaisiee؛
[237va] lors fist traire saietes en lor fortrece por aus tant espoenter quil auant uenissent· 6. E que plus i
traist on [et] fist samblant de ceaus a force prendre· tant samusserent il plus [et] celerent· 7. E li rois fist
·cc· chiualiers armer de legieres armes si les fist entrer en laigue· por noier trosques a la forterece· [et] por
ceaus qui dedens estoient prendre [et] amener auant a force· [et] por ueir le liu· [et] la edification qui la
estoit faite· 8. Ensi entrerent li macedonois ou flum par lecomandament le roi alixandre· 9. E quant il en
orent noe la quarte partie؛ [et] il ia la forterece aprouchoient؛ une mout gries auenture [et] m[o]lt pesme lor
auint uoiant le roi· [et] sa chiualerie· 10. Quar unes bestes de mout merueillouse samblance qui dedens
laigue estoient nories plus grandes dolifans de cors [et] de faiture· hypotamiens les apeloient cil de la
contree lor uindrent dou fons de laigue· 11. Tantost com il les sentirent ses pristrent trestoz uis [et]
mangerent [et] englotirent· 12. De ce fu li rois alixandres si dolans porce quil aidier ne lor peut· [et] si les

ueoit deuant lui trestoz deuorer· [et] destruire que il meismes en plora· [et] li haut prince ausi qui o lui
estoient· 13. E por ce fist il ·cent· [et] ·l· des indiens quile co[n]duisoient geter en laigue as hypotamiens qui
tantost les orent deuores com il les sentirent q[ua]r li rois sauoit bien que il lauoie[n]t [b] deceu [et] trait [et]
desuoie quant il illueques lauoient amene؛ q[ua]nt il ne li auoient dist la grant destrece· [et] la desertine·
[et] la defaillance de la douce aigue· [et] la tres gra[n]t habundance de la grande serpentine[∅]

808. Des ipotamiens dont li rois fu mout ires qui sa gent li ore[n]t tolue·

1. Et tantost co[m] li hypotamiein orent tretos les chiualiers le roi alixandre deuores [et] manges· [et]
trestos les indieins· il comencerent de soure laigue a uenir· [et] a noer· a mout grans torbes ausi com por
querre lor proie· 2. E li rois comanda a soner totes ses buisines por lost ariere traire dou flum quar la nuis
estoit ia aprouchee · 3. Et il ne uoloit mie que ses gens se combatissent par nuit as bestes dou flum· ne as
moustres dont il auoit de pluisors manieres· 4. E auec tot ce que lor peust il profiter ne aidier a demorer
sor le flum dont il gouster ne pooient? 5. Ensi firent la nuit au miaus que il porent· [et] quant uint al
endemain il uirent homes indieins en naceles reondes de rosseaus· faites qui nagoient par laigue· 6. A
ceaus demanderent il en indiein language o il poroient trouer en la plus prouchaine partie aigue douce por
boiure· il respondirent [et] distrent que asses pres daus troueroient il un estanc daigue douce mout grant
[et] large· [et] la les deuoient mener meismement cil qui les conduisoient· [et] qui par les [238ra]
desertines les uoies perillouses les auoient amenes· 7. Ensi ala li os qui tote la nuit auoit eut asses de
maleuenture· [et] mainte enuaie de lions· [et] dors [et] de tigres· [et] de lupars· [et] de maintes autres
bestes crueuses [et] sauuages qui des bois issoient quant il sentoient la flairor des bestes· [et] le resson
des chiuaus [et] sore lor corroient·

809. Q[ue] li rois [et] sa gent trouerent aigue douce·

1. A la pardefin a leure de none tot droiturerement parui[n]drent il al estanc dela douce aigue· [et] ia
estoient si mene de la grant laste· [et] de la tres grant soif que por poi que il ne defailloient daus meismes·
[et] que les bestes mesmement ne recreoient· mais q[ua]nt il i paruindrent grant ioie iot ce poes uos bien
croire· 2. Si en burent li chiualier [et] li sergant [et] les bestes ausi qui mout durement la desiroient· 3. E
quant tuit orent beu [et] il furent auques resasie de lor soif [et] refroide· il furent si aise· quapaines lor
souenoit des grans mesaises que il auoient sofertes· 4. Et porce lor estoient lor ?aisses? mout creues [et]
doblees؛ que il auoient les mesaises eues· 5. E de ce dist li uilai[n]s son prouerbe qui dist· Ne seit quest
aise qui mesaises na sofertes· 6. Entor cel estanc de douce aigue auoit un bois anciein bel [et] plentiu de
fruis de mout diuerses manieres· 7. Jouste celui bois comanda li rois alixandres ses tentes a faire te[n]dre·
[et] si comanda li rois con le tre[n]-[b]-chast tot· [et] abatist trosques au flum· tant com les tentes auoient
de largece dentrepressure· 8. Por ce que plus aise peussent aler a laigue del estanc cil qui aler i
uoudroient· [et] se nulle choze lor auenoit de destorbance con les ueist tost [et] isnelement [et] peust
socorre quar cil qui sauoient dou pais la maniere· auoient dit au roi alixandre que en tote la contree nauoit
plus de fores que celi soule· ne daigue douce· 9. E por ce i auoit il atrait noreture de diuers serpe[n]s qui

estoient de pluisors samblances· [et] des bestes ausi· [et] doiseaus de diuerses figures· [et] por la poor de
ces serpens fist li rois alixandres entre les tentes les olifans [et] les chiuaus· [et] les bestes de lost totes
herbergier· [et] mout grans fus alumer· [et] faire tot entor les tentes porce que saucune auenture lor
auenist en la nuit qui estoit ia auques aprochee quil sentreueissent· [et] que li fus lor fust forterece [et]
defendance contre les serpe[n]s [et] contre totes les bestes sauuages·

810. Q[ue] lirois sassist au mangier· [et] sa chiualerie·

1. Et quant les os furent logees si com li rois alixa[n]dres ot comande· [et] il lor chozes orent mout tres bien
atornees· [et] ordenees si come por reposser en pais la nuit de la grant laste quil auoient eue· li rois
alixa[n]dres comanda a soner ses cors· [et] ses buisines por asseoir au mang[er] [238va] [et] tote los ausi·
[et] tote la chiualerie[/] la ot mout riche luminaire alumet sor les chandeliers· dor dont il i auoit ·ii· mile·
deuant le roi· [et] deuant les barons de lost· [et] deua[n]t toz les princes· mais norent mie granment
mangie quant la lune leua bele· [et] clere· [et] tantost lor uindrent serpent a longes coes agues en som [et]
a aguillons poignans que tuit cil de la contree scorpions apeloient si lor corurent ta[n]tost seure· [et] si en i
auoit grant plente· [et] mout grant habunda[n]ce qui au flum aloient por boiure· 2. E apres ce uindrent
ceraste a g[ra]nt plante de diuerses colors [et] de pluisors manieres quar li un estoie[n]t uermeill [et] li
autre auoient les escailles blanches· [et] li pluisor noires· [et] li pluisor les auoient a or samblans totes
resplendissables [et] si demenoient si grant noise au ?siflier? quil entraus faisoie[n]t quil sambloit que la
contree en resonast tote [et] quele en fust tote plaine·

811. Des grans paines [et] des grans paors que li serpent lor fire[n]t[/]

1. De ce orent li macedonien grant paor qui mout tost [et] uiguorousement corurent as armes [et] si firent
fortereces des escus entor les tentes [et] por les serpens arester· [et] si les esteschoient as glaiues dont il
les poignoient [et] ocioient· [et] si en ardoit mout es fus ausi quil fais auoient· 2. Ensi se combatirent il
encontre ces serpens deus ores [b] de lanuit a grant paine [et] adonc les guerpirent li serpent si alere[n]t
boiure de laigue a lestanc si sen repairerent a lor fosses en la tres grande forest ariere· 3. De ce orent les
gens le roi alixandre grant ioie quar adonques cuiderent il reposer la nuit en pais seureme[n]t [et] a grant
aise· mais quant uint a la tierce hore de la nuit serpent creste lor uindrent des montaignes qui uenim
getoient par les boches a cui il les conuint co[m]batre plus dune ore despasse· 4. Cist serpe[n]t lor firent
grant damage quar il ocirent de lor sergans mout gra[n]t plente par le uenim quil lor getoient dont il toz les
enuenimoie[n]t[/] 5. E li rois alixandres lor prioit· [et] disoit quil ne sesmaiassent mie des auerses
auentures qui lor uenoient ains sofrissent· [et] fussent de ferm corage· [et] il si furent q[ua]r mout
uiguorosement· [et] mout hardiement se defendirent contre les serpens crestus qui les assailloient· 6.

Apres ce lor uindrent serpent samblant a ?caucatris? q[ui] totes les escailles auoient si dures com ne les
pooit entamer de nulle armeure· cancres les apeloient cil de la contree· cil lor firent mout de mal por ce
quil auoient les escailles si dures· mais par l ardor dor dou fu en furent auques li macedonois deliure· [et]
par lestanc o il dedans se retraistrent· [et] adonc se retraistrent cil serpent ariere si ralerent es lius dont il

uenu [239ra] estoient·

812. Q[ue]la beste que li indiein clamoient dent tirant ui[n]t al estanc boiure·

1. Adonques cuiderent cil delost mout bien a pais estre· [et] asseure· quar ia estoit bien la quinte pars de
la nuit alee· si sonerent li cor [et] les busines· por senefiance que li os si reposast· [et] aseurast [et] mais
ne fust en doutance· mais tantost lor soruindrent blanc lion grant come tor· mout fort [et] orible· 2. Ceaus
acuellirent li macedonien as espious trenchans si en ocirent mout a aus defendre· 3. E apres lor uindre[n]t
sengler demout tres grande forme· [et] tygres [et] panteres qui mout grans estors [et] perillous lor liurerent·
4. E apres lor uindre cauues soris ausi grandes de cors come colon sunt par samblance· 5. Celes soris lor
uoloient en mi le uisage [et] as dens que eles auoient ausi grans come li home ont· [et] de tel forme les
mordoient si aigreme[n]t enquel co[n]ques me[m]bre les atagnoient q[ue] eles les afoloient petit sen failloit
o ocioient· 6. Ap[re]s ce lor uint [b] une beste mout merueillouse grande [et] orible [et] dautre maniere que
il onques mais nulle nen auoient ueue· graindre estoit dun olifant [et] samblans estoit auques a chiual de
faiture [et] si ot la teste tote noire que ele auoit armee de trois cornes longes [et] agues si que ele ne
cremoit nulle creature·

813. Q[ue] les gens alixandre enuairent cele beste·

1. Cele beste estoit trop crueuse si lapeloient dent tira[n]t cil dinde qui le conoissoient par ueue· [et] qui toz
autres serpens [et] totes autres bestes sauuages li auoient ueu chacier par sa grant poeste [et] par sa
grant felonie· 2. Quant ceste beste ot beu a lestanc [et] ele fu rassasiee de sa grant soif· ele reguarda les
loges [et] les tentes [et] les macedonois qui a merueilles lesguardoient· [et] qui grant noise demenoient si
lor corru tantost seure ne onques ne redouta ne aus ne le fu ne la flame que ele ne se mesist par mi a
droiture· [et] cil de lost lenuaire[n]t as espious· [et] as lances tant q[ua] mout grandes paines labatirent a
terre [et] ocirent mais ele ot ansois ·l· homes naures· [et] xxvi· getes fors de lor uies· 3. Apres ce se
mistrent soris endienes es loges [et] es tentes qui ausi grandes estoient com uolpill par samblance· 4.

Celes lor firent mout de mal [et] de paine ansois que il fors des loges les peussent metre ne cha-[239va]-
cier· car eles entre les chiuaus [et] les autres bestes se tenoient [et] tantost com eles les mordoient [et]
sans en issoit fors daus tantost se moroient· 5. De tel nature estoient ses soris· 6. Mais li home [et] les
femes ne moroient mie quant eles les mordoient·

814. Q[ue] li rois ui[n]t as mons scapios si les uout estouper·

1. Apres ce tot droiturerement a la iornee lor uindrent un oiseau ausi grant come houtoir· qui de bleue
color estoient· ceaus apeloient li indois ?niticorax? en lor language· [et] si auoient les bies noirs [et] les
pies ausi [et] les ongles de ceaus i uint si tres grans habundance que il porpristrent [et] courirent tote la
riue del estanc mais il ne nuisirent a ceaus de lost nulle rien ne ne greuerent ains pristrent des poissons
del estanc a lor ongles trenchans· si com il soloient faire si sen repairerent tot en pais ariere ne onq[ue]s



19/01/2021, 14)04Fr20125, whole (semi-diplomatic) | Printable Version | The Values of French

Page 392 of 606https://tvof3.kdl.kcl.ac.uk/textviewer/print/Fr20125/semi-diplomatic/whole/whole

cil de lost uers aus ne sesmure[n]t ne ne les assaillirent au lancier ne au traire en nulle maniere· 2. Ensi
com uos oes [et] poes entendre ot li os le roi alixandre soffert tote nuit mout gries trauaus· [et] mout gries
paines· 3. E quant li iors fu esclarcis totes ces merueilles quil auoient ueues· serpent· oiseau furent retrait·
[et] bestes en lor lius par la forest· [et] par les mo[n]taignes· [et] es grans desertines· 4. E li rois alixandres
fist prendre [b] ceaus qui le conduisoient par les desers· [et] qui les p[e]iors uoies ades tot a lor essient les
menoient si lor fist brisier les bras [et] les iambes· [et] la laissier trestos chois por ce que li serpent la nuit
les mangassent trestos [et] deuorassent· 5. Et lors se mut li rois alixandres [et] tote li os si se mistrent uers
orient encontre les mons de scapios que il aprochoient· 6. E quant li rois uit les montaignes hautes [et]
grandes uers les ciels estendues il demanda quels gens outre ces montaignes habitoient [et] manoient· 7.

Cil li respondirent [et] distrent qui la uerite en sauoient que outre cele montaigne habitoient unes ge[n]s
que li deus des hebrius par lor felonies [et] par lor mauaistes auoit la comandes a estre por ce que ia mais
nen ississent toz les iors de lor uies· li rois demanda par ou il iestoient entre quant il i alere[n]t [et] on li dist
[et] conta quil ni auoit cune sole entree en nulle partie [et] cele estoit tant estroite [et] si forte que il ne
doutoient quil i entrast nulle creature·

815. Q[ue] n[ost]re sires oi la proiere alixandre destoper la montaigne·

1. Quant li rois oi ce il sen esmerueilla mout forme[n]t [et] si dist· 2. Puis que li deus des ebrius haoit ces
gens [et] que il uoloit quil la fussent [et] que ia mais ne sen remuessent il li aideroit tant sil pooit que iames
uousissent o ne uousissent nen [240ra] istroient· 3. Lors comanda li rois a ses maistres engigneors quil
ciment feissent si tres fort· [et] si tenable por estoper lentree de cele montaigne que nule creature ne le
puest derompre ne desconfire quant il seroit desco endurcis en nulle maniere· li maistre engneor le roi
uirent lueure quil lor comanda a faire si li distre[n]t que trauaus dome humain ne porroit mie sofire a
estoper la tre[n]cheure de ·ii· montaignes que cil dedens nen ississent aquelque paine se il uoloient· [et]
cil qui defors seroient le consentoient· 4. Quant ce oi li rois alixandres il tendi ses mains uers le ciel· [et] si
fist sorison a deu [et] si dist que se il auoit si g[ra]nt poissance com li iuif disoient [et] uoloit que ces gens
nississent ia mais doutre ces montaignes que il les enclosist si apertement tres tous ensamble que il issir
ne peussent· 5. E tantost com alixandres ot ce dit [et] proie a deu les montaignes se traistrent ensamble
[et] serrerent sans aparance de nulle ioi[n]ture·

816. Q[ue] alixandres se merueilla mout dou miracle q[ue] deus li most[ra]·

1. De ce sesmerueilla mout lirois alixandres quant il uit le miracle coment ce pooit estre· por ce quil nauoit
onques mais la grant poissance de deu ueue ne coneue por quil leust entendue· 2. E por ce ne crei il mie
en lui ne ne fist ses oures ains fu sarrasins toz les iors de [b] sa uie· 3. Por deu segnor [et] dames or
esguardes en uos meismes q[ue] deus feroit por nos qui crestien somes si nos ses oures faisions [et] nos
ses comandamens tenions· quant il tant por alixandre le roi fist qui sarrasins estoit [et] sa loi ne tenoit mie
quil ·ii· mo[n]taignes si hautes [et] plus que celes de mongiu ne sunt en fist serrer· [et] uenir ensamble? 4.

Certes saches de fi [et] de uerite que encor feroit il plus grans miracles p[or] nos si nos si prodome [et] si



19/01/2021, 14)04Fr20125, whole (semi-diplomatic) | Printable Version | The Values of French

Page 393 of 606https://tvof3.kdl.kcl.ac.uk/textviewer/print/Fr20125/semi-diplomatic/whole/whole

loial estions com nos deurions estre· si com uos porries entendre· [et] oir es uies des sains qui sa loi
ueraiement tindrent· et a sa uolente faire ades de toz lor pooirs obei<re[n]t>[/]

817. Q[ue] li rois porrus qui remes estoit en bactre si pensa quil se reco[m]batroit a
alixandre[∅]

1. Quant li rois alixandres ot ensi oure il se remist ala uoie por reuenir en bactre ou regne le roi porus qui
mout estoit terre riche· [et] plentiue dor [et] dargent· [et] de pierres preciouses· [et] dautres deuices· 2. E
q[ua]nt li os ot ale ·iiii· iornees de uoie· les noueles uindrent au roi alixandre que li rois porus auoit sa gent
assamblee por lui contreguaitier· [et] por combatre a sa gent q[ua]r il cuidoit quil eneust mout p[er]du es
grans desers dinde· [et] que cil qui eschape en estoient fussent si agreue de la laste [et] de la forte uoie
quil mais ne sepeussent [240va] contretenir alui en estor ne en grant bataille· 3. Et tantost com li rois
alixandres le sot il fist ses os logier [et] reposer ·xx· iors por recourer lor forces· 4. E li rois porus qui iluec
asses pres auoit ses loges· [et] ses tentes tendues fist par tote lost le roi alixandre crier hautement [et]
dire que tuit cil qui uoloient achater uiandes uenissent as tentes de ses homes ses achatassent· [et]
preissent plenierement sans nulle doutance· [et] tot ce faisoit porus por sauoir la conuenance de lost· [et]
dou roi alixandre cui il uousist uolentiers entreprendre· [et] chacier· sil peust adeshonor de son regne· 5. E
por ce en querre [et] demander seoit il mout souent a lentree des tentes· si encerchoit [et] demandoit a
ceaus de lost des macedoniens que li rois alixandres faisoit [et] coment il se maintenoit· [et] il [et] si home·
[et] cil a cui il le demandoient ne li respondoient certe choze del estat le roi alixandre ne de ses oures· 6.

Et quant il repairoient ariere au roi macedonois il li redisoient [et] faisoient entendre totes ses paroles· [et]
sa contenance·

818. Q[ue] li rois changa tot son abit· [et] si ala ueoir le roi porrus·

1. Tant ala ensi la choze que li rois alixandres changa [et] mua son abit· si sapareilla ala loi de mercheant
qui alast achater uiandes· [et] si auint par auenture que li rois porrus [b] la resta· [et] araisna· [et] si li
demanda qualixandres faisoit ne de quel eage il pooit estre· 2. E li rois meismes li respondi qualixandres
estoit ia de tel eage quil si chaufoit ausi come uns uiaus hom maintes fois en sa tente· 3. Quant porrus oi
ce· il li dist ausi com par orguell [et] por quoi ne prent il donc guarde de son eage? li rois li respondi quil ne
sauoit que li rois alixandres auoit en pense a faire· quaril estoit uns poures chiualiers dou regne de
macedonie· 4. Lors promist li rois porrus au roi alixandre grans do[n]s por ce que il portast a alixandre le
roi de macedonie unes letres sans nulle faillance· [et] li rois alixandres meismes li iura que si il li bailloit ne
doutast mie que il neles rendist seurement au roi alixandre·

819. Q[ue] porrus se combati a alixandre· [et] si fu uencus [et] puis li perdona
alixa[n]dres son mal talent·

1. Adonc bailla lirois porus au roi alixandre les letres [et] li rois sen repaira ariere a ses tentes qui entre ses

compaignons en demena la uespree· [et] la nuit mout grant ioie· 2. E quant uint a la matinee li rois
alixandres fist sa gent ordener [et] armer si com por bataille· [et] fist soner cors [et] buisines a si grant
plante que tote en resonoit [et] retentissoit la contree· 3. Ceste nouele sot tost li rois porrus qui sa gent
amonesta [et] proia mout de combatre uigourosement contre ceaus dou regne [241ra] de macedonie· [et]
sans plus faire de deuises furent les os tost assa[m]blees [et] dune part [et] dautre mais li indois· ne li
boctrien ne durere[n]t guaires contre les esfors des macedoniens qui adure estoient des armes porter [et]
de sofrir estors [et] batailles· 4. Ains desconfirent leroi porrus [et] sa gent ausi dont mout ocirent· [et] lui
rendirent pris au roi alixandre por faire sa comandise· 5. Porrus qui desconfis estoit [et] pris fist mout
humle sambla[n]t deuant le roi alixandre· 6. Et por ce que lirois li fist lee chiere· [et] que il li rendi son regne
[et] sa uie tot ensamble· [et] que il li pardona son mesfait par sa grande franchise[/] li fist porrus aporter
tos ses tresors qui si grant estoient com on les pooit aguarder a merueilles si li departi [et] dona au roi [et]
a sa co[m]paignie· [et] tel plante en ot chascuns dor [et] dargent [et] de pierres p[re]ciouses quil furent tuit
riche· [et] si dist au roi quil le feroit mener es darraines parties dorient o il nauoit encore mie este o
hercules [et] liber furent· [et] o il mistrent les bounes que la auant nauoit onques este nulle humaine
creat[ur]e· 7. Et cestoit asses pres dou grant occean· [et] des darraines parties de inde· 8. Quant ce oi lirois
alixandres que li rois porrus li prometoit [et] disoit؛ il en ot mout grant ioie· [et] il li rendi tot plainement
sonor [et] tote sa terre· 9. E li rois porr[us] len fist homage· [et] len promist a [b] seruir a sa uolente tot son
eage·

820. Q[ue] lirois porus mena alixandre es parties dorient·

1. Adonc plus datendance quil apres ce petit de termine ne se mesissent a la uoie porrus [et] g[ra]nt partie
de sa gent o le roi alixandre [et] o les macedonois por aler es darraines parties dorient p[or] ueir les
merueilles que porrus li rois lor auoit anoncies· 2. Quant tant orent ale totes les os droitureres uoies par
ceaus qui les menoient droiturerement q[ui]l uindrent es darraines parties dorient؛ il trouerent ·ii·
ymagenes dor· que hercules [et] liber auoient faites en la memorie daus meismes· [et] en lor ramenbrance
de ce quauant iluec en droites nauoit onques este nule creature humaine· [et] que ilueques auoient este li
deu hercules [et] liber qui les auoient faites[∅] 3. Q[ua]nt alixandres iparuint il les esg[ua]rda mout· [et] loa
la faiture des ·ii· ymagenes· [et] quant il les ot asses esguardees il uout sauoir se eles estoient massices
por lesmerueillable grandece dont eles estoient· 4. E tantost com il les uit totes massices par partuis que il
fist faire en chascune il fist remplir tos les pertuis dor dautel semblance com cil estoit dont celes estoient
faites· [et] puis[/] 5. Apres fist ses sacrefices a la loi [et] a la costume indiene as deus [241va] en cui
formes ces ymages estoient faites por ce que eles ne se corrousassent· quant ce ot fait li rois alixandres
[et] il ot les deus apaisies il uout passer outre· por sauoir se il ia poroit ueir autre creature nulle
merueillouse quil neust ueue· 6. Mais lipaisan de la contree li distrent [et] conterent que la endroit
du[s]ques al grant occean nauoit se desertines non· [et] selues [et] mo[n]taignes plaines de serpens· [et]
dolifans· [et] dautres bestes crueuses [et] espauentables[∅]

821. Q[ue] alixandres uoloit la endroit entrer en loccean por cerchier le monde·

1. Adonc dist alixandres q[ui]l uoloit aler a loccean p[or] ueir sil ilueques poroit ses nes ens metre por
cerchier· [et] por nauier tot enuiron le mo[n]de· [et] por esguarder les darraines parties de totes les terres
si co[m] eles ou grant <occean> sahurtent· 2. Mais li indois li respondirent· [et] distrent qui les darraines
parties del orient sauoient [et] les fins ilueques endroit des terres· que la ne porroit il mie entrer a nef el
grant occean quar trop ere[n]t les terres basses [et] tenebrouses [et] obscures des grans bruines· ne ni
auoit onques auant passe hercules [et] liber li deu qui si uaillant estoient ne nestoit pas raisons que
morteus hom entreprist afaire ce que lideu ne uoudrent ne oserent entrepren-[b]-dre· totes ores passa
auant alixa[n]dres outre les bonnes porce que il ne les creoit mie bien· mais quant il uit les terres desertes
[et] desuoiables a tote creature il retorna ariere· si enclina les deus [et] honora· cest les ·ii· ymages· 3. Et
quant il ot ce fait؛ il dist a sa gent [et] as indiens quil uoloit aler en la senestre partie dinde porce que nulle
choze esmerueilable ne digne de ueir li fust celee ne reprise· 4. Tot ce loa bien porrus por ce quil ne uout
mie que li rois cuidast quil li uousist celer nulle chose en son regne qui fust bone ne digne de ueir ne de
raconter en autres contrees[∅]

822. Q[ue] la beste a ·ii· testes lor coru sore·

1. Adonc sesmut tote li os le roi alixandre por aler a senestre partie en inde mais norent mie granment ale
en cele senestre partie quant il trouerent un palu grant [et] braieus mais que auques estoit seches par la
grant ardor dou soleill [et] estoit plains de rosseaus [et] dautres herbes grandes de la contree[/] 2. De cel
palu issi une beste grans [et] hisdouse [et] de merueillouse maniere quar ele auoit le dos si dur quele ne
cremoit nulle esmolue tant fust trenchans ne afilee· [et] si auoit ·ii· testes· lune samblant a hypotamien· [et]
lautre a calcatrix· ambes estoient enarmees de grant denteure· 3. Cele beste lor ocist ·ii· chiualiers tot
esrant q[ue] [242ra] il la proucherent· 4. Quant lirois alixandres uit quil empirer ne le poroient as espious
trenchans ne as glaiues ne as saietes؛ il la fist enuair as maus dacier [et] de fer· [et] a ce fu ele
acrauantee [et] conquise a grant force [et] a grant paine· [et] quant il lorent ocise li rois [et] tuit li autre
lesguarderent a merueilles quar onques mais nauoient si faite choze ueue· 5. Apres ce quil outre ces
palus [et] outre ces basses terres furent passe il uindrent as darraines fores dinde· sor un flum que
buemar apeloient cil de la contree· 6. La comanda li rois alixandres a tendre ses loges [et] ses tentes· [et]
a herbergier totes ses gens sans demorance [et] entrues quil estoient pl[us] ententiu au logier· li auant
coreor qui estoient ale a la buisse [et] ala peuture a oes les chiuaus reuindrent tost corrant a lost· [et] si
noncierent a haute uois [et] crierent que trestuit corussent tost as armes [et] isnelement quar si grans
habundance issoit dolifans de la forest que ia en seroient to-[b]-tes plaines les loges [et] les herbergeries·
7. Adonc dist li rois porrus au roi alixandre que de ces bestes neussent nulle paor ne nulle doutance mais
quil preissent truies quil feissent gron[er] [et] ruire uers les olifans· [et] il tantost se metroient a la fuite
q[ua]r lor costume estoit tele quil plus doutoient le roher des pors que nulle autre creature·

823. Q[ue] li olifa[n]t enuairent lost [et] que tant en i ot ocis que[n]cor pert la plentes·

1. Quant ce sot· [et] entendi li rois alixandres il comanda as chiualiers de thesalle quil sor les chiuaus
mo[n]tassent· [et] si feissent deuant auat tos les pors de lost amener· [et] ruire [et] braire si alassent uers
les olifans qui de la forest issoient· [et] sen retenissent [et] oceissent quanquil peussent· 2. Meismes li rois
alixandres [et] li rois porrus alere[n]t auec por ueir les bestes [et] lor chiualiers aidier· dont les pluisors des
olifans auoient les dos noirs· [et] blans [et] tels iauoit noirs et uermeaus [et] tels iauoit de diuerses colors
totes uaires· 3. Tantost com les gens le roi alixandre uirent des olifans les tres grans foucaignes il firent
des pors faire merueillouse ruiere· [et] si firent soner les cors de tote lost [et] les buisines tot a une
bouche· 4. De ce sesbahirent tant li olifant por la grant noise que il si mirent a la uoie por repairer ariere·
mais li thessalien [242va] qui sor les riches destriers fors [et] remuans seoient [et] lautre chiualierie les

siuirent si uiguorosement [et] retindrent par les ghares[47:A] quil lor trenchoient ·viiii· cens [et] ·lxxx· par
droiturer conte [et] lirois alixandres lor fist totes les cornes [et] les dens traire des boches· 5. Dont puis fu
tote gresse [et] tote macedonie enrichie [et] enbelie diuoire qui la fu conquis a cele fois· [et] encore dient li
pluisor [et] content· mais ie de uerite ne le sai mie quencore ore maintena[n]t nueure on de nul autre iuoire
con tiegne por fin ne por loiau q[ue] de celui que li rois alixandres· [et] sa gent conquistrent adonques[/] 6.

E quant li rois alixandres ot les olifans desconfis sicom uos poes oir [et] entendre il repaira ariere as
tentes· [et] si fist tos les escus· de lost entor les loges pendre [et] les aubers ausi a perches por estre
forterece de la nuit que li olifant ne les bestes sauuages ne lor feisse[n]t moleste ne felonie· mais la nuis
lor fu coie [et] paisible [et] si se reposerent tot seurement trosques ala iornee que li solaus fu aparus clers
[et] beaus qui ses rais enuoia tot aual la contree· 7. Tantost fu lios atornee qui ala [et] chiuaucha une grant
partie dinde· 8. Mais norent mie granmant chiuauche ne ale quant il uindrent en une campaigne plaine o il
trouerent homes [et] femes qui ·ix· pies auoient de hautece· [et] si ere[n]t [b] tuit nu [et] tuit uelu ausi com
bestes sauuages· ceaus apeloient li indien faunos en lor language [et] siuiuoient miaus en aigue que a
terre· [et] si ne mangoient se poissons non tos crus tant seuleme[n]t[/] 9. Tele estoit lor nature· 10. Mais
tantost com il uirent la gent le roi alixandre qui les aprouchoient [et] qui mout tres uolentiers a aus
parlassent se il peussent mais il se ferirent tantost ou parfont flum si se repostrent si que ainc puis a null
daus ne sa parurent[/]

824. Q[ue] li rois alixandres se remist deuers occident·

1. Apres ce trouerent il une forest plaine de cenophalie[n]s grans a merueilles qui seure lor corurent mais
tantost quil sentirent les cous des saietes que li macedonien lor traoient il sen fuirent [et] retraistrent ariere
ne ainc puis nesapareillerent daus enuair ne de mal faire· 2. Ap[re]s cele forest ou li cenophalien estoient
trouerent les gens alixandre grans desertines· [et] lors uindrent li indois au roi [et] si li distrent que outre
ces desers qui greuous [et] perillous estoient apasser a tote humaine creature· nauoit nulle chose qui fust
digne a esguarder trosques au grant occean qui tot le monde auirone· 3. E lors comanda li rois alixandres
que li os se remesist de uers occident dusques a une riuere qui lor estoit· a ·vi· liues prouchaine ou les
loges· [et] [243ra] les tentes seroient tendues por abeurer les homes [et] les bestes· [et] por conreer les
uiandes· 4. Adonques se murent tuit por le comandeme[n]t le roi alixandre faire· 5. E quant ui[n]drent au liu

o il les loges [et] les tentes tendirent· il naresterent guaires daus herbergier si com li rois alixandres lor en
ot faite la coma[n]dise· 6. La ou les tentes furent tendues ot la tresplus bele plaigne [et] la plus inguel qui
fust es darraines parties dinde quar de lune tente premeraine pooit on ueir lautre darraine si estoient eles
ingualme[n]t assises· 7. E lors quil furent tuit logie [et] atraue es loges espristrent il les fus grans [et]
merueillous par deuant les loges· [et] deuant les aucubes por cuire les uiandes qui il durement desiroient·
mais en meisme leure que il les fus alumes orent asses grans por le haster do[n]t il lor estoit besoigne uns
si tres g[ra]ns uens lor uint deuers la mer que les cordes des tres trestotes desrompirent· [et] totes les
loges uerserent [et] les aucubes cheirent· [et] li chiual [et] totes les bestes delost en furent mout trauaillees
quar li grans force dou uent qui les loges auoit desrompues menoit sor les bestes les tisons tos ardans [et]
les flamesches enbrasees· 8. De ceste choze orent li chiualier mout grant paor· [et] tuit li autre de lost por
ce que par nuit lor estoit auenue si tres cruaus auenture de tempeste dont il ne se pooient par armes ne
par bataille [b] quil peussent faire defendre li rois alixandres demanda a ceaus de la contree qui o lui
estoient q[ue] il li deissent se il sauoient se li deu estoient enuers lui corociet qui si faite tempeste de uent
li auoient enuoiee· [et] il li respondi que par lire ne par le corroucement des deus nestoit ce mie· ains
estoient les kalendes doitoure entrees si en estoit la samblance que li te[m]poraus en auoit remuance[∅]

825. ·Des grans paines que li rois ot en occident cest en lune p[ar]tie dinde·

1. Quant ce entendi alixandres il fist par tote lost crier que tuit recuellisse[n]t les tentes isnelement [et] tost·
[et] a ce faire ot mout grant paine quar li merueillouse force dou uent les destraignoit si quapaines le
peurent il faire· mais aquel que paine quil i eussent les recuellirent il au meaus quil peurent· 2. E lors se
partirent il dela si alerent ta[n]t quil uindrent en une ualee plaisant [et] bele [et] delitable· 3. E tantost com il
furent uenu؛ li uens lor cessa [et] failli qui lor auoit fait mout grant greuance· [et] nemie tant soulement as
chiualiers ne as sergans mais ausi atotes les bestes mues· 4. La comanda li rois a tendre les tentes [et]
les aucubes [et] cil si firent qui bien en estoient acostume [et] qui grant ioie auoient dou uent· [et] de la
tempeste qui lor estoit apaisee· 5. E quant tot fu atorne il sasis-[243va]-trent au mangier par lost chiualier
[et] sergant qui grant mestier en auoient quar mout trauaille estoient· 6. E quant uint apres ce ala uespree·
il comensa si tresfroit a faire conques mes en lor uies ce lor sambloit si grans froidures nauoient sentues·
7. Et tantost comencerent les fus a alumer si grans [et] si oribles com les pooit aguarder a merueilles mais
mout petit apres ce come[n]sa durement a neger si merueillous flocons de noif· que ce sambloient bien
estre uiaure de berbis la o il descendoient de uers les nues· 8. De cele nege lor uint si g[ra]ns habundance
que petit sen failloit que tuit li fu nestegnoient par lost [et] que les tentes [et] les herberges ne[n] estoient
totes acomblees [et] si fuscent eles si ne fussent li chiualier [et] li sergant qui ariere les ruffloient· [et] qui
les chauchoient a lor pies [et] as bestes qui entor les tentes parmenoient· 9. E bien saches que mout en i
eust de mors [et] de peris par cele nege desmesuree· si ne fust une tres grans plueuie qui apres uint si
soutaineme[n]t quil ne seurent coment ce peut estre· mais si grande descendi adonques li plueuie deuers
les nues [et] a si grand habundance· que la nege en fu tantost en un soul moment tote remise· 10. E
ap[re]s ce que la nege fu defaillie· [et] la plueuie tote alasquie une tres noire nuee· grande [et]

esmerueillable [b] lor uint deuers occident [et] de cele nuee lor descendirent nuees petites ausi com tison
ardant qui tot enuiron les loges espurent la ca[m]paigne· [et] si enuenoit le fus tot ardant uers les loges· 11.

De ceste chose furent esbahi cil delost mout durement [et] en grant paor por ce que les loges ne il
meisme nespresissent [et] arsissent· mais li rois lor fist prendre dras [et] lor uesteures ausi meismement
por estriuer encontre le fu que il ne ferist ens es herberges· [et] si demandoit aceaus meismes dou pais se
ces crueuses auentures lor auenoient par la costume de la contree o par lire que li deu uers nos eussent·
[et] il li resoignoient adire que ce nestoit pas par la costume de la co[n]tree ains estoient li deu hercules
[et] liber corrocie por ce que il que hom estoit auoit trespassees lor bousnes· [et] ale plus parfont quil
nauoient fait en la daarraine inde· mais en la fin quant lirois sot le choze· il fist ses orisons as deus [et]
promist sacrefices faire por ce que il a lui ne sairassent mie· [et] tantost furent estaint li fu [et] totes les
pestilences secerent [et] la nuis lor reuint bele [et] serie[∅]

826. ·Q[ue] li rois fist enseueillir ses gens qui mort estoient par la grant nege·

1. Adonc comanda li rois les fus a alumer par les tentes· [et] il si firent [et] si sasistre[n]t au mangier cil qui
hardi estoient quar li coart erent si espauente des grans merueilles quil auoient [244ra] ueues que talens
ne lor en pooit prendre· 2. La fu lirois [et] los logee؛ trois iors tot entirement co[n]ques solaus ne lor aparu·
ne ne luisi· ains i faisoit si grant niulece· [et] si obscure quapaines pooient uooir li uns lautre· 3. E quant
uint au quart ior qui le solaus lor aparu [et] lor rendi [et] clarte [et] lumere· li rois fist enseueillir ·L·
chiualiers qui perit estoient par les grans neges dont ie uos ai conte ariere· 4. E tantost fist remuer les
loges· [et] les tentes de cele ualee si alerent tant quil uirent les grandes mo[n]taignes qui durent detyope
dusques ou grant occean· [et] si trouere[n]t en une roche bisse la fosse ou hercules [et] liber aresterent un
grant te[n]s tant com il furent en inde· [et] lors si traistrent li indien au roi· [et] si li distrent quil nul de ses
homes ne laissast entrer en celui saint liu· la ou li deu habite auoient· quar bien estoit certaine chose· que
cil qui i entreroient dedens le tiers ior sans faille morroie[n]t[/] li pluisor ne uoudrent mie croire la parole
des indiens ains iperdirent les uies· quar tantost com il dedens estoient lor prendoient fieures dont il le
tiers ior moroient· 5. La fist li rois alixandres ses orisons as deus quil lui qui rois estoit de tote terre
otriassent a repairer ariere en macedonie a la roine olimpiadem sa chere mere· 6. Mais ceste proiere fu
uaine q[ua]r il ni repaira mie si com uos pores [b] auant oir [et] entendre·

827. Q[ue] li rois se departi de la si retorna ariere·

1. Quant li rois ot ses orisons faites [et] definees il dema[n]da se outre ces montaignes auoit nulle choze
por ueir esmerueillable qui fust digne de raconter ne de metre en memorie· 2. Li indien qui olui estoient li
respondirent· [et] distrent que il ni auoit nulle choze dont on se deust faire guaires mension ne parole· 3.

Quant ce entendi li rois il comanda lost apareiller· [et] les harnas[48:A] a trosser por repairer· ariere en inde
la fasitiene· 4. Tantost com li rois lot comande fait fu isnelement [et] lors semistrent ala uoie· [et] li
conduseor indien al miaus [et] le plus seurement quil sauoient les adressoient· mais norent mie granment
ale q[ua]nt dui uiell home dinde lor uindre[n]t alencontre· ceaus araisna li rois alixandres· [et] si lor

demanda cil sauoient en cele region nulle chose digne desguarder ne esmerueillable· il li respondirent [et]
distrent que dedens ·x· iors poroit uenir entel lue o il uerroit aucune choze que cil ne la ueoit quapaines
creiroit quele fust ueritable· mais trop parestoit la uoie greuouse par defaute daigue por mener si grant
gent com il auoit [et] si grant bestaille· mais a tot ·xl· mile homes i poroit il miaus aler se il uoloit quar mout
ere[n]t destroit li sentier [et] plain de ser-[244va]-pens de diuerses figures·

828. Q[ue] li rois alixandres oi les noueles des arbres·

1. Quant li rois alixandres oi les uiellars ensi parler il fu mout lies en son corage· [et] si les comensa mout
doucement a aparler por ce quil ne li celassent mie la merueille quil li auoient ano[n]ciee· [et] si lor dist uos
dui ancien home dites moi quels choze est ce qui est si grande que uos maues enconuent amoustrer [et]
q[ui] tant est haute· [et] tant doit estre loee? 2. Adonc li respondi li uns des uiellars· [et] si li dist· 3. Rois
alixandres si tu uious aler la o nos te disomes tu uerras ·ii· arbres sacres en lonor dou soleill [et] de la
lune· [et] si parleront a toi en indois [et] en griiois language· [et] si poras apre[n]dre· [et] sauoir les biens
[et] les maus qui te doiuent auenir en ta uie[/] 4. Quant li rois alixandres oi ceste choze si merueillouse as
·ii· uiellars conter [et] dire· il cuida q[ue] il le uousissent deceiure· si dist mout sui ore menes a
merueillouse deceuance quant ie ai ale tres orient dusques en occident par ma force [et] par ma grande
poeste esre les grans desers dinde [et] or me ueulent dui ancien home <tuit degrepi par grande ueillece·>
par lor fause deceuance sousdure· 5. Li ueillart li respondirent [et] distrent [et] afermerent par lor
sairemens quanquil porent q[ui]l mesonge ne fausete ne li faisoient entendre· se il li plaisoit a [b] brief
termine que il uerite li disoient sans nulle mesonge·

829. Q[ue] li rois alixandres se departi de sa gent por aler as arbres[∅]

1. Quant ce oirent li haut baron· [et] li haut prince qui o le roi alixandre estoie[n]t il li prierent tant [et]
distrent q[ue] li rois fist seurer de lost ·xl· mile homes hardis [et] combatans [et] legiers a armes por o lui
mener as arbres que li ueillart indien li auoient conte· [et] o il mener les deuoient [et] totes les autres gens
[et] les bestes [et] le roi porrus meismement fist li rois alixandres retorner ariere en inde la fasitiene· [et] si
lor comanda [et] dist que la latendissent il· quar il repaireroit au plus tost quil porroit ariere· 2. Ensi se
departirent· [et] li rois alixandres a tote les leue chiualerie de tote sost semist es desers par le conseill des
·ii· ueillars indiens qui le conduisoie[n]t [et] il le menerent tot si com il li orent deuise [et] dit par les grans
desuoiabletes ou li rois [et] sa gent eussent eu grant soufraite [et] g[ra]ns besoignes daigue se il ne se
fusse[n]t porquis deuant· [et] il auec aus ne leussent portee· 3. Ensi ala li rois alixandres [et] sa gens par la
g[ra]nt desertine o il trouerent tant de serpens de diuerses manieres [et] de bestes sauuages que il nest
nus hom qui le nombre en seust raconter ne dire· [et] si ni auoit celui qui neust son propre non en [245ra]
indien language· 4. Mais de ce nest mie grans mestiers a descrire ne de dire· ne grans profis aceaus qui
nen ont que faire·

830. Q[ue] li prestres indois qui les arbres gardoit saparut au roi·

1. Tant menerent li dui uiellart le roi alixandre [et] sa gent quil al dissime ior uindrent en la partie dinde ou li
dui arbre estoient m[o]lt estoit beaus li lius en cele contree [et] larges [et] si iauoit un bos ancien de mout
estrange beaute dont li arbre estoient de tel nature que cil qui i habitoient en cele contree cuilloient
lence[n]s [et] le bausme [et] les autres chieres espesses dont il mangoient [et] uiuoient· 2. E quant
alixandres ui[n]t la iouste celui bos qui tant ert precious [et] riches il iuit homes [et] femes indiens qui
uesteures auoient de peaus de bestes que on apele pantheres· [et] de peaus de tygres tachees de
diuerses colors [et] uairees· 3. E bien saches que les uesteures nestoient mie a lor maniere ne taillees ne
cousues ains estoient couert de peaus totes entieres deuant [et] deriere sa[n]s costure [et] sans tailleure·
4. Li rois alixandres lor fist demander qui il estoient [et] il respondirent a ceaus qui lor demanderent [et]
distre[n]t que il erent indien [et] quil en cele contree habitoient [et] manoie[n]t[/] 5. A ce que li rois
alixandres entendoit a ces gens qui li racontoie[n]t [b] lor nature en indien language li prestres qui guardoit
les ·ii· arbres que li rois alixandres requeroit [et] qui en cele forest estoient lor aparut· [et] si auoit plus de
·x· pies de longece· [et] plus noirs estoit petit sen failloit que nulle pois remisse [et] si dent erent lonc agut
[et] regut [et] reont ausi com de chien par semblance [et] si auoit les oreilles trauees o li anor li pe[n]doient
de pierres preciouses· [et] si nauoit autre uesteure que de peaus dont sa chars estoit couerte· 6. E tantost
com il uit le roi alixandre il le salua en son language [et] solonc sa costume [et] si li dema[n]da quil
ilueques estoit uenus requerre· 7. E li rois li respondi [et] dist quil estoit uenus por ueir les sai[n]s arbres
dou soleill [et] de la lune· [et] cestoit la couoitise de la uoie que il auoit entreprise· 8. E li prestres li
respondi [et] dist· se il chastes estoit adonc porroit il entrer ou saint liu ou li arbre estoient· 9. Entor le roi
alixandre estoient bien ·ccc· chiualier des plus priues de sa maisnee la ou il parloit al prestre que li dist
quil [et] tuit si compaignon qui ilueques estoient mesissent fors de lor dois lor aniaus dor· [et] si ostassent
lor uesteures [et] si se deschaussassent [et] il les enmenroit pres dilueques ou bois au liu o li saint arbre
estoient· 10. Li rois fist ce que li prestres li comanda por ce quil uout a lui obeir· [et] as deus en cui honor li
ar-[245va]-bre sacre estoient· 11. Ensi les enmena li prestres en la forest trosques au liu qui enclos estoit
de riche closeure ou li dui arbre estoient· [et] mout i faisoit bel estre [et] delitable quar li bausmes i decoroit
des rains des arbres a grant habundaunce qui rendoit si tres douce odor que li rois sen esmerueilloit [et]
tuit cil qui o liu estoient· quar onques deus ne fist liu delitable fors paradis t[er]restre ou si tres douce odors
fust sentie ne ueue· 12. Li prestres dist au roi alixandre que il li conuenroit illueques atendre la uespree [et]
la matinee quar as premerains rais de la lune qui en larbre ferroient qui a li estoit sacres [et] dedies porroit
il oir les respons que il si forment desiroit [et] uoloit entendre· [et] ensi ala matinee del arbre dou soleill
quant la premeraine clartes de lui i seroit uenue·

831. Que li rois alixandres creoit a paines ce que li prestres indieins disoit·

1. Ceste merueille que li prestres disoit creoit a paines li rois alixandres quar miaus li sambloit estre
mesonge [et] fantosme que uerites que li arbre parlassent a lui [et] respondissent a ce que il lor
demanderoit par les rais dou soleill [et] de la lune· mais totes uoies li rois atendi si com li prestres li ot
ensegne· tresbasse none dusques ala uespree que la lune enuoia ses rais par le comanda-[b]-ment de

deu par tote la contree [et] entretant esguarda mout li rois le bos· [et] la closure dou liu qui mout estoit
merueillouse· [et] si esguarda les ·ii· arbres amerueilles quar chascuns auoit ·c· pies de hautece· 2. Ces
apeloient li indien [et] nomoient hebrionas· 3. Et tant auoit entor aus grant habundaunce de bausme
qualixandres cuidoit [et] demandoit au prestre se ce plueuies estoient que dou ciel fussent descendues· 4.

Li prestres lirespondi [et] dist que onques en cel liu ne fu pluie ueue ne oiseaus ne serpens ne nulle beste
sauuage· ains auoient ces ·ii· arbres li ancien saint home dinde sacres au soleill [et] a la lune par lor
grandes deites quil ni pooit auoir choze que fust anulle creat[ur]e greuable·

832. Q[ue] la uois parla oiant alixandre· [et] si sambloit quele fust es arbres[∅]

1. Quant li rois alixandres oi ensi parler [et] dire le prestre il sapareilla por faire ses ofrandes [et] ses
sacrefices en lonor des deus en cui guarde· [et] en cui segnorie cil arbre estoient cest au soleill [et] ala
lune mais li prestres li defendi [et] si li dist que la ne <leisoit> anuilui encens ardoir ne fu alumer· ne beste
ocire· por faire null sacrefice mais baisast tant solement les brenches des arbres qui aterre estoient
cheues· [et] puis se fesist sorison au soleill [et] ala lune· [et] il li responderoient uerite de ce dont il [246ra]
lor demanderoit sans nulle doutance· 2. Quant li rois alixandres oi ce· [et] il deuoit faire ce que li prestres li
ensegnoit· il li demanda si li arbre li respondroient en indois o en griiois language· 3. Li prestres li dist que
li arbres dou soleill pronunsoit ce que auenir estoit en lun [et] en lautre language· [et] li arbres de la lune
comensoit en grizois sa parole· [et] en indois la definoit· 4. Entrues que li rois [et] li prestres parloient ensi
une clartes lor aparu de uers occident de tel samblance com li rais dou soleill se feri en la somete des
arbres· [et] tant tost parla li prestres au roi alixandre· [et] a ses compaignons qui o lui estoient [et] si lor
dist· haucies tot contremont les uisages [et] si reg[ua]rdes en haut en la clarte des arbres [et] si penses
chascuns tot coieme[n]t en lui meisme ce quil ueut sauoir [et] puis apres tot apertement le demant· [et] li
arbre tot maintena[n]t lor en feront demostrance·

833. Q[ue] li rois alixandres fist regarder [et] querre quel bois entor les arbres neust
aucune deceuance·

1. Adonc reguarda li rois [et] si chiualier premeraineme[n]t tot en tor lui por ce quen lespecece dou bois
neust aucune deceuance o gens o autres creatures qui li fesissent greuance· mais quant il uirent [et]
sentirent bien certainement que il ni auoit nule traison ne nulle boisdie· il tornerent toz lor uisages
areguarder [b] la hautece des arbres [et] les branches [et] les fuelles qui si de tresg[ra]nt beaute estoient
entreprises tuit ensamble ascouterent mout ententiuement por oir les deuins respons des arbres· [et] li
rois qui plus pres en estoit aprochies [et] pl[us] ententiuement esguardoit en larbre ou li clartes estoit
descendue se porpensa premerainement si com li prestres li auoit enseignee· [et] puis demanda a basse
uois se il en macedonie a sa mere oli[m]piadem repaireroit ia mais· [et] a ses serors en sante [et] en uie·
q[ua]nt il auroit de tot le monde conquise la segnorie· 2. Tantost com il ot ce pense li arbres li respondi
basset en indien language o li uois q[ui] estoit en larbre· [et] sidist·

834. Q[ue] la uois del arbre dist a alixandre que ia mais nentreroit en sa terre·

1. Rois alixandres qui onq[ue]s ne fus uencus en bataille saches bien de ce dont tu te porpenses
certainement q[ue] tu seras sires de totes terres ains que tu uoises a la fin de ta uie· 2. Mais ia mais
nentreras uis en ta contree· ne ne uerras tes serors ne ta mere· 3. Tantost com li rois alixandres oi ce؛ il
sesmerueilla mout forment· [et] si fu trop esbahis dedens son corage· [et] mout li poisa [et] anuia de ce
quil tant de chiualiers ot amenes auec lui as sains arbres quar si ami [et] si compaignon qui o lui estoie[n]t
ploroient durement· [et] grant [246va] duel demenoient por ce quil triste leueoient de la uois del arbre quil
auoient oie· mais li rois alixandres les repaisa par promesse [et] par manasses quil nulle dolor ne
demenassent· [et] que les respons des arbres a nuilui ne deissent ne ne descourissent· 4. Ata[n]t se
teurent tuit par le comandament le roi qui se traist ariere por ce que si compaignon ausi ariere se
traisissent· [et] il a mienuit se reprocheroit des arbres quar adonques li auoit dit li prestres que li lune
leueroit· [et] si poroit oir les respons al arbre de la lune por plus certainement ente[n]dre [et] sauoir son
afaire· 5. E qua[n]t la mie nuis fu aprochee· li rois alixandres prist o lui· trois de ses plus feels
compaignons· perdican· [et] phylotan· [et] clitonan· si sen reuint deuant les sains arbres· [et] si fist ses
orisons si com il deuant les auoit faites· cest quil baisa les branches· [et] les fuelles des arbres qui aterre
estoient cheoites· [et] adonc pensa li rois alixandres en lui meismes· [et] demanda as arbres o il morroit
[et] en quele contree· 6. Tantost com la premeraine clartes de la lune feri en larbre· la uois de larbre
respondi en grizois au roi alixandre [et] si dist· li fins de ton eage aproche quar au chief dun an [et] de ·ix·
mois sans faillance morras tu en babilonie· [et] si tociront par uenim cil cui tu ne [b] cuides mie quil te
doiuent ocire[∅] 7. Quant alixandres oi cele uois ensi apertement parler [et] dire· cele grande merueille il
comensa mout tresdurement a plorer [et] si troi ami qui o lui estoient· ausement comencerent mout
tresdurement a plorer· [et] grant dolor ademener por la uois quil auoient oie· quar il amoient le roi
alixandre mout doucement par samblance· 8. E li rois ne se doutoit nient daus ne dome quil eust quil le
deussent ocire par maluaise descouenue· ains cuidoit quil tuit deussent morir por lui se besoigne li corust
seure ne nulle grande mescheance[∅]

835. Q[ue] li rois se dep[ar]ti des arbres dolans [et] tristes[∅]

1. Atant se departi li rois des arbres [et] si reuint la ou si compaignon latendoient qui mout furent lie quant
il reuenir le uirent [et] mout furent dolant delautre partie q[ua]nt il le uirent souple· [et] samblant faire de
tristece mais por ce ne remes mie que li rois ne comandast a metre les tables encor donques neust il
talent de mangier mais si plus priue ami qui de so[n] conseill estoient [et] sa grande dolor plus
certainement sauoient· il proierent [et] distrent quil nesedesconfortast mie· ne ne se laissast mie empirer
por geuner por ceste auenture· por cest reconfortement manga li rois alixandres un poi contre sa uolente
quar [247ra] il nen auoit mie grant talent q[ui] samort auoit oie deuiser si prouchaine· 2. E apres mangier
se coucha il tos chaucies [et] toz uestus· por ce quil fust tost ala iornee apareilles por raler as arbres· [et]
oir encore sil aucune choze porroit entendre qui plus li fust reconfortable· 3. Ensi se coucha li rois qui
guaires ne dormi [et] sestoit ia plus dela mienuit passee· ains pensoit m[o]lt forment de sauenture qui



19/01/2021, 14)04Fr20125, whole (semi-diplomatic) | Printable Version | The Values of French

Page 403 of 606https://tvof3.kdl.kcl.ac.uk/textviewer/print/Fr20125/semi-diplomatic/whole/whole

mout li sambloit pesme [et] esmerueillose· 4. E tantost com li premeraine t[ra]ine de la iornee peust estre
aperceue par oill humain se leua li rois alixandres· si apela ses co[m]paignons [et] fist leuer qui encor
dormoient· [et] auec lui auoient este al respons des arbres en la uespree· [et] si esueilla le prestre qui si
gisoit encore toz estendus [et] couers de peaus de bestes sauuages· quar il nauoit null drap ne de lin ne
de laine· ne de sos ne de seure autre creature que peaus de bestes dont il auoit ensamble couerture [et]
uesteure· [et] encore estoit deuant lui sa table· ou sus il auoient mangie la uespree [et] sus uns coutiaus
tos diuoire· cest lemanche [et] lalemele· 5. Quar en cele contree ne seuent nient ne de fer ne dacier ne de
plom· ne darain· mais de fin or ia grant abundance· ne en cele contree nahane cherrue ne ne labore nulle
creature humaine· ne ni norist feme ni hom nulle beste ne par besoigne ne par usage ains uiue[n]t [b] tuit

dencens [et] de bausme [et] de p[re]ciouses espesses·[49:A] [et] si ne boiuent ne uin ne clare ne cidre· ne
aut[re] boiure que clere aigue qui lor sort dune montaigne ilueques prochaine iouste le grant occean q[ui]
tot le mont auirone· ne nus ho[m] ne nulle feme ni gisoit sor coutre ne sor cossin ne sor nulle autre chose
que sor peaus de bestes sauuages· [et] de ce meismes ont il uesteures por courir lor menbres· la uiuent li
home [et] les femes ·ccc· ans par eage [et] petit mai[n]s en lor force· [et] aidable·

836. Q[ue] li rois alixandres rala autre fois as arbres[∅]

1. Quant alixandres ot le prestre esueille il re[n]tra dedens lencloseure as sains arbres qui fait estoient de
riches entableures de precious arbres por sauoir qui cil estoit p[ar] cui il deuoit mort receiure· [et] aquel fin
sa mere olimpias ue[n]roit [et] ses serors qui tant par erent beles· 2. Tantost com il fu uenus [et] il ses
orisons [et] ses afflictions ot faites solonc la costume que il les soloit faire؛ li arbres li respondi [et] si li dist
en grizois la[n]guage· 3. Rois alixandres se ie ceaus qui te couoitent ocire te nomoie [et] demonstroie tu
ten poroies guarder legierement· [et] si en seroient remuees les destinees qui auenir doiuent· 4. Saches
bien que ce ne uoill ie mie faire· mais au chief dun an [et] de ·ix· mois morras tu en babilo-[247va]-nie· [et]
ne mie par fer ne par acier si com tu cuides ne par or ne par argent ne par null metal· mais par uenim
perdras tu la uie· 5. Ta mere finera laidement ne ia li cors de li naura sepouture ains sera sa chars
abandonee as oiseaus [et] as bestes sauuages a cui ele sera uiande· 6. Tes serors seront bones eurees
[et] longeme[n]t uiuront en lor grans honors [et] en lor grans segnories· [et] si saches bien que encor soit
ce choze q[ue] tu doies uiure par brief termine tu seras rois [et] sires de trestote terre qui ou monde est· 7.

Or te guarde bien que tu nulle rien plus ne nos demandes ne nareste plus ci· ne en nos forest mais
repaire tent au roi porrum· [et] a ta compagn<i>e qui tatent en inde la fasitiene· 8. Quant ce ore[n]t dit li
arbre li prestres parla au roi alixandre [et] si li amonesta [et] dist quil issist dou bois· [et] de deuant les
sains arbres quar lor larmes [et] lor plorement les coroussoient mout tres durement· 9. Adonc sen parti li
rois alixandres [et] si reuint a ses compaignons qui de fors lencloseure latendoient· [et] as ·ii· uiellars qui la
amene lauoient si lor dist quil erranment retornasse[n]t en la fasitiene inde· 10. Et tantost com il prist
congie au prestre· [et] com il ot ses compaignons amonestes que ce quil auoient oi bien celassent a tote
creat[ur]e [b] il se mistrent a lauoie· 11. Li indien qui sentoient la tres douce odor des dras le roi alixandre
des encens [et] del bausme o il tant auoit demore disoient que cestoit uns deus qui dusques la auoit este

o onques nauoit este nulle creature humaine de nulle aliene contree· 12. Alixandres qui ce ooit [et]
entendoit lor en rendoit graces [et] mout lies estoit de ce quil ensi disoient [et] quil ensi le looient·

837. Des merueilles qualixandres troua en inde tantost com il se fu departis des
arbres[/]

1. Puis quil se furent mis a la uoie il norent mie g[ra]nment ale plus qua la ore de tierce quil uindrent en
une ualee qui iordea estoit apelee o il auoit serpens quil trouere[n]t qui en lor cous auoient esmeraudes
preciouses· 2. De ces serpe[n]s estoit cele ualee tote habitee· 3. Et si estoient cil serpent si crueus que nus
hom ne si pooit enbatre qui en portast la uie· [et] si uiuoient tuit de blanc poiure qui croissoit en ces
montaignes [et] es soutainetes de ces ualees· 4. E si est tele lor nature que il se combatent entraus
entrues quil sunt iouene· [et] por ce en perist mout [et] perdent la uie· 5. Outre les montaignes de ces
ualees o cil serpent habitoient dient li pluisor [et] conte[n]t que li poiures croist enuers le grant occean qui
tot le mont aclot [et] assaint [et] que li indien de [248ra] ces darraines parties le cuellent la en ces ualees
ou tans quil est meurs· 6. E si lor couient la grant serpentaille qui la habite es crues des montaignes [et]
sous les arbres qui le poiure portent destraindre par fu [et] par fla[m]me· tant quil celui poiure qui est
meurs [et] groes par terre aient recuelli dont il ia m[o]lt grant habundance quar la terre est seche de la
tresgrant ardor dou soleill si ni puet empirer tant ni puet remanoir en nulle maniere· 7. E quant il lont
assamble· [et] conquelloit ensi il ont faites hautes piramides de pierre o il monte[n]t les nuis tant com il
sunt en ces ualees por ces serpens [et] si reposent [et] mainent tote la saison quil i doiuent <[et]> uuelent
estre· 8. E lors quil se sunt repaire ariere il le uendent [et] liurent as ethyopiens· [et] li etyopien as caldiens
[et] as persans qui le reuoient as babiloniens [et] a ceaus degypte· [et] la le prendent li mercheant de
damiete [et] dalixandre si len amainent par le flum dou nil trosques en lor cites que ie uos ai nomees· [et]
de la sen uient il par haute mer salee [et] as riches marcheans crestiens qui le renuoient par mai[n]tes
contrees· 9. Ce en content li pluisor [et] dient que uos ci men oes retraire· 10. E qui miaus en sauroit parler
par plus grant uerite prouee bien feroit a entendre·

838. encore co[n]te li liures des merueilles dinde [et] des paines q[ue] li rois i ot [et]
sa chiual[er]ie[∅]

[b]
1. En cele ualee iordeam fu li rois alixandres [et] sa ge[n]s qui o lui estoient· [et] si en aporterent mout
riches esmeraudes quil a ces serpens dont ie uos ai parle tolues auoient· dela trespasserent tant
motaignes [et] ualees perillouses que il uindrent en une contree o uns pueples habitoit seres les apeloient
cil qui nomer les sauoient· 2. Ces gens estoient totes les meillors gens que on peust trouer en tot le
munde [et] totes les plus droitureres quar en tote la contree nauoit onques homecide eut ne pariure ne foi
mentie ne iuroigne ne fait adult[er]e· 3. De pain [et] daigue uiuoient ta[n]t soulement [et] daigue derbes· 4.

Ces gens menerent le roi alixandre par deuant les portes des mo[n]s de scapios dusques a porrum le roi

en inde la fasitiene· mais a[n]sois quil i paruenist uirent il maint serpent de diuerse nat[ur]e [et] unes
sauuages bestes grandes [et] oribles dont chascune auoit en mi le front une soule corne longe [et] ague a
samblance despee[/] 5. E por ce si com ie croi les nome lescriture par lor plus propres nons unicornes· 6.

Ces bestes assaillirent le roi alixandre· [et] si uindrent sor aus ausi come tor sauuage les testes auant
mises· [et] tantost com eles uenoie[n]t as chiualiers eles faisoient lor [248va] cornes passer outre par mi
lor escus plus isnelement que autre creature fesist nulle arme esmolue· 7. Ces bestes greuerent mout le
roi alixandre [et] tote sa gent mais en la fin en ocistre[n]t il ·viii· mile [et] ·cccc· [et] ·l·· 8. E puis sen
tornerent les gens le roi alixandre si alerent tant quil reuindrent au roi porrum qui les atendoit o grant auoir
[et] o g[ra]nt chiualerie· 9. La ot grant feste faite ensamble quant il furent reuenu· 10. Porrus demanda mout
au roi alixandre [et] a sagent de lor noueles [et] des merueilles q[ui]l en la parfunde inde auoient ueues·
asses len distrent quar asses len porent conter· mais li rois nestoit pas si haities com il soloit estre por les
noueles quil auoit as arbres oies· 11. De cel <des>haitement que li rois alixandres auoit estoit porrus en
molt g[ra]n paine a sauoir· mais il ne trouuoit qui li uousist dire ne faire ente[n]dre· il sauoit bien que li rois
parle auoit as arbres· [et] quil li auoient pronounciee aucune tristece[/] 12. De ce parla porrus a ses homes
[et] si lor dist que li rois alixandres auoit tels noueles oies qui ne li plaisoient mie [et] que sil li looient quil a
lui se combatroit encore [et] que bien tost en porroit auoir la uictorie· 13. Ia li rois alixandres fait porrus si
abosmes ne fust por nulle creature quil peust auoir entendue· se ne fust [b] por ce fait porrus a sa gent
que il a entendu quil iert menes a desconfiture· [et] nus fait il ne li porroit tant greuer ne nuire· co[m] ie
porroie qui bien le deuroie faire se ie pooie quar il a ma terre deguastee [et] trestos mes tresors saisis que
ie li cuit encore mout chier uendre se uos le me loes fait li rois porrus a ses homes· 14. Cil qui au conseill
estoient lirespondire[n]t [et] distrent quil a sa uolente en feist· [et] il tres bien li otrioient· 15. Tres celui ior en
auant comensa porr[us] a messeruir le roi alixandre [et] sa gens uers la gent le roi· [et] a estre mout plus
uers aus orguoillous quil ne soloient estre[∅]

839. Q[ue] li rois porus dinde fist alixandre iret sa[m]bla[n]t[/]

1. De ce saperceu bien li rois alixandres qui grant desdaign en ot en son corage [et] qui bien pensoit en
soi meisme dont au roi porrus estoit uenue si grans posnee· tant ala ensi la chose que li rois alixandres
qui mout estoit fiers [et] orguoillous descouri au roi porrus son corage· [et] si dist conques ne fust de nulle
rien en souspeccon enuers lui mais sil se uoloit enuers lui co[m]batre cors a cors o gent a gent ne
queissent mie longe atendance quar il se combatroit mout uolentiers alui sans nulle atargance· porr[us]
qui mout estoit preus [et] hardis [et] coragous [et] formes de cors· [et] de membres dist quil si combatroit a
lui soul cors a cors· sans failla[n]ce· [249ra] 2. Ensi sa atirent de la bataille· [et] pristrent ior que ele seroit
faite[/] 3. Ensi se parti porrus [et] sa gent dou roi alixandre· [et] si manda sa gent tote de bactre [et] de inde
por esguarder [et] por ueir la bataille qui estoit deuisee entre le roi alixandre [et] le roi porrus·

840. Q[ue] li dui roi uindre[n]t tuit arme ensamble·

1. Au ior qui denomes estoit reuindrent li dui roi ensamble alixandres [et] porrus· arme de mout riches

armes sor les riches destriers por la bataille faire· [et] mout fu bien la chose deuisee de lor gens [et] dune
part [et] dautre que ia que lor auenist ne biens ne maus ensamble ne semouroient en nulle maniere· 2. E
quant ceste choze fu bien deuisee il hurterent les chiuaus des esperons si assamblerent as lances
p[re]merainement de grant rauine [et] puis apres as trenchans espees[/] 3. Mais en la fin conquist li rois
alixandres porrum· [et] ocist qui [b] uolentiers eust merci demandee se li rois alixandres li uousist auoir
otroiee· [et] donee· 4. Adonc primes ot li rois tote inde [et] conquise· [et] sousmise a son comandeme[n]t o
il prist tant argent [et] or [et] pierres preciouses [et] autres richeces que il nest nus hom ou monde qui le
seust raconter ne dire· 5. Et quant il ot ses guardes mises es riches chasteaus [et] es grans fortereces
assises· il sesmut por reuenir uers ethyope· [et] ala roine candace qui dinde tenoit une grande partie· [et]
qui tant bele estoit de tote figure quapaines ou monde peust on trouer plus bele creature· 6. Ceste roine
candace auoit oie del roi alixandre la g[ra]nde renomee· si lot mout ame en son corage· 7. E por ce ot ele
enuoie apres le roi la ou il estoit en inde un mout sage tailleor dimagenes· [et] si li ot comande q[ui]l le roi
alixandre esguardast ta[n]t [et] ueist en ses fais· [et] en ses contenances quil le peust contrefaire en
samblant figure· 8. Cil qui sages estoit [et] mout bons maistres de tel oure faire fu en lost le roi grant piece·
[et] mout poruisa bien la samblance de lui· [et] tote la contenance· [et] puis repaira ariere a la roine
candace se li tailla tant proprement lymagene le roi alixandre de uis [et] de faiture· [et] de contenance· [et]
de color [et] de uesteure que ou mo[n]de nauoit home uiuant ne fe-[249va]-me qui par limagene ne
reconeust le roi alixandre porce quil le quel que soit eust ueu· [et] puis apres eust ueu lautre· 9. Cele
ymagene tint la roine candace en grant chierte· [et] en grant ueneration por ce que ele mout amoit le roi
en cui samblance ele estoit faite·

841. Q[ue] li rois alixandres rendi candeolus sa feme [et] si pendi celui qui li auoit
tolue·

1. Ceste roine candace auoit ·ii· fiz· li uns auoit ano[n] candeolus qui li ainsnes estoit· [et] li autres plus
iouenes auoit a non Karogarus· [et] amdui li fill auoient femes· 2. Candeolus auoit a feme une haute
damoisele· si li auoit tolue uns haus princes qui tenoit grant terre entre etyope [et] inde· [et] caragarus
auoit ausi une des filles le roi porrus a feme· 3. Adonques quant li rois alixandres se reuenoit ensi de la
parfunde inde uint candeolus a lui en lost p[or] plaindre de la feme qui li estoit tolue· [et] rauie· 4. Le
premerain chiualier quil encontra troua il le roi alixandre· [et] si li demanda ou li rois alixandres estoit [et]
q[ui]l par sa debonairete li ensegnast [et] si li dist por quoi il le uenoit requerre· li rois alixandres meismes li
dist quil le menroit la o il le uerroit [et] quil i porroit bien sa besoigne faire· 5. Lors lenmena deuant
eumenidum· [et] si li dist que cestoit alixandres [b] [et] si li conta meismement tote la besoigne caldeolus·
[et] que bien deuroit oir sa proiere· [et] prendre de tel orguoill [et] de tel mesfait sa uengance· 6.

Eumenidus se co[n]tint par samblant a guise de roi [et] si dist a son segnor quil presist gent a sa uolente
si uengast le iouenceau de la honte que on li auoit faite· [et] si li rendist sa feme· 7. La se noma li rois
alixandres antigonum· [et] si sen ala auec ca[n]deolum a cui il ot bien enquis [et] demande [et] de sa terre
[et] de sa co[n]tree tote la poissance· 8. Tant ala li rois alixandres qui antigonu[m] si faisoit apeler o grans

gens q[ue] il uint ala cite o cil estoit qui la dame candeolus auoit tolue· [et] rauie· il lassailli tant par sa
gra[n]t force؛ quil ot prise la cite· [et] si rendi a candeolo sa feme [et] celui meisme pendi il a sa porte qui li
auoit tolue·

842. Q[ue] la roine candace reconut alixandre par limagene do[n]t ele lauoit fait
co[n]trefaire·

1. Apres ce candeolus qui m[ou]lt lamoit· [et] qui cuidoit tot certainement dou roi alixandre que ce fust
antigonus؛ len mena ueoir la roine candace sa mere qui contre lui estoit ia une grant piece uenue· 2. E
tantost que ele le uit· [et] ses fiz li ot dit q[ue] cestoit antigonus uns des chiualiers le roi alixandre· ele sot
bien que cestoit mesonge· [et] si sot bien tot certainement par simagene que cestoit li rois alixandres
[250ra] lors len mena la roine candace· en sa riche cite [et] en ses riches sales par lemain· [et] apres en
ses riches chambres tot soul a soul· [et] si li monstra lymagene qui en sa sa[m]blance estoit faite· [et] puis
apres seli dist· rois or poes uos uooir· [et] bien certainement sauoir que ie de uos estoie en grant soloit·
[et] dauos parler mout couoitouse· quant ensi uos fis contrefaire· en ma presence qui en nulle maniere
plus nen pooie faire· [et] uos qui tot le monde aues en uos baillie [et] en uos subiection؛ estes ore en la
moie baillie [et] si nen aies nulle uergoigne· [et] si uos prie que uos nen aies ne paor ne doutance de nulle
creature encor aies uos ocis le roi porrum cui fille mes mains nes fiz a a feme· 3. Quar la foi [et] la grant
honor que uos aues portee candeolum mon fill uos gueredonerai ie· [et] guarderai amon pooir tos les iors
de ma uie· 4. Li rois alixandres esguarda lymagene a grant merueille· [et] mout sesm[er]ueilla de la grant
beaute la roine qui uers lui sumelia de tot son pooir a la uolente le roi de quan quele peut faire[∅]

843. Des riches presens que la roine candace detyope dona a alixandre·

1. Apres ces paroles la roine candace mena le roi alixandre fors de ses chambres ens es sales ou les
tables mises estoient [et] si sasistrent au ma[n]gier a mout grant ioie· 2. E la ou [b] il mangoient en bien [et]
en pais carogarus li fiz ala roine dist a sa mere que ce estoit li rois alixandres meismes qui porrum auoit
ocis cui fille il auoit· mais il en uoudroit sil pooit prendre la uengance· 3. La roine sa mere li dist que ce ne
pensast onques quar ce nestoit mie li rois alixandres ains estoit antigonus uns sie[n]s chiualiers cui il auoit
enuoiet por son frere socoure de la honte [et] de la desconuenue qui li estoit faite de sa feme· 4. Apres
totes ces paroles la roine qui son fill carogarum ot apaisie de sa fole pensee· 5. E apres ce quil des tables
leue se furent· la roine candace p[ar]la au roi alixandre asses soul· [et] soul· [et] priueement de sa uolente
[et] de ses afaires· 6. Et quant· 7. Ele ot li [et] sa terre soumise a la uolente le roi [et] a sa segnorie· [et] ele
sot q[ui]l sen uoloit raler sans plus atendre ele li dona mout riches prese[n]s dor [et] dargent [et] de pierres
preciouses· [et] si li dona ·ccc· [et] ·l· oliphans [et] ·vi· lupars priues· [et] ·iiii x· chiens [et] ·x· [et] ·iiii·
pantheres [et] mout dautres bestes priuees qui mout estoient de grant cruaute entrues que eles estoient
sauuages· [et] de merueillouse nature[∅]

x

844. Q[ue] li rois alixandres prist amazone· [et] mainte autre terre··

1. Apres se si departi li rois de la roine candace· [et] si sen torna il [et] ses grans os uers amazonie por ce
quil uo-[250va]-loit faire le regne a soi [et] a sa segnorie tributarie si com il fist sa[n]s nulle doutance quar
la roine dou regne qui de lui auoit eue la grant renomee uint contre lui [et] si receut de lui sa terre quil li
rendi par si que ele len rendist treuage mais ansois quil la fust paruenus ot il uencus par batailles les
arestiniens· [et] les gangariens quil tos desconfi par sa bone gent hardie· [et] batillouse· 2. E quant il uint
as cofideniens il i troua mout grant gent ansamble· quar bien en iauoit ·ii· mile qui grant estor li rendire[n]t
mais en la fin furent il uencu quelque paine il li eussent faite· 3. De ceaus sen ala li rois alixa[n]dres au
flum que lescriture agesinem apele [et] se fist en celui flu[m] sa nauie metre· si uenqui [et] desconfi les
gessoniens· [et] les siboie[n]s [et] lor cites que hercules auoit fermees· [et] si coru trosques ou grant
occean a nauie en cele partie· [et] li mandrien [et] li subagrien qui sor le grant occean en ces parties
habitoient assamblerent totes lor gens ensamble por combatre contre le roi alixandre· 4. E si eurent ·iiii·
uin<z> mil homes apie tos a armes· [et] ·lx· mile a cheual· si com orosius tesmoigne·

845. Q[ue] li rois alixandres desconfi en bataille les pueples sor loccean·

1. A ces se combatirent li macedonien longement· [et] mout fu en [b] grant doute longement de la bataille li
quel en auroient la uictoire· mais li macedonien lore[n]t en la fin qui mout chier lorent achatee quar tant i ot
perdut de lor gent que grant paor en durent auoir lirois alixandres· [et] trestuit si baron qui les
conduisoient· 2. E quant cele grans bataille fu desconfite· [et] li rois ot lor g[ra]ns auoirs [et] les grans
?proi?es prises il sen uint a tote sost deuant lor cite quil troua close de riches m[ur]s [et] de noble
forterece· mais il cuida quele fust soule de gent [et] desg[ua]rnie por ce que tant en auoit eut [et] uenut en
la bataille desmesuree· 3. Li rois qui cuida quele fust uoide ensi com ie uos di [et] conte fist drecier au mur
une eschiele [et] si monta tos sous sor les murs sans compaignie· si sailli en la uile entre ses anemis qui
se coisoient [et] atapisoient· 4. E tantost com il fu entraus saillis la saillirent il sidurement de totes parties؛
quapaines porroit nus ho[m] croire coment il se pot encontre aus tant defendre· ne coment il pot sofrir les
cos des dars ne des espious que il li lancerent· [et] coment il not grant paor de la g[ra]nt paor de la grant
noise [et] de la grant criee qui entor lui estoit demenee [et] coment il se pot defendre de tant de milliers
domes com la lassailloient· mais q[ua]nt il se uit si auirone de gent il sadossa contre un mur si se defendi
[251ra] contre aus tant longement q[ue] si chiualier orent les murs percies [et] confundus qui li uindre[n]t
en aie par la grant noise [et] par la grant criee quil auoient ente[n]due·

846. Q[ue] li rois alixandres fu naures dune saiete trenchant [et] ague·

1. En cele bataille fu alixandres naures dune saiete sous la mamele mout durement mais par la grant ire
quil en ot senbati il entre ses anemis [et] si ocist celui qui la plaie li auoit faite· 2. Ensi fure[n]t il tuit

desconfi [et] tote la cites pelfie [50:A] si quil ni remest creature nule qui ne fust morte o destruite[/] 3. De la
se departi lirois alixandres o sa grant nauie si esra tot soulonc le grant occean quil uint a une riche cite

forte [et] puplee [et] bie[n] guarnie de tors [et] de murs haus [et] espes assis sor falisse· 4. De cele cite
estoit rois [et] sires ambira qui la gent [et] tote la contree auoit a sa segnorie· 5. Cele cite assist li rois
alixandres qui mout li fist de paines [et] de domages ansois quil la peust prendre· quar cil qui dede[n]s
habitoient [et] qui la defendoient traoient a ceaus de lost saietes enuenimees dont il tantost moroient com
il naure en estoient· 6. Li rois alixandres qui ne sauoit q[ue] faire giut une nuit en son lit· [et] si li fu une
herbe demonstree [et] enseignee en uision de songe par q[uo]i sa gens contre cele enuenimeure porroit
auoir guarandise· [b] 7. Et tantost com ce uint ala matinee· li rois fist lerbe querre· [et] metre ens ou boiure
que li nafre usoient [et] il tantost guarissoient· 8. Par ceste choze tint tant li rois alixandres le siege deuant
la cite quil lot prise a force quar sa gent ne redoutoient les saietes que cil de la uile lor traoient
enuenimees·

847. Q[ue] li rois alixandres fist bosnes metre sor loccean o il auoit este[/]

1. Quant li rois alixandres ot ensi tote inde auironee [et] par les grans flums des contrees nagie dusques
ou grant occean qui tot le mont auirone· [et] il ot totes les diuerses gens conquises [et] sousmises a sa
segnorie sicom uos aues oi [et] entendu ariere il coma[n]da a ses prouos des darraines co[n]trees quil
bousnes en samblance de colombes dor meissent es darraines terres quil auoit conquises· [et] outres ces
bousnes que hercules [et] liber iauoient assises [et] si fist escrire tote lamemorie de ses fais· [et] tote
lueure quil auoit faite en inde·

848. Q[ue] li rois alixandres sen ala en babilonie la riche·

1. Quant li rois alixandres ot ensi la terre dorient· [et] tote inde dusques en occident [et] dusques ou grant
occean auironee [et] les estranges nacions [et] les gens barbarienes totes conquises si com uos poes oir
[et] entendre· il se remist ou gra[n]t flum qui indus est apeles· [et] de [251va] cui non inde est nomee [et]
dite inde si sen reuint o ses grans os uenqueres [et] sires de ·xii· regnes dont il auoit conquises totes les
poestes [et] les segnories· 2. Adonques ni ot point de demorance quil mout ne couuoitast a aler en
babilonie la grande por ce que li sambloit que cestoit li chies de tot le monde par ancienete [et] par
noblece ia fusse chose q[ui]l ·xii· cites eust estorees totes· [et] faites [et] totes de son non alixa[n]dres
apelees [et] nomees [et] si les ot fait totes fermer de haus m[ur]s [et] de riches tors· [et] de merueillouse
forterece· 3. En babilonie qua[n]t il fu uenus [et] la cites li fu rendue a sa uolente faire· [et] a sacoma[n]dise
totes les gens dou monde o il nauoit este le redouterent ta[n]t por sa grande fierte [et] por sa gra[n]de
poissance que il enuoierent alui <e[n] babilonie> lor messages des regnes [et] des cites [et] des terres
lointaines· 4. Cil de cartage i enuoierent lor messages [et] si li manderent quil de tot a sa uolente seroient
[et] a sa comandise· [et] ausi firent cil des cites de tot le regne daufrique [et] de tote espaigne [et] de tote
gualle [et] des pluisors lius de lombardie ausi· [et] cil de lisle [et] de sardaigne [et] tuit cil de sesile· si
g[ra]ns paors dou roi alixandre auoit entrepris tos ceaus dorient [et] toz ceaus doccident [et] de totes les
autres parties les gens dou monde que li chemin erent charge [b] des messages qui alui en babilonie
aloient si espessement q[ue] apaines le poroit croire nulle creature qui fust raisnable· li rois alixandres qui

le cuer ot esleue en mout grant glorie manda trestos ses haus barons por tenir grant cort [et] grande feste
faire· [et] por demonstrer sa grant poeste· [et] sa grant richece [et] por sauoir se nulle cites ne nus regnes
estoit en tot le monde qui ne fust obeissans alui si en prendroit la ue[n]gance· [et] bien saches
quadonques nauoit il mie oblie les respons des arbres qui samort li auoie[n]t pronunciee [et] dite· mais il
cuidoit certainement que li deu li deussent tresmuer sa destinee· [et] q[ue] nus hom nosast entreprendre
par sa felonie ne ne peust a lui tolir la uie· 5. E ne portant par mi tot ce cremoit il durement la mort qui li
estoit denomee· mais nen faisoit mie granment de samblance ains auoit assambles tos ses amis [et] tos
ses barons por haute cort tenir [et] por plus estre a grant seurtance[∅]

849. Q[ue] li rois alixa[n]dres perdi la uie par le uenim que li serf li donerent a boiure·

1. En celui ior que li rois alixandres plus doutoit a perdre la uie soulonc la parole que il auoit oie [et]
entendue as arbres comanda il a ses plus chiers amis [et] a ses plus haus barons cui il plus amoit quil
seruissent deuant lui a [252ra] table· [et] il si firent· mais antipater cui il tote gresse auoit a guarder
chargee [et] a sa segnorie sousmise· 2. E diuinus pater cui il amoit autant com nulle creature· [et] cui il
cuidoit esleuer en hautes segnories de regnes [et] de corones li donerent celui ior boiure uenim par quoi il
perdi la uie· mais ansois quil fust deuies assigna il a ceaus qui serui lauoient terres [et] regnes· [et] il sen
maintindrent entraus apres sa mort mout malauenturousement quar onques li uns nama lautre puis la
mort le bon roi alixandre ne pais ne sentreporterent· ains toli li uns a lautre se il onques pot sa terre tote
[et] auec la uie si com uos porres auant oir se il uos plaist des pluisors [et] entendre· mais tot
p[re]merainement uos dira q[ui] cil firent qui sentreguerroierent [et] quels terres il tindrent· 3. Quar de la
mort le roi alixandre ne uos uoill ie ore plus descrire ne de la dolor que si baron endemenere[n]t se tant
non soulement que asses le plainstrent [et] plorerent· [et] durement regreterent ses ualors [et] ses ualors
[et] ses grans proeces· 4. E ses serors le plainstrent mout ausi [et] sa mere olimpias sor tos les autres tant
com licors fu a<r>s [et] mis en la sepoututure qui tant fu riche sans plus dire com ele dut estre dor [et]
darge[n]t [et] de pierres preciouses· [et] puis [b] que li cors fu repus [et] enseuelis en la sepouture li grans
dolors demora si sen ala chascuns tost [et] isnelement en la contree qui li estoit deuisee·

850. Q[ue] chascuns ho[m] se doit pener de bien faire que le[n] rende le merite·
1.

Segnor ensi fait on encore
On puet ueir maintena[n]t ore·
Q[ue] ia ta[n]t riches ne sera·
Li hom ni tant de bien naura·
fait en tos les iors de sa uie·
Q[ua]pres sa mort ait nus enuie
De t[ro]p grant dolor entreprendre
faire por lui quar a entendre

4

A chascuns ta[n]t a son afaire
que ne puet on ta[n]t dolor faire
Oblies fu tost alixandres
ausi e[st] li bons cuens de flandres
Bauduins q[ui] fu emperere
De costa[n]tinoble [et] sa mere
Q[ui] nomee fu marguarite
E ta[n]t fu bone dame eslite
De ce raconter est enfance
Oblies est li rois de france
Qui mout honora sainte iglise·
E deus qui les bons loe [et] prise
En sa plus haute mansion
Len rende si haut gueredon·
Com il fist ala magdelene
Q[ui] de peches est monde [et] saine·
E tos ceaus ausi qui honorent
sainte glise [et] qui la socorrent
Q[ua]nt ele est en peruersite·
Deus les destort dauersite
Au ior quil mestier en auront
Ciert quant li angle tra[m]bleront
Q[ue] chascuns aura sa merite
Q[ua]r donc niert mie cuite quite
[252va]
Des tors des maus q[ue] fais auons
Ne des uils pechies o nos sons
Par fais par dis [et] par pensees
Q[ui] ne seront mie celees·
Por ce le di que bien doit faire
Chascuns qui pense a son afaire
Voire des biens que deus li preste
Quar graindre nest nulle conqueste
Q[ue]stre auec deus ens en la uie
Dont diables nos porte enuie·
Cest lassus ou saint paradis

851. En q[ue]ls terres apres la mort alixandre si baron se departirent·

1. Ausi fu li rois alixandres· 2. Quar tantost com les ce[n]dres qui de son cors ere[n]t faites furent mises en
la haute sepouture qui tant estoit [et] riche [et] noble se departirent tuit si baron [et] ala chascuns en la
contree qui li estoit otroiee [et] donee· 3. Tholomeus en ala en egypte la pre-[b]-meraine [et] si tint
daufriqua [et] darabie une grant partie· 4. Philotas en ala en cilisse· [et] mithileneus en lautre egypte qui
prouchaine estoit· ala terre que tholomeus tenoit en lune p[ar]tie darabie· [et] philopater en ala en la terre
des illiriens qui mout estoit bone [et] plentiue· 5. E atropatus sen ala en mede la plus g[ra]nde· 6. Et en la
menor sen ala li siures perdicas qui en tint la segnorie· 7. E scinius sen ala as gens susanienes qui mout
erent hardies· 8. En la grant phrige sen ala antigonus li fiz phelippe qui li fu asignee· [et] nearchus sen
alaen pamphile· [et] en lisce dont il fu rois [et] sire· [et] cassander ala terre de cariam [et] tote la contree· 9.

Et menander ot lide· [et] leones la menor phrige· [et] lisimachus ot trasse [et] tote la terre iouste lamarine
[et] eumenidus sen ala en capadosse [et] paflagonie qui li estoit donee· [et] cassander fiz antipat[ri]s fu
sires des sergans le roi [et] de sa maisnee o grans terres quil tindrent [et] il ausi grant regne [et] grant
segnorie· [et] seuluchus li fiz anthiochi tint alixandre sor le flum granicum o alixandres ot ses herberges
[et] ses tentes te[n]dues quant il uenqui le roi daire de perse[/]

852. Por quel ochoison il sentrehairent·

1. En bactre la darraine [et] en inde ausi remerent segnor cil cui li rois alixandres iauoit laisses [253ra] en

Oblies somes atoz dis
Puis que nos cors sunt mis en t[er]re
De nos auoirs entrent en guerre
E nos ami [et] nos parent
Bien seroit drois mon essient
En tant com nos auons pooirs·
De les armes feissons oirs
De tant por deu del iretage
Q[ue]les nieussent domage
E que ne fussent obliees
La ou eles sunt aliuees
Au uoloir deu quar mout tost su[n]t
Cors armes oblie ou mont
Des oirs kin dont la grant richece
Malest moillies qui ne se seche
Nen dirai plus mais tot afait
est oblies qui bien ne fait

baillie [et] si tindrent les terres [et] les segnories· 2. Taxilles· ot la t[er]re qui est entre les ·ii· flums·
hida?spe?m [et] indum ou les gens habitent qui seres sunt nomees dont ie uos ai parle ariere q[ue]
alixandres li rois troua de si bone maniere· 3. Phyton li fiz agenoris ot la cite de colone qui en inde estoit
fundee qui porprendoit les terres [et] grans segnories[/] 4. Oxfraces sen ala as parapameniens ce sunt
unes gens qui habitent uers la fin dou mont de cauchassi· [et] mainent· 5. Cest une gens qui mout est
hardie [et] bataillouse· [et] sibirtus ot les aracossiens [et] les cedrosiens· 6. Cis pueples est ausi de mout
crueuse maniere· [et] amintas ot ausi la segnorie sor les dranceiens [et] sor les areiens· [et] sor les
atrianiens do[n]t il par droiture se deuoit bien u[er]s ses uoisins defendre se il li corroient seure ne il
lassailloient[/] 7. Sicheus ot les socdianiens· [et] licanor ceaus de parte que nos turs apelomes qui mout
sunt hardie gent [et] crueuse· [et] phelippes ot les hyrcaniens qui gens estoient uaillans [et] amaneuie·
fratafernes ot les armaniens· [et] tote la contree· 8. Thepotemus ot ot les persans· [et] peucestes ceaus de
babilonie· 9. Archous [et] pelassor [et] archelaus orent tote la terre de mesopotamie qui lor fu deuisee
chascun en sa partie· perdica[s] ot la terre le roi alixandre cest [b] de macedonie la plus tresgrande partie·
10. Tuit cist que uos ci oes nomer [et] anthiochus auec qui tot le regne auoit que on apele or ermenie se
descorderent ci apres lamort leroi alixandre com uos ia pores entendre par lor felons cuers [et] par lor
grans enuies [et] siuos dirai tot premerement por quoi la descordance mut dont il se combatirent [et] la
grans haine qui onques ne fu rapaisee· [et] tot ce fu par unes letres que li rois alixandres fist faire ansois
quil partist de ceste uie· 11. Es que les il comanda que tuit cil qui en prison estoient fussent quite· [et]
desprisone [et] remis en franchise[/] 12. Ce fu li choze [et] li naissence premerainement des grans
batailles[/] 13. Quar li haut home des cites de gresse cremirent que cil qui en prison estoient quant il
auroient lor frachise recouree cest q[ui]l seroient reuenu en lor contrees dont il fors chace estoient ne se
porpensassent de prendre uenga[n]ce des maus [et] des felonies qui lor estoient faites si com il firent· 14.

Quar tot ou comencement reuelerent cil dataines qui lor ge[n]t orent mises ensamble dont il erent bien
·xxx· milliers· [et] cc· ne[s] [et] si orent quis aies par demostenem cui il enuoierent as sychionie[n]s· [et] a
ceaus darges· [et] de corinte· [et] apluisors autres cites qui lor uindrent en aie si sen [253va] alerent contre
antipatrum q[ui] tote gresse auoit en baillie· [et] en laler quil firent encontrerent il leonie cui antipater auoit
ma[n]de por socors auoir de lui [et] aie· [et] qui li amenoit grans gens dou regne de la menor frige· 15. A
celui se combatirent li athenien [et] a sa gent cui il desconfirent [et] tolirent lor grans richeces [et] lors
grans auoirs [et] les grans proies quil auoient amenees [et] si fu meismement ocis lirois leonies ce fu li
comencemens de la premeraine bataille· li athenien qui de ceste choze fure[n]t m[o]lt enorgueilli assistrent
antipatrum en un fort chasteau sien iouste la mer assis ne ia ne sen fussent torne si leussent pris
p[ar]force· se ne fust une auenture qui lor auint de lor duc qui leostenes estoit nomes par nom· qui fu ocis
al assaut par une saiete que cil dedens la uile litraistrent par ce si retraistrent li athenien ariere·

853. Des grans batailles qui furent entre les baro[n]s alixa[n]dre·

1. Entretant enuai p[er]dicas la cite de capadoce [et] si en uenqui le roi qui de par eumenidus la tenoit qui
estoit ou regne de pafaglonie· mais p[er]dicas ne conquist guaires en la cite prendre donor ne de uictorie·

[et] si fu il en grant perill de plaies qui li furent faites au prendre· 2. Quar quant cil dela cite uirent quil pris
seroient [b] [et] quil durer ni porroient· il boterent le fu meismement en lor uile· [et] si ardirent aus
meismement [et] lor auoirs [et] lor bestes [et] lor richeces por ce quil ne uoudrent que li rois perdicas trop
ne sesioiesist ne esleessast daus auoir en lor baillie ne en sa subiection ne de lor auoirs a sa uolente
prendre ne destruire· 3. Apres ce leua grans bataille [et] orrible entre perdicas [et] antigonum qui andui
estoie[n]t segnor dou regne de macedonie· [et] si destruistrent ansois quil assamblassent lor gens
ensamble por combatre mainte riche cite [et] mainte isle de mer liuns sor lautre por ce qual cuiconques
q[ui]l se tenissent li autres lor coroit seure·

854. Encore de ce meismement des estors [et] des batailles·

1. Ensi dura ceste chose m[o]lt durement longement [et] fu mout en doutance chascuns daus ·ii· o il
assamblaroient par combatre o en asye oen macedonie· 2. E en la fin sen torna perdicas a tote sost en
egypte· mais tholomeus qui lauoit en sa baillie assambla totes ses gens [et] tos ceaus de la cite de
cyrenense si sapareilla mout bien daler contre perdicas a bataille ta[n]tost com il seroit entres en son
regne· 3. Ensi mut la grans guerre· [et] la haine grans [et] desmesuree entre perdicas [et] antigonum les ·ii·
segnors de macedonie· 4. Entre ces choses neoptholemus [et] eu-[254ra]-menidus rassamblerent lor
ge[n]s por lun sus corre lautre si com il firent· [et] tant se combatirent entraus que lor gens fu que pre[s]
tote morte [et] ocise· 5. Mais plus i perdi neoptholemus de sa gent que ne fist perdicas eumenidus[/] 6.

Quar li gens neoptholemus ifu si morte [et] si desconfite quil len conuint fuir en gresse a antipatrum por
soucors querre [et] aie· 7. Esi li proia [et] dist quil ne li fausist mie ore a ceste besoigne encontre
eumenidum qui lauoit chacie de bataille [et] sa gent confondue· 8. E il meismement eumenidus estoit si
uencus [et] sa gens si plaiee [et] ocise que se il aidier li uoloit mout treslegierement en porroit auoir la
uictorie· 9. A ce sacorda antipater si assambla tote sa gent [et] neoptholemus rassambla tote la soie por
eumenidum prendre [et] ocire en aucune maniere se il onques pooient· 10. Mais qua[n]t eumenidus qui
mout estoit uaillans de cors [et] de corage sot certainement quil ensi sor lui uenoie[n]t il rassambla sa gent
tote [et] si les contraguaita si en lor uenir [et] en tel maniere quil les desconfi [et] ocis de lor gent une grant
partie· [et] si iousterent ensamble il [et] neoptholemus si quil sentrebatirent des chiuaus· [et] fu eumenidus
naures mout durement a cele iouste· mais il ne moru mie· [et] neoptholemus ot tels plaies [et] si
dureme[n]t fu naures quil en perdi la uie· en [b] cele bataille fu ocis polipercon· cui antipater auoit enuoiet
ou sa gent qui mout estoit prous [et] hardis [et] plains de grant chiualerie· 11. Entretant enuai p[er]dicas le
roi tholomer degypte par mout grande bataille quar g[ra]ns porent metre ensamble de lor gens [et] de lor
pooirs·

855. Des batailles le roi perdicas [et] le roi tholom[er] degypte·

1. Entre ces ·ii· rois ot grans estors [et] m[er]ueillouses meslees desmesurees mais en la fin fu perdicas
desconfiz [et] ocis [et] sa gens ausi do[n]t li rois tholomeus ot grans auoir[s] [et] grans proies· 2. Apres
ceste bataille fu nuncie en macedonie que eumenidus [et] alcheta li freres p[er]dicas· [et] phyton [et] illirius

estoient lor anemi [et] si se porqueroie[n]t de mal faire a aus· 3. Encontre ceaus assambla antigonus
trestos ceaus de macedonie si cheuaucha contre eumenidum q[ui] grans gens [et] grans auoirs auoit
ensamble mises· la ot g[ra]nt bataille desmesuree faite· [et] ta[n]t i ot des gens eumenidus ocises que il
sen parti a force de la bataille· [et] si se mist en un si fort chasteau a guarandise que il ne douta mie quil
pris deust estre a force mais ne portant la lassist antigonus o sa grant gent de macedonie· 4. Eumenidus
qui bien uit quantigonus ne guerpiroit mie le siege manda socors a antipatrum qui mout estoit fors [254va]
en la contree de gresse· 5. E si li manda que se il le socoroit encontre antigonum qui assis lauoit en un
chasteau par sa desmesurance quil ne li faudroit iamais tos les iors de sa uie· 6. Parceste conuenance le
socorut antipater ou mout grans gens desmesurees[/] 7. E tantost com li message en fure[n]t uenu a
antigonum il deguerpi le siege por la grant habundance de gent qui sor lui uenoient· 8. Mais par tot ce ne
fu mie eumenidus asseures encor fust li os des macedonois de la dessegee ai[n]s en ala as giraspidiens·
ce estoient unes gens qui auec alixandre auoient este tot ades en guerres [et] en batailles· [et] por ce que
lor escut [et] totes lor armes [et] cotes a armer· [et] les couertures estoient totes sorargentees؛ estoie[n]t il
apele [et] nome argiraspidiein[/] 9. Ceste gens estoit mout hardie [et] mout chiualerouse· [et] por ce ala a
aus eumenidus [et] si lor proia [et] dist que il encontre antigonum lor fussent en aie li q[ue]ls uoloit
destruire lui [et] sa gent· [et] tote sa terre· 10. Cil li respondirent [et] distrent que il mout uolentier lor
aideroient de lor pooirs de qua[n] quil aidier li porroient[∅]

856. Des batailles entre eumenidus [et] le roi antigonus·

1. Adonques rassambla eumenidus o ces gens ce quil peut auoir de la soie· mais antigonus qui [b] plus ot
poissance lor coru seure o sa gent bien ordenee de combatre· la ot fier estor [et] fait mout darmes ansois
que li dus eumenidus [et] li giraspidien fussent torne dou champ a force [et] mout eniot mort ansois delune
part [et] delautre· mais en la fin fu li dus eumenidus desconfis [et] cil o lui qui uenu li estoient en aie· qui
p[er]dirent [et] lor femes [et] lor enfans [et] quanquil auoient guaaignie [et] conquiste en la compaignie le
bon roi alixandre[∅]

857. Q[ue] li home eumenidus le p[ri]strent en traison [et] si le rendirent a antigonum·

1. Quant la choze fu si malament demenee li agiraspidien enuoierent a antigonum lor messages [et] si li
ma[n]derent que se il lor uoloient rendre lor femes [et] lor anfans [et] lor autres proies il le seruiroient·
neiamais a null ior ne seroient en sa greuance· 2. Antigonus lor remanda que se il eumenidum li uoloient
prendre [et] rendre؛ il lor feroit ce quil li requeroient· ne ia mar autrement en nulle maniere ne si
reguardassent· il li remanderent par tels messages en cui il bien se fioient que il sa uolente feroient· [et]
lors esploiterent il tant [et] firent quil eumenidum le uaillant prince [et] qui lor sires estoit pristrent par
uilaine traison sile rendirent a antigonum que plus le haoit que nulle creature· 3. Ceste [255ra] traisons fu
trop laide [et] trop desmesuree quant il ensi liurere[n]t celui qui lor dus estoit [et] en batalle les conduisoit
tot loie [et] enchaene a celui qui li toli la uie· 4. Segnor [et] dames por ce [et] por autres chozes doit on hair
les traitors· quar on ne se seit daus coment guarder ne il ne menassent mie[/] 5. Mais ceaus qui

manassent doit on amer quar on ?ne?se puet daus guarder en mout de manieres· o uenir a acorde encor
soit la haine grande· 6. Entretant que ses batailles estoient grandes [et] desmesurees entre eumenidus [et]
antigonum؛ ne cessoient mie li autre· ains se combatoient en son regne chascuns en diuerses parties· 7.

Et la roine euridices feme le roi arridei qui grant partie tenoit des macedoniens faisoit mout de mal par
cassandrum cui ele auoit esleue en grant poissance por lamor que ele auoit alui· [et] il cassander par ce
quil la tenoit [et] que ele le uoloit confundi mai[n]te cite en gresse [et] destruist mainte gent [et] sousmist a
sa segnorie [et] tint en seruage·

858. Q[ue] la roine oli[m]pias repaira depire· en macedonie·

1. Adonques ausi droiturerement estoit olimpias en <e>pire؛ mais li rois eacida de molosore la uoloit
prendre [et] metre en p[ri]son si com il eust fait o ocise se nefust polipercuncta qui li enorta que ele
reuenist en macedonie [et] ele [b] se fist· mais tantost com ele ifu uenue· la roine euridice li ma[n]da que
ele issist fors de sa terre [et] que ele ni demorast mie· 2. De ce ot la roine olimpias grant dolor si fist sa
gent assembler por uengier ceste outrecuidance [et] ele si fist mout bien quar li macedonien meismement
qui contre lui deuoient estre li aiderent [et] si furent contre le roi arrideum qui daus deuoit auoir la segnorie
quar il le aoient por la cruaute de la roine sa feme· la fist prendre la roine olimpias qui fu mere le bon roi
alixandre le roi arrideum [et] la roine euridicem· si les fist andeus ocire mais ele enot mout tost le merite· si
com uos porres ia oir [et] entendre· quar tantost com cassa[n]der sot quensi estoit la choze alee [et] que
la roine olimpias demenoit sa grant segnorie en macedonie il assambla grans gens por li enuair mais
tantost com la roine olimpias le sot· ele not mie ueraie fiance es macedonie[n]s si semist en une cite que
cil de la terre pydnam apeloient· [et] oli sa brus roxa· [et] hercules ses nies qui fu fis alixandre·

859. Coment la roine olimpias fu ocise·

1. Tantost com cassander le sot il ala ala cite [et] si la prist a force [et] lor fist pre[n]dre la roine olimpiadem
si la fist de mout cruel mort ocire· [et] le cors qui mainte honor auoit eue [255va] fist il geter as chiens [et]
as oiseaus por ce quil ne uoloit mie quele eust sepouture· [et] le fill alixandre o sa mere fist cassander en
mout felone prison metre en la grant tor de phipolitanie· 2. Ensi fu la roine euridices por sa desloiaute
ue[n]gee a grant malauenture [et] la roine olimpias mere le grant roi alixandre morte [et] ocise· 3. E bie[n]
saches que perdicas [et] alcheta [et] polipercon· [et] pluisor autre qui contre cassandrum [et] contre
tholomeum qui ensamble se tenoient؛ se combatirent por ceste ochoison furent tuit mort [et] ocis [et] lor
gens totes confundues· mais trop seroit longe chose a dire· [et] a raconter les aguais que il sentrefirent ne
les batailles ne les meslees· ansois que tant de bon chiualier preu [et] hardi fussent mort ne conquis a
force· 4. Porce si en lairai ester la parole·

860. li quel furent li ·iiii· maistre roi qui toz les autres uenquirent·

1. Adonques en celui tans do[n]t ie uos di [et] conte que ta[n]t iauoit ocis dou remana[n]t le bon roi

alixandre estoit antigonus mout esleues en grant poissance [et] en grant segnorie· [et] bien saches que
que nus uos die de la poeste des ·xii· rois que li bons rois alixandres corona [et] dona les ·xii· roiaumes
quil ot conquis en ·xii· ans quil regna tindrent li ·iiii· roi sor tos les autres la segnorie tote· tholomeus en fu li
uns [b] qui tint tot egypte· [et] li autres fu arrideus philippus freres le roi alixandre· cis tint macedonie uers
occident [et] tot le regne si co[m] il sestent uers orient [et] li tiers fu seuluchus nichanor cis regna petit sen
failli par tote la p[ar]tie dasye· 2. E li quars fu antigon[us] qui regna deuers septe[n]trion· meismement en
cele partie· cist ·iiii· furent les ·iiii· cornes dont daniel li prophete parole en sa p[ro]phetie· [et] li ·iiii· uent
ausi dont cil qui alui parloit li fist mension [et] memorie· [et] bien saches aussi que puis sentrehurterent
ensamble mout durement cist ·iiii· uent poissant؛ ce sunt cist qui tos les autres auoient petit sen failloit
conquis o ocis o sousmis alor comandises antigonus si com ie uos di estoit en celui tans mout poissans؛
mais encor adonques couoitoit il [et] desiroit mout durement a auoir plus grant poissance· [et] si deust
bien par droite raison la soie sofire· mais ce ne pot mie estre ains se pensa quil a force· metroit fors de
prison herculem le fill alixandre cui cassander auoit enprisone si com ie uos ai dit ariere· [et] sil auoit
herculem adonc primes auroit il certaine ochoison de conquerre macedonie tote [et] plus encore quar il
couoitoit a auoir apres ce le regne degypte quil couoitoit a doner a un sien fill iouenceau [256ra] mout
preut [et] mout hardi de so[n] eage demetrius estoit apeles p[ar] nom·

861. Ensi com cassander [et] tholomeus uenquirent antigonum[/]

1. Quant cassander [et] tholomeus seurent ceste chose il parlerent a seulucu[m] [et] a lisimacum· [et] si
sacorderent si a estre aun acort [et] aune compaignie quil assamblerent totes lor gens [et] deuiserent lor
batailles [et] par mer [et] par terre por corre sus antigonum en quel conques parties il sapareille de
bataille· 2. Antigonus qui tot ce proisa petit assambla a aus· [et] si se combati o ses grans os mais poi li
profita cele bataille quar il ifu uencus [et] ses fils ausi detremetrius [et] li plus grans partie de lor ge[n]s
morte [et] ocises mais il en eschaperent a force· [et] auec aus de lor gent une partie· 3. Et cassander [et]
tholomeus qui uencus [et] desconfis les orent departirent entraus les proies [et] les auoirs dont il iot grant
habundance· [et] puis sen rala tholomeus en egypte· [et] cassander sesmut dautre part por aler a
polloniam· mais en cele uoie encontra il les aueniatiens une gent hardie [et] combateuse· [et] do[n]t il
iauoit mout grant habunda[n]ce qui por la trop grande plente de raines [et] de soris qui estoit habundee en
lor terre deguerpissoient lor contrees· [et] lor anciens iretages· [et] si queroient liu o il peussent herbergier·
[et] habiter paisi-[b]-blement sains esmouoir guerre ni bataille·

862. Q[ue] antigonus [et] ses fils demetrius se combatire[n]t en mer a tholomeus·

1. Quant cassander ot ces gens encontrees [et] il uit daus la plus grande ple[n]te· [et] il sot [et] uit [et]
conut lor gra[n]t force il cremi quil porla besoigne quil auoient· [et] por le regne qui estoit auques
desconseilles nenuaissent macedonie· [et] que il ne le greuassent durement [et] maumenassent· quar
mout erent gent ensamble· 2. Por ceste choze les acuelli cassander en compaignie· [et] si lor dona [et]
liura terre por habiter en lune des darraines p[ar]ties de macedonie· 3. E adonques auoit primes ·xiiii· ans

hercules li fiz le roi alixandre· [et] cassander qui cremi que li macedonien ne leslesissent a roi por ce que il
estoit lor droiturers sire؛ le fist il ocire tot coiement [et] auec lui samere la o il les tenoit en prison si co[m]
ie uos ai dit ariere· 4. Ensi com uos oes [et] entendes croissoit ades plus [et] plus la desloiautes ou monde
[et] la malauenture· 5. Adonques lores meisment requistrent g[ra]ns gens [et] aies demetrius [et] ses pere
antigonus por combatre contre tholomeum par mer [et] a nauie· [et] tholomeus qui bien sot tos lor afaires
rassambla tote sa ge[n]t degypte si se mist en mer encontre aus si com cil qui bien sauoit q[ui]l uolentiers
li feroient damage· [256va] [et] anui sil onques pooient· 6. Et tantost com il sentreuirent en la mer il
sentraproucherent a laie des uens· [et] des uoiles tant que les nes uindrent ensamble la ot grant bataille
[et] perillouse quar qui conques cheoit fors des bors des nes· fust naures osai[n]s noies estoit sans
faillance· 7. Noiens estoit dou releuer ne del auoir la endroit socors ne aie·

863. Q[ue] tholomeus fu desconfis en la mer[/]

1. Tant dura la endroit la bataille si com ie uos di crueuse [et] desmesuree que tholomeus fu desconfis [et]
tote sa gens o lui si sen refui en egypte mais mout iot ansois sofert trauaill [et] paine· [et] endure [et] mout
grant perte receue de ses nes [et] de ses homes [et] des grans auoirs q[ue] il perdirent· 2. De ceste
bataille do[n]t antigonus ot la uictorie [et] ses fiz demetrius furent toz iors mais roi apele quar cestoit bien
droit[ur]e· 3. Tholomeus qui mout ot le cuer dolant [et] triste de ceste desconfit[ur]e manda cassandrum
[et] seleucum [et] tos les autres princes qui olui marchoient· [et] si lor dist que male choze estoit؛
quantigonus les demenoit si malement ensi· [et] demetrius· [et] cil ausi qui en lor aies estoient· 4. Lors se
coniurerent ensamble destre tuit a une acorda[n]ce· [et] que il trestotes lor gens [et] lor grans pooirs
assamblerent a un ior quil deuiserent por combatre a antigonum qui lor auoit fait [b] maint grant domage·

864. Q[ue] tholomeus requist socors [et] aies contre antigonum·

1. Tot ensi com il le deuisere[n]t le firent il· mais quant uint au ior que il orent mis des os faire mouoir
cassander ni pot mie estre· por essoines loiaus quil auoit des fins de sa terre o il estoit en guerre contre
ceaus qui i habitoient mais il i enuoia lisimacum qui mout estoit preus· [et] hardis auec une grant partie de
sa gent qui bien estoient entalante de faire la besoigne· 2. Seleucus iamena mout grant gent dou regne
dasye la g[ra]nde· 3. A cestui nauoit onques mais eue guerre antigonus· quar il auoit tant este essonies
aillors· [et] a ses uoisins qui si compaignon deuoient estre quil ni peust entendre· 4. Quar tot al
comencement se combati il as babiloniens [et] ses prist a force· [et] puis apres les bactriens quil donta a
grant paine [et] sousmist a sa segnorie· 5. E puis apres sen ala il en inde qui puis la mort le roi alixandre
estoit reuelee enuers les prouos quil i auoit laissies si les auoient ocis li indien· mais seleucus nichanor les
uenga par androcotum quil il i laissa apres grans batailles quil uers les indiens orent faites [et] si se
concorderent si seleucus [et] androcotus que seleucus sen repaira ariere· [et] androcotus remest ou regne
[et] en la segnorie· [257ra] 6. Tholomeus rassambla sa gra[n]t gent quancunques il en pot auoir si com por
uengier son honte [et] son domage· 7. La ot gra[n]s gens ensamble mises quar antigonus [et] demetrius
qui bien seurent deuant lochoison por q[uo]i il uenoient requistrent tant ge[n]t com il onques porent· [et] ce

fu m[o]lt quar il orent mout daies mais que plus fu grande lor poissance de tant fu plus grande lor ruine [et]
lor mescheance quar en cele bataille furent mout petit sen failli totes destruites lor forces de macedonie·
cest li haut home [et] li uaillant chiualier· quar antigonus i fu meismes ocis qui chies en estoit· [et] adonc
iot mout ocis des autres· ce poes uos bien sauoir [et] croire· 8. E bien saches que li fins de cele bataille fu
recomenceme[n]s dune autre si uos dirai asses briefment en quel maniere·

865. De la descordance q[ui] fu entre ceaus qui auoient ocis antigonu[m]·

1. Quant antigonus fu mors [et] desconfis [et] sa gens uencue؛ [et] demetrius sen fu partis o tant de gent
com il ot de remanance seleucus [et] tholomeus [et] lisimacus sacorderent si malement ensamble des
g[ra]ns auoirs [et] des grans conquestes؛ quil sentredepartirent par mal [et] desseurerent· [et] se si traist
seleucus a demetrium· [et] tholomeus [et] lisimacus se tindrent ensamble· 2. Entre ces choses fu mors
cas-[b]-sander· [et] philippus ses fis tint apres lui sonor [et] son regne· 3. Tot ensi [et] ensi com uos oes
recome[n]cerent ausi com tot de noueau entraus les meslees [et] les batailles· 4. Entretant que tuit cist qui
uos oes sentreguerroient antipater ocist sa mere qui thessalonice estoit nomee· [et] qui mout proia a son
fill quil ne loceist mie mais rien ne ualut sa proiere ne les larmes quele deuant lui en auoit espandues· 5.

Ceste dame fu feme cassandri· mais antipater se pensoit que cil lauoit ocise sicom il fist؛ [et] il ses freres
pooit ausi ocire· il tenroit mais en pais tote la terre de gresse tos les iors de sauie· 6. E por ce ocist il sa
mere premerement· [et] tot porce quele ne represist baron par cui il perdist tote sonor [et] sa uie· [et]
dautre choze nestoit il endouta[n]ce· 7. Mais quant la dame fu ocise alixandres uns siens fils fu m[ou]lt
durement entalentes de ueng[ier] la mort de sa mere [et] docire son frere· porce faire [et] por auoir force
[et] aie ala il a demetrium qui mout bien li ot en conuent que il li aideroit· mais cele aie li fu mout desloiaus
[et] mauuaise· quar la o alixandres se fioit pl[us] en demetrium· [et] il miaus cuidoit delui estre؛ locist
demetrius en traison· [et] li toli la uie·

866. Q[ue] par le roi pirus fu desconfis demet[rius] li fiz le roi antigonus·

[257va]
1. Entre tant li rois de trace condorus enuai de gra[n]t guerre lisimacum· [et] por ce failli il quil ne se pot
combatre a demetrium qui de gresse [et] de macedonie auoit ia si conquise la poeste quil se pensa quil
sen iroit en asie· [et] si atorna tot son afaire si com de sa gent assambler [et] auoirs aquerre· mais
seleuc[us] qui delui sestoit departis· [et] qui ce sot· [et] tholomeus [et] lisimacus qui deuant ce sestoient
descorde sico[m] uos aues entendu [et] grans batailles faites ensamble se racorderent ensamble [et]
pristrent compaignie· [et] quant il orent lor ge[n]t queilloite [et] lor grans auoirs assambles il se murent por
ce quil uoloient sil pooient demetrium par ceste ochoison chacier [et] oster fors de macedonie· 2. Tote li
cure de cele bataille fu mise sor pirrus· [et] il sen entremist si durement que quant li estor fure[n]t
assamble oil ot mout uaillant chiualier ocis [et] gete fors de uie que par lesfors de lui [et] de sa gent fu
demetrius desconfis [et] chacies de la bataille· mais bien saches quil ansois i ot mout perdut q[ui]l sen
tornast· [et] homes [et] richeces·

867. Q[ue] lisimacus fu ocis [et] que la bataille dou remanant alixandre fu definee·

1. Apres ceste desconfiture enuai pirrus le regne de macedonie quil conquist a grant paine· [et] a force· [b]
2. Entretant ocist lisimacus antipatrum son genre por ce quil li fu conte [et] dit que antipater la guaitoit por
ocire· [et] un sien fill ausi agathoclem ocist ausi lisimacus por ce quil le haoit outre humaine maniere· 3.

Entrues q[ue] ces malauentures estoient si grandes [et] si apertes fist si grant crosle de terre en gresse
que la cites de limasie fundi si trestote quil ni remest murs ni tors ne maisons ne forterece qui tot ne fust
crauante a terre· [et] tuit cil de la cite homes [et] femes [et] enfa[n]t [et] bestes i furent trestuit si perit [et]
dampne quil furent tot aussi com enfoit de sous les maissieres [et] de sous les trastres des riches sales ne
nen furent onques oste par nulle humaine creature· ne la cites puis habitee ne restoree· 4. Por tot ce
naresta mie lisimacus des grans malices afaire· si com de ses enfans ocire· [et] ses neueus [et] ses
nieces [et] les estranges meismement quant il miaus de lui cuidoient estre[/] 5. E por ce le deguerpirent si
compaignon trestuit si sen alerent a seleucum [et] si li distrent [et] proierent quil lisimacum enuaiesist par
bataille [et] il li aideroie[n]t mout uolontiers si porroit ensi bien conquerre le roiaume· 6. Seleucus les en
crei bien [et] sidist quensi le uoudroit il faire· lors rassamblerent lor gens [et] dune part [et] dautre· 7. Ceste
bataille q[ui] [258ra] mout fu grande· fu la darraine· entre entre les compaignons le roi alixandre· [et] si fu
laide choze mout que dui roi si riche [et] si uiell couoitoient li uns a tolir lautre son regne [et] sa segnorie·
[et] lor gens metre ensamble por combatre· q[ua]r lisimacus auoit ·lxxiiii· ans deage· [et] seleucus ·lxxvii·
[et] si uoloie[n]t encore porter armes· mais ceste bataille ne fu si com ie croi؛ se por esguarder non [et]
ueir les grans dolor [et] les grandes miseres de cest siecle· [et] les tres grans couoitises si uos dirai
coment siuos i uoles entendre· 8. Ia auoit tant ale la chose que tuit estoient mort· [et] destruit ·xxxiiii· que
roi que duc que conte que tuit furent queroi de la maisnee le roi alixandre· 9. E tant auoient fait cist dui que
totes les terres [et] tuit li regne petit sen failloit nerent uenu a aus [et] si ne lor sofisoit mie auec tot ce quil
erent en la grant uiellece· ains uoloit [et] couoitoit li uns a auoir la segnorie alautre· 10. E por ce assambla
ceste bataille crueuse [et] grande o mout ot ocis de ge[n]s par lor grande deuerie· quar ce nestoit mie
proece· deuant ceste bataille auoit lisimacus que p[er]dus que ocis ·xv· fils· [et] si perdi il meismes a
daarrains la uie quar il ifu ocis [et] sa gens tote morte [et] uencue·

868. ·Quans ans alixandres regna [et] quantes cites il estora[∅]

[b]
1. Ensi com uos oes fu lisimacus la fins de la bataille macedoniene q[ui] ·xiiii· ans auoit dure puis la mort le
roi alixandre entre ses compaignons qui apres lui demorerent· [et] bien saches que seleucus licanor ne se
pot guaires esleecier de ceste grant uictorie quil ot eue· quar encor eust il tant conquis· [et] ·lxxvii· ans
deage ne fina il mie en pais sa uie ne en meure mort quil auoit atendue quar tholome[us] cui seror
lisimacus auoit en mariage la guaita tant quil locist [et] quil li toli la uie· 2. Or poes auoir oi [et] entendu
quels loiers [et] quels gueredons sentrere[n]dirent li pere· [et] li fill· [et] li frere· [et] les serors [et] li cousin
[et] li co[m]paignon qui apres alixandre demorerent· tant ot en aus de fiance [et] de foi [et] de uerite· [et]
de religion humaine com uos poes entendre ·xii· ans regna li rois alixandre [et] porta corone· [et] ·xx· ans·

auoit il tant seulement deage au ior quil fu primes corones· ce furent ·xxxii· ans quil uesqui tant seulement·
3. E es ·xii· ans q[ui]l regna conquist il ·xii· roiaumes [et] si estora ·xii· cites quil totes de son non· apela [et]
noma alixandres· 4. Il i fu alixandres quil fist la o ses chiuaus bucifaus fu ocis· [et] si fu alixandres
montuosa· [et] alixandres la o porrus fu ocis· [et] alixandres in scithia· [et] [258va] alixandres iouste
babilonie· [et] alixandres as massagecheiens· [et] alixandres en egypte [et] alixandres ?en galam?· [et]
alixandres sor le flum granicu[m] ou daires fu uencus li rois de perse· [et] alixandres a troadam qui fu mout
riche· [et] alixa[n]dres sor le flum tigridem· [et] alixandres en escante· 5. Ceste fu la dousime· [et] en
chascun mur de ces ·xii· cites fist il faire par sa g[ra]nt segnorie· ·v· kareptes grijoises teles com uos ci
poes ueir a presence ·Π·B·Γ·δ·H· 6. Ce dit· [et] senefie· 7. Alixandres roiaus lignee me fist· [et] lui cui fers
ni aciers ne pot sormonter ne uaincre en tot le monde؛ ocist ueni[n]s mesles ensamble uin [et] toli la uie· 8.

La[n] tot droiturerement que li siecles ot este comencies afaire ·iiii· mile· [et] ·ix· cens· [et] ·x· 9. Et si
comensa a regner deuant la naissence n[ost]re segnor ih[es]u crist en terre ·ccc· ans· [et] ·xlviii· si com
lestorie tesmoigne[∅]

869. Ci auant suit la co[n]uenance des roumains si lait dalixandre·

1. Neuos dirai ore plus dalixandre ne des macedoniens a presence· [et] siseroit il encore adonques bien
raisons que ie de tholome le roi degypte uos deisse· [et] de demetriu[m] qui fu fiz antigonum o antiocum·
2. Quar li pluisor· dient q[ue] antigonus fu antiocus· mais de ce enquerre nai ge mie gran-[b]-ment afaire· 3.

Cestui demetriu[m] desconfi pirrus si com uos aues oit arriere· [et] si li toli macedonie· 4. De ce le lairai ie
ore· [et] quant ore uenra [et] tans [et] luis gen reparlerai mout bien· [et] de lor oirs qui daus issirent sico[m]
raisons iert [et] mesure· ce iert en lestorie des ebrius cui il mout de maus firent si com uos porres entendre
quant la ert reuenue la matere· 5. Mais ore a presence uos dirai de pirrus· [et] des roumains la ou ie le
laissai quant ie comensai aparler des rois persans [et] des macedoniens dusques au tans le roi alixandre
quar ce me conuient il continuer [et] faire[∅]

870. Q[ue] cil de tarente se pristrent par lor folie a romains de bataille·

1. Dit uos ai [et] co[n]te quel tans que dolobella [et] domisius furent concele furent li roumain desconfit par
les galois [et] par lor aies· cest par cels a cui il orent prise compaignie· [et] que por cele honte uengier fu
encontre aus enuoies cecilius pretor· [et] maint autre haut baron de rome qui tuit i furent desconfit [et]
mort· mais ansois si furent il si chier uendu· que cil qui uencus les auoient ne sen porent guaires loer quar
trop lor auoit chier coste cele uictorie· [et] [259ra] por ce les conuint il repairier ariere ceaus qui en
eschaperent en lor terres [et] en lor contrees· apres cele desconfiture un an ta[n]t soulement· cest lan
apres ce que rome ot este fundee tot droit ·cccc· [et] lxiiii· ans estoit la cites de tare[n]te mout riche· [et]
mout noble de gent [et] dor [et] dargent [et] de tote autre richece· 2. Adonc auint que li roumain qui mout
auoient grant force orent nes mises sor mer· [et] gens ens [et] chiualiers por ueir les pors de mer· [et] por
cerchier la marine· quar ancor adonques ne sestoient il onques combatu a anemi quil eussent outre la
mer ne terre ne lor auoient il tolue· ains les essonnioient asses lor uoisin [et] les aies que il porqueroient·

3. Tarente dont ieuos conte si seoit sor mer par de sa deuers sesile· [et] au ior q[ue] li roumain passoient
pres de la uile enlor uaisseaus؛ en la cite auoit mout grans gius· [et] mout grant feste· [et] si sestoient tuit
cil dou pais assamble o les citeai[n]s [et] uiell [et] iouene por ueir les gius ou theatre· 4. Segnor en
chascune riche cite auoit teatre cest uns lius ou li giu erent fait [et] represente· [et] ou li iouenceau
assaioient a luitier؛ o a faillir· o a geter o a pluisors autres exercisses lor forces [et] lor proeces· 5. Cil
teatres estoit ausi fais com une reonde ualee· [et] tot entor si auoit fait sieges ausi come degres lun
deseure lautre· 6. Es souerains amont [b] seoient li haut home poissant por esguarder les gius· [et] es
autres sieges apres li chiualier· [et] as plus bas apres seoient li basse gens menue contre ce quil erent
uaillant seoient il plus haut sicom raisons estoit [et] droiture· 7. En celui teatre a une g[ra]nt feste si com ie
uos di estoient li tarentien assamble· [et] tantost com il uirent la romaine nauie il laisserent les gius ester si
corurent tuit comunement as armes [et] a lor nes [et] a lor galees· 8. Adonc ni ot plus il corurent as
romains seure sans autre desfiance· 9. La ot grant bataille en la mer· mais li romain ne les peurent mie
sofrir· ains furent tuit mort [et] tuit pris [et] desconfit sans ·v· qui a grant paine sen eschaperent· 10. Les
autres nes traistrent [et] menerent li tarentien en lor pors· si en pristrent les armes [et] les auoirs [et] totes
les uiandes· [et] sien ocistrent les segnors qui mout erent uaillant as armes [et] hardi· [et] tos les autres
uendirent il a deniers [et] mistre[n]t en seruage·

871. Des messages de rome qui fure[n]t a tare[n]te· por droit demander del outrage·

1. Quant les ·v· nes qui eschapees erent a paines reuindrent a rome؛ il conterent as senators [et] as
co[n]celes [et] as autres barons come[n]t cil de tarente les auoient enuais a grans gens en mer· [et] sans
[259va] ce que il rien lor uousissent forfaire· [et] si les auoient ocis· [et] tolus lor auoirs [et] lor nes prises·
2. De ceste nouele ot grant dolor en rome· mais par mi tote la grant tristece distre[n]t li senator que se li
tarentien ne lamendoient mout hautement· [et] il lor homes [et] lor homes [et] lor auoirs [et] lor nes ne lor
rendoient؛ il lamenderoient sil poient3 ؛. Tantost furent esleut li message [et] enuoie a tarente qui mout
bien demanderent droit de par les senators de rome des tors fais [et] de la honte quil auoient fait a lor
homes· li tarentenien ne respondirent nulle rien alor homes raison as romains ains les laidengerent mout
dureme[n]t [et] si les eussent ocis se il si tost neussent la cite uoidee· li message repairerent ariere [et] si
reconterent les respons [et] les laidures que on lor auoit fait a tarente· [et] que il encore lor en feroient ce
disoient il bien se il liu [et] ta[n]s en auoient· 4. Par ceste choze q[ue] uos ci oes [et] poes entendre؛ mut si
grans bataille que mains chiualiers en fu ocis [et] mainte uile a force prise [et] la forterece abatue li
roumain auoient adonques en pluisors lius guerres [et] meslees si come cil qui tos ceaus qui a lor terres
marchisoient uoloient auoir sor aus [et] poeste [et] segnorage· [et] por ce [et] por uengier la honte que cil
de tarente lor auoient faite· lor conuint il fai-[b]-re chiualiers de tos ceaus de la cite qui aidier ne tant ne
qua[n]t se pooient· 5. E encor ne fussent il ne preu ne hardi؛ totes uoies acroissoient il le nombre de la
chiualerie· [et] si lor conuint ausi fors de la cite enuoier sor lor anemis ceaus qui la cite deuoient guarder
[et] aidier a defendre se ele en eust besoigne· 6. Quant tot ce fu fait [et] atorne au meaus quil peurent[/]
Emelius qui conceles estoit se parti de la cite o tote grant chiualerie por uengier la honte que cil de tarente

lor auoient faite [et] tantost com il uindrent en lor terre il comencerent a destruire par armes [et] par fu [et]
par flame tote la contree· [et] si pristrent tote la contree· [et] mainte uile [et] mainte chasteau· 7. Ensi
comencerent a uengier mout cruelment lor honte que lor anemi lor auoient faite·

872. Q[ue] li rois porus uint en laie ceaus de tarente [et] si amena auec lui ses
olifans·

1. Quant cil de tarente uirent que li romain les agreuoient ensi؛ il se porquistrent quanque onques il
peurent dauoir socors [et] aie· [et] deuant tos ceaus quil auoir peurent enuoierent il au roi po<i>rus· [et] sili
manderent quil lor uenist aidier alor grant besoigne· [et] il si fist a si grant force de gens· [et] de chiualerie
quil entreprist sor lui tot lafaire de [260ra] la bataille· [et] si dist que cestoit par droiture؛ quar li
lacedemonien auoient fundee premerement [et] estoree la cite de tarente· [et] si estoit prochaine a gresse·
[et] porce la uengeroit il des romains· des grans afaires [et] des grans outrages quil entreprendoient
afaire[/] 2. Adonc assambla lirois pirrus ses grans de thessale [et] de macedonie [et] de par tot la o il les
pot auoir ne par proiere ne par promesse ne par force· tant que il ot mout de gens ensamble mises· 3. E
auec tot celui grant pueple quil amena ot il ·xx· olifans dou regne dinde sor quoi il auoit tors de fust faites
faire grandes asses [et] merueillables· [et] chiualiers mis par dedens por assaillir [et] por defendre· [et] si
bie[n] atornes de totes armeures quil lor conuenoit quil ne lor defailloit nulle creature· [et] adonques nauoit
onques eu en itale si faites bestes ne nulle nen auoient li romain onques [b] en nulle contree ueue· ensi
apareillees darmes· [et] de chiuaus [et] de bestes· [et] par mer· [et] par terre sesmut li rois pirrus qui
respo[n]s ot pris a ses deus uains· [et] mauuais· [et] qui poi li profiterent· 4. Ta[n]t ala pirrus quil ariua a
tarente 5. La sassamblerent totes lor os· [et] apres se mistrent ala uoie· si alerent tant quil se logierent sor
le flum lirim iouste la cite eradeam qui en campaigne estoit fermee par de la la cite de rome·

873. Q[ue] li romain pristrent les espies le roi pirrus [et] si li renu[n]ciere[n]t[/]

1. Quant leuinus li conceles qui tote auoit si co[m] ie uos ai dit deguastee lor contree sot quensi estoit la
atraues li rois pirrus [et] ses ge[n]s o ceaus de tarente il ne satarga mie· ains lor uint au plus tost quil
onques pot ses batailles ordenees <a la co[n]tree>· [et] bien amonestees de co[m]batre uiguorousement·
[et] sans nulle doutance· [et] il si firent· q[ua]r si tost com il sentreuirent sans nulle parole mostrer ne dire؛
se fussent il assamble alor anemis mais li conceles qui mout estoit sages les comanda p[ri]mes a logier
sor la riuere contremo[n]t en une ample campaigne· entretant que il se logoient· [et] at[ra]uoient li rois
pirrus enuoia ses espies en lost des roumains· por sauoir [et] por enquerre coment il se maintenoient [et]
coment il saparelloient de combatre· 2. Mais [260va] les espies norent mie granme[n]t ale aual lost· quant
il furent coneu [et] aperceu· [et] pris [et] amene deuant ualerium leuinum le concele· 3. Et si tost com il les
uit il lor demanda que il estoient uenu querre· [et] il li respondire[n]t quil erent uenu lui ueir [et] sa gent quil
auoit amenee ansa[m]ble o lui· 4. Tantost com ce ente[n]di li conceles il les honora molt [et] si les fist
mener par tote lost؛ por ueir· [et] por esguarder sagent quil auoit o lui amenee· [et] sa chiualerie grande· 5.

Et coment il sapereilloient de combattre durement· 6. Et apres ce quil trestot orent ueu؛ il les renuoia ariere

por ce quil ce quil auoient ueu renunciassent a lor segnor ensi com il firent[∅]

874. Q[ue] les os assamblerent [et] li olifant furent amene a bataille[/]

1. Quant pirrus entendi ses espies qui li racontoient com li roumain saatisoient de la bataille [et] que a aus
auoient totes lor gens· [et] lor chiuaus [et] lor armeures demostrees· [et] a lui les auoient renuoies ariere
sains aaus faire nulle greuance؛ il les loa mout en son cuer· [et] proisa· 2. Et tantost comanda que sa gens
tote fust erraument armee· [et] que li conestable les ordenassent si chiuauchassent segurement a la
bataille· [et] il si firent sans nulle demorance· 3. Tantost com ce uirent li roumain؛ lor ge[n]s [b] furent asses
isnelement apareillees· [et] lor batailles totes ordenees· si chiuaucherent uers lor anemis tant [et]
aprocherent quil ni ot el que dabaissier les lances· [et] ferir des espious trenchans [et] des espees nues· 4.

La comensa oribles estors [et] cruaus bataille qui onques ne cessa tres la matinee ne tant ne quant
dusques a la uespree· mout sesforcerent li romain de lor anemis confundre [et] maumetre· [et] mout les
menerent malame[n]t une grant piece dou ior· tant q[ue] pirrus fist ses olifans amener a la bataille· 5.

Segnor la ot grant desconuenue a oes les roumains quar la o les meslees erent plus espesses [et] plus
grandes uindre[n]t ces bestes crueuses par samblances [et] greueuses par flairor a tote humaine creature·
[et] espoentables por la tresgrande grandece deles· [et] par lor pesentume· 6. Et auec tot ce queles
estoient si esmerueillables؛ estoient sor eles amont li chiualier es chasteaus de fust fais· [et] manoures
par g[ra]nt maistrie qui ceaus tot enuiron aus abatoient as dars trencha[n]s [et] as espious esmolus [et]
ocioient[/]

875. Q[ue] pirrus desconfi les roumains[/]

1. Quant li roumain uire[n]t ceste merueille [et] ceste nouele maniere de bataille quil onques mais nauoient
ueue؛ ils orent grant poor [et] li chiual meismement sen [261ra] espoenterent si quapaines se il bien
uousissent les feissent il torner uers lor anemis· ains lor eschapoient a force· 2. Par ceste chose furent il
desconfit· [et] mis a la uoie· [et] si la nuis ne fust paruenue· si isnelement [et] si tost؛ il eussent este tuit
mort [et] pris sa[n]s nulle doutance· quar il estoie[n]t si entalente de combatre encor eussent il grant paor؛
que ia ne sen fussent torne a la pardefin؛ se la nuis ne fust paruenue· 3. Mai[s] par mi tot ce ifurent ocis de
lor homes a pie ·xiiii· mile· [et] viii· cens [et] ·iiii· uins· 4. Et pris mil [et] ·ccc· [et] ·x· [et] des chiualiers iot
ocis ·cc· [et] xl·vi· [et] pris viii· cens [et] ·ii· [et] ·xxii· banieres perdues· [et] tuit li prince pris o ocis qui les
conduisoient ce enraconte orosius· 5. Et eutropius dist؛ quil en iot pris mil [et] viii  que pirrus fist traitier [et]
demener a grant honor· [et] tos ceaus q[ui] ocis i estoient fist il metre en sarcus [et] en sepoutures· cest
quil lor fist faire a tos les ocis lor droitures· 6. E si dit encore eutropius· [et] raconte؛ que quant pirrus uit les
romains mors gesir par le champ de la bataille· [et] il uit les grans plaies dont il ocis estoient [et] les fiers
uisages quil auoient quil tendi ses mains uers le ciel [et] si dist· 7. E؛ iupiter grans deus si ie auoie tels
chiualiers com cist estoient encore seroie ie sire de tot le monde·

876. Q[ue] li no[m]bres des ch[iualie]rs q[ue] pirrus p[er]di ne fu mie recontes[/]

c

[b]
1. Des chiualiers pirrus ne de ses homes ne conte pas lestorie quans en iot ocis ne pris· quar costume
estoit a ceaus qui les fais ancie[n]s escriuoient sa en ariere؛ quil ne tenoient conte de la perte celui qui
uenquoit son anemi· se nestoit ensi؛ que si trespetit eust docis en la partie celui qui estoit uenquere auers
les desconfis co[m] le peust tenir a droites merueilles si com uos aues oit ariere en la premeraine bataille
dalixandre· encontre le roi daire de perse· ou li rois daires perdi ·xl· mile homes petit sen failli qui tuit i
fure[n]t mort [et] ocis· [et] alixandres de tote sagrant gent· ni perdi que ·ix· homes a pie· ce raconte
laueraie estorie· 2. Por ce poes uos croire que pirrus i perdi asses de sa gent encore nen die on le
nombre· mais tot ce q[ui]l perdi ne proisa il guaires por la uictoire quil auoit eue· ains en ot grant ioie· [et]
si dist que tote ceste honor li auoient li deu faite [et] par autrui nauoit il mie la bataille uencue[∅]

877. Q[ue] li effoudres dou ciel chai sor les romains qui aloient en fuere·

1. Quant ensi com uos oes furent liromain desconfit· [et] il se furent retrait a lor herberges؛ il ni demorerent
mie· ains se retraistrent tote la nuit arriere sicome cil qui bien sauoient la contree· 2. E quant ui[n]t a la
iornee il se reposerent iouste [261va] une aiguete· si come cil qui gra[n]t mestier en auoient· 3. Et si com
lor fourier se furent partit daus por querre uiande؛ une tempeste comensa a leuer en lair· [et] grant
esclistre [et] mout paourous tonoile· por cele paor؛ se traistrent li fourier ensamble· [et] la chei li efoudres
sor aus si en ocist ·xxxiiii· homes· [et] ·xxii· en iot si atornes· [et] raportes arriere quapaines pooit o[n]
sauoir certainement sil auoit en aus espir ne uie· 4. Des bestes quil menoient iot mout de mortes [et] de
peries· [et] tot ce estoit senefiance de malauenture· [et] de destruction· [et] si estoit ce sans nule
doutance· 5. De la sesmurent li romain [et] si manderent as senators a rome la grant dolor qui lor estoit
auenue· 6. De ce ot grant dolor demenee en rome· [et] si rassamblerent gens por renuoier contre pirrus·
mais il enuoiere[n]t ansois a lui quil se combatissent messagiers discres homes [et] sages por rachater lor
prisons que pirrus tenoit a grant honor؛ sa[n]s aus faire outrage·

878. Q[ue] li message des romains dont fabrisius fu liuns alerent a pirrus por lor
homes[∅]

1. Entretant que li concele o les os derome chiuauchoient· pirrus qui la bataille auoit uencue rassambla sa
gent· [et] auec ceaus quil auoit uindrent li sanisien [et] li brussien· [et] cil de luke· si degasta tote
campaigne· [et] si uint dusques a la cite de prenestine qui asses estoit prouchaine de rome· 2. Mais
tantost com il entendi [et] sot que li grans esfors des romai[n]s uenoit sor lui؛ il se retraist ariere en
campaigne· [et] li os des romains la sui tant [et] aprocha؛ quil se logierent pres delui a mai[n]s de demie
iornee· 3. Adonc sen alere[n]t a lui limessage romain· [et] auec aus fabrisius qui mout estoit uaillans [et]
sages· [et] quant il le trouerent؛ fabrisius parla tos premerains de rachater ceaus qui en sa prison estoient·
4. Pirr[us] honora mout les messages [et] si lor rendi tos quites les prisons [et] renuoia a rome· 5. E quant il
ot ce fait· [et] il ot bien enquis qui fabrisius estoit· [et] quil nestoit mie asses riches de grandes terres ne de
grandes teneures· il le traist a soi a conseill· [et] si li promist la quarte partie loiaument a don[er] de son

regne si sen uenist o lui en gresse [et] en macedonie [et] sili fust en aie· 6. Fabrisius li respondi [et] dist
que ce ne feroit il en nulle maniere· quar trop achat<e> chierement autrui terre· [et] autrui richece· [et]
t[ro]p malament la couoite qui en deuient traitres· 7. De ce sesmerueilla mout pirrus· [et] se si pensa en
son corage que mout erent uaillant chiualier [et] loial liromain qui si enuis uoloient faire uilainie· 8. Et por
ceste pensee tantost com li mesage porent estre reuenu alost ariere؛ renuoia il les siens messa-[262ra]-
ges as conceles en lost por pais faire sil lor plaisoit· [et] lor uolentes estoit· en tel maniere quil tenroit la
terre en pais· [et] sans guerre dels si com il lauoit prise or aparmai[n] [et] conquise· 9. Ceste parole dist
Ginias de par pirrus as conceles· mais il respondirent asses tost [et] sans lonc conseill prendre que ia li
rois pirrus lor amis ne seroit ne ni auroit pais en tote sa uie ne concordance si auroit dou tot uoidee la
terre ditale qui ore est dite lombardie· [et] trestot ce en comandoient bien ausi trestuit li senator que ia
autrement ni fust la pais otroiee· 10. Ensi sen repaira Ginias qui autres noueles nen reporta au roi que uos
poes oir· [et] entendre· [et] tantost com li rois le uit؛ il li demanda quels gens li romain estoient [et] coment
il se maintenoient· [et] quels terres il auoient· 11. Cinias li respondi· [et] dist quil auoit ueu une contree tote
de rois· [et] que chascuns petit sen failloit sambloit ausi bien estre sires poissans [et] riches com lirois
pirrus faisoit en gresse o en <e>pire·

879. Q[ue] la bataille recomensa entre les romains [et] le roi pirrus[/]

1. Entretant comanderent tuit li senator [et] li concele que tuit cil que li rois pirrus auoit renuoies de sa
prison fussent atos iors mais uil tenut por ce quil se laisserent arme uif retenir [et] prendre· 2. Adonc furent
les batailles deuisees [et] ordenees[/] [b] 3. La fu publius suplicius· [et] deci[us] municius· [et] fabrisius
concele· 4. Cist o lor grans esfors chiuaucherent tant quil trouerent pirrum qui ia sestoit retrais uers pulle
tot ardant [et] preant la co[n]tree· mais adonc ni ot plus de demorance quil nassamblasse[n]t [et] dune part
[et] dautre· 5. Mout p[ar] fu grande [et] crueuse cele secunde bataille entre le roi pirrus [et] les romains [et]
mout dura longement en une piece de terre· si q[ua]paines pooit p[er]ceiure li quel en auoient le meillor·
tant que liolifant aproucherent· [et] lors les laisserent li romain qui co[n]seill auoient pris quil en feroient· si
lor corurent sus· [et] ta[n]tost com il les orent naures؛ li olifant maugret ceaus qui les co[n]duisoient
retornerent ariere· [et] li romain orent fu<e> apareille q[ui] sor aus [et] sor lor chasteaus la o il estoient a
feltre iouste les dos des olifans geterent· por ce furent il si desconfit que nus nes pooit retorner en la
bataille· ains crauentoient de lor gens meismes quanque il en encontroient·

880. Q[ue] li rois pirrus fu naures· [et] sa gens desconfite·

1. En cele bataille fu fabrius naures· [et] li rois pirrus ou bras dune saiete· [et] parce sen parti lirois pirrus
dela bataille· si en fu sa gens tote celui ior desconfite· [et] si en iot mort ·xx· mile· [et] ·v· mile roumains
<sans> nulle [262va] nulle doutance· [et] si perdi lirois pirrus ·liii· banieres [et] li romai[n] ·xi· cest [et] les
haus princes qui auecaus estoient· 2. Li rois pirrus qui ensi fu desconfis com uos oes· [et] agatocles li rois
de sesile ocis؛ se parti de la· si sen ala a sarragosse· la tint il la cite [et] cil dela cite li otroierent lonor dou
regne· [et] le nom [et] la segnorie· [et] si requist ge[n]s [et] assambla de par tot au plus q[ui]l pot· [et] de sa

terre [et] des autres uoisines terres por uengier son g[ra]nt anui [et] son grant damage·

881. Q[ue] fabrisius enuoia au roi pirrus son fisiciein qui par uenim le uoloit ocire·

1. Entrues que pirrus se porqueroit ensi daies la o il soiornoit en sesile· li roumain qui desconfit lauoient
[et] a rome repairiet estoient· ne tuit li autre autre ausi nestoient pas a aise quar une trop grans pestilence
[et] trop crueuse enuai la cite [et] tos ceaus ausi qui entor habitoient· si uos dirai quele [et] enq[ue]l
maniere· les femes qui grosses estoient· [et] les bestes mues ausi qui prains estoient perdirent si lor faons
[et] lor porteures queles detos mors [et] sans uie sen deliuroient· 2. Ceste pesme dolors [et] ceste grans
mescheance lor dura si grant piece· [et] si enterinement que li sage home cuiderent tot certaineme[n]t que
de gens [et] de bestes deust estre la cites si despuplee quele ne fust iamais par nuilui habitee· 3. En-[b]-
tretant que cele esmaiance estoit si grande en rome؛ reuint pirrus de la terre de sesile o grant pueple [et]
o grant gent quil ot ensamble mises· 4. Quant lisenator le sorent il rassamblerent lor gent· si ala encontre
lui curius denatus [et] cornelius lentulus· [et] fabrisius mais eutropius raconte quansois que ceste tierce
bataille fust entre pirrus [et] les romains [et] que pirrus sen fust ales en sesile؛ fu fabrisius enuoies por a
lui combatre [et] cestoit cil fabrisius cui pirrus auoit promis la quarte partie de son regne· sil auec lui
uousist uenir· [et] estre en saie· 5. Et adonc aui[n]t que fabrisius o sa gent se logiere[n]t auques pres des
gens pirrus· [et] la o il erent logie uns fisiciens que pirrus auoit uint par nuit a fabrisius [et] si li dist que se il
li prometoit [et] donoit choze qui li plaisist quil li ociroit par uenim le roi pirrus de pire son segnor en asses
brief termine· 6. Fabrisius qui oi le fiscien ensi parler· [et] la mort de pirrus son segnor ensi prometre؛ ne[n]
ot cure· quar ce li samblast trop desloiaus traisons [et] trop uilaine· por ce fist il prendre le fisicien [et] loier·
sile renuoia au roi pirrus· [et] si li remanda tote la conuenance [et] trestote la traison [et] trestote la
co[n]uenance que cil fisiciens li auoit creantee a faire· 7. Quant ce oi lirois pirrus il sesmerueilla mout de la
tresgrande loiaute que estoit en fabrisius· [et] si dist oiant ses ho-[263ra]-mes· [et] oiant ceaus qui le
fisicie[n] amene li auoient que plus legiere choze seroit dou soleil torner fors de son droiturer cors؛ que
fabrisius a desloiaute ne a choze deshoneste faire· 8. Et por ce [et] par ceste raison sen ala li rois pirrus
ado[n]c en sesile· ne ne se uout mie ado[n]c a fabrisius combatre· [et] fabrisius uenqui adonques ceaus
de luke [et] les sanitiens si repaira a rome o lonor de uictorie·

882. Q[ue] par destrece couint le roi pirrus ses olifans faire uenir auant·

1. Quant li rois pirrus fu repaires si com ie uos ai dit de sesile il sen uint o sa gent trosques uers luke· la
uindrent liconcele curius denatus [et] cornelius lentulus o lor grans chiualeries encontre· 2. La
sassamblerent les grans batailles bien entalentees de combatre [et] dune part [et] dautre· al assambler
ensamble ot grant noise de huees [et] de criees [et] de criees · [et] de cors· [et] de busines· la nauoit
mestier couars home ne pereceus ne chiualiers qui bien ne se peust defendre· quar entraus nauoit
parage ni amor ne nul deport par uisnage· ne nulle raensom deuisee· qui pris seroit autre que de perdre la
teste o destre uendus a toz iors en seruage· 3. Por ce sideuoit douter mout chascuns [et] soi esforcier [et]
il si faisoient· 4. Li romain qui erent mout poissant chiualier [et] sage enuairent si aigrement [b] le roi pirrus

quil firent lui· [et] sa gent mout durement fremir· [et] remuer de la piece de t[er]re o il estoient [et] traire
ariere· 5. De ce ot li rois po<i>rrus grant uergoigne· [et] por ce tantost comanda il ses olifans a amener
auant por desrompre la grant presse q[ua]r li romain se tenoient si serre· [et] si entasse que li rois ne tote
sa gens nes pooient percier tant quil entraus par nulle paine se meissent·

883. De ce meismement encore·

1. Quant li olifan furent auant uenu do[n]t iot grant criee· mais li romain qui en estoient mais tuit acostume
ne les doutoient mais tant com il soloient· ains se furent porquis dun engien co[n]tre les olifans dont li rois
pirrus ne sa gent ne se donoient guarde si uos dirai de quoi [et] coment il le firent il orent fait faire mailles
de fust [et] bien espessement tot entor daubier de pois [et] de cire [et] destopes [et] si orent a chascun fait
faire croches de fer si trenchans [et] si agus com ne les getast enull liu sor fust ne sor autre choze o il
peust entrer quil erraument ne se tenissent· 2. De tels mailles ore[n]t liroumain mout fait faire· [et] tantost
com il uirent les olifa[n]s il firent les fus alumer as estopes [et] a la pois meslee· ses getoie[n]t sor les
olifans [et] sor les chasteaus quil portoient· 3. Ensi [et] par tel maniere desconfirent il les olifans [263va]
quar la o li mailloit ardant cheoient o fust en crope o en pis o en teste de beste o en chasteau sor la beste
fait il itenoit tant quil estoit trestos ars o la beste ocise· 4. E bien saches que cil qui sus estoient ne lor
pooient aidier ne soucorre ne cil qui entor estoient q[ua]r li roumain qui mout les huioient [et] escrioient les
tenoient sicors quil estoient trop essoniet daus meismes a defendre· [et] li olifant ausi qui entor estoient
[et] qui tuit ardoient retornoient corant· [et] muiant par mi aus qui trestos les acrauantoient· 5. Ensi [et]
entel maniere lor nuisoit trop durement· cil qui aidier lor deuoient [et] cil qui es chasteaus sor les olifans
estoient erent si mal atorne quil lor conuenoit tos armes por langoisse dou fu ius saillir entre lor anemis o il
estoient tantost ocis· se il al cheir nauoient perdues les uies· 6. E cil qui ne se laissoient cheir sicom uos
oes a terre estoient lues ars [et] estai[n]t de la flame [et] de la fumee· 7. Ensi com uos oes [et] par tel
maniere fu desconfis li rois pirrus· [et] si auoit en sa bataille o lui ·iiii· ui[n]s mile homes a pie· [et] ·vi· mile
chiualiers· de ces iot ocis si com les estories racontent ancienes ·xxx· [et] iii· mile· [et] si en iot de pris [et]
de retenus mil· [et] ·ccc· qui tuit furent mene en seruage en la cite de rome· 8. Pirrus li rois qui ·vi· ans
auoit este en itale o ses g[ra]ns [b] os sen eschapa a force· [et] si sen fuio poi de compaignie trosques en
la cite de tarente· [et] curius denat[us] qui conceles estoit· [et] a cui tuit li romain qui en lost estoient
obeissoient le chassa grant piece· [et] puis repaira par les tentes [et] p[ar] les herberges le roi pirrus· si
pris lor [et] largent [et] les dras de soie· [et] la uaisselamente qui tote i estoit laissee· [et] les autres
richeces do[n]t tant i auoit quapaines en poroit estre li some dite ne racontee· si sen repaira lies [et]
haities o sa gent ariere· [et] simena ensamble o lui ·iiii· olifans en rome qui mout furent esguarde a
merueilles quant il iuindrent quar onq[ue]s mais nen auoient nul ueu en la cite puis quele auoit este
p[re]merainement fundee· [et] si fist on en la cite grant ioie si com droiture fu de la uictorie renomee؛ que
curius denatus auoit eue·

884. Q[ue] pirrus fu chaces a force ditale [et] ocis en gresse·

1. En apres pirrus se departi asses tost de tarente puis quil ifu uenus si sen ala en gresse o il ot mainte
bataille [et] maint grant estor· [et] en la fin fu ocis deuant arges quar par sa grant couoitise assist il la cite
qui mout estoit noble [et] riche· mais ansois quil la peust auoir prise؛ fu il ferus dune pierre iouste le mur si
quil en perdi la uie· 2. Ensi fina li rois pirrus qui m[o]lt trauailla ceaus de rome· [et] de la [264ra] contree si
quil la cite cuida prendre par sa grant couoitise· 3. Qua[n]t cil de tarente seurent certaineme[n]t [et]
entendirent que li rois pirrus estoit mors؛ qui lor soloit estre en force [et] en aie encontre les romai[n]s il se
penserent que se il ne queroient autres aies· [et] li romain les enuaissoient ne corroient soure؛ il en
porroient tost auoir anui [et] domage· 4. Et lors enuoierent a ceaus de cartage qui adonc estoient m[o]lt
fors gens [et] renomees quil len fesissent aie encontre les romains· 5. Et sil ce uoloient faire il lor
aideroient toz iors mais· [et] par mer· [et] par terre· [et] si iporroient auoir g[ra]nt honor auec la conqueste
quil i feroient·

885.

1. Segnor adonques nauoit onques eu haine entre ceaus de cartage [et] ceaus de rome· ne choze nulle
par quoi il ideust auoir entraus estor ne bataille· mais or endroit en fu la premeraine estincele alumee qui
tant cruit puis [et] enforsa quamerueille poent uenir ceaus qui loent [et] entendent· 2. Li cartaginensien
respondirent as messages de tarente q[ui]l uolentiers lor aideroient [et] seroie[n]t a lor amor [et] a lor
acordance en totes les manieres que il aidier ne ualoir lor porroient· 3. Lors furent [b] les os somonses en
cartage· [et] par tote libe· si passerent mer alor uaiseaus tant quil uindrent a tare[n]te· 4. Cil de rome
enuoierent enco[n]tre aus tantost com il le seurent· 5. Ne ni ot mie longes paroles deuisees puis que les os
sentreprocherent· 6. Ains se combatirent li romain· [et] li cartaginentien ensamble· mais li cartaginentien
furent desconfit a cele premeraine fois· [et] si sen repairerent molt dolant· [et] mout triste· quar il ne
cuidoient mie deuant ceste aue[n]ture que nulles ge[n]s les peusse[n]t sormonter ne uaincre· mais adonc
sorent il bien certaineme[n]t que li romain les pooient bien chacier de bataille· 7. Et bien saches que
deuant ceste bataille en poi de tans auindrent m[o]lt grandes merueilles en rome· quar ·iii· leu grant a
merueille atrainerent un mort home deuant la iornee en mi la cite [et] si le depecierent tot par me[m]bres
en mi le marchiet por ma[n]gier si com il eussent fait sil p[ar]ceu ne fussent mais par la g[ra]nt huee des
gens quil oirent [et] uirent le deguerpirent il· [et] laisserent tot quoi· si sen alerent· en la cite de foraines
chairent ado[n] adonques tant de foudres que li mur tot en tor la uile enfure[n]t abatu [et] derompu [et] les
maisons [et] les sales arses [et] confundues[/] 8. Et la apres ot une campaigne ou la terre aouri [et] baia si
en [264va] sailli flamme de fu merueillouse· [et] espoentable qui tot entor li arst ·v· boniers de terre trestos
charges darbres [et] de semences· si quil ni remest ni estos ni racine ne autre creature qui tot ne fust
trestorne en cendre· [et] en lan apres ce tot droiturerement sesmut de rome senpronius o g[ra]ns gens por
combatre as picenie[n]s· 9. E quant les batailles furent totes ordenees [et] dune part [et] dautre· [et] tant
aprochees com peust traire dun arc une saiete des uns as autres· la terre braist [et] crolla si durement que
il mout fortment sen esmerueillerent· [et] p[ar] la grant paor quil orent la o il erent tuit arme· [et] quil
saprochoient por ferir ensamble se retraistrent il ariere· [et] si furent une piece grande si esbahi quil ne

sauoient quil peussent faire· mais en la fin quant li crolles fu faillis il se rassamblerent por combatre a lor
grande malauenture· [et] bie[n] duit la t[er]re fremir [et] trambler la ou tant deuoit de sanc humai[n]
receiure com il en ot espandu en cele bataille· 10. Quar puis quil furent assamble ensamble sentrocistrent
il si tost؛ conques ne[n] eschaperent cun petit des romai[n]s qui la bataille paruenquirent [et] tuit li autre
furent ocis de lune [et] de lautre partie·

886. Quen celui tans coroit sans uermaus [et] sorgoit par lius a rome·

[b]
1. Adonc renuoierent li roumain les prisons de cartaginentiens ariere en lor contrees· por ce que cil de
cartage lor iurerent· [et] manderent p[ar] lor messages quil mais ne seroient alor greuances· mais cele
co[n]uenance fu tost defaillie si com uo[s] porres asses asses briement oir [et] entendre· 2. Entre les
autres merueilles qui auenoient adonques en la cite de rome [et] en la contree auint lan que la cites ot
este fu[n]dee ·cccc· [et] lxxx· ans tot droiturerement une grans merueille· qui mout fu perillouse a ueir· [et]
orible a raconter [et] a dire· quar en pluisors lius sorgoit sans des fontaines· [et] corroit toz uermaus aual
les ruisseaus ausi come ce fust aigue clere· [et] auec ceste merueille plouoit lais tos blans des nues· [et]
cheoit a grosses gotes si que la terre en estoit arosee· ausi come ce fust de pluie· 3. En celui tans
trespasserent li cartagine[n]tien lor sairemens quil auoient fais as romains· quar il enuoierent aie as
rareminiens contre les romains quil ne deussent faire· 4. Et porce enuoierent li senator en cartage lor
messages qui lor blasmerent loutrage· [et] la felonie quil auoient faite· mais rie[n]s ne ualu li blasmers·
quar encor lor estoit es cors la felonie de ce q[ui]l auoient este desconfit ala premeraine fois· mais tot ce
lairai ore ester· [et] si uos conterai de lor ma-[265ra]-nieres ansois que ie plus des romains uos die· 5. Vos
aues bien oi ariere· coment la cites fu premerainement fundee· [et] bien saches que lxxii· ans lestora
helissa ce fu dido ansois que rome fust comencee a faire· 6. Et puis la roine lor dame fu morte si com uos
aues oi ariere por eneas qui lot deguerpie monterent il en si grant orguell par lor riche cite· [et] par lor
g[ra]nt forterece· mais mout orent de pestilences [et] de haines entraus dede[n]s lacite· si come iustinus
[et] trogeus pompeius le recontent[∅]

887. Q[ue] cil de cartage furent desconfit en sesile [et] maumis[/]

1. Par cele discorde qui entraus estoit si grande ne porent il onques auoir prosperite uers les pueples
deforains sil iorent entreprises batailles· 2. Ne en la uile meismeme[n]t en mout lonc tans ne porent il
mener paisible uie· 3. Entretant quil estoient en ses haines lor coru sus une grans pestilence· si come de
mortalite orible [et] perillouse· [et] il se porpenserent dune maleuenture faire mout grande por les deus
apaisier que il les pestilences [et] les discordes lor abaissassent· 4. E quels fu cele malauenture? ia le
pores oir [et] entendre· il prendoient homes tos uis [et] dasses iouenes deage si les sacrefioient a lor
deus· cest quil les aoroient sor lor auteus en lor honorance· 5. Ie ne sai se deables fust si hardis quil lor
osast comander a faire· [b] mais bien puet estre chose ueritable quil lor en aidoient· por ce que ceaus qui
de la mortalite eschapoient ocesissent il par ceste malauenture· quar diables est mout lies quant il uoit



19/01/2021, 14)04Fr20125, whole (semi-diplomatic) | Printable Version | The Values of French

Page 431 of 606https://tvof3.kdl.kcl.ac.uk/textviewer/print/Fr20125/semi-diplomatic/whole/whole

uenir le mal sor le mal dont il a grant ioie· 6. Et quant li biens uient sor le mal؛ tantost com il le uoit le
torn<e> il a senestre؛ cest a tristece· 7. Quant cele pestilence fu cessee il assamblerent gens ses
mistre[n]t sor mer en nauie por aler combatre aceaus de sesile· por ce quil les uoloient atraire a ceaus lor
segnories· mais cil se defendirent si bien en lor terre· [et] en lor contree que se li cartaginentien lor
feissent nulle choze il le comprerent quar il furent uencut [et] desco[n]fit [et] si i perdirent mout de lor gent
[et] de lor nes· [et] de lor richeces· 8. De la sen alerent il en lisle de sardaigne· por auoir le treu de la
contree [et] por ceaus dou pais metre sous aus en seruage· mais il ifirent si malament lor besoigne؛ que
cil furent tuit lie qui escaper en pore[n]t a totes les uies· 9. Detos les cartaginentientiens qui en cele
assamblee uindrent nescaperent cun poi de chiualiers· [et] lor dus auec aus mazeus qui les deuoit
conduire· 10. Cil reuindrent a cartage apres lor desconfiture· mais malament furent receu des citeains quar
il les banirent fors de la cite· [et] distrent que iamais ni auroient poissance ne segnorie· 11. Ma-[265va]-
zeus [et] tuit cil qui o lui estoient mis fors de la uile· manderent en la cite par lor messages as senators·
que il eussent merci dels [et] si les receussent· li senator ne si uoloient a ce acorder ne tuit li autre· ains
distrent que iamai[s] ni entreroient en trestos les iors de lor uies· 12. Mazeus auoit un fiz en la cite·
Kartalonem le nomoit on· [et] si estoit prestres a lor deu h[er]cules quil aoroient· [et] si ifaisoit souent les
sacrefices· 13. Cil uint fors de la cite encontre son pere tos reuestus de riches dras de soie si com il
lauoient a us· [et] a costume· 14. Quant mazeus uit son fill uenir lie· [et] ioiant enco[n]tre lui؛ il li fist mout
mal au cuer· por ce quil ne dolosoit [et] co[m]plaignoit sa grant tristece· [et] tantost com il laproucha le fist
il prendre si le pendi il meismes a ses mains en la presence ceau[s] de la cite de cartage· 15. Et lors se
porquist tant· [et] porchassa par aufrique par libe· quil ot tant gent [et] tant daies quil a force ui[n]t deuant
la cite· [et] si lasainst deu[er]s la forest a siege· [et] cil dela cite se defendirent contre lui a force· mai[s]
petit lor ualu lor defense· quar ta[n]t iot mazeus aies conques cil de la uile noserent contre lui issir a
bataille· [et] il tant lor fist engiens a pareillier· [et] faire que il a force fist ses gens monter par deseure les
murs maugre ceaus de la cite [et] entrer en la uile· 16. En-[b]-si fu cartage la premeraine fois prise par
ceaus cui ele auoit nori· [et] cest par ceaus qui de la cite estoient· 17. En quel tans fu ce? 18. Ce fu ou tans
que li rois cyrus regna en perse·

888. Q[ue] cil de cartage ocistrent lor roi por sa felonie·

1. Mazeus qui prise ot a force cartage· ocist le plus des haus homes de la cite· [et] des senators une grant
partie por ce quil lauoient fors mis de la uile· [et] banit por estre en issill· encor ne leust il deserui ne fait
por quoi il banit leussent· 2. Et qua[n]t il ot tos ceaus fais ocire quil sot qui li auoient nuisit ne greue il se fist
roi apeler de la cite· [et] de la terre· [et] si comensa amener si crueuse iustise sor ceaus de la cite· [et] tant
les mist en grant destrece· que li haut home porparlerent ensamble quil lociroient· 3. Quar de mauuais
segnor· [et] de lait tans deuoit on mout desirer com fust deliures· 4. Ensi com il le deuiserent ensi le firent
q[ua]r il locistrent en traison [et] tolirent la uie[∅]

889. Q[ue] li rois himelco de cartage se toli la uie·

1. Apres cestui fu rois himelco par le comun esguart des barons dou regne· 2. Cis rois fu mout uaillans as
armes [et] de grant poissance· [et] mout li greua en son corage que cil de sesile [et] cil de sardaigne
auoient desconfit ceaus de cartage· [et] por ce ne satarga il mie quil nassam-[266ra]-blast sa gent
quanquil peut faire por uengier cele honte· [et] celui grant outrage· [et] tantost com sa gens fu assamblee
il se mist es nes corsables por aler en sesile· mais apaines ot il port pris ou pais ne en la contree quant
une pestilence de mort subitaine enuai sa ge[n]t que quant il uindrent a terre que li uns ne pooit enfoir
lautre ne doner sepouture· 3. Parceste dolorouse pestilence perdi si li rois himelico· sa gent tote [et] sa
chiualerie quil nosa ne ne puet rester en sesile· 4. Ains le conuint asses briement repairier ariere· mais
ansois quil peust reuenir en cartage· iuindrent li message qui de ceste malauent[ur]e inoncierent le
damage· 5. Adonc fu la cites de si grant dolor raemplie [et] de si tres grans ploremens com sele fust prise
par lor anemis a force· par tot pooit on oir les cris [et] les plors· [et] les grans uois dolorouses· 6. Totes les
portes furent errament clozes· [et] les meres [et] les serors [et] trestotes les dames de la cite corurent au
port en contre celui ta[n]t de gent qui repairoient· [et] qui des nes issoient· [et] si lor demandere[n]t de lor
fis [et] de lor freres· [et] de lor autres amis quil deuenut estoient[/] 7. Et quant eles sorent la uerite de lor
grant pestilence eles comencerent si grant duel ademener [et] a faire con noist par le riuage nulle autre
creature que plains [et] plors [et] grans criees· 8. Entre ces grans dolors issi li rois himelco [b] de sa nef tos
dessains· [et] desafubles· uestus estoit dune cote uilaine· [et] mauuaise [et] orde· 9. Tantost com il fu fors
de sa nef uindrent entor lui les compaignes des homes· [et] des femes plorant [et] criant [et] grant duel
demenant qui de la cite issu estoient· [et] il tendoit ses mains au ciel si ploroit [et] plaignoit si g[ra]nde
maleurte [et] la mescheance de ses homes· 10. Ensi en ala lirois tot plorant [et] criant par mi les rues tant
quil uint a ses sales[/] 11. Adonc le deguerpirent ausi· [et] laisserent cil [et] celes qui plora[n]t [et]
laimentant a hautes uois porsuit lauoient si sen repairerent ariere si grant dolor faisant par tote la cite
conques mais en une cite si grans dolors ne fu ueue ne oie· 12. Li rois himelco qui fu entres en ses sales
ala en ses chambres tos seus si ferma les huis si guerpi arieres ses fils [et] ses autres maisnees· [et]
tantost acessa sa dolors quar il se toli la uie a une espee trenchant quil se feri par mi le cors sans
demorance· 13. Ces chozes que ie uos di· [et] ces pestilences que ie uos conte auindrent en cartage ou
tans que li rois daires regna qui ti[n]t le roiaume apres le roi cirus de perse dont uos aues oi ariere sil uos
pleut entendre·

890. Q[ue] uns haus hom cano estoit nomes uout estre rois de cartage·

[266va]
1. Apres ce ot un home en la cite de cartage chano estoit apeles par non riches dauoir par quoi il estoit
fors en la uile par son grant auoir· 2. Cis chano comensa dedens son cuer mout a couoitier a auoir de la
cite la segnorie· mes il ne pooit mie bien ueoir la maniere par quoi il la peust ne deust aquerre contre les
senators de la cite qui estoient de grant poissance· mais tote la comunite de la uile auoit il bien par son
auoir aquise· [et] ceaus q[ui] a son acort ni estoient i cuidoit il bien atraire o par force o par sa richece· 3.

Adonc porpensa il que il feroit dire [et] nuncier as senators cui il cuidoit qui contre lui deussent estre· que il

uoloit marier une suie fille quil auoit· [et] que il tuit uenissent as noces [et] entrues quil seroient assis assis
al mangier· [et] li feste seroit grans [et] pleniere؛ il les feroit boiure uenim mesle auec uin por aus ocire· 4.

Ensi com il lot pense le cuida il faire mais la choze ne fu mie bien celee q[ui] par ses sergans fu seue si
quil ne pot achauer sa malauent[ur]e quil auoit pensee· 5. Quant chano uit [et] sot quil en ceste maniere
ne poroit nient esploitier so[n] afaire· il porpensa autre felonie por miaus aemplir sa felonie [et] sa grande
malauenture· 6. Riches hom estoit chano de grant [b] richece si com ie uos ai dit ariere· si assambla grans
gens de ses sers [et] de ses fils· [et] de sa maisnee· si se pensa quenmi la cite assaudroit il les senators
[et] ceaus de la uile la o il ne se donroit guarde [et] par ceste maniere porroit il tost auoir la cite
conquise[∅]

891. Q[ue] cil cano fu ocis por sa grant malauenture·

1. Mais au ior qui a ce faire fu deuises [et] mis fu la traisons descouerte· [et] seue· 2. Adonc issi cano de
cartage· [et] si fist tant quil ot ·xx· mile sers ensamble si assist un chasteau en la terre le roi daufrique
mais la fu il pris [et] desconfis [et] ses gens totes mortes [et] ocises [et] il fu despoillies tos nus [et]
renuoies a cartage· 3. La fu il premerement batus de uerges trenchans [et] grandes ta[n]t que la chars li fu
dusques es os tote desrompue· [et] puis li briserent il les mains [et] les cuisses [et] les bras [et] si li
sacherent les oils de la teste por ce que chascuns me[m]bres de lui eust paine de la traison quil auoit
porquise [et] porpe[n]see· 4. Ensi fu mors cano tres enmi la cite deuant tot le pueple·· 5. Et ce fu ou tans
que li roi phelippes regnoit en macedonie qui fu pere le roi alixandre qui conquist tote inde· [et] tote egypte
si com uos aues entendu ariere·

892. Q[ue] cil de cartage enuoierent une espie en lost alixandre por ueir so[n] afaire·

[267ra]
1. Apres ce cil de cartage sore[n]t [et] entendirent que li rois alixandres demacedonie auoit prise a force la
cite de tyr· [et] confundue qui estoit li come[n]cemens de lor lignee· il cremire[n]t que quant il se departist
de la q[ue] il ne uenist sor aus· [et] en aufriq[ue] por ce enuoierent il hanulcar q[ui] mout estoit sages [et]
bien parla[n]s apres alixandre por enquerre [et] por sauoir aquel part alixandres torneroit· [et] quil auoit en
pense a faire· mais tantost com anulcar ot aprochees les os le roi alixa[n]dre qui de la destruction de tyr
estoient ia parties il fu pris par meniorem qui faisoit la riere guarde [et] qui cuida que ce fust uns de ceaus
de la cite qui sen fuist por auoir guarandise· 2. Et quant il fu pris on le uit si preu de cors [et] si bie[n]
parlant· [et] si sage que li rois alixa[n]dres le retint de sa maisnee auec sa bone chiualerie· 3. Et tant com il
fu auec le roi· ce fu tant com li rois uesqui mandoit il [et] faisoit sauoir en cartage par unes taueletes [et]
de seure lescriture de cire couertes por ce quil nen fust parceuance· ce que li rois uoloit faire[/] 4. Et quant
li rois alixandres fu mors ces anulcar qui mout estoit uaillans [et] preus [et] hardis reuint ariere a cartage·
5. Et cil de la cite por tos les biens quil lor auoit fais ne le receurent nient autrement que sil eust au roi
alixandre toz iors lor cite uendue· [et] traie ains [b] le pristrent si locistrent entraus par cruel enuie· 6.

Adonques ap[re]s ce auint quil mistrent grans gens sor mer· [et] grans richeces· si repasserent outre en

sesile· [et] si assistrent a force sarragousse q[ui] adonc estoit noble cites [et] riche· [et] bien puplee· [et]
adonques estoit rois agatocles qui tele mena cartage par son art [et] par son engien que petit sen failli quil
not destruite tote la cite [et] trestote la contree si uos dirai coment ia mout tost a brief parole· 7. Qua[n]t cil
de cartage orent assis sarragosse· agatocles lor rois uit bien quil nauoit mie force ne pooir ne par gent ne
par richece de sofrir esfors ne meslees encontre les cartaginentiens ne poissance de contretenir le siege
ne daus remuer ne faire ariere traire· contre ce se porpensa agatocles de gra[n]t uoisdie· [et] de grant
prouece· quar il assambla tote sa gent quanquil en pot auoir ne por amor ne por proieres si deguerpi les
cartaginentiens en sesile· [et] il se passa outre la mer a tote sost en aufrique· 8. Et quant il fu outre ariues
il parla a sa gent [et] a sa chiualerie [et] si lor dist que aufriquan estoient entre en sa terre quil li
deguastaiient en sesile [et] il restoit ausi uenus en la lor en aufrique or guardast chascuns quil feist si com
il deust faire· [et] si que blasmes ne lor enuenist ne damages trestuit ensamble li respondire[n]t [267va]
que ia ne fust on en doutance q[ue] il ne lor uendissent chier sil pooient les damages quil lor faisoient· 9.

Adonc ni ot plus tot ou comencement uoiderent il les nes en quoi il estoient uenu· [et] puis apres bouterent
il ens le f<e>u si les ardirent trestotes por ce quil neussent entension ne esperance ne pooir de repairier
ariere· ne de refuir por mescheance que il lor auenist en lor t[er]re ne en lor contree· 10. Et quant ce fu fait
il se mist en la terre tot ardant [et] preant la contree· [et] prendant uiles [et] chasteaus quil tos [et] totes
metoit a f<e>u [et] a flambe·

893. Q[ue] li rois agatocles de sarragonce se combati as afriquans quant il ot mer
passee·

1. Encontre aus uint li dus de penone· annonem le nomoient cil de sa terre a tot ·xxx· mile homes a armes·
cil assambla premierement au roi agatoclem a bataille· 2. La ot mout grant desconfiture faite quar li dus i
fu ocis [et] doi mile homes auec lui de ses compaignons· [et] li rois agatocles ni perdi que tant seulement
·ii· de ses homes· 3. Par ceste desconfiture qui si fu grande orent mout li aufriquan esmaies lor cuers [et]
lor corages· [et] si furent si forment espeueri quapaines le peut on croire· [et] les ge[n]s au roi agatocles
en furent si durement rasseure quil ne doutoie[n]t [b] mais nulle creature· 4. Adonc comencierent il cites
abriser· [et] chasteaus a briser [et] abatre· [et] proies a prendre par le regne [et] lor anemis a milliers ocire·
5. Apres ce quil ensi orent ale une grant piece par la terre guastant· [et] destruisant la contree؛ tendire[n]t il
si pres lor tente de la cite de cartage que cil des murs pooient ueoir lor riches terres puplees deguaster·
[et] les f<e>us des uiles qui ardoient [et] les flames· 6. Ceste chose fu asses dure [et] anuiouse a ceaus de
la cite· mais en asses brief termine lor uint asses pus crueuse nouele quar il lor fu nunciet dedens la cite
que lor gens qui estoient en sesile· [et] lemperere daufrique qui les deuoient conduire estoient tuit mort
[et] desconfit [et] pris [et] mis en seruage· [et] ce estoit uerites prouee· quar li rois agatocles auoit un frere
andro estoit apeles par nom· cil tint calabre qui porquist tant de gens [et] daies en pulle· [et] en sa contree
quil mist ensamble mout gra[n]t pueple· [et] adonc si fist espier les cartaginentiens qui seoient deuant
sarragosse· [et] qui tuit auoient deguastee la contree tant q[ui]l les sousprist si une nuit conq[ue]s ne se
peurent ne guarder ne defendre quil ne fussent tuit mene a dolor [et] a desconfiture· 7. Ceste nouele fu

tost alee par tote aufrique· [et] saues uos quen auint a ceaus de cartage· lor cites qui [268ra] treut lor
soloient rendre se retraistrent de lor acordance· [et] ne mie tant seulement celes mais celes ausi qui lor
soloient estre uoisines [et] en aie·

894. Q[ue] li rois de cirenes sassambla encompaignie au roi agatocles·

1. Entre celes cites qui se descorderent par ceste paor de lamiste de ceaus de cartage· [et] qui se
traistrent au roi Agatoclem por estre en sa force· [et] en saie· si traist li rois afellas de cirenes· [et] tant fist
[et] tant quist par lui [et] par ses messages que li rois agatocles le retint en sa compaignie· si mistre[n]t
ensamble lor gens [et] lor forces por enuair ceaus de cartage· 2. E tot ce fist li rois afellas por la grant
couoitise [et] por le desirer destre rois [et] sires de tot le regne daufrique· 3. Mais si tost com ses gens [et]
les gens le roi agatocles fure[n]t mises ensamble cest quil orent lor loges [et] lor tentes faites ensamble li
rois agatocles esploita tant [et] fist quil par traison ocist le roi afellas [et] de sa gent une grant partie· si en
retint lor [et] largent [et] les dras de soie· [et] les grans richeces· [et] cil qui remestrent des ge[n]s le roi
afellas demorerent ala uolente faire [et] au seruise le roi agatoclem·

895. Q[ue] li rois agatocles desconfi les cartaginentiens·

1. Entretant cil de cartage assamblerent totes lor richeces [et] lor aies por co[m]-[b]-batre encontre le roi
agatoclem quar il desiroient mout quil le peussent chacier de lor terre [et] de lor contree quar cestoit li
chose quil plus desiroient a faire· 2. Quant il furent tuit assamble hanulcar li dus des poeniens les conduist
en cele bataille [et] coustans ausi qui enlor aie estoient[/] 3. Tant chiuaucherent cil de cartage o les
poeniens quil aproismerent le roi agatocles qui mout auoit grant force des gens qui o lui estoient assamble
[et] de sa co[n]tree· [et] daufrique· [et] des gens mesmement le roi afellas de cirene quil auoit fait en
traison ocire· 4. Adonc ni ot faite longe atendance puis quil tant furent aprouche quil sentreuirent· ains
uindrent isnelement ensamble ala bataille· 5. La ot maint cop feru despiou trenchant [et] dautre arme
esmolue· [et] mainte saiete tre[n]chant [et] afilee· la ot mort maint chiualier daufrique [et] de cartage mais
en la fin desconfi li rois agatofles le duc hanulcar o ses poeniens [et] o les cartaginentie[n]s par greuouse
bataille· par ceste greuouse mescheance qui la auint a ceaus de cartage fu li dus hanulcar o sa gent au
roi agatocles tos tornes en aie se ne fust une discorde qui sorst [et] criut entre les gens le roi agatocles
qui tost ne fu mie rapaisies [et] ne p[or]tant tant en fist li dus hanulcar dessamblance que sa uolen-
[268va]-tes en fu tote aemplie aperceue [et] seue mais quant lor ge[n]s furent departies [et] seurees qui
mout orent este en la bataille laidengees tuit se retraistrent a cartage· 6. La pristrent li cartaginentien le
duc hanulcar si le pendirent [et] ocistrent uoiant tos ses amis en mi le marchie qui esguarder le uoudrent·

896. Q[ue] li rois agatocles fu ocis par les estranges gens qui o lui estoient[/]

1. De la discorde qui menee estoit entre la gent le roi agatocles· [et] les estra[n]ges nassions qui o sa gent
estoient assamblees uos dirai ie ta[n]t asses briement que agatocles en perdi la uie· [et] si en furent sa

gent quil ot amene de sa contree tuit mort [et] ocis petit sen failli ansois quil peussent repairier ariere· 2. Et
quant li cartaginentien sorent [et] entendirent que li rois agatocles estoit mors il firent apareillier nes sor
mer [et] faire por aler en sesile [et] por destruire la contree qui mainte paine lor auoit faite· 3. Quant la
nauie fu au port apareillee· [et] bien guarnie de quanque mestiers ifu· de gens [et] darmes· [et] de uiandes
il se mistrent en mer si passerent outre· [et] adonques a primes destruistrent il sesile· si se uengerent des
paines [et] des dolors que cil de la contree auoie[n]t maintes fois a la lor faites sofrir· [et] traire mais ansois
quil [b] peussent repairier ariere les enuai li rois pirrus de pyre qui repairoit de lombardie· [et] si les
desconfi pluisors fois [et] par mer [et] par terre· 4. A daerrains quant il furent dou roi pirrus deliure ne mie
porce quil le uenquisse[n]t ne oceissent mais por ce quil fu mors si com uos aues oit ariere il monterent en
grant orguell si refermerent lor cite [et] renforcierent de grant maniere [et] tos ceaus qui contre aus auoient
este retraistrent il a aus par amor [et] par force· [et] par prometre o par proiere receurent il lor nom [et] lor
segnorie· [et] la force de la cite [et] la loenge qui ia dis auoit este mout honoree mais ore fu ele en plus
grant force conques mais· [et] en plus grant orguell montee· 5. Por ce quant il orent a lor partie [et] a lor
aie torne tot le regne daufrique il se penserent quil sesmouroie[n]t de bataille contre les romai[n]s ore au
daarrains si com il firent·

897. Ci comence lochoisons de la grant haine de cartage [et] de rome[∅]

1. Or pores sil uos plaist le comencement oir [et] entendre porquoi la haine comensa morteus [et] crueuse
do[n]t rome fu mout agreuee· [et] petit sen failli tote desonoree· [et] cartage en la fin tote arse [et] destruite
[et] tote aufrique en fu en seruage a force mise [et] enbatue· 2. Ce fu lan tot droiturerement ·cccc· [et] ·lxxx·
[et] iii· ans quil ot que la ci-[269ra]-tes de roume fu premerainement fundee· [et] adonc estoient conceles
apius claudius [et] q[ui]ntus fabius qui mout estoient uaillant home [et] de grant poissance· 3. Adonques
uindrent cil de mescines qui tres adonc estoit nobile cites en sesile si com ele est encore a rome as
senators [et] as conceles por querre socors [et] aie encontre ieronem le roi de sarragousse qui pais auoit
faite [et] concorde as poeniens qui li estoient uenut en aie a grans gens dou regne daufrique [et] si
sestoient trait a agrigente une cite en sesile [et] en saragonce· 4. Li senator qui ses paroles oirent dire [et]
conter a ceaus de mescines distre[n]t quil les socorroient uolentiers por ce que cil daufrique ne creussent
en force sor aus ne sous lor contree· 5. Lors fu enuoies apius claudius o grant pueple auec aus encontre
ces gens por socore [et] aidier ceaus de mescines· 6. Et quant il furent mut de roume [et] li mescinien
orent adonc uenu encontre aus o lor grans gens qui furent aiouste ensamble o les romains il i ot si grant
pueple que mout bien endeuoient auoir paor cil a cui il se deuoient co[m]batre[/]

898. Q[ue] li rois de sarragonce fist pais as conceles romains·

1. Adonques ne fina de chiuauchier ne desrer apius claudius o ses grans os tant quil aproucherent
sarragousse [b] o les os le roi ierenem estoient· qui des romains auoit bien ia oie [et] entendue la nouele·
2. Qua[n]t dit li fu [et] conte que gent iauoit tant [et] de si grande habundance il fu ansois uencus quil i eust
cop feru si com il bien en fist la demostrance quar il mut de sa cite si ala encontre les romains sans

apareill de bataille [et] si lor proia mout doucement quil le receussent apais [et] a concorde· [et] q[ue] il les
asseuroit de quanquil poroit faire quil seroit alor aie· [et] alor acordance· 3. Li concele le receurent ensi·
[et] si li donerent ·cc· poises dargent por ce que la concorde fust pl[us] ferme· 4. Quant ce fu fait li concele
o lor ost sen alerent a agrigente [et] si assistrent la cite o ens li poenien estoient [et] lor emperere hanibal
li uius auec o totes ses richeces·

899. Q[ue] hanibal liuiaus fu desco[n]fis par les romains·

1. Quant li romain orent assise la cite· [et] entor asainte il firent faire bons fosses entor haus crestes
deuers lost [et] bons chasteaus de fust desseure por ce que nus de ceaus de la cite ne sen peust issir ne
auoir de ceaus de fors socors de gent ne aies de uiandes· 2. La fu lemperere hanibal li uius si soupris o sa
ge[n]t en la cite de besoigne [et] de grant destrece quil ne sauoient quil peussent faire· 3. Lors mut hano
qui nouiaus empereres estoit en cartage a tot mil· [et] ·v· cens ch[iualie]rs [269va] [et] ·xxx· mile homes a
pie· [et] ·xxx· oliphans por aus socorre [et] defendre· mais petit lor ualu quar por ce ne remest mie quele
ne fust asses tost prise· 4. Quar si tost com il assambla as romains li poenien issirent de la cite qui asses
tost furent auec aus uencu en la bataille· [et] hano li empereres uencus [et] sa gens desconfite· [et] si i
perdi ·xi· olifans que li romai[n] retindrent· [et] haniba li uils sen fui o petit de gent quil ot en sa compaignie·
5. Li roumain pristrent la cite· [et] ceaus qui dede[n]s estoient· [et] ceaus ausi quil aforce pristrent uendirent
il tos؛ [et] menerent en seruage· 6. Hanibal li uils se mist en mer quant il fu eschapes de cele desconfit[ur]e
[et] il quist tant [et] fist quil ot ·lxx· nes mises sor mer [et] apareillees si se mist en itale soulonc la marine si
comensa a deguaster· [et] a ardoir la contree· 7. Adonc estoient conceles a rome cornelius azina· [et]
gneius duilius a cui la nouele fu tost acorue que hanibal deguastoit [et] preoit la contree tot solonc la
marine· 8. Tantost com li roumain [et] li senator sore[n]t ceste nouele il comanderent a faire nes sor la
marine qui asses tost furent faites [et] apareillees quar de dens les ·lx· iors que li arbre furent trenche [et]
abatu furent les nes traites sor mer ·c· [et] ·xxx· par conte bien faites· [et] apareillees de mas [et] de uoiles
[b] [et] de gouernaus· [et] dancres [et] de tote cele choze qui estoit necessarie es nes en mer por corre sor
ses anemis [et] por sofrir orages [et] tempestes· 9. Ceste nauie fu mout hastee que dedens les ·lx· iors que
li arbre en porterent fuelle entra ens sor mer duilius li conceles [et] cornelius azina por aler encontre
hanibal qui en lisle que lescrit[ur]e apele liparam estoit o la siue nauie· 10. Et quant li roumain
aproismerent cele isle il traistrent la dapres a terre quar hanibal li uils qui mout sauoit de deceuance
ma[n]da cornelium quil alui uenist parler endroite amor [et] en fiance [et] quil uoudroit uenir a la concorde
des roumains [et] amender a lor uolente quanconques il de lui plaindre se sauroient[∅]

900. Q[ue] hanibal uout trair la chiualerie romaine

1. Ensi com uos oes sen ala cornelius azina qui m[o]lt estoit uaillans chiualiers de cors de corage [et]
conceles de rome a hanibal quil le fesist prendre [et] loier en traison [et] metre en tel prison quil i perdist la
uie· 2. Qua[n]t ce sot [et] entendi duilius ses compains li autres conceles il fu molt dolans de si faite traison
que hanibal auoit enuers les romains faite· 3. Tantost fist ·xxx· nes appareillier darmes [et] de uaillans

chiualiers [et] de mout preus sergans por uengier cest grant outrage· [et] lors ses murent totes les os
ensamble por enuair hanibal [et] la soie na-[270ra]-uie· 4. Mais tantost com hanibal les perceut rentra il en
ses nes· il [et] sa maisnee qui bien estoit darmeures· [et] de tote autre choze por sor mer combatre bien
apareillee[/] 5. Et adonc asses tost uindrent les nes ensamble [et] dune part [et] dautre· 6. La ot mout fiere
assamblee· quar tantost com les nes se fure[n]t aprouchees cil qui au bors des nes estoient arengie
sentrocioient as espious esmolus [et] as gisarmes acerees· tot ausi comunement co[m] sil uenissent por li
uns lautre ocire· [et] quil neussent cure de lor uies· la ot mainte saiete darc de cor descochee· [et] maint
uaillant chiualier· [et] maint bon sergant sache [et] abatu en la mer qui releuer ne se pooient· 7. Quar bien
poes sauoir que qui tos armes cheoit entre ·ii· nes en la mer tos estoit perdus [et] a sa fin uenus· 8. Et en
cele bataille fu desconfis anibal qui se mist en une barge si sen fui por guarandise auoir de sa uie· quar la
nes o ens il estoit fu a force retenue [et] prise· [et] il se lansa fors a grant paor si se mist a la uoie a poi de
compaignie· 9. Et bien saches que mout duit estre dolans quar ·xxx· de ses nes i furent prises [et]
retenues· [et] ·xiii· en i ot enfondrees qui en la mer furent perdues [et] afondrees· [et] si ot de sa gent [et]
de sa chiualerie ·iii· mile ocis [et] retenus· [et] pris ·vii· mile si co[m] on dit par uerite· [et] raconte[/] 10. Et
hanibal sen ala dolans [et] t[ri]stes [b] por sa malauenture· mais cil de cartage ne le uoudrent mie receiure
ains mistrent en son liu hannonem cui il enuoierent o grans gens en lisle de sesile coree [et] en lisle de
sardaigne por defendre encontre les romains qui uenut i estoient o grant nauie por la terre prendre [et]
tolir as cartaginentiens a cui amor il estoie[n]t [et] sousmetre al treu de rome [et] a la segnorie· 11. Ceste
estorie fu grans[/] 12. Aquilius florus· [et] lucius cornelius scipio concele cist en alere[n]t en coree· [et] en
sardaigne [et] si se combatirent a hanonem qui uencus i fu [et] ocis sans demorance quar scipio le uenqui
si li toli la uie· [et] si pristrent les ·ii· isles que ie uos ai nomees a force· dont il amenerent a rome mout
grant habu[n]dance de prisons· [et] de pluisors richeces dor [et] dargent [et] de dras de soie· 13. En celui
meisme an auint que ·iii· mile serf qui en la cite de rome estoient parlerent ensamble tant quil
sentreco[n]iurere[n]t quil la uile de rome destruiroie[n]t[/] 14. Et tant se porquistrent [et] porchacierent quil
furent ·vii· mile· tuit dune coniuration [et] dune compaignie· 15. Et si la traisons nefust si par tans perceue li
serf eusse[n]t tote la cite destruite· [et] arse· [et] a fu [et] a flame· [et] les haus homes ocis qui daus ne se
donassent guarde mais la choze fu si partans seue que tos li maus retorna sor aus [et] sor lor compaignie
quar [270va] il en furent tuit pris [et] ocis a g[ri]ef dolor [et] a grief martire·

901. Q[ue] li poenien desconfirent les roumai[n]s es montaignes·

1. Apres ce au chief de lan tot droiturerement que ceste choze fu auenue se mut de rome li conceles
calatinus o grans gens por aler en sesile· [et] quant il entra en la contree [et] il cuidoit aler asseir la cite de
cametine qui mout estoit adonques [et] riche [et] noble· cil conceles calatinus qui ne sen dona guarde ne
conduist mie sagement ses os quar il les mena en grans destrois de montaignes· 2. Et tantost com il furent
enbatu la؛ les enuairent li poenien en tel maniere que niens fust del eschaper ne dou defendre se ne fust
calpurnus qui le deliura par sa force [et] par son engien en tel maniere quil prist o lui ·ccc· homes hardis
[et] esleus de corage si sen ui[n]t en la montaigne o cil estoient qui les romains destreignoie[n]t [et] se si

combati a aus tot plainement tant que li conceles qui calatinus [et] ses grans esfors fu tos trespasses les
grans destrois o ens il embatu estoient· 3. La se combati tant calpurnus sor la montaigne por les romains
deliurer qui aider ne lor pooient que tuit ifurent ocis si ·ccc· home· [et] il plaies en pluisoirs lius de grans
plaies mais il se reprist entre ceaus qui ocis estoient· [b] par ce eschapa il quant li poenien sen furent
repaire ariere· [et] li conceles calatinus sen repaira arriere quar il ot tant de sa gent perdue quil ne pot
uengier mie tot a sa uolente son anui ne sa honte ne son grant damage·

902. Q[ue] cil de cartage lapiderent anibal porce q[ue] li romain le desconfirent[/]

1. Entretant refirent li cartaginentien de hanibal le uiell poruost de la nauie quil mistrent sor mer enco[n]tre
le concele attelius qui reuenus estoit estoit en sesile o g[ra]nt nauie por la terre deguaster qui mout lor
faisoit denuis [et] de paines quar il estoient a laie des cartaginentiens a cui conseill se tenoit tote aufrique·
2. En laler que atelius faisoit en aufrique [et] enuers sesile encontra il la nauie de cartage dont hanibal li
uius estoit poestes [et] sires· 3. Tantost com cil des nes sentreuirent il sentrecontrerent sans demorance[/]
4. Et lors ni ot plus parle ne dit ains adrecierent les mas [et] les uoiles quanques il porent les uns uers les
autres· 5. La refu hanibal desconfis [et] de sa gent i ot mout morte [et] ocise· [et] hanibal au plus tost quil
pot fist departir ses nes [et] desseurer des romai[n]s si se retraist ariere mais il not guaires ale quant une
discorde leua entre lui [et] ses homes· 6. Et tant monta la discordance entraus quil locistrent de pierres
[271ra] [et] de caillais [et] lapiderent·

903. Q[ue] li romain enuoierent gra[n]t estorie des nes sor cartage·

1. Ensi fu mors hanibal li uius qui a son pooir haoit [et] destruisoit les roumains [et] ceaus qui estoient en
lor force [et] en lor aie· 2. Et adonq[ue]s uint attilius en sesile [et] si destruist liparan· [et] melite ·ii· isles qui
mout estoient nobles [et] riches[/] 3. Et adonques ausi esguarderent li senator de rome [et] li concele · [et]
li prefet· [et] tuit li sage home de la uile que raisons seroit [et] mesure con gens enuoiast en aufrique· [et]
sor cartage meismeme[n]t qui tant lor faisoit de paines [et] de destorbances· par le comun assens de la
cite ifu esleus a aler manlius uultio· [et] attilius regulus· 4. A tot ·ccc· nes· [et] ·xxxiiii· totes chargees de
gens hardies [et] combatans as armes· [et] de uiandes· quant il furent sor mer monte [et] les uoiles furent
auue[n]t dreciees [et] desploiees il ne finere[n]t onques ne cesserent de corre auoiles desploiees
siuindrent en sesile· encontre ceaus uint anulcar qui sires [et] empereres estoit des poeniens· [et] hano
auec lui qui prouos estoit de la nauie desous lempereor anulcar qui demenoit grant segnorie·

904. Q[ue] li concele qui furent enuoie en aufrique desconfirent les aies ceaus de
cartage·

1. Segnor [et] dames bien uoill que uos saches [b] [et] entendes quaufrican· [et] poenien· [et]
cartaginentien [et] libien estoient tuit une meisme gent· [et] dune segnorie· cest de cartage qui dame estoit
[et] chies de tot le regne daufrique· 2. Anulcar· [et] hano qui lor grans gens auoient sor mer mises en

riches nes bien ordenees [et] appareillees por bataille faire assamblerent as conceles que ie uos ai nomes
en la mer a greuouse destinee quar il furent desconfi [et] uencut· [et] si perdirent ·lxiiii· nes bien chargees
[et] il sen fuirent a tot le remana[n]t au plus tost quil porent· 3. Et tantost com cele desconfiture fu la sor
mer faite· li concele qui anulcar auoient uencut passerent en aufrique· [et] tantost com il orent p[ri]s port
en la terre il assistrent la cite de clipeam qui asses en brief tans lor fu rendue· [et] apres ce se mistrent il
par le grant regne daufrique por destruire la co[n]tree· [et] si abatirent [et] confundire[n]t plus de ·ccc·
chasteaus dont la ge[n]s fu tote prise [et] ocise· 4. Et quant il orent ensi partie dou regne [et] de la terre
arse [et] preee il se traistrent tuit uers cartage· por la cite asseir· [et] par mer [et] par terre mais ansois quil
i paruenissent se departi de lost manlius por remener a rome les grans auoirs [et] les grans proies· [et] si
en remena auec lui ·xxvii· mile prisons q[ue] il tos auoit pris en aufrique·

905. dou grant serpe[n]t do[n]t la peaus fu portee <a rome>·

[271va]
1. Quant manlius se fu p[ar]tis de lost attilius regulus se mist a la uoie por aler deuant cartage [et] tant
alerent quil se logierent pres dou flum bagrada [et] atrauere[n]t[/] 2. Et tantost com il logie se fure[n]t
pluisor chiualier alerent au flum por le desirier dou boiure· mais uns serpens de mout merueillouse
grandece estoit iouste le flum qui laigue lor defendoit a aprochier [et] les pluisors en toli la uie· 3. Ceste
nouele fu tost nunciee au concele [et] il isnelement fist sa gent armer [et] apareillier por enuair la beste
mais quant il lorent auironee il ni seurent onques tant lancier ne ferir ne traire quil li peussent en nulle
maniere ta[n]t ne quant de mal faire quar les eschailles dou serpent estoient de si tres dure nature que
q[ua]nt li dars estoit lancies o traite la saiete esmolue quil si resortissoit en haut o glassoit contre aual
sans faire au serpent nulle bleceure· 4. Quant regulus uit celui serpent qui de sa gent li faisoit si grant
domage· [et] par les dens dont ele les mordoit [et] par le uenim quele getoit de sa boche il les comanda a
traire ariere· si fist aporter les arbalestes si fist tant [et] geter [et] traire quil li desrompirent totes les
iointures dou cors sans ce quil ne peu ne grant la pel entamassent ta[n]t [b] en estoit li escaille [et] sarree·
[et] dure· 5. De celui serpent uos descresisse la faiture mais li pluisor qui lorroient ne le croiroient mie· par
auenture· por ce en lairai ester la parole· se nest tant que por la grant merueille ueir en fu portee la peaus
arome qui ·vi· uins pies auoit de longece si co[m] la ueraie estorie le reconte solo[n]c orosius· 6. Et la fu la
peaus a rome mout longement qui de pluisors homes [et] de pluisors femes fu esguardee· [et] qui tindrent
a gra[n]t miracles coment si faite beste peust estre ocise ne conquise· 7. Ap[re]s ce que cil crueus serpens
fu ocis regulus sapareilla por asseir cartage mais cil de la cite orent lor gent ensamble mise· [et] si orent
mande hanulcar qui o lui amena tote la gent quil peut auoir de poenie [et] de sesile· 8. Et quant totes les
os furent assamblees [et] dune part [et] dautre li cartaginentien orent grans forces si assamblerent
uiguorousement as romains por ce quil mout les desiroient a chacier de lor terres· [et] aus a desconfire·
mais lor uolentes nen fu mie a complie quar il furent uencut en cele bataille [et] hanulcar desconfis [et] dui
hasdrubal qui duc estoient aufriq[ua]nt tuit torne a desconfiture· 9. En cele bataille ot ocis des
cartaginentiens ·xvii· mile [et] pris ·v· mile [et] xviii· olifans· [et] por ceste paor sen rendirent ·lxxx·

chasteau· [et] [272ra] dui as roumains por faire lor comandise[∅]

906. Q[ue] li cartaginentien requistrent pais au concele·

1. Ensi com uos oes furent li cartaginentien brise [et] torne a desconfiture· [et] lor ge[n]s qui lor estoient
uenues en aie؛ par pluisors fois morte· par ceste mescheance [et] par pluisors autres quil ueoient qui sore
lor corroient requistrent il pais au co[n]cele· [et] demanderent par si quil a sa uolente feroient· 2. Li
conceles regulus respondi as messages que li cartaginentien alui enuoierent quil les receuroient a pais
par tele condition quil tos iors seroient sos les roumains en seruage [et] quil treut li rendroient dan en an
tel com il lor deuiseroit a sa uolente maintenant a paier [et] sans demorance· 3. Quant li message orent
entendu le concele q[ui] sa uolente lor ot contee [et] dite il sen repairerent ariere a cartage [et] si
reconterent a ceaus de la cite les respons dou concele [et] la greuouse condition quil lor auoit deuisee a
faire si la pais uoloient auoir quil auoient requise· 4. Qua[n]t licartaginentien qui mout estoient dolant [et]
triste oirent ceste co[n]uenance raconter a lor messages il distrent que miaus lor uenoit quil fussent ocis
tuit arme en bataille· [et] plus bele choze seroit [et] plus seure quil tos iors [et] lor oir fussent mis en
seruage· lors deguerpirent ceste pais a requerre [b] quar trop lor sambloit anuiouse· [et] greuouse· [et] si
uos deuiserai la condition ansois que ie plus auant uos die [et] conte· 5. Li concele regulus uoloit que la
conditions fust tele entre les cartaginentiens [et] les romains por la pais tot plenierement dou tot en tot
faire que li cartagine[n]tien deguerpissent sesile [et] sardagne· [et] si en feissent lor gens issir des
fortereces· [et] maintenant en presence rendissent [et] sousisse[n]t por les despens des batailles q[ue] li
romain auoient por aus faites ·iii· mile poises de pur arge[n]t [et] apres chascun an ·xx· en treuage tant
com li romain le uoudroient faire prendre· por ceste condition qui trop fu greuouse ce sembla que les
cartaginentiens manderent il tos ceaus quil porent auoir por lor or [et] por lor argent en saudees ne mie
tant solement ceaus despaigne ne ceaus de galle dont il auoient de gent mout grant force· ains
ma[n]derent auec la bone cheualerie de gresse· 6. Et tant donerent [et] promistrent le roi santippum de
lacedemonie qui mout estoit riches hom [et] de grant poissance quil lor uint en aie· [et] il le fire[n]t maistre
conduiseor [et] prince de tote lor gent [et] de totes lor batailles[∅]

907. Q[ue] li roumain furent tant mort o pris par le roi delacedemonie·

1. Quant li rois santippus de lacedemonie [272va] uit les grans gens de cartage [et] de poenie [et]
daufrique aioustees ensamble les siues gens il ordena ses batailles por combatre contre les roumains qui
mout malament auoient demene les cartaginentiens par pluisors fois [et] deguastees lor t[er]res [et] lor
contrees· 2. Regulus li co[n]celes qui mout petit prisoit lor afaires auques por ce quil pais li auoient
requise· [et] por ce ausi quil tostans les auoit uencus en bataille refist la siue gent apareillier· [et] armer tos
ensamble· [et] lors ni ot faite longe demorance quil nassamblassent a la bataille qui tant fu perillouse [et]
desmesuree as romains q[ui]l i perdirent ·xxx· mile cheualiers de lor gent miaus proisee· 3. Et si fu pris li
nobiles conceles regulus [et] loies [et] mis en kaines auec ·v· cens haus homes tos de sa compaignie· 4.

En ceste bataille perdirent li roumain molt grans parties de lor affaires q[ua]r poi en eschapa qui ne

fussent o mort o pris auec le concele regulus qui amenes les auoit en aufrique·

908. Q[ue] li rois santipp[us] repaira en gresse·

1. Segnor ce fu au desime an tot droiturerement q[ue] la bataille ot este come[n]cee entre les aufriquans
[et] les romains que li rois santipp[us] de lacedemonie dona as cartaginentiens la uictorie dont [b] la cite
[et] la t[er]re fu mout esleecee[/] 2. Et quant la bataille fu defenie [et] li prison deliure as cartagine[n]tiens
[et] li auoirs [et] les proies donees [et] departies a la noble chiualerie qui al fer [et] al acier les auoient
conquises encontre les roumains asses griement· 3. Santippus qui resoignoit souent les auentures [et] les
chozes qui mout sunt muables [et] escoulourables prist congie as cartaginentiens si guerpi aufrique si sen
repassa en gresse·

909. Q[ue] por lor domage uengier renuoierent li romai[n] en aufriq[ue]·

1. Quant totes ces chozes furent auenues ensi com uos les aues entendues les noueles furent tost seues
a rome que li romain estoient uencut en acre aufrique· [et] que li nobiles dus regulus estoit en chaenes
mis [et] emprisones en cartage· 2. De toute ceste choze fu la cites mout triste [et] mout dolante [et] li
senator [et] li concele [et] tote la uile [et] li prince· 3. Et tantost fu atorne par le comun esguart des senators
que paulus ciuilius [et] fuluius nobilior ambedoi concele trespassassent en aufrique a tot ·ccc· nes por
uengier ceste dolor· [et] cest desmesure damage· 4. Tost fu la nauie apareilliee de quanq[ue] mestier fu·
[et] li concele [et] la chiualerie ens entre si se mistrent en mer a uoiles droicees· 5. Et ce sorent tantost li
cartaginentien qui contre aus uindrent sor mer [273ra] a tot autant de nes com li roumain en auoient· 6.

Tantost co[m] il sentraproucherent la bataille ne peut mie estre forlongee· ai[n]s sentrecorurent sore tant
aigreme[n]t que li cartaginentien iorent ·c· [et] ·iiii· nes effondrees· [et] plongees auec tos les auoirs [et] o
totes les gens qui dedens estoient· [et] ·xxx· nes totes enchastelees prises o les bateilleors qui les
defendoient[/] 7. E tot sans ce i ot occis ·xxxv· mile chiualiers de lor gent qui m[ou]lt se defendirent· [et] li
romain i p[er]dirent ·x· nes qui totes perirent [et] ·c· [et] xi· chiualiers dont il fu gra[n]s domages· 8. Apres
ceste grant desconfiture qui sor mer fu faite des cartaginentiens sen passerent liconcele emilius paulus
[et] fuluius nobilior en cartage· 9. E q[ua]nt il furent ariue en la contree [et] il uindrent deuant la cite de
clipeam· cil de poenie [et] li cartaginentien o grans gens lor corurent sore· 10. Et tantost com la bataille fu
aioustee le firent mout bien li un [et] li autre si come gens q[ui] noient ne sentrespargnoient· [et] en la fin
furent uencut li poenien qui ·ix· mile de lor chiual[ie]rs iperdirent· 11. Et liconcele pristre[n]t les grans auoirs
[et] les grans proies dont il iot mout conquises si enrichirent mout lor gens· [et] lor uaillans chiualiers· 12. Et
adonques eust este tote aufrique conquise [et] sousmise ala segnorie de rome· si come eutropius dist [b]
[et] raconte؛ se chiers tans [et] famine nen eust fait torner les roumains qui por ce se remistrent en mer·
[et] deguerpirent la co[n]tree mais ne portant ne sen tornere[n]t il mie si esfreement quil nen menassent
totes lor nes chargees dauoir quil orent en la terre conquis· [et] pris par lor grandes proeces mais
adonques ne duroit mie tostans as roumains uns bons eurs si com il ne fait as pluisors encore· 13. Quar si
tost com les bones auentures lor erent auenues lor reuenoient ausi tost les males auentures· 14. Li

concele o lor grans auoirs si com uos oes sestoient mis en mer por repairier a rome· 15. Et tantost com il
uindrent enco[n]tre sesile lor coru sore [et] uint si grande tempeste conques sor mer nauoient mais si
grande ueue· 16. La perdirent il de ·ccc· nes quil auoit chargees ·xi· uins qui par la tempeste perirent· [et]
les ·iiii· uins deschargerent lor auoirs· [et] geterent en la mer lor richeces· [et] parce furent eles apaines
deliurees[/] 17. Et quant il uindrent au port [et] il furent ariue· il ne furent onques si lie en tos lor eages· puis
se remistrent en mer si alerent tant quil uindre[n]t en itale· 18. E puis au plus tost quil porent a rome ou il
conterent as senators [et] as conceles lor mescheances pesmes [et] dolorouses qui lor estoient auenues·
19. Entretant sen ala hanucar li dus des poeniens o grans [273va] os en numidie· [et] en mamitanie· la fist
mout de maus a ceaus de son regne· [et] si pendi les pl[us] haus homes por ce quil auoie[n]t receu
paisiblement le concele regulum o sa gent· [et] liures lor auoirs [et] lor fortereces· 20. Et ceaus cui il ne
destruist mie raienst il ·m· poises dargent· [et] ·xx· mile bues quil enuoia a cartage· 21. Ensi li
cartaginentien requeroie[n]t lor auoirs [et] lor gens tant com li roumain en estoient ale· [et] remetoient
ensamble[∅]

910. Q[ue] seruul[us] scipio [et] sempronius bleses alerent en aufriqua·

1. Quant uint au tiers an li roumain orent oblie le perill de la mer [et] le damage grant· 2. Adonc sesmut
seruilius scipio· [et] sempronius bleses ambedui concele estoient a tot ·cc· [et] lx· nes bien apareillees
darmes [et] de chiualiers [et] dautres gens por aler an aufrique· 3. Q[ua]nt il uindrent outre il deguastere[n]t
tote la contree solonc la marine qui est encontre le far de mescines· [et] la o ore est assise la cites de rise·
4. Et quant tote orent deguastee ilueques la terre [et] les pors de mer si com li riuage les portoient il
seslongerent des pors [et] si se mistrent as terres plaines si destruistrent chasteaus [et] briserent cites [et]
pristrent mout grans proies si sen reuindre[n]t a lor nes a tos grans auoirs do[n]t il les chargerent· [et] por
ce quil [b] plus nen peussent mener ne chargier en lor nes rentrerent il en mer por repairier ariere· 5. Mais
quant il orent tant ale a doubles uoiles croisees quil aprouchere[n]t lombardie [et] quil furent pres des
montaignes de luque qui en la mer sentendoient une grans te[m]peste lor sorst qui les chassa si pres de
la roche naiue quil i perdire[n]t ·c· [et] ·l· nes chargees de riches auoirs [et] de noble proie quil auoient
aquise mout crueument· 6. Ensi uenquoit a la fiee grande malauenture la prouee conuoitise des roumains
qui ne pooit onques estre rassasiee ne nest encore se ie losoie dire·
7.

Q[ua]r ele fu si bien plantee·
Tresdonc [et] si enracinee
Quencor i pert· [et] i parra·
Tant co[m] la cites durera
Segnor qui auq[ue]s porte a rome
De la parole est ce la some
Q[ui]l i entre par bone porte
Et q[ui] petit segnor iporte

4

8

911. Q[ue] por les grans domages de mer distrent li senator co[n] nenuoieroit que ·lx·
nes ensamble[∅]

1. Quant seruilius scipio· [et] se[m]pronius bleses furent reuenu a rome o tant de ge[n]t [et] o tant dauoir
com il orent de remanant de lorible tempeste· gra[n]t duel en demenerent cil qui lor amis perdus iauoient·
[et] il ne furent receut a ioie ne a honor de uictorie por ce quil auoient plus p[er]du que gaaigne encor fust
ce choze quil la terre de lor anemis eussent guastee [et] destruite· 2. Por ceste choze esguarderent li
senator [et] li sage home de la cite quil ne metroient mais sor mer que ·lx· nes tant soulement· [et] celes i
seroient mises por soucorre ceaus ditale qui sous la mer habitoient sil auenoit choze que estra[n]ges

Petit i fait de sa besoigne
Rome nul grant fais <ne> resoigne
Por quoi li argens uoist auant
Segnor i funt petit [et] gra[n]t
Fort [et] foible sil ont monoie
Ne cuit que nus en i anoie
As cardonaus ens el pretorie
Est honores de la uictorie
Cil q[ui] pl[us] beaus p[re]sens i maine
E plus est [et] loiaus [et] saine
Saquerele [et] plus tost oie
E miaus amee [et] miaus ioie
Si estoit des conceles dont
[274ra]
Dont li liure memoire font
Qui plus auoir iconquerroit
Et plus ariere en raportoit
Plus ert hautement honores
Et a grant feste corones·
E quant nient ni aportoient
E lor besoignes ne faisoient
Nauoient honor ne loenge
Mais honte asses [et] grant blaste[n]ge
Et por ce plus mout se penoient
Quant en autres terres uenoie[n]t
De bien faire por los aquerre
Si maintenoient miaus la guerre

nassions lor corussent soure [et] bien lor sambloit par uerite q[ue] il plus perdoient quant lor ge[n]s
passoient la mer a grans estories [b] de nes quil ne guaaignoient· encore auenist choze quil le regne
conquesissent quil enuaissoient· quar mout auoient eut prouchainement en mer ·ii· grans domages al
passer en aufrique· 3. Lun douzeuins nes totes chargees· [et] lautre de ·c· [et] ·l· si co[m] uos aues oi [et]
entendu ariere· 4. Por ce [et] ensi fu ceste conditions en roume faite· quil nauroie[n]t que ·lx· nes tant
soulement por socorre la terre ditale qui sor la mer estoit assise· mais ceste conditions fu tost fraite [et]
abatue por la grande couuoitise qui onques ne pot estre en aus dontee ne deguerpie· si uos dirai come[n]t
ansois que ie auant trespasse[/] 5. Il auint choze que cil daufrique trespasserent mer en sesile por les
chasteaus repupler· [et] por la contree que li romain lor auoie[n]t deguastee· 6. Quant ce sorent li c[on]cele
[et] li senator il se penserent q[ue] la porroit on faire grant conqueste a conquerre les richeces quil auec
aus auoient aportees· par ceste couoitise refu la nauie aprestee [et] sor mer remise· [et] si ifu enuoies li
conceles corta qui o gra[n]t gent entra en sesile· mais li cartaginentien [et] cil meismement dou regne de
sesile furent contre lui tuit arme a grant bataille [et] par mer [et] par terre· 7. La ot mout de gent morte [et]
destruite· nient por autre choze que por couoitise 8. Corta li conceles i ocist mout [274va] de ses anemis·
[et] si iperdi tant de la soie gent quil len co[n]uint repairier ariere sans ce que li un [et] li autre peussent
estre ars en cendre [et] mis en sepoutures[/]

912. Q[ue] hasdrubal li dus de cartage fu desconfis·

1. Or auint apres ceste desconfiture quen cartage ot un noueau empereor hasdrubal fu apeles par no[m]
cis assambla grans gens [et] gra[n]s os· si sesmut daufrique· [et] tant ala quil uint a lilibeum atot ·cxx·
olifans [et] dis· [et] que chiual[ie]rs [et] gens apie plus de ·xxx· mile· 2. Quant li roumain oirent dire quensi
auoit mer passee li emperere de cartage [et] quil estoit uenus o grant appareill de bataille en sesile· il
enuoierent grans gens encontre por desauancier son affaire· 3. Ces gens conduistrent lucius cecilius
metellus· [et] Gaius fuluius placidus· [et] tantost com il paruindrent ala cite de pamhorme hasdrubal ot tant
ale o sa grant ge[n]t quil la lor uint al encontre· 4. Et tantost com il sentreuirent il ordenerent lor batailles
[et] dune part [et] dautre· [et] li rois hasdrubal mist ou comencement ses olifans o les chasteaus de fust
por estre a sa gent retor [et] forterece· 5. Et quant metellus les uit il douta mout lor grant force· [et] ce q[ui]l
en iauoit si grant habundance por ce tantost prist il conseill as [b] sages homes del ost quil en porroit faire·
[et] il li donerent grant conseill [et] bon quil tot ou comencement les olifans enuaisse[n]t [et] sil les pooient
faire torner dou champ o as espious trenchans crauanter [et] ocire o as saietes agues [et] afilees؛ il
porroient legierement les grans eschieles de lor gens derompre [et] desconfire[/] 6. Tantost com cis
consaus fu dones· cecilius metellus· [et] fuluius placidus amonesterent lor gent [et] distrent quil
hardieme[n]t sans nulle paor les olifans enuaissent· [et] il si firent sans demorance· 7. La ot grant estor de
lancier [et] de traire des uns as autres· li romain traoient as ars maniers as grans bestes de merueillouse
faiture· 8. Et cil qui es chasteaus amont estoient lor lansoient espious agus [et] dars esmol[us] qui des
romains mout ocioie[n]t mais puis que les bestes sentirent les grans cous morteus des gries plaies qui
faites lor estoie[n]t noiens fu deles plus retenir en la bataille· ains se mistrent parmi lor gens a grant desroi

qui derriere eles uenoient [et] si les derompirent que li roumain qui les enchaussoient auques par laiue
des olifans les desconfire[n]t[/]

913. Q[ue] por ces malauentures rep[ar]lere[n]t ensamble li cartaginentien des triues
requerre·

1. En cele bataille ot ocis des cartaginentiens ·xx· mile ho-[275ra]-mes si come les ancienes estories
recontent ·xxvi· olifans naures [et] ocis [et] abatus a terre· [et] ·c· [et] ·iiii· pris qui furent mene tot aual itale·
[et] que li italien reguarderent a grant merueille li rois hasdrubal sen fui a lilibeum a petite compaignie· [et]
la ot il la teste copee· por ce quil ot poi de gent auec lui [et] poi de sa maisnee· 2. Li romain o le grant
guaaign quil auoient fait sen repairerent a rome· [et] grans ioie fu demenee daus en la cite por la gra[n]t
conqueste quil auoient faite· [et] raportee· 3. Et li cartaginentie[n] qui de la bataille eschaperent retornerent
au plus tost quil porent en cartage· [et] en lor contree [et] si nuncierent la grant malauenture [et] la grant
perte quil orent encontree· 4. Li cartaginentien qui tant estoient agreue de pluisors malauentures [et] de si
grans pertes com uos poes auoir oies [et] entendues parlerent ensamble a conseill· [et] si esguardere[n]t
quil nauoit el que de pais requerre as roumains sil auoir la pooient[∅]

914. Q[ue] li message de cartage furent enuoiet a roume por pais faire·

1. A ceste parole sacorderent tuit li haut home [et] li sage de la cite de cartage· 2. Et lors furent quis [et]
esleu li message entre les quels li conceles regulus fu enuoies qui ·v· ans auoit ia este en prison [et] en
seruage· 3. Et si li distre[n]t [b] [et] proierent quil tant parlast as roumains quil pais mesist entraus sil pooit·
par si quil tot ou comencement [et] tuit li autre roumain qui en lor prison estoient aquite [et] deliure seroient
[et] si quil ausi a tos iors alor co[n]cordance [et] a lor amor seroient· [et] li roumain ausi lor rendisse[n]t les
lor prisons· si seroit li amors [et] la pais entraus plus entire [et] plus certaine· 4. Et sil ce ne uoloient faire؛
reuenist ariere regulus en cartage en prison ausi com il iauoit este par ·v· ans q[uar] il ne le uoloient mie
quite clamer sil pais auoir ne pooient· 5. Regulus lor ot encouent quil ariere repaireroit en prison se la pais
par les roumains nestoit otroiee [et] graee· lors sesmut il [et] si compaignon de cartage· [et] si alerent tant
par mer [et] par t[er]re quil uindrent a rome· 6. Et puis quil furent herberge dedens la cite· sans ce que
regulus tornast a ses sales ne a sa feme ne asa autre maisnee alerent il as senators la o il les sorent· 7.

Tantost com regulus fu reconeus des senators [et] des conceles grans ioie en fu demenee· mais regulus
ne se maintint noient come romains· 8. Ains lor dist que tres le premerain ior quil ot este pris en aufrique
nauoit il dit ne coneut quil fust romai[n]s por ce que li senator [et] li concele [et] li uaillant chiualier ne
eusse[n]t [275va] honte por ce quil estoit en seruage· [et] adonc lor dist por quel choze il estoit uenus a
aus por dema[n]der [et] requerre· li senator [et] li concele distrent [et] respondirent q[ue] puis quil estoit
uenus en la cite quil le detenroient· [et] nomeroient la pais as cartaginentiens puis quil par ce le
rauroie[n]t[/] 9. Regulus lor respondi [et] dist q[ui]l iamais en la cite de rome ne ma[n]roit ne nauroit
demorance· q[ua]r puis quil auoit este sers a ceaus daufrique il ne poroit iamais auoir non doneste citeain
ne honor en sa uie·

915. Q[ue] li senator ne uoudrent mie la concorde·

1. Quant il ot ce dit il loa bie[n] [et] enorta as senators q[ui]l ia por lui qui uiels estoit mais [et] frailles a
ceaus de cartage pais ne fesissent ne por un poi de prisoniers quil en prison auoient ausi· quar il estoient
siesmaie [et] tant auoient perdu par pluisor fois quil nauoient mais nulle esperance dauoir force uers les
roumains ne duree en nulle maniere· 2. Tant dist [et] fist regulus as senators [et] as conceles quil la pais
desgraere[n]t [et] distrent as messagiers de cartage que ia par aus ore en cest point la pais ni seroit
creantee ne otroiee· 3. Adonc sen departi regulus de la cite sains ce quil onques ieust sa feme baisee· ne
acolee· [et] tot por ce quil encore estoit en seruage· 4. Et quant il [b] uint de la uile bien pres croire poes
[et] sauoir quil i ot mainte larme ploree· [et] mainte grant dolor demenee· 5. Mais de ce raconter nai ie que
faire·
6.

7. Regulus qui tant fu uaillans chiualiers [et] preus [et] sages· [et] qui tant fu loiaus solonc sa loi sarrasine
quil ne uout mie por sa mort eschiuer mentir de sa co[n]uenance fu tost oblies arome· [et] il ala tant par
mer [et] par terre quil reuint en cartage· 8. E qua[n]t il ot raconte en la cite quil nule pais auoir ne pooient؛ li
cartaginentien li trencherent totes les paupieres des oils· [et] la char meismement li osterent il trosquas
sorcils tot enuiron la reondece des oils· ou despit des roumains si le firent ensi tant ueillier entre autres
tormens quil de grief mort locistrent·

916. Q[ue] li cartaginentien firent duc· [et] roi de hanibal le iouene[∅]

1. Adonques estoit rois [et] dus de cartage hanibal li fiz anulcaris qui ·ii· freres auoit dont liuns auoit a non
hasdrubal· [et] li autres inago tuit iouene bachalier hardit [et] de g[ra]nt proece· 2. Adonques primes auoit
hasdrubal ·xx· ans si come eu-[276ra]-tropius tesmoigne· mais tant estoit grans [et] hardis de son eage
quil ne redoutoit nulle creature· 3. E por ce en firent li cartaginentien duc [et] segnor de lor gent ia fusse
choze quil fust de iouene eage· 4. En celui tans que ie uos conte mure[n]t de rome manlius uulsco· [et]
atili[us] regulus uns autres que cil dont ie uos ai parle ariere a tot ·iiii· legions de chiualiers por aler en
sesile· 5. En la legion si a ·vi· mile· [et] ·vi· cens· [et] lxvi· de chiualiers par co[n]te· 6. Tant alerent cist
concele o lor gent ensamble quil entrerent en mer en ·cc· nes· bien apareillees[/] 7. E tant nagerent a
propre uent· [et] a uoilles en haut leuees quil ui[n]drent deuant lilibeum un fort chasteau en sesile ferme
sor mer en une haute montagne· 8. Et ta[n]tost com li romain furent la uenu؛ il assistrent le chasteau· [et]
p[ar] mer [et] par terre· por ce quil estoit en la guarde [et] en la uile ceaus de cartage·

Q[uar] puis que la choze est alee
Tost est la dolors obliee
De ce con uoit de ce souient
[et] tant la dolors au cuer tient
Ce fu tres donc ausi est ore
Et iert ie cuit ausi encore·

4

917. Q[ue] hannibal li nouiaus rois de cartage ala en sesile contre les roumains·

1. Quant li chasteaus fu assis tost en fu la nouele nunciee as cartaginentiens· [et] a hanibal qui grans gens
mist ensamble por aidier aus [et] socoure· 2. Et si tost come ses nes furent chargees darmes [et] de
uiandes [et] de chiualiers· il se mistrent en mer· [et] tant alerent· [et] esploiterent que cil les uirent q[ui]
seoient deuant lilibeum asiege· 3. Tantost com li romain perceure[n]t [b] la grant estorie sor mer flotant· il
sorent bien sans nulle doutance que cestoient cil de cartage· 4. Et tantost rentrerent es nes qui bien erent
apareillees por combatre [et] bien ordenees· si alerent contre lestorie qui uenoit bien armee· [et] bien
entalentee· [et] en grant uolente daus desconfire sil faire le pooient· 5. Et tantost com il sentreproucherent
comensa la batalle orrible [et] crueuse as ars de cor traians· [et] as grans arbalestes· 6. Et puis que les
nes furent si acostees que lune ioinst a lautre il geterent les ars ius· si sentracointerent as espious
esmolus· [et] as espees nues· [et] as aches trenchans [et] acerees· 7. La ot asses crueuse bataille· [et]
trop desmesuree· quar liroumain ifurent uencu [et] desconfit qui grant partie perdirent delor gent· [et] de
lor nauie· [et] cil qui en eschapere[n]t furent trop malmene· encore remansissent il en uie· 8. Et tantost com
il furent repaire a roume il nuncierent les senators [et] as conceles la grant perte [et] la gra[n]t destruction
quil auoient receut par les cartaginentiens· [et] par lor prince hanibal qui tos les auoit menes a
desconfiture· 9. Q[ua]nt ce oirent li senator mout en furent dolant [et] li concele ausi· [et] tuit li haut home
de la uile· 10. Et por uengier ceste honte· [et] cest g[ra]nt damage eslistrent il le concele claudius qui o
·cxx· nes semistre[n]t [276va] en mer o grant compaignie· ne ainc puis celui ior quil mure[n]t dou riuage ne
finerent ne ne cesserent si uindrent au port adrepanien· [et] la trouerent il hanibal le duc de cartage o sa
g[ra]nde nauie· 11. Mais tantost com il furent perceut des cartaginentiens hanibal qui mout en ot grant ioie
fist les uoiles sacher amont sor les mas [et] estendre· es antaines por isnelement uenir as romains al
encontre[/] 12. Et tantost com il les aproucherent ot grant criee [et] dune part [et] dautre si renuoloperent
les uoiles entor les antaines loiees a ions marins por ce que les nes ne sentrelongassent·

918. Q[ue] li rois hanibal uenqui les roumains en sesile·

1. Que uos iroie ie contant de chascun uaillant chiualier le hardement ne la force ne la proece· tant le firent
bien li cartaginentien quil les romains desconfire[n]t [et] quil ·lxxx· nes lor tolirent qui o prises o noiees
furent· 2. Et si dient liancien quil i ot ·viii· mile chiualiers ocis· [et] xx· mile pris par droiturier conte· gaius li
compains claudius <q[ui] oi parler de ceste desconfiture> [et] qui mis sestoit en mer por lui aidier [et]
socourre perdi tote sa gent [et] sa nauie· par tempeste demer orrible· [et] perillouse [et] si perdirent mout
en celui tans li romain· [et] hanibal [et] li [b] cartaginentien qui tant auoient faite grant conqueste co[m] il
uoloient· [et] com il desiroient se reposerent [et] rapareillerent lor nes en sesile· 3. Et lan apres tot
droiturerement se mistre[n]t en itale dont il deguasterent une grant partie· 4. Et puis apres sen repairerent
en aufrique o grant auoir [et] o grant proie q[ui]l orent conquise·

919. Q[ue] li romain remistrent nes sor mer por uengier lor damage[∅]

1. Entretant li roumain q[ui] mout furent esbahi de ceste grant mescheance atornerent sor mer la nauie de
ccc· nes por uengier sor les cartaginentiens lor grant domage de cele grant estorie qui la fu esmeue· fu
sires [et] conduisieres؛ luctatius qui conceles estoit sages [et] uaillans en la contree derome· 2. Et cil puis
que sa gent furent entre es nes· [et] les ancres estachees de terre comanda as maroniers [et] as
notoniers qui les nies conduisoient si quil les menassent droiturement en sesile [et] il si firent quar onques
ne tresfinerent siuindrent auport de la cite de drepanie la les receurent si li siliein abataille que luctatius ifu
naures en la cuisse qua paines fu il rescous par sa gent ne reportes ariere· 3. Entre ces auentures auint
q[ue] li cartaginentien auoient sor mer mises ·cccc· nes· si les deuoit [277ra] conduire hano por mener en
sesile· por la terre defendre [et] guarder encontre les roumains si q[ui]l meussent iamais a null ior ne force
ne aie ne puissance· 4. Et ta[n]t tost com il oirent la nouele que li roumain estoient en la contree li dus
hano se pensa quil ses uaisseaus feroit torner dautre part por les roumains miaus soupre[n]dre quil
eschaper ne lor peussent mais luctatius ne fu pereceus encor fust il agreues de ses plaies ains fist ses
nes partir dou port [et] ses gens armer por aus uenir al encontre [et] il si firent quar ta[n]t sa hasterent li
roumain quil lor uindrent au deuant as isles egades quant la nuis fu uenu obscure [et] noire· 5. Et por la
tenebror de la nuit nese porent entreconoistre li anemi· ains getoient lor ancres fors des nes en mer [et]
dune part [et] dautre[∅]

920. Q[ue] li romain desconfire[n]t leduc hannonem daufrique[/]

1. Ensi sofrirent tote la nuit a grant noise [et] a grant criee· 2. Et tantost com ce uint ala matinee sitost com
la iornee esclaira؛ luctatius fist en ses nes soner ses cors [et] ses buisines [et] ce fu signes de la bataille·
3. Tantost sentreproucherent li anemi mortel ensamble· 4. La comensa li estors fiers [et] orribles en mer
entre ceaus de rome [et] ceaus de cartage· 5. Tant sesforcierent li roumain qui mout estoient preu [et]
hardi chiualier· [et] auec aus luc-[b]-tatius lor sire quil desconfirent les cartaginentiens· [et] tos premerains
comensa sa fuie o sa nef li dus hanno qui tos les autres deust socorre [et] amonester de bien faire· 6. Et
puis quil fu mis a la uoie sen alerent li pluisor de sa gent en aufrique· [et] li pluisor sen fuirent a lilibeum
por auoir guardandise· 7. En cele bataille p[er]di li dus hanno [et] li cartaginentie[n] ·lxiii· nes qui totes
furent chargees [et] armees retenues [et] prises [et] ·c· [et] xxv· en iot noiees [et] afondrees· o les riches
auoirs [et] o les uaillans chiualiers qui dedens estoient· 8. Et si ot pris ·xxxii· mile homes· [et] ocis [et]
detrenchies ·xiiii· mile· 9. En cele bataille perdirent li roumain ·xii· nes tant souleme[n]t qui totes i perirent·
10. Quant la bataille fu departie· [et] les nes desseurees· luctatius o sa grant gent sen ui[n]t a la cite
dericine que li poenien ce sunt li cartaginentien tenoient en lor baillie· 11. Et tantost co[m] il i fu uenus cil de
la cite qui gra[n]t gens auoient ensamble issire[n]t fors contre lui por combatre tuit ordene abataille· 12.

Mais luctatius o ses roumains les enuai si aigrement quil asses en petit de t[er]mine deguerpirent la
campaigne· [et] se si cuiderent retraire ala forterece· mais tant auoit ia entraus de lor anemis [et] les
premeraines lices quil ne porent repairier mie alor uolente al en-[277va]-tree de la porte· 13. La ot grant
destruction faite de ceaus de la uile q[ua]r il iot ocis de ceaus de cartage ·m·m· [et] si fu la cites prise [et]
confo[n]due·

921. Quadonques primes fu la pais faite entre rome [et] cartage[/]

1. Adonc furent si esbait tuit cil de cartage [et] tuit cil qui lor estoient en aie quant ces noueles lor furent
racontees quil ne seurent quil peussent faire mais que si sage home de la cite de cartage pristrent conseill
entraus quil as romains pais feroient· [et] tantost enuoierent a luctatium· [et] a rome ausi as senators [et]
as conceles por pais requerre [et] par tel condition com la pais auoit este deuant deuisee quil auoient
deuant refusee afaire· 2. Ensi fu la pais entre les romains [et] les cartaginentiens adonques confermee· [et]
la conuenance aues uos bien oie [et] ente[n]due ariere· 3. Por deu segnor [et] dames qui seroit ce qui
poroit raconter ne dire de langue ne de parole dome les grans batailles que ces ·ii· cites rome· [et] cartage
sentrefirent· 4. El tans de xxiii· a[n]s de age quil auoit ia passes q[ua]nt ceste pais fu confermee· 5. E
quans rois [et] quans dus des cartagine[n]tiens· 6. E quans conceles· [et] qua[n]s porconceles [et] quans
haus homes roumains [et] quantes riches co[m]paignies en estor armees [et] assa[m]blees· [et] quantes
nes richement sor mer apareillees furent totes [b] par cest afaire mortes destruites· [et] afflictes? 7. Et se
ce auenoit chose que tot ce fust plainement porpense [et] raconte? 8. Esgardes com ses ge[n]s qui adonc
estoient erent liure a grant malauenture por ce quil en damedeu ne creoie[n]t esguardes ausi [et] uoies le
tans dore come tuit cil sunt en pais [et] en repos que damedeu seruent [et] aiment· [et] la loi crestieine
tiene[n]t [et] maintienent· 9. De ce neportant ne se doit nus esmerueillier· q[ua]r li haus rois qui fist le ciel
[et] la t[er]re [et] tote creature· [et] a cui uolente la couient obeir tote؛ tost aporta la pais quant il descendi
entre nos par sa grande humilite ou tans que augustus cesar fu de rome empereres· 10. Mais tot ce me
couient il a laissier a dire ore p[or] ce que lueure ni uient mie encore si me couient auant des romains [et]
de lor fais continuer lestorie[∅]

922. Q[ue] grant ioie ot a rome de ce que li cartaginentien rendoient treuage[/]

1. Ce fu lan tot droiturement que rome ot este faite [et] fundee ·v· cens ans· [et] ·vii· trespasses sans
doutance que grans pestilences auindrent en la uile [et] en la co[n]tree· 2. Grans ioie si com uos aues oi
ariere fu en la cite demenee· par les cartaginentiens qui si estoient uencut quil lor grans auoirs auoient
enuoies a rome [et] auec tot ce estoient sousmis chascun an arendre treuage·

[278ra]

923. Des grans pestilences qui adonc auindrent arome·

1. Apres cele grande leece qui poi i fu demenee· 2. Lor uint tres grans ploremens· [et] tresgrans tristece
adonques qua[n]t ce auint estoient concele de la cite quintus luctatius· [et] aul[us] manlius qui mout
estoient p[ro]dome [et] sage· 3. Or uos dirai quels fu la pestilence qui lor auint en celui tans· 4. Il plut tant
[et] a si gra[n]t habundance plus quil ne soloit que li toiures qui cort a rome c[or]ut tant [et] habunda de si
merueillouse maniere quil issi fors en totes manieres de ses riuages [et] si abati [et] plana petit sen failli
les sales [et] les maisons de la cite [et] tos les autres edifices· 5. Tote fu eniuee la cites ne failli guaires [et]
les gens fuies as montaignes[/] 6. E apres ce que ceste grans aiuine fu trespassee· [et] les gens fure[n]t a

lor propres lius repairies qui la cite orent auques en partie ia restoree؛ grans fus feri es edifices
nouelement refais qui lor fist plus grant deguastance quil nauoient par laigue eue ne onques ne fu seut
certainement dont cil fus esleua premerement ne ne uint· [et] si fist m[ou]lt grant occison [et] mout grant
destruction domes [et] de femes· [et] de maisons qui tuit furent ars· [et] liure a flame· 7. E bien saches que
cil fus arst [et] deguasta enla cite de rome adonques plus [b] dauoir [et] de richeces quil nen eussent
conquis es estranges contrees sor les estranges nassions· [et] auec aus par uictories raportees· [et] au
daarrains quant cil fus ot tot deguaste entor le marche les maisons [et] les sales il feri ou temple la
deuesse ueste· 8. La uint metellus li conceles si uout rescorre les deus qui ardoient mais tantost com il
ieste[n]di ses bras [et] ses mains por les ymagenes oster fors dou fu [et] de la flame diut il estre tos ars·
[et] por ce sen fui il demis ars ses costes plus tost quil pot ariere[∅]

924. Q[ue] li falissien por ceste gra[n]t mescheance enuairent rome·

1. En la fin cessa cil fus qui trop les ot agreues si co[m] ie uos raconte· [et] por cele pestilence qui si les ot
maumenes les enuairent li falissien quar il cuidoient quil neussent mais ne force ne poissa[n]ce· 2.

Encontre ces gens enuoierent li roumain titum semproniu[m]· [et] gneium ualerium o grans gens a bataille·
mais autre mentions ne fu faite ne autre deuise que tant que li falissien furent uencut [et] si perdirent ·xv·
mile de lor homes[/]

925. Q[ue] li galois enuairent les romai[n]s mais en la fin le comprerent il·

1. En celui an meisme sesleuerent li gualois qui habitoient iouste les eles eles de mon giu por mal fai-
[278va]-re [et] por greuer ceaus de rome· 2. Encontre ceaus fu enuoies ualerius li conceles par les
senators· [et] par le comun esguart des haus homes· 3. Quant ses batailles furent assamblees [et] eles
orent tant ale queles uindre[n]t as grans cous ferir li romain sesmaierent por le grant plante des gualois
quil trouerent [et] par cele esmaiance iperdi li conceles ualerius en celui premier estor ·iii· mile· [et] ·v·c·
roumains qui trestuit iperdirent les uies· 4. Valerius qui tant ot perdue de sa gent demena gra[n]t dolor [et]
si se retraist ariere qua[n]t il les pot desseurer [et] partir dela bataille· [et] ce fu quant la nuis fu uenue· 5.

Adonc les amonesta [et] reconforta ualerius li conceles [et] si lor dist quil ne sesmaiassent mie por ce sil
iauoit de ces gens grant habundance· quar seussent il bien trestuit que rome doit auoir sor totes les
autres cites [et] sor tos les pueples lonor [et] la segnorie· 6. Par ces paroles· [et] par pluisors autres que
ualeri[us] li conceles lor conta [et] dist [et] par la grant proece de lui meisme se rasseurerent sa gent tant
q[ui]l lendemain as gualois se recombatirent mout uiguorouseme[n]t la ot grant estor [et] grans meslees
quant les batailles furent assa[m]blees quar li galois qui deuant les auoient uencus auoient gra[n]t
desdaing quil ore uaincre ne les [b] poient· 7. Et li romain qui trop iauoient perdut de lor gens [et] de lor
amis estoient mout tres durement atalante de uengier lor annui [et] lor grant honte· par ces ·ii· chozes
estoit la bataille auiuee mout· [et] aigrement demenee [et] dune part [et] dautre· 8. Mais en la fin
uenquirent li romain les gualois· [et] si en ocistrent as espees trenchans· [et] as armes esmolues ·xiiii·
mile· [et] si en pristrent tos uis ·ii mile o les g[ra]ns proies [et] o les grans auoirs quil i conquistrent·

926. Q[ue] cil de sardaigne se pristrent as romains par lenortement ceaus de
cartage·

1. Apres ceste desconfiture sen ala ualerius a rome o so[n] grant guaaing· mais quant il iuint li senator [et]
li co[n]cele de la cite li denoierent lonor de uictorie a auoir [et] la loenge porce quil auoit este desconfis a
la premeraine fois en la bataille [et] si auoit sa gent morte [et] perdue[/] 2. En celui tans adonques
meismement auint que cil de sartaigne reuelerent encontre les roumains par les cartaginentiens qui ce lor
enorterent a faire· 3. Ado[n]ques estoient concele a rome ma[n]lius torquatus· [et] attilius bubulcus qui
gens a grant plante· [et] chiualiers enuoierent agrant nauie en lisle de sardaigne· [et] q[ua]nt cil orent tote
lisle a force prise· [et] conquise il repairerent ariere a rome o grans guaains [et] o lor [279ra] grans proies
quil remenerent· 4. Et tantost com il furent reuenu esguarderent li senator [et] li concele con esleust gens
[et] chiualeries o grant nauie por aler sor les cartaginentiens qui la pais quil auoient requise auoient uiolee
[et] desrompue· 5. Tantost co[m] ce seurent cil de cartage il enuoierent lor messages ·ii· fois lune apres
lautre por pais requerre· mais a ces ·ii· fois quil i enuoierent a chascune fois ·x· de lor p[ri]nces ni
esploiterent il rien de lor besoigne· mais a la tierce fois i ala uns nains entre les autres messages
hannone[m] le nomoient cil de cartage· 6. Si trespetis estoit· [et] de tele faiture qua merueilles le pooit
esguarder tote creature humaine· 7. Par la proiere de celui orent pais cil de cartage adonques[/]

927. Q[ue] adonques fu pais a rome [et] q[ue] nulles gens neles agreuerent[/]

1. Et quant cele pais fu creantee [et] otroiee a rome fu de totes parties si apaisee quele not ne guerres ne
meslees a nulles gens qui adonc fussent· ains fu li temples iani clos por ce quil nauoient mais nulle
bataille· [et] ceste chose nestoit mais auenue tres le tans que numa pompilous fu rois qui regna apres
romulus sicom uos aues oi [et] entendu ariere· 2. Segnor en celui temple iani estoient totes les armes de
rome mises [et] assamblees· 3. Et quant auenoit choze [b] que li romain deuoient aler en aucun liu en
bataille· la estoie[n]t les armes prises qui lor estoient deliurees bones [et] co[n]uenables a chascun solonc
sa uaillandise· 4. En celui temple auoit ·ii· portes [et] li deus ianus qui i estoit aores auoit ·ii· uisages si
co[m] uos les poes ueir a presence· 5. Et ce faisoie[n]t li romain par mout grant senefiance quar tant co[m]
la cites estoit esmeue par diu[er]ses batailles a lo[n]taines nassions ne aprouchaines estoient les ·ii·
portes ouertes· [et] ior [et] nuit· lune por armes liurer a ceaus qui sen aloient por lonor de la cite essaucier
[et] deffendre· [et] lautre porte por les armes receiure de ceaus qui uictorie auoient eue des batailles quil
auoie[n]t ue[n]cues· 6. Ianus lor deus estoit sor le autel en haut poses ce estoit li ymagene a ·ii· uisages·
de lun des uisages esgardoit ceaus qui sen aloient [et] lor looit ausi com [279va] par samblance· [et] de
lautre uisage esgardoit ceaus qui reuenoient o lonor de uictorie [et] quil lor auoit aidier cestoit la
senefiance·

928. Q[ue] cele pais ot asses poi de duree·

1. De celui temple si com ie uos di estoient les ·ii· portes closes· 2. Adonques nen auoient li roumain en

null liu bataille ains auoit rome en li totes gens a ioie· [et] a liece· 3. Et quant fu ce? 4. Ce fu droiturerement
apres la premeraine bataille daufriq[ue] [et] de cartage· 5. Cest apres ce que les triues [et] la pais fu faite
premerainement entre cartage [et] rome· 6. Totes les batailles qui auoient deuant dure entraus en ·xx·iii·
a[n]s conte ie a une bataille por ce conques ni ot ni pais ni triue faite ne donee en tant de tans· 7. Et
q[ua]ns ans fu ce que ceste pais fu en rome apres ce que la cites ot este primes estoree? cccc· [et] ·l· ans
droiturerement deage· 8. Et com longement dura cele pais qui tant pot estre desiree? 9. Vn tot soul an
sans plus de termine· 10. Et que fu ce donc en lan apres ce que ceste pais fu si grande? guerres asses
[et] batailles· ia seit ce choze que ie de totes les autres me taise· si raco[n]t ie la seconde bataille des
aufriq[ua]ns [et] des cartaginentiens que li rois hanibal fist enuers rome [et] li galois ausi si aurai ie mout
affaire· 11. Q[ua]r ie uos di bien que ceste pais dun an que ie uos raconte ne fu mie pais estable· 12. Ains
duit miaus [b] estre nomee ombres de pais· q[ue] pais ueritable· 13. Quar ce fu mout miaus enbrasemens
[et] eschaufemens de malauentures [et] de miseres que ce fu dousors· ne assouagance· 14. Ce fu ausi
com la gote de loile qui chiet sor le uif charbo[n] qui tost [et] isnelement en fait saillir la flame· 15. Q[ua]r
tres le chief de celui soul an not pais en la cite entierement de termine dusques au tans cesar auguste· ce
fure[n]t pres de ·cc· ans· [et] ·l· 16. Or esguardes donques se cele pais ne fu mout petite qui ne dura cun
soul an dedens ·vii· cens ans petit sen failli deage· 17. Cest tres la mort numa pompilius dusques a cesar
auguste quil ot totes ses batailles faites [et] afinees· 18. Et quen terre descendi en la uirgene n[ost]re dame
sainte marie ih[esu]s cris par sa misericorde [et] par sa pitie·

929. Q[ue] li rois hanulcar li peres hanibal recomensa la guerre·

1. Cele pais si com ie uos di fu tost asomee· [et] ie uos dirai ie coment sans nulle demorance· [et] bien
saches que ce fu au chief de ·v· cens ans [et] ·xvii· quil ot que la cites de rome fu premerainement fondee·
2. Adonques estoit rois de cartage anulcar peres hanibal [et] ostrubal [et] magone[m] si com ie uos ai
toche ariere· 3. Cis hanulcar se pensa quil enfraindroit la pais [et] la triue qui estoit entre les romai[n]s [et]
ceaus de cartage· [et] si les enua-[280ra]-iroit en tel maniere sil pooit q[ue] ia guarde ne sen donroient li
romain si seroit o grant pueple· [et] o grant gent en lor terre· [et] en lor contree· 4. A ce faire ne mist pas
anulcar grant delaiance· ains assambla ses gens de son regne [et] fist sor mer establir sa nauie· 5. Et
quant tot ce fu apareillie· il monta sor mer si laissa ses fils en cartage· [et] en aufrique por g[ua]rder le
roiaume· [et] il trespassa pl[us] droiturerement quil pot alaie des uens en espaigne· 6. Et adonq[ue]s estoit
espaigne en une partie a laie [et] al acort de rome· [et] sauoit des romains adonques grans ge[n]s en la
terre [et] en la cite de sagonce· 7. Quant cil de la terre sorent que li rois hanulcar estoit ariues alor pors por
aus greuer [et] mal faire· il assamblerent trestotes lor gens quanconques il en porent auoir par promesse
ne par proiere si li uindrent al encontre· 8. La fu mout grans la bataille entre les aufriquans [et] les
espaignous mais li rois hanulcar qui ia lor proies auoit faites prendre en ot de tant le pior por laie des
romai[n]s que li espaignol auoient quil i p[er]di la uie· [et] grant partie o lui de sa gent [et] de sa maisnee· 9.

Et cil qui en eschaperent si remistrent es nes en mer por auoir garandise[/] 10. En cele bataille perdirent
mout li cartaginentien en espaigne· 11. En lan apres enuoierent li roumain lor messages as illiriens [b] por

treuage quil soudre lor deuoient [et] rendre· mais quant li message i furent uenu· il i furent si mal receu
que li illiriein les ocistrent trestos ou despit des senators [et] des conceles· 12. Mais tantost com la nouele
en fu raportee a rome li temples iani fu ouers [et] desfermes por uengier cele honte· 13. Et tantost furent
les compaignies esleues [et] deuisees por aler sor les illirieins [et] si les conduist fuluius postumius qui
estoie[n]t concele[∅]

930. Q[ue] li romain apres ce desconfirent les illiriens·

1. Cist alerent tant a lor ge[n]s [et] o lor grans chiualeries quil uindrent as illirie[n]s qui a la bataille tuit arme
[et] tuit apareillie les atendoient· 2. La not onques parle de faire pais ne co[n]corde ne demande as illiriens
por quoi il auoient fait as messages de rome dolor [et] hontage· ains sa[n]trassamblerent au plus tost q[ui]l
porent a crueuse bataille· 3. Li illiriein auoient grans gens quises [et] assamblees en lor aies par quoi li
roumain perdirent mout durement de lor gent· 4. Mais en la fin sen uengerent il si؛ quil les desco[n]firent· 5.

Et si en ocistrent tant puis quil les orent tornes de la piece· de terre que la campaigne en estoit toute
ionchee· [et] couerte· 6. Ado[n]ques pristrent [et] ardirent li romain mout de lor chasteaus· [et] de lor uiles·
7. Et tuit cil de la terre qui ocis ne furent se rendirent [280va] as conceles por faire lor comandise· [et] il
sen repairerent a tot les prisons [et] a totes les proies ariere a rome ou li senator erent espoente mout por
ce que noueles lor estoient uenues que li galois dune part les mons de mo[n]giu [et] dautre estoient
assamble por uenir sor rome o si grans gens quapaines en pooit on sauoir le nombre· quar il auoient
chiualiers soudoiers doutre le rosne a si grande habundance que mout en estoient grandes les
co[m]paignies· 8. De ceste choze furent mout espoente li roumain· mais por ce ne laisserent il mie quil
natornassent [et] quil ne meisse[n]t ensamble totes lor gens [et] tote la force quil porent auoir de la terre
ditale·

931. Q[ue] li galois uenquirent [et] ocistrent lun des ·ii· conceles o ses gens[/]

1. Quant lor gens furent assamblees [et] uenues ensamble· il firent conduiseors de ·ii· conceles· li uns fu
lucius emilius· [et] li autres attilius regulus· 2. Chascuns de· ces ·ii· conceles ot a conduire ·cccc· mile
homes a armes por faire sa comandise[/] 3. Ce fu entraus ·ii· viii· cens mile si come fabius li
historiografie[n]s le tesmoigne qui fu en cele bataille· 4. Et bien saches que de rome [et] de campaigne
purement i ot il ·ccc· [et] ·xlviii· mile sergans a pie [et] ·cc· auec par nombre· 5. Et de chiualiers iot ·xxvi·
mile· [et] ·vi· cens[/] [b] 6. Et tuit li autre furent ditale· [et] de lor compaignie· 7. Ces gens alerent tant quil
trouerent les galois logies al chasteau arretium· 8. Et quant il les uirent il ordenerent lor batailles [et] dune
part [et] dautre· 9. Attilius regulus assambla premerains o ses ·cccc· mile homes dont il ot ses batailles [et]
ses eschieles bien ordenees [et] de bien faire amonestees· 10. La ot al assambler [et] dune part [et] dautre
grant noise [et] grant criee demenee· [et] as armes trenchans mainte arme de cors seuree· 11. Li roumain
le faisoient mout bie[n] <co[n]tre les galois> quant il lor auint si grans mescheance que lor dus li conceles
attilius fu ocis en la bataille· 12. Et tantost sen espoenterent li remanans plus quil ne deussent q[ua]r il se
mistrent a la uoie· [et] si nauoient perdu que ·iii· mile homes si come les estories recontent· 13. De cccc·

mile homes tos a armes q[ui]l auoient· 14. Et ce fu mout laide chose· [et] mout hontouse que si tresgrans
gens sen fuirent por si petite perte com il auoient la receue· 15. Ces gens de rome qui la fure[n]t en cele
premeraine bataille ensi uencues se remistrent o lautre concele qui lucius emilius estoit nomes qui mout
grant dolor ot dou concele attilius qui auoit perdue la uie· [et] de ses compaignons ausi [et] de sa
chiualerie·

932. ·Q[ue] li autres conceles desconfi les galois a grant paine·

[281ra]
1. Ensi trespassa la nuis trosques lendemain ala matinee que lucius emili[us] fist ses gens appareillier [et]
metre en conroi por aler a la bataille[/] 2. Et dautre part li galois qui fier estoient [et] orgoillous de la uitorie
quil auoient eue· aprouchere[n]t les roumains tuit ordene a bataille sans nulle paor daus auoir [et] sans
nulle doutance laot mout fiere bataille assamblee [et] mout dureme[n]t [et] mout asprement maintenue
quar chascu[n]s se defendoit por guarandir son cors [et] sa uie ne paor nauoient dautre perte n dautre
damage· tant dura li estors oribles [et] cruaus q[ue] li galois se desconfirent porce q[ue] li romain les
enuaissoient si aigrement [et] si durement quil lor damage [et] lor honte uengoient la ot faite grant occision
de ceaus de galle quar liroumai[n] en ocistrent as armes esmolues si com les estories dient ·xl· mile mais

il iorent mout perdut de lor gens qua ceste secunde bataille [51:A] qua lautre fois· 3. Et par mi totes les
pertes quil auoient faites [et] receues؛ orent il ioie [et] leece por la uictorie quil auoient eue· 4. Et si en
remenere[n]t arome lor gra[n]s guaains [et] lor grans conquestes dont emilius fu mout honores en la cite
de rome [et] essaucies de lonor de uictorie·

933. des grans merueilles que li romain uirent en cel an·

[b]
1. En lan apres ce auindre[n]t mout de merueilles en la cite de rome [et] en la co[n]tree enuiron qui mout
esmaierent ceaus qui i habitoient [et] bien se deuoient esmaier q[ua]r dune part les enuaissoient lor
anemi· [et] dautre part les espauentoient li diable por lor g[ra]ndes felonies quar en toscane lor fu auis que
li ciels ardoit [et] flamoit en totes parties [et] li ariminien qui mout prouchain de rome estoient uirent ·iii·
lunes ou ciel aparoir une nuit qui mout rendirent grant resplandor [et] grant lumiere· [et] en lisle de rode·
[et] en lisle qui caria est nomee ot si grant crolle q[ue] les maisons [et] les sales chaoie[n]t qui les gens par
tot acrauantoient [et] ocioient· 2. En celui an defendirent mout li adeuineor quil a lor anemis ne se
combatissent mais li conceles flaminius qui oi dire que li galois auoient lor gens rassamblees por uenir en
itale ne le laissa mie por ce quil ne lor alast al encontre· 3. Et tantost co[m] les unes gens entreuirent les
autres flaminius li conceles amonesta ses romains quil si bien le feissent quil blasme ni eussent· lors
assamblerent les batailles mais ala pardefin furent desconfit li galois· 4. Et si iot mort en cele bataille [et] si
iot mort en cele bataille ·ix· mi-[281va]-le de lor homes· [et] xvii· mile pris sans les grans richeces qui i
furent conquises· apres ce que cist furent repairie a rome o lor gra[n]t conqueste؛ rassamblerent li galois
grans gens ensamble· 5. Et plus de ·xl· mile chiualiers qui a aus uindrent trestuit en soudees· 6. Encontre

ces fu enuoies li conceles claudius marcelus [et] cornelius scipio andoi co[n]cele agrans compaignies·

934. Q[ue] li concele de rome desconfirent les galois autre fois[∅]

1. Cil dui concele menerent tant lor gent quil as galois assamblerent la fu la bataille grande [et] orible [et]
desmesuree· li conceles claudius marcellus qui premerains assambla o la soe eschiele ocist o sa propre
main le roi des galois· 2. Virdomarus estoit nomes par no[m] par quoi li galois se desconfire[n]t[/] 3. Et si
ocist entre lui [et] sa gent ·xxx· mile soudoiers qui mout lor faisoient grant greuance des autres prist il mout
quar il les enchausa trosqua melans qui tresadonc estoit noble cites [et] riche quil assist [et] pris a force
[et] quant il ot tote sa grande conqueste faite il sen repaira uers rome a tote sa proie· 4. Et quant il
aproucha la cite· il fist a tos les galois quil pot auoir dont il iauoit grant habundance si lor fist enchargier a
lor cous les dras de soie [et] les auoirs [et] les [b] riches despuelles siles fist ensi tos chargies entrer en
rome· 5. Ceste choze fu mout esguardee des roumains [et] loee por ce quil ueoient lor anemis destranges
nassions qui lor auoirs tolr lor uoloient [et] lor terres [et] lor uies [et] or estoient a ce mene a uiue force quil
les lor auoirs aportoient [et] lor uies metoient a la uolente faire des senators [et] des co[n]celes [et] des
haus barons de rome[/]

935. Q[ue] cil dungrie derouboient ceaus q[ui] en itale menoient uiande·

1. Apres ce auint que li histriein ce sunt cil qui habitent sor la dunoe come[n]cerent les romains a guerroier
en tel maniere com ia porres entendre· il nassambloient mie gens ne ne porqueroient aies por ardoir pors
ne chasteaus ne uiles ne por prendre proies sor ceaus ditale qui a lamiste des romains estoient ains
pre[n]doient les nes qui les fromens amenoient a rome [et] les autres uiandes de quoi la cites deuoit estre
raemplie [et] soustenue· por ceste choze furent les os somonses [et] samblees les chiualeries arome qui
furent chargees a co[n]duire a ·ii· conceles li uns fu rufus minussius [et] li autres cornelius· 2. Cist se
murent de rome por uengier loutrage [et] le larrecin que li istrien lor faisoient· [et] tantost com li istrien le
sorent il rassamblerent lor gens sor le [282ra] dunoe por reuenir les romai[n]s al encontre· 3. La ot grant
bataille entre les romains [et] les istriens por ceste choze que ie uos ai co[n]tee[/] 4. Mais en la fin furent
uencut li istriein qui mout orent ansois les romains agreues· [et] de lor gens tolues· 5. Li conceles <rufus>
minusius· [et] cornelius sen repairere[n]t a rome o grant plante de priso[n]s [et] o grant habundance de
proies [et] dor [et] dargent [et] dautres richeces quil conquis orent par tote la co[n]tree [et] par les
chasteaus [et] par les uiles quil lor orent deguastees· 6. Et quant il uindrent grans ioie fu demenee par tote
la cite por la uictorie quil auoient eue· [et] por la gent rouberesse quil auoient tote morte [et] confundue· 7.

En celui tans adonques auint que fabius sensorius qui haus hom estoit en rome mordri son fill luteonem
par sa grant felonie· [et] ce uos ramentoi ie [et] di por la g[ra]nt cruaute qui estoit es romains [et] por la
grant couoitise·

936. Q[ue] hanibal assambla sa gent por uengier la mort de son pere· [et] seruage

de cartage·

1. Segnor [et] dames apres ce auint meismeme[n]t en celui tans lan quil ot ·v· cens ans [et] xxx [et] iiii· que
la cites de rome fu primes faite [et] estoree que ha-[b]-nibal qui empereres estoit de cartage assambla sa
gent [et] ses os por rome enuair· [et] por ueng[ier] le roi hanulcar son pere de ceaus qui lauoient desconfit
[et] ocis en espaigne· 2. Cis rois hanibal auoit bien oi [et] entendu com li romai[n] auoient maumene les
cartaginentiens [et] ceaus daufriq[ue] [et] delibe [et] tos ceaus qui lor auoient este en aie· 3. Por ceste
cremance quist il gens [et] assambla a merueilles de tot le regne daufriq[ue] [et] de gresse· [et] de par tot
la oil pooit auoir socors ne aie· ne par force ne par amor ne par doner ne p[ar] proiere· 4. Tant quist gens
ensi [et] mist ensamble le rois hanibal conques deuant ce a thebes ne a troies nauoit este si grans os de
gens comunement par la proiere ne par la force dun seul home assamblee ne ueue· 5. Ces ge[n]s
sassamblerent tuit a cartage au riuage· 6. Et adonques parla anibal as rois [et] as contes· [et] as dus
daufrique cui il poroit laissier en la contree por guarder les cites [et] les chasteaus [et] tot le roiaume· 7. Li
haut prince [et] li haut baron sasentirent [et] acorderent quil i laissast magone[m] son frere qui rois estoit
[et] sires dou regne de poenie· 8. Ensi le fist li rois hanibal com li haut baron li loere[n]t [et] tantost
comanda les nes achargier qui ens es pors estoie[n]t quar bien saches cuns sous pors ne peust mie
porprendre la nauie· [282va] 9. La peust on ueir maint riche auoir es nes porter [et] metre· [et] maint riche
destrier [et] maint grant olifant destrange fait[ur]e mener [et] traire·

937. Q[ue] mout ot hanibal riche nauie·

1. Quant totes furent chargees les nies des bestes [et] des uiandes [et] des uins [et] des douces aigues·
[et] des armeures [et] de tot ce quil co[n]uie[n]t en ost porter a riche home li roi [et] li duc [et] li conte
entrerent es chasteaus [et] es souerains estages [et] li hardi chiualier· [et] li bo[n] sergant dont il iauoit plus
de cent mile· 2. La peust on ueoir mainte riche nief de riche faiture· [et] maint mast haut· [et] droiturer o les
antaines tenoient o les uoiles de soie· 3. La ot mai[n]t galie· [et] mainte barge [et] mai[n]te nef de cors ou li
hardi serga[n]t estoient [et] li hardit chiualier [et] li legier maronier por aler deuant lestorie quant ele seroit
meue· [et] por port trouer [et] prendre quant il terre aproismeroient[∅]

938. Q[ue] les nes se partirent dou port de cartage [et] daufrique·

1. Ensi com uos oes monta lirois hanibal sor mer [et] o lui li rois ostrubal ses freres [et] maint autre roi· [et]
maint conte· [et] maint duc de mainte diuerse contree· 2. Et q[ua]nt tuit furent dedens les cors des nes li
maistre maronier qui de la mer sauoient la nature [b] [et] lusage comanderent alor sergans les ancres a
traire de t[er]re [et] metre es barges qui les nes siuoient a plain cors· [et] les uoiles a desuoleper en som
les mas por les uaisseaus tost eslongier de la terre· 3. Et tantost com les uoiles furent desploiees uns
uens bons [et] droituriers si feri qui les uaisseaus fist tost [et] isneleme[n]t partir de la terre [et] corre si
roidement que li mers en escumoit [et] engroissoit en pluisors parties· 4. Et bien saches que mout fu
merueillouse choze a esguarder de tant riches uaisseaus partir de terre· mais plus fu merueillouse choze

de ce quil orent tels ue[n]s quil les mers corurent [et] trespasserent sans auoir tormente ne tempeste si
furent ariue [et] port entre en la terre despaigne· 5. Ado[n]c ot mout grant ioie al issir des nes [et] a traire
fors les grandes richeces· 6. Cil de la contree qui les reguarderent [et] qui mout fure[n]t esbahi de si grant
pueple qui sor aus estoit uenus se traistrent as chasteaus [et] as cites [et] as fortereces· 7. Tost en fu la
nouele corrue par tot le regne trosques as mons pirenees· [et] en gale [et] en itale· [et] as senators [et] as
conceles a rome· 8. Mais de tot ce ne fu guaires auroi hanibal qui ses fouriers fist corre par mi la contree
por les proies acueillir [et] prendre· [et] por abatre les fortereces que eles a ses gens ne feissent anui ne
[283ra] greuance· 9. Et si comanda les maroniers amener les nes en aufrique por ramener uiandes [et]
guarisons apres lost si quele neust sofraite ne besoigne·

939. Q[ue] li rois hanibal ala asseoir sagonce en espaigne·

1. Quant tot ce fu fait [et] deuise [et] li os se fu reposee ·xv· iors tos entiers sor la marine encontre sebile
droit ouriuage· li rois anibal comanda ses cors a soner [et] ses araines por lost tote esmouoir· [et] por lor
tres adestendre[/] 2. Adonc se parti li rois anibal dou port o sa grant gent [et] o sa chiualerie· si ala tant quil
uint deuant la cite de sagonces qui adonques estoit riche [et] poissans [et] mout tres bien guarnie de
uaillans serga[n]s [et] de noble cheualerie· [et] si estoit en lamistie des roumains dou tot entot a laie·

940. Quen la fin fu p[ri]se la cites par famine·

1. Quant cil de la cite de sagonce uirent [et] perceurent que li rois hanibal les aprochoit si durement por
aus destruire il le laissierent sauoir plus tost quil porent as senators [et] as conceles a rome [et] si firent
tote lor gent armer [et] lor aies· [et] ordener tost [et] isnelement abataille por aler encontre anibal si co[m] il
firent ansois quil les eust assis dedens lor cite de riches fosses [et] de m[ur]s fors [et] espes [et] de hautes
tors faites [et] manoureees de dure pierre bisse· 2. Mais petit ualu a ceaus [b] de la cite lissirs contre le roi
hanibal por combatre quar poi auoient gent [et] chiualerie por tenir meslee as aufriquans qui sor aus
uenoient· mais ne portant ansois quil sen retornasse[n]t ariere dedens lor premeraines lices· il orent fait
maint beaucop· [et] mainte ruiste prouece· si come gens qui trop ne parestoit mie esbaie· 3. Mais en la fin
q[ua]nt il uirent que trop les enchaussoient grans force des aufriq[ua]ns il se cuiderent retraire uers lor
forterece plus sains perte quil ne porent faire· quar une grans flote de poeniens sestoient ia mis entraus
[et] les lices· 4. La ot mout tresgrant bataille [et] dure quar cil de la cite qui mains estoient asses de gent
defendoient uiguorousement lor cors [et] lors uies· [et] tuit i fussent ocis [et] retenu [et] p[ri]s seli sergant
apie de la cite nes eussent socors as ars [et] as sietes par quoi il firent les poeniens ariere traire ensus
des fosses [et] en sus des lices· 5. Adonc entrerent ens lor gens cil qui pore[n]t mais mout en iot ocis· [et]
de pris as destrois del entree des lices deforaines· 6. Et quant tuit furent ens cil qui eschaper porent les
portes furent isnelement fermees [et] closes· [et] li chiualier [et] li sergant monterent as murs [et] as
creteaus des tors por la cite defendre· 7. Adonc primes assist li rois anibal la uile quil tost not mie [283va]
prise ne a sa uolente quar il i sist ·viii· mois trestous pleniers si come li estorie conte [et] deuise[/] 8. Et en
la fin de ces ·viii· mois la conquist il [et] prist par trop gra[n]t famine qui sorst [et] enuai ceaus de la uile·

941. Q[ue] li romain enuoiere[n]t a cartage q[ue] cil de la uile lor feissent pais dou roi
anibal[∅]

1. Adonques quant anibal seoit a siege deuant sagonce a tot ·c· [et] ·xl· mile homes tos armes portans en
bataille si come eutropius le reco[n]te· uindrent a lui li message de rome [et] si li distrent de par les
senators [et] de par les conceles quil la cite deguerpist [et] laissast mais il nen uout nient faire ains
laidenga mout les messages [et] fist mout cruelment traire ariere de deuant sa presense· 2. Li message
qui retornerent ariere reconterent as senators les respons hanibal· [et] la grant honte quil lor auoit faite· 3.

Et adonc orent li senator [et] li concele conseill q[ui]l enuoierent a cartage lor messages si com il firent [et]
si manderent as cartaginentiens [et] requistrent quil sor la pais quil lor auoient acreantee mandasse[n]t a
hanibal lor roi quil contre les gens de la cite de sagonce qui lor ami estoient ne se combatist· ne ne tenist
siege a ost deuant lor cite ne deuant lor uile· 4. Li cartaginentien respondirent as messages de rome quil ia
ne [b] sen mesleroient ne rien por les romains ne feroient mais repairassent tost ariere o se ce non il
porroient mout tost perdre la uie[/] 5. Auec ces paroles [et] auec pluisors autres laidengerent mout li
cartaginentien les roumains qui se partirent daus [et] de la cite au plus tost quil porent [et] si reconterent
bien ce con lor auoit dit [et] fait a ceaus qui ne loblierent mie· 6. Entretant fu sagonce prise non mie a force
mais par famine si com ie uos ai dit deuant· [et] par destrece que cil de la cite auoient si grande quil
mangerent totes les bestes sans plus dire de la cite· [et] tot ce ausi quil auoir porent sans nulle delaiance·
[et] apres ce geunerent il tant quil furent trestuit enfle· ains quil la uile uousissent rendre· 7. Mais en la fin
ne porent il plus sofrir sans morir, si lor coui[n]t rendre[∅]

942. Que mout doit la mort doter qui na fait point de bien·
1.

E؛ deus co[m] lamors e[st] doutee
Q[ua]nt ele est p[ri]s une iornee
Cest q[ua]nt au cuer se ueut at[ra]ire·
Adonc uoudroit on dire [et] faire
Q[ua]n con porroit por un ior uiure
Se fust on tant dou mal deliure
O mains asses quar lirespis
I est mout doucement requis
Ce seuent li fisitiein
Qui mout en ont eut de bien
mais petit iuaut medecine
ne laituaires ne racine
Puis que la mors uiet abandon
il nia point de raenson·

[284ra]
De respit <p>rendre ni a rien·
Segnor riche home faites bien·
Li mors uos espie [et] aguaite·
Qui tostans a lespee traite·
Por uos ferir en descouuert·
Q[ui] cors [et] arme [et] auoir pert·
Certes il na pas mains p[er]du·
Dun mortreor o dun pendu·
Cil pert cors [et] arme [et] auoir
Qui eslonge le loial oir
Par mauuaiste· [et] par enuie
Des biens quil a en ceste uie
Qui est lioirs loiaus [et] fins?
De la parole est ce la fins
Q[ue] ce doit estre n[ost]re sires
Qui dou cors [et] de larme est mires
Cil conoist totes les santes
Si guarist totes les enfermetes
De lui uienent li iretage
Quanque tienent [et] fol [et] sage·
Qui ne len sert forment forfait
Soumons en sera a tel plait
Q[ue] raison licouiendra rendre
O uoille o non de droit entendre
Qui de cel plait auroit recort
Et sin doutast por ce lamort
Quele trop pres nelenchausast
Deuant ce quil por deu donast
Les biens quil auroit tres se[n]fance
Bone seroit ceste doutance
Mais cil qui la mort crient [et] dote
Porce que neli toille tote
La richece quil a [et] tient
Par quoi de deu poi li souient
Cele doutance ne uaut guaires

943. Encore de ce meismement·

1. Si faites gens doiuent la mort douter qui les gra[n]s biens ont en cest monde· [et] petit en ont rendut por
lamistie n[ost]re segnor a auoir qui tot lor a consenti a faire lor uolentes dou sien propre· 2. Et quant il de
cest siecle se departent il sunt mout durement esbahit si ne seuent que faire· 3. Et sil ariere pooient
reuenir un soul ior en lor iretages il donroient plus uolentiers cent mile tans ce quil auroient por lamistie
n[ost]re segnor aco[n]querre quil onques ne feissent nulles de lor propres uolentes tant com il furent en
uies sor terre· por les biens fais co[m] lait en cest monde doutent li pluisor la mort· ausi firent li sagontinien
qui les g[ra]ns biens auoient eus· [et] les grans honors· [et] les grans richeces qui se rendirent quant il
sentirent la mort prouchaine· par la destrece [et] par la famine quar chascu[n]s se pensa que miaus li
uenoit eschiuer· [et] fuir que lui laissier mo-[284va]-rir· [et] si ne sauroient apres la mort crueuse [et]
dolorouse o il deuroient traire· [et] sil uiure pooient encore poroient il auoir par auenture honor [et] bien [et]
franchise· par ceste pensee se rendirent il [et] par ceste franci destrece·

944. Q[ue] hanibal fist la cite tote destruire [et] abatre[∅]

1. Quant la cites fu rendue hanibal fist prendre lor [et] largent [et] les dras de soie [et] les chiuaus de pris
[et] totes les autres richeces· si les departi [et] dona asa gent [et] puis si fist les tors abatre [et] les murs de
la uile· [et] inweir tos les fosses [et] emplir totes les fortereces [et] apres fist le fu boter par tres tote la cite·
[et] fundre a flame [et] a charbon les riches maisons [et] les riches sales· 2. Ensi fu sagonce destruite par
hanibal le roi de cartage· 3. Et ce fu ia la uengeance [et] li comencemens de la destruction de la cite que
hanibal fist por le roi hanulcar son pere qui i ot este desconfis· [et] dont il haoit les romains sor tote

Poi en amende ses afaires
Et por ce pardoutent la mort
Li pluisor mout quil ont co[n]fort
Des biens quil ot por lor usages [b]
Dont nus nes doit tenir por sages
Prodom la mort ne doute mie
Por la perte de ceste uie
Mais li mauuais le doit douter
Q[ui] ne saura preu o aler·
Et quil ne seit quil trouera
Quant de cest mont dep[ar]tira
O il laissa cel tant de bien
Quil a eut [et] or na rien·
Fors un drapeau que il en porte·
Asses par une estroite porte·

creature· 4. Adonques comanda hanibal a ostrubal son frere quil remansist en espaigne por conquerre tot
le regne si com il sestendoit es regors de mer en totes parties· 5. Et qua[n]t il ce auroit fait [et] les isles de
m[er] sousmises a sa segnorie uenisse[n]t apres lui par mi galle en itale tost [et] isnelement quar il se
uoloit combatre as roumains· [et] de rome auoir la poeste [et] la seg-[b]-norie· 6. Et quant ce fu bien
aferme [et] deuise entre les ·ii· freres hanibal mut o sa gent· [et] hasdrubal demora en espaigne o il p[ri]st
maint chastel [et] fundi mainte tor ains quil tote leust conquise[/] 7. De hastrubal le lairai ore ester qui
demora en espaigne a ceste fiee· mais ains que la fins uiegne uos dirai ie bien quil deuint [et] ore a
presence uos dirai ie de hanibal qui uers les mons pireneos acueilli sa uoie plus droiturerement quil pot o
ses grans os se ce ne fu choze quil ississent fors de chemin por lost faire logier sor fontaines o sor
riuieres quar bien poes sauoir sans doutance que si grans gens [et] si grans bestiailles com la auoit
assamblees ne pooient mie trespasser sans daigue douce grant habundance·

945. q[ue] hanibal issi despaigne por aler en itale par terre·

1. Ensi ala hanibal qui tot le pais confundoit si com il aloit trosquas mons despaigne quil passa agrant
paine par lestroite uoie qui guaires nestoit batue· ne de gens antee ne coneue· mais il ifist mout la uoie
amender [et] eslargir a cisseaus de fer [et] dacier por ce que ses gens q[ui] i passeroient· [et] qui le
siurient passassent plus isnelement· [et] plus segurement sil besoigne en auoient· quant li rois hanibal fu
outre passes [et] tote sa gens· [et] les bestes a quelque paine il ale-[285ra]-rent tant ·ii· iors tos plains
q[ui]l adrecierent lor uoie au plus q[ui]l porent uers le rosne mais ansois quil iuenissent sassamblerent li
galois de totes ces parties qui a hanibal [et] sa gent se combatirent· mais il nen uenquire[n]t mie ne ne
desconfirent quar trop i auoit grans gens ensamble· [et] g[ra]ns chiualeries[∅]

946. Q[ue] li galois se recombatirent a hanibal sous les mons [et] puis a lui se
recorderent[/]

1. Segnor [et] dames ne uos esm[er]ueilles mie se ie galois uos nome totes ces gens qui en cele partie
contre anibal uindrent· quar bien saches que guascoigne [et] nauare [et] anjous [et] poitous· [et] france [et]
tote borgoigne dusques outre les mons a la cite de sene la uielle estoient totes ces terres gales apelees
[et] les gens galois as estranges nassions nomees· 2. En celui tans adonques que hanibal sen uenoit uers
les mons por passer en itale estoient concele a rome cornelius scipio [et] publius sempronius qui par les
comandamens des senators sesmurent o grans gens de rome por aler contre lor anemis la o il seroient·
[et] en conques lius q[ui]l les sauroient por estre al encontre [et] por a aus combatre· 3. Publius
sempronius o sa gent sen ala en sesile· 4. Et scipio cornelius <vers les mons por sauoir se hanibal se
uoudroit cele part t[ra]ire· cist scipio cornelius> ne fu mie scipio africanus dont li pluisor ont oie la renomee
[et] la grant proece ains fu ses peres· 5. Et si ot [b] cis scipio cornelius un frere ausi qui ot a non scipio
chiualier preu [et] hardi [et] de grant noblece· [et] bien saches que por ce uos ramentois ie ce que uos ne
cuidies mie q[ui]l neust en rome cun soul scipio· q[uar] encore en iot il ·ii· autres si com ie uos di [et] ai
reconte ariere· la o ie uos nomai les conceles qui la cite gouernerent tot en ordene tres le tans brutus

iusques al tans iulius cesar qui par lui <seul> ti[n]t la segnorie· 6. De ce lairai ie ore ester si dirai de hanibal
qui sen uenoit o ses grans os uers les mons de mongiu por passer a force o sa grant gent [et] o sa grant
cheualerie· mais ansois quil i paruenist se refurent assamble li gualois as pies des mons es grans
desertines p[or] defendre la montee [et] les ualees ausi quil ni trespassassent· la se recombati hanibal·
[et] sa gent o les galois· [et] si ot grant damage [et] dune part [et] dautre· mais en la fin ala tant la choze
quant il desseure se furent que li gualois se concorderent a hanibal par les consaus des sages homes· si
quil en pais le laisseroient passer par les sauuages desertines· 7. Quant ce fu deuise mout grans gens de
gale dentre le rosne· [et] les montaignes sa iousterent o les os hanibal· [et] si li furent en aie·

947. Q[ue] hanibal comensa la uoie par mi mongiu afaire·

1. Segnor [et] dames adonques en celui tans nauoit passe les mons nulle [285va] humaine creature· 2. Li
rois hanibal qui uit les grans destrois [et] les bras des montaignes [et] les agueces hautes uers le ciel
este[n]dre· [et] en pluisors parties uers la terre reguarder [et] pendre dema[n]da as paisans de cele
contree si uoie iporoit estre nulle ueue ne trouee· il li respondirent que les montaignes erent tant oribles
[et] tant perillouses de noif [et] de glace [et] de hautece deles meismes quil ne auoient onques ueu passer
nulle creature se nestoient ors o lion o bestes sauuages de diuerses manieres· 3. Qua[n]t ce oi [et] entendi
li rois hanibal il dist quil uoudroit passer les mo[n]s puis que beste sauuage i pooit auoir son repaire· 4. Et
tantost fist assambler tos les engineors del ost feures [et] massons [et] charpentiers por conseill trouer [et]
pre[n]dre coment lauoie fust faite· p[ar] mi la tres haute montaigne· la furent deuise li cissel a ffaire· [et] li
martel acere por la uiue roche naiue detrencher [et] rompre· 5. Ta[n]tost com li engien furent fait li ourer
furent mis as marteaus [et] as cisseaus au pie de la montaigne [et] si comencerent la uoie afaire tost [et]
isnelement a gra[n]t trauaill [et] a mout grant paine[/] 6. Et tantost com il auoient la roche naiue esbocie [et]
inwee il la rousoient tote de sanc de boc quele ne glassast [et] se tenist chaude contre le grant noif [et]
contre la [b] grant froidure[∅]

948. Q[ue] li rois hanibal passa la montaigne·

1. Ensi com uos oes fist li rois hanibal de cartage premerainement trechier les mons de mongiu [et] faire la
uoie a grant coust [et] a grant paine ce poent bien sauoir cil qui ueue lont [et] passee· 2. Quant tant orent
esploitie que la uoie fu tre[n]chee [et] faite· hanibal passa o ses os· [et] au sissime ior uint il dautre p[ar]t
ala planece· 3. Et quant il ot la tant atendut que tuit furent passe· cheual [et] chamel [et] bestes [et]
cheualier [et] sergant qui conduire les deuoient· il fist ses gens esmeir [et] conter por sauoir le nombre· 4.

Et quant il furent droiturement auise il itroua ·c· mile homes a pie· [et] ·xx· mile a cheual tos armes portans
en bataille· 5. Et si dist eutropius [et] reconte quil iot plus de ·c· olifans sans les chameaus [et] sans lautre
bestiaille· dont il iot si grant habundance quapaines en porroit le nombre dire p[ar] uerite nulle terriene
creature·



19/01/2021, 14)04Fr20125, whole (semi-diplomatic) | Printable Version | The Values of French

Page 464 of 606https://tvof3.kdl.kcl.ac.uk/textviewer/print/Fr20125/semi-diplomatic/whole/whole

949. Q[ue] li conceles scipio o ses gens assa[m]bla as gens anibal au pie de la
montaigne·

1. Endementiers que les gens le roi anibal croissoient [et] mouteploieint mout durement encore par les
gens de la contree qui auec aus sassambloient cheuaucha cornelius scipio· [et] Scipio ses fis auec lui qui
puiscedi fu nomes africanus· dont la [286ra] raisons auant uos sera bien plenierement recontee o grant
pueples de rome por combatre au roi hanibal qui par son grant orguell [et] par sa grande fierte se uoloit
aforce abatre en la contree ditale· 2. Quant tant furent les os aprochees [et] dune part [et] dautre quil ni ot
el que des lances abaissier il hurterent les cheuaus des esperons si sentreferirent si tresdurement que
plus de ·ii· mile chiualiers [et] de lune [et] de lautre p[ar]tie sentreporterent a terre· la come[n]sa li estors
grans [et] morteus· 3. Li romain cuidoient les aufricans a force remuer par lor grant proece· mais nient ne
lor ualut quar trop auoient gens [et] chiualiers· cil daufrique· la fu li conceles scipio naures mout durement
du[n] espiout [et] abatus a terre [et] si eust tost este ocis se ne fust scipio ses fiz qui le rescoust par son
sens [et] par sa proece· 4. La furent tuit ocis [et] detrenche li romain poi sen failli mais ne sai quant en
eschaperent o le concele [et] o son fill q[ui] trop se partoient dolant [et] triste de la bataille· 5. Ensi orent
mal enco[n]tre li romain a cele premiere fois co[n]tre le roi hanibal qui de cele premeraine uictorie ot grant
ioie· 6. Adonc ot cornelius scipio qui naures estoit au cuer dolor por sa gent qui ocise estoit· [et] quil de
rome auoit amenee· 7. Et por cele ire reuengier· [et] por cele grant honte rassambla il gens [et] porquist [b]
au plus tost quil pot si reuint encontre le roi hanibal au flu[m] treuiam· la fu la bataille gra[n]s [et] perillouse·
8. Et adonc refurent li romain desconfit ausi com deuant· [et] tuit liure a martire· 9. Quant sempronius
liconceles qui estoit en sesile o sa gent sot [et] entendi que scipio ses compai[n]s ot si grant damage
receu de sa ge[n]t [et] de sa cheualerie· il sesmut o la soie gent· [et] o tote laie quil pot auoir [et] requerre
por uenir contre le roi hanibal· [et] por uengier des romains le grant damage· 10. Ta[n]t ala sempronius li
conceles quil uint sor le flum o scipio [et] li roumain auoient este desconfit· la seant troua il encore hanibal
le roi [et] sa gent a cui il saiousta a bataille· la ot des uns [et] des autres fait maint grant hardement [et]
mainte ruiste prouece por defendre lor uies· 11. En cele bataille fu naures li rois hanibal dune saiete mout
griefment· mais il nen moru mie ains uendi molt chierement as roumains lire quil ot de la plaie [et] la grant
dolor· 12. Quar plus de ·m· romain en perdirent la uie· 13. En cel estor fu desconfis publius sempronius si
plenierement quapaines en eschapa il sous· [et] tuit li autre ifurent ocis o pris qui o lui estoient uenu en sa
compaignie· 14. Ensi orent li romain mout g[ra]nt perte [et] grant damage receu encontre le roi hanibal a
ceste p[re]-[286va]-meraine fiee·

950. Q[ue] li rois anibal perdi mout p[ar] la tres gra[n]t froid[ur]e·

1. Anibal li rois acriut m[o]lt [et] enforsa contre les roumains par ceste grant uictorie quar li pluisor ditale
uindrent a lui par le p<a>or quil en auoient si se sousmistrent a sa segnorie· [et] si deguerpirent les
romai[n]s a cui amor il se tenoient deuant [et] a cui acordance· 2. La soiorna li rois hanibal celui ior iuer·
[et] quant uint al prin ta[n]s il se remist ens en la uoie por aler uers tosquane· 3. Et si tost co[m] il uint ens
ou mont apennin؛ une si tresgrans tempeste li corut sore de noif [et] de gressil mesleement ensamble· [et]

de froidure aspre [et] dure quil en ·ii· iors pleniers ne se peut mouoir· ains i fu si chargies il [et] tote lios [et]
li cheuau [et] li olifant [et] totes les autres bestes de noif [et] de greslee q[ui]l estoient tuit enroidit de froit·
[et] noient naparoient de quel color il estoient ne de quel samblance la perdi mout li rois hanibal de ces
homes par cele froidure· [et] de ses cheuaus [et] de ses autres bestes [et] petit sen failli que tuit li olifa[n]t
ausi ni perdirent les uies mais au plus tost quil pot quant li fors tans cessa se mist il fors de la mo[n]taigne
[et] de la grant froidure· par ceste pestilence receu li rois hanibal plus grant damage quil onques nauoient
fait deuant entrestote sa uie· 4. Et adonques [b] sen ala scipio li freres le concele scipio qui auoit este
desconfis· par le roi hanibal en espaigne· encontre les poeniens qui la t[er]re tote destruisoient [et]
confundoient· 5. Et adonques ausi auindre[n]t a rome merueillous signes [et] p[ar] tote la contree si que li
romain en furent si espoente [et] si esbahi? q[ui]l ne sauoient quel conseill prendre daus meismes ne quil
peussent faire quar il uirent le soleill si apeticier [et] si amenuisier ce lor sambloit de clarte [et] de rondece
quil ne lor sambloit mie graindres dune estoile se petit non la oil la guardoient· 6. E cil darpos uirent ens ou
ciel escus tot uisablement ce lor sambla apareillies ausi com por combatre· [et] si uirent ensamble uenir
ameslee le soleill [et] la lune· [et] lun hurter alautre mout durement· [et] a capaines uirent cil de la cite ·ii·
lunes ou ciel ensamble naistre[/] 7. Et en sardaigne furent ·ii· escut troue qui sanc degoutoient [et] suoient·
[et] li faliscien · uirent le ciel trenchier [et] fendre ausi com il baiast por grans merueilles englotir [et]
receiure· [et] cil qui messo[n]noient uirent espis es chans tos <sai[n]gna[n]s> descendre· [et] cheir des
nues amont a la terre [et] a la campaigne·

951. Q[ue] li rois anibal se mist es moles uoies ditale·

1. Totes ces merueilles que ie uos raconte esmaioient mout les roumains [et] esba-[287ra]-hissoient quar il
cuidoient que ce fust signes de la cite destruire par le roi anibal qui ia lor auoit fait mout mortel damage· 2.

De ce le lairai ore ester a presence si dirai dou roi hanibal qui mout ot perdu si com uos aues oi par la
desmesuree froidure· mais porce ne laissa il mie quil tote sa gent ne mesist ensamble qui seschauferent
[et] aaiserent au plus quil porent· 3. Et quant il furent trestuit rasouagie [et] resuigore li rois hanibal les fist
remouoir [et] si sen ala en cele partie ditale o sarnus corroit qui fors estoit issus de ses riuages par les
grandes plueies dou grant iuer· [et] par les neges qui descendues· [et] saues uos por quoi li rois hanibal
se mist en ces fortes uoies؛ por ce que li senator de rome auoient enuoiet le concele flaminion o mout
g[ra]ns gens por combatre a lui· [et] si auoit ia tant ale quil estoit logies au lac trasumentiu[m] o ses
grandes compaignies· 4. Li rois hanibal q[ui] le uoloit souprendre se mist par les moles compaignes o les
aigues auoient este qui estoient retraites· mais ansois quil en issist ot il grant anui [et] grant damage de
ses gens [et] de ses bestes quar les bruines des palus [et] dou flum [et] des ualees les courirent si [et]
auulerent quil ne sorent q[ue]l part il furent ne si ne sorent o aler ains sen batoient es mous palus que la
riuere de sarnus [b] auoit emplis· [et] si recreoient de froidure· [et] de laste [et] si perdoit li uns lautre por
ce quil entreueir ne se pooient· 5. Parce perdi mout de sa gent [et] de sa maisnee li rois hanibal· [et] il
meismes en fust a grans paines eschapes؛ se ne fust par un soul olifant q[ui]l auoit tant soulement de
remanance de tos ceaus quil auoit esmeus o lui a amener de sa lointaine contree·

952. Q[ue] anibal p[er]di un oill par la froidure·

1. Sor celui olifant seoit li rois hanibal [et] il le porta fors des moles terres [et] fors des gries uoies mais
totes uoies perdi li rois hanibal un oill quil auoit deuant mout malade q[ua]r par le grant trauaill [et] par le
ueillier· [et] par la uiolence de la froid[ur]e li coru il a grant dolor fors de la teste· 2. Mais ne portant par
totes ces malauentures qui sore li estoient corues ne laissa il mie q[ui]l cheuausast· la o il sauoit q[ue]
flaminius estoit li conceles· [et] ses gens en lor tentes [et] en lor herberges· 3. Et tantost com il les aprocha
fist il soner ses cors [et] ses busines· [et] ses gens armer [et] ordener a bataille· 4. Et ausi fist flamini[us] li
conceles qui mout auoit o lui grans gens a pie· [et] grans chiualeries· 5. Cele bataille comensa sor le lac
trasumentium en unes fortes terres [et] guastes· [et] tot ce fist li rois hanibal faire de gre por les romains
qui mains auoi-[287va]-ent gens metre adesconfiture· 6. Segnor la comensa entre ces ge[n]s merueillouse
bataille [et] orible· li rois hanibal qui mout sot dengien fist les eschieles traire contremont uers les tentes
por ce quil uoloit les romains metre uers le lac si quil ne peussent torner en nulle partie a forterece ne
aguarandise sil ne se metoient es fortes terres o il tuit perdroient les uies· 7. Adonc ni ot pl[us] quant tant
aprouche se furent que des lances [et] des espious agus se porent entreferir quil ne sentreoceissent sains
nulle espargnance· 8. La uoloient dart [et] saietes que li un [et] li autre lansoie[n]t [et] traioient plus
espessement q[ue] pluie menue dou ciel ne descende[/] 9. La le fist mout bien li conceles flaminius [et] li
autre romain· qui defendoient al fer [et] al acier quanquil pooient lor terres· [et] lor cors· [et] lor uies· mais
poi lor ualu en la fin quar ocis i fu lico[n]celes flaminius bons cheualiers [et] sages· [et] plains de tresgrant
prouece·

953. Q[ue] anibal desconfi le concele flaminiu[m] [et] ocist lui [et] tote sa compaignie·

1. Et saches bien certaineme[n]t que puis quil fu cheus؛ se defendirent si tresdurement li roumain come
hardie gens [et] aduree quil firent as gens le rois hanibal a plus de ·m· perdre les uies la fu la bataille si
tresgrande [et] si orible meslee-[b]-ment· que les estories recontent quen cele contree [et] en cel liu
meisme fu crolles de terre adonques si grans [et] si espoentables [et] si m[er]ueillous que les maisons es
cites en chaoient [et] fundoient· [et] les roches naiues en desrompoie[n]t [et] pluisors montaignes en
aualoient· 2. Et li flum [et] les riuieres en laisserent lor corre tant com li crolles dura [et] redondoient ariere·
3. Mais de trestot ce ne sentoie[n]t nient cil qui se combatoient si estoient il en aigri· [et] entalente daus
entre crauenter [et] ocire la furent li romain trestuit desconfit sans ce que nus en repairast ariere· 4. Quar
si com ie uos ai dit le conceles flaminius i fu ocis [et] de ses gens o lui ·xxv· mile· [et] si en iot ·vi· mile pris
qui adonques ne perdirent mie les uies ains les en fist li rois hanibal o lui mener en seruage· [et] les grans
auoirs [et] les grans proies quil auoit guaaignees·

954. Q[ue] anibal malgre les romains sen ala en la t[er]re de pulle[/]

1. Ensi fu li co[n]celes flaminius· [et] sa gens tote ue[n]cue [et] morte· mais li roumain qui grant dolor en
demenerent renuoierent le concele fabium malsimum encontre le roi anibal qui rien ne li forfist fors tant

quil latarga de uenir en puille o li rois hanibal se traoit por la contree que li roumain auoient en pluisors lius
saisie quil uoloit remetre a lonor de cartage [288ra] [et] a sa segnorie· 2. Mais en la fin fu fabius maximus
desconfis [et] sa gens uencue· 3. Et adonques en ala li rois anibal si com ie uos dis deuant par la terre [et]
par la contree· tant quil uint en pulle·

955. Q[ue] li romain esguarderent quil totes lor forces enuoieroient contre Anibal·

1. Adonc auint tot droiturerement en cel an quil ot ·v· cens a[n]s [et] ·xl· sans plus [et] sans mains q[ue] la
cites de rome fu premerainement fundee que li senator [et] li concele· [et] li haut baron de la cite furent
trestuit esbahi des grans pertes [et] des grans dolors qui lor auenoient· [et] dou roi hanibal qui si durement
les enchausoit [et] destaignoit par la hardie cheualerie quil auoit o lui amenee· lors sasamblerent li sage
home [et] li poissant por conseil prendre [et] demander quil poroient faire encontre le roi hanibal qui a el
ne baoit ne entendoit si com il disoient qua lor cite prendre [et] destruire· par cel conseill fu esleus· Emilius
[et] publius waro ambedui estoient concele hardit [et] uaillant [et] de g[ra]nt lignage por enuoier contre le
roi hanibal a tote si grant gent com por lui desconfire se il onques pooient· o ia mais apres ce ni auroient
atendance· ne espargnance·

956. Q[ue] li romain alerent tant quil assamblerent as gens anibal deuant caunes·

[b]
1. En cele bataille alerent senator [et] concele [et] porconcele· [et] haut home del p[re]torie· [et] mout grans
chiualerie [et] mout gent a pie a si tres gra[n]t plente que ce fu la force de la pl[us] grant partie de rome
plus grande partie de tote la force de rome[/] 2. Ensi com uos oes sesmurent li roumain o mout grant
apareill por aler encontre le roi hanibal qui dautre part auoit ausi m[o]lt grant gent assamblee de grant
cheualerie· [et] de gent a pie· 3. Li conceles paulus emilius· [et] publi[us] waro· a cui la cure de tote lost
des roumains estoit comandee chiuaucherent tant par lor iornees [et] alerent o lor gens a pie· [et] o les
bestes cherchant les riuieres por herbergier de nuit en nuit tant quil entrerent en puille· [et] quil se
logierent iouste le chasteau de cambrices dapres une riche forest en une large praerie sor une riuiere dont
laigue coroit u[er]s la mer clere [et] douce [et] saine· 4. La se reposerent li roumain· [et] lor cheual ausi· [et]
si rapareillerent mout tres bien lor armeures ce que a rapareillier i estoit q[uar] il erent bien certain· [et]
bien seur dauoir mout prouchainement une mout grief bataille· 5. Quar li rois anibal lor estoit asses
prouchains qui ne cessa puis quil le sot de uenir encontre· tant que les os sentreuirent· 6. Et tantost sans
plus atendre [288va] cil qui la bataille desiroient a auoir assamblerent premerainement par tel desroi quil
sambloit certainement que la t[er]re deust desous aus [et] desous les pies de lor cheuaus crauanter [et]
fundre· 7. Segnor [et] dames la nauoit mestier guaberie ne gius ne ris· a ces crueuses comensailles· ne
coars cuers ni eust mest[ier] ne pensee uaine· 8. Quar la choze estoit ensi deuisee [et] dune part [et]
dautre· o tot mort o tot pris por mener en seruage· 9. Et qua[n]t les batailles furent totes uenues [et]
assamblees ensamble [et] si aiointes quentre ·ii· rens en nulle partie ne se peust metre ne embatre nulle
humaine creature· 10. Bien poes sauoir certainement que mout icheoit des cors [et] des naures amort qui

onq[ue]s puis ne se releuoient· la ot bras copes [et] poins tolus· [et] testes fe[n]dues [et] cheualiers naures
par mi lecors de dars trenchans en lansant [et] de saietes· [et] despees agues·

957. Q[ue] la bataille dura trois iors par grant deuerie·

1. Segnor cele bataille dont ie uos conte qui fu deua[n]t cannas en puille si orible [et] si dure entre le roi
hanibal [et] les romains· ne fu mie tost affines· quar li romain iuoloient miaus morir questre uencut ne torne
de la campaigne· 2. Et les gens le roi hanibal qui mout bien estoient acostu-[b]-me de uaincre lor anemis
[et] dauoir uictorie ne deignassent en nulle maniere plain pie de terre guerpir lor anemis· ne torner ariere·
par cest grant orgueill qui estoit si grans en lune [et] en lautre partie· [et] par les grans hardemens quil
auoie[n]t quil sambloit bien quil eusse[n]t meillor talent de morir que de uiure؛ dura la bataille ·iii· iors tos
pleniers· [et] si en iot mors tels ·xx· mile qui mort ni fussent pas se la bataille fust par les quels que soit
desseuree [et] guerpie· mes ce ne peust estre ains pesoit mout tels iauoit que la nuis uenoit sitost qui les
faisoit departir· [et] qui les faisoit traire ariere par ce tant soulement quil ne sentreconoissoient· 3. Et tels
iauoit qui la nuit mout desiroient por ce quil naure [et] lasse estoient si couoitoient le repos a auoir qui ne
lor duroit se mout petit no[n] ce lor sambloit trosques ala matinee· 4. Et adonques restoient monte [et]
arme li dur cheualier [et] li uaillant sergant qui les co[n]rois ordenoient [et] menoient auant por assambler
as mortels batailles·

958. Q[ue] la acele dure bataille neussent mestier coart cheualier[/]
1.

Segnor la neussent mestier
Cil blanc maminot ch[eualie]r·
Q[ui] bien ne fo[n]t ne bie[n] ne die[n]t
Et q[ui] es mireors espient·
Se bie[n] seent lor paeletes·
Et q[ui] lor lorains a clochetes·
[289ra]
Font plus souent terdre [et] forbir
Quil ne uoisent la messe oir
Et qui sunt hardi en maison
Quant il ont beut a foison·
Et q[ua]nt il ont les robes uaires
Et las dames as clers uiaires
Certes cil ne fussent dont preu·
Et encor or· ualent il peu
Dames mout bien uos descresisse

4

8

12

959. Q[ue] li rois anibal uenqui les romai[n]s [et] si fist les aneaus dor mesurer des
cheualiers qui ocis estoient· [et] si en iot· trois muis·

1. Nen dirai plus ore quar la bataille entre les gens le roi hanibal [et] les romains estoit si entremeslee que
tuit erent uenu en chaple si com por auoir celui ior la uictorie· la meschei asses plus les romains en celui
ior quil nauoit fait en nulle bataille puis que la cites fu premerainement estoree· 2. Segnor [et] dames grant
dolor [et] greuance peust on auoir de raconter [et] de dire si faite perte com li romain firent sil damedeu
aorassent [et] creissent quar en cele bataille fu ocis emilius paulus· [et] ·xx· autre que co[n]cele que haut
home dou pretorie [b] qui les batailles conduisoient· [et] menoient· 3. Et si ot ·xxx· senators que pris que
ocis dont la cites fu mout durement desconseillee[/] 4. Et si ot ocis ·ccc· haus homes de lignage· [et] ·iii·
mile cheualiers toz a armes [et] a cheuaus [et] tos de lor compaignie· 5. Et si ot ocis ·xl· mile sergans
trestous esproues de m[o]lt grant hardement [et] de mout g[ra]nde prouece· 6. Et bien saches que <aincois
q[ue]> cist que ie uos nome [et] conte ci fusse[n]t tuit mort ne ocis ne retenu lor compaignon qui pris
estoient؛ orent il mout ocis de lor anemis [et] la force le roi hanibal mout amenuisee· 7. Li conceles waro
q[ua]nt tote sa gens fu uencue؛ sen fui a tot ·l· chiualiers tant souleme[n]t uers uenise 8. Ne si ne nest
nulle doutance bien le saches certainement que cil iors ne fust le daarains de lonor de rome se li rois
hanibal fust droit ales ala cite quant il ot la bataille uencue· mais il ne le fist mie ensi ains demora ilueques
mout grant piece· [et] si fist tot le champ cerchier de la bataille por tote sa gent reconoistre [et] oster
dentre les roumains· [et] trestos les cors ardoir [et] metre en cendre solonc lor loi [et] lor costume· 9. Et
quant trestot ce fu fait· li rois hanibal fist les aneaus traire fors des dois as haus homes romains qui ocis
estoie[n]t en la bataille· si les fist tos deua[n]t lui assambler· [et] mesurer a mesure· si en enuoia a cartage
·iii· muis [289va] tot plenierement en tesmoignage de la uictorie quil auoit eue·

960. Q[ue] tuit li romain sen fusse[n]t fuit de route se ne fust scipio li conceles[/]

1. Et saches bien que li romain qui en rome estoient adonques furent cheut en si grande desesperance
[et] en si grande confusion que li senator orent uolente· [et] conseill ensamble de deguerpir la cite [et] tote
itale· [et] daler querre autres terres· [et] autres contrees estranges o il demorer [et] habiter peussent plus

Les maminos [et] si desisse
Por quoi maminot furent dit
Mais ie nai pas tant de respit
Por la bataille dont ie conte
Mais deus g[ua]rt [et] destort de honte
Et oste de uoie esmarie؛
Les chiualiers sainte marie
Q[ui] mal ne dient· ne font bien
Mes cuers a aus sacorde bien·

paisiblement· 2. Quar la cuidoient il estre destruit asses prouchainement [et] perdre totes les uies· 3. Ceste
choze porp[ar]la [et] uout faire tot premerainement cecilius metellus li conceles· [et] tuit li autre leussent
uolentiers creantee [et] la cite tote uoidee se ne fust tant soulement cornelius scipio qui conestables estoit
de la cheualerie [et] qui puis fu scipio affricanus apeles؛ cil les detint a force lespee traite· [et] si dist quil a
aus se combatroit sil la cite deguerpir uoloient· mais fussent prodome se defendissent lor pais [et] lor
contree tant com il es cors auroient les uies· [et] si guardassent· lor honors [et] lor contrees [et] lor
droitures [et] lor franchises· quar ce deuoient faire tuit uaillant cheualier· ne mie tant redout[er] la mort quil
i aient damage· [et] honte· 4. Par ces paroles [et] par [b] autres pluisors que scipio fist [et] par la cremance
de lui ausi؛ reuindrent li roumain en esperance ausi com cil qui a este tos esbais· [et] adonques recueure
corage[∅]

961. Q[ue] cil de rome firent ch[eualie]rs des iouenceaus [et] des sers par
besoigne[/]

1. Adonques quant li romai[n]s erent si entrepris firent il prince [et] comandor de tote la cite [et] daus tos·
de iunium qui mout haus hom estoit [et] prous [et] hardis [et] de grant science· 2. Cil iunius quist tant [et]
mist ensamble de iouenceaus del eage entor ·xvii· ans· [et] de mains [et] noient de plus deage tant com il
en pot auoir؛ si fist conter tos ensamble tote sa cheualerie· si en fist cheualiers par besoigne· 3. Et quant il
en ot tant trait ensamble· [et] mis com il en pot sor tout auoir؛ si fist conter tot ensamble tote sa cheualerie·
si troua quil tant soulement en ot ·iiii· legions· [et] noient plus entre amasset [et] co[n]quelloit de
demorance· 4. En chascune legion si a ·vi· mile· [et] vi· cens· [et] ·lx·vi· si com ie uos ai dit autre fiee· 5.

Tant ot adonc de cheualiers en rome de remanant qui fusse[n]t franc de lignage [et] si furent tuit fait
cheualier li iouencel qui encore nele deussent estre en grant piece par eage· 6. Et adonques ausi
esguarda iunius que tuit li serf qui fort [et] menbrut estoient [et] de bele forme fussent effranchit [et]
cheualier fait si com il furent [290ra] par sa deuise· 7. Et tuit li serf ausi quil porent achater de la
co[m]munite de la uile· furent effranchit [et] mis a cheualerie·

962. Q[ue] tuit li banit de rome reuenissent [et] si fussent asous de lor mesfais·

1. Segnor [et] dames adonc estoit rome menee a gra[n]t destrece quant de tels ge[n]s li conuenoit faire
cheualerie por li defendre· 2. Armes defailloient en la cite por aus armer [et] ou te[m]ple iani qui tos en
soloit estre plains dou comun de la uile· mais or lor co[n]uint aler as autres temples· par droite besoigne
por les escus [et] por les armes prendre que li haut home mis iauoient a lor deus honorer o il auoient lor
fiance· [et] lor esperance· [et] auec [et] auec tote la defaute des armes qui enla cite estoit si grande i
failloient li auoir [et] les richeces dont tant i soloit auoir en la comunite de la uile quil totes les besoignes en
faisoient· mais ore estoient totes esparses [et] perdues par les destructions grandes <des crueuses
batailles> quil auoient eues [et] soffertes· 3. Adonques mistrent tuit enssamble lor auoirs par la uile por a
defendre li haut [et] li bas· [et] por retenir les maisnees· 4. Iunius qui de la cite auoit la cure [et] la
porueance deuant tos les autres [et] la segnorie comanda por acroistre sa force [et] saie· que trestuit cil

qui banit estoient por quescunques chozes ce fust؛ reuenissent sauement en la cite [b] [et] tuit cil ausi qui
uoloient repairier en la cite qui ni osoient por detes o por autres felonies si en seroient tuit quite [et] mis
trestuit a lonor de cheualerie· 5. De ces gens ireuint tant con en fist ·vi· mile cheualiers par conte qui
trestuit furent entalente delonor de la cite a defendre· sil ia choze auenoit quele en eust besoigne·

963. Q[ue] li proconceles claudius enuai lost anibal [et] si li fist grant damage·

1. Entretant tote campaigne [et] tote itale qui desesperee estoit que rome ia mais deust auoir a null ior
honor ne segnorie se traist tote au roi hanibal [et] si li rendirent chasteaus [et] cites [et] uiles [et] si se
sousmistrent a saie· [et] a sa segnorie· 2. Adonques ausi auint q[ue] li galois requeillirent gens de lautre
partie por sus corre les romains· 3. Encontre ceaus fu enuoies luctius postumius q[ui] conceles estoit por
combatre· mes malement len auint quar il [et] sa gens dont il auoit gra[n]t force olui furent trestuit desconfit
[et] ocis sans petit repairier ariere· 4. Ensi auenoit li maus [et] croissoit chascun ior as romai[n]s qui si
estoie[n]t esbahi· [et] effree durement quil ne sauoient q[ue] faire· 5. Adonques estoient en rome concele
sempronius grac[us] [et] quintus fabius· par le conseill de ses fu enuoies claudius [290va] marcellus
encontre le roi hanibal qui par trestot le regne de puille· [et] de calabre· [et] ditale [et] de campaigne faisoit
ses uolentes [et] totes ses comandises quar tuit a lui obeissoient· 6. Cis claudius marcellus qui estoit
proconceles ala tant o sa gent ce quil en peut auoir· [et] porsui lost le roi hanibal qui les enuai as destrois
dune riuiere o il deuoient passer droiturerement a une iornee la les assailli claudius marcellus q[ui] en
pluisors parties o sa gent fist escrier rome [et] soner cors [et] buisines dont il les esmaia [et] esbahi mout
durement par la grande noise· la ot grant partie des gens le roi hannibal desconfis [et] ocis q[ui] nuilui ne
doutoient ne guarde ne sen donoient de cele enuaie· 7. Et tantost com li proconceles claudius se peut
daus departir il se remist ariere o grant guaaign quil ot fait· 8. Et li rois hannibal o ses grans os qui passe
estoient laigue se logierent dolant et corocie de cele desconfit[ur]e· 9. Cele nouele fu tost nunciee [et] seue
a rome dont grans ioie i fu demenee· quar il cuidoient adonq[ue]s que nus ne peust esmaier la ge[n]t dou
roi hanibal· mais claudius marcellus entretant demalaue[n]tures quil auoient eues [et] entretant de peors
que il encor auoient fu li premerains qui lor dona esperance de pooir le roi hanibal sormonter [et] uaintre·

964. Q[ue] li rois [b] phelippes de macedonie enuoia ses messages a hanibal·

1. Adonques enuoia li rois phelippes demacedonie ses messages au roi anibal [et] si li manda quil li
enuoieroit aies asses [et] cheualeries encontre les romains par tel condition que quant il auroient rome
destruite quil liuenist aidier· encontre les grigois qui lagreuoient souent de guerre· [et] enuaissoient· 2. Ces
messages de macedonie encontrerent li romai[n] [et] si les pristrent· [et] quant il les orent pris il les
remenerent a rome deuant trestos les senators [et] deuant les conceles por sauoir la uerite quil au roi
hanibal queroient· [et] quels chartres il li aportoient· 3. Et tantost com il sorent la uerite· il enuoierent en
macedonie· ualerium leuinum por combatre encontre les macedoniens si quil fussent ensoniet en tel
maniere quil au roi hanibal ne peussent enuoier ne lor gens ne lor aies· 4. Entretant li dui scipio orent tant
esploitie quil orent menees lor gens en espaigne contre hasdrubal le frere le roi hanibal q[ui] la estoit

demores o grans gens por conquerre le regne· 5. La ot g[ra]nt bataille entre les romains· [et] les poeniens
dont hasdrubal estoit sires· li romain esploitierent mout bien en cele bataille quar il desconfirent hasdrubal
o tote [291ra] sa gent dont il li firent mout grant domage· 6. Quar si come eutropius reconte· [et] Orosius
meismement le tesmoigne li amenuiserent il sa bataille de xxxv· mile homes que ocis que pris q[ue]
menes en seruage· 7. Et si les afeblirent li romain encore en autre maniere· quar li cartaginentien auoient
ensoudees les celtiberiens unes gens mout dureme[n]t hardies· <[et] mout cheualerouse> 8. Ceaus
atraistrent li roumain trestos a aus par soudees si les tolirent a lor anemis qui puis nen orent ne force ne
aie· mais cil de cartage renuoierent a asdrubal ·xii· mile homes a pie· [et] ·iiii· mile a cheual· [et] ·xx· olifans
por recroistre sa force· [et] por ce que il ne sesmaiast mie· 9. Ensi enuoierent ausi cil de cartage gens
agrant plente en lisle de sardaigne· 10. Enco[n]tre ceaus enuoierent li romain mallium torquatem le
concele· por combatre contre ceaus· [et] contre ceaus de la terre que li romai[n] auoient deguerpis por le
roi hanibal a cui force il se tenoient·

965. Que mout estoient essoniet li romain adonques[/]

1. Ensi com uos oes estoient li romain adonques ensonniet [et] chargiet en quatre parties de greuouses
batailles· lune encontre le roi hanibal en itale qui trop lor estoit prouchaine· 2. Et la secunde en macedonie·
[et] la tierce en espaigne· [et] la quarte en sardaigne· 3. Et bien saches que se tote lor gens quil [b] en ces
quatre parties auoient enuoies fussent tuit ensamble encontre le roi anibal en itale si cuidassent il asses
poi de gent auoir por aus trestos· [et] por la cite defendre· mais mout meaus lor ala lor choze quil ne
cuidoient· 4. Quar torquatus malli[us] qui enuoies fu en sartaigne encontre les sartaginentiens les desconfi·
[et] si en ocist entre lui [et] sa gent ·xii· mile· [et] si en pristre[n]t mil [et] ·v· cens quil a lor segnor qui les
conduisoit· [et] o lor grans proies enuoierent a rome· 5. E li conceles leuinus uenqui [et] desconfi les
macedoniens o il mout conquist honor auoir· [et] grande segnorie· [et] claudius martellus prist ausi
adonques a trop grant paine la cite de sarragonce en sesile qui trop estoit plentiuouse de tous biens [et]
riche· mais il lauoit autre fois assise· [et] si ne la pot adonques prendre par engien null q[ui]l peust
porpenser ne faire si durement la defendoit archimedes· uns des citeains de la uile· qui par son sens [et]
par sa force descorboit [et] destruisoit tos les engiens que li roumain faire isauoient· 6. De ce lairai ester si
dirai dou roi anibal por suir lestorie·

966. Q[ue] hanibal assist rome·

1. Al disime an tot droiturierement que li rois anibal estoit uenus en itale estoient concele Gneius fuluius
[et] publius supplicius en rome[/] [291va] 2. Adonc resmut ses grans os li rois anibal de campaigne o il
auoit soiorne· [et] si sen uint tote lauoie latine trosques au flum anienem liue [et] demie pres de rome· [et]
la se herberga il [et] tote sa maisnee· [et] fist tendre tentes [et] tres· [et] aucubes sor la riuiere· [et] lors
corurent trestuit li fourier par tote la contree· [et] trosques deuant la cite o les gens estoient mout
durement espeuries qui en la fin cuidoient estre pris a force· o trestuit ocis o tuit mene en seruage· li
senator [et] li concele· [et] li haut baron de la cite [et] tos li pueples erent tuit en grant paine de la cite bien

guarnir [et] enforcier encontre lor anemis si com por aus tensier [et] por aus defendre· 3. La ueist on les
murs [et] les tors hordeir [et] les destrois de grans trastres faire· [et] bien guarnir dars [et] de saietes [et]
despious por lancier· [et] dautres armeures defendables· [et] meismement les hautes dames de la cite
estoient si durement esmaries de la grant paor que eles auoient· que il sambloit queles fussent fors dou
sens· [et] si corroie[n]t par les brestesches· [et] par les aleoirs des murs [et] si portoient pierres [et] kaillaus
dont eles premieraines uousissent defendre la cite sele fust assaillie· 4. Endementiers que rome estoit si
tresdurement esmeue· [et] les gens si esporie؛ li rois hanibal fist sa ge[n]t trestote armer· [et] tote sa
cheualerie· [et] si cheuaucha tos preme-[b]-rains ou front deuant o mout grant partie de sa gent [et] de sa
cheualerie esleue· ne ne fina onq[ue]s ne aresta trosquatant quil uint ala porte collinam par grant orguell
[et] par grant ire por la cite q[ui]l cuida auoir mout tost sans demorance· 5. Mais quant il uint a la porte [et]
il uit que ne li seroit mie ouerte· [et] que cil des murs li getoient grans pierres poignans contreual· [et] quil li
traioient saietes as ars de cor· [et] quareaus aceres as arbalestres il en ot mout gra[n]t ire· [et] por ce fist il
tot erraument sa gent ordener a bataille· [et] ses engiens faire· [et] manourer por assaillir as murs [et] as
fortereces· mais quant li senator [et] li concele [et] li haut baron de la cite uirent ce؛ il parlerent ensamble
[et] distrent q[ue] miaus lor uenoit a issir de la cite [et] combatre au roi hanibal [et] a sa gent [et] morir a
honor en defe[n]dant lor pais [et] lor contree que estre pris a force dedens lor murs· [et] mene en seruage·

967. Q[ue] tuit cil de rome issirent fors de lor· cite por co[m]batre[/]

1. Tant tost com ce fu dit [et] deuise il assamblerent totes lor gens quil auoient qui orent force ne pooir
darmes porter deuant le capitoile [et] si lor enorterent quil uiguerousement [et] hardiement se
co[m]batissent sicom por lor cors [et] por lor uies defendre· [et] por lor femes [et] por lor enfans que lor
anemi cuidoient [et] couoitoient mener [292ra] en lor contrees estranges a lor uolentes faire· 2. A ces
paroles furent les eschieles [et] les batailles ordenees· 3. Et les nobiles dames [et] les ge[n]tis puceles
monterent as murs [et] as aleoirs totes escourcees [et] rebracees de lor dras por defendre les portes [et]
les destrois des barbacanes se lor gens estoient par auenture torne a desconfiture· 4. Atant fure[n]t li
romain issu fors de la cite qui nulle autre pensee nen auoient ne null autre corage questre tuit ocis o tuit
pris ansois quil a force se laissassent renbatre par mi lor destrois dedens les portes ne dede[n]s la uile· 5.

Quant li rois hanibal uit les romains fors issus encontre lui a la campaigne [et] ordenes por combatre· il sot
bien tant de lor corages quil ne uoudroient mie retorner ariere si se seroient uengie sil pooient dou duel
[et] dou damage quil lor auoit en pense afaire· [et] por ce defendi il sa gent a aler assambler a desroi si
comanda que ses eschieles fussent mout tres bien ordenees por combatre· q[ua]r sil tant soulement se
pooit metre entraus [et] la uile· ia mais uns toz sous nauroit poissance quil peust retorner ariere· 6. Tantost
furent ordenees dune part [et] dautre les eschieles asses prochaines des portes de rome· [et] la cites
estoit li louiers de ceaus qui la uictorie auroient· mais tantost com il seurent ferir des esperons por
assambler؛ [et] cil a pie sentraprouchoient ia [b] tant quil les ars entessoient p[or] traire؛ une si tres grans
plueuie [et] uns si tresgrans gressils mesles auec lor chai [et] descendi deuers les nues conques mais en
tos lor eages si grande ne si merueillouse nauoient ueue·

968. Q[ue] tuit se departirent por la tres grande pluie[/]

1. Cele pluie chaoit si espesse· [et] a si grant habundance q[ua]paines pooit li uns ueir lautre ne
reconoistre· [et] quapaines pooient il soustenir ne retenir lor escus ne lor armes· par ceste chose dont li
home apie qui arme estoient [et] li cheualier ausi [et] tuit li cheuau petit sen failloit trestuit perissoient؛
couint desseurer les batailles qui assambler deuoient [et] ceaus meismement de la cite rentrer en la uile·
[et] ceaus de lost repairier as loges [et] as tentes por auoir encontre lorage guarandise· 2. Ensi fu
destornee adonc cele bataille celui ior· mais lendemain ou point dela iornee que li beaus tans fu reuenus·
[et] que li solaus resclarci par ses rais lair· [et] les terres se rapareillerent en lost [et] en la cite· [et] li un [et]
li autre por reuenir a la mortel bataille· 3. Et tantost co[m] il refurent en la campaigne tuit apareillie [et]
assamble por ferir؛ ausi com a lautre fois· plus grans tempeste [et] plus fors tans que deuant nauoit fait lor
coru sore· [et] si les esbahi [et] espoeri؛ quil lor toli tot le hardement· [et] le corage que luns auoit del autre
tolir lauie[/] [292va] 4. Et trestot ausi com il auoient fait deuant sen refuirent il en la cite· [et] as herberges
por auoir guarandise· [et] adonc apres ce por ces aue[n]tures si esmerueillables se ret[ra]ist li rois hanibal
en campaigne ariere qui tote sousmetoit a sa uolente faire· [et] tote la contree ditale· fors tant soulement
que la cites de rome·

969. Q[ue] tele fu la uolentes n[ost]re segnor que la cites ne fu mie destruite[/]

1. OR esguardes segnor [et] dames coment ce peut estre que rome ne fu prise a cele fiee؛ fu ce donc par
la force que li romain auoient o par la uolente de n[ost]re segnor ih[es]ucrist dont il orent aie? 2. Bien
saches que par lor force ne fu ce mie· quar sil eussent encor autant de gent co[m] il auoient en lor aie؛ ne
peusse[n]t il auoir contre le roi anibal force ne nulle defandance· ne en la ca[m]paigne· tant auoit li rois
anibal grant gent [et] grant cheualerie· 3. Donc fu ce par la uolente de n[ost]re segnor quil furent deliure a
cele fiee· quar il ne uoloit mie par sa grande misericorde· [et] par sa grande prouidence que la cites fust
destruite de tot en tot qui deuoit estre la dame [et] li ensegnerece· [et] li chies dela loi crestieine· 4. Encor
fust ce chose quele adonques fust dame [et] maistresse des ydeles [et] de la loi paiene· 5. Ce poent bien
sauoir· [et] conoistre cil qui la grant poissa[n]ce de deu ont coneue que par ce [et] por ce fu la cites
adonques defen-[b]-due· [et] les grans pluies lune apres lautre dou ciel enuoiees·

970. Q[ue] li dui scipio q[ui] en espaigne estoient se recombatirent a hasdrubal·

1. De ce le lairai ester ore quar chascuns qui sens a [et] discretion puet bien sauoir· [et] entendre quasses
sunt plus grandes encore les oures n[ost]re segnor [et] ses porueances que celes ne furent dont ie uos
reconte· 2. Or si dirai des romains qui en espaigne orent desconfit asdrubal si com ie uos ai conte ariere·
3. Et puis uos redirai dou roi anibal qui par tote itale demenoit sa grande segnorie· q[uar] porce que li
pluisor qui ont une choze oie dont il nont mie la fin entendue demandent quele est deuenue؛ couient il
repairier q[ua]nt lius est ace· [et] porsuir sa matere si com le puist entendre· [et] quele ne soit corumpue· 4.

Hasdrubal qui ot este desconfis en espaigne si com ie uos ai conte ariere ot ses gens rassamblees auec



19/01/2021, 14)04Fr20125, whole (semi-diplomatic) | Printable Version | The Values of French

Page 475 of 606https://tvof3.kdl.kcl.ac.uk/textviewer/print/Fr20125/semi-diplomatic/whole/whole

ceaus que cil de cartage li auoient enuoies do[n]t il iot grant compaignie· si cheuaucha [et] uint uers les
romains dont cornelius scipio· [et] li autres scipio andui concele qui desconfit lauoient lautre fois· 5. Et
tantost com li concele le sorent؛ il uindrent co[n]tre aus o grans gens qui auec aus sestoient enmeslees·
[et] assamblees· 6. Mais ansois que les os dune p[ar]t [et] dautre sentraprouchassent؛ murent li dui
concele o lor eschiele· p[or] assambler premerain as gens le-[293ra]-roi asdrubal qui trestuit estoie[n]t
arme [et] apareillie en la costiere dune forest iouste une montaigne· li romain qui petit doutoient les
cartaginentiens [et] qui cuidoient que tant de gent ne ni eust mie· assamblerent as premerai[n]s qui ia se
metoient en la ualee ordene por assambler a lor anemis qui de la montaigne uenoient descendant· 7. La ot
fiere bataille a cele premeraine assamblee q[uar] li romain qui orguoillous estoient [et] hardi· [et] mout
cheualerous laisserent corre tot de plain les cheuaus as aufriquans qui plus grant force auoient·

971. Q[ue] li rois hasdrubal desconfi· les ·ii· Scipio [et] ocist·

1. Que uos iroie ie acontant les cous de la bataille ne disant cil feri celui dun espiout· ne cil celui dune
lance· 2. Asses tost i porroie me[n]tir si ie auques uos en recontoie o mesprendre si ni auroie gaires de
profitance· 3. Mais bien saches certainement que li romain i furent si desconfit quil i perdirent lor ·ii·
conceles qui mout uailla[n]t [et] mout hardi estoient· [et] dont rome fu mout adamagee· 4. Ensi furent li dui
scipio ocis par asdrubal en espaigne· mais lor gens ni furent mie tuit ocis qui mout i perdirent de lor
richeces ains sesparstrent [et] garandirent al miaus quil onques porent· mais puis furent il rassamble si
com uos pores auant oir [et] entendre·

972. Q[ue] li conce-[b]-les quint[us] fuluius prist la cite de capes o les ge[n]s le roi
anibal estoient·

1. Anibal li rois adonques sestoit retrais uers la marine por soiornier· [et] por totes les terres sousmetre a
sa segnorie· [et] la mer ausi q[ua]r il uoloit auoir poeste en la mer [et] en la terre· 2. Li romain qui ta[n]t
forment esbahit estoient quil ne sauoient quil peussent faire enuoierent a la cite de capes ge[n]t [et]
cheualerie por la cite prendre ou anibal lirois auoit ses guarniso[n]s laissiees· por aus contreguaitier [et]
sousprendre· quant il istroie[n]t fors de la cite de rome· la fu enuoies quintus fuluius o grans ge[n]s qui la
cite assistrent· [et] maint estor de lancier [et] de traire· [et] de mai[n]s autres engiens iapareillerent [et]
firent· [et] tant esploiterent il en la fin quil la cite pristrent a force· 3. Et tantost com ele fu co[n]quise fist
assambler quintus fuluius li conceles les auoirs [et] les richeces de la uile· ses fist enuoier o les grans
proies a rome qui dilueques estoit asses prouchaine· 4. Et apres fist il prendre les haus homes de la cite·
[et] les senators meismes par cui la uile estoit gouernee [et] conseillee· si les fist trestos ocire de mout
cruel mort [et] destruire· [et] si li auoient mande li senator de rome quil les senators de capes noceist mie·
mais onques porce nel laissa fuluius· ains dist que mar sestoient si tost torne [293va] au roi anibal· [et]
mar auoient si tost lonor [et] la segnorie de rome deguerpie· 5. Quant ce sorent li haut baron dentor la cite
qui la terre de campaigne tenoient il orent tel paor de lune part des roumains [et] delautre part de hanibal؛
quil ooient dire qui repairoit en itale quil sassamblerent· [et] si pristre[n]t conseill que miaus lor uenoit q[ui]l

lor mort hastassent par aus meismes quil ueissent la grant dolor qui a lor cors aprouchoit [et] a lor g[e]ns
[et] a lor cheualeries[∅]

973. Q[ue] scipio affricanus ala en espaigne contre leroi asdrubal·

1. Par ceste paor burent il uenim mortel par quoi il p[er]dirent les uies· 2. Ensi fu campaigne o la cite de
capes reco[n]quise a la poeste de rome· [et] ostee de la force le roi anibal· o ele estoit acreantee [et]
sousmise· 3. Adonques refu as romains un petit miaus lor choze reuenue· 4. Et scipio cornelius qui puis fu
sornomes affricanus ot mout grant dolor ason cuer de son pere· [et] de son oncle que asdrubal li frere le
roi anibal li auoit ocis en espaigne· 5. Segnor cil scipio nauoit adonques que ·xxiiii· ans de age· mais tant
estoit preus [et] de grant science؛ que petit estoit nus plus preus ne plus uailla[n]s en tote la cite de rome
si come il parut bien auant a ses fais· [et] a ses nobleces· 6. Des ·ii· scipio qui auoie[n]t este ocis en
espaigne؛ estoit li uns cornelius scipio ses peres· apres [b] cui il auoit a non Cornelius scipio· [et] li autres
estoit ses oncles· 7. Par ceste grant dolor uengier se porofri il tos de son gre as senators [et] as co[n]celes
daler en espaigne contre hasdubal qui grant partie dou regne [et] de la terre auoit ia par sa force
co[n]quise· 8. De ce furent mout liet [et] ioiant le senator [et] li concele· mais q[ua]nt il li orent quis gens [et]
aies tant co[m] il porent؛ orent il si poi dauoir q[ui]l ne sorent coment il peust sa gent conduire ne tenir en
soudees en estranges contrees· 9. Adonc estoit bie[n] rome apourie qui tant soloit estre dame de grant
richece [et] de grant segnorie· 10. Nestoient mais plain li tresor de la comunite de la uile· ne li temple plain
darmeures si com il auoient este mainte autre fiee[/] 11. Por cele pourete quil auoient ado[n]ques si
grande· sassamblerent claudius marcellus· [et]· Valerius leuin[us] qui adonques estoient concele [et] riche
dor [et] dargent [et] de dras de soie si aporterent deuant les senators [et] deuant la comunite de la cite toz
les tresors quil auoient si conques ne remest a eaus ne a lor fiz qua chascun uns aneaus dor· [et] lor
fermaill dont il fermoient a lor cous lor cheueceures· [et] a lor filles [et] a lor femes· ausi ne laisserent il
cune liure dor [et] une liure dargent a chascune· qui tant en auoient deuant ce؛ quapaines en pooit on bien
sauoir le nombre· 12. Et par lexemple de ces firent ausi li autre riche home qui lor tresors aporterent en
[294ra] comun por garder [et] por defendre le comun profit de la cite de rome[/]

974. Q[ue] asdrubal uint co[n]tre scipio·

1. Quant tot ce fu fait [et] assemble· 2. Scipio o ses grans ge[n]s ala tant par ses iornees puis quil se fu
partis de la cite q[ui]l trespassa les mons pireneis [et] si uint en espaigne· 3. Et tantost co[m] il i fu entres
en la contree· il dema[n]da [et] enquist ou les plus grandes richeces des aufriquans estoient assamblees
[et] laissiees· [et] ou la cites estoit o il lor plus grans forces auoient enuoie· 4. Et on li dist [et] co[n]ta quen
cartage la nouele quilauoient estoree en espaigne estoit les auoirs assambles· [et] lor autre manandie· 5.

Segnor de cele cartage qui adonc clamoient nouele si come orosius conte؛ dient li pluisor que ce fu la
cites qui orest marros apelee· 6. Et tels ia qui dient que ce fu tolete qui tant est orendroit renomee qui est
assise sor le riuage ou on trueue ala fiee grauele dor entremeslee al fons dou flum entre lautre grauele
qui bien la ueut esquerre· 7. Ne uos sai mie bien certainement dire ne deuiser la q[ue]le de ces ·ii· cites fu

cele cartage· mais tant saches bien que ce ne fu mie la grans cartage en libe ne en aufrique dont li rois
anibal [et] ostrubal auoient lor grans ge[n]s esmeues [et] amenees premerainement a nauie en espaigne·
8. Cele cartage fu marros si com moi sa[m]ble· 9. Et adonques estoit ostrubal [b] loing de la es daarraines
parties despaigne o il auoit mout estors [et] batailles as chasteaus [et] as cites prendre [et] as nassions
estranges· mais tantost come il sot [et] entendi que scipio ot passes les mons pyreneos· [et] quil estoit
entres en espaigne la premeraine il sen departi au plus bel quil pot por lui uenir al encontre· 10. Mais
entretant assist scipio cartage en espaigne la ou tos li ors [et] largans que li aufricant auoient conquis
estoit assambles· [et] totes les riches armeures·

975. Q[ue] scipio assist cartage la nouele en espaigne·

1. Al issir de la cite ot mout gra[n]t noise· [et] grant tumulte· mais si estoient totes les grans forces des
cheualeries de la contree alees o le roi asdrubal que cil de la cite ne porent auoir aies se ceaus non qui
lor uile gardoient [et] laissie i estoient· [et] nequedent i estoit mago li freres le roi anibal [et] asdrubal
uenus nouelement q[ui] mout se pena [et] trauailla o grans gens quil auoit de la uile tenir [et] defendre· 2.

Mais si com ie uos di lor force ne lor pooit croistre· mais a scipio qui deuant la uile estoit logies croissoit la
soie force· 3. Quar tuit li romain qui eschape estoient de la desconfiture son pere [et] son oncle erent
assamble a lui· [et] reuenoient chascun ior dont lor force estoit mout creue·

976. Q[ue] fabius maxim[us] conceles de rome desconfi la ge[n]t anibal·

[294va]
1. Ensi [et] par tel maniere ot scipio li conceles mout grans gens assamblees qui tant fist [et] esploita par
son se[n]s [et] par sa grande prouece quil la cite prist qui trop par estoit adonques de riches auoirs [et] de
gens puplee [et] raemplie· 2. Cele conqueste que la fist adonques scipio resbaudi tote rome quar il enuoia
en prison magonem le frere le roi anibal· [et] mout dautres haus homes daufrique dont en la cite ot grant
leece demenee quant il iuindrent· [et] si deliura scipio tos les ostages des cites despaigne q[ue] asdrubal
auoit conquises quil la auoit mis por auoir seurtance q[ui]l li aideroit [et] quil uers les roumains ne se
retorneroient sil aauenoit choze quil en la contree repairoient· mais encor adonq[ue]s de ce ne se doutoit il
guaires par ce que scipio rendi as haus barons despaigne lor fis [et] lor freres [et] lor neueus qui en prison
estoient؛ si retornerent il tuit a lui [et] a saie· [et] si acrurrent mout sa force [et] sa compaignie·

977. Q[ue] scipio [et] hasdrubal assamblerent lorge[n]s a bataille[/]

1. Entretant uint hasdrubal o ses grans gens contre scipio le concele qui la bataille ne refusa mie ains
ordena sa gent [et] ses eschieles co[m] uaillans chiualiers [et] co[m] cortois [et] sages· [et] si les amonesta
m[o]lt durement de bien faire [et] de ue[n]gier les damages [et] les hontes [b] que li aufricant lor auoient
faites· lors uindrent les batailles ensamble sans demorance quar lirois asdrubal qui logies sestoit tres la
uespree not onques dormit tote la nuit por le desirier de la bataille· ains fist ses gens totes armier tres en



19/01/2021, 14)04Fr20125, whole (semi-diplomatic) | Printable Version | The Values of French

Page 478 of 606https://tvof3.kdl.kcl.ac.uk/textviewer/print/Fr20125/semi-diplomatic/whole/whole

la iornee· tels estoit sa pensee quil ne cuidoit mie que li romain se peussent a lui tenir ne a sa gent en
nulle maniere· 2. Et li romain se desiroient tant a lui a co[m]batre quil ne cuidoient ia ueir lore q[ue] les
batailles [et] les meslees fusse[n]t rassamblees· par ceste uolente q[ue] li un [et] li autre auoient si tres
gra[n]de daus entreocire furent il tost assamble puis quil sentreuire[n]t· 3. Segnor la ot mout tresgrande
bataille· [et] perillouse· [et] cruel [et] sa[n]s misericorde· la le firent bien li hardi chiualier de corage qui por
paor de mort nierent mie esp[er]du [et] qui uoloient auoir los [et] pris de lor grans ardemens [et] de lor
gra[n]s proueces· la le fist mout dureme[n]t bien scipio li conceles par cui prouece li aufricant furent
desconfit le ior· 4. Et li rois hasdrubal tornes del estor o sa gent [et] chacies a uiue force dusques a la noire
nuit que li romain de lor [et] de lor esclos perdirent la ueue· 5. Segnor [et] dames la ot mout grant
co[n]queste faite· quar quant li romain retornerent des enchaus quil orent fait apres leroi asdrubal il
trouerent les tentes [et] les loges des au-[295ra]-fricans si guarnies dor [et] dargent [et] de dras de soie
[et] de prisons [et] de m[o]lt tres grans proies quapaines en sauroit nus hom la uerite raco[n]ter ne dire· 6.

Ensi cruit mout li conceles scipio [et] mouteplia en g[ra]nt auoir [et] en grant reno[m] cel premerain an par
tot le regne despaigne·

978. Q[ue] fabius maximus conceles de rome desconfi la gent hanibal en Tarente·

1. Entretant auint si come eutropius reconte que fabius maximus o mout grans gens issi de rome par lotroi
des senators· [et] si ala tant quil ui[n]t a la cite de tarente en itale o les guarnisons le roi anibal estoie[n]t
[et] les grans richeces quil auoit co[n]quises ausi par tote la contree· 2. En cele cite troua fabius maximus
carthabonem un duc le roi anibal qui mout estoit uaillans [et] preus [et] de grant poissance [et] qui asses
ot o lui grans gens amenees dede[n]s la uile· 3. Tantost com fabius maximus· li conceles uint deuant la cite
issi li dus contre lui a bataille ordenee· [et] sans faire mensio[n] ne parole de triue prendre ne de faire ؛
concorde· 4. Asses prouchainement sentrecontrerent cil qui mout durement sentrehaoie[n]t de mortel
haine [et] de cruel· 5. Ce furent li romain· [et] li aufriquant qui mout forment desiroient li uns les autres a
desconfire [et] a torner de la piece de terre o il assemblerent por prendre· [et] por o-[b]-cire·

979. De cele desconfiture encore meismement[/]

1. Segnor cil qui la assemblerent premerainement nauoie[n]t cure de faire beles ioustes por demostrer lor
cheualeries· ains assamblerent tantost come chascuns sentreuirent al traire· [et] al lancier trestuit
mesleeme[n]t dun front· [et] cil a chiual [et] cil apiet tot sans autre deuisance· 2. Et tantost com il
sentreproucherent tant quil as espious se porent entreferir· [et] as aches esmolues qui adonques en celui
tans estoient mout en cors de porter en bataille· il sentrefendirent testes [et] pis [et] costes· [et] coperent
bras [et] pies· [et] puins a si tresgra[n]t plante que la terre en estoit tote couerte· 3. En cele bataille ocist
fabius maximus cartabonem por cui mort cil de la cite de tare[n]te [et] li aufricant meismement qui o lui
estoient furent trestuit a desconfiture· 4. La ot grant destruction de cheualiers [et] de sergans faite al
enchaucier uers la cite· 5. Q[u]ar li romain les siuirent si uiguorousement quil auec aus entrerent tot
comunement en la uile· 6. Et si furent esbahi cil q[ui] sor les murs estoient [et] les dames ausi [et] les

damoiseles por la grant dolor quil de lor gens ueoient· conques uns seus nen torna a defois por les
romains arester ne por guarandir sa uie· 7. Ensi fu prise la cites de tarente a-[295va]-donques· [et] li
conceles fabius maximus fist assambler les gra[n]s auoirs [et] les proies qui la fure[n]t trouees [et]
guaaignees· si departi tot [et] dona a sa gent [et] a sa cheualerie· 8. Et puis fist il uendre ·xx· mile prisons
quil i ot pris si en fist lauoir porter [et] metre a rome ou comun tresor de la uile· 9. Adonques se
retraistre[n]t pluisors cites alaie [et] a la force des romains qui au roi anibal sestoient de paor rendues· 10.

Quar fabi[us] maximus les raseuroit [et] disoit que sor aus nauroit ia mais li rois anibal poissance ne
segnorie·

980. Q[ue] li conceles leuinus repaira de macedonie·

1. Et adonq[ue]s ausi repaira liconceles leuinus de macedonie qui ferme pais auoit faite au roi phelippe [et]
a pluisors cites de gresse· 2. Et au roi atalus dasie qui estoit adonques de grant poissance· 3. Q[ua]nt totes
ces batailles ot li conceles leuinus afinees؛ il sen repaira o grans gens a nauie tant quil ariua [et] prist port
en sesile· 4. Et ta[n]tost com il fu en la terre noueles li uindrent cuns ch[eualie]rs daufriq[ue] hanno estoit
par no[m] apeles estoit o grans gens en la cite de grigente· 5. Li conceles leuinus o ses roumains uint
deuant la cite [et] si la prist a force [et] le duc hanone[m] ausi o grant plante de ses homes quil enuoia a
rome ensamble lor segnor en seruage· 6. Et adonc cercha leuinus tote sesile· ou [b] on li rendi ·xl·
chasteaus tot dou gre ceaus qui les tenoient· [et] ·xxvi· en prist a force dont il fist tos les murs tot
maintenant abatre [et] confundre· [et] dont il en mena o soi les prisons [et] les grans proies· [et] les grans
auoirs a rome o grans leece fu demenee de sa reuenue·

981. Q[ue] li rois anibal desconfi Gneium fuluium·

1. Segnor adonques fu repairies li rois anibal en itale qui se combati a gneiu[m] fuluium le concele qui
contre lui ot de la segnorie de rome mout grans gens assamblees [et] amenees· 2. Cele bataille fist as
romai[n]s mout grant desconfiture quar gneius fuluius i fu ocis· [et] ·xi· haut prince de la cite qui les
eschieles conduisoient· [et] ·xvii· mile cheualier qui de grant ualor [et] de grant renom estoient· 3. Por cele
gra[n]t dolor uengier uint li co[n]celes marcellus contre le roi anibal o tote laie quil pot auoir· [et] si se
combati a lui ·iii· iors enterineme[n]t conques chascun ior la bataille ne fu desseuree tant que ce uint la
nuit· [et] a la uespree· le premerain ior se combatirent il si inguaument que quant ce uint ala nuit com ne
seut dire li q[ue]ls auoit plus perdu o plus guaagnie en cele iornee· 4. Mais lendemain ains que uenist la
uespree furent tel mene li romain [et] li conceles claudius marcell[us] quil furent a force torne de la ca[m]-
[296ra]-paigne· 5. Et trop i par eussent p[er]dut se la nuis prouchaine ne lor fust en aie· mais ne porta[n]t
en cele nuit quant anibal [et] sa gent furent retrait as loges [et] as tentes rassambla claudius marcellus li
conceles ses romains [et] si lor dist quil ne sesmaiassent mie quar anibal li rois auoit deus tans de sa gent
perdue quil nen auoient de la lor· [et] se il le uoloient enuair uiguorousement a la matinee il se poroient
uengier dou damage [et] de la honte quil auoient eue·

982. Q[ue] claudius marcell[us] desconfi anibal la p[re]meraine fois·

1. Ensi [et] par tels paroles ramena claudius marcelus ses gens lendemain a la bataille qui si bien le firent
a cel tiers ior quil ocistrent ·viii· mile des ge[n]s le roi anibal· [et] lui meismes o ses homes firent il fuir a
force en lor tentes· [et] en lor herberges· 2. Ensi remest adonques cele bataille que plus ni ot fait a cele
fiee· quar ta[n]t orent perdu de lor gent quil ne porent plus enuair le roi anibal· si eussent gens requises
[et] aies· 3. [Et] quant uint au chief del an tot droiturerement marcellus li conceles ot gens assamblees [et]
requises q[ui] mout couoitoit le roi anibal a chacier ditale [et] de la segnorie de rome por ce rassambla il a
lui adonques au plus tost quil pot a bataille· mais malement len auint q[ua]r il i fu ocis [et] sa gens tote
morte [et] tote prise [et] uencue·

983. Q[ue] li rois [b] anibal manda son fere astrubal qui guerpesist espaigne·

1. Et adonques ausi segnor [et] dames estoit scipio li co[n]celes encore adonques en espaigne qui
desconfit auoit le roi asdrubal si com ie uos ai reconte ariere· 2. Et ia estoit li tiers ans de sa uenue en la
terre o il auoit conquis [et] sousmises a sa poeste par grandes batailles o p[ar] lor uolentes ·lxxx· cites quil
totes laissa en franchise sans treuage re[n]dre quant il repaira a rome· [et] il deguerpi espaigne· 3. Mais
ansois quil sen departist sen fu asdrubal tornes si com uos ia me porres oir reconter [et] dire· 4. Segnor li
rois anibal qui estoit en itale [et] qui auoit ocis les conceles· marcellu[m] [et] crispinum [et] totes lor gens
par aguais dont il les fist souprendre؛ oi dire les grans proueces que scipio liconceles demenoit en
espaigne· [et] quil son frere le roi asdrubal auoit ia desconfit en bataille si q[ui]l ne losoit mais atendre en
plaine campaigne· 5. Por ce manda li rois anibal a asdrubal son frere quil deguerpist espaigne quil
encontre scipio le concele ne poroit tenir [et] si sen uenist a lui en itale· 6. Et adonc quant lor gens seroit
assa[m]blee tote il destruiroient rome [et] sousmetroient tote la terre sa[n]s demorance a la poeste [et] a la
segnorie de cartage· 7. Quant li rois asdrubal qui estoit en espaigne oi ces comandamens de son fre-
[296va]-re le roi anibal؛ il se mist sans atargier a la uoie par mi galle si come ses freres estoit ales en itale·
8. Grant effort de gent mena lirois asdrubal o lui de galois [et] despaignous [et] de ceaus daufrique [et]
grans richeces dor [et] darge[n]t [et] dautre auoir· [et] mout ot olifa[n]s [et] autre bestiaille en sa
compaignie·

984. Q[ue] li rois asdrubal passa mo[n]giu o li roumain li uindrent encontre[/]

1. A si grant apareill de bataille com uos si poes entendre si parti li rois asdrubal despaigne· [et] si
trespassa fluns [et] riuieres [et] ualees [et] montaignes [et] la terre de gale tant quil uint a montgiu quil
passa amout greueuse paine· 2. Adonques se departirent de rome claudius [et] marcus liuius ambedoi
concele o mout grans gens por uenir contre le roi asdrubal dont la nouele estoit recontee arome tres ce
quil sestoit premerement partis despaigne· 3. Cist co[n]cele o tote lor grant gent si com ie uos di uindrent
encontre le roi asdrubal si com il descendoit des alpes de mongiu droiturerement o ses grans gens quil
auoit assemblees [et] si conques nen sot mot li rois asdrubal de lor uenue[/] 4. Tantost come li romain

porent assambler a la gent le roi asdrubal qui des montaignes descendoient plaines de mout grandes
froidures il i assamblerent· 5. La ot grant bataille desmesuree [b] quant il furent tuit aune ensamble· [et]
mout longement se combatirent com ne peut sauoir li quel en auoient le meillor q[ua]r li grans plantes des
olifans que li rois asdrubal auoit o lui enco[m]broient si les romains [et] ensonnioient par ceaus qui sor
eaus es chasteaus estoient quil ne les pooient percier ne remuer en nulle maniere· mais li romain qui
contre ce furent sage· mistrent derriere aus sor les cheuaus sergans armes [et] legiers qui en lor mains
portoient pichois trenchans dacier [et] grans aches afilees[/] 6. Quant ·ii· eschieles de uaillans ch[eualie]rs
o les hardis sergans derriere aus furent entre les olifans enbatues· [et] entre lor anemis dont il iauoit grant
habundance· 7. Cil qui derriere les cheualiers estoient fallirent a terre [et] si assallirent lor anemis de lune
partie [et] li cheualier delautre· 8. Et p[or] ce ne cessoient mie li autre qui qui en plus de mil parties se
co[m]batoient· [et] entrocioient mais cil qui entre les olifans sestoie[n]t enbatu por lor legierte [et] por lor
prouece nentendoient a autre choze quas olifans ocire quil entre deus oreilles feroient des fers aceres·
[et] mout forme[n]t tre[n]chans quil a cel oes fais apareillier auoient· 9. Et cele maniere docire olifans auoit
premerainement li rois asdrubal trouee·

985. Q[ue] li rois asdrubal fu ocis par [297ra] les conceles romains· [et] sa gens
desconfite·

1. Ensi com ie uos di fu cele bataille pesme [et] dolorouse· [et] tant quen la fin i fu li rois asdrubal ocis sor
le flum metaurom [et] sa gens tote uencue· 2. La ot faite grant destruction de cheualiers [et] de gens a cele
desconfiture· quar des gens le roi asdrubal iot ocis ·Lviii· mile· [et] pris ·v· mile· [et] ·cccc· qui tuit furent
mene en seruage a rome· [et] si ot retroues ·iiii· mile romai[n]s qui deuers le roi asdrubal en prison
estoient dont li concele qui la bataille orent uencue orent mout grant ioie· [et] des romai[n]s i ot ocis ·viii·
mile ausi a cele fois dont la dolors fu mout alegiee· a aus por ce quil la uictorie auoie[n]t· 3. En cele bataille
conquistrent li romain mout grant honor [et] m[o]lt grans richeces· quar asdrubal [et] sa gent auoient
aporte dou regne despaigne auec aus tant or [et] tant argent [et] dras de soie quil nest nus hom qui en
seust le no[m]bre rendre· 4. Et puis apres ce fire[n]t il prendre la teste le roi asdrubal a un de ses homes·
[et] porter a son frere le roi anibal la o il estoit logies a totes ses grans os en itale·

986. Q[ue] mout fu dolans anibal quant il uit le chief de son frere le roi asdrubal[/]

1. Et quant li rois anibal uit le chief de son frere le roi asdrubal [et] il sot de sa gent la grant dolor [et] la
desco[n]fiture il se retraist uers sesile p[or] [b] le doute daucune mescheance· [et] por la dolor de son frere
[et] de sa ge[n]t dont il ne faisoit mie mout gra[n]de demonstrance· 2. Et ce fu au tresime an tot
droiturerement q[ue] li rois anibal ot premiereme[n]t passe les mons [et] quil fu entres en itale por rome
prendre [et] destruire· 3. Apres ce ot pais un an entre les romains [et] le roi anibal tot entirement conques
ni ot nestor ne bataille· [et] ne mie por ce conques triues i fussent demandees ne donees· ne parole
requise de pais ne dacordance· quar si gra[n]s pestilence de greueuses maladies auoit as uns <[et]> as
autres quil ne se pooient aidier darmes portier ne dassambler por aler en bataille· 4. Entretant li preus

scipio li conceles qui estoit en espaigne ot si tot la contree conquise tres les mons pyreneos trosques ou
g[ra]nt occean cest en la mer qui tot le mont auirone quil totes les nassions estranges qui i habitoient es
regors des mers [et] es isles [et] es plaines terres [et] es montaignes· [et] les cites· [et] les chasteaus [et]
les uiles fermees de haus murs [et] de fortereces ot il totes sousmises a sa poeste [et] a sa segnorie por
rendre treu a la uolente as senators [et] des conceles a la cite de rome· 5. Et adonques estoit scipio li
conceles plains de si grans sens [et] de si grant prouece· [et] si bien liuenoient totes les chozes quil
entreprendoit a faire que li pluisor cui-[297va]-doient quil parlast a sa uolente as deus· [et] quen lui eust
aucune choze deuine· 6. Segnor porce cuidoient li pluisor ceste choze quen scipio le concele estoient
totes les bontes donor [et] de largece [et] de proece qui adonques pooient estre en null home· 7. Quant
ensi ot scipio li conceles tote espaigne conquise com uos moes reconter [et] dire؛ il repaira a rome a si
g[ra]nt glorie· [et] a si grant segnorie· [et] o si grande richece que la cites de rome fu tote de ioie raemplie·

987. Q[ue] scipio fu esleus por aler en aufriq[ue]·

1. Que uos iroie ie raconta[n]t ne disant lonor de la uictorie qui adonques de tos comunement fu faite en
rome ne la feste ne la feste ne la leece qui por sa uenue i fu demenee· se ie tot ce uoloie raconter molt
auroie affaire· porce men tairai ie ore· 2. Mais apres tote la gra[n]t ioie le firent li senator [et] li haut home
de la cite concele por passer la mer [et] por aler en aufrique· 3. Et si fu o lui fais conceles licinius crassus
qui auec lui fu en compaignie· 4. Segnor [et] dames tantost com scipio fu fais conceles [et] la comandise li
fu faite daler en aufrique por conquerre cartage· [et] por lor anemis destruire· entrues que li rois anibal
estoit encore en sesile [et] en calabre· il sapareilla mout noblement· [et] si issi de rome o si gra[n]t gent [et]
o se tresgrant richece com por conquerre cartage [et] tot le reg-[b]-ne daufrique· 5. Et quant il ot pris
congie as senators· [et] a ses charneus amis· il ala tant par petites iornees quil uint a lamer o la nauie
estoit noble [et] riche atornee· 6. Leluis· [et] mascinisa dui uaillant prince qui les os conduisoie[n]t firent les
nes chargier de farine· [et] de bescuit [et] de uin [et] daigue douce [et] de char salee· 7. Et quant li riche
destrier furent ens trait [et] li cheualier uaillant [et] li bon sergant e[n]s entre o les princes de fieres
contena[n]ces· li maronier traistrent les uoiles sor les mas as antaines [et] si desfichierent les ancres de la
terre por les uaisseaus partir dou port q[ui] tost sen desseurerent [et] eslongere[n]t[/] 8. Quar uns grans
uens lor sorst de terre qui se feri es uoiles de diuerses colors qui tost les ot chacees en palagre de mer·
[et] eslongees dou regne ditale[∅]

988. Q[ue] liconceles scipio ariua en aufrique·

1. Ensi ala tant scipio li co[n]celes o sa gent quil ot auec lui quil ariua en aufrique· [et] tantost com il ifu
uenus le sot hanno li dus de poenie qui co[n]tre lui uint o si grant gent com il pot assambler ne
soumondre· 2. Mais de cele bataille qui la fu assamblee premerainement؛ auint mout malament les
aufriquans quar il ifurent mort [et] desconfit· [et] lor dus hanno ocis qui i perdi tot ensamble honor [et]
richece [et] uie· 3. Ce fu la premeraine assamblee que scipio li conceles fist quant il fu [298ra] entres en
lisle de cartage· 4. Entreta[n]t se combati li conceles semproni[us] au roi anibal en une des parties de

pulle· mais malement en aui[n]t as romains quar sempronius li conceles ifu desconfis· [et] sa gens
ue[n]cue· [et] il au plustost quil se pot partir del estor sen reuint fuiant a rome· lies estoit de ce quil estoit
eschapes [et] dolans estoit [et] tristes de sa desconfiture·

989. Q[ue] scipio assambla as gens dou regne daufrique·

1. Et adonques rassamblerent li cartaginentien [et] li numidiein qui en laie des poenies estoient uenu por
aler encontre scipio le concele qui durement enuaissoit [et] destruisoit aufrique· 2. Ces ge[n]s firent ·ii· os·
[et] si auint une nuit quil se logierent asses prochainement liuns pres des autres· 3. Li co[n]celes scipio qui
bien ot fait enq[ue]rre lor affaires par ses espies ala tant o sa grant gent trosques uers la mie nuit quil
aprocha auques lor loges [et] lor tres· 4. Et tantost comanda le fu botier es herberges· sans ce que les
escrougaites qui nulle doutance nauoient eusse[n]t daus ueue ne parceuance· 5. Et tantost com li fus fu
espris ne alumes en lost؛ il saillirent sus tuit esdordi qui endormi estoient [et] si uenoient acriant a la noise
[et] ala criee· nut [et] despris darmeures si come cil qui cuidoient que li fus ifust uenus [et] leues par
aucune estrange auenture؛ de lor f<e>u de la uespree· 6. A cele noise uint scipio li conceles [b] [et] a cele
criee· o sa cheualerie qui tant ocistrent de poeniens [et] des midiens qui desarme estoient o les espious
tranchans [et] o les espees nues que tote en fu la terre couerte des mors [et] des naures· [et] que tuit
furent liure a mort [et] a malauenture· 7. Sifax li rois des mimidiens [et] asdrubal li dus des cartaginentiens
<qui pare[n]s estoit hanibal [et] asdrubal> dont uos aues oi parler ariere sen fuirent olor prince mout
dolorousement· quar petit sen failli quil ne furent tuit ars [et] eschaude dou fu [et] de la flame qui feri en lor
te[n]tes[/] 8. En cele bataille ot ocis des aufriquans par fu [et] par armes en cele nuit· [et] lendemain que
loccisions dura ·xl· mile homes· [et] si en iot pris ·v· mile· 9. Et si ne se doit on mie esmerueillier de ceste
chose quar legiere choze estoit daus prendre· [et] ocire quant il acouroient au fu tuit desarme por
estaindre· [et] quil entor aus ne ueoient goute fors ceaus qui estoient entor les loges qui hautement
flamioient [et] ardoient· 10. Li dus asdrubal [et] li rois sifax qui de cele bataille eschaperent rassa[m]blerent
grans gens au plus tost quil porent por combatre as roumains· [et] por uengier lor grant honte [et] lor grant
damage· 11. Q[ua]nt tote lor gens de cartage [et] des autres cites de par tote aufrique furent ensamble
assamblees؛ il recheuaucherent [et] alerent co[n]tre scipio le concele qui a cele fois [298va] par nuit si
come deuant ne les souprist mie ains furent li conroi [et] les batailles ordenees [et] deuisees mout
fierement [et] dune p[ar]t [et] dautre ansois quil assamblassent· [et] tantost come il sentremeslerent ni ot
dousor ne manaide quil as armes trenchans esmolues ne sentrefeissent le sanc saillir des cors· [et] quil
ne sentrepersassent pis [et] cuers [et] entrailles ta[n]t que daus estoit li terre tote couerte [et] mallentie de
sanc [et] de cerueles·

990. Q[ue] li rois des numidiens sifax fu pris par les romains en cele bataille[/]

1. Et bien saches que totes uoies en la fin orent li romain la uictorie de cele bataille· quar scipio liconceles
sabandonoit entre ses anemis [et] adressoit la o il ueoit la gregnor presse por aus desro[m]pre [et]
confundre· [et] lelius· [et] massinisa· [et] li autre prince romain proisie darmes· [et] li bon sergant [et] la

noble cheualerie· les demenerent tant as espious esmolus [et] as espees forbies quil les tornerent dou
champ uencus [et] desconfis sans nulle esperance de retorner ariere· 2. La fu pris sifax li rois des
numidiens si le retindrent lelius· [et] massinissa qui le ratainstrent la o il sen fuioit sor un destrier aufrica[n]t
mout grant aleure· li autre qui eschaper porent a esfors les cheuaus· [et] cil apie ausi qui eschaper porent
par auenture [b] sen alerent fuiant tant quil entrerent en la cite de cirthe a garandise· [et] quant il furent
ens il fermerent les portes· [et] si garnirent les murs [et] les defenses darmeures [et] datrait si com por
defendre o ceaus de la uile· mais massinissa les enchausa [et] sui a force o grant gent [et] o grant
cheualerie· 3. Et tant assailli as murs [et] as portes que cil de la cite uire[n]t quil ne se porent defendre· si li
re[n]dirent la uile [et] lor cors [et] lor auoirs a sa uolente faire· mais quil ta[n]t solement lor sauuast lor
uies[∅]

991. Q[ue] li conceles scipio enuoia tos ses prisons [et] les conquestes a rome·

1. Tantost com la cites fu rendue· massinissa fist pre[n]dre toz les haus barons dont mout i auoit qui en la
uile estoient [et] le roi sifacem de numidie tot enchaene si le mena a scipio qui la bataille auoit tote uencue
[et] ocis asdrubal le duc de cartage [et] retenu [et] pris les pluisors de ses homes· 2. Tantost com scipio uit
q[ue] sifax estoit deuant lui amenes· loies [et] pris· il le charga a lelio· [et] trestoz les autres prisons ausi·
[et] tos les guaains quil auoient fais dedens la contree por mener [et] por conduire a rome en la
demonstra[n]ce de sa boneauenture [et] de sa uictorie· 3. Lelio ala tant o ses prisons· [et] par mer [et] par
terre [et] o le grant auoir dont apaines peust estre contee la some quil uint a rome [et] presenta as
senators [et] as co[n]celes [299ra] de par scipio le concele les prisons [et] les grans richeces[∅]

992. Q[ue] cil de cartage par la paor de scipio remandere[n]t anibal en itale[/]

1. Par ceste nouele qui tost fu espandue [et] seue par tote itale deguerpirent le roi anibal petit sen failli
totes les cites de la contree· [et] mistrent ses guardes fors [et] ses homes si se retornerent a lamistie [et] a
la bone uaillance de rome· 2. Entretant orent cil de cartage si grant paor de scipio le concele qui
conqueroit le regne daufrique a uiue force؛ quil ma[n]derent le roi anibal [et] comandere[n]t quil reuenist a
cartage· [et] si soucorust la cite· [et] tot le regne que li romain uoloient destruire [et] couoitoient par lor
contre cuidance· 3. Et quant li rois hanibal uit [et] oi parler les messages de cartage· [et] il sot certainement
que repairier len conuenroit ariere il comensa a plorer por ce quil deguerpissoit le regne ditale [et] rome
deuant ce quil leust conquise· 4. Et tantost com sa nauie fu apareillee sor m[er] grande [et] merueillouse·
[et] tans fu del entrer؛ il fist dedens tos ses auoirs atraire· [et] metre· [et] si fist ocire tos les cheualiers de
la co[n]tree qui de lor gre· [et] de lor uolente siuir ne le uoudrent· 5. Et lors apres ce tantost com il [et] ses
ge[n]s furent es nes entre furent les ancres traites de terre [et] si fu itale deliuree dou roi anibal qui iauoit
este ·xvii· ans· [et] qui as ge[n]s dou regne auoit faite sofrir [b] mainte grant paine· [et] mainte cruel
auenture[∅]

993. Q[ue] li rois anibal se remist en mer por repairier en aufrique·

1. Segnor [et] dames li rois hanibal ala tant par la t[ra]nse de la mer o les sages maroniers qui les nes
conduisoient le ior al assens del air· [et] la nuit as estoiles quil aproucherent le regne daufrique· 2. Et ta[n]t
tost com li rois hanibal sot quil aproucherent t[er]re· il comanda un maistre noclier a monter sor le mas de
sa nef qui mout estoit de grant beaute [et] de tres gra[n]de autece· [et] si li comanda quil esgardast quel
terre il ueoit· [et] q[ue]ls cites lor estoit plus prouchaine[/] 3. Cil cui li rois lot comande fu tost montes en
som le mas qui pl[us] de ·viii· uins keustes auoit de longece· [et] si regarda loign aual uers terre qui
auques lor estoit encore lointaine· 4. Et quant il ot grant piece esguarde por conoistre la region o les nes
sa dressoie[n]t li rois anibal li demanda a haute uois quil ueoit qui tant lass[us] demoroit· cil li respondi [et]
dist quil ne ueoit nulle autre creature par sa meillor auisance cune sepouture desroute [et] encaiie en
pluisors parties·

994. Q[ue] aninibal ariua pres de cartage· [et] q[ue] grans ioie ifu de sa uenue·

1. De ceste parole sesmaia mout li rois anibal en lui meismes quar il sot [299va] bien certainement que
cestoit du[n] grant encombrier la senefiance [et] por ce comanda il as maroniers tantost atorner al autre
port q[ua] celui o il sadressoient· 2. Ensi com li rois anibal comanda le firent cil qui maistre estoient des
nes· [et] qui de la mer sauoie[n]t la nature [et] lusage· [et] puis ne demora mie granment quil ferire[n]t ou
port dun riche chasteau de la segnorie de cartage que cil de la contree apeloient leptim en lubien
language· la descendi li rois anibal en terre· [et] totes ses ge[n]s ausi qui de la mer [et] des paines quil
auoient eues estoient m[o]lt durement alasse· si se reposere[n]t [et] li rois anibal fist ou chasteau metre
ses auoirs [et] ses proies do[n]t il auoit grant habundance· 3. Entrues que li rois anibal [et] ses ge[n]s se
reposoient de fors le chasteau sor les pors de mer si com ie uos di [et] conte enuoia il ses messages a
cartage qui nuncierent as senators de la cite [et] as princes quil estoit armes [et] uenus a port en aufrique·
[et] logies il [et] sa gent ou chasteau de leptim· [et] de fors sor le grant riuage· 4. Adonc ot grant ioie
dedens cartage por la uenue le roi anibal q[ua]r il nauoient en nuilui seurte ne fiance fors quen lui por son
sens [et] por sa grant prouece·

995. Q[ue] anibal ne se uout herbergier en cartage seust p[ar]le a scipio·

1. Apres ce qua[n]t li rois anibal [et] ses gens [b] furent repose a lor uolente des grans lastes quil auoient
eues il trosserent muls [et] mules [et] soumiers de lor arnois [et] de lor armeures· si alerent tant aquelque
paine quil se logierent [et] atrauerent en la plaine terre de fors la cite de cartage· 2. Et quant il se furent
logie li senator [et] li haut home de la cite uindrent au roi anibal [et] as autres barons qui o lui estoiant· si
les uoudrent mener en la cite por ioie faire si com raisons fust [et] droiture· mais li rois anibal lor respondi
[et] dist quil nentreroit dedens les murs de cartage si aueroit ueu le concele scipio [et] parle o lui por
sauoir sil pais uoudroit faire [et] concorde· o se ce non il se uoudroit acointier a lui [et] a sa ge[n]t par
bataille quar il ne faisoit mie bon son anemi soustoitier en son regne longement qui ostier len porroit par
raison o par force·

996. Q[ue] li co[n]celes scipio [et] li rois anibal sassamblerent a parlament·

1. Ace sacorderent bien li cartaginentien qui tot esraument se porquistrent par tot la oil porent o le roi
anibal de force [et] daie· 2. Et li rois anibal enuoia ses messages a scipio le concele qui pres de lui estoit a
mains de ·ii· iornees· [et] si li manda quil a lui parleroit uolentiers a un ior quil deuiseroit sil uoloit de pais
entre lui [et] les cartaginentiens qui la concorde mie ne desuoloie[n]t li message alerent tant quil ui[n]-
[300ra]-drent la o li romain estoient logiet [et] si demanderent tant le concele scipio [et] quistrent quil
parlerent a lui entre ses haus barons [et] q[ui]l liconterent lor message· 3. Scipio li conceles en cui totes
bontes estoit doblee sil deu creist [et] aorast uout bie[n] le ior dou parlament· [et] si le creanta par le
conseill des sages homes· [et] li message ausi de lautre part de par le roi anibal· [et] puis pristrent congiet
si sen repairerent [et] si reconterent au roi anibal [et] as cartagine[n]tiens le respons des romains· [et] les
beaus samblans quil lor auoient fais [et] lor contenances· 4. Entretant uint li termines dou ior dou
parlament qui assis fu au chief de la quinzaine· 5. Li prince· [et] li baron sassamblerent en la piece de terre
o li parlemens deuoit estre asses p[re]s de la cite de adrumetu[m] que li cartaginientien tenoient· 6. La uint
li conceles scipio tos desarmes si noblement o sa cheualerie quapaines est nus qui reconter uos seust ne
dire lor grans fiertes ne les manieres des dras de soie quil uestus auoient ne les samblances ne les
faitures des riches destriers daufrique [et] despaigne quil cheuauchoie[n]t[/] 7. Dautre part ne uindrent mie
<mai[n]s> fierement les gens le roi anibal ne li cartaginentien qui de riches dras de soie aufriquans
auoient uesteures [et] afubleures· 8. Li dui p[ri]nce li conceles scipio [et] li rois anibal qui tant par estoient
uaillant؛ erent trop richement uestu [et] apa-[b]-reillie ausi come alor maniere de dras de soie oures a or
de trop riche faiture· 9. Et tantost com il sentreuirent il sentresguardere[n]t mout longement par la grant
renomee que li uns auoit del autre oie conter [et] retraire· 10. Et m[o]lt sesmerueilloit li uns de lautre· [et] si
estoient ausi com tuit esbahi por lesmerueillance· 11. Lors parla p[re]merains li rois hanibal a Scipio le
concele qui ainsnies estoit· [et] si dist par mout bele raison en romain language dont il estoit bie[n] apris
quil en aufrique sestoit trespasses por querre bataille quant asses pres de rome ains quil la mer
trespassast en eust asses troue en la terre ditale· 12. Scipio li co[n]celes qui tant estoit beaus cheualiers
de cors [et] de membres [et] de faiture quapaines le porroit on descrire· respondi au roi hanibal quil
trespasses estoit la mer [et] uenus en aufrique por uengier sil pooit tos les tors fais [et] les hontes quil [et]
li autre cartaginentien en itale [et] es autres contrees lor auoient faites·

997. Q[ue] li parlemens ne pot estre acheues ne faite la co[n]corde·

1. Ensi comencere[n]t les paroles entre les ·ii· nobles barons cui tuit li autre esguardoient a merueilles [et]
escoutoient· quar de lor fieres samblances peussent estre maint cuer espoeri· [et] de lor fieres
contenances· 2. Qua[n]t parle orent asses de ce [et] de pluisors autres chozes· li rois anibal [300va] qui
pluisors fois auoit este desconfis en bataille· [et] qui doutoit les merueillouses auentures qui auenir
pooient parla tot premeraineme[n]t de pais au concele scipio [et] si len requist si come eutropius raconte·
mais li conceles scipio ne uout rien faire se par la condition non que cartage rendist a rome treuage· 3. Et
donassent auec ore apresence ·v· mile pois dargent· [et] mil ·l[i]b[re]· dor por la pais [et] por la triue qui

entraus estoit quil auoient enfraite· 4. Ceste pais despleut as cartaginentiens· [et] si distrent au roi anibal
quil ansois se combatroient as romains que ces condissions ne ces demandes fussent tenues ne otroiees·
5. Atant se departirent dou parlement li baron romain· [et] li cartaginentien· qui mout sahatirent [et] dune
part [et] dautre de rassambler asses prochainement si come il firent· 6. Adonc ni ot faite longe demoree
puis que li prince furent reuenu a lor herberges quil nassamblassent lor gens [et] amonestassent de bien
faire si com por tot gaagnier o por tot perdre cors· [et] auoirs [et] uies [et] femes· [et] anfans [et] segnories·

998. Q[ue] les batailles assamblerent des aufriquans [et] des romai[n]s[/]

1. Quant totes lor gens fure[n]t assamblees [et] uenues il se deslogierent por plus pres aprochier li uns des
autres [b] [et] por metre ensamble la plus tresgrande bataille qui onques deuant celi fust ueue ne
assamblee· quar li dui haut duc qui les conduisoient [et] dune part [et] dautre· cest li conceles scipio [et]
anibal qui tant estoient couragous [et] sage iauoient mis tos lor auoirs [et] lor engiens en querre gens [et]
assambler por auoir la uictorie· [et] tantost com li un [et] li autre ore[n]t tant ale quil sentreuire[n]t ni ot mie
longe demorance faite que cil qui la bataille desiroient ne sassamblassent· 2. Li dui qui premerainement
assamblerent sor les riches cheuaus ensus des rens plus dune traitiee ce furent scipio [et] anibal qui si
roidement sentreferirent sor les escus as boucles de fin or quil les trespercierent [et] que les hastes des
espious rompirent sor les haubours doubliers qui ne desmaillerent mie ne nus des ·ii· uaillans barons ne
chei dou destrier a t[er]re [301ra] ains passerent outre les espees nues traites por assambler a ceaus qui
lor uenoient al enco[n]tre grant aleure· 3. A cele premeraine assamble qui la fu tost ameslee par cele
iouste ot maint cheualier mort abatu des arsons dont li cheual fuioient estraier par la bataille· 4. Et quant
les gens a pie assamblerent auec ceaus a cheual dont i ot grant dolor des destriers esbouelier [et] de
cheualiers uerser lun sor lautre qui puis releuer ne se pooient· 5. En mil parties i escrierent li un rome· [et]
li autre cartage a si haute uois que tote en resonoit [et] retentissoit la contree· 6. Trois fois auint que anibal
[et] scipio qui mout sentrehaoient sentrassamblerent o les espees nues dont il sentretrenchoient tos les
escus a or dont il sentrecouroient [et] trois fois les departirent les presses de lor cheualiers qui entraus se
metoient· 7. Et bien saches que poi pooit on sauoir li quel en auoient le meillor ne li quel en auoie[n]t le
pior· 8. Quant scipio o ceaus de seschiele qui premerain assamblerent se mist entre les olifans q[ue] cil de
cartage orent amenes dont mout i auoit grant habundance cele part se traist li force des roumains apres
lor seignor quar cil des chasteaus sor les olifans lor faisoient de lor homes mout cruel damage· mais puis
quil se furent amors as olifans ocire il les firent tost retorner ariere· [et] [b] torner en fuies ceaus qui naure
estoient· [et] qui fuir sen pooient·

999. Q[ue] anibal fu desconfis en la fin de la bataille·

1. En la fin furent desconfit li cartaginentien· [et] anibal ausi qui tant se tint [et] aresta quil not que ·xx·
cheualiers de remanance· [et] por ce ne sen torna il mie encore· ains se defendi tant auec ceaus por ce
que honte li estoit de fuir· [et] cil o lor segn[or] qui ne uoloient faire desloiaute ne uilainie que hanibal nen
ot que ·iiii· qui fussent demore en uie· 2. O ceaus sen parti hanibal dolans [et] corrocies qui plus ni pot

demorer· [et] si sen uint fuiant a hadrumetum por guarandir sa uie· [et] de la en ala il a cartage si entra en
la cite o il nauoit mais este ·xxxvi· ans auoit passes· tres ce quil sen parti ala premeraine fois o le roi
anulcar son pere· 3. Entretant li romain qui la uictorie auoient eue se traistrent as loges [et] as herberges
anibal o il trouerent ·cc· mile pontiaus dargent· [et] lxxx·m· pontiaus dor· [et] tant dautres richeces
quapaines est nus qui en peust conte rendre· [et] bien saches que[n] cele bataille ot ocis ·xx· mile
cartaginentiens· [et] ·v·c· sans ceaus qui pris [et] loie i furent· [et] si ot que pris quocis ·lxxx· olifans de
mout merueillouse figure· 4. Entretant q[ue] li romain assambloient [et] queroient lor guaains [et] lor proies
[et] quil enseuelissoient lor homes ocis so-[301va]-lonc lor usages· [et] solonc lor costumes· 5. Hanibal qui
estoit en cartage o grans dolors estoit demenee parla as senators de la cite [et] si lor dist quil ne pooient
auoir nulle autre esperance q[ue] la cites ne fust destruite [et] confu[n]due sil pais as romains ne
requeroient· [et] a lor uolente ne la faisoient· [et] li senator qui uirent quautreme[n]t ne pooit estre
requistrent pais a scipio le concele si come il lauoit deuisee pre p[re]merainement· [et] il lor otria par le
consentement des senators [et] des conceles de rome o il enuoieroit ses messages [et] fermes t[ri]ues
entretant quil aler [et] repairier poroient·

1000. Q[ue] li cartaginentie[n] fire[n]t pais au concele scipio·

1. Adonques estoient concele a rome cornelius lentulus [et] elius peto par cui conseill la pais fu otroiee [et]
donee as cartaginentiens· quant la nouele en fu contee as senators [et] al pueple· 2. Et li message scipio
le concele qui la uolente des senators [et] des conceles en orent enquise [et] seue le renuncierent alor
segnor qui le relaissa assauoir a cartage· 3. Adonc ot grant ioie en la cite par mi tote la grant dolor quil
auoient eue· por ce quil pais auroient [et] quil a seurte seroient que la uile ne seroit mie destruite· 4.

Segnor ceste pais ne pot ueir hanibal ains sen parti de la cite dolans [et] tristes si sen ala mout [b] grant
duel demenant en sire au roi antiocus qui le retint o grant segnorie· [et] qui le fist conduiseor [et]
comandor de tos ses cheualiers [et] de tos ses sergans qui le seruoient as armes [et] par mer [et] par
terre· 5. Entretant uint scipio li conceles <ou ses g[ra]ns ge[n]s> deuant cartage por receiure les
co[n]uenances· [et] les seurtances de la cite si com uos les aues oies deuiser ariere· 6. Et lors fist prendre
totes les nes dont il iauoit plus de ·v· cens richement aparellees si les fist totes ardoir· [et] bruir el port sor
la mer tres deuant lauile [et] si lor comanda par les co[n]uenances bien deuisees quil plus sor mer plus de
·xxx· nes ensamble ne mesissent· [et] sil ce trespassoient co[n]tre lor sairement [et] contre le
comandament de rome le feroient· 7. Et lors entra scipio li conceles dede[n]s cartage a grant poissance
dont les cles [et] les fortereces li furent baillees [et] deliurees· 8. Et adonques ui[n]drent a lui li haut home
des cites daufrique qui se sousmistrent a sa uolente faire· [et] a sa segnorie· 9. Ensi conquist scipio li
conceles aufrique tote dont il traist merueillous auoir [et] assambla trop gra[n]s richeces· [et] si dona
franchise a ceaus quil uout· [et] ceaus quil uout mist en seruage· [et] si abati lor fortereces[/] 10. Et quant il
ot tot ce apareille [et] fait il sen repaira a rome o grant glorie de uictorie o il fu receus des senators a grant
ioie [et] a grant honor· [et] des conceles [et] de tot lautre [302ra] pueple· [et] tres celui ior en auant fu il
nomes [et] apeles scipio affricanus por ce quil auoit tote aufriq[ue] conquise· 11. Ensi com uos poes oir [et]

entendre defina la seconde bataille des romains contre les cartaginentiens qui ·xix· ans auoit de droiturer
termine quele auoit este comencee· 12. Quar hanibal si com ie uos ai dit deuant fu ·xvii· ans tos pleniers
en itale· [et] scipio ·iii· ans en aufriq[ue] ansois quil cartage [et] tote aufrique peust auoir a sa uolente
conquise· 13. Et bien saches quil ia si tost en si brief termine ne peust auoir si grant infinite de terre
conquise sil tos ensamble nes eust uencus en la bataille contre hanibal o totes les forces de lor gens
furent aunees [et] assamblees·

1001. Ci recomence des macedonois la bataille encontre ceaus de rome·

1. Apres ce droiturerement lan ·v· cens [et] xlvi· que la cites ot premerainement este fu[n]dee par romulus
[et] estoree recriut as romains grans paine [et] merueillouse quar li rois phelippes de macedonie les
comensa a guerroier ne ne uout tenir la pais a aus que li macedonien iauoient deuant tenue· [et] bien
saches que cis phelippes ne fu mie li rois phelippes li peres alixandre [b] le grant dont ie uos ai reconte
ariere· ains ot entre celui phelippe [et] cestui ·xi· rois qui tuit tindre[n]t la terre li uns apres lautre o
longement o petit de termine [et] si ne miert mie paine que ie lor nons ne uos nome· [et] die briement
q[ua]ns ans chascuns regna [et] puis apres resiurai lestorie· 2. Li rois phelippes li peres le grant alixandre
regna xxvi· ans si come ie uos ai reconte ariere· [et] apres lui ses fis alixandres ·xii· ans dont si grans fu la
renommee· 3. Et apres regna en macedonie phelippus aride[n]s ·vii· ans qui fu frere alixandre· 4. Et puis
apres cestui i regna cassander ·xix· ans qui fu mout preus [et] plains de grant uasselage· 5. Ou tans cestui
estora seleueus nicanor la cite dantioche· au dousime an quil ot primes corone portee· 6. Apres cassander
regnerent en macedonie antigonus [et] alexander ·iiii· ans tant soulement· [et] puis apres iregna
demercius ·vi· ans qui lor toli le regne· 7. Et apres i regna pirrus ·vii· mois· [et] vi· ans· apres limascus· 8. Et
puis apres limascum i regna Gerannus qui tolomeus fu ausi nomes ·ix· mois tant soulement de sa uie· [et]
puis apres meleagrus ·ii· mois· [et] antipater apres ·xlv· iors de son eage[/] 9. Apres cestui regna sostenes
·ii· ans [et] en macedonie· [et] puis apres i regna antigonus ionatas ·xxxvi· ans en force [et] en segnorie·
10. Et puis ap[re]s demetrius ses fiz ·x· ans· [et] apres demetrius iregna antigonus ·xv· [302va] ans· 11. Et
puis philippus ·xlii· ans dont ie uos conte· 12. Apres i regna perceus ses fiz ·x· ans cui li romai[n] tolirent
lonor [et] la corone· 13. Et a celui prist fin le regnes de macedonie quar li romain le sousmistre[n]t a lor
poeste qui lorent en lor baillie [et] si en retindrent chascun an le treuage[∅]

1002. Q[ue] li conceles quint[us] flaminius fu enuoies contre les macedoniens·

1. Or uos ai dit [et] conte qui cil phelippes fu· qui co[n]tre les romains saati de bataille· 2. Or uos dirai
coment il len auint quar si le couient afaire· 3. En celui tans que celui phelippes regnoit en macedonie
estoit conceles en rome quintus flamini[us] degrant prouece [et] de grant segnorie· 4. Tantost com li
romain sore[n]t que li macedonien estoient enuers aus rebelle· 5. Quintus flaminius fu encontre aus
enuoies par lelection des senators· [et] des conceles· [et] de lautre pueple· 6. Et tantost com li rois
phelippes sot [et] entendi par ses messages qui estoient en itale enuoie por aprendre noueles que
quintius flaminius uenoit sor lui a grant gent [et] a grant nauie il ala en gresse por socors querre as

lacedemoniens [et] a lor duc Nauida q[ui] mout estoit de grant prouece· 7. Cist que ie uos di [et] autre
asses de pluisors cites de gresse sassamblere[n]t o le roi phelippe de macedonie si uindrent contre les
romains [b] qui ia estoient entre en lor regne[/] 8. Encor amena auec lui li rois phelippes ceaus de trace [et]
les illiriens qui o ses macedonois [et] o pluisors autres gens li uindrent en aie· 9. Entretant que ces gens
sassambloient [et] que li romain trespassoient terres [et] mer por uenir en lor regne o grant bataille entre
plaisence [et] cremone ·ii· cites en itale· quar li subresboien [et] li cenomagnien auoient ensamble grans
gens aunees si sestoient aiouste o la gent le duc hanulcar un cousin hanibal qui en itale estoit demores
por ces ·ii· cites que ie uos ai nomees destruire [et] le pais ausi enuiron· entretant q[ue] hanibal o les
aufricans repairast de cartage·

1003. Q[ue] li conceles flamini[us] desconfi les macedonois en bataille[/]

1. Entre ces gens qui la estoie[n]t assamble fu enuoies luci[us] fuluius qui les desconfi [et] uenqui par mout
grief bataille mais en la fin en ocist il [et] prist ta[n]t com lui uint a plaisir si en fure[n]t deliurees les cites
[et] les terres enuiron quil totes auoient deguastees· 2. Entretant furent les ge[n]s le concele flaminius
assamble o les macedonois a bataille· la ot grant dolor faite de cors de cheualiers [et] de uaillans gens qui
lor estoient uenut en aie· 3. Et mout i ot de bones gens [et] de bons serga[n]s qui i perdirent les uies· quar
li macedonois ifurent uencut [et] desconfi o ceaus de gresse· 4. Et si ot [303ra] ocis des lor ·viii· mile
homes en celui premerain ior [et] pris ·v· mile si com polibius le tesmoigne qui en escrist lestorie· 5. Et
ualeri[us] qui de ce meisme raconte dist q[ui]l en iot ocis ·xl· mile ains que la bataille fust definee ne
departie· 6. Et claudius ne nous ensegne en son traitiet quil nen iot ocis que xxxii· mile· 7. Que chaut de ce
auq[ue]l con sen tiegne de ces trois· trop en iot ocis de ce nest nulle doutance[/]

1004. Q[ue] li rois phelippes fist pais as romains [et] li dus nauida de lacedemonie·

1. Quant ensi furent uencu li macedonois li rois phelippes sen fui de la bataille auec le duc nauida de
lacedemonie· [et] si se guarirent al miaus quil porent [et] de lor gens auec aus un mout grans partie [et] si
guarnire[n]t lor chasteaus co[n]tre les romains al miaus quil pore[n]t por aus defendre se ce auenoit chose
quil les assaillissent· 2. Mais entretant que quintius flaminius assambloit ses grans guaains [et] ses grans
proies por departir [et] por doner a sa cheualerie [et] a sa gent ot conseill li rois phelippes quil feroit pais al
concele [et] a ses gens sil pooit en nulle maniere· 3. Tantost ienuoia il ses messages qui bien firent lor
besoigne [et] si pristrent ior de parlement au concele ou la pais fu co[n]fermee en tel maniere co[m] ia
pores oir [et] entendre· 4. Tot al comenceme[n]t demanda li co[n]celes flaminius au roi phelippe quil [b] li
rendist tos les prisons romai[n]s que il auoit par tote sa contree· [et] quil iamais ne mouroit bataille ne
neferoit encontre les romai[n]s ne encontre les cites de gresse ne de sa contree ne dautres terres q[ui] lor
auoient este en aies· ne quil sor mer ne porroit metre que ·x· nes tant seulement ensamble en tote sa uie·
5. Et quil chascun an donroit de treuage ·iiii· mile pontiaus dargent· [et] de tot ce donroit il son fill le
mainsniet demetrion en ostages· 6. Ensi fu la pais deuisee [et] confermee entre flaminion [et] phelippum le
roi de macedonie qui fist quanq[ue] li romain uoudrent· porce quil ne[n] pot autre chose faire· [et] por ce li



19/01/2021, 14)04Fr20125, whole (semi-diplomatic) | Printable Version | The Values of French

Page 491 of 606https://tvof3.kdl.kcl.ac.uk/textviewer/print/Fr20125/semi-diplomatic/whole/whole

remest encore adonques lonors dou regne· li septres [et] la corone· 7. Et ta[n]tost apres ce ala il sor les
lacedemoniens qui grans gens auoient assamblees por a lui combatre mais petit en esploitierent a lor
profit quar uencus ifu li dus nauida [et] grans partie de sa gent prise [et] ocise· 8. En la fin uint li dus qui
eschapa amerci· [et] si liura son fill armenium en ostages enuers le concele flaminiu[m] de tel pais a tenir
[et] dautant faire solonc les conditions qui estoient deuisees come auoit fait li rois phelippes de macedonie
sans ce quil ne rendi mie tant a chascun an de treuage quar il ne peust en nulle maniere· 9. Lors
reuindrent a lost des romains [et] furent ramene tuit li prison qui par hanibal auoient este uendu [303va]
par le regne de gresse· 10. Et bien saches que mout en iot· 11. Et tantost com il furent uenu [et] rassamble
lor fist li conceles flaminius les cheueus des chies a raisors rere en la seneficance quil estoient q[ui]te [et]
deliure dou seruage· 12. Et apres ce quil ot lauoir pris des cites [et] des chasteaus a sa uolente il repaira a
rome· 13. Et quant il entra en la cite sor son riche car a ·iiii· roies qui senefioit roial uictorie il fist deuant lui
aler apie demetrium le fill au roi phelippe de macedonie· [et] armenem le fill le duc nauida de lacedemonie
en senefia[n]ce de grant segnorie· 14. Et deriere le car droit serrant apres lui uenoient li romain qui fors
mis estoient de prison si les pooit on conoistre par ce quil auoient totes reses les cheueleures· 15. Et apres
ce uenoient les grans routes des nobiles cheualiers· [et] des uaillans sergans [et] des grans proies quil
auoient conquises·

1005. Q[ue] qua[n]t li romain cuiderent auoir pais ado[n]c lor sorst mortels guerre·

1. A cele fois ot grant ioie en rome quar il cuiderent si tos auoir co[n]quis lor anemis [et] uencus que n[us]
ne deust mais encontre aus estre· mais ensi ne fu mie· quar antiochus li rois de sire a cui hanibal estoit
trespasses [et] ales por ce q[ue] li senator [et] li concele le faisoient querre [et] demander por uengance
prendre quar noueles lor uenoient souent [et] estoient aportees en [b] rome quil lor apareilloit [et]
porchassoit quanquil pooit [et] par lui [et] par autrui estors [et] batailles lor esmut il mout grandes asses
prouchainement puis que la cites de cartage fu rendue· 2. Mais ansois que cele bataille fust as siriens ne
encontre le roi antiochus؛ se reuelerent cil despaigne la moiene encontre les quels cil de rome enuoierent
Se[m]proniu[m] tuditanum o grant gent qui encontre aus se combati a sa grant malauenture· quar il [et] tos
li pueples qui o lui estoit assambles por combatre ifurent tuit ocis [et] torne a desconfiture· 3. Par ceste
bataille se reuelerent uers les romains tuit cil des daarraines parties despaigne· [et] pluisors autres gens
ausi qui lor estoient uoisines· 4. Et adonc ausi refu enuoies li conceles marcellus sor les euboeniens a cui
il se combati· [et] si perdi de sa gent une mout grant partie· 5. Et tos pareust este desconfis en la fin [et] si
ieust perdu honor [et] uie [et] richece se furius uns autres conceles neli fust uen[us] en aie o grans gens
qui si destruist les gens euboenienes [et] lor chasteaus [et] lor cites [et] lor uiles par fu· [et] par armes
quapaines iremest semence par quoi ses gens fussent restorees si les destruistrent lidui concele [et]
homes [et] femes [et] anfans [et] planerent· 6. Quant cist furent repairie a rome o lor grant conqueste dont
grans ioie fu demenee [et] gra[n]s dolors de la perte ausi as pluisors q[ui]l auoient faite· 7. Antiochus ot sa
ge[n]t [304ra] assamblee en asie [et] si ot hanibal fait duc [et] segnor de sa nauie [et] detote sa gent qui
estoit sor mer dont il iauoit grant habundance·

1006. Qui cil antiocus fu qui as romains saati de bataille·

1. Et bien saches segnor [et] dames que cis antiochus qui saati uers les romains de combatre ne fu mie cil
antiochus qui de la maisnee fu le grant alixandre· [et] sil neuos deuoit anoier ie u[os] diroie quans
antiochus iot [et] qui il furent asses briement por ce q[ue] uos miaus peussies entendre par les sornons
dou quel on parleroit quant on uos enconteroit les estories quar bien saches quil iot pluisors antiochus qui
tindrent asie [et] sire dusques a tant que philippus fu rois de sire cui Gabinus li conceles de rome prist [et]
toli le regne [et] si le sousmist ala segnorie de rome [et] a rendre treuage· 2. Tot p[re]merainement regna
en la plus grant partie dasie antiochus que li pluisor noment antigonu[m]· 3. Et seleucus nicanor en sire qui
adonques a p[ri]mes comensa a estre roiames· 4. Antiochus regna ·xviii· ans· [et] seleucus ·xxxii· ans de
son eage· 5. Apres antiochus tint asie demetrius poliorcetes ·xvii· ans· 6. Cis demetrius se combati tant a
seleucum come il pot· mais en la fin lassist seleuc[us] en un chasteau en sesile· [et] la le destrainst tant
seleucus a force que demetrius li rendi lui [et] son regne por sa uolente faire· [et] seleuc[us] [b] tantost
come il lot pris il neli rendi mie sa terre ains fist dou roiaume dasie [et] dou roiaume de sire un soul regne
[et] si en tint la segnorie· 7. Et adonques ausi estoit rois degypte tholomeus philadelphus qui fist translatier
la loi des hebrius [et] les saintes escritures en grigois language si com uos pores aua[n]t oir [et] entendre
en lestorie des hebrius mout miaus sil uos plaist [et] apres seleucum nicanor tint le regne dasie [et] de sire
antiochus sother ses fiz ·xvii· ans· [et] dou no[m] cestui anthiochus fu premerainement antioche dite [et]
nomee q[ua]r si com ie uos ai dit arriere seleucus nicanor lauoit adonques p[re]merainement comencee·
[et] fondee· 8. Et bien saches quel tans q[ue] cil antiochus tint asie [et] sire q[ue] nos apelomes surie furent
li premerain denier dargent fait· [et] figure en rome qui onques i eussent este fait en nulle maniere· 9. Et
saues uos de quel monoie il usoient adonques? de cueure [et] de laton [et] dautre metal [et] lor [et]
large[n]t assembloient il ausi par pieces· [et] si le metoient an masse·

1007. Q[ue] t[ro]p est grande la couoitise de deniers aquerre·
1.

E segnor se deus me socorre
Mout e[st] m[er]ueillouse cele hore
que cele monoie fu faite
Quar nus ho[m] est qui se deshaite
De li assambler ne cherir
Por quil en puis achief uenir
Ce die[n]t mais tote lagent
[304va] Q[ue] bon sunt li denier dargent
A rome o il furent premiers·
Co[m] les ia merueilles chiers
Li romain sunt cortois [et] sage·

4

8

Il les ont chiers dou uies usage
Et il nest nus sasses en porte
Quil ne puist entrer en la porte
Et sa besoigne tres bien faire
Ia tant naura grant auersaire
De ce nia ne plus ne mains
Tuit prendent mais guarde as romai[n]s
Arceuesq[ue]· uesque [et] abe·
Prestre [et] clerc sunt tuit en abe
De quel part la monoie uiegne
Ne[n] chaut chascun mes q[ui]l la tiegne
Ne mie tuit quar tort auroie
Se ie de trestos le disoie·
Ains en est mout qui ne[n] o[n]t c[ur]e
Ains font lor uie aspre [et] dure·
Por auoir p[ar]menable ioie
O deus nos maint la droite uoie
Par sa tresgrant misericorde
Mais li plus ie cuic se racorde
Al denier dargent bon [et] fin
Do[n]t on puet auoir pain [et] uin
Nes cil del ordre de cisteaus
En aiment mout les plai[n]s sacheaus·
Il nen ont cure de petit·
Quar en poi apoure petit
Por bien emplir sa grande borse
Il na abe trosqua caorse·
Ne prior qui maison i tiegne
Cui de deniers mout ne souiegne
Et q[ui] ne porpens la maniere
Coment lor fera bone chiere
Cest coment il en aueront
Auques ensamble en un mont
Ci prendent guarde [et] roi [et] conte
Cist ne tienent ne plait ne co[n]te
[b] Des mons des diniers assambler

12

16

20

24

28

32

36

40

44



19/01/2021, 14)04Fr20125, whole (semi-diplomatic) | Printable Version | The Values of French

Page 494 of 606https://tvof3.kdl.kcl.ac.uk/textviewer/print/Fr20125/semi-diplomatic/whole/whole

Il nes ont mie por embler
Ne prince ausi ne chastelain
Ains les font tolir tot aplain
As ahaniers as mercheans
Q[ui] del aquerre ont gra[n]s ahans
Et cheualier [et] uauassor
Repoilent lor gent chascun ior
Por les deniers a aus atraire
Dont il uoloient ioie faire
Q[ui] mout lor a corte duree
Q[ua]r ia nauro[n]t tel assamblee
Faite en un mo[n]t de lor deniers
Q[ui] ne reuoist as usuriers
Ces maus deniers trestuit couoite[n]t
[et] si malement en esploite[n]t
Q[ui]l en perdent [et] cors [et] arme
Et sin seront mis en la flame
Ou lait infer dont deus uos guart
Q[ua]r mal est baillis qui la art
Et cil qui dedens entrera
Jamais nul ior nen istera
Ne ia deus de lui naura cure
Ce nos tesmoigne lescriture
Que nos deuomes mout bie[n] croire
Q[ua]r ele est saintisme [et] uoire
Segnor ce nest nus uasselages
Faire son preu dautruis domages
Ne dautrui cui<r> larges coroies·
Laissons lamor de tels monoies
Sines amo[n]s por departir
As poures por adeu uenir·
Coment puet endurer nus ho[m]
Q[ui] sens ait ne bien ne reno[m]·
Quil ait tresor en son escring·
Et si poures soir [et] maitin
Liua huchant q[ui]l muert de fain

48

52

56

60

64

68

72

76

80



19/01/2021, 14)04Fr20125, whole (semi-diplomatic) | Printable Version | The Values of French

Page 495 of 606https://tvof3.kdl.kcl.ac.uk/textviewer/print/Fr20125/semi-diplomatic/whole/whole

[et] de froidure tot a plain
Et dont ne soucort de rien·
[305ra] A cui feront cil denier bien·
Neuos en ferai autre plait
Ne lui· nautrui ta[n]t quil les ait·
Trop chiers les quar trop les guarde
Il nen fait el quil les esguarde
Diables sunt en cele amor
Qui largent tient o le segnor
Nen dirai plus mais mal esploite
Cil qui trop les aime [et] couoite
Quar plus souent font mal q[ue] bie[n]
Tels en a mout q[ui] ni a rien·
El que la mort [et] blasme [et] honte
Q[ui] locit confunt [et] afronte
De tel affaire norent cure
Cil qui menerent uie dure
Jadis autans sa en ariere
Segnor ie uos di de saint pierre
De saint pol [et] de saint andriu
Q[ui] tant ot le cuer dous [et] piu
Des apostres [et] des martirs
Cui tant ama li sains espirs
Des saintes uirgenes des confes
Q[ui] dautre rien nerent engres
Q[ue] de sofrir trauaill [et] paine
Por auoir la ioie lointaine
Q[ui]l ont [et] quil auront tos dis
Laissus ou ciel en paradis
Por sofrir dolor [et] pouerte·
Por deu nont il or nulle perte
Ains en ont richece [et] honor
A deu au siecle chascun ior·
Et glises richement fundees
Bien seruies [et] honorees
Cist namerent or ni argent

1008. Qui cil furent qui apres antiochus sother regnerent·

1. Apres antiochus sother q[ui] regna en sire· [et] en asie ·xvii· ans si com ie uos ai dit ariere i regna
antiochus theos ·xv· ans [et] tint la segnorie· 2. Ap[re]s i regna seleucus gallinicus ·xx· ans de son eage· 3.

Et puis apres iregna seleucus geraunus ·iii· ans· [et] puis apres i regna antiochus li grans xxxvi· ans· 4.

Cest cis a cui liromai[n] se combatirent· 5. Apres cestui regna en sire seleucus filapator ·xii· ans· 6. Et
apres regna seleucus epiphanes ·xi· ans· 7. Ou tans cestui prist fin li regnes de macedoine [305va] si com
uos aues oit ariere· 8. Apres cestui regna en sire antiochus eupator [et] en asie ·ii· ans en grant segnorie·
9. Et puis apres cestui iregna demetrius sother ·xii· ans· 10. Et puis apres i regna alexander le fiz

Sil nel donerent poure gent
Ainc ne presterent a usures
Ne de tort faire norent cures
Ne onques ne uoudrent entendre
Al pechie faire ne aprendre
[b] Tant com il se porent guarder
Veir poes [et] esguarder
Q[ue] tot ce lor torna a glorie
Se nos lauions en memorie
Lor fais· lor dis· lor saintes uies
Totes lairions les enuies
Dou poure siecle ou nos somes
Ou a grant misere uiuomes
Ia tant naurons argent ni or
Ensamble ne mis en tresor
Cun ior en peussons plus uiure·
Ne de la mort estre deliure
Mais cil q[ui] iadis bien faisoient
Par bien faire mout plus uiuoie[n]t
Et si suscitoient les mors
Quant al bien faire erent amors
Ci deuroit on exemple prendre·
Laissier le mal [et] al bien tendre·
Q[ui] ce ne fera par saint cosme
Con reclaime [et] crient a uendosme
Mal iert baillis ens en la fin
Si co[m] nos trouons ou latin·

epiphanes antiochi ·ix· ans [et] ·x· mois· 11. Et apres i regna demetrius ·iii· ans· 12. Et apres iregna
antiochus ses freres qui sedites fu sornomes ·xi· ans· 13. Cestui ocist arsaxes li rois des turs· mais il ne[n]
ot mie le regne· 14. Apres i regna demetrius ·iiii· ans tant solement de sa uie· [et] puis i regna antiochus
griphus ·xii· ans· 15. A cestui se combati antiochus cizicenus· [et] si li toli le regne quil tint ·xviii· ans· 16. Et
puis liretoli antiochus griphus par bataille· 17. Apres i regna philippus ·ii· ans cui li romain tolirent le regne·

1009. Quen lestorie des ebrius sera miaus des pluisors lueure contee·

1. Ensi com uos poes entendre orent a nom li roi dasie [et] de sire tres le tans dalixandre dusques autans
que li romain destruistrent le no[m] dou roiaume qui totes les terres [et] les cites sousmistrent a lor
segnorie· 2. Et bien saches quen lestorie des hebrius qui auant uos sera dite [et] contee pores uos oir [et]
entendre m[o]lt miaus des pluisors coment il esploitierent· [et] coment il perdire[n]t [et] coment il
guaaignerent mout miaus que uos ne faites ore q[ua]r ie uoill suir la droite uoie des conceles romains que
ie ai entrepri-[b]-se [et] suir lestorie briement quar mout ia afaire ansois quele soit tote a droite fin menee·

1010. Q[ue] li roumain enuoierent lor messages au roi antiochus·

1. Anibal si com ie uos ai dit qui estoit uenus au roi antiochus [et] qui tote auoit entreprise la cure de la
bataille quil auoit auques amaneuie [et] esturclee au roi antiochus guarni les pors de mer por les romai[n]s
au miaus quil pot [et] si fist la gra[n]t nauie quil ot assamblee mout bien guarnir de gens mou uailla[n]s [et]
ardis [et] darmeures· 2. Et li rois antiochus dautre part assambla ses gens par la terre dasie [et] de sire en
achaie cest en une partie de gresse· [et] si fist mout bien guarnir les destrois des montaignes por estre
plus asseur quar en la fin doutoit il les merueillouses auentures qui pooient auenir de bataille· 3. Q[ua]nt
ces noueles furent seus [et] nunciees a rome· 4. Li senator [et] li concele par le comun esguart des haus
homes de la cite؛ enuoierent messages au roi antiochus· [et] si li ma[n]derent que sil uoloient la pais tenir
enuers aus que cil deuant lui qui son regne tindrent i auoient tenue il nauroient cure dalui combatre ains li
seroient en amor [et] en aie sil en auoit besoigne· 5. De ces messages estoit liuns scipio affrican[us] li
conceles qui mout parla anibal [et] qui mout li blasma lueure q[ui]l auoit entreprise· [et] si li dist bien
[306ra] quil nen pooit a null bon chief uenir si se pooient auenir les auenir les auentures· 6. Mout
sentrerauiserent li dui poissant baron de mai[n]t parole mais onques en la fin ni peut estre trouee la pais
ne otroiee ains sen repairerent li message arriere as senators [et] as conceles [et] sireconterent le grant
orguell quil auoient troue ou roi antioch[us] [et] en anibal qui li estoit en aie· [et] p[ri]nces [et] maistres de
sa grande nauie· 7. Quant ce oirent [et] entendirent li senator [et] li concele [et] li haut p[ri]nce de la cite il
aunerent grans gens [et] mistrent ensamble lor g[ra]ns proies pooirs· [et] si manderent le roi phelippe de
macedonie a cui il auoient pais faite quil lor uenist en aie o sa grant gent encontre les siriens [et] encontre
ceaus dasie· [et] il si fist mout tost sans demorance· 8. Et li romain porce quil i uint si apareilleement li
rendirent son fill demetrium quil auoit tant chier cui il auoient en ostage por la pais [et] por la conuenance
qui estoit entraus faite [et] otroiee· 9. Quant les os furent assamblees li senator [et] li haut home de la cite
les baillerent aconduire· a ·ii· conceles q[ui] mout erent nobile baron [et] hardit de cuer [et] de corage plus

q[ue] lup[ar]t ne lion· 10. Li uns estoit cornelius scipio freres a scipio laufricant· 11. Et li autres acilius glabrio
fors cheualiers [et] sages· 12. Cist murent o lor gens [et] si alerent tant par lor iornees [et] par mer [et] par
terre quil [b] uindrent en gresse· 13. La lor uint <eumenes> en aie le fiz dou roi atali o grans ge[n]s quil
auoit en aie· 14. Tantost com li rois antiochus le sot qui estoit logies uers la cite de fese o ses gra[n]s os il
cheuaucha uers les romains qui lor gent auoient partie por lune moitie enuoier par mer combatre a hanibal
quil ne lor fesist greuance· [et] lautre moities remest por combatre au roi antiochus qui uenoit a force· 15.

Cornelius scipio [et] eumenes li fiz le roi atali furent esleu por combatre a hanibal qui mout apareillerent
richement lor nauie· [et] acilius glabrio ot en aie le roi phelippe de macedonie qui sa bone gent enhortoit
[et] amonestoit mout durement de bien faire·

1011. Q[ue] li romain assaillirent les escrougaites le roi antiocus·

1. Entretant alerent tant li un [et] li autre ce sunt li sirien [et] li romain quil saprocherent tant que liuns pot
ueir lautre· 2. Lors ni ot faite longe demorance quil ne sassamblassent a mortel estor o il ot maint cheual
de riche pris esbouele· [et] maint uaillant cheualer ocis· [et] maint pie· [et] maint poing cope· [et] dune part
[et] dautre· 3. Cele grans bataille dura trestot le ior a iornee conques ne pot estre afinee· [et] quant la nuis
fu uenue que li uns ne pot mais lautre conoistre il sen departirent [et] retraistrent as loges [et] as
herberges si lasse cil qui sain estoient· [et] si malmene li nafre quil ne sauoi-[306va]-ent quil peussent
faire· 4. En cele bataille si come orosius reconte auoit amene antiochus a pie [et] a cheual ·lx· mile homes
tos a armes combatans sans les autres qui armes ne portoient mie [et] sans les bestes dont il iauoit grant
habundance· 5. Tantost co[m] la nuis fu paruenue Acilius glabrio qui mout pooit sofrir de paine [et] qui fait
ot espier le roi antiochus [et] sa gent coment il se demenoient as loges [et] as tentes· fist sa gent armer
[et] monter [et] partir [et] metre en trois eschieles por lor anemis enuair en pluisors parties qui la nuit
cuidoient estre en repos tant solement dusqua la matinee mais non furent q[ua]r li romain cheuaucherent
si com ie uos di qui trouerent les escrouguaites le roi antiochus auques ensus de lor ost mout bien
aparelees· 6. A ceaus comensa lors la bataile quar il cuiderent ausi que ce fust li escrougaite des romains
qui sor aus se fust embatue· la ot grant estor merueillous· mais li sirien nele porent plus longement sofrir
ni endurer qui se cuiderent retraire ariere uers les herberges mais tant ot entraus [et] les loges le concele
romain quansois enot mil ocis es tentes que nus daus peust au roi antiochus raconter la nouele· 7. La ot
grant occision faite es loges· quar li roumain les trouerent desarmes qui sor aus abatoient tres [et]
paueillons de [b] diu[er]ses semblances [et] qui les ocioient as espious esmolus ains quil armes peussent
prendre por lor cors guarnir· ne armer ne por aus defendre·

1012. Q[ue] anibal [et] scipio assamblerent lor nes en mer por co[m]batre·

1. Ensi dura loccisions dolorouse trosqua la matinee [et] li rois antiochus sen fui o poi de compaignie en
fese· 2. Li romain li orent ocis en cele bataille ·xl· mile homes· [et] ·v· mile pris si come les estories
racontent· 3. Entretant cornelius scipio [et] hanibal sentrassa[m]blerent lor nauies por combatre en mer par
le grant orguell [et] par la grant fierte qui estoit [et] en lun [et] en lautre· 4. Segnor [et] dames al assa[m]ber

des nes ot grant noise [et] gra[n]t criee de cors [et] de buisines· la ot dolorouse iornee as pluisors aiornee
quar puis que les nes furent assamblees [et] bort a bort aioustees؛ il nest hom de mere uiuans qui peust
descrire ne dire la grant dolor ne la paine que liun [et] li autre sofroient dassaillir [et] de defendre· quar cil
qui bort a bort estoient؛ sentreferoient par mi les cors· [et] par mi les pis des espious esmol[us] [et] si
sentrecopoient bras [et] pies [et] costes· [et] fendoient testes [et] cerueles [et] mentons as aches acerees·
[et] cil qui es chasteaus amont estoient traioient quarreaus aceres as arbalestres· [et] si lansoient dars
empenes [et] fausars agus dont il sentrocioient· 5. La faisoit hanibal merueilles qui les romains cui-[307ra]-
doit par sa force destruire [et] desco[n]fire trestos traire a mort [et] tolir lor nauie mais cornelius scipio qui
mains ne se prisoit mie li estoit tostans en aie al enco[n]tre por les romains qui trop bien se defendoient
<[et] assailloient aidier [et] secourre>· 6. E؛ deus quantes fois il sentregeterent le fu griiois es nes por aus
ardoir· [et] por lor uaisseaux effondrer· [et] metre tos a malauenture· 7. Tant dura cele dolors que la nuis fu
aprouchee [et] que hanibal ne pot mais sofrir ne endurer qui le plus ot perdu de sa ge[n]t [et] de sa nauie·
8. Adonc entra hanibal en une barge o mout poi de sa cheualerie· si se remist uers terre por guarandir sa
uie [et] li autre ausi q[ui] eschaper porent sen tornerent a guarandise· 9. La conquist cornelius scipio grant
auoir [et] grant richece· mais asses i ot de sa gent perdue· [et] hanibal qui fu reuenus aport demena tel
dolor de sa mescheance q[ue] ainc plus grande ne fu ueue· [et] li romain se traistrent a terre a tot lor grant
conqueste qui se repostre[n]t [et] enseuillirent lor mors [et] donere[n]t sepoutures solonc lor costumes·

1013. Coment pais fu a antiocus otroiee· [et] co[m] anibal perdi la uie·

1. Post furent ces noueles espa[n]dues par tote la contree· [et] nunciees au rois antiochus en phese· [et]
quant il sot certainement que hanibal estoit uencus [et] chacies de la bataille a force· [et] tote sa gens
morte [et] perie qui o lui estoient il ot tel dolor quil ne [b] sot que faire· ne si ne se sot conseillier de sa
grande mescheance· 2. Ne ne sot mais certainement puis que hanibal estoit desconfis en cui il peust mais
auoir fiance· [et] morte estoit tote la flors de sa ge[n]t [et] de sa bone cheualerie· 3. Par ceste
desesperance [et] par cest desconfortement requist pais li rois antiochus as romains qui li otroierent par le
los des senators de rome o il enuoierent· 4. Par tel condition quil dou tot istroit deurope [et] dasie si quil ni
tenroit manage ne forte tor haute cretelee· ne q[ui]l nient nauroit es cites qui li ere[n]t tolues a force· [et]
quil demorroit [et] aresteroit en la terre outre le mont dou tor [et] si donroit ·x· mile besans chascun an de
treuage· [et] si lor rendroit ausi hanibal sil onques pooit par cui la bataille estoit esmeue dont il auoient
receu le grant damage· [et] de tels co[n]uenances a tenir؛ donroit il ·xx· de ses plus charneus amis en
ostages por ce quil mais ne forfesist rien ne entrepresist enuers rome[/] 5. Totes ces conuenances si com
ie les ai deuisees otroia li rois antioch[us] as romains qui ne pot autreme[n]t amender lafaire· [et] li
senator· [et] li concele par le comun esguart de la cite otroierent [et] donerent a eumenes les chasteaus
[et] les cites quil auoient conquises en asie· 6. Et tantost com hanibal sot ceste chose qui asses par tans li
fu nunciee il sosta de la uoie as ro-[307va]-mains [et] si sen ala au roi prusiam de bithinie· [et] si fu
ilueques grant piece que nus ne sot quil fu deuenus ne o il estoit ne enquel contree· mais en la fin li sot
quintius flaminius li conceles qui manda au roi prusiam quil li rendist hanibal sans nulle demorance· 7.

Celui mandame[n]t nosa li rois contradire qui mout doutoit les romains· ains dist q[ui]l lor rendroit ansois
que plus ne li tornast a perillouse greuance· 8. Ta[n]t tost com anibal qui ne sot mais o aler sot [et] entendi
cest affaire il torna en desesperance quar il douta tant la grant cruaute des roumai[n]s quil meismes fist
uenim destemprer quil but par quoi il se toli la uie·

1014. Q[ue] lucius emilius fu uencus [et] ocis en espaigne·

1. Ensi fina hanibal qui mout ot fait de mal as romai[n]s si com uos aues oi [et] ente[n]du ariere· 2. Et il por
la paor daus but le uenim par quoi il receu la mort [et] si fu enseueillis [et] enfois en la cite libussam es
daaraines parties de nicomedie· 3. Entretant repairerent li concele acilius glabrio [et] cornelius scipio a
rome o grant honor de uictorie· [et] o tote la grant conqueste [et] le g[ra]nt auoir dou regne dasie· [et] tos
les prisons [et] les ostages le roi antiochus dont grans ioie fu en la cite demenee· mais en celui tans
meisme lor auint uns damages do[n]t la cites fu mout torblee [et] airee· quar lucius emilius fu enuoies [b]
en la daarraine espaigne enco[n]tre les lusitaniens qui reuele estoient [et] qui mout de mal faisoient as
romains [et] par mer [et] par t[er]re la o il pooient· 4. Tantost come luci[us] emilius fu uenus en la contree o
ses gens par mer a nauie il se combati as lusitaniens qui lor gens rauoient ausi assamblees la bataille fu
grans [et] merueillouse· [et] t[ro]p desmesuree as romains· quar lucius emilius ifu ocis· [et] sa gens tote
morte· [et] uencue· p[or] cele dolor uengier rala lucius bebius o mout grant gens de uaillans cheualiers [et]
de mout uailla[n]s sergans· 5. Ceaus enuairent li lig[ur]giein [et] si les souspristrent si؛ q[ue] ocis ifu
liconceles luxius bebius o ses grans os si eterinement co[n]ques uns sous hom nen porta la uie par cui
nouele de la grant destruction peust estre contee ne nu[n]ciee as senators ne as conceles arome ains lor
nuncierent apres ce grant piece cil de marceille la g[ra]nt destruction [et] la grant mescheance· 6. De ceste
auenture ot mout grant dolor· [et] mout grant tristece en rome si ne fu pas merueille· quar il auoient mout
de uaillans sergans [et] nobile cheualerie perdue· 7. Ceste nouele fu tost espandue par maint regne· [et] si
le sot li conceles fuluius qui estoit en gresse o m[o]lt grant gent adonques· 8. Et tantost com il en sot la
nouele il se mist en mer o grant nauie· si ala tant a uoiles tendues quil uint en [308ra] galle gresse qui ore
est galisse nomee· 9. Tantost com cil de la contree le sorent il se traistrent a guarandise al mont olimpum
qui estoit de merueillouse hautece [et] si imistrent lor enfans [et] lor femes [et] lor bestes [et] lor autres
richeces· [et] puis apres si guarnirent les destrois [et] les entrees de la montaigne dars [et] de saietes [et]
despious [et] de pierres por aus defendre contre les romai[n]s qui mout les aoient·

1015. Coment cil despaigne furent desconfit q[ui] fuit estoient en la montaigne[/]

1. Tantost com fuluius li co[n]celes fu uenus en la terre [et] il sot quen la montaigne sen estoit la gens
atraite [et] fuie il fist le fu boter par les fortereces dou regne· [et] lors ala asseir la montaigne· 2. La ot al
asseir mout grant destruction de gent quar cil damont lor getoient grans quarreaus contreual dont il les
confondoient· [et] si lor lansoient fausars [et] espious agus dont il les ocioient· mais ta[n]t esploitierent en
la fin li romain q[ui] trop isofrirent de paine quil uindrent aquelque paine cors a cors dusques a lor anemis
qui defendoient lentree· 3. La ot trop ruiste assaut des uns as autres por contretenir les destrois dou

monter [et] por le prendre· mais li romain as ars de cor les destrainstrent tant [et] as aches trenchans [et]
afilees quil lor firent estages remuer [et] deguerpir lentree· 4. Et lors monterent amo[n]t tot maintre
co[m]munal o lor ane-[b]-mis· dont il ocistrent que homes que femes· quenfans ·xl· mile si com les ueraies
estories raco[n]te[n]t· 5. La guaaignerent mout li romai[n] or [et] argent [et] cheuaus [et] autres richeces
dont la terre estoit bien guarnie [et] puplee[∅]

1016. Dune autre desconfiture sor les romai[n]s en celui ta[n]s[/]

1. Et adonc ausi ala li conceles marcius sor les Gurieins o mout grans gens quar cil auoient fait as romains
m[o]lt de maus si com ie uos ai dit arriere [et] faisoient encore· 2. Tantost com marcius fu uenus en lor
terre il lor corurent sore come gens mout hardie· [et] amaneuie abataille· 3. La fu li conceles marcius
desconfis [et] chacies a force de la piece de terre [et] o lui la gens romaine· dont il i perdi ·iiii· mile
cheualiers a cele fois· 4. Et se il tant isnelement ne sen fust fuis· [et] tornes de la bataille [et] sa gens
ensamble o lui؛ il eust este tot ausi menes come fu lucius bebius qui ces gens meismes auoient ocis o sa
grant ost dont onques uns sous nen eschapa si com uos aues oi [et] entendu ariere·

1017. Quen celui tans moru li rois de macedonie· qui les romai[n]s aida encontre
antiochum·

1. Et adonques ausi en celui ta[n]s moru li conceles scipio africanus ou chasteau amiternum quar il estoit
issus de rome ausi come issillies par ire quil auoit eue entre lui [et] les senators [et] les conceles ne sai
por quel choze [308va] mais la en celui chasteau fina il sa uie· [et] adonques aussi apparu p[re]merement
li isles de boucan en sesile qui ore i apert [et] o on puet esguarder [et] ueir grant miracle de fu [et] de
flamesches qui en isse[n]t encore or apresence· 2. Apres ce sen ala quintus fuluius flaccus de rome o
grans gens en la moiene espaigne· 3. Et sempronius graccus en la daarraine por uengier les grans hontes
[et] les grans damages que ces gens lor auoient faites· 4. Quant il tant orent ale [et] par terre [et] par mer
quil uindrent en espaigne fuluius flaccus li conceles se combati a ceaus dela moiene espaigne qui
encontre lui auoient grans gens [et] grans os assamblees· 5. Cele bataille fu gra[n]de [et] desmesuree si
com les estories racontent [et] mout iperdirent li romain· mais en la fin desconfirent il lor anemis [et]
chacerent [et] si en ocistrent ·xx·iii· mile· [et] pristrent ·iiii· mile o les grans richeces [et] o les grans proies
quil auoient auec aus aportes· 6. Semproni[us] graccus qui outre estoit passes en la daarraine <espaigne>
desconfi si le pais [et] la contree quil ·cent [et] ·v· chasteaus iprist quil prea tos [et] quassa par batailles· 7.

Et adonques ausi en celui meisme tans auint q[ue] philippus li rois de macedonie moru cil qui encontre les
romains sestoit combatus· [et] puis lor aida contre le roi antiochum ensi co[m] uos aues oi [et] entendu
ariere·

[b]

1018. Q[ue] par le conseill perseum orent li romain grant paine·

1. Apres cestui phelippe tint perseus ses fiz le regne de macedonie par cui conseill li basternarien uns
crueus pueples qui habitoit outre le dunoe es daarraines parties de hungrie sapareillerent denuair les
romai[n]s [et] de prendre trestos lor auoirs [et] lor proies· 2. Quant ces gens ore[n]t totes lor grans forces
mises trestotes ensamble quapaines est nus qui en seust dire ne reconter le co[n]te il alerent tant quil
uindrent sor le duone por passer outre [et] por forfaire en la prouchaine terre· o li romain auoient baillie ne
segnorie·

1019. De la dunoe qui fu engelee o mout dege[n]t noiere[n]t q[ui] la passoie[n]t[/]

1. Adonc estoit li dunoe si engelee com la pooit passer legierement sans pont [et] sans nauie· 2. Les os qui
la furent uenues se logierent trosqua la matinee· 3. Et tantost com la iornee fu esclarcie· [et] il orent lor
tentes destendues il se mistrent a pie [et] a cheual sor la glace del dunoe dont li parfuns fluns estoit mout
durs [et] mout espes engeles· 4. Mais tantost com les grans compaignies dou dunoe des cheualiers [et]
des sergans apie [et] dela grant bestiaille uindrent en plus de mil parties droit en mi le fil de laigue qui
mout corroit rade la glace comensa a sousploier [et] a croistre por le grant fais dont ele estoit [309ra]
chargee [et] si eschaufa tant [et] estona quele desrompi de sous les pies des cheuaus [et] des homes [et]
des bestes qui tuit afondrerent iluec· endroit petit sen failli [et] noierent [et] perirent· 5. Ensi fu tote cele
gens destruite petit sen failli [et] si en furent li romain deliure acui il eussent fait anui [et] greuance sil estre
peussent passe le flum de la dunoe a sauuete [et] en uie· 6. De ceste grant destruction fu mout dolans li
rois perseus de macedonie qui grans gens assambla [et] molt merueillouses por combatre co[n]tre les
romains· [et] si dist bien que ia mais ne lor rendroit treu si come auoit fait ses peres li rois phelippes· 7. En
laie le roi perseus estoit li rois coryn qui tenoit le regne de trace· [et] li rois des illiriens qui si home
gensiom par nom apeloie[n]t [et] tuit cil de macedonie dont il estoit sires [et] pluisors gens ausi des terres
dont il estoit sires [et] qui li estoient uoisines· 8. Grans pueples [et] grans os ot cis rois perseus ensamble
aunees [et] mises por combatre encontre les romains cui il haoit de trestot son corage· 9. Et li romain qui
ceste assamblee sorent requistrent lor gent [et] lor aies por defendre [et] aus [et] lor contrees quil auoient
guardees [et] tenues par mainte grande batalle· 10. En aie lor fu li rois tholomeus degypte· [et] li rois
ariartus de capadoce [et] li rois eumenes dasie· [et] li rois massinissa de minudie· [et] tuit cil ditale qui
mout grant gent atoient o ceaus de rome o il ot m[o]lt sergans [et] cheualeries· 11. Grant orguell ot [et]
dune part [et] dautre si co[m] uos poes oir [et] entendre· 12. Li romain establirent duc [et] conduiseor
licinion crassum des gens quil uoudrent enuoier encontre le roi perseum de macedonie· 13. Cist alerent
tant a pie [et] a cheual par terre [et] par mer a nauie quil uindrent en macedonie o li rois perseus auoit ses
grans os assamblees· 14. Et tantost come il sot que li romain estoient uenu en la contree por alui combatre
il saproisma plustost quil pot daus o ses batailles ordenees· [et] li romain ausi contre lui qui la bataille
uoloient durement [et] couoitoient· 15. Et tantost come il sentraproucherent il sentrecorurent sus de si
tresgrant rauine come cil qui sentrehaoient de si tres cruel haine come de tolir les uies· 16. La le fist bien li
conceles crassus [et] li romain· mais miaus le firent li rois perseus [et] ses gens qui a grant dolor les
tornerent dou champ [et] quil les desconfirent·

1020. Q[ue] lirois perseus desconfi li concele crassum [et] sa gent encore·

1. Apres ceste bataille rassambla liconceles crassus sa ge[n]t au plus tost quil pot [et] si se recombati au
roi perseus qui les desconfi [et] torna de bataille o ses romai[n]s ausi com a lautre fois· 2. Adonc sen
repaira crassus [et] cil qui eschaper porent o lui a rome o mainte larme fu ploree de lor desconfiture· 3.

Adonques sofrirent li senator [et] li co[n]-[309va]-cele de ceste mescheance la uengance a prendre porce
que li iuers les aprouchoit mout durement [et] en chaussoit· 4. Et li rois perseus qui les romains destruisoit
quanquil onques pooit trespassa entretant as illiriens· [et] si assist un mout riche chasteau [et] fort que cil
de la contree surcamum apeloit [et] que li roumain auoient guarni de grans ge[n]s [et] de grans
cheualeries por iuerner [et] de pluisors richeces· 5. A cest chasteau fist tant li rois perseus sa gent assaillir
[et] combatre quil la prist a force· [et] quant il lot conquis il fist les tors [et] les murs ius crauanter [et]
abatre [et] le remanant ardoir en poudre [et] en cendre· [et] si fist ocire une partie des roumains quil p[ri]st
dedens· [et] une partie en fist uendre a ceaus qui les menerent en seruage· [et] les haus homes en fist
mener o lui si sen repaira en macedonie·

1021. Coment li rois perseus de macedonie fu desconfis en bataille[/]

1. Segnor [et] dames tot ce greua mout les senators [et] les co[n]celes de rome quant il le sorent· 2. Et
tantost com il uirent liu· [et] saison conuenable؛ il assamblerent mout grans gens de uaillans sergans [et]
de noble cheualerie· 3. De ceaus fu conduisieres li conceles paulus emilius qui se mist a la uoie au plus
tost quil pot o sa gent [et] o grans richeces· 4. Et si ala tant a quelque paine quil se herberga en la terre le
roi perseus de macedonie· 5. Li rois perseus qui [b] tost en sot les noueles assambla ses gens [et] si uint
encontre le co[n]cele paulom emiliom par grant aatine· 6. Que uos iroie ie disant ne racontant cil ot noir
cheuau o ferrant· ne cil ot escut dor o dasur· o cheuronier de sinople· 7. Les batailles assamblerent a mout
grant desroi [et] dune part [et] dautre· 8. La le firent si bien li romain qui entalente estoient de uengier lor
dolor· [et] lor grant damage quil desco[n]firent le roi perseom· [et] si li ocistrent ·xx· mile homes a pie en
cele bataille[/] 9. Li rois perseus sen cuida fuir a guarandise o mout grant partie de sa cheualerie· mais li
conceles paul[us] qui bien fu porpensies de ceste chose tres ce quil uit sa gent branlier ot trespasses tos
ses conrois si li fu al encontre o seschiele de maineme[n]t o il auoit tres noble cheualerie· 10. La ot grant
estor mesle as espees nues[/] 11. La furent li escut detrenchie [et] li haume escartele [et] fendut trosques
as cerueles· 12. La furent cheualier abatut des cheuaus sors· [et] noirs [et] bausans qui aual la bataille
aloient sor seles tornees [et] lor resnes rompues· 13. La fu rome souent escriee por rassambler les
roumains· [et] por les macedonois macedonie· 14. La fu li rois perseus desconfis [et] pris· [et] si dui fil o lui
[et] tote sa cheualerie prise o ocise· 15. Et li roumain ni perdirent que cent cheualiers tant solement si
come eutropius dist [et] raconte·

1022. Q[ue] liconceles paulus emilius otroia pais a ceaus de macedonie·

[310ra]

1. Tantost com cele bataille fu finee li roumain orent lor prisons [et] lor grans conquestes aunees [et]
assamblees totes les cites de macedonie que li rois perseus tenoit en sa segnorie se rendirent au concele
[et] as roumains qui la bataille auoient uencue· [et] li illirien ausi dont lor rois gensiens estoit pris o grant
partie de sa cheualerie· 2. Li rois perseus qui p[ri]s estoit [et] qui ueoit quil auoit tote sa terre perdue· [et]
quil mais ne pooit auoir par ami quil eust ne socors ne aie· uout cheir as pies dou concele por ce quil neli
tolist la uie· 3. Ce ne uout mie sofrir le conceles paulus por ce quil estoit rois ains li porta mout grant honor·
[et] si le fist asseir iouste lui sor son siege· 4. Et puis apres ce assist li conceles paulus as macedoniens
[et] as illiriens lois [et] costumes teles quil fussent franc [et] deliure en lor contrees [et] en lor regnes par si
quil paiassent chascun an la moitie dou treu quil soloient rendre· [et] si lor dist bien quil ceste bonte lor
faisoit por ce quil seussent [et] entendissent certainement se combatoient plus par droiture [et] por iustice
de ceaus qui contre aus estoient auoir؛ que par couoitise· 5. Mais bien saches porce sil ot les terres [et]
les cites mises a treuage rendre ne laissa il mie aler les rois quil auoit pris ne lautre cheualerie·

1023. Q[ue] li conceles sen ala en gresse·

[b]
1. Ains sen ala apres ce tot esranment li conceles paulus emilius en gresse· [et] si iprist ·lxx· que
chasteaus que cites que totes estoient reuelees encontre les comandamens des senators [et] des
conceles de rome· 2. Et quant il les ot prises a force teles i ot ؛ [et] teles i ot que li furent rendues· il en prist
lor [et] largent [et] les cheuaus [et] les dras de soie· si departi tot [et] dona a ses homes [et] a sa
cheualerie· 3. Et quant il ot tot ce fait· il semist a lauoie o grant honor [et] o grant poissance· 4. Et tantost
com il uint a la mer sa nauie fu apareillee trop grande [et] trop riche· mais il nentra mie ens en la nief o il
estoit uenus ains entra en la nief le rois perseus de macedonie quil o lui en menoit qui adonques estoit la
plus riche [et] la miaus faite [et] la plus grande quil onques eussent ueue ne esguardee quar ele auoit ·xvi·
ordenes dauirons [et] de gou[er]naus sans les autres estrume[n]s qui a tel nef conuenoient· 5. Des uoiles
ne des mas nest nus mestiers de faire deuisance· mais t[ro]p estoient riche [et] de noble faiture· 6. En cele
nef entra li conceles emilius paulus· [et] cil cui il uout olui· 7. Et es autres nes dont mout iauoit grant
habundance entrerent les autres gens [et] lautre cheualerie·

1024. Q[ue] li rois perseus fu menes en rome·

[310va]
1. Ensi repassa la mer li conceles emilius paulus a bons uens droituriers [et] sans grant trauaill de
tempeste· 2. Et tantost com il fu uenus a port en itale [et] totes ses gens [et] ses richeces furent fors des
nes mises il sen ala uers rome a g[ra]nt honor [et] a grant glorie· [et] si seoit sor un car tot dore· [et] si dui
fill olui li uns adestre [et] li autres asenestre· [et] celui car traioient ·iiii· blanc destrier en la senefiance de la
haute uictorie· [et] deuant le car menoit on le roi perseus qui ·xlv· ans auoit tant soulement deage [et] ses
·ii· fiz o lui· [et] le roi Gesion des illiriens qui liot este en aie· [et] ses ·ii· fiz· [et] son frere· por esguarder cel
roi de macedonie perseom con ensi amenoit o sa lignee en seruage sassamblerent mout de haut home

[et] dautres gens ala cite de rome· quar il iuint atalus· [et] eumenis ses fiz qui lor regnes tenoient en la
contree dasie [et] si uint prusias li rois de bitinie· 3. Cist ifurent receu a grant honor en la cite de rome des
senators [et] des conceles· [et] il iaportere[n]t grans auoirs [et] precious qui m[o]lt bien furent receu [et] mis
ou capitoile·

1025. De la grant ioie qui a rome fu demenee dou concele[∅]

1. Quant li conceles paulus emilius entra en rome si com uos poes oir [et] entendre· li roi· li senator [et] li
concele [et] tos li autre pueples li uindrent [b] al encontre· 2. La ot grant ioie demenee· [et] li conceles sen
ala au te[m]ple mart le deu de bataille· [et] si ifist ses sacrefices· a la maniere q[ui]l deuoit faire· 3. Et si
rendi graces al deu dela uictorie quil li auoit otroiee [et] donee· 4. Segnor en celui deu mart auoient li
romain adonq[ue]s mout grant fiance· [et] si cuidoient quil les guarendesist [et] tensast a sa uolente en
bataille· 5. Et por ce li auoient il fait riche temple· [et] grant ymagene dor [et] dargent en samblance de
cheualier arme en merueillouse estature· 6. Et si auoit ou temple tres deuant lautel une table de cueure
haut assise ausi come encontre les pies del ymagene qui mout estoit bien [et] richement doree [et] faite·
sor cele table deuant cele ymagene metoit on les testes copees des rois [et] des dus [et] des haus barons
qui contre la cite estoient quant il estoient ocis o pris· [et] on lor uoloit tolir les uies· 7. Cestoit la segnorie
de deu [et] lonors quil li faisoient de ce quil auoient pris de lor anemis la ue[n]gance· 8. Certes segnor [et]
dames la auoit mal deu cui on seruoit de tels offrandes· [et] cui on cuidoit esleecier par tel sacrefice come
domes humains tolir les uies·

1026. Q[ue] mal deu auoit la qui sesleessoit doccision domes·

1. OR uoies segnor [et] dames [et] esguardes com les gens qui adonques estoient erent de fole science·
[et] de fole ente[n]dence qui en si fais deus creoient [311ra] qui nauoient pooir se de mal faire non o
porpensance· 2. Por si faites esrances tolir ou monde· [et] por nos guarandir [et] tenser dou seruage au
diable descendi li rois de tote creature dou ciel a terre· [et] si nos ensegna par ueraie doctrine questoit
droiture [et] misericorde [et] droite creance· 3. Cis deus cui nos aoromes [et] creomes [et] qui sor tote
creature a la segnorie [et] la poissance ne uiout mie si fais sacrefices com cil deu adonques uoloient [et]
demandoient [et] que li roumain [et] li autres pueples lor faisoient· 4. Ains dist il meismes de sa bele boche
oiant ses apostres· 5. Nolo mortem peccatoris set ut magis conuertatur [et] uiuat· 6. Cest a dire ie ne uoill
mie la mort dou pecheor ains uoill quil se conuertisse [et] si uiue 7. Ce ne uoloit mie mart le deus de
bataille· ne iupiter ne m[er]curius· ne li autre deu qui li autre sarrasin aoroient· quar bien saches segnor
[et] dames que cestoient li diable propre qui estoient es ymagenes quil aoroient [et] qui respons lor
donoient· quar li diables ne uout se destruction non de cors [et] darmes· [et] desloiautes [et] totes
fausetes· [et] mescreandises· 8. Ih[esu]s cris Li sires tos poissans de lor compaignie nos guart· Amen· 9.

Quar mout e[st] resoignie pesme [et] male [et] dure si co[m] nos conte lescriture·

1027. Coment li rois perseus perdi la uie·

1. Quant li conceles paulus emilius ot fait ses sacrefices si com ie uos ai deuant dit [b] il rendi as senators
[et] as conceles perseom [et] ses files· [et] les autres prisons qui o lui estoient· [et] il enuoierent en prison
tantost le roi en la cite daube· 2. La le tindrent il ta[n]t en fers· [et] en une grande tor depierre quil iperdi la
uie de pourete [et] de famine· [et] ses mainsnies fils demora en rome en seruage· 3. La aprist il par droite
besoigne a ourier de cueure [et] darain dont il se soustint asses pourement· [et] a trauaill· a paine tos les
iors de sauie·

1028. Q[ue] cil despaigne se reuelerent uers les romains ausi adonques·

1. Apres ce tot droiturerement quil ot ·vi· cens ans tot reondement que la cites de rome ot premerainement
este comencee a fonder [et] a faire uindre[n]t as senators [et] as conceles noueles que li celtiberien
auoient mout grans gens mises ensamble en la terre despaigne dont il tenoie[n]t une grant partie· 2.

Segnor bien uoill que uos saches [et] entendes que li celtiberien· [et] li ligurien estoient tuit li peuple
conuersant [et] habitant en espaigne· [et] si com ie uos ai dit ariere؛ espaigne estoit deuisee en treis
manieres· quar il est la premeraine espaigne [et] la moiene [et] la daarraine· 3. Li ligurien qui mout de mal
auoient fait as romains par pluisors fois habitoient en la moiene espaigne si auoient laie de lune part [et]
de lautre· [et] li lusitanien habitoient [et] manoient en [311va] la daarraine qui les romains namoient mie
damor loiau [et] certaine·

1029. Q[ue] publius scipio fu enuoies en espaigne· [et] segius galba concele·

1. Quant li senator [et] li concele oirent [et] entendirent que ces gens reueloient ensi encontre aus il les
doutere[n]t mout durement par les grans paines· [et] por les grans maus q[ui]l lor auoient fait sofrir par
mai[n]tes fois· 2. Et porce que la uoie estoit longe· [et] perillouse [et] par mer [et] par terre· [et] auec tot ce
estoient ces gens ardie [et] combatant [et] adure de bataille· 3. Por totes ces choses ne fu cheualiers· ne
prefes· ne porconceles· ne conceles qui se uantast adonques ne mesist auant daler en espaigne· 4. Quant
ce uit publius scipio qui fu fiz de la seror scipio laufriquant qui tant ot en lui bonte [et] prouece· [et] qui tote
espaigne conquist petit sen failli par sa grande cheualerie il dist as senators [et] as conceles؛ quil iroit· [et]
si estoit il adonques esleus ausi por aler en macedonie mais par la grant besoigne qui sore lor corroit en
espaigne le relaierent li senator de celui uoiage o il estoit esleus· [et] si li sorent molt bon gre de ce quil de
son bon gre sestoit porofers daler sor les celtiberien [et] de mener sa gent [et] sa cheualerie· 5. Segnor cis
publius scipio rassambla son oncle en mout de manieres de sens [et] de prouece [et] de cor-[b]-toisie si
com uos porres auant oir [et] entendre· 6. Tantost com cil ot sa gent assamblee· [et] ses auoirs enmales
por tenir ses sergans [et] sa cheualerie· il se mist ala uoie o g[ra]nt nombre de cheualiers [et] de gent a
pie por aler en espaigne· 7. Et sergius galba se resmut ausi de rome o tot grans os si sen ala sor les
lusitaniens qui habitoient en cele meisme contree· mais cestoit sor la mer en la daarraine espaigne· 8.

Publius scipio [et] sergius galba alerent tant olor gens quil uindrent es parties dou regnes qui lor erent
deuisees· 9. Au quart ior que publius scipio fu ariues en espaigne se logierent li celtiberien asses pres de
lui o si grans gens quapaines en pooit on sauoir le nombre· 10. En lost des celtiberiens auoit un barbarin

grant [et] desmesure [et] de laide figure· 11. Cil issi des tentes sor un riche destrier armes ansois que li os
fust esmeue por assambler ne por combatre· 12. Cil barbarins par sa grande fierte poinst des esperons
son riche destrier [et] gualopa tant q[ui]l fu aprochies tant les herberges des romains que sa uois ipot
estre oie [et] entendue· [et] lors comensa a c[ri]er a haute uois en son language [et] a demander iouste a
un soul cors de cheualier [et] bataille· 13. Publius scipio qui plus estoit en aguait de lor gens que nus de
ses cheualiers le perceut [et] entendi premerainement· 14. Et lors sarma de ses armes mout richement·
[et] tantost com [312ra] il fu montes sor le riche destrier darabie lescut au cou [et] lespiout oupoign destre
si sen ala uers le barbarin la grant aleure· mais il ot a[n]sois dit a sa gent [et] comande quil apres lui ne
uenissent mie trosq[ue]s atant quil uerroient que cil de la se partiroient des loges [et] des tentes· 15. Et
adonc ne tresfina il onques si uint al barbarin qui mout en ot grant ioie·

1030. Q[ue] scipio iousta au cheualier barbarin·

1. Ne uos irai mie contant ne disant quil trop longe fable tenissent daconter lor lignages ne de demander
quels no[m]s il auoient ne dont il estoient· ne de quels contrees ains sesploitierent quanquil porent trouer
es cheuaus de faire lueure quil molt desiroient afaire cest de ferir li uns lautre des espious aceres sor les
escus listes dor fin sans autre tainture· 2. Mout sentreferirent grans cous par la grant rauine des riches
cheuaus li doi nobile cheualier q[ui] les escus sentretroerent [et] fendire[n]t trosques as clauains qui les
gra[n]s cous des espious retindrent· 3. Mais ni ot celui qui dou cheuau cheist· ains passerent outre si
repairere[n]t au plus tost quil porent li uns uers lautre traites les espees nues· 4. La ot mout grant estor des
·ii· cheualiers quant il tant se fure[n]t entraprouchie quil ferir se porent des espees nues· 5. Mais scipio qui
plus estoit gentils [et] cheualerous ot grant ire en son corage de ce quil [b] au barbarin ne faisoit plus tost
remuer son estage· lors li coru sore de si grant uigor [et] de si grant rauine quil dou cheual labati a terre· 6.

Quant ce uirent li celtiberien il poinstrent de totes pars por le barbarin rescorre· 7. Et li romain dautre part
por aidier lor segnor qui ne se targoit mie enuers le barbarin qui se defendoit quanquil pooit a lespee nue·
mais ansois que les os uenissent ensamble li ualu poi sa defense quar scipio li conceles lot defendut
trosques as dens [et] tolue la uie·

1031. Q[ue] les os des celtiberiens furent desconfites·

1. Adonc ni ot plus a celui point uindrent les os ensamble· 2. La ot grant noise [et] grant criee al assambler·
li celtiberien cuidoient tot certainement les romai[n]s torner a desconfiture [et] metre a force fors de lor
regne [et] li romain estoient tant durement enaigri sor aus [et] tant iauoient grant couoitise quil lor
cuidoient bien a force tolir lor terres [et] lor auoirs [et] lor uies· 3. Par ces uolentes que li un [et] lautre
auoient dura la bataille par ne sai quans iors perillouse [et] orrible· 4. Tant quen la fin par la prouece scipio
le concele furent desconfit li celtiberien qui mout durement i perdirent quar li romain qui furent al desseure
nes espargnerent mie ains entendoient plus a aus enchaucier [et] ocire quil ne fesissent au prendre ne a
aus guarandir les uies· [312va] 5. Ensi furent desconfit li celtiberien par scipio le concele qui totes lor
fortereces fist fundre [et] abatre trosqua terre por ce quil iamais uers les romains neussent ne force ne

poissance· 6. Entretant sergius galba qui trespasses estoit en la daarraine espaigne se combati as
lusitaniens qui par g[ra]nt bataille· [et] par grans forces de ge[n]s quil auoient assamblees le desconfirent
dedens lor contree mais apres ce rassambla il gent [et] porquist tant que lusitanien qui mout auoient
perdu de lor gens [et] de lor cheualeries distrent quil seroient a sa uolente faire sans aus trop mal traitier·
[et] sans perdre lor uies· 7. Ensi lotroia sergius galba· [et] si lor mist ior daus a parler· [et] de deuiser a lor
profit lor afaires·

1032. De la traison q[ue] segius galba fist uers ceaus despaigne·

1. A celui ior sassamblerent li lusitanien trestuit cil q[ui] habitoient entre la mer [et] le flum dou tage sans
armeures auec aus aporter· quar il cuidoient tuit estre a seurtance· 2. Et sergius galba qui ot faite tote sa
cheualerie armer les enuai tantost com il furent assamble [et] si les fist tos detrenchier [et] ocire[/] 3. Par
ceste chose orent puis li romain par espaigne [et] par mainte autre contree mainte grant bataille· quar
ceste traisons fu tost par pluisors lius seue· [et] racontee· 4. Entretant repaira scipio [b] o ses gens a rome
qui mout fu receus a grant honor de uictorie por les celtiberiens quil auoit uencus [et] dont il o lui aportoit
les grans auoirs [et] les grans richeces· 5. Et sergius galba i fu m[o]lt blasmes des pluisors qui distre[n]t
que la laide oure quil auoit faite porroit encor estre mout chierement as romains uendue· 6. Et por ce [et]
por la desconfiture ausi o il auoit premerainement sa ge[n]t perdue ne fu il mie corones de fuelles de lorier
ens ou capitoile· si co[m] fu scipio li conceles en senefiance [et] en lonor de uictorie·

1033. En quel tans cartage fu destruite·

1. Apres ce petit de termine ·ii· ans tant solement outre les ·vi· cens ans quil auoit que la cites auoit este
premerainement fundee· ou tans que lucius censorinus· [et] marcus manilius estoient concele arome sorst
[et] nasqui la tierce bataille contre les cartaginentie[n]s [et] contre ceaus daufrique mais nest mie bien
seue chose ne coneue por quoi la bataille recomensa qui mout fu grande [et] merueillouse dont la cites de
cartage fu destruite [et] confundue si com uos ia pores oir [et] entendre·

1034. Ci comence ladestructio[n]s dela noble cite de cartage[/]

1. Ou tans que ie uos di esguarderent li senator de rome [et] li concele· [et] li comunites de la cite quil
destruiroient [313ra] cartage· 2. Et tantost com cil co[n]saus fu pris [et] loes· li conceles lucius censorinus·
[et] marcus manilius [et] pu<b>lius scipio qui encor adonques nestoit mie conceles furent esleu por
trespasser mer· [et] por aler en aufrique· 3. Cist sapareillerent mout richement de cheuaus bons [et] de
m[o]lt riches armeures· [et] mout orent g[ra]nt assamblee de gens [et] de cheualerie· [et] de grans auoirs
quant il issirent de la cite de rome· 4. Cist alerent tant quil se mistrent en mer o mout grant nauie· [et]
tantost com il furent desancre· [et] li uens se feri es uoiles de diuerses samblances· il corurent tant sans
tempeste anuiouse quil ariuerent en aufrique pres asses de cartage· 5. Et tantost com il orent port pris· [et]
les ancres getees a terre· il uoiderent les grans nes as barges des sergans [et] des cheuaus [et] de la

cheualerie· si se logierent solonc le port tot iouste la marine· 6. La se reposerent li romain a grant ioie ·iii·
iors enterinement· [et] ado[n]ques enuoierent lors messages en la cite de cartage as senators de la uile·
[et] as autres cartaginentiens quil a aus uenissent parler si co[m] il firent· 7. Et tantost com li concele de
rome [et] li haut baron qui auec aus estoient [et] li senator de cartage· [et] lor conseills furent uenut
ensamble· li concele de rome coma[n]derent as cartaginentiens quil lor nes lor liurassent [et] totes lor
armeures por faire lor besoignes quar il nauoient mie de rome aporte ta[n]t [b] darmes com a lor gent
enconuenoit dont il auoient grant habu[n]dance· 8. A cest comandament naresterent mie granment li
cartaginentien· ains liurerent as romains cui il mout belement respondirent totes lor nes si com il les
auoient par les pors de mer mises ensamble· [et] les galies ausi totes en armees de rimes [et] de
gouernaus por guarder la nauie· 9. Apres ce lor firent aporter si grant plente fors de la cite darmeures
q[ue] totes les gens daufrique en peussent estre adonques guarnies [et] armees por defendre lor cors en
bataille[∅]

1035. Q[ue] cil de cartage fire[n]t arbers dor [et] dargent [et] armeures·

1. Segnor bien saches conques si grans plentes ensamble ne fu ueu darmeures com la fu adonques
iouste cartage· que des romai[n]s que des conceles dont la cites estoit uoidee· quant li cartaginentien
orent ensi as romains lor armes liurees com uos poes oir [et] entendre· 2. Li romai[n] lor comanderent quil
lor cite deguerpissent [et] abatissent les fortereces [et] si se traississent en sus delamer ·x· mile pas por
faire lor maisons [et] lor herberges· 3. Quant ce entendirent li cartaginentien il furent si esmarit tot
communement plus por lor armeures dont il estoient desguarni que por autre chose quil ne sorent quil
peussent faire· 4. Mais en la fin sacorderent il a ce quil [313va] miaus uoloient tuit perir auec la cite· [et]
estre enseueilli en la ruine de li meisme quil ne la defendissent tant com il poroient [et] com il auroient es
cors les uies[/] 5. Tantost esliurent dedens la cite ·ii· haus homes fors [et] poissans [et] de grant segnorie
dont li uns estoit nomes famea· [et] li autres hasdrubal qui fussent duc [et] co[n]duiseor de ceaus de la
uile· 6. Et deseure tos les autres en fu baillie a hasdrubal la segnorie· 7. Et tant tost com il orent ce fait [et]
deuise il firent les portes de la uile fermer que nus nen peust issir ne entrer par quoi de ce quil uoloient
faire sorsist trop tost li escandeles· 8. Et lors firent assambler tos les ouriers de la uile· si firent faire [et]
ourier a grant esploit armes· [et] armeures darain· [et] de cueure [et] dor· [et] dargent· [et] dautres riches
metaus por la grant dissette de fer dont il auoient grant besoigne· 9. La furent fait li riche hauberc dor [et]
dargent si conques ni fu espargnee richece· 10. De celui tant de fer [et] dacier quil auoient faisoient il les
trenchans des espiols [et] des espees· [et] des aches esmolues [et] des saietes· agues· [et] del arain [et]
dou cueure faisoient il ausi les autres armeures·

1036. Q[ue]le cartage estoit [et] come[n]t li romain lassegierent[∅]

1. Quant li concele romain uirent que li cartaginentien ne respondoient mie a ce quil comande lor auoient؛
il a-[b]-tornerent [et] deuiserent quil la cite assaudroient· [et] quil tote trosques es fundemens des murs la
crauanteroient sil prendre la pooient a force· 2. Lors comencere[n]t engiens a charpenter [et] a faire· [et]

grandes tors de fust hautes co[n]tremont leuees sor les nes meismement des cartaginentiens qui
ensamble estoient iointes [et] loiees ·vi·v·vii· por plus tres gra[n]t fais porter a flote solonc les gra[n]s murs
fors [et] espes daraine [et] de pierre bisse· 3. Et dautre part deuers la terre firent il les grans grans perieres
leuer [et] estachier [et] les mangoneaus turcois o les cardoies por les murs de sous minier [et] abatre· 4.

Mout sapareillere[n]t bien li roumain· [et] aatirent de la riche cite destruire que la roine dido qui elissa fu
nomee auoit premerainement fondee par son grant sens [et] par sa gra[n]t richece· 5. Segnor [et] dames
ne lairai mie ore apresence que ie cartage ne uos deuise coment ele estoit assise [et] fermee· la cites
estoit tote de murs auironee qui tot entor auoit bien ·xxii· mile pas de longor· [et] ·xl· coustes de hautece
[et] si estoit tos fais de mout riche pierre carree· iointes [et] fondees a fort ciment tenant qui de ausi dure
nature estoit o plus come est la pierre bisse· 6. Et la oil estoit mains teunes amont uers la hautece auoit il
·xxx· pies despessece· 7. Tote la cites petit sen fail-[314ra]-loit estoit assainte de mer· [et] si auoit ·ii·
langues de terre qui en la mer sestendoient· 8. La entre deus uenoit li mers qui ·iii· mile pas auoit de
largece de lune a lautre· 9. Et cele mers la endroit clamoient cil de la terre [et] de la cite estanc porce que
li uent ne la tormentoie[n]t ne escomouoient· quar li mur haut [et] tenant [et] la terre dune part [et] dautre
qui dedens sestendoit len faisoit guarandise· 10. Sor celui estanc entre deus ces ioies de terre que ie u[os]
deuise estoit la riche tors qui birse estoit nomee faite [et] assise· 11. Cele tenoit un poi plus de dens mile
pas de leece· 12. Et tant estoit fors [et] espece [et] de grant hautece quesmerueillier sen pooient cil qui
uers les nues estendre la ueoient· 13. A lune coste [et] a lautre de cele noble tor qui sor la mer estoit
assise iognoient li fort mur haut [et] espes de la uile· 14. Et bien saches que mainte tor autre iot
menuement bataillee que la tor birse que ie uos ai deuisee· [et] deuers cele partie o la m[er]s ne touchoit
cest deuers la terre· estoient li grant fosse le [et] parfo[n]t [et] lentree de la cite o il auoit ·ii· riches tors
hautes en contremo[n]t leuees [et] cretelees· 15. Et de lune a lautre auoit riches destrois· [et] fors
barbacanes por defendre lentree·

1037. dou p[re]merain assaut de cartage·

1. Mout par estoit la cites de cartage fort adonques en celui tans [et] guarnie de bone gent prouee [et]
mout uigorouse· [b] mais darmeures por aus armer [et] por aus defendre auoient li pluisor grant besoigne·
2. Li concele de rome qui grant pooir auoient de gens a pie [et] de cheualeries؛ fire[n]t la cite assaillir [et]
par terre [et] par mer par mout grant aatine· 3. Et tant esploiterent a droite force q[ue] li engien geterent as
murs deu[er]s la terre dont il abatirent une m[o]lt grant partie· [et] cil de la cite se defendoient mout
uigorouseme[n]t as ars de cor traians [et] as arbalestres· [et] as autres engiens quil fais auoient por aus
guarandir [et] defendre mais tant les essonierent li romain en diuerses parties· que lucius senforinus et
grant partie de sa gent se mistre[n]t en la cite par les fraites des murs[/] 4. Mais li cartaginentien li fure[n]t
al encontre qui si les recuellirent as maces turcoises dor· [et] dargent manourees· [et] as haches
trenchans o laie de ceaus qui sor les murs estoient qui lor getoie[n]t contreual grans pels agus [et] g[ra]ns
pierres carrees quil les remistre[n]t a force fors des barbacanes· [et] fors de totes les entrees· [et] mout
mal eussent esploitie li romain se ne fust publius scipio qui par son cors tos solement detint la force des

cartaginentiens [et] siles remist maugre aus dedens les m[ur]s par sa grande prouece·

1038. Q[ue] cil de cartage lor murs rapareillerent[/]

1. Ensi remest ado[n]ques li premerains assaus a [314va] cartage· [et] li cartaginentien rapareillerent lor
murs au miaus quil porent si com por aus a defendre· 2. Entretant li romain deguerpirent la cite quar
massinissa li rois des numidiens q[ui] bien auoit este lor amis par ·lx· ans deage moru [et] trespassa de
ceste uie· 3. Et si mist en la main scipio le concele totes ses gens [et] son regne por ce quil en fust
deuiseres entre ses ·iii· fiz· [et] departeres· quar il ne uoloit mie quapres samort en eust entraus
descordance ne nulle maleuoillance· 4. Et il sauoit tant le concele scipio preu [et] uaillant· [et] loial quil a
chascun feroit tenir la partie paisiblement [et] droiturerement si com il lor auroit deuisee· 5. Et tot ce fist
scipio li conceles m[o]lt ententiuement por lamor quil ot au roi massinissa [et] por sa g[ra]nt gentilesse·

1039. Q[ue] macedonien reuelerent adonques·

1. Entretant marcus manilius [et] lucius censorinus assistrent la cite de tezagan en aufrique quil pristrent
[et] conquistrent a force· [et] ocistre[n]t ·xii· mile aufriquans· [et] ·vi· mile en pristrent· 2. La ot conquis mout
grans auoirs en cele cite dont li romain firent les murs craua[n]ter contre terre [et] confundre· 3. En celui
tans ausi adonques reuela contre les romains pseudo filippus en macedonie qui de par aus meismement
itenoit la [b] segnorie· 4. Encontre celui fu enuoies uns haus princes de rome Juuensius estoit nomes o
mout grant gent· [et] o mout grant cheualerie· mais tantost com il uindrent en macedonie· [et] il
assamblerent a bataille pseudo philippu[m] par cui li romain furent mort [et] desconfit [et] pris· [et]
iuuensius auec qui les deuoit conduire· 5. De ce orent grant duel li senator [et] li co[n]cele de rome· [et] tuit
li romain ausi enquelconques liu quil fure[n]t quant il sorent les noueles·

1040. Q[ue] scipio reuint deuant cartage q[ui] a force li fu rendue·

1. Adonques ausi repaira scipio liconceles deuant cartage quant il ot tot le regne des numidiens departi [et]
rendu as ·iii· freres qui tenir en deuoient lonor [et] la segnorie· 2. Quant tuit furent reuenu deuant cartage li
romain qui la terre auoient tote deguastee· 3. Scipio publius qui conceles estoit fais de par les senators de
rome se mist en grant paine que la cites fust desertee· [et] destruite· 4. Mais li cartaginentien lauoient si
guarnie [et] hordee en totes parties quil ne doutassent nuilui se ne fust les romains encontre cui il ne
pooient auoir ne socors ne aie· 5. Tantost com li engien furent fait [et] apareillie por assaillir la cite li
sergant [et] li cheualier sarmerent qui par t[er]re [et] par mer se mistrent es engie[n]s por prendre a force
la uile· 6. La ot [315ra] mout grant assaut· [et] mout perillouse bataille quar onques en ·vi· iors tos entiers
ne en ·vi· nuis ne cesserent liun [et] li autre dassaillir as murs en diu[er]ses parties· ne cil des murs daus
defendre por guarandir lor cors [et] lor uies· 7. La ot grant destruction faite de sergans [et] de cheualiers de
fors [et] dedens la cite quar tant erent li engien auant trait [et] amene q[ue] cil qui deseure assailloient
estoient pie a pie de ceaus des murs qui as creteaus deffendoient· 8. Segnor [et] dames par maintes fois

geterent li cartaginentien le fu trestot ardant en lengien des romains· mais cil estoit appareillie qui mout
uigorouseme[n]t le restaignoient [et] qui el ne faisoient que les engiens guaitier dardoir [et] desprendre· 9.

Quant uint au sisisme ior que li assaus ot dure tot continuelment sans repos prendre ceaus de la uile li
rois hasdrubal [et] li senator qui bien uirent quil la cite ne porroient plus tenir se tornerent a desesperance
quar scipio li conceles lor auoit ia tolu la premeraine bataille de lor forterece· 10. Et ceaus qui les murs
defendoient fait uoidier les aleoirs a droite force si q[ue] ia mais ne si osoient monstrer· por defendre· 11.

Lors comencerent li cartaginentien mout dureme[n]t a crier [et] a requerre a Scipio le co[n]cele quil les
receust sauues lor uies siles laissast ceaus qui es-[b]-chape estoient de la mort seruir en seruage·

1041. Q[ue] li ch[eualie]r [et] les dames dela cite uindre[n]t tot deua[n]t le co[n]cele
[et] li fus fu botes en la uile·

1. Ensi fu cartage rendue q[ui] plus ne se pooit defendre contre la grant force des romains qui lauoit
auironee [et] assise· 2. Adonc uindrent les g[ra]ns compaignies des beles dames· [et] des damoiseles· [et]
des femes de la cite qui grant dolor demenoient deuant scipio le concele o eles estoient amenees· 3.

Apres uindre[n]t les compaignies des sergans· [et] de cheualiers [et] des autres homes de la cite dont il
iauoit ·xxx· mile trestos maillentes [et] ensangletes de combatre [et] daus defendre· 4. Et des femes iauoit
si come les estories racontent ·xxv· mile m[o]lt tristes [et] mout dolente [et] mout esplorees· 5. Asdrubal lor
sire si rendi tot de son gre a Scipio le concele qui mout ot eu grant paine [et] grant trauaill de son cors a
defendre la uile· 6. Tantost fu li fus boutes par tote la cite ens es tors [et] ens es sales [et] es riches
maiso[n]s[/] 7. Cil qui ens es temples estoient fuit a guarandise sailloient ou fu tot de lor gre por aus ardoir
q[ua]nt la cites fu esprise· 8. Li feme hasdrubal o ·ii· siens fils se laissa cheoir par sa grande deuerie en la
plus grande fla[m]me que ele pot perceiure dune grant tor antie·

1042. Qua[n]s ans li romain qui cartage destruistrent furent en aufrique·

[315va]
1. Ensi fina la daarraine roine de cartage qui socist par sa grande folie ensi com fist li premeraine· 2.

Segnor [et] dames la guaaignerent li romain grans tresors que li cartaginentien auoient assamble de
pluisors co[n]trees· ditale· de sesile· despaigne [et] de mainte cite quil auoient destruite [et] roubee· 3. Et
quant tuit li auoir furent ensamble de fors la cite [et] li aornement aporte· [et] li uaisselemente [et] li drap
de soie4 ؛. Scipio li conceles les fist rendre a ceaus qui les reconissoient des terres que ie uos ai nomees·
5. Entretant ardoit la cites a grant fu· [et] a grant flame qui ·xvii· iors mist al ardoir· [et] ·xvii· nuis tot
continuelment par grant misere [et] par grant dolor a ceaus q[ui] la ueoient· 6. Adonc fu cartage tote
destruite [et] abatue· [et] tuit li mur trosques es fundemens· [et] les g[ra]ns tors quarrees· ni remest sale ni
maisons ne porte nulle qui ne fust contre terre abatue [et] en cendre [et] en poudre retornee· [et] mise· 7.

Et tuit li prison qui pris ifure[n]t furent trestuit uendut [et] liure en seruage fors hasdrubal [et] ne sai quans
princes que li concele auec aus en menerent a rome· 8. Et bien saches quau chief de ·vii · ans quil ot que
cartage fu premeraineme[n]t faite [et] fundee fu ele destruite si com macrobius [et] pluisor autre recontent·

c

9. Quatre ans tot plenierement fure[n]t [b] li concele qui la destruistrent en aufrique· [et] scipio par sa grant
proece· par son sens [et] par sa largece i conquist le sornom de so[n] oncle· 10. Et si fu puis scipio
affricanus apeles trestos les iors de sa uie [et] quant li romain orent par aufrique faites totes lor uolentes il
se remistrent en mer a tos si grans auoirs quil nen estoit nulle some si corurent ta[n]t a uoiles tendues quil
ariuere[n]t en itale [et] puis si sen alerent a rome· 11. De la ioie qui lor fu faite des senators [et] des
conceles ne uos uoil ie mie longe deuise faire quar trop i poroie demorer o mesprendre par auenture se ie
tote raconter [et] dire la uoloie[∅]

1043. Q[ue] cecilius metellus ala uengier les romais en macedonie·

1. Entretant fu enuoies Cecilius mecellus en macedonie· par les senators [et] par les conceles de rome por
uengier iuuensiu[m] [et] sa gent de la grant honte [et] de la grant damage que pseudo filippus auoit a lonor
de rome faite· 2. Et quant tant ot ale cecilius mecellus quil uint en macedonie il ni ot mie longe demorance
quil ne se combatist ab pseudo philippum qui grans gens auoit assamblees [et] porquises· 3. Cele bataille
fu grande [et] desmesuree· [et] mout iot ocis des macedoniens quar si come eutropi[us] le reconte il ifurent
desconfit· [et] sa[n]s ceaus qui pris i furent en i ot [316ra] ocis ·xxv· mile· [et] pseudo philipp[us] i fu pris
[et] retenus o les autres cui cecilius mecellus en mena olui en prison a rome quant il ot le regne [et] tote la
contree de macedonie sousmise a sa segnorie· 4. Et grant partie de gresse· mais o lui fu en gresse li
conceles mo[m]mius qui destruist corinte une des pl[us] riches cites qui fust adonques en tot le monde·
[et] des plus uaillans [et] des miaus aornees de quanq[ui]l conuenoit a cors dome· 5. Et si estoit adonques
la cites de corinte li miaus garnie dimagenes dor [et] dargent [et] de cueure faites de gr[an]t ancienete que
nulle cites qui peust estre ueue ne trouee· 6. Cele riche cites corinthe fu destruite en meisme lan que li
romain destruistrent cartage· 7. Si uos dirai ia briement asses comment؛ se uos le uoles entendre·

1044. de la destruction de la cite de corinte·

1. Quant cecilius metellus ot tote achaie uencue· [et] il ot desconfiz les achaiens [et] les biociens ·ii·
pueples ·ii· pueples q[ui] assamble sestoient por encontre lui combatre· [et] qui a lui [et] a sa gent se
combatirent par ·ii· fois· 2. Dont en la premeraine bataille en ot ocis ·xx· mile· [et] en la secunde ·vii· mile si
come claudius li estoriens raco[n]te si se loga sor une riuere por sa gent reposer des grans paines· [et]
des grans batailles quil auoient eues· 3. De la se parti li conceles mo[m]mius de lui· [et] si ne cessa
onques o [b] sa gent daler siuint deuant la cite de corinte qui si riche estoit [et] si noble com ie uos ai dit
[et] raconte deuant que plus riche nauoit en tot le monde· 4. Si tost com li romain furent deuant uenu· [et] il
lorent assise· il lassaillirent [et] cil de la cite qui les portes orent closes· [et] qui bien nesestoient mie
guarnie encontre les romain<s> <le defe[n]dire[n]t au miaz q[ui] pore[n]t si co[m] por gare[n]tir lor uies [et]
lor cors mais li romain> q[ui] trop estoient adure de batailles· [et] de sofrir gries paines؛ les assaillirent tant
aigrement [et] ior [et] nuit sans laissier repos prendre quil lor froisserent lor murs [et] lor portes a force si
entrerent dedens la uile· 5. La ot grant destruction come[n]cee a faire en la noble cite· quar o conques li
romain ataignoie[n]t les citeains il les ocioient sans nulle atargance· 6. La fu botes li fus en la uile de totes

parties qui si se prist co[m]munement as riches sales· [et] as maisons [et] as tors de pierre que ce
sambloit de tote la cite qui ardoit uns sous fus par lenbrassement [et] par la flamme qui dedens les murs
dont la cites estoit auironee se tenoient ensamble· 7. Quant la cites fu ensi embrasee com uos poes oir
[et] entendre entendre en totes parties li mur furent tuit desconfi [et] desrompu· [et] les pierres dont il
estoient fait en poudre [et] en cendre esquartelees· 8. De la cite ot g[ra]ns auoirs [et] grans proies getees
ansois que li fus i fust botes· 9. Et puis quele fu embrasee· 10. Et bien saches [316va] que del or [et] del
argent· [et] dou cueure· [et] del arain de la cite· [et] des imagenes· [et] des simulacres dont il iauoit si grant
plante conques en une cite si grande ne fu ueue؛ corurent si g[ra]nt ruissel par pluisors lius qua[n]t eles
fundirent· quapaines le porroit croire nulle humaine creature·

1045. Quen rome ot adonq[ue]s grant ioie[/]

1. De celui assa[m]blament de ces metaus qui la fundirent ensa[m]ble fu faite la premeraine despoise
meslee· [et] si en fist on mai[n]t riche uaisseau par pluisors co[n]trees· 2. Ensi fu corinte destruite
adonques en celui meisme ta[n]s que cartage· 3. Et si ot en un sol meisme tans trois uictories en rome
dont li grant auoir [et] les grans richeces o les priso[n]s i furent portees [et] assamblees li une si fu
daufrique· [et] de cartage que scipio li conceles auoit conquise deuant cui c<h>ar hasdrubal fu menes [et]
li autre prison o le duc famea en la remenbra[n]ce de segnorie· 4. La secunde fu de macedonie que
metellus le conceles auoit prise [et] alonor de rome tote la terre sousmise· deuant cui c<h>ar fu menes
pseudo philippus o les haus homes qui estoient de sa maisnee· [et] li tierce fu de ceaus de corinte que
mommius auoit destruite qui les grans auoirs dor [et] dargent [et] de riche metal en faisoit aporter o les [b]
riches dras de soie· [et] o les pierres preciouses dont il iauoit trop g[ra]nt habundance· 5. Ensi furent totes
ces trois uictories en un tans a rome dont la cites fu mout enforcee [et] enorguellie· 6. En celui tans ausi
meismement ot un home en espaigne de la partie as lusitaniens unes gens qui sor le taige manoient [et]
habitoient· 7. Cil ho[m] estoit vriatus apeles par nom· premerainement en senfance· fu il paistres [et]
guarda bestes par montaignes [et] par ualees [et] par terres plaines· 8. Apres ce tantost com il fu uenus en
plus grant force il deguerpi les bestes si deui[n]t lierres· [et] apres ce mist il ens es chemins [et] es grans
fores si deuint mordreres de marcheans [et] de gens a pie qui les chemins aloient·

1046. Co[m] uiriatus criut en g[ra]nt force·

1. Apres ce assambla cil uiriatus sergans [et] ge[n]s entalentees de malisses faire؛ si comensa a rouber
maisons [et] uiles [et] fortereces· 2. Et tant ala ensi ses afaires quil assambla tant gens [et] quist quil
comensa a degaster les contrees· [et] a pre[n]dre chasteaus [et] a conquerre cites quil sousmetoit a sa
segnorie· 3. Adaarrains comensa il a enuair les os queli concele de rome menoient [et] li haut home del
pretorie· 4. Et tant en auoit ia par pluisors fois uencu [et] chacies؛ que li romain mout durement le
doutoient· 5. Tant ala [et] esploita [317ra] cil uiriatus quil ot la poeste [et] la segnorie de ceaus qui
habitoient en pluisors parties entre le flum hiberum [et] tagum qui courent en espaigne· 6. De la grant
deuerie que cil uiriatus demenoit sor ceaus cui il uoloit confundre oi parler vecilius pretor qui de par les

senators de rome o m[o]lt grans gens estoit uenus en espaigne· [et] meismeme[n]t contre uiriatum por
combatre a lui [et] por rafrener sa grant deuerie· 7. Tant ala vecilius pretor quil troua uiriatum o sa grant
gent dont il auoit grans compaignies· hardies [et] combatans [et] entalentees de mal faire si come estoit
lor sire· 8. Et tantost com il sentreuirent il sassamblerent au plus tost quil porent abataille si come cil qui de
mortel haine sentrehaoient· 9. La furent desconfi li romain [et] tuit afole [et] ocis fors que uecilius q[ui] a
esfors de cheual sen eschapa· [et] o lui mout poi de sa gent [et] de sa maisnee·

1047. Q[ue] uiriatus desconfi le concele gaium plaucium

1. Apres ce reuint Gaius plaucus de rome o mout grant esfort de gent por combatre a uiriatum en
espaigne· [et] puis quil sentreuirent la premeraine fois dedens la contree [et] sorent؛ il niot ainc puis pais
quil ne sentrecorussent sore [et] combatissent mais en la fin furent li romain desconfit qui lor cors [et] lor
richeces perdirent par la tres grande des-[b]-confiture· 2. Quant ces mauuaises noueles furent oies [et]
seues a rome grans dolors en fu demenee· [et] si distrent li pluisor que uiriatus estoit le graindres anemis
que la cites auoit en nulle contree· 3. Lors esliurent li senator [et] li concele claudium unimammum o grant
plante de gent hardie [et] uigorouse por aler encontre uiriatu[m]· [et] por uengier le grant damage [et] la
laide honte q[ui]l lor auoit faite·

1048. Q[ue] uiriatus desco[n]fi claudium [et] les romains encore[/]

1. Tantost com claudius [et] ses gens furent uenu en espaigne il quistrent ta[n]t uiriatu[m] quil le trouerent
asses par tans ce lor pot mout bien sa[m]bler ansois que li iors ne la nuis fust tote trespassee· 2. Quar
encor fussent li romain entalente [et] en uolente de uengier lor honte il ne la uengerent mie ains la criurent
mout durement de ta[n]t quil furent trestuit uencut [et] desconfit [et] ocis a grief dolor [et] a grieft paine· 3.

La guaagna uiriatus g[ra]ns auoirs [et] mout grans proies que li romain auoient auec aus aportees [et]
amenees· 4. Quant uiriatus ot cele bataille uencue· [et] desconfite؛ il assambla ses priso[n]s [et] mena ens
es montaignes o si repaire estoient· [et] si en ficha en terre les banieres des romai[n]s quil auoit conquises
en senefiance de ce quil les auoit desconfis par pluisors fois· 5. Et adonc [317va] auint ausi que ·ccc·
lusitanien cest des gens uiriatus gouernoit [et] menoit en bataille encontre mil romains en une forest
gr[an]t [et] pleniere· 6. Tantost com il sentreuirent il sentrecorurent sore a bataille si durement come cil qui
sentrehaioient· la bataille fu mout grande de tant de ge[n]t en la forest mais en la fin fure[n]t desconfit li
romain qui i perdirent ·ccc· homes· [et] ·xx· qui trestuit furent ocis si com claudius raconte [et] li lusitanien
·lxx· ta[n]t solement des ·ccc· quil al comencement en orent de la bataille· 7. Et tantost com cele bataille fu
definee· cest que li romain sen furent torne a desco[n]fiture· li lusitanien sesparstre[n]t par la forest quar il
sen aloient seurement si come cil qui auoient eue la uictorie·

1049. Cuns sous cheualiers despaigne desconfi ·x· romains a cheuaus [et] a
armes[/]

1. Adonc auint que li uns daus fu mout eslongies de tote sa compaignie· [et] la o il en aloit tos sous sa
la[n]ce trainant apres lui [et] sespee sainte tot a pie si com cil qui son cheuau auoit perdu en la meslee؛ ·x·
roumain le ratainstrent sor les destriers qui sore li corurent· [et] il dou premerain qui li uint ne sesbahi mie
ai[n]s retorna uers lui si feri si le dest[ri]er de sa lance quil li trespersa les costes tot outre si quil chei
ariere [b] [et] li cheualiers ausi qui sor lui uenoit grant aleure· 2. Quant li romains uit quil auoit perdut son
cheuau par le cop que cil liot done il en ot mout grant ire· [et] tantost com il fu redrecies en pies il li coru
sore por uengier sa grant honte [et] son grant damage· mais li lusitaniens qui le uit a pie traist lespee [et]
si feri le roumain tos premerains si roit cop [et] par si grant ruistece quil li fist uoler la teste ius del bus tote
armee ansois que li cors parcheist a terre· 3. De celui cop sesmaierent li autre qui aprochie lauoient si
durement conques puis celui noserent enuair ne assaillir ains sen tornerent ariere mout erraument·

1050. Come[n]t claudius apius esploita en espaigne[/]

1. Ensi mescheoit il mout durement les romains ala fiee apres ce quil auoient eues les bones auentures· 2.

Et adonc ausi sesmut de rome api[us] claudius por aler uers les galois galassiens qui grans gens auoient
conquelloites [et] mises ensamble por enuair les romains qui en espaigne aloient [et] trespassoient· 3.

Quant claudius apius ot tant sa gent conduite [et] menee quil a ses gens assambla· la bataille fu grande
[et] merueillouse [et] mout iot fait maint dur estor [et] mainte grande prouece de lune [et] de lautre partie·
mais apius claudius i fu desconfis o ses [318ra] romains· [et] si i perdi ·v· mile cheualiers qui tuit i furent
gete de uie· [et] il meismes li conceles i eust este pris o ocis o tot le ramanant de sa gent sil par tans nese
fust perceus [et] trais a guarandise en une grant forest pleniere· 4. La perdirent li romain o lor cheualerie
qui i estoit ocise g[ra]nt habundance de tentes [et] de paueillons [et] de riches cheuaus [et] de proies· [et]
de mains autres auoirs do[n]t il auoient mout grans habundances· 5. Ne demora guaires apres ce que
claudius apius qui m[o]lt estoit dolans de sa mesauenture rassambla sa gent [et] requist ses aies si se
recombati a ses anemis qui desconfi lauoient· [et] tant sesforcerent sa gent par son amonestament [et]
par sa grande prouece quil les desconfi en bataille· [et] si en ocist ·v· mile autretant com il en auoit perdu
a lautre fois· [et] tantost com apius claudius [et] ses ge[n]s orent cele bataille uencue [et] desco[n]fite [et] il
orent les auoirs quil i orent guaaignies aunes [et] remis ensamble il sen repairerent ariere[/] 6. Et quant
apius claudius fu reuenus a rome lonors de uictorie li fu denoiee a auoir par les senators [et] par les
conceles de rome· encor fust ce chose que la lois fust tele en rome assise· que qui co[n]q[ue]s par bataille
pooit ·v· mile de ses anemis ocire o sa gent [et] les autres torner a desconfiture il auoit lonor de uictorie
desseruie a auoir [b] sans nulle demorance· mais a ces fu ele denoiee por ce quil auoient autant perdu
com il auoie[n]t guaaignie ala premeraine fois encor eussent il la daarraine bataille uencue·

1051. Dune grande mortalite qui auint en celui tans a rome·

1. Apres ce nuncierent as senators [et] as conceles de rome cil qui les sacrefices faisoient deuant les deus
de la cite· [et] li enchanteor ce sunt cil qui se mesloient des choses raconter [et] dire qui auenir deuoient
que bone chose seroit [et] profitable que li ire des deus par cui mainte mescheance lor auenoit souent fust

apaiee· [et] se ce nestoit fait il porroient bien auoir damage prouchainement si grant que la cites en seroit
m[o]lt asouplie· 2. Par cest conseill fist on as deus maint sacrefice en la cite de rome por ce quil les
guarendesist de pestilence [et] de malaue[n]ture· 3. Et apres tot ce par les consels des adeuineors firent il
un haut home en mer geter· [et] noier androgynus estoit nomes anemis ala uile por ce que la cites fust
espurgee [et] curee des maus quil cuidoient qui prochaineme[n]t auenir lor deussent· mais noie[n]t ne lor
profita ceste fenelesche espurgance ne tuit li sacrefice ne les oblations quil auoient a lor deus ofertes [et]
faites quar si tost les enuai une si grans pestilence de mortalite quil nestoit apaines [318va] lius que li uns
enseueillist lautre· les grandes maisons remestrent uoides des uis [et] plaines estoient des mors qui par
ceste pestilence auoient perdues les uies· [et] mout i remestrent en pluisors lius diretages uoit [et] estraier
dont li iretier mort [et] trespasse estoient· 4. Et tant fu grande cele mortalites· si com ie uos di quil ne
porent demorer en la cite por la tresgrande flairor des cors mors dont il i auoit si tres grande habundance·
[et] ne mie tant solement demorer dedens la cite· ne murier؛ mais aproismer ne pooient ala cite cil qui
haitiet estoient por la tres grande puneisie· 5. Et bien saches que guaires ne lor auoient profite les choses
qui a lor deus en auoient faites por auoir daus encontre lor grant misere socors [et] aie· 6. Et quant cele
grans mortalites les ot mout afeblis· [et] la uolentes fu n[os]tre segnor a cui doit estre obeissans trestote
creat[ur]e la pestilence cessa· tot sans ce quil en feissent a lor deus proieres ne sacrefices· 7. Et bien
saches que sil a lor deus ou point que cessa en feissent sacrefisse il cuidassent que por ce fust la
mortalites acessee tant parestoient il deceu par le diable [et] par fauce creance·

1052. Q[ue] li conceles fabius dessega uiriatu[m] a force de bucciam

1. Et qua[n]t cele pestile[n]ce fu afinee il uoide-[b]-rent la cite des cors qui ia estoient demi porri ses
ardire[n]t de fors la uile [et] mistrent en cendre· 2. Q[ua]r a ce faire perdirent li pluisor les uies par la mortel
flairor des mors qui lor corrompoit les cuers [et] les corailles· 3. En celui tans adonques estoit li conceles
fabius en espagne qui encontre les lusitanie[n]s [et] encontre uiriatum auoit faite mainte grande
cheualerie· 4. Viriatus ot adonques assis un fort chasteau bucciam lapeloient cil de la contree· 5. De la le
dessega li conceles fabius [et] torna a force· mais ansois que uiriatus sen partist ne ses gens iot maint
romain mort· [et] maint lusitanien ce poes uos bien croire q[ua]r mout estoient preu [et] hardi· [et] li un [et]
li autre [et] li segnor des haus cuers qui les conduisoient· 6. Q[ua]nt uiriatus fu de la tornes si com ie uos di
[et] retrais arriere o sa gent a ses fortereces cil dou chasteau se rendirent au concele fabius [et] totes les
fortereces ausi denuiron la contree 7. Et entretant q[ui]l tote la terre ot a sa uolente atornee a faire؛ fist il
une mout tresgrant felonie· mais ce fu a la foi romaine quar il fist tre[n]chier les poins a ·v· cens haus
p[ri]nces qui a lui sestoient rendut· [et] q[ui]l auoit receus en amor [et] en compaignie· [et] por ce di ie que
ce fu desloiautes [et] felonie· 8. Entreta[n]t que ce auint viriatus qui ·xiiii· ans trestos pleniers auoit guer-
[319ra]-roiet les romains [et] ocis lor princes [et] lor haus homes en pluisors lius [et] fais lor auoit grans
damages fu mordris par ses homes [et] getes de uie· 9. Et si uos dirai par quele ochoison se uos le uoles
entendre[∅]

1053. De la force que la cites auoit adonques de numance·

1. En celui tans adonques ot en espaigne la moiene une cite numansia estoit apelee qui mout estoit de
gra[n]t renom [et] de grant poissance haute en une montaigne assise ioste le flum durio estoit la
montaigne o la cite qui ni ert mie lo[n]taine des vacheirens ne des cantabrexiens quar ele estoit assise ou
chief de galisse· [et] si estoit la daarraine cites de celtiberiens q[ui] trestuit li estoient en aie· 2. Ceste cite
numansia estoit auironee de riches murs fors [et] espes qui ·iii· mile pas tenoient ala reonde· 3. Encor
donques li pluisor die[n]t [et] racontent quele ne tenoit mie si grant espasse de terre· ne quele nestoit mie
de si grans murs auironnee· ains ni auoit cune tor en un liu fort par nature assise o il se tenoient ·iiii· mile
cheualier qui ·xiiii· ans se tindrent contre ·xl· mile romains· 4. Ne mie ti[n]drent mais uenquirent [et] si les
menerent a ce quil fissent pais a aus laide [et] desco[n]uenable· 5. Et porce que si poi de cheualiers de
numance desconfirent si grant no[m]bre des romains [et] plus nen a-[b]-uoit adonques en la cite· dient li
pluisor que si poi de gent ne peussent mie guarnir ne tenir si grant forterece entrepressure de forterece
com ia uos ai ci deuisee mais si peussent o les grans aies quil auoient de lor uoisins q[ua]nt il requerre les
uoloient· 6. Que q[ue] li un dient ne li autre cele cites numansia fu si grans [et] si fors quele pot estre
comparee a une des meillors qui fust adonques en tot le monde·

1054. Q[ue] cil de numa[n]ce desconfirent les romai[n]s a bataille[/]

1. Encontre ces numansie[n]s fu enuoies quintus pompeius o mout grans ge[n]s de rome dont il estoit
conduiseres [et] sires· 2. Et quant il fu uen[us] en espaigne en la terre dont numance auoit la segnorie· il
lor eust fait grant damage se cil de la cite ne fussent uenut encontre mais ansois quil fussent guaires
entre en la terre lor conuint co[m]battre as numansiens qui co[n]tre aus orent lor gens amenees· [et] lor
eschieles mout bien ordenees[/] 3. La ot grant estor al assembler de lancier· [et] de traire [et] mout le firent
bien li romain as espious trenchans [et] aceres encontre lor anemis si come cil qui hardit estoient [et]
<d>adure corage· mais en la fin les apresserent tant li numassien qui estoient en lor co[n]tree quil les
desconfirent· [et] si lor ocistrent mout de lor haus princes [et] lor cheualerie· [et] plus de lor ge[n]t [319va]
a pie dont li romain receure[n]t mout dolorous damage· par cele desconfiture fist pais a aus quintus
pompeius li conceles mout laide [et] uilaine solonc ce quil auoit sa gent perdue q[ua]r il lor iura por ce quil
cremoit les destrois o il estoit embatus que ia mais ne seroit a lor destorbance ne a lor greuance· 4. Por
ceste honte uengier sesmut de rome hostilius mancinus· [et] Et emilius lepidus ambedoi co[n]cele en cui
tans mout de merueillous signe auindrent en la cite qui mout les durent espoenter si com il firent· 5. Quar
quant mancinus li conceles fu uen[us] en espagne [et] il se combati as numantiens· totes ses choses li
uindrent si malement· [et] il [et] tote sa gent furent mene a si grande desesperance quil fist ausi uilaine
pais as numantiens o plus com pompeius auoit faite· 6. Et tantost com li senator [et] li concele sorent ceste
conuenance· [et] que ·ii· fois auoient li numantien les romai[n]s desconfis [et] sousmis a lor segnorie ausi
com en seruage [et] rendant treuage il comanderent que la conuenance fust fraite [et] derompue· 7. Et que
li conceles mancinus qui la conuenance la conuenance laide [et] uilaine auoit faite؛ fust pris [et] loies [et]
deliures as numantiens por lor uolente faire·

1055. Q[ue] li co[n]celes [b] mancinus fu getes tos nus [et] loies entre ses anemis ala
porte de numance·

1. Et por ce que nus des autres conceles ne samorsist ia mais a si laide oure faire· [et] tot ensi co[m] li
senator [et] li concele le comanderent a faire؛ ensi fu fait tot eraument apres ce· 2. Quant li co[n]celes
mancinus fu getes deuant la cite de numance tos nus les mains loiees derriere le dos· la fu il tres la
matinee que sa ge[n]t li deguerpirent ce sunt li romai[n] trosques a tant que la nuis fu uenue ne onques
nen fu ostes ne remues par null de ses anemis ne par nulle creature· 3. Et quant la nuis fu uenue si anemi
le traistrent en la cite si co[n]fondu [et] si mal bailli come celui qui poi auoit de uie· 4. Et se uos demandes
coment li romain porent· [et] osorent estre si hardi qui tant aprocherent la porte de numance quil i oserent
manciu[m] abandoner ne metre؛ ie le uos dirai asses briement· 5. Saches bie[n] que por le grant damage
qui adonques auenoit en espagne as romains si come de uiriatum [et] des numantiens· fu enuoies p[ar]
les senators [et] par les conceles scipio li conceles o mout grant cheualerie por uengier les hontes [et] les
damages que li lusitanien lor auoient fait· 6. Et tantost co[m] il fu nuncie en espaigne que scipio li conceles
i uenoit qui car-[320ra]-tage auoit destruite [et] conquise aufrique il le douterent mout durement· [et] si en
furent li roumain qui i estoient auques resbaudi [et] rasegure si com il dure[n]t mout bien estre por si
uaillant cheualier [et] de si grant renomee· 7. Adonques por ceste doutance [et] mesmement por
guerredon auoir par desloiau couuoitise fu ocis uiriatus par ses homes meismes· [et] adonques ausi estoit
iunius brut[us] [et] li porconceles lepidus en la daarraine espaigne qui se retraistre[n]t uers les lusitaniens·
[et] si se combatirent as gallassiens qui lor auoient este en aie· 8. Cele bataille fu mout aspre [et] mout
dure q[ua]r li lusitanien [et] li gallassien estoient tuit ensamble aiouste qui grans forces auoient· mais de
ta[n]t estoit mout empiries lor afaires que uiriatus ni estoit mie· qui mout auoit este preus [et] hardis contre
ses anemis si com uos aues oi [et] entendu ariere·

1056. Q[ue] iunius brut[us] desconfi les gens despaigne[∅]

1. En cele bataille orent cil despagne ·lx· mile homes tos a armes combatans que brut[us] liconceles
desconfi plus en la fin par engien que par force quar il les sousprist une nuit la o il guarde ne sen donoient
en lor tentes tos desarmes· si en ocist ·l· mile· [et] vi· mile en iot pris· [et] li remanans se guarandi par la
fuite de la nuit obscure· 2. La auint bien les romai[n]s a cele fois quar il guaagnerent [b] grans auoirs [et]
grans proies· [et] si confundirent en cele contree maint fort chasteau· [et] mainte tor quarree [et] pluisors
cites de riches murs auironees· mais apres ce enuai li porconceles lepidus les uacheiens [et] encontre la
uolente les senators [et] les conceles de rome· quar cestoient ge[n]s qui nestoient mie maliciouses [et] qui
nauoient cure de comencier batailles· son ne les enuaist ansois par force [et] par outrage· [et] ia fust ce
chose que lepidus li conceles les enuaesist contre la uolente les senators [et] des conceles par sa grant
outrecuidance ille compara m[o]lt durement quar il fu uencus [et] desconfis par les uacheiens qui li
ocistrent ·vi· mile de ses homes· [et] li autre qui eschaperent par laie quil auoie[n]t des fores [et] des
montaignes· 3. Et par igniele fuite qui mout a grant mestier a la besogne perdirent il lor paueillons [et] lor
te[n]tes [et] totes lor armeures [et] tos lor autres auoirs quil auoient quis [et] assambles tres ce quil

estoient meut de rome·

1057. Q[ue] scipio affricanus uint en espaigne·

1. Ensi estoient atorne li romain adonques en espaigne quar asses plus iperdoient quil ni guaagnoient as
batailles quil i faisoient· 2. Et adonc uint scipio africanus li co[n]celes en la contree o grans gens si com ie
uos ai dit ariere· mais [320va] entretant auint en la cite de rome une grans merueille· [et] si estoient
concele fuluius flacc[us] [et] quintus calpurnius quar ·i· enfes nasqui en la cite de rome dune ancele qui
estoit en seruage· qui ot ·iiii· pies· [et] ·iiii· mai[n]s [et] ·iiii· oils· [et] ·iiii· oreilles· [et] ·ii· natures domes com
tint a mout grans merueilles· [et] criurent ausi adonques <en ·i· leu> li froment o beles paumes en pluisors
arbres· [et] la montaigne denne que li pluisoir claiment boucan qui est en sesile geta fors de li mout grans
flammes asses plus espoentables que ne soloit faire· quar les flamesches qui haut en uoloient
espauentoient trestos ceaus qui les ueoient [et] loign en habitoie[n]t quar adonques estoit costume [et] est
encore si come li pluisor co[n]tent [et] dient quant aucune pestilence doit uenir en sesile o e[n]s en la
contree diluec prochaine que li fus croist [et] esforce en cele montaigne· [et] se por pestilence qui auenir
ideust adonques diut li fus esforcier [et] croistre؛ dont diut il bien auoir gregnor poissance quil deuant ce
neust il eut onques en null tans q[ua]r trestuit li serf qui estoient en la contree se coniurerent ensamble
fors ceaus de mescines quil destruiroient ceaus de la terre· [et] les romains auec qui i habitoient [et] qui
sor aus tos· [et] par tot auoient la segnorie·

1058. Q[ue] li sers de [b] sesile qui les romains uoloient destruire furent tuit destruit
p[ar] famine[/]

1. De ces sers i ot par nombre tuit a armes ·lx· [et] ·x· mile· qui mout durement greuerent les romains [et]
ceaus de la co[n]tree ansois quil en peussent estre au deseure ne deliure· 2. Et bien saches quil a force
eussent tote lisle tenue [et] conquise contre les romains qui mout grans gens sor aus enuoierent se ne
fust la cites de mescines qui estoit en laie des romains par quoi la seruaille fu uencue [et] desconfite mais
mout iot ansois des romains malmis [et] afoles [et] ocis qui les sers eussent uencus qui bien sauoient
ueraiement quil auoient mesfait [et] menbres [et] uies quar il se ti[n]drent tant es montaignes en la fin [et]
defendirent؛ com il porent· [et] que li pluisor furent si agreue de famine que li uif mangoient les mors [et]
deuoroient ausi come ce fussent bestes sauuages deruees· 3. Par ceste grande destrece furent il si
uencut [et] aquis quil ne se porent plus defendre ne plus uiure· ains furent tuit liure a grant dolor· [et] a
grief martire·

1059. Quasses auoit sesile de per<se>cutions adonques

1. Ensi auoit adonques sesile mout de dolors [et] de paines o par nouiaus segnors qui la conqueroient [et]
qui por lui se combatoient o par les [321ra] sers qui assamble iestoient et qui contre li se reueloient· mais
de ce le lairai ore ester apresence si dirai de scipio affricanus le co[n]cele qui uenus estoit en espaigne·

1060. Q[ue] scipio en espaigne doctrinoit sa cheualerie de cortoisie·

1. Quant scipio li conceles fu uenus en la contree por combatre as numantie[n]s tuit li romain
sassamblerent a lui dou regne qui chaciet auoient este [et] desconfit par pluisors fois· 2. Par cestui scipio
le concele furent les laides conuenances desrompues as numantiens que pompeius deuant [et] mancinus
li concele apres si com uos aues oi ariere i auoient faites· 3. Et ma[n]cinus par le comandament des
senators [et] des conceles nus [et] loies abandones a ses anemis por prendre uengeance· 4. Et quant
scipio li conceles fu uenus en la contree premerainement il ne coru mie tantost sor ses anemis a bataille
ains cercha les chasteaus [et] les cites enuiron aus dont on li rendi grant partie· [et] grant partie en p[ri]st a
force· 5. Et quant ce uint al iuer il fist tendre ses tentes iouste le flum durio auques en sus dou pooir ceaus
de numance si soiorna trestot liuer [et] une grant partie del este par grant uissiouete por sauoir le pooir de
ceaus de la cite de numance quar il sauoit bien que par grant sens [et] par grant engien o la grant force
quil auoit [b] de gent li conuenroit ourer u[er]s la cite qui tant estoit rebelle· [et] contredite a lonor de rome·
[et] anemie· 6. En celui iuer que scipio li conceles soiorna si com ie uos di؛ chastioit il [et] doctrinoit
chascun ior sa cheualerie ausi come li maistre fait ses clers en lescole· 7. Et de quoi les chastioit il [et]
doctrinoit adonques؛ de ce quil ne fussent couoitius de uilaine couoitise par la quele t[ra]isons est acreue
[et] moutepliee· 8. Et si lor disoit [et] ensegnoit quil se guardassent de uilainie faire· [et] de mesdire dautrui
quar ce su[n]t les oures qui corrompent [et] mal metent cheualerie· [et] si lor ensegnoit encore [et] disoit
que cheualiers enuious ne seroit ia aise quar tostans i auoit dou poil dou leu· cest mauuaise semence par
quoi p[ar] il faisoit uilainie· 9. Et cheualiers faisoit scipio <ne> doit auoir enuie en son cuer ne en son
corage fors q[ue] dune chose cest de bien faire plus que nus de tote sa compaignie[/] 10. A ce doit estre
ententis ses corages quar cest li comencemens de cortoisie por quoi cele enuie soit sans orgueil [et] sans
felonie· [et] si les amonestoit scipio li conceles quil ia maisnee ne detenissent auec aus en compaignie
dont il fussent en doute· ne en nulle mescreance de deceuance· mais que sen deliurassent briement au
plus tost quil pooient si seroit double profitance· 11. Et ceaus [321va] dont il ne doutoient mie qui ne
fussent lor feel nes longassent pas daus fussent cheualier o sergant quar nul graindre tresor ne puet auoir
li haus hom o lui؛ que celui qui laime de cuer loial [et] entier [et] damor certaine·

1061. Q[ue] chascu[n]s haus hom doit uolentiers re[n]dre merite[/]

1. A ceste doctrine dou uaillant scipio le concele deuroient guarde prendre li haut baron qui ont les gentis
cheualiers [et] les gentis sergans de maisnee· 2. Quar quant il les trouent bons [et] loiaus a lor uole[n]te
faire [et] preus [et] aidables il lor deuroient tant faire de bien quil iamais autrui seruir por couoitise de
miaus auoir neussent uoloir neentendance· 3. Et adonc parseruiroient il si tres uolentiers [et] de si bon
cuer que li sires sen loeroit a deu [et] au siecle trestot son eage· 4. Mais ensi ne ua mie la chose qui nest
pas droiturere· 5. Quar ie uos di que la merite De maint home est mout petite· Si sachent bien clerc [et]
sergant· Que ie lor di [et] si lor mant Quil seruent bien tuit lor segnor· En droite foi [et] nuit [et] ior· Et si se
guardent de mesfaire· Quar sun poi uenoit al mestraire· Lamors quil auroient eue a lor segnor seroit
perdue[/] En mout brief tans sans demorance· Quar lamors pent en la balance· A si graisle fil sains celee·

Q[ue] lues seroit route [et] alee· Et de ce nos dist li uilains qui [b] de grant science fu plains· Que li amors
dou segnorage· Naloit mie par iretage· Et ce puet on souent ueir· A ceaus con a ueu seruir· Et sel puet on
ueir soue[n]t[/] Qui cours ante mon essient· 6. Sergans qui a haut home sert est tostans en ·ii· grandes
pestilences· li une si est de seruir son segnor tostans [et] nuit [et] ior· si que ses seruices ne li desplaise·
[et] quil nen soit blasmes en nulle maniere· 7. Et ce ne puet il faire sains grant paine a auoir si com uos
poes sauoir [et] entendre· 8. Lautre si est puis quil a serui un an o ·ii· quil bee tosta[n]s a auoir le merite
dou bon seruice quil a fait de uolentier corage· se li samble tos iors que cele hore deuroit estre bien uenue
que sa merite por bon seruice li fust rendue· 9. Ensi [et] par ce resofrent li pluisor o lor grandes paines dou
bien seruir grief trauaill [et] grief paine· 10. De ce ne chaut guaires les auquans des segnors ains goent le
seruice [et] ta[n]t lor plaist quil tuit en sunt destalente de la merite a rendre quar il se pensent se la merite
auoient re[n]due que cil en lairoit son seruir en aucune maniere؛ qui or sert bien [et] de grant uolente por
la merite o il a esperance quil ia naura puet celestre tous les iors de sa uie·

1062. Quen nuilui ne doit on auoir fiance sen deu non·

1. E؛ por deu segnor [et] dames a quoi puet entendre li haus hom dendroit son sergant [322ra] a merite
rendre؛ quant il chascun an sil i uoloit un poi dentente metre en poroit deus· o trois o ·vi· o vii· o plus sans
granment metre dou sien riches homes faire[/] 2. Nen sai que dire plus ne ne uoill mais deus maintiegne
[et] co[n]saut tos ceaus [et] totes celes mestier en auroient· [et] qui deu aiment· [et] qui le seruent quar il
sous est qui rent loial [et] droiturere merite· [et] en cui on doit auoir la plus grande fiance tesmoignant
lescriture qui dist· melius est sperare i[n]domino deo؛ quam sperare in principibus· 3. Cest a dire que
miaudre chose est a auoir esperance en n[os]tre segnor؛ que auoir esperance es princes terriens· 4. Quar
li p[ri]nce [et] li haut home qui talent [et] uolente ont de dons faire a ceaus q[ui] les seruent ne poent doner
nulle autre chose que muable [et] trespassable· mais li don que n[os]tre sires dona a ceaus qui le seruent
sunt tostans durable sans eslongance· [et] parmenable· por ce est sages qui le sert en droite foi· tant com
il dure en ceste poure uie·

1063. Q[ue] scipio assambla as numansiens[/]

1. Quant li iuers fu passes؛ [et] grans partie del este· Scipio li conceles qui mout ot sa gent [et] sa
cheualerie de bien faire [et] de bone doctrine ensegnee· fist eschieles ordener [et] sa gent armer por
enuair ceaus de la cite de numance· [et] li numansien qui autre chose natendoient grant ta[n]s [b] auoit
passe· [et] qui bien sestoient porquis au miaus quil pooient dauoir force [et] aie· refirent ausi lor gent
armer· [et] issir fors dela cite tos ordenes a bataille· quar il sauoie[n]t bien que li romain cheuauchoie[n]t
par lor espies qui lor auoient nu[n]cie tres le tiers ior deuant de lor appareillement les ueraies noueles· 2.

Ensi cheuaucherent tant p[ar] grant orguell [et] dune part [et] dautre li romain [et] li numantien quil
sassamblerent en une mout ingual plaigne· aual sor la riuiere· qui couroit iouste la montaigne o la cites de
numance estoit assise· 3. E? segnor que uos porroit on dire de ceste assamble? 4. Tant auoit orguell [et]
forsenerie en lune [et] en lautre partie que miaus pooit on parceiure a lor assambler qui mout miaus

desirassent la mort que la uie· quar onques li romain ne lor manderent parneisun cheualier ne par
message quil la cite lor rendissent· [et] si la tenisse[n]t daus en pais a petit de treuage· 5. Ne li numantien
ne mandere[n]t mie as romai[n]s triue ne co[n]corde ne douce parole par quoi il se t[ra]isissent ariere· quar
tant estoient orguellous [et] li un [et] lautre si co[m] ie uos ai dit ariere que chascuns cuidoit auoir sans
faille lonor [et] la force de la bataille·

1064. Q[ue] la bataille ne cessa onques le ior si fu la nuis uenue[/]

1. Par ceste maniere de deruerie fure[n]t lues les os aioustees· [et] ameslees· [322va] au fer [et] al acier
dont il sentrebatoient mout espessement [et] toloient les uies· 2. La ioustoient li cheualier as espious
aceres sans nulle espargnance quar a ce quil erent fort [et] grant [et] li bon cheual isnel [et] corrant
sentrefendoient il as fers trenchans [et] agus les ais des escus paintures· [et] les pis [et] les corailles si
que li clauain ne lor pooient faire ne tant ne quant guarandise ne nulle defendance· 3. Et la uoloient ausi
tant espessement quarrel dacier [et] saietes dars de cor traians descochees que li airs en torbloit ce
sambloit tot uisablement dont il sentrocioient· [et] les cheuaus ausi par grande mescheance· 4. Ceste
dolors ne ceste grans mortalites ne cessa onques tot le ior aiornee trosques a tant que la nuis fu uenue
qui tot ensamble lor toli daus [et] de lor armeures les conissances· [et] lors les desseurerent al son des
cors [et] des buisines cil qui maistre conduiseor en estoient· si se retraistrent en la cite li numantien qui
mout lauoient bien fait le ior· [et] li romain as loges· [et] as tentes o lor bon prince Scipio le concele qui le
ior auoit fait mainte grande prouece· [et] mainte aperte cheualerie·

1065. Quen la nuit orent asses paine [et] de fors [et] dedens la uile·

1. Ensi trespassa la nuis que grant dolor demenerent li naure [et] poi se reposere[n]t [b] lor charnel ami qui
les grans cris en entendoient· [et] del combatre tot le ior mout lasse estoient tant que ce uint a la matinee
qui mout pot estre resoignee as pluisors por laspre iornee qui a auenir lor estoit quar onques si trestost le
ior ne perceurent quil la nuncierent as cors bugleors sor les murs de la cite com il corurent as armes [et]
dune part et dautre tost [et] isnelement· 2. La peust on ueoir en la riche cite de numance [et] de fors ausi
en lost roumaine tant riche destrier· noir· [et] sor· [et] baussan· [et] ferrant· [et] pomele de trop bele faiture
[et] tant escut reont a or liste de merueillouse painture· [et] tant clauain safre a or· [et] haume ge[m]me
luisa[n]t [et] resplendissant de pierres preciouses· 3. Et tant espiou trencha[n]t [et] tant penon de soie de
diuerse color· uert· [et] blef· [et] uermeill qua merueilles le peust esguarder nulle humaine creature·

1066. Q[ue] par grant orguell assamblerent les batailles la matinee[∅]

1. Quant li conroi furent tuit issu de la cite· [et] lor gens ordenee por combatre a bataille؛ il cheuaucherent
tant fierement que trestote la terre resonnoit [et] rebondissoit de sous les pies des cheuaus· [et] contre le
resson des grans cors monteniers [et] des rabors [et] des longes buisines[/] 2. Contre ces uenoient ne mie
mai[n]s fierement li romain sor les des-[323ra]-triers aufriquans couers de dras de soie dont il auoient fait

cotes a armes [et] entresegnes por aus miaus reconoistre en lespecesse de la mortel bataille· 3. Tost fu li
grans orguels assambles par les riches destriers corans de grant rauine· 4. Et bien saches que tel mil en
chairent a celui poindre premerain qui onques puis ne se releuerent en sante ne en uie· 5. Et quant les
batailles furent trestoutes assamblees· [et] li romai[n]s escrierent hautement rome· [et] li numantien
numance· en plus de mil lius ueissies ferir· [et] chapler de haches acerees· [et] despees nues [et]
cheualiers cheir a terre de lor destriers sullens qui tant estoient defole as pies des cheuaus quil perdoient
les uies· 6. La puist on ueir maint riche destrier fuir par la bataille uoit [et] estraier de segnor les regnes
rotes [et] sa sele tornee· ne nus nestoit qui les arestast· ne presist· tant auoit chascuns afaire endroit lui
meisme de son cors guarandir [et] defendre·

1067. Q[ue] scipio tos sous retorna la chace que sor les romains estoit come[n]cee[/]

1. Tant dura ensi li estors gra[n]s [et] perillous que tierce aprocha de ior· [et] adonc sesforcere[n]t tant
linumantien qui gens estoient trop hardies [et] uiguourouses· quil leuerent le hu sor les romai[n]s tant quil
les mistrent a la uoie [et] quil lor tornerent les dos por aler uers les tentes[∅] 2. La ot grant [b] dolor sor les
romains al partir dou champ· [et] ia fussent dou tot mis ala uoie [et] torne a desconfiture sans nul conroi
prendre dou retorner ariere· se ne fust li gentis scipio li conceles par cui prouece tot los fu raseguree· 3.

Quar il lor uint au deuant silor comensa a sa uois haute [et] clere a crier· [et] a dire·

1068. les paroles scipio a ses homes en la bataille·

1. E؛ segnor uaillant romain come ci a mal chose quant ci en cest soul ior iert hui n[ost]re honors abaissee
[et] perdue· [et] lonors de rome que nos guarder· [et] defendre deuons par nos mauuais corage en
uiltance cheue? 2. Que porront dire li senator [et] li concele? 3. Retornons tant soulement por guarandir
nos uies· ia soit ce chose que nos ni redotons reproche ne hontage· 4. Atant se radressa scipio li conceles
par grant iror son destrier en uers ses anemis qui sa gent mout laidement en menoient· 5. Apres scipio le
concele sarouterent li uaillant cheualier romain proisiet darmes qui ta[n]t lamoient por sa grant largece· [et]
por sa grant proece quil tant namoient nulle creature· 6. Qui adonc ueist scipio le concele le uaillant
cheualier ou poign destre tenir lespee nue [et] encontrer as plus espesses routes de ses anemis [et]
crauanter· [et] ocire quanq[ui]l ataignoit acop droiturier؛ esguarder le peust a mout g[ra]ns merueilles·
[323va] 7. Quar il nataignoit cheualier tant fust bien armes ne grans ne poissans quil au premerai[n] cop
nenuoiast a terre· 8. As gra[n]s cos doner rassambloit il hector le hardit cheualier [et] le fort qui deuant
troies par son cors solement trespersoit [et] rompoit les gregnors batailles· 9. Ausi fist scipio li conceles
deuant numance qui tant i feri a destre [et] a senestre ens es gregnors presses a sespee nue que ses
gens fure[n]t totes resuigorees par lui [et] retornees en lestor· [et] li orgoils de numance arestes [et] lor
gregnors batailles desseurees [et] desrompues[/] 10. Or orent li romain le plus bel parti dou giu par le
uaillant scipio le concele quar li numantien lor liurerent les dos qui plus ne porent endurer la bataille· 11. La
fu grans li cris [et] la huee· la se porent uengier li roumain de la dolor [et] de la grant honte que cil de la
cite de numa[n]ce lor auoient faite [et] il si fire[n]t quar il les conuoioient as espious trenchans [et] as

espees nues ferant [et] ociant trop grande aleure· 12. La not onques retor des numantiens quar tote estoit
obliee la grans proece quil ia dis auoient eue· 13. Ensi com uos oes les conuoia scipio li conceles o ses
romains trosques es lices de la cite [et] ia fussent entre en la uile tot mesleement auec aus se ne fust la
doutance de ceaus [b] qui sor les portes estoient [et] sor les murs a defense· [et] la nuis qui ia lor estoit
aprochee [et] uenue par ce se retraistrent li romain ariere qui tant auoient ocis des numantiens as destrois
de la forterece quil gisoient a dens [et] souuin a grans monceaus li un sor les autres·

1069. Q[ue] la matinee cheuaucherent li romain trosques as portes[/]

1. Atant furent les portes fermees de la cite [et] la dolors par tote la uile trop grans demenee· 2. La oist on
les dames [et] les puceles crier a haus cris por lor barons [et] por lor freres [et] por lor amis charnels qui
ocis estoient de fors les murs en la dolourouse bataille· 3. Ensi trespassa tote la nuis en dolor demener a
ceaus de numance· [et] scipio li conceles o ses gens qui mout auoient este laidengie [et] agreue· [et]
perdut i auoit mout de sa bone cheualerie sen repaira por reposer ariere as loges [et] as tentes trosqua la
matinee· 4. Et tantost com laube fu creuee si come cil qui trop erent apris de dur mestier refurent il arme·
[et] monte sor les cheuaus· bruns [et] bais [et] bausans si se mistrent en conrois por cheuachier uers
numance· 5. Al partir des loges sonerent cor [et] tabor [et] buisines· [et] tant iot grant noise demenee q[ue]
bien pooit sambler que la terre sous aus [et] en uiron deust prouchainement crauanter [et] confundre· 6.

En tel maniere come [324ra] uos oes cheuaucherent li romai[n] trosques as portes de la cite· ni o[n]ques
ni trouerent qui contre aus en issist a bataille ains estoient li cheualier [et] li sergant monte sor les aleoirs
des murs fors [et] espes· [et] sor les hautes tors grans [et] quarrees por la cite defendre [et] guarandir[∅]

1070. Q[ue] scipio par grant fierte assist numance·

1. Quant ce uit scipio li conceles il fist tantost destendre ses tentes [et] ses herberges si assist la cite qui
tant estoit renomee· [et] por ce que bien li sambloit que del assaillir seroit uaine chose por les haus murs
fors [et] espes· [et] por les esmerueillables fortereces qui en la roche naiue haut estoient assise se pensa
il quil les encloroit si [et] destraindroit quil les prendroit par famine· 2. Et tantost comanda il sa gent a logier
tant pres des murs co[m] on traissist a ·ii· fois· [et] si ifist faire enuiron un mout riche fosse let [et] parfont·
[et] deuers lost creste [et] guarni de riches tors de fust· [et] broussee de peus agus par pluisors lius por
defendre [et] por ce sil auenist chose que cil de la cite sen ississent par ior ne par nuit par aucune
auenture por faire a ceaus de los anui o por querre socors [et] aies quil ne peussent passer par la creste
dou fosse qui de lune tor a lautre estoit de pels agus espessement broussee enuiron le fosse qui tote la
cite assagnoit [b] si come ie uos di not que ·iiii· portes· 3. Celes ot fait scipio li co[n]celes fermer [et] guarnir
de riches tors de fust hautes encontremo[n]t leuees [et] si imist tels guarniso[n]s de cheualiers [et] de
sergans qui bie[n] les guarderent si que li numantien onques par la nen issirent[/]

1071. Q[ue] li os sist plus de ·ii· ans deuant numance·

1. Ensi com uos oes fu numance assise par les romains q[ui] issistrent bien ·ii· ans [et] vii· mois ansois quil
leussent en nulle maniere prise· 2. Segnor lor ge[n]s croissoient ades [et] uenoient de totes parties· [et] li
numantien descroissoient ades qui de null liu natendoient soucors ne aie· 3. En la fin leua li grans chiers
tans en la cite· [et] la dolorouse famine par quoi il mangerent les cheuaus [et] les bestes quanconques il
en porent auoir si conques une nen i remest en uie· 4. Et lors apres ce quant il ne porent plus sofrir por la
grant destrece il manderent a scipio le concele quil la cite lor re[n]droient sauues lor uies· 5. Et si con ne
lor comandast chose afaire ne oures quil faire [et] sofrir ne peussent· 6. Ensi neles uout mie scipio li
conceles receiure sil dou tot a son uoloir [et] a son comandame[n]t nestoient dou morir [et] dou uiure[/] 7.

Et quant il ce entendirent il ma[n]derent a scipio le concele quil lor laissast auoir bataille droiturere· cest
contre autant de gent [324va] com il enauoient· [et] sil estoient uencut ne torne a force de la piece de terre
il rendroient [et] aus [et] lor auoirs [et] trestote la cite a sa uolente faire· 8. Tot ce refusa scipio li conceles ؛
qui bien sauoit quil ces conuenances ofroient afaire par fine destrece·

1072. Q[ue] li numancien sen iurerent por combatre as romai[n]s[/]

1. Quant ce uirent li numantien [et] entendirent il se porpenserent· [et] pristent conseill quil faire poroient
encontre les romai[n]s qui si tresdurement les apressoient [et] destraignoient· 2. Et quant il orent conseill
pris al miaus q[ui]l porent ensamble؛ il distrent q[ue] miaus lor uenoit combatre as romains [et] trestous
perdre les uies a honor؛ questre deliure a lor uolente faire [et] estre mene a ho[n]te en seruage· 3. Segnor
[et] dames bien saches que la ot grant destrece quant cil qui ia estoient uencut poi sen failloit par
greuouse famine sapareillerent de lor armeures [et] deuiserent· [et] ordenerent al miaus quil pore[n]t lor
gens por combatre encontre les romains qui defors la cite a grant plente [et] a grant ioie estoient· mais
bien saches quil ansois quil ississent de la cite se porpenserent il de mout merueillouse chose por ce quil
estoient en pali [et] mout afebli de la grant famine quar il assamblerent celui ta[n]t de froment quil porent
trouer [b] en la cite si en firent un boiure apareillier [et] co[n]fire· si com il le sauoient faire por aus
meismes eniurier ains quil se mesissent en la bataille par ce que li iurece lor donast plus force [et]
hardement encontre lor anemis [et] que ele lor tolist la uolente de retorner ariere en la cite por auoir
guarandise·

1073. Q[ue] li numancien ne se peussent aidier se ne fust par cel boiure·

1. E? segnor il iauoit tant uaillant cheualier [et] tant hardi sergant qui si grans proueces [et] si grans
cheualeries auoient faites entrues que li sieges auoit este tant longement deua[n]t la uile· 2. Mais tant par
estoient affebloie par le ieuner longeme[n]t [et] par la defaute de la uiande quil plus dela moitie auoient
p[er]dues de lor forces [et] de lor proueces؛ sil celui boiure neussent conree p[ar] quoi il se
resuiguourerent· ia neussent pooir ne uolente dissir fors des portes· mais por le boiure qui fu fors
reschauferent il [et] cuellirent corage ausi come li englois funt encore qui tant boiuent del boiure qui est
samblans a celui quil noment goudale· que il seniurent ausi bien com il feroient des meillors uins de chipre
con amaine a calabre· 3. Et por quoi firent cil de numance celui boiure· en auoient il uins a mout grant

plante dedens la uile de numance dont il peussent tres bien autant faire? 4. Bie[n] [325ra] saches
certainement que nenil· ne goute nule nen croissoit en trestoute la contree· si sauoient miaus de celui
boiure faire tot le pooir [et] miaus en auoient lusage·

1074. Qua ceste bataille fussent desconfit li romain se ne fust tos sous scipio·

1. Quant li numantien furent bien trestuit appareillie [et] bien enbeure si com ie uos reconte il issirent des
portes de la cite tuit rengie [et] serre si se porofrirent a la bataille· 2. Tantost come li romai[n] les uirent il
corurent as armes tost [et] isnelement si firent soner cors [et] buisines quant il issire[n]t des tentes a si
grant plente que tote en retenist enuiron la contree· 3. [Et] lors passerent tuit rengie [et] ordene les lices de
lor fosses trosques en la plaigne o li numancien estoient qui mout aigreme[n]t les enuairent au pooir [et]
ala force quil auoient· 4. La comensa uns estors grans [et] pleniers [et] tant dolorous quapaines est nus qui
le peust raconter ne dire· 5. Mout le firent bien li numantien que nulle autre esperance nauoient que de
tout morir o de lor anemis ocire [et] torner a desconfiture· [et] si eussent il fait tos les eussent desconfiz
[et] getes dou champ a force se ne fust li uaillans scipio li co[n]celes qui tos les retint par sa g[ra]nt
prouece [et] par sa grant force· 6. E? segnor [et] dames que tot uaut uaut uns prodom au grant besoing
entre grant fouc de gent q[ui] auques est esbahie? 7. Por un prodome est montes tos uns lignages [et]
defendus uns regnes· [et] mil home en un ior guarandies les uies· 8. Ce uos di ie por scipio le concele qui
tantes fois guarandi les romains encontre les numa[n]tiens [et] encontre les cartagine[n]tiens si com uos
aues oi [et] ente[n]du ariere· par scipio le concele se tindrent li romain contre ceaus de numance a ceste
fois quar il lor ocist lor plus fors cheualiers q[ui] les autres conduisoient· [et] il premerain chief de la bataille
se tenoient o les espees nues· par ce fu tote la force des numantiens confundue· [et] que firent il donques
liurerent il les dos por fuir uers la cite [et] a la grant forterece? 9. Nenil onques ni fuirent· ains reculerent tot
defendant les uisages tostans tornes deuers les romains qui mout durement les enchaussoient tant quil
furent dedens les portes· 10. La ot mout ocis des romains [et] des numanciens as destrois de la uile ansois
que les portes de la uile couleices fussent cheues ius des haus murs ne ius aualees· 11. Et tantost com les
maistres portes furent serrees [et] fermees li romain repairerent ariere as loges [et] as tentes trosq[ue]s
ala matinee· 12. Et tantost com li iors apparu il sercherent le cha[m]p de la bataille por lor cors ardoir
[325va] [et] metre en cendre si come il firent· [et] si manderent a ceaus de la cite quil por lor mors
uenissent en pais [et] sauuement· [et] les preisse[n]t [et] si lor donassent sepoutures· 13. Cil de la cite lor
remanderent quil ne[n] uoloient null· ne nul nen osteroient ni ia par aus ne seroient enseueilli ne mis en
cendre en nulle maniere·

1075. Q[ue] cil de numance bouterent le fu en lor uile ·

1. Ensi remestrent li cors des mors a enterrer de ceaus de la cite de numance conq[ue]s norent sepouture
ne ne furent ars ne enseueilli por lor amis solonc lor droitures· 2. Et por quoi firent ce li numantien de lor
charnels amis quil tant ames auoient؛ por ce quil ia estoient si torne a desesperance quil bien sauoient
certainement quil asses prochainement nauroient mie meillor definance quar il sassa[m]blerent tuit

dedens la cite petit [et] grant [et] si parlerent ensamble [et] distrent que miaus lor uenoit quil
sentrocesissent [et] deguastassent lor auoirs [et] arsissent lor uile que li romain les en menasse[n]t en
seruage ne quil de lor auoirs demenassent lor ioies deuant aus qui en grant dolor seroient· 3. Ensi com il
le deuiserent ensamble le creanterent tuit [et] loerent· [et] tantost firent les portes fermer de tote la cite por
ce quil nen issist nulle creature· 4. Et lors boterent le fu trestot p[re]merainement [b] es maistres tors [et] es
fortereces por ce que nus ni tornast a guarandise [et] puis apres par tote la cite chascuns en sa
manandise [et] en son iretage· 5. Mout fu tost la cites tote enbrasee de totes parties· si que ce sambloit
miaus uns fus tant solement de pluisors maisons qui enbrasees i estoie[n]t؛ que pluisor fu par les flames
qui totes samesloient· 6. La ot g[ra]nt dolor en numance demenee· onques plus grande ne fu ueue· 7. La
ardoient les meres o les enfa[n]s [et] les hautes dames [et] les puceles a mout grant desconuenue[/] 8. La
beuoient li pluisor le uenim por tost morir· [et] finer· 9. Et li pluisor se toloient les uies as espees nues [et]
as autres armes esmolues·

1076. Que grant dolor auoit en numance[/]

1. La oist on tans cris dolorous de ceaus qui la mort prouchaine sentoient [et] des dolantes meres qui lor
enfans [et] lor barons ansois que eles fussent estaintes ardoir· [et] morir a grant dolor i ueoient·

1077.

1. Ensi fu la cites de numance destruite si dou tot en tot par fu [et] par uenim [et] par armes esmolues
conques ne remest rois ni maisons ne sale perrine ne petite ne grande qui tote ne fust fondue contre terre
[et] acrauantee ni onques ne remest ne hom ne feme en uie· ne autre crea-[326ra]-ture qui tote ne fust
retornee en cendre dedens les maistres m[ur]s ce fu lor sepouture ne onques li romain qui la cite auoient
assise ni guaagnerent autre creat[ur]e que la seurte des numantie[n]s [et] de la cite qui tos iors lor auoit
este anemie quar onques un soul numantien nen mistrent en fer ne en chaine· ne ne menerent auec aus
por metre en seruage· 2. Ne ne se porent uanter a rome par chose quil en portasse[n]t ni par conqueste
quil ieussent faite quil la uictorie en eussent eue· quar tos i fu ars li ors [et] li argens [et] fundus es fosses
[et] es celiers qui des cendres [et] des flamesches estoient arassees [et] des gra[n]s tors perrines [et] des
maisons ausi qui par desseure estoient acraua[n]tees· 3. Trestuit i furent ars li drap de soie de diuerses
colors dont la cites estoit mout richeme[n]t puplee· [et] totes les riches pierres preciouses dont il iauoit trop
grant aunee· 4. Quar si com li pluisor co[n]tent [et] dient· numance estoit adonques une des quatre plus
riches cites de trestot le monde· [et] o il auoit des riches tresors plus grant habundance· 5. Et bien uoill que
uos saches que cartage fu sa paraus de noblece ·xiiii· ans auoit tant solement deuant ce quele auoit este
destruite· [et] la cites de tongre ausi qui adonques de grant renomee· pooit estre en celui tans ains queles
fussent [b] destruites a numance [et] a cartage comparee· [et] chorinte ausi do[n]t uos aues oi ariere la
destructio[n] dolerouse raconter [et] dire· 6. Mais desseure cestes [et] desseure totes les autres fu rome
dame [et] poestiue· 7. Quar totes les cites dou monde douta ele [et] quassa par sa force [et] par sa
segnorie si com uos poes auant oir plenierement [et] entendre·

1078. Q[ue] tot fu peri quanquauoit en numance·

1. Quant li romain qui defors de numance estoient logie [et] atraue uirent le grant fu [et] la flame par tote la
cite enbrasee [et] leuee il sesmerueillere[n]t mout que ce puet estre· 2. Tantost uindrent trosques as murs·
[et] trosques as portes dont les hautes tors estoient si alumees q[ui]l nen osoit issir ne entrer nulle
creature humaine· 3. Et lors esg[ua]rderent la tresgrande dolor [et] ascoutoient les cris [et] les noises a
mout grans merueilles des homes· [et] des femes qui dedens la cite a orible dolor defenissoient· 4. Et
q[ua]nt il uirent que niens seroit del entrer ens en la cite por auoir guaaignier ne por richece co[n]querre il
se retraistrent as loges [et] as tentes por le comandament scipio le concele trosques au tiers ior quil
sapareillerent por cheuauchier par la contree·

1079. Q[ue] m[o]lt sesmerueillerent li romain dou fu de numance·

[326va]
1. Et lors ala scipio li conceles o ses romains par le regne despaigne conquerant cites [et] chasteaus [et]
riches fortereces quil lot tote sousmise a sa poeste [et] a la segnorie de rome· [et] ce pot il legierement
faire puis que numance estoit uencue [et] destruite· quar cil de la contre<e> en erent si esbahi· [et] tant
espoeri q[ui]l tot de lor gre uenoient a lui sai[n]s faire bataille de lancier ne de traire· [et] si lor presentoit lor
cors [et] lor auoirs [et] lor uiles a sa uole[n]te faire· 2. Et scipio li conceles les receuoit par ensi؛ quil a rome
rendissent treuage tos les iors de lor uies· 3. De ceste conuenance estoient mout lie cil qui a pais en
uenoient· [et] qui la pais tant co[m] il uesquissent auoir ne cuidoie[n]t· 4. Ensi conquist scipio li conceles
trestot le regne· [et] mist a pais [et] a concorde qui mout auoit as romains fait danui· [et] de greua[n]ce· 5.

Et tantost com il ot tot ce fait il sen repaira ariere a la cite de rome o sa grant gent qui de lonc tans ostoier
estoit mout agreuee· 6. Mais ansois quil fust meus despaigne demanda il [et] enq[ui]st a un haut prince de
mout gra[n]t science thyresium le nomoient cil de la contree· par quel chose la cites de numance auoit tant
longement dure encontre les romains quele ne pooit estre uencue· 7. Et coment ce pooit estre q[ue] en la
fin estoit si confundue· thy-[b]-resus li respondi a scipio le concele [et] si li dist· que par la grant concorde
qui entraus estoit auoit ele dure si longement encontre tos ses anemis qui lenuaissoient· 8. Et puis apres
monta entraus discordance par tresgrant orguell do[n]t la cites fu raplenie· [et] par le gra[n]t orguell [et] par
la discordance fu ele en la fin destruite [et] essillee·

1080. Lochoisons de la discordance en rome[/]

1. Ceste parole que tyresus ot ensi la racontee tindrent puis li romain a essample daus meismes quar
quant il furent uenu [et] repairie ariere il trouerent par la cite de rome mout grant discordance entre les
haus homes [et] le pueple cest la mains menue qui en la cite auoient m[o]lt grant force· [et] mout
merueillouse poissance por ce quil en iauoit si grant habundance· 2. Et si uos dirai por quoi cele haine
estoit creue en la cite [et] uenue a asses bries mos se uos les uoles ente[n]dre· 3. Quant uint apres ce que
cartage [et] corinte furent destruites a si grant dolor [et] par si grant destrece com uos aues oie [et]

ente[n]due il auint chose que atalus qui rois estoit dasie [et] fils eumenis moru sains oir si laissa tot son
auoir as romains [et] son regne [et] si les fist iretiers apres lui de quanq[ui]l auoit [et] quil tenoit en sa uie·
4. Adonques estoit graccus maistres [et] poestis par lotroi des senators [et] des conceles et dou pueple
de-[327ra]-dens la cite de rome· 5. Cis graccus q[ui] couoitoit a auoir la segnorie lan encore qui estoit
auenir· [et] qui uoloit auoir la beniuolence dou pueple uout que trestos cil auoirs q[ue] li rois athalus auoit
laissie as romains fust dones [et] departis a la gent menue [et] quil eusse[n]t aucune partie es grans
co[n]questes quil auoient faites·

1081. Q[ue] gracus fu ocis el capitoile·

1. Encontre ces paroles que graccus dist [et] encontre ces demandes fu scipio li conceles nasica· [et]
quintus po[m]peius qui deuant les senators [et] deuant les conceles [et] deuant les haus barons de la cite
ne loa point graccom ne son affaire· 2. Par cest afaire· [et] par ceste raiso[n] mut tant la parole [et] crut
entreaus la folie· [et] meismement p[ar] scipio nasica le concele qui par ses dis enbrasa tant les frans
homes [et] la cheualerie en corrous [et] en ire؛ quil coururent sus le pueple el capitoile· 3. La fu ferus
graccus si en la teste que par la plaie desmesuree en sailli fors la ceruele[/] 4. Et de ceaus deuers sa
partie en iot ocis ·cc· dont tuit li cors fure[n]t trebuche ou toiure qui aual les en porta· si conques puis
nore[n]t autre sepouture· [et] graccus qui ocis estoit ne fu ne ars en cendre ne enseueillis· ains fu li cors
getes fors des murs de la cite [et] la porri il [et] anienti sans auoir poi[n]t donor de sepouture· 5. Ensi [et]
par [b] tels manieres uenoient pluisors grandes males auentures as romains par pluisors fois dedens [et]
de fors la uile· 6. Cele malauenture fu rapaisee par les sages homes de la uile qui dureme[n]t
sentremistrent de la pais faire puis que graccus fu mors qui li comencemens auoit este del orguell [et] de
la meslee[∅]

1082. Q[ue] li serf reuelerent adonques en pluisors co[n]trees[/]

1. Et adonc ausi fu mainte co[n]tree en grant paine [et] en grande malauenture par la mauuaise semence
qui de sesile estoit issue· cest des sers qui se reuelerent enuers lor segnors en pluisors cites par lor grant
outrecuidance· [et] mout eussent de gent [et] de contrees deguastees se ne fust Quintus metellus [et]
Gneius scipio qui en la cite de minterne les pristrent a force [et] desconfirent· [et] si en pendirent ·cccc· [et]
·l· [et] en un autre chasteau ·iiii· mile· 2. Et cele meisme malauenture des sers reforsena· [et] cruit en une
des parties de gresse· 3. Encontre ceaus se recombati heraclitus pretor de rome qui tos les fist pendre [et]
ocire quanquil en pot ataindre ne retenir ne prendre· 4. Et adonc ausi reuelerent li serf ou chasteau de
delo[n] dont li isle delos en est nomee· [et] tuit eussent le chasteau [et] la co[n]tree destruite se li haut
home de la terre neussent si tost eue daus [et] seue la perceuance· mais [327va] por ce que la traisons
que li serf uoloient faire fu si tost perceue fu de lor segnors enuers aus la bataille meue par quoi li serf
furent tuit uencut [et] desconfit [et] liure a martire· 5. Et apres ce meismement en celui tans que li
co[n]celes fuluius se fu departis de sesile i rala li conceles pyso qui iassist le chastel mameritu[m] que li
serf auoient guarnit [et] enforcie tant quil ni cuidoient dout[er] nulle creature· mais li conceles pyso les

assist o grant gent roumaine por lor orguell abatre· [et] por le chastel tot destruire· la ot grant assaut [et]
plenier [et] mout ocis de gens [et] de fors [et] dedens ai[n]s que la forterece peust estre prise mais en la
fin ne se porent li serf plus defendre contre les romai[n]s qui lor murs [et] lor fortereces p[ri]strent [et]
desrompirent a force· la fist liconceles pyso tos les sers q[ui]l pot prendre· pendre en la senefiance de
iustise· [et] de uengance·

1083. Encore des sers qui les romai[n]s cuidoient desconfire·

1. Et au prendre le chasteau en ocistrent li romain ·viii· mile· [et] si fu erraument tos li chasteaus destruis
[et] tote la uile· 2. Apres cestui pyso le concele reuint li conceles ructilius en sesile contre les sers qui la
montaigne denne [et] taurum ausi un autre mont auoient guarnies por aus contretenir encontre les
romains [et] defendre [b] 3. La se combatirent Ructilius [et] ses gens o les gens qui sestoient fuit en ces ·ii·
montaignes quil les uenqui par mout grief · 4. Et si co[m] li pluisor recontent [et] dient· la ot des sers ocis
·xx· mile [et] plus encore par droiturier conte· 5. Segnor [et] dames bien uoill que uos saches q[ue] cil serf
estoient prison qui auoient este pris es lointaines terres [et] amene en seruage· [et] si les auoient li
roumain pris en pluisors lius· [et] mis en lor fortereces [et] en lor cites en seruage· 6. Et il se coniuroient
ensamble o ceaus des terres o il estoient en prison· [et] q[ui] rendoient ausi treuage as roumains· [et] par
ce cuidoient esfra[n]chir aus [et] ceaus dou regne o il habitoient dou seruage de rome· par ce [et] ensi
estoient les grans batailles dont ie uos parol des sers par pluisors lius [et] plus en sesile quen autre
contree por ce que la terre i est mout forte de mer [et] de montaignes· si i cuidoient auoir plus tost retor
[et] guarandise sil auenist chose quil par auenture les romains desco[n]fesissent une· fois· o ·ii· en
bataille·

1084. Q[ue] aristonicus quist a force [et] aie· por conquerre sor les romains la terre
que ses peres lor auoit laissee·

1. Apres ces grans batailles [et] apres ces grandes malauentures que ie uos ai dites [et] racontees qui
estoient auenues pluisors fois as romai[n]s [et] q[ue] li romain auoient faites par [328ra] pluisors cites [et]
par pluisors regnes auint؛ lan tot droiturerement quil ot ·vi· ce[n]s ans· [et] xxii· que la cites de rome ot
premerainement este faite [et] fundee cune grans bataille [et] orible [et] mout crueuse sorst as romains por
le regne dasie que li rois athalus lor auoit laissiet en iretage si come ie uos ai conte ariere· 2. Et si uos dirai
coment sentendre le uoles a asses brief parole· 3. Et li rois eumenis li peres le roi athali ot un fill dune
damoisele· aristonicus estoit apeles qui mout fu uaillans cheualiers [et] de grant poissance· 4. Cis
aristonic[us] fu mout dolans dedens son corage des romains qui la terre so[n] pere [et] son ancestre
tenoient par lotroi le roi son frere athali qui lor en auoit otroiee [et] donee la segnorie· 5. Et porce quil li
sambloit quil par droiture en deust auoir la meillor partie encor ne fust il de feme espousee؛ quist il [et]
assa[m]bla grans aies par son sens [et] par sa prouece de tels quatre rois qui mout auoient force de gens·
[et] mout grans richeces· 6. Li premerai[n]s qui li uint por sa proiere por aidier le regne a conquerre contre
les romai[n]s fu li rois nichomedes li rois de bitinie· [et] li autres apres li rois mitridates qui tenoit tote

armenie [et] les isles de mer en cele partie [et] tos les pors de mer [et] les riuages quil iustisoit par nes [et]
par galees dont il auoit mout grant [b] habundance· 7. Et li tiers fu li rois ariarathes de capadoce une terre
plentiue [et] habundant de gens [et] de cheuaus· [et] de fruis de diu[er]ses manieres· 8. Li quars fu li rois
philimenis de pafaglonie un regne si com ie uos ai dit autre fois q[ui] siet iouste la terre damazone·e 9.

Mais ce ne fu mie cil philimenis bien le sachies qui fu dede[n]s troies quant ele fu destruite o la roine
pantesilee cui pirrus li fils achilles geta de uie par sa cruaute [et] par sa cruaute [et] par sa deuerie· mais
cil philimenis fu dou lignage celui· [et] si en tint le roiaume par droite ancisserie dont il amena mout grans
gens a aristonicum por le regne destruire· aidier a conquerre sor le romai[n]s qui rendre ne li uoloient en
nulle maniere·

1085. Q[ue] liconceles crass[us] fu enuoies contre aristonicum

1. Totes ces gens de ces quatre roiaumes si com ie uos ai raconte [et] dit؛ ot aristonicus assamblees· [et]
si orent auec aus aportees lor richeces [et] lor auoirs de lor contrees por ce quil ne sauoient quant il
porroient repairier ariere en lor contrees· 2. Encontre ces gens fu enuoies par lesguart des senators [et]
des co[n]celes [et] des haus barons de la cite de rome li conceles publius crassus o mout grans gens de
cheualerie· [et] de sergans esleus [et] ardis en bataille· 3. Cis crassus p[u]blius ala tant o ses grans os
[328va] par mer [et] par terre quil uint ou regne dasie o li romain qui les fortereces tenoient de par les
senators [et] les conceles؛ auoient ia eu mout de gries assaus [et] de dolorouses paines· [et] si auoient
perdue la cite destratonice[m] la quele aristonicus auoit ia garnie de gens [et] de uiandes p[or] auoir son
repaire sil auenoit chose quil en eust mestier ne besoigne· 4. Tantost com aristonicus sot que li romain
estoient entre en la contree por alui co[m]batre؛ il ala uers aus o ses g[ra]ns os [et] li roi o lui qui li estoient
uenut en aie· 5. Et adont ni ot pl[us] mais quil au plus tost quil porent se uont entreferir· [et] quil al
assambler ne sentreferissent des espious trenchans [et] ace<r>es [et] des saietes agues· 6. La ot grant
destruction faite de sergans [et] de cheualiers [et] de lune [et] de lautre partie· mais li romain ore[n]t en la
fin le pior quar lor sires li conceles crassus i fu ferus p[ar] mi les costes dune lance· 7. Et puis que li chies
daus cest li dus qui les deuoit conduire estoit a mort naures· petit porent puis auoir li autre duree·

1086. Dou concele perpenna qui ou liu crassa ala encontre aristonicum

1. Ensi furent li romain destruit par aristonicum [et] par ceaus qui li estoie[n]t uenu socorre [et] bien saches
que mout iperdirent li romain de [b] riches auoirs [et] de riches proies sans les nobles cheualiers [et] sa[n]s
les uaillans sergans qui ocis i furent· [et] sans les autres qui mene en furent en seruage· 2. Tant tost come
ceste nouele fu oie [et] seue en rome· li conceles perpenna qui ou liu crassi estoit remes en la cite sesmut
tantost par la uolente des senators [et] des conceles o mout grans gens por aler en asie [et] por uengier
cele grant honte· 3. Cis conceles perpenna estoit mout uaillans [et] mout preus de cheualerie· [et] par sa
grant uigor naresta il onques ne ne cessa daler por nulle paine· si ot tote sa gent menee· tant quil a
aristonicum [et] a sa gent se fure[n]t mesliet a bataille· mais de tant en ot aristonicus adonques al
come[n]cement le pior· quar grans partie de sa gent quil auoit eue en aie encontre le concele crassum

sestoit de lui departie· 4. Et ne portant al assembler de lui [et] dou co[n]cele perpenna ot grant noise
demenee· [et] tant iot trait quariaus [et] saietes que li ore dou ior qui clere estoit en fu espessee [et]
torblee· 5. La fu desconfis aristonicus par le concele perpenna [et] par les roumains [et] sa gens uencue· la
fu bien uengies li conceles crassus quar aristonicus guerpi sa gent [et] sa cheualerie si sen fui grant
aleure· [et] cil remestrent qui ne se[n]porent fuir o lui qui asses sofrire[n]t dolor [et] malauenture·

1087. Q[ue] li con-[329ra]-celes perpenna assist aristonicu[m][/]

1. Aristonicus qui bien fu enchaucies par les romai[n]s se mist en la cite destratonicem a guarandise· 2. La
lasist li conceles perpenna qui o sa gent asainst [et] auirona la uile· 3. Segnor [et] dames que uos
raconteroie ie de cele cite la forterece ne les grans assaus que li romain i firent؛ trop auroie a faire se ie
tot plenierement uos descrisoie de chascune cite [et] de chascun chastel les faitures des murs [et] les
fait[ur]es des fortereces· [et] les engiens· [et] les assaus que li romain i faisoient· por ce que trop gries
paine seroit de tot ce raconter [et] dire· [et] trop plus g[ra]ns paine del escrire que del oir؛ me conuient il
passer briement [et] acorcier les materes des estories q[ui] mout sunt longes par lancienete dou tans [et]
estendues·

1088. Q[ue] aristonicus fu pris [et] la cites confundue·

1. Deuant cele cite o aristonic[us] estoit fuis si co[m] uos poes entendre· sist li conceles perpenna mout
grant piece co[n]ques ne la pot prendre a force quar li mur estoient double· [et] mout fort [et] espes· [et]
les tors quarees hautes en contrement leuees qui asses legieres estoient a defendre· mais en la fin couint
il ceaus de la cite [et] aristonicum aussi· els· [et] la uile rendre par droite famine· qui dedens les fors murs
as pluisors auoit tolues les uies· por ce en la fin se rendi aristonicus al [b] concele perpenna· [et] cil de la
cite ausi a sa uolente faire [et] a sa comandise· 2. La reconquistrent li romain grans auoirs qui en cele cite
estoient assamble des richeces de rome [et] des pluisors autres contrees· 3. Tos ces auoirs fist li conceles
perpenna assambler [et] departir [et] doner a ses ge[n]s [et] a sa cheualerie· 4. Et puis ap[re]s quant il ot la
cite faite ardoir [et] abatre· [et] totes les fortereces contre terre confundre il repaira en aufriqua· [et] si en
enuoia aristonicum en prison a rome· 5. Qua[n]t li senator [et] li concele le uirent؛ il orent mout grant ioie
por ce que cestoit uns des plus cruels anemis quil adonques eusse[n]t· [et] qui lor auoit mort le concele
crassum dont li cors estoit enseueillis en la cite desmyrne [et] mis en sepouture· 6. Aristonicus fu mis en
prison en une chartre obscure o il ne fu mie longement quar li senator [et] li concele le firent estrangler·
[et] a mout grant dolor definer [et] tolir la uie· li conceles perpenna qui trestotes les contrees ot apaisees
de lor anemis se mist a la uoie por reuenir [et] por repairier ariere· 7. Et tantost com il uint a pergamum
tant grans maladie lenuai quil en la cite perdi la uie· 8. De ce furent tote sa gens mout dolant [et] li senator
de rome· [et] li concele ausi quant il en sorent les ueraies noueles· quar mout fu hardis [329va] [et]
uigorous perpenna [et] poissans [et] de grant segnorie·

1089. Q[ue] li rois tolomeus moru en celui tans·

1. En celui tans meismeme[n]t que ces choses auindrent morut li rois tholomeus de male mort qui tenoit la
cite dalixandre [et] la terre degypte· 2. Et bien saches que ce ne fu mie tholomeus qui apres le grant
alixa[n]dre i regna ains fu oitismes ap[re]s celui [et] si fu plains de grant felonie· quar il ot une seror quil tint
grant piece en soignentage premerainement· 3. Et puis apres solonc sa loi la prist en mariage· 4. De celi ot
il un fill [et] une fille qui mout fu bele· 5. Et tantost co[m] ele fu de tel grandor quele se pot conoistre؛ ses
peres chasa ensus de lui sa mere [et] si la prist [et] retint a feme[∅]

1090. Encore dou roi tolomer [et] de ses felonies·

1. Et apres totes ces males auentures ocist il un sien frere quil auoit de sa m[er]e [et] son fill ausi qui estoit
freres a sa fille quil tenoit a feme· 2. Por ces grandes habominations le chacerent cil dalixandre fors de la
cite [et] sil le peussent auoir tenut il li eussent tolue la uie· 3. Et porce que ie uos ai faite mension de cestui
tholomeus؛ uos dirai ie les nons des rois qui regnerent en alixandre qui estoit lichies dou regne degypte
puis la mort alixandre· [et] a asses brief parole· p[or] ce que quant uos en ores parler [b] que uos par les
sornons reconoissies les nons qui tuit un estoient quar si com ie uos ai dit ariere dou premerain tholomeus
orent tuit li autre anon tholome qui regnerent en egypte trosques a la roine eles cleopatras a cui cesar
augustus toli le regne [et] la corona si com uos porres auant sil uos plait oir [et] entendre· quant la parole
sera trosques la uenue·

1091. Qui li roi furent dalixandre en egypte·

1. Apres le roi alixandre regna premierement en egypte tholomeus li fils lagi qui en ot la corone [et] la
segnorie ·xl· ans· 2. Cis fist mout de mal as iuis en ih[e]r[usa]l[e]m [et] en la contree q[ua]r il les prist par
traison· [et] si en mena mout en egypte en seruage· [et] adonques estoit euesques [et] sires des iuis
Onias dont uos ores en lestorie des hebreus les biens· [et] les proueces retraire· 3. Apres cestui
tholomeum regna tholomeus philadelphus ·xxxi· ans [et] viii· a[n]s[/] 4. Cis philadelphus remist a franchise
tos les iuis qui en son regne estoient· [et] si renuoia al euesque de ih[e]r[usa]l[e]m qui eleazarus estoit
nomes؛ les uaisseaus dor [et] darge[n]t que ses peres auoit pris [et] rauis ou temple· [et] si fist translater si
com ie uos ai dit ariere les deuines escritures de la loi· Ebriu en griiois language· 5. Apres cestui regna
tholomeus euergetes ·xxvi· ans en egypte· [et] alixandre· 6. Apres [330ra] regna tholomeus philopator ·xvii·
ans· 7. Cestui uenqui li grans antiochus si li toli la terre de iudee quil acompaigna a la soie· [et] a sa
segnorie· 8. Apres regna tholomeus epiphanes ·xxiiii· ans· cis reconquist iudee [et] pluisors autres cites sor
le roi antiochus ou regne de sire· 9. Apres regna tholomeus philometor ·xxxv· ans· ou tans cestui fu iudas
machabeus si com li pluisor content [et] dient· 10. Apres regna en alixandre [et] en egypte tholomeus
euergetes ·xxvi· ans de son eage· 11. Apres regna tholome[us] fiscon ·xvii· ans· 12. Cest cis qui fu chacies
dou regne por ses grandes felonies· [et] por ses grandes malauentures· 13. Cis sen fui en <cypre>· la fu il
·viii· ans tant que tholomeus alexander qui apres lui regna ·ix· ans tint le regne· [et] adonc reuint il si regna
puis ·viii· ans de sa uie· 14. Apres regna tholomeus dionisius ·xxx· ans· 15. Et puis la roine cleopatras ·xxii·
a[n]s dont uos ores encore auant plus plenierement lestorie· 16. Ce fure[n]t ·xii· roi qui regnerent en

egypte· puis le tans alixandre· ansois q[ue] li regnes perdist le non de roiaume· cest que li romain leussent
sousmis a lor segnorie·

1092. Dou roi antiocus de babilonie qui sa ge[n]t assambla por aler sor les turs[/]

1. Ne uos dirai plus de ces ore a presence· ains reuenrai alestorie des romains qui mout de males
auentures faisoi-[b]-ent par le monde· [et] mout en auoient encore adonques· 2. En celui tans ausi
meismes li rois antiochus qui babilonie tenoit [et] la cite ethbatanim qui mout estoit adonques dame [et] de
grant segnorie [et] qui tenoit tot lempire de mede [et] tot le regne de sire· se porpensa quil acroistroit
encore sonor· [et] sa force· [et] sa glorie· 3. Et quant il ot sa gent tote assamblee· il ot ·c· mile homes a
armes· [et] plus de ·m·m· dautres qui nestoient mie appareillie por combatre· ains siuoie[n]t lost plus por
mal faire que por bie[n] sil mestier en eussent· 4. Cis antiocus o totes ces gens entra ou regne des turs
dont phrahates estoit rois [et] sires· 5. Et bien saches que tantost com li rois phrahates sot [et] entendi la
uenue dou roi antiocus il q[ui]st [et] assambla si grans gens ensamble quil locist [et] desconfi [et] sa gent
tote auec lui par bataille orrible [et] desmesuree· 6. La ot mout de gent morte [et] ocise· [et] dune part· [et]
dautre· mais li turc qui par ce monterent en tres grant orgueill ne prisierent guaires le lor damage por le
grant guaaing quil auoient fait [et] por la uictorie quil auoient eue·

1093. des laoustes qui adonques uindrent en aufriq[ue]·

1. Et adonques ausi auint que la montaigne denne en sesile crolla [et] trambla mout durement· [et] si geta
plus grans brandons de fu· [et] de flame quele onques mais nauoit fait en nul tans· [et] tote li mers qui
estoit en-[330va]-tor lisle qui lipara ert nomee؛ eschaufa tant [et] geta si grans fus que<le> ardoit les nes
qui ou riuage estoient [et] si desrompoit les grans roches naiues de la grant chalor desmesuree [et] de la
flame qui issoit de la montaigne· 2. Et li poisson flotoient desseure lamer trestuit cuit qui par la grant chalor
de lamer auoient perdue de noer la poissa[n]ce· 3. Et li home qui loign en sus ne sen porent fuir furent
estaint [et] perit par cele grant ardure· 4. Ceste grande pestilence auint ou tans que manlius emilius· [et]
luxius orestes estoient concele· [et] qui ado[n]c estoient en puille [et] en sesile o il receurent par cele grant
pestile[n]ce mout grant anui [et] mout g[ra]nt damage· [et] adonc auint ausi molt grans pestilence en
aufrique sor les romains [et] sor ceaus dou regne ou tans que marsius plesius· [et] hyphesus marcus· [et]
fluuius flaccus estoient concele· 5. Et adonques aprimes estoient les batailles daufrique definees· mais ce
ne fure[n]t mie lor malauentures quar si grans habundance de laoustes uint· [et] nasqui par trestot le
regne queles mangerent [et] reussere[n]t trestos les fromens ansois quil ameurissons paruenissent· [et] si
deguasterent totes les uerdes herbes trosques es racines [et] totes les fuelles des arbres· [et] les ameres
escorces ausi ou que onques eles trouerent uerdure· 6. Et apres ce se pristrent a rongier le bois [b] [et] le
fust de ces arbres dont eles auoient les fuelles [et] les escorces rongees [et] deguastees· 7. Adonques
apres ce petit de tans que eles al bois pele se furent prises؛ leua uns grans uens qui uint deu[er]s loccean
[et] si les fist totes leuer en lair de terre [et] des arbres [et] amonceler en uolant par grans mons [et] par
grans flotes [et] si se tindre[n]t mout longement amont en lair؛ tant quen la fin les en mena li uens en la

mer daufrique o ele se laisserent cheir a si grans torbes que nulle creature raisnable nes ueist qui ne les
peust esguarder a mout grans merueilles· 8. [Et] quant eles furent totes en la mer cheues· [et] eles furent
asses brieme[n]t totes noiees· 9. Les ondes de la mer les demenerent tant tot waucra[n]t queles les
geterent a grans mo[n]s a terre par trestos les pors [et] par tos les estendus riuages de la co[n]tree·

1094. Dou mortorie des gens qui auint par les laoustes·

1. Segnor [et] dames de ces laoustes qui la furent mortes [et] amoncelees a si grant habundance sor terre·
uint [et] sorst trop mortels pestilence quar tantost com eles comencerent a porir une si enuenimee puors
en issi que li oiseau en lair [et] les bestes en terre en fure[n]t trestotes si corrompues quil moroient a cens
[et] a milliers par tote la contree· 2. Et la puors ausi de ces oiseaus [et] de ces bestes de diuerses
manieres [331ra] qui la moroient par cele enuenimeure· reconfondoient ausi [et] toloient les uies a tote
humaine creature· 3. Et bien saches que hisde [et] grand paor puet on auoir de raconter [et] de dire la
grant mortalite qui la auint domes [et] de femes par cele grande pestilence desmesuree· quar ou regne de
numidie <do[n]t li rois> micipsa estoit sires en ot mort ·lxxx· mile homes si come la ueraie estorie dit [et]
raconte· 4. Et en la contree iouste la marine qui estoit entre cartage [et] la cite duticense en ot mort plus de
·cc· mile par cele pestilence· 5. Et en la cite meisemement duticense en ot mort ·xxx· mile cheualiers qui la
estoient enuoie de par les romains en guarnisons [et] en aie a oes tote aufriq[ue] se ce auenist chose que
nus reuelast contre la poissance de rome· ne uers la contree qui a aus fust sougitte·

1095. Dou grant mortorie q[ui] fu en la cite de duticense[∅]

1. Et si content encore les estories [et] dient quil fu tels iors adonques en la cite duticense؛ con mors en
porta par une porte fors de la uile por ardoir [et] metre en cendre ·mil· [et] ·v· cens comes que femes· qui
par ceste persecution trestuit ensamble orent perdues les uies· 2. Ensi et en pluisors autres manieres
uenoient les grans p[er]secutions [et] oribles ou monde· deuant de que n[ost]re sires fust nes de la
uergene MARIE· 3. Mais puis q[ui]l fu descendus en terre par sa grant [b] misericorde cesserent auques
les orribles pestilences· [et] les greueuses batailles si come uos pores auant oir [et] entendre quant
dusque la sera lestorie traitie [et] uenue·

1096. Del estorement de la cite de cartage·

1. Apres ce droiturerement lan ausi meismement quil ot ·vi· cens ans· [et] xx [et] ·vii· ans que la cites de
rome ot este estoree premerainement· [et] faite· [et] que lucius metellus· [et] quintus flaminius estoient
concele a rome auint que li senator [et] li concele par le loement des haus homes de la uile· comanderent
que la cites de cartage fust refaite [et] restoree en aufrique por ce quele lor fust en force [et] en aie outre
la mer par les romains dont ele seroit repuplee·

1097. Q[ue] li maistre co[m]passerent les sieges des murs [et] mistrent lor ensegnes·

1. Et adonques quant cil co[m]mandamens fu fais par les senators [et] par les conceles de restorer cartage
ot primes <·xxii· a[n]s·> droiturerement quele auoit este deguastee par scipio le concele le noble ؛
cheualier dont totes les bones taches uos sunt racontees [et] dites ariere· 2. Tantost come la chose fu bien
porueue· [et] esguardee de restorer cartage· [et] li maistre ourier [et] li sage engigneor o lautre pueple qui
la cite deuoient aidier a repupler orent tant ale [et] par mer [et] par terre· [331va] quil furent uenut au liu ou
la cites fu iadis assise· li maistre engigneor mesurerent lespasse des murs [et] des hautes tors [et] des
fortereces qui iadis ifurent faites hautes [et] de grant poissance· 3. Et adonques i auindrent mout g[ra]ns
merueilles [et] dont li romain furent en mout grant paor· [et] en m[o]lt grant doutance sil cartage
restoroient· 4. Et quels furent ces merueilles qui la auindrent dont il doutoient la senefiance? 5. Ia uos
seront contees [et] dites· 6. Il auint chose que quant li maistre de la cite restorer [et] compasser orent lor
mesures getees si come lueure deuoit estre compassee [et] fundee [et] il orent en liu de bonnes pels agus
enfichies par pluisors parties por rauoir as ensegnes de la compasseure? 7. Que leu sauuage uenoit de
nuit par pluisors fois [et] si esrachoient ces pels [et] mordoient a lor dens [et] rongoient· [et] quant il
auoient ce fait il sen aloient· 8. Li maistre del oure que ce ueoient [et] qui lor ensegnes de lor drois lius
desuoiees trouoient؛ le laissere[n]t sauoir as senators [et] as conceles qui mout en furent en grant
doutance si com ie uos di· quels senefiance ce pooit estre· [et] se porce seroit la cites arestorer defendue·
9. Mais por ce ne demora mie؛ que li senator trouerent a lor conseill que tant estoit fors li lius de cartage
en totes parties quil ne douteroient nulle creature qui lor [b] peust auenir en trestot le regne daufrique se
la cites estoit bien refermee [et] de la gent romaine hardie [et] combatant tote repuplee·

1098. Q[ue] li mur furent refait [et] les tors redreciees par quoi la cites fu tost
enorgoillie[/]

1. Ensi fu cartage adonques comencee a restorer· [et] li mur fort [et] espes contremont redrecier· [et] les
<tourz> enuiron haut cretelees [et] bateillees· 2. Quant la cites fu tote deuers m[er] [et] deuers terre
noblement refermee· [et] li romain se retraistrent o lor maisnees de par tote la contree· 3. Et li senator [et] li
concele ire[n]uoierent des haus barons de la cite de rome por cartage tenir· [et] le regne enuiron qui soloit
estre de grant renomee· 4. Segnor [et] dames adonc recriut mout cartage donor [et] de segnorie quar ele
aquist tot entor li les pors de mer [et] tot le regne qui mout fu puis bien puples dela gent romaine [et]
dautres nassions qui sous la poeste [et] sous la force des romains satraioient· 5. Ne uos dirai ore pl[us] de
cartage la nouelement restoree a presence· ains uos dirai des auentures qui auindrent en rome· en celui
meisme tans que cartage fu restoree·

1099. Dune meslee qui adonc ausi recruit en la cite de rome·

1. En celui an droiturerement auint que gaius graccus li freres celui gracci qui auoit este ocis en la cite par
sa folie si com uos a-[332ra]-aues oit ariere fu esleus a estre maistres dou pueple de la cite ausi com par
force encontre les pluisors de la uile· 2. Cis gaius graccus escomut mout le pueple par ses uaines paroles·
[et] par ses uaines promeces enuers les haus homes de la cite ausi come fist ses freres· 3. Et tant ala li

affaires de cele discordance que minussius fu aluies [et] assis en cele segnorie par quoi g[ra]cus auoit
cuelloite la presomtion [et] la felonie· 4. Quant ce uit gracus quil fu fors de la poeste· [et] que minussius
comandoit a delaissier ses lois [et] ses comandamens quil auoit fais au pueple il en ot mout gra[n]t ire· [et]
si se pensa que la poeste uoudroit il tenir a force· quar fluuius flaccus estoit deuers sa partie· 5. Et pluisors
autre dont il auoit grant aie· 6. Par ce assambla il grans ge[n]s [et] si sen uint ou capitoile· la ou li plait
estoient tenut [et] totes les oiences deuant les senators [et] deuant les conceles de la cite· de totes les
besoignes· [et] de tos les affaires de la uile· [et] meismement de la remuance de cele segnorie· 7. Si tost
come graccus [et] fuluius flaccus o ses ·ii· fiz tos armes [et] o lor autre gent furent entret ou capitoile؛ il
ocistrent un crieor qui les coma[n]damens as senators [et] as conceles anunsoit par la cite des choses
q[ui] ou comun deuoient estre anunciees [et] seues· 8. Par la mort de celui· criut [et] nasqui ilueques
endroit ou capitoile entraus grans mes-[b]-lee· [et] grans bataille desmesuree quar bructus dessius qui
mout haus hom estoit· [et] fors damis [et] de parage en la cite lor coru sore· [et] par la grant force quil ot
de gens se mist fuluius flaccus ou porche dou temple iani por guarandise [et] por lui defendre· 9. Et
graccus se mist ou temple minerue· 10. Et por la grant tumulte dont la uile estoit escomeue· se uout il ocire
de sespee meisme· mais si ami q[ui] li tolirent ne li laisserent[∅]

1100. Come[n]t cil fu ocis qui auoit comencee la meslee·

1. Mout cruit [et] enforssa durement la meslee encontre fuluium flaccum [et] encontre tote sa maisnee· 2.

Et en la fin i enuoia li conceles opimius archiers par quoi fuluius flaccus ot mout grant damage de sa gent
[et] de sa maisnee· [et] il [et] ses fiz qui flaccus estoit ausi apeles par nom se partirent de la au plus tost
quil porent· [et] si se mistrent por auoir guarandise par mi le temple de la lune en une estroite maisoncele
dont il clostrent les huis [et] si si en fermerent· mais la les suirent lor anemi qui les enchaussoient· [et] si
desrompirent les parois par pluisors lius si q[ui]l as espious trenchans les estoublerent tant par mi les cors
[et] plaierent quil les ocistrent· 3. Ensi fu mors fuluius flaccus· [et] ses fils [et] pluisor autre de lor
compaignie· 4. Et quant graccus qui estoit ou temple minerue fuis trestos [332va] desarmes؛ uit ses amis
por lui combatre [et] morir agrief dolor· [et] a mout grief paine· il en ot si grant ire [et] si grant dolor au cuer
quil issi dou temple· [et] por ce quil uis ne fust pris si fist il a un sien serf maintenant coper la teste·

1101. De quel lignee estoit graccus estoit de par sa mere·

1. Ensi fina graccus par cui la meslee [et] la discordance estoit esmeue [et] comencee· 2. Et tantost en fu
la teste portee deuant le concele opinium a cui ele fu presentee· 3. Et li cors en fu portes ou chastel
missenu[m] a sa mere corneliam qui tant en fu dolante [et] corroucee come mere deuoit estre de sa
porteure[/] 4. Segnor [et] dames cis graccus estoit haus hom [et] fors [et] bien enparentes en la cite de
rome mais discordans estoit [et] maudisans par quoi encore mout cheualier perdent mout de lor los· [et]
de lor graces· si nen est mie merueille· 5. Et bien saches q[ue] totes ces mauuaises taches que graccus
auoit· ne li erent mie uenues par le lignage deuers sa mere corneliam· quar ele fu fille au gentil scipio
laufriquant qui premerainement sousmist a la segnorie de rome le regne daufrique par sa grant prouece·

1102. Q[ue] li conceles opimius fist ocire toz ceaus qui a graccum se tenoient·

[b]
1. Quant opinius li conceles uit [et] sot que graccus estoit ocis· il fist prendre quanco[n]ques il auoit dauoir·
[et] de muebles· si departi [et] dona tot sans nulle atendance· [et] si fist ocire par m[o]lt gries tormens plus
de ·iii· mile homes qui a lui se tenoient [et] a fuluium flaccum· [et] alor grandes aies· 2. Et ou mont auentin
se traistrent il por auoir guarandise ·cc· [et] ·l· home de la partie gracci· la les fist tant assaillir li conceles
opinius quil a force les prist [et] si les fist trestos ocire· 3. Ensi com uos poes entendre auoit adonques
dedens la cite de rome mout de gra[n]des persecutions [et] de greueuses malauentures· mais ces grans
meslees icesserent por ce que cil qui les comencerent ifurent ocis si com uos oes· [et] li plus ausi de
ceaus q[ui] lor estoient en aie·

1103. Q[ue] li conceles cecilius metellus destruist les fortereces de ceaus qui par
m[er] rouboie[n]t[/]

1. Adonques ausi en celui tans meismement auint que cil qui habitoient es isles de mer qui baleares sunt
nomees auoient mises galees sor mer· [et] dedens sergans [et] cheualiers mout hardis qui rouboient les
nes romaines qui trespassoient por aler en espaigne o en autres terres quant il ataindre les pooient· 2. [Et]
si destruisoient ceaus qui sor les pors de mer habitoient quant il la force en auoient· 3. Contre ces gens fu
enuoies cecilius metel-[333ra]-lus o grans gens par mer a nauie tant richement apareillee quil ne lor
defailloit a estorie de mer nulle creature· 4. Que uos feroie ie nulle deuisance des nes ne des mas· ne des
samblances des uoiles5 ؛. Il alerent tant [et] par ior [et] p[ar] nuit o le grant aie des uens؛ quil uindrent as
isles baleares qui lor estoient anemies· la pristre[n]t il a force port· maugret trestous ceaus de la terre qui
contre aus se combatirent asses uiguorousement mais mout poi orent ge[n]t en la fin por aus tos
contretenir ne por aus tos a defendre· 6. De ces isles fist cecilius metellus abatre les tors [et] totes les
fortereces [et] totes lor nes [et] lor galees atraire sor terre au port [et] au riuage· si fist maintenant le fu
boter ens [et] ardoir [et] metre en cendre· 7. Et qua[n]t il ot ce fait؛ il en prist lor [et] large[n]t [et] tos les
dras de soie· [et] tos les prisons ceaus qui li uint a plaisir [et] de tos les autres la seurtance si se remist en
mer a grant ioie [et] a grant leece por repairier ariere·

1104. Dou grant fu dou mon de bouca[n][/]

1. Ensi furent conquises les isles baleares [et] dontees p[ar] grant occision des gens qui i habitoient ne
ainc puis en m[o]lt lonc tans norent pooir ne nulle uolente quil fermassent forterece nulle par quoi il sen
orguoillesissent quil enuers les romains reuelassent· ne mesissent sor mer nes ne galees par quoi il
roubas-[b]-sent autruis chasteaus ne autruis uiles· ne preassent· 2. En celui tans ausi meismement isci si
durement grans fus [et] si g[ra]ns flame de la montaigne denne que la cites de catinence o li cors sainte
agate la uirgene gist ore [et] repose· [et] tote li contree enuiro[n] en fu mout agreuee [et] mout enpiree·
quar les flamesques qui issoient a trop grant plante dela montaigne qui tote esboulissoit de fu· [et] les

flames cheoient sor les couertures des maisons si les enbrasoient [et] alumoient en ta[n]s lius queles par
nuilui ne pooie[n]t estre rescouses· par cele grande p[er]secution orible [et] dolorouse fu la cites de
catinense si mal menee [et] si agreuee que li senator [et] li co[n]cele de rome lor relaisserent lor treus ·x·
ans por aidier a restorer lor grans damages·

1105. Q[ue] li rois bituitus assambla sa gent por enuair rome·

1. Apres ces choses en celui tans meismeme[n]t lan tot droiturerement q[ui]l ot ·vi·c· ans [et] xxviii· ans que
la cites de rome ot este premerainement comencee a faire؛ auint cuns rois de la terre de galle· Bituitus
estoit nomes par nom· assambla si grans gens quil en ot ensamble tot a armes ·c· mile [et] ·lxxx· milliers
tos hardis [et] defe[n]sables· 2. Quant ces gens furent totes aunees bien poes sauoir [et] entendre que des
autres qui armes ne portoient mie [et] des bestes qui [333va] lost porsiuoient estoit grande li assamblee· 3.

Cis rois bituitus ot totes ces gens porquises por aler sor les romains· [et] por acroistre so[n] nom· quar il
estoit tant orguoillous [et] de fier corage quil bien cuidoit par son outrage la cite de rome tote destruire· [et]
conquerre a force trestote la contree ditale· mais li romain a cui ceste grans essonie fu nunciee se
porpenserent [et] distrent quil ansois que li galois eussent la montaigne de mongiu passe· ne lor rois
bituitus؛ enuoieroient contre aus tant de lor ge[n]s sil pooient quil les destrois des passages lor
defendroient·

1106. Q[ue] li romai[n] alerent contre les galois ansois quil fussent en lor contrees·

1. Et tantost sans longe atente afaire· fu esleus li conceles fabius par les senators [et] les conceles· [et]
Sextus domisius [et] quintus marcius concele [et] hardi cheualier [et] de grant prouece· cist se partirent de
rome o mout g[ra]nt gent hardie [et] coragouse [et] o grans auoirs dou comun tresor de la uile [et] si
alerent tant le droiturer chemin par mi itale quil trespasserent les mons a quelque paine· si entrerent en
guale o lor anemi habitoient· mais il ne se donoient guarde quil si tost sor aus uenir deussent· 2. Segnor·
[et] dames li rois bituitus ne totes ses os nauoient mie encore ado[n]ques passee la riuiere dou rosne ains
estoient encore de sa· por [b] lor gens plus acroistre [et] atendre· 3. Quant li romain sorent ceste nouele· il
partirent lor gent en trois parties· si demora quintus marcius o lune partie· en la contree iouste les mons
de mongiu por ce que trestuit cil dou pais o ceaus des uaus de moriane sassamblerent· [et] porquistrent
grans gens [et] grans aies por enuair les romains qui en lor terres embatu sestoient· [et] meismement por
la fiance dou roi bituitus si grans gens auoit porquises [et] assamblees· 4. Por ce demora la quintus
marcius que ces gens ne lor feissent anui ne greuance au porsuir les os des romains qui sen uenoie[n]t
grant aleure uers le roi bituitus qui trestote sa gent auoit assamble sor le rosne· [et] qui ia iauoit fait faire
·ii· pons por sa gent outre trespasser tost [et] isnelement por aler encontre les romains do[n]t il auoit ia la
renomee entendue[/] 5. Et li conceles fabius [et] sextus domitius alerent tant o les ·ii· parties quil
aproismerent le roi bituitum qui par les ·ii· pons quil auoit fais faire de fust sor le rosne auoit sa gent outre
co[n]duite· [et] amenee[∅]

1107. Q[ue] les batailles fure[n]t ordenees [et] deuisees·

1. Et puis que les os se fure[n]t dune part [et] dautre tant entraprouchees queles se porent entreueir· li
conestable qui conduire les deuoient les firent armer [et] ordener a bataille [334ra] mais li rois bituitus qui
les romains ot fait esmer· [et] no[m]brer al miaus que ses espies le pore[n]t faire؛ ne prisa guaires lor force
ne lor boubance· 2. Ains se uanta a ses princes· [et] as haus barons qui o lui estoient que tant poi auoient
li concele romain de ge[n]t en lor aie؛ que li chien solement qui o lui estoient les mangeroient tos qui lor
liureroit a uiande· [et] si ne lor souffiroient mie·

1108. Q[ue] la bataille assambla gra[n]s [et] perillouse[/]

1. De ceste parole que li rois bituitus dist oiant tos sesioirent molt sa gent qui uers les romains
cheuaucherent par mout grant aatine· [et] par si grant orguell come cil qui ne les prisoient ne redoutoient
nulle creature· 2. En celui grant orguell qui estoit entraus [et] dune part [et] dautre؛ assamblerent les os
tost [et] isnelement par si tres dure acointa[n]ce que mil en ifurent nafre· a mort [et] acrauante a terre· [et]
defole as pies des cheuaus en sanc [et] en cerueles· la ot maint escu rompu· [et] troe· [et] maint clauain
dessarti as fers des espious trenchans [et] as saietes esmolues [et] acerees· la ot trop cruel destruction de
gent faite [et] dune part [et] dautre· [et] trop gries iornee traite a ceaus qui se toloient les armes des cors
as espees nues· la le fire[n]t bien li romain qui trop poi de ge[n]t auoient enuers lor anemis· mais [b] li dui
uaillant concele fabius [et] sextus domitius les reslaiesoient tos [et] resuigoroient par lor grans proueces· 3.

Quar cestoient cil qui es grans presses de lor anemis sadressoient· [et] qui les derompoient as espees
nues· [et] qui faisoient uoie a lor gens es grans flotes des cheualiers le roi bituitus qui trop durement les
doutoient·

1109. Q[ue] mout est bone chose de prodome·

1. E? segnor [et] dame com est grans chose de prodome· quant la renomee de la bo[n]te de lui dure par
silonc tans? 2. Par la prouece de ces ·ii· conceles se contretindrent lor poi de gent encontre tant de
cheualiers q[ua]paines en pooit on sauoir le no[m]bre· 3. Ensi dura li estors [et] dune part [et] dautre tot le
ior tant que la nuis fu uenue· si enterineme[n]t conques ne fu ore que les meslees ne fussent
espessement en plus de mil parties· mais la nuis qui par ses tenebres obscurci· lore qui mout douce estoit
[et] serie departi [et] desseura la bataille do[n]t plus de ·v· mile cheualier auoie[n]t perdues les uies· 4.

Segnor [et] dames saches que la nuit se reposa qui pot [et] qui osa quant il se furent trait ariere as loges
[et] as herberges [et] dune part [et] dautre· quar li sain estoient si lasse· [et] li naure si blecie [et] si
durement agreue؛ puis quil furent refroidie quil ne sauoient quil en nulle ma-[334va]-niere peussent faire·

1110. Que li rois bituitus fu desconfis [et] sa gens tote·

1. Ensi lor recouint sofrir asses grief dolor [et] grief paine tote la nuit anuitiee trosques a la matinee qui
mout lor repot estre doutee [et] resoignee· quar tantost com il aiorna remo[n]terent as cheuaus li dur

cheualier [et] hardit qui lor gent refirent armer tost [et] isnelement· [et] rassambler par eschieles por aler a
bataille· 2. Tantost com ce fu fait les os se rassamblerent al greuous estor mortel ou li uns nespargnoit mie
lautre· 3. En celui ior meisme sesforcerent tant li romai[n] qui bien estoient adure [et] acostume de mal
sofrir qui le roi bituit[us] [et] trestos les galois desconfirent [et] bien uoill que uos saches que puis quil les
orent tornes a desconfit[ur]e [et] de la piece de terre lor dobla lor force [et] lor uigors por lor anemis enuair
[et] requerre mais onques li rois bituitus ni recoura ne cheualiers quil eust afaire bel enco[n]tre por auoir
los de cheualerie· ne por essaucier sa prouece· ains se re[n]di li rois bituitus prison tot de son gre au
concele domitius si uos dirai par quel auenture·

1111. Q[ue] li pont sor le rosne rompirent a cele desconfiture[/]

1. Quant la gra[n]s chace fu comencee sor sa ge[n]t [et] li cris [et] li hus fu gra[n]s leues si come uos poes
entendre؛ il se mistrent a la fuite quanq[ui]l onques porent a pie [et] a cheual· si [b] conques ni uout li uns
lautre atendre· 2. En cele grande effreison o il estoient de fuir qui miaus miaus a guarandise uindrent il as
pons qui sor le rosne estoie[n]t fait [et] manoure a riches chaines de fer [et] a grans tastres si come li
engineor les sorent miaus faire[/] 3. E tantost com il i porent paruenir· il se mistrent sus a si grans torbes
[et] a si grans presses que li botoit [et] sachoit lautre en laigue· 4. Et quant tant en furent li pont li pont
chargiet que plus ni peust arester ni durer nulle creature les chaines dou fer rompirent [et] les soliues qui
ne pore[n]t le grant fais endurer ne la pesantume des gens armees dont eles estoient chargees a trop
gra[n]t desmesure· la en ot noiet [et] perit ou rosne par droiturier conte o ceaus qui auoient este ocis en la
bataille ·c· [et] ·l· mile si come la ueraie estorie le reconte·

1112. Q[ue] por la paor des romains ocistre[n]t li galois enuiron les uaus de moriane
lor enfans [et] lor femes

1. Et por ce se rendi li rois bituitus as conceles quil ne pot passer as premerai[n]s le rosne [et] quil uit sa
gent toute morte [et] destruite· 2. La guaaignerent li romain grans proies [et] grans richeces [et] grans
tresors dor [et] dargent [et] de dras de soie q[ua]r trop en auoient aporte li galois auec aus qui par force
cuidoie[n]t conquerre le regne ditale [et] la [335ra] cite de rome· mais bien sachies que lor pensee fu
uaine quar li romain lor contredistrent qui mout bien la defendirent· 3. Or le lairai ester de ces qui tote la
contree pristrent [et] degasterent iouste le rosne· 4. Et qui se reposerent tant que lor cors des mors furent
ars [et] enseueilli· [et] guari lor naure si uos dirai coment· 5. Quintus marcius esploita qui demora entre les
galois qui demoroient [et] habitoient entor mo[n]giu une terre obscure [et] mout sauuage· 6. Cil galois dont
ie uos di [et] conte quant il orent lor gens porquises [et] assamblees de lor t[er]re tant solement quar il ne
pooie[n]t auoir nulle autre aie· il firent espier [et] enquerre quels gens [et] combien li conceles marcius
auoit [et] sil se poroient uers lui tenir ne defendre· 7. Cil qui ce cercherent [et] enquistrent lor renoncierent
que tant auoient gens li romain [et] tant estoient preu [et] hardi [et] dadure corage que ia en nulle maniere
ne les poroient sofrir ne endurer a bataille ne ia ne les poroit guarandir nulle forterece tant fust richement
fermee ne auironnee de murs fors [et] espes en roche naiue· 8. Cil qui ce entendirent orent si grant paor

de ceste nouele quil entornerent trestuit a desesperance· [et] porce quil ia tant estoient aprouchie des
romains q[ui]l lor sambloit quil eschaper ne lor pooient؛ il parlerent ensamble [b] [et] si distrent que miaus
lor uenoit morir en lor propre contree questre mene en estrange regne en seruage [et] finer a grant dolor
[et] agrans paines lor uies· 9. Tantost com il orent cel conseill pris؛ il ocistrent trestot ou comencement lor
enfa[n]s [et] lor femes si conques une iouene ne uielle nen i remest en uie ne des enfans ausi ne des
grans ne des petiz qui ne fussent trestuit liure a martire[∅]

1113. Quil apres ce ocistrent lor bestes [et] aus meismes

1. Apres trestot ce ocistrent lor bestes mues trestotes por ce que li romain ne se peusse[n]t uantier quil
dou lor eussent nulle creature· 2. Et quant tot ce fu fait il firent porter le fu [et] boter par trestote la contree
si ardirent lor sales [et] lor maisons [et] lor auoirs [et] lor richeces [et] aus meismes auec por miaus
aemplir lor grandes males auentures· 3. Tot ensi com uos poes entendre furent ces ge[n]s qui la habitoient
adonques iouste les mons de mongiu mortes· [et] destruites si conques li conceles q[ui]ntus marcius ne
tote sa gent ne se porent uanter de conqueste quil ieussent faite nulle ne de guaaig[n][/] 4. Quar bien
sachies certainement que li prison quil deuant pris auoient au corre a proie par la contree· [et] tuit cil ausi
que li romai[n] soupris auoient quil ne se pooient ardoir ensi en tel maniere come li autre fait estoient؛
socistre[n]t en autre maniere au plus tost [335va] quil onques porent puis quil ore[n]t entendu que lor gens
auoient p[er]dues les uies quar cil qui espees porent auoir se ferirent par mi les cors por aus ocire [et] tels
iot qui se pendirent [et] li autre qui de ce norent liu ne sofrance geunerent ta[n]t sans ce quil uousissent
mangier por rien com lor seust faire؛ que les armes des cors lor departirent par cele defaillance· 5. Ensi fu
tos cil pueples mors [et] fines· que petis ne g[ra]ns enfes ne uiaus ne iouenes nen porta la uie· ne nen fu
menes en seruage· 6. Adonc repairerent a rome li ·iii· concele dont ie uos ai dit a grant ioie si come drois
fu por la uictorie quil auoient eue contre le roi bituitum [et] encontre ses gens qui la cite [et] trestot le regne
de rome cuidoient par lor force destruire[∅]

1114. Q[ue] li senator comanderent aaler sor le roi iugurta les conceles de rome·

1. Apres ce que ces batailles furent ensi com uos poes entendre outre les mons auques apaisees
trosques au flum dou rosne· [et] de la les mons ausi p[ar] tote itale· 2. Lan tot droitureme[n]t que scipio
nasica· [et] calipurnius bestia estoient concele· ou termine droiturerement quil auoit ·vi· cens ans [et] xxxv·
ans que la cites auoit este premeraineme[n]t fundee· auint que li senator [et] li concele par le comun
assens de tot le pueple comanderent as conceles quil sor le roi iugurta alasse[n]t o tant de gent quil a
force le pre-[b]-sissent o li tolissent le regne [et] la corone[∅]

1115. Qui li rois iugurta fu ne por quoi il ot ceste guerre·

1. OR est raisons [et] drois que <ie uos die qui·> cil rois iugurta estoit· [et] quel regne il tenoit [et] por quoi li
senator [et] li concele [et] li pueples romains li esmouoient guerre quant il encor adonques a aus ne sauoit

talent ne uoloir de combatre· 2. Trestot ou comencement saches que li rois micipsa de numidie qui mout fu
amis as romains ot ·ii· fiz quant parti de uie· lun apeloient empsalem· [et] lautre atherbalem cist deuoient
tenir liretage· mais lirois micipsa lor peres en fist auec aus deus parsonier cestui iugurta por le se[n]s [et]
por la uissiuete qui en lui estoit [et] por la grant prouece [et] porce quil estoit ses cousins germains fils de
sa seror· latraist il quil fust ses tiers fiz naturables auec les ·ii· autres· 3. Quant li rois micipsa fu mors [et] li
regnes fu departis entraus ·iii· [et] la terre deuisee si que chascuns sot assener a son iretage· iugurta qui
estoit malicious enuai hiempsalem lainsne frere par bataille· 4. Et tant le mena p[ar] traison· [et] par
boisdie quil locist [et] toli la uie· 5. Et quant il ot la partie dou regne que cis freres tenoit ala siue aioustee· il
enuai lautre frere atherbalem· [et] tant ala lor afaires quil en bataille le uenqui [et] si le chassa par sa grant
force fors dou regne daufrique·

1116. Q[ue] [336ra] li rois iugurta enuoia al concele calpurnium ses messages[/]

1. Ensi fu iugurtha rois de numidie· [et] si tint trestot le regne par sa grande desloiaute [et] par sa grant
boisdie· 2. Par ceste gra[n]t felonie uengier [et] por ce que li rois iugurtha ne creust en trop grant orguoill
[et] en trop grant force enuoierent li senator [et] li concele de rome sor lui le concele calpurnium o mout
grans gens quil sonregne li tolissent· mais quant tant ot ale li conceles calpurnius o ses grans os par mer
[et] par t[er]re quil furent uenut ou regne daufrique· [et] en la terre de numidie li rois iugurtha prist ses
messages [et] si les enuoia al concele calpurniu[m]· [et] si li manda que se lui plaisoit [et] uenoit a comant
quil a lui uenroit parler ou no[m] de pais por faire asa uolente [et] a sa comandise·

1117. Q[ue] li rois iugurta deceut le concele calpurnium quil souprist par couoitise·

1. Entretant enuoia iugurta au concele calpurniu[m] g[ra]nt plante dor [et] dargent [et] de dras de soie· par
quoi il corrumpi si le corage dou concele calpurniu[m] quil fist a lui quanquil uout· [et] pais asses uilaine a
oes la segnorie de rome quar noient ne fu ue[n]gee la desloiautes quil auoit faite ains sa corda si bien au
concele calpurniu[m] que le conceles calpurnius meismement len mena a rome o lui· por ueir les barons
[b] les senators [et] les conceles· [et] lor g[ra]nde segnorie· 2. Et quant il i fu uen[us] il i refist tant par ses
dons· [et] par ses promesses quil les pluisors des haus homes i enbati en discorda[n]ces les uns enuers
les autres· [et] en males uoillances· 3. Et quant il tant i ot meslee [et] semee la gra[n]de malauenture sans
ce que gaires en fust de perceuance quil le mal i uousist metre ni faire il sen parti [et] repaira ariere· 4. Et a
ce quil issi de la porte il dist a son priue conseill· uees ici cite uenel· [et] qui bien deuroit perir sele trouoit
achateor qui bien le seust faire· 5. Segnor [et] dames por la grant couoitise que li rois iugurta auoit trouee
en la cite de rome dist il ceste parole· 6. Quar li couoitous puet estre deceus [et] destruis mout legierement
sil est qui le sache faire[∅]

1118. Q[ue] li rois iugurta desconfi le concele postumium tantost com il fu reuen[us]
en aufriq[ue]·

1. Quant iugurta fu reuenus en son regne [et] ce uint au chief del an droiturerement quil ot este a rome il
enuai aulum postumium qui de par les romains estoit remes en aufrique por guarder la contree a tot ·xl·
mile homes a armes· 2. Et quant il tant ot fait quil lor ue[n]cut en bataille؛ il sousmist a sa segnorie [et]
aioinst a son regne poi sen failli trestot le regne daufriq[ue][/] 3. Ensi [et] par tel maniere acriut ta[n]t li rois
iugurta en grant poeste [et] en grant force quil ne proisa ne dou-[336va]-ta nulle riens ceaus de rome· 4.

Q[ua]nt ceste nouele fu uenue [et] seue as senators [et] as conceles [et] il entendirent certainement ce
quil ne cuidoient mie cest que li rois iugurtha lor deust mal faire il enuoierent contre lui en aufrique
cecilium metellum le concele· o mout grans gens [et] par mer [et] par terre· 5. Cis conceles cecilius
metellus fu mout uaillans· [et] plai[n]s de mout grant science par ce doct[ri]na il [et] chastia sa cheualerie
[et] sautra gent quil de bien faire ne se fainsissent mie· ne quil ia entendement eussent a prendre les
auoirs dou roi iugurtra quar sil le pooient uaintre par lor prouece il auroient lui [et] la terre [et] lauoir tot en
lor baillie [et] totes les autres richeces·

1119. Q[ue] li rois iugurta fu desconfis par le concele metellum·

1. Tantost com li rois iugurta sot que cecilius metell[us] estoit entres en son regne il le cuida corrumpre par
ses do[n]s si com auoit fait les autres mais ce ne pot estre quar li conceles ne[n] uout receiure nulle rien
ne nus de sa cheualerie ains manda bie[n] au roi iugurta· 2. Cecilius metellus li conceles que sil a lui ne se
uoloit rendre [et] porsorre chascun an treuage de son regne ia mar auroit en lui fiance a nul ior de sa uie·
3. Al treuage rendre ne sacorda mie iugurta ne a lui sousmetre· en tel maniere a la segnorie dou co[n]cele·
4. Ains assambla ses os [et] ses [b] gens quanquil en pot auoir [et] somondre si se combati al concele
metellum qui si le desconfi [et] uenqui en ·ii· batailles lune apres lautre quil a la tierce fois ne pot tant
assambler de gens quil se peust contretenir ne defendre· 5. Ai[n]s uit les romains boter le fu par tot son
regne de numidie dolans [et] tristes de ce quil ne li pooit aidier ne soucorre· 6. Par ceste grant destrece fu
tant menes iugurta quil se rendi al concele metellu[m] par tel condition quil li laissast son regne· [et] il len
rendroit frome[n]s [et] uiandes chascun an a sa uolente· [et] les prisons quil auoit tos quites en sa contree·
7. Et or [et] arge[n]t ore a presence· [et] dras riches de soie [et] chascun an ausi sans nulle defaillance· 8.

Ceste pais otroia bien cecilius metellus qui la fu deuisee· 9. Et si en prist a pleges ·ccc· homes des plus
haus [et] des miaus uaillans de tote la contree· 10. Tantost rendi iugurta tot el comencement au concele ·iii·
mile prisons qui en son regne estoient en seruage· [et] fromens [et] uiandes [et] autres richeces qui a la
pais faire estoient deuisees[/]

1120. Q[ue] Gneius marius fu esleus por aler contre le roi iugurta en aufrique·

1. Ensi fu li rois iugurtha ue[n]cus [et] sousmis a la segnorie de rome par cecilium metellum· mais tantost
com cecilius metellus fu repaires ariere [et] li rois iugurtha sot quil auoit [337ra] la mer passee [et] quil
mais nauoit de lui paor ne doutance il neli fu guaires de tenir la pais quil auoit iuree· 2. Ains comencerent
tantost sa gent a corre sor les romains q[ui] demore estoient en la terre daufriq[ue]· 3. Adonques estoit a
rome conceles4 ؛. Gneius marius qui hom estoit de grant sens [et] de grant poissance· 5. Tantost come la

nouele fu a rome seue que iugurtha [et] sa gent preoient la contree· [et] quil ne tenoit mie bien la pais
fermement q[ui]l auoit iuree· li senator eslirent6 ؛. Gneium marium por aler en aufrique [et] por tolir au roi
iugurtha sil faire le pooit sonor [et] sa segnorie· 7. Cis conceles Gneius marius auquel les grans os furent
baillees por faire cele besoigne؛ nestoit pas mains uisseus en totes quereles dou roi iugurta ne mains
cheualerous ole grant proeuce si co[m] uos porres auant sil uos plaist oir [et] entendre·

1121. Q[ue] Gneius marius ala sur le roi iugurta·

1. Segnor [et] dames· [et] adonques en celui tans estoient iouencel pompeius li grans· [et] silla· [et] julius
cesar dont uos aues oi p[ar] maintes fois conter les auent[ur]es mais nerent mie encore adonq[ue]s
concele si com il furent puis par lor grans proueces si come uos ores auant conter [et] retraire· 2. Li
conceles Gneius marius sesmut o ses gens de rome [et] si ala tant quil sor mer monta o mout riche nauie·
3. Et quant tuit furent trait [b] ens· uin· [et] uiandes [et] cheual· [et] cheualier· [et] li sergant furent ausi
entret [et] aliuet en lor sieges li maistre maronier firent les ancres traire de terre· [et] les antaines amont
les mas sachier [et] deploier les uoiles [et] al uent estendre· 4. Tantost com ce fu fait li uens se feri es
uoiles· 5. Les nes se partirent dou port mout g[ra]nt aleure· [et] si coururent tant [et] ior [et] nuit a bon uent
droiturer sa[n]s auoir grant destorbier de tempeste quil arriuerent en aufrique[/] 6. Et bien saches que
tantost com il porent port prendre؛ iot grant ioie demenee· car onques ne fu graindre prisons ne plus
dolorouse questre sor mer longement· ce seuent cil qui la paor [et] la paine en ont souent sostenue· 7.

Tantost com li romain orent port pris؛ il issirent fors dou riuage [et] ap[re]s ce ne demora puis guaires que
li conceles marius mena sa ge[n]t par la contree· [et] si ala tant quil assist la cite qui capsa estoit apelee·
8. Cele cites estoit ou regne le roi iugurtha· [et] si i auoit ses grans tresors assambles si com li pluisor
disoient [et] contoient por ce que la cites estoit noble [et] richement fermee de grant ancienete car
hercules ce disoient li pluisor؛ lauoit premerainement fondee [et] estoree· 9. Et por ce estoit ele asses de
plus grant renom de pluisors autres cites qui estoient par la contree·

1122. Q[ue] Gneius marius p[ri]st [337va] la cite de capsam·

1. Quant Gneius marius lot assise il uit les grans murs espes [et] les hautes tors quarrees de pierre bisse·
[et] il uit tote la cite fondee sor roche naiue· [et] sor falisse il se porpensa quil a force sans grant engien ne
lauroit il en mout lonc tans prise· 2. Porce se porpensa il quil les senators [et] les conceles manderoit de la
cite de la cite de rome [et] quil franchise lor donroit sil la cite li rendoient· 3. Cil de la cite qui mout
doutoient les romains loerent bien as senators [et] as conceles quil fesissent pais al concele par ensi quil
treuage nen rendissent ne ne fussent en nulle subiection de seruage· que que li message aloie[n]t ensi
[et] dune part [et] dautre par cele pais faire4 ؛. Gneius marius liconceles fist sa gent armer tot coiement par
une uespree· [et] uenir a la porte trestot a celee si co[n]ques nen sorent mot cil de la cite si fu dedens la
porte comencee la bataille [et] la meslee [et] ocis cil qui guarder la deuoient· 5. Tantost se ferirent ens li
romain au plus tost quil porent· [et] li conceles Gneius marius qui bien auoit sa gent <porueue> [et]
doctrinee de cel afaire si firent mout grant occision des citeains par pluisors lius de la uile· 6. La ot mout

grant destruction domes [et] de femes [et] de petis enfans qui es grandes fortereces des tors ne sen
fuirent mais cil [b] qui a tans i porent uenir guarirent lor uies par ce quil se rendirent[∅]

1123. Q[ue] lirois iugurta ala au roi boccus requerre aie·

1. Ensi fu la cites prise o li conceles Gneius marius co[n]quist si grans richeces dor [et] dargent [et] de dras
de soie· [et] dautres metaus [et] de grans bestiailles؛ quapaines en porroit estre la uerites dite [et]
racontee· 2. Quar si co[m] ie uos ai dit arriere li rois iugurtha de numidie i auoit assamble des tresors de
son regne la plus gra[n]de partie car il en cele cite auoit tel fiance quil ne cuidoit mie quele peust estre
prise ne destruite p[ar] nulle creature [et] si neust ele este sele ne fust par traison conquise[/] 3. Quant
iugurtha sot certaineme[n]t [et] entendi quil sa noble cite capsam auoit par les romai[n]s p[er]due [et]
trestos ses tresors ausi qui assa[m]ble i estoient il not mais fiance en force nulle quil eust de gent ne en
chastel ne en cite tant fust de fors murs close ne auironee· 4. Por cele paor [et] por cele desesperance qui
li estoit ou cuer entree de cele grande mescheance traist il [et] ala au roi des mauriens qui boccus estoit
apeles si parla tant a lui [et] fist quil sentrepleuirent compaignie [et] quil li iura quil li aideroit encontre les
romains de son or [et] de son argent [et] de trestotes ses richeces· [et] de sa gent [et] de sa grande
cheualerie· 5. Par cest roi boccum؛ criut mout la force le roi iugurtha [338ra] quar quant lor gens furent
assamblees [et] aunees· il orent plus de ·lx· mile cheualiers sans les autres ge[n]s apie dont il iot trop
grant habundance· 6. Cist firent mout de mal al concele marium [et] a ses gens a pluisors fois sans ce quil
dou tot assamblassent a lui a campeil bataille mais en la fin auint que li concele marius ot une anciene
cite assise cirtam lapeloient cil de numidie· la assamblerent as roumains iugurta [et] li rois boccus atote si
grant force de gent conq[ue]s mais puis que la cites de rome ot este premerainement fundee ne fu en une
piece de terre encontre concele romain tant cruouse bataille ne plus orrible ioustee· 7. Segnor mout grant
orguell ot de lune [et] de lautre partie· quar mout par estoit preus li conceles marius· [et] hardis· [et]
desirans de bataille sa gens [et] sa grans cheualerie [et] m[o]lt estoit uaillans li rois iugurtha [et] li rois
boccus des mauriens· 8. Et mout auoient grant gent porquise· [et] ensamble mises por defendre lor cors
[et] lor honors [et] lor regnes·

1124. Q[ue] la bataille des romains assambla ala gent que iugurta [et] boccus
auoient assamblees·

1. A cele bataille assambler not onques iouste faite a plaideice quar il assamblere[n]t si tres durement [et]
si tres derueement li uns as autres a un fro[n]t trestuit ensamble que la poudriere leua si tres grande des
pies des [b] cheuaus que li ciels en fu si couers que li iors en perdi sa clarte [et] li solaus la siue si
enterinement q[ui]l sambla bien la o la bataille que la nuis ueraiement i fust reuenue· 2. Et auec cele
obscurte de la grant poudriere qui si torbloit la nue auoit si grant criee [et] dune p[ar]t [et] dautre [et] si
grant noise demenee quanc plus espoentable ne fu en une piece de terre oie ne entendue· 3. Et auec cele
noise· [et] o la grant obscurte de la poudriere [et] de la fumiere des cheuaus· i uoloit si grans habundance
de dars· [et] de saietes trenchans [et] afilees que nulle creature ni pooit ne ne deuoit estre segure[/] 4. Et

bien sen uousissent guarder cil qui la estoient ne peussent il؛ quar il ni ueoient goute por la grande
obscurte qui lor torbloit la ueue· cil qui traioient as ars de cor les saietes ne uisoient mie por ferir la o il
uoloient· ains traioient [et] lansoient [et] dune part [et] dautre si espessement a la uolee come ce fust pluie
menuete ou prim tans dauril a la matinee·

1125. Q[ue] la nuis dep[ar]ti celui ior la bataille·

1. Entre cele grant dolor qui la estoit ensi enmeslee· [et] q[ue] li numidien [et] li maurien sesforsoient tant
de traire as ars de cor les saietes esmolues؛ estoient li roumain tuit ensamble en une broisce si
serreement que dedens lor bataille ne peust entrer nulle humaine creature· [et] si auoient lor chies couers
de lor es-[338va]-cus por le grant plante des saietes qui sor aus descendoient· 2. Entre cele grant
destrece [et] entre cele grant dolor o li un [et] li autre estoient si comunement lor ui[n]t la nuis qui departi la
bataille· 3. Et lors se retraistrent as loges [et] as tentes [et] dune part [et] dautre· [et] si fu li escrouguaite si
comunement comandee a faire؛ que chascuns la fist si come por lui meisme [et] por guarandir sa uie· 4.

Cele nuit fu mout poi ioie ramenteue es loges [et] es tentes [et] de lune [et] de lautre partie q[ua]r asses
lor souenoit plus ententiuement de lor dolorouse iornee qui lor raprouchoit· 5. Quar tantost com li airs
esclarci des rais dou soleil؛ se rassamblerent au cruel estor li mortel anemi qui tant sentrehaoient·

1126. Q[ue] au secu[n]t ior recomensa la bataille·

1. O? segnor la fu la grans dolors ueue quar asses plus aigrement sentrecorure[n]t sore por tot confundre·
[et] li roumain [et] li numidien o lor gra[n]s aies quil nauoient fait ou ior deuant ou tant enchairent· 2.

Trestos cil iors trosques la nuit lor dura en une meisme maniere de bataille· 3. Ce fu a ferir a maintas lun
sor les autres tot ades des armes esmolues· [et] li archier lor traioient de totes parties les saietes dacier
agues· 4. En celui ior en iot mout ocis [et] dune part [et] dautre ains que la nuis fust [b] uenue· 5. Mais en la
fin par la grande tenebror de la nuit fu la meslee departie [et] asses grieme[n]t furent desseurees les
batailles des sergans apie [et] les compaignies· mais en la fin aquelque paine les desseurerent li
conduiseor des conestablies [et] si se retraistrent as loges [et] as tentes[∅]

1127. La tierce bataille des romains contre le roi iugurta[∅]

1. Et quant uint al endemain ce fu au tiers ior li uaillant cheualier [et] li ardi sergant se rassamblerent al
estor sans pitie asses par tans en la matinee mais as romains criut mout g[ra]ns encombriers quar cil de
la cite ui[n]drent a la meslee qui mout durement les agreuerent o le g[ra]nt chalor dou soleill qui trestos les
par afoloit de sinne <[et] de suor> [et] cil des chasteaus sor les olifans que li rois boccus auoit amenes [et]
li rois iugurta dou regne de numidie les agreuerent tant [et] lasserent q[ue] petit sen failli quil ne furent tuit
torne a desesperance· la le fist bie[n] li conceles Gneius marius a cele grant destrece quar au grant
besoing se prueue fins cuers· [et] demoustre hardis cheualiers sa tres grande prouece mais ce ne puet
mie durer que marius faisoit encontre ses anemis quar sa ge[n]t erent si maumene de la grant ardor dou

soleill [et] de la grant caure qui estoit leuee que mais ne se pooient tenir a bataille contre [339ra] lor
anemis ne a meslee· 2. Mais trestot ausi com il auint deuant rome quant anibal ot la cite assise [et] il se
dut as romains combatre por aus destruire [et] la uile auint il la en cele destrece o li romain estoient
encontre le roi iugurta qui trop auoit grant gent a pie [et] mout grant cheualerie quar al point tot
droiturerement q[ue] li romain plus sesmaioient dune part de lor anemis qui trop les destraignoient [et]
dautre plus de la caure· [et] de la desmesuree soif dont il trop conquis estoient؛ lor uint deuers les nues
[et] desce[n]di une grans pluie merueillouse [et] une grande tempeste de ue[n]t [et] de froidure par quoi il
recourerent cuer [et] corage de quoi il guarandirent lor uies· quar par la pluie quil recuellirent sor les escus
[et] sor les cuirasses quil auoie[n]t uestues [et] es uaisseaus quil auoient as loges [et] as tentes se
refroidierent il [et] alegierent des grans dolors quil auoient si grandes [et] de lor signes· 3. Mais autretant
come cele pluie fist de bien as romai[n]s [et] com ele les esforca؛ refist ele de mal as numidiens [et] as
maurie[n]s por ce quil les espious [et] les dars q[ui]l as mains lancier soloient ne porent il conduire
droiturerement ne tenir as mains fermement si com il soloient [et] les corroies a quoi les armeures tenoient
sor les olifans en desuoierent mout [et] estendirent par quoi li grant [b] fais qui sus estoient des escus [et]
des armeures en desuoierent [et] clinerent· [et] cil qui sus estoient en descendirent· [et] li olifant
meismement sunt de tel nature que q[ua]nt il sentent a lor boche laigue de la pluie par le col [et] par la
teste quil porte bas li iest acorue tot autele sauor li rent cele pluie com sil auoit amere fielee beue·

1128. Q[ue] li conceles Gneius marius [et] li rois iugurta iousterent ensamble·

1. Et lors quil sent cele amertume ne le puet on mener ne retorner ne auant ne ariere legierement en nulle
maniere· par ce furent auques conq[ui]s [et] uencut cil qui sus demoroient [et] li autre numidien [et] li autre
maurien qui del traire [et] lancier aidier se soloient· 2. Ensi [et] par ceste auenture furent li romain socorut
a cele fiee· [et] si en renchaucierent [et] corurent sor lor anemis tant aigrement quil les desconfirent· 3.

Adonc sen fuirent li rois iugurta [et] li rois boccus o tel partie de lor gent qui eschaper pore[n]t· 4. Quar la
nuis [et] la pesantume del tans ne laissa pas les romains longement enchaucier ne fuir la desconfiture
ains retornerent lie [et] ioious en une partie de lor auenture· quar al comencement lor auoit este la iornee
mout perillouse [et] dure· li rois iugurta· [et] li rois boccus qui ensi sestoient partit andui del estor com uos
poes entendre· rassamblerent ta[n]t [339va] gens· sergans· [et] cheualiers a armes com il en porent auoir
si en orent ·lxxx· mile a furnir lor daarraine bataille por les roumains desconfire mais li romain qui
ensamble auoient mis lor grans guaains [et] lor grans proies de prisons [et] dolifans [et] dautres mout
grandes richeces recheuaucherent tantost encontre lor anemis com il sore[n]t que il repairerent· 5. La not
plus de deuise faite entraus· tantost com il sentraproucherent si pres que del ferir ensamble dont il guaires
ne satargerent mout fu grans la destrece a cele assamblee quar li dui roi barbarin iugurta [et] boccus se
cuiderent mout bie[n] uengier des romains a cele assa[m]blee [et] en cele iornee· mais en la gregnor
presse de la bataille sentrecontrerent iugurta [et] li conceles Gneius marius qui si tres grans cous
sentredonerent sor les haumes cercles a or· [et] des bones espees nues quil en firent le fu estincelier [et]
saillir par lor grans forces [et] par lor grans ruisteces·

1129. Q[ue] marius abati le roi dou cheual a terre·

1. Et li conceles marius qui plus fu fors [et] uertuous charga si le roi iugurta [et] estona de son cop quil
labati uoiant mil de ses homes del bon destrier a terre· 2. Par celui cop furent tuit resbaudit li romain· [et] li
numidiein desco[n]-[b]-fit qui mout grant paine sofrirent a lor segnor rescorre· [et] mout durement i
perdirent· 3. Mais tantost come iugurta fu remontes renuai il les romains si fist folie quar a cele darraine
fois fu tote sa gens desconfite [et] morte tote sa cheualerie· quant ce uit li rois boccus il not mais nulle
fiance de recourer par ses gens uers les romains ne dauoir force de plus arester en la bataille· 4. Por ce
sen torna il dola[n]s [et] couroucies [et] li rois iugurta olui qui trestoute i deguerpi sa gent [et] sa
maisnee[∅]

1130. Q[ue] li romain desconfirent les ·ii· rois [et] totes lor maisnees·

1. Adonques a primes orent li romai[n] desconfit les ·ii· rois qui mout les auoient durement agreues [et] fait
sofrir grans trauaus [et] mout gries paines· 2. Segnor [et] dames apres cele desconfiture se reposerent
mout uolentier li romain qui lasse estoient mais ce ne fu mie si orent tot [340ra] premerainement lor gens
req[ui]ses par le champ de la bataille [et] rassamblees [et] solonc lor droiture ars [et] torne en cendre [et]
liure sepouture [et] lor grans guaains o les prisons [et] o les grans proies assamblees [et] deliurees al
concele marius qui si les departi [et] dona as sergans [et] a la cheualerie؛ que null nen iot qui sen peust
ne deust plaindre par nulle droiture·

1131. Q[ue] li rois boccus bocus se porpensa de pais faire[/]

1. Entretant li rois boccus qui eschapes estoit de la grant bataille se porpensa quil pais feroit as romains
qui tant estoient de uiue poissance quar autrament li sambloit il bien estre uerites certaine quil encontre
aus ne porroit a force sil bien uoloient guarandir par sa force ne tenir son regne· 2. Par ceste pensee
enuoia il messages al concele [et] si li manda tot celeement quil le roi iugurta li rendroit pris [et] loiet qui
auoit este li comenceme[n]s de ceste grant malauenture si bone pais li estoit par les romai[n]s donee [et]
otroiee [et] auec ce lor donroit il bons ostages quil seroit tos iors mais en lor force [et] en lor aie· 3. Ceste
parole dou roi boccus fu par les romains oie [et] receue· 4. Et il fist tant quil par traison prist le roi iugurta si
le fist loier [et] enchaenier si le liura silla cui marius li conceles i auoit enuoiet por faire le message·

1132. Q[ue] li rois [b] iugurta fu pris [et] menes a rome·

1. Ensi fu pris li rois iugurta par cui li romains auoient eue mainte dolor [et] mainte greuance· [et] tantost[/]
2. Com li conceles marius ot tos les auoirs de la contree pris [et] assembles deuers lui [et] les seurtes
prises des haus barons dou regne il sen repaira a grant glorie [et] a grant ioie uers rome si come cil qui i
fu corones [et] receus a g[ra]nt honor de uictorie· 3. Quar deuant son riche car par fierte [et] par molt grant
segnorie quant il entra en rome aloit li rois iugurta [et] si doi fill a pie en senefiance quil auoit lui [et] sa
terre conquise a force par bataille· [et] derriere uenoient li autre prison o les grans proies par grant

noblece·

1133.

1. A cele fois ot trop grant ioie en rome quar cil iugurta que li conceles marius amenoit pris [et] loiet en tel
maniere؛ auoit mout la cite par [340va] pluisors fois corroucee [et] torblee· 2. Apres la grant feste que al
concele fu demenee· [et] quil ot este corones de fuelles de lorier par les senators [et] par les conceles el
capitoile en la loenge de la uictorie· 3. Iugurta fu mis en prison en une chartre obscure· 4. La le firent li
senator estrangler [et] ocire por finer sa malauenture·

1134. De la cite de tongres qui adonc se prist as romains par sa grant pois[/]

1. Ensi fina li rois iugurtha dont li romain furent m[o]lt bien uengie si come uos poes entendre· mais en
celui meisme tans que cele bataille auoit este en numidie dont uos aues lueure oie [et] entendue؛ estoit
ales en gualle lucius cassius co[n]celes o grans gens sor ceaus de la cite de tongre qui les romai[n]s
agreuoient par mer [et] par terre quanquil pooient· 2. Segnor ado[n]ques estoit tongres tant grans [et] tant
poissans [et] de si grant segnorie que par mer [et] par terre es daarraines parties de galle sor le grant
occean uoloit ele auoir la baillie· 3. Cil conceles lucius cassius les enuai en celui tans a bataille· [et] si les
agreua mout durement par pluisors fois· 4. Mais en la fin le contreguaiterent il tant quil desconfirent sa
gent [et] a lui meisme tolirent il la uie· 5. Apres ce reui[n]t sor aus lucius pisso compains le concele lucius
quil ocis auoi-[b]-ent o mout grans gens [et] si se furent retrait auec lui li roumain qui desconfit auoient
este qui mout durement cruire[n]t sa compaignie· 6. A ces se combatirent li tongrois tant aigrement quil les
desconfirent [et] q[ue] lor sire lucius pisso li conceles i fu ocis dont il orent grant pesance· 7. Ces gens
romaines qui la furent desconfites se retraistrent a gaium publium un haut prince romain de lor
compaignie qui as tentes [et] as loges les rassambla la nuit quant la bataille fu departie·

1135. Q[ue] li conceles publius fist as tongrois pais uilaine[/]

1. Cis Gaius publius li conceles se porpensa quil pais feroit as tongrois por ce quil [et] sa gens qui as loges
[et] as tentes estoient afuit a garandise ne fussent mort [et] plane asses prouchainement o mene en
seruage· 2. Par ceste doutance fist Gaius publius li conceles uilaine pais as tongrois ce sambla as romains
quar il lor dona la moitie des proies [et] des auoirs quil auoient· [et] bons pleges ausi que ia mais encontre
aus ne seroient· 3. Par ceste conuenance eschaperent li romain as tongrois adonques [et] si se remistrent
en mer si alerent tant al miaus quil porent q[ui]l reuindrent a rome· 4. La fu iugies Gaius publius li conceles
destre enuoies en issil si com il fu [341ra] por ce quil uilaine pais auoit faite as tongrois [et] pleges deliures
por tenir la uilaine conuena[n]ce·

1136. Q[ue] li conceles quintus scipio prist tolose[∅]

1. Ceste chose greua mout as senators [et] as conceles· [et] se creus en fust cecilius tribunus Gaius

publius en meisme lore quil fu reuenus en fust liures a martire· mais ensi nala mie la choze ains en fu
banis de la cite [et] si sen fui por ce quil ni perdist la uie· 2. Adonques ausi en celui meisme tans Quintus
scipio li conceles fu enuoies en guale o mout grans gens [et] o grans auoirs por destruire ceaus de la cite
de tolouse· [et] por ceaus dou regne enuiro[n] qui alor acort se tenoient· 3. Ces ge[n]s qui ole concele
scipio estoient meut de rome [et] il ausi li conceles scipio ariuerent tot droiturereme[n]t [et] pristrent port a
marseille qui tres adonques estoit as romains amie· 4. Et de la alerent il tant quil assamblerent as galois
de cele contree quil desconfirent [et] assistrent en la cite de tolouse la fu mout grans li sieges [et] li assaut
fort [et] plenier ains que la uile fust prise· 5. Mais en la fin la conquistrent li romain [et] pristrent a force o
tos les grans tresors do[n]t ele estoit bien guarnie quar si come li pluisor tesmoignent dou temple apollinis
fist li conceles geter tant solement· cent mile ponteaus dor· [et] cent mile [et] dis [b] dargent quil tot enuoia
a marseille por estre a sauuete tant q[ui]l eust de ses anemis la contree apaisee·

1137. Q[ue] li romain enuoiere[n]t grans gens sor les tongrois [et] sor lor aies·

1. En la cite de marseille o li auoirs fu enuoies furent cil qui garder le deuoient ocis par traison [et] li auoirs
tolus en grant partie [et] si ne sot hom certainement qui fait ot cele felonie· mais li pluisor disoie[n]t que ce
auoient fait li marsilien [et] li pluisor disoie[n]t que non auoient· ains lauoit fait faire li conceles Quintus
scipio qui lamoit miaus a retenir [et] a auoir par felonie que renuoier a rome al comun de la uile· 2. De
ceste chose fu en la cite de rome faite gra[n]s questions [et] grans demande· mais plus nen fu faite a cele
fois quar li tongrois [et] li tiois [et] li cimbrien [et] li ambronien· gens de gale [et] de germanie sestoient tuit
aunet ensamble [et] si auoient deuise o totes lor forces quil la segnorie de rome destruiroient ne ia li
senator de la cite qui tant lor estoit anemie ne seroient guarandi par force de gent quil eussent romaine· 3.

Li senator de rome [et] li concele qui de ces pueples oire[n]t les noueles· [et] qui bien sorent que ce gens
estoient mout orguellouses [et] trop outregouses i enuoierent le concele Gneiu[m] manlium [et] marcum
emiliu[m] o laie des gens le concele scipio [341va] qui destruite auoit la cite de tolouse· 4. Tuit cist
sesmurent por aler sor les galois [et] sor les germaniens en lan tot droiturereme[n]t quil ot ·vi· cens ans [et]
xlii· ans que la cites de rome ot este premerainement comencee [et] estore[∅]

1138. Q[ue] les nes des romains corurent tant par mer quil ariuere[n]t a marselle[/]

1. Segnor [et] dames saches q[ue] ceste bataille fu mout durement redoutee as senators [et] as conceles
[et] a tout le pueple· por ce i enuoierent il grans richeces [et] grans cheualeries· 2. Et tantost com il furent
bien apareillie [et] la nauie atornee al port؛ il se mistrent en mer sans nulle doutance [et] si se
comanderent a eolium le deu des uens [et] al deu ausi neptuno qui de la mer a la poissance quil les
conduisissent a droiturer port sans auoir nulle destorbance· 3. Ensi alerent tant li romain p[ar] mer [et] tant
corurent a uoiles dreciees quil costierent calabre [et] sesile [et] quil trespasserent le far de sesile mescines
[et] si assai[n]strent la mer daufrique tant quil ariuerent [et] pristrent port a marseille o lor grant nauie· la lor
fu nunciet [et] dit que li to[n]grois [et] li cimbrien [et] li tiois [et] li ambronien cist quatre pueple auoient totes
les gens ensamble mises qui estoient tres le grant occean dusques au flum dou rosne· 4. Et tres la cite

dagri-[b]-pine qui seoit sor le rin trosques es daarraines parties de la forest dardane qui mout estoit [et]
gra[n]s [et] antie· 5. Segnor adonques en celui tans estoit la grans cites de coloigne nomee agripine· 6. Et
la cite de rains estoit nomee [et] clamee duricorne· [et] la cites de tornai neruia· [et] neruien li pueple mais
li pluisor cuident [et] dient que remus li freres romulus fundast [et] estorast premerainement rains [et] que
dou non remus fust ele rains apelee· mais non fu sains doutance q[ua]r onques remus ne mist pierre sor
autre· ne ni fist metre· ains fu premerainement duricorne nomee· 7. Ne onques turnus qui a eneas se
combati ne fu a tornai ne ne funda la uile· ains fu premerainement si come ie uos di neruia apelee· [et]
puis apres tornais dont la raisons uos sera apres en lestorie trestout ueraiement racontee [et] dite· 8. Quar
deuant ce queneas fust grant te[n]s [et] que troies ne thebes fussent estorees fu la cite de treis sor mueze
si come les estories ancienes racontent fundee [et] puplee par terber le fill le roi ninus qui sen fui dou
regne dassire quant ses peres fu ocis por la paor quil ot de sa marastre la roine semiramis quele ne li
tolist la uie· 9. Auec cestui terber sen alerent pluisors gens por fuir la cruaute de la mala roine· [et] si
alerent ta[n]t [342ra] [et] par mer [et] par terre quil entrerent ou rin [et] dou rin en mueze· ou liu la o ele est
encore assise· si estorent la cite de treis sor mueze· ou liu la o ele est encore assise [et] dou nom terber
fu ele treis nomee·· 10. Ces gens cruirent [et] esforcierent <si iestorere[n]t> pluisors autres cites par la
lointainete dou tans si come tongres [et] autres pluisors cites dont li nom sunt changiet [et] remuet par les
remuances des segnories dont uos ores encore apres plus plenieremnt les uerites se les estories en sunt
bien porsuies·

1139. Q[ue] li romain uindrent contremo[n]t le rosne ta[n]t q[ui]l lor anemis
ap[ro]cherent·

1. Les grans os de rome que reposees se furent a marseille tote une semaine rechargerent lor uaisseaus
de uiandes noueles si se remistrent ou rosne por uenir contremont en la pleniere galle por combatre as
cimbriens [et] as autres gens que ie uos ai nomees qui trestot estoie[n]t a une acordance· 2. Et bien
saches quil norent mie ·v· iornees le rosne sormonte quant noueles lor uindrent que lor anemi lor
aprochoient grans aleures· 3. Tantost apareillerent li romain lor batailles [et] ordenerent lor eschieles [et]
deuiserent· [et] si amonesterent li co[n]cele les conrois uns· [et] uns· de lor cors a defendre encontre lor
anemis [et] daus crauanter [et] ocire· 4. Entreta[n]t que li romain mout bien sapareilloient [et] amonestoient
lor gens [b] de bien faire· uindrent li galois [et] li germanien tant [et] aprocherent que les os sentreuirent·

1140. Q[ue] la bataille assambla gra[n]s [et] orible[/]

1. E? segnor [et] dames la ueist on tanta baniere [et] tante reconissance de cendaus de diuerses colors·
[et] de riches dras de soie· 2. Lors sans nulle parole contremander des uns as autres de triue de pais ne
de concorde ne de rendre cites ne fores ne uignobles cheuaucherent premerain cil qui les banieres
portoient des conceles romains par grant orguell [et] par fiere poissance quar mout desiroient la bataille
[et] li autre ausi qui les banieres portoient de lor anemis por tost assambler la mortel bataille· 3. La
iousterent premerain li uaillant cheualier qui les escus se fendirent [et] troerent as fers trenchans des

espious agus dont li pluisor se tolirent les uies· la ot mout g[ra]nt noise al assambler [et] mout g[ra]nt criee·
[et] petit demora que trestuit li conroi ne uenissent a un [et] dune part [et] dautre tant desiroit [et] couoitoit
chascuns de uenir a la meslee· 4. La furent li romain en grant destroit tenut· quar il norent pas tant gent·
ne tant force come lor anemi auoient· mais tant estoient preu [et] hardit q[ui]l par lor grant uigor souentes
fois auenoit les remuoient· 5. La le faisoient bien li nobile concele· 6. Gneius manlius· [et] marcus emilius
[342va] qui es gregnors presses des to[n]grois [et] de lor anemis sabandonoient [et] tant en ocioient as
espees nues que li romain se resuigorerent tuit· 7. Ensi dura cele bataille celui ior premerain tant que la
nuis fu uenue qui lor fist mout grant bonte quar ele les departi؛ que tuit se fusse[n]t entrocis se li iors eust
tant de duree quil ace faire eussent eu asses grant espasse o li quel que soit fussent dou champ torne [et]
uencu o mout poi de gent de remanance·

1141. Q[ue] tuit li romain furent ocis en cele bataille·

1. Cele nuis fu tost trespassee ce pot bien sambler as pluisors qui asses partans a lamatinee se traistrent
fors des cors as frois fers aceres les uies [et] les armes dolantes [et] esguarees· 2. Lors comensa la
bataille orrible [et] desmesuree· [et] par ce fu ele plus par tans afinee a dolor· quar li conceles emilius ifu
pris [et] ocis [et] tuit li autre romain desconfit par laide desconfiture quar ·lxxx· mile romain i furent ocis de
ceaus qui lors estoient uenut en aie· 3. Ensi furent trestuit mort li romain [et] lor gens si come anthias le
reconte qui en escrist tote lestorie [et] qui dit [et] tesmoigne que de trestotes les os que li romain orent la
assamblees nen eschaperent tant soleme[n]t [b] que ·x· home· por ce quil les dolantes noueles de si
dolorouse destruction recontassent [et] reportassent a rome[∅]

1142. Q[ue] li tongrois [et] cil qui o els estoient getere[n]t tote lor conqueste ou rosne·

1. Et quant cele grans destructions fu faite la des romains si come uos poes entendre؛ saues uos q[ue] lor
anemi firent· 2. Bien uoill que uos saches quil firent une mout grant merueille· [et] si co[n]ques mais nauoit
este ueue ne faite· quar il aunerent trestos les auoirs [et] trestotes les proies qui la estoient assamblees
[et] les loges [et] les tentes· [et] les riches tresors dont il iauoit mout gra[n]t habundance· 3. Et quant tot ce
fu assamble il pristrent trestos les riches dras de soie [et] les autres uesteures si depecierent [et]
dessirerent par menues piecetes trestot ou comencement si les geterent en la rauine dou rosne [et] puis
apres igeterent trestot lor [et] largent quil conquis iorent sans retenir de tot lauoir nulle creature· 4. Et puis
apres desmaillerent il les aubers [et] desrompirent par pluisors lius [et] tos les arnas des cheuaus frai[n]s
[et] seles [et] lorains [et] couertures si geterent tot en la parfundece dou rosne·

1143. Q[ue] de ceste nouele fu mout rome espoerie·

1. Apres tot ce i firent il les cheuaus saillir trestos co-[343ra]-munement qui en la grande rador noierent par
ce quil ne se porent reprendre a terre por les riues qui trop estoient rostes [et] hautes [et] tels iot qui
dedens laigue fure[n]t gete les quatre pies loies de cordes o de corroies qui plus tost noierent [et] perirent·

2. Et quant il tot ce orent fait il pristrent trestos les prisons romains quil auoient deuers aus si les
pendire[n]t as arbres de la forest qui lor estoit asses prouchaine por ce quil ne uoudrent estre en paine
dou mener· ne il de lor treuage a receiure nauoient cure· 3. Ensi esploitiere[n]t ces gens adonques come
uos poes entendre· si conques de tot le guaaign ne de tote la conqueste quil auoient faite ne lor en
remest nulle creature ne onques ne remest nulle creature· ne onques romains ni autres hom quil ieussent
pris ne uencu ni troua merci en aus ne misericorde· 4. Quant ceste nouele fu seue en rome grans criee [et]
grans dolors i fu demenee [et] mout orent li senator [et] li concele [et] tos li pueples de la cite orrible paor؛
por ce que ces gens qui les romaines batailles auoient ensi destruites [et] uencues ne trespassasse[n]t
les mons de mongiu por destruire rome [et] le regne ditale· [et] bien saches que de ceste choze fu la cites
de rome autretant espoerie com ele fu de hanibal le rois de cartage quant il trespassa les [b] alpes par
force [et] par sa segnorie[/]

1144. Q[ue] par lesgart des senators fu contre ces gens enuoies mari[us][/]

1. OR furent li romain de ceste choze mout esbahi· [et] mout espoeri mais en la fin par lesguart des
sentators [et] des conceles [et] par le comun co[n]seill des haus barons de la cite fu esleus Gneius marius
por aler en cele besoigne o si grans gens com por retenir lonor de rome· 2. Segnor [et] dames ne uos
esmerueilles mie se li romain furent esbahi [et] espoeri de ceste chose· quar ·v· roi o toz lor pooirs
uenoient sor aus· [et] o totes les ge[n]s quil auoir pooient par amistage ne par proiere· 3. Li uns en auoit
non teutodobeis· [et] li autres iugius [et] li autres boiotix· [et] li quars cludicus· [et] li quins censorix· 4. Cist
·v· roi auoient si grans gens assa[m]blees [et] aunees por aler sor rome quapaines est il nus hom qui les
peust conter ne descrire·

1145. Q[ue] marius ala tant quil assambla as tongrois·

1. Quant ces gens orent desco[n]fit les romains [et] ocis marcum emilium [et] ses ·ii· fiz [et] toz les autres·
si com ie uos ai reconte ariere؛ il partirent lor gens si remest auec les tongrois [et] auec les ambroniens li
rois teudobus· [et] auec les tiois [et] auec les cimbriens demorerent li autre quatre qui les conduistrent par
mi les mons de mon-[343va]-giu tant quil uindrent es plai[n]s ditale entre uergeaus [et] iuorie[/] 2. Entretant
que ces gens passoient les destrois des montaignes؛ ot tant ale li conceles Gneius marius [et] par mer [et]
par terre quil uint o ses grans os sor le rosne [et] si se loga il [et] tote sa ge[n]t la o ysere chiet ou rosne
qui ta[n]t est rade [et] perillouse par ce quele descent [et] acort des hautes mo[n]taignes· 3. Tantost com li
tongrois [et] li ambronien sorent ces noueles؛ il retornerent uers les romains par mout grant ire· [et] li
romain uindrent contre aus [et] si se mistrent entraus [et] le flu[m] por tolir laigue por ce quil point nen
eussent sil mestier en eussent [et] si auoient fait entor lor herberges riches fosses [et] nobles par le
comandament le concele· por ce que sil auenist chose quil trop fussent agreue par les ge[n]s estranges؛ il
retornassent as herberges ausi come alor fortereces· 4. Tantost come li anemi se[n]treuirent de lune [et]
de lautre partie il sentrecorurent sus [et] enuairent· la ot si grant bataille [et] si crueuse quapaines pooit
sauoir nus hom qui ueist la g[ra]nt dolor conques mais nulles ge[n]s sofrissent plus merueillouse paine de

bataille· 5. Trois iors trestos continueus dura cil estors trosques a la nuit enserree quil les conuenoit a
departir por la tenebror de la nuit qui estoit [b] obscure· 6. Et quant uint au q[ua]rt ior totes les forces de
lune [et] de lautre partie se rassamblerent a la meslee· com on pooit mais bien clamer miaus occision que
bataille· 7. La furent li ambronien [et] li tongrois en trop grant destrece par ce que li iors estoit mout beaus
[et] li soleaus clers [et] resplandissans [et] de mout grant chalor [et] il ne pooient mie auoir aigue a lor
uolente quar li romain lor uoloient uendre mout chiere as espees nues [et] as espious trencha[n]s [et] as
armes esmolues· 8. Et por ce quant uint a lore dou ior entre midi [et] none lasquierent li gallois ce sunt li
ambronien [et] li to[n]grois qui plus ne porent endurer ne sofrir la paine· 9. Quant ce uit li conceles Gneius
marius il amonesta mout sa gent dou bien faire [et] si lor dist que sil un poi les tenoient pres il ne poroient
faillir a lonor de uictorie·

1146. Q[ue] marius desconfi les tongrois·

1. Adonc sesforcerent li romai[n] de trestos lor pooirs [et] li co[n]celes marius ausi q[ui] m[o]lt estoit plains
de grant cheualerie· [et] li baron romain ausi qui olui estoient tant quil desconfirent les galois qui ausi
remetoient par la caure· [et] par la gra[n]t destrece [et] suoient que li aigue clere lor decorroit des cors par
desous les armeures a si tresgra[n]t plante que ce sambloit auis q[ui]l fussent tuit de noif· [et] quil re-
[344ra]-mesissent· 2. La dura la bataille [et] loccisions dusques a la nuit ensi grande [et] si merueillouse
quil iot ocis ·cc· mile homes a armes des tongrois [et] des ambroniens [et] de lor aies· pris en iot ·lxxx· mile
[et] a paines en eschaperent trois mile si com les estories recontent lor rois teudobus ifu ocis qui m[o]lt ot
en lui cruaute [et] prouece de cheualerie· 3. Segnor [et] dames ces ge[n]s qui la estoient esmeues por
prendre rome si come uos poes entendre [et] tot le regne ditale· menoient auec aus lor femes en lost [et]
lor enfans· [et] totes lor maisnees· 4. Et quant il tuit ensi furent desconfit [et] ocis come uos aues entendu
[et] li romain entendoient a lor ge[n]s requerre par le champ de la batailles dames uindrent al concele
marius [et] si li proierent quil les guardast en tel maniere queles ne fussent maumises ne uiolees [et] eles
seruiroient as deus [et] as deuesses trestos les iors de lor uies· 5. De totes lor requestes ne de totes lor
proieres ne uout rien faire li conceles marius· [et] eles tantost se partirent de lui si durement airees· [et] si
couroucees si queles p[ri]strent trestos lor petiz enfans· [et] par bras [et] par iambes si les hurterent si
durement as pierres bisses [et] as roches naiues de la mo[n]taigne queles trestous les enceruelerent [et]
defroisserent [et] puis apres ce sossistrent de bons couteaus· [et] de bones espees nues [et] [b] les
pluisors se pendirent· 6. Ensi furent tuit destruit li home [et] les femes de cele compaignie ce furent li
tongrois [et] li ambronien qui mout auoient g[ra]nt force de gent assamblee· 7. Et li tiois [et] li cimbrien
auoient les mons passes [et] si estoient en itale entret o il se reposoient en lor loges [et] en lor tentes a
gra[n]t deduit [et] a grant ioie· mais li conceles marius qui grans tresors [et] grans richeces auoit
co[n]quises se pensa quil trestos les siuroit si com il fist quil ne satarga mie· 8. Entretant uindre[n]t li
message a rome qui raconterent de la uictorie quil auoie[n]t eue· 9. De ce furent mout esleece li senator
[et] li concele· [et] li autres pueples de la cite quar mout estoient en grant doutance q[ue] lor anemi
neussent encontre aus uictorie [et] poissance· [et] por ce quil encontre les tiois [et] les cimbriens se

combatist encore por retenir lonor de rome li enuoierent il en compaignie le concele luctatium catulum o
mout grant gent a armes des sergans romains [et] de cheualerie· 10. Cist alerent tant le droit chemin par
mi itale· [et] li conceles Gneius marius dautre part quil mistrent lor gens ensamble mais chascuns
conceles ot ses gens par lui deuisees [et] ses batailles ordenees [et] quant il orent mout bien ap-[344va]-
pareillie lor affaires il alerent al encontre des cimbriens qui bien cuidoient trestot le regne guaster [et]
destruire·

1147. Q[ue] li cimbrien furent ausi desconfit plus p[ar] catalum q[ue] par marium·

1. Quant tant orent ale ces gens [et] de lune [et] de lautre partie ce sunt li romai[n] [et] li cimbrien quil
auques s entraproucherent li romain ordenerent lor batailles par une grant bruine [et] si enuairent les
cimbriens si soutainement par obscurte de cele bruine quil ansois en orent mout ocis que li cimbrien sen
donassent guarde [et] quil eussent lor batailles totes ordenees [et] mises ensamble· 2. Cil qui premerain
furent naure [et] qui douterent la grant habundance des romains qui les enuaissoient encontrerent lor
batailles qui mout dec<r>iere[n]t qui cheuauchoient· 3. Entretant esclarci li iors [et] si leua la grans caure
[et] la grans poudriere· [et] li romain qui mout erent sage orent si contremontes lor anemis quil orent le
soleill [et] le ue[n]t al dos [et] la grant poudriere que li uens chassoit de lor gens a pie [et] de lor cheuaus
qui mout fist a lor anemis grant greuance· par cele bruine qui la fu tote la matinee· [et] par la clarte dou
soleill apres ce· [et] par la poudriere qui la fu leuee furent si esbahi li cimbrien· [et] par les romains [b] qui
si aigrement les enuaissoie[n]t quil ne porent mie ordener lor batailles ne la moitie ains acorroient ausi
come tuit esbahit par pluisors parties as grandes meslees· par ce auint que li romain les uenquirent [et]
desconfirent· [et] si auoient mains ge[n]s asses bien la tierce partie que lor anemi ni auoient sans les
femes [et] sans les anfans [et] les autres maisnees qui armes ne portoient mie dont il i auoit si gra[n]t
plante que gries chose fust descouter ne dou retenir adonques le nombre· 4. En cele bataille fu mors li rois
iugius· [et] li rois boiorix· [et] de lor <homes> auec aus· cent [et] ·xl· mile· [et] si fu pris li rois claudicus [et]
li rois cesorix· [et] des autres ·lx· mile· 5. Encele bataille se proua mout bien li rois catulus o ses gens· ausi
fist li conceles marius· por ce ne le di ie mie· mais il furent plus desconfit en la fin par le concele catulum
que par le concele marium a cele fois[/] 6. Des romains i ot ocis ·iii· mile tant solement dont mout gra[n]s
dolors fu demenee a trestos ceaus qui les amoient en lost [et] en la contree·

1148. Q[ue] les femes des cimbriens se combatirent as romains[/]

1. Tantost com cele bataille fu definee cest que li cimbrien furent trestuit mort [et] pris [et] uencut firent lor
femes une grant merueille· quar eles assamblerent trestos les c<h>ars a [345ra] quatre roies [et] les
charretes de lor ost entor eles si en firent forterece por eles guarandir· [et] si mo[n]terent sus les pluisors
bien armees· [et] les pluisors tenoient fors espious aceres [et] haches esmolues· [et] dars [et] saietes [et]
autres armes trenchans por eles defendre[/] 2. Cestes par lor grans fiertes esmurent uers les romains ausi
aigre bataille por eles contretenir en lor forterece poi sen failli come lor segnor auoient faite· [et] mout
longement firent les romains en sus deles traire par les ars [et] par les saietes do[n]t eles les agreuoient·

[et] par les espious· [et] par les dars esmolus do[n]t eles les lansoient· mais puis q[ue] li romain refurent
uergonde de ceste merueille؛ il lor corurent tant aigrement sore quil en ocistrent pluisors [et] couperent les
testes as espees nues· 3. De ce sesmaierent les femes mout durement en eles meismes [et] si en
entrerent en tel desesperance de lor uies [et] en tel deruerie queles pristrent les armes esmolues q[ue] les
tenoient si en tuerent lor enfans [et] en apres eles meismes· les pluisors apres ce queles orent totes
mortes lor maisnees se couperent les goules· [et] les pluisors sestranglerent· [et] teles iot qui as pies des
cheuaus loierent cordes [et] puis si les lacierent en lor cous [et] tantost laisserent les cheuaus <al[er]·> qui
les estranglerent [et] trainere[n]t [b] [et] des pluisors drecierent contremont les timons des chars si se
pendirent la as cordes par les cous tant queles orent perdues les uies·

1149. Co[m]bien adonques de ces gens i ot ocis p[ar] droit co[n]te·

1. Entre les autres en fu trouee une qui a un timon dun char en haut o ele estoit montee sestoit pendue·
mais ansois quele sabandonast a la mort ne quele sesbouionast ius dou car puis quele se fu par le col
enlacee loia ele a ses ·ii· pies ·ii· siens enfans par les cous si come feme enragee· 2. Et tantost co[m] ele
ot tot ce fait ele sesbouiona ius dou car· si sestrangla [et] toli la uie [et] a ses ·ii· enfans ausi qui as ·ii· pies
li pendoient qui cele mort par lor oures nauoient mie deseruies· 3. Ensi come uos oes par diuers tormens
sentretuerent totes ces femes [et] lor enfans auec aus [et] lor maisnees dont il iot si grant plante o les
meres [et] o les parentes [et] o les cousines quapaines est nus en terre uiuans qui le uos seust reconter
ne dire mais des homes a armes qui amenees les iorent si come des tongrois [et] des ambroniens [et] des
tiois [et] des cimbriens qui on adonques nomoit galois en pluisors parties iot mort· ·ccc· mile· [et] ·xl· mile
homes [et] ·c· mile [et] xl· mile pris a ces ·ii· batailles qui trestuit en furent mene [et] uendu en seruage
do[n]t [345va] li senator [et] li concele receure[n]t grans richeces·

1150. Q[ue] marius [et] catulus repairerent a rome·

1. Quant totes ces batailles furent afinees qui m[o]lt orent este crueuses [et] desmesurees [et] li conceles
Gneius marius [et] luctatius catulus orent les grans proies [et] les g[ra]ns auoirs dor [et] dargent [et] de
dras de soie [et] de pluisors autres metaus aunes [et] mis ensamble [et] il orent lor cors ars [et] enseuelis
solonc lor costume· [et] mis en sepouture· il sen repairerent a rome o il furent receut a si g[ra]nt honor com
il receut durent estre [et] corone deuant les senators [et] uoiant tot le pueple ou capitoile de la segnorie de
la grant uictorie· 2. Adonques en celui ta[n]s ocist publius maleolus sa mere qui mout estoit haute dame en
la cite de rome· [et] il mout haus hom plains de felonie· mais por sa hautece ne demora mie quil ne fust
pris par les conseills des senators [et] des conceles [et] tormentes griement [et] puis getes en mer o il
perdi la uie· 3. Ensi li fu rendue la paine de sa grande cruaute [et] de sa malauenture· 4. Et adonques ot
esmeue dedens la cite une gra[n]t meslee [et] une grant malauenture entre les haus homes؛ mais longe
chose seroit a reco[n]ter totes les ochoisons de la g[ra]nt mesestance dont la cites fu m[o]lt [b] de force
abaissee· 5. En lan apres ce que la bataille des cimbriens ot este uencue fu Gneius marius conceles [et]
Gneius glaucia pretor· [et] saturninus princes dou pueple· 6. Tuit cist furent co[n]tre cecilium metellum qui

ue[n]cut auoit en bataille par sa gra[n]t prouece le roi iugurtam de numidie si come uos aues oi [et]
entendu ariere· 7. Et tant furent par lor grans felonies quil le mistrent fors de la cite o lui sa feme [et] ses
enfans [et] tote sa maisnee p[or] aler en iscill· 8. Cest sans repairier en la cite ariere· 9. De ce poisa m[o]lt
le plus de ceaus de la cite [et] si demenerent grant duel quant li conceles metellus issi fors de la uile· quar
il nauoit mie desseruit chose por quoi deust estre chacies mais cil qui la force auoient len geterent [et] par
enuie·

1151. Q[ue] la bataille comensa entre les citeai[n]s dedens rome·

1. Et adonc apres ce monta en si grant orguoill cil saturninus quil se prist a meslee a memmium qui mout
estoit hardis cheualiers [et] preus [et] sages [et] par sa grande prouece le haoit saturninus nient por autre
chose car por ce cuidoit il con le deust faire concele si se cremoit que cil memmius neust sor lui la
segnorie· 2. Por cest afaire esmut saturninus la meslee [et] tant fist par publium metiu[m] que memius fu
tous depecies [346ra] [et] si perdi la uie· 3. Por ceste chose fu tote la cites en grant malaue[n]ture esmeue·
mais li conceles marius qui mout fu sages engignous parla tant [et] dist as senators [et] as haus homes
quil le pueple qui tous estoit esmeus a meslee faire apaisa [et] adousa p[ar] sa bele parole· 4. Saturninus
qui li comencemens auoit este de tote cele malauenture· [et] par cui cecilius metellus estoit issus fors de
la uile؛ se faisoit <en sa maiso[n]> apeler roi de sa maisnee· [et] tels i auoit de ses ge[n]s qui empereor
lapeloient si que de ce auoit entraus estrif a la fiee· 5. Auec saturninu[m] ce tenoient؛ cest deuers sa partie
Gneius dolabella ses freres· [et] lucius giganius· [et] sanfrius· [et] labienus trestuit home haut de sa
lignee[/]

1152. Q[ue] mari[us] quil saturninum abaisseroit de sa segnorie·

1. Ceste chose que saturnin[us] se faisoit apeler roi o empereor a ses homes desplot mout le concele
Gneium mariu[m] [et] si se pensa quil si onques pooit li abatroit son orguell [et] cele outrecuidance· lors
assambla li co[n]celes marius sa gent [et] tote sa lignee [et] dedens la cite tote saie· si fist bien guarnir les
portes dou merchie domes a armes por ce q[ue] se nus i uousist entrer qui ne fust de sa maisnee quil nen
issist ne entrast mie·

1153. Q[ue] marius ocist saturninu[m]· [et] mout dautres

[b]
1. Et quant il ot trestot ce fait faire؛ il fist la meslee comencier tres en mi le marchie de ses cheualiers
contre saturninu[m] grant [et] orrible· 2. La fu tant menes saturninus o sa gent quil a force furent mis؛ fors
dou marchie [et] si furent enbatu ou capitoile o il sen fuire[n]t por auoir guarandise mais li cheualier le
concele marius les enchaucerent tant aigrement quil a force les firent torner a lentree dou capitoile por
defendre lor cors [et] lor uies· 3. La fu la bataille asses grans [et] perillouse quar mout en iot mort entor
saturninum· [et] entor saufrium [et] de ceaus de lor maisnees· 4. Et lors furent il a force enbatut el capitoile

dont il fermerent les huis por aus trestos miaus a defendre· 5. Tantost com ce uit li co[n]celes marius il fist
desrompre les conduis par quoi li aigue corroit ou capitoile por ceaus plus agreuer qui dedens embatut
sestoient· mais apres ce ne demora mie granment que marius li conceles o sa cheualerie romaine
briserent les huis dou capitoile· [et] si ocistrent sat[ur]ninum· [et] saufeium [et] labienum· 6. Et gneius

glaucia sestoit ferus [et] repus en la maison claudii [52:A] · de la le fist traire marius a force [et] ocire· 7. Et
gneius dolabella li freres saturninu[m]· [et] lucius giganius sen fuirent p[ar] [346va] une grante rue iouste le
marchie· la furent il ataint [et] ocis a dolorous martire[/]

1154. Q[ue] metellus ne pot auoir pais por quanque pompeius pot faire·

1. Quant cil qui comencierent cele meslee [et] cele grant sediction dedens rome furent ocis si come uos
poes entendre la cites fu auq[ue]s apaisee· [et] trestos li pueples· 2. Adonques proia Gneius pompeius· [et]
porsius cato؛ mout as senators [et] as conceles que metellus peust reuenir en la uile mais encontre furent
li co[n]cele marius [et] furius li prouos dou pueple qui tant firent q[ui]l ne reuint mie segnor [et] dames ensi
com uos oes estoit rome adonques en grant paine· si come as gens de fors des estra[n]ges nassions dont
il uoloient auoir les auoirs [et] les segnories· 3. Et dedens del enuie qui estoit entraus si grande par quoi il
sentrehaoient tant q[ui]l s entrocioient · [et] toloient li un as autres les uies·

1155. Q[ue] cil des cites ditale recomencerent as romains la bataille·

1. Apres ce que ces rancunes [et] ces haines furent apaisees dedens la cite [et] que ia estoit la chose tant
menee que les batailles des estranges pueples acessoient auques lan trestot droiturerement quil ot ·vi·
cens· [et] lix· ans que la [b] cites de rome auoit este p[re]merainement fundee ou premerain tans que
iulius cesar· 2. Lucius marcius [et] philippus estoient concele esmut mout gries bataille de totes les cites
ditale encontre la cite de rome si uos dirai bien por quoi a mout bries mos· por ce queles uoloient estre
franches sans treuage rendre· quar eles estoient ades por les romains en paine [et] en bataille· [et] si
estoient a lor amiste [et] lor uoisines· 3. Ce uoloit liuius drussus que ceste franchise fust otroiee· mais
quant il uit quil nen porroit rien faire as senators [et] as conceles il les escomut a ce quil a force de tenir le
uoloient· mais ansois que les batailles se meussent ne assamblassent apparurent merueillous signe a
trestous ceaus qui en rome manoient· par quoi il mout durement sespoenterent [et] esfreerent· 4. Quar il
auint en une matinee tout droiturerment a une iornee؛ quil uirent ou ciel ce lor sambla par deuers la
contree de septemtrion un grant fu aparoir [et] naistre qui trestote la contre resplendisoit [et] si getoit mout
grant resson [et] mout grant noise· 5. Et si auint adonques ausi que la oli arrerien saseoient au mang[er]
[et] il lor pains brisoient [et] tailloient que sans en decorroit a si tresgrant plante [et] issoit come [347ra] de
plaies qui fussent de nouel faites en cors domes o couteaus agus· [et] as espees nues· 6. Et si aui[n]t ausi
adonques encore que par ·vii· iors trestos continuelme[n]t ne finerent de chair a la terre damont deuers les
nues Gresils grans [et] pierres [et] brisures de pos esquarteles auec ensamble a si tres grant plente que
les campaignes en estoient trestotes couertes·· 7. Et as sanutiens aui[n]drent adonques autres merueilles
ausi quar la terre i aouri [et] baa une grante partie dou ior [et] si en issi grans flamme· [et] sailli qui

trosques au ciel fu ueue ramper [et] estendre· 8. Entre ces grans merueilles qui la aparoient auint que li
uiaus druss[us] qui tote la malauenture auoit esmeue [et] porparlee de ceaus q[ui] contre les romains
reueler uoloient؛ fu ocis dedens sa maiso[n] [et] si ne peut estre seu certainement qui li auoit tolue la uie·
9. Adonques nestoit encore mie la bataille esmeue· mais ia en porres oir le comencement [et] entendre· 10.

Li senator de rome qui auques sauoient ia les cuers [et] les pensees des italiens؛ enuoiere[n]t un haut
home romain gaium seruum a la cite qui ascalum nomoient por parler as lucaniens [et] as maruciniens [et]
as su[n]nitiens· [et] as pincentiens· [et] as marciens· [et] a pluisors autres gens qui la estoient assamble
[b] por deuiser lor afaire· [et] encore adonques coiement por ce quil nen fust aperceuance si eusse[n]t
entraus bien fiencie [et] asseure lor oure [et] lor concordance· mais tantost come gaius seruius fu entres
en la cite que ie uos ai nomee [et] il lor dut conter sa parole de par les senators [et] de par les conceles de
rome a cui il estoit messages· li prince des pueples qui la erent assamble le firent prendre [et] ocire en la
deshonor des romains sous cui poeste il mais ne uoloient estre[/] 11. Et puis apres tantost firent il les
portes de la cite clore [et] bie[n] fermer· si firent par tote la uile cerchier [et] querre les romains [et] par
deuant aus amener· [et] lors les firent trestos ocire deuant le pueple qui en la cite estoit assambles a grief
martire·

1156. Q[ue] grans dolors fu a rome ado[n]ques por lor gens [et] por lor messages[/]

1. Segnor [et] dames quant ce fu fait bien saches que g[ra]ns dolors en fu demenee a rome tantost come
les noueles lor en furent contees· [et] tuit li senator mistrent ius les uesteures de ioie· [et] trestos les
aorneme[n]s de leece· si pristrent les uesteures de plor [et] les atornemens de tristece· 2. Adonques en
celui tans estoit costume a rome q[ue] quant aucune dolors uenoit a la uile o aucune grant desco[n]uenue
li senator uestoient une [347va] uesteure saga estoit apelee qui senefioit dolor· [et] plors [et] tristece· [et]
si metoient ius les aneaus dor [et] les bocles [et] les sentures [et] trestos les autres appareillemens donor
[et] de ioie· en senefiance danui que trestote la cites auoit [et] de grant pesance· 3. Et tos ces ators ne
guerpissoient il ne ne metoient ius trosques a tant que la cites estoit uengee de la paine com li auoit faite
[et] de la destorbance· 4. Et tantost come la uengance en estoit trestout plenierement prise؛ [et] li concele
q[ui] ale i estoient por uengier repairoient en la cite o lonor de uictorie· li senator remetoient ius cele noire
uesteure de tristece· [et] si reprendoient celi de leece qui saga estoit apelee· [et] si auenoit choze quil de
trestot ne fussent mie bien uengie de lor anemis quil en i remansist aucune partie؛ il laissoient ausi
aucunes chozes a reprendre qui a lor dignites afferoient trosques a ta[n]t que lor anemi sor cui li concele
estoient ale dou tot en tot uencut estoient·

1157. Des signes qui en celui tans <a>uindrent a rome[/]

1. Segnor [et] dames tantost co[m] gaius seruius fu ocis qui as romains estoit messages؛ [et] li senator en
orent uestues les uesteures de dolor· si come ie uos deuise؛ trop merueillous signe auindrent en la cite
[et] trop espoentable· car trestotes les bes-[b]-tes qui uiure soloient entre les homes [et] entre les femes· si
come berbis [et] uaches· [et] cheual sen fuirent fors des estables· [et] fors des pastures o eles estoient

menees si sen corurent trestot bielant [et] muia[n]t· [et] hennissant as grandes fores [et] as grandes
montaignes· [et] li chien ausi qui tel nature ont quil en sus des gens ne pooient uiure ne estre؛
deguerpirent lor segnors si sen fuirent par les fores trestot uslant [et] cerchant ausi come leu les grans
ualees [et] les grans mo[n]taignes· 2. De ces signes sesmerueilloient mout trestuit cil qui les ueoient [et] li
romain mout plus en la cite que nulles autres gens ne faisoient· mais por ce ne laissere[n]t il mie quil
nesleussent Gneium pompeiu[m] qui adonques estoit pretor [et] ne mie conceles por prendre la uengance
des picentiens trestot el comencement qui chief faisoient de tote la mesestance· 3. Donc sesmut
pompeius de la cite par le comandament des senators o grans gens [et] si ala tant quil uint la o li picentien
estoie[n]t assamble o lor gens trestot apareillie por combatre· 4. Adonques auoient li sanitien une de lor
fors homes fait empereor· papium mutilum le nomoient por mai[n]tenir lor gens [et] lor batailles [et] li
marsien auoient esleu a aus gouerner [et] conduire· un maistre galiot q[ui]l nomoient agamenu[m] qui de
mer [et] de terre por batailles [348ra] faire sauoit trestot le pooir· [et] lusage·

1158. Q[ue] li picenien [et] lor aies desconfirent pompeiu[m]·

1. Quant Gneius pompeius ot tant ale quil tant fure[n]t aprouchie lor anemis quil les uirent il fist sa gent
armer [et] ordener abataille· [et] ausi firent li picentien qui mout grans ge[n]s auoient assamblees por aus
contretenir [et] defendre· 2. Adonc ni ot point de demorance car tantost alerent li romain [et] li picentien
tant quil uindrent ensamble[/] 3. La ot grant estor comencie au t[ra]ire [et] al lancier premeraineme[n]t al
assambler· [et] puis apres as espious agus [et] as haches esmolues· la le firent bien li romain en lor uenir·
[et] Gneius pompeius ausi qui les deuoit conduire mais en la fin les uenquirent li picentien a mout grant
paine [et] desconfirent· 4. Adonc fu Gneius pompeius li conceles dolans· [et] plains dire quant il sa gent uit
uencue [et] tornee a desconfiture mais il rassambla gens [et] quist au plustost quil onques pot por uengier
sa honte· [et] son grant damage si come uos pores auant oir [et] entendre·

1159. Q[ue] pompeius [et] iulius cesar· [et] marius· [et] li conceles rutilius alerent sor
ces ge[n]s[/]

1. Entretant fu enuoies iuli[us] cesar as sannitiens por combatre [et] li conceles ructilius as marsiens· [et]
porsius cato as trusciens· 2. Trestuit cist [b] sesmurent o mout grans gens [et] o mout grans aies de la cite
de rome por aler combatre a ces pueples qui lor gens auoient ausi porquises [et] lor aies por aus [et] por
lor cites defendre· 3. Tantost com iulius sesar ot trestote sa gent assamblee as sannitiens por co[m]batre
deuant la cite de serniam la bataille comensa aspre [et] dure [et] a oes les romains trop perillouse· quar il i
furent desconfit [et] iulius cesar tornes del estor a force qui mout iot de sa gent perdue· [et] li conceles
ructilius auec cui marius ses cousins estoit en aie ala tant quil aproucha les herberges des marsiens
enuers cui il se deuoit combatre· 4. Et tantost co[m] il les ot auques aprouchies il dist a marium que bone
chose serait daus logier [et] de faire fosses entor lor herberges por auoir plus gra[n]t force contre lor
anemis se ce uenoit a la desconfiture· 5. Marius li conceles ne loa nient ne ne proisa la parole dou concele
ains enuai les marsiens tot desporueuement ausi come por aus esbahir· [et] sousprendre· la comensa

grande la meslee· car li marsien estoient bien guarni · [et] porueu de lor cors defendre· 6. La se
contretindrent tant li romain que mari[us] fu desconfis· [et] li conceles ructili[us] ocis [et] pluisor haut home·
[et] ·viii· mile romain cheualier trestuit detrenchie qui gete furent de uie[/] 7. Cele bataille fu sor le flum qui
[348va] tolenus est apeles· 8. La getere[n]t li marsien les cors des ocis o trestotes les armeures uoia[n]t
mariu[m] qui dautre part estoit en la riue [et] qui tel dolor en ot quil rassambla sa gent [et] porquist au
plustost quil onques pot aies· si reuint sor les m[a]rsiens cui il fist a force torner de bataille· [et] a cele
desconfiture en ocist il ·viii· mile· 9. Entretant ot iulius cesar ses gens rassa[m]blees [et] porquis socors [et]
aies quar il auoit grant dolor dede[n]s son corage [et] honte auec ensamble de ce quil sa gent auoit ensi
perdue [et] quil a force estoit tornes de bataille· 10. Por ce tantost come il ot sa gent raunee il se
rassambla as sanitiens [et] as lu si si combati mout aigrement o sa romaine cheualerie [et] li sanitien o lor
gens· [et] li lucanien o les lor si maintindrent molt uiguorousement tant com il ensamble furent mais iulius
cesar les desrompi par sa grant prouece· [et] si desconfi premerainement les sanitiens [et] torna dou
champ a force· [et] puis ap[re]s les lucaniens qui puis cele hore ni porent auoir guaires de demorance· la
ot mout de milliers ocis de gens par iule cesar qui tant i fist par son cors proprement de cheualerie que
trestuit cil qui o lui estoient lapeloient empereor·

1160. Q[ue] par iulius cesar recourerent li senator la [b] uesteure de ioie·

1. Tantost com cele bataille fu uencue trestot plenierement sans nulle de ces gens retorner a defenses؛
iulius cesar enuoia a rome ses messages as senators [et] as conceles de la pleniere uictorie quil auoit
eue· 2. Par cele leece de ceste chose qui par trestote la cite fu seue mistrent ius li senator lor uesteure de
plor qui saga estoit apelee· [et] si repristre[n]t la uesteure de ioie [et] de beaute qui toga estoit nomee· 3.

Et adonques ausi fu enuoies Gneius silla a la cite de serniam o li romain estoient assis par lor anemis qui
mout les agreuoient· 4. Adonc ala tant silla o ·iiii· cohortes de gens quil conduisoit quil assambla a ceaus
qui les romains assis auoient· 5. Segnor [et] dames bien saches que en une cohorte· a ·xxiiii· mile homes
[et] en une legion ·vi· mile· [et] vi cens [et] lxvi· par droiturer nombre· 6. A cel assambleie؛ quar silla estoit
mout uailla[n]s cheualiers qui tant fist o sa ge[n]t quil ses anemis uenqui [et] desconfi [et] deliura la cite
dou siege [et] de perill ausi ceaus qui dede[n]s estoient· 7. Et lors ausi ot tant fait Gneius pompeius qui
ue[n]cus auoit este as picentiens a la premeraine fois quil ot sa gent ratraite [et] remise ensamble· [et] au
plus tost quil pot [349ra] puis quil sot [et] uit quil ot asses force [et] aie· les renuai il par cruel bataille· [et]
tant sesforsa po[m]peius o sa noble cheualerie q[ui]l tos les desconfi [et] sousmist a sa segnorie· 8. Par
cele uictorie rep[ri]strent li senator de rome trestos les ators de lor dignites quar il nauoient fors que togas
par la uictorie de cesar receues· 9. Apres ce meismement uenqui [et] desco[n]fi porsius cato les trussiens
par grief trauaill [et] par grant bataille· [et] si les resousmist de rechief a la segnorie de rome·

1161. Q[ue] pompeius assist la cite ou li marsien erent torne a garandise·

1. Apres ce ne demora mie g[ra]ntment que pompeius assist la cite ascalom o li marsien [et] li pluisor haut
baron ditale estoient torne a defense por guarandise· 2. Mout ot en cele cite gens atraite [et] uenue por lor

cors guarandir [et] por la cite defe[n]dre quil faire pooient legiereme[n]t quar ele estoit tant forte quele ne
doutoit nulle humaine creature· 3. Quant pompeius ot la cite assise premerainement il ifist grant piece· ne
ia ne leust prise a la part de fin se ne fust ce que li sieges anuia ceaus de la cite tant quil sarmerent
dede[n]s la uile [et] si issirent fors a bataille uers les romains o lor empereor qui francus estoit apeles·
plains de noble cheualerie· la comensa la meslee mout aspre [b] [et] dure deuant la cite en la plaigne· 4.

La ot maint cheualier abatu de son destrier as rois espious esmolus dont il sentrefendoie[n]t escus [et]
roieles· [et] maint uailla[n]t sergant i ot ocis des aches acerees· [et] as gisarmes trenchans dont il
sentrefendoient des chapeaus de cuir boulit· [et] rompoient les ties des chies trosques es serueles· 5. La
firent tant li romain par lengien pompeium qui ia estoit conceles [et] par sa force quil se mistrent entre lor
anemis [et] la cite por ce quil ni retornassent a guarandise sil auenist chose quil a force le
desconfesissent·

1162. Q[ue] ·iiii· mile en iot mors de la froidure·

1. Quant ce auint chose quil ensi les orent fors clos il les escrierent [et] enuaire[n]t mout aigrement o totes
lor batailles· 2. Mout le firent bie[n] cil de la cite trestot le ior enterinement· [et] mout se maintindrent bien
enuers les romai[n]s [et] a grant uigor tant que ce ui[n]t a la uespree· 3. Et lors primes quant il sen
cuiderent retorner [et] desseurer por repairier ariere sa perceurent il primes que la retornee lor seroit
pesa[n]s [et] greueuse· 4. Por ce sen esmaierent li pluisor [et] changerent lor corages· [et] li romain qui les
perceurent les enuairent plus durement por aus torner a desconfiture· 5. A cele grant des-[349va]-trece fu
ocis lor empereres francus par sa ruiste prouece quar il sabandonoit trestot ades en la gregnor presse des
romains contre le concele pompeium [et] contre sillam qui o lui estoit en compaignie por sa gent faire uoie
a repairier ariere· mais nient ne lor ualu· quar puis que fra[n]cus fu mors tornerent il tuit a desconfiture· 6.

La en ot ocis ·viii· mile par droiturer conte de ceaus de la uile· [et] pris ·iii· mile hardis [et] defensables· [et]
iii· mile en escaperent qui sen fuirent a force en la montaigne qui de la estoit asses prouchaine· [et]
q[uan]t il la furent aune trestuit ensamble· en la hautece il se quatirent en la nege [et] en la froidure por lor
anemis quil ne les suissent· mais ansois que uenist la iornee furent il trestuit enroidit· [et] mort par la
froidure· si conques nen remest uns sous en uie des ·iiii· mile qui peust noueles raconter de lor grande
malauenture· ains furent la matinee trestuit mort troue si come il sestoient quati por lor anemis li un apoiet
a pierres [et] li autre acline sor buissons [et] li pluisor sor lor armeures [et] si auoient les oils trestos aouers
[et] les dens aparans ausi come il ueillassent [et] com il fusse[n]t en uie· [et] si nauoient nulle apparance
de mort estre fors que tant ne se mouoient mie q[ua]r [b] la tresdesmesuree froidure dont il estoient
engelie [et] souspris lor auoit guardees les colors [et] les faitures en tel samblance com il auoient quant il
erent en uies en lor propres figures· ensi furent les gens de cele cite asculum mortes [et] desconfites [et]
pompeius prist la cite qui ceaus quil dedens troua homes [et] femes [et] enfans sousmist a sa segnorie·
[et] si en prist lor [et] largent· [et] les autres richeces do[n]t il iauoit mout grant habundance·

1163. Quen la fin furent p[ar] silla totes ces gens desconfites[/]

1. Et en celui meisme tans se combati lucius silla as picentiens qui eschape estoient en la bataille o
pompei[us] les auoit tornes a desconfiture· la refurent il ausi uencut· mais li pluisor en eschaperent o lor
duc uidacilium par la nuit q[ui] lor fist socors [et] aie· quant uidacilius [et] si haut prince furent reuenu a lor
forterece· [et] il se furent desarme il plainstrent mout lor dolor· [et] lor grant mescheance· mais par mi tote
cele destrece sasistrent il al mangier [et] al boiure dont il auoient a gra[n]t plante [et] a grant largece· mais
ansois que les tables fussent osteees uidacilius parla a ses barons [et] si lor dist que miaus lor uenroit quil
fussent ocis delor mort meismement que li roumain les ocesissent ne quil [350ra] en prison les tenissent
ne en seruage les mesissent· 2. Quant il ce lor ot dit il prist uenim por aus doner example quil ausi
fesissent si en but si grant t[ra]it trestot seant a la table quil esraument en perdi la uie· de celui fait le
loerent mout li baron qui distrent qui par son haut cuer desdeignoit il a estre en seruage mais nus daus ne
le seut par cel example ains en ot il sous le damage· [et] cil qui remestrent se guarirent au miaus quil
onques porent [et] si se traistrent auec les autres barons de la contree qui encontre les roumains estoient·
3. Apres ceste bataille enuai silla qui conceles estoit fais par les senators les sannitiens [et] iuuentiens un
duc ditale a cui mout grans pueples sestoit trais por auoir socors [et] aies quar ces gens auoient desconfit
postumium albinium qui silla auoit sor aus enuoie a bataille· [et] puis apres lauoient si cheualier ocis
meismement [et] lapide de pierres por son grant orguell dont il les auoit embatus uers lui en grant haine
por prendre uengance de cele chose enuai il silla iuuentium [et] les sanitiens dont il ocist ou premerain
estor ·xviii· mile homes· 4. Et apres iuuentium a grant paine [et] mout de sa compaignie· les autres qui pris
furent· [et] qui eschaper ne porent [b] sousmist il trestos a seruage [et] ala segnorie de rome[∅]

1164. ·Q[ue] porcius cato se uantoit des proueces q[ui]l faisoit par les gens mariu[m]·

1. Et adonques ausi ala porcius cato qui conceles estoit sor les marsiens qui por cest g[ra]nt tumulte qui
estoit en totes les p[ar]ties ditale ne uoloient ferme pais tenir ne concorde· 2. Cil porcius cato auoit auec lui
les gens le concele marium par cui il auoit mai[n]te honor eue de bataille· [et] por ce q[ui]l sen glorifioit [et]
disoit quil mains nauoit mie faites de proueces q[ue] gneius marius auint que tantost com il se pris
abataille as marsiens sor le lac fucinu[m]· la o il estoit en la gregnor presse de la meslee locist le fils marii·
por ce con ne seust certainement qui li auoit tolue la uie· 3. La fu Gabinius qui por ces gens aidier ifu
enuoies ocis deuant lor herberges quil a force uoloit prendre· [et] li romain desco[n]fit qui o lui estoient· 4.

Adonques ausi enuoia pompeius sulpicium sor les marruciniens· [et] sor les uesciniens cui sulpicius
uenqui a bataille par sa grant prouece· 5. Et adonc apres ce enuai sulpicius popediom [et] dopsidiom ·ii·
empereors ditale qui ceaus de la cite dasculum auoient trestos retornes en lor aies· [et] tant menes q[ui]l
lor liuroient recet [et] uiandes q[ua]nt il i repairoient [et] il mestier en auoient[∅]

1165. Q[ue] sulpicius desco[n]fi ·ii· empereors ditale·

[350va]
1. A ces ·ii· empereors se combati sulpicius o ses ge[n]s sor le flum theanum· 2. La ot mout grant bataille
[et] m[o]lt orible· quar mout de gens ot assamblees de lune [et] de lautre partie· mais en la fin furent ocis li

·ii· empereors popedius· [et] dopsidius· [et] lor gens uencue· dont tant i ot mort [et] pris con nen pot sauoir
le nombre· 3. Et adonques apres ceste bataille uint pompeius a la cite asculu[m] si entra ens a grant force
de ge[n]s [et] de cheualerie· 4. Et tantost com il i fu entres il fist ocire trestos les prouos [et] les haus
princes de la uile [et] coper les testes [et] si fist prendre trestotes les proies [et] les sers qui i habitoient [et]
trestous les autres de la cite qui franc estoient fist il poures [et] nus issir de la uile· [et] si lor comanda quil
sen alassent en quel contree quil miaus uousissent· 5. De ceste gra[n]t proie [et] de ceste grant conqueste
cuiderent li senator [et] li concele auoir aucune chose por aidier la comunite de la uile· quar li tresor de la
cite estoient trestuit escoule [et] ale por les grans besoignes des comunes batailles qui sore lor estoient
corrues en tans lius diuers par tote la contree ditale· mais onques por tot ce pompeius rien ni enuoia ains
departi tot [et] dona a sa noble cheualerie· [et] a ses uaillans serga[n]s dont il auoit grant habundan-[b]-ce
[et] a sa maisnee·

1166. Quadonques fu rome mout apourie par ces batailles·

1. Segnor [et] dames adonques si com ie uos di [et] conte erent si uoidie li comun tresor de la cite de rome
que li senator ne cil qui cel afaire porueoient ne sauoient mais ou prendre auoir ne nulle richece dont il
peussent achater les fromens ne les autres despenses por deliurer a ceaus qui en ost sen aloient ne por
doner a ceaus qui i remanoient qui les comunes besoignes de trestoute la uile faisoient ains conuint
adonques uendre par cele destrece trestous les comuns lius qui entor le capitoile estoient li quel estoient
done as euesques· [et] as adeuineors [et] as flaminiens· [et] as ·x· homes qui les iustices faisoient en la
cite en possession· 2. De cel uendage· [et] de ces mazures· [et] de cele terre prist on adonques lauoir dont
la besoigne de rome fu apaiee en celui tans [et] socorue· 3. Et neportant adonques i auoient este aporte
trestuit li tresor [et] les grandes richeces des bours· [et] des cites· [et] des chasteaus· [et] des terres que
rome auoit uencues [et] desnues· 4. Mais trestot ce ne li puet aidier aidier adonques quil ne li conuenist
uendre de li meisme aucunes parties si estoient alees trestotes ces aquestes [et] trespassees·

1167. Des romains qui se combatirent au roi de trace·

[351ra]
1. Segnor [et] dames or puet chascuns de uos ueoir [et] ente[n]dre que rome estoit ausi come li hom qui
onques nest rassasies de uiandes qui trestot deguasta quanques on li aporte [et] tostans est fameillous
par sa couoitise desmesuree· 2. Ausi estoit adonques rome quar ele toloit a trestotes les cites [et] a
trestotes les uiles si lor grans tresors· [et] lor grandes richeces quele les faisoit poures· [et] miserines [et]
que plus couoitoit [et] que plus lor toloit de tant estoit ele plaine de plus grant misere [et] plus frarine· 3. Ele
ne lor laissoit nulle chose· [et] ele poi auoit tant estoit ele chaitiue· 4. Et trestot ce auenoit par la grant
couoitise quele auoit dont il li conuenoit estre tos iors en bataille· ausi enuers les priues come enuers les
estra[n]ges· 5. En celui tans adonques q[ue] rome estoit si essonie par ceaus ditale· [et] tant agreuee par
pluisors parties· estoit uns rois en trace sothimus estoit apeles par nom de ceaus de son regne· 6. Cis rois
de trace ot mout grans ge[n]s assamblees· [et] grans aies por entrer en gresse si com il fist· mais il

deguasta premerainement pluisors chasteaus des daarraines parties de macedonie· 7. En celui tans
adonques estoit en gresse Gaius sentius de par les senators de rome· 8. Tantost come cis ente[n]di la
nouele dou roi de trace q[ui] [b] deguastoit la contree de gresse [et] de macedonie par sa force
desmesuree· il assambla ses gens· [et] ses aies por aler contre lui abataille· 9. La not point de demorance
faite tantost come li conroi sentreuirent quil nassamblassent desmesureement a mortel estor dont mainte
dolante arme fu de son cors departie· 10. Tant ot ge[n]s delune [et] de lautre partie· [et] tant iot al
assambler grant noise demenee que esmerueillier sen pooient trestuit cil qui les ooient [et] ueoient quar
bien sambloit certainement al ressom des armes esmolues [et] a la grant noise quil demenoient· [et] ala
gra[n]t poudriere dont tote lore estoit torblee plus dune grant loee؛ que la terre deust fondre quar cestoit
auis quele crolloit si come ele faisoit de sous lor pies [et] de sous les pies des cheuaus dont il i auoit mout
grant habundance· 11. Cele bataille dura ·ii· iors trestos plenierement si enterine conques ne pot on sauoir
li quel en orent le meillor en la iornee quant la nuis fu uenue·

1168. Q[ue] li rois sotim[us] de t[ra]ce fu desconfis·

1. Quant uint au tiers ior· [et] la bataille fu rassamblee Gaius sentius qui prouos estoit [et] princes des
romains amonesta mout doucement p[ar] beles proieres sa gent de bien faire· [et] de guarandir lor cors
[351va] [et] lor auoirs [et] lor honors [et] la segnorie de rome· 2. Et il si firent q[ua]r il enuairent tant
aigrement les traciens qui mout alasse [et] agreue estoient quil les desco[n]firent· [et] quil les tornerent
dou champ de la bataille tot dolorousement que plus de ·iii· mile cheualier des traciens i perdirent les uies·
3. Tantost come li rois sothumus uit sa gent uencue il sen fui sor un riche destrier darabie mout grant
aleure· [et] trestuit cil qui o lui de sa gent eschaper pore[n]t ne onques naresterent si reuindrent en lor
contrees q[uar] dou retorner por combatre as romains nauoit li rois cure[/] 4. La ot mout grant conqueste
faite dor· [et] dargent [et] de p[ri]sons [et] dautres richeces· quar Gaius sentius troua les loges [et] les
tentes des traciens trestoutes plenierement guarnies de lor auoirs [et] de lor proies quil assa[m]blees i
auoient quar puis q[ui]l desconfit este auoient ni ot celui qui i tornast por garandir nulle creature ains
semistre[n]t tantost a la uoie au plus tost quil porent por guarandir lor uies· 5. Et gaius sentius prist lor
grans guaains· [et] loges [et] paueillons· [et] tentes [et] prisons do[n]t mout i ot des traciens quil ue[n]di en
seruage· si en departi les auoirs a sa gent [et] a sa cheualerie· [et] grant plante en enuoia [b] a rome· 6.

Segnor por cele chose fu la cites de rome mout reconfortee des auoirs au comun despe[n]s dont ele estoit
mout desnuee· 7. Entretant estoient les batailles perillouses [et] orribles en itale· 8. Mais ia auoit auques
Gneius pompeius les italiens abaisies de lor force· [et] plus les agreuoit encore lucius silla que neust fait
deuant ce nus des autres conceles·

1169. Quen celui tans adonq[ue]s comensa [et] nasqui la bataille dou roi mitridates
[et] de silla [con]t[re] mariu[m][/]

1. En celui tans adonques q[ue] tote cele bataille des italie[n]s qui dura pres de ·xvi· ans nestoit encore
mie definee mais pres fu asses dou tans que lucius silla le traist a la fin par sa ruiste prouece· [et] par sa

noble cheualerie sorst [et] nasqui entre les co[n]celes [et] les haus barons de rome la premeraine bataille
citeaine cest que li citeain de la uile fire[n]t ensamble si com uos pores entendre· dont la cites poi sen failli
dut estre confondue· [et] destruite[/] 2. Et ce fu comencie lan tot droiturerement quil ot ·vi· ce[n]s ans [et]
lxii· que la cites de rome ot este premerainement fundee· [et] comencee par romulus qui p[re]merains en
tint la segnorie· 3. Et en celui an meismement comensa ausi encontre les romai[n]s la bataille dou roi
mitriades· qui a oes la cite ne fu gaires mai[n]s perillouse· 4. De ceste bataille co[n]-[352ra]-tent li pluisor
[et] dient dou roi mitridates quele estoit deuant cest termine asses comencee· mais ore a primes estoit ele
doutot creue [et] enforcee· 5. Cis rois mitridates tenoit les isles de mer· chypre· [et] corce· [et] rodes· [et]
pluisors autres isles en sa baillie· [et] la mer entre eles [et] les riuages o la menor armenie· 6. Cis rois
mitridates ot si grant force de gent [et] de cheualerie [et] de forte terre bien puplee [et] bien garnie quil tint
·xxx· a[n]s bataille contre les romains si come li pluisor content [et] dient· [et] tels ia qui aferment par uerite
que ·xl ans iot tres le premerai[n] comencement de la bataille· trosques a tant quele fu dou tot definee· 7.

Or uos dirai trestot p[re]mierement por quoi la bataille citeaine fu comencee· [et] dou roi mitridates a
presence [et] coment la bataille ditale fu definee· 8. Segnor [et] dames la plus grand doutance quadonques
en celui tans auoient li romain cestoit de celui roi mitridates qui par terre [et] par mer auoit mout grant
segnorie· 9. Por ce fu esleus lucius silla des senators [et] des conceles [et] de tot le comun de la cite por
aler o gra[n]s gens en cele besoigne· quar mout par estoit preus [et] hardis silla· [et] grans a merueilles
[et] de noble cheualerie· [et] tant estoit hardis de corage ola bele figure quil ne doutoit a faire ne a
entreprendre nulle creature· 10. Et bien sa-[b]-ches que quant ceste bataille contre le roi mitridates li fu
otroiee de par les senators [et] les conceles [et] donee· quil nestoit pas a rome· ains estoit en itale
encontre les princes italiens o il fist tant tos sous en la fin o sa gent quil les uenqui [et] desconfi ains quil
sen partist [et] sousmist a saie [et] a la segnorie de rome· 11. Par ce demora silla quil tost ne pot mie
repairier a la cite as senators qui li auoient otroiee la bataille contre le roi mitridates quil meismement silla
couoitoit [et] desiroit mout a entreprendre·

1170. Por quoi la haine fu comencee·

1. Entretant auint que Gneius marius couoita de trestot son corage a aler en asie por combatre contre le
roi marage· 2. Et tantost por lonor quil endesiroit a auoir؛ traist il as senators si demanda la bataille contre
miridates le roi darmenie· 3. Segnor [et] dames mout estoit Gneius marius si come uos aues oi [et]
entendu ariere · [et] mout auoit grant force en la cite de gent [et] de cheualerie· 4. Mais tantost por ce ne
demora mie que tantost com silla sot [et] entendi qui iouencaus estoit quil sor lui auoit demandee la
bataille contre le roi mitridates quil a ·iiii· legions de cheualiers ne uenist deuant la cite o il encontra
Gratidiom le princes des gens marii· a cui il se prist premerainement a bataille· [et] si [352va] li toli la uie·
5. Et tantost entra silla dedens la cite o ses gens tos a armes si come cil qui contre sa grant ire nauoit
nulle ate[m]prance· 6. Et lors demanda le fu [et] escria por ardoir la noble cite q[ui]l esprist en pluisors
parties· dont ot grant paor par tote rome· [et] silla o ses gens sen uint grant aleure par la maistre rue de la
cite ens el marchiet o il faisoit quanquil encontroit homes [et] femes ocire de la maisnee marii· 7. Marius se

penoit quanquil pooit de la cheualerie de la cite faire esmouoir contre sillam· [et] dou pueple corre as
armes qui cheuaus auoient· mais il ne peut en nulle maniere·

1171. Q[ue] silla enchaussa mariu[m] ou capitoile[/]

1. Quant il ce uit il escria que trestuit li serf qui as armes iroient auroient franchise· de ceaus ot il asses
tost grans torbes quant il a ce entendirent o les siues maisnees· mais onques par tot ce ne fu il tant hardis
quil osast aler encontre sillam a cui gra[n]s gens saunoient por lui faire socors [et] aie· 2. Quant ce uit
marius il se feri ou capitoile mais ta[n]tost le siuirent les gens silla [et] enchaucierent qui mout li ocistre[n]t
de sa gent [et] detrencherent· 3. La fu ocis ses compains sulpicius par un sien serf qui lensegna· [et] qui
puis por ce perdi la uie· que q[ua]nt la bataille estoit plus grande [b] deuant le capitoile sen fui mari[us]
quanquil pot entre les gens g[ra]ns aleures· [et] si coru tant quil se repust en un braieus palus o il ot asses
onte [et] malauenture quar de la fu il trais [et] ostes trestos enuelopes del palu [et] trestos cunchies o il
sestoit repus [et] si fu mis en prison en une chartre obscure do[n]t il eschapa par bone auenture· 4. Q[ua]r
cil qui la teste li dut coper fu a lui enuoies o tote une hache esmolue mais il le uit tant orrible el uisage· del
palu [et] de la cunchieure quil ne losa enuair por ferir en nulle maniere· 5. Et marius qui de haut cuer
estoit· [et] de fin corage enuai celui quil uit espoeri si le feri de la hache si roit cop quil le parfundi par mi la
ceruele trosques au uisage· 6. Et tantost issi il de la prison a la nuit si sen ala en aufrique a un sien fill qui
estoit en la cite Vticam· la assambla il grans gens [et] grans cheualerie· 7. Et silla entretant destruist [et]
ocist trestos ceaus qui a mariu[m] se tenoient [et] si fist ardoir les sales [et] les maisons· [et] prendre lor
g[ra]ns possessions dont la cites fu mout empiree·

1172. Q[ue] silla passa mer por combatre au roi mitridates[/]

1. Et quant il ot tot ce fait faire il rassambla sa gent [et] sa cheualerie si repassa mer en aufrique contre le
roi mitridates qui tote la partie dasie auoit enuaie· 2. Entretant ot marius grans gens assamblees· [et] o lui
[353ra] ausi ses fils marius· [et] si alere[n]t tant par mer [et] par terre ta[n]tost com il sorent que silla se fu
partis ditale [et] entres en aufrique quil uindrent a rome· 3. Tantost com il ifurent reuenu؛ mari[us] sa
compaigna au concele cinna por miaus aemplir sa felonie· 4. Et lors departirent il lor gens [et] deuiserent
en ·iiii· parties por miaus destruire la cite· [et] a aus torner lonor [et] la segnorie· 5. En lune partie ot ·iii·
legions· celes ot marius o son fill en baillie· 6. Et Gneius carbo la seconde partie· [et] sertorius la tierce qui
mout ot felonie· 7. Cil sertorius fu auq[ue]s li comencemens [et] li naissence de cele bataille par cui maint
ge[n]til cheualier perdirent la uie· 8. Et apres cesti meismement qua[n]t ele fu definee· escomut il une autre
en espaigne par quoi li roumain furent torne a grant destruction si com uos porres aua[n]t oir [et] entendre·
9. La quarte partie de ces gens sui le concele cinnam q[ui] les diut conduire sor les senators romains [et]
sor lautre pueple·

1173. Q[ue] entretant ot grant bataille dedens rome[/]

1. Segnor [et] dames ces batailles ot estruites [et] assamblees Gneius marius por la uengance prendre del
damage [et] de la grant honte que lucius silla li auoit en la cite porchacee· [et] faite· [et] por ce que li
senator [et] li haut home de la cite ne serent combatu por lui [b] a sillam quil miaus amoient quil marium
ne faisoient· 2. Adonques estoit Gneius pompeius trais o les senators a totes ses gens dont il auoit grant
force· 3. Por ce quil la comunite dela uile uoloit aidier a defendre [et] en cele partie meismement estoit
Octouius uns autres co[n]celes qui grant ost auoit de ge[n]t [et] de cheualerie· 4. Auec celui se t[ra]ist
Gneius pompeius o sa maisnee por les comunes choses des senators [et] dou pueple defendre· 5.

Ta[n]ttost com il furent a iouste il sassamblerent tres en mi la cite a la gent sertorium· [et] a lui meisme a
grant bataille· 6. Cil estors comensa tres li miedi· ne onq[ues] ne fina ne ne cessa trosques a tant que la
nuis fu uenue· 7. Entretant iot mout des romains mort quar trestuit erent roumain de lune [et] de lautre
partie[/]

1174. Q[ue] cele bataille fu mout dolorouse·

1. Mout par estoit la bataille dolorouse [et] esmerueillable· quar li peres se combatoit al fill [et] li fils al pere·
[et] li frere [et] li cousin trestot ensamble si com il erent demore as haus princes de cui conestable il
estoient· [et] auec cui il auoient este lonc tans en bataille[/] 2. Et bien saches que tant erent enameri de
sus corre [et] denuair li un les autres quil estoient si auule quil ne se prendoient garde de nulle
compaignie· ne [353va] de nulle amor ne de null parage· 3. Cele bataille fist la nuis departir· [et] seurer o il
ot mort des citeains de la uile ·vi· cens en chascune partie [et] de la plus hardie cheualerie· 4. Quant la
nuis lor fu sore corue tant que li uns ne pot lautre conoistre il se retraistre[n]t a lor ostels es riches sales
[et] es fortes tors de pierre dont la uile estoit adonques bien puplee [et] garnie· 5. Quant uint al endemain li
pueples sassambla por lor cors prendre [et] reconoistre dont molt grans dolors fu demenee [et] al metre
en cendre [et] al doner sepout[ur]e[/] 6. Entre les autres ot un cheualier de la maisnee pompeii qui lor amis
requeroient qui mort estoient· cil reconut son frere quil auoit ocis mort gisant en la place par son elme quil
auoit tolu quant il lot feru [et] naure amort par mout dure destinee· 7. Tanttost com cil sot [et] uit
certainement quil auoit ocis son frere il comensa amaudire mout tres durement por cui la bataille citeaine
estoit comencee·

1175. Cuns cheualiers si ocist por ce quil auoit ocis son frere·

1. Et la droiturerement por la tresgrant dolor quil demenoit de son frere؛ se feri il par mi le cors desespee
[et] si se laissa cheir sor le cors de son frere tot morant [et] sanglens؛ uoiant trestot le pueple· 2. Ensi fu
comencee la grans dolors en [b] la cite de rome· 3. Et marius o ses grans gens issi de la uile si sen ala a
oiste une cite· la p[ri]st il trestos les auoirs de la cite par sa grant couoitise [et] si fist as citeains maint
grande cruaute· par sa felonie· 4. Apres ce reuint marius o grans gens en la cite de rome· [et] o lui li
conceles cinna a tot ·iii· legions de cheualiers· 5. Ta[n]tost com il dedens la cite furent entre il ocistrent
pluisors des nobles senators [et] des porconceles [et] des haus barons qui la uile co[n]seilloient dont
grans dolors fu a oes trestot le comun pueple de rome· 6. Adonques ot en la cite de rome trop grant dolor

des citeai[n]s quar la bataille fu en mi le marchie recomencee grans [et] pleniere o il en ot ocis plus de ·viii·
mile· [et] la fu li conceles cinna meismement ocis ausi par ses homes· 7. Li senator de la cite qui eschaper
porent de cele grant occision ne cesserent onques ne ne finere[n]t daler· [et] par mer [et] par terre si
ui[n]drent a syllam en gresse qui contre le roi mitridates darmenie auoit souent estor [et] bataille· 8.

Ta[n]tost com il uindrent a lui il li rouerent [et] proierent mout doucement por les haus deus quil repairiast
ariere· [et] si socorust sa co[n]tree qui perissoit [et] la noble cite de rome qui a trop grande deshonor [et] a
trop grief martire estoit deliuree·

1176. Q[ue] silla repaira daufrique por aidier les senators con-[354ra]-tre les gens
marium·

1. Quant silla ot entendue la grant mesestance [et] la grant desconuenue qui estoit auenue a rome par
marium· [et] par sertorium [et] par lor aies؛ il deguerpi aufrique tost [et] isnelement o ses gens si se remist
en mer por repairer ariere· [et] tantost com il fu ariues en campaigne cest en la terre de rome il troua
bataille sans atargier apareillee· 2. Quar li conceles norbanus de la partie as mariens estoit o grans gens
en cele contree· [et] lors ni ot guaires de demorance que si tost come silla [et] ses gens orent la mer
deguerpie quil nassamblassent as romai[n]s meismement qui estre deusse[n]t de lor compaignie· 3. La ot
fier estor [et] pesant comencie as espees nues· [et] maint uaillant cheualier mort abatu a terre sor lerbe
drue· 4. La le fist si bien li conceles sylla quil le concele norbanum desconfi· [et] si ocist de sa gent de
rome· [et] sa plus uaillant cheualerie par certain conte ·vii· mile [et] vi·mile en iot pris qui furent trestuit a la
uolente silla o de mort o de uie· o de raenson prendre a sa comandise·

1177. Q[ue] li haut baron seretraistrent au concele silla p[or] aie[/]

1. De la compaignie silla en ot mort a cele assamblee ·vi · [et] ·iiii· cheualiers tant solement dont il fu mout
dolans dedens son corage· 2. Adonc se ret[ra]is-[b]-trent au concele silla li haut baron qui par trestote la
contree espars estoient· [et] qui a sa partie se tenoient· [et] si se combatirent par pluisors lius enuers
ceaus q[ui] a marium estoient· [et] qui li faisoient aie quar quintus metellus qui deuers silla estoit se
co[m]bati a carrinaten qui deuers marium se tenoit· [et] si le desconfi en bataille· [et] si li ocist plus de ·ii·
parties de sa gent [et] deliura a torme[n]t [et] a paine· [et] Gneius pompeius se combati a la cheualerie
carbonem quil desconfi [et] ocist a trop grief martire· 3. Entretant ot silla ses gens assamblees al fill
marium qui marius estoit ausi apeles· [et] conceles estoit fais en la cite de rome de par son pere· mais ce
ne fu mie en la uile que cele assamblee fu faite ains fu auq[ue]s pres de la mer en la terre de campaigne
ou li mariein assambloient totes lor forces contre sillam por lui desconfire· 4. Cele bataille fu trop grans [et]
trop orible· mais enla fin ifu desconfis li iouenes marius qui desa gent i perdi ·xxv· mile· si come claudius
dist [et] raconte· 5. Et Gneius pompeius qui carbonem auoit desconfit [et] tote sa gent uencue le chassa
grant piece [et] ocist en la chace mout de sa cheualerie· 6. Quintius uns haus princes de la cite de rome
qui se tenoit a la mariene partie· assist lucullum o grant gent [et] o gra[n]t cheualerie un fort chasteau en
[354va] campaigne· 7. Et quant lucull[us] sot [et] entendi les noueles que silla auoit desconfit le concele

xx

marium il issi fors de sa forterece contre quintium a bataille [et] lors sesforsa tant lucullus co[n]tre ses
anemis؛ quil en ocist [et] destruist plus de ·x· mile· [et] si en retint des prisons mout g[ra]nt habundance·

1178. Q[ue] trop fu grans labataille pres de la porte de rome[/]

1. Adonques sen uint sylla uers la cite de rome mais tres deuant la porte estoit Camponius li dus des
sannisie[n]s [et] carridanes o ses grans gens q[ui] trestuit estoient en laie des mariens uenu· la comensa
tres deuant la cite la bataille contre sillam [et] contre ses gens qui de totes pars li uenoient en aie· [et] ausi
faisoient il de lautre part q[ua]r trestotes se rassambloient les lor compaignies· 2. Ici fu li meschies trop
grans a os lonor de rome· quar tant estoient entalente denuair· [et] docire li uns les autres com se ce
fussent les plus estranges nassions de tot le mo[n]de qui les eussent enuais [et] corus sore por aus ocire
[et] por lor cite destruire· 3. A cel assambler deuant la cite de rome not mestier ioie ne leece· 4. Car cil qui
la sentrocioient deussent trestuit estre cousin [et] parant [et] ami· trestuit dune compaignie· se ce fust
chose que estran-[b]-ges gens lor corussent sore· mais ensi ne fu il mie adonques ains sentreuaissoient
les grans compaignies des citeains as espious agus· [et] as espees trenchans [et] afilees dont il
sentrecopoient testes [et] bras [et] poins· [et] as aches acerees dont il sentrefendoient trosques es corees·
5. Que uos iroie ie contant ne disant· ce fist silla[/] 6. Ce fist pompeius· ce fist iulius cesar· ce fist catulus·
ne des autres princes qui de lune [et] de lautre p[ar]tie lor grans proueces demostroient· tost i porroie
mesprendre si ie de trestos lor affaires raconter ne dire mentremesloie· por ce ne men uoill ie entremetre
fors que de tant que silla [et] ses aies uenquirent camponium carbonem [et] marium· [et] tote la gent
sertorium qui fu li estincele par quoi tote ceste malauenture estoit auiuee·

1179. Q[ue] mout iot faite gra[n]t occision des mariens·

1. Segnor [et] dames a ceste desco[n]fiture ot ocis ·lxxx· mile homes de la partie as mariens· [et] ·xii· mile
sen rendirent enprison por paor de lor uies· [et] trestuit li autre furent si deconfit quil furent chacie ·ii· grans
liues plenieres tels iot a desconfiture· [et] tels iot qui en la cite sen fuirent a garandise o silla les
enchaussa [et] li autre baron qui o lui estoient· 2. Tantost come silla entra dedens la cite il fist ocire ·iii· mile
homes qui par [355ra] lor messages sestoient rendut a lui· [et] trestuit desarme estoie[n]t [et] ce fu contre
foi [et] contre droit[ur]e que cil furent ocis qui en bone pais se tenoient· [et] a la bataille este nauoient· 3.

Adonques ot grant occision par la cite de rome quar si com les estories content [et] dient il en iot ocis plus
de ·ix· mile qui de tote la meslee ne de trestot cel affaire nestoient rien coupable [et] meismement de
ceaus qui deuers la partie silla se tenoient iot ocis grant masse car cil qui par la cite coroient traites traites
en lor poins en lor poins les espees nues· [et] qui par la cite de rome faisoient la grant occision [et] le grief
martire· ne se donoient guarde· o par ire dont il estoient auulle o par le grant couoitise des auoirs tolir [et]
conquerre cui il detrenchoient·

1180. Q[ue] silla fist esc[ri]re les nons de ceaus qui contre rome estoient·

1. Ensi fu loccisions merueillouse domes [et] de femes [et] denfans par trestoute la cite· [et] mout
durement perillouse· ne ia cele occisions ne fust arestee· par auenture adonques si fust tote la cites
<destruite·> pelfie [et] roubee se ne fust quintus catulus qui a silla dist oiant trestos les barons· acui nos
combatomes nos [et] de cui auromes nos la uictorie puis q[ue] nos ocions ceaus qui en nostre pais
sestoient mis tos armes [et] ceaus ausi sans armes· 2. A ceste [b] parole fist silla a sa maisnee cesser
loccision aual la cite· 3. Et lors par le conseill lucium furcidiu[m] fist il aporter deuant lui unes tables· o il fist
les nons escrire de ceaus qui contre lui [et] encontre la cite estoient [et] qui la mort desseruie en auoient·

1181. Coment marcus marius fu ocis p[ar] silla·

1. En cel premerain escrit en ot ·lxxx· a cui silla iuga aperdre les uies· 2. Entre ces ·lxxx· ot ·iiii· conceles
trestos haus homes [et] de grant pooir· dont li uns estoit li conceles carbo· [et] li autres marius· [et] li tiers
norbanus· [et] li quars scipio· [et] auec ceaus· fu Sertorius qui mout faisoit adonques a cremir par sa force
[et] par sa segnorie· 3. De ces qui escrit furent a ceste premeraine fois estoient li pluisor fors de la cite· [et]
li pluisor en lor fortes maimaisons dedens la cite de rome 4. Apres cele description premeraine en ot une
autre faite· o il ot escrit les nons de ·v· cens homes· 5. Et bien saches que pluisor en ifurent mis par
rancune [et] par enuie qui coupes nauoient en tot lafaire· ne mort ni auoie[n]t deseruie· 6. Marcus marius
estoit auques fuis a guarandise en une forte maison de pierre en lune partie de la cite· de la le fist traire
silla a force tantost com il le sot [et] si la fist bien loier· [et] metre outre le toiure· 7. La li fist il sacher ·ii· oils
de la teste [et] tre[n]chier [355va] uns [et] uns trestos les membres [et] puis apres detrenchier par menues
pieces· 8. Ensi li fu tolue la uie· 9. Et tantost com il fu mors en ceste maniere com uos poes entendre fist
silla le chief prendre a sa cheualerie· [et] si li fist porter a la cite de preneste a gneiu[m] marium son pere
qui la estoit trais a guarandise o lui mout de ses omes [et] de sa cheualerie·

1182. Coment li conceles marius p[er]di la uie·

1. Quant Gneius marius uit le chief de son fill qui trop auoit este preus [et] de noble cheualerie· [et] il uit
q[ue] lucretius cui silla iauoit enuoie؛ lauoit assis entor a la reonde a grant cheualerie il torna trestot son
cuer [et] son afaire a desesperance· 2. Et por ce quil douta auenture perillouse q[ui] puet auenir en mainte
maniere [et] quil ne cheist es mains de ses anemis par quoi il perdist trop cruaument la uie parla il a
thelesium un sien cheualier· [et] si li dist que miaus lor uenoit quil a lor espees nues sentrocesissent quil
cheissent es mains a lor anemis par quoi il trop cruelment finassent [et] perissent· 3. A cest conceill
sacorda thelesius sans pl[us] atendre· adonc ni ot plus il entrerent en une chambre por les espees
trenchans [et] agues a aus ocire prendre· 4. Tantost com il les tindrent [et] il les orent fors [b] des fuerres
getees· il sentreuiserent por miaus ferir a estoc parmi les corailles· mais marius qui douta la mort· [et] qui
estoit de fier corage enuai thelesium plus cruelment· [et] si le feri si aigrement [et] de tel rauine que cil ne
pot mie bien son cop conduire a droiture por ce quil perdoit la uie· 5. Ensi failli adonques marius quil ne fu
ocis mais totesuoies fu il naures adonques legierement car il nen morust mie· 6. Et por ce abandona il son
col a coper a un sien serf a cui il se fist ocire·

1183. Q[ue] pompeius desconfi le concele carbonem·

1. Entretant fist silla estrangler carrinatem en la cite de rome uoiant tote sa ge[n]t [et] uoiant sa cheualerie·
2. Et lors uindrent noueles que Gneius marius estoit ocis en la cite de prenestine· 3. Tantost com il lentendi
il ne fina onques si i fu paruenus· 4. Et au plustost quil onques pot entrer dedens la uile il fist ocire trestos
les princes de la cheualerie marii· [et] les prouos [et] les barons qui li faisoient ne conseill ne aie· 5.

Entretant fu dit [et] nuncie pompeio que li co[n]celes carbo sen fuioit en lisle q[ui] cosfura estoit apelee en
egipte por la auoir [et] retor [et] aie· 6. Qua[n]t ce sot li conceles pompeius certainement il le sui o sa
grande cheualerie· tant quil le ratainst en sesile· la li coru il sore a bataille [356ra] qui asses tost fu
definee· car li co[n]celes carbo nauoit pas tant ge[n]t com pompeius auoit ne de co[m]batre si entalentee·
7. quar gens qui fuit quant est ratainte· est asses tost morte [et] estainte· Et si ni a fors que lescorce· quant
perdut a [et] cuer [et] force· 8. Por ce fu li co[n]celes carbo tos desconfis quil fuioit [et] si nauoit mie tant de
gent dasses come pompeius auoit qui li toli la uie· [et] les pluisors o lui de sa compaignie·

1184. Q[ue] silla ot tote la segnorie de rome·

1. Adonques repaira silla en rome· [et] si fu fais prouos· [et] maistres desore trestos ceaus de la cite· por
ce que ses coma[n]dises fussent miaus faites [et] aemplies· 2. Et pompieus qui estoit en sesile fist
apareillier [et] faire g[ra]nt nauie por passer en aufrique q[ua]r en la cite vticam estoient les ge[n]s marium
qui grant partie dou regne tenoient· [et] grant force i auoient [et] grant segnorie· 3. Lor dus a cui il estoient
aclin estoit nomes marianus qui mout estoit hardis cheualiers [et] plains de noble prouece· 4. Tantost come
pompeius ot fait appareillier sa nauie· [et] il fu dedens entres [et] tote sa cheualerie· il sabandonerent as
uens par mer hautaine a uoiles tendues ne onques ne cesserent les nes de corre par ior· [et] par nuit as
estoiles [et] a la lune si furent arriuees en a<ufriq[ue]> <· a> <·i·> port asses pres de la cite uticam [b] [et]
qui asses estoit amples [et] larges· [et] paisibles· 5. Tantost com il furent a terre issu fors des nes؛ fist
pompeius sa gent ordener a bataille por aler deuant la uile· 6. Mais tantost com li dus marianus le sot il fist
sa gent armer [et] issir de la cite por ordener a bataille· 7. Et lors sassamblerent les os [et] dune part [et]
dautre por combatre par pesant destinee as pluisors qui ocis [et] desconfit i furent·

1185. Q[ue] li bataille comensa en aufriq[ue] entre pompeium [et] les ge[n]s mariu[m]
[/]

1. Trestot ou comencement sassamblerent al estor la cheualerie· [et] puis apres li sergant a pie as ars· [et]
as saietes· [et] as gisarmes acerees do[n]t il nesentrespargnoient mie· 2. La ocist pompeius asses tost en
lestor le duc domicium des marie[n]s par quoi sa gens fu uencue [et] tornee asses tost a desconfiture· [et]
si en iot ocis ·viii· mile tos fors [et] hardis· [et] portans armes de cele co[m]paignie· 3. Apres cele bataille
enuai tot isnelement pompeius hiertam le roi de numidie qui combatus sestoit al roi ogades le fill le roi
boccus des mariens a g[ra]nt bataille o il ot este desconfis [et] tote sa gens uencue· mais por ce que rois
ogades ne lenchausa ne ne sui mie tant quil leust pris le sui pompeius tant quil lassist en un fort chastel

4

que cil dou regne bullam apeloient· 4. La fist ta[n]t pompeius que li chasteaus li fu [356va] rendus a force·
5. La conquist pompeius grans auoirs [et] grans richeces· [et] si fist trestot detrenchier le roi hiertam por
tolir la uie·

1186. Q[ue] silla restabli les senators [et] les co[n]celes·

1. Entretant furent a rome restabli li senator [et] li concele par silla qui sor tos auoit par ce que cil qui les
segnories iauoient estoient trestuit en saie [et] de sa partie· [et] si fu la cites rapareillee· [et] remise as lois·
[et] as costumes dont ele soloit estre deuant ce que la bataille fust comencee· mais encore adonq[ue]s ne
furent mie les batailles des romains apaisees· quar sertori[us] qui mout estoit fel [et] cruaus en estoit ales
en espaigne· [et] pluisor autre o lui de la marienne partie [et] si estoit adont resmeue la bataille des
pamphiliens· [et] des macedoniens· [et] des dalmatiens· sa[n]s la grande bataille dou roi mitridates qui
adonc encore nestoit mie apaisee· mais apaisees estoient les ·ii· plus crueuses batailles enuers rome
quele eust adonques· cest la bataille ditale [et] la bataille citeaine des conceles [et] des haus homes
dedens rome· 2. Ces ·ii· batailles ansois queles fussent totes definees dou tot deguasterent plus de ·c· [et]
·l· mile romains [et] geterent de uie· dedens ·x· ans queles durerent par grant aranie· 3. Mais de trestot ce
le lairai ore ester a presence si dirai coment sertor<i>us lais-[b]-sa aufrique por la paor de silla [et] puis
dirai dou roi mitridates quar ensi le demande lestorie por plus plenierement entendre lueure·

1187. Q[ue] sertorius repaira en espaigne·

1. Quant sertorius uit [et] sot que silla auoit tote la segnorie· [et] la force· [et] li haut baron [et] li p[ri]nce
ausi qui a sa partie se tenoient [et] qui estoient a saie؛ il deguerpi aufrique o il estoit trespasses si repaira
en espaigne· la quist il grans gens· [et] assambla o la soie maisnee dont il auoit mout g[ra]nt ost de
sergans [et] de cheualerie· 2. Ta[n]t fist [et] porchasa sertorius qui molt estoit poissans [et] hardis· [et]
entreprendans de mal faire qui trestote la contree torna a saie· [et] esmut enuers les romains a armes por
lui aidier a defendre· 3. Quant ce sot silla il enuoia encontre lui ·ii· haus barons· metellum [et] domicium o
mout grans gens par mer a nauie· 4. Quant il furent outre ariue il partirent lor gens [et] deuiserent quar
ausi auoit fait sertorius qui lune partie en auoit chargee aun suen duc· 5. Ortoleium preut [et] uaillant [et]
de mout g[ra]nt segnorie· 6. Quant metellus [et] domicius sorent [et] entendirent quel part sertorius estoit·
[et] q[ue]l part ortoleius qui dautre partie estoit en la contree· domici[u]s o ses gens ala contre ortoleium
tant que lor batailles se fure[n]t [357ra] aioustees· 7. La ot asses gries estors [et] pesans puis que les
eschieles se furent aioustees· mais en la fin ifu desconfis domicius [et] sa gens trestote uencue dont la
miaudre partie fu detrenchee [et] ocise·

1188. Q[ue] sertorius desconfi en bataille pompeium·

1. Adonques estoit en la premeraine espaigne li conceles manlius· a tot ·iii· legions de sergans a pie· [et] a
tot mil· [et] ·v· cens cheualiers de son pooir· [et] de sa segnorie· 2. Cis oi parler de la desconfiture o

domicius estoit uencus si en fu mout dolans en son corage par ce ne cessa il onques daler o sa gent si fu
assambles a bataille a ortoleium o il sofri mout de paine quar sa gens i fu uencue· [et] il iperdi proies [et]
auoirs· [et] paueillons [et] tentes· [et] il meismes a daarrains en eschapa apaines mais il se guari par un
chasteau o il entra hilerdem le nomoient cil de la contree· fort [et] ferme de riches murs de bisse pierre·
[et] daraine 3. Entretant fu trespasses pompeius daufrique en espaigne a cui metell[us] sa compaigna qui
mout sestoit combatus par pluisors fois a ceaus qui estoient en laie sertorii [et] qui lauoient agreue par
pluisors fois mout durement en bataille· 4. Adonc ne fina onques po[m]peius si uint a palance quar il uoloit
socoure [et] aidier la cite lauronem que Sertorius auoit [b] assise por ce quele se tenoit as conceles [et] as
senators de rome· 5. Adonques auoit pompeius en sa compagnie trestot propreme[n]t si come Galba
raconte ·xxx· mil sergans a pie· [et] mil cheualiers trestos desleue prouece· 6. Et sertorius qui lauronem
auoit assise ot ·lx· mile homes a pie· [et] a cheual ·viii· mile· 7. Ces grans gens sassamblerent a bataille en
poi de termine puis quil sentreuirent· la fu desconfis pompeius [et] sa gens tornee a force de la bataille
dont il fu mout dolans· [et] tristes· 8. Mout perdi la pompeius de sa proie· [et] de ses homes· mais par
lenchaus qui tost aresta demora quil dou tot ne fu tornes a mortel desconfiture· 9. Et tantost come
Sertorius ot torne pompeium del estor· il prist la cite quil auoit mout couoitee· quar cil de la uile furent
trestuit esbai por ce que pompeius fu desconfiz de cui il cuidoient auoir socors [et] aie· 10. Tantost come
sertorius ot la cite prise· il la deguasta mout cruelment· quar il fist craua[n]ter maisons [et] sales [et] riches
tors de pierre· [et] si fist ocirre homes [et] femes [et] anfans trestos sans un poi de haus princes quil en fist
mener en lusitaniam en la chaitiuete dou seruage· 11. Et adonques se glorifia sertorius par parole deuant
ses haus homes [et] si dist quil auoit uencut po[m]peium le haut duc des romai[n]s [357va] en cui il
auoient tote lor fiance·

1189. Q[ue] metellus desconfi ortoleium [et] sa cheualerie·

1. Apres ceste bataille quant pompeius [et] metellus ore[n]t lor gens requises [et] rassa[m]blees· [et] eles
de par trestot le regne furent a aus raunees· metell[us] o ses gens se traist la o il sauoit ortoleium por
uengier le honte [et] le damage quil auoit fait domicium qui assambles sestoit a lui tres ce quil estoient
premerainement entre en la contree· 2. Quant metellus ot tant ale q[ui]l ot troue ortoleium qui ausi uenoit
contre lui grant aleure il naresterent guaires quil ne senuaissent as rois espious trencha[n]s [et] as espees
nues· la fu grans la bataille [et] desmesuree· la le fist bien li conceles metellus qui o laie de sa gent qui de
bien faire estoit entalentee uenqui ortoleium· [et] torna a desconfiture· 3. La p[er]di mout ortoleius qui ·xx·
mile ilaissa de sa gent· [et] il eschapa o m[o]lt poi de compaignie· [et] si ne fina de fuir si uint en la cite de
lusitaniam por auoir guarandise· 4. Et lors prist metellus trestos les riches tresors· [et] les grans proies que
ortoleius auoit assamblees· [et] loges [et] paueillons [et] tentes [et] dras de soie dont il i auoit grant
habundance· 5. Et quant il tot ce ot departi· [et] done a sa gent [et] a sa cheualerie il sen parti la o
pompei[us] estoit a la noble cite belgidam des [b] celtiberiens quil auoit a force prise· [et] si en auoit mout
grans auoirs getes [et] mout grans proies [et] tornees mout grans gens a sa segnorie·

1190. Q[ue] sertori[us] renuai pompeium·

1. Entretant rassambla pompei[us] sertorius a pompeium [et] si li ocist ·x· mile de ses gens a cele enuaie·
mais lendemain le renuai pompeius premerainement qui le torna a force del estor· [et] qui li ocist par
autretel nombre ·x· mile de sa cheualerie[/] 2. Par plusiors fois enuai pompei[us] sertorium· [et] sertorius
pompeiu[m]· ansois que ces batailles fussent definees· [et] mout i ot mort delor haus barons as comunes
meslees· 3. La fu ocis memmius qui lauant guarde faisoit pompeii· [et] qui barons estoit a sa seror
germaine· [et] hardis cheualiers [et] plai[n]s de trop grant prouece· [et] si ifure[n]t ocis li dui frere ortolei·
[et] li conceles perpenna cui sertorius auoit retenu a sa compaignie·

1191. Come[n]t sertorius fu ocis·

1. Segnor [et] dames saches que entre ces princes ot mout ocis dautres gens sans nulle doutance· mais
mout plus ip[er]di sertorius que pompeius ains la definance· 2. Et quant uint al daarrains que les unes [et]
les autres gens furent mout durement agreuees [et] alassees de combatre par lonc tans؛ li cheualier
sertorii le tuerent en traison por plus plaire as romains [358ra] [et] par couoitise dauoir grans do[n]s o la
pais o la pais o la concorde q[ui]l mout a auoir desiroit· 3. Ensi fu ocis sertorius par ses homes ausi come
fu uiriatus dont uos aues oi [et] entendu ariere· 4. Tantost come sertorius fu ocis se retornerent [et]
rendirent de lor gre totes les cites pompeio qui a lui sestoient tornees· fors ·ii· tant solement· vxama [et]
galaguris· celes ne se uoudrent mie rendre ai[n]s distrent lor prince [et] lor maistre quil contre pompeiu[m]
se tenroie[n]t [et] contre les romaines gens· ne ia les cites ne lor rendroient· 5. A ces ·ii· cites sen fuirent la
partie des gens sertorii· qui ne uoudrent estre a la comandise des romai[n]s ne a lor segnorie· 6. Et
pompeius tantost assist uximam entor enuiron o sa cheualerie· 7. Et quant il ses engiens i ot fait faire [et]
les eschieles por drecier as murs gra[n]des [et] desmesurees؛ il fist les tors de fust quil ot faites
charpentier <hautes contremo[n]t leuees traire pres des murs>· por combatre a ceaus dedens abataille
meslees· 8. Entrues que li uaillant cheualier· [et] li noble sergant monteroient as eschieles qui as murs fors
[et] espes estoient apoiees· la ot grant estor comunal de lune [et] de lautre partie· si come de lancier
espious rois· [et] agus [et] de dars esmolus [et] de traire as ars de cor maniers· enganes [et] saietes
agues· 9. Par maintes fois fu li fus getes es engie[n]s por les carcloies [et] les bresteches [b] ou li cheualier
[et] li sergant se defendoient· [et] assailloient· [et] par maintes fois le restindre[n]t cil q[ui] la maniere dou
restindre sauoient·

1192. Coment pompeius fist destruire la riche cite duximam·

1. Segnor [et] dames la ot mout grant destrece as uns dassaillir [et] de lor cors defendre· [et] as autres
daus contretenir contre lor anemis [et] de la cite a guarandir· [et] lor femes· [et] lor enfans· [et] lor auoirs·
[et] lor uies· mais en la fin sesforcerent tant li romain que cil des eschieles par laie de ceaus qui des
chasteaus les defendoient al lancier· [et] al traire tant espessement qu auis onques i pooit durer nulle
creature· quil se mistrent sor les murs entre lor anemis en lor poins les espees nues [et] les haches

trenchans [et] afilees· la ot grant destrece [et] grant occision de ceaus de la cite qui sesmaiere[n]t quar en
petit dore en ot tant sor les murs que cil de la cite uousissent o non trestos les aleoirs deguerpirent· 2. Ensi
fu prise la cites a force· [et] pompeius entra ens qui si plenierement lafist tote destruire؛ quil ni remest tors
ni palais· ne maisons ne sale tant fust forte ne haut bateillee qui ne fust ius craua[n]tee·

1193. Coment pompeius prist lautre cite·

1. Apres fist pompeius uendre· [et] metre en seruage homes [et] femes [et] totes [358va] lor maisnees [et]
ocire les haus princes qui auoient este contre sa segnorie· [et] contre lonor de rome· 2. Et quant tot ce fu
fait il assist lautre cite qui tant estoit esforcee· de hautes montaignes [et] de riches tors [et] de fors murs
de pierre quil nen pot mie prendre par null engien que il seust bastir ne faire ai[n]s i fist tant quil les
destrainst tant par famine quil orent totes les uiandes de la uile deguastees· [et] quil par la grant destrece
furent tant mene quil lor conuint en la fin mangier les mors homes ains quil se rendissent· 3. Et par ce
furent il si malmene quil plus ne se pore[n]t defendre· ains ourirent les portes si la rendirent a faire la
uolente le concele· [et] il fist tantost la cite embraser· [et] ocire celui ta[n]t de gent com il auoit de
remana[n]ce de la dolorouse famine p[ar] q[uo]i la cites estoit corrompue [et] perie· 4. Ensi destruist
pompeius ces ·ii· cites par quoi tote la contree fu a lui obeissans· [et] les gens qui i habitoient· 5. Et lors
uindrent a lui cil qui Sertorium auoie[n]t ocis por auoir de lui grans do[n]s por la traison quil auoient faite de
lor segnor cui il auoient tolu la uie· mais pompeius· [et] metellus distrent a aus quil as romains ne deuoient
mie tel chose requerre quar lor costume nestoit mie tele quil por [b] traison faire feissent guerredonance·
6. Et bien lor deuoit souenir que cil qui ocistrent uiriatum؛ nen orent onques haut don· ne richece· ains lor
fu bien denoiee par le comun esguart des senators [et] des haus barons de la cite de rome· 7. Entretant
enuaissoient le regne de macedonie en une des daarraines parties unes gens crueuses qui entor
montaignes [et] iouste grans desertines dela marine estoient creues [et] nories· 8. Ces gens estoient
plaines de si grant rage· [et] de si grant deruerie que quant il auoient pris aucun romain il li copoient la
teste [et] tantost uoidoient tot le haneper des oils [et] de la ceruele· [et] si laissoient trestos les cheuiaus o
le cuir qui nul oster nen uoloient· [et] a tels uaisseaus beuoient il la o il estoient encore trestout sanglent
ausi uolentiers [et] ausi doucement com il feissent anul hanap dor ne dargent ne de pierre preciouse· 9. Et
si nen auoient ne hisde ne paor ne destelenteme[n]t en nulle maniere·

1194. Que li conceles claudius fu enuoies contre ces gens en macedone·

1. Contre ces gens ala li conceles claudius por aus trestos chacier fors de macedonie quil enuaissoient
par lor force· [et] destruisoient en une des daarraines parties si come ie uos ai dit ariere· 2. Mais entretant
que claudius uint encontre aus [359ra] por a aus combatre· [et] il ot tote sa gent porquise· [et] apareillee
por contrester contre cele crueuse gent qui trop de malauent[ur]e faisoient؛ mout gries maladie lentreprist·
[et] pesantume de cuer [et] de corage par quoi il perdi la uie· 3. Apres lui fu scribonius princes [et] meneres
de ses gens· qui a ces gens dont ie uos di qui tant estoient crueuses se prist a bataille· mais il ne se tint
mie tant quil les eust uencus [et] que sa gens fust uencue· quar il uit tos lor pooirs [et] lor forces [et] conut

qui trop durement estoit forte [et] desmesuree· contre tant de gent com il auoit en saie· 4. Por ce se parti
daus au plus tost quil pot [et] a mains de damage si sen ala en la terre de dardaniam quil conquist a force
[et] sousmist a sa segnorie· 5. Entreta[n]t ala li conceles publius seruilius sor la terre de cilisse· [et] de
pamphile· quil conquist a grant force [et] a grief paine· 6. Et apres ce enuai il la contree de licie· [et] si
destruist les bors [et] les cites dou regne quil prist par sa grant force· 7. Et puis cercha il tot le grant mont
olimpum· [et] si destruist la cite facidem en cele contree· 8. Et puis abati il coricum une autre cite o il
conquist grans auoirs· [et] grans richeces· [et] apres ce cercha il trestotes les costieres de la montaigne
dou tor qui sestendoient trosques en cilisse· la uenqui il les izauriens par mout grief bataille· [et] tant [b]
les mena il en la fin a quelque paine? quil a lui rendirent· [et] aus [et] lor contree a sa uolente [et] a sa
comandise faire·

1195. Des gra[n]s p[ro]ueces que li conceles p[u]blius fist par mainte contree·

1. Cis conceles publius seruilius fu li premerains des romains qui ost menast par mi le mont del tor [et] qui
p[re]merainement i fist uoie quar tant erent hautes les montaignes [et] desuoiables [et] perillouses
quapaines si osoit enbatre a passer nulle humaine creature· mais tant fist cis conceles dede[n]s trois ans
quil conquist totes ces contrees que ie uos ai ariere recontees par bataille· [et] les ysauriens qui iouste le
mont del tor habitoient· [et] qui des destrois des mons la segnorie tenoient· 2. Por ce fu publius seruilius
sornomes en la terre de rome [et] en la cite ysauriens· tant come il fu en uie· 3. Adonques ausi se
co[m]bati li porconceles Cosconius as iliriens· [et] as dalmatiens o m[o]lt grans gens quil o lui mena· [et] o
grans aies· ces gens desconfi il [et] uenqui par bataille· [et] si p[ri]st a force la riche cite salonam q[ua]nt il
·ii· ans trestous plains i ot tenu le siege·

1196. Quans p[ri]nces poissans de rome ot ocis par ces batailles·

1. Segnor [et] dames or uos ai reconte [et] dit la grant destruction des batailles [359va] ditale [et] des
terres qui uoisines estoient a rome· [et] qui deussent estre dune amor [et] dune acordance [et] les gens
amies [et] compaignesses sil auenist chose quautres gens les enuaissent [et] corussent sore· 2. Et si uos
ai conte de la bataille citeaine une grant p[ar]tie· que silla [et] marius comencere[n]t o il ot mort par cert
conte ·xxiiii· conceles [et] pres de ·cc· senators· [et] ·vi· haus princes del pretorie <[et] lx· haus baro[n]s>
qui aidoient a iugier· [et] a conseillier la uile· [et] des romains si com ie uos ai dit ariere· i ot ocis ·c· [et] ·l·
milliers sains les autres pueples ditale qui as conestables des haus princes se tenoient· do[n]t tant i ot
mort con nen pot sauoir le nombre· 3. Et si uos ai recontees les batailles de pluisors autres gens qui
adonques ausi as romains se combatoient dont les batailles ne furent co[n]sommees si se furent ces
batailles que nos clamons citeaines definees· 4. Mais ie ne uos ai mie racontee la bataille dou roi
mitridates par quoi la bataille citeaine fu comencee· si come uos aues entendu ariere· ia soit ce chose que
ie uos aie racontees pluisors choses qui puis cele bataille auindrent· 5. Quar bien saches certainement
quil couient une chose porsuir dont on fait mension [et] memorie· tant con ne laist sans aucune
entendance lestorie·



19/01/2021, 14)04Fr20125, whole (semi-diplomatic) | Printable Version | The Values of French

Page 580 of 606https://tvof3.kdl.kcl.ac.uk/textviewer/print/Fr20125/semi-diplomatic/whole/whole

[b]

1197.

1. Et por ce uos di ie ceste chose que ie uoil repairier ala bataille dou roi mitridates ore a presence· 2. Et si
ne uos esmerueillies mie puis que ie recomence ariere raconter· se ie paroul des pluisors dont ie uos ai
recontees les batailles· [et] qui iperdirent les uies si come sertorius [et] marcus marius· [et] domicius qui
puis la mort Gneium marium par laie quil orent dou roi mitridates furent contre sillam· [et] contre ceaus qui
se tenoient a sa partie [et] a saie·

1198. Ci come[n]ce dou roi mitridates qui tenoit la menor armenie· [et] la mer[/]

1. Quant ce fu choze que li rois mitridates qui tenoit la menor armenie· [et] de la mer si com ie uos ai dit
auoit auques la segnorie؛ par sa force [et] par son orguell enuai le roi Nicomedem de bitinie qui mout auoit
as romains gra[n]t amor aquise [et] grant aliance· 2. Tantost come li senator sorent [et] entendirent que li
rois mitri sesforsoit de quanquil pooit· [et] de quanquil sauoit por tolir au roi nichomedem sa terre· il li
manderent par bons messages quil bien fust seurs [et] certains que sil plus forfaisoit ou regne de bitinie
que li pueples romains [360ra] iroit sor lui por deguaster sa contree· 3. De cest message fu mout airies li
rois mitridates· [et] si dist q[ue] ia por la paor quil eust des romai[n]s ne lairoit a acroistre sonor ne sa
segnorie· 4. Tantost enuai il la cite de capadoce dont li rois ariobarzanes estoit dus [et] sires· 5. Celui
acuelli de guerre li rois mitridates [et] si le mena tant par sa grant force quil li toli sa cite· dont il liocist les
cheualiers [et] les sergans [et] trestoute la contree destruist il apres ce par armes [et] par fu· [et] par
fla[m]me· 6. Et apres ce quil en ot les auoirs [et] les richeces· [et] les proies prises· [et] mises a sa
comandise· il enuai le regne de bitinie quil ausi destruist par autretel maniere· 7. Et pafaglorie dont il geta
par sa force le roi philimenis· [et] le roi nichomedem qui ensamble sestoient trait por plus auoir force
enuers lui [et] aie· 8. Et puis apres ce quil ot tant ale quil fu reuenus ala cite de phese؛ il fist faire un mout
cruel ban par trestot le regne dasie dont il auoit la segnorie quenqueconques liu o romains fust troues con
li copast la teste [et] tolist tot erraument la uie· en ceste chose fust labors؛ as chasteaus as cites· [et] as
uiles· tantost come les noueles i seroient uenues de par lui [et] entendues· 9. Ceste choze de si grant
cruaute· fu faite [et] aemplie par le comandament dou roi mitridates· 10. Et saches bien que nus ne porroit
[b] raconter ne dire par parole en nulle maniere com grans habu[n]dance des romains fu adonques ocise·
11. Et qui poroit raconter les grans dolors [et] les grans ploiemens qui par cele grant occisio[n]s furent par
diuerses contrees? 12. Bien poes sauoir croire [et] entendre que mout espandirent de larmes [et]
demenerent grans co[m]plaintes cil cui on deuoit ocire· [et] cil ausi qui les ocioient· 13. Quar li rois
mitridates auoit comande que chascuns oceist les romai[n]s o conques il fussent ia tant ne fussent lor ami
ni lor oste· 14. Et sil ce ne faisoient il meisme seroie[n]t ocis sans nulle demorance· 15. Par ce estoit par tot
la dolors comune quil lor conuenoit meismeme[n]t ocire les charneus amis sans ce quil nulle ochoison i
seussent fors tant soulement quil estoient de la nassion romaine·

1199. Q[ue] li dus archelaus sen ala en gresse·

1. Quant ce ot fait faire li rois mitridates il enuoia par un sien duc qui ses gra[n]s os conduisoit archelaus
estoit nomes en achaie· [et] en gresse por prendre athenes· [et] trestot le regne qui mout estoit de grant
force· [et] de grant segnorie· 2. Cis archelaus ot auec lui ·c· mile homes a pie· [et] ·xx· mile a cheual
q[ua]nt il entra en gresse· 3. Et por ce quil ot si grant force de gent conquist il a force une grant partie de
gresse· [et] une partie len fu ren-[360va]-due o la cite dathaines· 4. Mais bien saches que ansois que
trestot ce fust fait ot anthelaus maint fort estor contre les grigois sofert [et] mainte grande paine· 5. Segnor
[et] dames par ceste chose que uos poes entendre؛ fure[n]t esmeu li senator de rome contre le roi
mitridates· [et] li concele· [et] par ce ifu esleus a aler silla q[ua]nt marius uout entreprendre lafaire por ce
que silla nestoit pas en presence a le lection de la bataille qui li estoit donee [et] otroiee· [et] por ce fu
esmeue entraus dois· [et] ceaus qui a eaus se tenoient la grans dolors de la citeaine bataille·

1200. Q[ue] li conceles sylla entra en mer por aler sor le roi mitridates·

1. Apres ce que silla ot premerainement uencut [et] desconfit marium [et] chacie la premeraine fois a
gra[n]t honte de la cite de rome [et] il ot a sa uolente deuisee la comune choze de la cite· [et] restores les
senators [et] les conceles· il se p[ar]ti de la uile o mout grans gens por aler sor le roi mitridates q[ui] contre
les romains auoit faite mainte dolorouse paine· [et] mainte grant desconuenue· 2. Et tant ala silla quil
monta sor mer· il [et] sa gent [et] trestote sa cheualerie· 3. De ceste estorie qui la fu adonques sor mer
mise par silla [et] par ses aies seroit mout gries choze a raconter [b] la uerite· [et] la grant merueille· 4.

Mout iot nes [et] galees· [et] barges [et] autres uaisseaus de diuerses faitures· [et] mas· [et] uoiles· [et]
antaines de pluisors samblances·

1201. Q[ue] silla p[ri]st a force la cite dataines·

1. Tantost come silla [et] sa cheualerie furent es nes entre؛ li maistre maronier firent de terre sachier les
ancres quar uns uens autaines droituriers se feri es uoiles qui estoie[n]t desploiees qui mout tost les parti
dou regne [et] de la contree· 2. Ensi corru silla por mer a bon uent droiturer· tant quil aproucha gresse· o li
dus archelaus auoit ses grans gens aunees· [et] pris par force le regne [et] tote la contree[/] 3. De ceste
chose sauoit mout bien silla la nouele· 4. Et por ce se uoloit il traire premerainement enuers gresse si
come il fist quar en asses brief termine uindre[n]t tuit si uaissel au port dathaines o il auoit ferme un fort
chasteau· pireneum le clamoient cil de la contree· 5. Cis chasteaus estoit mout fors por le port a defendre
quar il i auoit ·vii· paire de murs trestous daraine· [et] de pierre bisse sans les maistres tors dont il iauoit
·iiii· entre la porte· [et] la cite qui sor roche naiues estoient assises· 6. Segnor la arriua؛ silla a force· [et]
par sa grant prouece· [et] si fist tant deuant le riche chastel· [et] assailli par mer [et] par [361ra] terre quil le
prist par sa grant uigor· [et] puis apres la cite dathaines· mais bien saches q[ui]l isist ansois mout
longement quil le port ne la cite peust auoir prise ne conquise quar onques ne sen uout uns sous re[n]dre
tant fussent durement alasse par bataille ne agreue par famine· 7. Apres ce que la cites fu prise ne

demora mie grant tans que li dus archelaus qui repairies estoit ariere en macedonie par le comandament
del roi mitridates sous cui il auoit la segnorie ne repairast en gresse o ses grans os por combatre a sillam
le concele· [et] a sa gent romaine· 8. Et tantost com il ot ta[n]t sa gent menee quil fu reuenus en gresse·
[et] quil ot auques lost romaine aprouchee؛ il fist ordener ses eschieles· [et] sa gent tote armer dont il auoit
mout g[ra]nt habundance· 9. Et ausi fist li conceles silla qui grant piece deua[n]t ce quil guaires
saproismast sauoit bien sa uenue·

1202. Q[ue] li dus archelaus reuint contre les roumains en gresse ·

1. Ensi furent mout isnelement les ·ii· os apareillees por combatre· 2. Et pl[us] isnelement sassamblerent il
al mortel estor puis quil sentreuirent· 3. Segnor [et] dames la ot mout pesme acointance de sergans a pie
[et] de cheualerie· 4. La ot grant noise· [et] grant criee· [et] si [b] grant plente trait de quarreaus dacier [et]
de saietes agues que li espessetes qui estoit en lair obscursissoit les rais dou soleill· [et] la clarte de la
nue· 5. Mais puis que la cheualerie assambla as espious agus [et] as espees nues peust on ueoir grant
dolor [et] grant destrece· quar li cheual sor· [et] brun· [et] baussan sen fuioient par la bataille lor resnes
rompues [et] lor seles tornees dont li segnor gisoient ocis contre terre o naure a mort sans releuer par
dure destinee[∅]

1203. Q[ue] silla desconfi le duc archelaum·

1. Ensi dura cele bataille ·ii· iors· trestos pleniers co[n]ques ne fu departie trosques ala uespree· 2. Et quant
ui[n]t al tiers ior li conceles silla [et] si romain ensamble lui uenquirent si plenierement le duc archelaum
que de tote sost dont il auoit ·c· mile a pie· [et] ·xx· mile a cheual· si come ie uos ai dit ariere ne len
remestrent que ·x· mile qui tuit ni eussent p[er]dues les uies· 3. Et quant ce uit archelaus que sa gens
estoit ensi tote uencue il sen fui au miaus quil pot por garandir sa uie· 4. Et silla li conceles uint a ses
tentes [et] a ses herberges o il troua grans auoirs [et] gra[n]s richeces quil trestot departi [et] dona a sa
gent [et] a sa cheualerie[/] 5. Entretant furent ces dolorouses noueles contees [et] dites au [361va] roi
mitridates la o il estoit ou regne dasie· o sa gent [et] o sa cheualerie· 6. Et quant il entendi [et] sot
certainement que li dus archelaus qui conduisoit ses g[ra]ns os estoit desconfis en ceste maniere؛ il li
enuoia ·lxxx· mile cheualiers tos esleus de grant prouece [et] de grant cheualerie·

1204. Q[ue] li dus archelaus rassambla sa ge[n]t al concele·

1. Tantost come li dus archelaus ot sa ge[n]t rassamblee o la noble cheualerie qui dasie li estoit enuoiee؛ il
ne cessa onques ne ne fina si fu rassambles as romains por combatre· 2. Segnor [et] dames que uos iroie
ie racontant de ceste bataille ne deuisant escus ne banieres ne conissances por ce que tant iot de noble
cheualerie· [et] dune part [et] dautre ne seroit pas grans profis se ie i falloie ne g[ra]ns conques a ceaus
qui lente[n]droie[n]t por ce ne men uoill ie entremetre· se de tant non briement que cis dus archelaus qui
tant estoit uaillans· [et] de grant poissance· auoit un fill diogenes estoit nomes· iouenceaus estoit [et]

plains de grant cheualerie· 3. Celui ocist silla li conceles par sa ruiste fierte abataille en la gregnor presse
de tote sa compaignie· 4. Par la mort de celui diogenes fu si la gens le duc archelau esbaie· [et] par la
grant uigor des romains si durement enuaie· 5. Enlesbahissance o il estoient quil tornerent a des-[b]-
confiture· 6. La perdi li dus archelaus ·l· mile homes de sa gent par droiturier conte· sans son fill do[n]t
grans damages fu qui perdue i ot la uie· 7. Apres ce rassambla li dus archelaus ses gens dedens la
quinsaine [et] remist ensamble· [et] si porquist auec aus quanq[ui]l pot auoir de socors [et] daie· 8. Et
qua[n]t il ot trestot assamble son pooir por uengier son grant honte· [et] son grant damage· il rassambla la
tierce fois as romains abataille· la fu li estors pesmes [et] orribles a cele tierce fois quar trestuit ifurent ocis
si entirenement li home le duc archelau· [et] mene a desconfiture· que ·xx· mile cheualier [et] lor dus
archelaus se ferirent a guarandise en uns palus mous [et] chargies de roszeaus o il sofrirent mout de
maleauenture· la fu li dus archelaus ·iii· iors tot plenierement ains quil en osast issir por nulle paine· [et] sa
gent qui cuiderent auoir merci as romains [et] qui plus ne pooient sofrir la dolor ne la paine ne la g[ra]nt
famine en issirent alor grant malauenture quar trestuit iperdirent les uies quar li pluisor furent ocis [et] li
pluisor noie ou flum qui coroit iouste la palu o il estoient fuit a guarandise· 9. Et qua[n]t uint a la tierce nuit
archelaus se mist fors des terres mareschages si fui tant quil ot socors de guarandir sauie· [et] puis apres
ce ne demora guaires quil ne [362ra] sesploitast tant quil reuint au roi mitridates qui mout fu esbahis de sa
pesme auenture· [et] de sa grant mescheance·

1205. Q[ue] li rois mitridates estoit adonques en asye·

1. Segnor adonques estoit li rois mitridates ou regne dasie o il faisoit mout de cruautes as pluisors [et] de
felonies quar il auoit ocis les princes de pluisors cites [et] p[ri]s lor auoirs [et] lor richeces sains nulle rien
relaissier a lor femes ne a lor enfans ne a lor maisnees· 2. Ensi en auoit ia mort mil [et] ·vi · trestos de
haute lignee· [et] si cuidoit bien par tot le regne ensi aemplir sa cruaute [et] sa felonie· mais tantost com il
uint a la cite de fese li citeain qui fors orent mises ses gens qui dedens estoient li clostrent les portes quar
il le resoignoient mout durement [et] redoutoient par example des autres cites quil ueoient· 3. Et ausi
fire[n]t li mirneien· [et] li sardinien· [et] li colophonien [et] li traillien· totes ces gens furent contre le roi
mitridates [et] a une acordance· [et] si distrent que ia mais tant com il peussent sor aus nauroient force
nulle nesegnorie· 4. Quant ce uit li rois mitridates il ot au cuer grant dolor [et] grant ire plus por ce que silla
li conceles [et] li romai[n] erent en la contree que por autre chose· quar se por les romains ne fust dont il
auoit doutance il cuidast bien par son pooir de trestotes [b] ces gens prendre la uengance· 5. Et por ce quil
de ceste pensee estoit en paine· [et] en doute se porpensa il mout durement quil porroit faire tant quenla
fin enuoia il le duc archelau al concele silla por pais deuiser· [et] faire en tel maniere que mitridates sen
repairoit ariere a rome por aidier la cite a socourre que marius auoit enuaie a destruire [et] ses aies si
come uos aues entendu ariere·

1206. Q[ue] li dus archelaus uint as romains en aie·

1. Entretant que ces paroles corroient parla tant li d[us] archelaus al concele silla [et] tant sentracointerent

c

que li dus archelaus deguerpi le roi mitridatem· [et] si uint en laie des romains· o sa feme [et] o ses enfans
[et] o tote sa maisnee ado[n]ques fu enuoies de rome par les mariens uns haus home fi[m]bria estoit
apeles a la cite de nicomedie al porconcele flacum qui la estoit o mout grans gens romaines· 2. Cis fimbria
estoit li plus hardis hom [et] li plus fel q[ui] fust adonques en trestot le regne ditale· 3. Tantost com il ifu
uen[us] o grans gens a la cite de nicomedie· [et] il dut parler al porconcele flacum damor [et] de
compaignie il li coru sore si locist sains nulle espargnance· 4. Et tantost assambla les gens le por concele
flacum o les siues· si enuai un des fils le roi mitridates· [362va] quil desconfi [et] chassa par sa force de
bataille· [et] apres ce enuai il le chastel ilium [et] la cite qui ia dis fu tant dame [et] qui troies fu nomee· celi
arst il tote [et] fundi le chastel dont la semence des romains estoit premeraineme[n]t uenue· 5. De ce fu
mout dolans silla por ce que troies auoit este ia dis au tans sa en ariere ausi com mere de rome· 6. Et por
ce la fist tantost silla refaire [et] tot refermer de mur· [et] la tor diliu[m] redrecier contremont a nobles
estages· 7. Et puis apres ce quil ot ensi le chastel referme li dardanien· [et] li scorditien [et] li dalmacien [et]
li messien se rendirent a lui [et] si sousmistrent a sa segnorie[/]

1207. Coment fimbria perdi la uie·

1. Entretant assist une partie de ses gens fimbriam qui estoit entres en la cite tiatiram en gresse· 2. La fu si
fimbria menes adesesperance quil sossist a ses mains meismement dune espee ens ou temple esculapii·
o il auoit mout grant fiance· 3. Et adonc sen repaira silla a rome contre marium si come uos aues oi ariere
ne puis ne rapaira il ariere en gresse· ne contre roi mitridatem o il auoit pais faite [et] concorde qui puis fu
m[o]lt petit tenue si come uos porres auant oir retraire·

1208. Coment li rois mitridates deguerpi la pais quil auoit iuree·

[b]
1. Quant fimbria se fu ocis la cites fu tost rendue· de la eschaperent dui haut baron fanmius [et] magius
des gens fimbrie· cist alerent tant [et] fuirent o tant de gent com il pooient auoir de demorance quil
uindrent au roi mitridates qui les retint o lui en compaignie· 2. Et adonc firent tant au roi mitridates cil doi
baron fanmius [et] magius [et] tant lenorterent par parole quil fu trestos descoragies de tenir la pais uers
les romai[n]s q[ui]l auoit creantee a tenir [et] iuree· 3. Et adonques ausi en celui ta[n]s meismement auoit li
rois mitridates retenu marium le fil gneii marii ou liu le duc archelau qui partis sestoit de sa compaignie· 4.

A cestui marium fist tant li rois mitridates par le conseill fanmium [et] magium quil sen ala en espaigne a
sertorium [et] si lacompaigna a lamor le roi mitridates par sairement [et] a saie· 5. Ceste chose sore[n]t li
concele lucullus [et] maureli[us] cotta qui passe estoient en la contree o mout grans gens q[ue] chascuns
auoit en sa segnorie· 6. E tant come marius fu repairies despaigne lenuoia mitridates contre le concele
cotta qui estoit en la cite de calcedonie· 7. Auec marium estoit li dus eumatus o mout grant force de ge[n]t
[et] de cheualerie· 8. Cist assambla-[363ra]-rent al concele cota quil desconfirent [et] ocistrent· [et] de sa
gent auec lui grant partie·

1209. Q[ue] li conceles lucullus assist le roi mitridates la ou li rois auoit une cite
assise[/]

1. A cele desconfiture ne fu mie li conceles lucullus ains estoit ales o la siue gent contre le roi mitridatem
qui assis auoit les ciziceniens en lor cite qui mout riche estoit [et] forte [et] de ·ii· pars de mer auironee· la
o li rois se seoit mitridates deua[n]t la cite؛ lasist lucullus meismement qui mout auoit de gens grant force
[et] de cheualerie [et] si fist grant fosse entre lui [et] le roi mitridates· porce que nus ne sen alast deuers
cele partie· mais onques p[ar] tot ce ne sesmut li rois mitridates contre lucullum quar il cuidoit bien a force
prendre la cite· [et] dou riche chasteau auoir le socors [et] laie· 2. Et si ne li chaloit del estor comencier por
ce quil li sambloit quil auoit poi gens a combatre contre les roumains quil doutoit plus que nulle creature·
[et] si sauoit bien que tant li estoit la mers prouchaine quil sen iroit qua[n]t lui plairoit a nauie en estoit sa
plus grande fiance· 3. Quant lucullus ot ensi assis le roi mitridates come uos poes entendre· il enuoia a
ceaus de la cite un message ch[eualie]r· [et] si lor manda quil nesmaiasse[n]t mie dou roi mitridates· ains
fussent hardit [et] de bon corage· 4. Et coment pot entrer li cheualiers en [b] la cite qui si estoit durement
de gens auironee· 5. Saches quil mist ·ii· bouceaus de cuir trestos uois grans [et] merueillous de sous ses
aisseles· 6. Et tantost com uint ala nuit il entra en la mer trestos nus si tresnoia ·vii· mile pas daigue· [et] si
entra en la cite as ciziceniens o il conta sa parole de par les romains qui enuoie li auoient·

1210. Q[ue] liconceles lucullus desconfi ceaus qui au roi uenoient en aie[/]

1. Entretant repairoient a lost le roi mitridates fannuus [et] uns haus princes metrofames estoit nomes o
mout grans gens por le roi faire socors [et] aie mais ansois quil i peussent paruenir se combati a aus li
conceles lucullus qui les desconfi· [et] ocist ·ii· mile homes de lor cheualerie· 2. Et il au plus tost quil porent
se partirent del estor [et] si sen fuirent en meze loing des romains por miaus auoir guarandise· 3. Entretant
leua enlost le roi mitridates grans chiers ta[n]s [et] mout grans famine por ce comanda il grant partie de sa
ge[n]t qui o lui estoient quil en lor pais retornassent al miaus quil pooient· [et] de la grant besoigne [et] de
la misere quil lor conuenoit sofrir en lost se guardassent· adonc sen partirent grans gens [et] mistrent en
mer en nauie· mais li conceles lucullus les fist enuair a une partie de sa gent es sie[n]s uaisseaus dont il
auoit mout [363va] grant habundance· 4. La ot gra[n]t bataille [et] resoignie as pluisors mais li rois
mitridates [et] sa ge[n]s se defendirent si contre les roumains quil a cele fois ni perdirent de lor homes que
·xv· mile· [et] li rois mitridates o ses gens fu tant menes entretant de la famine؛ quil lenuai si grans
pestilence quil perdi plus de cent mile homes en celui siege par famine· [et] par maladie· 5. Et q[ua]nt ce
uint au daarrains quil uit quil plus ni pooit durer en nulle maniere il entra en une nef trestot coiement· [et] si
sen fui si escariement quil deguerpi loges [et] erberges [et] auoirs [et] richeces· [et] mout grant partie de
sa gent [et] de sa maisnee·

1211. Q[ue] li rois mitridates sen fui par mer ou il ot gra[n]t damage·

1. Ensi sen fui li rois mitridates qui en asses brief termine rassambla sor mer grant gent [et] grant nauie [et]

si se mist ala uoie uers bizance qui or est costantinoble apelee mais il not mie coru par mer ·ii· iors [et] ·ii·
nuis a uoiles tendues quant une grans tempeste li coru sore forte [et] desmesuree par quoi il perdi ·lxxx·
nes corsables armees de riches armeures [et] de gens chargees· [et] la nes meismement o ens il estoit fu
quassee [et] fendue· [et] la flecche dou riche mas en ·ii· rompues· 2. Et il i fust tous maintenant noies sil ne
fust saillis en une galie par laie dou [b] galiot qui la conduisoit [et] qui en estoit sire· 3. Par celui fu garis li
rois mitridates adonques· [et] si sen ala a un chasteau quil troua pl[us] prouchain de terre en la contree de
gresse· sinopem lapeloient cil dou regne en grigois language·

1212. Q[ue] li conceles lucullus desconfi marcum mariu[m]·

1. Entretant prist li conceles lucullus les auoirs [et] les proies que li rois mitridates auoit deguerpies deuant
la cite quil auoit assise· [et] si ot m[o]lt ocis de gens qui la estoient demore por ce quil estoient soupris de
la grant pestilence [et] de la grant misere quil auoient eue· 2. Et li cizicenien de la cite firent grant ioie al
concele qui les auoit deliures de la persecussion dou roi mitridates qui les auoit assis par sa force qui
trestous les cuidoit metre en seruage· 3. Apres ce ne demora guaires que lucullus oi [et] entendi noueles
que marcus marius auoit mout grans ge[n]s assamblees· 4. Adonc sen ala il uers lui au plus tost quil pot·
[et] marcus marius qui uengier cuidoit le roi mitridates [et] lui meisme de la honte [et] de la perte que
lucullus li conceles li auoit faite assambla a lui ausi au plus tost quil onques pot a bataille· 5. La fu
desconfis marius· [et] tornes del estor a force mout dolans [et] mout tristes quar il i laissa de sa cheualerie
detrenchee [et] ocise plus de [364ra] xii· mile· 6. Apres ceste desconfit[ur]e sui lucullus marium qui sor mer
se mist o mout grant nauie· 7. Et bien saches quen la mer se rassamblerent il plus tost quil porent a
bataille· quar marius cuidoit auoir en mer la force par ses riches nes roiaus quil auoit [et] p[ar] sa gent [et]
par sa maisnee qui de la bataille de mer sauoient plus plenierement la nature [et] lusage· mais ce ne li
ualu guaires en la fin quar tant lenuai aigreme[n]t li conceles lucullus o les siues nes richement
encastelees [et] bien armeees quaceaus qui plus sauoient de mer la nature [et] lusage fist il cha[n]gier les
cuers [et] les corages· 8. Et si destrainst tant puis quil a aus se fu mesles as espious trencha[n]s [et] as
haches esmolues [et] as quarreaus aceres· [et] as saietes agues quil ·xxxii· nes roiaus [et] pluisors autres
carcables lor toli· o plonga a grant desconfiture· 9. La ot mout ocis des romains dont silla li conceles auoit
fait les nons escrire· es tables por ce quil erent a la mariene partie dont rome auoit este si malmenee [et]
si confundue· 10. Ap[re]s ce assist lucullus la cite apamia[m] [et] les uiles [et] les chasteaus qui sous le
mont olimpi estoient ce prist il tot [et] deguasta par sa grant force si plenierement quil ni remest tors de
maisons de pierre ne tors ne murs tant fust haut creteles ne maisziere·

1213. Q[ue] lucullus sui le [b] roi mitridates·

1. Tantost come lucullus ot ensi deguastee cele contree il ne cessa onques ne ne fina si uint deuant la cite
de sinopem o li rois mitridates estoit afuis quant il eschapa de la torme[n]te de la mer o il ot sa gent
perdue [et] sa cheualerie· 2. Mais adonques quant lucullus uint deuant la cite ni estoit mie li rois mitridates
ains en estoit ales outre le flu[m] deufratres· [et] outre le flum de tigrim querre socours [et] aie a un roi que

cil de sa contree nomoie[n]t [et] apeloient tygranem mout preu cheualier [et] sage [et] de grant poissance·
3. Quant lucullus diut asseir la cite de sinopem· [et] sa gent sa gent satrauoient entor [et] logoie[n]t [et] par
mer [et] par terre doi galiot seleucus· [et] cleocares qui de par le roi mitridates garder la deuoie[n]t [et]
defendre· sil depar nuilui eusse[n]t paine ne doutance corurent sus les ge[n]s de la cite por tolir lor auoirs
[et] si boterent le fu par tote la uile [et] tantost sen partirent o les proies· [et] o les grans richeces quil
auoient rauies par lor grant cruaute· [et] par lor felonies· 4. Quant li conceles lucullus uit la cite comencier
a ardoir [et] enbraser؛ il sesmerueilla mout durement dont cil fus pooit uenir· [et] que ce pooit estre· tant
quil li fu dit· [et] conte que cil qui garder la deuoient [et] qui lor deuoient estre en [364va] aie lauoient
roubee [et] le fu bote par tot par ce quil nen eust soucors ne force [et] par ce que la cites fust escillee·

1214. Q[ue] lucullus rescost la cite de sinopem que il auoit asise[/]

1. Quant ce entendi lucullus il asseura ceaus de la uile [et] si lor fist ourir les portes· [et] lors comanda a sa
gent quil la cite aidassent a rescorre· [et] il si firent tost [et] isnelement si quele ne fu mie destruite· 2. Ensi
fu la chaitiue cites ado[n]ques guarandie par ceaus q[ui] destruire la deuoient· [et] si eust este destruite se
cil peussent qui garandir la deuoient· 3. Ensi mue[n]t pluisor afaire par maintes fois en asses brief termine
de bien en mal [et] de mal en bien par pluisors fois· 4. Adonc se rendirent cil de la cite a la uolente faire
dou concele· [et] trestuit cil ausi de la contree enuiron sans nulle bataille· 5. Lors sen parti lucullus de cele
region si sen ala apres le roi mitridates qui grans gens auoit assamblees [et] quises outre le flum
deufrates [et] outre le flum de tygrim o le roi tigrane[m] qui li estoit en aie·

1215. Que lucull[us] passa le flum deufrates·

1. Adonc ala tant lucullus par mer [et] par terre o sa grant gent [et] o sa nauie quil assa[m]bla as ·ii· rois ou
regne doriant iouste le flum deufrates en une bele praerie· 2. Segnor la aioustere[n]t [b] les os des romains
[et] des armeniens· [et] de pluisors autres gens de diuers languages· la fu la bataille tant ruiste assamblee
conques plus orrible ne fu ueue· la la dolors grans [et] orrible en la fin de la mortalite des gens as ·ii· rois
quar li romain les desconfirent· si plenierement quil en ocistre[n]t ·xxx· mile· [et] pristrent tant que petit pot
eschaper de totes les ge[n]s le roi mitridates qui del estor se parti mout grant aleure dolans [et] tristes por
guarandir sa uie· [et] li rois tigranes qui en ala a senestre partie estoit de la bataille؛ fu ausi mis a si grant
destrece par les romains quil li couuint ius a geter sa corone dor [et] de pierres preciouses [et] ses armes
roiaus cleres [et] resplandissans dor [et] de riches safirs· [et] de rubis [et] desmeraudes por ce que li
romain neussent de lui conissance· 3. Et quant il ot a terre getees totes ses riches armes [et] le noble
haume qui trop estoit de riche faiture؛ il sen fui· [et] si en mena o lui ·c· [et] ·l· cheualiers ta[n]t seulement
de tote sa compaignie· 4. Adonc fist li conceles lucullus assambler· [et] auner· les grans auoirs [et] les
grans richeces qui la estoie[n]t conquises· si departi [et] dona a sa cheualerie [et] a sa gent· 5. Et lors
uindrent a lui trestuit li message dou regne dorient· [et] si se sousmistrent a sa uolente faire [et] a sa
segnorie· 6. Quant il tot le regne ot [365ra] ensi conquis؛ il sen parti a lentree diuer· [et] si sen reuint par le
regne darmenie en mesopotamie· la assist il la cite de nisibin qui adonques estoit en celui regne mout

riche [et] mout noble [et] de grant renom si come les estories racontent·

1216. Quapres cele desconfiture repaira lucullus en mesopotamie ·

1. En cele cite nisibim qui m[o]lt estoit richement fermee de riches tors de pierre [et] de haus murs
auironee o mout gens [et] cheualeries des guarnisons le roi mitridates quil i auoit laissees· [et] si auoit
grans proies [et] g[ra]ns richeces assamblees por auoir garandise de tote la contree de mesopotamie· 2.

Segnor tantost come li conceles lucullus ot cele cite assise il fist maint assaut o sa gent ansois quil leust
prise· mais por tote la grant paine quil i sofri dou siege qui dura lonc tans ne sen uout il torner si lot a force
conquise· la reconquist lucullus trop grans auoirs dor [et] dargent [et] des dras de soie· [et] si fist ocire
pluisors haus barons [et] totes lor autres gens uendre [et] mener en seruage· 3. Quant la cites fu destruite·
4. Et adonc naresta il plus se poi non en cele contree· ains sen reuint au plus tost quil pot a la cite de rome
o mout grant honor de uictorie· quar sa gens estoit tant alassee [et] agreuee des fors estors [et] des gries
batailles [b] que li pluisor auoient mestier de grant souior por alongier lor uies·

1217. Q[ue] pompeius desconfi les roubeors qui sor mer estoient·

1. En celui tans adonques estoient roubeor en nes [et] en galies si espars par totes les mers campaignes
quapaines pooient passer les gens sans trop grant estorie par la mer de gresse ne par la mer daufrique· 2.

Et tot ce faisoient les gens le roi mitridates· [et] serf [et] fuitif qui a aus assamble estoient· 3. Cist roubeor
ne se tenoient mie tant solement a derouber ne a pillier les nes qui sor mer corroient· ains assailloie[n]t les
isles [et] les contrees qui prouchaines estoient de mer· quar tant de gens sestoient auec aus amesle por
la desloial couoitise quil ni remanoit uile ne chasteaus abriser ne cites qui il doutassent a asseir a force· 4.

Por ceste grant dololor refrener· [et] por cele deruerie que cil roubeor auoient grant tans demenee se mist
gneius pompeius en mer o grant gent· [et] o grant nauie· 5. Et tantost com il onques pot aproismier sesile
o cil roubeor se tenoient plus quen autre partie por les fortereces des mo[n]taignes [et] de la destrece de
la marine il les enuai par grant uigor [et] par mer [et] par terre a pesant bataille· 6. La sofri pompeius [et]
ses gens mout de dolors enco[n]tre ces galios· [et] de gries paines quar tant en auoit a une acor-[365va]-
dance que par tote la mer corroit lor poestes [et] lor segnorie· 7. Mais adonques fu asses en brief tans lor
poestes [et] lor compaignie desroute [et] desseuree quar pompeius les uenqui [et] desconfi si trestous
p[ar] terre [et] par mer o il auoient lor fiance conques uns sous nen remest en honor ne en uie qui ne fust
uendus ausi come une beste [et] menes en seruage·

1218. adonques ausi prist a force metell[us] lisle de crete

1. Ensi furent trestuit li roubeor de la mer mort [et] desco[n]fit par pompeium [et] li port de mer apaisie· [et]
les terres iouste la marine qui tot ades estoient par les roubeors en trauaill [et] en paine [et] en
malauenture· 2. Adonques ausi en celui meisme ta[n]s fu enuoies par les senators de rome li conceles
metellus en lisle de crete dont li rois minos auoit ia dis al tans sa en ariere este sire· [et] adonques encore

tenoient cil dou regne les lois [et] les costumes que li rois minos lor auoit donees [et] assises· 3. Encontre
ces ge[n]s ala cecilius metellus o mout g[ra]nt nauie· [et] si prist port a force en la terre qui mout estoit
plentiuouse [et] de tos biens garnie· dont i fist tant cecilius metellus par sa ruiste prouece quil i prist
chasteaus [et] cites [et] uiles [et] si conquist si trestote lisle dedens ·ii· ans que par tot coru sa comandise·
[et] sa segnorie· 4. Et si assist p[re]-[b]-merainement les lois romaines a tenir quil adonques nauoient eues
onques ne maintenues·

1219. Q[ue] pompeius apres cele desconfiture ala sor le roi mitridates[/]

1. Entretant fu renuoies pompeius contre le roi mitridates qui repaires estoit en la menor armenie encontre
le roi tygranem qui tenoit la g[ra]nt armenie cui lucullus auoit desconfit [et] chacie de bataille si come uos
aues oi [et] entendu ariere· 2. Tantost com li rois mitridates sot [et] entendi que pompeius qui les galios
auoit desconfis sor mer uenoit sor lui il assambla sa gent [et] ses aies tant quil ot mout grans os aioustees
de sergans [et] de cheualeries· [et] si ala ta[n]t quil uint iouste la montaigne dastracum· la fist il tendre ses
loges [et] ses paueillons sor une riuiere qui corroit al pie dune montaigne· 3. Tantost com pompeius sot
que li rois mitridates auoit la tendu ses tres [et] ses aucubes il ne fina daler trosques a tant quil se loga
pres asses dou roi aune uespree· 4. Quant li rois mit[ri]dates sot que pompeius lauoit tant aprouche o la
gent romaine qui li auoient fait sofrir mai[n]te dolor [et] mainte paine il se pensa quil natendroit mie tant
q[ue] li iors fust uenus dalui assambler ains se combatroit a lui porce quil tant laprouchoit [et] enchaussoit
sans nulle demorance·

1220. Q[ue] li rois [366ra] fist sa gent armer par nuit por sorprendre pompeium·

1. Segnor [et] dames adonques estoit la lune plaine· [et] li airs clers· [et] purs· [et] seris· qui nestoit
chargies de nulle obscurte· ne de nulle niulece· par ce fist mitridates li rois ses conrois tos fer uestir [et]
armer por les romains enuair [et] souprendre· 2. Et pompeius qui sot par ses espies q[ue] li os des
armeniens demenoit tel noise· [et] tel tumulte cuida quil sesbahesissent [et] quil sen uousissent fuir dautre
part la riuiere por pre[n]dre lor herbergeries· 3. Par ceste chose fist sa gent armer pompeius [et]
cheuauchier apres le roi mitridates qui sor lui uenoit a la clarte [et] a la resplendor de la lune· la comensa
par nuit li estors grans [et] la bataille· mais la gens le roi mitridates qui trop durement doutoient les
romains sesbahire[n]t asses tost [et] tornerent les dos por repairier as loges [et] as tentes [et] a la
montaigne por auoir guara[n]dise·

1221. Q[ue] cil qui fuioient cuidoie[n]t des onbres que ce fussent cil q[ui] les siuoient·

1. Adonques quant cele fuite comensa des gens le roi mitridates auoient li romai[n] al dos derriere aus les
rais de la lune qui mout durement resplendisoit clerement sor les escus a or listes· [et] sor les autres
armeures [et] li ombre daus [et] de lor cheuaus qui deuant aus aparoit [b] grant piece؛ estoient trestuit
ades iouste lor anemis qui sen fuioient [et] qui cuidoient des ombres quil encoste aus ueoient que ce

fussent proprement li romain ades apareillie de ferir qui les enchaussoient· par ce lansoient il les espious
esmolus as ombres [et] traioient lor saietes agues· [et] getoient lor autres armes dont il se deuoient
defendre si espessement quil en furent en asses brief tans si desnue que cil se uousissent retorner
neussent il de q[uo]i se defendissent·

1222. Q[ue] adonques desconfi le roi ensi pompeius·

1. Ensi fu li rois mitridates desconfis a cele fois qui de sost iperdi ·xl· mile homes qui trestuit i furent pris o
ocis a gra[n]t dolor [et] a grief paine· des romai[n]s ni ot onques pris un· mais il en iot· mil naures dont li ·lx·
perdirent les uies· 2. Entretant que la meslee estoit plus grande [et] li enchaus de la desconfiture sen fui li
rois mitridates qui eschapa par la benefissie de la nuit sans pier [et] sans compaignie quar trestuit lorent
deguerpi parent [et] ami [et] sergant [et] home par ce que chascuns estoit trop ensonies de son afaire [et]
de guarandir lui meisme· li rois se mist trestos sous par unes desuoiabletes duns desers lius ou li
conuenoit aler a pie par destrece [et] traire apres lui son cheual par les resnes dont il estoit en grant
paine· 3. Et bien saches [366va] quencor adonques quant il entra encele desertine ne li estoie[n]t mie
trestotes ses paors trespassees ne faillies· ains en ot mout cele nuit· [et] tant que sil plus ne[n] eust eu en
tote sa uie sen eust il eu asses a cele fois quar il nooit onques nulle creature resonier ne croistre· nes le
uent uentier ne ruire quil ne cuidast tosta[n]s que ce fust pompeius· [et] li romai[n] qui al dos le siuissent
[et] enchaussassent· 4. Et por cele paor torna il au plus tost quil pot uers un sien chasteau droiturerement
a la iornee o il nosa mie atendre longement socours [et] aie· ains se[n] parti asses tost· si sen ala o mout
poi de gent au roi tygranem de la gregnor armenie· 5. Et pompeius qui la grant conqueste auoit faite des
auoirs [et] des proies le roi mitridates [et] des paueillons [et] des tentes de dras de soie de diuerses
manieres siui le roi o ses gens a grans aleures [et] si fist une cite [et] estora entre ·ii· flums eufrate[m]· [et]
aurasem a oes les malades [et] a oes les uiaus homes qui o lui estoient [et] a sa partie se tenoient[/] 6.

Cele cites fu apelee nichopolis [et] si fu asses tost bien puplee des romains qui i habitoient es
prouchaines contrees qui por laie auoir dou concele [et] por sa force si atrauerent·

1223. Q[ue] li rois tigranes uint ala merci pompeii·

1. Entretant sapareilla li conceles pompeius daler sor le roi [b] tygranem· o li rois mitridates auoit pluisors
fois eu socors [et] aie· mais tantost com li rois tigranes sot [et] entendi que pompeius entroit en sa contree
[et] q[ui]l se logoit auques pres de la cite dartaxata o il auoit sa plus gra[n]t fiance؛ il sesmut por aler
contre lui o mout poi de gent sans armeures por faire au concele pais [et] concorde· 2. Et li rois mitridates
repaira tous dolans [et] tous corrocies en un sien chastel mout fort [et] mout richement ferme [et] assis sor
roche naiue pres de la marine· 3. Et li rois tygranes ala tant quil uint en lost des romains [et] al pl[us] tost
quil pot trouer pompeium le concele sagenoilla il deuant lui [et] si li mist sa riche corone dor en p[re]sence
por ce quil en feist sa uolente [et] de lui [et] de tot son regne· [et] si li proia mout doucement merci q[ui]l ne
le desiretast mie quar se lui plaisoit il seroit a lacordance de rome tos les iors de sa uie· 4. Adonc reciut
pompeius en ses mains la corone· [et] tantost com il lot un poi tenue il la rassist sor le chief le roi tigranem

cui il honora m[o]lt [et] si li rendi son regne par tel co[n]uenance quil tos iors mais seroit as romains en aie·
[et] quil ·vi· mile ponteaus dargent donroit al pueple de rome por ce quil sans nul forfait quil fait lieussent
dauoir· de terre· ne domes auoit encontre aus bataille esmeue· dont la cites estoit agreuee [et] a-[367ra]-
damagee· 5. Cele conuenance qui la fu deuisee otroia [et] tint mout uolentiers li rois tygranes sans nulle
desconuenue tant com il fu en uie· 6. Apres ce enuai pompeius les albaniens quil desconfi ·iii· fois par
bataille sans ce que lor rois herodes i fust en presence· 7. Et en la fin quant li rois herodes qui auques
estot anciens hom sot [et] entendi que li romain auoient desconfit sa gent [et] sa cheualerie· il fist prendre
grans auoirs dor· [et] dargent [et] de dras de soie· ses enuoia al concele pompeium [et] si li manda par
ses letres quil merci eust delui [et] de sa terre [et] de ses homes [et] il dou tot seroit a sa uolente [et] a sa
comandise· li conceles po[m]peius reciut les grans auoirs dou roi dalbanie [et] si li otroia pais [et] concorde
de par les romains por ce quil se sousmist a sa segnorie·

1224. Q[ue] pompeius desconfi les hyberie[n]s·

1. Ne demora mie apres ce gra[n]tment que pompeius enuai le roi artacem des hyberie[n]s qui mout auoit
grant force de gens uiguorouses [et] hardies· 2. Cel roi desconfi pompeius en bataille pleniere ou maint
uaillant cheualier de celui regne perdirent les uies· 3. Et li rois en la fin rendi trestote sa terre al concele
pompeium a sa uolente faire por ce quil plus contre lui ne la por guarandir ne defendre· 4. Quant
pompei[us] ot totes ces terres conquises [et] ordene les afaires a sa uolente fai-[b]-re come sires il sen ala
ala cite detbatanam qui chies estoit adonques dou regne de parthe· la uint il al cinquantisme ior [et] si
assist la cite qui adonc estoit de grant pooir [et] de grant renomee riche dauoir [et] de gens bien puplee· 5.

Entretant que pompeius ala ensi come uos poes ente[n]dre auint que Castor li prouos de la terre
mitridates se pensa quil sentrairoit deuers les romains por la grant force quil auoient [et] por ce quil uoloit
daus auoir le socors [et] laie· 6. Tantost come ceste pensee [et] ceste uolentes li fu ou cuer entree؛ il
manda des pl[us] chiers amis le roi mitridates en son chasteau quil auoit mout bien guarni· si les fist
trestos detrenchier [et] ocire· [et] ·iiii· fils que li rois mitridates auoit qui a samor [et] a sacordance se
tenoient por ce que li rois mitridates lor pere auoit ocis par sa grande felonie un lor frere machatem؛
enuoia il en laie des romains omout grans gens dou regne lor pere quil auec aus menerent·

1225. Q[ue] li rois mit[ri]dates fist enchaucier son fill por ocire·

1. Quant li rois mitridates sot [et] entendi ces noueles؛ il fu mout aires [et] espris de grant ire· [et] par la
deruerie de ceste choze torna il si a desesperance quil manda pluisor de ses amis [et] un sien fil quil auoit
xipodra[m] le nomoient cil de son regne ma[n]-[367va]-da il auec aus si les fist trestos ocire· 2. Encor auoit
il un autre fil qui pharnaces estoit apeles· cil fu si espoentes par lexemple de ses ·ii· freres que ses peres
mitridates auoit fait ocire quil sen fui au plus tost quil pot de deuant sa presence· [et] li rois le fist suir a
gra[n]s gens de sergans [et] de cheualiers cui il comanda sor lor membres [et] sor lor uies que
enqueconques liu quil trouer le porroient dedens son regne le presissent a force [et] si li ramenassent [et]
trestos ceaus ausi qui o lui se tenoient par cui il auoit force [et] aie si en prendroit la uengance·

1226. Q[ue] pharnaces assist le roi mitridates son pere·

1. Ensi sesmurent les gens le roi mitridates por siuir son fil farnacem cui il uoloit tolir la uie· mais cil
farnaces qui mout estoit preus [et] sages auoit un riche chasteau son pere guarni de sa gent [et] la traist il
a guarandise por guarandir [et] son cors [et] sa uie· mais tote la gens le roi son pere ne parfurent mie
trestuit bien paruenu entor la forterece quant il parla tant as haus princes delost son pere [et] promist
honors [et] richeces quil se tornere[n]t trestuit a saie [et] a sa partie· 2. Et tantost sans plus atendre le firent
il roi [et] segnor daus meismes [et] si obeirent dou tot si a son coma[n]dament quil o lui retornerent contre
le roi mitridates cui il assistrent en la cite de bosphorom· [b] qui asses estoit pres de la mer assise· 3. Ensi
[et] par ceste ochoison assist farnaces le roi mitridatem son pere· [et] li haut baron o lui de son regne· [et]
auec aus lor gens [et] lor cheualeries· [et] si iurerent trestot le siege a tenir tant quil auroient pris le roi a
force qui maint gra[n]t mal lor auoit fait [et] mainte desloial felonie· 4. Par cel siege fu tant destrains li rois
mitridates quil li conuint des haus murs merci proier a son fil asa uois haute [et] clere· [et] quil li laissast
tant tenir de son regne quil sen peust guarir tant com il seroit en uie· 5. Ceste proiere ne uout onques
entendre farnaces de son pere ains li respondi [et] dist que ia mais en mer ne en terre nauroit segnorie sil
le pooit baillier ne tenir· mais tant li feroit il dauantage por ce quil estoit ses peres؛ quil esleust a morir de
quel mort que lui miaus plaisoit [et] qui mains li sambloit greueuse·

1227. Coment li rois mitridates perdi la uie·

1. De ceste parole que farnaces dist ot mitridates mout grant dolor en son corage· [et] por ce comensa il a
haute uois a crier [et] a dire· 2. O uos deu que nos aoromes en nos contrees ie uos pri se uos estes uerai
deu que mes fils farnaces qui me comanda a morir puist encore ai[n]s quil muire de ses enfans autretels
respons oir [et] entendre· 3. Et ta[n]tost com il ot ce dit tot en plora[n]t a haute uois pleniere؛ il descendi
[368ra] des haus aleoirs des murs [et] si uint mout isnelement a ses femes [et] a ses filles [et] as
damoiseles de haut lignage quil tenoit por sa uolente faire dedens ses chambres si lor dona a totes
onniement uenim a boiure par quoi eles perdirent les uies· 4. Et quant il ot ce fait؛ il meismes en but ala
pardefin grant partie· mais ce neli ualu rien a ce quil couoitoit por perdre la uie· 5. Quar il auoit deuant ce
tant beues des puisons encontre uenim [et] encontre entocheures que rien ne li ualu cele puisons
enuenimee por deceiure mort· onques tant ne sot aler amont ne aual par mi la sale porce quele li
esparsist par les membres· 6. Entretant furent brisie li mur de la cite a force [et] tote la cites prise· 7. Quant
ce oi [et] entendi li rois mitridates qui mout estoit dolans en son corage por ce quil ne pooit morir por la
puison quil auoit beue· il uint encontre un cheualier qui par une fraite dou mur estoit entres dedens la uile·
[et] tantost com il lot aprouche il estendi le cou si proia a celui quil li tolist la uie· 8. Cil qui lespee tenoit tote
nue le feri si quil li departi le chief del bu sans plus atendre en meisme lore·

1228. Q[ue] pharnaces se rendi apompeium·

1. Ensi moru li rois mitridates qui fu ho[m] de grant sens [et] de grant hautece· [et] si auoit uescut

adonques ·lxxii· ans de son eage· dont il auoit les ·lx· ans porte corone· [et] les ·xxx· [b] encontre les
romains batailles maintenues· 2. Et tels ia qui reco[n]tent [et] dient qua ·xl· ans puet on bien metre le
nombre de ces batailles tres ce queles comencerent trosques al daarrain tans queles definerent· 3. Cis
rois mitridates auoit o lui tant com il fu enuie· [et] en segnorie sages philosofes [et] maistres de totes ars
endoctrines a cui il se conseilloit pluisors fois de ses affaires mais al daarrains senti il bien en lui meisme
que cil deu quil aoroient· [et] quil cuidoient quil fussent deu nestoient mie uerai deu encore les eust il
aores tos les lons tans de sa uie· 4. Et ce poes uos bien entendre par la parole quil dist quant il lor proia
quil li fesissent aie [et] de son fill uengance· 5. Tantost come pharnaces sot la mort dou roi mitridates son
pere [et] il ot la cite pelfie [et] destruite· cest les auoirs pris [et] trestotes les richeces il sen ala la ou il sot
le concele pompeium [et] si li rendi lui [et] sa terre a sa uolente faire quar il sauoit bien q[ue] contre les
romains ne pooit il auoir force qui li peust durer ne co[n]seil ne aie· 6. Tantost come pompei[us] sot la mort
dou roi mitridates [et] il ot par tot asye· [et] en mer sousmis le regne a sa uolente [et] a sa segnorie· il sen
reuint uers arabie· [et] uers la terre de sire· [et] uers phenice o ses grans os ou tant auoit gent quapaines
est nus qui en seust le nombre raconter ne di-[368va]-re· 7. Et ce fu droiturerement lan quil ot ·vi· cens
ans· [et] lxxx· [et] ·ix· que la cites de rome auoit premerainement este faite [et] estoree· [et] adonques
estoient concele marcus tullius [et] gaius antonius[∅]

1229. Q[ue] pompeius sen reui[n]t en arabe·

1. Adonques si co[m] ie uos di sen reuint pompeius premerainement en arabie· [et] si assist une noble cite
ens ou regne que cil de la contree petran apeloient· 2. En cele cite estoit li plus grans force des arabois
assamblee· 3. Cil tindre[n]t la uile par la grant forterece co[n]tre pompeium mout longe piece mais en la fin
les prist pompeius a force· [et] si en ot les grans richeces del fin arabien [et] des pierres preciouses qui la
estoient assamblees· [et] des dras de soie de diuerses colors dont il iauoit gra[n]t habundance· 4. Quant
pompeius ot ensi tote arabie conquise [et] les pueples sousmis asa segnorie؛ il trespassa le flum iordain si
entra en iudee dont adonques estoit aristobolus rois [et] sires quar il en auoit chacie son frere qui ieans
archaniens estoit apeles si len auoit tolue la segnorie· 5. Et ce fu la souraine ochoisons par quoi pompeius
uint plus en la terre [et] sor la cite de ih[e]r[usa]l[e]m por abaissier la meslee de ces ·ii· freres quar mout li
anuia quant il sot les noueles que aristobolus auoit tolu a iehan lircanien [b] sonor [et] sa contree· 6. Et
bien saches que cis iehans ircaniens ne fu mie cil iehans ircaniens qui fu fils simon le frere iudas
machabeu qui tant ot en lui sens [et] force [et] p[ro]uece de cheualerie· 7. Cil iehans li fiz simon ot a nom
ircanien p[re]merainement· por ce quil conquist par sa prouece le regne dircanie· 8. Cis fu mout haus
princes des iuis· [et] euesques [et] prophetes de la cite de ih[e]r[usa]l[e]m·

1230. Q[ui] en celui tans adonq[ue]s tenoit de ih[e]r[usa]l[e]m la segnorie·

1. Cestui iohan ocist tholomeus li rois degypte son pere· [et] ·ii· siens freres si come uos porres auant oir
[et] entendre trestot plenierement en lestorie des iuis quant lueure uos en sera racontee[/] 2. Cis iehans
qui conquist les ircaniens· [et] qui nies fu iudas machabeu si come ie uos di fills de son frere ot ·v· fils dont

li ains nies ot ano[m] aristobolus· cil tint apres son pere la segnorie· 3. Et si ocist si come uos ores encore
un sien frere par molt grant couoitise· 4. Et quant cis aristobolus fu mors uns siens autres freres alixandres
ot nom ti[n]t le regne de iudee [et] la cite de ih[e]r[usa]l[e]m asa segnorie· 5. Cis alixandres fu t[ro]p cruaus
hom [et] plains de grant felonie tant com il gouerna la t[er]re [et] com il fu enuie· 6. Mais tantost com il fu
mors si comencierent li doi fill a combatre mout durement aristobolous [et] ircanus por la segnorie· 7. Et
tant durement sentregreuerent que aristobol[us] [369ra] en chassa son frere ircanum fors de la terre· 8. Et
lors sen ala ircanus a pompeium si se plainst dou tort [et] de la desconuenue que ses freres aristobolus li
auoit par sa force porchacee [et] faite· 9. Et porce si com ie uos di sen uint pompeius en iudee· [et] si
enuoia Gabinum deuant la cite de ih[e]r[usa]l[e]m o mout grant cheualerie por combatre as iuis· [et] a
aristobolum sil uoloit issir de la uile· mais il nen issi mie ne ses gens contre les romains ains se tindrent
trestuit quoi dedens la cite qui mout estoit richement fermee de haus murs fors [et] espes [et] de fosses
parfo[n]s [et] larges sans habundance daigue dont il nauoit mie grant plante si com il na encore entor la
riche uile· 10. Tantost come Gabinus ot la cite assise uint pompeius encontre cui li ancien home uindrent
[et] si le receurent a segnor sauues lor uies· mais li pueples de la cite [et] aristobolus se mistrent ou
temple a guarandise qui mout estoit fors [et] bien fermes de fosses [et] de m[ur]s de pierre bisse· 11. La
mist pompeius le siege o ses grans os· [et] si i fist assaillir souentes fois· par iors· [et] par nuis par mout
grant ruistece· mais onques tant ni sot faire assaillir ne engiens charpentier a force por les haus murs
craua[n]ter [et] desrompre quil les peust pre[n]dre si i ot sis ·iii· mois· 12. Et encor adonques les prist il a
mout g[ra]ns paines por tot son effort a bataille[/] 13. Quar ansois que pompeius pe-[b]-ust auoir le temple
ne la forterece conquise· se defendirent tant li iuii si come les estories recontent quil en iot ocis ·xiii· mile·
14. Et lors tot maintenant se rendirent trestuit li autre apompeium qui tos les murs de la cite fist crauanter
[et] abatre [et] ingueir trosques a terre· 15. Et si fist a pluisors princes des iuis couper les testes· [et] tolir
les uies· 16. Et quant il ot ce fait il rendi a ircanum trestote la segnorie· 17. Et aristobolum retint il en prison·
[et] si len mena quant il sen repaira a rome[∅]

1231. Q[ue] po[m]pei[us] rendi a ircanu[m] ih[e]r[usa]l[e]m [et] la segnorie·

1. Segnor [et] dames cis ircanus tint le regne de ih[e]r[usa]l[e]m· [et] la segnorie par pompeium si come
uos poes entendre [et] si li laissa pompeius en aie un sien cheualier qui antipater estoit nomes qui o lui
estoit uenus de la cite descalone· 2. Cis antipater fu fils le grant herode qui tant ot en lui de desloiaute· [et]
de cruaute [et] de felonie· 3. Cis herodes fist mout de malauentures tantost com il uint en poissance
deage· si come les escritures recontent· 4. Et apres lui si fill qui tindrent la cite de ih[e]r[usa]l[e]m trosques
a tant quele fu destruite par tytum [et] par vaspassien les empereors de rome· mais de ce a raconter nai ie
ore que faire a presence· ains uos dirai auant lueure merueillouse des romains qui tant desi-[369va]-roient
ades estors [et] batailles a sofrir en celui tans·

1232. Q[ue] pompeius sen repaira arome·

1. Quant pompeius ot ensi la cite de ih[e]r[usa]l[e]m abatue [et] destruite [et] trestos les regnes dasie

trosques a lentree dinde conquis [et] sousmis ala segnorie de rome· [et] les mers apaisees daufrique [et]
de gresse· [et] trestos ostes les galios qui les pors de mer [et] pluisors contrees deguastoient [et]
desrouboient il sen reuint a rome· [et] bien saches conques mais en la cite nauoit entre adonques si grans
segnorie auec un home de gens ne de cheualerie com il i entra auec lui adonques quar deua[n]t son car
qui tant parestoit riches que mout gries choze seroit del descrire sor quoi il seoit· en la senefiance de la
noble uictorie q[ui]l auoit eue؛ uenoient trestuit li fill le roi mitridates [et] li fil le roi tigranes· [et] li rois
aristobolus dou regne de iudee· [et] auec ceaus [b] estoit amenes si grans infinites dor [et] dargant [et] de
dras de soie [et] pierres preciouses [et] de blanc iuorie conques encor si grand ne fu ueue ne esguardee·

1233. Q[ue] mout g[ra]nt ioie ot adonques a rome·

1. Segnor [et] dames adonques ot mout grant ioie en la cite quar ia estoit deuant ce g[ra]nt piece mors
silla· [et] lepidus qui deuers marium fu en aie· [et] si estoient auques ia obliees as pluisors les grans dolors
de la bataille citeaine qui tant fu desmesuree [et] orrible par diuerses contrees· [et] adonques quant
pompeius fu reuenus en la cite de rome؛ furent si trestotes les gries batailles apaisees si come eutropius
reconte quil nen estoit nulle qui gra[n]ment fust greuable par trestot le monde[∅]

1234. Ci comence de iule cesar lestorie si com sen ala por conq[ue]rre france·

1. Adonq[ue]s lan tot droiturerement quil ot ·vi · ans· [et] lxxx· ans· [et] xiii· que la cites de rome ot
premerainement este comencee a faire· [et] que cele g[ra]ns feste dou concele pompeium· [et] de ses
gens fu auques abaissee· [et] entrelaissee qui grant piece auoit eu de duree؛ esguarderent li senator par
le comun assens de la cite que pompeius· [et] gaius· iulius cesar· [et] crassus litinius seroient concele· [et]
lors fu fait tot ensi co-[370ra]-me la chose fu deuisee· 2. Segnor· [et] dames cil iulius cesar dont uos aues
oi parler maintes fois ot une fille iulia fu nomee qui m[o]lt fu bele [et] de grant segnorie· 3. Cesti auoit eue
pompeius a feme mais morte estoit adonques [et] si en auoit ia pompeius une autre prise corneliam dont il
auoit enfans qui mout furent de grant poissance sicome uos porres auant oir· [et] entendre· 4. Segnor [et]
dames li senator de la cite· [et] pompeius [et] li haut baron esguarderent entre aus [et] deuiserent que
iulius cesar en iroit en galle por conquerre la contree· o ·vii· legions de romains· [et] si auroit ·v· ans
despasse· a ces gens conquerre· [et] al chief de ·v· ans reuenroit ariere· sil de ces gens pooit auoir la
uictorie [et] plus ne pooit demorer por quil des romains uousist auoir ne confort ne aie[∅]

1235. Quels contrees li furent deuisees[/]

1. Ensi entreprist iulius cesar trestotes les terres qui gales estoie[n]t nomees par sa force a conquerre cest
tres le mons de mongiu trosques al grant occean qui flandres auirone· [et] tres le rin trosques en la mer
dont normandie est asainte [et] trestotes les terres q[ue] les gens maintenent [et] habite[n]t [et] qui sunt
trosques as mons de baione qui en la mer salongent [et] estendent· 2. Segnor [et] al concele crassum qui
compains auoit este pompeium· fu otroiee la terre [b] des turs a conquerre· [et] la cites de carras quil

c

tenoient qui adonc estoit de grant poissance· [et] de m[o]lt grant segnorie· 3. Cis conceles crassus estoit li
plus couoitos haus hom qui fust adonques en rome ne en tote la contree· si come les estories racontent·
quar sa grande couoitise ne pooit estre rassasiee dor [et] dargent aquerre· 4. Et ne mie por ce quil le
departesist [et] donast plus uolentiers cuns autres as uaillans sergans ne ala noble cheualerie· ains le
retenoit quanquil pooit [et] quanquil sauoit par ceste desloial costume deuers sa p[ar]tie·

1236. Q[ue] li co[n]celes crassus sesmut p[or] [con]querre les turs qui reueloie[n]t[/]

1. Tantost com crassus fu meus de rome o ses grans os por aler sor les turcs outre le flum deufrates dont
li rois horodes estoit sires il entra es nes sor mer [et] si se pensa quil premeraineme[n]t iroit ou regne de
iudee· [et] si prenderoit les grans auoirs dou temple de ih[e]r[usa]l[e]m que pompeius qui nouelement en
estoit uenus auoit laissies hyrcano cui il en auoit rendue la segnorie· 2. Par ceste couoitise dauoir les
auoirs dou te[m]ple [et] les grans richeces dont il i auoit mout grant habundance fist il ses nes adrecier par
ses maroniers droiturerement uers la contree de palestine ou la cites dacre est assise· [et] li pors de mer
ou mainte nes est a ancree [et] ariuee· 3. Et tantost com il fu issus a t[er]re [370va] [et] o lui ses gens il sen
ala droiturerement en ih[e]r[usa]l[e]m· [et] si despoilla le temple des grans tresors qui la estoient
assamble· [et] de la riche uaisselamente· 4. Quant il ot tot ce fait· [et] la contree roubee il se mist a la uoie
par la terre de mesopotamie trestot prendant [et] assamblant les auoirs des cites qui a rome estoient en
aie· tant quil ot passe le flum deufrates por aler sor le regne de parthe dont li rois horodes si com ie uos ai
dit estoit sire· 5. Et tot ce ne faisoit il se por les auoirs non dou regne quil couoitoit a auoir· quar la terre en
estoit mout puplee· 6. Si tost come li conceles crassus ot le flum deufrates trespasse· il encontra un prince
le roi horodem bagensem lapeloient sa gent [et] sa maisnee· 7. Cis uenoit en message au concele de par
son segnor o mout grant cheualerie· 8. Et ta[n]tost com il lot encontre il parla a lui· [et] si li dist quil a grant
tort auoit passe le flum deufrates· p[or] mal faire a la contree quar pompeius [et] li conceles lucullus lauoit
de par les romains asseuree[/] 9. Et dont faisoit il trop mal qui par sa grant auarice entendoit [et] uoloit le
regne destruire· 10. Entretant que cis bagenses estoit uenus en message al concele crassum· li turc de tot
le regne [et] les gens uoisines qui a lor acordance estoient orent grans os aunees· [et] assamblees por
aler encon-[b]-tre crassum qui tot pelfissoit lor contree· [et] qui ia auoit tant assa[m]blees de richeces dor
[et] dargent [et] de dras de soie [et] darmeures que totes en estoient chargees ses gens do[n]t il iauoit
mout grans compaignies· 11. Li turc auoient ·ii· princes qui lor os conduisoient· dont li uns auoit a non
surena· [et] li autres sylacea· cist doi estoient hardit cheualier de corage [et] plain de grant uigor· [et] de
grant prouece· 12. Cist conduistrent tant les os des turs qui noblement estoient arme dars maniers [et] de
saietes q[ui]l aprocherent los des romains asses pres de la cite de carras o li conceles crassus lauoit
conduite· [et] amenee·

1237. Coment crassus fu ocis [et] sa gens uencue·

1. Tantost come li romain [et] ces gens sentreuirent il ne sentredouterent de nulle chose quar al assambler
quil firent peut on bien perceiure quil ne redoutoient nient plus la mort que la uie· 2. La eussent li romain

les turs trestos desconfis se ne fust la gra[n]s habundance des saietes dont li t[ur]c tant lor traioient que
ce sambloit plueuie menuiere qui des ciels des ciels descendist tant espessement uenoient eles sor aus
[et] sor lor cheuaus miaus que nulle autre creature· 3. Par les saietes desconfire[n]t li turc les romains en
la fin· a gra[n]t dolor· [et] a grant pesance· quar il i ot ocis conceles [et] senators dela cite de rome· [et]
haus homes dou pre-[371ra]-torie· 4. Et si i fu ocis uns mout uaillans iouenceaus crassus fils dou concele
crassii dont trop fu grans damages quar mout estoit preus [et] hardis [et] uiguorous as armes· 5. Et si
saches bie[n] que tuit sains les haus homes qui la furent ocis de rome en cele bataille؛ i ot ocis ·iiii·
cohortes des romains sans ceaus qui i furent pris [et] mene en seruage· 6. Q[ua]nt crassus li conceles uit
sa ge[n]t morte [et] desconfite؛ il se mist a la fuite o mout petit de sa cheualerie· mais surenas qui tost le
perceut par les riches armeures le siui si uiguorousement quil le ratai[n]st ains quil peust estre tornes a
garandise· la fu pris li conceles crassus qui ne sen pot destorner en nulle maniere· [et] mout de ses gens
eschaperent par le benefissie de la nuit qui lor soruint noire [et] obscure [et] si sen fuirent a la cite de
carras qui par le doute q[ue]le auoit eue des conceles pluisors fois؛ estoit as romains amie· q[ua]nt
Surenas [et] sylacea· [et] bagenses· [et] lor gens orent ensi desconfis les romains come uos poes oir· [et]
ente[n]dre· il pristrent lor· [et] largent [et] tote la richece que li conceles crass[us] auoit mout grant
assamblee· si la departirent a lor uolente a lor gens· [et] a lor cheualiers [et] donere[n]t· 7. Et lors firent
faire une grant paele de fer tote fundre plaine de fin or bien recuit [et] bien afine· 8. Et tantost firent amener
le conce-[b]-le crassum deuant aus en lor presence· si le firent loier trestot souuin sor une table [et]
estendre· 9. Et lors li dist surenas en arabois la[n]guage· 10. O؛! tu conceles de rome tu eus tostans soif
dor· ne onques saoles nen peus estre· or boif or· [et] si ten saoule a ceste fois ce que tu nen peus onques
mais faire en trestote ta uie· 11. Tantost com il ot ce dit fist il le concele crassum aourir la boche· [et] les
dens a un coutel a droite force· [et] si li fist lor trestot boillant qui fundus estoit coler ou cors [et] en la
boche qui tantost li ot ars le cuer [et] la coraille [et] les oils [et] le nes [et] trestot le uisage· a grant dolor
[et] a mout greuouse paine·

1238. Q[ue] gneius cassus uenga le concele crassum·

1. Ensi fu mors li conceles crassus par les turs doutre le flum deufrates qui tanttost eussent en asses brief
termine trestos les romains qui estoient dou regne dorient enuais· [et] mis a descipline par les pluisors
cites qui les segnories des romai[n]s deguerpissoient par ceste desconfiture· [et] deuers aus se traioient
se ne fust gneius cassius qui rassambla par sa grant uigor [et] par sa grant prouece ceaus qui estoient
eschape [et] siui de la bataille ou crassus li conceles auoit este desconfis [et] sa gens uencue· 2. Par la
prouece de cestui cassium fure[n]t liturc rafrene· [et] trestuit cil ausi qui se tenoient a lor force ne alor
[371va] aie· mais bien saches tot certainement que ansois en ot il [et] sa gent mainte grant paine soferte
[et] enduree· [et] maint grant bataille eue forte [et] desmesure<e>· 3. Et en la fin conquist il tot
plenierement trestos ceaus qui contre les roumains auoient este· [et] les persa[n]s auec qui mout auoient
grant orguell [et] grant poissance· 4. Ensi fu uengies li conceles crassus par gneium cassium qui restora
as roumains qui uif estoient remes de la bataille les damages quil auoient eus de lor auoirs [et] de lor

richeces·

1239. Quels terres iulius cesar deuoit sousmetre a rome·

1. OR le lairai ester de gneium cassium [et] de trestos les autres qui estoient en sa compaignie [et] en
saie· si dirai de iule cesar a cui estoient otroiees trois contrees· Gallia· transalpina· [et] cisalpina· [et]
illiricus· [et] auec ces trois contrees li acriurent auec [et] aiousterent li senator gallia[m]· comatam qui mout
estoit fors contree [et] de gens bien puplee·

1240. Q[ue] iulius cesar mut de rome [et] si passa mongiu·

1. Segnor [et] dames ce fu ou ta[n]s nouel que la douce saiso[n]s uient [et] repaire· [et] que tote riens se
reioist por la dousor del este qui reuient a sa nature· 2. Adonc se parti iulius cesar de rome o mout grans
gens a pie [et] a cheual armes de riches armeures [et] si ala tant par sa force quil ui[n]t [b] as mons de
mongiu o il mist grant paine a passer· [et] ses gens ausi· [et] la grans bestiaille· 3. Adonques quant cesar
ot les mons passes [et] sa gens ausi qui mout longement mistrent al trespasser ansois quil tuit outre
fussent· estoit uns haus princes deuers espaigne esmeus o mout grans gens en lesperance de ce quil
cuidoit tote galle conquerre· 4. Cis p[ri]nces estoit nomes orgetorix fors cheualiers [et] uigorous [et] de
mout grant prouece· 5. Quant totes les gens quil pot auoir furent aunees [et] assamblees· li haut baron des
terres dont il auoit les gens ensamble mises furent co[n]tre lui tant quil li tolirent lauie· 6. Mes onques por
trestot ce li pueple qui la estoient aune ne porent estre rafrene quil ne uousissent parfaire lueure quil
auoient entreprise por le desirer quil auoient de preer la contree· 7. Et tantost se coniurerent ensamble
contre la uolente meismement de lor segnors· 8. Et si esploiterent tant que aun ior nome quil mis i auoient
ardire[n]t il lor uiles [et] lor maisons por ce quil neussent desirier ne uolente de reuenir ariere en lor
contrees· 9. Et tantost come il orent ce fait؛ il sesmurent o lor femes dont il i auoit mout grant habu[n]dance
quar si come les estories racontent il en ot bien tot a une acordance· cent· [et] ·lvii· mile tres-[372ra]-tos
armes portans que uiaus que iouenes sans les femes [et] sans les anfans [et] sans les bestiailles· dont il i
auoit si gra[n]s plentes qua paines poroit estre la uerites dou nombre recontee ne dite· 10. Et si uos uoles
sauoir quels nons cist pueple auoient qui la estoient assamble· saches que ce estoient heluitiorien·
nilingorien· [et] legiboiorien· [et] rauracorien une gens mout durement hardie [et] coragouse·

1241. ·de la bataille q[ue] iulius cesar fist contre ces ·iiii· pueples[/]

1. Trestuit cist pueple alere[n]t tant quil uindrent sor le flum dou rosne· la les encontra premerainement
iuli[us] cesar o ses grans os des romai[n]s qui mout auoient prouece· [et] uassalage· 2. Adonc ni ot plus de
demorance que iulius cesar ne fesist armer sa cheualerie [et] ordener abataille por combatre a ces gens
qui mains nen estoient mie entalente que li romain estoient· 3. Et tantost com il se porent assambler [et]
dune part [et] dautre sans nulle pensee dariere traire il senuairent tant aigrement que estoit auis que la
terre peust [et] deust sous lor pies confundre tant i auoit grant noise· [et] espoentable criee· la se firent

bien la gent iule cesar qui tant tindrent pres lor anemis as armes esmolues [et] acerees quil les tornerent
de [b] la bataille cel premerain ior· [et] mistrent a desconfiture· 4. Mais noiens fu del enchaucier acele fois
adonques quar la nuis lor soruint si prouchaine quil nes porent siuir ains repairerent alor tentes [et] a lor
herberges· 5. De ceste uictorie furent mout esleece li romain dedens lor corages· [et] lor anemi
rassamblerent lor gens au plus tost quil onques porent [et] si se rassamblerent as gens le concele iule
cesar par dure destinee quar il furent si desconfit quil les couuint uenir a merci a iule cesar a cui il se
re[n]dirent par tel condition que cil qui eschape estoient de la mort؛ ni perdissent les membres ne les uies·
[et] si tenroient de lui lor terres [et] li rendroient treu se lui uenoit a plaisir· [et] si seroient tos iors a
sacordance [et] a saie· 6. Ensi les receut iulius cesar· [et] si les renuoia en lor propres contrees trestos
ceaus qui aler i uoudrent [et] porent· [et] lor femes [et] lor enfans [et] totes lor maisnees· mais des ocis i
remerent ·xl·vii· mile dont li pluisor norent autre sepouture que laigue dou rosne qui rade estoit [et]
parfunde·

1242. Q[ue] li rois ariouistus se combati a iule cesar·

1. Apres ceste bataille ne demora mie granment que iulius cesar oi [et] entendi noueles dou roi de
germanie qui ariouist[us] estoit apeles par nom qui auoit mout grans gens [et] mout g[ra]ns [372va]
pueples aunes· [et] si se uantoit q[ui]l trestos les pueples de tote gale auoit si sousmis a sa segnorie q[ue]
nus nen osoit mais estre encontre lui que trestuit ne fussent obeissant a sa comandise· 2. Auec cist roi
ariouistum estoient ·vii· pueple aiouste dou regne de germanie par quoi il demenoit sa beubance [et] sa
segnorie· ce estoie[n]t li arudien· [et] li marcomonien· [et] li tridocien· [et] li nangionien [et] li nemetien· [et]
li edussien· [et] li sueuien· 3. Totes ces gens estoient mout fort· [et] mout combatant [et] si en estoient li
plus doutre le rin dou regne de la grant germanie· 4. Segnor [et] dames tantost co[m] cis rois ariouistus sot
[et] entendi que iulius cesar auoit passe le flum dou rosne [et] quil estoit entres en galle dont il uoloit auoir
la segnorie· il li uint al encontre droit[ur]erement en galle· 5. Et tantost come les os sentraproucherent il
firent armer les nobles cheualeries [et] les sergans a pie· [et] de lune [et] de lautre partie· 6. Et tantost
co[m] les batailles furent ordenees il sassamblerent al mortel estor ou il ot demene grant noise [et] gra[n]t
criee· 7. Segnor tantost com les meslees furent assamblees li germanien [et] lor compaignies mistre[n]t lor
escus sor lor chies [et] si tindrent es poins lor espees nues [et] ta[n]tost sabandonerent es plus espesses
compaignies des romains por aus desrompre a uiue force· [et] por le [b] plus tost torner a desconfiture· [et]
li hardit cheualier des roumai[n]s qui fort [et] uiguorous estoient nes redoutoient mie· ains les enuairent
tant aigrement quil les escus [et] les cors [et] les membres lor detrencherent as haches esmolues [et] as
espees trenchans [et] agues·

1243. Q[ue] li rois ariouistus fu ocis [et] sa gens por ce uencue·

1. Quant li rois ariouistus [et] ses gens uirent le concele cesar· [et] les romains si uigorousement assaillir
[et] defendre lor corage lor furent tost remue [et] changie de ce quil orent ou comencement eu en pensee·
quar al assambler de la bataille ne cuiderent il mie que nulle gens fussent ou monde ne ne peussent estre

qui les peussent arester en bataille· ne tant ne quant· ne dels en une piece de terre defendre q[ua]r il
estoient tant gens ensamble· [et] de si grant poissance quapaines est nus qui le peust raconter ne dire·
mais trestot ce ne redoutere[n]t rien li romain qui mout uigorosement les enuairent as armes esmolues·
[et] tant les menerent quil les tornerent trestos de la bataille par le roi ariouistum· qui en la fin i fu ocis [et]
getes de uie· 2. Et bien saches puis que ces gens se furent mises ala fuite eust este mout gries choze
daus retorner ariere contre les romai[n]s qui les ocioient [et] detrenchoient la o il sen fuioient grant
aleure[/] [373ra] 3. Cele chace dura plus de ·ii· liues plenieres o il ot tant mort des germaniens conques li
nombres nen pot estre seus en nulle maniere·

1244. Q[ue] tout cil doutre la riuiere de saine [et] de loire sorent ces noueles[/]

1. Quant iulius cesar ot tote cele gent uencue il repaira as loges [et] as tentes o sa grande cheualerie qui
grant mestier auoient de reposer por lor grant bataille o il auoient soferte mainte dure paine· 2. Et tantost
com il furent reuenu a lor herberges iuli[us] cesar fist assambler les grans auoirs [et] les grans richeces
quil sor les germaniens auoit en cele bataille conquises si les departi [et] dona a sa gent [et] a sa
cheualerie por aus enrichir· [et] por ce quil les grans paines [et] les grans dolors en auoient soustenues
[et] eues· dou conquerre as espees nues· 3. Entretant que ie uos di que ces batailles orent este si grandes
entre les romains [et] ces pueples qui sor les galois amenoient lor forces· [et] qui uenut estoient en la terre
de gale que nos ore apelomes borgoigne uint la nouele des romains· et dou concele iule cesar as pueples
qui habitoient en la belgiene gale· cest entre la riuiere de saine· [et] la mer do[n]t flandres est assainte· [et]
si lor fu conte [et] dit si come uerites estoit que iulius cesar o mout grant force de gent de rome [et]
dautres contrees uenoit sor aus por lor cites [et] por lor chasteaus prendre [b] [et] por lor terres trestotes
sousmetre a seruage a la cite de rome [et] a redre chascun an treuage·

1245. Quels [et] quel pueple sasamblerent contre cesar de cele contree·

1. Tantost com ces gens que ie uos di sorent [et] entendirent ces noueles il assamblerent lor gens [et] lor
aies de par tot la o il auoir les porent [et] aq[ue]rre· si com uos ia porres oir [et] ente[n]dre· li bellouagien
qui deuant tos les autres estoient plus gens [et] de plus grant force i assamblere[n]t ·lx· mile homes a
armes tos esleus [et] fors [et] hardis en bataille· [et] li Suessonien· i orent ·l· mile· homes de ·xii· chasteaus
quil auoient en lor segnories· 2. Cil faisoie[n]t a loer mout tres adonques [et] fo[n]t encore por defendre aus
[et] lor contrees par fiere bataille· [et] li neruien qui adonques estoient si crueuses gens quil onques donte
ne pooient estre· 3. Et qui onq[ue]s en celui tans adonques nauoie[n]t receu marcheant qui lor aportast
dras de soie· ne uins· nenels par quoi lor uertus ne lor cruautes fust ne tant ne quant abaissee ne
endormie par lentendance q[ui]l imesissent ne quil ieussent· i assamblerent ausi ·l· mile homes trestos
hardis [et] plains de gra[n]t prouece· [et] li atrebatensien [et] li ambianien en i orent ·x· mile qui bien
cuidoient defendre la lor partie· encor fussent il mai[n]s gens que li autre nestoient· [373va] 4. Et li
morinien en i orent ·xxv· mile· [et] li menapien en iorent ·ix· mile· 5. Et li calerien en iorent ·x· mile· 6. Et li
ueromandien en iorent ausi ·x· mile· trestos preus [et] hardis por defendre aus [et] lor maisnees· [et] lor

fortereces· 7. Et li condursien [et] li eboronien· [et] li cerosien· [et] li cetonien· [et] li cemanien qui a un soul
nom sunt trestuit nome germanien de la menor germanie· i assamblerent ·xl· mile homes de mout grant
poissance· [et] a armeures de pluisors manieres [et] de diuerses samblances· 8. Segnor [et] dames ensi
come uos poes oir [et] entendre sassamblerent· ces ge[n]s asi grans compaignies q[ue] quant il furent tuit
aunet quil en iot par nombre ·cc· mile· [et] lxxii· mile trestos a armes [et] fors [et] esleus por combatre sans
les autres compaignies qui auec aus estoient si come denfans [et] de femes [et] dautre gent oisouse· [et]
de bestiailles dont il iauoit si grant fuison quauis onques est nus qui en seust le cert nombre conter ne
dire·

1246. En quel liu ces ge[n]s saunerent por estre co[n]tre cesar·

1. Totes ces gens si come li pluisor content [et] dient sassamblerent [et] aunerent en artois sor la riuiere
qui cort iouste la cite darras qui adonques nestoit mie si grande com ele e[st] ore· ne si pleinteiue par les
escluses qui or sunt tenues par pluisors lius dont poi iauoit ado[n]q[ue]s [b] o nulle en celui tans par quoi
la riuiere est ore auques creue· 2. Et tels i a qui content [et] dient que ces gens rassamblerent en
uermendois sor la riuiere de soume quar aigue conuenoit as gens [et] as bestes [et] as uiandes cuire
m[o]lt grant plante la o tels gens sassa[m]bloit [et] aunoit· 3. Entretant passa iulius cesar la riuiere de saine
[et] si se traist uers meuze auqueletes por miaus assaindre le regne [et] la contree· [et] si assist rains qui
adonques estoit duricorne nomee des pluisors qui i habitoient· 4. Segnor [et] dames saches que la cites
nestoit mie adonq[ue]s de si grant poissance com ele est ore· ne de si grant renomee· 5. Mais non por
quant en la forterece qui i estoit o ceaus de la uile ot mout grans gens assamblees qui deua[n]t lost des
romains sen afuioient par les fores qui adonques estoie[n]t par tot grandes [et] plenieres·

1247. Coment iulius cesar prist rains[/]

1. Tantost come iulius cesar prist rains uint deuant la cite sen issirent li cheualier· [et] li sergant por
combatre as romains ansois quil ieust tente tendue ne paueillon drecie ne aucube· la ot grant bataille tot
le ior aiornee· mais en la fin refurent mis aforce par les roumains cil de la uile dedens la forterece· 2. Et li
os se loga trosques ala matinee· que cil de la cite enuoierent lor messages a iule ce-[374ra]-sar· [et] si se
sousmistrent a sa segnorie par tel condition quil aueroient saus lor auoirs [et] lor cors [et] lor uies· 3. Ensi
les receu li conceles iulius cesar· por ce que la cites [et] la forterece li sambla en bon liu assise por garnir
[et] por auoir son repaire contre les estranges nassions de diuerses contrees q[ua]r il sauoit bien ia les
noueles des gens que ie uos ai nomees qui lor forces [et] lor pooirs assamblere[n]t por estre encontre lui a
fort estor [et] a pesant bataille·

1248. Q[ue] iulius cesar fist mout rains enforcer·

1. Adonc fist li conceles iulius cesar un riche temple faire en samblance de tor· en lonor mart le deu de
bataille· 2. Et si charga la cite a guarder [et] la forterece a un uaillant prince· remus estoit apeles preus [et]

hardis [et] de noble cheualerie· 3. Cis remus enforsa mout la cite de riches m[ur]s fors· [et] espes· [et] si
tint la forterece que iulius cesar iauoit faite· faire· qui encor est porte mart a presence nomee [et] apelee·
4. Segnor [et] dames de cestui remus content li plusior [et] dient que duricorne fu rains apelee qui encor
e[st] rains nomee· 5. Et tels ia qui uolent afermer [et] dire que remus lifreres romulus la funda
premerainement· [et] si li mist no[m] rains· quant romulus ses freres funda premerainement la cite de
Rome· 6. Mais ie nai mie troue encore lochoison bien cer-[b]-taine por quoi remus fust partis
premerainement de romulus por uenir en galle· ne si nai mie oie deuiser la uoie par o il uenist o par mer o
par terre· quant il [et] ses freres romulus qui li ainsnes estoit en force· [et] en segnorie nauoient mie trop
gens por pupler la cite quil auoient comencee· ne por tenir la terre ditale qui or est nomee lombardie· 7. De
ceste chose me couient laissier a parler ore a presence porce que ie nen ai mie bien la uerite entendue
autrement que ie le uos ai despondue· si dirai auant de iule cesar qui o ses grans os se parti de rains· [et]
si ala tant par ualees [et] par montaignes [et] par les fores grandes [et] obscures por aler uers tongres quil
se herberga sor la riuiere de aisne qui adonques encore nestoit mie m[o]lt lee ne mout parfunde· 8. Et la li
fu dit [et] nuncie que li uermendissien· [et] tuit li autre pueple do[n]t ie uos ai parle ariere sa atissoient de
uenir apres lui· sil senbatoit es grans destrois de la fores dardane qui duroit trosques a nerue [et] trosques
a la cite de to[n]gres qui sor la mer estoit adonques assise·

1249. Q[ue] iulius cesar setraist la o il sot que les gra[n]s estoient·

1. Por ces noueles se traist iulius cesar o ses grans os uers artois q[ua]r il se pensa bien dedens lui
meisme que sil ces gens pooit refre-[374va]-ner de lor outrecuidances il aueroit la plus grande partie de
gale sousmise a sa poeste [et] a sa segnorie· 2. Adonc ala tant iulius cesar quil loga ses grans os sor la
riuiere de seis qui adonques nestoit mie mout lee ne nest encore· 3. La dient li pluisor que les os
sassamblerent des gra[n]s pueples que ie uos ai nomes o sa gent si soudainement par les grans fores
que petit sen failli que la gens romaine ne fu trestote perie [et] uencue· mais par la grant prouece dou
concele iule cesar· [et] dou concele Gabianiu[m] [et] doctouien le fill sa seror [et] des autres princes qui
tuit estoient esleu de proueces furent li roumain retenu [et] remis ensamble· mais de ce ne fu ce mie
doutance qua cele fois ne fust iulius cesar desconfis [et] sa gens uencue sor la riuiere de seis en celui ior
ains que la nuis fust uenue· 4. Et par la nuit [et] par la grant prouece de iule cesar fu li enchaus laissies
des galois as romains [et] la grans huee·

1250. Q[ue] lendemai[n] se rassamblere[n]t·

1. Ensi remest la meslee celui ior que trop durement ot este demesuree· [et] si se logierent [et] dune part
[et] dautre por recomencier la bataille a la matinee· 2. Cele nuit fu mout dolans iulius cesar dedens son
corage por ce quil [et] sa gent estoient torne del estor a force [et] [b] de la bataille· 3. Mais onques tote la
nuit ne fina ne ne cessa damonester de bien faire [et] de dire quil ne sesbahesissent mie por les nassions
barbarines dont il ueoient grant habundance· 4. Segnor [et] bien saches que li pluisor content [et] dient
que cele riuiere sor quoi ces gens estoient logees fu nomee seis [et] apelee por ce quil en orent asses [et]

a lor oes [et] a oes lor bestes de lune [et] de lautre partie ne defailli mie por sapetitece a lor grant
besoigne· [et] li plusior dient que si fist· [et] que por que les qui premeraineme[n]t si estoient logies en
orent asses fu ele seis apelee·· 5. Et quant les gens romaines i furent auec logees si defailli si que cil de
lost nen orent mie a refroidier aus [et] lor cheuaus [et] lor bestes؛ por ce la nomerent il non seis· [et] de ce
auient encore quele est clamee seis [et] non seis en n[ost]re language·

1251. Q[ue] totes ces gens fure[n]t tornees adesconfiture·

1. Quant uint ala matinee les os se rassamblerent [et] dune part [et] dautre par grant ire [et] par grant
orgueill a batailles rengees [et] ordenees· la peust on ueoir mainte riche armeure· [et] mainte baniere· [et]
maint penon de diuerse samblance· [et] maint riche destrier ditale· [et] despaigne [et] de pluisors autres
contrees fors [et] noirs [et] biaus [et] dautres faitures· 2. Adonc [375ra] assamblerent li galois o totes lor
grans os as romains au plus tost quil porent· [et] li romain aaus sans nulle atendance· 3. La ot grant noise
[et] grant criee al assambler· [et] grant resson de cors [et] buisines· [et] grant gla<i>s sor les haumes des
armes trenchans [et] des espees nues· 4. <A> Ceste bataille uenga bien iulius cesar lire que li galois li
auoient faite de la desconfiture de lui [et] de ses gens [et] de lor grant damage quar par sa grant uigor le
plus [et] par sa noble cheualerie desconfi il tos ces pueples· [et] ces gens qui la estoient uenues [et]
assamblees· [et] bien saches que puis cele hore q[ue] li romain sentirent que li galois [et] li germanien
soffreoient [et] esmaioient si come por torner a desconfiture؛ il les enuairent ta[n]t aigrement as ars [et] as
saietes [et] as armes trenchans [et] esmolues quil les tornerent dou cha[m]p de la bataille a pesant
auenture quar si i furent tot pleniereme[n]t uencut· [et] desconfit li galois· [et] lor grans forces quil auoient
ensa[m]ble mises [et] aunees que ia nen fust eschape se poi non se ne fussent les fores grans [et]
ramees·

1252.

1. Adonc conquist iulius cesar grans auoirs [et] grans proies [et] la cite darras qui li fu tantost rendue·
q[ua]r ele nestoit mie encore adonques ne si fermee ne si grande ne si puplee com ele est ore· ne de si
[b] grant poissance· 2. Et lors sen repaira iulius cesar uers la cite de uernans por la iuernier q[uar] les
basses terres deuers loccean que nos ore apelomes flandres erent adonques si moles [et] si aiguiees· [et]
si desuoiables par les fores quil ne si faisoit bon enbatre a nulle creature humaine· 3. Segnor uermans
estoit adonc noble cites [et] riche [et] del no[n] dela cite fu la contree enuiron uermendois apelee· ne
adonq[ue]s nestoit encore mie la uile de sai[n]t quintin estoree qui premerainement deuant ce que sains
q[ue]ntins i uenist li glorious martirs fu aoste nomee· si come uos porres auant sil uos plaist oir [et]
entendre·· 4. A la cite de uerma[n]s uint iulius cesar o ses grans os por la forterece conquerre· mais cil de
la cite qui en la g[ra]nt desconfiture auoient le plus de lor gens perdues· ne li sofrirent mie gaires a lancier
ne a traire· ai[n]s li rendirent la cite par tel co[n]uenance quil por le sauuame[n]t de lor cors [et] de lor uies
li rendroie[n]t chascun an grant treuage· [et] si li seroit la cites [et] cil q[ui] i habiteroient tos iors tant com il
uiuroie[n]t a socors [et] aie· 5. Ensi receu la cite iulius cesar qui mout la fist enforcier de riches murs [et] de

riches fortereces [et] enbelir de riches temples a lonor de ses deus en cui il auoit sa fiance· 6. Quar en
lune partie iouste le ?maistre? [375va] chasteau qui fundes estoit [et] fors [et] de grant noblece fist iulius
cesar faire [et] establir le temple iupiter le pere de toz lor deus en cui il auoit grant fiance·

Notes
[1:A] (§2) Note de lecteur médiéval (main: annotateur catalan?): « no[ta] d[e] p[ri]mer le[n]gatge »

[2:A] (§13) Note de lecteur médiéval (main: annotateur catalan?): « no[ta] p[ri]ma cjutat »

[3:A] (§13) Note de lecteur médiéval (main: annotateur catalan?): « no[ta] d[e]ls p[ri]mers horgens »

[4:A] (§14) Note de lecteur médiéval (main: annotateur catalan?): « no[ta] p[ri]mer hobret defere ed[e] coivre »

[5:A] (§40) Note de lecteur médiéval (main: annotateur catalan?): « n[o]ta Q[i] primer troba lart d[a]stronomye »

[6:A] (§44) Note de lecteur médiéval (main: annotateur catalan?): « no[ta] »

[7:A] (§46) Note de lecteur médiéval (main: annotateur catalan?): « no[ta] ?comsereoba[n]? los le[n]gatges »

[8:A] (§47) Note de lecteur médiéval (main: annotateur catalan?): « no[ta] »

[9:A] (§48) Note de lecteur médiéval (main: annotateur catalan?): « nom de babylonye »

[10:A] (§61) Note de lecteur médiéval (main: annotateur catalan?): « no[ta] com muda[n]ce lo nom ep[er] q[ue]
?age[n]re? no[m] troya »

[11:A] (§62) Note de lecteur médiéval (main: annotateur catalan?): « no[ta] d[e]la ila d[e] xpre »

[12:A] (§63) Note de lecteur médiéval (main: annotateur catalan?): « no[ta] d[e]ls negres »

[13:A] (§63) Note de lecteur médiéval (main: annotateur catalan?): « No[ta] »

[14:A] Note de lecteur médiéval (main: annotateur catalan?): « no[ta] dafrica »

[15:A] (§64) Note de lecteur médiéval (main: annotateur catalan?): « no[ta] d[e]la regio[n] diulath »

[16:A] (§65) Note de lecteur médiéval (main: annotateur catalan?): « no[ta] dou isqu[i]eren los filisten »

[17:A] (§66) Note de lecteur médiéval (main: annotateur catalan?): « no[ta] de masedonya ep[er] les ie[n]s
?acedayino[n]? no[m] »

[18:A] (§66) Note de lecteur médiéval (main: annotateur catalan?): « no[ta] de rodes »

[19:A] (§66) Note de lecteur médiéval (main: annotateur catalan?): « no[ta] de ih[e]r[usa]l[e]m »

[20:A] (§67) Note de lecteur médiéval (main: annotateur catalan?): « no[ta] d[e] suria »

[21:A] (§67) Note de lecteur médiéval (main: annotateur catalan?): « no[ta] d[e]ls grecs »

[22:A] (§67) Note de lecteur médiéval (main: annotateur catalan?): « no[ta] d[e]ls caldens »

[23:A] (§68) Note de lecteur médiéval (main: annotateur catalan?): « no[ta] d[e] domas »

[24:A] (§68) Note de lecteur médiéval (main: annotateur catalan?): « no[ta] d[e]ls areminiens »

[25:A] (§68) Note de lecteur médiéval (main: annotateur catalan?): « no[ta] demesenie q[ui] es en esgrecia »

[26:A] (§68) Note de lecteur médiéval (main: annotateur catalan?): « no[ta] dou ysquere[n] los iuen »

[27:A] (§75) Note de lecteur médiéval (main: annotateur catalan?): « no[ta] p[ri]mer Rey d[e] sicia »

[28:A] (§75) Note de lecteur médiéval (main: annotateur catalan?): « no[ta] p[ri]mer Rey d[e]gipte »

[29:A] (§75) Note de lecteur médiéval (main: annotateur catalan?): « no[ta] p[ri]mer Rey d[e]ls asreiens »

[30:A] (§372) Note de lecteur médiéval (main: annotateur catalan?): « n[ota] »

[31:A] (§373) Note de lecteur médiéval (main: annotateur catalan?): « not[a] lo p[ri]mer q[ue] porta armes »

[32:A] (§373) Note de lecteur médiéval (main: annotateur catalan?): « n[o]t[a] d[e] nigroma[n]cia »

[33:A] (§376) Note de lecteur médiéval (main: annotateur catalan?): « not[a] q[ue] ninus fo lo p[ri]mer Rey dasire
eregna sobr[e] tots aq[ue]sts reys· »

[34:A] (§378) Note de lecteur médiéval (main: annotateur catalan?): « not[a] d[e] la fundacio de roma· »

[35:A] (§381) Note de lecteur médiéval (main: annotateur catalan?): « no[ta] d[e]la ploblacio d[e]la ila d[e]
rod[e]s »

[36:A] (§383) Note de lecteur médiéval (main: annotateur catalan?): « not[a] de[l]a d[e]la fu[n]dacio de aten[n]e »

[37:A] (§383) Note de lecteur médiéval (main: annotateur catalan?): « no[ta] d[e] p[ri]ma holive »

[38:A] (§383) Note de lecteur médiéval (main: annotateur catalan?): « no[ta] »

[39:A] (§388) Note de lecteur médiéval (main: annotateur catalan?): « n[o]t[a] d[e] arts musica »

[40:A] (§391) Note de lecteur médiéval (main: inconnue): « ce pooit »

[41:A] (§397) Note de lecteur médiéval (main: annotateur catalan?): « no[ta] la fu[n]dacio d[e] thebes· »

[42:A] (§402) Note de lecteur médiéval (main: annotateur catalan?): « nota d[e]dipus e d[e] apolo »

[43:A] (§416) Note de lecteur médiéval (main: annotateur catalan?): « no[ta] »

[44:A] (§420) Note de lecteur médiéval (main: annotateur catalan?): « no[ta] de adrastus Rey e d[e]la ciutat
darges »

[45:A] (§422) Note de lecteur médiéval (main: inconnue): « lor cheuaus »

[46:A] (§464) Note de lecteur médiéval (main: annotateur catalan?): « nota »

[47:A] (§823) Note de lecteur médiéval (main: annotateur catalan?): « iarrez »

[48:A] (§827) Note de lecteur médiéval (main: annotateur catalan?): « harnois »

[49:A] (§835) Note de lecteur médiéval (main: annotateur catalan?): « espices »

[50:A] (§846) Note de lecteur médiéval (main: annotateur catalan?): « perie »

[51:A] (§932) Note de lecteur médiéval (main: inconnue): « qua laut[re] fois »

[52:A] (§1153) Note de lecteur médiéval (main: inconnue): « claudiij »

